
Sivulliaŋi Jesus Christ-ŋum

1 �1 Uvva ukua aglaŋich sivulliaŋiñ Jesus Christ-ŋum, kiŋuviaŋupluni 
David-miñ Abraham-miñḷu.

2  Abraham aapagigaa Isaac-ŋum,
Isaac-li aapagigaa Jacob-ŋum,
Jacob-li aapagigaa Judah-ŋum aniqataiñḷu.
3  Aasiiñ Judah aapagigaak Perez-ŋumlu Zerah-ŋumlu, taapkuak 

aakaŋak Tamar,
Perez aapagigaa Hezron-ŋum.
Hezron-li aapaŋa Ram-ŋum.
4 Ram-li aapagigaa Amminadab-ŋum,
Amminadab-li aapagigaa Nahshon-ŋum.
Nahshon-li aapagigaa Salmon-ŋum.
5 Salmon-li aapagigaa Boaz-ŋum, Rahab-mik aakaqaqtuam,
Boaz-li aapagigaa Obed-ŋum, aakaqaqtuam Ruth-mik,
Obed-li aapagigaa Jesse-m, 6 Jesse-aasiiñ aapagigaa umialgum David.
David-li aapagigaa Solomon-ŋum, aakaqaqtuam Uriah-m 

nuliaġaluaŋanik.
7 Aasiiñ Solomon aapagigaa Rehoboam-ŋum,
Rehoboam-li aapagigaa Abijah-ŋum,
Abijah-li aapagigaa Asa-ŋum.
8  Asa-li aapagigaa Jehoshaphat-ŋum,
Jehoshaphat-li aapagigaa Jehoram-ŋum,
Jehoram-li aapagigaa Uzziah-ŋum,
9 Uzziah-li aapagigaa Jotham-ŋum,
Jotham-li aapagigaa Ahaz-ŋum,
Ahaz-li aapagigaa Hezekiah-ŋum.
10 Hezekiah-li aapagigaa Manasseh-ŋum,
Manasseh-li aapagigaa Amon-ŋum,
Amon-li aapagigaa Josiah-ŋum.
11 Josiah-li aapagigaa Jeconiah-ŋum aniqataiñḷu. (Ukua taimani Israel-

aaġmiut aullautraupmata Babylon-mun.)
12  Iñuich tikiutikkauŋanikmata Babylon-mun,
Jeconiah aapagigaa Shealtiel-ŋum,

Shealtiel-aasiiñ aapagigaa Zerubbabel-ŋum,
13  Zerubbabel-li aapagigaa Abiud-ŋum,
Abiud-li aapagigaa Eliakim-ŋum,
Eliakim-li aapagigaa Azor-ŋum,
14 Azor-li aapagigaa Zadok-ŋum,
Zadok-li aapagigaa Achim-ŋum,
Achim-li aapagigaa Eliud-ŋum,
15 Eliud-li aapagigaa Eleazar-ŋum,
Eleazar-li aapagigaa Matthan-ŋum,
Matthan-li aapagigaa Jacob-ŋum,
16 Aasiiñ Jacob aapagigaa Joseph-ŋum, uiŋan Mary-m, taamna Mary 

Jesus annivigikkaŋa taiguutiqaqtuam Christ-mik.
17 Iluqatiŋaasiiñ kiŋuviaġiich aullaġniipḷutiŋ Abraham-miñ David-muna

glaan akimiaġuutaiḷauniqsut, suli aullaġniipḷutiŋ David-miñ iñuich aullaut
raułhatnunaglaan Babylon-mun kiŋuviaġiich akimiaġuutaiḷaupmiñiqsut. 
Aasiiḷi iñuich aullautraułhatniñaglaan akimiaġuutaiḷaupmiut kiŋuviaġiich 
aniłḥanunaglaan Christ-ŋum.

Aniñiŋa Jesus Christ-ŋum
18  Uvva Jesus Christ-ŋum aniłḥa itnaiḷipḷugu inniqsuq. Aakaŋa Mary 

nuliaksrausiutianikami Joseph-mun, aglaan katigaluaqatik iḷitchuġiniqsuq 
siŋaiyautilaaġmiñik Ipqitchuakun Irrutchikun. 19 Aasiiñ uiksrautaa Joseph 
nalaunŋaruaŋuniqsuq. Iḷisimagaa katchuutiłiksrani Mary-mik nalaunŋait
kisilaaŋa, aglaan kanŋusaaġuŋiññiġaa iñuŋnun. Taatnamik sivunniġñiqsuq 
avitchukługu nalunautchipḷuni. 20  Taavrumiŋa isumaaluktitlugu Atanġum 
isaġulgan sagviutiniġaa siññaktukun nipliqhuni, “Joseph, kiŋuviaġigaatin 
David-ŋum, sivuuġanak Mary-mik tuvaaqatniŋñiaqniḷutin atakkii siŋaiyaup
kaġaa Ipqitchuam Irrutchim. 21 Iġñiqaġisiruq. Atchiġisigiñ Jesus-mik. Atakkii 
anniqsuġisigai iñuŋni killuqsautiŋitñiñ.” 22  Tamatkua iluqatiŋ atuumarut 
taŋiqsaqługu Atanġum uqauttutigikkaŋa tumigiplugu taimña sivuniksriqiri,
	 23	“Taamna aŋutituqsimaitchuaq siŋaiyauniaqhuni iġñiqaġisiruq.

Iñuich taiguutiqaġisigaat Immanuel”
(itnautauruaq, Agaayyutim iqatigigaatigut). 24 Joseph-ŋum itiqami taimma 
iḷaqatiksraqtaaġigaa Mary isaġulgan Atanġum uqauttutaagun. 25 Iḷaksiaŋiñ
ñiġaa iġñiqałhanunaglaan; aasiiñ Joseph-ŋum atchiġñiġaa Jesus-mik.

Puqiksuat Aŋutit Aggiqsut Kivaknamiñ

2 �1 Jesus anianikman Bethlehem-mi Judea-miittuami, Herod umialgu
łhani, aŋutit puqiksaat tikiññiqsut Jerusalem-mun, apiqsruqtuqhutiŋ, 

2  “Sumiimma aniva umialgat Jew-ŋuruat? Tautukkikput uvluġiaŋa kivakna
miñ, taatnaqhuta aggiqsugut sitquġvigityaqtuaqługu.” 3  Umialgum Herod 
tusaakamiuŋ taamna isumaalutchaŋniqsuq iluqatiŋlu Jerusalem-miut. 4 Tavra 
katipkaqługich iluqaisa qaukłiŋich agaayuliqsit aglaliqirit, iliŋich apiqsruġni
ġai sumi Christ, anniqsuqti akiqsruutauruaq, aniñiaqmagaan. 5 Iliŋisa kiuni
ġaat, “Bethlehem-mi Judea-miittuami, itna sivuniksriqiri aglaŋatigun ittuq,
	 6	‘Iñuich iñuuruasii Bethlehem-mi, nunaŋaniittuami Judah-m,

kamanaiññiqsrauŋuruasii akunġatni iñuiñ Judah-m,

Matthew 1​, ​2	 6�  



ilipsitñiñ sivulliuqti aggiġisiruq
aŋalatchityaqtuaġuni iñugikkamnik Israel-ŋum.’ ”�  Micah 5:2

7 Herod atanġum nalunautchipḷuni puqiksaat aŋutit tikisinniġai, iḷitchuġi
viginiallapiaqługich napmun iḷipman uvluġiaq sagviqmagaan. 8  Iḷitchuġia
nikamiuŋ Bethlehem-muquniġai nipliqhuni, “Aullaġusi pakallapiaqsiuŋ 
iḷiḷgauraq, aasiiñ paqitkupsiuŋ iḷitchuġipkaġumagipsitŋa. Uvaŋaptuuq utlak
kumagiga sitquġvigityaqtuaġlugu.” 9 Taavrumiŋa umialgum uqautianikmatiŋ 
aullaġniqsut. Tautuŋniġaat uvluġiaq qiñikkaqtiŋ kivaknamiñ. Sivulliukkau
niqsut uvluġiam nutqaġniałhanunaglaan inimun iḷiḷgauram nayukkaŋanun. 
10 Tautukamitruŋ uvluġiaq quviatchallapiaġniqsut. 11 Isiqhutiŋ tupiġmun tau
tuŋniġaat iḷiḷgauraq aakaŋalu Mary. Sitquġviginiġaat sivuġaanun iḷiḷgauraq. 
Aŋmaġniġaich akisuruaġikkatiŋ qaitchipḷuguasiiñ maniŋñik kaviqsaanik tip
raġiksautiniglu, frankincense-nik suli myrrh-niglu. 12  Aasiiñ kilikkauniqsut 
siññaktukun utiquŋitḷugich Herod-mun. Tavra aiñiqsut atlakun apqutikun.

Pigruġniŋat Egypt-mun
13  Taapkua aullaanikmata isaġulga atanġum sagviġñiqsuq Joseph-mun 

siññaktukun nipliqhuni, “Makillutin. Pigruutiuŋ iḷiḷgauraq aakaŋalu Egypt-
mun, aasiiñ taamaniitchumausi uvamnun uqautiniałłapsiknunaglaan. Atakkii 
Herod pakaŋniaġaa iḷiḷgauraq tuqqutchuglugu.” 14 Joseph makitluni aullau
tiniġaa iḷiḷgauraq aakaŋalu unnuami Egypt-mun. 15 Immiġñiqsuq Atanġum 
uqauttutigikkaŋa tumigiplugu sivuniksriqiri, “Egypt-miñ tuqłuġiga Iġñiġa.” 
Taatnamik tavraniinniqsut tuquniałhanunaglaan Herod-ŋum.

Nukatpiaġruurat Tuquġaqtaurut
16  Herod iḷitchuġikami saglutaqtilaaġmiñik puqiksaanun aŋutinun qinna

llapiaġniqsuq. Tilisiñiqsuq tuqqutquplugich nukatpiaġruurapayaat Bethle
hem-miittuat suli iluqaisa avataaniittuat, tamatkua ukiuqaqtuat malġuŋnik 
nutautluktuatlu, atakkii iḷitchuġiplugu puqiksaat aŋutit uqautigikkaŋat uvlu
ġiam sagvił ḥagun. 17 Uqauttutauruaq tumigiplugu sivuniksriqiri Jeremiah 
taimña immiumaniqsuq,
	 18	“Nipi tusaġnaġniqsuq Ramah-mi

qiaruaq kiŋuvġupluni.
Rachel-ŋum qianiġai qitunġaurani arayunaiqhuniunniiñ

atakkii qitunġaŋich iluqatiŋ tuquplutiŋ.”�  Jeremiah 31:15
19 Herod tuquanikman isaġulga Atanġum sagviġñiqsuq Joseph-mun siññaktu
kun Egypt-mi uqaqhuni, 20 “Makillutin aullautiuŋ iḷiḷgauraq aakaŋalu nunaŋa
nun Israel-ŋum. Taipkua tuqqutchiñiaqtuat iḷiḷgauramik tuqurut.” 21 Makitluni 
aullautiniġaa iḷiḷgauraq aakaŋalu nunaŋanun Israel-ŋum. 22 Aglaan tusaakamiuŋ 
Archelaus atanġunipḷugu Judea-mi inaani aapami Herod sivuuġatchaŋniqsuq 
aullałiksraġmiñik. Kilikkaukami siññaktukun aullaġniqsut nunaŋanun Galilee-m. 
23 Aasiiñ iñuuniagaqsipḷutiŋ nunaaqqimi Nazareth-mi. Immiumaniqsuq uqautau
maruaq tumigiplugich sivuniksriqirit, “Taiguutiqaġisiruq Nazareth-miumik.”

Quliaqtuałha John Paptaaqtitchirim

3 �1  Taipkunani uvluni John Paptaaqtitchiri quliaqtuaġniqsuq iñui
ḷaami Judea-mi, 2  uqaqhuni, “Isummitqigitchi atakkii Agaayyutim 

aŋaayuqautaa qalliruq.” 3  Taamna John ilaaŋuruq sivuniksriqirim Isaiah-m 
uqautigikkaŋa nipliqhuni,

“Iñuk tuqłiraqtuq iñuiḷaamiñ,
Itqanaiyautisiuŋ apqutiksraŋa Atanġum,

nalġuġlugu tumiksraŋa.”�  Isaiah 40:3
4 John atnuġaaqaġniqsuq pikukturuam amian nuyaiñik, qisiŋmik tapsiqaq
huni, niqiqaqhuni pigliġianik suli igutchaich siiġñaqtaalliaŋitñik nanipa
yaaq paqitchumiuŋ. 5 Iñuich utlaŋniġaat John Jerusalem-miñḷu, Judea-miñḷu, 
nunaaqqiñiñḷu avataani kuuŋan Jordan-ŋum ittuat. 6  Iñuich quliaġiniġaich 
killuqsautitiŋ aasiiñ John-ŋum paptaaġniġai kuuŋani Jordan-ŋum. 7 Aglaan 
tautukamigich iñugiaktuat Pharisee-ŋuruat Sadducee-ŋuruatlu utlautiruat 
paptaaġvianun uqautiniġai, “Tuqunaliktun nimiġiatun ittusi. Qimakkumi
ñaitchusiasu aggiġñiaqtuamiñ qinnautaaniñ? 8  Qiñiqtittitchi iñuuniałłapsigun 
isummitqiḷḷapiaqtilaapsitñik. 9 Suli isumaniaqasi, ‘Uvagut Abraham-mik aapa
qaqtugut.’ Nipliutiniaġipsi uumiŋa, uyaġaŋniñ makunakŋa Agaayyun iñiq
siłḥiñauruq iḷiḷgaanik Abraham-mun. 10 Ipiġautaqaqtuaq kipriłḥiñaaġuqtuq 
napaaqtunik kaŋiŋisigun. Napaaqtupayaaq asirritḷaitchuaq kipikkaugisiruq 
aasiiñ igitauluni ikniġmun.

11 “Iḷumun paptaaġipsi imiġmik isummitqiłịġmun, aglaan aqupkun aggiġi
siruq kamanatluktuaq uvaŋniñ. Nakuuŋitchuŋa saagałiksramnik aluġutiknik. 
Paptaaġisigaasi Ipqitchuamik Irrutchimik suli ikniġmik. 12  Tigummiaġigaa 
tiktittaun salummallapiaġukługich mukkaaksrat sanikłuŋniñ. Katitkisi
gai mukkaaksrat siġḷuaġmiñun, aglaan ikipkaġisigai sanikłuich ikniġmun 
qamiyumiñaitchuamun.”

Jesus Paptaakkauruq
13  Aquagun Jesus tikiññiqsuq Galilee-miñ Jordan-mun John-mun paptaa

qupluni ilaanun. 14 Aglaan John-ŋum paptaaġuŋitkaluagaqsiñiġaa uqautip
lugu, “Ilvich paptaaqtaksraġigaluaġikma. Suvaata utlautivich uvaŋnun pap
taaquplutin?” 15 Aglaan Jesus kiuniġaa, “Nakuuruq. Taamna taatnaġuptigu 
taŋiġñiaġikpuk iluqaan Agaayyutim iŋiaŋa.” John taatna piyumaliġñiqsuq. 
16  Jesus paptaakkauŋanikami mayuġniqsuq imiġmiñ. Aasiiñ qiḷak aŋmaq
huni tautuŋniġaa Irrusia Agaayyutim atqaqtuaq tiŋmiaġruuratun mitḷuni 
ilaanun. 17 Aasiiñ nipi qiḷaŋmiñ nipliġñiqsuq, “Taamnatavra piqpagikkaġa 
Iġñiġa. Quyalisimaaġaaŋa.”

Jesus-ŋum Aŋiqusaaqsiułha

4 �1 Taatnaanikman Ipqitchuam Irrutchim sivulliġñiġaa Jesus iñuiḷaamun 
uuktuaqsiutyaqtitlugu tuunġaġmun. 2  Aasiiñ uisauraaqhuni malġuki

piani uvluni unnuaniḷu niġisuliġñiqsuq. 3 Uuktuaqtitchirim utlakamiuŋ uqau
tiniġaa, “Iġñiġipiaqpatin Agaayyutim makua uyaġaich qaqqiaġuqtitkich.” 
4 Aglaan Jesus kiuniġaa, “Aglausimaruq Agaayyutim uqałhani, ‘Iñuk iñuu
niaŋitchuq niqiłhiñakun aglaan uqałipayaatigun aniruatigun qanġaniñ Agaa
yyutim.’ ” 5 Tavrani tuunġaum aullautiniġaa Jesus Jerusalem-mun, aasiiñ ini
llakługu qutchiŋñiqsraŋanun nuvukkaŋan agaayyuvikpaum, 6  uqautiplugu, 
“Iġñiġipiaqpatin Agaayyutim nutigiaġiñ. Aglausimaruq,

‘Tiligisigai isaġuligikkani munaġitqulutin.

Matthew 3​, ​4	 8�  



Argagikkaġmiknik akigaġisigaatin.
Atniŋitchumaittin isigaktin uyaġaŋnun.’ ”�  Psalm 91:11, 12

7 Jesus-ŋum uqautiniġaa, “Aglausimaruqsuli, ‘Uuktuaġumiñaitchiñ Ataniq 
Agaayyutin.’ ” 8  Tuunġaum aullautitqiḷgiññiġaa Jesus qutchiḷḷapiaqtuamun 
iġġimun, aasiiñ qiñiqtitlugu atanġuvipayaaŋiñik nunam kamanautiŋitñiglu. 
9 Uqautiniġaa, “Tamatkua supayaat qaitkisigitka ilipnun sitquġvigigupŋa 
sivumnun.” 10  Jesus-ŋum kiuniġaa, “Tuunġaaq, piiġiñ! Atakkii aglausima
ruq, ‘Ataniq Agaayyutigikkan kisian agaayyuvigiyumagiñ savautilugulu.’ ” 
11 Tavra tuunġaum uniññiġaa, aasiiñ isaġulgich tikiññiġaat savautityaqługu 
Jesus.

Jesus-ŋum Aullaġniigaa Savaani Galilee-mi
12  Jesus-ŋum tusaakamiuŋ John isiqtaunipḷugu aullaġniqsuq Galilee-mun. 

13  Unitḷugu Nazareth utlautiniqsuq Capernaum-mun itchaqtuaqhuni siñaani 
narvaqpaum nunaŋakni Zebulun-ŋumlu Naphtali-mlu. 14 Taamna immiumat
quplugu uqauttutauruaq tumigiplugu sivuniksriqiri Isaiah,
	 15	“Iñuich tamatkua nunaŋakni Zebulun-ŋumlu Naphtali-mlu

tuŋaani narvaqpaum, taaganitchiaŋani Jordan-ŋum,
Galilee-mi nunaŋatni Jew-ŋuŋitchuat,

	 16	tamatkua iñuuniaqtuat taaqtuami
tautuŋniġaat kamanaqtuaq qauma,

aasiiñ qaumam qaggutiniġai iñuuniaqtuat taġġaŋani tuqułhum.”
�  Isaiah 9:1‑2

17 Tikiñŋanikami Capernaum-mun Jesus-ŋum aullaġniiñiġaa quliaqtuałłi, 
“Isummitqigitchi atakkii Agaayyutim aŋaayuqautaa qalliruq.”

Jesus-ŋum Tuqłuġniġai Sisamat Aqaluŋniaqtit
18  Jesus pisukhuni siñaagun narvaqpaŋan Galilee-m tautuŋniġik aniqati

giik, Simon taiguutiqaqtuaq Peter-mik suli Andrew aniqataa, kuvriqsuak nar
vaqpaŋmun aqaluŋniaqtauplutik. 19 Uqautiniġik, “Maliksikŋa, uvakŋaniña
glaan piññaŋniaġisirutik iñuŋnik aqaluŋniaqtitun.” 20 Tavrauvaa Simon-ŋum 
suli Andrew-m uniññiġaik kuvratik malikługuasiiñ. 21 Jesus igliqtuiñaqhuni 
apqusaaqługu narvaqpaŋa Galilee-m. Tautukmiñiġik aniqatigiik James-lu 
John-lu, iġñak Zebedee-m, ikimmiruak umiami aapariŋlu Zebedee iḷaaqtui
ruat kuvramiknik. Jesus-ŋum tuqłuġniġik maliqupluni. 22  Tavrauvaa uniññi
ġaak umiaqtik aapariŋlu malikługu Jesus.

Jesus Iḷisautriruġlu, Quliaqtuaqsriruġlu, Iłuaqsiriruġlu
23  Jesus kukiḷuŋniqsuq iluqaani Galilee-mi, iḷisautripḷuni Jew-ŋuruat kat

raġviŋitñi suli quliaqtuaġiplugu tusaayugaallautaq Agaayyutim aŋaayuqau
taata, mavruuqługiḷḷu iñuich atniġñautipayaaŋitñik. 24  Tusaayugaallautaq 
Jesus-kun siaminniqsuq iluqaanun Syria-ŋum, aasiiñ iñuich tikiutruġniġaich 
atniġñapayaaqtuat naŋirrutipayaaqtuatlu, iḷaŋich irrusiqłụqaqhutiŋ qiiqsruq
taqhutiŋlu suli avatiŋich tuquŋaplutiŋ. Jesus-ŋum mavruuġniġai iluqaitñik. 
25  Iñugiaktuat iñuich maliŋniġaat, aggiqhutiŋ Galilee-miñ, avataaniittua
niñḷu nunamiñ atiliŋmiñ Decapolis-mik, Jerusalem-miñ, Judea-miñḷu, suli 
nunamiñ igḷuani ittuam Jordan-ŋum kuuŋan.

Jesus-ŋum Quliaqtuałha Iġġimi

5 �1 Jesus-ŋum qiñiqamigich iñugiallapiaqtuat mayuġniqsuq qimiġaamun, 
aquvitluniasii. Maliġuaqtai Jesus-muŋniqsut.

Quviasuutipiaġatat
2  Ilaan iḷisautiaqsiñiġai nipliqhuni,

	 3	Quvianamiurut tamatkua iḷitchuqsriruat inuqsrałiġmiknik irrutchikun,
atakkii Agaayyutim aŋaayuqautaa pigigaat.

	 4	Quvianamiurut tamatkua kiŋuvġuruat,
atakkii Agaayyutim arakkisigai.

	 5	Quvianamiurut tamatkua piisaaŋitchuat,
atakkii nunapayaaq pigigisigaat.

	 6	Quvianamiurut tamatkua kimmutiqaqtuat nalaunŋaruałiġmik,
atakkii Agaayyutim pisuiqsimaaqtitkisigai.

	 7	Quvianamiurut tamatkua nagliktauruat,
atakkii Agaayyutim nagliktuġisipmigai.

	 8	Quvianamiurut tamatkua uummatiqaqtuat ipqitchuamik,
atakkii qiñiġisigaat Agaayyun.

	 9	Quvianamiurut tamatkua tutqiutiqaqtitchiruat akunġatni iñuich,
atakkii Agaayyutim taiguutiqaġisigai qitunġaġmiñik.

	 10	Quvianamiurut tamatkua piyuaqsiuruat piqutigiplugu nalaunŋaruałiq,
atakkii Agaayyutim aŋaayuqautaa pigigaat.

11 Quvianamiurusi piiŋiḷaqsruutigikpasi suli piyuaġusi suli niplialutiŋ qanusi
payaanik pigiitchuanik ilipsigun sagluturuaġilusi pisigilugu maliġuaqtaułiqsi 
uvamnun. 12  Quviatchapiaġataġitchi atakkii kamanaqtuq akiḷiusiaksraqsi 
ittuaq qiḷaŋmi. Taatnatuntuuq piyuaqsiupmiñiqsut taipkua sivuniksriqirit 
sivupsitñi iñuuniaqtuat.

Iñuich Ittut Taġiutunlu Qaummaqtunlu
13  “Ilipsi taġiuġigaasi nunam. Taġiuq taġiuġniiġumi qanuġuni taġiuġni

ḷitqikkisiva? Atuġumiñaiqsuq aglaan igitaksraġułhiñaqtuq tutmiġaġuqhuni 
iñuŋnun. 14 Naniġigaasi nunam. Nunaaqqiq nappakkauruaq qimiġaamun iriq
simatlaitchuq. 15 Kisupayaam ikitnamiuŋ naniq iḷitḷaitkaa ataanun utkusium 
aglaan naniqaġviŋmun qaummatautlasipḷugu tupqum iḷuani ittuapayaanun. 
16  Taatnatun qaumapkaqsigik nannisi sivuġaatni iñuich. Tautukkumagaat 
savaallautaqsi, aasiiñ kamaksruaqsiḷugu aapari ittuaq qiḷaŋmi.

Jesus Iḷisautriruq Maliġutaksrakun
17 “Isumanasi aggiġñiḷuŋa piyaqquġiaġlugich maliġutaksraŋi Moses-ŋum 

naagaqaa iḷisauttutiŋich sivuniksriqirit. Aggiŋitchuŋa piyaqquġiaġlugich 
aglaan taŋiġiaġlugich. 18  Uqautigipsi, Qiḷaglu nunalu piiġumiñaitchuk aglau
simaruapayaaq maliġutaksrani immiumagaluaqnagu. 19 Kiñapayaaq navgui
ruaq kamanaiññiqsrallapiaŋatnik tillisit aasiiñ iḷisautripḷuni atlanik iñuŋnik 
taatnaquplugich, taamna iñuk kamanaiññiqsrauniaqtuq ukunakŋa iñuŋniñ 
Agaayyutim aŋaayuqautaani. Aglaan kiñapayaaq kamaksriruaq tillisiñik 
iḷisautripḷuniasiiñ atlanik taatnaquplugich, taamna iñuk taiguutiqaġisiruq 

kamanaqtuamik ukunakŋa iñuŋniñ Agaayyutim aŋaayuqautaani. 20  Uvva 
uqautigipsi, Nalaunŋaruałiqsi nakuutluŋitpan iñuuniaġusiatniñ aglaliqirit 
suli Pharisee-ŋuruat suuramikunniiñ isiġumiñaitchusi aŋaayuqautaanun 
Agaayyutim.

Jesus Iḷisautriruq Qinnautiłikun
21 “Tusaamarusi uqautauruamik iñuŋnun iŋiḷġaan, ‘Iñuaġniaqnak’. Kiña

payaaq iñuaqtuaq tikiutraugisiruq atanniiviŋmun. 22  Aglaan uqautigipsi, 
Kiñapayaaq qinnautriruaq aniqatmiñik tikiutraugisiruq atanniiviŋmun, suli 
kiñapayaaq nipliraqtuaq aniqatmiñun suksrauŋiññipḷugu tikiutraugisiruq 
uqaqsittaaġviŋmun, suli kiñapayaaq nipliraqtuaq aniqatmiñun kinnaunipḷugu 
tikiutraugisiruq ikniŋanun anasiñŋuqsaġvium. 23  Taatnamik, aatchuityaġ
niġuvich aatchuutiksraqnik Agaayyutmun tuniḷḷaqtuġviŋmi itqaġluguasiiñ 
aniqatvich sua-tasamma akikŋautaa ilipnun, 24  uniḷḷugu aatchuutiksrautin 
sivuġaanun tuniḷḷaqtuġvium aasiiñ iłuaqsityaqqaaġlugu taimña akiŋautaa 
aniqatiupnun, aasiiḷi utiġutin aatchuutigityaġlugu aatchuutiksrautin. 25 Aki
ḷḷiġikkaqpich uqaqsittaaġviŋmuutiniaqpatin iḷauraaġiliutiyumagiñ qilamik 
piqatigiŋŋaan apqutmi. Aatchuutigiviaġaatin atanniqsuqtimun, aasiiñ atan
niqsuqtim qaiḷḷutin qaunaksrimun isiqtautqulutin. 26 Uqautigikpiñ, Aniyumi
ñaipiaqtutin kisianik akiḷiiguvich akiqsruutipnik ilaanun.

Jesus Iḷisautriruq Atlatułikun
27 “Tusaamarusi itna uqaqsimaruamik, ‘Atlatuġniaqnak.’ 28  Aglaan uqauti

gipsi, Kiñapayaaq qiñiqtuaq aġnamik ikłịgiplugu atlatuaniktuq isumamiñi. 
29 Taliqpium irivich killuqsaqtitpatin piiġḷugu igirruŋ. Nakuutluŋniaqtuq 
piyaqquġupku iḷaviñġa timivich uumakŋa iluqaan timivich igitaułiksraŋaniñ 
anasiñŋuqsaġviŋmun. 30 Suli taliqpium argakpich killuqsaqtitpatin kipilugu 
igirruŋ. Nakuutluŋniaqtuq piyaqquġupku argałhiñan uumakŋa iluqaan timi
vich aullałiksraŋaniñ anasiñŋuqsaġviŋmun.

Jesus Iḷisautriruq Aviłikun
31 “Uqaqsimaruqsuli, Kisupayaam avitkumiuŋ nuliani qaitchiḷiuŋ aglaamik 

nalupqinaiġutinik avinnikun. 32  Aglaan uqautigipsi, Aŋutim nuliani tuniqsi
magaluaŋŋaan ilaanun avitkumiuŋ atlatuqtitkaa. Taamna avittuaq patchisau
ruq. Suli aŋun nuliaqtuaq avittuamik atlatuqmiuq.

Jesus Iḷisautriruq Akiqsruutigun
33  “Tusaasimagiksisuli itna uqautaumaruaq iñugikkaptiknun iŋiḷġaan, 

Akiqsruqtaġuvich naviŋñiaqnagu aglaan atuumayumagiñ akiqsruutigikkan 
iñuŋnun Atanġum sivuġaani. 34 Aglaan uqautigipsi, Sumiunniiñ akiqsruġu
miñaitchusi qiḷakun atakkii qiḷak Agaayyutim aquppiutaġigaa, 35  naagalu 
nunakun atakkii iñiqtuiqsiaqvigigaa isigaŋmiñun, naagalu Jerusalem-kun 
atakkii nunaaqqiġigaa kamanaqtuam umialgum. 36  Naagaqaa akiqsruġumi
ñaitchutin niaqupkun, atakkii atausiq nuyaq qatiqsipkaġumiñaitkiñ unniiñ 
taaqsipkaġlugu. 37 Taatnamik, aŋiġniaġuvich aŋillapiaġumuutin suli naagaaġ
niaġuvich naagaallapiaġutin, atakkii supayaam uqałhum iḷḷatauruam tamat
kuŋnuŋa pigiitchuamitŋaqtauruq.

Jesus Iḷisautriruq Akisaqtułikun
38  “Tusaamagiksi uqauttutauruaq, ‘Iri akisautiqaġli irimik, kiguttuuq kigut

mun.’ 39 Aglaan uqautigipsi, Akisaqtuġniaqnagu iñuum pimaqłuktaqpatin. 
Kisupayaam isaksaqpatin taliqpiagun iqsraqpich alaġumagiñ igḷuanik iqsraq
pich. 40 Kisupayaam akiḷiipkaġniaqpatin atnuġaapnik uqaqsittaaġviŋmi pip
kaġumagiñ quppiġaan. 41 Suli aŋuyaktim nunuriḷusi saagaqtitpasi natmaŋ
miknik atautchimik mile-lamik saagautiyumagiñ malġuŋnik mile-laaknik. 
42  Iñuum iŋiqpatin sumik-tasamma qaitchumagiñ ilaanun. Suli iñuk atugak
sraġukpan itigautipkaġniaqnagu.

Piqpagiyumagisi Uumiksrigikkasi
43  “Tusaamagiksi itna uqaqsimaruaq, ‘Piqpagiyumagisi iñuuniaqatiusi 

aasiiñ uumigilugich uumiksrigikkasi.’ 44  Aglaan uqautigipsi, Piqpagiyuma
gisi uumiksrigikkasi suli agaayutilugich tamatkua piyuaqtigikkasi. 45 Taatna
ġupsi qiñiqtitkiksi iñuŋnun iłuaqqun atripḷugu aapari qiḷaŋmi ittuaq, atakkii 
siqiñini siqiññaaġiksitkaa pigiitchuanunlu nakuuruanunlu suli sialuktit
lugu nalaunŋaruanunlu nalaunŋaitchuanunlu. 46  Piqpagigupsigik kisiitñik 
tamatkua piqpaksrigikkasi, suvaata akiññaktaaqaġniaqpisi Agaayyutmiñ? 
Taatnatun tax-siliqirit pitḷapmiut. 47 Suli paġlagupsigik kisiitñik aniqatiusi, 
savaaqaġniqpisi pitḷukhusi atlaniñ? Taatnatuntuuq tax-siliqirit pitḷapmiut. 
48  Taatnamik nalaunŋaruksraurusi atriḷugu aapagikkaqsi qiḷaŋmi nalaunŋa
llapiaqtuaq.”

Jesus Iḷisautriruq Nagliktuutitigun

6 �1 “Qaunagititchi savaaġiniaqasiuŋ nalaunŋaruakun savaaqsi qiñiqqu
saaqsiñaġusi sivuġaatni iñuich. Taatnaġupsi aapapsi qiḷaŋmiittuam aki

ḷiġumiñaitkaasi. 2  Taatnamik aatchuġuvich nagliktuutinik nipitusiraġautigi
niaqnagich atriḷugich ukpiŋŋuaqtit Jew-ŋuruat katraġviŋitñi suli tumitchiani 
kamasruqusaaqsiñaqhutiŋ iñuŋnun. Uqautigipsi, akiḷiusiaqaaniktut. 3 Aglaan 
aatchuġuvich nagliktuutinik inuqsraqtuanun saumik argaiñ iḷisimapkaġ
niaqnagu taliqpium argakpich savaaŋanik. 4 Nagliktuisitchi nalunaqtuakun. 
Aapavich qiḷaŋmi qiñitlaruam supayaanik akiḷiusiaksritkisigaatin.”

Jesus Iḷisautriruq Agaayułikun
5  “Aasiisuli agaayugupsi piñiaqasi atriḷugich ukpiŋŋuaqtit, atakkii agaa

yullaturut makitaplutiŋ katraġviŋitñi suli saqquviŋitñi tumitchiat qiñillaŋ
niaquplutiŋ iñuŋnun. Uqautigipsi, akiḷiusiaqaaniktut. 6  Aglaan agaayutyaġ
niaġuvich isiġutin inipnun taluluguasiiñ suli agaayuyumautin aapapnun 
qiñiġnaitchuamun. Aapavich qiñitlaruam nalunaqtuakun akiḷḷiġisigaatin. 
7 Suli agaayuguvich nipliraġniaqnak imaiḷaanik uqautinik atriḷugich ukpiq
tuaŋuŋitchuat, atakkii isumasuurut Agaayyutmun tusaagisiñipḷutiŋ takłiḷugu 
agaayugumiŋ. 8  Tuvrautinasi, atakkii Agaayyutim aapapsi iḷisimagaa sumik 
inuqsraqtilaaqsi apiqsruġaluaqtitnasi ilaanun. 9 Itna agaayuyumuusi,

‘Aapapta qiḷaŋmiittuatiin!
Iñupayaaq nunami kamaksriḷi ilipnik ipqiqsitlugu taavrumuuna atqiñ.

	 10	Aullaġniiḷi aŋalatchiłḥiñ iñupayaanik.

Iñupayaaq nunami tupiksriḷi pisułiġikkapnik
qiḷaŋmi itmatuntuuq.

	 11	Aatchuqtigut uvluġaġikpan niqimik inuġikkaptiknik.
	 12	Suli natqigutiluta killuqsautiptiknik

natqigutrisimaaqmatun tamatkua savamaqłuutriruanik uvaptiknun.
	 13	Suli sivulliutiniaqasigut uuktuaqsiułiġmun,

aglaan annautiluta pigiitchuamiñ.
[Atakkii umialgurutin saŋŋipayaaqaqhutin kamanautiqaqhutinlu 

isuitchuamun. Amen.]’
14  Atakkii natqigutigupsigik iñuich killuqsautrigikkasi, Aapapsi qiḷaŋmiit
tuam natqigutigisipmigaasi. 15 Aglaan natqigutiŋitkupsigik iñuich killuqsaut
rigikkasi, Aapapsi qiḷaŋmiittuam natqigutiyumiñaitmigaasi killuutipsitñik.”

Jesus Iḷisautriruq Uisauraałikun
16  “Suli uisauraaġupsi, qiññaqaqnasi ipiqtunaqsiḷusi ukpiŋŋuaqtitun. Qiñ

ñaġiiḷiraġaġniġaich kiiñatiŋ qiñiqqusaałhiñaqhutiŋ iñuŋnun iliŋitñik uisau
raałiġmikni. Uqautigipsi, akiḷiusiaqaaniktut. 17 Aglaan uisauraaġupsi uqsruq
tiġlugich niaqusi, suli iġġuġlugich kiiñasi; 18  Qiñiqtiłhiñaġniaqasi iñuŋnun 
uisauraaġusi aglaan Aapapsitñun qiñiġnaitchuamun, suli Aapapsi qiñiqtuam 
nalunaqtuakun akiḷiusiaksritkisigaasi.”

Jesus Iḷisautriruq Umialgutitigun
19 “Tugvaiñasi umialgutinik marrumuŋa nunamun, qupilġullu qałhumlu 

piiñġiqsak kaŋanun, suli tigliŋniaqtit siqumitchipḷutiŋ tigliktuġviatnun. 
20 Aglaan tugvaisitchi anniġikkapsitñik qiḷaŋmun qupilġullu qałhumlu piiñ
ġiqsaġumiñaisaŋanun, suli tigliŋniaqtit siqumitchumiñaisaŋatnun tigliŋnia
ġutiŋ. 21 Atakkii anniġipayaakkavich irviatni uummatin tavraniitkisipmiuq.”

Jesus Iḷisautriruq Qaummatigunlu Taaqtuakunlu
22  “Iri naniġigaa timim. Irrakkiñ qiñitlakpaknik qaunagilguniaqtutin aulla

payaaġuvich. 23 Aasiiñ irrakkiñ pigiitpaknik ilvich saptaaqsiñiaqtutin. Aglaan 
qiñilguitchupku Agaayyun [kaŋiqsitḷaiḷḷutin pisułhanik] qanutunaglaan taaq
tuaq ilipni tatamnaqtiginiaqpa!”

Jesus Iḷisautriruq Agaayutikunlu Isumaaluutitigunlu
24 “Kiñaliqaa savautriyumiñaitchuq malġuŋnik aŋaayuqaqaġuni. Atakkii 

uumigigisigaa iḷaqataa aasiiñ piqpagilugu iḷaqataa, naagaqaa iluqnauqsimaa
ġisiruq iḷaqataanun aasiiñ suksraaġlugu iḷaqataa. Savautriyumiñaitchutin 
iluqaaknik Agaayyutmiglu maniŋmiglu. 25 Taatnamik uqautigipsi, isumaaluŋ
niaqasi iñuułipsitñik, sumik niġigisipmagaapsi suli imiġusi, naagaqaa timi
gikkaqsi sumik atnuġaaġisipmagaapsi. Uvva iñuułiq pitḷuktuaŋuŋitpa niqimiñ 
suli timi atnuġaaniñ? 26 Qiñiqsigik tiŋmiurat siḷami. Nautchirriitḷaitchut naa
gaqaa kipritḷaitchut tugvaiḷutiŋlu siġḷuaġmiknun. Naagauvva Aapapsi qiḷaŋ
miittuam niġipkaqsimaaġaġigai. Ilipsimi akisutluktuaŋuŋiññiqpisi tiŋmiura
niñ? 27 Nallipsi isumaaluguni iñuuniqtusiḷaaġisivauŋ iñuułłi? 28  Suli suvaata 
isumaalugaġivisi atnuġaaksrapsitñik? Isummatigillaksigik qanuq nauriat 
nunami nauraġitilaaŋatnik. Savatlaitmiut naagaqaa ukiłḥarritḷaitmiut. 

	 13� Matthew 6



29 Aglaan uqautigipsisuli, Solomon-unniiñ qanutun kamanaqtigigaluaqhuni 
atnuġaaqaŋiññiqsuq atripḷugich piññaqnaqtuat nauriat. 30 Taatna Agaayyu
tim qaunagitlaniqpagich ivgich ittuat ugluvak aasiiñ uvlaakun igitauplutiŋ 
ikniġmun, qaitchigisigaasi atnuġaanik inuġikkapsitñik. Ukpiqsriłịkiññiaq
pat! 31 Isumaalukasi itnaġusi, Sumik niġiñiaqpisa imiġutalu atnuġaaqaġutalu? 
32  Atakkii ukpiŋaitchuat isumaalukmiraqtut supayaanik tamatkuniŋa. Aasiiñ 
aapari qiḷaŋmiittuaq iḷisimaruq inuqsraqtilaapsitñik iluqaitñik tamatkuniŋa. 
33  Pakaaqqaaġilugu Agaayyun aŋalatchiruaq nalaunŋaruaŋupluni umialik
tun. Taatnaġupsi qaitchigisigipsi inuġikkapayaapsitñik. 34 Taatnamik isumaa
luŋniaqasi uvlaakuksramik atakkii uvlaakuksraq isumaaluutiqaqtuq iŋmigun. 
Uvlulaat iłuiḷḷiuġutiqaaniktut iŋmigulaa.”

Jesus Iḷisautriruq Atanniiłịkun

7 �1 “Atanniiñiaqasi atlanik, Agaayyutimli atanniŋitchumagaasi. 2  Atakkii 
atanniigupsi atlanik, taatnatuntuuq atanniikkaugisipmiusi. Taatnatun

tuuq qanuq irrutrigupsi atlanik irrutikkaugisipmiusi. 3  Suvaata tautukpiuŋ 
irriutaŋuluuraq aniqatvich iraani aasiiñ suliqutigiŋitḷugu tamanna qirug
raitchiaq iripni? 4  Qanuġuvva uqautriñiaġniqpich aniqatiupnun, ‘Piiġḷagu 
irriutaŋuluuraq irimiitan,’ qiñisuŋaqnagu qirugraitchiaq irimiitan? 5 Ukpiŋ
ŋuaqtii, sivulliulugu piiqsirruŋ qirugraitchiaq iripniñ. Qiñilguniaġiñḷi nalup
qinaiġḷugu irriutaiqsiłịksran aniqatvich iraaniñ. 6  Qaiññiaqasigiŋ ipqitchuat 
sut qipmiñun, atakkii saatpiaġaasi siqumitchugusi. Naagaqaa iginniaqasigiŋ 
akisuruat suŋaurat sivuġaatnun kuniat, atakkii tutmaluginiaġaich isigaŋ
miknik.”

Agaayusitchi, Pakakkitchi, Katchaktuqqitchi
7 “Iŋiġupsi qaisaugisiruq ilipsitñun, pakaaqaġupsi paqitkisigiksi; katchak

tuġupsi talu aŋmakkauniaqtuq ilipsitñun. 8  Atakkii kiñapayaaq iŋiqsruqtuaq 
akuqtuigisiruq, suli pakaaqaqtuaq paqitchigisiruq, suli talu aŋmakkaugisiruq 
kisupayaamun katchaktuqtuamun. 9 Kia iġñiñi qaitchigisivauŋ uyaġaŋmik 
iŋiqpan qaqquqtuġuguni? 10  Naagaqaa qaitchigisivauŋ nimiġiamik iŋiqpan 
aqaluktuġuguni? 11 Pigiitchaluaqhusi iḷisimaraġigiksi qanuq qaitchiłịksraqsi 
nakuuruanik sunik qitunġaurapsitñun, maatnaasu aapasi qiḷaŋmiittuaq qai
tchiñiapiaqtuq nakuuruamik tamatkunuŋa iŋiqsruqtuanun ilaanun. 12  Qanu
sipayaatigun irrutitqusuugupsi atlanun iñuŋnun taatnatuntuuq irrutriyu
mausi atlanik. Taavruma atunim iḷigai iluqaisa iḷisauttutiŋich sivuniksriqirit 
suli maliġutaksraŋi Moses-ŋum.”

Amisuuraqtuaq Paa
13  “Isiġitchi amisuurakun paakun. Atakkii paa sivuniqaqtuaq piyaqquġvik

sramun aŋiruq, suli tumi tasamuŋa qaġanaqtuq aasiiñ iñugiaktuat igliġvigip
lugu. 14 Aglaan paa sivuniqaqtuaq iñuułiġmun amisuurauraqtuq suli apqun 
tasamuŋa qaġanaitchuq. Aasiiñ iñugiakisuurat paqitkaat.”

Napaaqtuq Iḷisaġigaat Asiaŋigun
15  “Qaunagititchi sivuniksriqiŋŋuaqtuanik utlautruqtuat ilipnun atnuġaa

ġutiŋ ipnaisun qaamiktigun, aglaan iḷumiktigun amaqqutun ugiaġnaqhutiŋ. 

16 Asiaŋisigun iḷisaġiniaġisi. Iñuich asiaġniaġuuvat asiaviŋñik kakitḷuŋnaniñ, 
naagaqaa aqpiŋñik kakitḷaġnaligaaniñ? 17 Napaaqtuġiksuaq nauriraqtuq asia
ġiksuanik, aglaan napaaqtuġiiḷaq nauriraqtuq asiaġiitchuanik. 18  Napaaqtu
ġiksuaq nauritḷaitchuq asiaġiitchuanik, suli napaaqtuġiitchuaq nauritḷaitchuq 
asiaġiksuanik. 19 Napaaqtupayaaq asirritḷaitchuaq asiaġiksuanik kipikkauraq
tuq igitaupluniasiiñ ikniġmun. 20 Taatnamik asiaŋisigun iḷitchuġiniaġisi, ami 
iñuuniallaułhatigun.”

Qaŋaunniiñ Naluniġipsi
21 “Kiñapayaaq uqaqtuaq uvaŋnun, ‘Ataniiq,’ isiġumiñaitchuq aŋaayuqau

taanun Agaayyutim, aglaan kisiitñik tamatkua tupiksriruat pisułhanik aapam 
qiḷaŋmiittuam. 22  Aqulliġmi uvlumi iñugiaktuat iñuich uqaġisirut uvaŋnun, 
‘Ataniiq, sivuniksriqisuurugut atiġikkapkun anitqataqługich irrusiqłụich 
suli savaaqaqhuta iñugiaktuanik quviqnaqtuanik.’ 23  Aasiiñ nalupqinaiġḷugu 
uqautigisigitka, ‘Piiġitchi uvaŋniñ. Iḷisimaŋiññiġipsi, pigiiḷiqirisii!’ ”

Malġuk Tuppirik
24  “Taatnamik kisupayaaq tusaaruaq tamatkuniŋa nipliuttutigikkamnik 

aasiiñ atuġlugich, atriqaqtuq puqiksaamik iñuŋmik tuppiruamik uyaġaum 
qaaŋanun. 25  Sialugruaġuqman kuugich ulitlutiŋ, suli anuqłiġruaġuqman 
makitalgupluni taamna tupiq ulġuŋiññiqsuq, atakkii turviqaqhuni uyaġaŋ
mik. 26  Aglaan kisupayaaq tusaagaluaqhuni nipliuttutimnik atuumaŋitñami
gich atriqaqtuq isumalguitchuamik iñuŋmik tuppiruamik qaviam qaaŋanun. 
27 Sialugruaġuqman kuugich ulitlutiŋ, suli anuqłiġuqman makitalguitḷuni 
tupiq ulġuniqsuq suksraunġiḷḷapiaqhuni.”

28  Jesus uqaŋaiqman taapkuniŋa iñugiaktuat iñuich quviġusuŋniqsut iḷi
sauttutaiñik. 29 Atakkii Jesus-ŋum iḷisautiniġai aŋalatchisiqaqtuatun iñuktun, 
atrisuŋaqnagich aglaliqirit.

Jesus Mamititchiruq Auyugaqtualiŋmik

8 �1 Jesus atqaqman qimiġaamiñ, iñugayaaqpaurat maliŋniġaat. 2  Tavrani 
auyugaqtualgum utlakami sitquġviginiġaa sivuġaanun uqaqhuni, 

“Ataniiq, pisuksiñaġuvich mamitiłhiñaugikma.” 3  Jesus-ŋum isakługich 
argakni aksiŋñiġaa nipliqhuni, “Piyummatiqaqtuŋa, mamittin!” Tavrauvaa 
aŋutim auyugaqtuaŋa mamitikkauruq. 4 Jesus-ŋum uqautiniġaa, “Uqaġniaq
nak kisumununniiñ iñuŋmun, aglaan tautuktitchaqtuaġiñ agaayuliqsimun 
isivġiuqtillutin. Aatchuiyumautin tuniḷḷautinik Agaayyutmun tuvraġlugu 
Moses-ŋum tillisaa. Taatnaġuvich iñupayaam iḷitchuġiniaġaa mamitilaan.”

Jesus Mamititchiruq Aŋuyyiuqtaiñ Qaukłiata Savaktaanik
5 Jesus tikitman Capernaum-mun, aŋuyyiuqtit qaukłiata Rome-maġmium 

paaġniġaa apiqsruqługu ikayuqupluni. 6 Tavra nipliġñiqsuq, “Ataniiq, savak
tiga amma kiŋunimni nalaruq aulatlaitchuaq iłuiḷḷiullapiaqhuni.” 7 Jesus-ŋum 
nipliutiniġaa, “Utlakkisigiga aasiiñ iłuaqsiḷugu.” 8  Aŋuyyiuqtit qaukłiata kiu
niġaa, “Ataniiq, utlaktaksrauŋiḷuqtuŋaunniiñ tupimnun, aglaan tillisiqa
łhiñaġiñ savaktigali iłuaqsiyumuuq. 9 Atakkii aŋalatiqaqmiuŋa qaukłiġñik 
suli aŋuyyiuqtiqaqłuŋa aŋalatamnik. Tilikapku una, ‘Aullaġiñ!’ aullaġaqtuq. 

Suli tilikapku taamna, ‘Qaġġaiñ!’ aggiġaqtuq. Suli tilikapku savaktigikkaġa, 
‘Taamna piuŋ!’ piraġigaa.” 10 Jesus-ŋum tusaakamiuŋ taamna quviġusuŋniq
suq. Nipliutiniġai iñuich maliktuat iŋmiñik, “Iḷumun uqautigipsi, paqitchiŋi
tchuŋa Israel-unniiñ kisumik ukpiqsriḷḷapiaqtuamik uumatun. 11 Suli nipliu
tigipsi, Iñugiaktuat Jew-ŋuŋitchuat aggiġisirut kivaknamiñ suli kanaknamiñ 
aquvillutiŋaasiiñ niġiqpaktuani Agaayyutim aŋaayuqautaani piqatigilugich 
Abraham-lu Isaac-lu Jacob-lu. 12  Aglaan tamatkua Agaayyutmun qitunġaġi
niruat igitaugisirut taaġniqsrallapiamun. Tavrani qiagisirut tiriquulalutiŋun
niiñ kigutiŋich.” 13 Jesus-ŋum nipliutiniġaa aŋuyyiuqtit aŋalataat, “Aŋiḷaaġiñ. 
Ukpiqsriłłạpkun iñiqtaugisiruq.” Taavrumatavra savaktaa mamitkaniktiġñiq
suq taavrumani sassaġniġmi.

Jesus Mamititchiruq Iñugiaktuanik Iñuŋnik
14  Jesus isiqami Peter-m tupqanun tautuŋniġaa Peter-m aakaruaŋa nala

ruaq uunaqłuktitluni. 15 Jesus-ŋum aksiŋñiġaa argaigun aasiiñ uunaqłuŋaiq
huni. Tavra makitiqhuni niqłiuġutiaqsiñiġai. 16 Unnuksraaqman iñugiaktuat 
irrusiqłụqaqtuat tikiutruġniġaich ilaanun, aasiiñ Jesus-ŋum anittaġniġai 
irrusiqłụich uqałiġmiñik, suli iłuaqsipḷugich iluqaisa atniġñaqtuat. 17 Atuu
makamiuŋ taamna taŋiġñiġaa sivuniksriqirim Isaiah-m uqautigikkaŋa,

“Ilaan piiġai sayairrutivut timikun
suli akigaġiplugich atniġñautivut.”�  Isaiah 53:4

Iluqnauŋitchuat Maliġuaqtit
18  Jesus-ŋum tautukamigich iñugayaat avatimiñi tiliñiġai maliġuaqtini 

ikaaquplugich igḷuanun narvaqpaum. 19 Aglaliqiri utlautiniqsuq ilaanun nip
liqhuni, “Iḷisautrii, malikkisiikpiñ sumupayaaġuvich.” 20 Jesus-ŋum kiuniġaa, 
“Kayuqtut sisiqaqtut tiŋmiuratlu siḷam ugluqaqhutiŋ, aglaan Iġñiŋan Iñuum 
iniksraitkaa napmun tullałiksraŋa niaquġikkaġmi.” 21 Atlamsuli maliġuaqtim 
nipliutiniġaa, “Ataniiq, iḷuviġiallaktiqqaaġlugu aapaga malikkumaikpiñḷi.” 
22  Aglaan Jesus-ŋum uqautiniġaa, “Maliŋŋa, tamatkua tuquŋaruat irrutchi
kun iḷuviqsillich tuquŋaruanik.”

Jesus-ŋum Quunniġuqtitkaa
23  Aasiiñ ikiniqsuq umiamun maliġuaqtaiḷu malikhutiŋ. 24 Tavrakŋatchiaq 

anuqłiġruaġuġniqsuq narvaqpak qaiqpaich immautruġnialiqługu umiaq, 
aglaan Jesus siñiktuaġniqsuq. 25 Maliġuaqtaiñ utlakługu iqiiqsaġniġaat nip
liqhutiŋ, “Ataniiq, anniqsuqtigut piyaqquaqsirugut.” 26 Aglaan nipliutiniġai, 
“Ukpiqsriłịkiññiaqpat! Suvaata iqsivisi?” Makitnami iñiqtiġniġik anuġilu 
qaiqpaiḷḷu, aasiiñ quunniġuġniqsuq. 27 Maliġuaqtai quviġusukhutiŋ uqaġniq
sut, “Qanusiuniqpa una aŋun anuġimunniiñ qaiḷiqpauratlu kamagivatruŋ?”

Jesus Mamititchiruq Malġuŋnik Aŋutik Irrusiqłụqaqtuak
28  Jesus tikitman igḷuanun narvaqpaum nunaŋanun Gadarenes, malġuk 

aŋutik irrusiqł ụllak nuyuaġnallapiaqtuak aggiqhutik iḷuviġniñ paaġniġaak, 
kia-unniiñ iñuum qaaŋiḷguisak apqutmi. 29 Iġialaniqsuk, “Suniaqpisiguk? 
Aggiqpich nagliksaaqtitchaqtuaqhunuk sivuani piviksram?” 30  Kuniaqaġ
niqsuq iñugial lapiaqtuanik niġiruanik uŋasipiaŋitchuami. 31 Irrusiqłụich 

iŋiqsruaġniġaat Jesus, “Aninniaġuptigut tuyuġisigut tamatkunuŋa kunia
nun.” 32  Jesus-ŋum nipliutiniġai, “Aullaġitchi!” Aasiiñ anikamiŋ malġuŋniñ 
aŋutiŋniñ isiġniqsut munaqsranun kunianun. Iluqatiŋ kuniat paŋaliŋniqsut 
tuŋaanun narvaqpaum, naparaqhutiŋ qutaiḷakun ipnakun aasiiñ ipiplutiŋ. 
33 Qaunaksriruat kunianik pigruġniqsut nunaaqqimun. Tarani uqautiginiġaat 
iluqaan qanuqtilaaŋak aŋutik irrusiqłụllak. 34 Iluqatiŋ nunaaqqim iñuiñ paaġ
niġaat Jesus. Tautukamitruŋ iŋiqtiġniġaat unitquplugu nunaaqqiqtiŋ.

Jesus Mamititchiruq Aŋutmik Aulatlaitchuamik

9 �1 Jesus ikipluni umiamun ikaaġniqsuq aasii tikitḷuni nunaaqqimiñun. 
2  Iḷaŋich iñuich tikiutriñiqsut aulatlaitchuamik nalaruamik ikivġani. 

Jesus-ŋum tautukamiuŋ ukpiqsriłḥat nipliġñiqsuq aulatlaitchuamun, “Iḷau
raamaaŋ, quviatchauġigiñ. Killuqsautitin natqigutikkaurut.” 3  Iḷaŋich agla
liqirit uqaġniqsut iŋmiknun, “Una iñuk uqaġniqłuktaġniqsuq.” 4 Jesus iḷisi
maplugich isummatiŋich nipliġñiqsuq, “Suvaata isumavisi pigiitchuanik? 
5 Nalliaknik qaġanatlukpa nipliqsuni, ‘Killuqsautitin natqigutikkaurut,’ naa
gaqaa nipliqsuni, ‘Makillutin pisugiñ?’ 6  Iḷitchuġitqugipsi Iġñiŋanik Iñuum 
aŋalatchisiqaqtilaaŋanik nunami natqigutritḷaruamik killuqsautinik.” Tavraa
siiñ nipliġñiqsuq aulallaitchuamun, “Makillutin tigulugich ikivġatin aggiiñ.” 
7 Aŋun makitluni aiñiqsuq. 8  Iñugayaat qiñiqtuat taavrumiŋa quviġutchaŋ
niqsut, aasiiñ kamaksruġniġaat Agaayyun qaitchiruaq taatnatchimik aŋala
tchiłịġmik iñuŋnun.

Jesus-ŋum Tuqłuġaa Matthew
9 Jesus aullaqami tavrakŋa tautuŋniġaa aŋun atilik Matthew-mik aquppiruaq 

tax-siliqiviŋmi nipliutipluguasii, “Maliŋŋa.” Matthew-m makitluni maliŋni
ġaa. 10 Jesus niġiñiaqtitlugu Matthew-m tupqani iñugiaktuat tax-siliqirit suli 
killuliqirit isiqhutiŋ niġiqasiġniġaich Jesus-ŋum maliġuaqtaiñḷu. 11 Pharisee-
ŋuruat tautukamitruŋ taamna apiqsruġniġaich maliġuaqtai, “Suvaata iḷisaut
riksi niġiñiaqatauva tax-siliqirini suli killuliqirini?” 12  Jesus-ŋum tusaakamiuŋ 
Pharisee-ŋuruat apiqsruutaat nipliġñiqsuq, “Tamatkua surruitchuat inuqsratlai
tchut taaktimik, aglaan tamatkua atniġñaqtuat. 13 Ki, iḷitchaqsiuŋata taavruma 
uqałhan qanuutautilaaŋanik, ‘Kimmutigitlukkiga nagliktaq uumakŋa tuniḷḷaq
tułiġmiñ.’ Aggiŋitchuŋa tuqłuġiaġlugich nalaunŋaruat, aglaan killuliqirit.”

Apiqsruun Uisauraałikun
14 Maliġuaqtaiñ John-ŋum utlaŋniġaat Jesus aasii apiqsruqługu, “Suvaata 

uvagut Pharisee-ŋuruatlu uisauraaġaġivisa aasiiḷi maliġuaqtitin taatnatun 
piñġitmipkaqługich?” 15  Jesus-ŋum kiuniġai, “Iḷauraaŋi iḷaqatniŋniaqtuam 
alianniutlaitchut ilaan nayuqataułhani iliŋitñi. Aglaan katchuutiniaqtuam 
unitchiviksraŋa tikiññiaqtuq. Tavrali aullaanikpan iḷauraaŋi alianniuġisirut 
uisauraaġutiŋ. 16 Iñuk iḷaaqtuitḷaitchuq nutaamik iḷiqniġmik atnuġaaluŋmun, 
atakkii iḷaaġutauruaq algutiniaqtuq utuqqaqtuamiñ atnuġaamiñ aasiiñ allaq 
aglitḷukhuni. 17 Naagaqaa iñuich kuviritlaitchut nutaamik misuqqumik puuġ
ruanun. Taatnaġaluaqmikpata puuġruat qaaġniaqtut aasiiñ misuġuq kuviḷuni 
suli puuŋich suksraunġiġutiŋ. Aglaan kuviraġigaat nutaaq misuġuq nutaa
mun puumun. Iluqatikli puuġlu misuġuġlu piiñġiŋitchumuuk.”

Jairus-ŋum Pania suli Aġnaq Aksiŋñiktuaq Jesus-ŋum Atnuġaaŋanik
18 Taatna uqaqtitlugu tamatkunuŋa sivulliuqtim Jew-ŋuruat katraġviata tikiñ

ñiqsuq sitquqhuni sivuġaanun Jesus nipliqhuni, “Paniga amma tuquqammiqsuq. 
Maligluŋa aksigiaġuŋ argaknik iñuuluniasiiñ.” 19 Jesus-ŋum makitluni maliŋ
niġaa piqatigiplugich maliġuaqtini. 20 Maliktitlugu aġnam aunaaqsruġuitḷaiq
suam qulit malġuŋni ukiuni tikiññiġaa tunuanun Jesus-ŋum, aksikłụguasiiñ 
atnuġaaŋan akuagun 21 isumapluni iŋmiñun, “Aksiḷḷagukkaluaġiga quppiġaaŋa 
mamilluŋaasiiñ.” 22  Jesus-ŋum kiŋiaqami qiñiġniġaa aġnaq nipliutipluguasiiñ, 
“Aġnaaq, quviatchauġigiñ. Ukpiqsriłịqpich iłuaqsipkaġaatin.” Tavrakŋatchiaq 
aġnaq iłuaqsikkauniqsuq. 23 Jesus-ŋum tikitñami sivulliuqtim tupqanun tau
tuŋniġai supluaqtuġnanik atuqtuuraqtit iñugayaatlu kiŋuvġuruat. 24 Nipliġ
ñiqsuq, “Annisitchi. Niviaqsiaġruk tuquŋaŋitchuq. Siñiktuaqsiñaqtuq.” Aglaan 
iñuich mitautiginiġaat Jesus. 25 Iñugayaat anianikmata, Jesus isiġniqsuq niviaq
siaġruum inaanun. Tigupmaniasiiñ argaŋmigun niviaqsiaġruk makinniqsuq. 
26 Iñuich siaminniġaat tusaayugaallautaq taavrumuuna nunaaqqipayaanun.

Jesus Mamititchiruq Malġuŋnik Iññuŋnik Ayauŋaruaŋnik
27 Jesus aullaqman tavrakŋa malġuk ayauŋaruak aŋutik maliŋniġaak kap

paiŋaplutik , “Nagligillaŋniaqtiguk, iġñiġikkaŋatiin David-ŋum.” 28  Jesus 
isiqman tupiġmun ayauŋaruak utlaŋniġaak. Aasiiñ Jesus-ŋum apiqsruġni
ġik, “Ukpiġivitku uvamnun taamna savaaġitlatilaaŋa?” Taapkuak kiuniġaak, 
“Aa, Ataniiq.” 29 Jesus-ŋum aksiŋñiġik iriŋikkun nipliutiplugik, “Ukpiġipluŋa 
taatnaqhutik qiñitlasitqiksutik.” 30 Taapkuak aŋutik qiñitlasitqiŋñiqsuk. Jesus-
ŋum alġaqsrullapiaġniġik uqaquŋitḷugik kisumununniiñ taavrumiŋa, 31 aglaan 
aullaqamik siaminniġaak tusaayugaallautaq Jesus-kun nunaaqqipayaanun.

Jesus Mamititchiruq Aŋutmik Uqatlaitchuamik
32  Taapkuak aniaqsipmiuglu. Aŋun irrusiqłụlik uqatlaiḷaaq Jesus-muutik

kauniqsuq. 33 Irrusiqłụk anitmagu uqatlaiḷaaq aŋun uqaaqsiñiqsuq, iñugayaat 
quviġusukhutiŋ nipliġñiqsut, “Qaŋaunniiñ tautuksimaiññiqsugut atriŋanik 
uuma Israel-mi.” 34 Aglaan Pharisee-ŋuruat nipliġñiqsut, “Anitchiraqtut irru
siqłụŋnik atuqługu saŋŋia aŋalataata irrusiqłụich.”

Jesus-ŋum Iḷunŋuksriłḥa
35 Aasiiñ Jesus kukiḷuŋniqsuq nunaaqqipayaani nunaaqqiuraniḷu, iḷisaut

ripḷuni Jew-ŋuruat katraġviŋitñi quliaqtuaġiplugulu tusaayugaallautaq Agaa
yyutim aŋaayuqautaagun suli mamititlugich qanusipayaanik atniġñautilgiḷḷu 
naŋirrutilgiḷḷu. 36 Tautukamigich iñugayaat iḷunŋutchaŋniqsuq, atakkii iłui
ḷḷiuqhutiŋ qanuqsausiuqhutiŋlu atripḷugu ipnaiq qaunaksraiḷaaq. 37 Jesus-ŋum 
uqautiniġai maliġuaqtini, “Katittaksraq iḷumun iñugiakkaluaqtuq, aglaan 
savaktit ikit tut . 38  Iŋiqsruqsiuŋ aŋaayuqaŋa katitchivium tuyuqaqulugu 
savaktinik katitchiviŋmun.”

Jesus Piksraqtuq Qulit Malġuŋnik Uqqiraqtinik

10 �1 Jesus-ŋum iŋmiñuquniġai qulit malġuk maliġuaqtini, aasiiñ saŋŋik
sriññiġai anitchitḷasipḷugich irrusiqłụŋnik suli iłuaqsipkaitḷasipḷugich 

qanusipaya anik naŋirrutiliŋnik. 2  Uvva ukua qulit malġuk uqqiraqtaiñ 
atiŋich: S ivulliq Simon taiguutiqaqtuaq Peter-mik, aniqataalu Andrew, 
James-lu John-lu iġñak Zebedee-m, 3  Philip-lu, Bartholomew-lu, Thomas-lu, 
Matthew-lu tax-siliqiri, James-lu iġñiŋa Alphaeus-ŋum, suli Thaddaeus, 
4  Simon-lu iḷaŋata Zealot-kuaqtuat, suli Judas Iscariot aatchuutigitniktuaq 
Jesus-mik aquvatigun.

Jesus-ŋum Aullaqtitkai Qulit Malġuich Maliġuaqtini
5 Taapkua qulit malġuk Jesus-ŋum tuyuġiniġai alġaqsruqługich itnaqhuni, 

“Aullaġniaqasi Jew-ŋuŋitchuanun naagaqaa isiġniaqasi nunaaqqipayaaŋit
ñun Samaria-ġmiut. 6  Aglaan aullałhiñaġitchi iñuiñun Israel-ŋum ittuanun 
tammaummiruatitun ipnaisun. 7 Aasiiñ iglaułłapsitñi quliaqtuaġiyumagiksi, 
‘Agaayyun aŋalatchiłḥiñaaġuqtuq iñuŋnik nutaakun.’ 8  Iłuaqsipkaiḷusi atniġ
ñaqtuanik, aŋipkaqtillugich tuquruat, mamititchiḷusi auyugaqtualgitñik, 
anittaġlugich irrusiqłụich, suli aatchuutigiyumagiksi akuqtuaġikkaqsi akii
ḷaaġlugu. 9 Maniḷigaaġniaqasi kaviqsaamiglu qatiqtaamiglu unniiñ kanŋuya
miglu. 10  Puukataiḷaaġusi aullaġupsi, quppiġaatqiutaiḷaaġusiḷu, suli aluġutit
qiutaiḷaaġusi, naagaqaa ayauppiaŋiḷaaġusi, atakkii savakti piqaqtitaksrauruq 
inuġikkaŋanik. 11 Nunaaqqimupayaaġupsi naagaqaa nunaaqqiuramun pakak
kumausi iñuŋmik tukkiiyumaruamik, aasiiñ tukkuummiḷusi tupqani aullaġ
niałłapsitñunaglaan. 12  Tukkuummigupsi taavrumani tupiġmi nipliġumuusi, 
‘Agaayyutim iłuaqqutillaŋniaġumagaasi.’ 13  Iñuich taapkua paġlakpasi tut
qiutiqaġniaqtut. Aglaan paġlaŋitpasi tutqiutiqaġumiñaitchut. 14 Kisupayaam 
akuqtuŋitpasi naagaqaa naalaġnisuŋitpatigik uqauttutisi, ipsuktuqsiuŋ apyuq 
isigapsitñiñ aniñiaġupsi tupiġmiñ naagaqaa nunaaqqimiñ. 15 Iḷumun uqauti
gipsi, qaġanatluŋniaqtuq iñuiñi Sodom-ŋum Gomorrah-ŋumlu Atanniivium 
uvluani taapkunakŋa iñuiñiñ tukkuliiŋitchuamiñ ilipsitñik nunaaqqiatni.

Nagliksaaqtirrutiksrautit
16  “Tuyuġiniaġipsi ipnaisun akunġatnun amaqqut. Taatnamik puqikku

mausi nimiġiatun suli suqłukkatatlaitchuatun tiŋmiaġruuratun. 17 Qaunagi
lugich iñuich, atakkii uqaqsittaaġviŋmuutigisigaasi ipiġaqtuġlusi Jew-ŋuruat 
katraġviŋitñi. 18  Suli pisigiluŋa tikiutrauniaqtusi sivuġaatnun kavanauruat 
umialgiḷ ḷu. Piviksraqaġisirusi iḷisimaraulusi iliŋitñun suli Jew-ŋuŋitchua
nun. 19 Aglaan tiguraugupsi isumaaluŋniaqasi qanuq naagaqaa sumik uqaġ
niaqtilaapsitñik, atakkii tavraġuqpan qaitchikkauniaqtusi uqaksrapsitñik. 
20 Atakkii ilipsi uqaġumiñaitchusi, aglaan Irrusiŋa Aapapsi uqaġisiruq ilip
sigun. 21  Aniqatim aatchuutigigisigaa aniqatni tuqqutautqulugu, suli aapam 
pigisipmigaa taatnatun qitunġaurani; iḷiḷgaat akikŋaqtuipmiñiqsut aŋayu
qaaġmiknik aasiiñ aŋayuqaatiŋ tuqqutillugich. 22  Iñupayaam uumigiliuti
gisigaasi piqutigiluŋa, aglaan makitaruaq payaŋaiġuni isuanun anniqsuk
kaugisiruq. 23  Piyuaqsiugupsi uumani nunaaqqimi, qimakkumuusi atlamun 
nunaaqqimun. Iḷumun uqautigipsi naatchitḷasigaluaqasi savaapsitñik nunaaq
qipayaaŋitñi Israel-ŋum Iġñiŋa Iñuum aggiġisiruq. 24 Maliġuaqti kamanatlut
laitchuq iḷisautrimiñiñ, naagaqaa savakti aŋaayuqaġmiñiñ. 25 Iñuich uumi
gigisigaat maliġuaqti atunim iḷiḷugu uumigipmatun iḷisautrigikkaŋa, suli 
taatnatuntuuq savakti aŋaayuqaŋatun. Iñuich tuqłiraġniqpatruŋ aŋaayuqaŋa 

	 19� Matthew 10



tupqum Beelzebub-mik tupiqatauruat maatnaasu tuqłiraġniaġaich taavru
miŋa atiġmik.

Sivuuġaginasigik Iñuich
26 “Iqsiginiaqnasigik iñuich. Supayaaq matuqaqtuaq sagvikkaugisiruq, suli 

nalunaqtuapayaaq iḷitchuġipkakkaugisiruq. 27 Uqautigikkaġa ilipsitñun taaġmi 
uqautigiyumagiksi qaumami. Suli iñuich isivruutigikkaŋat siuttapsitñun quliaq
tuaġiyumagiksi tupqich qaaŋatniñ. 28 Suli iqsiginiaqnagich iñuich tuqqutchiraġaq
tuat timimik, aglaan tuqqutchumiñaitkaat iñuusiq; sivuuġagiłhiñaqsiuŋ taamna 
piyaqquitḷaruaq iluqaaknik iñuutchimiglu timimiglu anasiñŋuqsaġviŋmi. 29 Uvva 
malġuk tiŋmiurak tunitḷaitpak atautchimun nalliġḷugik maniuramik? Naagauvva 
nalliakunniiñ katakkumiñaitchuq nunamun aapagikkaqsi naluŋŋaan. 30 Agaayyu
tim iḷisimagai iluqaisa nutchasi niaqupsitñi suli qanutun iñugiaktilaaŋat. 31 Taatna
ġusi sivuuġanasi, akisuruaŋutluktusi tamatkunakŋa tiŋmiuraġayaaniñ.

Uqaġiłhalu Piiḷaaġiłhalu Christ-mik
32  “Taatnamik kisupayaaq nalupqinaiqhuni uqaqpan sivuġaatni iñuich 

piginiḷuni uvamnun, ilaa nalupqinaiġḷugu uqaġigisipmigiga sivuġaani Aapaa 
qiḷaŋmiittuam. 33 Aglaan kisupayaam piiḷaaġikpaŋa iñuŋnun piiḷaaġigisipmi
giga Aapaanun qiḷaŋmiittuamun.

Jesus Aggiutriruq Aviktuiłịġmik
34  “Isumaniaqasi aggiġñiḷuŋa tikiutityaġlugu tutqiun nunamun aglaan 

savikpak. Aggiŋitchuŋa iñuich piqatigiiksityaġlugich aglaan atinġiquplugich.
	 35	Atakkii piqutigiluŋa iġñiġuruat akikŋaqtuitḷasipḷugich aapamiknik,

paniuruat aakamikniglu,
ukuaŋuruat aakaruamikniglu.

	 36	Iñuum tupiqatiŋi uumigirigigisigai.�  Micah 7:6
37 “Iñuum piqpagitlukkumiuŋ aapani naagaqaa aakani uvamniñ maliġuaq

taulguyumiñaitchuq uvamni, suli iñuum piqpagitlukkumiuŋ iġñiġikkani 
naagaqaa panigikkani uvamniñ maliġuaqtigiŋitkiga. 38  Suli iñuum akiggiu
tiŋitkumiuŋ sanniġutani maligluŋa maliġuaqtigiŋitkiga. 39 Iñuum tigummi
ñiaqtuam iñuułiġmiñik tammaigisigaa iḷumutuuruaq iñuułiq; aasiiñ iñuum 
tammaigumiuŋ iñuułłi piqutigiluŋa piññaktaaġigisigaa.

Akiḷiusiaksrat
40 “Iñuum akuqtuqpasi akuqtullapiaqmigaaŋa, suli kisupayaaq akuqtuiruaq 

uvamnik akuqtullapiaqmigaa tuyuġiriga. 41 Kiña iñuk akuqtuiruaq sivuniksri
qirimik pisigiplugu sivuniksriqiraupluni akuqtuigisiruq sivuniksriqirit akiñ
ñaktaaksraŋatitun, suli iñuk akuqtuiruaq nalaunŋaruamik iñuŋmik pisigiplugu 
nalaunŋaruaŋułha iñuum akuqtuigisiruq nalaunŋaruaŋułha iñuum akiḷiusia
ŋatun. 42  Suli kisupayaaq aatchuiruaq atautchimununniiñ makua kamanaiñ
ñiqsrauruat maliġuaqtima nigliñaqtuamik imiġmik qallutmun pisigilugu mali
ġuaqtaułha, iḷumun uqautigipsi, tammaiyumiñaiḷḷapiaġaa akiḷiusiaksrani.”

11 �1 Jesus naatchianikami iḷisautriłịġmiñik qulit malġuk maliġuaqtimi
ñik aullaġniqsuq tavrakŋa iḷisautrityaqhuni suli quliaqtuaġiaqhuni 

nunaaqqiŋitñun Galilee-m.

John Paptaaqtitchiri Tuyuqaqtuq Malġuŋnik Maliġuaqtiŋnik
2  John tusaakami isiqtaułiġmiñi qanuq Christ, anniqsuqti akiqsruutau

ruaq, savaaqaqtilaaŋanik, tuyuġiniġik malġuk maliġuaqtiŋni 3  apiqsruġia
quplugu Jesus, “Taimñauvich John-ŋum uqautigikkaŋa aggiġñiaġnipḷugu? 
Naaga niġiuŋniaqpisa atlamik?” 4 Jesus-ŋum kiuniġik, “Utiġusik uqautigit
yakku John-mun tusaakkaqsik suli qiñikkaqsik. 5 Ayauŋaruat qiñitlasipḷutiŋ, 
pisutlaitchuatlu pisutlasipḷutiŋ, auyugaqtualgiḷḷu mamitikkauplutiŋ, tusaat
laitchuat tusaatlasipḷutiŋ, tuquŋaruat aŋipkaqługich, suli tusaayugaallau
taq quliaqtuaŋupluni iḷaippaŋnun. 6  Quvianamiuruq iñuk qapiqtaŋitchuaq 
pisigiluŋa.”

7 John-ŋum maliġuaqtik aullaaqsipmaknik Jesus uqaaqsiñiqsuq iñuga
yaanun John-kun, “Sumik qiñiġiaqpisi iñuiḷaami nunami, ivigaamik aŋala
taakkaŋanik anuġim? 8  Sumikmi qiñiġiaġniqpisi? Iñuŋmik atnuġaaqaqtuaq 
akisuruanik? Naagga, tamatkua atuqtuat akisuruanik atnuġaanik iñuuniaq
tuaŋurut umialgum tupiqpaŋani. 9 Taitñiŋitpan sumikmi qiñiġiaqpisi? Sivu
niksriqirimik? Aa, John qiñikkaqsi pitḷuktuq sivuniksriqirimiñ. 10 Uvvauna 
aglausimaruaq John-kun,

‘Ataŋii, tuyuġigisigiga uqqiraqtiga sivupni.
Itqanaiyaġisigaa apqutiksran sivunnapni.’�  Malachi 3:1

11 Iḷumutuuruamik uqaqtuŋa ilipsitñun, John Paptaaqtitchiri kamanatluktuq 
iñuŋniñ aniruaniñ nunami uvuŋanunaglaan. Aglaan iñupayaaq kamanaiñ
ñiqsrauruaq ukunakŋa Agaayyutim aŋalataŋiñiñ kamanatluktuq John-miñ. 
12  John Paptaaqtitchiri sagviqman Agaayyun aullaġniiñiqsuq aŋalataġmiñik 
iñuŋnik, aglaan iñuich saqłaktuat aippaavak akiḷḷiḷiqsuiñiqsut uvuŋanuna
glaan. 13  Atakkii sivuniksriqiripayaat suli Moses-ŋum maliġutaksraŋiñ uqa
ġigaat John-ŋum aggiġñiałhanunaglaan. 14 Ukpiġisukkupsiuŋ sivuniksriqirit 
uqaġikkaŋat ukpiġiniaġiksi John Elijah-ŋutilaaŋanik aggiqsaġumaruamik. 
15 Kiña iñuk siutiqaqtuaq tusaali.

16 “Sumik atriqaqpat makua iñuuruat pakma? Ittut iḷiḷgaatun aquppipḷutiŋ 
tuniriñiaqtuatun katimmaviŋñi suli tuqłirautiplutiŋ avatmun,
	 17	‘Atuqtuurautigaluaġipsi aglaan aġġiŋitḷusi.’

‘Atuqhutali kiŋuvġuutinik aglaan qiaŋitchusi.’
18  John aggiqami niġitḷaiññiqsuq imiġluniḷu, naagasuli iñuich uqaqtut irrusiq
łụqaġnipḷugu. 19 Iġñiŋa Iñuum aggiqami niġitḷapluni imitlapluniḷu atlatitun, 
aglaan uqautiginiġaat itna, ‘Marra niġġiqsuruaq imiqtuqtilu, iḷauraaġiniġaat 
tax-siliqirit killuliqiritlu.’ Agaayyutim puqiutaa iḷitchuġipkautauruq iḷumu
tuuplugu savaaŋagun.”

Ukpiŋitchuat Nunaaqqich Iḷaŋatni
20 Aasiiñ Jesus-ŋum iñiqtiaqsiñiġai iñuich nunaaqqiñi savaaqaġvigitlukkani 

quviqnaqtuanik atakkii isummitqiŋitmata. 21 “Nakłiuŋ Chorazin-naġmiusii! 
Nakłiuŋ Bethsaida-ġmiusii! Savaaqaġaluaqtuŋa iñugiaktuanik quviqnaqtua
nik akunnapsitñi. Makua quviqnaqtuat qiñikkasi savaaŋuniqpata iŋiḷġaa
nimma Tyre-miḷu Sidon-miḷu iñuich taimani isummitqianikkayaqtut miis
suŋnik atnuġaaġutiŋ suli aġramun aquvillutiŋ qiñiqtitlugu taavrumuuna 
mumiłịqt iŋ killuqsautmikniñ. 22  Aglaan uqautigipsi, Uvluani atanniivium 

igḷutuyunaitḷukkisiruq ukuŋnakŋa Tyre-miñḷu Sidon-miñḷu ilipsitñi. 23 Aasiiñ 
Capernaum-miusii! Kamanaġasugivisi? Iktaugisirusi anasiñŋuqsaġviŋmun. 
Atakkii quviqnaqtuat savaaŋuruat ilipsitñi savaaŋuniqpata Sodom-mi, ittui
ñaġayaġaluaqtuq uvuŋanunaglaan. 24 Aglaan uqautigipsi, Sodom-miut atan
niusiaksraŋat qaġanatluŋniaqtuq atanniusiaksrapsitñiñ.”

Aggiqhusi Uvamnun Minġuiqsiaġitchi
25 Tavraasiiñ Jesus nipliġñiqsuq, “Aapaaŋ, atanġuruatiin qiḷaŋmi nunamiḷu, 

quyagikpiñ! Sagviġitin puqiitchuanun sut iriqsimaruat puqiksuaniñ iḷisima
ruaniñḷu. 26 Aa, Aapaaŋ, taamna sivunniutigikkan quviagigiñ. 27 Aapaa saŋŋi
payaat qaitkai uvamnun. Kia-unniiñ iñuum iḷisimaŋitkaa iġñiġuruaq aglaan 
kisimi aapam. Suli kia-unniiñ iḷisimaŋitmigaa aapa aglaan kisimi iġñiġuruam 
iñupayaamlu iġñiġuruam iḷitchuġipkakkaŋa aapamik. 28  Minġuqtuasii uqu
maiḷḷiuqtuasiiḷu! Uvuŋaġitchi, minġuiqsiaqtitchumagipsiḷi. 29 Akiyaqasiutiti
tchi uvamnun iḷisaġvigiluŋaasiiñ. Taatnaġupsi iñuutchisi minġuiqsiaġniaqtut 
atakkii piisaaŋitchuŋa atchikłụŋalu. 30 Akiyautiga naammaktuq atuqtuni, suli 
savaaksrirrutiga ilipsitñun qaġanaqtuq.”

Apiqsruun Minġuiqsiaġvikun

12 �1 Akuniisuŋaqatiŋ Jesus-lu maliġuaqtaiḷu apqusaaġniqsut mukkaaksrat 
nautchiiviatigun minġuiqsiaġvium uvluani. Jesus-ŋum maliġuaqtai niġi

suliqhutiŋ nutchuigaqsiñiqsut mukkaaksranik aasiiñ niġipḷutiŋ. 2 Pharisee-ŋuruat 
tautukamisigik upyaŋniġaat Jesus, “Qiñillakkich maliġuaqtitin. Navgiḷḷapiaqtut 
maliġutaksraptiknik minġuiqsiaġvium uvluagun.” 3 Jesus-ŋum kiuniġai, “Agliqi
simasuknaġiksi sumik David-ŋumlu piqataiñḷu pisilaaŋat niġisuliqamiŋ. 4 David 
isiqhuni tupqanun Agaayyutim, ilaalu piqataiḷu, niġirut ipqiqsakkauruamik qaq
qiamik niġiraksriutauruamik kisiitñun agaayuliqsinun. Maliġutaksrakuaġnanġi
tchuq niġipmatruŋ taamna qaqqiaq. 5 Suli agliqisimasuknaġiksi maliġutaksrani, 
qanuq agaayuliqsit agaayyuvikpaŋmi qaayuġnaqsiḷiuġniałhat minġuiqsiaġvium 
uvluani, tavraami patchisaiłḥat navguikamiŋ maliġutaksranik. 6 Aglaan uqau
tigipsi, iñuk maaniitkaluaqtuq kamanatluktuaq agaayyuvikpaŋmiñ. 7 Iḷisima
nayaġniġupsi qanuutautilaaŋanik uuma uqałhum, ‘Kimmutigitlukkiga naglik
taq uumakŋa tuniḷḷaqtułiġmiñ,’ suksraunġiġayaitchisi iñuich killukuaŋitchuat. 
8 Atakkii Iġñiŋa Iñuum ataniġigaa minġuiqsiaġvium uvluan.”

Aŋun Argalik Pannaqłuktanik
9 Jesus tavrakŋa aullaqami isiġniqsuq Jew-ŋuruat katraġviatnun. 10 Aŋuti

qaġniqsuq tavrani pannaqłuktanik argalik. Atlanik iñuqaġmiñiqsuq tavrani 
agvisiksraiḷiqiruanik Jesus-mik. Apiqsruġniġaat maliġutaksrakuaġnaq
magaan iłuaqsipkairuni minġuiqsiaġvium uvluani. 11 Jesus nipliutiniġai, 
“Nalliqsi piqaġniġumi atautchimik ipnaimik aasiiñ ipnaiq kataguni iḷunaa
mun minġuiqsiaġvium uvluani, taavruma amunayaiññiqpauŋ taavrumakŋa? 
12  Nalupqinaitchuq, Iñuk piqpaknatluktuq ipnaimiñ. Taatnaqhuni maliġutak
srakuaġnaqtuq ikayuiruni minġuiqsiaġvium uvluani.” 13  Aasiiñ nipliutiplugu 
taamna aŋun, “Isakkich argaktin!” Taavruma isaŋniġai argaŋni aasiiñ iłuaq
sipḷutiŋ igḷuŋisitun argaiñ iḷipḷutiŋ. 14  Tavrakŋa Pharisee-ŋuruat anikamiŋ 
katiplutiŋ sivunniuġniqsut qanuġlugu Jesus tuqqutchukługu.

Agaayyutim Piksraqtaaŋuruaq Savaktaa
15  Jesus iḷisimapluni sumik sivunniuqtilaaŋatnik, aullaġniqsuq tavrakŋa. 

Iñugiaktuat iñuich maliŋniġaat. Jesus-ŋum iłuaqsiraġaġniġai iluqaisa atniġ
ñaqtuat. 16 Jesus-ŋum iñiqtiġniġai iñuich uqaġitquŋitḷuni. 17 Taamna immiq
saqługu uqautaumaruaq tumigiplugu sivuniksriqiri Isaiah, itnaqhuni,
	 18	“Uvvauna savaktiga piksraqtaaġikkaġa!

Ilaaŋuruq piqpagikkaġa suli ilaagun quyalikkaupluŋa.
Iḷigisigiga irrusiḷḷautaġa ilaanun,

suli quliaqtuaġigisigaa iñupayaanun
qanuq atanniiłịksraġa iñupayaanik atisiḷugich.

	 19	Uqaalatlaitchuq iġialaluniḷu.
Kia-unniiñ tusaayumiñaitkaa nipaa tumitchiani.

	 20	Piyaqquġniaŋitkai sayaitchuat iñuich ittuat piġittuatun ivikpaktun
naagaqaa qamiyasiuraqtuatun nanipiam ipiġaŋatun

atanniiłịksraġmiñunaglaan iñupayaanik nalaunŋaluniḷu atisiḷuniḷu.
	 21	Suli ilaan atqagun nunaaqqipayaat niġiugaqaġisirut.”�  Isaiah 42:1‑4

Jesus-lu Beelzebul-lu
22  Iñ uich Jesus-muutiniġaat aŋun irrusiqłụlik ayauŋaruaġlu uqatlai

tchuaġlu. Jesus-ŋum iłuaqsiñiġaa. Tavrali taamna aŋun uqatlasiruq qiñit
lasipḷuniḷu. 23  Iluqatiŋ iñuich quviġutchaŋniqsut uqaqhutiŋ, “Kiŋuviaġiŋit
kaluaġniqpauŋ una David-ŋum?” 24 Aglaan Pharisee-ŋuruat tusaakamitruŋ 
uqaġniqsut, “Jesus anitchiraġaiñiqsuq irrusiqłụŋnik iñuŋniñ atuqługu saŋŋia 
Beelzebul-ŋum aŋalataata irrusiqłụich.” 25 Jesus-ŋum iḷisimaplugich sumik 
isummati laaŋatnik uqautiniġai, “Iñuich atanġuviŋmiguuq akikŋautirut 
avatmun; ataniġliasiiñ taavrumani suksraunġiġñiaqtuq iñugikkaŋi avgu
makpata. Nunaaqqipayaat naagaqaa tupiqatigiich avikamiŋ makitatlaitchut. 
26 Taatnatuntuuq tuunġaq irrusiqłụŋi avgumagumiŋ akikŋautilutiŋ avatmun 
atanġuvia isukłiññiaqtuq. 27 Aasiiñ anittaġupkich irrusiqłụich Beelzebul-kun, 
kisukunli iñugikkapsi anittaġuuvatigik irrusiqłụich? Taatnamik atanniqsuq
tiginiaġisi. 28  Aglaan Irrutchiagun Agaayyutim anittaiguma irrusiqłụŋnik, 
nalupqinaitchuq Agaayyutim aŋalatchianiktilaaŋa iñuŋnik akunnapsitñi. 
29 Kiñapayaaq isiġuktuaq saŋŋiruam iñuum tupqanun tigliguguni, qiḷiqsruq
qaaġlugu saŋŋiruaq iñuk tiglikkisiruq suuraŋiñik. 30  Iñuk piqatauŋitchuaq 
uvamni akikŋautiruq uvamnun, suli iñuk katitchiqatauŋitchuaq siamitchi
łḥiñaqtuq. 31 Taatnaqhusi uqautigipsi, Agaayyutim natqigutitlagai iñuich 
killuqsau ti payaaŋich itqaġitqikkumiñaiġḷugich uqaġniqłuktapayaaŋich. 
Aglaan uqaġniqłuktuaq akikŋaqługu Ipqitchuaq Irrusiq natqigutikkauyu
miñaitchuq sumiunniiñ. 32  Kiñapayaaq uqaqtuaq pigiitchuamik akikŋaġlugu 
Iġñiŋa Iñuum natqigutikkaugisiruq, aglaan kiñapayaaq uqaqtuaq pigiitchua
mik akikŋaġlugu Ipqitchuaq Irrusiq natqigutikkauyumiñaitchuq pakmapak 
suli taimuŋa.

Napaaqtuq Asiaŋiḷu
33 “Napaaqtuq iḷitchuġinaqtuq asiaŋigun. Napaaqtuġiksuaq asirriḷḷautaġaq

tuq aasiiñ napaaqtuġiitchuaq asirripḷuni asiaġiitchuanik. 34 Ilipsi tuqunalgich 

nimiġiat! Uqatlaitchusi nakuuruanik atakkii pigiitchuaŋuplusi. Qanġaum 
uqaġiraġigaa taatnasiq ittuaq uummatmi. 35  Iñullautaq piqaġaqtuq nakuu
ruamik uummatmiñi aasiiñ uqallautat aniraġaqhutiŋ uummatmiñiñ, aasiiḷi 
pigiitchuaq iñuk uummatiġmiutaġaqtuq killuġmik uqaqhuniasiiñ nakuuŋi
tchuanik. 36  Uqautigipsi, uvluani atanniivium iñuich pasirauniaqtut uqaġii
ḷḷapayaaġmiktigun uqautigikkaġmikkun. 37 Atakkii uqaġikkapsigun nalaun
ŋasripkakkauniaqtusi, suli uqaġikkapsigun suksraunġiqsaugisirusi.”

Iñuich Jesus Savaqugaat Quviqnaqtuamik Savaamik
38  Tavrani iḷaŋisa Pharisee-ŋuruat suli iḷaŋich aglaliqirit uqaġniqsut Jesus-

mun, “Iḷisautrii, qiñiġuktugut quviqnaqtuamik savaamik nalupqinaiġutaup
lugu kisuut ilaaqnik.” 39 Jesus-ŋum kiuniġai, “Makua iñuich pigiitchuatlu 
sayuŋaruatlu qiñiġuktut quviqnaqtuanik savaanik nalupqinaiġutaulugich, 
aglaan qiñiġumiñaitḷutiŋ taatnatchimik. Qiñiłhiñaġisigaat quviqnaqtuaq 
savaaq atuupmatun Jonah-mun sivuniksriqirimun. 40  Jonah aqalukpaum 
narraaŋni inniqsuq piŋasuni uvluniḷu unnuaniḷu. Taatnatuntuuq Iġñiŋa 
Iñuum iḷuviġmiitkisipmiuq piŋasuni uvluniḷu unnuaniḷu. 41 Atanniivium 
uvluani iñuŋisa Nineveh-m patchisiginiaġaasi iñuuruasi pakmapak, atakkii 
taimani isummitqikhutiŋ killuqsautmikniñ Jonah-m quliaqtuaġutipmatiŋ. 
Ataŋii, iñuk maaniittuq kamanatluktuaq Jonah-miñ. 42  Atanniivium uvluani 
atanġum aġnam patchisiginiaġaasi iñuuruasi pakmapak, atakkii aggiqhuni 
uŋallam tuŋaaniñ uŋasiksuamiñ naalaġnityaqługu Solomon-ŋum puqiksi
laaŋa. Ataŋii, iñuk maaniittuq kamanatluktuaq Solomon-miñ.

Irrusiqłụk Utiqtuq
43 “Irrusiqłụk anipman iñuŋmiñ kukiḷugaqtuq paliqsaakun nunakun pakak

huni iñiqtuiqsiaġviksraġmiñik, aasiiñ paqinġitḷugu. 44 Iŋmiñun uqaġaqniq
suq, ‘Utiġlaŋa tupiġmun annivigikkamniñ.’ Aasiiñ utiqami paqillaġniġaa 
imaiḷaaq inigisimakkani salikuqtaatchiaq suli inillaktullautaqtaq. 45 Anipḷuni 
aggiutriraqniqsuq tallimat malġuŋnik atlanik irrusiqłụŋnik pigiitḷuktuanik 
iŋmiñiñ. Aasiiñ isiqhutiŋ iñuuniagaqsiraġniqsut tavrani. Aqullia taavruma 
iñuum pigiitḷuksiraqtuq sivulliġmiñ iñuuniałiġmiñiñ. Taatnatuntuuq itkisiruq 
killuliqirini iñuuniaqtuat pakmapak.”

Aakaŋalu Aniqataiḷu Jesus-ŋum
46  Jesus-ŋum uqaqtitlugu iñuŋnun aakaŋalu aniqatiŋiḷu qikaġniqsut tat

qaani uqaqatigisukługu Jesus. 47 Iñuich iḷaŋata uqautiniġaa Jesus, “Aakanlu 
aniqatiut inlu qaani qikaqtut uqaqatigisukhutin.” 48  Jesus-ŋum kiuniġaa 
taamna iñuk uqautriñi, “Kisuuva aakaga? Suli kisuuvat aniqatiutka?” 49 Tik
kuaqługich maliġuaqtini nipliġñiqsuq, “Qiñiqsigik, ukua aakagigitkalu aniqa
tiutkalu. 50 Atakkii kiñapayaaq savaaqaqtuaq pisułhanik aapaa qiḷaŋmiittuam 
aniqatigigiga naagaqaa aakagiplugu.”

Atrikusaun Nautchiaksriqirikun

13 �1 Taavrumani uvlumi Jesus anikami tupiġmiñ, utlautiniqsuq narvam 
siñaanun aquvitluniasii. 2  Iñugiallapiaqtuat iñuich katirvigini

ġaat avatlugu. Kiisaimma ikiniqpuq umiamun aquvitluni, iñugayaaqpaurat 

makitaplutiŋ narvam siñaani. 3  Aasiiñ Jesus-ŋum uqautiaqsiñiġai iñugiak
tuanik atrikusautinik itnaqhuni, “Iñugguuq nunaliqiri nautchiityaġniqsuq. ⁠ 
4 Nautchirripkaqługu nautchiaksrat iḷaŋich katagaġniqsut apqutmun, aasiiñ 
tiŋmiurat niġipḷugich. 5  Iḷaŋitsuli katagaġniqsut uyaġauruamun nunamun 
nunaqapiaŋitchuamun, aasiiñ nauplutiŋ qilamik atakkii nunakitḷuni, 6 aasiiñ 
siqiñiq nuipman pasikłụgich pannaqłuŋniġai atakkii kaŋiḷiviksraitḷutiŋ. 7 Suli 
iḷaŋich nautchiaksrat katagaġniqsut akunġatnun kakitḷaġnat, aasiiñ kakit
ḷaġnat naukamiŋ nagguviksraiġñiġaich nautchiaġiksaat. 8  Aglaan iḷaŋich 
katagaġniqsut nunagiksuamun, aasiiñ nauriñiqsut asianik iñugiaksipḷugich, 
iḷaŋich atautchimiñ tallimakipiaŋuttaaqhutiŋ naaga piŋasukipiaŋuttaaqhutiŋ 
naaga iñuiññaq quliŋuttaaqhutiŋ.” 9 Aasiiñ Jesus nipliġñiqsuq, “Kiña siutiqaq
tuaq naalaġniḷi.”

Sivuniŋat Atrikusautit
10  Ma liġuaqtaiñ utlakługu Jesus apiqsruġniġaat, “Suvaata uqaqpich 

iñuŋnun atrikusautitigun?” 11 Jesus-ŋum kiuniġai, “Ilipsitñułhiñaq Agaayyu
tim sagviġñiġaa nalunaqtuaŋanik aŋaayuqautaan qiḷaum, aglaan makunuŋa 
iñuŋnun sagvikkauŋitchuq. 12  Atakkii iñuk piqaqtuaq akuqtullaaġisiruq, 
aglaan taavruma piqaŋitchuam anniagisigaa mikiruuraqunniiñ pigikkani. 
13  Una pisigiplugu uqaqtuŋa iñuŋnun atrikusautitigun:

Atakkii qiñiġaluaqhutiŋ iḷisaqsritḷaitchut
suli naalaġnigaluaqhutiŋ tusaatlaitchut aasiiñ kaŋiqsitḷaitḷutiŋ.

14  Aasiiñ makunuuna iñuktigun immiumaniqsuq Isaiah-m sivuniksriqutaa 
itnaqhuni,

‘Tusaagaluaġupsi kaŋiqsiyumiñaitchusi,
suli qiñiġumaaġaluaġupsi iḷitchuqsriyumiñaitchusi.

	 15	Atakkii makua iñuich uummatiŋich pitchiġiiḷiġñiqsut,
tusaasunġitḷutiŋ supayaamik, iritiŋḷu siquplugich.

Utitqiñġitchut Agaayyutmun mamitiłiksramiknun
atakkii qiñitlaitḷutiŋḷu tusaatlaitḷutiŋlu kaŋiqsitḷaitḷutiŋlu.’

�  Isaiah 6:9‑10
16 Aglaan quvianamiurusi, atakkii irigikkasi qiñitlarut suli siutigikkasi tusaat
laplutiŋ. 17 Iḷumun uqautigipsi, iñugiaktuat sivuniksriqirit nalaunŋaruatlu 
Agaayyutim iñuiñ qiñiġukkaluaġaat tamanna pakma qiñikkaqsi aglaan qiñi
ŋitkaat. Tusaasukkaluaġaattuuq pakma tusaakkaqsi, aglaan tusaaŋitkaat.

Jesus-ŋum Kaŋiqsipkaġaa Atrikusaun Nautchiaksriqirikun
18  “Naalaġniḷḷaksiuŋ qanuutautilaaŋa atrikusautim nautchirriqirikun. 

19 Tamatkua tusraaruat uqałiġmik aŋaayuqautaagun Agaayyutim kaŋiqsisu
ŋaqatiŋ atriqaqtut nautchiaksranik kataktuanik apqutmun. Aquagun pigii
tchuam aggiqhuni aattaġigai nautchirriutauruat uummataatniñ, suli piiguip
kaġai tusaakkaŋatnik. 20  Aasiiḷi akuqtuiruat uqałiġmik quviasuutigiplugu 
tusaapqauraqamitruŋ atriqaqtut nautchiaksranik kataktuanik uyaġaulamun 
nunamun. 21  Aglaan kaŋiḷiviksraitman akuniutlaitchuq. Tavra iłuiḷḷiułiq 
piyuaqsiułiġlu tikitmata iñuich taapkua qilamik qapiqtiġaqtut. 22  Suli nau
tchiaksrat kataktuat akunġatnun kakitḷaġnat atrigigaat iñuk tusaaruaq uqa
łiġmik, aglaan isumaaluutit iñuuniałikun kinnitñiŋniaġutitlu umialgutitigun 

suqutiginġiġaġigaat uqałiq taimmaasiiñ naurisuŋaqani asianik. 23  Aglaan 
iñuk akuqtuiruaq nautchiaksranik nautchirriutauruanik katakhutiŋ nuna
giksuamun atriqaqtuq iñuktun tusaaruatun uqałiġmik kaŋiqsipḷugu. Ilaa nau
risuuruq asianik, iḷaŋich tallimakipiatun, iḷaŋich piŋasukipiatun, suli atlat 
iñuiññaq qulitun.”

Atrikusaun Mukkaaksraġiiḷatigun
24 Jesus uqaġniqsuq atlamiksuli atrikusautmik, “Agaayyutim aŋaayuqau

taa sagviqpan itkisiruq iñuktun nautchiiruatun mukkaaksraġiksaanik nau
tchiiviŋmiñun. 25 Aglaan iñuich siñiktitlugich uumiksri aggiqhuni nautchii
ñiqsuq mukkaaksraġiiḷanik akunġatnun mukkaaksraġiksaat aullaqhuniasiiñ. 
26  Naugaqsipmata nautchiat mukkaaksraurat nuiŋuraqmata mukkaaksraġii
ḷattuuq sagviġmiñiqsut. 27 Savaktit utlakamitruŋ aŋaayuqaqtiŋ apiqsruġni
ġaat, ‘Ataniiq, nautchiiñigiptigiñ mukkaaksraġiksaanik. Nakiñ makua muk
kaaksraġiiḷat nuivat?’ 28  Qaukłiata kiuniġai, ‘Uumiksrim savaaġigaa taamna.’ 
Savaktit apiqsruġniġaat, ‘Aullaquvisigut nutchugiaġlugich mukkaaksraġiiḷat?’ 
29 Tavra kiuniġai, ‘Naaga, nutchuigupsi mukkaaksraġiiḷanik taputriviaqtusi 
mukkaaksraġiksaanik. 30 Iluqatik naulik kipriviksramunaglaan, aasiiñ kipri
vik tikitpan uqautigisigitka kipririt sivulliulugu katitqulugich mukkaaksra
ġiiḷat qiḷiqtaulaalugich ikipkaaqsriuġlugich, aglaan katillugich mukkaaksra
ġiksaat siġḷuamun.’ ”

Atrikusaun Mikiniqsrakun Nautchiaksrakun
31 Jesus-ŋum uqautilgiññiġai atlamik atrikusautmik itnaqhuni, “Agaayyu

tim aŋaayuqautaa ittuq mustard-ŋum nautchiaksrauraŋatun iñuum nau
tchiikkaŋatun nunautmiñi. 32  Mikiniqsraugaluaŋŋaġmi nautchiaksrapayaaniñ 
naagatarra naukami aŋiniqsrauraqtuq nautchiapayaaniñ napaaqtuġuqhuni. 
Aasiiñ tiŋmiuraŋi siḷam aggiqamiŋ ugluliñiqsut qisiqsiutiŋitñun.”

Atrikusaun Puvlaksautigun
33 Jesus-ŋum uqautilgiññiġai atlamik atrikusautmik, “Agaayyutim aŋaayu

qautaa sagviqpan itkisiruq aġnaq akutchipmatun puvlaksautmik mukkaak
sramun iḷuturuamun puvlagataqtitlugu iluqaan qaqqiaksraq.”

Jesus-ŋum Uqaqtilaaŋa Atrikusautitigun
34 Jesus-ŋum uqaġiniġai iluqaisa sut tamatkua iñugayaanun atrikusautiti

gun. Atrikusautaiḷaaġuni uqatlaiññiqsuq. 35 Tavra immiumaniqsuq uqauttu
tauruaq sivuniksriqirikun itnaqhuni,

“Atrikusautitigun uqaġisiruŋa iliŋitñun.
Uqautigisigitka sutigun iriqsimaruatigun nunam 

aullaġniiłḥaniñaglaan.”�  Psalm 78:2

Jesus-ŋum Kaŋiqsipkaġaa Atrikusaun Mukkaaksraġiiḷatigun
36  Jesus-ŋum aullaqtitqaaqługich iñuich isiġniqsuq tupiġmun. Maliġuaq

tai utlautiniqsut ilaanun itnaqhutiŋ, “Kaŋiqsipkallaktigut atrikusaun muk
kaaksraġiiḷatigun nautchiiviŋmi.” 37 Jesus-ŋum kiuniġai, “Iñuk taamna nau
tchiiruaq mukkaaksraġiksaanik Iġñiġigaa Iñuum. 38  Nautchiivik nunauruq. 

Matthew 13	 26�  



Mukkaaksraġiksaat tamatkuaŋurut qaitchuat iŋmiknik Agaayyutmun aŋa
latquplutiŋ, mukkaaksraġiiḷatli tamatkuaŋurut qaitḷutiŋ iŋmiknik pigii
tchuamun aŋalatquplutiŋ. 39 Taamna uumiksri nautchiiruaq tamatkuniŋa 
mukkaaksraġiiḷanik tuunġauruq. Kiprivik isugigaa nunam aasiiñ kipririt 
isaġulguplutiŋ. 40  Atriḷugich mukkaaksraġiiḷat katitauruat ikipkaqługich 
ikniġmun taatnatuntuuq itkisipmiuq isukłitpan nuna. 41 Iġñiŋan Iñuum tuyu
ġigisigai isaġuligikkani aasiiñ katityaġlugich ukunakŋa Agaayyutim aŋaayu
qautmiñiñ killuqsaqusaaġutipayaat suli iñupayaat pigiiḷiqiruat. 42  Isaġulgich 
igitkisigaich ikkaularuamun uunaksautmun. Tavrani iñuich qiagisirut suli 
tiriquulatchiḷugich kigutitiŋ. 43 Nalaunŋaruatli qaumagisirut siqiñiqtun aŋaa
yuqautaani aapagikkaġmiŋ. Kiña siutiqaqtuaq tusaali.

Atrikusaun Iriqsimaruakun Akisuruakun
44  “Agaayyutim aŋaayuqautaa sagviqpan itkisiruq akisuruaq iriqsimap

matun nautchiiviŋmi. Iñuum paqitnamiuŋ iritqikłụgu nautchiiviŋmun; iñuk 
taamna quviatchakhuni tunirityaġniqsuq sulliñaurapayaaġmiñik, aasiiñ 
tauqsiġñiġaa nautchiivik.

Atrikusaun Akisuruakun Suŋauraqpakun
45 “Aasiisuli Agaayyutim aŋaayuqautaa sagviqpan itkisiruq tauqsiġñiaqti

tun pakaktuatun akisuruamik suŋauraqpagiksaamik. 46 Paqitnami akisulla
piaqtuamik suŋauraqpaŋmik aipḷuni tunityaqługich sulliñaurapayaani tauq
siqłụgu taamna akisullapiaqtuaq suŋauraqpagiksaaq.

Atrikusaun Kuvrakun
47 “Aasiisuli Agaayyutim aŋaayuqautaa sagviqpan itkisiruq qaaqtuutitun 

niŋitauruatun taġiumun aasiiñ qaaqhuni qanusipayaanik aqaluŋnik. 48  Qaa
łallaanikamiŋ aqaluŋniaqtit nuqitlugu siñaanun aquvitlutiŋ avguaqsipḷugich 
aqaluich, nakuuruat iḷipḷugich aqaluqaġviŋmiknun aasiiñ nakuuŋitchuat igit
lugich. 49 Itna itkisiruq isukłitpan nuna. Isaġulgich avguityaġisirut pigiitchua
nik iñuŋnik akunġatniñ nalaunŋaruat iñuich 50  igitlugich ikkaularuamun 
uunaksautmun. Tavrani iñuich qiagisirut suli tiriquulatchiḷugich kigutitiŋ.”

Nutauruallu Utuqqauruallu Suġalġich
51 Jesus-ŋum apiqsruġniġai maliġuaqtini, “Kaŋiqsivisigik sut tamatkua ilu

qaisa?” Kiuniġaat, “Aa, kaŋiqsigivut.” 52  Aasiiñ Jesus-ŋum uqautiniġai, “Agla
liqipayaaq iḷisaaqaqtuaq Agaayyutim aŋaayuqautaanik atriqaqtuq tupqum 
iñuanik sagviqsruiruamik suuraġmiñik nutauruanik naagaqaa utuqqauruanik 
tugvaqsiviŋmiñiñ.”

Nazareth-miut Ukpiġiŋitkaat Jesus
53  Jesus-ŋum uqaġiŋaiqamigich tamatkua atrikusautit aullaġniqsuq tav

rakŋa. 54 Tikitḷuni iñuguġviŋmiñun iḷisautiniġai iñuich katraġviatni. Iñuich 
tusaaruat quviġusukhutiŋ apiqsruqtautiaqsiñiqsut avatmun, “Sumiñ una 
iñuk piññakpa puqiutmik suli saŋŋimik savaaqatlasipḷuni quviqnaqtuanik? 
55  Uvvauna kaapintam taivruma iġñiġiŋitpauŋ? Aakaŋa taimña atiqaŋitpa 
Mary-mik? Aniqatigiŋitpagich ipkua James-lu, Joseph-lu, Simon-lu, suli 

Judas? 56  Iluqatiŋsuli nukatchiaŋi iñuuniaqatauŋiññiqpat uvaptikni? Sumiñ 
una iñuk piññaŋniqpa tamatkuniŋa supayaanik?” 57 Tavra atniummatiqaġniq
sut Jesus-mik. Aglaan Jesus-ŋum uqautiniġai, “Agaayyutim sivuniksriqiraa 
kamagikkauraqtuq nanipayaaq aglaan kamagikkauŋitḷuni iñuguġviŋmiñiḷu 
naagaqaa iḷamiñiḷu.” 58  Tavra Jesus savaaqaŋiññiqsuq iñugiaktuanik quviq
naqtuanik atakkii iñuich tavrani ukpiqsriŋitḷutiŋ ilaanik.

Tuqqutaułha John Paptaaqtitchirim

14 �1 Taatnałhatni Herod, atanġa Galilee-m, tusaaniqsuq uqqamik Jesus-
kun, 2  uqautiniġai savaktini, “Jesus una John Paptaaqtitchirauniq

suq aŋitqikhuni tuqułiġmiñ. Taatnaqhuni savaaqatlaniqsuq quviqnaqtuanik.” 
3 Sivuaniimma Herod-ŋum tigupkaġniġaa John qiḷiqsruqługu isiqtaupkaqługu. 
Taatnaqtinniġaa pisigiplugu Herodias, aniqatmi Philip-ŋum nuliaŋa. 4 Atakkii 
John Paptaaqtitchirim akulaiqłụgu uqautiniġaa Herod, “Maliġutaksrakuaġ
nanġitchuq iḷaqatiginiaġupku aniqatvich nuliaŋa.” 5 Herod-ŋum tuqqutchuk
kaluaġniġaa John, aglaan iqsiñiqsuq iñuŋnik atakkii iliŋisa isummatigiplugu 
John sivuniksriqirauplugu. 6 Herod-ŋum annivia tikitman, pania Herodias-ŋum 
sayuġniqsuq sivuġaatni Herod-ŋumlu tuyuġmiaŋiñḷu quyaliḷḷapiaqługu. 7 Akiq
sruġniġaa nalupqinaiqłụgu qaitchigisiñipḷugu supayaamik iŋiqpan. 8 Niviaqsiaq 
pitchuksaakkaupluni aakamigun nipliġñiqsuq, “Qaitchiŋŋa niaquanik John 
Paptaaqtitchirim iḷiḷugu alluiyamun.” 9 Umialik aliatchaŋniqsuq, aglaan pisi
giplugu akiqsruutni suli tamatkua niġiqatini tiliriñiqsuq qaitquplugu niviaq
siam iŋiaġikkaŋa. 10 Herod tiliriñiqsuq isiqsiviŋmun niaquiġiaquplugu John. 
11 Itqutiniġaat niaqua iḷipḷugu alluiyamun qaitḷuguasiiñ niviaqsiamun, aasiiḷi 
taavruma aakamiñuutiplugu. 12  John-ŋum maliġuaqtaiñ aggiqhutiŋ piñiġaat 
timaa iḷuviqługuasiiñ. Taatnaanikamiŋ uqautityaġniġaat Jesus.

Jesus Niġipkaiñiqsuq 5,000 Aŋutinik
13 Jesus tusaakami qanuqtilaaŋanik John-ŋum, aullaġniqsuq umiakun quv

ġutiplugu iñuiḷaamun kisimi. Iñugayaat tusaakamiŋ maliutiniġaat nunaaqqi
payaaniñ pisukkataqhutiŋ. 14 Jesus tulakami tautukługich iñugayaaqpaurat 
iḷunŋutchaŋniqsuq. Mamitinniġai atniġñautiŋitñiñ. 15  Unnuksraaġataqman 
maliġuaqtaiñ utlaŋniġaat uqautiplugu, “Unnuaġuqtuq. Suviksraiḷaaq manna. 
Tuyuġikkich iñuich nunaaqqiuranun tauqsiġiaqulugich niqiksramiknik.” 
16 Jesus-ŋum uqautiniġai, “Aullaŋitkumiŋ suŋitchut. Ilipsi niġipkaqsigik.” 17 Kiu
niġaat, “Piqaqtugut tallimałhiñanik qaqqianiglu malġuŋniglu aqaluŋnik.” 
18 Jesus-ŋum nipliutiniġai, “Uvuŋautisigik uvamnun.” 19 Aasiiñ tiliñiġai iñuga
yaat aquvitquplugich iviŋnun. Tigukamigich taapkua tallimat qaqqiat malġuglu 
aqaluk aaġluġniqsuq qiḷaŋmun quyyatiplugich. Tavra Jesus-ŋum avguqługich 
qaqqiat qaiññiġai maliġuaqtimiñun aasiiḷi taapkua autaaqługich iñugayaanun. 
20 Iluqatiŋ iñugayaat niġiñiqsut niġisuiqhutiŋ. Niġiŋaiqmata maliġuaqtit kati
tchiñiqsut iḷakuŋitñik immiġataqługich qulit malġuk aguupmaich. 21 Taapkua 
niġiruat 5,000-tuyuŋnaq inniqsut aŋutit, kisiqatigisuŋaqnagich aġnat iḷiḷgaatlu.

Jesus Pisuaqtuq Imġum Qaaŋagun
22  Jesus-ŋum maliġuaqtini ikipkaqtiġniġai umiaqpauramun ikaaġiaquplu

gich igḷuanun narvaqpaum aasiiñ aipkaqługich iñugayaat. 23  Taatnaanikami 

mayuġniqsuq iġġimun agaayutyaqtuaqhuni kisimi. Anaqaksraaqman Jesus 
kisiŋŋuġniqsuq. 24  Tavra umiaqpauraq tikiññiqsuq qitqanun narvaqpaum. 
Umiaqpauraq piyaqniuliġniqsuq qaiḷġutiplugu atakkii anuġim paġġaġuutip
lugulu. 25 Aasiiñ Jesus-ŋum utlaŋniġai maliġuaqtini uvluyasipman pisukhuni 
imġum qaaŋagun. 26  Maliġuaqtaiñ tautukamitruŋ Jesus pisuktuaq imġum 
qaaŋagun iqsitchaŋniqsut nipliqhutiŋ, “Aliuqtuaq marra!” Kappaiŋaaqsiñiq
sut tatavrauplutiŋ. 27 Aglaan tavrauvaa Jesus nipliutiniġai, “Quviatchauġi
gitchi. Uvaŋauruŋa. Iqsiñasi!” 28  Peter-m kiuniġaa, “Ataniiq, ilviupiaġuvich 
tiliŋŋa utlaqulutin imġum qaaŋagun.” 29 Jesus-ŋum kiuniġaa, “Uvuŋaġiñ.” 
Peter niukami umiaqpauramiñ pisukhuni imġum qaaŋagun utlautiniqsuq 
Jesus-mun. 30 Aglaan Peter-m tautukamiuŋ qanutun saŋŋisilaaŋa anuġim iqsi
tchaŋniqsuq. Kiviaqsikami kappaiŋaniqsuq, “Ataniiq, annautiŋŋa.” 31 Tavrau
vaa Jesus-ŋum isautiplugich argaŋni tiguniġaa Peter nipliutiplugu, “Ukpiq
sriłịkiññiaqpat! Suvaata arguaqtuqpich?” 32  Ikipmaknik umiaqpauramun 
anuġaiġñiqsuq. 33  Taapkua umiaqpauramiittuat sitquġviginiġaat sivuġaanun 
Jesus uqaqhutiŋ, “Iḷumun iġñiġiniġaatin Agaayyutim.”

Jesus Mamititchiruq Atniġñautiliŋnik
34 Ikaaqamiŋ igḷuanun nunaliññiqsut Gennesaret-mun. 35 Aasiiñ iñuŋi taav

ruma nunam iḷitchuġikamiŋ Jesus-mik tuyuġniqsut uqqamik avalliupayaa
miknun nunaaqqiuranun, tikiutruaqsipḷugich aasiiñ atniġñautilipayaat Jesus-
mun. 36 Iŋiqsrullapiaqługu aksiḷḷaŋniaqsiñaġukługuunniiñ akua atnuġaaŋan, 
aasiiñ aktuipayaaqtuat ilaanik mamitikkauniqsut.

Iḷisauttutiŋich Sivulliaŋuruat

15 �1 Pharisee-ŋuruat aglaliqiritlu utlaŋniġaat Jesus Jerusalem-miñ apiq
sruqługu, 2  “Suvaata maliġuaqtivich kamagitlaitpatigik iḷisauttu

tiŋich sivulliaġikkapta? Iġġuŋitkaich argatiŋ niġigaluaqatiŋ.” 3  Jesus-ŋum 
kiuniġai, “Suvaatamipsuuq kamagitlaitpisigik Agaayyutim tillisai? Kamak
sritḷaitchusi atakkii maliġukkisi iḷisauttutiŋich sivulliaġikkapta. 4 Agaayyun 
uqaqtuq, ‘Kamagisigik aapanlu aakanlu. Kiñapayaaq uqamaqłuutriruaq aapa
miñik naagaqaa aakamiñik tuquruksraupiaqtuq.’ 5  Ilipsiḷiasiiñ iḷisautrirusi 
iñuŋmun uqautiłhiñaunipḷugu aapani naagaqaa aakani, ‘Piqaġaluaqtuŋa 
aatchuutiksramik. Aatchuutigiyumiñaitkiga ilipsiknun, atakkii akiqsruutigia
nikkiga Agaayyutmun.’ 6 Taatnatun iḷisautigupsiuŋ iñuk kamaksritquŋitḷugu 
aapaŋanik naagaqaa aakaŋanik suunġiġisi Agaayyutim tillisaa pisigiplugich 
sivulliapsi iḷisauttutiŋich. 7 Ukpiŋŋuaqtisii! Qanutun nalauttiginiqpa Isaiah 
sivuniksriqiri uqaqami ilipsigun,
	 8	Tamatkua iñuich kamaksrulgugaluaġaatŋa uqałhiñaġmiktigun

aglaan uummatiŋich uŋasiksut uvamniñ piqpagillapianġitḷuŋa.
	 9	Agaayyuvigiraġigaatŋa imaiḷaakun,

atakkii iḷisautrirut iñuich iḷisauttutiŋitñik iḷipḷugich 
maliġutaksraġiruatun Agaayyutun.”�  Isaiah 29:13

Sut Qaayuġnaqsipkairuat Iñuŋnun
10 Jesus-ŋum iŋmiñuquniġai iñugayaat nipliutiplugich, “Naalaġniḷḷaksiŋŋa 

kaŋiqsiḷusiasiiñ. 11 Sum isiqtaqtuam iñuum qanġagun qaayuġnaqsipkatlaitkaa, 

aglaan taavruma aniraġaqtuam qaniġmiñ, uqałhum qaayuġnaqsipkaġaġigaa 
iñuk.” 12  Maliġuaqtaiñ utlakługu apiqsruġniġaat, “Iḷisimavigich Pharisee-
ŋuruat atniummatilaaŋat tusaakamitruŋ taamna uqautigikkan?” 13  Kiuniġai, 
“Nautchiapayaaq aapama qiḷaŋmiittuam nautchirriutiŋaisaŋa amuruaniaqtuq 
kaŋituummaan. 14 Iŋmiktuuġlich. Ayauŋaruani sivulliuqtaurut ayauŋaplutiŋ. 
Ayauŋaruam sivulliuqpagu ayauŋaruaq, iluqatik katakkisiruk itiqsramun.” 
15 Tavra Peter-m kiuniġaa, “Uqautitigut qanuutautilaaŋanik taavruma atriku
sautim.” 16  Jesus-ŋum nipliutiniġai, “Ilipsipsuuq kaŋiqsisaitmivisi? 17 Kaŋiq
siŋitpisisuli? Suapayaaq qaniġmuktuaq aqiaġuqmugaqtuq aasiiñ anipḷuni 
timimiñ. 18  Aglaan sut tamatkua aniraġaqtuat qanikun aniraġaqtut uum
matmiñ, aasiiñ qaayuġnaqsiraġaqługu iñuk. 19 Atakkii uummatmiñ aniraq
tut pigiitchuat isummatit, iñuaqtułiq, iḷaqatiqaġaluaqhuni atlatułiq, iḷaqa
taiḷḷuni sayuŋałiq, tigliyułiq, taŋiġiḷaakun iḷisimaraułiq, uqaniqłuktałiġlu. 
20 Taapkuatavra qaayuġnaqsiraġaġaat iñuk, aglaan niġiruni iġġuġaluaġnagich 
argaich qaayuġnaqsitḷaitchaat iñuk.”

Aġnam Ukpiġutaa
21  Jes us aullaġniqsuq tavrakŋa nunaŋanun Tyre-m suli Sidon-ŋum. 

22  Canaanit-aġmiu aġnaq tamaani iñuuniaqtuaq utlautiniqsuq ilaanun kappai
ŋapluni, “Ataniiq, kiŋuviaŋa David-ŋum! Nagligillaŋniaŋŋa! Paniga pigiiḷiḷḷa
piaqtuq irrusiqłụqaqhuni.” 23  Aglaan Jesus kiuŋiññiġaa. Maliġuaqtaiñ utlak
ługu iŋiqsrullapiaġniġaat itnaqhutiŋ, “Aqpigiuŋ una aġnaq. Nipraulapluni 
malikkaatigut.” 24 Jesus-ŋum kiuniġai, “Tuyuġikkauruŋa kisiitñun iñuiñun 
Israel-ŋum ittuanun tammaummiruatun ipnaisun.” 25 Aġnaq utlautikami sit
quġniqsuq sivuġaanun nipliqhuni, “Ataniiq, ikayullaŋniaŋŋa.” 26  Jesus-ŋum 
kiuniġaa, “Nakuunġitchuq pigupsiuŋ iḷiḷgaat qaqquksrautaat qaiḷḷuguasiiñ 
qipmiñun.” 27 Aġnaq nipliġñiqsuq, “Aa Ataniiq, aglaan qipmichunniiñ niġip
miraqtut kanġakunik kanġaalaruanik iñuŋmiŋ niġġiviŋitñiñ.” 28  Jesus-ŋum 
kiuniġaa, “Aġnaaq, kamanallapiaqtuamik ukpiqsriłịqaġniqsutin; iŋiqsrua
ġikkan savaaŋugisiruq ilipnun.” Tavra aġnam pania iłuaqsikkauniqsuq taav
rumani sassaġniġmi.

Jesus Mamititchiruq Iñugiaktuanik Iñuŋnik
29  Jes us aullaqami tavrakŋa iglauniqsuq siñiqsraqługu narvaqpaŋa 

Galilee-m; aasiiñ mayuqhuni qimiġaamun aquvinniqsuq tamauŋa. 30  Iñu
giallapiaqtuat iñuich utlautiniqsut ilaanun tikiutruipḷutiŋ pisutlaitchua
nik, ayauŋaruanik, uqatlaitchuanik, sulguiḷimaruanik, suli iñugiaktuanik 
atlanik. Iḷiuqqaġniġaich Jesus-ŋum sivuġaanun. Aasiiḷi Jesus-ŋum iłuaqsiñi
ġai. 31 Iñuich quviġutchaŋniqsut qiñiqamisigik uqatlaiḷaat uqaaqsipmata, sul
guiḷimaruat iłuaqsikkaupmata, pisutlaitchuat pisutlasipḷutiŋ, suli ayauŋaruat 
qiñitlasipḷutiŋ; kamaksruġniġaat Agaayyutaat Israel-ŋum.

Jesus Niġipkaiñiqsuq 4,000 Aŋutinik
32  Jesus-ŋum maliġuaqtini iŋmiñuquniġai nipliutiplugich, “Iḷunŋutcha

liqsuŋa makuniŋa iñuŋnik nayuutituiñaqtuanik uvamni piŋasuni uvluni, 
atakkii niqiksraitmiut. Aullaqtinniaŋitkitka niġisuŋaitñik atakkii taaqtuk
kaqpiaqtut apqutmi.” 33  Maliġuaqtaiñ nipliutiniġaat, “Sumiñ paqitkisivisa 

naamayumiñaqtuamik qaqqiamik marrumani iñuiḷaami niġipkautiksramik 
iñugayaanun?” 34 Jesus-ŋum apiqsruġniġai, “Qanutun iñugiaktigiruanik qaq
qianik piqaqpisi?” Kiuniġaat, “Tallimat malġuŋnik suli iñugiakisuuranik aqa
lugauranik.” 35  Jesus-ŋum tiliriñiġai iñugayaat aquvitquplugich nunamun. 
36  Tiguniġai tallimat malġuk qaqqiat aqalugauratlu. Quyaanikamiuŋ Agaa
yyun avguqługich qaiññiġai maliġuaqtimiñun, aasiiḷi taapkua autaaqługich 
iñugayaanun. 37 Iluqatiŋ iñuich niġiñiqsut niġisuiġataqhutiŋ. Aquagun mali
ġuaqtai katitchiñiqsut iḷakunik immiġataqługich tallimat malġuktun aguup
maŋnik. 38  Tamatkua niġiruat 4,000-tun iñugiaktiginiqsut, aġnatlu iḷiḷgaatlu 
kisirrutisuŋaqnagich. 39 Jesus-ŋum aullaqtinŋanikamigich iñugayaat ikiniq
suq umiaqpauramun tikitḷuni nunaŋanun Magadan-ŋum.

Iñuich Qasiḷiñiqsut Quviqnaqtuamik Savaamik

16 �1 Pharisee-ŋuruatlu Sadducee-ŋuruatlu utlautiniqsut Jesus-mun uuk
tuaġiaqługu. Apiqsruġniġaat qiñiqtitquplutiŋ quviqnaqtuamik savaa

mik nalupqinaiġutaulugu Agaayyutim tuyuqtilaaŋanik qiḷaŋmiñ. 2  Kiuniġai, 
“Unnuksraaqman uqaġuurusi, ‘Siḷaŋŋuġniaqtuq atakkii qiḷak kaviqsiruq.’ 
3  Suli uvlaami uqaġaqtusi, ‘Siḷaqłuŋniaqtuq ugluvak atakkii qiḷak kaviqsi
ruq nuviyaqłuġuqman.’ Sivuniqsitḷagaluaqhusi siḷamik qiḷaum qiññaŋagun, 
aglaan iḷitchuġitlaiññiġisi qanuutautilaaŋat quviqnaqtuat savaat atuumaruat 
akunnapsitñi. 4 Makua iñuich pigiitchuatlu sayuŋaruatlu qiñiġuktut quviq
naqtuanik savaanik, aglaan qiñiġumiñaitḷutiŋ taatnatchimik. Qiñiłhiñaġi
sigaat quviqnaqtuaq savaaq sivuniksriqirikun Jonah-kun.” Tavra Jesus-ŋum 
uniññiġai taapkua aullaqhuni.

Jesus Suakataġniqsuq Maliġuaqtimiñik
5 Jesus maliġuaqtaiḷu ikaaġniqsut igḷuanun narvaqpaum. Maliġuaqtai iḷi

tchuġiniqsut piiguisilaaġmiknik qaqqianik. 6  Jesus-ŋum uqautiniġai, “Qau
nagititchi puvlaksautiŋatniñ Pharisee-ŋuruatlu Sadducee-ŋuruatlu.” 7 Aglaan 
uqauraġniqsut iŋmiknun itnaqhutiŋ, “Uqautigigaa taamna qaqqialigaa
ŋiññapta.” 8  Jesus-ŋum iḷisimaplugich qanuq uqaqtilaaŋat apiqsruġniġai, 
“Suvaata ilipsiguuraq uqauraqpisi qaqquiññipḷugu? Ukpiqsriłịkiññiaġniq
pat ilipsitñi. 9 Kaŋiqsitḷaitpisisuli? Naagaunniiñ itqatlaitpisigik avguqapkich 
tallimat qaqqiat 5,000-nun aŋutinun? Qapsiñik aguupmaŋnun immiqsitpisi? 
10 Naagaunniiñ tallimat malġuk qaqqiat avguqapkich 4,000 iñuŋnun? Qapsi
ñun aguupmaŋnun immiqsitpisi? 11 Qanuġimña kaŋiqsiŋiññiqpisi uqautiqa
ŋisilaamnik qaqqianik? Qaunagititchi puvlaksautiŋatniñ Pharisee-ŋuruatlu 
Sadducee-ŋuruatlu.” 12  Taatnaanikman maliġuaqtai kaŋiqsiñiqsut ilaanun 
uqautiŋisilaaġmiknik puvlaksautinik aglaan qaunagitquplugich iḷisauttuti
ŋitñiñ Pharisee-ŋuruatlu Sadducee-ŋuruatlu.

Peter-m Uqautiginiġaa Kisuutilaaŋa Jesus-ŋum
13  Jesus utlautikami nunaŋanun Caesarea Philippi-m apiqsruġniġai mali

ġuaqtini, “Iġñiŋa Iñuum kisuunipḷugu uqaġaġivat?” 14  Kiuniġaat, “Iḷaŋisa 
John Paptaaqtitchiraunigaat, atlatli Elijah-ŋunipḷugu, atlatsuli Jere
miah-ŋunipḷugu naagaqaa iḷaginasugiplugu sivuniksriqiraiñun Agaayyu
tim.” 15  Apiqsruġniġai, “Ilipsiḷimi kisuunasugivisitŋa?” 16  Simon Peter-m 

nipliutiniġaa, “Christ-ŋurutin. Iġñiġigaatin iñuuruam Agaayyutim.” 17 Jesus-
ŋum kiuniġaa, “Simon, iġñiŋa Jonah-m! Quvianamiurutin! Atakkii uqautigik
kan iñuum sagviaqtuŋitkaa ilipnun aglaan aapaam qiḷaŋmiittuam. 18  Uqau
tillakkikpiñ, Peter-ŋurutin [itnautauruaq Uyaġaŋmik] aasiiñ taavrumuŋa 
uyaġaŋmun nappaġniaġiga agaayyuviga, suli saŋŋipayaaŋiñ tuqułhum akii
ḷiyumiñaitkai. 19 Ilvichuvva, qaitchigisigikpiñ itqutiksranik aŋaayuqautaanun 
Agaayyutim. Suapayaaq qiḷiqsruumakkaqsi maani nunami qiḷġutiqaqtuiñaġi
siruq qiḷaŋmi, aasiiñ suapayaaq qiḷġutaiyakkaqsi maani nunami qiḷġutaiyak
kaugisiruq qiḷaŋmi.” 20 Jesus-ŋum maliġuaqtini uqaquŋiññiġai kisumunun
niiñ iñuŋmun Christ-ŋuniḷuni.

Jesus-ŋum Uqautiginiġaa Tuqułiksraniḷu Aŋipkakkaułiksraniḷu
21 Tavrakŋaniñaglaan Jesus uqautriaqsiñiqsuq maliġuaqtimiñik nalupqi

naiqłụgu, “Jerusalem-muktuksrauruŋa. Tavraniasiiñ nagliksaaqtuksraupluŋa 
sivulliuqtiġruaniñ qaukłiŋitñiñḷu agaayuliqsit aglaliqiriniñḷu, suli tuqqutau
ruksraupluŋa. Aglaan aŋipkakkaugisiruŋa piŋayuatigun uvlut.” 22  Peter-m 
avuŋaqtaaġutiplugu Jesus iñiqtiġniġaa itnaqługu, “Ataniiq, Agaayyutimtuq 
taatniitinġiḷḷ iuŋ taamna. Atuumaruksrauŋipiaqtuq ilipnun.” 23  Jesus-ŋum 
qiviaqługu Peter nipliutiniġaa, “Tuunġaaq, piiġiñ uvamniñ! Piñaiḷutaurutin 
uvamni. Isummatiqaŋitchutin Agaayyutim isummataiñik, aglaan isumma
tiqaqtutin iñuich isummataatun.” 24  Jesus-ŋum nipliutiniġai maliġuaqtini, 
“Kisupayaam maligukkumiŋa suksraaqtaksraġigaa pisułłi, iqsriutilugu san
niġutani aasiiñ maligluŋa. 25  Atakkii kiapayaaq anniġiniaġumiuŋ iñuułłi 
tammaigisigaa, aglaan kiapayaaq tammaiyumiuŋ iñuułłi piqutigiluŋa piñ
ñakkisiruq iḷumun iñuułiġmik. 26  Iñuum piññaktaaġiłhiñaugaluaġaa suura
payaaŋa marruma nunam, aglaan tammautigisigaa iñuutchii. Sakuuŋuraġ
niałha sumun atuġumiñaitchuq! Tarra simmiutiksraitchaa iñuum iñuutchii. 
27 Atakkii Iġñiŋa Iñuum aggiqsaġumaruq piqatigilugich isaġuliŋni quviana
ŋagun aapami, tavraniasiiñ akiḷḷiġisigaa iñupayaaq savaaŋigun. 28  Iḷumun 
uqautigipsi, Iñuqaqtuq-samma makitaruanik uvani tuquniaŋitchuanik qiñi
ġaluaqnagu Iġñiŋa Iñuum aggiqpan umialgulugu.”

Jesus-ŋum Atlaŋŋuqtiłha

17 �1  Itchaksrat uvlut aquatigun Jesus-ŋum aullautiniġai Peter-lu 
James-lu John-lu, aniqataa James-ŋum, kisiitñik qutchiksuamun 

iġġimun. 2  Tavrani qiñiqtitlugich Jesus atlaŋŋuġniqsuq sivuġaatni. Kiiñaŋa 
qaummaġiksiñiqsuq siqiñiqtun atnuġaaŋi qatiqsipḷutiŋ kirratchiatun. 3  Taat
naġmiutlu Moses suli Elijah sagviġñiqsuk uqaqatigiaqsipḷugu Jesus. 4 Peter-m 
nipliutiniġaa Jesus, “Ataniiq, nakuuniqsuq nayuutikapta uvani. Nappaitqu
guptigut nappaiñayaqtuŋa piŋasunik palapkaaksranik, atautchimik ilipnun, 
suli atautchimik Moses-mun, suli atautchimik Elijah-mun.” 5 Uqaqtitlugusuli 
qaumaruam nuviyam qulaŋiutiniġai aasiiñ nipi nipliqhuni nuviyamiñ, “Tav
rataamna piqpagikkaġa Iġñiġa quyalimaaqtigillapiakkaġa, naalaġniyuma
giksi.” 6 Maliġuaqtit tusaakamitruŋ nipi punniqsut nunamun iqsitchakhutiŋ. 
7 Aglaan Jesus-ŋum utlakługich aksiŋñiġai aasiiñ nipliutiplugich, “Makititchi, 
suli iqsiŋaiġitchi.” 8  Aaġluqamiŋ maliġuaqtit qiñiŋiññiqsut iñuŋnik. Jesus 
inniqsuq kisimi. 9 Atqaaqsikamiŋ iġġimiñ Jesus-ŋum tilisiñiġai, “Uqaġniaqasi 

kisumununniiñ tamatkuniŋa qiñikkapsitñik Iġñiŋa Iñuum aŋitqiłḥanuna
glaan tuqułiġmiñ.” 10 Maliġuaqtaiñ apiqsruġniġaat Jesus, “Suvaata aglaliqirit 
uqaqpat Elijah aggiqqaaqtuksraunipḷugu aggiŋaiñŋaan Christ?” 11 Jesus-ŋum 
kiuniġai, “Taapkua uqaqtut iḷumutuuruamik. Elijah aggiqqaaġniaqtuq Christ-
miñ itqanaiyaġiaġlugu suapayaaq. 12  Aglaan uqautigipsi, Elijah aggianiktuq, 
aasiiñ iñuich nalurut kisuutilaaŋanik. Qanupayaaq aŋalatchukamitruŋ aŋa
latkaat. Taatnatuntuuq Iġñiŋa Iñuum nagliksaaqtinniaqmigaat.” 13 Maliġuaq
taiñ kaŋiqsiḷġataġniġaat Jesus-ŋum uqałha John Paptaaqtitchirimik.

Jesus Iłuaqsipkaiñiqsuq Nukatpiaġruŋmik Irrusiqłụliŋmik
14 Jesus maliġuaqtiniḷu tikitmata iñugayaanun iñuum utlaŋniġaa sitquqhuni 

sivuġaanun 15  nipliqhuni, “Ataniiq, nagligillaŋniaġuŋ iġñiġa. Qiiqsruġuup
luni nagliksaallapiaqtuq. Akulaiqłụgu puukaġaqtuq ikniġmunlu imiġmunlu. 
16 Maliġuaqtipnuutigaluaġiga, aglaan iłuaqsiḷguiññiġaat.” 17 Jesus-ŋum kiuni
ġaa, “Ukpiqqutaitchuasii ilipsitñi! Naagasuli killukuaqmiusi! Qanutunaglaan 
nayuutiniaqpik ilipsitñi? Qanutunaglaan igḷutuqtaksraġivisisuli? Uvuŋauti
saqsiuŋata nukatpiaġruk.” 18  Jesus suamasipḷuni tilisiñiqsuq irrusiqłụŋmik 
anitquplugu nukatpiaġruŋmiñ. Irruqsiqłuk anitman nukatpiaġruk iłuaqsi
ḷiġñiqsuq. 19 Maliġuaqtaiñ utlaŋniġaat Jesus kisipquqhutiŋ apiqsruqługu, 
“Suvaata irrusiqłụk anitlaitpisigu?” 20  Jesus-ŋum uqautiniġai, “Pisigiplugu 
ukpiqsriŋił ịqsi. Uqautigipsi, Ukpiqsrisiqaġupsi mikitilaaŋatun mustard-ŋum 
nautchiaksrauraŋatun uqautiłhiñaugiksi una iġġiq, Nuuttin iñuŋa uvakŋa, 
aasiiñ nuunniaqtuq. Piłḥiñaugisirusi supayaanik. 21 [Aglaan kisiagun agaa
yułikun uisauraałikunlu anitlagai taatnatchich irrusiqłụich. Atlam sum ani
tchumiñaitkai.]”

Jesus-ŋum Uqautigitqikkaa Tuqułiksraniḷu Aŋipkakkaułiksraniḷu
22  At autchimukamiŋ Galilee-mi Jesus-ŋum uqautiniġai maliġuaqtini, 

“Iġñiŋa Iñuum aatchuutigikkauniaqtuq iñuŋnun; 23  iliŋisa tuqqutkisigaat. 
Aglaan piŋayuatigun uvlut aŋipkakkauniaqtuq tuqqutaułhaniñ.” Tavra mali
ġuaqtai ipiqtutchallapiaġniqsut.

Akiḷiiłịq Agaayyuvikpaum Tax-siġutiŋiñik
24 Jesus maliġuaqtiniḷu tikitñamiŋ Capernaum-mun nalautchirut iñuŋnik 

katitchiraunik aatchuutinik agaayyuvikpaŋmun. Tamatkua Peter apiqsruġni
ġaat, “Umaa, iḷisautriksi akiḷiqsuġaġiva tax-sinik agaayyuvikpaŋmun?” 25 “Aa, 
akiḷiisuuruq,” Peter-m kiuniġaa. Aasii isiqman tupiġmun Jesus nipliqqaaġniq
suq ilaanun apiqsruqługu, “Simon, sumik isumavich? Kisuniñ umialiŋi nunam 
katitchiraġivat tax-sinik? Nunaqatmikniñ naagaqaa avakŋaqtaniñ?” 26 Peter-m 
kiuniġaa, “Atlaniñ.” Jesus nipliutiniġaa Peter, “Tavra, nunaqatit akiḷiqsuġnia
ŋiññiqsut tax-sinik. 27 Aglaan atniummativiaġivut iñuich. Aullaġutin niksi
giaġiñ narvamun. Qanġaniñ sivullium aqaluum niksiksaqpich paqitkisirutin 
maniŋmik. Tigulugu taamna qaitchumagiñ iliŋitñun, aasii akiḷiutilunuk.”

Kiña Kamanaġniqsrauva?

18 �1 Maliġuaqtaiñ utlakługu Jesus apiqsruġniġaat, “Kiña kamanaġ
niqsrauva Agaayyutim aŋaayuqautaani?” 2  Jesus-ŋum tuqłuġniġaa 

iḷiḷgauraq iŋmiñuquplugu, aasiiñ qikaqtitlugu akunġatnun maliġuaqtit 3  nip
liqhuniasiiñ, “Uqautigipsi, isummitqiŋisuaġupsi aasiiñ iḷiḷusi iḷiḷgauratun 
isiġumiñaitchusi Agaayyutim aŋaayuqautaanun. 4 Kiñapayaaq atchiksiruaq 
iŋmiñik atripḷugu taamna iḷiḷgauraq kamanaġniqsrauruq ukunakŋa Agaayyu
tim aŋaayuqautaani. 5 Suli kisum iñuum akuqtuġumiuŋ iḷiḷgauraq pisigiluŋa 
akuqtuġaaŋa.

Killuqsaqusaaġutit
6  “Aglaan kia iñuum killuqsaqtitpagu iḷaŋat makua ukpiqsrisiqaqtuat 

uvaŋnun iḷiḷgaatun nakuutlukkayaqtuq taamna quŋisiġmiutchiġḷugu uyaġak
paŋmik ipipkaqpan itiniqsraŋani taġium. 7 Qanutun tatamnaqtigivat nunam 
iñui killuqsaqusaaqtuat iñuŋnik. Taatnatchich killuqsaqusaaġutit atuumarut 
ataramik. Aglaan qanutun tatamnaqtigiva taamna iñuk ukpiġutaiqsitchiruaq 
iñuŋnik killuqsaqusaałiġmigun. 8  Argapsi naagaqaa isigapsi killuqsaqtitpasi, 
kipilugich igitchumagisi. Nakuutlukkayaqtuq isiġupsi iñuułiġmun argaiḷḷusi 
naagaqaa isigaiḷḷusi uumakŋa igḷuktun argaliŋmiñ naagaqaa isigaliŋmiñ igi
tauluniasiiñ isuitchuamun ikniġmun. 9 Suli iripsi killuqsaqtitpasi piiġḷugu 
igitchumagiksi. Nakuutluŋniaqtuq isiġupsi isuksraitchuamun iñuułiġmun 
atautchimik iriqaġusi uumakŋa malġuŋnik iriliŋmiñ igitauluniasiiñ anasiñ
ŋuqsaġvium ikniŋanun.

Atrikusaun Tammaqtuakun Ipnaikun
10  “Qaunagititchi suuŋiḷḷaġiłiksraŋatniñ makua iḷiḷgaurat. Atakkii isa

ġuliŋich ataramik aapamnułhiñaurut qiḷaŋmi. 11 [Iġñiŋa Iñuum aggiqsuq 
anniqsuġiaqługu tammaqtuaq]. 12  Qanuq isummatiginayaġniqpisiuŋ iñuk 
piqaqtuaq tallimakipianik ipnaiñik aasiiñ atausiq tammaġuni? Pakkiaġumi
ñaiññiqpauŋ taamna atausiq tammaqtuaq? Uniññiaġai taapkua tallimakipia
ġuutaiḷat ipnaich qimiġaamun. 13  Uqautigipsi, paqitkumiuŋ taamna atausiq 
ipnaiq quviatchautigitluŋniaġaa ukunakŋa tallimakipiaġuutaiḷaniñ tamma
ŋitchuaniñ. 14 Taatnatuntuuq aapapsi qiḷaŋmiittuam pisułiġiŋitkaa atausiġun
niiñ iḷaŋat tamatkua ukpiqsriruat iḷiḷgauratun iḷipḷutiŋ tammaqulugu.

Aniqan Killuqsaqtuaq
15 “Aniqatin killuqsaqpan akikŋaġutin uqautityaġuŋ killuqsautaanik kisiŋ

ŋuġusik ilaalu ilviḷḷu. Naalaġnikpatin aniqatigiliutitqiŋñiaġiñ utitmun. 
16 Aglaan naalaġnisuŋitpatin utlatqikkumagiñ piqasiġutin atautchimik naaga
qaa malġuŋnik iññuŋnik. Taapkua iñuich iḷisimarautlaniaqtut uqaġipayaak
kapkun aniqatiupnun. Atakkii pasikkutipayaaq inillakkaugisiruq malġukkun 
naagaqaa piŋasutigun iḷisimarauruatigun. 17 Naalaġnisuŋiḷgitpagich uqaġi
lugu ukpiqtuaŋuruanun; naalaġnisuŋitchuiñaqpan aasiiñ ukpiqtuaŋuruani
kunniiñ irrutigisigiksi Jew-ŋuŋitchuatun naagasuli tax-siliqiritun. 18  Iḷumun 
uqautigipsi, Suapayaaq qiḷiqsruumakkaqsi maani nunami qiḷġutiqaqtuiña
ġisiruq qiḷaŋmi; suli suapayaaq qiḷġutaikkaqsi maani nunami qiḷġutaiyak
kaugisiruq qiḷaŋmi. 19 Uqautipsaaġipsi, Malġuugupsik maani nunami aasii 
aŋiġutilusik supayaakun apiqsruġupsik, aapaa qiḷaŋmi savaaġigisigaa ilipsit
ñun. 20 Atakkii nani malġuk naagaqaa piŋasut katikpata pisigiluŋa nayuuti
gisiruŋa iliŋitñi.”

Atrikusaun Natqigutriŋitchuakun Savaktigun
21 Aasiiñ Peter-m utlakługu Jesus apiqsruġniġaa, “Ataniiq, qapsiñiaglaan 

natqigutiraksraġivigu aniqatiga akitñaġluŋa killuqsaqpan? Tallimat malġuŋ
niaglaan?” 22  Jesus-ŋum kiuniġaa, “Tallimat malġułhiñauŋiḷaaŋnik aglaan 
piŋasukipiaq qulit tallimat malġuŋniaglaan. 23  Agaayyutim aŋaayuqautaa 
sagviqpan atriqaġisiruq umialiŋmik apiqsruqtuamik savaktimiñik qanutun 
iliŋitñun akiqsruutiqaqmagaaġmi. 24  Makpiġarriqisaanikman iñuk akiq
sruummirigikkaŋa manikpauramik tikiutikkauniqsuq ilaanun. 25  Akiḷiiyu
miñaiññiqman aŋaayuqaŋan tunirautquniġaa aġnaatlu suli qitunġauraŋi suli 
iluqaisa suurapayaaŋi aasiiñ akiḷiutigilugich niġġiuqsruutaiñun. 26 Savakti sit
quqami sivuġaanun uqapsaaġniqsuq, ‘Ataniiq, utaqqiurallaŋŋa. Utiqtitchigi
sigikpiñ iluqaitñik.’ 27 Aŋaayuqaŋan iḷunŋutchautiplugu aullaqtinniġaa natqi
gutiplugich niġġiuqsruutai. 28  Aglaan savakti anikami tavrakŋa nalaunniġaa 
iḷaŋat savaqatmi niġġiuqsruummirigikkani qapsiuranik maniŋñik. Tiguniq
łukamiuŋ qimitchiqsruaqsiñiġaa nipliutiplugu, ‘Niġġiuqsruutin utiqtirruŋ 
uvamnun.’ 29 Savaqataan purviginiġaa iŋiqsruaqługuasiiñ, ‘Utaqqiurallaŋŋa. 
Utiqtitchigisigikpiñ iluqaitñik.’ 30  Aglaan akiqsruġvigikkaŋa utaqqisuŋiñ
ñiqsuq. Aullautiłhiñaġniġaa isiqsiviŋmun aasiiñ isiqtaupkaqługu utiqtitchi
ñiałhanunaglaan niġġiuqsruutaanik. 31 Atlat savaktit qiñiqamitruŋ taamna 
atuumaruaq ipiqtutchallapiaġniqsut. Utlakługu aŋaayuqaqtiŋ uqautiniġaat 
iluqaitñik atuumaruanik. 32  Aŋaayuqaŋan savakti isiquniġaa nipliutiplugu, 
‘Pigiitchuatiin savaktii! Natqigutigaluaġikpiñ niġġiuqsruutipnik uvamnun 
iŋiqsruaqapŋa. 33  Suvaata iḷunŋuksriñġiññiqpich savaqatiknik atriḷuŋa 
nagliksriłłạptun ilipnik?’ 34  Tavra aŋaayuqaŋan qinnautiplugu tuyuġiniġaa 
isiqsirinun anasiñŋuqsaquplugu akiḷiiñiałhanunaglaan niġġiuqsruutipayaaŋi
ñik. 35 Taatnatuntuuq aapama qiḷaŋmi irrutiniaqmigaasi natqigutriŋitchupsi 
aniqatiupsitñik uummatipsitñiñ.”

Jesus Iḷisautriruq Aviłikun

19 �1 Jesus uqaŋaiqami tamatkuniŋa aullaġniqsuq Galilee-miñ utlautipluni 
nunaaqqiuraŋiñun Judea-m akiani Jordan-ŋum. 2  Iñugiaktuat iñuich 

maliŋniġaat. Jesus-ŋum mamitinniġai atniġñaqtuat tavrani. 3  Iḷaŋisa Phari
see-ŋuruat utlaŋniġaat. Tavra uuktuaqsaqługu apiqsrulgiññiġaat, “Aŋutim 
avitpagu nuliani patchitchiġuni supayaanik, maliġutaksrakuaġnaqpa?” 
4 Jesus-ŋum kiuniġai, “Agliqisimasuknaġiksi aullaġniipman Agaayyutim iñiq
siłḥa aŋutmiglu aġnamiglu. 5 Taatnaqhuni aŋutim unisaksraġigaa aapani suli 
aakani aasiiñ piqasiutiluni nuliaġmiñun, iluqatik-aasii atautchisun timinigu
tik. 6  Malġuuŋaiqsuk aglaan atausiŋŋuqtuk. Iñuum avitiŋiḷḷiuŋ tuvaaqatini 
Agaayyutim piqasiutipkaqmatik.” 7 Pharisee-ŋuruat apiqsruġniġaat, “Suvaa
tami Moses tillisiqaġniqpa aŋutmun agliutiqqaaġlugu aullaqtilluguasiiñ 
nuliani?” 8  Jesus-ŋum kiuniġai, “Moses-ŋum avititkaasi nuliapsitñiñ atakkii 
iḷisautitchiġiitpaitḷusi. Aglaan itniinġitkaluaqtuq aullaġniiłḥaniñaglaan. 
9 Uqautigipsi, Aġnaq tuniqsimauraqnaiñŋaan aŋutmiñun naagasuli aŋutim 
avitkumiuŋ, iḷaqatnitqiguniasii atlamik aġnamik. Taamna aŋun atlatuqtau
ruq.” 10 Maliġuaqtaiñ nipliutiniġaat, “Taatna inniaqpan akunġakni nuliaġiik 
nakuutluŋniaġniqsuq iḷaqatniŋitchuni.” 11 Aglaan Jesus kiuniġai, “Iñugiaktuat 

iñuich akuqtutlaitkisigaat taamna iḷisauttun. Kisimiŋaglaan tamatkua Agaa
yyutim qaitchikkaŋi akuqtutlagisigaat. 12  Atakkii aŋutiqaqtuq isuanunaglaan 
iḷaqatnikkummataitchuanik; suli aŋutiqaqmiuq iḷaqatnikkumiñaiyakkaŋit
ñik iñuich; atlatsuli, iḷaqatnikkummataitḷutiŋ atakkii savautisutlukkaat Agaa
yyun. Iñuum akuqtuġumiñaġumiuŋ taamna iḷisauttun akuqtuġliuŋ.”

Jesus-ŋum Agaayyutiniġai Iḷiḷgaurat
13  Iñuich iḷiḷgaurat tikiutruġniġaich Jesus-mun argaŋi iḷiḷugich iḷiḷgaura

nun agaayyutitquplugich. Aglaan maliġuaqtit iñiqtiġniġaich tamatkua iñuich. 
14 Jesus nipliġñiqsuq, “Iḷiḷgaurat uvamnuktitchigik. Avriaqutaunasi iliŋitñun 
atakkii Agaayyutim aŋaayuqautaa aŋmaruq iñuŋnun atriqaqtuanun iḷiḷgaa
nik.” 15 Iḷikamigich argaŋi agaayyutiqqaaqługich aullaġniqsuq.

Nukatpiaq Sulliñaurauqaqtuaq
16 Aŋun utlautiniqsuq Jesus-mun apiqsruqhuni, “Iḷisautrii, sunik nakuurua

nik savagluŋa piqatlasiñayaqpik isuitchuamik iñuułiġmik?” 17 Jesus-ŋum nip
liutiniġaa, “Suvaata taiguutiqaqpiŋa nakuuruamik? Kisimi Agaayyun nakuu
ruaŋuruq. Aglaan iñuułiqaġukkuvich tupigiyumagitin tillisit.” 18  Nukatpiam 
apiqsruġniġaa, “Nalliŋich?” Jesus nipliġñiqsuq, “Iñuaġniaqnak, atlatuġ
niaqnak atlam iḷaqataanik, tigliŋniaqnak, sagluniaqnak iḷisimarauguvich. 
19 Kamagilugik aapan aakanlu, piqpagilugu iñuuniaqatin iliptun iḷiḷugu.” 
20  Nukatpiaq nipliġñiqsuq, “Tamatkua iluqaisa qaunagigitka nutaułłamni
ñaglaan. Sumik minitchivik?” 21 Jesus-ŋum uqautiniġaa, “Taŋiġisukkuvich 
tillisipayaanik tunityakkich suurat pisin aasiiñ qaiḷḷugich maniich iḷaippau
ranun. Taatnaġuvich piññakkisirutin akisuruamik qiḷaŋmi. Taatnaanikkuvich 
maliŋŋa.” 22  Nukatpiam tusaakamiuŋ taamna ipiqtutchakhuni aullaġniqsuq 
atakkii sulliñaurauqaqhuni. 23 Jesus-ŋum nipliutiniġai maliġuaqtini, “Iḷumun 
uqautigipsi, Sakiqnallapiaġisiruq umialguruami iñuŋmi isiġniałiksraŋa Agaa
yyutim aŋaayuqautaanun. 24  Uqautipsaaġipsi, qaġanatluktuq pikukturuam 
isiłiksraŋa ‘Mitqutim Iraagun’ uumakŋa umialguruam isiłiksraŋaniñ Agaa
yyutim aŋaayuqautaanun.” 25  Maliġuaqtaiñ tusaakamitruŋ taamna quvi
ġutchallapiaġniqsut nipliqhutiŋ, “Kiñami anniqsuġisiñiqpa?” 26  Jesus-ŋum 
takusaqługich nipliutiniġai, “Sua iñuich savaaġiyumiñaisaŋat Agaayyutim 
savagitlapiaġataġaa.” 27 Peter-m kiuniġaa, “Supayaat unitkivut maligukhu
tin. Aasiiḷi sumik piññaŋniaqpisa?” 28  Jesus-ŋum nipliutiniġai, “Uqautigipsi, 
Iġñiŋa Iñuum aquvinŋanikpan aquppiutaqpaŋmiñun quvianaġmiñi suli supa
yaaq nutaaġuqpan, tavra ilipsi maliġuaqtuasii uvamnik, aquppigisipmiusi 
qulit malġuŋnun aquppiutaqpaŋnun atanniqsuġlugich kiŋuviaŋi qulit malġuk 
iġñiŋiñ Israel-ŋum. 29 Suli kiñaliqaa unitchiruaq kiŋuniġmiñiglu aniqatmiñi
glu aapamiñik aakamiñiglu, iḷiḷgaaġmiñiglu naagaqaa nunamiñik pisigiluŋa 
akuqtuigisiruq akiḷiusianik tallimakipiaġuġlugu. Piññakkisiruq isuitchuamik 
iñuułiġmik. 30  Aglaan iñugiaktuat sivulliuruat pakma aqulliġuġisirut, suli 
iñugiaktuat aqulliuruat pakma sivulliġuġutiŋ.”

Savaktit Nautchiiviŋmi

20 �1 “Agaayyutim aŋaayuqautaa sagviqpan itkisiruq iñuktun nau
tchiiviqaqtuatun. Anipḷuni uvlaatchaurami savaktiksraqsiuġniqsuq 

nautchiiv iŋmiñun. 2  Sivunniuqatigiqqaaqługich savaktiksrat akiḷiġisiñip
ḷugich uvlum akiksraŋanik savakpata nautchiiviŋmiñi tiliñiġai. 3  Quliŋu
ġutaiḷamun sassaq tikitman aullalgitñami qiñiġniġai atlat tunisiñiaġviŋñi 
qikaqtuat ittuaqsiñaqhutiŋ. 4  Nipliutiniġai, ‘Savviaġitchiḷi nautchiivimñun. 
Nalaunŋaruamik akiḷiġisigipsi.’ Savviaġniqsut. 5 Aullalgiññiqsuq uvluq qitiq
quġuŋnaqman suli piŋasunun sassaq iḷipman, taatnatunsuli savviaqtitchip
ḷuni. 6  Suli aullalgiññiqsuq tallimanun sassaq tikitchuŋnaqsipman, aasiiñ 
paqilgitñami atlanik qikaġaaqsiñaqtuanik apiqsruġniġai, ‘Suvaata qikaq
tuaqsiñaqpisi taatna uvluvakpauraq ittuaqhusi?’ 7 Kiuniġaat, ‘Atakkii kia-
unniiñ iñuum savaktiksraqtaaġiŋitḷuta.’ Uqautiniġai, ‘Aullaġitchiḷi savviaġusi 
nautchiivimñun.’ 8  Anaqaksraaqman nautchiiviqaqtuaq uqaġniqsuq savak
tit aŋaayuqaŋatnun, ‘Tuqłuġlugich savaktaut akiḷikkich akiññaktaaŋitñik, 
aullaġniiḷugich aqulliuplutiŋ savviaqtauniñ sivulliġñunaglaan.’ 9 Aggiqma
taasiiñ taapkua savaktiksraqtaaŋuruat tallimanun sassaq iḷipman, akiḷiqłụ
gich uvlum akiksraŋanik. 10 Taapkuali savaktiksraqtaaqqaaŋuruat aggiqamiŋ, 
isumaniqsut akikŋatluŋniaqhutiŋ. Aglaan atausiullaaplutiŋ akuqtuipmiñiqsut 
uvlum akiksraŋanik. 11 Taapkua akuqtuikamiŋ akiññaktaaġmiknik uqapi
ḷuaqsiñiqsut akikŋaqługu nunautilik 12  uqaqhutiŋ, ‘Tamatkua aqulliich sav
viaqtuat savaktut atautchiłḥiñami sassaġniġmi. Akiḷiġitin atunim uvaptiktun 
naagauvva igḷutuqługu uunaq savakhuta uvluqtutilaaŋatun.’ 13  Aglaan kiuni
ġaa iḷaŋat, ‘Iḷauramaaŋ, savvaqłuutiŋitkikpiñ ivayaġniaġutin. Sivunniuqati
giŋitpiŋa savagukhutin akiksraŋatun uvlum? 14 Tigulugu akiḷiusian aŋiḷaa
ġiñ. Qaitchisukkiga aŋun savviaqtuaq aqulliupluni ilipniktuaq akiḷiipmatun. 
15  Na launŋaiññiqpik isumaptun aŋalatchikama pigikkamnik? Naagaqaa 
killuqsraqpich anniqsraitñama?’ 16  Taatnatuntuuq aqulliich sivulliġuutigisi
rut, suli sivulliich aqulliġuutilutiŋ. [Iñugiaktuat iñuich tuqłirakkaugaluaqtut, 
aglaan ikituurat piksraqtaaŋurut.]”

Jesus-ŋum Piŋatchiġñiġai Uqaqałłi Tuqqutaułiksraġmiñiglu 
Aŋipkakkaułiksraġmiñiglu

17 Jesus Jerusalem-mukhuni saniqpaktaaġutiniġai qulit malġuk maliġuaq
tini uqautiplugich, 18  “Naalaġnisitchi, Jerusalem-muŋniaqtugut Iġñiŋa Iñuum 
aatchuutigikkauviksraŋanun qaukłiŋitñun agaayuliqsit suli aglaliqirinun. 
Iliŋisa tuqqutaksraġuġniñiaġaat. 19 Qaitkisigaat Jew-ŋuŋitchuanun mitauti
gitqulugu ipiġaqtuġlugulu, suli kikiaktuutipkaġlugu sanniġutamun; aglaan 
aŋitqiksikkauniaqtuq piŋayuatigun uvlut.”

Aakauruam Iŋiqsruaŋa
20 Aasiiñ Zebedee-m iġñakkiñ aakaŋak utlautiniqsuq Jesus-mun piqatigip

lugik iġñaŋni. Sitquġviginiġaa sivuġaanun iŋiqługu pisitquplutiŋ. 21 Jesus-
ŋum apiqsruġniġaa aġnaq, “Sumik pisukpich?” Aġnam kiuniġaa, “Tilikkik 
ukuak iġñakka aquppitḷasiḷugik ilipni, iḷaqataa taliqpiqñun suli iḷaqataa 
saumipñun atanniqsuiguvich aŋaayuqautipni.” 22  Jesus-aasiiñ nipliġñiqsuq, 
“Nalurusi sumik iŋiqsruqtilaapsitñik. Imiłhiñauvitku qallun imiqsaġumak
kaġa [naagaqaa apqusaałhiñauvitku naŋinnaqtuaq apqusaagaksrautigik
kaġa]?” Taapkuak iġñakkiñ kiuniġaak, “Imiłhiñaugikpuk.” 23  Jesus-ŋum nip
liutiniġik, “Iḷumun imiġniaġaluaqtusik qallutmiñ imiġniakkamniñ. Aglaan 

	 37� Matthew 20



piksraqtuksrauŋitchuŋa aquppiruksraŋnik taliqpimñi saumimñiḷu. Taapkuak 
innak iñuqaġniaqtuk aapaa itqanaiyautikkaŋiknun.” 24  Qulit tusaakamiŋ 
taavrumiŋa iłuagiŋiññiġaich taapkuak malġuk aniqatigiik. 25 Jesus-ŋum tuq
łuġniġai maliġuaqtini uqautiplugich, “Iḷisimarusi aŋalatiŋich Jew-ŋuŋitchuat 
aŋalanniġlugaqtilaaŋatnik iñuŋitñik suli kamanaġniqsraŋisa naŋititchuuplu
gich. 26 Aglaan taatnaittuksraunġitchuq ilipsitñi. Kiñapayaaq kamanaġuktuaq 
akunnapsitñi ilipsitñun savaktiruksrauruq. 27 Suli kisupayaaq qaukłiusuk
kumi savaktaaġruguqtuksrauruq iluqapsitñun. 28  Taatnatun Iġñiŋa Iñuum 
aggiŋitchuq savautipkaġiaġuni, aglaan savautrityaqhuni suli qaitchaqtuqługu 
iñuułłi tasuġukługich iñugiaktuat iñuich.”

Jesus Mamititchiruq Malġuŋnik Ayauŋaruaŋnik Aŋutiŋnik
29 Jesus maliġuaqtiniḷu aullaaqsipmata Jericho-mun, iñugiallapiaqtuat 

maliŋniġaat. 30  Malġuk aŋutik ayauŋaruak aquppiñiqsuk saniġaatni tumi
tchiat. Tusaakamik Jesus apqusaaġnipḷugu kappaiŋaniqsuk, “Ataniiq, kiŋu
viaŋa David-ŋum! Nagligillaŋniaqtiguk.” 31 Iñugayaat iñiqtiġniġaich nipai
saaquplugik, aglaan nipitutluuraqhutik kappaiŋaniqsuk, “Ataniiq, kiŋuviaŋa 
David-ŋum! Nagligillaŋniaqtiguk.” 32  Jesus nutqaqhuni tuqłuġniġik, aasiiñ 
apiqsruqługik, “Sutquvisik uvamnun?” 33 Kiuniġaak, “Ataniiq, qiñitlasisuktu
guk.” 34 Jesus iḷunŋutchaŋniqsuq taapkuŋniŋa. Aksiŋñiġik iriŋik. Tavrauvaa 
qiñitlasiñiqsuk, aasiiñ malikługu Jesus.

Jesus-ŋum Tikisaałha Jerusalem-mun Ataniqtun

21 �1 Aasiiñ qallikamiŋ Jerusalem-mun tikiññiqsut Bethphage-mun, 
iġġiġñun atiqaqtuamun Olives-mik. Tavrakŋa Jesus-ŋum tiliñiġik 

malġuk maliġuaqtiŋni, 2  uqautiplugik, “Aullaġutik nunaaqqiuramun sivun
naptikniittuamun. Amaniaŋani paqitkisigiksik pituqaqtuaq natmaksiġvik 
nuġġaŋalu. Pituiġḷugik uvuŋautiyumagitik uvamnun. 3 Kia iñuum qanuqpatik 
uqautiyumagiktik atanġuruamun inuġiniḷugik. Taavruma tavrauvaa aullaq
tinniaġik.” 4 Iluqaan atuumaniqsuq taŋiqsaqługu sivuniksriqirim uqautigik
kaŋa itnaqhuni,
	 5	“Uqautisigik iñuŋi Zion-ŋum,

Ataŋii, umialiksi aggiqsuq ilipsitñun.
Piisaaŋitchuq usiaqsiqsuq natmaksiġviŋmi,

nuġġaŋaniunniiñ natmaksiġvium.”�  Zechariah 9:9
6  Maliġuaqtik aullaġniqsuk tuvraqługu Jesus-ŋum uqauttutaa iŋmiknun. 
7 Taapkuak aggiutiniġaak natmaksiġvik nuġġaŋalu Jesus-mun. Iḷiñiġaich 
atnuġaatik natmaksiġviŋmun aasii Jesus aquvitluni taapkuŋnuŋa. 8  Iñugia
llapiaqtuat iñuich siaminniġaich atnuġaatiŋ tumitchianun. Atlatli kipriñiqsut 
akiqqunik napaaqtuniñ siapsiutiplugich tumitchianun. 9 Iñugayaat pisuktuat 
sivuagun Jesus-ŋum suli tamatkualu maliktuat niprualaniqsut,

“Hosanna. Nanġaġlakput iġñiŋa David-ŋum.
Uvvatuq Agaayyutim piḷiutiqaġliuŋ tikitchuaq piqusiqhuni Ataniġmik.

�  Psalm 118:26
Nanġakkauli Agaayyun qutchiŋñiqsrami qiḷaŋmi.”

10  Tavra Jesus isiqman Jerusalem-mun iñupayaaŋi nunaaqqim aġayau
llaŋniqsut, aasiiñ iñuich apiqsruqtuġniqsut, “Kiña una?” 11  Tamatkua 

iñugayaat kiuniġaich, “Taamna tavra Jesus-ŋuruq, sivuniksriqiri Nazareth-
miñ Galilee-mi.”

Jesus-ŋum Suaqłuiyaiłḥa Agaayyuvikpauramik
12  Jesus-ŋum isiqami agaayyuvikpaŋmun anittaġniġai iluqaisa tauqsiqsuk

tuat suli tunisiullaqtuat tavrani, suli ulġutaqługich tiivlut maniŋñik simmiq
suġviŋich aquppiutaŋitḷu tamatkua tunisiullaqtuat tiŋmiaġruuranik. 13 Jesus-
ŋum uqautiniġai tamatkua, “Aglausimaruq Agaayyutim makpiġaaŋiñi, 
Tupiġa taggisiqaġniaqtuq agaayutyaġviŋmik, aglaan iriqtuġvigiliutipkaġiksi 
tigliŋniaqtinun.” 14 Tavrani agaayyuvikpaŋmi ayauŋaruat suli pisutlaitchuat 
Jesus-muŋniqsut, aasiiñ Jesus mamititlugich. 15 Qaukłiŋich agaayuliqsit agla
liqiritlu uumitchaŋniqsut qiñiqamitruŋ Jesus savaaqaqtuaq quviqnaqtua
nik suli iḷiḷgaat niprualaruat agaayyuvikpaŋmi nipliqhutiŋ, “Nanġaġlakput 
iġñiŋa David-ŋum.” 16 Tamatkuali nipliutiniġaat Jesus, “Tusaavigich makua 
sumik uqaqtilaaŋat?” Jesus-ŋum kiuniġai, “Ii, agliqisimasuknaġiksi uqałiq 
uqaqsimaruaq,

‘Aniqammiurat iḷiḷgauratlu nanġaipkaġniġitin quyyatillautamik’?”
�  Psalm 8:2

17 Jesus-ŋum uniññiġai. Aullaġniqsuq nunaaqqiqpaŋmiñ siñiktaqhuni 
Bethany-mi.

Jesus-ŋum Pannaqtitkaa Fig Napaaqtua
18  Uvlaaġuqman Jesus utillaġmi nunaaqqiqpaŋmun niġisuliġñiqsuq. 19 Qiñi

qamiuŋ fig napaaqtua apqutmi utlaŋniġaa aglaan paqitchiŋitḷuni fig-nik, 
tamarra milukataigaluaq. Jesus-ŋum nipliutiniġaa napaaqtuq, “Tavrakŋani
ñaglaan asianik nauritqiŋñiaqnak.” Taamna napaaqtuq pannaqłuktiġniġaa. 
20 Maliġuaqtaiñ qiñiqamitruŋ taamna quviġutchakhutiŋ uqaġniqsut, “Qanuq
huni manna fig napaaqtua paniqtiqpauŋ?” 21 Jesus-ŋum kiuniġai, “Uqauti
gipsi, Ukpiqsrisiqaġupsi arguaqtusuŋaqasi pitḷanayaqtusi savaaġikkaptun 
taavrumiŋa fig napaaqtuanik, aglaantuuq nipliġupsiunniiñ uumuŋa iġġimun, 
‘Nuutittin igitaulutin taġiumun’ taatnallapiaq atuumanayaqtuq. 22  Ukpiqsriłị
kun apiqsruġupsi supayaamik akuqtuigisirusi agaayułikun.”

Kimik Jesus Tuyuġiriqaġniqpa?
23  Jesus Jerusalem-mun tikiñŋanikman isiġniqsuq agaayyuvikpaŋmun. 

Qaukłiŋisa agaayuliqsit sivulliuqtiġruatlu utlaŋniġaat Jesus iḷisautripkaq
ługu aasii nipliutiplugu, “Kisum aŋalatchiłḥagun savaaġivigich tamatkua? 
Kia saŋŋiksritpatin taatnatun?” 24  Jesus-ŋum kiuniġai, “Uvaŋaptuuq apiq
sruġniaġipsi atautchiłḥiñamik. Kiugupsitŋa uqautigisipmigipsi nakiñ aŋa
latchił ịqaqłuŋa savaaġitilaaŋatnik tamatkua. 25  Kia saŋŋiksritpauŋ John 
paptaaqtitchiquplugu, Agaayyutim naagaqaa iñuich?” Uqaqtuyaaġniqsut 
iŋmiknun, “Uqaġupta agaayyutmiqsauniḷugu Jesus-ŋum uqautiniaġaatigut, 
‘Suvaatami ukpiġiŋitpisiuŋ John?’ 26  Aglaan uqaġupta iñukmiqnisauniḷugu, 
iłuiġutchaktinniaġivut iñuich atakkii iñupayaat nalupqigiŋitkaat John sivu
niksriqirautilaaŋa.” 27 Aasiiḷi kiuniġaat Jesus, “Nalurugut.” Tavra nipliutini
ġai, “Uqautiyumiñaitmigipsi sumiñ aŋalatchisiqaqłuŋa savaaqaqtilaamnik 
tamatkuniŋa.

Atrikusaun Malġukkun Iġñikkun
28  “Qanuq isummatigiviuŋli aŋun iġñiqaqtuaq malġuŋnik? Utlaŋniġaa 

aŋayukłiq nipliutiplugu, ‘Iġñiiŋ savviaġiñ nautchiivimñun ugluvak.’ 29 Taav
ruma kiuniġaa, ‘Savviaġumiñaitchuŋa,’ aglaan aquagun nunuuraniqsuq 
aullaqhuniasii. 30  Aapaŋak utlautilgiññiqsuq iḷaqataanun iġñiġmi uqautip
lugu sivuanisun. Taavruma kiuniġaa, ‘Savviaġisiruŋa,’ aglaan aullaŋiññiqsuq. 
31 Nalliak taapkuak iġñakkiñ tupiginiqpatku aaparik?” Kiuniġaat, “Taavruma 
sivullium.” Jesus-ŋum nipliutiniġai, “Nipliutigipsi, tax-siliqirit suli akiisut 
iñugiliutiniaġai Agaayyutim aŋaayuqautmiñi sivupsitñiñ. 32  John aggiġaluaq
tuq ilipsitñun iḷisautityaqhusi nalaunŋaruakun iñuuniaġviksrakun, aglaan 
ukpiġiŋitkiksi John. Aglaan tax-siliqirit akiisutlu ukpiġigaat. Aasiiḷi qiñiqap
sigik nunuuraŋitchusi aquvatigun ukpiġilugu.

Atrikusaun Nautchirriqiritigun
33 “Naalaġniḷḷagitchi atlamik atrikusautmik, Iñuqaġniqsuq nunaqaqtuamik. 

Nautchirriġviḷiuġniqsuq, sapukutchiqłụgu avataagun, nivakhuni misuġuliuġ
viksramik, nappaipḷuni nasiqsruġviŋmik, tavraasiiñ atukkirrutigiplugu nau
tchirriqirinun. Taatnaanikami aullaġniqsuq uŋasiksuamun nunamun.⁠ 34 Tavra 
qallipman pukugviksraq asianik tuyuġiniġai savaktini nautchirriqirinun ait
quplugich piññaktaaksrautni iliŋitñiñ. 35 Aglaan nautchirriqirit tiguniġaich 
savaktai, aasiiñ anaumikłụgu atausiq, suli tuqqutlugu iḷaŋat, atlasuli miḷuq
tuqługu uyaġaŋnik. 36  Tuyuqalgiññiqsuq atlanik savaktinik, iñugiatluktua
nik sivulliġñiñ. Aglaan savvaġlulgiññiġaich taatnatun. 37 Aqulliqpiaŋuplugu 
tuyuġniqsuq iġñiġmiñik iliŋitñun uqaqhuni, ‘Taluġiniaġaat iġñiġa.’ 38  Aglaan 
nautchirriqirit qiñiqamitruŋ iġñiq uqaġniqsut iŋmiknun, ‘Tamarra paitchak
taaksralik, ki tuqullakput piññaktaaġiluguasii paitchaktaaksrautaa.’ 39 Tigup
lugu aninniġaat asialiviŋmiñ tuqqutluguasiiñ. 40 Taatnamik, iñua asirrivium 
aggiġumi qanuġniaqpagich tamatkua nautchirriqirit?” 41 Kiuniġaat, “Taapkua 
iñukłuich naŋitillugich tuqunniaġai, aasiiñ atukkirrutigilugu asialivik atlanun 
nautchirr iqirinun aatchuġumiñaqtuanun iŋmiñun asianik pivik tikitpan.” 
42  Jesus-ŋum nipliutiniġai, “Agliqisimasuknaġiksi Agaayyutim uqałha,

‘Uyaġak tuppirit ayakkaŋat,
taamna uyaġak piitchuiḷḷapiaġaqtuq tuppirauni.

Taamna atanġum savaaġigaa
suli quviqnaqtuaŋunasugigikput.’�  Psalm 118:22, 23

43 Taatnamik uqautigipsi, Iñuginġiġisigai Agaayyutim aŋaayuqautaa, uvakŋa
niñaglaan Agaayyun aŋalatchiñiaqtuq iñuŋnik tupiksriruanik pisułiġmiñik. 
44 Aasiiñ kisupayaaq puukaqtuaq taavrumuŋa uyaġaŋmun siqumitauniaqtuq, 
aglaansuli taavruma uyaġaum kattaqitñikkumi iñuŋmik kanuġiñiaġaa.”

45 Qaukłiŋich agaayuliqsit suli Pharisee-ŋuruat tusaakamisigik Jesus atrikusau
tiŋi iḷisimaniqsut Jesus-mun uqautigitilaaġmiknik. 46 Tigusukkaluaġniġaat, aglaan 
iqsiñiqsut iñugayaanik atakkii iñuich ukpiqhutiŋ Jesus sivuniksriqiraunipḷugu.

Atrikusaun Niġiqpagvikun Iḷaqatnigviksrautni

22 �1  Taimma uqaaqtuagaqsiḷgiññiqsuq atrikusautitigun uqaqhuni, 
2  “Agaayyutim aŋaayuqautaa sagviqpan atriqaġisiruq umialiŋmik 

itqanaiyairuamik niġiqpagviksramik iġñi iḷaqatnigviksrautaani. 3  Tiliñiġai 
savaktini tuqłuġiaquplugich tamatkua aiyugaaqtauruat niġiqpagviksramun, 
aglaan aggiġuŋiññiqsut. 4  Umialik tiliritqiḷgiññiqsuq atlanik savaktimiñik 
uqaqhuni, ‘Uqautiyumagisi tamatkua aiyugaaqtauruat, Itqanaiŋanikkiga 
nullautchiġv iksraġa. Tuqqutchianiktuŋa uqsraqsaŋitñik tuttuqpałuŋma 
nuġġaġmalu. Suapayaaq itqanaiqsuq. Aggiġusi niġiqpagiaġitchi katchuu
tiniaqtuaŋnun.’ 5  Tamatkua aiyugaaqtauruat suliqutigiŋiññiġaich aglaan 
aullałhiñaġniqsut, iḷaŋat savviaqhuni nautchiiviŋmiñun suli atla tauqsiġ
ñiaġviŋmiñun. 6  Iḷaŋisa tiguniqłuŋniġaich savaktit anaumikłụgich suli tuq
qutqataqługich. 7 Umialgum tusaakamiuŋ taamna uumitchaŋniqsuq. Tuyu
ġiniġai aŋuyyiuqtini tuqqutchaqtuaquplugich tamatkua iñuaqtuqtuat suli 
ikipkaġlugu nunaaqqiŋat. 8  Tavra nipliutiniġai savaktini, ‘Iḷaqatnigviksraun 
itqanaitkaluaqtuq aglaan taipkua aiyugaaqtaugaluaqtuat nalliummatiŋi
tchut. 9 Aullaġusi tumitchiat kaŋiġaluŋitñun aiyugaaqłiġiaġitchi kisupayaa
nik qiñikkapsitñik aggiqulugich katchuutiniaqtuak niġipkaiviksrautaaknun.’ 
10 Savaktit aullaġniqsut tumitchianun aasiiñ katitchiaqsipḷutiŋ iñuŋnik atisip
ḷugich nakuuruatlu pigiitchuatlu. Iḷaqatnigviksraunaasiiñ immiġñiqsuq paqi
tapayaaġmiknik. 11 Aglaan umialik isiqami qiñiġiaqługich tuyuġmiaksraq
taaŋuruat, qiñiġniġaa iñuk tavrani atnuġaaqtummaaŋitchuaq piqutigilugu 
iḷaqatniŋniaqtuaq. 12  Umialgum nipliutiniġaa taamna iñuk, ‘Iḷauraamaaŋ, 
qanuqhutin isiqpich niġiqpagvianun atnuġaaqtusuŋaqnak nalaunŋaruanik?’ 
Taamna iñuk nipiksraiññiqsuq. 13 Umialgum uqautiniġai savaktini, ‘Qiḷiqsigik 
argaiḷḷu isigaiḷḷu igillugu aasii taaġniqsrallapiamun. Tavrani itkisiruq qiałiq 
suli tiraalatchiłịq kigutinik.’ ” 14 Tavrani Jesus niplipsaaġniqsuq, “Iñugiaktuat 
iñuich aiyugaakkaugaluaqtut, aglaan ikituurat piksraqtaaŋurut.”

Akiḷiaksrapiatigun Tax-sinik
15  Pharisee-ŋuruat sivunniugaqsiñiqsut pitchaġukługu Jesus uqałhigun. 

16  Tuyuqaġniqsut maliġuaqtimiknik ilaanun, piqasiqłụgich Herod-kuaqtua
nik uqaqhutiŋ, “Iḷisautrii, iḷisimarugut nalaunŋaruaŋutilaaqnik. Iḷisautriru
tin Agaayyutim iñuuniaġvigitqukkaŋanik iḷumutuuruakun sugisuŋaqnagu 
qanuq iñuich isummatiqaqtilaaŋat, aasiiñ sugiŋitmigiñ iñuum suurautilaaŋa. 
17 Uqautitigut sumik isummatilaaqnik taavrumuuna, Maliġutaksrakuaġnaqpa 
akiḷiiruni tax-sinik Caesar-mun naaga nalaunŋaitpa?” 18  Aglaan Jesus iḷisi
maplugu sivunniuġutaat pigiiḷiqiłikun nipliġñiqsuq, “Ukpiŋŋuaqtisii! Suvaata 
uuktuaqpisitŋa? 19 Qiñiqtillaksitŋa maniŋmik akiḷiqsuutauruamik tax-sinun!” 
Qaitchiñiqsut maniŋmik. ⁠ 20  Jesus-ŋum apiqsruġniġai, “Kia-una agliutraŋa 
maniŋmi? Kiasuli aglaŋa?” 21 Kiuniġaat, “Caesar-m.” Aasiiñ Jesus-ŋum uqau
tiniġai, “Akiḷḷiutigilugu Caesar-mun Caesar-m pigikkaŋa, suli Agaayyutmun 
pigikkaŋa Agaayyutim.” 22  Tusaakamitruŋ Jesus-ŋum uqaġikkaŋa quviġusuŋ
niqsut unitḷuguasiiñ.

Apiqsruun Aŋipkakkaułikun Tuqułiġmiñ
23  Taavrumani uvlumi Sadducee-ŋuruat, tamatkua uqaġuuruat tuquruat 

aŋitqitḷa iññipḷugich, utlautiniqsut Jesus-mun apiqsruġukługu, 24  “Iḷisaut
rii, Moses-ŋum uqautigaatigut itnaqhuni, Aŋun iḷaqatiqaqtuaq tuqukpan 
qitunġigaluaqani, taavruma aŋutim aniqataan iḷaqatniktaaġiraksraġiniġaa 

uiḷgaġnaaq qitunġisiḷugu aŋutmik iḷisimanaġuniasiiñ tuquruam qitunġa
ġitilaaŋanik. 25  Samma maani ittut tallimat malġuktun aniqatigiich akun
naptikni: aŋayukłiq nuliaqtuaq tuqupluni qitunġaitḷuni, unitḷugu nuliani 
aniqatmiñun. 26  Tugliasuli aniqataa taatnatun tuqupluni piŋayuaglu, kii
saimma iluqatiŋ aniqatigiich tuquvut. 27 Aqulliupluniasiiñ aġnaq tuqupmi
ñiqsuq. 28  Taapkua tallimat malġuuruat aŋutit nuliaqtuat iluqatiŋ taavrumiŋa 
aġnamik, nalliata nuliaġigisiñiqpauŋ taamna aŋitqigviŋmi?” 29 Jesus-ŋum 
kiuniġai, “Qanutun killukuaqtigivisi! Nalugisi Agaayyutim uqałhich ilaanlu 
saŋŋia. 30  Iñuich aŋitqigumiŋ tuqumiñ iḷaqatniktuġumiñaitchut naagaqaa 
iḷaqatniktitakkauyumiñaitchut. Aglaan itkisirut isaġuliktitun qiḷaŋmiittua
tun. 31 Agliqisimasuknaġiksi Agaayyutim uqauttutaa ilipsitñun aŋitqiłịkun 
tuqułiġmiñ. 32  ‘Agaayyutigigaatŋa Abraham-lu Isaac-ŋumlu Jacob-ŋumlu.’ 
Agaayyutigiŋitkaat tuquŋaruat aglaan iñuuruat.” 33 Iñugayaat tusaakamitruŋ 
Jesus-ŋum iḷisauttutaa quviġusuŋniqsut.

Kamanaġniqsrakun Tillisigun
34 Pharisee-ŋuruat katimaniqsut tusaakamiŋ Jesus-mun nipaiqsiñipḷugich 

Sadducee-ŋuruat. 35 Iḷaŋata iḷisautriŋuruam maliġutaksranik apiqsruġniġaa 
Jesus uuktuaġukługu, 36 “Iḷisautrii, nalliat tillisit kamanaġniqsrauva maliġu
taksrani?” 37 Jesus-ŋum kiuniġaa, “ ‘Piqpagiyumagiñ ataniq agaayyutigikkan 
iluqaaniñ uummatipniñ, iluqaaniñ iñuutchipñiñ, suli iluqaaniñ isummatip
niñ.’ 38  Taamna tavra sivulliq suli kamanaġniqsraq tilliñ. 39 Suli tuglia taatna
tun itmiuq, ‘Piqpagilugu iñuuniaqatin iḷiḷugu iliptun.’ 40 Maliġutaksrapayaaq 
suli sivuniksriqirit iḷisauttutigikkaŋich tunŋaviqaqtut taapkuŋnuŋa malġuŋ
nun tillisiŋñun.”

Apiqsruun Anniqsuqtikun Akiqsruutauruakun
41 Pharisee-ŋuruat katimapkaqługich Jesus-ŋum apiqsruġniġai, 42  “Qanuq 

isummatigivisiuŋ Christ, anniqsuqti akiqsruutauruaq? Kia kiŋuniaġivauŋ?” 
Kiuniġaat, “David-ŋum.” 43  Jesus-ŋum nipliutiniġai, “Qanuqhunimi David-
ŋum, uqaqhuni Irrutchikun, taiguutiqaġniqpauŋ ataniġmik? Atakkii uqaġ
niġuguuq,
	 44	‘Ataniq uqaqtuq Atanimnun:

Aquvittin kamagitchiuviksrapnun
uvaŋnun akiiḷiñiałhatnunaglaan uumigiritin.’�  Psalm 110:1

45  David-ŋum iŋmiñik taiguutiqaqpagu Ataniġmik, qanuġmi Anniqsuqti 
David-ŋum kiŋuviaġitlaniqpauŋ?” 46  Nalliataunniiñ Pharisee-ŋuruat kiul
guiññiġaich Jesus-ŋum apiqsruutai. Tavrakŋaniñaglaan uvlumiñ kia-unniiñ 
apiqsruqtaġuŋaiġñiġaat Jesus.

Jesus-ŋum Kiliktuutigigai Ukpiŋŋuaqtit

23 �1 Taatnaanikman Jesus uqaġniqsuq iñugayaanun maliġuaqtimi
ñunlu, itnaqhuni, 2  “Aglaliqirit Pharisee-ŋuruatlu maliġutaksriuqtut 

Moses-tun iŋiḷġaanimma. 3  Taatnamik tupigiraksraġigisi atuġlugiḷḷu supa
yaanik uqautikpasi tuvrasuŋaqnagich qanuq pisuutilaaŋat. Atakkii atuum
mitḷaitchaat sumik uqaqqaaqhutiŋ. 4  Natmiqsuiraqtut iñuŋnun uqumaiḷa
nik. Aasiisuli ikayuġummataitkaich akiyautisuglugich. 5  Savaapayaaqtiŋ 

iñiqtaġiraġigaat qiñiqqusaałhiñaġutiŋ iñuŋnun. Agliḷaaqtaġniġaich puuka
taurat qauġmikniḷu taliġmikniḷu imaqaqtuat uqałiġnik suli atnuġaaġmiŋ nivi
ŋalukkataŋich takłiḷaaqługich. ⁠ 6 Iniqallatuniqsut qaukłiŋich aquppiutaŋitñik 
niġiqpakmata, suli Jew-ŋuruat katraġviŋitñi aquppiḷḷatuplutiŋ qaukłiuruam 
inaani, 7 suli tumitchiani paġlatqutuplutiŋ suli iñuŋnun tuqłiraqusuuplutiŋ 
iḷisautriñik. 8  Aglaan taiguutiqaġumiñaitchusi iḷisautriñik, atakkii atautchi
łḥiñamik iḷisautriqaqhusi aasiiñ iluqasi aniqatigiiksusi. 9 Taiguġniaqasiuŋsuli 
kiñapayaaq maani nunami aapapsitñik, atakkii atautchiłḥiñamik aapaqaqtusi 
qiḷaŋmiittuamik. 10 Naagaqaa taiguqasiuŋ kiñapayaaq sivulliuqtinik atakkii 
atautchiłḥiñamik sivulliuqtiqaqtusri, taamna Christ-ŋuruq, anniqsuqti akiq
sruutauruaq. 11 Iñuk kamanaġniqsrauruaq akunnapsitñi savaktigiyumagiksi. 
12  Suli kiñapayaaq kamanaġasugiruaq iŋmiñik atchiksipkakkaugisiruq. Kiña
payaaq atchiksiruaq iŋmiñik kamanaqsipkakkaugisiruq.

Jesus-ŋum Suakataġai Ukpiŋŋuałhatigun
13  “Nakłiuŋ, aglaliqirisiiḷu Pharisee-ŋuruasiiḷu, ukpiŋŋuaqtisii! Kaŋiqsit

ḷaitkiksi Agaayyutim uqałha uqqiraqtaalu suli iḷisautriŋitḷugich. Atriqaqtusi 
iñuŋnik aŋmautiqaqtuanik Agaayyutim aŋaayuqautaanun aglaan aŋmaŋit
ḷugu. Isiŋitchusi sulipsuuq isiqtaiḷigisi tamatkua isiġniuraqtuat. 14 [Nakłiuŋ, 
aglaliqirisiiḷu Pharisee-ŋuruasiiḷu, ukpiŋŋuaqtisii! Ivayaqtuipḷusi tupiŋitñik 
sulliñauraŋitñiglu uiḷgaġnaat, aasiiñ taimma qiñiqtinniagaqsipḷusi takirua
mik agaayuplusi, taamna pisigilugu anasiñŋuqsaqsiułiksraqsi pigiitḷuŋniaq
tuq.] 15 Nakłiuŋ, aglaliqirisiiḷu Pharisee-ŋuruasiiḷu, ukpiŋŋuaqtisii! Kukiḷuk
tusi taġiukunlu nunakunlu atautchimikunniiñ maliġuaqtinigukhusi. Aasiiñ 
maliġuaqtiksraqtaaġianikapsiuŋ anasiñŋuqsaġviŋmutlasiraġigiksi pigiiḷitḷuk
ługu ilipsitñiñ. 16 Nakłiuŋ, ayauŋaplusi sivulliuqtauruasii! Uqaqtusi, ‘Kiñapa
yaaq akiqsruqami agaayyuvikpakun taamna suuŋitchuq, aglaan kiñapayaaq 
akiqsruqami kaviqsaakun manikun agaayyuvikpakun, tavra akiqsruuti
niktuq!’ 17 Ayauŋaplusi isumalguitchuasii! Nalliak ukuak pitḷuktuaŋuva—
kaviqsaaq manik naaga agaayyuvikpak ipqiqsitchipkairuaq kaviqsaamik 
maniŋmik? 18  Uqaqtusisuli kiña iñuk akiqsruqami tuniḷḷaqtuġvikun taamna 
suuŋitñipḷugu, aglaan akiqsruqami aatchuutauruakun tuniḷḷaqtuġviŋmi akiq
sruutiniktuq. 19 Ayauŋaruasii! Nalliak ukuak pitḷuktuaŋuva aatchuun naaga 
tuniḷḷaqtuġvik ipqiqsitchipkairuaq aatchuutmik? 20 Taatnamik iñuum tuni
ḷḷaqtuġvikun akiqsruqami taputiraġigai aatchuutit tuniḷḷaqtuġviŋmiittuat. 
21 Iñuk akiqsruqami agaayyuvikpakun, taputipmiraġigaa Agaayyun ittuaq 
tavrani. 22  Iñuk pakivrumuuna akiqsruqtaqami taputipmiraġigaa Agaayyutim 
aquppiutaŋa taamnalu aquppiruaq tavrani. 23  Nakłiuŋ, aglaliqirisiiḷu Pha
risee-ŋuruasiiḷu, ukpiŋŋuaqtisii! Qulikuraqtusi avuuġutipsitñik—mint, dill 
suli cummin-nik; aglaan minitlugich qulliupiaqtuat iḷisauttutit maliġutak
srani: nalaunŋaruałiq, nagliktaq suli ukpiqsriłịq—taapkua atuumaraksraġa
luasi minitchiraġasuŋaqasiaglaan sivulliġñik. 24  Ayauŋaplusi sivulliuqtisii, 
milugiatchiat piiġñiaġaġigisi qallutipsitñiñ salummautituqługich, aglaan iiḷ
ġataqtiġaġigiksi pikukturuaq natmaksiġvik. 25  Nakłiuŋ, aglaliqirisiiḷu Pha
risee-ŋuruasiiḷu, ukpiŋŋuaqtisii! Salumapkairusi qaałhiñaŋitñik qallutipsi 
suli puggutapsi, aglaan iḷuŋich immaukkaqhutiŋ ivayaqtułiġmik suli killi
qiłiġmik. 26  Pharisee-ŋuruasii, qanutun qiñitlaisigivisi! Salummaqqaaqsigik 

iḷuaŋnik qallutimlu puggutamlu, qaaŋigli salumayumauk. 27 Nakłiuŋ, aglali
qirisiiḷu Pharisee-ŋuruasiiḷu, ukpiŋŋuaqtisii! Ittusi qiñiyunaqtuatun iḷuvġich 
siḷataatitun, aglaan iḷuŋich immaukkaqhutiŋ tuquŋaruat iñuich sauniŋitñik 
suli qaayuġnapayaaqtuanik. 28  Taatnallapiaq qaałhiñapsigun sagviaqtuġaq
tusi iñuŋnun nalaunŋaruatun iḷipḷusi, aglaan iḷupsitñi immaukkaqtusi ukpiŋ
ŋuaġutinik pigiiḷiqiłiġniglu.

Jesus Sivuniksriqiruq Anasiñŋuqsaaġviksraŋatnik
29 “Nakłiuŋ, aglaliqirisiiḷu Pharisee-ŋuruasiiḷu, ukpiŋŋuaqtisii! Qiñiyu

naqsaġisi iḷuviŋich sivuniksriqirit suli nalaunŋaruat iñuich. 30 Uqaqtusisuli, 
‘Iñuuniaqsimagupta iŋiḷġaan taimani aapaavut iñuuniaqmata, piqasiqsuu
tinayaitchugut iliŋitñi iñuaqtuqmata sivuniksriqirinik.’ 31 Taatna uqaqapsi 
ilipsitñik iḷisimarauniqsusi kiŋuviaġitilaapsitñik tuqqutchiruanun sivunik
sriqirinik. 32  Ki naatchiuŋ sivulliapsi aullaġniikkaŋat. 33  Ilipsi qitunġaŋich 
tuqunaqaqtuat nimiġiat! Qanuġlugu naŋaqniaqpisiuŋ anasiñŋuqsaġviŋmuk
titauviksraqsi? 34 Taatnamik tuyuġisiruŋa sivuniksriqirinik ilipsitñun puqik
saaniglu iñuŋnik aglaliqiriniglu—iḷaŋich tuqqutkisigisi, suli iḷaŋich kikiak
tuutilugich, atlatsuli ipiġaqtuġlugich katraġvipsitñi suli qimaaratchiḷugich 
nunaaqqimiñ atlanun nunaaqqiñun. 35 Taamna pisigiplugu anasiñŋuqsaqsiu
łiksraqsi tikiññiaqtuq ilipsitñun maqitchipkaiłłạpsigun auŋatnik nalaunŋa
ruat iñuich mauŋa nunamun, aullaġniiḷugu iñuaqtułhaniñ Abel-ŋum iñuaq
tułhanunaglaan Zechariah-m iġñiŋan Barachiah-m, iñuaqtapsi akunġakni 
agaayyuvikpaumlu tuniḷḷaqtuġviumlu. 36  Uqautigipsi iḷumutuuruamik, 
iluqani tamanna anasiñŋuqsautiksraq tikiumagisiruq makunuŋa iñuŋnun 
pakmapak iñuuruanun.

Jesus-ŋum Piqpaksriłḥa Jerusalem-miunik
37 “Annaatuk, Jerusalem-miusii! Tuqutchuuruasii sivuniksriqirinik miḷuq

tuiruasiiḷu uyaġaŋnik tamatkuniŋa tuyuurauruanik ilipsitñun! Akulaiqłụgu 
katitchummiuġaluaġaġigitka iñugikkasi, atriḷugu aqargiqpak piyaqquqtai
ḷitñiktuatun paiyaaġmiñik ataaknun isaqquŋmi. ⁠ 38  Ataŋii, tupiqsi suksraak
kaullapiaġniaqtuq suuŋiḷḷaġuġlugu. 39 Taatnaqłuŋa uqautigipsi, qiñitqikku
miñaitkipsitŋa nipliġñiałłapsitñunaglaan, ‘Uvvatuq Agaayyutim piḷiutigiliuŋ 
taamna tikitchuaq atqagun atanġum.’ ”

Jesus Sivuniksriqiruq Piyaqquġniałhanik Agaayyuvikpaum

24 �1 Jesus unitkaqsipmagu agaayyuvikpak maliġuaqtaiñ upyauġniġaat 
iniŋitñik agaayyuvikpaum. 2  Jesus-ŋum apiqsruġniġai, “Iluqaisa 

makua tupqich qiñiŋitpisigich? Uqautigipsi, Kisiŋŋuqtaqaġumiñaitchuqun
niiñ uyaġaŋmik qalliani atlam ulġusimaitchuamik.”

Jesus Sivuniksriqiruq Iłuiḷḷiuġutniglu Piyuaqsiułiksramiglu
3  Jesus aquppipkaqtitlugu iġġimi taggisiqaqtuamik Olives-mik maliġuaq

taiñ utlaŋniġaat kisipkuqhutiŋ apiqsruqługu, “Uqautitigut uumiŋa. Qakugun 
tamanna atuummiñiaqpa? Sukun iḷitchuqqutigun iḷitchuġigisivisa aggiyasi
guvich suli nuna isukłiyasikpan?” 4 Jesus-ŋum kiuniġai, “Qaunatqiaġigitchi 
iñuiḷḷi kinniŋitchumagaasi. 5 Atakkii iñugiaktuat iñuich aggiġisirut uqaġutiŋ, 

‘Christ-ŋuruŋa,’ aasiiñ kinnitñigutiŋ iñugiaktuanik iñuŋnik. 6  Tusaagisi
rusi aŋuyaktuanik qanittuamiñ uŋasiksuamiñḷu. Iqsiñiaqasi atakkii iluqa
tiŋ tamatkua atuumaruksraurut aglaan isukłiñġitchuqsuli. 7 Nunaaqqich 
aŋuyyiuġisirut akiḷḷiġiiksillutiŋ avatmun suli atanġuviich akiḷḷiġiiksillutiŋ 
avatmun, niġisuksiuliqmiḷutiŋ, suli nuna aulapmiḷuni nanipayaaq nunani. 
8  Iluqaitñik tamatkua aullaġniisaaġigai auliyautiłhum.

9 “Qaisaugisirusi nagliksaaqsiuviksrapsitñun, suli tuqqutaułiksrapsitñun, 
uumigitchiulusi nunaaqqipayaaniñ piqutigiluŋa. 10 Taimaniġuqpan iñugiak
tuat iñuich ukpiġutaiġñiaqtut, aatchuutigiraġautilutiŋ avatmun suli uumik
kutilutiŋ avatmun. 11 Iñugiaktuat sivuniksriqiriŋŋuaqtuat aggiġisipmiñiqsut 
kinnitñigutiŋ iñugiaktuanik iñuŋnik. 12  Suli pisigilugu iñuich pigiiḷiqiłhat 
iñugiaksitmukhutiŋ piqpakkutaat niglaqsiñiaġaa. 13  Aglaan iñuk makitaruaq 
payaŋaiġuni isuanun anniqsukkaugisiruq. 14  Quliaqtuaġigisigaat taamna 
tusaayugaallautaq Agaayyutim aŋaayuqautaagun, uqautigilugu nunaaqqipa
yaanun. Aquagun isukłitkisiruq.

Tatamnapiaġataqtuaksraq
15  “Iñuk agliqiruaq ukuniŋa kaŋiqsiḷi. Qiñiġniaġiksi naġġunallapiaġataq

tuaq qikaġlugu ipqitchuami inimi iniksraġiŋisamiñi, Daniel-ŋum Agaayyutim 
sivuniksriqiraa uqautigikkaŋa. 16  Taipkunani uvluni iñuuniaqtuat nunaŋani 
Judea-m qimakkumaut iġġiñun. 17 Iñuksuli itkumi tupiġmi qaaŋani atqaġ
niaqani aikł ̣iġuni sumik tupiġmi iḷuaniñ. 18  Kiñasuli iñuk nautchiiviŋmi 
itkumi utiġniaqani aikłịġuni quppiġaaġmiñik. 19 Taipkua uvlut tikitpata, 
nakłiuŋ aġnat siŋaiyauniġumiŋ suli aakat miluktitchigumiŋ iḷiḷgauraġmik
nik. 20 Agaayutitchi qimałiksraqsi atuumatquŋiḷḷugu ukiumi naagaqaa min
ġuiqsiaġvium uvluani. 21 Atakkii taivrumani nagliksaaqpaurałiksraq atuuma
gisiruq atrigiŋisaŋa atuumaruam aullaġniiłḥaniñ nunam uvuŋanunaglaan. 
Taatnasiq nagliksaaqpaurałiq atuummitqiŋñiaŋitchuq taavruma aquagun. 
22  Aasii Atanġum makua uvlut iḷaŋŋaqtaaŋisuaqpagich, kiña iñuk anniqsuk
kauyumiñaitchuq. Aglaan pisigiplugich piksraqtaani Agaayyutim taapkua 
uvlut iḷaŋŋaqtaaġisigai. 23 Taimaniġuqpan kia iñuum uqautikpasi, ‘Qiñiqsiuŋ, 
uvva Christ,’ naagaqaa itnaqpasi, ‘Ikaniittuq,’ ukpiġiniaqasigik. 24  Atakkii 
anniqsuqtiŋŋuat suli sivuniksriqiriŋŋuat iḷigisirut savaaqaġutiŋ kamanaqtua
nik savaanik suli quviqnaqtuanik. Taapkunuuna kinniñiaġniġaich Agaayyu
tim piksraqtaaŋi pisaġiyumiñaġumisigik. 25 Ataŋii, uqautigipsi taavrumiŋa 
atuummigaluaqnagu.

26  “Aasiiḷi kisupayaam uqautikpasi Christ iñuiḷaami inniḷugu tatpavuŋa
qasi naagaqaa iriqsimaniḷugu uvani tupqum iḷuani ukpiġiniaqasiuŋ. 27 Atakkii 
Iġñiŋa Iñuum aggiġisiruq atriḷugu ikniqpalaŋmun qaummaġiksipmatun qiḷak 
kivaknamiñ kanaknamun. 28  Sumipayaaqsuli tuquŋaruaq itpan, tavruŋa tiŋ
miaqpaich tuquŋaraqtuġuuruat katisuurut.⁠

Aggiłịksraŋa Iġñiŋan Iñuum
29 “Aquuraŋagunaasiiñ uvluiñ nagliksaaqsiułhum,

siqiñiq taaqsigisiruq
suli tatqiq qaumaġinġiġuni,

uvluġiat katagaqmiḷutiŋ qiḷaŋmiñ

suli qaummatipayaaŋi siḷam nuktitaulutiŋ inimikniñ.
�  Isaiah 13:10; 34:4

30  Taivrumani uvluni iḷitchuqqutaa Iġñiŋan Iñuum sagviġisiruq qiḷaŋmi. 
Iñupayaaŋa nunam qialuni qiñiġisigaat Iġñiŋa Iñuum aggiqsuaq nuviyakun 
qiḷaŋmiñ saŋŋimigun suli kamanallapiaqtuakun kamanautmigun. 31 Qalġuq
tautiqpaktuġlugich nipituruat tuyuġigisigai isaġuligikkani katitchityaqtillu
gich piksraqtaaġmiñik iñuŋnik nakitñapayaaq nunami.

Iḷisaaksraŋa Asirritḷaitchuam Napaaqtum
32  “Iḷisaaqaġitchi fig napaaqtumiñ, itnaqhuni, akiġuiñ milukataŋich nau

gaqsipmata suli suŋaaqsipḷutiŋ qituglipmata iḷisimaraġigiksi upinġaam qalli
łḥa. 33 Taatnatuntuuq qiñiġupsigik tamatkua atuummiruat iḷisimaniaqmigiksi 
Iġñiŋa Iñuum qalliḷḷapiaqtilaaŋa qakma. 34 Iḷumun uqautigipsi, Iñuich iñuu
niaqtuat pakma tuquaniŋniaŋitchut tamanna suapayaaq atuumaanikkaluaq
nagu. 35 Iluqani nuna suli qiḷak piyaqqukkaugisiruk, aglaan uqałhich uqauti
gikkatka piiñġiġumiñaitchut.

Pivia Aggiłịksraŋan Iḷisimaraitchuq
36 “Kia-unniiñ iñuum nalugaa uvluq naagaqaa sassaq sumi tikisilaaksraŋa. 

Isaġulgich qiḷaŋmiittuat unniikii iġñiġuruam nalugaat. Kisimi aapam iḷisi
magaa. 37 Iġñiŋa Iñuum aggiqpan taimanisun itkisiruq atriḷugich iñuich iñuu
niaqmatun uvluiñi Noah-m. 38  Atakkii taipkunani uvluni sivuani uliqpałhum 
iñuich niġimaaqtut imiqsimaaqhutiŋlu, iḷaqatniktuqhutiŋ suli qitunġatiŋ iḷa
qatniktuqtitlugich Noah-m isiġniałhanunaglaan umiamun. 39 Iñuich iḷitchuġi
ŋiññiqsut atuumaniaqtuamik uliqpaŋmun pisaġilġataqtitlutiŋ. Taatnatun itki
sipmiuq Iġñiŋa Iñuum aggiqpan. 40 Malġuk aŋutik savaktuak nautchiiviŋmi, 
iḷaqataa tigurauliġisiruq aasiiñ iḷaqataa uniktauliġuni. 41 Malġuk aġnak muk
kaaksriuqtuak mukkaaksriuġviŋmi, iḷaqataa tigurauliġisiruq aasiiñ iḷaqataa 
uniktauliġuni.

42  “Taatnaġusi ataramik itqanaitchuksraurusi, atakkii nalugiksi sumi 
uvlumi atan napsi aggiġñiaqtilaaŋanik. 43  Aglaan iḷisimayumagiksi una, 
tupqum iñuan iḷisimayumiuŋ napmun iḷikpan unnuaq tigliŋniaqtim aggiġ
ñiaqtilaaŋa qaunaginayaqtuq tigliŋniaqti siqumġutitquŋiḷḷugu tupiġmiñun. 
44 Taatnatuntuuq itqanaitchuksraupmiusi atakkii Iġñiŋa Iñuum aggiġñiaqtuq 
sassaġniġmi niġiugvigiŋisapsitñi.

Tuniqsimaruaq Naaga Tuniqsimaitchuaq Savakti
45 “Kiña tuniqsimaruaŋupluni isumatupluniḷu savaktauva? Ilaaŋuruq aŋaa

yuqam qaukłiḷiutikkaŋa atlanun savaktimiñun tupiġmiñi ittuanun niqik
sritñiktaqtuamun piviksraq nallaullapiaqługu. 46  Qanutun quviasuktigigi
siva taamna savakti aŋaayuqam utiġumi paqitaŋa savaaġiglugu. 47 Iḷumun 
uqautigipsi, atanġum piksraqtaaġigisigaa taamna savakti qaunaksritqulugu 
iluqaitñik suuraġmiñik. 48  Aglaan qanuq savaktauniqpan pigiitḷuni? Isu
mapiaġniqsuq iŋmiñun, ‘Aŋaayuqaġa maunauraq utiġniaŋitchuq,’ 49 aasiiñ 
anaumiaqsiḷugich atlat savaqatini suli niġiqatigiplugiḷḷu imiqatigiplugiḷḷu 
imiqtuqtit. 50 Aŋaayuqaŋa taavruma savaktim utiġniaqtuq iḷaŋatigun uvlut 
niġiugiŋisillugu ilaanik sassaġniġmiḷu qaunagiŋisillugu. 51 Atanġata aggiġumi 

tatapsallapiaġisigaa piqasiutipkaġlugulu ukpiŋŋuaqtinun. Tavrani iñuich qia
gisirut tiriquulatchiḷugiḷḷu kiggutitiŋ.”

Atrikusaun Qulitigun Niviaqsiatigun

25 �1 “Agaayyutim aŋaayuqautaa sagviqpan itkisiruq qulitun aŋutituqsi
maitchuatun tigummiaqaqtuanik nanniuramiknik paaġiaqługu iḷa

qatniŋniaqtuaq. 2  Tallimat taapkunani isumaturuaŋuniqsut, suli tallimat isu
matuitḷutiŋ. 3  Taapkua isumatuitchuat saagaġmiñiġaich nanniuratiŋ, aglaan 
uqsritqiutiksraŋitñik saaganġiññiqsut. 4 Isumaturuataasiiñ uqsritqiutiksrali
gaaġniqsut nanniuramiknun.⁠ 5 Iḷaqatniŋniaqtuaq tuuliuŋapkaqługu taapkua 
iluqatiŋ siñiŋnialiqamiŋ siñiksaġniqsut. 6  Tavra unnuaq qitiqquqman iñuk 
nipliqsuq, ‘Marra, iḷaqatniŋniaqtuaq aggiqsuq. Aniḷusi paaġiaqsiuŋ.’ 7 Iluqatiŋ 
aŋutituqsimaitchuat makitnamiŋ ikummaktaaġniġaich nanniuratiŋ. 8  Isuma
tuitchuat uqautiniġaich isumaturuat, ‘Qaitchisigut iḷaŋanik uqsrupsi atakkii 
nanniuravut qamiaqsiñiqsut.’ 9 Aglaan isumaturuat kiuniġaich, ‘Naaga, naa
mayumiñaitpaluŋmiugut uvaptiknunlu ilipsitñunlu pigupta, aglaan aulla
ġusi taipkunuŋa tunisiullaqtuanun uqsrunik tauqsiġiaġitchi piksrapsitñik.’ 
10 Tavrali isumatuitchuat aullaġniqsut, aasiiñ tauqsiġiaqtitlugich iḷaqatniŋ
niaqtuaq aggiġñiqsuq. Taapkua itqanaitchuat isiqatigigaat katchuutiviŋmun 
niġiqpagiaqhutiŋ, tavraasiiñ taluplugu. 11 Aquvatigunli aggiqmiñiqsut alġia
ŋich niviaqsiat. Uqaaqsigaluaqtut, ‘Ataniiq, aŋmautillaŋniaqtigut.’ 12  Aglaan 
kiuniġai, ‘Naluniġipsi. Kisuuvisi?’ 13  Taatnaġusi qaunatqiaġigitchi. Atakkii 
nalugiksi uvluq unniiñ sassaġniq Iġñiŋa Iñuum aggiłịksraŋa.

Atrikusaun Piŋasutigun Savaktitigun
14  “Suliuvva Agaayyutim aŋaayuqautaa sagviqpan atriqaqtuq aŋutmik 

iglausuktuamik uŋasiksuamun nunamun. Iŋmiñuquplugich savaktigikkani 
qaunaksriḷiutiniġai suuraġmiñun. 15  Atausiq iñuk qaitchiñiġaa 5,000-tun 
maniŋñik, atla iñuk 2,000-tun, atlasuli 1,000-tun, iñullaa akuqtuipḷuni 
pitḷakkaġmigun. Aasiiñ aullaġniqsuq iglauviksraġmiñun. 16  Taamna iñuk 
akuqtuiruaq 5,000-tun maniŋñik aullaqhuni piñatchiasuŋaqani tauqsiġñiu
tiginiġai maniksriusriani, aasiiñ piññautigiplugich 5,000-sipsaanik. 17 Taat
natunsuli taamna iñuk akuqtuiruaq 2,000-tun piññapsaaqmiuq atlanik 
2,000-nik. 18  Aglaali iñuk akuqtuiruaq 1,000-tun aullaqhuni paksrautip
lugu nunamun iriġniġaa aŋaayuqaġmi maniŋa. 19 Akuni piiḷġataġaluaqami 
aŋaayuqaŋat taapkua savaktit utiġniqsuq, aasiiñ makpiġarriqutiaqsipḷugich 
maniksriusriaŋatigun. 20 Tavra taamna iñuk akuqtuiruaq 5,000-tun tikiutri
ruq atlamik 5,000-naktaaġmiñik uqaqhuni, ‘Ataniiq, qaitchikapŋa 5,000-tun 
maniŋñik, uvva piññapsaaqtuŋa 5,000-nik.’ 21 Aŋaayuqaŋan taavruma uqau
tigaa, ‘Savaaqallautaġniqsutin, nakuuplutin tuniqsimaruaŋuniqsutin savakti! 
Tuniqsimmatriñiqsutin iñugiakitchaluaqtuatigun suuratigun; inillaŋniaġik
piñ aŋalatiġuġutin iñugiaktuanun suuranun. Quviasuqatautyaġiñ aŋaayuqa
ġikkapni.’ 22  Taamnaptuuq iñuk akuqtuiruaq 2,000-tun maniŋñik aggiqhuni 
uqaġmiuq, ‘Ataniiq, qaitchikapŋa 2,000-tun maniŋñik, uvva piññapsaaqtuŋa 
2,000-nik.’ 23  Aŋaayuqaŋantuuq uqautipmigaa, ‘Savaaqallautaġniqsutin, 
nakuuplutin tuniqsimaruaŋuniqsutin savakti. Tuniqsimmatriñiqsutin iñugia
kitchaluaqtuatigun suuratigun. Inillakkisigikpiñ iñugiaktuanun suuranun. 

Quviasuqatautyaġiñ aŋaayuqaġikkapni.’ 24 Tavrali iñuk akuqtuiruaq 1,000-
tun maniŋñik aggiqhuni uqaqtuq, ‘Ataniiq, iḷisimagikpiñ. Anayaktuaqtau
ŋunġitchutin aŋun. Pukuiraqtutin nautchiivigiñġisapniñ katitchisuuplutinlu 
kanġaqsruiviginġisaqniñ nautchiaksranik. 25  Sivuuġapluŋa taatnaqłuŋa iri
ġitka maniksin nunamun. Uvva, pisin pigigitin.’ 26 Aŋaayuqaŋan uqautigaa, 
‘Pigiitchuatin iqiasruuplutinlu savaktii! Iḷisimagaluaqtutin kiprisuutilaamnik 
nautchiiġviginġisamniñ katitchipḷuŋalu kanġaqsruiviginġisamniñ nautchiak
sranik. 27 Iḷiñayaġniġitin manitka manniqiriñun, aasiiñ utiġuma akuqtuitḷa
nayaqtuŋa pimñik naggutiŋitñik.’ 28  Aasiiñ uqautiniġai atlat savaktit, ‘Pisigiŋ 
taapkua maniich ilaaniñ qaityaġiaġlugichaasii taavrumuŋa 10,000-tun mani
qaqtuamun.’ 29 Tavraasiiñ kiñapayaaq aŋalatchiḷḷautaqtuaq aatchuusriaġmi
ñik piññapsaaġisiruq sippakuuqtualiġuni. Aglaan taamna piññanġitchuaq, 
mikiruamikunniiñ piginasugikkaġmiñik piikkaugisiruq ilaaniñ. 30 Siŋitchiuŋ 
piññaŋniuranġitchuaq savakti taaqtuam taaġniqsraŋanun. Tavrani qiagisirut 
tiriquullaisa kiggutitiŋ.

Aviktuiłịksraq Nunam Iñupayauraŋi
31 “Iġñiŋa Iñuum aggitqikpan kamanaqtuakun qaumamigun iluqaisa ipqi

tchuat isaġuligikkani piqatigilugich, aquvinniaqtuq aquppiutaqpaŋmiñun 
kamanaqtuamun. 32  Aasiiñ iñupayauraŋi nunam katitaugisirut sivuġaanun. 
Tavrani aviktuġisigai atausiuttaaġlugich, atriḷugu munaqsri aviktuipmatun 
ipnaiñik tuttułuuraniñ. 33  Suli inillakkisigai ipnaich taliqpiŋmi tuŋaanun, 
aglaali tuttu łuurat saumium tuŋaanun. 34  Umialgum uqautigisigai taliq
piŋmiñi ittuat, ‘Mauŋaġitchi, aatchuusriaqaqtuasii piḷiusiamik Aapamniñ, 
paitchaktaaġisiuŋ Agaayyutim aŋaayuqautaa itqanaiyaaŋuruaq ilipsitñun 
iñiqtaułhaniñaglaan nunam. 35 Atakkii niġisuktauqama niqiksritchaġigikma. 
Imiġukamalu imiksritchaġigikma. Iglaaŋukama aiyugaaqłuŋa isiqtitaġi
gikma. 36  Atnuġaaŋitñama atraksritchaġigikma atnuġaamik. Atniġñaqama 
takuraġigikma. Isiqtaukama tikitḷuŋa isiqattaaġaġigikma.’ 37 Tavrali iñuich 
nalaunŋaruat kiuniaġaat, ‘Ataniiq, qaŋaaglaan qiñiqpisigiñ niġisukavich 
aasiiñ niġipkaqhutin naagaqaa imiġukavich imiqtitaġivisigiñ? 38  Qaŋasuli 
qiñiqpisigiñ iglaaŋuplutin aasiiñ isiqtitlutin naagaqaa atnuġaaŋitñavich atnu
ġaaqtitpisigiñ? 39 Suli qaŋaaglaan qiñiqpisigiñ atniġñaqhutin naagaqaa isiqsi
viŋmiitnavich takuniqpisigiñ?’ 40 Umialgum kiugisigai tamatkua itnaġlugich, 
‘Iḷumun uqautigipsi. Qanutunaglaan savautrikapsi nagliŋnaqniqsraŋatnun 
aniqatiuma savaaġigiksi uvaŋnun.’ 41 Aasiiḷi uqautiniaqmigai tamatkua 
saumium tuŋaani, ‘Piiġitchi uvaŋniñ! Anasiñŋuqsakkauniaqtusi isuitchuami 
ikniġmi itqanaiyaaŋuruamun tuunġaġmun isaġuliŋiñunlu. 42  Atakkii niġi
sukama niqiksritḷaitchipsitŋa. Imiġuliqama imiksritḷaitchipsitŋa. 43  Iglaaŋu
kama aiyugaatlaitchipsitŋa. Atnuġaitñama atnuġaaqtitlaitchipsitŋa. Atniġña
qamalu isiqsiviŋmiitnamalu isiqattaatlaitchipsitŋa.’ 44 Tavraptuuq kiuniaġaat 
itnaġutiŋ, ‘Ataniiq, qaŋaaglaan qiñiqpisigiñ niġisukavich imiġukaviḷḷu naaga
qaa iglaaŋukavich atnuġaitñaviḷḷu, naagaunniiñ atniġñaqavich isiqtaukaviḷḷu 
aasiiñ savautinġitḷutin?’ 45  Aasiiñ kiuniaġai, ‘Uqautigipsi, qanusipayaamik 
savautrisunġitñapsi atautchimununniiñ nagliŋnaqniqsraqtuamun savautriñ
ġitchusi uvaŋnik.’ 46 Tamatkuali aullaqtitkisigai isuitchuamun anasiñŋuqsaq
siuviŋmun, aglaali nalaunŋaruat isuitchuamun iñuułiġmun.”

Sivunniuġun Tuqutchukługu Jesus

26 �1 Jesus uqaġuiqami tamatkuniŋa, uqautigai maliġuaqtini, 2  “Iḷisima
rusi, malġuk uvluk aquagun atuumagisiruq Jew-ŋuruat niġiqpag

vikaaŋat atilik Apqusaakkaułiġmik, aasiiñ Iġñiŋa Iñuum aatchuutigikkau
niaqtuq kikiaktuutraksrauluni.” 3  Qaukłiŋich agaayuliqsit [suli aglaliqirit] 
suli sivulliuqtiġruat katinniqsut igluqpaŋanun qaukłiat agaayuliqsit atilgum 
Caiaphas-mik. 4 Sivunniugaqsiñiqsut tigusraġukługu Jesus nalunautchiḷutiŋ 
tuqulluguasiiñ. 5 Aglaan uqaġniqsut, “Niġiqpagvikaam uvluani taatnaġnian
ġitchikput. Iñuich aŋalanniqłuktaiviaqtut.”

Jesus Tipraġiksakkauruq Bethany-mi
6 Uvvaasriiñ Jesus Bethany-miititlugu tupqani Simon-ŋum auyugaqtualgum 

7 tikiññiġaa aġnam saagaqhuni nakasruŋŋuaŋuramik tipraġiksautmik akisu
ruamik nanuutiksramik, aasiiñ kuvipḷugu Jesus-ŋum niaquanun niġiñiaq
titlugu. 8  Maliġuaqtaiñ qiñiqamitruŋ iłuagiŋiññiġaat nipliqhutiŋ avatmun, 
“Supman asiñun tipraġiksaun atuqpauŋ? 9 Una tipraġiksaun tunikpan atqu
nautaunayaqtuq qaisauluniasiiñ nagliŋnaqtuanun.” 10 Jesus-ŋum iḷitchuġip
lugu nipliutigikkaŋat uqautiniġai, “Suvaata una isumaaluksaaqpisiuŋ aġnaq? 
Savautigaaŋa savaallautamik. 11 Nagliŋnaqtuat nayuqtigigisi ataramik, aglaan 
nayuqtiginianġitchipsitŋa ataramik. 12  Uvvauna aġnam kuvikamiuŋ tipra
ġiksaun timimnun itqanaiyautigaa iḷuvikkaułiksraġa. 13  Iḷumun uqautigipsi, 
nanipayaaq tusaayugaallautaq quliaqtuaŋukpan nunapayaani, taavrumap
tuuq aġnam savaaŋa uqautaugisipmiuq itqakkutauluni ilaanun.”

Judas Aŋiqtuq Aatchuutigisukługu Jesus
14  Taimmali iḷaŋata qulit malġuk maliġuaqtit, atiqaqtuaq Judas Iscariot-

mik, utlautiniqsuq qaukłiŋitñun agaayuliqsit 15  uqautiplugich, “Sumik qai
tchiñiaqpisitŋa Jesus aatchuutigigupku ilipsitñun?” Akiḷiññiġaat iñuiññaq 
qulitun maniŋñik. 16 Tavrakŋaniñaglaan Judas qaunaksruaqsiruq piviksramik 
aatchuutigisrukługu Jesus.

Jesus Niġiqatauniqsuq Maliġuaqtimiñi Niġiqpagviani 
Atiliŋmi Apqusaakkaułiġmik

17 Sivulliqpiami uvluani niġiqpagvikaam puvlaksiġniġiḷaanik qaqqunik 
maliġuaqtit tikiññiġaat Jesus uqautipluguasiiñ, “Nani itqanaiyaquvisigut 
niġiqpałiksrapnik atiliŋmik Apqusaakkaułiġmik?” 18  Kiuniġai, “Nunaaqqi
mugitchi aŋutmun iḷisimakkamnun uqautilugu, ‘Iḷisautri uqaqtuq, piviksraġa 
qalliuraqtuq. Niġiqpagvia atilik Apqusaakkaułiġmik niġġivigisukkiga tupipni 
piqatigilugich maliġuaqtitka.’ ” 19 Maliġuaqtit piñiqsut Jesus-ŋum piraksri
rrutaatun iliŋitñun, aasiiñ itqanaiyaqhutiŋ niġiqpagviksramun atiliŋmun 
Apqusaakkaułiġmik. 20  Unnuksraaqman Jesus aquvinniqsuq niġisukhuni 
piqatigiplugich qulit malġuk [maliġuaqtini]. 21 Niġiñiallaġmiŋ Jesus-ŋum 
uqautigai, “Uqautigipsi, iḷapsisamma aatchuutiginiaġaaŋa uumiksriñun.” 
22  Iluqatiŋ isumaalutchallapiaġataqtut. Atausiuttaaqhutiŋ apiqsrullaagaqsi
gaat, “Ataniiq, uvaŋaunġitchuq, amii?” 23  Uqautigai, “Ilaaŋuruq misuqatau
ruaq argaŋmiñik uvapkun puggutauramun. Taavruma aatchuutiginiaġaaŋa 

uumiksriñun. 24 Iġñiŋa Iñuum aullaġisiruq uqałhum aglaksimałhatun pisigip
lugu ilaa, aglaan qanutun tatamnaqtigigisiva taamna aŋun Iġñiŋanik Iñuum 
aatchuutigitniktuaq uumiksriñun. Nakuutlukkayaqtuq taamna iñuk taimani 
aniñġiññiġumi.” 25 Tavrali Judas-ŋum aatchuutigitniktuaŋan apiqsruġniġaa, 
“Iḷisautrii, uvaŋaunġitchuq, amii?” Jesus-ŋum uqautiniġaa, “Ii, ilviuruq.”

Atanġum Nullautchiġvia
26 Niġiḷḷaġmiŋ Jesus-ŋum tigugaa qaqqiaq quyaplugu Agaayyun siqumitkaa 

qaitḷuguasiiñ maliġuaqtimiñun uqaqhuni, “Tigulugu niġġisiuŋ, tavrataamna 
timiga.” 27 Tigupluguasiiñ qallun quyaanikami qaitkaa iliŋitñun uqaqhuni, 
“Imiġvigisiuŋ! 28  Taamna auga maqipkakkauruaq iñugiaktuanun aullaġnii
ruq nutaamik sivunniuġutmik Agaayyutmiḷu iñuŋniḷu. Taavrumuuna aukun 
Agaayyutim nalupqinaiġñiaġaa sivunniuġutni iñuŋnun natqigutiksraupluni 
killuqsautiŋitñun. 29 Imitqiŋñianġitchuŋa taavruma asiam misuġuaniñ uvak
ŋaniñaglaan tikiḷġataqtillugu taimña uvluq imitqikkuma piqatigilusi Aapaa 
aŋaayuqautaani.” 30 Atuanikamiŋ atuutmik aullaqtut iġġimun taggisiqaqtua
mun Olives-mik.

Jesus Sivuniksriqiruq Peter-m Piiḷaałiksraŋa
31 Pisullaġmiŋ Jesus-ŋum uqautiniġai maliġuaqtini, “Iluqasi uniññiaġip

sitŋa uumani unnuami. Atakkii aglausimaruq uqałiġni itna,
‘Tuqutkisigiga munaqsri,

aasiiñ ipnaich siamillapiaġutiŋ.’�  Zechariah 13:7
32  Aglaan aŋipkakkauŋanikkuma tuqułiġmiñ, aullaġisiruŋa sivupsitñi Galilee-
mun.” 33 Peter-m uqautigaa Jesus, “Iluqatiŋ atlat suksraaġaluaqpatin sumiun
niiñ taatnaġumiñaitchikpiñ.” 34  Jesus-ŋum uqautigaa Peter, “Uqautigikpiñ, 
anaqavak piiḷaaġutiginiaġikma piŋasuniaglaan aqargiqpak qalġuqtaġaluaq
nagu.” 35 Peter-m uqautigaa, “Tuquqatigiraksraġigupkiñunniiñ piiḷaaġiyumi
ñaipiaġikpiñ.” Taatnatuntuuq uqaqtaġmiut iluqatiŋ maliġuaqtit.

Jesus Agaayuruq Gethsemane-mi
36 Jesus-ŋum aullautigai maliġuaqtini inimun atiliŋmun Gethsemane-mik 

uqautiplugich, “Aquppiuraallagitchi uvani, agaayutyaqtuaqtilluŋa iñuŋa.” 
37 Aullautiplugich Peter malġuglu iġñaŋik Zebedee-m alianniuliqsuq iłuiḷḷiu
liḷḷapiaqhuniḷu. 38  Uqautigai, “Arrii, uvva uqumaiḷḷiullapiaġniqsuŋa. Alianam 
pisaġiłhiñaaġuqtaġaaŋa. Tavraniittuallagitchi qaunaksruqasiḷḷagluŋa.” 39 Tai
ñuŋaqtaallakhuni pullapiaqługu kiiñani agaayuruq, “Aapaaŋ, pisułiġigupku 
piiġuŋ qallutaa nagliksaałhum uvaŋniñ. Uvaŋa pisułiġiŋiḷḷaaptun aglaan 
ilvich pisułiptun.” 40  Jesus utiqami maliġuaqtimiñun paqinniġai siñiktuat. 
Apiqsruġniġaa Peter, “Qaunagiuraallakkumiñaitpisitŋa atautchimiunniiñ 
sassaġniġmi? 41 Siñiŋniasuŋaqasi agaayulusiḷu. Ukpiqsrisaiŋitchumausiḷi 
uuktuaqsiugupsi. Iḷumun irrusiq piyummatiqaġaluaqtuq aglaan timi sayai
tchuq.” 42  Jesus aullatqiḷgitchuq iḷaqataani agaayupluni uqaqhuni, “Aapaaŋ, 
una qallugauraq piiġumiñaitpan uvaŋniñ imiqtaksraġipiaġupku piḷagu 
pisułiġikkan.” 43  Utilgitñami paqilgitchai siñiktuat atakkii iriŋich siqupsa
ġuliḷḷapiaqhutiŋ. 44  Uvvaasiiñ aullalgitchuq agaayutyaqhuni piŋatchiqłụ
gich, uqaqhuni taapkuniŋasuli uqautigikkaġmiñik sivuani. 45 Jesus utiqami 

maliġuaqtimiñun uqautigai, “Siñiktuaqpisisuli iñiqtuiqsiaqhusi? Uvva, sassaq 
tikitchuq aatchuutigikkauviksraŋa Iġñiŋan Iñuum argaŋitñun killuliqirit. 
46 Makillusi aullaqta! Aatchuutigitniktuaġa imma tikitchuq.”

Jesus Tigukkauruq
47 Jesus uqaġugaaqtitlugu Judas aggiġñiqsuq, iḷaŋat qulit malġuk mali

ġuaqtit. Piqatiqaġniqsuq iñugiallapiaqtuanik iñuŋnik savikpiraqtuanik anau
tchiraqtuaniglu, tuyuumaruanik qaukłiŋitñiñ agaayuliqsit sivulliuqtiġrua
ŋitñiñḷu. 48  Taavruma aatchuutigitniktuam piqatini iḷitchuqqutiksriññiġai 
uqaqhuni, “Kiñataimma kunikkupku tavra taamnaugisiruq. Tiguyumagiksi.” 
49 Taavrumatavra naliŋiñaaqługu utlakkaa Jesus paġlaplugu, “Paġlagikpiñ, 
iḷisautrii!” aasiiñ kunikłụgu. 50 Jesus-ŋum kiuniġaa, “Iḷauraamaaŋ, tavra taat
naġiaġuguutinkii.” Tamatkua iñuich tiguniqłukługu Jesus tigugaat. 51 Tavrali 
iḷaŋata taapkua piqatiŋiñ Jesus-ŋum amuniġaa savikpani uugiraqtiqługua
sii savaktiŋa qaukłiata agaayuliqsit. Uugiraqamiuŋ tavra siutaiqsiġniġaa. 
52  Tavrani Jesus-ŋum uqautigaa taamna, “Utiqtirruŋ savikpaiñ puuŋanun 
atakkii iluqatiŋ aŋuyaktuat savikpakun piyaqquġisirut savikpakun. 53  Isu
maŋitpich iŋiqsruġupku Aapaga ikayuqtaiḷiqiluŋa, akkuvaurapiaq tuyu
ġayaġaaŋa qulit malġuktun kavluutinik isaġuliŋnik. 54  Taatnaġupku qanu
ġuni Agaayyutim uqałha immiumagisiva uqaġiruaq taatna ittuksraupluni?” 
55  Taavrumani Jesus-ŋum uqautigai iñugiallapiaqtuat iñuich, “Savvaqłuk
tauvik, atakkii aggiqhusi tigutyaqłuŋa savikpaŋnik anautaniglu. Uvluġa
ġipman aquppigaluaġaqtuŋa piqatigiplusi agaayyuvikpaŋmi iḷisautripḷuŋa, 
aglaan tigusratlaitchipsitŋa. 56  Aglaan iluqatiŋ tamatkua atuumarut atakkii 
Agaayyutim uqałhich uqaġikkaŋich sivuniksriqirit immiumaruksraupmata.” 
Tavrali iluqatiŋ maliġuaqtit unitchaat pigruqhutiŋ.

Jesus Apiqsruqtuġaat Uqaqsittaaġviŋmi
57 Taapkua tiguriruat Jesus-mik aullautiniġaat Caiaphas-mun qaukłiat 

agaayuliqsit katimmavigikkaŋatnun aglaliqirit sivulliuqtiġruatlu. 58  Aasiiñ 
Peter-m maliŋniġaa uŋasiuraaqhuni qaukłiata agaayuliqsit igluqpaŋan siḷa
taanunaglaa. Isiqhuni aquppiqatauniqsuq qaunaksrini qiñiġukługu qanuġisi
tilaaŋa. 59 Qaukłiŋich agaayuliqsit suli iluqatiŋ uqaqsittaaqtitchirit pakaaqaġ
niqsut taŋiġiḷaanik iḷisimarauruanik sagluutigilugu Jesus tuqqutchukługu. 
60 Aglaan paqitchiŋiññiqsut sumikunniiñ, iñugiakkaluaqhutiŋ tikiaruat taŋi
ġiḷaakun iḷisimarauniaqtuat. Naagatai paqitchiŋitchut. Kiisaimmalu malġuk 
taŋiġiḷaakun iḷisimarauruak saavitpuk 61 uqaqhutik, “Uvvauna iñuk uqaq
tuaq, ‘Piyaqqułhiñaugiga agaayyuvikpaŋa Agaayyutim aasiiñ nappatqig
ḷugu piŋasuni uvluni.’ ” 62  Uvvaasiiñ qaukłiata agaayuliqsit makitluni uqau
tigaa Jesus, “Kiggutiksraitpich sumik ukuak iññuk uqautaakkun ilipkun?” 
63  Aglaan Jesus nipaisaaqtuq. Qaukłiata agaayuliqsit uqautiniġaa Jesus, 
“Itqaġuŋ una, Pakma nayuutirugut sivuġaani iñuuruam Agaayyutim. Taat
namik uqautitigut, Christ-ŋuvich, Iġñiŋa Agaayyutim?” 64 Jesus-ŋum kiuni
ġaa, “Uvva ilvich uqaaniktutin taatna. Aglaan uqautigipsi, qakugun taimma 
qiñiġisigiksi Iġñiŋa Iñuum aquppiruaq taliqpian tuŋaani saŋŋipayaaqaqtuam, 
aggiġuni nuviyatigun.” 65 Tavrani qaukłiata agaayuliqsit aligaaġniġai atnu
ġaani uqaqhuni, “Iŋmiñik uqaġniqłuktaġniqsuq! Suvaatami piqaġupsaaqpisa 

iḷisimarinik? Pakma tusaagisi uqaġniqłuutai. 66 Qanuq isumavisi?” Kiuniġaat, 
“Tuquruksraġuqtuq.” 67 Aasiiñ tivvuaqtuaqsiñiġaat kiiñaŋagun qakiqtaqsim
maan pattakługu argaŋmiknik. 68  Uqaġniqsut, “Christ-ŋuruatiin! Nalautcha
ġutin uqautitigut, kia qakiqpatin?”

Peter-m Piiḷaaġigaa Jesus
69 Taatnałhatni Peter aquppiñiqsuq siḷataani igluqpaum. Niviaqsiġaam 

tikitḷugu nipliutiniġaa, “Ilvichtuuq piqatigipmikkan Jesus Galilee-ġmiu.” 
70 Aglaan Peter piiḷaaqtuq iluqaŋisa takkuatni uqaqhuni, “Naluruŋa sumik 
uqautiqaqtilaapnik.” 71 Aasiiñ anipman qanitchaġruamun, atlam qiñiqługu 
uqautiniġai tamatkua tavraniittuat, “Uvvauna iñuk piqatauruaq Jesus-mi 
Nazareth-miumi.” 72  Tavrani Peter piiḷaatqiksuq suamasipḷugu, “Nalugiga 
taamna aŋun.” 73  Suli akkunilitchiallakługu qikaqtuat tamaani utlakkaat 
uqautilgitḷugu Peter, “Iḷumun iḷagigaatin taapkua, atakkii uqausipkun iḷisi
manaqtutin.” 74 Tavra Peter suviagaqsiñiqsuq itnaqhuni, “Agaayyutim ana
siñŋuqsaġliŋa uqanġiññiġuma iḷumutuuruamik. Nalugiga kisuutilaaŋa taav
ruma aŋutim.” Uqaqtitlugu tavrakŋatchiaq aqargiqpak qalġuqtaġniqsuq. 
75 Peter-m itqaqtiġai uqautai Jesus-ŋum iŋmiñun itna, “Aqargiqpak qalġuqta
ġaluaqnagu piiḷaaġutiginiaġikma piŋasuniaglaan.” Tavra anipḷuni qianiqsuq 
iłuiḷḷiullapiaqhuni.

Jesus Pilate-muutiniġaat

27 �1 Uvlaatchaurami qaukłiŋich agaayuliqsit suli sivulliuqtiġruaŋich 
Jew-ŋuruat sivunniġñiqsut tuqqutchukługu Jesus. 2  Qiḷiqługu aullau

tiniġaat Pilate-mun kavanauruamun.

Judas Tuquruq
3  Tavrali Judas, Jesus-ŋum aatchuutigiriŋa, iḷitchuġikami Jesus-ŋum tuq

qutaksraġuqtilaaŋanik nunuuratchallapiaġniqsuq utiqtitlugich taapkua 
iñuiññaq qulit maniurat qaukłiŋitñun agaayuliqsitlu sivulliuqtiġruaŋitñunlu 
Jew-ŋuruat 4 nipliqhuni, “Killuqsaqtuŋa atakkii aatchuutigitnikłuŋa patchi
saiḷaamik iñuŋmik.” Kiuniġaat, “Suutauniaqpami taamna uvaptiknun? Tavra 
savaaġigiñ.” 5 Judas-ŋum miḷuqsautiniġai maniich agaayyuvikpaŋmun. Aulla
qami qimiññiqsuq iŋmiñik. 6  Qaukłiŋich agaayuliqsit tiguplugich taapkua 
maniich nipliġñiqsut, “Maliġutaksrakuaġnanġitchuq tugvaigupta maniŋmik 
iḷirakuvianun agaayyuvikpaum, atakkii taamna manik akigigaa tuqqutau
ruam.” 7 Sivunniġñiqsut tauqsiutigisukługu utkutchirim nunaŋanik iḷuviqaġ
vigisukługu iglaaŋuruanun. 8  Taatnaqługu taamna nuna taiguutiqaġaat nuna
ŋanik augum ugluvaŋnunaglaan. 9 Taamna immiumaniqsuq uqauttutauruaq 
tumigiplugu Jeremiah sivuniksriqiri uqautigikkaŋa, “Tiguniġaich iñuiññaq 
qulit maniich. (Taapkua maniich iñugiaktilaaŋat Israel-aaġmiut sivunniu
tigikkaŋich akiḷiutigisukługich ilaanun.) 10  Tauqsiutiginiġaat utkutchirim 
nunaŋa, maliġutlugu atanġum tillisaa uvamnun.”

Jesus Apiqsruqtuġaa Pilate-ŋum
11 Jesus qikaqtitlugu sivuġaanun Pilate kavanauruam taavruma apiqsruġ

niġaa Jesus, “Umialigivatin Jew-ŋuruat?” Jesus kiuniġaa, “Uqaaniktutin 

taatna.” 12  Aasiiñ Jesus pasiikkaukami qaukłiŋitñiñ agaayuliqsit sivulliuqtiġ
ruaniñḷu kiuŋiññiġai. 13  Kiisaimma Pilate nipliqpuq ilaanun, “Tusaqsaġiŋit
pigich iḷisimarriqsuutiŋich akikŋaqhutin?” 14 Aglaan Jesus-ŋum kiuŋiññiġaa 
atautchimikunniiñ uqaqsaġniġmik. Kavanauruaq quviġutchallapiaġniqsuq.

Jesus Tuquruksraġuġaat
15 Uvvaasiiñ ukiuġaġipman niġiqpagvikaami kavanauruaq anipkairaġniq

suq atautchimik isiqtamik iñuich pisukkaŋatnik. 16  Taatnałhatni iñuk isiq
tauniqsuq iḷisimallautakkaŋat atiqaqtuaq Barabbas-mik. 17 Iñugayaat katip
mata Pilate-ŋum apiqsruġniġai, “Nalliaknik anipkaitquvisitŋa—Barabbas-mik 
naagaqaa Jesus-mik taiguutiqaqtuamik Christ-mik?” 18  Ilaan iḷitchuġiniġaa 
tamatkua qaisilaaŋat Jesus iŋmiñun siqñataqałiġmiktigun. 19 Aasiiñ Pilate 
aquppipkaqługu atanġum aquppiutaŋani, aġnaata tuyuġniġaa uqqamik itnaq
ługu, “Iḷaksianagu taamna nalaunŋaruaq iñuk, atakkii iłuiḷḷiuġutigillakkiga 
ugluvak siññaktuġiplugu.” 20 Aglaan qaukłiŋisa agaayuliqsit sivulliuqtiġruatlu 
maliksuŋniġaich iñugayaat apiqsruġlugu anipkaquplugu Barabbas aasiiñ 
tuqqutillugu Jesus. 21 Kavanauruam apiqsruġniġai, “Nalliaknik ukuak iññuk 
anipkaitquvisitŋa?” Iñuich kiuliġñiġaat, “Barabbas.” 22  Pilate-ŋum apiqsruġni
ġai, “Suniaqpiguasiiñ Jesus taiguutiqaqtuaq Christ-mik?” Iluqatiŋ kiuniġaat, 
“Kikiaktuutili sanniġutamun.” 23  Pilate-ŋum nipliutiniġai, “Sumik savamaq
łuqaqpa?” Aglaan nipaalapsaaqsiñaġniqsut nipitusiḷḷapiaqhutiŋ, “Kikiaktuu
tili sanniġutamun!” 24  Pilate iḷitchuġiniqsuq qanuġunniiñ piyumiñaiłḥanik 
suliasiiñ apai nipruaqhutiŋ iñuich. Imiksraqhuni iġġuġniġai argaŋni sivu
ġaatni iñugayaat. Aasiiñ nipliqhuni, “Uvva, patchisauŋitchuŋa uuma iñuum 
tuqqutauniałhagun. Taamna savaaġigiksi.” 25 Iluqatiŋ iñuich nipaalaniqsut, 
“Anasiñŋuqsausiaksraq tuqqutaułhagun illi uvaptiknun qitunġaptiknunlu.” 
26  Tavrani Pilate-ŋum anipkaġniġaa Barabbas, aasiiñ ipiġaqtuqtitqaaqługu 
qaiññiġaa Jesus aŋuyyiuqtinun kikiaktuutityaquplugu sanniġutamun.

Aŋuyyiuqtit Mitautiginiġaat Jesus
27 Aa siiñ Pilate-ŋum aŋuyyiuqtiŋiñ Jesus aullautiniġaat kavanauruam 

igluqpaŋanunaasii, katipkaqługich aŋuyyiuqtipayaat avataŋiqłụgu Jesus. 
28  Atnuġaiyaqługu atipkaġniġaat kaviqsaamik atnuġaamik. 29 Niaquġusiuġ
niqsut kakit ḷaġnanik iḷipḷugu niaquanun tigummialiqługulu ayauppiamik 
taliqpiagun. Aasiiñ sitquqhutiŋ sivuġaanun mitautigiaqsiñiġaat nipliqhutiŋ, 
“Paġlagiptigiñ, umialgat Jew-ŋuruat.” 30 Taatnaanikmata tivvuaqtuġniġaat 
Jesus pipḷugu taamna ayauppiaq anaumiaqsipḷuguasiiñ niaquagun. 31 Mitauti
gisuiqamitruŋ Jesus aŋuyyiuqtit mattaqługu atnuġaaq atukkaŋa atnuġaatqik
sinniġaat atnuġaaŋiñik. Aasiiñ aullautiniġaat kikiaktuutikkauviksraŋanun.⁠

Jesus Kikiaktuutiniġaat Sanniġutamun
32  Aŋuyyiuqtit aniḷḷaġmiŋ nalaunniġaat aŋun Cyrene-naġmiu atilik Simon-

mik. Nunuripḷugu taamna aŋun iqsruktinniġaat Jesus-ŋum sanniġutaŋanik. 
33  Tikitñamiŋ inimun atiliŋmun Golgatha, itna mumiutiqaqtuaq “Saunġa 
niaqum,” 34  aŋuyyiuqtit qaitchiñiġaat misuqqumik avuuqtamik suŋamik. 
Aglaan Jesu s-ŋ um uuktuallakkaluaqamiuŋ imiġuŋiññiġaa. 35  Kikiak
tuutiani ka mitruŋ Jesus aŋuyyiuqtit autaaġniġaich atnuġaaŋi iŋmiknun 

saaptaqtuutigiplugich. 36  Aquvinniqsut qaunagiaqsipḷugu tavrani. 37 Qulaa
nun niaquan iḷiñiġaat pasikkun ilaagun, aglausimaruaq itna, “Uvvauna 
Jesus, umialgat Jew-ŋuruat.” 38  Malġuk tigliŋniaqtik kikiaktuutiqatigipmi
ñiġik Jesus-ŋum, iḷaqataa taliqpianun aasiiñ iḷaqataa saumianun. 39 Iñuich 
apqusaaqtuat niaqulaniqsut nipliaplutiŋ pisaaŋŋatinik Jesus-mun, 40 “Uqa
ġuuruatin piyaqqułhiñaunipḷugu agaayyuvikpak nappatqigḷugu piŋasuni 
uvluni, anniqsuġiñ ilipnik. Iġñiġikpatin Agaayyutim, atqaġiñ sanniġutamiñ.” 
41 Taatnatun qaukłiŋisa agaayuliqsit aglaliqiritlu sivulliuqtiġruatlu pisaaŋap
miñiġaat Jesus. 42  Uqaġniqsut, “Ikayutlagaluaġai atlat iñuich, aglaan iŋmiñun 
ikayulguiññiqsuq! Umialgikpauŋ Israel-ŋum, ki atqaġli kikiaktuutriviŋmiñ. 
Aasiiḷi ukpiġigisigikput. 43  Tunŋaniqsuq Agaayyutmun. Ki, Agaayyutim pigi
sullapiaġumiuŋ anniqsuġliuŋ Jesus pakma, atakkii uqaġniqsuq iġñiġinipḷuni 
Agaayyutmun.” 44 Taapkuak tigliŋniaqtik kikiaktuutiqatauruak ilaani pisaa
ŋapmiñiġaat Jesus.

Jesus Tuquruq
45  Uvluq qitiqquqman taaqsiñiqsuq nunapayaami piŋasuni sassaġniġñi. 

46 Iḷiyuŋnaqsipman quliŋŋuġutaiḷam sassaġniŋanun Jesus nipliġñiqsuq nipi
tusiḷḷapiaqhuni, “Eli, Eli, lama sabachthani?” (Taamna itnautauruaq, Agaa
yyutmaaŋ, Agaayyutmaaŋ, suvaata suksraaqpiŋa?) 47 Iḷaŋisa iñuich tamaani 
qikaqtuat tusaakamitruŋ taamna uqaġniqsut, “Uvva uuma aŋutim tuqłira
ġaa Elijah.” 48  Tavrauvaa iḷaŋat iñuich tigusiñiqsuq misuktaqtuamik. Immiq
sinniġaa misuġuqłuŋmik iḷipḷugu qiruum nuvukkaŋanun. Aasiiñ qaiññiġaa 
ilaanun imiquplugu. 49 Aglaan iḷaŋich iñuich nipliġñiqsut, “Iḷaksianasiuŋ. 
Naipiqtuġlakput Elijah aggiġisipmagaan annautityaġlugu.” 50  Aasiiñ Jesus 
nipliatqikami nipitusipḷuni aniġniŋiġñiqsuq. 51 Tavraguuq talukuyaaq nivi
ŋaruaq agaayyuvikpaŋmi siiksiġniqsuq tatpichakŋa takanuŋaaglaan. Nuna 
aulapmiñiqsuq suli uyaġaich qupluqhutiŋ. 52  Iḷuvġiḷḷu aŋmaġniqsut aasiiñ 
iñugiaktuat Agaayyutim iñuŋi tuqugaluaqtuat aŋitqikhutiŋ. 53  Aŋitqianika
miŋ uniññiġaich iḷuviqtiŋ, aglaan aquagun aŋitqiłḥan Jesus-ŋum nunaaqqi
muŋniqsut ipqitchuamun sagviqhutiŋ iñugiaktuanun iñuŋnun. 54 Aŋuyyiuqtit 
aŋalatiŋiḷḷu qaunaksriruat Jesus-mik qiñiqamiŋ aularuamik nunamik suli 
supayaanik atuumaruanik, iqsitchallapiaġniqsut nipliqhutiŋ, “Iḷumun iġñiġi
niġaa Agaayyutim.” 55 Iñugiaktuat aġnat qiñiqtuaġniqsut uŋavaniñ. Tamatkua 
aġnat maliktuat Jesus-mik Galilee-miñ savautrityaqhutiŋ ilaanik. 56  Iḷaup
miñiqsut Mary Magdalene, Mary aakaŋak James-ŋumlu Joseph-ŋumlu, suli 
aakaŋak iġñaŋisa Zebedee-m.

Jesus Iḷuviġniġaat
57 Unnuksraaqman umialik aggiġñiqsuq atilik Joseph-mik Arimathea-

ġmiumik maliġuaqtaupmiñiqsuamik Jesus-mi. 58  Utlautipluni Pilate-mun 
apiqsruutiginiġaa timaa Jesus-ŋum. Pilate tiliriñiqsuq qaitquplugu timi 
Joseph-mun. 59 Tavra Joseph-ŋum atqaqamiuŋ timi aasii nimiqsruġniġaa 
salumaruamik ukiłḥaamik. 60  Aasiiñ inillaŋniġaa Jesus-ŋum timaa nutaa
mun iḷuviḷiuqtamun uyaġaŋmi, iḷuviksraġmiñun iŋmiñik. Aksraanikamitruŋ 
uyaġakpak umiŋniġaa talua iḷuvġum aullaqhuniasiiñ. 61 Mary Magdalene-lu 
atlalu Mary aquppiñiqsuk akiani iḷuvġum.

Munaqsrit Iḷuviġmi
62  Uvvaasiiñ uvlutqikman, itqanaiyaġvium uvluan aquagun, qaukłiŋich 

agaayuliqsit suli Pharisee-ŋuruat utlautiniqsut Pilate-mun 63  nipliqhutiŋ, 
“Aŋuun, itqaġikput taavruma kinnirim uqaġikkaŋa iñuuŋŋaġmi makitqikki
siñipḷuni aquatigun piŋasut uvlut. 64 Taamna pisigilugu tilisiiñ iḷuviq qaunagi
llapiaqulugu taapkunani piŋasuni uvluni. Maliġuaqtai aggiqpiaqtut tigliglugu 
timaa Jesus-ŋum aasii uqautilugich iñuich aŋitqiŋñiḷugu tuqumiñ. Taatnasiq 
saglułiq pigiitḷukkisiruq sivulliġmiñ sagluutimiñ.” 65  Pilate-ŋum uqautini
ġai, “Piksraġusi aŋuyyiuqtinik qaunaksriksrapsitñik qaunagityaqsiuŋ iḷuviq 
pisuqtilaapsitñi.” 66 Tavrali utlautiniqsut iḷuviġmun aŋmaġumiñaiyaġiaqługu 
uyaġak, suli qaunaksriḷiqłụgu aŋuyyiuqtinik.

Jesus Aŋitqiksuq Tuqułiġmiñ

28 �1  Aquagun minġuiqsiaġvium, qauniuraaġataqtuami sivulliġmi 
uvluani akunniqsaam, Mary Magdalene-ŋumlu atlamlu Mary-m qiñi

ġiaġniġaak iḷuviq. 2  Tavratavrani suamaruamik nuna iḷiqsraqtuq, atakkii isa
ġulgan Atanġum atqaqhuni qiḷaŋmiñ aksraktinniġaa uyaġagruaq paaŋaniñ 
aasii aquvirvigiplugu. 3 Qiññaŋa atriqaġniqsuq ikniqpalaŋmik, suli atnuġaaŋi 
qatiġniqsut aputitun. 4  Iqsigiplugu qaunaksrit uuliksiñiqsut. Iḷiñiqsut tuqu
ŋaruatun iñuktitun. 5  Isaġulgum uqautiniġik aġnak, “Iqsiñatik. Iḷisimagiga 
ivaqłiqtik Jesus-mik kikiaktuutrauruamik. 6 Uvaniinġitchuq. Aŋitqiksuq nip
liłịġmisun. Mauŋaġitchik. Qiñiġiatku Atanġuruam nallavia. 7 Aullaġitchik 
qilamik uqautilugich maliġuaqtai, ‘Aŋitqiŋñiqsuq tuqułiġmiñ aullaanikhuni 
sivupsitñi Galilee-mun. Taamani qiñiġisigiksi.’ Tavruŋaaglaan.” 8  Aullaq
tiqtuk qilamiksruaqhutik iḷuviġmiñ iqsiḷḷaġmik quviasullapiaġataqhutiglu. 
Aqpaqsruaqhutik uqautrityaqtuk maliġuaqtaiñik. 9 Uqautrityaqtuaqtitlugik 
maliġuaqtaiñik taimmaiñaq Jesus-ŋum nalaunniġik nipliutigaluni, “Paġla
giptik.” Taapkuak utlakługu tiguniġaak isigaŋigun, aasiiñ agaayyuvigiplugu. 
10 Uvvaasiiñ Jesus-ŋum uqautiniġik, “Iqsiñatik. Aullaġutik uqautityatkik ani
qatiutka Galilee-muqulugich. Taamani qiñiġisigaatŋa.”

Munaqsrit Quliaqtuałhat
11 Tavraguuq, igliqtitlugik iḷaŋich qaunaksrit nunaaqqimuŋniqsut uqau

tiaqsipḷugich qaukłiŋich agaayuliqsit iluqaŋitñik atuumaruanik. 12  Uvvaasiiñ 
taapkua katimaanikmata sivulliuqtiġruatlu sivunniuqhutiŋ aŋuyyiuqtitlu qai
tchiñiġaich manigayaanik 13  uqautiplugich, “Uqautiyumagisi iñuich, mali
ġuaqtaiñ tikitḷugu unnuami timaa tigliŋniġaat siñiktitluta aullautipluguasiiñ. 
14 Taamnaasii uqautauruaq kavanauruam tusaaniqpauŋ quyaliñiaqsaġisigik
put qanuutaisitchaġusi.” 15 Aŋuyyiuqtit akuqtuġniġaich maniich tupigiplugu 
urriqsuusiaqtiŋ. Taamna quliaqtuaq siaminŋasugaaqtuq akunġatni Jew-
ŋuruat uvluvaŋnunaglaan.

Jesus Sagviqsuq Maliġuaqtimiñun
16  Tavraasiiñ qulit atautchimik maliġuaqtit Galilee-muŋniqsut iġġimun 

Jesus aullaġvigitqukkaŋanun. 17 Uvvaasiiñ qiñiqamitruŋ agaayyuvigini
ġaat, aglaan iḷaŋisa nalupqisuutigiplugu. 18  Jesus-ŋum tikitḷuni uqautiniġai, 

“Agaayyutim saŋŋiksriññiġaaŋa aŋalataġitlasipḷugich qiḷaŋmiittuat nuna
miittuatlu. 19  Taatnamik aullaġusi iñuŋnun nanipayaaq nunami maliġuaqti
ġuqtititchi, paptaaġlugich atqagun Aapauruamlu Iġñiġuruamlu Ipqitchuam 
Irrutchimlu, 20 Iḷisautilugich kamaksritqulugich iluqaŋitñik tillisigikkamnik 
ilipsitñun. Nalupqigiyumiñaitkiksi nayuutiłiġa ilipsitñi ataramik isukłitchaa
ġatałhanunaglaan nunam.” 

John Paptaaqtitchiri Quliaqtuaqaġniqsuq

1 �1 Uvvauna tusaayugaallautauruq Jesus Christ-kun, iġñiŋagun Agaayyu
tim. 2  Agaayyutim uqautaa aglausimaruq sivuniksriqirikun Isaiah-kun, 

itna,
“Ataŋii, tuyuġigisigiga uqqiraqtiga sivupni

itqanaiyautitqulugu tumiksran sivunnapni.”
	 3	“Iñuk tuqłiraqtuq iñuiḷaamiñ:

Itqanaiyautisiuŋ apqutiksraŋa Atanġum,
nalġuġlugu tumiksraŋa!”�  Isaiah 40:3

4  Atuumasimaruq taatnatun, John Paptaaqtitchiri quliaqtuaqami iñuŋnun 
iñuiḷaami itnaqhuni, “Paptaaqtillusi mumiqqaaġusi killuqsautipsitñiñ Agaa
yyutimli natqigutigisigai killuqsautisi.” 5  Iñugiaktuat iñuich aggiumau
raaġniqsut ilaanun nakikŋapayaaq Judea-miñ suli Jerusalem-miñ. Qulia
ġimatigik killuqsautitiŋ John-ŋum paptaaġniġai kuuŋmi taggisiqaqtuami 
Jordan-mik. ⁠ 6  John atnuġaaqaġniqsuq pikukturuam amianik, qisiŋmik tap
siqaqhuniḷu, niqiqaqhuniḷu pigliġianik suli igutchaich siiġñaqtaalliaŋitñik 
nanipayaaq paqitnami. 7 Quliaqtuaqtuq, “Aŋunimma tikiumagisiruq kama
natluktuaq uvaŋniñ, aasiiñ siŋiiḷguyumiñaitchuŋaunniiñ aluġutiŋnik. 8  Aa, 
iḷumutun paptaaġaluaġipsi imikun, aglaan ilaan paptaaġisigaasi Ipqitchua
kun Irrutchikun,” itnaqhuni.

Jesus Paptaakkaupman Aŋiqusaaqsiupluniḷu
9 Taipkunani uvluni Jesus aggiġñiqsuq Nazareth-miñ Galilee-miittuami. 

John-ŋum paptaaġniġaa Jordan-mi. 10 Jesus-ŋum qakipqauraqami imiġmiñ 
tautuŋniġaa qiḷak aŋmaqman. Agaayyutim Irrusia atqaqhuni miññiqsuq 
ilaanun tiŋmiaġruuratun. 11 Nipi tusaġnaġniqsuq pakmakŋa, “Ilvich piqpa
giplutin Iġñiġigikpiñ, quyalimaaġikma.”

12  Tarakŋatarra Ipqitchuam Irrutchim aullaqtinniġaa iñuiḷaamun. 13 Taavani 
iñuiḷaami inniqsuq malġukipiaq uvluni, aasiiñ tuunġaum uuktuallaŋniġaa. 
Nayuutiniqsuq iñuiḷaam niġrutaiñi, aasiiñ isaġulgich savautityaġniġaat.

Jesus Tuqłuġniqsuq Sisamanik Iqaluŋniaqtinik
14 Taipkunani uvluni Herod-ŋum, umialguruam, John tiguplugu isiġniġaa. 

Jesus utlautiniqsuq Galilee-mun quliaqtuaqhuni tusaayugaaŋanik Agaayyu
tim. 15 Nipliġñiqsuq, “Pakma aŋaayuqautaa Agaayyutim qallipḷuni atuumaaq
siruq. Isummitqigitchi ukpiġilugulu tusaayugaaġiksuaq.”

Uqałhich Aglaaŋi Mark-ŋum
 



16 Uvvaasiiñ Jesus pisuktualgitḷuni siñaagun narvaŋan Galilee-m, tautuŋni
ġik aniqatigiik, Simon-lu Andrew-lu, kuvriġñiaġniqsuak narvami, iqaluŋniaq
tauplutik. 17 Jesus-ŋum nipliutigik, “Maliksikŋa. Uvakŋaniñaglaan piññaŋnia
ġisirutik iñuŋnik aqaluŋniaqtitun.” 18  Tarvauvaa uniññiġiŋik kuvraġikkatik 
maliaqsipḷuguasiiñ. 19 Tarakŋatarra Jesus pisuktuallaallakhuni tautukkik ani
qatigiik, James-lu John-lu, iġñak Zebedee-m, kuvriuġniqsuak umiaġmikni. 
20 Jesus-ŋum tautupqauraqamigik tuqłuġniġik. Unisiġaaktarra aapagikkaqtik 
Zebedee akiññakniaqtuanun savaktaiñun umiami, maliaqsipḷuguasiiñ Jesus.

Iñuk Irrusiqłụlik
21 Tikitñamiŋ Capernaum-mun minġuiqsiaġvium uvluani Jesus katraġviat

nuktiġniqsuq iḷisautriaqsipḷuniasiiñ. 22  Katimaruat aarigaaġusuŋniqsut iḷisaut
tutaiñik atakkii iḷisautripḷuni aŋalatchiłịqaqtuatun, atlakaupluni ukunakŋa 
aglaliqiriniñ. 23  Jew-ŋuruat katraġviatni piqaġniqsuq irrusiqłụliŋmik niplia
ruamik, 24 “Iḷaksianatigut. Jesus Nazareth-miu, suniaqpisigut? Uvuŋaqpich 
piyaqquġukhuta? Naluŋitchiga kisuutilaan, ipqitchuaŋurutin Agaayyutim 
tuyuġikkaŋa.” 25 Jesus-ŋum tarra tiliñiġaa irrusiqłụk itnaqługu, “Qiñuisaaġiñ! 
Aniḷutinaasii aŋutmiñ!” 26 Irrusiqłụum iñukniaq nagliksaaqtituullaŋniġaa qiiq
sruqmatununniiñ iġialapkaqpauraqługu uniksaqamiuŋ. 27 Iluqatiŋ tautuktuat 
taavrumiŋa quviġutchakpagitḷutiŋ apiqsruqtuutiaqsiñiqsut avatmun, “Qanu
siuniqpa una? Qanusiuniqpa nutaaq iḷisauttun? Una aŋun aŋalatchiłịqaqhuni 
tilitḷaniġai irrusiqłụich, aasii iliŋisa tupigitlaniġaat.” 28  Qilamik tavra siamin
niqsuq taamna atuumaruaq nunaaqqipayaanun Galilee-mi.

Jesus Mamititchiñiqsuq Iñugiaktuanik Iñuŋnik
29  Anikamiŋ Jew-ŋuruat katraġviatniñ tupqatnuŋniqsut Simon-kutlu 

Andrew-tkutlu, piqatigiplugik James-lu John-lu. 30 Simon-ŋum aakaruaŋa nala
niqsuq uunaqłukhuni. Jesus tikipqauraqman uqautiniġaat atniġñaġnipḷugu. 
31 Utlakługu aġnaq tiguniġaa argaigun makititlugu, aasiiñ uunaqłunġiqsiqhuni. 
Tavra niqłiuġutiaqsiñiġai. 32  Minġuiqsiaġvium uvlua nuŋitman, unnuksraakun 
siqiñiq nipianikhuni, iñuich tikiutriñiqsut ilaanun tamatkuniŋa atniġñauti
liŋnik atlakaaġiiñik suli irrusiqłụliŋnik. 33 Iluqatiŋ nunaaqqim iñui katiniqsut 
taavruma tupqum sivuġaanun. 34 Jesus mamititchiñiqsuq iñugiaktuanik atniġ
ñautiqaqtuanik atlakaaġiiñik suli anipkaipḷuni iñugiaktuanik irrusiqłụŋnik. 
Ilaan irrusiqłụich nipliquŋiññiġai atakkii iḷisimaniġaat kisuutilaaŋa.

Jesus Quliaqtuaġniqsuq Galilee-mi
35 Uvlaatchaurami qaugaluaqnagu Jesus aullaġniqsuq nunaaqqimiñ iñuiḷaa

mun. Tavrani agaayuniqsuq. 36 Simon-ŋum piqasiqhuni piqatmiñik pakaaqsiñiġaa. 
37 Paqitnamitruŋaasiiñ nipliutiplugu, “Iluqatiŋ iñuich qiñiġukkaatin.” 38 Aglaan 
Jesus-ŋum kiuniġai, “Aullaqtuksraurugut atlamun nunaaqqimun. Uvaŋali quliaq
tuaġumauŋa taamani atakkii piqutigiplugu aggiqsuaŋuruŋa.” 39 Tarra ilaa quliaq
tuaqtuq katraġviŋitñi iluqaani Galilee-mi, anipkaipḷuniḷu irrusiqłụŋnik.

Jesus Mamititchiñiqsuq Auyugaqtualiŋmik
40  Tarrasuli una auyugaqtualik tikiumaniqsuq Jesus-mun sitquqhuniasii 

iŋiqsruqługu ikayuqupluni, “Ilvich pisuksiñaġuvich mamitiłhiñaugikma.” 

41 Jesus iḷunŋutchaŋniqsuq, isakługich argagikkani aksikłụguasiiñ. Nipliu
tiniġaa, “Pisugaaġluŋa, mamititqugikpiñ.” 42  Jesus nipliġḷuqqaaqtuq taavru
miŋa, taamna tavrakŋatchiaq iłuaqsiruq auyugaqtuaġmiñiñ. 43  Tarra Jesus-
ŋum taamna aŋun aullaqtitkaluaqnagu iñiqtiġniġaa, 44  “Uqautiniaqnagu 
kiñaunniiñ aglaan agaayuliqsimugutin, qiñiqtitchumigiñ iłuaqsiłḥiñ ilaanun. 
Aatchuutiyumautin tuniḷḷautinik Agaayyutmun tuvraġlugu Moses-ŋum tillisi
gikkaŋa mamititkaatinkii. Taatnaġuvich iñupayaam iḷitchuġiniaġaa mamiti
laan.” 45 Aglaan taamna aŋun aullaqami uqallaaqsiñiqsuq atqunallapiaq sia
mitlugu mamitikkaułłi. Taatnaqhuni Jesus isitqiḷguiññiqsuq nunaaqqiñun, 
aglaan aullaġniqsuq iñuiḷaamun, iñuichaasiiñ utlaaġaaqsipḷugu nakitŋapa
yaaq.

Jesus Mamititchiñiqsuq Aŋutmik Aulatlaitchuamik

2 �1 Kiŋuagun ikituurat uvlut Jesus utitqiŋñiqsuq Capernaum-mun. Iñu
payaat uqaaqsiñiqsut aiñipḷugu. 2  Iñugiaktuat kativagitḷutiŋ tavruŋa 

iniksraigutiniqsut tupqum iḷuani naagaunniiñ paam siḷataani. Jesus-ŋum 
quliaqtuaġutiniġai Agaayyutim uqałhanik. 3  Tarra sisamat iñuich tavruŋaut
riñiqsut aulatlaiḷaamik iñuŋmik. 4  Qalligaluaqhutiŋ tikiḷguiññiġaat Jesus 
iñugiakpagitḷutiŋ iñuich. Tavra aŋmaqługu tupqum qiḷaŋa atqaqtinniġaat 
taamna aulatlaiḷaq qaatchiaqtuummaan.⁠ 5 Jesus-ŋum iḷitchuqłiqamiuŋ ukpiq
srisiqaqtilaaŋat, nipliutiniġaa aulatlaiḷaq, “Nukatpiaq, killuqsautipnik natqi
gutigikpiñ.” 6 Iḷaŋich aglaliqirit aquppiruat tamaani isummatiqaġniqsut itna, 
7 “Suvaata una uqaqpa Agaayyutitun? Taamna uqaġniqłuktauruq. Agaayyun 
kisimi natqigutritḷaruq killuqsautinik!” 8  Jesus-ŋum irrutchiġmigun kaŋiq
siaġiliqamigich uqapiḷułhat, nipliutliġniġai, “Suvaata uqapiḷukpisi isumma
tipsigun? 9 Qanuq una nipliutitquvisiuŋ aulatlaiḷaq, ‘Killuqsautipnik natqi
gutigikpiñ’ naagaqaa nipliutiłhanik, ‘Makillutin, uqummatitin tigulugich 
pisugiñ’? Nalliak qaġanatlukpa? 10 Aglaan iḷitchuġitqugipsi Iġñiŋan Aŋutim 
aŋalatchiłịqałhanik maani nunami natqigutritḷapluni killuqsautinik.” Tavrani 
nipliutigaa aulatlaiḷaq, 11 “Tiligikpiñ, ‘Makillutin, tigulugu qaatchian aggiiñ!’ 
” 12  Tavrakŋatchiaq taamna aŋun makitiqtuq. Tiguplugu qaatchiani aullaġ
niqsuq nakuqsipqauraqami. Qiñiqtuapayaat taavrumiŋa quviġutchaŋniqsut. 
Kamasruaqsiñiġaat Agaayyun, “Tautunġaŋitchugut taatnatchimik,” itnaqhu
tiŋ.

Jesus Piksraġniqsuq Levi-mik
13  Jesus taivrumuŋalgiññiqsuq siñaanun narvaŋan Galilee-m aasii katirvi

giniġaat iñugaaġruich. Ilaan iḷisautiaqsiñiġai. 14 Tamaani apqusaaqami tau
tuŋniġaa Levi, iġñiġikkaŋa Alphaeus-ŋum aquppiruaq savaaġmiñi manni
qipluni. Tavra Jesus-ŋum nipliutipmani itna, “Maliŋŋa,” taavruma makitluni 
maliutliġniġaa.

15 Aasiiñ taavruma aquagun Jesus niġiñiqsuq tupqani Levi-ŋum. Iñugiak
tuat tax-siliqiritlu atlat killuliqiritlu aquppiqatiginiġaich Jesus-ŋumlu mali
ġuaqtaiñḷu. Tamatkua iluqatiŋ maliaqsipmiñiġaat. 16  Aglaliqirit suli Phari
see-ŋuruat tautuŋniġaat niġiqatiqaqługu tax-siliqirinik suli killuliqirinik. 
Taapkua nipliutigaich maliġuaqtai, “Suvaata ilaa niġiqatauva suli imiqa
tauva tax-siliqirini suli killuliqirini?” 17 Jesus-ŋum tusaakamigich nipliutigai, 

“Iłuaqtuat taapkua atniġñaitchuat inuqsraŋitchut taaktinik aglaan iliŋich 
atniġñaqtuat. Uvaŋa aggiŋitchuŋa aiyugaaġiaġlugich nalaunŋaruat aglaan 
killuliqirit.”

Apiqsruun Uisauraałikun
18  Maliġuaqtai John-ŋum Paptaaġirim suli Pharisee-ŋuruat uisauraaġuu

niqsuat piqusiġiplugu. Iḷaŋich iñuich utlakamitruŋ apiqsruġniġaat, “Suvaata 
maliġuaqtai John-ŋum suli Pharisee-ŋuruat uisauraaqmata, ilviḷḷi maliġuaqti
tin taatnatlaiññiqpat?” 19 Jesus-ŋum kiuniġai atrikusautmik, “Iḷagiich uumani 
iḷaqatnigiaqtuami uisauraaġniqpat iḷaqatnigiaqtuam nayuutiniŋanisuli? Taat
naġumiñaitchut iḷaqatnigiaqtuam nayuutiłhani. 20 Aglaan uvluq tikitkisiruq 
iḷaqatnigiaqtuam aullaġviksraŋa iliŋitñiñ. Tavra uisauraaġviksraqpaaluk.” 
21 Jesus-ŋum iḷisautipsaaġniġai atrikusrautmik, “Iñuum utuqqaq atnuġaaq 
iḷaaġumiñaitchaa nutaamik ukiłḥaamik atakkii iḷaaŋuyumi nutaam utuqqaq 
alikpalaaġisigaa, aasiiñ allaq aglitḷukhuni. 22  Naagasuli, iñuum utuqqaq puuq 
immiġumiñaitchaa nutaamik asiam misuġuanik atakkii nutaam misuqqum 
alikkisigaa asiam misuġuan puuŋa, suli asiam misuġua maqigisiruq taavru
makŋa puumiñ. Aglaan nutaaq asiam misuġua immiutraksrauruq nutaamun 
puumun.”

Qanuutautilaaŋa Minġuiqsiaġvium
23  Uvluani minġuiqsiaġvium Jesus pisuŋniqsuq nautchiivikun. Tarra mali

ġuaqtai tamaunnaaqamiŋ pukuŋniqsut mukkaaksranik, niġiaqsipḷugitaasiiñ. 
24  Tavra iḷaŋisa Pharisee-ŋuruat nipliutilgiññiġaat, “Ataŋii, suvaata iliŋich 
savakpat minġuiqsiaġvium uvluani maliġutaksrakuaġnaŋitkaluaqtuat tama
rrumani uvlumi?” 25  Ilaan kiuniġai, “Agliqimasuknaġiksi David-ŋumlu 
piqataiñḷu inuqsriułhat niqiksraġmiknik? 26  David isiġniġuguuq tupqanun 
Agaayyutim niġipḷuniasii qaqqumik tuniḷḷaqtuutmik Agaayyutmun. Taatna 
atuumasruuniqsuaq Abiathar-ŋum qaukłiułhatni agaayuliqsit. Maliġutaksrap
tigun kimun-unniiñ niqiksrautitquŋiññiġaa avataatigun agaayuliqsit. Aglaan 
David-ŋum niġiñiġaa qaqqiaq, aasiiñ aatchuġniġaa maliktigikkani.” 27 Taat
naġaluaqamigich Jesus-ŋum nipliutipsaaġniġai, “Minġuiqsiaġvium uvlua 
iñiqtauruq iñuŋmun aglaan iñuk iñiqtauŋitchuq minġuiqsiaġvium uvluanun. 
28  Taatnamik Iġñiŋa Iñuum atanġuruq unniiñ minġuiqsiaġvium uvluani.”

Aŋun Argalik Pannaqłuktanik

3 �1 Jesus isitqiŋñiqsuq Jew-ŋuruat katraġvianun. Aasiiḷi tarani itmiñiqsuq 
aŋun argalik pannaqłuktanik. 2  Jew-ŋuplutiŋ sivulliuqtuat qaunaksruaq

siḷgiññiġaat mavruigisikmaŋaan minġuiqsiaġvium uvluani, tavraami agvi
siksraqsiuqługu. 3  Jesus-ŋum tarra nipliutiniġaa aŋun argalik pannaqłukta
nik, “Makillutin uvuŋaġiñ.” 4 Tavraniasiiñ apiqsruqługich taapkua, “Nalliak 
maliġutaksrakuaġnaqpa Minġuiqsiaġvium uvluani—savaaqałiq nakuurua
mik naagaqaa pigiitchuamik, anniqsuiłịq iñuułiġmik naagaqaa tuqqutchiłịq?” 
Aglaan iliŋich nipaisaaġniqsut. 5  Uumitchaksaałhum tikiumaliġaluaġniġaa 
tarani aglaantuuq iłuirrutiginiġaa pitchiġiiłḥatigun suli suksraqaŋiłḥati
gun, uummatiqaqhutiŋ siqquqtuamik. Tarra nipliutiniġaa aŋun taamna, “Isi
vitkich argaktin.” Taavruma tarra isivinniġai, aasiitai argai iłuaqsiñiqsut 

igḷumiktitun iḷipḷutiŋ. 6  Tarra taapkua Pharisee-ŋuruat aullaqtiġniqsut, tar
vauvaa sivunniuqatigityaqługich Herod-kuayaat qanuq tuqułiksraŋagun 
Jesus-ŋum.

Iñugayaat Narvam Siñaani
7 Jesus aullaqasriqhuni maliġuaqtimiñik Galilee-m narvaŋanuŋniqsuq. 

Iñugaaġruich malilgiññiġaat Galilee-miñḷu Judea-miñḷu, 8  Jerusalem-miñḷu, 
Idumaea-miñḷu, uŋataaniñḷu Jordan-ŋum, avataaŋniñḷu Tyre-mlu Sidon-
ŋumlu. Taapkua tusaaniġaat kamanaqtuanik savaaqałha utlakługuasiiñ. 
9 Tarra Jesus-ŋum uqautiniġai maliġuaqtini umiaq ikkiviksrani tigułhiñaa
ġuquplugu qanimiñun atakkii iñugaaġruich ukua iñugiaksivagitḷutiŋ tat
ruliġaat. 10 Mamititchianikman iñugiaktuanik, atlat atniġñautilgich tatvik
sraiġñiġaat aksigukługu Jesus. 11 Tamarrasuli irrusiqłụlgich tautukamitruŋ 
putqataġvigiplugu niplianiqsutli itna, “Ilvich Iġñiŋa Agaayyutim.” 12  Aglaan 
iñiqtiqtaġniġai tamatkua iliŋitñun iḷitchuġipkautigitquŋitḷuni.

Jesus Piksraġniqsuq Qulit Malġuiñik
13  Jesus kilvaqtaaġniqsuq tuŋaanun kiŋiktaam nunam. Tarani qiññuaġni

ġai tamatkua pigisukkani. Tarra utlaŋniġaat. 14 Nalunaiqsaġai qulit malġuk 
maliġuaqtiksrat, uqqiraqtaunik taiyuqługich piqatigisukługich, tuyuġisuk
ługich qu liaqtuaġiaquplugich. 15  Saŋŋiksriññiġai mamititchitḷasipḷugich 
atniġñaqtuanik suli anitchitḷasipḷugich irrusiqłụŋnik. 16  Uvva ukua qulit 
malġuich Jesus-ŋum nalunaiqsaġikkaŋi: Simon-lu atchikkaŋa Peter-mik, 
17 James-lu John-lu iġñak Zebedee-m Jesus-ŋum atchikkak Boanerges-mik, 
mumiutiqaqhuni “Iġñiġikkak katlulam” [uumitchiyałallakhutigguuq]. 18  Suli 
Andrew-lu, Philip-lu, Bartholomew-lu, Matthew-lu, Thomas-lu, James-lu 
iġñiŋa Alphaeus-ŋum, Thaddaeus-lu, atla suli Simon Zealot-ŋuruaq, 19 suli 
Judas Iscariot, taamna aatchuutigitniktuaq ilaanik.

Jesus-lu Beelzebul-lu
20  Akuniisuŋaqani Jesus isiġniqsuq tupiġmun. Iñugaaġruich malilgiññi

ġaat. Kiisaimmatai taatnaqhutiŋ Jesus-lu maliġuaqtiniḷu niġiḷguiḷiġniqputun
niiñ. 21 Tavra iḷaiñ tusaakamitruŋ taatnaqtuaq aullaġniqsut aggisityaġukługu 
Jesus, atakkii iñuich uqautigigaat iłuanġiġñipḷugu. 22  Iḷaŋich aglaliqirit tikiñ
ñiġaat Jerusalem-miñ itnaqhutiŋ, “Jesus Beelzebul-mik aŋalatiqaqtuq, aasiiñ 
anitch iraġaqtuq irrusiqłụŋnik atuqługu saŋŋia aŋalataata irrusiqłụich.” 
23  Jesus-ŋumtarra qalliḷaaquniġai iñuich iŋmiñun uqautiuraagaqsipḷugichaa
siiñ atrikusautitigun itna, “Qanuġuni tuunġaq anittaigisiva tuunġaġmik? 
24 Uvva nunaaqqim aŋalatai akiḷḷiḷiqsuutikpata avatmun, taamna nunaaqqiq 
suksraunġiġñiaqtuq. 25 Uvvasuli iñuich tupiġmi atinġiqpata akitŋaqtuutilutiŋ 
suksraunġiġñiaqmiut. 26  Uvva taatna qaukłiat tuunġaich irrusiqłụŋi piyuu
tigumiŋ avatmun, ilaan saŋŋia isukłiññiaqtuq. 27 Uvvasuli atla atrikusaun: 
Kiñaunniiñ iñuk isiġumiñaitchuq saŋŋiruam iñuum tupqanun ivayaqtuaqsi
ḷuniasiiñ sulliñauraŋiñik aglaan sivulliulugu pitukkayaġaa saŋŋiruaq iñuk, 
tavrakŋaasiiñ ivayaqtuaqsiḷuni sulliñauraŋiñik.

28  “Uvvauna uqautigipsi, Agaayyun natqigutriyumaaqtuq pisugaaqhuni 
iñuich killuqsautipayaaŋitñik suli uqaġniqłuktałipayaaŋitñik Agaayyutmik. 

29 Aglaan Agaayyutim natqigutiyumiñaitchaa taimuŋa iñuk uqaġniqłuutri
ruaq Ipqitchuamik Irrutchimik; taamna iñuk patchisaugisiruq isuitchuaġuni.”

30 Jesus taatnaġniqsuq atakkii taapkua upyaktuqługu itna, “Taamna aŋa
latiqaqtuq irrusiqłụŋmik.”

Jesus-ŋum Aakaŋalu Aniqatiuŋiḷu
31 Uvvali Jesus-ŋum aakaŋa suli aniaqatiuŋi tikiññiqsut. Qichaqhutiŋ 

qakma kiligiaqtinniġaat. 32  Iḷaŋata aquppiruat avataani nipliutigaa Jesus, 
“Ataŋii, aakanlu aniaqatiutinlu kigga utaqqiñiġaatin.” 33  Jesus-ŋum kiuniġai, 
“Kiña uvaŋa aakapiaġiviyu unniiñ aniaqatiupiaġiviyu?” 34 Saatlugich aqup
piruat avatmiñi nipliutipsaaġniġai, “Ataŋii, uvaŋa aakapiaġa suli aniaqatiu
piatka! 35  Kisupayaaq savaaqaqtuaq pisułhanik Agaayyutim, taamna iñuk 
aniaqatiugigiga suli aakagiplugu.”

Atrikusaun Nautchiaksriqirikun

4 �1 Tarrasuli Jesus-ŋum iḷisautiaqsiḷgiññiġai narvam siñaani imma. Iñuich 
katilgiññiqsut iñugiaksipḷutiŋ. Taatnaqmataasiiñ ikiniqsuq umiamun, 

mikiruuramik ayaktaallakługu, aquvinniqsuq. Iñugaaġruich qichaqtuiñaq
tut narvam siñaani. 2  Ilaan iḷisautiniġai iñugiaktuatigun atrikusautitigun. 
Aasii iḷisauttutmiñi uqaaqtuutiuraaqługich. 3  “Naalaġniḷḷagitchi! Iñugguuq 
nautchiityaġniqsuq. 4 Nautchirapkaqługu nautchiaksrat iḷaŋich katagaġniq
sut apqutmun, aasiitai tiŋmiurat tikitḷutiŋ niġiñiġaich. 5 Iḷaŋich kataŋniqsut 
uyaġauruamun nunamun nunaqapiaŋitchuamun. Nauniqsut qilamik atakkii 
nunakitḷuni. 6  Aasiiñ siqiñġum mayuaqami pasikłụgich atakkii kaŋiqapia
ŋitḷutiŋ pannaqłuŋniġai. 7 Suli iḷaŋich kataŋniqsut akunġatnun kakitḷaġnat, 
aasiiñ kakitḷaġnat naukamiŋ nagguviksraiġñiġaich asirriŋitḷutiŋaasiiñ. 8  Iḷa
ŋitsuli katakhutiŋ nunagiksaamun asirriaqaġniqsut. Iñugiaksipḷutiŋ nauriñiq
sut mukkaaksranik atautchimiñ iñuiññaq quliŋuttaaqhutiŋ suli iḷaŋich piŋa
sukipiaŋuttaaqhutiŋ suli iḷaŋich tallimakipiaŋuttaaqhutiŋ.” 9 Ilaan nipliutigai, 
“Taamna iñuk siutiqaqtuaq naalaġniḷi.”

Sivuniŋat Atrikusautit
10  Kisiŋŋuqamiŋ, maliġuaqtaiñ iñuiḷḷu tusaaruat ilaanik apiqsruġniġaat 

taavrumuuna atrikusautikun. 11 Jesus-ŋum nipliutigai, “Agaayyutim sagvi
ġaa nalunaqtuaŋanik aŋaayuqautaan ilipsitñułhiñaq, aglaali tamatkunuŋa 
ukpiqsriŋitchuanun uqaġaqtuŋa atrikusautitigułhiñaq. Taamna aglausima
ruaq uqałiġni immiumaruq Agaayyutim itnauttutigikkaŋa,
	 12	‘Qiñiġaluaqhutiŋ irimiknik iḷisaqsritḷaitchut,

unniiñ tusaagaluaqhutiŋ siutimiknik kaŋiqsiḷḷaitchut.
Kaŋiqsiñiġumiŋ mumikpiaqtut Agaayyutmun,

ilaanli natqigutigai killuqsautiŋitñik.’ ”�  Isaiah 6:9‑10

Jesus Kaŋiqsipkaiñiqsuq Atrikusautmik Nautchiirikun
13 Jesus-ŋum apiqsruġniġai, “Naluniqpisiuŋ taamna atrikusaun? Qanuġmi 

kaŋiqsiñiaqpisigich atlat atrikusautit? 14 Nautchiiri nautchiiruq tusaayugaa
llautamik. 15 Iḷaatni uqałiq nautchiaksratun katagaqhuni apqutmun; tamat
kua iñuich tusaaplugu uqałiq, aglaan tuunġaum tikitḷugu qilamik aattaġniġai 

uqałhich nautchirriutauruat uummatiŋitñi. 16  Suli atlat iñuich atripḷugich 
nautch iaksrat kataktuat uyaġauraaliŋmun; tusaaplugulu uqałiq qilamik 
quviasukhutiŋ akuqtuqługulu, 17 aglaan uqałiq kaŋiḷiŋitman akuniutlaitchuq. 
Kiŋuagun iłuiḷḷiułiġlu piyuaqsiułiġlu iḷipmaknik pigiplugu uqałiq qapiqtiġaġ
niqsut. 18  Suli atlat iñuich atripḷugich nautchiaksrat kataktuat akunġatnun 
kakitḷaġnat. Taapkua tusaaruat uqałiġmik 19 aglaan isumaaluutit iñuuniałi
kun, kinnitñiŋniaġutitlu umialgutmik suli kimmutit supayaanik suqutiginġi
ġaġigaat Agaayyutim uqałha. Taimmaasiiñ nauritḷaitchut asianik. 20 Suli atlat 
iñuich atripḷugich kataktuat nunagiksaumun: tusaakamitruŋ uqałiq akuqtuq
ługu suli asirriaqaqhutiŋ, iḷaŋich iñuiññaq qulitun, iḷaŋich piŋasukipiatun, 
iḷaŋitsuli tallimakipiatun.”

Naniq Ataani Utkusium
21 Jesus nipliutigikkani iḷaniġai, “Ataŋii, iñuich iḷiraġinġitchaa naniq 

ataanun utkusium unniiñ ataatnun siñigviich. Aglaan iñuich naniq iḷiraġigaa 
naniqaġviŋmun. ⁠ 22  Agaayyutim iriqsimakkaŋi pakma sagviġisigai iḷaatnigu. 
Iñuich kaŋiqsimaŋitchaluaġumisigik pakma kaŋiqsigisigaich taimanigu. 
23  Kiña iñuk siutiqaġumi tusaatlaruaŋnik, ki ilaa tusaali.” 24  Ilaan nipliu
timmiñiġai, “Ki, naalaġnimmaaġiksi ata! Qanutun naalaġnisilaaqsi taimma 
itpan, taatnatun kaŋiqsiaqtilaaqsi itkisiruq, suli kaŋiqsisaiñaġniaqtusi. 25 Ilaa 
piqaqtuaq akuqtullaaġisiruq aglaan taavruma piqaŋitchuam anniagisigaa 
pigikkani.”

Atrikusaun Nautchiaksrakun Nauraqtuakun
26  Jesus nipliqsuq, “Atriqaqtuq aŋaayuqautaa Agaayyutim iñuŋmik nau

tchiiruamik nautchiaksranik nunamun. 27 Unnuaġaġipman siñikhuni suli 
uvluġaġipman makitluni savaaqaqtuq. Qaunaksraiḷaat nautchiaksrat nauraq
tut, suli qanupiaq nalugaa naułhat. 28  Aglaan nunam naupkaqługu asirriraq
tuq, sivulliuplugu nautchiaksraq nuiḷḷagaqtuq qiñiġnaqsiuraqhuni aasiitai 
nauqqaaqhuni puuŋa piŋŋuqmata mukkaaksram, tavrakŋa iluqani niqiksraq 
nauvaalukhuni. 29 Aglaan asiat nautchiirim kipputmik kipiaqsiraġigai, kati
tchivik tikiumaplunikii.”

Atrikusaun Mikiniqsrakun Nautchiaksrakun
30  Jesus nipliqsuq, “Sumun atritḷavisigu Agaayyutim aŋaayuqautaa 

iñuŋnik? Uqautiniaġipsi atrisilaaŋanik. 31 Atriqaqtuq nautchiaksrauramik ati
qaqtuamik mustard-mik. Mikiniqtaġaluaqtuq nautchiaksrapayaaniñ nunami. 
Aglaan nautchirriutaukami nunami 32  naugaqsiraqtuq aglitḷukhuni nauria
payaaniñ. Akiġuġluksipḷuni tiŋmiłụich uvluutiqaġvigiraġniġaat taġġaŋatni 
akutuqpalgich.”

33  Suli iñugiaktuatigun atrikusautitigun Jesus-ŋum uqaaqtuutiraġniġai 
iñuich kaŋiqsiḷgutilaaŋatitun. 34  Ilaan uqautitlaitkai atrikusautaiḷaaqhuni. 
Aglaan kisiŋŋuqamiŋ maliġuaqtini kaŋiqsipkaġniuraapiaqługich piraġniġai.

Jesus-ŋum Quunniġuqtitkaa
35  Tamarrumani uvlumi anaqaksraaqman ilaan nipliutiniġai maliġuaq

tini, “Akmuŋaqta” 36 Tavrani iliŋisa uniññiġaich iñugaaġruich. Maliġuaqtai 

ikiniqsut umiamiknun Jesus-ŋum ikimmivianun. Atlat umiat itmiñiqsut. 
37 Anuqłiġuqman qaiḷiġuqhuni umiaŋat immautiaqsiñiġaa. 38  Jesus aquani 
umiam si ñiŋniqsuq akitchiḷḷakhuni. Iliŋisa itiqsaġniġaat niplialaplutiŋ, 
“Ataniiq, sugiŋitpiuŋ piyaqquġupta?” 39 Ilaa makitluni iñiqtiġniġik anuġilu 
qaiḷiġḷu, “Ki, anuġaiġḷi!” itnaqhuni. Anuġaiqhuni quunniġuġniqsuq taatnaq
man. 40 Nipliutiniġai, “Suvaata iqsivisi ukpiqqutaitmatun?” 41 Taapkua iqsiḷiq
pauraġniqsut. Apiqsruutiaqsiñiqsut avatmun, “Qanusiuniqpa una iñuk anuġi
munniiñ qaiḷiqpauratlu kamagivatruŋ?”

Jesus-ŋum Mamititkaa Iñuk Iñugiaktuanik Irrusiqłụlik

5 �1 Iliŋich ikaaġniqsut igḷuanun narvam nunaŋatnun Gerasene-naġmiut. 
2  Niupqauraqman umiamiñ paaġniġaa irrusiqłụlgum iḷuvġich akunġatniñ. 

3 Uvvaguuq taamna iñuuniaġniqsuaq tamaani. Kia-unniiñ iñuum qiḷiqsimal
guitḷugu kalimñiġñik; 4 Akulaiqłụgu qiḷiġaluaġaġniġaat niukkunlu argaigunlu. 
Kiktuġaalaraġniġai qilġutini piiyaqługich. Kia-unniiñ iñuum nuyuiqsalguiññi
ġaa. 5 Ataramik unnuamiḷu uvlumiḷu nayuutiraġniqsuq nipaalapluni qipiqsra
lakami iḷuviġich akunġatniḷu qimiġaat qaaŋatniḷu, suli iñugiaktuami kiḷḷialap
luni uyaġaŋnun. 6 Taiññaqiuraq qiñiqamiuŋ Jesus aqpaliqsruġniqsuq ilaanun, 
sitquġvigipluguasiiñ sivuġaanun. 7 Iñuum iḷuaniñ irrusiqłụum piyaa nipituga
lukut, “Jesus, Iġñiŋa Qutchiŋñiqsrauruam Agaayyutim, suniaqpiŋa? Agaayyu
tim atqagun iŋiġikpiñ anasiñŋuqsaquŋitḷuŋa.” 8  Jesus-ŋum tiligaa irrusiqłụk 
anitquplugu taavrumakŋa iñuŋmiñ. 9 Atakkii Jesus-ŋum apiqsruġaa, “Sumik 
atiqaqpich?” Ilaan kiuniġaa, “Uvaŋa atiġa Iñugiaktuaq atakkii uvagut iñugiak
tugut.” 10 Tarra taavruma iŋiqsruaġniġaa, “Tuyuġiniaqasigut tamarrumakŋa 
nunamiñ.” 11 Qanimi munaqsraqpauraqaġniqsuq malġuŋnik kavluutiŋnik 
kunianik, niġiñiaqhutiŋ qimiġaami. 12  Irrusiqłụich iŋiqsruaqsiñiġaat, “Isiqtit
tigut kunianun taapkunuŋa.” 13 Jesus-ŋum aŋiġniġai. Irrusiqłụk aullaġniqsut 
aŋutmiñ, isiqhutiŋaasiiñ kunianun. Iluqatiŋ kuniat paŋalikhutiŋ anayasuktua
suŋaqatiŋ ipnakun. Naparaġniqsut narvamun aasiiñ ipiplutiŋ.⁠

14  Munaqsriruat taapkuniŋa kunianik qimakhutiŋ uqautityaġniġaich 
nunaaqqiġmiut. Tamatkua iñuich aullaqhutiŋ tautugiaġniġaat tamanna atuu
maruaq. 15  Iñuich utlautikamiŋ Jesus-mun tautuŋniġaat irrusiqłụqaġuuga
luaqtuaq aquppiruaq atnuġaaqhuni qauġrimapluniḷu. Taatnaqhutiŋ iñuich 
iqsitchaŋniqsut. 16  Tamatkua qiñiqatauruat uqautigiaqsiñiġaat iñupayaanun 
qanuq atuumałha atlaġuqman irrusiqłụqaġuugaluaqtuaq suli qanuq piyaqqu
łhat kuniat. 17 Tavra iñuich iŋiqsruagaqsiñiġaat Jesus aullaquplugu nunamik
niñ. 18 Jesus ikiaqsipman umiamun taavruma irrusiqłụqaġuugaluaqtuam iŋiq
sruaqsiñiġaa maligukługu Jesus. Maliguliḷḷapiaġniġaa Jesus. 19 Naagauvva 
Jesus-ŋum maliquŋiññiġaa aglaan itna nipliutiłhiñaġniġaa, “Aiḷutin iḷauraaq
nun uqautityakkich tamarrumiŋa kamanaqtuamik Atanġum savauttutaanik 
ilipnun suli iḷunŋuksriłḥanik ilipnun.” 20  Tavra iñuk aullaġniqsuq, aasiiñ 
quliaqtuagaqsipḷuni nanipayaaq Qulini Nunaaqqiñi qanuq kamanaqtuamik 
savaaqałha Jesus-ŋum iŋmiñun. Tarra iluqatiŋ iñuich quviġusuŋniqsut.

Jairus-ŋum Pania suli Aġnaq Aksikniktuaq Jesus-ŋum Atnuġaaŋanik
21 Jesus utiqami igḷuanun narvam, iñugiaktuat iñuich katilgiññiqsut 

siñaani narvam. 22  Tavra aggiqmiñiqsuq aŋalataa Jew-ŋuruat katraġviata, 

Jairus-mik atilik. Tautukamiuŋ Jesus punniqsuq sivuġaanun. 23  Iŋiqsrulla
piaġniqsuq itnaqhuni, “Paniuraġa amma tuqułhiñaaġuqtuq. Iḷiḷḷaŋniaqu
gitka argaktin ilaanun mamitquplugu. Iñuuyumauġli.” 24 Taatnaqmantarra 
Jesus taamuŋaqatiqagiññiqsuq. Iñuich iñugiakpagitḷutiŋ malilgiññiġaat tat
ruqługuunniiñ. 25 Aġnaqtuuq tamaaniitmiñiqsuq atniġñautiqaqtuaq auŋmik 
qulit malġuŋni ukiuni, 26 iłuaqsipkaġniaġaluaqtitluni iñugiaktuanun taakti
nun. Akiḷiqsuutigiplugitunniiñ sulliñaurani iłuaqsiŋiññiqsuq, aglaan atniġ
ñaliqsaiññaġniqsuq. 27 Ilaan tusaakamiuŋ Jesus utlautiniqsuq iñugiaktuat 
akunġatigun. Tarra tunuaniñ aksiŋñiġaa atnuġaaġikkaŋa, 28  isumapluni, 
“Aksikkupku Jesus-ŋum atnuġaaŋa iłuaqsiyumiñaqtuŋa.” 29 Tavrakŋatchiaq 
aunaaqsruŋaiġñiqsuq. Ikpiginiġaa timigikkaġmiñi iłuaqsiłłị taavrumakŋa 
atniġñautmiñ. 30 Jesus iḷisimaliqhuni saŋŋi aullaqtilaaŋanik iŋmiñiñ kiŋiaġ
niqsuq tatruqtuani nipliqhuni, “Kia aksiksiqpauŋ atnuġaaġa?” 31 Maliġuaq
taiñ nipliutigaat, “Iḷisimagaluaqługu iñugiaktuanun tatruqtilaan, naagasuli 
apiqsruqtutin kimun aksiksilaaqnik.” 32  Jesus qiñiġniaġniqsuq kimun aksik
silaaġmiñik. 33  Taavruma aġnam Jesus utlaŋniġaa iqsiḷiqsiqhuni attaqsraliq
siqhuni iḷisimaplunikii iłuaqsisilaaġmiñik. Putluni sivuġaanun uqautiniġaa 
aksiŋñipḷugu. 34  Jesus-ŋum nipliutigaa, “Ukpiqsriłịqpich iłuaqsipkaġaatin. 
Tutqiksautlasirutin, iłuaqsirutin atniġñautigikkaqniñ.”

35  Jesus uqaqtitlugu iḷaŋich iñuich tikiññiqsut tupiġikkaŋaniñ taivruma 
aŋalataan katraġvium nipliqhutiŋ, “Paniuran tuquaniktuq. Iḷaksiatqiŋñiaq
nagu Iḷ isautri.” 36  Jesus-ŋum suliqutigisuŋaqnagich nipliqsuat nipliutigaa 
aŋalataa katraġvium, “Iqsiñak, ukpiqsriłḥiñaġiñ.” 37 Ilaan kiñaunniiñ iñuk 
maliquŋiññiġaa avataatigun Peter-mlu, James-lu, suli John aniqatigikkaŋa 
James-ŋum. 38  Tikitñamiŋ tupqanun aŋalataan katraġvium Jesus-ŋum qiñiġ
niġai kiñuvġurit tamatkualu qiarit atqunallapiaq. 39 Isiqhuni nipliutigai, 
“Suvaata itnaġniqpisi qiaplusiḷu? Una iḷiḷgaaq tuquŋitchuq, siñiktuaqsiñaq
tuq.” 40 Tamatkua mitautigiaqsiñiġaat. Uvvaasiiñ anitquniġai. Kisiŋŋuqhutiŋ 
aŋayuqaaglu iḷiḷgaam suli taapkualu piŋasut maliġuaqtai isiġniqsut iḷiḷgaam 
nalavigikkaŋanun. 41 Tiguniġaa iḷiḷgaaq argaigun nipliutipluguasii, “Talitha 
Coum” (mumiutiqaqtuaq “Niviaqsiaġruuk, nipliutigikpiñ, makittin”). 42  Tav
rakŋatchiaq iḷiḷgaaq makinniqsuq pisuaqsipḷuniasiiñ. Taamna ukiuqtutilaa
qaġniqsuq qulit malġuŋnik. Taapkua nayuutiruat quviġutchallapiaġniqsut. 
43  Ilaan iñiqtiġniġai kisumununniiñ iḷitchuġipkaquŋitḷugu tamanna atuuma
ruaq aglaan niġipkaquniġaa.

Nazareth-miut Ukpiġiŋitkaat Jesus

6 �1 Taavrumakŋa Jesus aullaġniqsuq iñuguqniaġviŋmiñun. Maliġuaqtaiñ 
maliŋniġaat. 2  Minġuiqsiaġvium uvluani ilaa iḷisautriaqsiruq Jew-ŋuruat 

katraġviatni. Iñugiaktuat tusaakamitruŋ quviġusuŋniqsut nipliqhutiŋ,
“Nakikŋakiaq iḷisimmatiqaġnikpa, una iñuk? Kia marrumiŋa puqiutmik 

aatchuġniqpauŋ suli saŋŋimik savaaqatlasipḷuni quviqnaqtuanik? 3  Taamna 
qiruŋnik savaaqaġuusruguuq, amii? Iġñiġigaa Mary-m. Suli aniaqatigigaat 
James-ŋumlu, Joseph-ŋumlu, Judas-ŋumlu Simon-ŋumlu, suli aġnat aniaqatai 
marra iñuuniaqhutiŋ akunnaptikni.” Tarraasiiñ ukpiġiŋiññiġaat kamanałha. 
4  Aglaan Jesus-ŋum itnaġniġai, “Iñuich nanipayaaq kamagiraqniġaat sivu
niksriqiri aglaan kamagitlaiññiġaat iñuguġviani unniiñ akunġatni iḷagikkaiñ 

	 65� Mark 5​, ​6



naagaunniiñ kiñunġani.” 5 Jesus savaaqalguiññiqsuq quviqnaqtuanik savaa
nik. Iḷigaluaġniġai argaŋni ikituuranun atniġñaqtuanun iłuaqsipḷugichaasiiñ. 
6 Ilaan quviġusuutiginiġaa Nazareth-miut ukpiqsrisuŋiłḥat. Jesus nunaaqqi
ñuktaġniqsuq iḷisautriaqsipḷuniasiiñ.

Jesus-ŋum Aullaqtitkai Qulit Malġuich Maliġuaqtini
7 Jesus-ŋum sivunniuqatiginiġai qulit malġuich maliġuaqtini, aasii aullaq

titkaqsipḷugich malġuuttaaqługich. Saŋŋiksriññiġai anitchitḷasipḷugich irru
siqłụŋnik,⁠ 8  tilipḷugich, “Iglaułłapsitñi saagaġniaqasi sumik aglaan ayauppiu
ramik kisian; qaqqumik unniiñ iŋiularim puukataŋanik unniiñ maniŋmik 
aullautri ñiaqasi. 9 Aluġuaqtuġusi suli atnuġaatqiutiksraiḷaaġusi.” 10  Suli 
ilaan nipliutiniġai, “Tukkuniġupsi tupiġmun atlamik tukkuksraqsiuġumiñai
tchusi aullaġniałłapsitñunaglaan, 11 suli iñuich paġlaŋitpasi naalaġnisuŋit
patigiglu uqalusi, uniḷḷugu nunaaqqiq ipsuktuġumagiksi apyuq isigapsitñiñ. 
Taamna kilgutaugisiruq iliŋitñun akuqtuiŋisilaaŋatnik tusaayugaaġiksuamik. 
[Iḷumun uqautigipsi, qaġanatluŋniaqtuq iñuiñi Sodom-ŋum Gomorrha-ŋumlu 
atanniivium uvluani taapkunakŋa iñuiñiñ nunaaqqim.]” 12  Quliaqtuaġutigini
ġaat iñuŋnun isummitqiquplugich mumikługich killuqsautiŋitñiñ. 13 Suli anit
taiñiqsut iñugiaktuanik irrusiqłụŋnik iñuŋniñ, uqsruqtiqługiḷḷu uqsruġutnik 
iñugiaktuat atniġñaqtuat iłuaqsipḷugichaasiiñ.

John Paptaaqtitchiri Tuquniqsuq
14  Herod-tuuq, Galilee-m umialga, tusaaniqsuq Jesus-mik atakkii iñuich 

uqaqaġniqsut ilaanik nanipayaaq. Iḷaŋich iñuich nipliġñiqsut, “John Paptaaq
titchiri aŋitqiŋñiqsuq tuqułiġmiñ. Taatnamik savaaqatlasiñiqsuq quviqnaq
tuanik.” 15 Atlat nipliġñiqsut, “Elijah-ŋuvaluktuq.” Suli atlattuuq uqaġniqsut, 
“Sivuniksriqirauvaluktuq iḷaŋatitun taipkua kamanaqtuat sivuniksriqiritun 
iŋiḷġaan.” 16  Aglaan Herod tusaakami nipliġñiqsuq, “Una John-ŋuniqsuq 
niaquikkaġa, makitqikhuni tuqułiġmiñ.” 17-18  Sivuani Herod-ŋum iḷaqatigi
liutinikkaŋa aniaqatmi Philip-ŋum nuliaŋa atilik Herodias-mik, John-ŋum 
suakataġaluaġniġaa Herod, “Maliġutaksrakuaġnanġitchuq aniaqatvich nulia
ġikkaŋa tuvaaqasiutigupku.” Taatnaqługu Herod-ŋum tigupkaġniġaa John 
isiqsiuviŋmuktitluguasiiñ aġnaqtiŋ quyalisukługu. 19 Aasiiñ Herodias-ŋum 
qinnautigaluaġniġaa tuqqutchukkaluaqługu, aglaan taatnalguiññiġaa piqu
tigiplugu Herod. 20 Herod-ŋum attaġiniġaa John iḷisimaplugu nalaunŋapluni 
ipqitchuaq iñuk. Taatnamik tugluaqsimaaġniġaa. Naalaġnisuullapiaġaa John 
tutqiiḷisuugaluaŋŋaġmi naalaqtuapayaaqamiuŋ.

21 Kiisaimma Herodias-ŋum piviksrani nalautitpaa. Herod-ŋum annivilirvia 
tikitman aiyugaaqłiqhuni qaukłiŋitñik kavamauruat, aŋuyaktillu qaukłiŋit
ñik suli sivulliuqtiŋitñiglu Galilee-m. 22  Tavra pania Herodias-ŋum isiqhuni 
sayuġniqsuq quyalipḷugu Herod suli tuyuġmiaŋi. Umialgum nipliutiniġaa 
aġnauraq, “Iŋiqsruġiñ, sumik piqaġukkapnik aatchuġisigikpiñ.” 23 Akiqsruu
tiniġaa taamna aġnauraq, “Qanutchipayaamik iŋiġupŋa qaitchigisigikpiñ, 
avvaŋanikunniiñ atanġuviŋma.” 24  Niviaqsiaq aakamiñukhuni itnaġniġaa, 
“Sumik apiqsruġisivik?” “Apiqsruġumautin niaquanik John Paptaaġirim,” 
aakaŋan itn aġ niġaa. 25  Taamna utiġniqsuq qilamiksruaqhuni umialiŋ
mun nipliutiplugu, “Uvaŋa aatchuquruŋa ilipnun akkupak niaquanik John 

Paptaaqtitchirim puggutamun iḷiḷugu.” 26  Umialgum tusaakamiuŋ aliasuli
ḷḷapiaġniqsuq. Aglaan akiqsruqtuutni pigiplugu suli pigiplugich tuyuġmiani 
itigautipchanġitchaa. 27 Tarva Herod umialik tilisiñiqsuq niaquiqsirimik 
niaquanik John Paptaaqtitchirim aggiutritquplugu. Taavruma isiqsiviŋmuk
huni niaquiġñiġaa John. 28  Aasiiñ aggiutiplugu niaqua puggutamun iḷipḷugu 
qaiññiġaa aġnauramun, aasiiñ aġnauram qaitḷugu aakamiñun. 29 Tavrakŋa 
John-ŋum maliġuaqtaiñ tusaapqauraqamitruŋ taamna, aiñiġaat timaa tug
vaġiaqługuasiiñ.

Jesus Niġipkairuq 5,000 Aŋutinik
30 Uqqiraqtit utiġniqsut Jesus-mun, uqautipluguasiiñ savaaġikkaġmiknik 

suli iḷisautriłịġmikniglu. 31 Iñuich utiqtaqpaitḷutiŋ maliġuaqtai niġġiviksraiġ
niġaichunniiñ. Taatnaqhuni Jesus-ŋum nipliutiniġai, “Kiata, kisiŋŋuġuuti
luta iñuiḷaamun, minġuiqsiallagiaġitchi.” 32  Tavra aullaġniqsut iñuiḷaamun 
umiakun kisimiŋ. 33  Iñuich tautukamisigiŋ aullaqmata, iḷisaqłiġniġaich. 
Aqpatkaqsiḷiġñiqsut iluqaitñiñ nunaaqqiñiñ tikiumasukhutiŋ sivuniġvigik
kaŋatnun taapkua sivuatni. 34 Jesus niukami umiamiñ tautuŋniqsuq iñugiak
tuanik iñuŋnik. Iḷunŋutchaŋniqsuq atriḷiutiplugich ipnaiyaatun munaqsrai
ḷaatun. Tavra Jesus-ŋum iḷisautiuraaġatasrugruŋniġai. 35  Uvluqpaguqman 
maliġuaqtaiñ utlaŋniġaat Jesus nipliutiplugu, “Manna nayukkaqput iñui
tchuq, suli unnuaqsiyaa. 36 Aullaqtitkich iñuich nunaaqqiuranun. Tauqsiġiaġ
lich niqiksraġmiknik.” 37 Tarra Jesus-ŋum kiuniġai, “Aatchuqsigik niqiksra
ŋitñik.” Taapkua apiqsruġniġaat, “Qaqquqsitquvisigut malġuk tallimakipiak 
akiksraŋaknik niġipkautiksraŋatnik?” 38  Jesus-ŋum nipliutiniġai, “Qanu
tunmi samma qaqqiaŋuraqaqpisi? Iḷitchuġiniurallaktiġitchi.” Iḷitchuġikamit
ruŋ Jesus uqautigaat, “Paqittugut tallimanik qaqqiaŋuranik suli malġuŋnik 
iqaluŋnik.” 39 Tiligai iñuich aquvititquplugich ivigaamun. 40 Tavra tallimaki
piaŋutqataaqługich suli malġukipiaq qulitqataaqługich aquvititkaich. 41 Tigu
niġai tallimat qaqqiaŋurat suli malġuk iqalugauraak, aaġluqhuni qiḷaŋmun 
quyyatiplugich. Aasiiñ avguqługich qaqqiat suli iqalugauraak qaiññiġai mali
ġuaqtimiñun autaaquplugich tamatkunuŋa niġisuktuanun. 42  Iñuich niġi
ñiaġniqsut, iluqatiŋaasiiñ niġisuiḷḷapiaqhutiŋ. 43  Niġisuiŋanikmata katinni
ġaich qulit malġuk aguupmaich iḷakunik imalgich. 44 Taapkunani niġiruani 
5,000-ŋuniqsut aŋutit.

Jesus Pisrukman Imiġmi
45 Niġianipqauraqmata maliġuaqtai aullaqtitkai umiakun sivumiñi narvam 

igḷuanun, amuŋa nunaaqqiuramun Bethsaida-mun. Aasii taatnaanikami aitqu
niġai taapkua iñugayaat. 46 Suli aullaqtitkanikamigich mayuġniqsuq iġġimun 
agaayutyaqhuni. 47 Qaumauraaŋŋaan unnuksraaqman umiaq iḷiñiqsuq qitqa
nun narvam, Jesus kisivlipkaqługu nunami. 48  Qiñiġniġai sakuullapiaqhutiŋ 
iputtuat atakkii paaqługu anuġi. Tamaaniguuq uvlaatchauraġuqman pisuk
tuaġniqsuq qaaŋagun imġum. Qaaŋiqsaġumaruatun piñiġai. 49 Tautuŋniġaat 
iḷisaġipmiñagulu pisuktuaqtuaq qaaŋani imġum. Aliuqtuaqsiñasugiplutiŋ 
nipliagaqsiñiqsut. 50  Qiñiqamitruŋ iluqatiŋ tataminniqsut. Qilamik Jesus-
ŋum nipliutigai, “Quviatchauġigitchi, uvaŋauruŋa, iqsiñasi.” 51 Tarra utlaŋni
ġai ikipluni umiamun, aasii anuġaiqhuni. Taapkua quviġutchallapiaġniqsut. 

52  Tautukkaluaqługu Jesus niġipkaipman qaqqunik iñugiaktuanun kaŋiqsimal
guiññiġaatsuli kisuutilaaŋa, ukpiġilguitḷugu tavrakii.

Jesus Mamititchiruq Atniġñaqtuanik Gennesaret-mi
53  Taapkua ikaaqługu narvaq tulaŋniqsut Gennesaret-mun. 54  Niukamiŋ 

umiamiñ iñuich iḷisaqłiġutiniġaat Jesus. 55  Iglauniqsut iluqaani nunami 
Jesus-muutriaqsipḷutiŋ atniġñaqtuanik akiyaqhutiŋ siñigviksuummaisa iḷi
tchuġikamitruŋ Jesus sumiitilaaŋa. 56 Napmupayaaq Jesus nunaaqqiuramuk
man suli nunaqpaŋmun iñuich aggiutruġniġaich atniġñaqtuat iḷḷiuqaqługich 
tumitchaanun apqusaagaksraŋiñun Jesus. Tamatkua iñuich iŋiqsruġniġaat 
Jesus atniġñaqtuat aksiḷḷaŋniaġukługuunniiñ atnuġaaŋa. Aasiiñ taatnaqa
mitruŋ nakuqsiraġautiginiġaat.

Sivulliaŋisa Iḷisauttutigikkaŋat

7 �1 Tavra iḷaŋisa Pharisee-ŋuruat suli aglaliqirit aggiqsuat Jerusalem-miñ 
utlaŋniġaat Jesus. 2  Tautuŋniġaich Jesus-ŋum maliġuaqtit iḷaŋisa niġi

ruat iġġuġaluaqnagich argatiŋ Pharisee-ŋuruat piraksriutaatitun iñuŋnun. 
3  Pharisee-ŋuruat suli atlat Jew-ŋuruat niġiḷḷaiññiqsut iġġuġaluaqnagich 
argatiŋ, kamagiplugu iḷisauttutaat sivulliaġikkaġmiŋ iŋiḷġaanimakŋa. 
4 Aikamiŋ tauqsiġñiaġviŋmiñ sunik niġiḷḷaiññisut iġġuġaluaqatiŋ. Suli iñu
giaktuat piraksriutiŋich aapamiŋ maliġutmigaich itnatun ittuat, iġġuġlugich 
qallutit suli utkusiich suli puggutat. 5  Tavra Pharisee-ŋuruat suli aglaliqirit 
apiqsruġniġaat Jesus, “Suvaata maliġuaqtitin maliġutiŋitpat iḷisauttutigikka
ŋitñik sivulliapta, niġipḷutiŋ qaqqianik iġġuġniġiḷaanik argaŋmiknik?”

6  Jesus nipliutigai, “Ukpiŋŋuaqtauruasii, Isaiah sivuniksriqiri nalauttuq 
uqaqami ilipsigun, itnaqhuni,

Iñuich kamaksrulgugaluaġaatŋa uqałhiñaġmiktigun
aglaan uummatiŋich uŋasiksut uvamniñ [piqpagillapianġitḷuŋa].

	 7	Kamaksruutaat uvamnun taŋiġiḷaaŋuruq
atakkii iḷisautrirut iñuich iḷisauttutaitñik iḷipḷugich 

maliġutaksraġiruatun Agaayyutim.�  Isaiah 29:13 
8  Kamagiŋitkaluaġisi tillisai Agaayyutim, aglaan kamaksripḷusi ilitqutchiñik 
iñuknitŋaqtauruanik.”

9 Jesus-ŋum nipliutipsaaġniġai, “Yaiy, nalunġitkaluaġniġiksi qanuq ayak
simaałiksraŋat tillisai Agaayyutim. Iḷisimagaluaqługu atuumaniaqtaksrau
ruaq Agaayyutim pisułhagun kamagiraġiŋitkisi aglaan iḷisauttutisi malikkisi. 
10 Moses tilisiñiqsuq, ‘Kamagiyumagiñ aapan suli aakan’ suli ‘Kiñaimña uqa
piḷuutriruaq aapamiñik suli aakamiñik tuqqutaksraupiaqtuq’. 11 Aglaan itna 
iḷisautrirusi iñuum nipliutiłhiñauplugik aŋayuqaaŋni ‘Corban’ (mumiutiqaq
tuaq ‘Ikayuġukkaluaġiptik aglaan qaiñŋaniktuŋa Agaayyutmun’). 12  Taatna
qamigguuq patchisaiyaġniraqtuq ikayuiłịksraġaluaġmiñik aŋayuqaaŋmiñik. 
13  Taatnaqapsi ayakkisi uqałhi Agaayyutim taavrumuuna iḷisauttutipsigun. 
Suli iñugiaktuat atlat iḷisauttutipsi atuumanġiġaġigisi.”

Sut Qaayuġnaqsiruat Iñuŋnun
14  Uumaguuq tuqłuġniġai iluqaisa iñuich iŋmiñun nipliutiplugich, 

“Naalaġniḷḷaksitŋa, kaŋiqsiyumausi! 15  Isaaġaqtuaq iñuŋmun siḷataaniñ 

qaayuġnaqsiraġutauŋitchuq aglaan samna anniuġaqtuaq uummatmiñiñ. 
16  [Kiña iñuk siutiqaqtuaq tusaali.]”

17 Jesus-ŋum unitñamigich iñugayaat isiġniqsuq tupiġmun. Maliġuaqtaiñ 
kaŋiqsimasrukhutiŋ apiqsrulgiññiġaat taavrumuuna atrikusautikun. 18  Sua
kataġ ni ġai, “Kaŋiqsiḷḷaiññiaqpat! Tusaaŋitchuatun! Uvvaami qanutchim 
siḷataaniñ isaaġaqtuam qaayuġnaqsiraġaŋitchaa iñuk. 19 Atakkii isaaġaqta
ŋitchuq uummataanun aglaan aqiaġuanun anipḷuniasiiñ timimiñ.” (Jesus-
ŋum nipliutigikmauŋ taamna niġiñaqsigai niqipayaurat.) 20  Niplipsaaqtuq, 
“Sagviqsiqataqtuam iñuŋmiñ taavruma qaayuġnaqsiraġigaa iñuk. 21 Samakŋa 
anniuġaġaqtut uummataaniñ iñuum, pigiitchuat isummatit: sayuŋałiq iḷa
qataunnani, tigliyułiq, iñuaqtułiq, 22  atlatułiq, kaviuġutiqałiq, pigiiḷiqiłiq, 
kinnitñiłiq, iŋmiñun aŋalalguiłịq, saŋiaktułiq, uqaġniqłuktałiq, kamanaġa
srugiłiq, kinnaŋaałiq. 23  Iluqatiŋ taapkua pigiitchuat sagviġaqtut iñuŋmiñ, 
qaayuġnaqsipḷuguasiiñ taamna iñuk.”

Ukpiqsriłḥa Aġnam Jew-ŋunġitchuam
24  Tavrakŋa Jesus aullaġniqsuq tuŋaanun Tyre-m suli Sidon-ŋumlu. Isiġ

niqsuq tupiġmun nalutqugaluaqhuni iñuŋnun. Aglaan naluŋiḷgiññiġaat. 
25  Uvvauna aġnaq paniuraqaġniqsuaq irrusiqłụliŋmik. Tusaaniġaa imma 
Jesus t ikiumanipḷugu. Utlakamiuŋ purviginiġaa isigaiñun. 26  Aġnaq Jew-
ŋuŋitchuq, animapluni Phoenicia-mi Syria-mi ittuami. Taavruma iŋiqsruġni
ġaa irrusiqłụk anillaŋniaquplugu paniuraġikkaġmiñiñ. 27 Aglaan Jesus-ŋum 
nipliutigaa atrikusautmik, “Iḷiḷgaat sivulliulugu niġisuiqsuksraurut. Nalaun
ŋaŋitchuq iḷiḷgaat qaqquksraŋat aatchuutigiłiksraŋat makunuŋa qipmiñun.” 
28  Aġnam kiuniġaa, “Aa tarraami, Ataniiq, naagaunniiñ qipmich niġġiviich 
ataatni niġisuupmiut kanġaniŋitñik iḷiḷgaat.” 29 Ilaan nipliutiniġaa, “Aarigaa, 
kiusriḷḷautaqtutintarra, ikayuġisigikpiñ. Aggiiñ, taamma irrusiqłụk aniruq 
paniuraġikkaqniñ.” 30 Taavruma aikami paqinniġaa paniuraġikkani nalau
raaqtuaq siñigviŋñi, irrusiqłụqaġniaŋitchalukut.

Jesus Mamititchiruq Iñuŋmik Uqatlaitchuamiglu Tusaatlaitchuamiglu
31 Tarra Jesus aullalgiññiqsuq avataaniñ Tyre-m Sidon-kuaqhuni utlautip

luni narvaŋanun Galilee-m, apqusraaqługu nunakun atilikun Decapolis-mik. 
32  Iñuich Jesus-muutilgiññiġaat iñuk tusaallaitchuaq suli uqallaitmisigalugu. 
Tarra iŋiqsruġnigaat patiglugu argaiñik iłuaqsitquplugu. 33  Tavra uŋavaq
taaġutillaŋniġaa iñugaaġruŋniñ. Iḷipḷugu tikiġikkani siutaŋnun suli tivvuaq
tuqługich aksiŋñiġaa uqaġikkaŋa iłuaqsisukługu. 34  Aaġluqhuni qiḷaŋmun 
aniqsaaqpaŋniqsuq nipliqhuni, “Ephphatha” (mumiutiqaqtuaq “Aŋmaġiñ”). 
35  Tavrakŋatchiaq siuttak aŋmaġniqsuk suli uqaŋa iłuaqsipḷuni, uqaaqsip
ḷuniasiiñ kaŋiqsiñaqsipḷuni. 36  Jesus-ŋum tiliñiġai uqaquŋitḷugich, aglaan 
iñiqtiġaluaqtitlutiŋ uqapsaaġniqsut tamarrumuuna uuma savaaġikkaŋagun. 
37 Quviġutchallapiaġniqsut nipliqhutiŋ, “Ilaa savaaqaqtuq supayaamik piḷḷau
taqługu: tusaallaiḷaat tusaatlasipḷugich suli uqallaitchuat uqatlasipḷugich.”

Jesus Niġipkaiñiqsuq 4,000 Aŋutinik

8 �1 Taipkunani uvluni iñugiaktuat iñuich katiniqsut. Niqiksraitmata, 
Jesus-ŋum tuqłuġniġai maliġuaqtini iŋmiñun, aasii nipliutiplugich, 

	 69� Mark 7​, ​8



2  “Uvaŋa iḷunŋugigitka iñugiaktuat iñuich, atakkii nayuutirut uvaptikni 
piŋasuni uvluni niqiksraigutiplutiŋaasiiñ; 3  uvaŋa aullaqtitkupkich niġipka
ġaluaġnagich iliŋich taaqtukkaġisirut apqutmi. Iḷaŋich aggiġñiqsut uŋasik
suamiñ.” 4  Jesus-ŋum maliġuaqtaiñ kiuniġaat, “Nakikŋami maani iñuiḷaami 
qaqquqtuġisivat taatnatun iñugiaktigiruat iñuich niġisuiġutiŋ?” 5 Tarra apiq
sruġniġai, “Qapsiñik qaqqiaŋuranik piqaqpisi?” Kiuniġaat, “Tallimat malġuŋ
nik.” 6 Tarra tiliñiġai iñuich aquvitquplugich nunamun; aasiiñ tigukamigich 
tallimat malġuk qaqqiaŋurat quyyavigiqqaaqługu Agaayyun, avguqługich 
qaqqiat qaiññiġai maliġuaqtimiñun autaaġutigitquplugich iñuŋnun. Aasiiñ 
piñiġaat taamna. 7 Taapkua piqaqmiñiqsuttuuq mikiruuranik iqalugauranik. 
Jesus-ŋum quyyatiplugich tiliñiġai maliġuaqtini tamatkuaptuuq autaaġutigit
quplugich. 8  Iluqatiŋ iñuich niġiñiqsut niġisuiġataqhutiŋ. Maliġuaqtit iḷakut 
pukukmatigich immiġñiġaich tallimat malġuk aguupmaich. 9 Taapkua niġi
ruat iñugiaktilaaqaġniqsut 4,000 iñuich. Jesus-ŋum aipkaqqaaqługich 10 iki
niqsuq umiamun maliġuaqtiniḷu tiksiqhutiŋ nunaŋanun Dalmanutha-m.

Iñuich Qasiḷiñiqsut Quviqnaqtuamik Savaamik
11 Pharisee-ŋuruat aggiqhutiŋ uqavaaġutiaqsiḷgiññiġaat Jesus uuktuaqsa

ġukługu, “Savaaqaġiñ quviqnaqtuamik. Taavrumuuna iḷitchuġipkaġumigaati
gut Agaayyutim tuyuġipiałhanik ilipnik.” 12  Aniqsaaqpagataqhuni Jesus-ŋum 
qatmigiliutiniġai nipliqhuni, “Uvvali ukua tautugukamiŋaglaan quviqnaqtua
mik! Nipliutigipsi, Makua iñuich tautukkumiñaitchut quviqnaqtuanik savaa
nik nalupqinaiġutaulugu kisuutilaamnik.” 13  Taatnaqqaaqhuni uniŋñiġai. 
Ikipluniasiiñ umiayamun aullaġniqsuq taavruma narvam siñaan igḷuanun.

Kaŋiqsitlaitchuat Maliġuaqtit
14  Maliġuaqtai aullaqamiŋ piiguqtiġniqsut qaqqumikunniiñ aglaan atau

siłḥiñaq qaqqiaŋuraq taquaġiliġniġaat. 15  Jesus-ŋum tiliñiġai, “Qaunagiyu
mausi puvlak sautaatniñ Pharisee-ŋuruat suli puvlaksautaaniñ taavruma 
Herod atanġum.” 16  Taapkua uqaqtuyaagaqsiñiqsut avatmun, “Una uqaqtuq 
taavrumiŋa taquaŋitñapta qaqqiamik.” 17 Jesus-ŋum iḷisimalgiññiġai kaŋiq
sitḷaiłḥatigun. Uqaqtuaq iḷisautriłḥatnik Pharisee-ŋuruat suli suraġałhanik 
Herod-ŋum, taapkuali uqaqhutiŋ taquaŋiłịġmiknik qaqqumik. Taatnaqhuni 
apiqsruġn iġai, “Suvaata uqaqtuyaagaqsiḷgitpisi akunnapsitñi qaqqumik 
taquaŋiññipḷusi? Kaŋiqsiŋitpisisuli? Puqiisigivisi taatnatun? 18-19 Iriqaġa
luaqhusi qiñilguitchusi suli siutiqaġaluaqhusi tusaalguitchusi. Itqaġiŋiññiq
pisiuŋ tallimat qaqqiat niġipkautikapkich 5,000 iñugiaktilaaliŋnun? Qapsiñik 
aguupmaŋnik immiuvisi iḷakunik katitchikapsi?” Tamatkua kiuniġaat, “Qulit 
malġuŋnik.” 20  “Suli niġipkautikapkich tallimat malġuŋnik qaqqiat 4,000 
iñugiaktilaaliŋnun aasiiñ iḷakugikkaŋich pukukapsigich qapsiñik immiuvisi 
aquupmaŋnik?” Tamatkua kiugaat, “Tallimat malġuŋnik.” 21 Ilaan nipliutigai, 
“Suvaatami kaŋiqsiḷguitkaqsiḷgitpisi?”

Jesus Iłuaqsipkaiñiqsuq Qiñitlaiḷamik Bethsaida-mi
22  Tikitmata Bethsaida-mun, tavruŋautiniġaat qiñitlaitchuaq iñuk iŋiqsruq

ługuasiiñ iłuaqsitquplugu. 23  Jesus-ŋum tiguplugu qiñitlaitchuaq iñuk argai
gun, tasiuqługu annisiniġaa nunaaqqimiñ. Aasiiñ tivvuaqtuqqaaqługik irrak 

patiŋniġik argaŋmiñik nipliutipluguasii, “Sumik qiñitlasiñiqpich?” 24  Iñuk 
tautuŋniagaqsiñiqsuq nipliqhuni, “Uvaŋa tautukkitka iñuich atriqaqługich 
napaaqtunik pisuktuatun.” 25  Jesus-ŋum iḷitqiŋñiġai argagikkani irraknun, 
taututqiksaqamiasiiñ taamna iłuaqsiñiqsuq. Takpiksiḷiġñiqsuq. 26 Qiñitlasip
kaanikamiuŋ Jesus-ŋum uqautiniġaa, “Aiḷḷaaġiñ, aglaan nunaaqqimun utiq
tiġniaġnak.”

Peter-m Uqautiginiġaa Kisuutilaaŋa Jesus-ŋum
27 Jesus aullaġniqsuq piqatigiplugich maliġuaqtini nunaaqqiñun qaniŋanun 

Caesarea Philippi-m. Igliqtuałiġmikni apiqsruġniġai, “Kisuunivatŋa makua 
iñuich?” 28  Tamatkua kiuniġaat, “Iḷaŋisa iñuich John Paptaaqtitchiraunipḷu
tin, iḷaŋisa Elijah-ŋunipḷutin, atlatlu sivuniksriqiraunipḷutin iŋiḷġaanimma, 
itna uqaġaqtut.” 29 Ilaan nipliutigai, “Ilipsimi kisuunivisitŋa?” Peter-m kiuni
ġaa, “Christ-ŋurutin Agaayyutim akiqsruutigikkaŋa.” 30 Jesus-ŋum tiliñiġai 
uqautitquŋitḷugu kimun-unniiñ.

Jesus-ŋum Uqautiginiġaa Tuqułiksraniḷu Aŋipkakkaułiksraniḷu
31 Tavra Jesus-ŋum iḷisautiuraagaqsiñiġai maliġuaqtini, “Iġñiŋa Iñuum 

nagliksaaqtuksrauruq, suli sivulliuqtiġruat suli qaukłiŋisa agaayuliqsit suli 
aglaliqirit ayakkisigaat. Tuqutkisigaat, aglaan piñayuakun uvlut aŋipkakkau
gisiruq.” 32  Nalupqinaiyautigai tamatkuniŋa. Peter-m saniqpaktaaġutillak
ługu uqautiniġaa Jesus taatnatchiñik uqaquŋitḷugu. 33 Jesus-ŋum takullakka
luaqamigich maliġuaqtini iñiqtiġniġaa Peter, “Tuunġaaq, aullaġiñ uvamniñ 
atakkii isumaŋitchutin Agaayyutim isummasianik aglaan iñuich isumaŋat
nik.”

34 Jesus-ŋum tuqłuqmiñiġai iñugayaat iŋmiñun maliġuaqtimiñunlu nipliu
tiplugich, “Kisupayaam maligukkumiña suksraaqtaksraġigaa pisułłi, iqsriu
tilugu sanniġutani aasiiñ maligluŋa. 35 Atakkii kisupayaam anniġiniaġumiuŋ 
iñuułłi tammaigisigaa aglaan kisupayaam tammaiyumiuŋ iñuułłi pigiluŋa 
suli pigilugu tusaayugaallautaq anniqsuġiakun, taamna iñuugisipiaqtuq. 
36 Iñuum piññaktaaġiłhiñaugaluaġaa suurapayaaŋa marruma nunam, aglaan 
tammautigisigaa iñuutchii. Sakuuŋuraġniałha atuġumiñaitchuq sumun. 
37 Tarra simmiutiksraitchaa iñuum iñuutchii. 38  Iḷapsi kanŋugivalukkaatŋa 
iḷisauttutitkalu sivuġaatni iñuich killuuruat sayuŋaruatlu. Taatnatun Iġñiŋan 
Aŋutim kanŋugigisipmigaaptuuq utiġumi kamanautiqaġuni aapamisun piqa
siġuni ipqitchuanik isaġuliŋnik.”

9 �1 Suli iḷaniġai uumiŋa, “Iḷumutuuruamik nipliutigipsi, Iḷaŋich marra 
iñuich tuquyumiñaitchut qiñiŋaiñŋaan Agaayyutim aŋaayuqautaa saŋ

ŋigun.”

Jesus-ŋum Atlaŋŋuqtiłha
2  Kiñuagun itchaksrat uvlut Jesus-ŋum kayuŋiġñiġai Peter-lu, James-lu 

John-lu aasii sivulliaqsipḷugich iġġimun kisiisa. Qiñiqtitlugich Jesus atlaŋ
ŋuġniqsuq sivuġaatni. 3  Atnuġaaŋi qivliqisirauraqhutiŋ qatiqsipḷutiŋ 
aniutun, kia-unniiñ nunami salummaġumiñaitkai qatiqsitḷuglugich. 4  Tav
rakŋatchiaq tamatkua qiñiġmiñiġaich Elijah-lu Moses-lu uqaqatigiaqsip
matku Jesus. 5 Tarra Peter-m nipliutiniġaa Jesus, “Iḷisautrii, nakuunayaqtuq 

uvani ittuiñaġupta. Nappaitquguptigut nappaiñayaqtugut piŋasunik palap
kaaksranik, atautchimik ilipnun, atautchimik Moses-mun suli atautchimik 
Elijah-mun.” 6  Peter qanuġviiḷḷapiaġniqsuq tupaŋapluni, taatnaqhuni iḷisi
manġiññiqsuq sumikunniiñ uqaġikkaġmiñik. 7 Taatnaqsaqtitlugich nuviyam 
qulaŋiutiniġai. Nipi nuviyamiñ tusaġnaqsiñiqsuq itnaqhuni, “Taamna ilaa
ŋuruq piqpagikkaġa Iġñiġa, naalaġniyumagiksi!” 8  Taapkua alaqtaaqsikmata 
iḷagikkak qiñiġnaiŋaniktiġniqsuk. Qiñiłhiñaġniqsut kisianik Jesus-mik.

9 Iluqatiŋ atqaaqsikamiŋ taavrumakŋa iġġimiñ Jesus-ŋum tiliñiġai uqau
tigitquŋit ḷugich qiñikkaŋit Iġñiŋan Aŋutim aŋitqiłḥanunaglaan. 10  Tamat
kua tusaakamitruŋ tillisaa qanuqsaġviitkaluaqhutiŋ apiqsruqtuutiaqsiñiġaat 
avatmun, “Qanuutauruaq una aŋitqiłịq tuqumiñ pivauŋ?” 11 Tavra apiq
sruġniġaat Jesus, “Suvaata aglaliqirit uqaġuuvat Elijah aggiqsuksraunip
ḷugu sivulliuluni?” 12  Kiuniġai, “Tavra Elijah aggiqqaaġniaqtuq Christ-miñ 
itqanaiyaġlugich supayaat. Uvvasuli aglausimaruaq Iġñiŋa Iñuum naglik
saallapiaqtuksraugisiñipḷugu suli suksraġinġiġisiñipḷugu iñuŋnun. 13  Aglaan 
nipliutigipsi, Elijah aggianiktuq. Iñuichaasiiñ aŋallaqłukkaat qanupayaaq, 
tuvraqługu aglausimaruaq ilaagun.”

Jesus Nakuqsipkaiñiqsuq Nukatpiaġruŋmik Irrusiqłụliŋmik
14 Tamatkua utiqamiŋ atlanun maliġuaqtaiñun tautuŋniġaich iñugayaat suli 

aglaliqirit uqavaaqtuat maliġuaqtinun. 15 Iñuich tautukamitruŋ Jesus quviġu
sullapiaqhutiŋ aqpaliqsruqhutiŋ ilaanun paaġniġaat. 16 Ilaan aglaliqirit apiq
sruġniġai, “Sumik uqaqtuyaaġutiqaqpisi?” 17 Iḷaŋata iñugaaġruich nipliutini
ġaa, “Iḷisautrii, tikiutriruŋa iġñiġikkamnik irrusiqłụqaqhuni uqatlaiqsitlugu 
pitchaŋanik. 18 Irrusiqłụum aŋalataġipmagu ulġutkaa nunamun. Ilaa qiluraġa
llapiaġaqtuq, innuliqipluni qaniġmigun, tiriquulaplugich kigutini suli tikkaksi
ḷḷapiaqhuni iluqaġmi tuquruatununniiñ. Uqautigaluaġitka maliġuaqtitin anit
quplugu aglaan taatnalguiññiġaat.” 19 Tavrali Jesus-ŋum nipliutiniġai, “Aatai, 
ukpiqqutaiññiaqpat ilipsitñi! Qanutunaglaansuli nayuġniaqpisi? Qanutunaglaan 
igḷutuqtaksraġivisi? Taamna nukatpiaq uvuŋautisaqsiuŋata.” 20 Iñuich Jesus-
muutiniġaat. Irrusiqłụum tautupqauraqamiuŋ Jesus, nukatpiaġruk qiiqsruq
titkaqsiñiġaa. Ulġupluni nunamun aksralikhuni innuliqiaqsiñiqsuq qaniġmiñi. 
21 Jesus-ŋum apiqsruġaa aapaŋa, “Qaŋaaglaan taatnaiḷiva?” Taavruma nipliuti
gaa, “Imma iḷiḷgauraułiġmiñiñaglaan. 22  Akulaiqłụgu irrusiqłụum tuqunniaqsi
magaa igitqataqługu ikniġmun suli imiġmun. Pitḷagupku suraġallaŋniaġuqtuq! 
Iḷunŋugillaŋniaġuta ikayuqtigut!” 23 Jesus-ŋum uqautiniġaa, “Arguasuktuksrau
ŋitchutin pitḷaniḷuŋa. Ukpiqsriłḥiñaġuvich supayaaq piłḥiñauruq!” 24 Tavrau
vaa aapaŋa iḷiḷgaam kappiaŋaruq nipliqhuni, “[Ataniiq.] Ukpiqtuŋa. Ikayuŋŋa 
ukpiqsrisiqatluquluŋa!” 25 Jesus-ŋum qiñiġai iñuich utlaktigikkani. Iñiqtiġaa 
irrusiqłụk itnaqhuni, “Uqallaitchuaq suli tusaallaitchuaq irrusiq, anitqugikpiñ 
uumakŋa nukatpiaġruŋmiñ, aasiiñ isitqisuŋaqnak.” 26 Irrusiqłụk iġiallaksaqtuq 
qiluraġaqtitlugu taamna nukatpiaġruk, aasiiñ uulillaktitlugu aniruq ilaaniñ. 
Taamna nukatpiaġruk tuquŋaruatun iḷiḷiqtuq. Iñuich uqaaqsiñiqsut, “Ilaa tuqu
liqtuq.” 27 Aglaan Jesus-ŋum tiguplugu argaigun ikayuqługu makitinniġaa. 
28 Jesus isianikman tupiġmun maliġuaqtaiñ apiqsruġniġaat kisiŋŋuġuutiplugu, 
“Suvaata aniḷguitpisigu taamna irrusiqłụk?” 29 Ilaan kiuniġai, “Agaayułhiñałi
kun piḷiqillapiaqhuni [uisauraałikunlu] anitlagaa taatnasiq irrusiq.”

Mark 9	 72�  



Jesus Uqautigilgitkaa Tuqqutaułiksraniḷu Aŋipkakkaułiksraniḷu
30  Taavrumakŋaqhutiŋ Galilee-kuaġniqsut. Iḷisimatquŋiññiġaa kimun-

unniiñ naniitilaani, 31 atakkii iḷisautrisukhuni maliġuaqtimiñik, itna, “Iñuich 
tigugisigaat Iġñiŋa Iñuum tuqulluguasiiñ. Tuqqutauŋanikkumi piñayuakun 
uvlut taamna aŋitqikkisiruq.” 32  Aglaan maliġuaqtaiñ kaŋiqsiŋiññiġaat uqaaq
tuutigikkaŋa, taluqsraqhutiŋaasiiñ apiqsruaġalguiññiġaat Jesus.

Kiña Kamanaġniqsrauva?
33  Tavra tikiññiqsut Capernaum-mun. Tupiġmiillaġmiŋ Jesus-ŋum mali

ġuaqtini apiqsruġniġai, “Sumik uqaqtuyaaġutiqaqpisi iglaułłaptikni?” 34 Kiu
ŋiññiġaat atakkii iglaullaġmiŋ uqaqaqhutiŋ avatmun nalliġmiknik kama
naġniqsrauniaqmagaan. 35 Ilaan tarra aquvitluni tuqłuġniġai qulit malġuich 
maliġuaqtigikkani nipliutiplugich, “Kiña iñuk sivulliusukkumi aqulliuruk
srauruq savaktiġuqmiḷuni iluqaŋitñun.” 36 Aasii qiññuaġniġaa iḷiḷgaaq inillak
ługu akunġatnun, saġliriutiplugu itnaqhuni, 37 “Kisupayaam akuqtuġumiuŋ 
iḷiḷgaaq pisigiluŋa akuqtuġaaŋa, suli kisupayaam akuqtuġumiña akuqtuġu
miñaitchaaŋa uvaŋałhiñaq aglaan akuqtuġaa taamna tuyuġirigikkaġa.”

Akitñaqtuqtinġitchuaq Uvaptiknun Iḷagillapiaġikput
38  John-ŋum Jesus nipliutiniġaa, “Iḷisautrii, qiñiġikput una anitchiraġiiruaq 

irrusiqłụŋnik atuqługu atqiñ. Taavruma iñuum maliġuaŋitmigaatigut. Uvvaa
siiñ iñiqtiġikput atakkii maliġuaqtigiŋitḷugu uvaptikni.” 39 Aglaan Jesus-ŋum 
nipliutiniġai, “Nutqaqtitnasiuŋ atakkii iñuum savaaqaqtuam quviqnaqtuanik 
atuqługu atiġa uqautigiyumiñaitkaaŋa pigiiḷiḷuŋa. 40 Akitñaqtuqtiŋitchuaq 
uvaptiknun iḷagillapiaġikput. 41 Nipliutigipsi, kisupayaam aatchuġumisi qallu
gauramun imiksrapsitñik Christ pigipmasi akiḷḷiusiaġitlasipiaġisigaa.

Killuqsaqusaaġutit
42  “Kia iñuum killuqsaqusaaqpagu iḷaŋat makua ukpiqsrisiqaqtuat uvamnik 

iḷiḷgaatun, nakuutlukkayaqtuq taamna quŋisiġmiutchiġḷugu uyaġakpaŋmik 
ipipkaqpan taġiumi. ⁠ 43  Suli argakpich killuqsaqtitpatin piiġumagitin. Iłuat
lukkayaqtuq ilipni isiġuvich iñuułiġmun argaiḷḷutin uumakŋa argaqaġutin 
igḷuktun aullałiksraqniñ anasiñŋuqsaġviŋmun ikniġmun qamitlaiḷaamun. 
44 [Tavrani qupilġut tuquyumiñaitchut suli ikniq qamiyumiñaitmiuq.] 45 Naa
gasuli isigakpich killuqsaqtitpatin piiġumagitin. Iłuatlukkayaqtuq isiġuvich 
iñuułiġmun isigaiḷḷutin uumakŋa isigaqaġutin igḷuktun iktaułiksraqniñ ana
siñŋuqsaġviŋmun. 46 [Tavrani qupilġut tuquyumiñaitchut suli ikniq qamiyu
miñaitmiuq.] 47 Suli ilvich irigikkaqpich killuqsaqtitpatin piiqsiġumagiñ 
qaquliġlugu. Iłuatlukkayaqtuq ilipni isiġuvich aŋaayuqautaanik Agaayyutim 
atautchimik iriqaŋŋaqpich uumakŋa malġuŋnik iriqaġutin iktaułiksraqniñ 
anasiñŋuqsaġviŋmun. 48  Tavrani

qupilġut tuquyumiñaitchut
suli ikniq qamiyumiñaitmiuq.�  Isaiah 66:24

49 “Maaniḷi iñuk iŋmiguuraq makitalgutillaakkaugisiruq iknikun. 50 Taġiuq 
nakuuruq, aglaan taġium taġiuġniiqpan qanuq taġiuġniḷiġñiaqpisiuŋ? Taat
namik qanusriułiqaġitchi taġiutun, tutqiutiqaġusi akunnapsitñi.”

Jesus Iḷisautriruq Aviłikun

10 �1 Jesus aullaqami tavrakŋa Judea-muŋniqsuq igḷuanun Jordan-ŋum 
kuuŋan. Tavrani iñuich katirvigilgitmatni sivuanisun Jesus-ŋum iḷi

sautiuraagaqsiḷgiññiġai.
2  Iḷaŋich Pharisee-ŋuruat tikitḷugu uuktuaqsaġniaġalualgiññiġaat, “Uvva, 

maliġutaksrakuaġnaqpa iñuum avitkumiuŋ aġnaqtiŋ?” 3  Taavrumali kiuni
ġai apiqsruutmik, “Qanuġmi Moses-ŋum tillisiqaqpasi?” 4 Tamatkua kiugaat, 
“Moses aglausimaruq, Iñuum aġnaqtiŋ avitchukkumiuŋ qaitchiqiliuŋ aglaŋ
nik avirrutiksranik aullaqtilluguasiiñ.” 5 Jesus-ŋum kiuniġai, “Moses qaitchi
ruq taavrumiŋa tillitmik pitchiġiiłịpsigun. 6 Aglaan aullaġniiłḥani Agaayyun 
iñiqsipman supayaanik iñiqsipmiñiqsuq aŋutmik suli aġnamik. 7-8  Taatnamik 
aŋutim unitkisigaa aapaniḷu aakaniḷu, aġnamiknun iḷiḷuni atausiŋŋuġuti
kaasiiñ. Tavra malġuuŋŋaiġutik aglaan atausriŋŋuġisiruk. 9 Taatnamik kia-
unniiñ iñuum avitinniaqnagik Agaayyutim atautchimuktitaġikkak.”

10  Isiqamiŋ tupiġmun maliġuaqtaiñ apiqsrutqiḷgiññiġaat taavrumuuna. 
11 Jesus nipliutigai, “Kisupayaaq avitchumi aġnaġmiñiñ aasiiñ kasuutiluni 
atlamun atlatuqtuq akitñaġlugu aġnaqqaaqtiŋ. 12  Naagaqaa aġnam avitchu
miuŋ aŋutni aasiiñ kasuutiluni atlamun taamna aġnaq atlatuqtuq.”

Jesus-ŋum Agaayyutigai Iḷiḷgaurat
13  Iḷaŋisa iñuich iḷiḷgaat Jesus-muutiniġaich aksiquplugich. Maliġuaqtai

ñaasiiñ iñiqtiaqsiñiġaich iñuich tikiutriruat iḷiḷgaanik. 14 Jesus-ŋum iḷitchu
ġikamigich iłuagiŋiññiġai. Nipliutiniġai, “Iḷiḷgaurat uvamnuktitchigik. Avria
qutaunagich iliŋitñun atakkii Agaayyutim aŋaayuqautaa aŋmaruq iñuŋnun 
atriqaqtuanun iḷiḷgaanik. 15 Itqaġisiuŋ una! Taapkua akuqtuqtuat aŋaayuqau
taanik Agaayyutim iḷiḷgaurat akuqtuipmatun, kisimiŋ taapkua tavruŋaġi
sirut.” 16  Tarra ilaan saġliriutikamigich iḷiḷgaat, iḷipḷugich argaŋni iliŋitñun 
agaayyutiniġai.

Nukatpiaq Sulliñaurauqaqtuaq
17 Jesus aullapqauraqman iñuum aqpaliqsruqhuni purviginiġaa itnaqługu, 

“Nakuuruaq iḷisautrii, qanuġluŋa piññaktaaqatlasiñayaqpik isuitchuamik 
iñuułiġmik?” 18  Jesus-ŋum apiqsruġniġaa, “Suvaata atchiqpiŋa nakuurua
mik? Atautchiłḥiñaq nakuuruq, taamna Agaayyun. 19 Iḷisimagitin tillisauruat, 
‘Iñuaqtuqnak, atlatuqnak, tigliktuqnak, saglunak, saglutaqnak, kamagilugu 
aapan suli aakan.’ ” 20  Taavruma iñuum kiugaa, “Iḷisautrii, iluqaisa tamat
kua tupigigitka nutaułłamniñaglaan.” 21 Tavra Jesus-ŋum tautuŋniġaa piq
paksriłịkun itnaqługu, “Atautchimik inuġniqsutin. Aullaġutin tunityakkich 
sulliñipayaaġikkatin aasiiñ qaiḷḷugich maniññaktatin inuqsraqtuanun. Ilviḷḷi 
umialgutiqaġumautin pakmani. Aasiiḷi taatnaanikkuvich maligluŋa.” 22  Iñuk 
tusaakami taavrumiŋa aliasuliġniqsuq, aasiiñ aullaġniqsuq iłuiḷḷiuliqhuni 
atakkii suuraupkaqpaitḷuni.

23  Jesus qiñiqtuaġataġaluaqamigich nipliutiniġai maliġuaqtini, “Qanutun 
sakiqnaqtigigisiva tamatkunani umialguruani isiłiksraŋat Agaayyutim 
aŋaayuqautaanun.” 24  Maliġuaqtai quviġusuŋniqsut taavrumiŋa nipliq
man. Aglaan Jesus-ŋum nipliutitqiŋñiġai, “Iḷiḷgaat, qanutun sakiqnaqtigiva 

[umialguruani] isiłiksraŋat Agaayyutim aŋaayuqautaanun. 25  Qaġanatluk
kayaqtuq pikukturuam isiłiksraŋa ‘Iraagun Mitqutim’ uumakŋa umialgu
ruamiñ isiġniałiksraŋaniñ Agaayyutim aŋaayuqautaanun.” 26  Maliġuaqtai 
quviġutchallapiaġniqsut, suli apiqsruaqsipḷutiŋ iŋmiknun, “Kiñami anniqsu
ġisiñiqpa?” 27 Jesus-ŋum qiñiqamigich iriġruiñaqługich nipliġñiqsuq, “Iñuk 
anniqsuġumiñaitchuq iŋmiñik, aglaan Agaayyutim kisimi anniqsutlagaa 
atakkii Agaayyutim supayaaq savaaġitlaplugu.” 28  Tavra Peter-m nipliutini
ġaa, “Ataŋii, unitchikput sua iluqaan malikhutin.”

29-30 Jesus-ŋum kiuniġaa, “Nipliutigipsi, Iñuk unitchiyumi kiŋuniġmiñik, 
aniaqatmiñik, aapamiñiglu aakamiñiglu, qitunġamiñik, unniiñ umialgutmi
ñik pigiluŋa suli pigilugu tusaayugaaġiksuaq, tamatkua utiġisirut iluqaitñik 
ilaanun tallimakipiatunaglaan marrumani iñuułiġmi piyuaqsiugaluaŋŋaġ
miunniiñ, suli pigigisipḷugu isuitchuaq iñuułiq sivuniġmi tikiumaraksrani. 
31 Tamatkua sivulliunasugiruat pakma aqulliġuġisiñiqsut aasiiñ aqulliuruat 
sivulliġuġutiŋ.”

Jesus-ŋum Piŋatchiġñiġai Uqaqałłi 
Tuqqutauniałiġmiñiglu Aŋitqikkaułiġmiñiglu

32  Ukua igliġniqsut tuŋaanun Jerusalem. Jesus-ŋum sivulliuqtuaġniġai 
maliġuaqtit kapyaliḷḷaktuat. Atlat iñuich maliqsruqtuat iqsiḷiḷḷaktut. Aasiiñ 
katitaallakamigich qulit malġuich iñugiaktigiruat uqautiaqsiḷgiññiġai tamat
kua atuumaruaksrat iŋmiñun, 33  nipliqhuni, “Ataŋii, Jerusalem-muŋniaq
tugut. Iñuum aatchuutiniaġaa Iġñiŋa Iñuum qaukłiŋitñun agaayuliqsinun 
aglaliqirinunlu. Tamatkua tuqqutaksraġuġniñiaġaat. Tavrali qaitkisigaat Jew-
ŋuŋitchuanun. 34 Taipkua mitautigigisigaat suli tivvuaqtuġlugu suli anaumig
miḷugu, aasiiñ tuqqutkisigaat. Aglaan piñayuakun uvlut aŋitqikkisiḷgitchuq.”

Aakauruam Iŋiqsruaŋa
35  James-lu John-lu, iġñak Zebedee-m, utlautiniqsuk ilaanun nipliqhutik, 

“Iḷisautrii, apiqsruutiksraqaġiptigiñ pisullapiakkaptiknik.” 36  Tavra nipliuti
niġik, “Suqaġukkaluaqpisik?” 37 Taapkuak kiuniġaak, “Aquppiqasriġukhutin 
uvvaami iḷaqatikpuk taliqpikñi suli iḷaqatikpuk saumipni pigaluaqtuguk taiv
rumani uvlumi aquvitkuvich kamanaqtuani atanġuvipni.” 38  Aglaan Jesus-
ŋum nipliutigik, “Iḷisimaniġuptiku apqusaagaksrautigikkaġa apiqsruġayait
paluktutik taatna. Imiłhiñauvitku qallun imiġviksrautigikkaġa naagaqaa 
apqusaałhiñauvitku naŋinnaqtuaq apqusaagaksrautigikkaġa?” 39 Taapkuak 
malġuk nipliutigaak, “Piłḥiñauruguk.” Jesus-ŋum nipliutigik, “Iliptik iḷu
mutun imiġisirutik alianaqtuamik imigaksrautimnik suli apqusaaġisipḷutik 
naŋinnaqtuakun apqusaagaksrautipkun. 40  Aglaan piksraqtuksrauŋitchuŋa 
kimik aquppiruksramik taliqpimñi unniiñ saumimñi, aglaan Agaayyun qaiñ
ñiaġik taapkuak inik tamatkunuŋa iñuŋnun itqanaiyautikkaġmiñun inigit
quplugik.” 41 Atlat qulit tusaakamitruŋ iłuagiŋiññiġaich James-lu John-lu. 
42  Jesus-ŋumli iŋmiñuutiniġai aasiiñ nipliutiplugich, “Iḷisimarusi aŋalatiŋich 
Jew-ŋuŋitchuat aŋalanniġlugaqtilaaŋatnik iñuŋitñik, suli kamanaġniqsraŋisa 
naqititchuuplugich. 43 Aglaan taatnatun ittuksrauŋitchuq akunnapsitñi. Kisu
payaaq kamanaġukkumi akunnapsitñi savaktigiyumagiksi. 44  Suli kisupa
yaaq qaukłiusukkumi akunnapsitñi savautrisuuyumauq iluqapsitñik. 45 Iġñiŋa 

Iñuum aggiŋitchuq iñuŋnun savautityaġuni aglaan savautrityaqhuni suli qai
tchaqługu iñuułłi tasuqsautiksrauplugu iñugiaktuanun.”

Jesus Qiñitlasitqipkaiñiqsuq Bartimaeus-mik
46 Jesus maliġuaqtiniḷu tikiumaniqsut Jericho-mun. Aasiiñ aullalgitñamiŋ 

Jericho-miñ qiñitlaiḷaq iŋiulauraaġniaqti aquppiñiqsuq tumitchaam saniġaani, 
atilik Bartimaeus-mik iġñiŋa Timaeus-ŋum. 47 Qiñitlaiḷam iḷitchuqłiqamiuŋ Jesus 
Nazareth-miu apqusaagaqsiñipḷugu tuqłuġaaqsiñiqsuq, “Jesus, kiŋuviaŋa David-
ŋum, anniqsuqtaurutin Agaayyutim akiqsruutigikkaŋa iŋiḷġaanimma. Nagligi
llaŋniaŋŋa.” 48 Iñugiaktuat iñiqtiġaluaġniġaat nipaisaaquplugu, aglaan nipitu
sipsaaġniqsuq, “Kiŋuviaŋa David-ŋum, nagligillaŋniaŋŋa.” 49 Jesus nutqaqtiqami 
tiliñiġai tikiutitquplugu. Tamatkua utlaŋniġaat qiñitlaiḷaq nipliutiplugu, “Quvia
tchauġigiñ, makillutin. Tuqłuġaatin.” 50 Quyaliqpagitḷuni maksrikami quppiġaaġ
niutigalugu aqpaqsruġniqsuq Jesus-mun. 51 Jesus-ŋum apiqsruġniġaa, “Suvaata 
akku tuqłullaviŋa?” Qiñitlaiḷam uqautiniġaa, “Iḷisautrii, qiñitlasitqigukkaluaq
tuŋa.” 52 Uuma kiugaa, “Itqanaiŋaniktiġniqsuq ukpiqsriłịpkun.” Tavrakŋatchiaq 
qiñitlasiñiqsuq. Nakuqsiḷiqami maliutigaluguuġniġaa Jesus.

Jesus-ŋum Tikisaałha Jerusalem-mun Ataniqtun

11 �1 Qaniŋani Jerusalem Jesus iglauqataiḷu qalliñiqsut nunaaqqiuraaŋnun 
Bethphage-mun suli Bethany-mun ittuaŋnun iñġiŋani atiqaqtuam Olives-

mik. Jesus tuyuqaġniqsuq malġuŋnik maliġuaqtimiñik nipliutiplugik, 2 “Nunaaq
qiuramukkitik. Taamuŋaasii isipqauraġuptik paqitkisigiktik pituksimaruaq 
nuġġaŋa natmaksiġvium natmaksiġvigimaiḷaq sivuani. Pituiġḷugu uvuŋautityatku! 
3 Kia iñuum apiqsruqpatik suvaata pituiġñiaqmagaan nipliutiyumagiktik, ‘Atan
ġuruam inuġigaa aglaan utiqtitkisiyaa qilamik.’ ” 4 Taapkuak tarra aullaġniqsuk. 
Paqinniġaak natmaksiġvium nuġġaŋa tumitchiani pituqaqtuaq paaŋani tupqum. 
Tarra pituiġñiġaak. 5 Taatnalu iñuiḷḷi qichaqtuat tamaani nipliutigaik, “Ukuqtiik, 
suniaqługu una pituiqpitku?” 6 Aikłịqsuak taapkuak kiggutiniqsuk Jesus-ŋum tilli
saatun. Iñuiḷḷi taapkua aullaqtinniġaich. 7 Taapkuak taamna nuġġaq Jesus-muutip
lugu, aasiiñ quppiġaatik mattaqługik iḷiñiġaik taavrumuŋa nuġġaġmun. Jesus nat
maksiaqsiñiqsuq. 8 Iñugiaktuat iñuich quppiġaatiŋ siamitkaqsiñiġaich apqutmun, 
suli iḷaŋich akiġuiñik napaaqtum navguqługich iḷḷiuqaiñiqsut apqutmun. 9 Iñuich 
sivuagun Jesus-ŋum suli tamatkua aquagun nipruagaqsiñiqsut,

“Hosanna. Nanġaġlakput Agaayyun!
Uvvatuq Agaayyutim piḷiutiqaġliuŋ tikitchuaq piqusiqhuni Ataniġmik.

�  Psalm 118:25, 26
	 10	Agaayyutim piḷiutiqaġliuŋ taamna aŋalatchiaqsiruaq pakma 

sivulliaptiktun David-tun.
Nanġakkauli Agaayyun qutchiŋñiqsrami qiḷaŋmi.”�  Psalm 148:1

11 Taatnatun Jesus Jerusalem-muŋniqsuq. Tavruŋaqami isiqhuni agaayyu
vikpaŋmun, qiñiqtuagataġaluaqami aniñiqsuq. Tanuġaksipḷuni aullaġniqsuq 
Bethany-mun piqatigiplugich qulit malġuk maliġuaqtini.

Jesus-ŋum Pannaqtitkaa Fig Napaaqtua
12  Uvlaakuqman iluqatiŋ pisuktuaqamiŋ Bethany-miñ Jesus niġisuliġñiq

suq. 13 Tautuŋniġaa asirrisuuruaq napaaqtuq uŋavaniñ akutuqpaliqaġniqman. 

Tarra takuniġaa asrirritmaŋaaġiaqługu. Tikitñamiuŋ suqaġnianġitchuq. Aku
tuqpaliłḥiñanik paqittuq atakkii pukuŋnaqsinġitḷunisuli. 14 Jesus-ŋum nipliu
tigaa napaaqtuq, “Kia-unniiñ iñuum asiaqtuġvigitqikkumiñaitchaatin pak
makŋaniñaglaan.” Maliġuaqtaiñ tusaaniġaat taatnaqman.

Jesus-ŋum Suaqłuiyaiłḥa Agaayyuvikpauramik
15 Tikitñamiŋ Jerusalem-mun Jesus isilgitchuq agaayyuvikpaŋmun. Anit

kaqsiḷiġniġai tunisiullaqtuat suli tauqsiqsuktuat taavrumakŋa agaayyuvik
paŋmiñ, ulġutqataqługiḷḷu niġġiviich akiñik simmiqsuġviich suli aquppiuta
ŋich tunisiullaqtuat tiŋmiaġruuranik tuniḷḷautiksrauruanik, 16 suli kiñaunniiñ 
akiyaqtitchumiñaiññiġaa tuniaksranik agaayyuvikpakuaġlugu. 17 Iḷisautiniġai 
iñuich, “Aglausimaruq,

‘Uvaŋa tupiġa taiyuutiqaġisiruq
iñupayaat agaayutyaqtuġviatnik.’�  Isaiah 56:7

Aglaan ilipsi iriqtuġviḷiutiniġiksi tigliŋniaqtinun.” 18  Qaukłiŋich agaayuliq
sit suli aglaliqirit tusaakamitruŋ taamna, pakaaġiaqsiñiġaat qanuq taimma 
piyaqquġukługu. Nuyuaġiliutiniġaat atakkii iluqatiŋ iñuich quviġusuutigiplu
gich Jesus-ŋum iḷisauttutai. 19 Unnuksraaqman Jesus aullalgiññiqsuq nunaaq
qimiñ piqatiqaqhuni maliġuaqtimiñik.

Iḷisaaksraq Pannaqłuktuamiñ Napaaqtumiñ
20 Suli uvlaaġuqman apqusaaqamiŋ taututqiŋñiġaat asirrisuuruaq taimña 

napaaqt uq.  Pannaqłuŋniqsuq kaŋituummaġmi. 21 Peter-m itqaqtilgiññi
ġaa imña atuumaruaq aasiiñ nipliutiplugu Jesus, “Iḷisautrii, asirrisuuruaq 
napaaqtuq piuŋiḷḷaqsruqtikkan paniqtiġniqsuq.” 22  Jesus-ŋum kiugai, “Ukpiq
srisitchi Agaayyutmik. 23  Iḷumutun uqautigipsi, Nipliutigupsiuŋ iġġiq, ‘Ki, 
nuutittin igitaulutiŋ taġiumun’ atuumagisipiaqtuq. Taamna nalupqinaitchuq. 
Ukpiġillapiaġupsiuŋ iluqnauġusi taatna atuumagisiniḷugu, tavra savaaŋup
kałhiñaugiksi. 24 Taatnamik nipliqsuŋa, qanutchipayaat kipiġniuġutigikkasi 
agaayyutigigupsigik ukpiġitchi akuqtuġiniḷugich, suli piginiaġisi. 25 Agaayu
gupsi, natqigutimaaġumagisi iḷagikkasi qanutchimik akikŋaqtuutiqaġniġupsi. 
Taatnaġupsi aapagikkapsi pakmani ittuam natqigutimaaġisigaasi killuutipsit
ñik. 26 [Natqigutrisimaitkupsi iñuŋnik atlanik aapapsi pakmani ittuam natqi
gutiyumiñaitmigaasi killuutipsitñik.]”

Kimik Jesus Tuyuġiriqaġniqpa?
27 Utitqikkamiŋ Jerusalem-mun, Jesus isiġniqsuq agaayyuvikpaŋmun. 

Qaukłi ŋich agaayuliqsit suli aglaliqirit suli sivulliuqtiġruat tikiññiġaat 
28  apiqsruqługu, “Kia aatchuqpatin aŋalatchiłịġmik savautiplutin tamatku
niŋa? Kia saŋŋiksriññiqpatin taatnatun?” 29 Jesus-ŋum kiuniġai, “Apiqsruġ
niaġipsi atautchiłḥiñamik apiqsruutmik. Kiulgugupsitŋa uqautigisigipsi aŋa
latchiłịkun tamatkuniŋa savalgutilaamnik. 30 Nakitña John aŋalatchiłịnikpa 
ilaan paptaaqtitchisilaaŋanik? Agaayyutmiñ naaga iñuŋniñ? Uqautisitŋa.” 
31 Taapkua uqqaaġiaqsiñiqsut iŋmiknun, “Kiuguptigu pakmakŋaktauniḷugu 
nipliutigisigaatigut, ‘Suvaatami ukpiġiññiqpisiuŋ John?’ 32  Naagaqaa uqa
ġumiñaitchugut aŋalatchiłḥa iñukmiqnisauniḷugu.” Iliŋisa sivuuġaginiġaich 
iñuich, atakkii iñupayaaq ukpiġipiaġniġaaq John sivuniksriqiraunipḷugu. 

33  Taatnagaluaqamiŋ kiułhiñaġniġaat Jesus, “Uqautilguiññiġiptiġiñ.” Jesus-
ŋumli kiugai, “Uvaŋaptuuq uqautiyumiñaitmiñiġipsi nakikŋa aŋalatchiłịnik
łuŋa tamatkuniŋa savaaqaqtilaamnik.”

Atrikusaun Nautchirriqiritigun

12 �1 Tavrali Jesus uqautriñiqsuq Pharisee-ŋuruanik atrikusautmik. 
“Unaguuq iñuk nautchiiviqaġniqsuq. Nautchirriġviḷiuġniqsuq, sapu

kutchiqłụgu avataagun, nivakhuni misuġuliuġviksramik, nappaipḷuni nasiq
sruġviŋmik, tarraasiiñ atukkirrutigiplugu nautchirriqirinun, Taatnaanikami 
aullaġniqsuq uŋasiksaumun nunamun. 2  Katitchiñaqsipman nautchiiviqaq
tuaq tuyuqaġniqsuq savaktaaġrukniamik atugaksraqtuanun piññaktaak
srautni aitquplugu iliŋitñiñ. 3 Tamatkua taamna tigukamitruŋ anauliġniġaat, 
aullaqtitluguasiiñ saagaiḷaaqługu. 4 Una tuyuqatqiŋñiqsuq atlamik savakti
mik. Aasiasii tamatkua atniaqługu niaquagun, aullaqtinniġaat uqapiḷuutip
lugu. 5  Tuyuqatqiḷgiŋñiqsuq atlamik. Maatna tamatkua tuqunniġaat. Tarra 
iñugiaktuat atlat tuyuġikkaŋi iñuum naŋititqatapiaqtaġniġaich, iḷaŋich 
anauraġaqługich, atlat tuqquttaqługich. 6  Uvvaguuq taamna nautchiiviqaq
tuaq atautchimik iġñiqaġniqsuq piqpagikkaġmiñik. Aqulliuplugu tuyuġini
ġaa itnaqhuni, ‘Tamatkua taluġigisivalukkaat iġñiġikkaġa.’ 7 Aglaan taapkua 
nautchiiriqirit iŋmiknun uqaġniqsut, ‘Taamnauvva paitchaktaaksralguruq. 
Ki, tuqullakput, aasii paitchaktaaksrautaa piyumagikput.’ 8  Atugaksraqtuat 
tigguqłuŋniġaat iġñiŋa, aasiiñ tuqqutlugu iginniġaat taavrumakŋa siḷataanun 
nautchiivium. 9 Qanuġniaqpa iñua nautchiivium? Utiġisiruq tuqqutchaġlugich 
taapkua nautchiiriqirit. Qaitkisigaa nautchiivik atlanun atugaksraqtuanun. 
10 Agliqisimasruknaġiksi Agaayyutim uqałha:

‘Uyaġak tuppirit ayakkaŋat,
taamna uyaġak piitchuiḷḷapiaġaqtuq tuppirauni.

	 11	Taamna atanġum savaaġigaa
suli quviqnaqtuaŋunasugigikput.’ ”�  Psalm 118:22, 23

12  Jew-ŋuplutiŋ sivulliuqtit iḷisimaniġaat uqaaqtuutigiplugu atrikusautmik 
akikŋałiqtiŋ. Taatnaqługu tigusuliqpiavsaaġaluaġniġaat Jesus maatna aglaan 
taluqsraġniqsut iñuŋnik. Aasiiñ qanuusiksraiqamiŋ uniññiġaat.

Akiḷiaksrapiatigun Tax-sinik
13  Jew-ŋuplutiŋ sivulliuqtit tuyuġiniġaich iḷaŋich Pharisee-ŋuruat suli 

Herod-kuaqtuat pitchaquplugu Jesus apiqsruqtuutinik. 14  Tikiumakamiŋ 
nipliutiniġaat, “Iḷisautrii, iḷisimarugut nalaunŋaruaŋutilaaqnik sugisuŋaq
nagu qanuq iñuich isummatiqaqtilaaŋat. Sugiŋitmigiñ iñuum suurautilaaŋa, 
aglaan iḷisautrirutin Agaayyutim iñuuniaġvigitqukkaŋanik. Maliġutaksra
kuaġnaqpa akiḷiiruni tax-sinik Caesar-mun Rome-mi? 15  Akiḷiiruksrauvisa 
tax-sinik naaga akiḷiiñiaŋitpisa?” Aglaan Jesus-ŋum iḷisimaniġaa ukpiŋŋua
ġutaat nipliutiplugich, “Suvaata uuktuaqpisitŋa? Kiata aatchuqsitŋa qiñillaak
sramnik maniŋmik!” 16 Tamatkua aatchuqmatni maniuramik apiqsruġniġai, 
“Kisumik atriqaġniqpa?” Kiuniġaat, “Caesar-mik.” 17 Jesus-ŋum nipliutiniġai, 
“Utiqtitchumagiksi pigikkaŋa Caesar-m sua-samna ilaanun, suli Agaayyut
mun sua-samna pigikkaŋa Agaayyutim.” Tamatkuatarra quviġusuutiginiġaat 
nipliutipmatiŋ taavrumiŋa.

Apiqsruun Aŋipkakkaułikun Tuqułiġmiñ
18  Tavra iḷaŋich Sadducee-ŋuruat Jesus-muŋniqsut, taapkua nipliġuuruat 

tuquruat aŋitqitḷaiññipḷugich. Iliŋisa apiqsruġniġaat, 19 “Iḷisautrii, Moses-ŋum 
uqautigaatigut maliġutaksrakun itnaqhuni, Aŋun iḷaqatiqaqtuaq tuqukpan 
qitunġigaluaqani, taavruma aŋutim aniqataan iḷaqatniktaaġiraksraġiniġaa 
uiḷgaġnaaq qitunġisiḷugu aŋutmik iḷisimanaġuniasiiñ tuquruam qitunġaġiti
laaŋanik. 20 Uvva uqaaqtauŋurut itna, Iḷaatniguuq tallimat malġuich aniaqa
tigiich. Aŋayukłium nuliaġiliutiniġaa una aġnaq, tuqupluniasiiñ qitunġiga
luaqani, 21 suli tuglian nuliaġiliutilgiññiġaa taamna aġnaq aasiiñ tuqulgitḷuni 
qitunġigaluaqani, taatnatunsuli piŋayuak. 22  Tarra taatnatunsuli tallimat 
malġuich nuliaġiniġaat qitunġigaluaqatiŋ. Aqulliupluni aġnaq tuqupmiñiq
suqtuuq. 23  Taivrumani aŋitqiłịġmi makitqikkumiŋ nalliata nuliaġigisivauŋ? 
Atakkii iluqatiŋ tallimat malġuich nuliaġiniġaat.”

24 Jesus-ŋum kiugai, “Naluniqpisiuŋ nalaunġiłịqsi? Naluniġiksi Agaayyutim 
uqałha aglausimaruaq ilaanlu saŋŋia. 25 Tuquŋaruat aŋitqikkumiŋ atrigigi
sigaich isaġulgich atakkii iḷaqatniktułiq itchumiñaitchuq pakmani. 26  Agli
qisimasuknaġiksi makpiġaaŋiñi Moses-ŋum aŋitqiłịkun tuqułiġmiñ—Agaa
yyutim nipaa tusaġnaqtuq ikualaruamiñ uqpigauramiñ itnaqhuni, ‘Uvaŋa 
Agaayyutaa Abraham-ŋum Isaac-ŋumlu Jacob-ŋumlu’. 27 Kaŋiqsimaiññiqsu
sri. Agaayyutigiŋitkaat tuquŋaruat aglaan agaayyutigiplugu iñuuruat. Taat
namik kinnirusi ilipsitñun.”

Kamanaġniqsraŋat Tillisit
28  Iḷaŋata aglaliqirit tusaaniġaa Jesus-ŋum uqautigikkaŋa Sadducee-ŋuruat

nun. Iḷitchuġiplugu Jesus-ŋum kiggutillautaqałha apiqsruġniġaa, “Nalliat 
tillisit tupigitluktaksrauva iluqaŋitñiñ?” 29 Jesus-ŋum kiugaa, “Una tilliñ pii
tchuiḷḷapiaqtuq, ‘Naalaġnisitŋa, Israel-aaġmiuŋuruasii, Saŋŋiruaq Agaayyut
vut kisimisauluk Atanġuruq. 30 Piqpagiraksraġigiñ Ataniq Agaayyutin iluqaa
niñ uummatipniñ suli iluqaaniñ iñuutchipñiñ suli iluqaaniñ isummatipniñ 
suli iluqaaniñ sayagikkapniñ.’ Sivulliuruksraq tilliñ tavrataamna. 31 Tuglia 
taatnatun, ‘Piqpagiyumagiñ iñuuniaqatin iliptun iḷiḷugu.’ Atlamik piitchuq 
tillitmik kamanatluktuamik taapkuŋnakŋa.” 32  Taavruma aglaliqirim kiuni
ġaa, “Iḷisautrii, uqaqtutin iḷumutuuruamik. Agaayyutaipiaqtuqtavra atlamik. 
33  Iñuum piqpagiraksraġigaa Agaayyun iluqaaniñ uummatmiñiñ suli iluqaa
niñ kaŋiqsimałiġmiñiñ, suli iluqaaniñ sayagikkaġminiñ, suli piqpagilugu 
iñuuniaqatni iŋmisun iḷiḷugu. Iłuatluktuq tupiksriruni taapkuŋniŋa tillisiŋ
ñik tikiutriłịġmiñ niġrutinik suli atlanik tuniḷḷautiksranik Agaayyutmun.” 
34 Taavruma kiupmani isumaturuatun, Jesus-ŋum nipliutigaa, “Ukpiġiłhiñaa
ġuġniġiñ Agaayyutmun aŋalatchiiłịksran.” Tavrakŋa Jesus apiqsruqausik
sraiġñiġaat.

Apiqsruun Anniqsuqtikun Akiqsruutauruakun
35  Jesus iḷisautriḷḷaġmi agaayyuvikpaŋmi apiqsruġniqsuq, “Suvaata agla

liqirit nipliġaġivat Christ, anniqsuqti akiqsruutauruaq, kiŋuviaġinipḷugu 
David-mun? 36 David, aŋalatlugu Ipqitchuam Irrutchim, itnaġniqsuq,

‘Atanġum uqaqtuq Atanimnun:

Aquvittin kamagitchiiviksrapnun
uvaŋnun akiiḷiñiałhatnunaglaan uumigiritin.’�  Psalm 110:1

37 David-ŋum iŋmiñik taiguutiqaqpagu Atanġuruamik, qanuġmi Anniqsuqti 
David-ŋum kiŋuviaġitlaniqpauŋ?” Iñugaaġruich naalaġnisuurut Jesus-mik.

Jesus-ŋum Kiliktuutigigai Aglaliqirit
38  Iḷisautriłịġmiñi nipliutigai, “Qaunagiyumagisi aglaliqirit pisuktuatlatu

ruat akuqturuanik atnuġaaqhutiŋ suli iñuŋnun paġlatqusuuplutiŋ tauqsiġ
ñiaġviŋñi. 39 Katraġviŋitñi suli iñuich niġiqpakmata aquppitḷaturut nakuut
luktuani  aquppiutaŋitñi. 40  Ivayaqtuqmigaich uiḷgaġnaat tupiġikkaŋich, 
aasiiñ agaayuuraalgupmiut sivisuplugu agaayuŋŋuałikun. Tamatkua tamarra 
anasiñŋuusiaqaġisirut pitḷuglugu atlaniñ iñuŋniñ.”

Uiḷgaġnaam Iḷiraŋa
41  Jesus aquvinniqsuq igḷuanun iḷirrivium aasiiñ tautuktuagaqsipḷu

gich iñuich iḷiriruat iḷirriviŋmun. Iñugiaktuat umialguruat iḷiriqpaŋniq
sut. 42  Piqaqmiñiqsuq naalgiiktuamik uiḷgaġnaamik iḷiriruamik malġuŋnik 
susauraa ŋnik maniayauraaŋnik. 43  Jesus-ŋum tuqłuġniġai maliġuaqtini 
nipliutiplugich, “Nipliutigipsi, taamna naalgiiktuaq uiḷgaġnaaq iḷiritḷuktuq 
tamatkunakŋa atlaniñ iḷiriruaniñ. 44 Iluqatiŋ atlat piksraqaqhutiŋ iḷirirut sip
pakuuqtuaqhutiŋ, aglaan aġnaq piksraiñŋaġmi iḷiriruq tamatkiqłụgu iluqaan 
pigikkani iñuuniutiksraiġḷuqhuniunniiñ.”

Jesus Sivuniksriqiruq Piyaqquġniałhanik Agaayyuvikpaum

13 �1 Jesus aullaaqsipman agaayyuvikpaŋmiñ, maliġuaqtaan iḷaŋata 
nipliutiniġaa, “Iḷisautrii qiñiġuŋ. Qanutun piññaqnaqtigivat makua 

uyaġaich marrumani agaayyuvikpaŋmi!” 2  Jesus-ŋum kiugaa, “Quviġusuuti
givigich makua kamanaqtuat tupqich qiñikkatin? Kisiŋŋuqtaqaġumiñaitchuq 
uyaġaŋmik qalliani atlam ulġutauniaŋitchuamik.”

Jesus Sivuniksriqiruq Iłuiḷḷiuġutniglu Piyuaqsiułiksramiglu
3 Aquppiuqtuaqhutiŋ Jesus-lu iġġiñi atiqaqtuaq Olives-mik akiani agaayyu

vikpaum, Peter-mlu, James-ŋumlu, John-ŋumlu, suli Andrew-m apiqsruġni
ġaat kisiŋŋuutiplugu, 4 “Uqautitigut, qakugun tamanna atuumaniaqpa? Suli 
sukun iḷitchuqqutigun iḷitchuġigisivisa iluqaġmiŋ tamatkua atuumaaqsik
pata?” 5 Jesus-ŋum uqaaqsiñiġai, “Qaunagiyumausi; kisumun iñuŋmun kin
nipkaġniaqasi! 6 Iñugiaktuat tikiumagisirut atuġlugu atiġa nipliġutiŋ, ‘Uvaŋa 
Christ-ŋuruŋa’. Kinnitñikkisirut iñugiaktuanik. 7 Iłuiḷḷiuġniaqasi tusaqsra
qaġupsi aŋuyaŋmik maani naagaqaa uŋasiktuani. Aglaan isukłitchumiñair
gaqtuqsuli. 8  Nunaaqqich akikŋaqtuliġisigaich atlat nunaaqqich, suli atanġu
viich akikŋaqtuliġisigaich atanġuviich atlat, nuna iḷiqsraġisiruq atlakaaġiiñi 
nunani. Itkisipmiuq niġisuŋnaq suli iłuiḷḷiułiq. Tamarra tamatkua aullaġnii
saaġigisigai nagliksaałhum.

9 “Aglaan qaunakkiaġikkumausi ilipsitñik. Qaitqataġisigaasi uqaqsittaaq
titchirinun, suli ipiġaqtuġisiyaasi katraġviŋñi. Tikiutigisigaasi kavanaurua
nun umialguruanunlu pisigiluŋa. Tavra piviksraqaġisiñiqsusi iḷisimaraulusi. 
10 Tamatkua atuumagaluaqtitnagich quliaqtuaġigisigaat tusaayugaaġiksuaq 

Mark 12​, ​13	 80�  



iñuŋnun nanipayaaq. 11 Qakugun tigukpasi aullautilusi uqaqsittaaġviŋmun 
isumaalusuŋaqasi sivuani piviksram sumik uqaksrapsitñik. Taivrumani Ipqi
tchuam Irrutchim iḷisautigisigaasi nipliutiksrapsitñik. Tavra nipliutigiyuma
giksi. Taamna Irrusia Agaayyutim uqaġisiruq ilipsigun; nipliayumiñaitchusi. 
12  Aniaqatiuŋuruat qaitqataliġisigaich aniaqatiutiŋ tuqqutaksraulugich, suli 
aapagikkatiŋ iġñiġuruat. Iḷiḷgaat akikŋaqtuliġisigaich aŋayuqaatiŋ unniiñ 
tuqqutaksraulugich tamatkua. 13 Iñuich nanipayaaq uumigigisigaasi pigiluŋa. 
Aglaan Agaayyutim anniqsuġisigaa sivutmuulguruaq isuanunaglaan.

Tatamnapiaġataqtuaksraq
14 “Iñuk agliqiruaq ukuniŋa kaŋiqsiḷi! Tautukkisigiksi naġġunallapiaġataq

tuaq qikaġuni tavrani qikaġviksraġvigiŋisaġmiñi. Taipkunani uvlut tamat
kua Judea-mi ittuat qimakkumaut iġġiñun. 15 Iñuk inniġumi tupqum qaaŋani 
isiġniaqani saagaksraqsiuġiaġuni tupqum iḷuaniñ. 16 Suli taamna qakma nau
tchiiviŋmi utiġniaqani saagaġniaġuni atnuġaamiñik. 17 Qanutun tatamnaqti
gigisivat tamatkunani siŋaiyauruani suli miluktitchiruani taipkunani uvluni. 
18  Agaayuyumuusi qimagviksraqsi inġitqulugu ukiumi. 19 Taipkunani uvluni 
iñuich nagliksaatlullapiaġniaqtut qaŋapaŋniñaglaan Agaayyutim nuna iñi
ġataqmagu. Aasiiñ taatnatun nagliksaaqtigitqikkumiñaitchut aquagun taav
ruma. 20  Aasiiñ Atanġum iḷaŋŋaqtaaŋisuaqpagich taipkua uvlut kiña iñuk 
anniqsukkauyumiñaitchuq, aglaan pisigilugich piksraqtaaġikkaŋi iḷaŋŋaq
taaġisigai taipkua uvlut. 21 Taimanigun kia iñuum uqautikpasi, ‘Ataŋii, uvva 
Christ-ŋuruaq Agaayyutim akiqsruutigikkaŋa’ naagaqaa uqautikpasi ‘Ataŋii, 
ilaa taimña’, ukpiġiniaqnagich. 22  Anniqsuqtiŋŋuat suli sivuniksriqiriŋŋuat 
iḷigisirut savaaniglu quviqnaqtuaniglu. Taavrumuuna kinniñiaġniġaich Agaa
yyutim piksraqtaaŋi pisaġiyumiñaġumisigik. 23  Taatnamik qaunatqiaġikku
mausi! Kilikkipsi sivuani tamatkuniŋa iluqaŋitñik piŋaiñŋaisa.

Aggiłḥa Iġñiŋan Iñuum
24 “Taipkunani uvluni, pianikpan taamna iłuiḷḷiuġutiqpak,

siqiñiq taaqsigisiruq,
suli tatqiq qaumaġinġiġuni.

	 25	Uvluġiat katakkisirut qiḷaŋmiñ,
suli qaummatipayaaŋi siḷam nuktitaulutiŋ inimikniñ.

�  Isaiah 13:10; 34:4
26 Taivrumani uvlumi iñuich tautukkisigaat Iġñiŋa Iñuum aggiqsuaq nuviya
kun piqaġuni kamanaqtuamik saŋŋimik kamanautituummaġmi. 27 Taamna 
tuyuqaġisiruq isaġuliŋnik katitchityaqtuanik atautchimun Agaayyutim pik
sraqtaaġikkaŋiñik nakikŋapayaaq.

Iḷisaaksraŋa Asirritḷaitchuam Napaaqtum
28  “Iḷisaaqaġitchi asiaviqutiniñ, itnaqhuni, nauriuraq nauŋuraaqsivaaluk

man qiñiġnaqsiuraaqsipmata akutuqpaliksrai iḷisimaraġigiksi upinġaam 
qalliłḥa. 29 Taatnatuntuuq, tautukkupsigik tamatkua atuumaruat iḷisimagisi
giksi isuksram tikiumaaqsiłḥa. 30 Iḷumun nipliutigipsi, ukua iñuich tuquyumi
ñaitchut atuumagaluaqtitnagu iluqaan tamanna. 31 Qiḷaglu nunalu piiġisiruk 
aglaan uqałitka piiġumiñaitchut.

Pivia Aggiłịksraŋan Iḷisimaraitchuq
32  “Kia-unniiñ iñuum nalugaa taimanigun Iġñiŋan Aŋutim qakugun aggiłịk

sraŋa, uvaŋa unniiñ isaġulgich ittuat pakmani nalugaat, aglaan kisimi Aapaa 
iḷisimagaa. 33  Qaunatqiaġiksiḷusi, itqummaaġikkumausi, atakkii nalugiksi 
sumi atuumałiksraŋa. 34 Atriqaqtuq umialiŋmik aullaqtuamik uŋasiksuamun 
nunamun unitchipḷuni tupiġmiñik. Saŋŋiksriññiġaa pirigikkani savaaksraŋa
nik, tilipḷuguasiiñ talum munaqsraa qaunatqiaġiquplugu. 35 Taatnamik itqum
maaġikkumausi atakkii nalugiksi qakugu aŋaayuqaŋa tupqum aggiłịksraŋan, 
unnuami naaga unnuaġruami naaga uvlaatchaurami unniiñ uvlaami. 36 Aggi
ġumi tavrakŋatchiaq paqinġitchumagaasi siñigusi. 37 Nipliutigikkaġa iluqapsit
ñun sivuani uqautigigiga iñupayaanun, Itqummaaġikkumausi!”

Sivunniuġun Tuqutchukługu Jesus

14 �1 Atuumagaluaqtitnagik malġuk uvluk Jew-ŋuruat niġiqpagvikaa
ŋatalu atilik Apqusaakkaułiġmik suli niġiłḥata puvlaksiġniġiḷaamik 

qaqqumik, qaukłiŋisa agaayuliqsit suli aglaliqirit pakaaġiniġaat qanuġimña 
tigusukługu Jesus iriġaqtuġutiŋ tuqulluguasiiñ. 2  Aglaan iliŋich nipliġñiqsut, 
“Niġiqpagvikaam uvluani taatnaġnianġitchikput. Iñuich aupatchakpiaqtut.”

Jesus Tipraġiksakkauruq Bethany-mi
3  Jesus-uvva inniqsuq Bethany-mi, tupqani Simon-ŋum atniġñautiqaqtuam 

auyugaqtuamik. Aasii niġipkaqługu aġnam tikiññiġaa saagaqhuni akisulla
piaqtuamik uqsruġutmik atiqaqtuamik Nard-mik. Taavruma aŋmaġniġaa 
nakasruŋŋuaŋa kuvikługu uqsruġun Jesus-ŋum niaquanun. 4 Iḷaŋisa iñuich 
iłuagiŋiḷgiññiġaat aasiiñ avatmun nipliqhutiŋ, “Suvaata una piiḷaamun uqsru
ġun atuqpa? 5 Tuniñayaqtuq qaaŋiġḷugu piŋasut kavluutit taalanik aasii qai
ḷḷugu manik nagliŋnaqtuanun.” Taatnaqhutiŋ uqapiḷuktut akikŋaqługu aġnaq. 
6  Jesus-ŋum nipliutigai, “Sugiŋaiqsiuŋ! Suvaata iłuiḷḷiuqtitpisiuŋ taamna 
aġnaq? Una savaaqaqtuq nakuuruamik uvaŋnun. 7 Nagliŋnaqtuat itchaġataq
tut. Taimma qanutun savautiłhiñaugisi nakuuruamik piyumiñaġupsi, aglaan 
nayuutiłhaiñaġumiñaitchuŋa. 8  Aġnaq savaaqaqtuq piyumiñakkaġmiñik. 
Tipraġiksaġaa timigikkaġa itqanaiyautiplugu iḷuvikkaułiksraŋanun. 9 Uqau
tigipsi, nanipayaaq nunami quliaqtuaġikpatruŋ tusaayugaaġiksuaq iñuich 
uqautigigisigaat nalupqinaiġḷugu aġnam taavruma taatnałha itqakkutaulu
niasii ilaanun.”

Judas Aŋiqtuq Aatchuutigisukługu Jesus
10 Judas Iscariot, iḷaŋat qulit malġuich maliġuaqtit, utlautiniqsuq qaukłiŋit

ñun agaayuliqsit aatchuutigisukługu Jesus iliŋitñun. 11 Tusaakamitruŋ quvia
suliġniqsut, suli akiqsruġniġaat aatchuġukługu maniŋñik. Tavrakŋa Judas 
utaqqiaqsiñiqsuq aatchuiviksramik Jesus-mik pisuġnaqsiḷugu.

Jesus Niġiqatauniqsuq Maliġuaqtimiñi Niġiqpagviani 
Atiliŋmi Apqusaakkaułiġmik

12  Sivulliqpiami uvluani niġiqpagvikaam puvlaksiġniġiḷaamik qaqqumik 
ipnaiyaaq tuqqutauraqtuq itqakkutaupluni Apqusaakkaułiġmun. Jesus-ŋum 

maliġuaqtaiñ apiqsruġniġaat, “Nanili itqanaiyaquvisigut niġiqpałiksraptiknik 
atiliŋmik Apqusaakkaułiġmik?” 13  Jesus-ŋum tuyuġigik malġuk maliġuaq
tiŋni nipliutiplugik, “Nunaaqqimukkitchik. Tavrani paaġisigiktik iñuk saa
gaqtuaq qikumik imiqaġviŋmik. Malikkumagiktik. 14 Napmun isiqpan nipliu
tiyumagiktik tupilik, ‘Iḷisautri nipliqsuq, nanili iniqaqpich niġġiviksramnik 
ipnaimik atiliŋmik Apqusaakkaułiġmik piqasiġḷuŋa maliġuaqtimnik?’ 15 Taav
ruma urriqsuutigisigaatik nalauraallagviŋmik inituruamik qulliġmi inimi 
itqanaiḷaamik inuqsraŋaiqłụgu. Tavrani itqanaiyautiyumagiptigut.” 16 Jesus-
ŋum maliġuaqtai aullaqtut nunaaqqimukhutiŋ. Paqinniġaat nipliłḥa taatna
tupiaq, itqanaiyaqhutiŋ niġiqpagviksramun atiliŋmun Apqusaakkaułiġmik.

17 Anaqaksraaqman Jesus tikiññiqsuq piqatigiplugich qulit malġuich. 
18  Niġipkaqługich Jesus-ŋum nipliutigai, “Iḷapsisamma niġiqatigikkaġma 
aatchuutigigisigaaŋa.” 19 Taapkua aliasuliġñiqsut nipliutiplugich atausiut
taaqhutiŋ, “Uvaŋa piviŋa?” atlatsuli, “Naaga uvaŋa?” 20 Jesus-ŋum kiuniġai, 
“Iḷapsisamma qulit malġuuplusi ittuasi misuksiqatigikkaġma puggutamiñ. 
21 Iñuk agaayyutitŋaqtauruaq nalunaiqsaq tuquruksrauruq tuvraġlugu aglau
simaruaq ilaagun. Nakłiuŋ iñuk tamna aatchuiruaq Iñuŋmik agaayyutitŋaq
tauruamik! Iłuatlukkayaqtuq taimani aniŋitchumi.”

Atanġum Nullautchiġvia
22  Tamatkua niġiḷġataqtitlugich Jesus-ŋum tigummipḷugu qaqquq quyya

tipluguasiiñ avguqługu qaiññiġaa maliġuaqtimiñun nipliqhuni, “Tigulugu 
niġġisiuŋ, taamna timiga.” 23  Jesus-ŋum tigukamiuŋ qallun quyalgitḷugu 
Agaayyun, qaiññiġaa tamatkunuŋa imiqsiḷḷaavigipluguasiiñ. 24 Nipliutigai, 
“Una auga maqiruaq iñugiaktuanun. Taavrumuuna Agaayyutim taluġniqu
siġaa akiqsruutni. 25 Nipliutigipsi, imitqikkumiñaitchuŋa asiam misuġuanik 
taivrumuŋaaglaan imiġviksramnun nutaakun aŋaayuqautaani Agaayyutim.” 
26 Tavra atuanikamiŋ atuutmik aullaġniqsut iġġimun atiliŋmun Olives-mik.

Jesus Sivuniksriqiruq Peter-m Piiḷaaġniałhanik
27 Jesus-ŋum nipliutigai, “Marrumani unnuami iluqasi nikatchakkisirusi 

piqutigiluŋa. Atakkii aglausimaruaq,
‘Tuqqutchiruŋa munaqsrimik,

taatnamik ipnaich siamitkisirut.’�  Zechariah 13:7
28  Aglaan kiñuagun aŋitqianikkuma aullaġisiruŋa sivupsitñi Galilee-mun.” 
29 Peter-m nipliutigaa, “Iluqatiŋ unitkaluaqpatinunniiñ, nikatchakkumi
ñaitchuŋa.” 30  Jesus-ŋum itnaġniġaa, “Uqautilakpiñ, marrumani unnuami 
aqargiqpak qalġuqtaġaluaqnagu malġuŋniaglaan piiḷaaġutigigisigikma piña
suniaglaan.” 31 Aglaan Peter nipliqsuq qapiŋaiqhuni, “Tuquluŋaunniiñ nayuġ
niaġikpiñ. Piiḷaaġiyumiñaipiaġikpiñ sumiunniiñ.” Taatnatuntuuq nipliqmi
ñiqsut iluqatiŋ.

Jesus Agaayuruq Gethsemane-mi
32  Jesus-lu maliġuaqtiniḷu tikitñamiŋ nunagiksaaŋanun atiliŋmun Gethse

mane-mik nipliutigai, “Aquppiuraallagitchi uvani agaayutyaqtilluŋa.” 33 Piqa
tiginiġai Peter-lu, James-lu, suli John. Uqumaiḷḷiullapiaġniqsuq nagliŋnaqsip
ḷuniunniiñ irrutchiġmigun 34 nipliqhuniasiiñ, “Arrii, uqumaiḷḷiullapiaġniqsuŋa. 

Alianam pisaġiłhiñaaġuqtaġaaŋa. Tavraniittuallagitchi qaunaksruqasiḷḷagluŋa.” 
35 Taavuŋaqtaallakhuni sitquġniqsuq nunamun agaayupluniasiiñ nagliksaaġu
ŋitḷuni piñaġumiñaqpan. 36 Itnaġniqsuq, “Abba, Aapaaŋ, suapayaaq aŋalatkiñ 
piiqugaluaġiga nagliksaaġutiqpak uvamniñ. Aglaan pisułhiñ atuumayumuuq, 
pisułiġiŋiḷaapkun.” 37 Jesus-ŋum utiqami paqitlugich siñiktuat nipliutiniġaa 
Simon Pet er, “Simaan, siñikpich? Munaġiuraallakkumiñaiññiqpichunniiñ 
akkuvauraq?” 38 Tavra nipliutilgiññiġai, “Siñiŋniasuŋaqasi agaayulusiḷu, ukpiq
srisaiŋitchumausiḷi uuktuakkaugupsi. Iñuk iḷumutun piyummatiqaġaluaqhuni 
irrutchiġmigun, aglaan timimigun sayaitchaqtuq.” 39 Jesus aullatqiŋñiqsuq 
agaayutyaqhuni sivuanisun. 40 Utiqami paqilgiññiġai siñiktuat, irratiŋ uisalgui
ḷḷiḷḷakługichunniiñ. Taatnamik kiuqausiksraiññiġaat. 41 Utiqami piñayuakni nip
liutiniġai, “Kiikaa, siñigitchi qanutun minġuiqsiġusiḷu. Aglaan siñikpaaniktusi. 
Uvva aatchuutaułiksraŋa iñuum Iġñiŋan tikitchuq aŋalataġiyumiñaqsipḷugu 
killuliqirinun. 42  Makillusi, utlaglavut, ataŋii tunirigikkaġa imma tikitchuq.”

Jesus Tiguniġaat
43  Jesus uqaqtitlugu Judas, iḷaŋat qulit malġuich maliġuaqtaiñ tikiññiq

suq. Aggiqasiqhuni iñugiaktuanik iñuŋnik, saviqaqhutiŋ suli anautchiraqhu
tiŋ. Qaukłiŋich agaayuliqsit, aglaliqiritlu suli sivulliuqtiġruat tuyuġiniġaich. 
44 Taavruma tuniritñiktuam ilaanik qaiññiġaa itnaqhuni iḷitchuġipchautigi
gisiñipḷugu, “Taamna kunikkaġa, tavra ilaaŋugisiruq. Tiguyumagiksi aullau
tiluguasiiñ qaunagilugu.” 45 Judas-ŋum tikirgauraqamiuŋ Jesus nipliutiniġaa, 
“Iḷisautrii,” kunikłụgu. 46  Aasiiñ tamatkua tigguqłuŋniġaat. 47 Iḷaŋata mali
ġuaqtaiñ qichaqtuam amuliqamiuŋ savikpani anauniġaa savaktaat qaukłiata 
agaayuliqsit, siutaiqsiqługu. 48  Jesus-ŋum nipliutigai, “Suvaata tigutyaqpi
sitŋa savikpaliraaqhusi anautaniglu? Savvaqłuktaunasugivisitŋa? 49 Uvlutau
ġaġipman agaayyuvikpaŋmi iḷisautiplusi naagauvva tigullaitchipsitŋa, aglaan 
aglaksi maaqtuaq taatna Agaayyutim uqałhani ittuksraupluni.” 50  Tarrali 
maliġuaqtai iluqatiŋ suksraaqługu qimaŋniqsut.

51 Nukatpiaq, maliġuaqtaiñ iḷaŋat, atnuġaaqaġniqsuq qalipquałhiñamik. 
Tiguliqsaqmanituuq 52  qalipquani unitḷugu qimaŋniqsuq atnuġaunnani.

Jesus Uqaqsittaaġviŋmi
53 Taapkua tigusiruat pituigun tasiuġniġaat Jesus qaukłiatnun agaayuliqsit, 

katimaruanun iluqatiŋ qaukłiŋich agaayuliqsit sivulliuqtiġruat aglaliqiritlu. 
54 Peter malikmiñiqsuq uŋasiuraaqhuni siḷataanunaglaa igluqpaŋan agaayu
liqsit qaukłiata. Aquppiqatauniksuq qaunaksrini naniaqtuaqhuni ikniġmi. 
55  Qaukłiŋich agaayuliqsit suli iluqatiŋ uqaqsittaaqtitchirit pakaaqaġniqsut 
agvisiksraŋanik akikŋaġlugu Jesus tuqqutchukługu, aglaan paqitchitḷaiññiq
sut. 56  Iñugiaktuat iḷisimaraugaluaqtut akikŋaqługu, aglaan iḷisimaruaruat 
atiŋitqataqtut. 57 Tavra iḷisimarit iḷaŋich makinniqsut akikŋaqługu nipliqhu
tiŋ, 58  “Tusaagikput nipliqman, ‘Piyaqquġisigiga agaayyuvikpak iñiqtauruaq 
argaŋnik, aglaan piŋayuakkun uvlut nappaiñiaqtuŋa atlamik iñiqtauŋitchua
mik argaŋnik.’ ” 59 Iḷisimaritunniiñ taapkua piqasiutilguiññiqsut taavru
muuna. 60  Qaukłiat agaayuliqsit makinniqsuq sivuġaatni. Tarra apiqsruġ
niġaa Jesus, “Kiggutiksraitpiuŋ una iḷisimarit uqaġikkaŋat akikŋaqhutin?” 
61 Aglaan Jesus nipaisaaqtuq uqaŋitḷuni sumik.

Apiqsrut qiḷgiññiġaa qaukłiata agaayuliqsit nipliqhuni, “Christ-ŋuvich, 
Iġñiŋa Nanġakkauruam Agaayyutim?” 62  Jesus-ŋum kiuniġaa, “Tarra, Ilaa
ŋuruŋa. Tautukkisigiksi Iñuum Iġñiŋa aquppikpan taliqpiani Saŋŋipayaal
gum qiñiġisipḷugu atqaqpan nuviyakun qiḷaŋmiñ.” 63  Qaukłiata agaayuliqsit 
aliktuġniġai atnuġaani nipliqhuni, “Inuqsraŋaiqsugut iḷisimarauruksramik! 
64  Tusaagiksi uqaġniqłuutaa! Qanuq sivunniġñiqpisi?” Iluqatiŋ katimaruat 
tuqqutaksraġuġnigaat. 65 Iḷaŋisa tivvuaqtuqługu, irrak matuqqaaqługik anau
mikkaat apiqsruqługu, “Ki, nalautchaġiñ kimun anaumiktilaaqnik.” Taatnaa
nikmata qaunaksrit tiguplugu pattaŋniġaat.

Peter-m Jesus Piiḷaaġigaa
66  Peter ititlugu siḷataani uqaqsittaaġvium tikiññiġaa aġnam savaktaan 

qaukłiata agaayuliqsit. 67 Uuma tautukamiuŋ naniaqtuaqtuaq iŋmiñik iḷisaq
łiġniġaa nipliutiplugu, “Ilvittuuq piqatigipmikkaŋatin Jesus Nazareth-mium!” 
68  Peter piiḷaaqtiqtuq, “Naluruŋa. Kaŋiqsimaŋitchiga qanutchimik uqaqti
laan.” Nuktaaqtitlugu aqargiqpak qalġuġniqsuq.

69  Suli aġnam taututqiḷgitñamiuŋ nipliutiniġai tamatkua qichaqtuat, 
“Uvvauna iḷagipmikkaŋat.” 70 Peter piiḷaatqiḷgiññiqsuq. Kiŋuagunsuli qichaq
tuat tavrani nipliutiniġaat Peter, “Iḷumun iḷagigaatin Galilee-ġmiuŋuplutin.” 
71 Aglaan suviagaqsiñiqsuq itnaqhuni, “Agaayyutim anasiñŋuqsaġliŋa uqaŋit
kuma iḷumutuuruamik. Nalugiga kisuutilaaŋa taavruma aŋutim.” 72  Tugliḷiq
łụgu aqargiqpak qalġuġniqsuq. Peter-m itqaġniġai uqałiġikkaŋi Jesus-ŋum, 
“Aqargiq pak qalġuqtaġaluaqnagu malġuŋniaglaan piiḷaaġutigigisigikma 
piŋasuniaglaan.” Itqaqamiuŋ taamna qiagaqsiñiqsuq.⁠

Pilate-muutiniġaat Jesus

15 �1 Tavra uvlaatchaurami qaukłiŋich agaayuliqsit piqatigiplugich sivu
lliuqtiġruat suli aglaliqirit suli iluqaġmiŋ uqaqsittaaqtitchirit kati

maniqsut sivunniuqhutiŋ. Tamatkua Jesus qiḷiqtinniġaat. Qiḷġutilik tasikuaq
ługu Pilate-muutiniġaat kavanauruamun.

2  Pilate-ŋum apiqsruġaa, “Uvva Jew-ŋuruat umialigivatin?” Jesus-ŋum 
kiugaa, “Tavra ilvich taatnaqtutin.” 3  Qaukłiŋich agaayuliqsit pasiuġniġaat 
iñugiaktuatigun sutigun. Aglaan Jesus kiumaksriñġiññiqsuq. 4  Pilate-ŋum 
apiqsrulgitkaa, “Kiggutiksraiññiqpich? Qanutunaglaan iñugiaktautigiruanik 
pasiuqpatin!” 5 Jesus nipliñġitchuq. Taatnamik Pilate quviġusuŋniqsuq.

Jesus Tuquruksraġuġaat
6  Ukiupayaaqman Jew-ŋuruat niġiqpagvikaatni atiliŋmi Apqusaakkaułiġ

mik Pilate annaktitchiraġniqsuq atautchimik isiqtamik kisupayaamik pisu
kamiŋ. 7 Akunġatni isiqtat iñuk inniqsuq atilik Barabbas-mik iñuaqatauruaq 
taapkua aŋuyakmata akikŋaqługu Roman kavamaŋatnik. 8  Iñugayaat Pilate-
mukamitruŋ qasriḷiaqsiñiġaat pituiquplugu isiqtaq piraġiłiġmisun sivuani. 
9 Pilate-ŋum kiugai, “Pituiġitquvisitŋa Umialgatnik Jew-ŋuruat?” 10 Iḷitchu
ġiniġaa qaukłiŋisa agaayuliqsit qaitchiłḥat Jesus-mik siqñataqałiġmikti
gun. 11 Aglaali qaukłiŋich agaayuliqsit akatchiñiqsut iñuŋnik Pilate-ŋum 
pituiġitquplugu Barabbas-mik. 12  Pilate kiugai, “Qanuġisiñiqpigu una tai
guutiqaqtuaq Umialgatnik Jew-ŋuruat?” 13  Iluqatiŋ iñuich nipliaqpaŋniqsut, 

“Kikiaktuutili!” 14  Pilate-ŋum apiqsruġniġai, “Suvaata? Savamaqłuqaqpa?” 
Aglaan iñuich nipliaqpaurallapiaġniqsut, “Kikiaktuutisiuŋ!” 15  Pilate-ŋum 
quyalisukługich iñuich pituiġñiġaa Barabbas iliŋitñun. Qaitkamiuŋ Jesus 
aŋuyyiuqtimiñun tiliñiġai, “Ki, ipiġaqtuqsiuŋ! Kikiaktuutinaqsiruq.”

Aŋuyyiuqtit Mitautigigaat Jesus
16  Aŋuyyiuqtit itqutiniġaat Pilate-ŋum tupiqpaŋanun, aasiiñ katitquni

ġaich atlat aŋuyyiuqtit, 17 atnuġaaqługu akisuruanik kaviqsaamik suli nia
quusipḷugu kakitḷaġnanik aasiiñ iḷipḷugich niaquanun. 18  Kamagiŋŋuaġniġaat 
sivuġaani nipliqhutiŋ, “Uvvaguuq Umialgat Jew-ŋuruat!” 19 Anaullaġniġaat 
niaquagun anautamik suli tivvuaqtuqługu sitquġvigiplugu sivuġaani Jesus. 
20 Mitautigianikamitruŋ mattaqtinniġaat kaviqsaaq siḷatiġuaq atipkaqługua
siiñ ilaan atnuġaaŋiñik. Tavra aullautiniġaat kikiaktuutiviksraŋanun.

Jesus Kikiaktuutigaat Sanniġutamun
21 Uvvaguuq iglaullaġmiŋ aŋuyyiuqtit paaġniġaat iñuk atiqaqtuaq Simon-

mik utiqtuaq nunaaqqimun. Nunuriñiġaat iqsruquplugu Jesus-ŋum kikiak
tuutrivik sra ŋa. Taamna Simon Cyrene-naġmiu aapaŋak Alexander-mlu 
Rufus-ŋumlu.  22  Tikiutiniġaat nunaŋanun taiyuutiliŋmik Golgotha-mik 
mumiutiqaqhuni “Niaqum Saunġa.” 23 Imiksritkaluaġniġaat asiam misuġuanik 
avuplugu suŋaġnitchuamik. Aglaan Jesus imiŋiññiġaa. 24 Tamatkua aŋuyyiuq
tit kikiaktuutigaat. Tavra aviktuġniġaich atnuġaaŋi aasiiñ saaptautigiplugich 
qanutchimik iñuk piksraquplugu. 25 Nine-akłaaqman uvlaami kikiaktuutini
ġaat. 26  Aglaich pasikkusiaŋi iḷiñiġaich niaquan qulaanun itna aglakługich, 
“Umialgat Jew-ŋuruat.” 27 Ilaani kikiaktuutriqatauniqsuk malġuk tigliŋniaq
tik, iḷaqataa taliqpian tuŋaani suli iḷaqataa saumiani. 28 [Sivuniksriqirim tarra 
Agaayyutim uqałha immiumaruq, “Irrutiniġaat savamaqłuktuatun.”]

29 Iñuich apqusaaqtuat niaqulaniqsut nipliaplutiŋ pisaaŋŋatinik Jesus-mun, 
“Aa! Uqaġuuruatin piyaqqułhiñaunipḷugu agaayyuvikpak aasiiñ nappatqig
ḷugu piŋasuni uvluni, 30 ki, anniqsuġiñ ilipnik, aasiiñ atqaġiñ sanniġutamiñ.” 
31 Taatnatuntuuq qaukłiŋisa agaayuliqsit piqasiqhutiŋ aglaliqirinik mitauti
gigaat, “Una anniqsuiraqtuq atlanik, aglaan iŋmiñik anniqsulguitmiñiqsuq. 
32  Ki, Christ, Umialga Israel-ŋum, atqaġutin kikiaktuutrivipniñ! Uvagut tau
tukkuptigu ukpiġiyumaikput.” Taapkuak kikiaktuutriqatauruak suviaġutini
ġaak.

Jesus Tuquruq
33  Uvluq qitiqquqman taaqsiñiqsuq nunapayaami. 34  Three-akłaaqman 

Jesus nipitusiñiqsuq, “Eloi, Eloi, lama sabachthani?” mumiutiqaqhuni, “Agaa
yyutmaaŋ, Agaayyutmaaŋ, suvaata suqutiginġiqpiŋa?” 35  Iḷaŋich tamatkua 
qichaqtuat tusaakamiuŋ nipliqsut, “Ataŋii, tuqłuġaġaa Elijah.” 36 Iḷaŋat iñuich 
tiguliqamiuŋ allaqtiġun qilamiksruaqhuni misuktiqługu misuqqumun, isau
tchiqsiqługu ayauppiŋmik qaqłuukkun aktuqługu nipliqhuniasiiñ, “Ki, qiñi
ġumagikput Elijah aggiġisipmagaan atqautityaġlugu.” 37 Jesus nipaalaliqhuni 
tuquniqsuq. 38  Talukuyaaq agaayyuvikpaŋmi siiksiġniqsuq tatpichakŋa taka
nuŋa taatna. 39 Tavra aŋuyyiuqtit qaukłiat qichaqtuaq Jesus-ŋum qaniŋani 
tuqupman nipliġñiqsuq, “Iḷumutun taamna aŋun iġñiġiniġaa Agaayyutim.”

40  Itmiñiqsut aġnat tautuktuat uŋavaniñ, iḷagiplugich Salome suli Mary 
Magdalene suli Mary, aakagikkaŋak taivruma kamanaiññiqsram James-ŋum 
suli Joses-ŋum. 41 Tamatkua piqasiqsuġniġaat Jesus Galilee-mi itman savau
tiplugulu. Atlat iñugiaktuat aġnat maliŋniġaat Jerusalem-mun.

Jesus Iḷuviġñiġaat
42  Unnuksraaġuraaqman Joseph Arimathea-ġmiu tikiññiqsuq. Uvva uvluani 

sivuani Jew-ŋuruat minġuiqsiaġviat piuq. 43  Taatnamik ilaa taluqsraiqhuni 
utlautiniqsuq Pilate-mun. Iŋiaġiniġaa Jesus-ŋum timaa. Joseph kamagik
kaupluni sivulliuqtiġruaŋuniqsuaq niġiugaqaġniqsuq aullaġniiłịksraŋanik 
aŋaayuqautaanik Agaayyutim. 44 Pilate quviġusuŋniqsuq Jesus tuquaniktiġ
niqman. Tuqłuġniġaa aŋuyyiuqtit qaukłiat apiqsruqługu tuquaniktiqmagaan. 
45 Tarra iḷitchuġianikamiuŋ taavrumakŋa aŋuyyiuqtit qaukłiatniñ Jesus-ŋum 
tuqqutilaaŋa, qaitkaa timaa Joseph-mun. 46 Joseph tauqsiġñiqsuq ukiłḥaaġik
saamik. Atqautiplugu Jesus-ŋum timaa puuqługu ukiłḥaaġiksuamik iḷiñiġaa 
iḷuviḷiuqtamun uyaġaŋmi. Aksrakługu uyaġaŋmik taluniġaa taamna iḷuviq. 
47 Mary Magdalene suli Mary aakagikkaŋa Joses-ŋum qiñiġniġaak napmun 
iḷiñiaqmaŋaan.

Jesus Aŋitqiksuq Tuqułiġmiñ

16 �1 Jew-ŋuruat minġuiqsiaġviat qaaŋianikman, Mary Magdalene suli 
Mary aakaŋa James-ŋum suli Salome tauqsiġñiqsut tipraġiksaanik 

uqsruqtiġukługu Jesus. 2  Uvlaatchaurami sivulliġmi uvluani akunniqsaam 
tikitchut iḷuviġmun nuiyasriuraqmiuġlu siqiñiq. 3  Uqaksraqtuniqsut iŋmik
nun, “Kiami aksrakkisivauŋ uyaġak paaŋaniñ iḷuvġum?” (Atakkii uyaġak 
aŋigaluaqtuaq). 4 Tavrakŋa tautuŋniġaat uyaġak aksraksimaanikługu.

5 Tavra aġnat isiġniqsut iḷuviġmun. Tautukkaat nukatpiaq aquppiuraaqtuaq 
taliqpian tuŋaani atnuġaaqaqhuni takiruamik qatiqtaamik. Quviġutchaŋ
niqsut. 6  Aasiiñ nukatpiam nipliutigai, “Quviġusuŋaqasi! Pakakkiksi Jesus 
Nazareth-miu kikiaktuutrauruaq. Agaayyutim aŋitqiksitkaa. Uvani inġitchuq. 
Qiñiqsiuŋ nallavia. 7 Aglaan uqautityaqsigik maliġuaqtit Peter-lu, ‘Immaimña 
Galilee-muŋniaqtuq sivupsitñi, taamani tautukkisigiksi tuvraġlugu uqauttu
taa ilipsitñun.’ ” 8  Tarra uniññiġaat iḷuviq qilamik. Tatamitpaitḷutiŋ uuliksi
ñiqsut. Nipliŋiññiqsut iñuŋmun apqutmikni iqsitchakpaitḷutiŋ.

Jesus Sagviqsuq Mary Magdalene-mun
9  Jesus aŋitqikhuni uvlaatchaurami sivulliġmi uvluani akunniqsaam, 

sagviġñiqsuq sivulliuplugu taivrumuŋa Mary Magdalene-mun irrusiqłụi
yakkamiñ tallimat malġuŋnik. 10  Taavruma utlaŋniġai piqatigisuukkaŋi 
Jesus-ŋum kiñuvġuruat qaipḷutiŋlu. 11 Uqautiniġai Jesus iñuunipḷugu suli 
tautuŋnipḷugu. Tamatkua naagatai kiñuvġuruat tusaakamiŋ ukpiġinġiñ
ñiġaat.

Jesus Sagviġñiqsuq Malġuŋnun Maliġuaqtiŋnun
12  Kiŋuagun Jesus sagviqmiñiqsuq iglaatun iḷipḷuni malġuŋnun iḷaŋiknun 

aullaqtuaŋnun nunaaqqimiñ. 13  Tavrakŋatchiaq utiġniqsuk. Uqauraaqsiñia
ġaluaġniqsuk atlanun maliġuaqtinun, aglaan tamatkua ukpiġiŋitmiñiġaich.

Jesus Sagviġñiqsuq Qulit Atautchiñun Maliġuaqtinun
14 Kiŋuagun Jesus sagviqmiñiqsuq taapkunuŋa qulit atautchiñun niġiñiaq

titlugich. Suakataġniġai ukpiqsriḷguiłḥatigun pitchiġiiłḥatigunlu atakkii 
ukpiġiŋitḷugich qiñiqtuat ilaanik kiŋuagun aŋitqiłḥan. 15 Nipliutigai, “Aulla
ġusi iluqaanun nunamun, quliaqtuaġiyumagiksi tusaayugaaġiksuaq anniqsu
ġiakun iluqaitñun iñuŋnun. 16 Kisupayaaq ukpiqsriruaq suli paptaakkauruaq 
anniqsuġisiruq. Aglaan kisupayaaq ukpiqsriŋitchuaq suksraunġiqsaugisiruq. 
17 Tamatkua ukpiqtuat piqaġniaqtut iḷitchuqqutaiñik saŋŋim taavrumuuna: 
Atuġlugu atiġa anittaigisirut irrusiqłụŋnik suli uqatlagisirut atlakaaġiiñik 
uqqanik. 18  Tigugaluaġumiŋ nimiġianik unniiñ imiġaluaġumiŋ tuqunamik 
nuyuaġnamiuyumiñaitchut. Iḷigisigaich argagikkatiŋ atniġñaqtuanun aasiiñ 
tamatkua iłuaqsiḷutiŋ.”

Jesus Aullautrauruq Qiḷaŋmun
19  Kiŋuagun Jesus-ŋum Atanġum uqaqatigianikamigich, Agaayyutim 

aullautiuraagaqsiñiġaa pakmuŋa aquvititluguasiiñ taliqpiŋmi tuŋaanun. 
20  Maliġuaqtai aullaqhutiŋ quliaqtuaġniqsut tusaayugaaġiksuamik nanipa
yaaq. Atanġuruam savaqatiginiġai nalupqinaiġutiplugu uqauttutaat iḷumun 
itilaaŋanik quviqnaqtuatigun savaaŋisigun. 

1 �1 Piqpagiplutin iḷauramaaŋ Theophilus! Iñugiaktuat iñuich pisuqtilaaġ
miktigun aglaŋniqsut atuumaruanik akunnaptikni. 2  Iḷisimarauruat 

uqautiniġaatigut tautukkaġmiknik taimakŋaniñ aullaġniiłḥaniñ. Iñuich 
tamatkua pakmapak quliaqtuaġniqsut tusaayugaaġiksuamik. 3 Qutchiksuaŋu
ruatiin, aglaŋniaqtuŋa iḷitchuġiraksraqnik iḷisaaġillapiaqqaaġlugich uqaġipa
yaakkaŋich aullaġniiłḥaniñaglaan. 4 Aglaktuŋa taavrumiŋa iḷisimatquplutin 
iḷumutuupiałhanik iḷisauttusiaġikkaqpich.

Anniviksraŋa John Paptaaqtitchirim Uqautauruq
5  Herod-ŋum umialguniŋani Judea-mi agaayuliqsiqaqmiñiqsuq atiliŋmik 

Zechariah-mik. Agaayyuvikpaŋmi savaqatauniqsuq agaayuliqsini taggisiqaq
tuani Abijah-tkutnik. Aġnaata atqa Elizabeth, paniginiġaali atlam agaayu
liqsim. 6 Iluqatik nalaunŋaruaŋuniqsuk Agaayyutim qiñiłhani, tupiksripḷutik 
iluqaitñik Atanġum tillisaiñiglu atuqtaksraiñiglu. 7 Qitunġaiññiqsuk atakkii 
Elizabeth qitunġitlaitḷuni, suli iluqatik utuqqanaaġuqhutik.

8  Abijah-tkut savagviksriutaata Agaayyuvikpaŋmi tikiummipman, Zecha
riah-m savautiniġaa Agaayyun agaayuliqsaupluni. 9 Tuvraqługu atuiraġiłhat 
agaayuliqsit piksraqtaaġiniġaat ikipkairuksraupluni tipraġiksautmik. Isiġniqsuq 
agaayyuvikpaŋanun Atanġum. 10 Zechariah ikipkaipkaqtitlugu tipraġiksaut
mik iñugaaġruich agaayuniqsut siḷataani. 11 Isaġulgan Atanġum sagviutiniġaa 
qichaqhuni taliqpiani ikipkaiviuram tipraġiksautmik. 12  Zechariah-m tautuka
miuŋ tupaŋniqsuq iqsiḷiqsiqhuni. 13 Aglaan isaġulgum nipliutiniġaa, “Zechariah, 
iqsiñak! Agaayyutim tusaaniġaa iŋiqsrułhiñ. Nuliaġikkan Elizabeth iġñigisiruq 
aŋugauramik. Atchiġisigiñ John-mik. 14 Quviasuutiqaġniaqtutin! Atlatlu iñu
giaktuat quviatchakkisirut anikpan. 15 Iñullautaugisiruq kamanaġuni Agaayyu
tim qiñiłhani. Imiġumiñaitchuq asiam misuqquanik saŋŋisimaruamik. Aniḷġa
tałiġmiñiñaglaan aŋalatiqaġisiruq Ipqitchuamik Irrutchimik. 16 Utiqtinniaġai 
iñugiaktuat Israel-ŋuruat Ataniġmun agaayyutaatnun. 17 Ataniq aggitḷaiñŋaan 
taamna John quliaqtuaġniaqtuq saŋŋiqaġuni sivuniksriqiritun Elijah-tun. Iḷau
raaġiiksitkisigai aapauruat qitunġaŋitñun. Utiqtitkisigai tupiksritḷaitchuat isum
matiqatlasiḷugich nalaunŋaruamik. Itqanaiyautigisigai iñuich akuqtuġumiñaqsi
ḷugu Ataniq.” 18 Zechariah-m nipliutiniġaa isaġulik, “Qanuġluŋa iḷisimaniaqpik 
iḷumutuutilaaqnik? Ataŋii, aŋayuqaaqtuŋa suli nuliaġikkaġa utuqqaġuqmiuq.” 
19 Isaġulgum kiuniġaa, “Gabriel-ŋuruŋa. Qichaqtuŋa sivuġaani Agaayyutim. 
Tuyuġigaaŋa uqautityaquplutin taavrumiŋa tusaayugaallautamik. 20 Ukpiġilgui
tchiñ uqauttutigikkaġa aglaan atuumagisiruq. Atakkii ukpiġilguitñapŋa uqaġu
miñaitchutin tikiḷġataġlugu uvluq tamatkua atuumaviksraŋat.”

21 Taatnaqtitlugu iñuich utaqqiñiġaat Zechariah iḷisimasukhutiŋ suvaata 
muluvaałłakmagaan iḷuani agaayyuvikpaum. 22  Anisulliġataqami uqalguiñ
ñiqsuq. Iñuich iḷitchuġiniġaat qiñiqquuraaqałha agaayyuvikpaum iḷuani. 
Uqalguitḷuni urriqaniqsuq argaŋmiñik. 23  Abijah-tkut savagviksriutaat Agaa
yyuvikpaŋmi naatnamiuŋ Zechariah aiñiqsuq. 24  Aquvatigun taavruma 
nuliaŋa Elizabeth siŋiayauniqsuq. Aasiiñ tallimani tatqiñi aimmiñiqsuq 
25  itnaqhuni, “Kiisaimma saŋŋiruam Atanġum Agaayyutim ikayuqpaaŋa. 
Kanŋusutqikkumiñaiqsuŋa qitunġitlaiññiḷuŋa.”

Anniviksraŋa Jesus-ŋum Uqautauruq
26  Itchaksrani tatqiñi Elizabeth siŋiayauŋanikman, Agaayyutim tuyu

ġilgiññiġaa isaġulik Gabriel nunaaqqimun Galilee-miittuamun atiliŋmun 
Nazareth-mik. 27 Tuyuġiniġaa niviaqsiamun aŋutituqsimaitchuamun atiliŋ
mun Mary-mik nuliaksrausiutianiktuamun aŋutmun atiliŋmun Joseph-mik. 
Joseph kiŋuviaġiniġaa Atanġum David. 28  Isaġulgum tikiññiġaa nipliutip
lugu, “Paġlagikpiñ! Atanġum Agaayyutim piksraqtaaġigaatin iqatigiplutin. 
[Quvianaġniqsraurutin aġnapayaaniñ.]” 29 Mary tupallapiaġniqsuq isaġulgum 
nipliuttutaagun kaŋiqsiŋitḷugu suvaata uqaqtilaaŋa taatna. 30 Isaġulgum nip
liutiniġaa, “Iqsiñak Marii! Agaayyutim iłuaqqutigigaatin. 31 Siŋiayaugisiru
tin iġñiḷutinaasiiñ aŋugauramik atchiqsaksraġikkaqnik Jesus-mik. 32  Taamna 
kamanaġisiruq, suli iñuich taiguutiqaġisigaat iġñiŋanik Qutchiŋñiqsrauruam 
Agaayyutim. Agaayyutim ataniġuqtinniaġaa David-tun sivulliaŋatun. 33  Ata
niġuġisiruq kiŋuviaŋiiñi Jacob-ŋum qaŋapak taimuŋa, suli aŋaayuqautaa 
isuksraqaġumiñaitchuq.” 34 Mary-m tarra nipliutiniġaa isaġulik, “Qanuq una 
itkisiñiqpa? Iḷaqatniksimaitchuŋasuli.” 35  Isaġulgum kiuniġaa, “Ipqitchuaq 
Irrusiq tikiumagisiruq ilipnun. Agaayyutim Qutchiŋñiqsrauruam saŋŋigikka
ŋan nayuġisigaatin. Taatnaġuni iḷiḷgaaq ipqitkisiruq taiguutiqaġuni Iġñiŋanik 
Agaayyutim. 36 Aasiiñ, itqallauŋ iḷan Elizabeth. Uqautigimasugauq qitunġa
qatlaiññipḷugu. Aglaan pakma siŋaiyauruq itchaksrani tatqiñi utuqqanaaġu
ġaluaŋŋaġmi. 37 Atakkii Agaayyutim supayaaq savaaġitlagaa.” 38  Mary nipliġ
ñiqsuq, “Atanġum savaktigigaaŋa. Atuumali uvaŋnun uqauttutigikkaptun.” 
Tavrakŋa isaġulgum uniññiġaa.

Mary-m Utlakkaa Elizabeth
39 Taavruma aquagun, Mary paqnaliqtuqhuni aullaqtiġniqsuq nunaaqqiura

mun qimiġaaŋiñiittuamun Judea-m. 40 Tarra isiqhuni Zechariah-m tupqanun 
iqinniġaa Elizabeth. 41 Elizabeth-ŋum tusaapqauraqmagu Mary-m paġlataa 
iḷummiutaq iḷiqsraqtiġniqsuq. Elizabeth aŋalatiqaġniqsuq Ipqitchuamik Irru
tchimik 42  nipliqhuni nipitusipḷuni, “Quvianaġniqsraurutin aġnapayaaniñ. 
Quvianamiuruq iḷiḷgaaq siŋaiyaukkan. 43  Qanutun quyyasiusiaqaqtigivik, 
ataniġma aakagikkaŋan utlagluġniġaaŋa qiñiġiaqłuŋa! 44 Tusaapqauraqapku 
paġlatigikkan iḷummiutaġa quviatchakhuni iḷiqsraqtiqtuq. 45 Qanutun quvia
suktigivich ukpiġikapku Atanġum uqałha tuyuutigikkaŋa ilipnun atuumagi
siñipḷugu.”

Mary-m Kamaksruutaa
46 Mary nipliġñiqsuq,

“Iñuutchimniñ iluqaaniñ kamaksruġiga Ataniq.
	 47	Quviatchautigigiga Agaayyun Anniqsuqtigikkaġa.
	 48	Suuŋiḷuqtuaŋa itqaġiniġaaŋa.

Uvakŋaniñaglaan iluqatiŋ iñuich taiguutiqaġisigaatŋa 
quvianamiuruamik

	 49	atakkii kamanaqtuaq Saŋŋiruaq Agaayyun savaaqaqhuni 
kamanaqtuanik uvamnun.

Atqa ipqitchuq.
	 50	Kiŋuviaġiiñi aippaavak

nagliktuutiqaġai taluġirigikkani.
	 51	Agaayyun isaŋniqsuq saŋŋiruamik taliġmiñik

aasiiñ siammayaaqługich kamanaġasuktuat sivunniuġutituummaitñik.
	 52	Atchiksinniġai kamanaqtuat atanġich

suli atchiksuat kamanaqsipkaqługich.
	 53	Inuqsraqtuat pisuiqsinniġai nakuuruanik

suli aullaqtitlugich umialguruat saagaiḷaaqługich.
	54-55	Ikayuġniġaa savaktigikkani Israel nagliktuqługich,

akiqsruutmisun sivulliaptiknun Abraham-mun kiŋuviapayaaŋiñunlu 
qaŋapak taimuŋa.”

56  Mary nayuutiuraaġniqsuq piñasuni tatqiñi Elizabeth-mi, aasiiñ utiġmun 
aipḷuni.

Aniłḥa John Paptaaqtitchirim
57 Iġñiviksrani tikitman, Elizabeth iġñiñiqsuq aŋugauramik. 58  Iḷaiñ iḷau

raaŋiñḷu tusaaniġaat Atanġum kamanaqtuamik nagliktuiłḥa Elizabeth-mun. 
Aasiiñ tamatkua quviasuqasiġñiġaat. 59 Aniqammiuraq tallimat malġuŋnik 
uvlianikman nalunaitŋutchiaqsiñiġaat atchiġukługu Zechariah-mik, aapaŋan 
atqanik. 60  Aglaan aakaŋa nipliġñiqsuq, “Naagga, atiqaqtuksrauruq John-
mik.” 61 Nipliutilgiññiġaat, “Aglaan nalliatunniiñ iḷavich atiqaŋitchut taav
rumiŋa atiġmik.” 62  Urriqaplutiŋ apiqsruġniġaat aapaŋa kisumik atchiġuk
kisipmagaan aniqammiuraq. 63  Zechariah aatchuquniqsuq aglagviksramik, 
aglakhuniasiiñ, “Atiqaġisiruq John-mik.” Quviġusuŋniqsut iluqatiŋ. 64 Taat
naanikami Zechariah uqatlasitqiŋñiqsuq quyaaqsipḷuguasiiñ Agaayyun. 
65 Siḷalliuŋich atlayuatchaŋniqsut, aasiiñ iñuich nunapayaani Judea-mi uqa
ġiniġaat. 66  Tusaapayaaqtuat taavrumiŋa isummatiginiġaat apiqsruqhutiŋ, 
“Qanusiugisiñiqpa una iḷiḷgaaq?” Nalupqinaitchuq Ataniġmun iqatigitilaaŋa.

Zechariah-m sivuniksriqutaa
67 John-ŋum aapaŋa Zechariah aŋalatiqaġniqsuq Ipqitchuamik Irrutchimik. 

Uqaġniqsuq sivuniksriqipluni,
	 68	“Quyalakput Ataniq Agaayyutaat Israel-aaġmiut!

Atakkii ikayuġiaġniġai tasuqsaġiaqługich iñuni.
	 69	Akunġatniñ kiŋuviaġikkaŋiñ David-ŋum

Agaayyun piksraqtaaqaġniqsuq iñuŋmik saŋŋiqaqtuamik 
anniqsuġiaqhuta.

	 70	Taimakŋaaglaan akiqsruġaatigut tumigiplugich ipqitchuat 
sivuniksriqirini

	 71	anniqsuġisiñipḷuta akiḷḷiḷiqsuqtigikkaptikñiñ
suli saŋŋiatniñ uumigirigikkapta.

	 72	Uqaġniqsuq nagligigisiñipḷugich sivulliaġikkavut
itqaġilugu ipqitchuaq sivunniuġutni.

	 73	Agaayyutim akiqsruġniġaa sivulliaqput Abraham
	 74	annautigisiñipḷuta akiḷḷiḷiqsuqtigikkaptikñiñ

uvaptiknun savautitqupluni iqsisuŋaqata
	 75	ipqiłịkun nalaunŋaruałikunlu iñuuniqtutilaaptikni.
	 76	Ilvich iḷiḷgauramaaŋ, taiguutiqaġisirutin sivuniksriqiraanik 

Qutchiŋñiqsrauruam Agaayyutim.
Igliġisirutin sivuani Atanġum itqanaiyaġiaġlugu aggiłịksraŋa

	 77	uqautilugich iñugikkaŋi
anniqsuġisiñiḷugich natqigutigisiñiḷugiḷḷu killuqsautiŋitñik.

	 78	Agaayyutigikkaqput iḷunŋuktauruq nagliktaupluniḷu.
Tuyuġikpagu anniqsuqti inniaqtuq uvaptiknun uvlum 

qausaġatauraġniŋatun.
	 79	Ikayuġisigai iñuuniaqtuat taaqtuami iqsiñaŋani tuqułhum,

aasiiñ ilaan iñuupkaġuta tutqiksilluta.”
80 John aglipḷuni timimigun saŋŋisiñiqsuq irrutchikun. Iñuuniaġniqsuq iñui
ḷaami aullaġniiñiałhanunaglaan ilaan quliaqtuaqałhan Israel-aaġmiunun.

Aniłḥa Jesus-ŋum

2 �1 Augustus atanġuŋŋaġmi Rome-mi tilisiñiqsuq iñuich nanipayaaq 
atqiqsitquplugich. 2  Taamna atqiqsitchivik sivulliuniqsuq. Taamna atuu

mapman aŋun atiqaqtuaq Quirinius kavanauniqsuq Syria-mi. 3  Iñupayaat 
utlautiniqsut sivulliaġmiŋ anniviŋitñun atqiqsitchaqtuqhutiŋ. 4 Joseph-tuuq 
iglaupmiñiqsuq. Aullaġniipḷuni Nazareth-miñ Galilee-miittuamiñ Bethle
hem-muŋniqsuq, nunaaqqimun Judea-miittuamun, annivianun atanġum 
David. Joseph tavruŋaġniqsuq atakkii ilaaptuuq kiŋuviaġiplugu David-ŋum. 
5  Atqiqsitchaqtuqami aullautiniġaa Mary nuliaksrausiutianikkani siŋiayau
ruaq. 6 Bethlehem-miititlugik Mary iġñisuliġñiqsuq. 7 Iġñiñġaġniqsuq aŋugau
ramik. Nimiqsruqtuallaŋniġaa iḷipḷuguasiiñ tuttuqpaich niġġiviatnun atakkii 
iniksraitḷutiŋ nullaġviŋmi.

Munaqsriḷḷu Isaġulgiḷḷu
8  Iḷaŋich munaqsrit unnuiñiqsut taavani nunami munaqsripḷutiŋ ipnaimik

nik. 9 Isaġulgan Atanġum sagviutiniġai aasiiñ qaumaŋan Atanġum qaggutip
lugich. Taapkua tatamitchallapiaġniqsut. 10 Aglaan isaġulgum nipliutiniġai, 
“Iqsiñasi, uvuŋaqłuŋa uqautityaġipsi tusaayugaallautamik quviatchaktirru
tiksrauruamik iñupayaamun. 11 Marrumani unnuami anniqsuqti ilipsitñun 
aniruq David-ŋum nunaaqqiani, Christ-ŋuruaq Ataniq. 12  Una iḷitchuqqutau
ruq ilipsitñun ilaaŋutilaaŋanik, paqitkisigiksi aniqammiuraq nimiqsrullaktaq 
nalaruaq tuttuqpaich niġġiviatni.” 13  Tavrakŋatchiaq iñugiallapiaqtuat isa
ġulgich qiḷaŋmiñ sagviġñiqsut. Piqasiqłụgu isaġulik nanġaġniġaat Agaayyun 
itnaqhutiŋ,
	 14	“Kamanaun illi Agaayyutmun qutchiŋñiqsrami qiḷaŋmi,

suli tutqiutiqaġli nunami akunġatni iñuich quyalitñiktuat ilaanik.”

Luke 1​, ​2	 92�  



15  Isaġulgich utiqmata qiḷaŋmun munaqsrit nipliġñiqsut iŋmiknun, “Ki, 
aullaqta Bethlehem-mun tautugiaġlugu Atanġum uqauttutigikkaŋa uvap
tiknun!” 16  Qilamiksruaqhutiŋ paqinniġaich Mary-lu Joseph-lu suli aniqam
miuraq nalauraqtuaq tuttuqpaich niġġiviatni. 17 Munaqsrit tautukamitruŋ 
uqaġiniġaich isaġulgum nipliuttutigikkaŋi taavrumuuna aniqammiurakun. 
18  Tusaapayaaqtuat quviġusuŋniqsut tamatkuniŋa munaqsrit nipliuttutigikka
ŋitñik. 19 Mary-m uummatiġmiitchiutiniġai uqautigikkaŋich aasiiñ isummati
giuraaqługich. 20 Munaqsrit utiġniqsut kamaksruqługu nanġaqługu Agaayyun 
iluqaisigun tusaakkaġmiktigunlu tautukkaġmiktigunlu. Atuumaruq atriḷip
ḷugu isaġulgum atuumagisiñikkaŋa.

Jesus Atchiġaat Agaayyuvikpaŋmi Qaitḷugu Agaayyutmun
21 Tallimat malġuk uvlut naatmata suli aniqammiuraq nalunaitŋutchiq

sauŋanikman, atchiġñiġaat Jesus-mik, atiġmik isaġulgum qaisaŋanik Mary 
siŋaiyaugaluaqtitnagu.

22  Ipqiqsaġviksraŋat tikitman, Joseph-lu Mary-mlu aniqammiuraq Jeru
salem-muutiniġaak qaitchaqtuaqługu Agaayyutmun tuvraqługu maliġutak
sraŋa Moses-ŋum, 23  maliġutlugu aglausimaruaq maliġutaksraŋiñi Atan
ġuruam, “Aniqqaaqtuapayaaq aŋugauraq qaisaksrauruq Agaayyutmun.” 
24  Tuniḷḷaqtuġiaġniqsuk malġuŋnik tiŋmiaġruuraŋnik, iŋiaŋuruamik mali
ġutaksraŋagun Agaayyutim.

25  Jerusalem-mi aŋutiqaġmiñiqsuq atiliŋmik Simeon-mik. Una aŋun 
nalaunŋaniqsuq taluqsriruaq Agaayyutmik, suli utaqqiñiqsuaq Israel-aaġmiut 
annautikkaułiksraŋatnik. Ipqitchuam Irrutchim nayuġniġaa. 26  Ilaan uqau
tiniġaa tuquyumiñaiññipḷugu qiñiġaluaqnagu Christ Anniqsuqti Agaayyu
tim akiqsruutigikkaŋa. 27 Simeon sivullikkaupluni Ipqitchuakun Irrutchikun 
utlautiniqsuq agaayyuvikpaŋmun. Jesus-ŋum aŋayuqaaŋiñ tikiutipmatku 
aniqammiuraq Jesus agaayyuvikpaŋmun atuumatyaqługu atuiraġiłhagun 
maliġutaksram, 28  Simeon-ŋum akiggiutiniġaa iḷiḷgaaq aasiiñ quyaplugu 
Agaayyun,
	 29	“Ataniiq, akiqsruutigikkan atuumapkaġiñ,

suli tuqqutlasiruŋa tutqigḷuŋa.
	 30	Irramnik tautukkiga anniqsuqti
	 31	tuyuġikkan annautitquplugich iñuich sumipayaaq.
	 32	Ilaa qaumauruq sagviiruaq anniqsuġiamik Jew-ŋuŋitchuanun

suli kamanautaugisiruq iñuiñun Israel-ŋum.”
33  Iḷiḷgaam aapaŋa aakaŋalu quviġusuŋniqsuk tamatkunuuna Simeon-ŋum 
uqauttutaigun Jesus-kun. 34  Simeon-ŋum qiññuaġutiniġik piḷiusiamik suli 
nipliutiplugu Mary aakagikkaŋa, “Agaayyutim una iḷiḷgaaq piksraqtaaġini
ġaa agvisautyaquplugu tammałiksraŋatnun naagaqaa anniqsułiksraŋatnun 
iñugiaktuanun Israel-aaġmiunun. Iḷitchuqqutaugisiruq, aasii pisigiplugu ilaan 
kisuutilaaŋa iñugiaktuat iñuich uqaġisirut akitñaġlugu. 35 Taatnaġumiŋ sag
viġisiñiġaich iriġaqtuqhutiŋ isummatigikkaŋich ilaagun. Suli alianaq savik
paktun ipiktuatun kapirigisiruq uummatipnik.”

36  Sivuniksriqiriqaġmiñiqsuq uiḷgaaġnaamik atiliŋmik Anna-mik pania
nik Phanuel-ŋum kiŋuviaŋiñiñ Asher-ŋum. Anna utuqqauruq. Uiqaġniq
suq tal li mat malġuŋni ukiuni, aasii uiŋa tuqupluni. 37 Taimakŋaaglaan 

iñuuniaġniqsuq uiḷgaaġnaaŋupluni, aasiiñ pakma ukiuniŋniqsuq sisamaki
piaq sisamanik. Uniḷḷaiññiġaa agaayyuvikpak. Uvlumi unnuaqtuummaan 
savautiniġaa Agaayyun uisauraaqhuniḷu agaayupluniḷu. 38  Taavrumani sas
saġniġmi tikiññiqsuq qaitchipḷugu quyyatmik Agaayyun. Uqautiginiġaa 
taamna iḷiḷgaaq iluqaitñun niġiugaqaqtuanun tasuqsaityałiksraŋanik Jeru
salem-ŋum.

Utiłhat Nazareth-mun
39 Joseph-ŋum suli Mary-m taŋianikamitkik iluqaisa atuqukkat maliġutak

sraŋigun Agaayyutim utiġniqsuk kiŋuniġmiknun Nazareth-mun Galilee-miit
tuami. 40 Iḷiḷgaaq Jesus aglipḷuni saŋŋisiñiqsuq, puqiutiqallapiaqhuniḷu. Suli 
Agaayyutim iłuaqqutiniġaa.

Nukatpiaġruk Jesus Agaayyuvikpaŋmiittuq
41 Ukiuġaġipman aŋayuqaak Jesus-ŋum utlautiraġniqsuk Jerusalem-mun 

niġiqpagvikaamun atiliŋmun Apqusaakkaułiġmik. 42  Jesus qulit malġuŋnik 
ukiunikman utlautiniqsut niġiqpagvikaamun piraġiłiġmiktitun. 43  Niġiqpag
vikaam aquagun aigaqsiñiqsut. Utiqsaġmaknik nukatpiaġruk Jesus uniŋ
ñiqsuq Jerusalem-mun, aasiiñ aakaŋan Joseph-ŋumlu naluniġaak. 44  Igli
ġasuginipḷugu iglauqatauruani iglauniqsuk naalġataqługu uvluq. Uvvaasiiñ 
tikiumakamik nullaġviksraġmiknun pakaaqsiñiġaak akunġatni iḷamiŋ suli 
iḷauraaŋiñi. 45  Paqiŋitñamitku utiaqsiñiqsuk Jerusalem-mun pakkiaqługu. 
46 Piñayuatigun uvlut paqinniġaak agaayyuvikpaŋmi aquppiqataupluni Jew-
ŋuplutiŋ iḷisautriñi, naalaġnipḷugich apiqsruqtaqługiḷḷu. 47 Iluqatiŋ tusaaruat 
ilaanik quviġusuutiginiġaat puqikhuni kiggutaigun. 48  Aŋayuqaakkiñ quviġu
suutiginiġaak tautukamitku. Aakaŋan nipliutiniġaa, “Iġñiiŋ, qanulgitpisiguk? 
Aapanlu piŋiksraliḷḷapiaqhunuk taatnaqhunuk pakkiaġiptigiñ.” 49 Jesus-ŋum 
kiuniġik, “Suvaata pakakpisitŋa? Naluniqpitku nayuutiruksraułiġa aapaa 
tupqani?” 50 Aglaan kaŋiqsiŋiññiġaak kiggutaa. 51 Tavrakŋa Jesus utiqasiġni
ġik Nazareth-mun tupigiplugik. Aakagikkaŋan itqaġiplugich iluqaisa tamat
kua uummatiġmiitchiutiniġai. 52  Jesus agliñiqsuq puqiksipḷuni. Agaayyutimlu 
iñuiḷḷu nakuaġiniġaat.

Quliaqtuaqałha John Paptaaqtitchirim

3 �1 Akimiaġuutaatni ukiut atanniqsuiłḥani Caesar-m atilgum Tiberius, 
Pontius Pilate kavanaupmiñiqsuq nunami taggisiqaqtuami Judea-mik, 

Herod atanġupluni Galilee-mi, aniqataa Philip atanġupluni nunami taggi
siqaqtuami Iturea-mik Trachonitis-miglu, Lysanias atanġupluni Abilene-mi, 
aasiiñ 2  Annas-lu Caiaphas-lu qaukłiuplutik agaayuliqsini. Taapkua atan
ġupkaqługich uqałha Agaayyutim tikiumaniqsuq John-mun iġñiŋanun 
Zechariah-m iñuiḷaami. 3  John kukiḷuŋniqsuq kuuŋan Jordan-ŋum avataani 
quliaqtuaqhuni, “Isummitqigitchi mumigusi killuqsautipsitñiñ paptaaqtillusi. 
Taatnaġupsi Agaayyutimli natqigutigisigai killuqsautisi.” 4 John aggiġñiqsuq 
tuvraqługu aglausimaruaq makpiġaaŋani sivuniksriqirim Isaiah-m itna,

“Iñuk tuqłuiraqtuq iñuiḷaamiñ:
Itqanaiyautisiuŋ apqutiksraŋa Atanġum,

nalġuġlugu tumiksraŋa!

	 5	Natiġnapayaat immiġḷugich,
iñġich qimiġaallu naqigḷiḷugich,

saquŋaruat apqutit nalġuqsaqmiḷugich,
qaiġiitchuat tumitchaat qaiqsaġlugich.

	 6	Tarrali iñupayaaq iḷitchuġiniaqtuq anniqsuqtimik Agaayyutim 
akiqsruutigikkaŋanik.”�  Isaiah 40:3‑5

7 Iñugiaktuat iñuich utlautiniqsut John-mun paptaaquplutiŋ. Uqautiniġai, 
“Nimiġiatun ittuasii, kia uqautivasi annatlasiñipḷusi anasiñŋuqsautiksraŋaniñ 
Agaayyutim? 8  Iḷitqutchipsigun qiñiġnaqsisiuŋ isummitqiłịqsi killuqsautipsit
ñiñ. Isumanasi, ‘Abraham sivulliaġigikput.’ Uqautigipsi, Agaayyutim makua 
uyaġaich kiŋuvialiutlagai Abraham-mun! 9 Agaayyutim atanniiłḥa qallipia
ġataqtuq, iñuktun itqanaiqsuatun kipiłhiñaaġukługu napaaqtuq kaŋiagun. 
Napaaqtupayaaq asirriŋitchuaq kipikkaugisiruq iktauluniasiiñ ikniġmun.”

10  Iñuich apiqsruġniġaat, “Qanuġmi pigisiñiqpisa?” 11 Kiuniġai, “Kisupa
yaam malġuŋnik qaliġuaqaġumi qaitchiḷi iñuŋmun atnuġaaksraitchuamun, 
suli kisupayaaq niqiksrautiqaġumi niġipkaiḷi niqiksraitchuamik.” 12  Iḷaŋich 
tax-siliqirit utlautipmiñiqsut paptaaquplutiŋ aasiiñ apiqsruqługu, “Iḷisautrii, 
Sugisiñiqpisali?” 13  Uqautiniġai, “Katitchiñasi qaaŋiġḷugu piraksriusiaqsi.” 
14  Iḷaŋisa aŋuyyiuqtit apiqsruqmiñiġaat, “Uvagutaasiiñ, qanuġisiñiqpisa?” 
Nipliutiniġai, “Aqsaknasigik iñuich nunuritñigusi naagaqaa saglutiginasigik 
iñuich. Apaigilugu akiḷiusiaġikkaqsi.”

15 Iñupayaat niġiugaqaġniqsut Anniqsuqtimik aggiqsaġumaruamik, aasiiñ 
isumaniqsut taamna John Christ-ŋupmagaan, anniqsuqti akiqsruutauruaq. 
16 Aasiiñ John-ŋum uqautiniġai, “Paptaaqtitchiruŋa imikun, aglaan taimma 
iñuk aggiqsaġumaruaq kamanatluktuq uvamniñ. Siŋiiḷguyumiñaitchuŋaun
niiñ aluġutiŋnik. Paptaaġisigaasi Ipqitchuakun Irrutchikun suli iknikun. 
17 Tigummiaġigaa tiktitaun salummaġukługich mukkaaksrat sanikłuŋniñ, 
katillugichaasiiñ mukkaaksrat siġḷuaġmiñun. Aglaan ikipkaġisigai sanikłuich 
ikniġmun qamiyumiñaitchuamun.” ⁠

18  Atlakaaġiikun John quliaqtuaġniqsuq tusaayugaallautamik iñuŋnun 
pitchuksaaqługich atlaġuquplugich iñuuniałhat. 19 John-ŋum iñiqtiqmiñiġaa 
ataniq Herod atakkii iḷaqatnikhuni Herodias-mik aniqataan nuliaŋanik suli 
savaaqaqhuni iñugiaktuanik atlanik pigiitchuanik. 20 Aasiiñ Herod savaaqaġ
niqsuq pigiitḷuktuamik isiqtaupkaqamiuŋ John.

Paptaakkaułha Jesus-ŋum
21 Iluqaisa iñuich John-mun paptaaqtinŋanikmata, Jesus-tuuq paptaaqtin

niqsuq. Agaayupkaqługu qiḷak aŋmaqtuq 22  suli Ipqitchuaq Irrusiq atqaġniq
suq ilaanun tiŋmiaġruuratun. Nipi tusaaniġaat pakmakŋa, “Piqpagiplutin 
Iġñiġigikpiñ. Quyalimaaġikma.”

Jesus-ŋum Kaŋŋiġviŋi
23  Jesus-ŋum aullaġniikamiuŋ savaani, iñuiññaq qulinik ukiuqtutilaaqaġ

niqsuq. Iñuich isummatiginiġaat iġñiġinipḷugu Joseph-mun,
iġñiŋa Heli-m, 24 iġñiŋa Matthat-ŋum,
iġñiŋa Levi-m, iġñiŋa Melchi-m,
iġñiŋa Jannai-m, iġñiŋa Joseph-ŋum,

25 iġñiŋa Mattathias-ŋum, iġñiŋa Amos-ŋum,
iġñiŋa Nahum-ŋum, iġñiŋa Esli-m,
iġñiŋa Naggai-m, 26 iġñiŋa Maath-ŋum,
iġñiŋa Mattathias-ŋum, iġñiŋa Semein-ŋum,
iġñiŋa Josech-ŋum, iġñiŋa Joda-m,
27 iġñiŋa Joanan-ŋum, iġñiŋa Rhesa-m,
iġñiŋa Zerubbabel-ŋum, iġñiŋa Shealtiel-ŋum,
iġñiŋa Neri-m, 28  iġñiŋa Melchi-m,
iġñiŋa Addi-m, iġñiŋa Cosam-ŋum,
iġñiŋa Elmadam-ŋum, iġñiŋa Er-ŋum,
29 iġñiŋa Joshua-m, iġñiŋa Eliezer-ŋum,
iġñiŋa Jorim-ŋum, iġñiŋa Matthat-ŋum,
iġñiŋa Levi-m, 30 iġñiŋa Simeon-ŋum,
iġñiŋa Judah-m, iġñiŋa Joseph-ŋum,
iġñiŋa Jonam-ŋum, iġñiŋa Eliakim-ŋum,
31 iġñiŋa Melea-m, iġñiŋa Menna-m,
iġñiŋa Mattatha-m, iġñiŋa Nathan-ŋum,
iġñiŋa David-ŋum, 32  iġñiŋa Jesse-m,
iġñiŋa Obed-ŋum, iġñiŋa Boaz-ŋum,
iġñiŋa Salmon-ŋum, iġñiŋa Nahshon-ŋum,
33  iġñiŋa Amminadab-ŋum, iġñiŋa Admin-ŋum,
iġñiŋa Arni-m, iġñiŋa Hezron-ŋum,
iġñiŋa Perez-ŋum, iġñiŋa Judah-m,
34 iġñiŋa Jacob-ŋum, iġñiŋa Isaac-ŋum,
iġñiŋa Abraham-ŋum, iġñiŋa Terah-m,
iġñiŋa Nahor-ŋum, 35 iġñiŋa Serug-ŋum,
iġñiŋa Reu-m, iġñiŋa Peleg-ŋum,
iġñiŋa Eber-ŋum, iġñiŋa Shelah-ŋum,
36 iġñiŋa Cainan-ŋum, iġñiŋa Arphaxad-ŋum,
iġñiŋa Shem-ŋum, iġñiŋa Noah-m,
iġñiŋa Lamech-ŋum, 37 iġñiŋa Methuselah-m,
iġñiŋa Enoch-ŋum, iġñiŋa Jared-ŋum,
iġñiŋa Mahalaleel-ŋum, iġñiŋa Cainan-ŋum,
38  iġñiŋa Enos-ŋum, iġñiŋa Seth-ŋum,
iġñiŋa Adam-ŋum, iġñiŋa Agaayyutim.

Jesus-ŋum Aŋiqusaaqsiułha

4 �1 Jesus utiġniqsuq Jordan-miñ aŋalatiqaqhuni Ipqitchuamik Irrutchi
mik. Sivullikkauniqsuq Irrutchikun iñuiḷaamun 2  uuktuaqsiutyaqhuni 

tuunġaġmiñ malġukipiami uvluni. Iluqaani taapkunani uvluni niġiŋiññiq
suq, aasiiñ niġisuliqhuni piviksrani isukłitmata. 3  Tuunġaum nipliutiniġaa, 
“Agaayyutim iġñiġipiaqpatin tilliuŋ una uyaġak qaqquġuqulugu.” 4 Aglaan 
Jesus-ŋum kiuniġaa, “Agaayyutim uqałha nipliqsimaaqtuq, ‘Iñuk iñuuyumi
ñaitchuq qaqqułhiñakun.’ ” 5  Tavrakŋa tuunġaum aullautilgiññiġaa qiñiq
titluguasiiñ atanġuviŋiñik nunam 6  nipliutiplugu, “Aatchuġisigikpiñ iluqaa
nik aŋalatchiłịġmik suli iluqaanik umialgutmik. Tamanna iluqani qaisauruq 
uvaŋnun. Aasiiñ qaitḷagiga kisumupayaaq qaitchukkupku. 7 Iluqaan tamanna 

piginayaġiñ agaayyuvigigupŋa.” 8  Aglaan Jesus-ŋum kiuniġaa, “Agaayyutim 
uqałha nipliqsimaaqtuq, ‘Agaayyuvigisaġiñ Atanġuruaq Agaayyutin savauti
lugu kisian.’ ” 9 Tavrakŋa tuunġaum aullautilgiññiġaa Jerusalem-mun inillak
ługuasiiñ qutchiŋñiqsraŋanun nuvukkaŋanun agaayyuvikpaum nipliutiplugu, 
“Iġñiġipiaqpatin Agaayyutim igittin ilipnik taunuŋa. 10 Atakkii Agaayyutim 
uqałha nipliqsimaaqtuq,

‘Agaayyutim isaġuliŋmiñun munaġipkaġisigaatin.’
	 11	Nipliqhunisuli, ‘Akiyaġigisigaatin argaŋmiknik,

aasii atniġumiñaitchitin isigaktin uyaġaŋnun.’ ”�  Psalm 91:11, 12
12  Aglaan Jesus-ŋum kiuniġaa, “Agaayyutim uqałha uqaqmiuqtuuq, ‘Uuktua
ġumiñaitchiñ Atanġuruaq Agaayyutin.’ ” 13 Tuunġaum uuktuaqsaaġuiqamiuŋ 
Jesus qanutchipayaakun unisimaallaŋniġaa.

Jesus-ŋum Aullaġniigaa Savaani Galilee-mi
14 Tavrakŋa Jesus utiġniqsuq Galilee-mun saŋŋiqaqhuni Ipqitchuakun Irru

tchikun. Iñuich uqaġiniġaat nanipayaaq. 15 Ilaa iḷisautripḷuni katraġviŋitñi 
suli kamaksruġniġaat iluqatiŋ.

Nazareth-miut Ukpiġiŋiññiġaat Jesus
16 Jesus Nazareth-muŋniqsuq iñuguġvigikkaġmiñun. Jew-ŋuruat minġuiq

siaġvium uvluani piraġiłiġmigun isiġniqsuq katraġviŋmun. Makinniqsuq agli
qipluniasiiñ Agaayyutim uqałhaniñ. 17 Aatchuġniġaat makpiġaaŋiñik sivu
niksriqirim Isaiah-m. Aŋmaqamigich makpiġaat paqinniġaa aglausimaruaq,⁠
	 18	“Irrusian Agaayyutim nayuġaaŋa.

Piksraqtaaġigaaŋakii
quliaqtuaġitquplugu tusaayugaallautaq inuqsraqtuanun.

Tuyuġigaaŋa uqaġitquplugu patchisaiġun tigutaaŋuruanun
suli mamirrutiksraq qiñitlaitchuanun

suli patchisaiquplugich naŋitaaqsiruat
	 19	suli quliaqtuaġitquplugu Atanġum anniqsuiłịksraŋan iñugikkaġmiñik 

tikiññiqsuq.”�  Isaiah 61:1‑2
20 Jesus-ŋum umikługich makpiġaat utiqtinniġai katraġvium savaktigikka
ŋanun aquvitluniasii. Iluqatiŋ iñuich katraġviŋmi qiñiaqsiñiġaat. 21 Iḷisau
tiaqsiñiġai itnaqhuni, “Taamna Agaayyutim uqałha atuumaniqsuq uvlupak 
agliqiaŋupman tusaałłapsitñi.” 22  Iñupayaat aarigaaġutchaŋniqsut quviġu
suutigiplugich saŋŋiqaqtuat uqałhich uqauttutigikkaŋi. Nipliġñiqsut, “Una 
taimña iġñiġinġitpauŋ Joseph-ŋum?” 23 Jesus-ŋum nipliutiniġai, “Uqautinia
ġipsitŋa uqauttutauruamik iŋiḷġaanimma itna, ‘Taaktii, iłuaqsiiñ ilipnik!’ 
Tusaagivut savaaġikkatin Capernaum-mi. Ki, Savaaqaġiñ uvani iñuguġvipni. 
24 Iḷumutuuruq, Sivuniksriqiri paġlatlaitchaat iñuguġviŋmiñi. 25 Naalaġniḷḷak
sitŋa, Iḷumun iñugiaktuanik uiḷgaġnaaqaqtuq Israel-mi taimani Elijah iñuup
man. Imani sialuŋitchuġġuuq piŋasuni ukiuni ukium avvaŋaik iḷaplugich 
niġisuksiullapiaqhutiŋ iluqaani nunami. 26 Naagauvva Elijah tuyuuŋiññiqsuq 
nalliatnun uiḷgaġnaat Israel-mi aglaan kisianun uiḷgaġnaamun iñuuniaqtua
mun Zarephath-mi Sidon-miut nunaŋatni. 27 Suli iñugiaktuanik iñuqaqmiñiq
suq auyugaqtualiŋnik iñuuniaqtuanik Israel-mi imani sivuniksriqiri Elisha 
iñuupman. Aglaan nalliatunniiñ mamikkauŋiññiqsuq avataagun Naaman 

Syria-ġmiu.” 28  Iñuiñ katraġviŋmi tusaakamitruŋ taamna qinnallapiaġniq
sut. 29 Makitiqhutiŋ tinuraqługu Jesus annisiniġaat nunaaqqiġmikniñ. Qaaŋa
nuutiniġaat iñġiuram nunaaqqimiŋ irvianun igitchukługu ipnamiñ. 30 Aglaan 
akunniraqługich iñugayaat aullaġniqsuq.

Iñuk Irrusiqłụlik
31 Tavrakŋa Jesus Capernaum-muŋniqsuq, nunaaqqimun Galilee-miittua

mun aasi iñ iḷisautripḷuni iñuŋnik Jew-ŋuruat minġuiqsiaġvium uvluani. 
32  Iñuich quviġusuŋniqsut tamarrumiŋa iḷisauttutaanik, atakkii uqaġniqsuq 
liilaa aŋalatchiłịqaqtuatun. 33  Katraġviŋmi iñuqaqmiñiqsuq irrusiqłụliŋ
mik iġialaruamik, 34 “[Iḷaksianatiguk.] Jesus Nazareth-miu, suniaqpisiguk? 
Uvuŋaqpich piyaqquġukhunuk? Naluŋitchiga kisuutilaan, ipqitchuaŋuplu
tin Agaayyutim tuyuġikkaŋa!” 35  Jesus-ŋum tiliñiġaa irrusiqłụk, “Qiñui
saaġiñ! Anniiñ iñuŋmiñ!” Irrusiqłụum ulġusaaqtinniġaa aŋun sivuġaatnun 
iñuich unitḷuguasiiñ atnisuŋaqnagu. 36 Iñuich quviġutchaŋniqsut nipliqhutiŋ 
avatmun, “Qanusiuniqpa una nipliun? Aŋalatitchiłịġmik saŋŋimiglu uuma 
iñuum ti litḷaniġai aasiiñ irrusiqłụich anipḷutiŋ.” 37 Tusaayugaaq taamna 
Jesus-kun siaminniqsuq napmupayaaq tamarrumani nunami.

Jesus Mamititchiñiqsuq Iñugiaktuanik Iñuŋnik
38  Aasiiḷi Jesus anikami katraġviŋmiñ utlautiniqsuq Simon Peter-m kiŋun

ġanun. Simon-ŋum aakaruaŋa atniġñaġniqsuq uunaqłukpakhuni. Uqau
tiniġaat Jesus taavrumiŋa. 39 Utlakługu qichaqhuni siñigviiñ saniġaatnun 
tiliñiġaa uunaqłuk aullaquplugu ilaaniñ. Tarra uunaqłunġiqsiġniqsuq. Maki
tiqhuniasiiñ niqłiuġutiaqsiñiġai.

40  Jew-ŋuruat minġuiqsiaġviat nuŋitman, siqiñiq nipianikmanimma ilu
qatiŋ iḷauraaqaqtuat atniġñaqtuanik atniġñautilgich atlakaaġiiñik tikiutini
ġaich Jesus-mun. Iḷiñiġai argaŋni iluqaŋitñun aasii iłuaqsipḷugich iluqaisa. 
41 Irrusiqłụich aninniġai iñugiaktuaniñ iñuŋniñ nipliaplutiŋ, “Iġñiġigaatin 
Agaayyutim.” Jesus-ŋum tiliñiġai irrusiqłụich nipliquŋitḷugich, atakkii iḷisi
maniġaat Christ-ŋutilaaŋa.

Jesus-ŋum Quliaqtuaqałha Katraġviŋñi
42  Uvlaaġuqman Jesus-ŋum uniññiġaa nunaaqqiq iñuiḷaamukhunia

siiñ. Iñuich pakaaqsiñiġaat. Paqitnamitruŋ iġḷigiaqsiñiġaat aullaquŋitḷugu. 
43 Aglaan nipliutiniġai, “Quliaqtuaqtuksrauruŋa tusaayugaallautaŋanik aŋaa
yuqautaan Agaayyutim iñuŋnun atlani nunaaqqiñi. Taatnaqhuni Agaayyu
tim tuyuġigaaŋa.” 44 Taatnamik quliaqtuaġniqsuq Jew-ŋuruat katraġviŋitñi 
nanipayaaq.

Jesus-ŋum Tuqłuġai Sivulliich Maliġuaqtit

5 �1 Iḷaŋatni uvlut Jesus qichaġniqsuq siñaani narvam taggisiqaqtuami 
Gennesaret-mik. Iñuich tinurautraġniqsut tusaasukhutiŋ uqałhanik 

Agaayyutim. 2  Tautuŋniġik malġuk umiak siñaani. Iqaluŋniaqtit niuplutiŋ 
salummaiñiqsut kuvramiknik. 3  Jesus ikiniqsuq iḷaqataaknun umiak (umia
ġikkaŋanun Simon-ŋum) uqautipluguasiiñ ayaktaallaquplugu siñaaniñ. 
Jesus aquppipḷuni umiami iḷisautriaqsiñiqsuq iñuŋnik. 4  Iḷisautriŋaiqami 

nipliutiniġaa Simon, “Ayallaguŋ umiaq itiruamun aasiiñ kuvriġiaġusri, 
ilvich piqatigikkatinlu.” 5 Simon-ŋum kiuniġaa, “Ataniiq, sakuukkaluaqtugut 
unnuapak. Iqaluŋiḷḷaktugut. Aglaan nipliutigikkan maliglugu kuvriġisiru
gut.” 6  Kuvriqamiŋ iqalukpauraġniqsut kuvratiŋunniiñ aliŋniuraliqługich. 
7 Isaaqtaġniġaich piqatitiŋ atlami umiami ittuat ikayuġiaquplutiŋ. Utlauti
kamiŋ immiġñiġaich taapkuak umiak iqaluŋnik kiviñialiġataqługik. 8  Simon 
Peter-m tautukamiuŋ tamanna sitquġniqsuq sivuġaanun Jesus-ŋum nipliq
huni, “Ataniiq, aullaġiñ uvamniñ! Killiqirauruŋa.” 9 Atakkii ilaalu piqatiniḷu 
narġiasruŋniqsut iqalukpauraqtaġmiktigun. 10 Simon-ŋum piqatik James-lu 
John-lu, iġñak Zebedee-m, quviġusukmiñiqsuttuuq. Jesus-ŋum Simon nipliu
tiniġaa, “Iqsiñak, uvakŋaniñaglaan piññaŋniaġisirutin iñuŋnik aqaluŋniaq
matun.” 11 Iqaluŋniaqtit qakitiġniġaich umiatiŋ siñaanun, unisiqługichaasiiñ 
supayaat maliaqsipḷugu Jesus.

Jesus Mamititchiruq Auyugaqtualiŋmik
12  Jesus nunaaqqimiitnami nalautchiñiqsuq aŋutmik auyugaqtualiŋmik. 

Aŋutim tautukamiuŋ Jesus sivuġaanuŋniqsuq iŋiqsruqługuasiiñ, “Ataniiq, 
pisuksiñaġuvich mamitiłhiñaugikma.” 13 Jesus-ŋum isakługich argaŋni aksiŋ
ñiġaa, “Piyummatiqaqtuŋa. Iłuaqsiiñ!” Tavrauvaa aŋutim auyugaqtuaŋa 
mamitikkauruq. 14 Jesus-ŋum tiliñiġaa, “Uqautiginiaqnagu kisumununniiñ, 
aglaan agaayuliqsimugutin isivġiuqtitchumuutin. Aatchuiyumuutin tuni
ḷḷautinik Agaayyutmun tuvraġlugich Moses-ŋum tillisaa mamititkaatinkii. 
Taatnaġuvich iñupayaam iḷitchuġiniaġaa mamitilaan.” 15  Aglaan tusaayu
gaaq Jesus-kun siaminniqsuq iñugiaksipḷuni. Iñugiaktuat iñuich utlautiniq
sut ilaanun tusaasukługu suli mamititausukhutiŋ atniġñautmikniñ. 16 Aglaan 
iñuiḷaamuaqsiñiqsuq agaayutyaqhuni.

Jesus Mamititchiñiqsuq Aulatlaitchuamik
17 Iḷaatni Pharisee-ŋuruat suli iḷisautrit maliġutaksranik aggiġñiqsut nunaaq

qipayaaniñ Galilee-miittuamiñ Judea-miittuamiñḷu suli Jerusalem-miñ. Jesus 
iḷisautripkaqługu taapkua aquppiñiqsut naalaġnipḷugu. Agaayyutim Jesus saŋ
ŋiksritmiñiġaa iłuaqsitquplugich atniġñaqtuat. 18  Iḷaŋich iñuich aggiġñiqsut 
akiyaqługu aulatlaitchuaq aŋun ilaan qaatchiaŋagun. Itqutiniaġaluaġniġaat 
iḷuanun tupqum iḷisukługu sivuġaanun Jesus. 19 Aglaan apqutiksraniḷguiññamit
ruŋ, iñuitkii tatiplutiŋ, akiyautiniġaat qaaŋanun tupqum, aasriiñ alikługu qiḷaŋa 
tupqum atqaqtinniġaat qaatchiaŋagun akunġatnun iñugayaat iḷipḷugu sivuġaa
nun Jesus. 20 Jesus-ŋum tautukamiuŋ ukpiqsriłḥat nipliutiniġaa atniġñaqtuaq, 
“Aŋuun! Killuqsautitin natqigutikkaurut.” 21 Aglaliqirit suli Pharisee-ŋuruat isu
maaqsiñiqsut, “Taamna iñuk kisuunasugiva uqaġniqłuutriruaq Agaayyutmik? 
Kiña natqigutriyumiñaitchuq killuqsautinik aglaan Agaayyun kisimi.” 22 Jesus-
ŋum iḷisimaniġai sumik isummatiqaqtilaaŋat apiqsruqługich, “Suvaata isuma
visi taatnatchimik? 23 Qaġanatlukpa nipliqsuni, ‘Killuqsautitin natqigutikkaurut’ 
naagaqaa ‘Makillutin pisugiñ’? 24 Iḷitchuġipkaġisigipsi Iġñiŋan Iñuum aŋala
tchirrutiqałhanik natqigutritḷapluni killuqsautinik nunami.” Tavra nipliutiniġaa 
aulatlaitchuaq aŋun, “Makillutin tigulugu qaatchian aŋiḷaaġiñ.” 25 Tavrakŋa
tchiaq aŋun makinniqsuq sivuġaatnun nayuutipayaaqtuat. Tiguplugich qaatchiani 
nallavigikkani aiñiqsuq kamaksruqługu Agaayyun. 26 Iñuich katimapayaaqtuat 

quviġusuliḷḷapiaġniqsut, aasriiñ taluqsraliqhutiŋ nipliqhutiŋ, “Maatnatavra quviq
nallapiaqtuamik qiñiqtugut uvlupak.” Tarra kamaksruġniġaat Agaayyun.

Jesus Tuqłuġniqsuq Levi-mik
27 Kiñuagun taavruma Jesus anikami tautuŋniġaa aŋun atilik Levi-mik 

aquppiruaq tax-siliqiviŋmiñi. Taamna tax-siliqiri katitchiñiqsuq maniŋñik 
Rome-maġmiunun. Jesus-ŋum nipliutiniġaa, “Maliŋŋa!” 28  Levi makitiqhuni 
unitḷugu suapayaaq maliaqsiñiġaa. 29 Aquvatigun Levi niġiqpautriñiqsuq 
Jesus-mik tupiġmiñi. Aiyugaaqtauruani iḷaupmiñiqsut iñugiaktuat tax-sili
qirit atlatlu iñuich. 30 Uvvaasiiñ Pharisee-ŋuruat suli aglaliqirit uqaalaaqsi
ñiqsut maliġuaqtaiñun Jesus-ŋum, “Suvaata niġiqatauvisi imiqatauvisiḷu tax-
siliqirini suli killuliqirini?” 31 Aglaan Jesus kiuniġai, “Iñuich atniġñaŋitchuat 
taaktiqaġniaŋitchut aglaan tamatkua atniġñaqtuat. 32  Aggiŋitchuŋa tuqłu
ġiaġlugich nalaunŋagiruat iŋmikni iñuich aglaan killuliqirit mumiquplugich.”

Uisauraałikun
33  Iḷaŋisa iñuich nipliutiniġaat Jesus, “Maliġuaqtai John-ŋum uisauraaġ

niqsut akulaiqłụgu agaayuplutiŋ suli maliġuaqtiŋich Pharisee-ŋuruat taatna
tunsuli; aglaan maliġuaqtitin niġiraqtut imiqhutiŋlu.” 34 Jesus-ŋum kiuniġai, 
“Isummatigivisigik aiyugaaqtauruat katchuutiviŋmi uisauraaquplugich uik
sraun inŋaan? Naagga! 35 Uiksrautaan aullaġviksraŋa tikiññiaqtuq. Aglaan 
aullaanikpan iḷauraaŋi uisauraaġniaqtut.”

36 Jesus-ŋum uqautitqiŋñiġai atrikusautmik, “Kiñapayaaq iḷaaksraġumiñai
tchuq nutaamiñ quppiġaamiñ iḷaaġluguasiiñ utuqqaq quppiġaaq. Taatnaġumi 
aliksiñaġniaġaa nutaaq quppiġaaq, atakkii nutaamiñ quppiġaamiñ iḷaaksraġu
miuŋ atriginiaŋitchaa utuqqam. 37 Uvvasuli nutaaq asiam misuġua ittuksrau
ŋitchuq utuqqaġmi puumi atakkii nutaam misuqqum alikkisigaa utuqqaq puuq 
maqiluni, aasiiñ misuġuq puuġlu suunġiġisiruk. 38 Aglaan nutaaq asiam misuġua 
ittuksrauruq nutaami puumi. [Iluqatigli puuġlu misuġuġlu piiñġiŋitchumuuk.] 
39 Kiñaunniiñ imiġukkumiñaitchuq nutaamik imiqqaaġuni asiam misuġuanik 
saŋŋisimaruamik. Atakkii nipliġisiruq, ‘Utuqqaġuqsiaq nakuutluŋniqsuq.’ ”

Qanuutautilaaŋa Minġuiqsiaġvium Uvluan

6 �1 Jesus pisuŋniqsuq tamauna mukkaaksrat nautchiiviatigun minġuiqsiaġ
vium uvluani. Maliġuaqtiŋi pukuŋniqsut mukkaaksranik sanŋiyaqługich 

argaŋmiknik niġiaqsipḷugitaasiiñ. 2  Pharisee-ŋuruat apiqsruġniġaich, “Suvaata 
savakpisi minġuiqsiaġvium uvluani? Maliġutaksraġikkaptigun savakkumiñai
tchusi ugluvak.” 3 Jesus-ŋum kiuniġai tamatkua, “Agliqisimasuknaġiksi sumik 
David-ŋumlu piqataiñḷu pisilaaŋat niġisuliqamiŋ. 4 David isiġniġuguuq tup
qanun Agaayyutim. Aasiiñ qaqquksraqhuni tuniḷḷautauruamik Agaayyutmun 
niġiñiġaa aatchuqługich maliktigikkani. Maliġutaksraptigun kimununniiñ 
niqiksrautigitquŋiññiġaa taatnasiq qaqquq avataatigun agaayuliqsit.” 5 Jesus 
nipliġñiqsuqsuli, “Iġñiŋa Iñuum atanġuruq minġuiqsiaġvium uvluaniunniiñ.”

Aŋun Argalik Pannaqłuktanik
6  Atlami minġuiqsiaġvium uvluani Jesus katraġviŋmukhuni iḷisautri

ñiqsuq. Tavrani itmiñiqsuq aŋun argalik pannaqłuktanik. 7 Aglaliqirit suli 

Pharisee-ŋuruat patchisiksraiḷiqiniġaat Jesus savaaqaġasugalugu nalaunŋai
tchuamik; naipiqtuġniġaat tautugiaqhutiŋ iłuaqsiriigisipmagaan iḷisratlai
tchuamik minġuiqsiaġvium uvluani. 8  Aglaan Jesus-ŋum iḷisimaniġai isum
matiŋich. Uvvaasiiñ nipliutiniġaa aŋun argalik pannaqłuktanik, “Makittin 
uvuŋaġutin.” Aŋun makitluni tavruŋaġniqsuq. 9 Jesus nipliutiniġai tamatkua, 
“Apiqsruġniaġipsi una, Nalliak maliġutaksrakuaġnaqpa: savaaqałiq nakuu
ruamik naagaqaa pigiitchuamik minġuiqsiaġvium uvluani? Ikayuqtuksrau
visa iñuŋnik naagaqaa piyaqquqtillugich?” 10  Qiñiqługich iñuich avatmiñi 
nipliġñiqsuq aŋutmun, “Isakkich argaktin!” Taatnaqman argai iłuaqsiñiqsut. 
11 Aglaliqirit Pharisee-ŋuruatlu qinnallapiaġniqsut. Aasiiñ uqautigiaqsiñiġaat 
avatmun qanuġukługu Jesus.

Jesus Piksraġniqsuq Qulit Malġuŋnik Uqqiraqtinik
12  Taipkunani uvluni Jesus qimiġaamuŋniqsuq agaayutyaqhuni, unnuaq 

naatluguasiiñ agaayupluni Agaayyutmun. 13 Uvluqman iŋmiñuquniġai mali
ġuaqtini. Piksraġniqsuq qulit malġuiñik taiguutiqakkaġmiñik uqqiraqtinik: 
14  Simon-mik atchikkaġmiñik Peter-mik suli aniqataaniglu Andrew-mik, 
James-mik suli John-mik, Philip-mik suli Bartholomew-mik, 15 Matthew-mik 
suli Thomas-mik, James-mik iġñiŋanik Alphaeus-ŋum suli Simon-mik tai
guutiqaqtuaq Zealot-ŋuruamik, 16 Judas-mik iġñiŋanik James-ŋum suli Judas 
Iscariot-mik aatchuutigitniktuaq ilaanik aquagun.

Jesus Iḷisautriruq suli Mamititchiruq
17 Tavrakŋa Jesus atqaqatiginiġai maliġuaqtini qimiġaamiñ. Qichaġataġniq

suq qaiġiksaamun nunamun piqatigiplugich iñugiaktuat maliġuaqtigikkani. 
Iñugiaktuat iñuich aggiġñiqsut nakikŋaliqaa Judea-miñ Jerusalem-miñḷu suli 
nunaaqqiŋñiñ taġium siñaani atiqaqtuamiñ Tyre-miglu Sidon-miglu. 18  Utlau
tiniqsut tusaasukługu Jesus suli iłuaqsisukhutiŋ atniġñautmikniñ. Uvvasuli 
tamatkua iłuiḷḷiuqtitauruat irrusiqłụŋmiñ iłuaqsikkauniqsut. 19 Iñupayaat 
aksiguŋniġaat atakkii saŋŋiqaqhuni iŋmiñi iłuaqsitḷaplugich. Aasiiñ tamat
kua utlautiruat ilaanun iłuaqsikkauniqsut.

Quviasuutitlu Isumaaġutitlu
20 Jesus-ŋum tautuŋniġai maliġuaqtini nipliqhuni,

“Quvianamiurusi inuqsraqtuasii;
Aŋaayuqautaa Agaayyutim pigigiksi!

	 21	Quvianamiurusi niġisuktuasii pakma;
Agaayyutim niġisuiqsitkisigaasi!

Quvianamiurusi alianniuqtuasii pakma;
Iglaġisirusi!

	 22	Quvianamiurusi iñuich uumigikpasi,
ayaksimakpasi pigilugu Iġñiŋa Iñuum aivakpasiunniiñ
suli nipliutigikpasi pigiitchuaŋuniḷusi.

23 Quviatchapiaġitchi tamanna atuumakpan, nuttaglusi quvianakun, atakkii 
akiḷiusiaksraqsi pakmani kamanaġniaqtuq. Itqaumasigik, sivulliaŋisa taat
nautipmiraġigaich sivuniksriqirit.
	 24	Aglaan iqsiñamiurusi umialguruasii pakma;

qaġanaqtuaq iñuułiqsi isukłiññiaqtuq!
	 25	Iqsiñamiurusi niġisuiqsimaaqtuasii pakma;

niġisuliġisirusi!
Iqsiñamiurusi iglaqtuasii pakma;

kiñuvġugisirusi qialusiḷu!
	 26	Iqsiñamiurusi iñupayaat uqautigillautaqpasi.

Itqaumasigik, sivulliaŋisa uqautigillautaqmiraġigaich 
sivuniksriqiŋŋuaqtuat.

Piqpaksriłịq Uumiksririnik
27 “Aglaali naalaġniruasii uqautigipsi, Piqpagiyumagisi akiḷḷiḷiqsuqtigik

kasi, iłuaqqutilugich uumigirigikkasi. 28  Apiqsruqsiuŋ Agaayyun iłuaqqutit
qulugich tamatkua taiyuaniqłuutriruat ilipsitñik, agaayutilugich tamatkua 
iłuaqqutrigiŋisasi. 29 Kia qakiqpatin iqsrapkun, ki, maniyumagiñ igḷuanik 
iqsraqpich; kia iñuum piñiqpagu quppiġaan, ki, pipkaġumagiñ atnuġaanlu. 
30 Kisupayaam apiqsruqpatin suqaġuguni qaiḷḷugu, suli kia tiguniqpagu pigik
kan apiqsruġniaqnagu utiqtitqulugu. 31 Qanuq irrutitqusuugupsi atlanun 
iñuŋnun taatnatuntuuq irrutriyumuusi atlanik.

32  “Piqpaksrigupsi kisiitñik iñuŋnik piqpaksrigikkapsitñik suvaata akuq
tuiñiaġasugivisi quyyatmik? Killuliqiritunniiñ piqpagipmiraġigaich tamat
kua piqpagirigikkatiŋ. 33 Iłuaqqutigupsigik kisiisa iłuaqqutrigikkasi suvaata 
akuqtuiñiaġasugivisi quyyatmik? Killuliqiritunniiñ taatnaġaqtuttuuq! 34 Atu
gaksritñikkupsi tamatkunuŋa kisiitñun utiqtitchitḷaruanun atugaksraqtaaġ
miknik suvaata akuqtuiñiaġasugivisi quyyatmik? Killuliqiritunniiñ atugak
sritñikamiŋ killuliqiriqatmiknun utiqtitchivigitqupmiraqtut aktilaaŋatun! 
35 Aglaan ilipsi, piqpagiyumagisi uumigirigikkasi, iłuaqqutilugich iñuich suli 
atuaksriḷḷugich niġiugisuŋatnagu utiqtitkisiñiḷugich. Taatnaġupsi akuqtuigi
sirusi kamanaqtuamik akiḷiusiamik, suli iġñiġigisigaasi Qutchiŋñiqsrauruam 
Agaayyutim iłuaqqutriruaq quyyataitchuanik pigiitchuaniglu. 36 Nagliktausi
tchi Aapapsisun nagliktuutiqaqtuatun.

Atanniiłịq Atlanik
37 “Suksraunġiqnasi atlanik, suksraunġiqsauŋitchumausiḷi; pigiiññiġaiñia

qasi atlanik, pigiiññiġakkauŋitchumausiḷi; natqigutisimaaġlugich atlat, natqi
gutisimaakkauyumuasiḷi. 38  Aatchuġlugich atlat, aatchuusiaqaġumuasiḷi; aa, 
akuqtuigisirusi immiġḷugu uuktuun, naqiqsraġlugu, aŋalallugu, ulipkaulalugu: 
akiyaġniqtutilaapsitñun. [Agaayyutim aatchuġaġigaasi iġḷikkutaiḷaakun.] Uuk
tuutigikkaqsi atlanun taamna Agaayyutim uuktuutigigisipmigaa ilipsitñun.”

39 Jesus uqautiniġai atrikusautmik, “Qiñitlaitchuam iñuum sivulliġumiuŋ 
atla qiñitlaitchuaq iluqatik katakkisiruk nivviamun. 40 Maliġuaqti kamanat
luŋitchuq iḷisautrimiñiñ, aglaan iḷisaqtaupayaaq naatchigumi iḷisaaġmiñik 
atrigaigutigisigaa iḷisautriñi.

41 “Suvaata tautukpiuŋ irriutaŋuluuraq aniqatvich iraani, aasiiñ suliqutigi
suŋaqnagu qirugraitchiaq iripni? 42  Qanuq uqautriñiaġniqpich aniqatiupnun, 
‘Aniqatmaaŋ, piiġḷagu irriutaŋuluuraq iripniñ!’ qiñisuŋaqnagu qirugraitchiaq 
iripni? Ukpiŋŋuaqtii! Sivulliulugu piiqsirruŋ qirugraitchiaq iripniñ. Qiñilgu
niaġiñḷi nalupqinaiġḷugu irriutaiqsiłịksran aniqatvich iraaniñ.

Napaaqtuq Iḷisaġigaat Asiaŋigun
43 “Napaaqtuġiksaaq nauritḷaitchuq asiaġiitchuanik, naagaqaa napaaqtuġii

tchuaq asirritḷaitchuq nakuuruanik. 44 Napaaqtupayaaq iḷisimanaġaqtuq asi
rrianigun; pukutlaitchusi aqpiŋñik kakitḷaġnaniñ, naagaqaa asiaviŋñik kakit
ḷaġnaqaqtuanik uqpiŋniñ. 45 Iñullautaq nakuurualiqiruq atakkii nakuuruamik 
isumaqaqhuni; iñullautauŋitñami pigiitchualiqiruq atakkii pigiitchuamik isu
maqaqhuni. Taatnamik, iñuk uqaqami irrusipiani salapqiġaa uqałiġmigun.

Malġuk Tuppirik
46   “Taiguqtaksraġiŋitchipsitŋa Atanipsitñik kamagiyumaŋitkupsigik 

uqauttutigikkatka ilipsitñun! 47 Kiña iñuk uvaŋnukkumi naalaġniḷugich uqa
łiġikkatka aasiiñ tupigilugich—iḷisautigisigipsi qanuq atriqaqtilaaŋanik. 
48  Taamna atriqaqtuq iñuŋmik nappairuamik tupiġmiñik nivakhuni itisipḷugu 
aasii iḷipḷugu turvia uyaġaŋmun. Kuuk uliqłukman qasaqtaqługu taamna 
tupiq auliyaŋitchuq atakkii payaŋaitḷuni. 49 Aglaan kiña iñuk tusaaruaq uqa
łiġikkamnik tupigiŋitḷugich atriqaqtuq iñuŋmik nappairuamik tupiġmiñik 
nunamun turviiḷaaqługu; uliqłuum qasaqtaqmagu taamna tupiq ulġuruq 
siqumitipiaqhuni.”

Jesus Mamititchiruq Aŋuyyiuqtaiñ Qaukłiata Savaktaanik

7 �1 Jesus-ŋum iḷisautrisuiqami tamatkunuuna iñuŋnik, ilaa Capernaum-
muŋniqsuq. 2  Taavaniguuq Roman aŋuyyiuqtaiñ qaukłiat savaktiqaġ

niqsuq piqpagikkaġmiñik; taamnaasii iñuk atniġñaqhuni tuqułhiñaaġuqhuni. 
3  Uvvauna aŋuyyiuqtit qaukłiat tusaakami Jesus-mik tuyuqaġniqsuq Jew-
ŋuruat sivulliuqtiġruaŋitñik apiqsruġiaqtitlugu mamititquplugu savaktigik
kani. 4  Tikitñamitruŋ Jesus iŋiġniġaat pipiaqhutiŋ, “Taamna iñuk ikayuq
taksraġipiaġiñ, 5  atakkii ilaan piqpagigai iñugikkavut. Nappairuqunniiñ 
katraġviksraptiknik.” 6  Tavra Jesus maliŋniġai. Uŋasiŋaiqmiuġlu tupqaniñ 
aŋuyyiuqtit qaukłiata tuyuġiniġai iḷauraani nipliutitquplugu Jesus, “Ataniiq, 
uvuŋaŋiññaqpich. Uvva utlaktaksrauŋiḷuqtuŋaunniiñ tupimnun. 7 Naagalu 
suuŋiḷuqpaitḷuŋa utlaktaksraġiŋiḷuġikpiñunniiñ. Uqallaksiñaġiñ uqałiġmik 
aasiiñ savaktigikkaġa atniġñaqtuaq iłuaqsiñiaqtuq. 8 Atakkii aŋalatiqaqmiuŋa 
qaukłiġñik suli aŋuyyiuqtiqaqłuŋa aŋalatamnik. Tilikapku una, ‘Aullaġiñ!’ 
aullaġaqtuq; tilikapkusuli taamna, ‘Qaġġaiñ!’ aggiġaqtuq; suli tilikapku 
savaktigikkaġa, ‘Taamna piuŋ!’ piraġigaa.” 9 Jesus-ŋum quviġusuutiginiġaa 
taamna tusaakamiuŋ. Kiŋiaqami iñugaaġruŋnun maliktigikkaġmiñun uqaġ
niqsuq, “Paqisimaitchuŋasuli ukpiqsriłịġmik taatnatun Israel-aaġmiuni!” 
10  Aŋutit tuyuuruat utiqamiŋ aŋuyyiuqtit qaukłiata tupqanun paqinniġaat 
savakti iłuaqsipḷugu.

Jesus Aŋitqiksitchiruq Uiḷgaġnaam Iġñiŋanik
11 Tamanna atuumaanikman Jesus utlautiniqsuq nunaaqqimun atiliŋ

mun Nain-mik. Maliġuaqtaiñ suli iñugiaktuat iñuich maliŋniġaat. 12  Tikiñ
ñiqsuq paaŋanun nunaaqqim aniḷġataqmiñiqsullu akigaqtuat tuquŋa
ruamik iñuŋmik. Taamna tuquŋaruaq iġñitauġinikkaŋa uiḷgaġnaam. 
Iñugiaktuat iñuich nunaaqqimiñ maliŋniġaat taamna aġnaq. 13  Atanġuruam 

Jesus tautukamiuŋ iḷunŋutchallapiaġniqsuq. Nipliutiniġaa aġnaq, “Qianak!” 
14  Utlakługu aksiŋñiġaa tuquŋaruam akigautaat. Iñuich akigaqtuat taav
rumiŋa nutqaqmata Jesus nipliġñiqsuq, “Nukatpiaq, tiligikpiñ, makittin!” 
15  Tuquŋaruaq aŋun aquvitiġniqsuq uqaaqsipḷuniasiiñ. Jesus-ŋum utiqtin
niġaa aakaŋanun. 16  Iñuich iluqatiŋ taluqsratchaŋniqsut kamaksruaqsipḷu
guasiiñ Agaayyun itnaqhutiŋ, “Kamanaqtuaq sivuniksriqiri salapqiġñiqsuq 
akunnaptiknun. Agaayyun aggiqsimaniqsuq anniqsuġiaqługich iñugikkani!” 
17 Taamna tusaayugaaq Jesus-kun siaminniqsuq nunaaqqipayaanun Judea-
mun suli avataanun nunamun.

Uqqiraqtit John Paptaaqtitchirimiñ
18  John-ŋum maliġuaqtaiñ uqautiniġaat iluqaitñik tamatkuniŋa. 19 Tuq

łuqługik malġuk maliġuaqtiŋni tuyuġiniġik atanġuruamun apiqsruqup
lugu, “Anniqsuqtauvich aggiqsaġumaruaq, naagaqaa niġiuktuksrauvisasuli 
atlamik?” 20  Utlautiruk Jesus-mun nipliutiplugu, “John Paptaaqtitchirim 
tuyuġigaatiguk apiqsruquplutin, ‘Anniqsuqtauvich aggiqsaġumaruaq, naa
gaqaa niġiuktuksrauvisasuli atlamik?’ ” 21 Taavrumani taatnałhatni Jesus 
iłuaqsiraġaiñiqsuq iñugiaktuanik iñuŋnik atniġñautiŋitñik naŋirrutiŋitñiglu, 
suli anittaqługich irrusiqłụich, qiñitlasipḷugiḷḷu qiñitlaitchuat iñuich. 22  Jesus-
ŋum kiuniġai John-ŋum maliġuaqtik, “Uqautityatku John qiñikkaptiknik suli 
tusaakkaptiknik:

‘Qiñitlaitchuat qiñitlasirut, pisutlaitchuat pisutlasirut,
tamatkua auyugaqtualgich mamittut, tusaatlaitchuat tusaatlasirut,

tuquŋaruat aŋitqiksikkaurut iñuułiġmun, suli tusaayugaallautaq 
quliaqtuaŋuruq inuqsraqtuanun.’

23  Qanutun quvianaqtigiva iñuk ukpiġutaiñġitchuaq piqutigipluŋa.”
24  John-ŋum uqqiraqtik aullaqmaknik Jesus-ŋum uqautigiaqsiñiġaa iñu

gaaġruŋnun John-kun, “Uvva John-mukapsi iñuiḷaamun sumik qiñiġasugi
visi? Iviŋmik anuġim aŋalataŋanik liilaa? 25 Uvvasuli qiñiġasugivisi iñuŋmik 
atnuġallautaliŋmik? Iñuich atnuġaallautaqaġaqtuat inuqsrasuŋaqatiŋ iñuu
niaġuurut inillautani. 26  Uqautisitŋa, sumik qiñiġiaqpisi? Sivuniksriqirimik? 
Taamna iḷumutuuruq, aglaan tautukkaqsi kamanatluktuaŋuruq sivuniksri
qiriłḥiñamiñ. 27 John taamna ilaaŋuruq Agaayyutim uqałhan uqautigikkaŋa 
itna, Agaayyun nipliqsuq,

‘Ataŋii, tuyuġigisigiga uqqiraqtiga sivupni
itqanaiyautitqulugu tumiksran sivunnapni.’ ”�  Malachi 3:1

28  Jesus niplipsaaqtuq, “John [Paptaaqtitchiri] kamanatluktuq anipayaaqtua
niñ. Aglaan kiñaunniiñ kamanaiññiqsrauruaq aŋaayuqautaani Agaayyutim 
kamanatluktuq John-miñ. 29 (Tusaapayaaqtuat ilaanik tax-siliqirituummaġ
miŋ tupiksr iñiqsut Agaayyutim nalaunŋaruanik atuqukkaŋiñik paptaak
kauplutiŋ John-kun. 30 Aglaan Pharisee-ŋuruat suli iḷisautrit maliġutaksranik 
ayaksimaniġaat Agaayyutim sivunniutaa iŋmiknun, suli paptaaquŋitḷutiŋ 
John-mun.)

31 “Sumik atriqaqpat iñuich iñuuruat pakmapak? Sutun itpat? 32  Atriqaq
tut iḷiḷgaanik aquppiruanik tuniriñiaqtuat katimmaviŋitñi tuqłirautiplutiŋ 
avatmun,

‘Atuqtuurautigaluaġipsi katchuutituutinik

aglaan aġġiŋitḷusi.’
‘Uvagutli, atuqapta kiŋuvġuutinik qiaŋitchusi.’

33 John Paptaaqtitchiri aggiqami niġitḷaiññiqsuq suli iminġitḷuni asiam misu
ġuanik, naagasuli uqaqtusi irrusiqłụqaġnipḷugu. 34 Iġñiŋa Iñuum niġiraqtuq 
imiqhuniḷu. Pakma nipliġaqtusi, ‘Tautullaksiuŋ iñuk niġġiqsuruaq imiqtuq
tilu, iḷauraaŋat tax-siliqiritlu killuliqiritlu.’ 35 Agaayyutim puqiutaa iḷitchuġip
kautauruq iḷumutuuplugu savaaŋagun.”

Jesus Kiŋunġani Simon Pharisee-ŋuruam
36  Iḷaŋata Pharisee-ŋuruat aiyugaaġniġaa Jesus niġiyaqtuaquplugu. Jesus 

utlautikami tupqanun, nayummagataqhuni tamauŋa niġiaqsiñiqsuq. 37 Taav
rumani nunaaqqimi aġnaq iñuuniaqmiñiqsuq killuliqiraupluni. Tusaakamiuŋ 
Jesus niġiñiaġnipḷugu Pharisee-ŋuruam tupqani aggiutriñiqsuq nakasuŋŋua
mik imaliŋmik piññaqnaqtuamik tipraġiksautmik. 38  Qichaġniqsuq tunuani 
Jesus-ŋum isigaiñi qiapluni, imaġuqługich qulvimiñik, ivikługich nutchami
ñik, kunikłụgich, suli kuvipḷugich tipraġiksautmik. 39 Pharisee-ŋuruaq aiyu
gaaqtuaq Jesus-mik tautukami taavrumiŋa nipliġñiqsuq iŋmiñun, “Uuma 
iñuum sivuniksriqiraupiaġumi naluŋiññayaġaa una aġnaq aksiksigikkani; 
naluŋiññayaġaa qanutchimik iñuuniusiqaqtilaaŋa! Atakkii ilaa killuliqirau
ruq.” 40 Jesus-ŋum nipliutiniġaa, “Simon, uqautraksraġigikpiñ.” “Aa, iḷisautrii, 
uqautiŋŋa!” 41 Jesus unipkaagaqsiruq, “Malġuk iññugguuq simmiḷiaksraqtuġ
vik akiqsruumaniġaak maniŋñik. Iḷaqataan akiqsruumaniġaa naliksraliŋmik 
tallimat kavluutit uvlut savaaŋatnik, iḷaqataanaasiiñ malġukipiaq qulinik. 
42  Iluqatik taapkuak akiḷiiḷguiññiqmaknik akiqsruutaiġñiġik. Nalliak taap
kuak piqpaksritḷukpa ilaanik?” 43  Simon-ŋum kiuniġaa, “Uumaqanuġii nat
qigutrikkauruam aŋitluktuamik akiqsruutmik.” Jesus nipliġñiqsuq, “Nalaut
tutin.” 44 Kiŋiaqługuasiiñ aġnaq nipliutiniġaa Simon, “Tautuguŋ una aġnaq! 
Uvaŋa isiqama tupipnun qaitchiŋitchikma imiġmik iġġuutiksraŋatnik isi
gaŋma. Aglaan uuma aġnam iġġuġai isigatka qulvimiñik aasiiñ ivikługich 
nutchamiñik. 45  Ilvich iqiŋitchikma kunigḷuŋa. Aglaan uuma aġnam nut
qautiŋitchai kunniuqługich isigatka isiġataqamaaglaan. 46  Uqsruqtiŋitchiñ 
niaquġa. Aglaan uuma aġnam uqsruqtiġai isigatka tipraġiksautmik. 47 Uqau
tigikpiñ, uuma aġnam kamanaqtuamik piqpaksriłḥan qiñiqtitkaa iñugiaktuat 
killuqsautini natqigutikkaułhat. Aglaan iñuk killuqsautiqapiaŋiññasugiruaq 
natqigutiraksramik piqpaksripiaġniaŋitchuq.” 48  Tavrakŋa Jesus-ŋum uqauti
niġaa aġnaq, “Killuqsautitin natqigutikkaurut.” 49 Atlat aiyugaaqtauruat niġi
qatigiplugu Jesus nipliġñiqsut avatmun, “Kisuunasugiva una? Natqigutritḷa
niqsuqunniiñ killuqsautinik.” 50  Aglaan Jesus nipliutiniġaa taamna aġnaq, 
“Ukpiqsriłịqpich anniqsuġaatin. Iñuuniaġiñ tutqiksiḷutin.”

Aġnat Maliktuat Jesus-mik

8 �1 Taavruma kiñuagun Jesus iglauniqsuq apqusaaqługich nunaaqqich 
nunaaqqiuratlu quliaqtuaqhuni tusaayugaallautamik aŋaayuqautaanik 

Agaayyutim. Qulit malġuich maliġuaqtaiñ maliŋniġaat. 2  Iḷaŋisa aġnattuuq 
malikmiñiġaat iłuaqsikkauruat irrusiqłụŋniñ suli atniġñautiniñ. Taapkua 
Mary-lu (taiguutiqaqtuaq Magdalene-mik), taamna Jesus-ŋum tallimat mal
ġuŋnik irrusiqłụŋnik anitchirvigikkaŋa, 3  Joanna-lu, uiqaqtuaq Chuza-mik 

aŋalatauruamik atanġum Herod-ŋum iniqpaŋani, suli Susanna suli iñugiak
tuat atlat aġnat. Tamatkua ikayuuttutiginiġaich pigikkatiŋ Jesus-mun suli 
maliġuaqtaiñun.

Atrikusaun Nautchiaksriqirikun
4 Iḷaatni iñugiaktuat iñuich utlautruġniqsut Jesus-mun nunaaqqipayaaniñ. 

Iñugayaat katikmata uqautiniġai uumiŋa atrikusautmik. 5 “Iḷaatni iñuk nau
tchiityaġniqsuq. Nautchirripkaqługu nautchiaksrat iḷaŋich katagaġniqsut 
apqutmun tutmiġaqatauplutiŋaasii, suli tiŋmiurat siḷami niġipḷugich. 6 Iḷaŋich 
kataŋniqsut uyaġauruamun nunamun. Nautchiaksrat qilamik naurut, aglaan 
pannaqłuŋniqsut atakkii nuna aiḷaŋitḷuni. 7 Iḷaŋich nautchiaksrat kataŋniqsut 
kakitḷaġnalgich akunġatnun. Aasiiñ kakitḷaġnat nauqasiqługich nautchiak
srat nagguviksraiġñiġaich. 8  Suli iḷaŋich nautchiaksrat kataŋniqsut nunagik
saamun. Naukamiŋ nauriñiqsut mukkaaksranik tallimakipiaŋuttaaqhutiŋ 
atautchimiñ.” Taamna uqausiġillaan nipitusipḷuni uqallaŋniqsuq, “Kiña siu
tiqaqtuaq naalaġniḷi!”

Sivuniŋat Atrikusautit
9 Maliġuaqtaiñ apiqsruġniġaat Jesus qanuutautilaaŋanik taavruma atri

kusautim. 10  Kiuniġai, “Agaayyutim sagviġaa nalunaqtuaŋa aŋaayuqautmi 
ilipsitñułhiñaq, aglaali tamatkunuŋa ukpiqsriŋitchuanun uqaqtuŋa atriku
sautitigułhiñaq. Taatnamik

qiñiġaluaqhutiŋ iḷisaqsritḷaitchut,
suli naalaġnigaluaqhutiŋ kaŋiqsitḷaitchut.�  Isaiah 6:9

Jesus-ŋum Kaŋiqsipkaġaa Atrikusaun Nautchiaksriqirikun
11 “Uvvauna qanuutaułha atrikusautim: nautchiaksraq uqałiġigaa Agaa

yyutim. 12  Nautchiaksrat kataktuat apqutmun atriqaqtut tamatkuniŋa tusaa
ruanik tusaayugaallautamik, aglaan Tuunġaum tikitḷuni aattaġigai uqałhich 
uummatiŋitñiñ ukpiqsritquŋitḷugich anniqsukkautquŋitḷugiḷḷu. 13  Nautchiak
sratli kataktuat uyaġauruamun nunamun atriqaqtut tamatkuniŋa tusaarua
nik tusaayugaallautamik akuqtuqługu quviasukhutiŋ aglaan kaŋiḷiŋitḷutiŋ. 
Ukpiqsriuraallakkaluaqhutiŋ akkuniisuŋaqani aasiiñ uuktuaqsiułiq tikitman 
qapiqtiġaġniqsut. 14 Nautchiaksratli kataktuat akunġatnun kakitḷaġnat atri
qaqtut tamatkuniŋa tusaaruanik tusaayugaallautamik, aglaan isumatuyaa
łhum umialgułhumlu suli quvianaŋan marruma iñuuniałhum suqutiginġiqsi
taġiġaat ukpiqsriłịq, aasiiñ asiaŋat piġutlaitchuq. 15 Nautchiaksratli kataktuat 
nunagiksaamun atriqaqtut tamatkuniŋa tusaaruanik tusaayugaallautamik 
akuqtupiaġataqługu. Tamatkua tupiginiġaat Agaayyutim uqałha aasiiñ asi
rriaqaqhutiŋ anuqsrułikun, suli iñuusiŋich atlaŋŋuqtauplutiŋ.

Naniq Ataani Utkusium
16  “Kia iñuum ikitnamiuŋ naniq matutlaitchaa utkusiŋmik naagaqaa iḷit

laitchaa at aatnun siñigviich. Aglaan iḷiraġigaa naniqaġviŋmun, iñuiḷḷi 
isiqtuat taututlarut naniqaqman. 17 Qanutchipayaaq irikkauruaq sagvik
kaugisiruq, suli qanutchipayaaq matukkauruaq paqitaugisiruq. 18  Qaunagi
titchi taatnamik qanuq naalaġnisilaapsitñik atakkii kisupayaaq piqaqtuaq 

akuqtullaaġisiruq, aglaan taavruma piqaŋitchuam anniagisigaa taamnaun
niiñ mikillapiaqtuaq pigikkani.”

Jesus-ŋum Aakaŋalu Aniqatiuŋiḷu
19 Jesus-ŋum aakaŋan suli aniqatiuŋiñ utlaŋniġaat. Aglaan tikiḷguiññiġaat 

iñugiakpaitḷutiŋ. 20 Iḷaŋata iñuich nipliutiniġaa Jesus, “Aakanlu aniqatiutinlu 
qichaqtut kigga qiñiġukhutin.” 21 Jesus-ŋum nipliutiniġai iluqaisa, “Aakagi
giga aniqatigigitkalu makua tusaaruat uqałhanik Agaayyutim tupigiplugulu.”

Jesus-ŋum Quunniġuqtitkaa Narvaq
22  Iḷaŋatni uvlut Jesus maliġuaqtiniḷu ikiniqsut umiamun, ilaa nipliqhuni, 

“Ki, ikaaqta igḷuanun narvam.” Tarra ayaksaaġniqsut. 23 Tiŋilġaqsiaġviŋmikni 
Jesus siñiksaġniqsuq. Tavrakŋatchiaq anuqłiġuutiqpauraġniġai narvami, 
umiaŋat immiaqsipḷuguasiiñ suli iluqatiŋ navianniuliqhutiŋ. 24 Maliġuaqtaiñ 
utlakługu Jesus itiqsaġniġaat nipliqhutiŋ, “Iirigii, Ataniiq! Kiviaqsirugut.”

Jesus makitluni iñiqtiġniġaa anuġi qaiqpauratlu. Aŋniġuiqman quunni
tchiaġullapiaġniqsuq. 25 Tavra Jesus-ŋum nipliutiniġai maliġuaqtini, “Naami 
ukpiqsriłịqsi?”

Aglaan quviġusuŋniqsut iqsiḷiqhutiŋ, aasiiñ uqaqhutiŋ iŋmiknun, “Qanu
siuniqpa una iñuk anuġimunniiñ qaiḷiqpauratlu kamagivatruŋ?”

Jesus Mamititchiruq Iñugiaktuanik Irrusiqłụliŋmik
26  Jesus maliġuaqtaiḷu tiŋiḷġaqsiaġniqsut nunaŋanun Gerasene-naġmiut, 

igḷuanun narvaŋan Galilee-m. 27 Jesus niupman umiamiñ paaġniġaa iñuum 
nunaaqqimiñ irrusiqłụqaqtuam. Taamna iñuk atnuġaiḷaaġaġniqsuq aimmit
ḷaiqhuni, aglaan nayuutiraqniqsuq iḷuviġni. 28  Tautukamiuŋ Jesus igitluni 
isigaiñun nipliġñiqsuq nipitusipḷuni, “Jesus, iġñiŋa Qutchiŋñiqsrauruam 
Agaayyutim, suniaqpiŋa? Iŋiġikpiñ anasiñŋuqsaquŋitḷuŋa!” 29 Nipliutiniġaa 
taavrumiŋa atakkii Jesus-ŋum tilipḷugu irrusiqłụk anitquplugu ilaaniñ. Aip
paavak aŋallaqłuŋniġaa akulaiqłụgu. Tiguraugaluaġaqtuq argaiḷḷu isigaiḷu. 
Qiḷiqsruqługich kalimñiġñik kiktuġaaġaġniġai, aasii iñuiḷaamuktitaqługu 
irrusiqłụum. 30 Jesus apiqsruġniġaa, “Kisumik atiqaqpich?”

Taavruma kiuniġaa, “Uvaŋa atiġa Iñugiaktuaq,” atakkii iñugiakhutiŋ irru
siqłụich isiqsimaniqsut ilaanun. 31 Irrusiqłụich iŋiqsruaġniġaat Jesus tuyuġit
quŋitḷutiŋ samuŋa natiqsiñaitchuamun. 32  Uvvaasiiñ iñugiallapiaqtuat kuniat 
qanimi niġiñiaġniqsut qimiġaami. Irrusiqłụich iŋiqsruaġniġaat Jesus aullaq
titquplutiŋ kunianun. Jesus-ŋum aullaqtinniġai tamatkunuŋa. 33  Irrusiqłụich 
anikamiŋ iñuŋmiñ isiġniqsut kunianun. Iluqatiŋaasiiñ kuniat paŋaliŋniqsut 
ipnakun. Naparaġniqsut narvamun aasiiñ ipiplutiŋ.

34  Iñuich munaqsriruat kunianik tautukamitruŋ taamna atuumaruaq, 
qimakhutiŋ tusaayugaaġutiginiġaat nunaaqqimi avataaniḷu. 35 Iñuich utlau
tiniqsut tautugiaqhutiŋ supmagaisa. Tikitñamitruŋ Jesus paqinniġaat iñuk 
anitchivigikkaŋa irrusiqłụŋnik aquppiruaq isigaiñi Jesus-ŋum, atnuġaaqaq
huni suli qauġrimmaaġikhuni. Iñuich tamatkua iqsitchaŋniqsut. 36 Tamatkua 
munaqsriruat tautuktuat taavrumiŋa uqautiginiġaat iñuŋnun qanuq iñuum 
mamitikkaułha. 37 Iluqatiŋ Gerasene-naġmiut apiqsruġniġaat Jesus aullaqup
lugu iqsiḷiḷḷapiaqhutiŋ. Jesus ikipluni umiamun utiaqsiñiqsuq Galilee-mun. 

38  Iñuum anitchivigikkaŋan irrusiqłụŋnik iŋiġniġaa Jesus, “Maligukkalua
ġikpiñ.” Aglaan Jesus-ŋum aullaqtitkaa nipliutiplugu, 39 “Aiḷutin uqaġiaġiñ 
Agaayyutim savauttutaanik ilipnun.” Taamna iñuk nunaaqqimukhuni uqaaq
siñiqsuq qanuq Jesus-ŋum savauttutaanik iŋmiñun.

Jairus-ŋum Pania suli Aġnaq Aksiŋñiktuaq Jesus-ŋum Atnuġaaŋanik
40  Jesus utiqami igḷuanun narvam iñugayaat paġlagaat atakkii utaqqiñi

ġaat. 41 Iñuk atilik Jairus-mik, sivulliuqtaa Jew-ŋuruat katraġviata, tikiuma
niqsuq. Punniqsuq isigaiñun Jesus-ŋum iŋiqsruqługu kiñuniġmiñuquplugu, 
42  atakkii panitaulua, qulit malġuŋnik ukiuqaqtuaq, tuquaqsiñiqsuq. Jesus 
taamuŋaqami iñugiaktuat iñuich tatviksraiġñiġaat avataaniñ. 43 Iñuich akun
ġatni itmiñiqsuq aġnaq aunaaqsruġuitḷaiqsuaq qulit malġuŋni ukiuni. Aki
ḷiqsuutigigaluaġniġai suurapayaani taaktinun, aglaan kia-unniiñ mamitil
guiññiġaa. 44 Akunġatigun iñugayaat aġnam utlakługu tunuaniñ aksiŋñiġaa 
Jesus-ŋum akuagun atnuġaaŋan. Tavrakŋatchiaq aunaaqsruġuiqsiġniqsuq. 
45  Jesus apiqsruġniqsuq, “Kia aksikpaŋa?” Iluqatiŋ naluniñiqsut. Peter nip
liġñiqsuq, “Ataniiq! Iñuich tatviksraiqhutiŋ tinuraġaatin. [Naagauvva apiq
sruqtutin kimun aksiksilaaqnik?]” 46 Aglaan Jesus nipliqsuq, “Kia-imña aksik
kaaŋa. Iḷisimaliġiga anipman saŋŋigikkaġa uvamniñ.” 47 Aġnam tautukamiuŋ 
iḷitchuġikkaułłi utlautiniqsuq uulillaġmi putluni Jesus-ŋum isigaiñun. Sivu
ġaatni iluqaisa iñuich uqautiniġaa suvaata aksiłḥanik Jesus suli qanuq iłuaq
sikkaułłi tavrakŋatchiaq. 48  Jesus uqautiniġaa, “Aġnaaq, [quviatchauġigiñ,] 
ukpiqsriłịqpich iłuaqsipkaġaatin. Aullałhiñaaġuqtutin tutqiksiḷutin.”

49  Jesus uqaqtitlugu kiliktuiruaq tikiññiqsuq Jairus-mun nipliqhuni, 
“Paniuran tuquruq. Iḷaksiatqiŋñiaqnagu iḷisautri.” 50  Aglaan Jesus-ŋum 
tusaaplugu nipliutiniġaa Jairus, “Iqsiñak; ukpiqsriłḥiñaġiñ. Paniuran iłuaq
sigisiruq.” 51 Tikitñamiŋ tupiġmun Jesus-ŋum isiquŋitchai iñuich avataagun 
Peter, John, James suli iḷiḷgaam aapaŋalu aakaŋalu. 52  Iluqatiŋ iñuich qiap
lutiŋ kiñuvġugaat iḷiḷgaaq. Jesus nipliutiniġai, “Qianasi. Iḷiḷgaaq tuquŋi
tchuq, siñiksiñaqtuq.” 53  Iluqatiŋ mitautigiaqsigaat iḷisimaplugu aġnauram 
tuqułha. 54 Aglaan Jesus tigukamigich argai tuqłuġniġaa, “Niviaqsiaq! Makit
tin.” 55  Iḷiḷgaaq iñuutqiŋñiqsuq makitluniasiiñ tavrakŋatchiaq. Jesus-tavra 
tilisiñiqsuq aatchuquplugu niqiksraŋanik. 56 Aŋayuqaak quviġutchaŋniqsuk. 
Aglaan Jesus-ŋum uqaquŋiññiġik kisumun taavrumiŋa atuumaruamik.

Jesus Aullaqtitkai Qulit Malġuich Maliġuaqtini

9 �1 Jesus-ŋum katipkaqamigich qulit malġuich maliġuaqtini saŋŋiksriññiġai 
anitchitḷasipḷugich irrusiqłụŋnik suli mamititchitḷasipḷugich atniġñauti

nik. 2 Taatnaanikami tuyuġiniġai quliaqtuaġiaquplugich aŋaayuqautaanik Agaa
yyutim suli iłuaqsiitquplugich atniġñaqtuanik, 3 nipliqhuni, “Aullautriñiaqasi 
iglaugupsi: ayaupiamik unniiñ iŋiularim puukataŋanik unniiñ niqiksrapsitñiglu 
unniiñ maniŋmiglu naagaqaa atnuġaatqiutiksrapsitñik. 4 Kisupayaam akuqtuq
pasi nayuutiyumausi taavrumani inaani aullaġniałłapsitñunaglaan taavrumakŋa. 
5 Iñuich nani akuqtuŋitpasi unitchumagiksi taamna nunaaqqiq aasii ipsuktuġlugu 
apyuq isigapsitñiñ. Taamna kilgutaugisiruq iliŋitñun akuqtuiŋisilaaŋatnik tusaa
yugaaġiksuamik.” 6 Maliġuaqtit aullaqamiŋ iglauniqsut nunaaqqiurapayaatigun 
quliaqtuaqhutiŋ tusaayugaallautamik suli mamititchipḷutiŋ iñuŋnik nanipayaaq.

Herod-ŋum Qanuġviiłḥa
7 Herod-ŋum, aŋalatauruam Galilee-mi, tusaaniġai iluqaisa Jesus-ŋum 

savaaŋi. Tupaŋaniqsuq atakkii iñuich uqaqhutiŋ John Paptaaqtitchiri iñu
gutqiŋñipḷugu, 8  iḷaŋich uqaqhutiŋ Elijah sagviġñipḷugu, iḷaŋitsuli uqaqhu
tiŋ sivuniksriqiri iŋiḷġaaqnisaq iñugutqiŋñipḷugu. 9 Herod nipliqsuq, “Uvaŋa 
John niaquiqsitaġa, aglaan una iñuk kisuuniqpa tusaqsraġikkaġa tamatku
nuuna?” Taatnamik iḷitchuġisuŋniġaa Jesus kisuutilaaŋa.

Jesus Niġipkairuq 5,000 Aŋutinik
10  Uqqiraqtit utiqamiŋ uqautigaat Jesus iluqaanik savaaġikkaġmiknik. 

Uvvaasiiñ aullaqatiginiġai kisiitñik nunaaqqianun Bethsaida-m. 11 Iñugaaġ
ruich t usaakamitruŋ maliŋniġaat. Jesus-ŋum paġlaplugich uqautiniġai 
aŋaayuqautaanik Agaayyutim, suli iłuaqsipḷugich tamatkua ikayuġnaqtuat. 
12  Unnuksraaqhuni siqiñiq nipipman, qulit malġuk maliġuaqtit utlaŋniġaat 
Jesus nipliutiplugu, “Tuyuġikkich iñuich nunaaqqiuranun suli nautchiiviḷiŋ
nun nullaġniuraġiaqulugich suli niqiksraġiaqulugich, atakkii iñuiḷaamiittu
gut.” 13  Jesus nipliutigai, “Naagga! Aglaan ilipsi, aatchuqsigich niqiksraŋit
ñik.” Tamatkua kiuniġaat, “Uvva piqaġaluaqtugut tallimanik qaqqiaŋuranik 
suli malġuŋnik iqalugauraaŋnik. Tauqsiġiaquvisigut niqiksraŋitñik iñugaaġ
ruich?” 14 Aŋutit 5,000-siyuŋnaq iñugiaktigirut tarani. Jesus nipliutigai mali
ġuaqtini, “Iñuich aquvititchigik malġukipiaq quliŋullaalugich.” 15 Maliġuaqtit 
iñupayaat aquvitinniġaich. 16 Jesus tiguniġai tallimat qaqquurat suli malġuk 
iqalugauraak aasii aaġluqhuni qiḷaŋmun quyyatigiplugich. Avguaġai qaqqut 
iqalugauraaglu qaitḷugich maliġuaqtimiñun autaaġutigitquplugich iñuŋnun. 
17 Iñuich niġiñiqsut niġisuiġataqhutiŋ. Tavra maliġuaqtit immiġñiġaich qulit 
malġuk aguupmaich iḷakunik.

Peter-m Uqautiginiġaa Kisuutilaaŋa Jesus-ŋum
18  Iḷaatniguuq Jesus agaayupman kisiŋŋuqhuni maliġuaqtaiñ utlaŋni

ġaat. Jesus-ŋum apiqsruġniġai, “Kisuunasugivatŋa iñuich?” 19 Maliġuaqtaiñ 
kiugaat, “Iḷaŋisa uqaġigaat John paptaaqtitchiraunipḷutin, iḷaŋisasuli Elijah-
ŋunipḷutin, atlatlu uqaqhutiŋ sivuniksriqiri iŋiḷġaaqnisaq iñugutqiŋñipḷugu.” 
20 Jesus apiqsruġniġai, “Ilipsiasiiñ? Kisuunasugivisitŋa?” Peter-m kiuniġaa, 
“Ilvich Christ-ŋurutin, anniqsuqti akiqsruutauruaq.”

Jesus-ŋum Uqautiginiġaa Tuqułiksraniḷu Aŋipkakkaułiksraniḷu
21 Jesus-ŋum iñiqtillapiaġniġai uqautigitquŋitḷuni kisuutilaaġmiñik kimu

nunniiñ. 22  Uqautipsaaġniġai, “Sivulliuqtiġruatlu, qaukłiŋisa agaayuliqsitlu 
suli aglaliqirit nagliksaaqtitkisigaat ayaglugulu Iġñiŋa Iñuum tuqulluguasiiñ. 
Aglaan piŋayuakkun uvlut aŋipkakkaugisiruq.”

23  Iluqaisa nipliutiniġai, “Kia iñuum maligukkumiña suksraaqtaksraġigaa 
pisułłi, iqsriutilugu sanniġutani uvluġaġikpan aasii maligluŋa. 24  Atakkii 
kia iñuum anniġiniaġumiuŋ iñuułłi tammaigisigaa, aglaan kiapayaaq tam
maiyumiuŋ iñuułłi piqutigiluŋa piññakkisiruq iḷumun iñuułiġmik. 25 Iñuum 
piññaktaaġiłhiñaugaluaġaa suurapayaaŋa marruma nunam aglaan tam
mautigisigaa iñuułłi. Sakuuguraġniałha sumun atuġumiñaitchuq! 26  Iḷapsi 

kanŋugivalukkaatŋa iḷisauttutitkalu sivuġaatni iñuich suksraqaŋitchuat 
Agaayyutmik. Taatnatun Iġñiŋan Aŋutim kanŋugigisipmigaaptuuq utiġumi 
kamanautiqaġuni aapamisun piqasiġuni ipqitchuanik isaġuliŋnik. 27 Iḷumun 
nipliutigipsi, Iñuqaqtuq iḷaŋitñik uvani makitaruat tuquŋaiñŋaġmiŋ qiñiġnia
tuanik Agaayyutim aŋaayuqautaanik.”

Jesus-ŋum Atlaŋŋuqtiłha
28  Akunniqsaaŋanikman Jesus-ŋum kayuŋiutiplugich Peter-lu, John-lu 

suli James mayuġniqsuq qimiġaamun agaayutyaqhuni. 29 Agaayupkaqługu 
qiññaŋa atlaŋŋuġniqsuq atnuġaaŋiḷu qivliqisirauraqhutiŋ. 30 Tavrakŋatchiaq 
malġuk aŋutik uqaqatiginiġaak Jesus. Taapkuak Moses-lu Elijah-lu 31 aasiiñ 
qiññaŋak qaummaġiłạllaŋniqsuq. Uqaqatiginiġaak Jesus tuqqutaułiksraŋagun 
Jerusalem-mi Agaayyutim sivunniutaagun. 32  Peter-lu piqataiḷu siñiŋnialiḷḷa
piaġniqsut, aglaan itiqamiŋ tautuŋniġaat Jesus kamanałhagun qichaqatigip
lugu malġuk aŋutik. 33 Aŋutik unitkaqsipmatku Jesus Peter-m nipliutiniġaa, 
“Ataniiq, nakuullapiaqtuq uvaniiłiqput. Nappaitquguptigut nappaiñayaqtugut 
piŋasunik palapkaaksranik, atautchimik ilipnun, atautchimik Moses-mun suli 
atautchimik Elijah-mun.” Iḷisimaŋitkaluaġniġaa uqaġikkani. 34 Peter uqaqtit
lugu nuviyam qulaŋiutiġniġai; maliġuaqtai iqsitchaŋniqsut nuviya qulaŋiutip
man. 35 Nipi nipliqsuq nuviyamiñ, “Tavrataamna Iġñiġa piksraqtaaġikkaġa; 
naalaġniyumagiksi.” 36 Uqaġuiqman Jesus kisiŋŋuġniqsuq. Taipkunani uvluni 
maliġuaqtaiñ uqautigiŋiññiġaat kisumununniiñ tautukkaqtiŋ.

Jesus Iłuaqsipkaiñiqsuq Nukatpiaġruŋmik Irrusiqłụliŋmik
37 Uvlutqikman Jesus-lu piŋasutlu maliġuaqtai atqaqamiŋ qimiġaamiñ iñu

giaktuat iñuich paaġniġaat Jesus. 38 Iñuk nipliġñiqsuq akunġatniñ iñugayaat, 
“Iḷisautrii, tautullaguŋ iġñiġa, tarra iġñitualuga. 39 Irrusiqłụum aŋalatmani 
kapyaaqsiñiqsuq. Ilaa qiluraġallapiaġaqtuq suli innuliqiaqsiruq qaniġmigun. 
Irrusiqłụum atniaqtuiñaġaa suli unitḷaiqłụgu. 40 Uqapsaaġaluaġitka maliġuaq
titin anitquplugu taamna irrusiqłụk aglaan anipkalguiññiġaat.” 41 Jesus kiusri
ñiqsuq, “Ukpiqutaiññiaqpat ilipsitñi. Naagasuli killukuaqmiusi. Qanutunaglaan 
nayuqtigiraksraġivisi? Qanutunaglaan igḷutuqtigiraksraġivisi?” Tavrali nipliuti
niġaa iñuk, “Uvuŋautisaqsiuŋata iġñiġiñ!” 42  Nukatpiaġruum utlautiłhani irru
siqłụum ulġuqsraaqtinniġaa nunamun qiiqsruqtitkaqsipḷugu. Jesus-ŋum iñiq
tiġniġaa irrusiqłụk aasiiñ mamititlugu nukatpiaġruk utiqtitlugu aapaŋanun. 
43 Iluqatiŋ iñuich quviġusuutiginiġaat kamanaqtuaq saŋŋigikkaŋa Agaayyutim.

Jesus-ŋum Uqautigilgitkaa Tuqqutaułiksrani

Iñuich quviġusuktitlugitsuli Jesus-ŋum savaaġikkaŋanik nipliutiniġai 
maliġuaqtini, 44 “Piiguġniaqnagu una uqauttutiginiakkaġa ilipsitñun! Iġñiŋa 
Iñuum aatchuutigikkaugisiruq iñuŋnun tuqqutqulugu.” 45 Aglaan qanuutauti
laaŋa uqautigikkaŋan iriqsimaniqsuq maliġuaqtaiñiñ. Taatnaqługu kaŋiqsiḷ
guiññiġaat. Taluqsraqhutiŋ apiqsrulguiññiġaat taavrumuuna.

Kiña Kamanaġniqsrauva?
46  Maliġuaqtit qapiqtaiḷitraaqsiñiqsut nalliqtiŋ kamanaġniqsraupmagaan. 

47 Jesus-ŋum iḷisimaniġai isummatilaaŋat. Qiññuaġniġaa iḷiḷgaaq inillakługu 

saniqqamiñun 48  nipliutiplugich tamatkua, “Kisupayaam akuqtuġumiuŋ iḷiḷ
gaaq pisigiluŋa tavra akuqtuġaaŋa; suli kisupayaam akuqtuġumiña akuqtuġi
sipmigaa taamna tuyuġirigikkaġa. Iñuk kamanaiññiqsrauruaq akunnapsitñi 
ilaa kamanaġniqsrauruq.”

Akitñaqtuqtinġitchuaq Uvaptiknun Iḷagillapiaġikput
49 John nipliqsuq, “Ataniiq, tautukkikput iñuk anitchiraġaqtuaq irrusiqłụŋ

nik atuqługu atqiñ. Iñiqtiġikput atakkii uvagut iḷagiŋitḷugu.” 50 “Nutqaqtin
niaŋaiqsiuŋ,” Jesus-ŋum nipliutiniġaa atlatlu maliġuaqtai, “Atakkii kiñapa
yaaq akiḷḷiḷiqsuŋitchuaq ilipsitñik ilipsitñuktuqtuq.”

Iḷaŋisa Samaria-ġmiut Akuqtuġunġitchaat Jesus
51 Jesus-ŋum iḷitchuġikamiuŋ utiqtuksraułłi Agaayyutmun isummiġñiqsuq 

Jerusalem-mugukhuni. 52  Iglaułiġmiñi tuyuqaġniqsuq uqqiraqtiŋnik sivumiñi 
nunaaqqianun Samaria-m itqanaiyautitqupluni tukkuksraġmiñik. 53  Aglaan 
iñuich tarani akuqtuŋiññiġaat atakkii Jerusalem-muŋniaqhuni. 54  James-
ŋum suli John-ŋum, maliġuaqtikkiñ, tautukamitku taamna nipliutiniġaak, 
“Ataniiq, qiññuaquvisiguk ikniġmik qiḷaŋmiñ piyaqquityaqulugu tamatku
niŋa?” 55 Jesus-ŋum kiŋiaqługich iñiqtiġniġai. 56 Aasiiñ Jesus maliġuaqtaiḷu 
iglauniqsut atlamun nunaaqqiuramun.

Iluqnaunġitchuat Maliġuaqtit
57 Igliqtaułiġmikni iñuum nipliutiniġaa Jesus, “Malikkisigikpiñ napmupa

yaaġuvich.” 58  Jesus-ŋum kiuniġaa, “Kayuqtut sisiqaqtut, suli tiŋmiurat siḷami 
ugluqaqhutiŋ, aglaan Iġñiŋa Iñuum iniksraitchuq minġuiqsiaġviksraġmiñik.” 
59 Jesus-ŋum atla iñuk nipliutiniġaa, “Maliŋŋa.” Aglaan taavruma iñuum 
nipliutiniġaa, “Ataniiq, sivulliulugu aiḷaŋa iḷuviġiaġlugu aapaga.” 60 Jesus-
ŋum kiuniġaa, “Ki, tuquŋaruat iḷuviġḷitruŋ tuquruaġikkaqtiŋ. Aglaali ilvich 
quliaqtuaġiaġiñ aŋaayuqautaanik Agaayyutim nanipayaaq.” 61 Atla iñuk nip
liqsuq, “Ataniiq, malikkisigikpiñ. Aglaan sivulliulugu qiñiġuiqsaaġiaġlagich 
iḷagikkatka.” 62  Jesus-ŋum nipliutiniġaa, “Kiña iñuk nunniuqtuaq kiŋiaŋŋati
galugu atuġumiñaitchuq sumun aŋaayuqautaani Agaayyutim.”⁠

Jesus Tuyuġigai Maliġuaqtit

10 �1 Kiñuagun taavruma atanġuruaq piksraqtuq piñasukipiaq qulit mal
ġuŋnik iñuŋnik tuyuġiplugich malġuullaaplugich. Aullaqtitkai sivu

miñi nunaaqqipayaanun tikitchaġumakkaġmiñun. 2  Jesus-ŋum nipliutiniġai, 
“Katitaksraqtugaluaqtuq aglaan savaktit katitchiruksrat ikittut. Iŋiqsruġumausi 
atanġanun katitchivium tuyupsaaqulugu katitchiruksranik savaqulugich nau
tchiiviŋmiñi. 3 Aullałhiñaurusi. Tuyuġiniaġipsi ipnaiyaatun liilaa akunġatnun 
amaqqut. 4 Aullautriñiaqasi manikuviuramik naagaqaa puukatauramik naaga
qaa sakpakkimik; igliqtaułłapsitñi nutqaaqtuġniaqasi kisumununniiñ. 5 Supa
yaami isiġniġupsi tupiġmun nipliutiyumagisi, ‘Tutqiun iñuiñun uumani tupiġmi 
illi.’ 6 Iñuk tavrani iñuuniaġniqpan piqpaksriḷuni tutqiutmik, taamna tutqiun 
ittuiñaġisiruq ilaani. Aasiiñ taatniinġiññikpan taamna tutqiun utiġisiruq ilip
sitñun. 7 Nayuutiyumausi taavrumani tupiġmi niġiḷusiḷu imiġusiḷu qanutchipa
yaamik aatchuqpasi, atakkii savakti akiḷiusiaksraqaqtuksrauruq. Nuktaġniaqasi 

tupiġmiñ atlamun. 8  Supayaami nunaaqqimukkupsi paġlakpasi niġiyumausi 
payugutaatni k, 9 mamititchiḷusi atniġñaqtuanik taavrumani nunaaqqimi, 
uqautilugich iñuich, ‘Aŋaayuqautaa Agaayyutim qalliruq ilipsitñun.’ 10 Aglaan 
nunaaqqimu kk upsi nani iñuich paġlaŋitpasi nipliġumausi tumitchaani, 
11 ‘Apyua nunaaqqipsi isigaptikniñ ipsuktuġisigikput; aglaan itqaġiyumagiksi 
una, Aŋaayuqautaan Agaayyutim qallisigaasi!’ 12  Uqautigipsi, atanniivium 
uvluani Agaayyutim iḷunŋugitlukkisigai Sodom-miut taavrumakŋa nunaaqqi
miñ taatniittuamiñ. [Jesus uqaanikman taavrumiŋa, maliġuaqtai aullaġniqsut.]

Ukpiŋitchuat Nunaaqqich Iḷaŋitñi
13  “Nakłiuŋ, Chorazin-naġmiusii! Nakłiuŋ, Bethsaida-ġmiusii! Savaaqaġa

luaqtuŋa iñugiaktuanik quviqnaqtuanik akunnapsitñi. Makua quviqnaqtuat 
qiñikkasi savaaŋuniqpata Tyre-miḷu Sidon-miḷu iŋiḷġaanimma, iñuich taimani 
isummitqianikkayaqtut miissuŋnik atnuġaaġutiŋ suli aġramun aquvillutiŋ 
qiñiqtillugu taavrumuuna mumiłịqtiŋ killuqsautmikniñ! 14 Atanniivium uvluani 
igḷutuyunait ḷukkisiruq ilipsitñi ukunakŋa Tyre-miñḷu Sidon-miñḷu. 15 Ilipsit
ñunlu Capernaum-miusii! Kamanaġnasugivisi qiḷaŋmunaglaan? Iktaugisirusi 
anasiñŋuqsaġviŋmun!” 16 Jesus nipliutiniġai maliġuaqtini, “Kisupayaam naalaġ
nikpasi naalaġnigisipmigaaŋa, suli kisupayaam ayakpasi ayakkisipmigaaŋa, suli 
kisupayaam ayakpaŋa, ayakkisipmigaa taamna tuyuġirigikkaġa.”

Jesus-ŋum Maliġuaqtai Utiġniqsut
17 Piŋasukipiaq qulit malġuich iñuich utiqamiŋ quviasullapiaġniqsut nip

liqhutiŋ, “Ataniiq, makua irrusiqłụichunniiñ tupigiraġigaatigut tilikaptigiŋ 
anitquplugich atuqługu atqiñ!” 18  Jesus-ŋum kiuniġai, “Tautukkiga tuunġaq 
atqaqman atripḷugu ikniqpalak pakmakŋa. 19 Naalaġniḷḷagitchi! Saŋŋiksrit
kipsi tutmatlasipḷusi nimiġianik putyuutiliŋniglu akimatlasipḷusiḷu saŋŋianiñ 
piyuaqtigikkapsi. Suli tamatkua atniġumiñaitchaasi. 20 Quviatchautiginagu 
irrusiqłụŋnun tupiginiḷusi aglaan quviatchautigitluksiuŋ atiġikkasi aglausi
maaġniḷugich pakmani.”

Jesus Quviatchakpaktuq
21 Taavrumani Ipqitchuam Irrutchim quviatchaktinniġaa Jesus suli uqaq

titlugu, “Aapaaŋ, atanġuruatiin qiḷaŋmi nunamiḷu, quyagikpiñ! Sagviġitin 
puqiitchuanun sut iriqsimaruat puqiksuaniñ iḷisimaruaniñḷu. Aa, Aapaaŋ, 
taamna sivunniġikkan quviagigiñ. 22  Aapaa qaitchigaaŋa saŋŋipayaamik. 
Kia-unniiñ nalugaa Iġñiġuruam kisuupiaqtilaaŋa aglaan kisimi Aapauruam, 
suli kia-unniiñ nalugaa Aapauruam kisuutilaaŋa aglaan Iġñiġuruam, suli 
tamatkua Iġñiġuruam sagviutisukkani Aaparuamik.” 23  Jesus-ŋum kiŋiaqa
migich maliġuaqtini nipliutiniġai kisiŋŋuutiplugich, “Quvianamiurusi atakkii 
iñuurusi taututlasipḷusi atuumaruanik! 24 Uqautigipsi, Iñugiaktuat sivuniksri
qirit suli umialgich tautugummiuġniġaat tamanna tautukkaqsi aglaan tautul
guitḷugu, suli tusaayummiuqługu tusaakkaqsi aglaan tusaalguitḷugu.”

Atrikusaun Nakuuruakun Samaria-ġmiukun
25  Iḷisautrim maliġutaksranik utlakługu Jesus uuktuaġuŋniġaa apiqsruq

taqługu, “Iḷisautrii, sumik savaktuksrauvik akuqtuisukkuma isuitchuamik 

iñuułiġmik?” 26  Jesus-ŋum kiuniġaa, “Qanuġmi maliġutaksrani aglaksi
maaqpa? Qanuq agliqiplugu iḷisauttutigiraġiviuŋ?” 27 Aŋutim kiuniġaa, “Piq
pagiyumagiñ ataniq Agaayyutin iluqaaniñ uummatipniñ, iluqaaniñ iñuu
tchipñiñ, iluqaaniñ sayagikkapniñ, iluqaaniñ isummatipniñ; suli piqpagilugu 
iñuuniaqatin iḷiḷugu iliptun.” 28  Jesus-ŋum kiuniġaa, “Tarra, nalauttutin. 
Taatna iñuuniaġuvich iñuugisirutin.” 29 Aglaan aglaliqirim nalaunŋanasug
niaqhuni iŋmiñik apiqsrulgitchaa Jesus, “Kiña iñuuniaqatigivigu?” 30 Jesus 
uqaaqtuagaqsiruq, “Iḷaatniguuq iñuqaġniqsuq Jericho-muktuamik Jerusa
lem-miñ. Iglauŋŋaan tigliŋniaqtit aŋallaqłuŋniġaat atnuġaiqłụgu karuk
ługu unitḷuguasiiñ tuqułhiñaaġuqtuaq. 31 Agaayuliqsiptuuq igliġmiñiqsuq 
tamarrumuuna tumitchaakun. Tautukamiuŋ taamna iñuk apqusaałhiñaġ
niġaa igḷuagun tumitchaam. 32  Ikayuqtiptuuq agaayyuvikpaŋmi taatnatun 
pipmiñiqsuq, aasiiñ tautukamiuŋ taamna iñuk apqusaaġmiñiġaa igḷuagun 
tumitchaam. 33  Aglaan Samaria-ġmiu iglaupmiñiqsuq tamarrumuuna tumi
tchaakun. Tikitmiuq taavrumuŋa aŋallaqłuktamun, aasiiñ tautukamiuŋ iḷun
ŋugiliutiplugu. 34 Utlakługu kuvviqiniġai uqsruġutmik wine-miglu kiḷḷiaġniŋi 
aasiiñ mamitaqługich. Taatnaanikami iḷiñiġaa taamna iñuk natmaksiġ
viuraġmiñun nullaġviŋmuutiplugu qaunagiaqsipḷuguasii. 35  Uvlutqikman 
manniññiġaa malġuŋnik nullaġvium iñua uqautiplugu, ‘Qaunagiyumagiñ. 
Tikiumatqikkuma tamaunnaaġluŋa akiḷiġisigiga qaunaksriłịpkun ilaanik 
akiqsruutiqaġniġupkiñsuli.’ ” 36  Jesus-ŋum apiqsruġniġaa iḷisautri, “Qanuq 
isumaniqpich taapkunuuna piŋasutigun? Nalliat iñuuqatauva taavrumuŋa 
iñuŋmun aŋallaqłukkauruamun tigliŋniaqtitigun?” 37 Aglaliqirim kiuniġaa, 
“Taamna nagliktuiruaq ilaanik.” Jesus-ŋum nipliutiniġaa, “Taatnatun iñuu
niaġiñ.”

Jesus-ŋum Isiqattaaġvigigik Martha-lu Mary-lu
38  Jesus maliġuaqtiniḷu iglautuiñaqhutiŋ tikiññiqsut nunaaqqiuramun. 

Aġnam tavrani atilgum Martha-mik aiyugaaġniġaa kiŋuniġmiñun. 39 Aasiiñ 
aniqatiqaġniqsuq atiqaqtuamik Mary-mik. Aquptaaqhuni isigaiñ saniġaat
nun atanġuruam naalaqtuaġniġaa iḷisautripman. 40 Aglaan Martha alapisrau
tiqaġniqsuq suraksraġayaaġmiñik. Utlakługu Jesus uqautiniġaa, “Ataniiq, 
sugiŋitpiuŋ aniqatma kisivripkaqmaŋa? Uqauttuuŋ uvuŋaqulugu ikayuġiaġ
luŋa!” 41 Atanġuruam kiugaa, “Annaa, Martha! Isumaaluktutin supayaanik. 
42  Aglaan atausiq piitchuiḷḷapiaqtuq. Mary-m piksraqtaaġigaa nakuuniqtaq 
atlat piiġumiñaisaŋat ilaaniñ.”

Jesus Iḷisautriruq Agaayułikun

11 �1 Iḷaŋatni uvlut Jesus agaayulgiññiqsuq kisiŋŋuqhuni. Agaayuŋŋaiq
man iḷaŋata maliġuaqtaiñ nipliutigaa, “Ataniiq, iḷisauttutigut qanuq 

agaayułiksraptiknik John iḷisautripmatun maliġuaqtimiñik.” 2  Jesus nipliuti
niġai, “Agaayugupsi itnaġusi,

‘Aapapta:
Iñupayaaq nunami kamaksriḷi ilipnik ipqiqsitlugu taavrumuuna atqiñ.
Aullaġniiḷi aŋalatchiłḥiñ iñupayaanik.

	 3	Aatchuqtigut uvluġaġikpan niqimik inuġikkaptiknik.
	 4	Natqigutiluta killuqsautiptiknik

natqigutrisimaaqmatun savamaqłuutriruanik uvaptiknun.
Sivulliutiniaqasigut uuktuaqsiułiġmun.’ ”

5  Jesus nipliutigai maliġuaqtini, “Iḷapsisamma utlakkayaġaa iḷauraani 
tupqanun unnuami nipliutilugu, ‘Iḷauraaŋ, simmiḷiaksraġuktuŋa piŋasunik 
qaqqianik. 6  Iḷauraaġa iglauruaq tikiumaruq tupimnun. Niqaitchuŋa niġip
kautiksraŋanik.’ 7 Iḷauraaŋan kiunayaġaa tupqum iḷuaniñ, ‘Iḷaksianaŋa! Talu 
kiluusaaniktuq. Qitunġatkalu uvaŋalu nallaaniktugut. Makitchuŋitchuŋa 
aatchuġiaġutin.’ 8  Uqautigipsi, una makitchuŋitkaluaġuni aatchuġiaġlugu 
qaqqumik iḷauraaġiłhagun, makitchumiñaqtuq aatchuġiaġlugu inuġikkaŋa
nik atakkii taamna iŋiqsruqtuiñaqhuni. 9 Taatnamik nipliutigipsi, Iŋiġupsi 
qaisaugisiruq ilipsitñun; pakaaqaġupsi paqitkisigiksi; katchaktuġupsi talu 
aŋmakkauniaqtuq ilipsitñun. 10 Atakkii kisupayaaq apiqsruqtuaq akuqtuigisi
ruq, suli pakaaqaqtuaq paqitchigisiruq, suli talu aŋmakkaugisiruq kisupayaa
mun katchaktuqtuamun. 11 Uvva kisupayaam aapauruam aatchuġayaqpauŋ 
iġñi nimiġiamik iŋiqsruqpani iqaluktuġukhuni? 12  Naagaqaa aatchuġayaq
pauŋ putyuutiliŋmik iŋiqsruqpani manniksuġukhuni? 13 Pigiitchaluaqhusi iḷi
simaraġigiksi qanuq aatchułiksraqsi nakuuruanik qitunġapsitñun. Maatnaasu 
Aapa pakmaniittuaq aatchuiñiapiaqtuq Ipqitchuamik Irrutchimik tamatku
nuŋa iŋiqsruqtuanun iŋmiñun.”

Jesus-lu Beelzebul-lu
14  Jesus anitchiñiqsuq irrusiqłụŋmik uqalguitchuamik. Aasiiñ irrusiqłụk 

anipman taamna iñuk uqaaqsiñiqsuq. Iñuich quviġutchaŋniqsut 15  aglaan 
iḷaŋich nipliqhutiŋ, “Beelzebul-ŋum, aŋalataata irrusiqłụich, qaitchiñiġaa 
saŋŋimik anitqataitḷasipḷugu.” 16  Atlat uuktuaġukługu Jesus apiqsruġniġaat 
savaaqaquplugu quviqnaqtuamik iḷitchuqqutaulugu Agaayyutmun tuyuġiti
laaŋanik qiḷaŋmiñ. 17 Aglaan Jesus-ŋum iḷisimaniġai qanuq isummatiqałhat. 
Nipliutiniġai, “Iñuich nunaaqqikpaŋmi akikŋautikpata avatmun makitayu
miñaitchuq akuni. Atanġuviich aviksimagumiŋ suksraunġiġñiaqtut. 18  Taat
natuntuuq tuunġaum irrusiqłụŋi avgumagumiŋ akikŋaqtuutilutiŋ avatmun 
aŋaayuqautaa isukłiññiaqtuq. Nipliqsusi anitchiraġaġnipḷuŋa irrusiqłụŋnik 
atakkii Beelzebul qaitchipḷuŋaguuq saŋŋimik savaaqatlasipḷuŋa taatnatchi
mik. 19 Anitchiraġaġuma irrusiqłụŋnik Beelzebul-kun kisukun maliġuaqti
gikkasi anitchiraqmiraġivat? Tarra iliŋich atanniqsuqtiginiaġisi iḷisimanaq
siḷugu killukuapiaġataqtilaaqsi. 20  Aglaan anitchiraġaqtuŋa irrusiqłụŋnik 
Agaayyutim irrusiḷḷautaŋagun, taavrumuuna nalupqinaitchuq Agaayyutmun 
aullaġniiŋaniktilaaŋa aŋaayuqautaa akunnapsitñi.” 21 “Saŋŋiruam iñuum 
paqnasimaaqmagich satkupayaani qaunaksripḷuni tupiġmiñik, suurai tiglik
kautlaitchut. 22  Aglaan saŋitḷuktuam aŋuyakługu akiiḷikamiuŋ aullautiraġigai 
satkui tunŋavigikkaŋi, avguqługich tiglikkani piqatmiñun. 23 Iñuk piqatauŋi
tchuaq uvamni akikŋautiruq uvamnun, suli iñuk katitchiqatauŋitchuaq sia
mitchiłḥiñaqtuq.

Irrusiqłụk Utiqtuq
24  “ Irr usiqłụk anikami iñuŋmiñ iglauraqtuq paliumaruakun nunakun 

pakakhuni minġuiqsiallagviksraġmiñik. Paqiŋitñamiuŋ nipliqsuq, ‘Utiġniaq
tuŋa tupiġmun unisaġikkamnun.’ 25 Utiqami paqinniġaa ini salumaplugu suli 

iłuaqsaqsimapluni. 26  Aasiiñ anipḷuni aggiutigai tallimat malġuich irrusiq
łụich pigiitḷuktuat iŋmiñiñ. Isiqhutiŋ iñuuniaġniqsut tavrani. Taamnaasiiñ 
iñuk pigiiḷitḷuŋniqsuq sivuaniġniñ.”

Quvianapiaġataqtuaq
27 Jesus uqaqtitlugu aġnam iñugayaaniñ nipliutiniġaa, “Qanutun quvianaq

tigiva aġnaq iġñiruaq ilipnik suli miluktitlutin!” 28  Jesus-ŋum kiuniġaa, “Aa, 
aglaan qanutun quvianatluktigivat tamatkua tusaaruat uqałhanik Agaayyu
tim aasiiñ tupigiplugu!”

Qasiḷirut Quviqnaqtuamik Savaaqaquplugu
29 Iñuich iñugiaksisaiñaaqsipmata Jesus uqaaqsiñiqsuq, “Iñuich uvlupak 

pigiitchuaŋuruat qiñiġuktut quviqnaqtuamik savaamik iḷitchuqqutaulugu 
kisuutilaamnik, aglaan qiñiġumiñaitchut taatnatchimik. Qiñiłhiñaġisigaat 
quviqnaqtuaq savaaq atuupmatun sivuniksriqirimun Jonah-mun. 30  Iġñiŋa 
Iñuum iḷitchuqqutauniaqtuq iñuŋnun marrumani uvlumi, atripḷugu sivunik
sriqiri Jonah iḷitchuqqutauruaq iñuiñun Nineveh-m. 31 Atanniivium uvluani 
atanġuruam aġnam aggiqsuam uŋallamiñ maatnaasu patchisigigisigai 
iñuich iñuuruat uvlupak atakkii taimmani iglauniqsuq uŋasiksuamiñ naa
laġnityaqhuni Solomon iḷisautripman puqiutmigun. Ataŋii, iñuk maaniittuq 
kamanatluktuaq Solomon-miñ. 32  Atanniivium uvluani iñuŋisa Nineveh-m 
patchisigigisipmigai iñuuruat pakmapak, atakkii taimani isummitqiŋñiq
sut mumikhutiŋ killuqsautmikniñ tusaakamitruŋ Jonah-m quliaqtuaqałha. 
Ataŋii, iñuk maaniittuq kamanatluktuaq Jonah-miñ!

Qaumman Timimun
33  “Kia-unniiñ ikitnamiuŋ naniq iritlaitchaa naagaqaa iḷitḷaitchaa ataanun 

utkusium aglaan iḷiraġigaa naniqaġviŋmun. Iñuiḷḷi qiñiġumagaat qauma isi
ġumiŋ. 34 Irisi nannisun ittut timipsitñun. Irrakkiñ qiñitlakpaknik qaunagil
guniaqtutin aullapayaaġuvich. Aglaan irrakkiñ pigiitpaknik saptaaqsiñiaqtu
tin. 35 Qaunagititchi qaumaruaq iḷupsitñi taaqtuaŋitchumuuq. 36 Iluqani timin 
qaummaaġikpan, iḷaŋa taaqtuamiisuŋaqani, qaummaaġikkisiruq iluqaani, 
atriḷugu naniq qaummatripmatun ilipnik qaumamiñik.”

Jesus-ŋum Upyaktuġai Ukpiŋŋuaqtit
37 Jesus uqaŋaiqman, Pharisee-ŋuruam aiyugaaġniġaa niġiyaqtuaquplugu. 

Malikługu nayummagataġniqsuq tamauŋa niġiaqsipḷuniasiiñ. 38 Pharisee-ŋuruaq 
atlasuktuq iḷitchuġikamiuŋ Jesus-ŋum iġġuŋisilaaŋat argaŋiñ niġigaluaqani. 
39 Atanġuruam nipliutiniġaa, “Aatai Pharisee-ŋuruasii, salumapkairusi qaałhi
ñaŋitñik qallutipsi suli puggutapsi, aglaan iḷupsitñi immaukkaqtusi ivayaqtu
łiġmik suli pigiiḷiqiłiġmik. 40 Ukunani iḷisaġunġitchalukkut. Agaayyutim iñiq
taġigik iluqaanik qaaŋalu iḷualu. Taatnatuntuuq iñiqtaġigik iñuum timaalu 
isumaalu. 41 Aatchuutigisiuŋ immaŋat qallutipsiḷu puggutapsiḷu nagliŋnaqtua
nun. Taatnaġupsi suapayaaq salumagisiruq sivuġaani Agaayyutim. 42  Nakłiuŋ 
Pharisee-ŋuruasii! Qulikuraqtusi Agaayyutmun avuuġutinik naurianik. Naaga
tai iñuŋnik aŋalatchitḷaitchusi nalaullugu suli piqpaksriñġitḷusi Agaayyutmik. 
Atuumaraksraqtarra suli qulikuruksraupmiusi. 43 Nakłiuŋ, Pharisee-ŋuruasii! 

Qiñiqusaaġaqtusi aquppiutaġiksaanun aquvitlusi katraġviŋñi suli paġlatqusuurusi 
kamagilusi tauqsiġñiaġviŋñi. 44 Nakłiuŋ, [ukpiŋŋuaqtisii]! Atriqaqtusi nalunait
ŋutchiġniġiḷaanik iḷuviġnik iñuich pisugvigikkaŋitñik qaaŋatigun naluplugich.”

45  Iḷaŋata iḷisautrit maliġutaksranik nipliutiniġaa, “Iḷisautrii, taavrumiŋa 
nipliqavich upyaktuġiptiguttuuq.”

46 Jesus-ŋum kiuniġai, “Nakłiuŋ, iḷisautrisii maliġutaksranik. Iñuich natmiġa
ġigisi kivipqaqtaġnaqtuanik aglaan ilipsi isatlaitchisi argagikkasi ikayuutigisu
glugich natmaŋnun. 47 Nakłiuŋ! Iñiqsiraqtusi iḷuviġiksaanik sivuniksriqirinun, 
taipkunuŋaami sivuniksriqiripayaanun sivulliaġikkapsi tuqqutaġikkaŋitñun. 
48 Taatnaqapsi aŋiqataupmiusi, aasiisuli iłuagigiksi tamanna savaaġikkaŋat sivu
lliaġikkapsi. Taipkua tuqqutchiñiqsut sivuniksriqirinik, naagasuli nappairusi iḷu
viŋitñik. 49 Piqutigiplugu Agaayyun nipliġñiqsuq puqiłịġmigun, ‘Tuyuqaġisiruŋa 
sivuniksriqirinik uqqiraqtiniglu iñugikkamnun. Tamatkua tuqqutkisiḷgitchaich 
iḷaŋich suli piyuaġlugich atlat.’ 50 Taatnaqhutiŋ Agaayyutim anasiñŋuqsaġisi
gai iñugikkaŋi pakmapak iñuaqtułhatigun iluqaŋitñik sivuniksriqirinik aullaġ
niiłḥaniñaglaan nunam, 51 aullaġniipḷutiŋ tuqqutaułhaniñ Abel-ŋum tuqqutau
łhanun Zechariah-m, tuqqutauruam akunġakni tuniḷḷaġvium suli ipqitchuam 
inim. Aa, nipliutigipsi, iñuich iñuuruat pakmapak anasiñŋuqsakkaugisirut ilu
qaagun tamarrumuuna. 52 Nakłiuŋ, iḷisautrisii maliġutaksranik! Kaŋiqsitḷaitkiksi 
Agaayyutim uqałha uqqiraqtaalu suli iḷisauttutigiŋitḷugich. Atriqaqtusi iñuŋmik 
aŋmautiqaqtuaq Agaayyutim aŋaayuqautaanun aglaan aŋmaŋitḷugu. Isiŋitchusi 
sulipsuuq piñaiḷutchiqsuġmipḷugich tamatkua isiġniuraqtuat.”

53 Jesus aullaaqsipman tavrakŋa aglaliqirit suli Pharisee-ŋuruat naipiqtuaqsi
ñiġaat apiqsruqtaqługu supayaatigun, 54 pisaġisukługu uqaqpan nalaunġiḷḷuni.

Jesus-ŋum Kiliktuutigigai Ukpiŋŋuaqtuiłịq

12 �1 Iñugaaġruich kativiiñaqhutiŋ tatruutivaitḷutiŋ tutiliqatautiniqsut. 
Jesus-ŋum nipliutiqqaaġniġai maliġuaqtini, “Qaunagititchi qaqqiam 

puvlaksrautaatniñ Pharisee-ŋuruat, ami ukpiŋŋuaġutaatniñ. 2  Qanutchipa
yaaq matukkauruaq matuiġisiruq, suli iluqani iriqsimaruaq iḷitchuġipkakkau
gisiruq. 3  Taatnamik qanutchipayaamik nipliaguvich taaqtuami tusaġnaġisi
ruq qaumaruami, suli qanutchipayaamik isivrukkuvich inaurami nipitusiḷuni 
uqautaugisiruq nunaaqqiñi. ⁠

Sivuuġaginasigik Iñuich
4  “Uqautigipsi, iḷauramaaŋ, iqsiginagich tamatkua tuqqutchiraġaqtuat 

timimik aasiiñ taavruma aquagun savaaqalguiḷutiŋ pigiitḷuktuamik. 5 Urriq
suutiniaġipsi taluġiraksramik, Sivuuġagisiuŋ Agaayyun tuqupkaiŋanikami 
aŋalatchiłịqaqtuaq anasiñŋuqsaġviŋmuktitchitḷapluni. Ukpiġisitŋa, ilaa 
taluġiraksraġigiksi. 6  Tallimat tiŋmiurat tunitḷaiññiqpat malġuŋnun maniu
raaŋnun? Naagasuli Agaayyutim atausiqunniiñ tiŋmiuraq piiguumaŋitchaa. 
7 Taatnatuntuuq ilipsitñi, nuyaġikkasiunniiñ niaqupsitñi kisisimaaqtut. Taat
namik iqsiñasi, akisutluktusi iñugiaktuaniñ tiŋmiuraniñ.

Uqaġiłhalu Piiḷaaġiłhalu Christ-mik
8  “Nipliutigipsi, Kiña nalupqinaiġuni uqaqpan sivuġaatni iñuich pigini

ḷuni uvamnun, Iġñiŋan Iñuum nalupqinaiġḷugu uqaġigisipmigaa sivuġaatni 

isaġuligikkaŋiñ Agaayyutim. 9 Aglaan kia ayakpaŋa sivuġaatni iñuich Iġñiŋan 
Iñuum ayakkisipmigaa sivuġaatni isaġuligikkaŋiñ Agaayyutim. 10 Agaayyutim 
natqigutiyumaaġaa iñuk uqaġniqłuktaqtuaq Iġñiŋanik Iñuum. Aglaan Agaa
yyutim natqigutiyumiñaitchaa iñuk uqaġniqłuutiqaqtuaq Ipqitchuamik Irru
tchimik. 11 Iñuich uqaqsittaaġviŋmuutikpasi sivuġaatnun atanġich suli aŋala
tit, isumaaluŋniaqasi qanuq naagaqaa sumik uqaġniaqtilaapsitñik. 12  Atakkii 
tavraġuqpan Ipqitchuam Irrutchim iḷisautrigisigaasi uqaksrapsitñik.”

Atrikusaun Umialguruakun Kinnauruakun
13 Iñuk iñugaaġruŋniñ nipliġñiqsuq Jesus-mun, “Iḷisautrii, uqauttuuŋ aniqa

tiga aviqulugich paisannaktaaksravuk aapamnuk unisaġikkaŋi.” 14 Jesus-ŋum 
kiuniġaa, “Aŋuun, atanniqsuqtauyumiñaitchuŋa avguitḷasiḷuŋa suuraksrapsit
ñik ilipnunlu aniqatipnunlu!” 15 Nipliġñiqsuq iluqaŋitñun, “Munaġititchi siqñak
tuałiġmiñ! Atakkii suuraġaiksigaluaġumi iñuk piññautigiyumiñaitchaa iñuułiġ
mik.” 16 Tavrali Jesus-ŋum uqautiniġai atrikusautmik, “Iḷaatniguuq iñuqaġniqsuq 
umialguruamik. Nunaŋa nauqpauraqhuni kipraksranik. 17 Isumaaqsiñiqsuq, 
‘Iniksraigutigitka iluqaisa nauriatka. Qanuġisivik? 18 Itnaġisiruŋaliqaa,’ uqaġ
niqsuq iŋmiñun, ‘siqumitkisigitka tugvaġvitka aasiiñ nappaiḷuŋa aŋitluktuanik. 
Tavruŋa tugvaġisigitka nauriaġikkatka suli atlat suuratka. 19 Taatnaanikkuma 
nipliġisiruŋa uvamnun, Iñuuk, anaktaitchutin. Piññaktutin suurapayaanik inu
ġikkaqnik iñugiaktuani ukiuni atugaksranik. Ki aasiiñ iñuuniaġiñ qaġalutin niġi
ḷutin imiġutinlu. Quviasugiñ!’ 20 Aglaan Agaayyutim nipliutiniġaa, ‘Kinnauniqsu
tin! Marrumani unnuami tuqugisirutin. Kia pigigisivagich suurannaktapayaatin 
tugvakkatin ilipnun?’ ” 21 Jesus niplipsaaġniqsuq, “Taatna ittuq tugvairuani 
umialgutiksranik iŋmiknułhiñaq aasriiñ suksraitḷutiŋ Agaayyutitŋaqtauruamik.”

Isumaaluutitigun
22  Jesus-ŋum nipliutitqiŋñiġai maliġuaqtini, “Uqautigipsi isumaaluquŋitḷusi 

iñuułiġmik, sumik niġiñiaqtilaaksrapsitñik naagaunniiñ sumik atnuġaaġniaq
tilaapsitñik. 23  Iñuułiq pitḷuktuaŋuniqsuq niqimiñ, suli timi pitḷuktuaŋuruq 
atnuġaaniñ. 24 Tautullaksigichata tulukkat, Nautchiitḷaitchut naagaqaa kati
tchitḷaitchut, suli siġḷuaqaŋitchut tugvaġviksramiknik. Naagatai Agaayyutim 
niġipkaġaġigai! Akisutluktusi tamatkunakŋa tiŋmiłụŋniñ! 25 Iḷapsi iñuułłi tak
łiḷaalguitchaa isumaaluutigilugu. 26 Aŋalataġilguiññiġupsiuŋ sua-samna miki
ruaq, suvaata isumaaluutiqaqpisi atlanik sunik? 27 Tautullaksigich nauriat atnu
ġarritḷaitchuat iŋmiknik. Aglaan uqautigipsi, Atanġum Solomon atnuġaallautat 
pigigaluaqługich atriŋitchai tamatkua piññaqnaqtuat nauriat. 28 Agaayyutim 
atnuġaaqatlakpagich nauriat—ivgich illakhutiŋ uvlupak aasiiñ ikipkaqługich 
uvlaakun—atnuġaatlukkumiñaiññiqpasi? Aatai, ukpiqsriłịkiññiaqpat! 29 Isu
maalukasi niġiłịksrapsitñik imiłiksrapsitñiglu. 30 Atakkii ukpiŋaitchuat marru
mani nunami isumaaluutiqaġaqtut tamatkuniŋa. Aapagikkapsi iḷisimagaa 
inuġikkaqsi. 31 Taatnaqhusi pakaaqqaaġilugu Agaayyun aŋalatchiruaq nalaun
ŋaruaŋupluni umialiktun. Taatnaġupsi qaitchigisigipsi inuġikkapayaapsitñik.

Umialgutit Qiḷaŋmi
32  “Iqsiñasi iñugiakitchuasii, atakkii aapagikkapsi qiḷaŋmiittuam aatchu

ġukkaas i i laan pigikkaŋanik qaunagilusriḷu. 33  Tunisigik sulliñaurasi 

	 117� Luke 12



qaiḷḷuguasiiñ akuqtuaq nagliŋnaqtuanun. Taatnaġupsi inniaqtuq maniqaġvi
qaqmatun piunġiġumiñaitchuamik. Tugvaqsiuŋ umialgutiksraqsi pakmuŋa 
piyaqquġumiñaitchuamun, atakkii tigliŋniaqtim tiglikkumiñaitchai suli 
qupilġut piyaqquġumiñaitḷugich. 34  Nani umialgutitin itpata tavrani uum
matin itkisipmiuq.

Itqanaisimaaqtuat Savaktit
35  “Itqanaiyaġumausi savautriłịpsitñun suli nannisi ikumalugich, 36  atri

ḷugich savaktit utaqqiruat aŋaayuqaġmiknik utiqsaġumaruamik katchuu
tiruat niġiqpagviatniñ. Tikiḷḷuni katchaktuqpan aŋmautinayaġaat utaqqip
kasuŋatnagu. 37 Qanutun quviasuktigivat savaktit aŋaayuqaġmiŋ paqitpatiŋ 
itqumalutiŋ suli itqanaiḷḷutiŋ utiqpan. Naalaġnisitchi, Aŋaayuqaq saalisa
ġisiruq aquvitillugich aasiiñ payuglugich. 38  Qanutun quvianaqtigivat Ata
niġmiŋ paqitpatiŋ piłḥiñaaġuġutiŋ aggiqsiġniqpan unnuam qitqani unniiñ 
aquagun. 39 Nalupqigiŋitchiksi taamna, tupqum iñuan iḷisimagumiuŋ tigliŋ
niaqtim tikiumałiksraŋa isiqtinnayaitchaa tupiġikkaġmiñun. 40 Ilipsipsuuq, 
taatnatun piłḥiñaaŋuyumausi, atakkii Iġñiŋa Iñuum aggiġisiruq sassaġniġmi 
niġiugiŋisapsigun.”

Tuniqsimaruaq naagaqaa Tuniqsimaitchuaq Savakti
41 Peter nipliġñiqsuq, “Ataniiq, uqautrivich taavrumiŋa atrikusautmik 

uvaptiknun naagaqaa iñupayaanun?”
42  Atanġuruam kiuniġaa, “Uqallaglaŋa tuniqsimapluni suli puqikhuni savak

timik. Taamnauruq aŋaayuqaŋata iglaułiġmiñi qaukłiḷiutikkaŋa atlat, savaktit 
niqiksritquplugich piñaqsikpan. 43  Quvianamiuruq taamna savakti aŋaayu
qaŋan paqitpani savaguni utiqpan. 44 Iḷumun uqautigipsi, Atanġum taamna 
savakti mu naqsriḷiutiniaġaa iluqaitñun suuraġmiñun. 45  Aglaan taamna 
savakti qaukłiḷiutikkaŋa isummiġñiġumi, ‘Aŋaayuqaġa muluruq,’ tavrakŋaa
glaan ipiġaqtuaqsiḷugich atlat savaktit aŋutit aġnatlu, suli niġiaqsiḷuni imiliġu
niḷu, 46 tavrauvaali aŋaayuqaŋa utiġisiruq niġiugiŋisillugu kilikkaluaqnagulu. 
Uuma atanġum piiġisigaa savagvianiñ piqasiutipkaġlugu tuniqsimaitchuanun. 
47 Taamna savakti qaukłiḷiutikkaŋa iḷisimagaluaqtuq aŋaayuqaġmi pisułhanik. 
Aglaan tupiksriŋitḷuni anasiñŋuqsausiaqallapiaġniaqtuq. 48  Aglaan savakti 
naluruaq ataniġmi pisułhanik nalaunŋaiḷiqiruaġlu anasiñŋuqsakkaugisiruq 
atqunaunġiḷaamik. Iñuk aatchuusiaqaqtuaq atqunaq iñuich niġiugvigigisigaat 
atqunaq. Aasiiñ iñuk aatchuusiaqatluktuaq iñuich niġiugvigitlukkisigaat.

Jesus Aggiutriruq Aviktuiłịġmik
49 “Aggiqsuŋa nunamun isummitqigiaqługich iñuich. Aggiłịġa ittuq ikniq

suġmatun nunamun, aa, uvvatuq iknaktinŋaniksimali. 50  Akuqtuigisiruŋa 
paptaaġutiksramik; qanutun iłuiḷḷiuqtigivik atuumaniałhanunaglaan! 51 Isu
mavisi aggiutriñipḷuŋa tutqiutmik nunamun? Qaŋaa, aggiutriruŋa aviktuiłịġ
mik. 52  Pakmaniñaglaan aŋayuqaaġiich tallimauyumiŋ avikkisirut, piŋasut 
akiḷḷiḷiġlugich malġuk suli malġuk akiḷḷiḷiġlugich piŋasut. 53  Aapa akiḷḷiḷiuti
niaqtuq iġñiġmiñun suli iġñiq aapamiñun; aaka akiḷḷiḷiutiniaqtuq paniŋmi
ñun suli panik aakamiñun; aakaruam akiḷḷiḷiġisigaa ukuani suli ukuaŋuruaq 
aakaruani.”

Kaŋiqsimalugu Atuumaruksraq
54 Jesus-ŋum nipliutilgiññiġai iñuich, “Tautukapsiuŋ nuviya kanaknamiñ 

nipliġaqtusi sialuguġniaġnipḷugu, aasii sialuguġaqtuq. 55 Ikpigikapsiuŋ anuġi 
uŋallamiñ nipliġaqtusi uunaqsiñiaġnipḷugu, aasii uunaġuġaqtuq. 56  Ukpiŋ
ŋuaqtausii! Iḷisimagaluaqtusi siḷaksramik qiññaŋagun nunam qiḷaumlu. 
Suvaatami naluvisiuŋ qanuutaułha atuumaruam pakmapak?

Atisiqatigiuŋ Akiḷḷiḷiqsuqtin
57 “Suvaata isivġiutlaitpisi ilipsitñik sum nalaunŋatilaaŋanik piraksrapsi? 

58  Kia iñuum pasikpatin maliġutaksratigun aasii uqaqsittaaġviŋmuutilutin, 
pisuqtilaapni inillaksaġumagiñ agvisigikkan tikitkaluaqnagu uqaqsittaaġvik. 
Taatnaŋitchuvich tikiutigisigaatin atanniqsuqtimun, aasiiñ atanniqsuqtim 
qaitkisigaatin aikłịqsuqtinun, aasii aikłịqsuqtit iḷigisigaatin isiqtauviŋmun. 
59 Uqautigikpiñ, aniyumiñaitchutin isiqtauviŋmiñ akiḷiġaluaġnagich akiḷiak
srapayaatin.”

Mumigusi Killuqsautipsitñiñ Naagaqaa Piyaqquġusi

13 �1 Jesus uqaqtitlugu iḷaŋich iñuich Jesus-muŋniqsut uqautiplugu 
Galilee-ġmiunik Pilate-ŋum tuqqutaŋiñik tuniḷḷaqtuqtitlugich Agaa

yyutmun; auŋiḷḷu auŋich niġrutitlu avugiiksitlugich. 2  Jesus-ŋum kiuniġai, 
“Isummatigivisigich taapkua Galilee-ġmiut killiqirautluŋnipḷugich atlaniñ 
Galilee-ġmiuniñ tuqqutaupmata taatna? 3  Qaŋaa, uqautigipsi, isummitqiŋi
tchupsi mumigusi killuutipsitñiñ iluqasi tuqugisirusi taapkunatitun. 4  Itqa
llaksigik taapkua akimiaq piŋasut iñuich Siloam-mi tuqqutauruat nasirvium 
kattaqipmagich? Isummatigivisigiŋ killiqirautluŋnipḷugich iluqaitñiñ iñuŋniñ 
Jerusalem-miñ? 5 Naagga, uqautigipsi, isummitqiŋitchupsi mumigusi killuu
tipsitñiñ iluqasi tuqugisirusi taapkunatitun.”

Atrikusaun Asirritḷaiḷaakun Napaaqtukun
6  Jesus-ŋum uqautiniġai uumiŋa atrikusautmik, “Iḷaatniguuq iñuk asirri

suuruamik napaaqtuqaġniqsuq nautchiiviŋmiñi. Asiaqaqmagaaqamiuŋ paqi
tchiŋiññiqsuq. 7 Aasiiñ nipliutiniġaa nautchirriqirini, ‘Uvva, piŋasuni ukiuni 
asiaqaqmagaaqapku taamna napaaqtuq paqitchiŋitchuŋa. Kippuuŋ! Atuqsi
ñaġaa manna nuna.’ 8  Aglaan nautchirriqirim kiuniġaa, ‘Aŋuun, taatniillagli 
atautchimi ukiumi. Nivaŋniaqtuŋa avataagun suli iḷḷiqilugu nagguksautmik. 
9 Aasiiñ asirriñiqpan ukiutqikpan nakuuniaqtuq aglaan piŋitpan kipiniaġiga.’ 
”

Jesus Mamititchiruq Aġnamik Jew-ŋuruat Minġuiqsiaġviata uvluani
10  Iḷaŋatni Jew-ŋuruat minġuiqsiaġviata Jesus iḷisautriñiqsuq katraġ

viŋmi. 11  Tavrani itmiñiqsuq aġnaq irrusiqłụqaqtuaq naŋititchiruamik 
ilaanik akimiaq piŋasut ukiuni. Taatnaqhuni imupluni isiviḷguiḷiġñiqsuq. 
12  Jesus-ŋum tautukamiuŋ tuqłuġniġaa iŋmiñuquplugu, “Aġnaaq, atniġñau
taiqsutin.” 13  Iḷigai argaŋni ilaanun. Aġnam isivitiqami kamaksruaqsigaa 
Agaayyun. 14  Aŋalataan katraġvium iłuagiŋiññiġaa Jesus-ŋum iłuaqsiłḥa 
minġuiqsiaġvium uvluani. Tarra uqautiniġai iñuich, “Itchaksrat uvlut ittut 

savagviksravut. Aggiġaġutitchi taapkunani uvluni iłuaqsirautyaqtuġlusi min
ġuiqsiaġvium uvluŋiḷaaŋani.” 15 Atanġuruam Jesus kiuniġaa, “Ukpiŋŋuaqti
sii! Iluqapsi pituiġayaġaa qunŋiñi unniiñ natmaktini inaaniñ imiġiaqtuqtillu
guasii minġuiqsiaġvium uvluani. 16  Una aġnaq kiñuviaġigaa Abraham-ŋum 
naagaunniiñ tuunġaum pituksimaplugu akimiaq piñasuni ukiuni. Pituitḷaiñ
ñiqpigu marrumani minġuiqsiaġvium uvluani?” 17 Taavruma kiggutaan kan
ŋutchaktinniġai akiḷḷiqsuqtiŋi, atlat iñuich quviatchakmipkaqługich iluqaa
gun quviqnaqtautigun savaaŋigun.

Atrikusaun Mikiniqsrakun Nautchiaksrakun
18  Jesus apiqsruġniqsuq, “Sumik atriqaqpa aŋaayuqautaa Agaayyutim? 

Sumik atriḷiġñiaqpigu? 19 Ittuq mustard-ŋum nautchiaksrauraŋatun aŋutim 
nautchiikkaŋatun nunautmiñi. Nautchiaq naukami napaaqtuqpaġuqtuq 
aasiiñ tiŋmiurat siḷami ugluliuqhutiŋ akiġuiñun.”

Atrikusaun Puvlaksautikun
20 Jesus apiqsrutqiŋñiqsuq, “Sumik atriḷiġñiaqpigu aŋaayuqautaa Agaayyu

tim? 21 Itnatun ittuq puvlaksautitun aġnam akarrutiksraŋatun mukkaaksra
mun, iluqani puvlaŋniałhanunaglaan qaqqiaksram.”

Amisuuraq Talu
22  Jesus igliġniqsuq nunaaqqisigun suli nunaaqqiuratigun, iḷisautripḷuni 

iñuŋnik iglaułiġmiñi Jerusalem-mun. 23  Iḷaŋata apiqsruġniġaa, “Ataniiq, iki
tuurałhiñat anniqsuġniaqpat?” Jesus kiuniġai, 24 “Pisuqtilaapsitñi isiġniaġi
tchi amitchuakun talukun, atakkii iñugiaktuat iñuich isiġniaġisigaluaqtut 
aglaan piḷguyumiñaitchut. 25  Iñuan tupqum umikkisigaa talu. Qichaġupsi 
siḷataani katchaktuġisirusi talumi suli nipliġusi, ‘Aŋuun, aŋmautillaktigut!’ 
Kiugisigaasi, ‘Nalugiga nakitña aggiqsilaaqsi!’ 26 Tavrali kiugisigiksi, ‘Niġiru
gut imiqatigiplutinlu iḷisautrikavich nunaaqqiptikni.’ 27 Aglaan niplitqikkisi
ruq, ‘Nalugiga nakitña aggiqsilaaqsi. Piiġitchi uvaŋniñ, iluqasi pigiiḷiqirau
ruasii.’ 28  Qanutun qiatigigisirusi tiriquulatchiḷugich kigutisi tautukkupsigik 
Abraham, Isaac, suli Jacob, suli iluqaisa sivuniksriqirit aŋaayuqautaani Agaa
yyutim igitaupkaġusi! 29 Iñuich aggiġisirut kivaknamiñ kanaknamiñḷu suli 
nigiġmiñḷu uŋallamiñḷu aasiiñ aquvillutiŋ niġiqpagviŋmun aŋaayuqautaani 
Agaayyutim. 30 Isummatigillaksiuŋ una, iḷasi suvasaġiŋisasi pakma kamanaq
sikkaugisirut suli kamanaqhutiŋ isumaruat pakma suvasaunġiġisirut.”

Jesus-ŋum Piqpaksriłḥa Jerusalem-miunik
31 I ḷaŋisa Pharisee-ŋuruat utlakkaat Jesus nipliutiplugu, “Aullaqtuksrau

rutin maakŋa , atakkii Herod-ŋum tuqqutchukkaatin.” 32  Jesus kiuniġai, 
“Uqautityaqsiuŋ taamamna Herod kayuqtumik atriqaqtuaq, ‘Anitqataġitka 
irrusiqłụich suli iłuaqsiraġaipḷuŋa atniġñaqtuanik uvlupak uvlaakunlu, 
suli piñayuakun uvluk naatchigisiruŋa savaamnik.’ 33  Igliqtuksraupiaqtuŋa 
tumipkun uvlupak, uvlaakunlu, suli uvlutqikpan, atakkii sivuniksriqiri tuq
qutautlaitchuq Jerusalem-ŋum avataani. 34 Annaatuk, Jerusalem-miut! Tuq
qutaġigit in sivuniksriqirit, uyaġaŋnik miḷḷuuqługiḷḷu uqqiraqtit Agaayyu
tim tuyuġikkaŋi ilipsitñun! Qapsiñiaglaan katitchukkaluaġaġigipsi atriḷugu 

aqargiqpak piyaqquqtaiḷitniktuaq paiyaaġmiñik ataani isaqquŋmi, aglaan 
pitchiġiitchusi! 35 Taatnamik tupiqsi suksraakkaullapiaġniaqtuq suuŋiḷḷaġuġ
lugu. Qiñitqikkumiñaitchipsitŋa nipliġviksrapsitñunaglaan, Uvvatuq Agaa
yyutim piḷiutiqaġliuŋ taamna tikitchuaq atqagun atanġum.”

Jesus-ŋum Mamititchiłḥa Atniġñaqtuamik

14 �1 Minġuiqsiaġvium uvluani Jesus niġiyaqtuaġniqsuq kiñunġanun 
sivulliuqtaata Pharisee-ŋuruat. Iñuich naipiqtulgiññiġaat. 2  Iñuk 

Jesus-muŋniqsuq puvinniqsuaq iluqaani timimiñi. 3 Jesus-ŋum apiqsruġniġai 
iḷisautrit maliġutaksranik Pharisee-ŋuruatlu, “Maliġutaksrakuaġnaqpa mami
titchiruni minġuiqsiaġvium uvluani?” 4  Aglaan nipliŋiññiqsut. Jesus-ŋum 
aksikłụgu iñuk iłuaqsipkaġniġaa aasiiñ aullaqtitlugu. 5  Tavra nipliutiniġai, 
“Iġñiqaġupsi kataguniasiiñ nivviamun minġuisiałhum uvluani nuqinnayaq
pisiuŋ tavrakŋa qilamik? Taatnatun piñayaitpisi pamiqsaaqaġupsi? [Taat
namik nalaunŋaruq mamititchikama minġuiqsiaġvium uvluani.]” 6  Aglaan 
kiggutiksraiññiġaat.

Atchiksuałiġlu Tukkuġiŋñałiġlu
7 Jesus-ŋum iḷitchuġiniġai iḷaŋich aiyugaakkauruat piksrałhat aquppiuta

ġiŋñiqsranik. Uqautiniġaiḷi atrikusautmik. 8  “Kia aiyugaaqpatin kasuutiruam 
niġiqpagvianun aquvinniaqnak aquppiutaġiŋñiqsramun. Kiña tavrani kama
natluktuaq ilipniñ aiyugaakkauviaqtuq. 9 Aiyugaaqtivich aiyugaaqłiqsuam 
iliptiknik utlakkayaġaatin nipliġuni, ‘Ki, una iñuk aquvilli uvuŋa.’ Kanŋusu
liġayaqtutin aquvititpatin atchitḷuktuamun. 10 Uvvaasiiñ, aiyugaakkauyuvich 
aquvillutinaasiiñ atchitḷuktuamun, ilviḷḷi aiyugaaqtivich utlakkayaġaatin 
nipliutilutin, ‘Iḷauramaaŋ, uvuŋaġiñ aquppiutaġitḷuktuamun.’ Taavrumuuna 
kamagigisigaatin sivuġaatni iluqatiŋ aiyugaakkauruat. 11 Atakkii kisupayaaq 
iŋmiñik kamanaqsiruaq atchiksikkaugisiruq, suli kisupayaaq atchiksiruaq 
iŋmiñik kamanaqsikkauluni.”

12  Tavrakŋa Jesus-ŋum nipliutiniġaa aiyugaaqłiqsuaq, “Qitiquutaqtitchi
ñiaġuvich unniiñ nullautchiqsitchiñiaġuvich, aiyugaaġniaqnagich iḷauraatin 
aniaqatiutinlu naagaunniiñ iḷatin umialguruat siḷalliutinlu, atakkii aiyugaa
ġisipmigaatin. Taavrumuuna akiḷiusiaqaġisirutin. 13  Niġiqpaktitchiñiaġuvich 
aiyugaaġumagisi nagliŋnaqtuat aulatlaitchuatlu suli pisutlaitchuat qiñitlai
tchuatlu. 14 Aasiiñ quviatchaktitauniaqtutin atakkii ilaisa akiḷiutiksraitchaa
tin. Agaayyutim akiḷiġisigaatin taivrumani uvlumi aŋitqikpata tuqułiġmiñ 
tamatkua savaaqaqtuat Agaayyutim pisułhanik.”

Atrikusaun Niġiqpagvikun
15 Iḷaŋat iñuich aquppiqatauruaq niġġiviŋmi tusaakami taavrumiŋa nipliutiniġaa 

Jesus, “Quvianamiurut tamatkua niġiqatauniaqtuat aŋaayuqautaani Agaayyutim.” 
16 Jesus-ŋum nipliutiniġaa, “Iḷaatniguuq iñuk aiyugaaqniŋniqsuq iñugiaktuanik 
iñuŋnik niġiqatiksraġmiñik. 17 Niġiñaqsipman tuyuġiniġaa savaktini uqautitqup
lugich aiyugaakkani, ‘Uvuŋaġitchi, supayaaq piłḥiñaaġuqtuq!’ 18 Aglaan iluqatiŋ 
patchisiqsuaqsiñiqsut. Sivullium uqautiniġaa, ‘Tauqsiqsuŋa nunamik. Tautugiaġ
niaġiga. Uvvatuq akuqtuġuŋ pisaŋitchuuġutiga.’ 19 Atla nipliġñiqsuq, ‘Tauqsiqam
miqłụŋa tallimanik unirrautiqatigiiñik uuktuaġiaġniaġitka. Uvvatuq akuqtuġuŋ 

pisaŋitchuuġutiga.’ 20 Suli atla nipliġñiqsuq, ‘Iḷaqatnikpaalukłuŋa, taatnaqłuŋa 
utlautilguitchuŋa.’ 21 Savakti utiġniqsuq uqautipluguasiiñ aŋaayuqani. Taavruma 
qinnakhuni nipliutiniġaa pirini, ‘Qilamiksruġutin tumitchaanugiñ suli akunġatnun 
tupqich nunaaqqimi qaġġisillugich nagliŋnaqtuatlu aulalguitchuatlu suli qiñitlai
tchuatlu pisutlaitchuatlu.’ 22 Aquvatigun savakti nipliġñiqsuq, ‘Ataniiq, savaaġigiga 
savaaġitqukkan aglaan iniksraqaqtuqsuli.’ 23 Aŋaayuqam nipliutiniġaa savakti, 
‘Aullaġiñ tumitchaanun. Uqautityakkich iñuich nanipayaaq niġiqasiquluŋa. Tupiġa 
immiġḷi iñuŋnik. 24 Uqautigipsi, taipkua iñuich utlautiŋitchuat aiyugaaqtaugaluaq
hutiŋ uuksiyumiñaitchut nullautchiukkamnik!’ ”

Jesus-ŋum Maliġuaqtini Iŋmiknun Suksraaqugai
25 Iñugiaktuat iñuich maliŋniġaat Jesus. Kiŋaiqamigich nipliutiniġai, 26 “Kiña 

maligukkumi maliġuaqtaulguyumiñaitchuq kisianik piqpagitlugluŋa aapami
ñiñ aakamiñiñḷu, nuliaġmiñiñ qitunġamiñiñḷu, suli aniqatiumiñiñ naagaunniiñ 
iŋmiñiñ. 27 Kisupayaaq igḷutuiŋitchumi sanniġutaġmiñik maligluŋalu maliġuaq
taulguyumiñaitchuq. 28 Nalliqsi nappaisukami nasirviŋmik aquvitluni naarrutik
sraqaqmagaaġaqtuq savaaksraġmiñik. 29 Turviḷianikkaluaqługu maniksraiññiġumi 
tupqum naarrutiksraŋanik tamatkua qiñiqtuat iglautiginayaġaat 30 nipliġutiŋ, 
‘Taamna iñuk nappaisaġaluaqhuni naatchiŋitchuq.’ 31 Aasiisuli ataniq qulit kav
luutinik aŋuyyiuqtiqaqtuaq akiḷḷiḷiutisukkumi atlamun umialiŋmun piqaqtua
mun iñuiññanik kavluutinik aŋuyyiuqtinik, ilaa aquvitqaaġuni sivunniuġayaqtuq 
saŋŋigaluaqmagaaġmi igḷuliuġumiuŋ atla umialik. 32  Igḷuliutiyumiñaiññiġumi 
tuyuqaġayaqtuq kiliktimik paaġlugu atla ataniq apiqsruġlugu qiñuirrutitquluni 
uŋasiŋŋaan.” 33 Jesus nipliġñiqsuq, “Taatnatuntuuq, kiñapayaaq maliġuaqtigiyu
miñaitchiga suksraanġisuaqpan iŋmiñik suli suksraaġlugulu iluqaan pigikkani.

Atuġumiñaiḷaq Taġiuq
34 “Taġiuq nakuuruq, aglaan taġiuġniraaŋaiġumi, nakitña taġiuġniraalit

qikkisiva? 35 Nakuuŋitchuq nautchiiviksrautmun unniiñ naggutiksriuganun. 
Iktaksrałhiñauruq. Naalaġniḷḷagitchi, siutiqaqtuasi!”

Ipnaiq Tammaqtuaq

15 �1 Iḷaŋatni uvlut iñugiaktuat tax-siliqirit suli killuliqirit utlautiniqsut 
tusaasukługu Jesus. 2  Pharisee-ŋuruat suli aglaliqirit uqapiḷuaqsiñiq

sut, “Uuma iñuum paġlagai killuliqirit niġiqatigiplugiḷḷu!”
3 Tavrakŋa Jesus-ŋum uqautiniġai atrikusautmik, itna, 4 “Iḷarisamma tallima

kipiamik ipnaiqaġumi tammaiḷugu iḷaŋat, suniaqpa? Uniññiaġai tallimakipia
ġuutaiḷat ipnaich iñuiḷaami aasii pakkiaġlugu atausiq tammaqtuaq paqinniałha
nunaglaan.⁠ 5 Paqitnamiuŋ quviatchallapiaġniqsuq natmiutiplugu 6 aggisiniġaa. 
Tuqłuqługich iḷauraani siḷalliuniḷu nipliutiniġai, ‘Quviatchaktuŋa paqitnapku 
tammaqtuaq ipnaiġa. Quviasuqasiqsikŋa!’ 7 Uqautigipsi, taatnatuntuuq quvia
natlukkisiruq pakmani atausiq killuliqiri isummitqikpan taapkunakŋa tallima
kipiaġuutaiḷaniñ nalaunŋaruaniñ iñuŋniñ isummitqiŋñiaŋiññasugiruaniñ.

Maniuraq Tammaqtuaq
8 “Aġnaq qulinik qatiqtaanik maniuraqaġumi tammaiḷugu iḷaŋat, suniaqpa? 

Ikillugu naniq salikuġniaġaa natiq, pakiglugu maniuraq nanipayaaq 

paqinniałhanunaglaan. 9 Paqitnamiuŋ tuqłuġai iḷauraani siḷalliuniḷu nipliu
tiplugich, ‘Quviatchaktuŋa paqitnapku maniuraġa tammaitchaġa. Quviasu
qasiqsikŋa!’ 10 Uqautigipsi, taatnatuntuuq isaġulgi Agaayyutim quviasugaqtut 
atausiq killuliqiri isummitqikman.”

Iġñiq Tammaqtuaq
11 Jesus uqaaqtupsaaġniqsuq, “Iñugguuġuvva malġuŋnik iġñiqaqtuaq. 

12  Nukaqłium nipliutiniġaa, ‘Aapaaŋ, aatchuŋŋa pakma paisannaktaaksrau
timnik.’ Uvvaasiiñ aŋutim aviŋniġai suurani taapkuŋnuŋa iġñaŋmiñun. 
13  Uvlut aquuraŋatigun nukaqłium tuniñiġai supayaat pigikkani, aullaqhuni 
nunamun uŋasiksuamun. Tavraniasiiñ maniiġutiniqsuq iñuuniamaqłukhuni. 
14 Maniiġutipman kakkaaqsiułiq iḷiñiqsuq iñupayaanun taapkunani nunaaq
qiñi. Suiḷḷapiaqmiuġlu. 15 Kiisaimmalu savaaqsiñiqpuq iḷaŋatnun nunalgich 
tamarrumani nunami. Taavruma munaqsriḷiutiniġaa qaunagitquplugich 
kuniani. 16 Niġisukpaitḷuni niġisukkaluaġniqsuq kuniat niqiksraŋitñik aglaan 
iñuich niġipkaġuŋiññiġaat. 17 Tavrakŋa qauġriaqpalaŋniqsuq nipliqhunia
siiñ, ‘Iluqatiŋ aapaa savaktai sippakuuqtuaqhutiŋ niqiksraqaġaqtut. Aglaan 
kakkaaġataqtuŋa. 18  Makilluŋa aullaġisiruŋa aapaanun nipliutiluguasiiñ, 
Aapaaŋ, kil luqsaqtuŋa akitñaqługu Agaayyun ilviḷḷu. 19 Taiguutiqaqtuk
sraunġiqsuŋa iġñipnik. Iḷaliutiŋŋa akiññaŋniaqtaunun savaktipnun.’ 20 Tavra 
makitluni aapamiñuŋniqsuq.

“Uŋasiksitlugusuli aapaŋan tautuŋniġaa aasiiñ iḷunŋutchakhuni. Aqpaq
sruġniqsuq iġñiġmiñun iqitluguasiiñ kunikłụgulu. 21 Iġñiŋan nipliutini
ġaa, ‘Aapaaŋ, killuqsaqtuŋa akitñaqługu Agaayyun ilviḷḷu. Taiguutiqaqtuk
sraunġiqsuŋa iġñipnik.’ 22  Aglaan aapaŋan tuqłuġniġai savaktini, ‘Qilamik, 
aggiutrisitchi nakuġniqsramik atnuġaatqiutikraŋiñik qitiqłiġutilugulu suli 
sakpakkiġḷugu. 23  Taatnaanikkupsi aikłịġitchi uqsraqsaamik nuġġamik tuqu
lluguasiiñ, uvagulli quviasuguta niġiqpakkumaugut. 24  Iġñiġa tuqugaluaq
tuaq pakma iñuuruq, tammaġaluaqtuaq pakma paqitauruq.’ Tavraasiiñ niġiq
paaqsiñiqsut.

25 “Taatnaqtitlugich aŋayukłiq nautchiiviŋmiñ aiñiqsuq. Qallikami tupiġ
mun tusaagaqsiñiqsuq atuqtuuramik aġġiruaniglu. 26  Tuqłuqługu iḷaŋat 
savaktit apiqsruġniġaa, ‘Suvat ipkua?’ 27 Savaktim kiuniġaa, ‘Nukatchian 
aiñiqsuq suli aapavich tuqqutchisipḷugu uqsraqsaamik nuġġamik. Niġġisi
gaa utitqigḷuqman nakuupluni.’ 28  Aapiyaŋa qinnakpaitḷuni isiġuŋiññiqsuq 
tupiġmun niġiqpaktuanun. Aapaŋan anipḷuni iŋiqsruaġniġaa isiquplugu. 
29 Aglaan uqautiniġaa aapani, ‘Ataŋii, iluqaitñi ukiuni savautigikpiñ kamagip
lugulu tilliñ. Aglaan nagruligauramikunniiñ aatchunġaŋitchikma niġiqpau
tiksramnik iḷauraatkalu. 30 Aglaan taamna iġñiġiñ maniiġutiniqsuq akiisuti
gunlu. Aasiiñ aipman tuqqutchirutin uqsraqsaamik nuġġamik pisigiplugu.’ 
31 Aapaŋan kiuniġaa, ‘Iġñiiŋ, ittutin ataramik uvaŋni. Suuratka iluqaisa pigi
gitin. 32  Aglaan niġiqpaktuksraurugut quviasullapiaġuta, atakkii nukatchian 
tuquruaq pakma iñuuruq, tammaqtuaq pakma paqitauruq.’ ”

Atrikusaun Pisaasuqtuakun Aŋalatchiruakun Suuranik

16 �1 Jesus-ŋum uqaaqtuutiniġai maliġuaqtini, “Taimmaguuq umialik 
savaktiqaġniqsuaq aŋalatchiruamik suuraġmiñik. Iñuich umialik 

uqautiniġaat aŋalatchiruamun maniiġutchaġnipḷugu. 2  Umialgum tuqłuqa
miuŋ uqautiniġaa, ‘Sua uvvauna tusaakkaġa ilipkun? Uqautiŋŋa qanuq aŋa
latchisilaaqnik suuramnik. Aŋalatchitqikkumiñaitchutin suuramnik atakkii 
maniiġutchaġniġikma.’ 3 Savakti isummiġñiqsuq, ‘Aŋaayuqaġma piiġataġaaŋa 
savaamniñ. Qanuġisivik? Paulġiralguitmiuŋa nunamik suli kanŋugipmigiga 
iŋiulałiksraġa. 4 Uvvaliqaa itnaġisiruŋa! Savaŋaiġuma iḷauraaqaġumuuŋa tuk
kiqsiksramnik.’ 5 Aŋalatauruam tuqłuġniġai iluqaisa iñuich akiqsruutiqaqtuat 
aŋaayuqaġmiñun. Apiqsruġniġaa sivulliq, ‘Qanutun akiqsruumaviuŋ aŋaayu
qaġa?’ 6 Taavruma kiuniġaa, ‘Tallimakipiatun iñugiaktilaaliŋnik qattaġruŋnik 
uqsrunik.’ Suuranik aŋalatauruam uqautiniġaa, ‘Uvva akiqsruutitin. Aquvillu
tin aglaguŋ tavruŋa malġukipiaq qulit.’ 7 Apiqsrulgiññiġaa atla, ‘Ilvichaasiiñ, 
qanutun akisruutiqaqpich?’ Taavruma kiuniġaa, ‘Tallimakipiatun iñugiakti
laaliŋnik miissuŋnik mukkaaksranik.’ Suuranik aŋalatauruam uqautiniġaa, 
‘Uvva akiqsruutitin. Aglaguŋ sisamakipiaq.’ ” 8  Atanġum Jesus-ŋum uqaġini
ġaa nalaunŋaitchuaq aŋalatchiruaq suuranik piḷḷautaġnipḷugu pisaasułhagun. 
Atakkii iñui nunam pisaasutluktut piqatiqaqamiŋ iñuuqatiumiknik tamatku
nakŋa ukpiqsriruaniñ. 9 “Uqautigipsi, Iḷauraalliuġusi atuġusi manigikkapsitñik 
ikayuutiksraŋatnik tamatkua inuqsralliuqtuat. Iḷaatnigun tuquniġuvich aasiiñ 
manik nuŋutpan iniqaġisirusi pakmani. 10 Kisupayaaq tuniqsimaruaq mikirua
tigun tuniqsimagisipmiuq aŋiruatigun. Kisupayaaq tuniqsimaitchumi mikirua
tigun tuniqsimaitkisipmiuq aŋiruatigun. 11 Uvvaasiiñ tuniqsimaitchuvich aŋa
latchiłịqni nunam suuraiñik, qanuġuni Agaayyutim tunŋavigitlagisiñiqpatin 
aŋalatchiłịqni iḷumutun umialgutauruanik? 12  Tuniqsimaitchuvich atlam suu
raŋigun, qanuġuni Agaayyutim aatchutlagisivatin piksraqnik. 13 Kiñaunniiñ 
savautriḷguitchuq malġuŋnik aŋaayuqaŋnik. Atakkii uumigigisigaa atausiq 
aasiiñ piqpagilugu iḷaqataa; kamagigisigaa atausiq aasiiñ naġġugilugu iḷaqa
taa. Savautriḷguyumiñaitchusi iluqaaknik Agaayyutmiglu maniŋmiglu.”

Iḷaŋat Jesus-ŋum Iḷisauttutiŋisa
14 Pharisee-ŋuruat tusaakamitruŋ iluqaan tamanna, mitautiginiġaat Jesus 

atakkii piqpaksripḷutiŋ maniŋmik. 15  Jesus-ŋum nipliutiniġai, “Nalaunŋa
nisuurusi takkuatni iñuich, aglaan Agaayyutim iḷisimapiaġai uummatisi. 
Atakkii sut kamanaqsipkakkauruat akunġatni iñuich Agaayyutim naġġugi
piaġai.

16 “Aggiłḥanunaglaan John Paptaaqtitchirim maliġutaksraŋalu Moses-ŋum 
aglaŋisalu sivuniksriqirit aŋalatkaich iñuuniałivut. Aasiiñ tavrakŋaniña
glaan tusaayugaallautaŋa aŋaayuqautaan Agaayyutim quliaqtuaŋuniqsuq, 
suli piyumalaaqtuat sakuuktut Agaayyutmun atanniqsimatquplutiŋ. 17 Miki
niqsrallapiaqunniiñ titiġnauraŋa aglaum maliġutaksrani simmiġumiñaitchuq 
kisianik qiḷaglu nunalu piiqpaknik.

18  “Kia aŋutim avitchumiuŋ nuliani aasiiñ kasuutiluni atlamun aġnamun 
atlatuġaqtuq; taatnatuntuuq aŋun kasuutiyumi avisimaruamun aġnamun 
atlatuqmiuq.”

Umialiglu Lazarus-lu
19  Jesus uqaaqtulgitchuq, “Iḷaatniguuq umialiqaġniqsuq atnuġaaqa

ġuuruamik akisuruanik suli iñuuniaqhuni ayuqsraŋitḷuni uvluġaġipman. 

20  Uvvaguuġuna iŋiularikniaq atilik Lazarus-mik kiḷḷiġruaqaqtuaq. Iñuich 
inillaŋniġaat paaŋanun umialgum tupqan, 21 niġiḷḷakkasugaluni kanġanau
ranik kataktuanik umialgum niġġivianiñ. Qipmich utlakługu aluktuġaqni
ġaich kiḷḷii. 22  Iŋiularikniaq tuqupman isaġulgich akiyautiniġaat saniġaanun 
Abraham-ŋum. Umialik tuqupmiñiqsuq iḷuvikkaupluniasiiñ. 23  Aasiiñ ana
siñŋuqsaġviŋmi nagliksaallapiaġataqtuq. Aaġluqhuni tautuŋniġaa Abraham 
uŋavanun Lazarus-lu saniġaniittuaq. 24  Umialik tuqłuġniqsuġli, ‘Abraham 
Aapaaŋ. Nagligillaŋniaŋŋa! Tuyuġiuŋ Lazarus kiñiḷḷaglugu tikini imiġmun 
niglaqtiġiaġliuŋ uqaġa, atakkii nagliksaallapiaqtuŋa ikniġmi!’ 25  Aglaan 
Abraham nipliġñiqsuq, ‘Iġñiiŋ, itqallauŋ una! Iñuułiqni piqaqtutin iluqaa
nik nakuuruamik, aasiiñ Lazarus piqaqhuni iluqaanik pigiitchuamik. Aglaan 
pakma arauttutiqaqtuq uvani nagliksaaqtitlutin. 26  Naagaunniiñ itiruamik 
ikaaġnaġumiñaitchuamik piqaqtuq akunnaptikni. Kiñaasiiñ ikaatlaitchuq 
uvakŋa ilipnun, naagaqaa kiña ikaatlaitchuq uvaptiknun ilipniñ.’ 27 Umialik 
nipliġñiqsuq, ‘Abraham, aapaaŋ! Iŋiġikpiñ, tuyuġilugu Lazarus aapaa tupqa
nun. 28  Tavrani tallimanik aniqatiqaqtuŋa. Kiliktuġiaġligich tatamnaqtuamik, 
tarrali uvuŋaŋitchumagaat inaanun nagliksaaġvium.’ 29 Abraham nipliġñiq
suq, ‘Aniqatiutin piqaqtut aglaaŋitñik Moses-ŋum suli sivuniksriqirit uqaut
riqaqhutiŋ tatamnaqtuamik. Aniqatiuvich naalaġniraksraġigaich taipkua 
uqaqpata.’ 30  Umialgum kiuniġaa, ‘Abraham, aapaaŋ! Taamna apaiŋuŋi
tchuq. Aglaan kiña utiqhuni tuquruamiñ utlautikpan, isummitqikkayaqtut 
killuqsautmikniñ.’ 31 Aglaan Abraham nipliġñiqsuq, ‘Naalaġniŋitchumisigich 
aglaaŋi Moses-ŋumlu sivuniksriqiritlu tusaayumiñaitmiut kia-unniiñ utiġuni 
tuquruamiñ uqautikpatiŋ.’ ”

Killuqsaunlu Natqigutriłịġlu

17 �1 Jesus-ŋum nipliutiniġai maliġuaqtini, “Nalupqinaitchuq. Killuq
saqusaaġutit atuumaniaqtut ataramik. Aglaan qanutun tatamnaq

tigiva taamna iñuk ukpiġutaiqsitchiruaq iñuŋnik killuqsaqusaaġiłiġmigun. 
2  Nakuutlukkayaqtuq taatnasiq iñuk igitaukpan taġiumun uyaġaŋmik quŋi
siġmiutchiġḷugu, taamna iḷiḷgaamik killuqsaqusaaġitñiktuaq. 3  Taatnamik 
munaġititchi! Aniqatiksi killuqsaqpan suakataġumagiñ, aasiiñ isummitqik
pan natqiutiyumagiñ. 4 Killuqsaġniqpan akitñaġutin tallimat malġuŋniaglaan 
atautchimi uvlumi nipliġuni, ‘Nunuuraqłuŋa isummitqiksuŋa,’ natqiutirak
sraġigiñ.”

Ukpiqsriłịq
5 Uqqiraqtit nipliutiniġaat Ataniq Jesus, “Ukpiqsriłịqput iḷalaaġuŋ.” 6 Atan

ġuruam kiuniġai, “Ukpiqsriłịqaġniġupsi aktilaaliŋmik mikiniqsraŋatitun 
nautchiaksrat, nipliutiłhiñaugiñ una napaaqtuq, Amulutin ilipnik kaŋituum
maqpich aasiiñ nautchirriutilutin ilipnik taġiumun. Ukpiqsriłịqaġniġupsi 
tupiginayaġaatin.

Iḷisauttun Tuniqsimałikun
7 “Nalliqsi savaktiqaqtuaq nunniuqhuni naagaqaa munaqsriḷuni ipnai

ñik aipman, uqautinayaqpiuŋ, ‘Aquvillaglutin niġġiiñ’? 8  Naagga! Uqauti
suugiñ, ‘Itqanaiyaġiñ niqiksramnik. Saalisaġutin niġipkaŋŋa imiqtilluŋalu. 

Niġianikkuma niġiyumautintuuq.’ 9 Savaktin quyaraksraġiŋitchiñ tupigip
matin! 10 Taatnatuntuuq ilipsi, savaaqaġupsi uqauttusiapsitñik nipliġniaqtusi, 
‘Uvagut nalliummatiŋitchuat savaktit savałhiñaqtugut savaaksriusiaptiknik.’ 
”

Jesus Mamititchiruq Qulinik Auyugaqtualiŋnik
11 Jesus utlautiniqsuq Jerusalem-mun akunġakkun Samaria-m Galilee-

mlu. 12  Nunaaqqiuramukami paaqsiruq qulinik iñuŋnik auyugaqtualiŋnik. 
Qichaqtut uŋasiksipḷutiŋ 13  aasiiñ kappaiŋaplutiŋ, “Jesus! Ataniiq! Nagligi
llaŋniaqtigut!” 14 Jesus-ŋum tautukamigich nipliutiniġai, “Agaayuliqsinugi
tchi isivġiuqulusi.” Utlautillaġmiŋ iłuaqsiñiqsut. 15 Iḷaŋat iḷitchuġikami mami
tilaaġmiñik utiġniqsuq, kamaksruqługu Agaayyun nipitusipḷuni, 16  putluni 
Jesus-ŋum isigaiñun aasiiñ quyaniġaa. Taamna iñuk Samaria-ġmiuŋuniqsuq. 
17 Jesus nipliġñiqsuq, “Qulit iñuich mamitchugaut. Naamiimma quliŋŋuġu
taiḷat? 18  Suvaata una sumiuŋuruaq kisimi utiqpa quyasukługu Agaayyun?” 
19 Jesus-ŋum nipliutiniġaa, “Makillutin. Ukpiqsriłịqpich iłuaqsigaatin.”

Agaayyutim Aŋaayuqautaagun
20  Iḷaŋich Pharisee-ŋuruat apiqsruġniqsut Jesus qakugun aŋaayuqautaa 

Agaayyutim aggiġisipmagaan. Jesus-ŋum kiuniġai, “Aŋaayuqautaa Agaa
yyutim aggiġumiñaitchuq tautuŋnaġuni. 21 Kiñaunniiñ nipliġumiñaitchuq, 
‘Ataŋii, uvva uvaniittuq!’ naagaqaa ‘Iñña iñaniittuq!’ Atakkii Agaayyutim 
aŋaayuqautaa uvaniittuq akunnapsitñi.”

22  Tavra nipliġñiqsuq maliġuaqtimiñun, “Iḷaatnigu qiñiġuliġisirusi iḷaŋat
nik uvluġikkaiñ Iġñiŋan Iñuum. Aglaan tautukkumiñaitchiksi. 23  Iḷaŋich 
iñuich uqaġisirut ilipsitñun, ‘Qiñiqsiuŋ, iñña’ naagaqaa ‘Ataŋii, uvaniittuq!’ 
Aglaan tautugiaġniaqnagich! 24  Atriqaġuni ikniqpalaŋmik qaummaġiksip
matun qiḷak kivaknamiñ kanaknamun, taatnatuntuuq sagviġisiruq Iġñiŋa 
Iñuum uvluġikkaġmiñi. 25  Aglaan sivulliulugu nagliksaaqtuksrauruq ayak
kauluni iñuŋniñ marrumani uvlumi. 26  Uvluġikkaŋisun Noah-m itkisiruq 
Iġñiŋan Iñuum utiłha. 27 Iñuich niġipḷutiŋ imiqhutiŋlu suli aŋutit aġnat 
katchuutiplutiŋ uvlumunaglaan Noah-m isiłhanun umiamun, aglaan uliq
łuum tuqqutkai iluqaisa. 28  Itkisipmiuq uvluŋisun Lot-ŋum, iñuich niġipḷu
tiŋ suli imiqhutiŋ, tauqsiqsuqhutiŋ suli tunisiullaqhutiŋ, nautchiipḷutiŋ suli 
nappaipḷutiŋ. 29 Taivrumani uvlumi Lot-ŋum unikmagu Sodom, ikniq suli 
aġralitlaiḷaat kataŋniqsut qiḷaŋmiñ aasiiñ tuqqutlugich iluqaisa. 30  Taatna
tun itkisiruq Iġñiŋa Iñuum sagviqpan. 31 Taivrumani uvlumi iñuk itchumi 
qaaŋani tupqum atqaġniaqani isiġuguni tupiġmiñun aikłịġuni sulliñauraġ
miñik. Taatnatunsuli iñuk nautchiiviŋmi itchumi aiñiaqani tupiġmiñun. 
32  Itqallaksiuŋ qanuq piłḥa Lot-ŋum nuliaŋa! 33  Kia anniġiniaġumiuŋ iñuułłi 
tammaigisigaa, aglaan kisupayaam tammaiyumiuŋ iñuułłi piqutigipluŋa piñ
ñakkisiruq iḷumun iñuułiġmik. 34 Uqautigipsi, tamarrumani unnuami malġuk 
iññuk siñiktuak siñigviŋñi; atausiq aullautlikkaugisiruq, aasii iḷaqataa uni
sikkaugisiruq. 35 Malġuk aġnak siqupsiruak mukkaaksramik, atausiq aullaut
likkaugisiruq, aasii iḷaqataa unisikkaugisiruq. 36 Malġuk aŋutik nautchiiviŋ
miittuak; atausiq aullautlikkaugisiruq, aasiiñ iḷaqataa unisikkaugisiruq.” 
37 Maliġuaqtaiñ apiqsruġniġaat, “Naniitkisiva, Ataniiq?” Jesus-ŋum kiuniġai, 

“Sumipayaaq tuquŋaruaq itpan tiŋmiaqpaich tuquŋaruaqtuġuuruat katisuu
rut.”

Atrikusaun Uiḷgaġnaakun suli Atanniqsuqtikun

18 �1 Jesus-ŋum maliġuaqtini uqautiniġai atrikusautmik. Iḷisautiniġai ata
ramik agaayutquplugich nikaliġasuŋaqnagich. 2  “Nunaaqqiq atanniq

suqtiqaġniqsuq taluqsriŋitchuamik Agaayyutmik naagaqaa suvasaġiŋitḷugich 
iñuich isummataat. 3  Taavrumaniguuq nunaaqqimi uiḷgaġnaaqaqmiñiqsuq 
utlautraqtuamik taavrumuŋa isivġiqsimun ikayuqupluni akitñaġlugu igḷu
liuqtini. 4 Akuniguuq isivġiksaum suqutigiŋiññiġaa. Kiisaimmatai nipliġñiq
puq iŋmiñun, ‘Taluqsriŋitchaluaŋŋaġma Agaayyutmik suli suvasaġiŋiḷḷugich 
iñuich isummataat, 5 naagasuli taamna uiḷgaġnaaq minġitñiłhagun uvamnik 
ikayuġisigiga akuqtutlasiḷugu pigikkaŋanik nalaullugu. Taatnaŋitchuma 
utlakpaitḷuŋa minġisaġataġisigaaŋa.’ ” 6 Jesus-ŋum iḷapsaaġniġaa, “Isumma
tigisiuŋ qanuq pigiitchuam atanniqsuqtim nipliutaa. 7 Agaayyutim ikayuġu
miñaiññiqpagich piksraqtaaġikkani iŋiqsruqtuat iŋmiñun unnuaqtuummaan? 
Pisaġumagisiva ikayułiksraŋatigun? 8  Naalaġnisitchi. Agaayyutim ikayuġisi
gai nalaullugu iñuŋni, suli pisaġumautisuŋaqnagich. Aglaan Iġñiŋa Iñuum 
utiġumi paqitkisiva taatnatchimik ukpiqsriłịġmik nunami?”

Atrikusaun Pharisee-ŋuruakun suli Tax-siliqirikun
9 Jesus-ŋum uqautiniġai iñuich atrikusautmik tunŋaruatigun nalaunŋa

łiġmiknun aasii naġġugiplugich atlat. 10 “Iḷaatni malġuk iññuk agaayyuvik
paŋmun agaayutyaġniqsuk, iḷaqataa Pharisee-ŋuruaq atlaasiiñ tax-siliqiri. 
11 Pharisee-ŋuruaq qichaqhuni ilaagun agaayuniqsuq, ‘Agaayyuun, quya
gikpiñ siqñatuaŋiḷuqtuŋa, qanutitaŋitḷuŋalu naagaqaa atlatuqłuŋa atlati
tun. Quyagikpiñ atrigiŋiḷuġiga iñña tax-siliqiri. 12  Uisauraaqłuŋa malġuŋni 
uvluŋni akunniqsaami suli qaitchaġigiga qulikuat akiññaktaaġma.’ 13 Aglaan 
tax-siliqiri qichaġniqsuq uŋavanun aasii aaġluqsuŋaqaniunniiñ pattakługu 
satqani nipliqhuni, ‘Agaayyuun, nagligillaŋniaŋŋa, killuliqirauruŋakii!’ ” 
14 Jesus nipliġñiqsuq, “Uqautigipsi, tax-siliqiri aiñiqsuq nalaunŋasiḷuni Agaa
yyutmi, aglaan Pharisee-ŋuruaq nalaunŋaŋitchuq. Atakkii kisupayaaq kama
naqsipkaqtuaq iŋmiñik atchiksigisiruq, suli kisupayaaq atchiksiruaq iŋmiñik 
kamanaqsipkakkauniaqtuq.”

Jesus-ŋum Agaayyutiniġai Iḷiḷgaurat
15 Iḷaŋich iñuich tikiutriñiqsut aniqammiuranik Jesus-mun aksiquplugich. 

Maliġuaqtit tautukamisigich suakataġaich. 16 Aglaan Jesus-ŋum iḷiḷgaat iŋmi
ñuquniġai nipliqhuni, “Ki, iḷiḷgaat uvamnuktitchigik. Avriaqutaunasi iliŋit
ñun atakkii aŋaayuqautaa Agaayyutim aŋmaruq iñuŋnun atriqaqtuanun 
iḷiḷgaanik. 17 Itqaqsiuŋ una! Kisupayaaq akuqtuiŋitchuaq aŋaayuqautaanik 
Agaayyutim atriḷiḷugich iḷiḷgaat isiġumiñaitchuq.”

Nukatpiaq Sulliñaurauqaqtuaq
18  Jew-ŋuruat sivulliuqtaata apiqsruġniġaa Jesus, “Nakuuruaq iḷisautrii, 

sumik savaktuksrauvik akuqtuitḷasiḷuŋa isuitchuamik iñuułiġmik?” 19 Jesus-
ŋum apiqsruġniġaa, “Suvaata taiviŋa nakuuruamik? Nakuuruamik piitchuq 

avataagun Agaayyutim. 20  Iḷisimagitin tillisit, ‘Atlatuġniaqnak, iñuaġniaq
nak, tigliŋniaqnak, naagaqaa sagluuqtuaġniaqnak atlatigun, suli kamagilu
gik aapan aakanlu.’ ” 21 Iñuum kiuniġaa, “Nutaułłamniñaglaan tupigigitka 
iluqaisa tillisit.” 22  Jesus-ŋum tusaakamiuŋ taamna nipliutiniġaa, “Atautchi
miksuli savaktuksraurutin. Tuniḷugich iluqaisa pigikkatin qaiḷḷugiḷḷu maniich 
inuqsraqtuanun, ilviḷḷi umialgutiqaġumautin pakmani. Taatnaanikkuvich 
uvuŋaġutin maliŋŋa.” 23 Aglaan taavruma iñuum tusaakamiuŋ taamna, alia
tchaŋniqsuq atakkii umialgupluni. 24 Jesus tautukamiuŋ aliatchakługu nip
liġñiqsuq, “Qanutun sakiqnaqtigiva umialguruat iñuich isiłiksraŋat aŋaayu
qautaanun Agaayyutim! 25  Sakiqnatluktuq umialguruam iñuum isiłiksraŋa 
aŋayuqautaanun Agaayyutim uumakŋa pikukturuam isiłiksraŋaniñ ‘Mitqu
tim Iraagun’.” 26 Iñuich tusaakamitruŋ apiqsruġniġaat, “Kiñami anniqsukkau
gisiva?” 27 Jesus-ŋum kiuniġai, “Sua iñuich savaaġiyumiñaisaŋat Agaayyutim 
savaaġitlapiaġataġaa.” 28  Peter nipliġñiqsuq, “Ataŋii! Unitchivut kiñunnavut 
malikhutin.” 29-30 Jesus nipliutiniġai, “Aa, kiñaunniiñ unitchigumi kiŋuniġ
miñik, nuliaġmiñik, aniqatiumiñik aŋayuqaaġmiñiglu naagaqaa qitunġaġmi
ñik piqutigilugu aŋaayuqautaa Agaayyutim akuqtuitḷukkisiruq pitḷuktuamik 
marrumani iñuułiġmi suli iñuuluni Agaayyutmi qaŋapak taimuŋa.”

Jesus-ŋum Piŋatchiġñiġai Uqaqałłi Tuqqutauniałiġmiñik
31 Jesus-ŋum qulit malġuich maliġuaqtini kisiŋŋuutiplugich uqautiniġai, 

“Naalaġniḷ ḷagitchi! Jerusalem-muŋniaqtugut. Tavraniasiiñ sivuniksriqirit 
aglaaŋich Iñuum Iġñiŋagun atuumaniaqtut. 32  Iñuich qaitchigisirut ilaanik 
Jew-ŋuŋitchuanun. Mitautigigisigaat kanŋunakun suli tivvuaqtuġlugu. 33 Ipi
ġaqtuġlugu tuqqutkisigaat. Aglaan piñayuatni uvlut aŋitqikkisiḷgitchuq.” 
34 Aglaan maliġuaqtit kaŋiqsiŋiññiġaat uqaġikkaŋa. Qanuutautilaaŋa uqałhan 
iriqsimaniqsuq iliŋitñiñ. Nalugaat sumik Jesus uqaqtilaaŋa.

Jesus Mamititchiruq Qiñitlaiḷamik Iŋiularimik
35 Jesus qallipman Jericho-mun qiñitlaiḷaq iŋiulari aquppiñiqsuq saniġaatni 

tumitchaat. 36  Tusaakamigich iñugiaktuat iñuich apqusaaqtuat apiqsruġ
niqsuq, “Suvat ukua?” 37 Uqautiniġaat, “Jesus Nazareth-miu apqusaaqtuq.” 
38  Taamna kappaiŋaaqsiñiqsuq, “Jesus! Kiŋuviaŋa David-ŋum! Anniqsuq
taurutin Agaayyutim akiqsruutigikkaŋa iŋiḷġaanimma. Nagligillaŋniaŋŋa!” 
39 Iñuich sivulliuruat suakataġniġaat uqautiplugu, “Nipaisaaġiñ.” Aglaan 
nipitusiḷaaġniqsuq, “Kiŋuviaŋa David-ŋum, nagligillaŋniaŋŋa.” 40 Jesus-ŋum 
nutqaqami iŋmiñuutitquniġaa qiñitlaiḷaq iñuk. Qallipman Jesus-ŋum apiq
sruġniġaa, 41 “Sumik uvaŋnun savautitquvich?” Kiuniġaa, “Ataniiq, qiñitla
sitqiguktuŋa.” 42  Jesus nipliutiniġaa, “Qiñitlasiiñ! Ukpiqsriłịqpich iłuaqsigaa
tin.” 43  Tavrakŋatchiaq qiñitlasiruq maliaqsipḷuguasiiñ Jesus kamaksruqługu 
Agaayyun. Iñugaaġruich tautukamitruŋ, iluqatiŋ nanġaġniġaat Agaayyun.

Jesus-lu Zacchaeus-lu

19 �1 Jesus isiqtuq Jericho-mun apqusaałhiñaġukługu. 2  Itmiñiqsuq 
qaukłiat tax-siliqirit atilik Zacchaeus-mik, aasiiñ umialgupluni. 

3  Qiñiġuŋniġaa kisuutilaaŋa Jesus. Aglaan iñuŋuluuraupluni qiñilguiññiġaa 
atakkii iñugiakpaitḷutiŋ iñuich. 4  Taatnaqhuni aqpaqsruġniqsuq sivuatnun 

iñugaaġruich mayuqhuniasiiñ napaaqtumun qiñiġukługu Jesus apqusaaġ
niaqtuaq t aavrumuuna. 5  Jesus taruŋaqami aaġluġniqsuq nipliutiplugu 
Zacchaeus, “Qilamik atqaġiñ, atakkii tukkuniaqtuŋa tupiqnun uvlupak.” 
6 Zacchaeus qilamik atqaġniqsuq. Paġlaniġaa Jesus quviasullapiaqhuni. 7 Ilu
qatiŋ iñuich qiñiqtuat uqapiḷuaqsiñiqsut, “Una aŋun Jesus tukkuruq tupqa
nun iñuum killuliqirauruam!” 8  Kiŋuniġmiñi Zacchaeus makitluni nipliu
tiniġaa Atanġuruaq, “Naalaġniḷḷagiñ! Qaitkisigiga avvaŋa suuraġikaġma 
inuqsraqtuanun. Aqsakniksimaniġuma kisupayaamik utiqtitchigisigitka sisa
maullugu.” 9 Jesus-ŋum Zacchaeus nipliutiniġaa, “Uvluvak una iñuk tupiqat
niḷu anniqsukkauniqsut, atakkii ilaaptuuq kiŋuviaġipmigaa Abraham-ŋum. 
10  Iġñiŋa Iñuum aggiqsuq ivaqłiġiaqhuni suli anniqsuityaqhuni tammaum
miruanik iñuŋnik.”

Atrikusaun Kaviqsaatigun Maniuratigun
11 Iñuich naalaġnipkaqługich taavrumiŋa Jesus uqautipsaaġniġai atriku

sautmik. Tikiyasipḷuni Jerusalem-mun iñuich isummatiginiġaat aŋaayuqau
taa Agaayyutim sagviaqsiñipḷugu. 12  Uvvaasiiñ nipliġñiqsuq, “Iḷaatniguuq 
umialiqaġniqsuq aullaġniaqtuamik nunamun uŋasiksuamun umialiguqtitqup
luni, aasii utiġuni. 13  Aullaġaluaqani qulit savaktini aatchuġniġai ilaagullaa 
kaviqsaamik maniŋmik uqautiplugich, ‘Aglipkaġniuraġumagiksi utiġniałłam
nunaglaan.’ 14 Aglaan nunaqataiñ uumiginiġaat. Tuyuqaġniqsut uqqiraqtinik 
maliquplugu nipliqhutiŋ, ‘Taamna iñuk umialigisuŋitchikput.’ 15 Taamna iñuk 
umialiguqami utiġniqsuq. Iŋmiñuquniġai savaktit tavrauvaa iḷitchuġisukługu 
qanutun piññaktilaaŋat. 16  Sivulliq tikitñami nipliġñiqsuq, ‘Ataniiq, manik 
qaisan atuqługu quliniksuli piññaktuŋa.’ 17 ‘Aarigaa! Savallautaġniqsutin. 
Tuniqsimarutin mikiruatigun. Aŋalatiġuġisigikpiñ qulinun nunaaqqiñun.’ 
18  Tuglianli pirim tikitñami nipliutiniġaa, ‘Ataniiq, manik qaisan atuqługu 
tallimaniksuli piññaktuŋa.’ 19 Taavrumuŋa taamna nipliġñiqsuq, ‘Aŋalatiġu
ġisirutin tallimani nunaaqqiñi.’ 20 Piŋayuatsuli piri tikiññiqsuq nipliqhuni, 
‘Ataniiq, uvva kaviqsaaq maniiñ tugvakkaġa iriqługu kakkiiḷisamun. 21 Iqsi
giplutin atakkii nagliktaitchutin. Piksraġaqtutin pigiŋisaqnik suli katitchi
raqtutin nautchiiŋisaqnik.’ 22  Atanġum nipliutiniġaa, ‘Suksrauŋiłạllaktutin! 
Nipliutipkun atanniġisigikpiñ! Naluŋitchiñ nagliktaiłịġa, piksratlałiġa pigiŋi
samnik suli katitchitḷałiġa nautchiiŋisamnik. 23  Suvaatami iḷiŋitpiuŋ maniga 
manikuviŋmun? Akuqtuġayaġiga iḷḷataa manium utiġuma.’ 24 Nipliutiniġai 
qichaqtuat tamaani, ‘Piḷugu kaviqsaaq manik ilaaniñ qaitchiuŋ pirimun 
piqaqtuamun qulinik maniŋñik.’ 25  Aglaan nipliutiniġaat, ‘Ataniiq, piqaa
niktuq qulinik maniŋñik!’ 26  Ilaan nipliutipsaaġniġai, ‘Iñupayaaq piqaqtuaq 
aatchuusiaġmiñik piññapsaaġisiruq sippakuuqtauliġuni, aglaan iñuk piqaŋi
tchuaq, mikiruaqunniiñ piginasugikkaŋa piikkaugisiruq. 27 Pakma taipkua 
igḷuliuqtitka ataniqaġuŋitchuat uvaŋnik, uvuŋautisigich tuqullugich aasii 
sivuqqamni!’ ”

Jesus-ŋum Tikisaałha Jerusalem-mun Ataniqtun
28  Jesus uqautiqqaaqługich taavrumiŋa igliqtuiñaġniqsuq Jerusalem-ŋum 

tuŋaanun. 29 Qallikami Bethphage-mun suli Bethany-mun iġġiani atiqaq
tuam Olives-mik, tuyuġiniġik malġuk maliġuaqtik sivumiñi, 30 itnaqługik, 

“Aullaġitchik nunaaqqiuramun taichuŋa. Tikitchaġluqaaqtutik paqitkisigiktik 
nuġġaŋa natmaksiġvium pituksimaruaq natmaksiġviunġaŋiḷaaq. Pituiġḷugu 
uvuŋautiyumagiktik. 31 Kia apiqsruqpatik, ‘Suvaata pituiqpitku,’ uqautiyuma
giktik, ‘Atanġuruam inuġigaa.’ ” 32  Tikitñamik tamauŋa paqinniġaak iluqaan 
Jesus-ŋum uqałhatun. 33 Uvvaasiiñ pituiġñiaqtitlugu nuġġaŋa natmaksiġvium 
iñuan nipliutigik, “Suvaata pituiqpitku?” 34 Kiuniġaak, “Atanġuruam inuġi
gaa.” 35  Aasiiñ Jesus-muutiniġaat. Taatnaqqaaqługu quppiġaatiŋ iḷiñiġaik 
qaaŋanun natmaksiaġvium, Jesus aquvitluniasii. 36 Natmaksiaqtitlugu iñuich 
quppiġaatiŋ tutmaġvigiliutiniġaich tumitchaanun. 37 Tikiññiqsut inimun tav
rakŋa Jerusalem qiñiġnaqsipḷugu. Tavra iñugiaktuat maliġuaqtit Agaayyun 
quviatchautigiaqsiñiġaat suli nanġaqługu nipitusipḷutiŋ iluqaisigun quviqnaq
tuatigun qiñikkaġmiktigun,
	 38	“Uvvatuq Agaayyutim piḷiutiqaġliuŋ umialik tikitchuaq piqusiqhuni 

Ataniġmik!�  Psalm 118:26
Illi tutqiun qiḷaŋmi suli kamanaun qutchiŋñiqsrami qiḷaŋmi.”

39 Aasiiñ iḷaŋisa Pharisee-ŋuruat akunġatniñ iñugaaġruich uqautiniġaat 
Jesus, “Iḷisautrii, tilikkich maliġuaqtitin iñuksruisaaqulugich!” 40 Jesus kiu
niġai, “Uqautigipsi, maliġuaqtitka nipaisaaġniqpata uyaġaitḷi niplianayaqtut 
nipitusiḷutiŋ.”

Jesus-ŋum Qirratigigaa Jerusalem
41 Natmaksiḷḷaġmi nunaaqqiq tautukamiuŋ qiagaqsiñiqsuq. 42  Aasiiñ nip

liġñiqsuq, “Uvvatuq iḷisimatitchi uvlupak suruksrautilaapsitñik tutqiuti
qaġukkupsi. Aglaan kaŋiqsitḷaitchusi! 43  Uvlut tikitkisirut akiḷḷiḷiqsuqtipsi 
puuġisigaasi, saulugu avatiksi aniyumiñaiyaġusi quġġutilusiḷu sumiḷḷiqaa. 
44  Suksraunġiḷḷapiaġisigaasi iñugikkasiḷu. Atausiqunniiñ uyaġak minitchu
miñaitkaat. Atuumaniaqtuq atakkii ilipsi iḷisaġiŋitḷugu Agaayyun aggiqman 
anniqsuġiaqhusi.”

Jesus-ŋum Suaqłuiyaiłḥa Agaayyuvikpauramik
45 Jesus isiġniqsuq agaayyuvikpaŋmun aasiiñ anitlugich tunisiullaqtuatlu 

tauqsiqsuqtuatlu, 46  nipliutiplugich, “Aglausimaruq uqałhani Agaayyutim 
itnaqhuni, ‘Tupiġa agaayyuviksrauruq.’ Aglaan iriqtuġvigiliutipkaġiksi tigliŋ
niaqtinun.”

47 Uvluġaġipman Jesus iḷisautriñiqsuq agaayyuvikpaŋmi. Qaukłiŋich 
agaayuliqsit suli aglaliqirit suli sivulliuqtiġruat tuqqutchuŋniġaat, 48  aglaan 
qanuqsausiiññiġaat, atakkii iluqatiŋ iñuich naalaġnituiñaġaat.

Kimik Jesus Tuyuġiriqaġniqpa?

20 �1 Uvlut iḷaŋatni Jesus agaayyuvikpaŋmi inniqsuq iḷisautripḷuni 
iñuŋnik quliaqtuaġiplugu tusaayugaallautaq. Qaukłiŋich agaayuliq

sitlu aglaliqiritlu piqasiqhutiŋ sivulliuqtiġruanik utlaŋniġaat 2  nipliutiplugu, 
“Uqautitigut, kisum aŋalatchiłḥagun savaaġivigich tamatkua? Kia saŋŋik
sritpatin taatnatun?” 3  Jesus-ŋum kiuniġai, “Apiqsrullaglapsi uumiŋa. Uqau
tisitŋa, 4 nakitña John-ŋum paptaaġiłha taluġniqusiqpa, Agaayyutmiñ naaga 
iñuŋniñ?” 5  Iŋmiknun kiumġatraaqsiñiqsut, “Qanuġmi uqautigisiñiqpisigu? 
Nipliġupta, ‘Agaayyutmiñ’, nipliġisiruq, ‘Suvaatami ukpiġiŋitpisiuŋ John?’ 

6  Aglaan nipliġupta, ‘Iñuŋniñ’, iñugaaġruich miḷuqtuġisigaatigut uyaġaŋnik 
atakkii nalupqigiŋitchaat John sivuniksriqiraułha.” 7 Uvvaasiiñ kiuniġaat, 
“Nalugikput nakitñaqtaułha.” 8  Jesus-ŋum nipliutiniġai, “Uvaŋaptuuq uqau
tiyumiñaitmigipsi nakitña saŋŋiqaqłuŋa savaaqaqtilaamnik tamatkuniŋa.”

Atrikusaun Nautchiivikunlu Nautchirriqiritigunlu
9 Uqaanikami taavrumiŋa Jesus-ŋum uqaaqtuutiniġai iñuich atrikusaut

mik, “Iḷaatniguuq iñuqaġmiñiqsuq nautchirriġviḷiuġniqsuamik, atukkirruti
giplugu nautchirriqirinun aasiiñ aullaqami mulupluni. 10 Katitchivik asianik 
tikitman tuyuqaġniqsuq savaktimik nautchirriqirinun akuqtuquplugich 
piksraġmiñik katittaŋitñiñ. Aglaan nautchirriqirit savakti anaullaġniġaat 
utiqtitlugu saagaunnagu. 11 Tuyuqalgiññiqsuq atlamik savaktimik. Aglaan 
nautchirriqirit anaullaqmiñiġaat uqaniqłuutiplugu kanŋunakun, suli utiq
titmiñiġaat saagaunnagu. 12  Tuyuqalgiññiqsuq piŋayuaknik savaktimik. 
Nautchirriqirit aŋallaqłukługu aninniġaat. 13  Aquagun taamna iñua nau
tchiivik nipliġñiqsuq, ‘Qanuġisiñiqpik? Tuyuġigisigiga iġñiġa piqpagikkaġa. 
Iḷumutun kamagigisigaat iłuatun.’ 14  Aglaan nautchirriqirit tautukamitruŋ 
nipliġñiqsut avatmun, ‘Taamna tavra paitchaktaaksrautilik. Ki, tuqullak
put suuraŋiasiiñ piññaktaaġilugich!’ 15  Uvvaasiiñ anitlugu nautchiiviŋmiñ 
tuqunniġaat.”

Jesus apiqsruġniqsuq, “Nautchiiviḷgum sugisiñiqpagitmi tamatkua nau
tchirriqirit? 16  Aggiġisiruq aasiiñ tuqullugich taapkua iñuich, qaiḷḷuguasiiñ 
nautchiivik atlanun nautchirriqirinun.” Iñuich tusaakamitruŋ taamna nip
liġñiqsut, “Naagga, taatnaqtuksrauŋitchuq!” 17 Jesus-ŋum tautukługich apiq
sruġniġai, “Taamna uqałiq qanuutauva?

‘Uyaġak tuppirit ayakkaŋat,
taamna uyaġak piitchuiḷḷapiaġaqtuq tuppirauni.’�  Psalm 118:22

18  Kisupayaaq puukaqtuaq taavrumuŋa uyaġaŋmun siqumitauniaqtuq; 
aglaansuli taavruma uyaġaum kattaqitñikkumi iñuŋmik kanuġiñiaġaa.”

Akiḷiaksrapiatigun Tax-sinik
19 Aglaliqirit suli qaukłiŋich agaayuliqsit tigusuŋniġaat Jesus tavrani. 

Atakkii iḷitchuġiniġaat uqaġnipḷugu taavrumiŋa atrikusautmik iŋmiktigun. 
Aglaan iqsiñiqsut iñuŋnik. 20 Naipiqtuaqsiñiġaat Jesus. Tuyuqaġniqsut nai
piqtuqtiksranik nalaunŋaŋŋuaqtuanik. Pisaġisuŋniġaat Jesus uqayusautinik, 
qaitchukługu aŋalatchiłịqaqtuamun kavanauruamun. 21 Tamatkua naipiq
tuqtit pisaasuġmigaqługu nipliutiniġaat Jesus, “Iḷisautrii, iḷisimagikput uqa
łiqtin suli iḷisauttutitin nalaunŋałhat. Iḷisimagikput suqutiksriŋiłḥiñ iñuich 
iłhatnik, aglaan iḷisautrirutin Agaayyutim iñuuniaġvigitqukkaŋatnik iḷu
mutuuruakun. 22  Uqautitigut, maliġutaksrakuaġnaqpa akiḷiiruni tax-sinik 
Caesar-mun naaga nalaunŋaitpa?” 23  Aglaan Jesus-ŋum kaŋiqsiñiġaa pisaa
suġmigałhat aasiiñ nipliutiplugich, 24  “Maniḷḷaksaqsiuŋ uvamnun maniu
raq. Kia agliutraŋa maniŋmi itpa? Kiasuli aglaŋa?” Kiuniġaat, “Caesar-m.” 
25  Uvvaasiiñ Jesus nipliġñiqsuq, “Nakuuruq, akiḷiutigigiksi Caesar-mun 
Caesar-m pigikkaŋa aasiiñ Agaayyutmun pigikkaŋa Agaayyutim.” 26 Tavrani 
sivuġaatni iñuich pisaġilguitchaat sukununniiñ. Nipaisaaqhutiŋ quviġusuu
tiqaġniqsut kiggutaiñik.

Apiqsruun Aŋipkakkaułikun Tuqułiġmiñ
27 Iḷaŋich Sadducee-ŋuruat, uqaġuuruat iñuich aŋitqitḷaiññipḷugich tuqu

ŋaruaniñ, utlautiniqsut Jesus-mun nipliqhutiŋ, 28  “Iḷisautrii, Moses aglaŋniq
suq maliġutaksramik uvaptiknun itnaqhuni, ‘Aŋun iḷaqatiqaqtuaq tuqukpan 
qitunġigaluaqani, taavruma aŋutim aniaqataan iḷaqatniktaaġiraksraġiniġaa 
uiḷgaġnaaq qitunġisiḷugu aŋutmik iḷisimanaġuniasiiñ tuquruam qitunġaġi
tilaaŋanik.’ 29 Iḷaatniguuq tallimat malġuk aniqatigiich inniqsut. Aŋayuk
łiq iḷaqatniŋniqsuq tuqupluniasiiñ qitunġigaluaqani. 30 Tuglian nuliaġniġaa 
uiḷgaġnaaq, 31 aasiiñ piñayuaknik. Taatnatuntuuq iluqatiŋ tallimat mal
ġuich tuquniqsut qitunġigaluaqatiŋ. 32  Aqulliupluni uiḷgaġnaaq tuquniqsuq. 
33  Uvvaasiiñ, uvluni tuquŋaruat aŋitqikpata iñuułiġmun, nuliaġiplugu iluqa
tiŋ tallimat malġuk kia nuliaġigisivauŋ?”

34 Jesus kiuniġai, “Katchuutrułiq pigigaa marruma iñuuniałhum, 35 aglaan 
aŋutit aġn atlu aŋitqikkumiŋ tuqułiġmiñ katchuutiraġaġumiñaitchut 
pakmani. 36 Atriqaġisirut isaġuliŋnik tuqqutlaitchuanik. Iġñiġigai Agaayyu
tim atakkii aŋitqikkauplutiŋ tuqułiġmiñ nutaamun iñuułiġmun. 37 Suli Moses 
nalunaiqłụgu ukpiqnaqsiñiġaa aŋitqiłịq iñuułiġmun ikualaruakun uqpigau
rakun. Moses-ŋum uqautiginiġaa Ataniq itna, ‘Agaayyutaa Abraham-ŋum 
Isaac-ŋumlu, suli Jacob-ŋum.’ 38  Ilaa Agaayyutiginiġaat iñuuruat, pigiŋitchaat 
tuquŋaruat, atakkii ilaanun iluqatiŋ iñuich iñuurut.” 39 Iḷaŋich aglaliqirit 
uqaġniqsut, “Aarigaa kiggutin, iḷisautrii!” 40 Tavrakŋa apiqsrutqiŋaiġñiġaat 
taavrumuuna.

Apiqsruun Anniqsuqtikun Akiqsruutauruakun
41 Jesus-ŋum Pharisee-ŋuruat apiqsruġniġai, “Suvaata iñuich uqaġniqpat 

Christ, Anniqsuqti akiqsruutauruaq, kiŋuviaġinipḷugu David-mun? 42  Atakkii 
David ilaa nipliġñiqsuq Psalms-ni,

‘Ataniq uqaqtuq Atanimnun:
Aquvittin kamagitchiiviksrapnun

	 43	uvaŋnun akiiḷiñiałhatnunaglaan uumigiritin.’�  Psalm 110:1
44  David-ŋum iŋmiñik taiguutiqaqpagu Ataniġmiñik, qanuġmi Anniqsuqti 
David-ŋum kiŋuviaġiniqpauŋ?”

Jesus-ŋum Kiliktuutigigai Aglaliqirit
45 Iluqatiŋ iñuich naalaġnipkaqługich Jesus-ŋum nipliutiniġai maliġuaqtini, 

46  “Qaunagititchi tamatkunakŋa aglaliqiriniñ. Pisuktuatlaturut akuqturua
nik atnuġaaqhutiŋ. Suli purvigitqutlaturut iñuŋnun paġlatqusuuplutiŋ tauq
siġñiaqviŋñi. Aquppiutaksraqtuuraaqmiut aquppiutaġiksaanik katraġviŋñi 
iñuich niġiqpakmata. 47 Ivayaqtuqmigaich uiḷgaġnaat, tigliktuipḷugich kiŋu
nauraŋitñik, suli qiñiqqusaatlaturut agaayuuraaqamiŋ! Anasiñŋuqsausiaqa
ġisirut pitḷuglugu atlaniñ iñuŋniñ.”

Uiḷgaġnaam Iḷiraŋa

21 �1 Jesus tautuŋniqsuq umialguruanik iñuŋnik iḷiripmata aatchuut
miknik agaayyuvikpaum iḷirivianun, 2  tautukmiñiġaa inuqsraqtuaq 

uiḷgaġnaaq iḷisiruaq malġuŋnik patukpaaŋnik maniuraaŋnik. 3  Nipliġñiqsuq, 

“Uqautigipsi, taamna inuqsraqtuaq uiḷgaġnaaq iḷisitḷuktuq iluqaitñiñ atlaniñ, 
4 atakkii atlat iḷisirut aatchuutmiknik iḷaŋatniñ umialgutmiŋ, aglaan aġnam 
inuqsraqtuam qaitkaa iluqaan iñuuniutiksraġaluani.”

Jesus Sivuniksriqiruq Piyaqquġniałhanik Agaayyuvikpaum
5  I ḷaŋisa maliġuaqtit uqautiginiġaat qanutun qiñiyunaqtilaaŋa agaayyu

vikpaum, piññaqusiqsaqtaq uyaġaŋnik suli aatchuutauruaniglu qaisauruanik 
Agaayyutmun. Jesus nipliġñiqsuq, 6 “Iluqaan tamanna tautukkaqsi—taimanigu 
kisiŋŋuqtaqaġumiñaitchuqunniiñ uyaġaŋmik qalliani atlam ulġusimaitchuam.”

Jesus Sivuniksriqiruq Iłuiḷḷiuġutniglu Piyuaqsiułiksramiglu
7 I ñuich apiqsruġniġaat, “Iḷisautrii, qakugun tamanna atuummiñiaqpa? 

Sukun iḷitchuqqutikun iḷitchuġigisivisa piyaqquġviksraq aullaġniigaqsikpan?” 
8  Jesus-ŋum kiuniġai, “Qaunagititchi ukpiqsakkauniaqasi. Iñugiaktuat iñuich 
aggiġisirut uqaġutiŋ, ‘Christ-ŋuruŋa! Pivik tikiumaruq!’ aglaan maliŋniaqna
sigik. 9 Iqsiñiaqasi tusaagupsi aŋuyaktuanik aġayaktuaniglu. Tamatkua atuu
magisirut sivulliulutiŋ aglaan isukłitchumiñaitchuq taapkunuuna.” 10 Niplip
saaġniqsuq, “Nunaaqqich aŋuyyiuġisirut atlanik nunaaqqiñik, atanġuviich 
aŋuyyiuġisirut atlanik atanġuviŋñik. 11 Nuna iḷiksraġisiruq tatamnaqsiḷuni. 
Iñuich kakkaaġisirut. Iñuich atniġñautiqaġisirut tigupqutnaqtuanik naniliqaa. 
Atlayuaġnaqtuat sagviġisirut qiḷaŋmi iqsipkaġlugich iñuich. 12  Sivuatni tamat
kua tikiumagaluaqnagich, tiguraulusi piyuaqsiugisirusi. Iñuich uqaqsittaaġ
viŋmuktitkisigaasi katraġviŋmiknun isiqtaupkaġusi, tikiutruġusi sivuġaatnun 
umialgich kavanauruatlu pisigiluŋa. 13 Taivrumani piviksraqaġisiñiqsusi iḷisi
maraulusi. 14 Isumaaluŋaiġitchi kiggutiksrapsitñik tiguraugaluaqasi. 15 Atakkii 
uqaksritkisigipsi isumatułiġmiglu uumigiripsiunniiñ igḷuliuġumiñaisaŋatnik. 
16  Aŋayuqaapsi aniqatiupsiḷu iḷapsiḷu suli iḷannapsiḷu qaitkisigaasi uumigi
ripsit ñun, aasii iḷasi tuqqutaugisirut. 17 Iluqatiŋ iñuich uumigigisigaasi pigi
luŋa. 18  Aglaan atausiqunniiñ nuyaŋa niaquqpich tammakkauyumiñaitchuq. 
19 Qichaġitchi anuqsrułikun. Nikaitkupsi piññaktaaġiniaġiksi iñuułiqsi.

Jesus Sivuniksriqiruq Piyaqquġniałhanik Jerusalem-ŋum
20 “Tautukkupsiuŋ Jerusalem puuqpatruŋ aŋuyaich iḷitchuġigisigiksi qalli

łḥa piyaqqukkaułiksraŋan. 21 Taipkunani uvluni kiñapayaaq iñuuniaqtuaq 
Judea-mi  qimakkumauq iġġiñun. Kiñapayaaq nunaaqqimiittuaq aullaq
tuksrauruq, suli avataani nunaviŋmiittuaq nunaaqqimuktuksrauŋitchuq. 
22  Atakkii taapkua uvluġigai anasiñŋuqsautiksram immiumatquplugich ilu
qaisa sivuniksriqirit uqauttutiŋich. 23 Qanutun tatamnaqtigigisiva taipkunani 
uvluni aġnanun siŋiayauruanun suli aakanun miluktitchiruanun. Tatamnaq
tuaq iłuiññaq tikiumagisiruq tamarrumuŋa nunamun, atakkii Agaayyutim 
qinnautaa akikŋautaugisiruq makunuŋa iñuŋnun. 24 Iḷaŋich tuqqutaugisirut 
savikpakun atlat suli tigutaaqsiulutiŋ Jew-ŋuŋitchuanun. Iliŋisa tutmiġaġigi
sigaat Jerusalem piviksraqtiŋ isukłiññiałhatnunaglaan.

Aggiłḥa Iġñiŋan Iñuum
25 “Atlayuaġnaġisirut siqiñiġlu tatqiġḷu suli uvluġiatlu. Iñuich nanipayaaq 

qanuusiksriaġisirut, iqsiḷutiŋ nipruaġniŋanik taġium aksraligruaŋiñiglu. 

26  Iñuich iġivrugaġisirut iqsiḷutiŋ isumaalułiġmikni sumsuli tikitchuksraŋa
nik iluqnaanun nunamun, atakkii qaummatipayaaŋi siḷam nuktitaulutiŋ ini
mikniñ. 27 Qiñiġisigaat Iġñiŋa Iñuum aggiqsuaq nuviyakun qiḷaŋmiñ saŋŋimi
gun kamanallapiaqtuakun kamanautmigunlu. 28  Tamatkua atuumaaqsikpata 
qichaġitchi niġiugaqaġusi. Atakkii tasuqsakkaułiksraqsi qalliruq.”

Iḷisaaksraŋa Asirritḷaitchuam Napaaqtum
29 Jesus-ŋum uqautiniġai atrikusautmik, “Qiñillaksaqsiuŋ asirrisuuruaq 

napaaqtuq suli iluqaisa atlat napaaqtut. 30 Milukatat sagviaqsipmata iḷisima
raġigiksi upinġaam qalliłḥa. 31 Taatnatuntuuq atuumaaqsikpata tamatkua 
uqautigikkatka iḷitchuġigisigiksi aŋaayuqautaan Agaayyutim tikiññialiłḥa. 
32  Itqallaksiuŋ una! Iñuich iñuuniaqtuat pakma tuquyumiñaitchut tamatkua 
iluqatiŋ atuumagaluaqtitnagich. 33  Qiḷaglu nunalu piiġisiruk aglaan uqałitka 
piiġumiñaitchut.

Munaġimmaaġiłịksraq
34  “Munaġititchi! Isumaiqsitnasi taaŋŋaġmunlu isumaaluutaanunlu 

marruma iñuuniałhum. Taatnaŋitchupsi uvlum quviqpiaġaasi tavrakŋa
tchiaq niġiunġisillusi. 35 Naniġiatun pisaġigisigai iluqaisa iñuich nanipayaaq 
nunami. 36  Munaġiyumausiḷi agaayulusi ataramik makitalgulusiasiiñ paya
ŋaiġusi iluqaani atuumarauksrani aggiġñiałhanunaglaan Iġñiŋan Iñuum.”

37 Uvluġaġipman Jesus iḷisautriraqtuq agaayyuvikpaŋmi. Anaqaksraaqman 
siñiktaġiaġniqsuq iġġiani atiqaqtuam Olives-mik. 38  Uvlaaġuqman iñuich 
utlautiraqtut agaayyuvikpaŋmun naalaġnisukługu uqaqpan.

Sivunniuġun Tuqutchukługu Jesus

22 �1 Niġiqpagvikaaq atilik Apqusaakkaułiġmik qalliñiqsuq iñuich niġip
mata puvlaksiġniġiḷaamik qaqqumik. 2  Qaukłiŋich agaayuliqsit suli 

aglaliqirit tuqqutchuŋniġaat Jesus nalunautchiḷutiŋ aglaan iqsiginiġaich 
iñuich.

Judas Aŋiqtuq Aatchuutigisukługu Jesus
3  Tavrakŋa tuunġaq isiġniqsuq Judas-mun atiqaqtuamun Iscariot-mik, 

iḷaŋat qulit malġuk maliġuaqtit. 4  Judas-ŋum uqaqatigityaġniġai qaukłi
ŋich agaayuliqsit aŋalatiŋitḷu agaayyuvikpaum iłuaqtitchiñiaqtiŋiñ qanuq 
aatchuutigisukługu Jesus iliŋitñun. 5 Quviasukhutiŋ akiqsruġaat akiḷiġukługu 
maniŋmik. 6  Judas aŋiġniqsuq. Piviksraqsiugaqsiñiġaa aatchuutigisukługu 
Jesus iliŋitñun iñuich nalupkaġlugich.

Itqanaiyałiq Jew-ŋuruat Niġiqpagvikaanun Atiliŋmun Apqusaakkaułiġmik
7 Akunniqsaami uvlua Puvlaksiġniġiḷaam qaqqum tikiññiqsuq, taamna 

Apqusaakkaułhum ipnaiyaam tuqurviksraŋa. 8  Jesus-ŋum tuyuġigik Peter-lu 
John-lu itnaqługik, “Itqanaiyaġiatku niġiqpałiksraqput.” 9 Apiqsruġniġaak, 
“Nani itqanaiyaquvisiguk?” 10 Jesus-ŋum kiuniġik, “Isiġuptik nunaaqqimun 
paaġisigiktik iñuk akiyaqtuaq qattamik imiliŋmik. Malikkumaiktik isiqpan 
tupiġmun, 11 suliasiiñ nipliutilugu iñua tupqum, ‘Iḷisautri nipliġñiqsuq, 
Nani iniqaqpich tuyuġmiaqaġviŋmik niġġiviksramnik ipnaimik piqasiġḷuŋa 

maliġuaqtimnik niġiqpagvikaami atiqaqtuami Apqusaakkaułiġmik?’ 12  Uuma 
urriqsuutigisigaatik inimik nallauraallagviuluumaaqtuamik qulliġmi itqanai
ḷaamik inuqsraŋaiqłụgu. Tavrani itqanaiyałhiñaurutik.” 13 Aullaqamik paqin
niġaak taatnatun Jesus-ŋum uqałhatun, aasiiñ itqanaiyaqhutiŋ niġiqpagvik
sramun atiliŋmun Apqusaakkaułiġmik.

Atanġum Nullautchiġvia
14 Niġġiviksraqtiŋ tikitman Jesus aquvinniqsuq piqasiqhuni uqqiraqtinik. 

15 Nipliutiniġai, “Niġiqatigisullapiaġipsi uumiŋa ipnaimik niġiqpagvikaami ati
qaqtuami Apqusaakkaułiġmik nagliksaaŋŋaiñŋaġma! 16 Uqautigipsi, niġitqiŋ
ñiaŋitkiga immiumaniałhanunaglaan aŋaayuqautaani Agaayyutim.” 17 Taatnaa
nikami Jesus-ŋum tiguplugu qallun, quyaniġaa Agaayyun nipliqhuni, “Tigulugu 
taamna imillagvigisiuŋ! 18 Uqautigipsi, uvakŋaniñaglaan imitqikkumiñaitchuŋa 
asiam misuġuanik aggiġñiałhanunaglaan Agaayyutim aŋaayuqautaan.” 19 Jesus-
ŋum tiguplugu qaqquq quyaniġaa Agaayyun. Avguqługu qaqquq qaiññiġaa 
nipliqhuni, “Taamna qaqquq timigigiga qaisauruaq ilipsitñun. Niġġisiuŋ itqak
kutigilugu uvaŋnun.” 20 Taatnatuntuuq, niġianikamiŋ qallun qaiññiġaa nipliq
huni, “Asiam misuġua uumani qallutmi Agaayyutim nutaaq sivunniuġutigigaa 
taluġniqusiqłụgu aupkun maqikkauruamik ilipsitñun.” 21 “Ataŋii! Iḷapsisamma 
aquppiqatima qaiññiaġaaŋa. 22  Iġñiŋa Iñuum tuquruksrauniaqtuq Agaayyutim 
sivunniutaagun, aglaan nakłiuŋ iñuŋmi qaitchiruami ilaanik!” 23 Maliġuaqtai 
apiqsruqtautiaqsiñiqsut avatmun nalliqsiŋ qaitchiyummatiqaqmagaan ilaanik.

Uqavaaġun Kamanaġuŋnikun
24 Maliġuaqtai qapiqtaiḷitraġniqsut nalliqsiŋ kamanaġniqsraugisipmagaan. 

25 Jesus-ŋum nipliutiniġai, “Jew-ŋuŋitchuat umialgich saŋŋiqaqtut iñuŋmikni 
suli aŋalatit taigukkautlatuplutiŋ Iḷauraaŋitñik Iñuich. 26  Aglaan taatnatun 
itchuksrauŋitchusi. Kamanaġniqsrauruaq akunnapsitñi iḷiḷi nukaqłiqsun suli 
sivulliuqti savaktitun. 27 Kiña kamanaġniqsrauva—taamna aquvitluni niġi
ruaq naagaqaa taamna payuktaqtuaq? Tavrataamna aquppiruaq kamanatluk
tuq. Aglaan iqasiġipsi payuktaqtitun.

28 “Ilipsi, nayuġipsitŋa uuktuaqsiupayaaqama. 29 Atriḷiḷugu aapaa aŋalatchitḷa
sipkaiłḥa uvamnik, taatnatuntuuq aŋalatchitḷasipkaġisipmigipsi. 30 Niġiqasiġisi
gipsitŋa imiqasiġḷuŋalu aŋalatchiaqsiguma iñuŋnik, suli aquppiqasiġisigipsitŋa 
taivrumani atanniityaġuma kiŋuviaġiiñik qulit malġuŋnik iġñiŋitñik Israel-ŋum.

Jesus Sivuniksriqiruq Peter-m Piiḷaałiksraŋanik
31 “Annaa, Simon! Naalaġniḷḷagiñ! Tuunġaum uuktuaġumiñaqsiñiġaasi 

iluqasi, nautchirriqiri aviktuipmatun mukkaaksranik sanikłuŋniñ. 32  Aglaan 
agaayyutigikpiñ ukpiqsriłḥiñ qapiquŋiḷḷugu. Utiġuvich uvaŋnun sayyiġisigi
tin aniqatiutin.” 33 Simon Peter-m kiuniġaa, “Ataniiq, isiqtauqasiłḥiñaugikpiñ 
suli tuquqasiġutin!” 34 Jesus nipliqsuq, “Peter, uqautigikpiñ, aqargiqpak qal
ġuqtaġaluaqnagu uvlaami piiḷaaġigisigikma piñasuniaglaan.”

Maniqaġviglu Puukataġlu suli Savikpak
35 Jesus-ŋum uqaanikami taavrumiŋa apiqsruġniġai maliġuaqtini, “Taimani 

tuyuġi kapsi manikuviiḷaaqhusi puukataiḷaaqhusiḷu sakpakkiiḷaaqhusiḷu, 

inuqsraqpisi?” Kiuniġaat, “Inuqsraŋitchugut.” 36 Jesus nipliġñiqsuq, “Aglaan 
pakma, kiña maniqaġviqaġumi naagaqaa puukataqaġumi saagaġligik. Suli 
kiñapayaaq savikpaitchumi tuniraksraġigaa quppiġaani aasiiñ tauqsiġuni 
savikpaŋmik. 37 Uqautigipsi, Taamna uqałiq aglausimaruaq Agaayyutim mak
piġaaŋiñi atuumaruksrauruq, itna ‘Irrutiniġaat savamaqłuktuatun.’ Iluqaan 
aglausimaruaq uvapkun immiumakkauniaqtuq.” 38  Maliġuaqtit nipliġñiqsut, 
“Ataniiq, uvva malġuk savikpaak!” Kiuniġai, “Tavra apai!”

Jesus Agaayuruq Iġġimi Atiliŋmi Olives-mik
39 Jesus aullalgiññiqsuq iġġimun atiliŋmun Olives-mik piraġiłiġmisun, 

aasiiñ maliġuaqtaiñ malikkaat, [aglaan Judas maliŋitchuq.] ⁠ 40  Tikitñamiŋ 
taruŋa nipliutiniġai, “Agaayulusi ukpiqsrisaiŋitchumausiḷi uuktuaqsiu
gupsi.” 41 Tavrakŋa aullaqtaallakhuni sitquqhuni agaayuniqsuq. 42  Nipliġñiq
suq, “Aapaaŋ, pisułiġiyupku piiġuŋ qallutaa nagliqsaałhum uvaŋniñ. Uvaŋa 
pisułiġiŋiḷaaptun aglaan pisułhiñ savaaŋuli.” 43  [Isaġulgum qiḷaŋmiñ sag
viutiniġaa sayyiqłụgu. 44 Iłuiḷḷiuqpałikun agaayuniqsuq piḷiqitlukhuni, aasii 
ilaan siiqsipkałha kataktuq auktun nunamun.] 45 Makitnami agaayułiġmiñiñ 
utiqhuniasiiñ maliġuaqtimiñun tavra paqinniġai siñiktuat, minġuqhutiŋ iłui
ḷḷiuqpaitḷutiŋ. 46  Nipliutiniġai, “Suvaata siñikpisi? Makillusi, agaayyutitchi 
ukpiqsrisaiŋitchumausiḷi uuktuaqsiugupsi.”

Tiguniġaat Jesus
47 Jesus uqaqtitlugu iñugiaktuat iñuich tikiññiqsut, sivulliqłụgich Judas-

ŋum, iḷaŋa ta qulit malġuk maliġuaqtit. Utlakługu Jesus kuniŋñiġaa. 
48  Aglaan Jesus nipliutiniġaa, “Judas, kunikłụgu aatchuutigiviuŋ Iġñiŋa 
Iñuum?” 49  Maliġuaqtit nayuutiruat Jesus-mi tautukamitruŋ taamna atuu
maruaq uqautiniġaat, “Ataniiq, atuġlavut savikpavut!” 50 Iḷaŋata anauniġaa 
qaukłiata agaayuliqsit savaktaa siutaiqsiqługu taliqpianik. 51 Aglaan Jesus 
nipliġñiqsuq, “Aŋŋaa! Apaiqsuq!” Aksikłụgu iñuum siutaa mamitinniġaa. 
52  Taavruma aquagun Jesus-ŋum nipliutiniġai qaukłiŋich agaayuliqsit suli 
aŋalatiŋich agaayyuvikpaum iłuaqtitchiñiaqtiŋiñ suli sivulliuqtiġruat tiki
tchuat aipḷugu ilaa, “Aatai, tikitchuksrauvisi savikpaligaaġusi anautaniglu 
uvaŋa liilaa savamaqłukti? 53  Nayuġaġikapsi agaayyuvikpaŋmi uvluġaġip
man tiguniatlaitchipsitŋa. Aglaan pakma savagviksraġigiksi saŋŋiagun taaq
tuam.”

Peter-m Piiḷaaġiniġaa Jesus
54 Tamatkua tiguplugu Jesus aullautiniġaat tupqanun qaukłiata agaayuliq

sit, suli Peter-m maliŋniġai taavakŋatluk. 55 Ikniqaġniqsut siḷataani tupqum, 
aasii Peter-m iḷaliġniġai aquppiruat tavrani. 56 Iḷaŋata pirit aġnam tautuŋniġaa 
Peter aquppiruaq saniġaani ikniġum. Qiñiqługu naliŋiñaaqługu nipliutiniġaa, 
“Una iñuk piqataupmiruaq Jesus-mi!” 57 Aglaan Peter piiḷaaġniqsuq, “Aġnaaq, 
nalugiga!” 58  Kiñuuraŋagun iñuk iḷitchuqsripmiñiqsuq Peter-mik nipliqhuni, 
“Ilvich, iḷagigaatintuuq taapkua!” Aglaan Peter-m kiuniġaa, “Naagga, iḷagi
ŋitchaatŋa.” 59 Sassaġniġum kiñuagun atlam iñuum qapiŋaiqhuni upyaŋni
ġaa, “Iḷumun una iñuk piqataupmiruaq Jesus-mi, atakkii Galilee-ġmiuŋuruq!” 
60 Aglaan Peter-m kiuniġaa, “Nalullapiaġiga sumik uqaqtilaan.” Uqaqtitlugu 

tavrakŋatchiaq aqargiqpak qalġuqtaġniqsuq. 61 Atanġuruam qiviaqhuni tau
tuŋniġaa naliŋiñaaqługu Peter, aasii Peter-m itqaġniġaa atanġum nipliłḥa 
iŋmiñun, “Aqargiqpak qalġuqtaġaluaqnagu uvlaapak piiḷaaġutigigisigikma 
piñasuniaglaan.” 62  Peter tavra anipḷuni qianiqsuq iłuiḷḷiullapiaqhuni.

Jesus Mitautigigaat Anaullaqługulu
63 Iñuich munaqsriruat Jesus-mik mitautiginiġaat anaullaqługulu. 64 Matup

lugik irrak apiqsruġniġaat, “Kia anauvatin? Nalautchaġiñ?” 65 Nipliutipmiñi
ġaat iñugiaktuanik pisaaŋŋatinik.

Jesus Uqaqsittaaġviŋmi
66 Uvlaaġuqman Jew-ŋuruat sivulliuqtiġruat qaukłiŋich agaayuliqsitlu aglali

qiritlu katiniqsut, aasiiñ Jesus tikiutiniġaat uqaqsittaaqtitchirinun, 67 nipliqhutiŋ, 
“Uqautitigut! Ilvich Christ-ŋuvich, taimña akiqsruutauruaq Anniqsuqti?” Jesus-
ŋum kiuniġai, “Uqautigupsi ukpiġiniaŋitchipsitŋa; 68 suli apiqsruġupsi apiqsruut
mik kiuyumiñaitchipsitŋa. 69 Aglaan uvakŋa Iġñiŋa Iñuum aquppigisiruq tuŋaani 
taliqpian Agaayyutim piqaqtuam saŋŋipayaamik.” 70 Iluqatiŋ nipliġñiqsut, “Ilvich, 
Iġñiġivatin Agaayyutim?” Kiuniġai, “Ilipsi, uqaqtusi Iġñiġinipḷuŋa.” 71 Kiisaim
malu nipliġñiqput, “Inuqsraŋaiqsugut iḷisimarimik! Tusaagikput qanuq nipliłḥa.”

Jesus Pilate-muutiniġaat

23 �1 Iluqatiŋ iñuich makitlutiŋ Jesus Pilate-muutiniġaat kavanaurua
mun. 2  Tavrani pasiaqsiñiġaat Jesus itnaqhutiŋ, “Iḷitchuġigikput una 

aŋun killukuaqtitchiłḥa iñuptiknik atakkii uqautiniġai akiḷiquŋitḷugich tax-
sinik Caesar-mun Rome-mi. Uqautiniġaisuli ilaa Christ-ŋunipḷuni umialik.” 
3  Pilate-ŋum apiqsruġniġaa, “Umialigivatin Jew-ŋuruat?” Jesus aŋiġniqsuq, 
“Aa, nalauttutin.” 4 Taamna atuumaanikman Pilate-ŋum nipliutiniġai qaukłi
ŋich agaayuliqsit iñugaaġruiḷḷu, “Iḷitchuġiŋitchuŋa patchisiksramik uumani 
aŋutmi.” 5 Aglaan qapiŋaipsauraqtut, “Iḷisauttutimigun aġayagaġigai iñuich 
iluqaani Judea-mi. Aullaqniiruq Galilee-mi pakma mauŋaqhuniasiiñ.”

Jesus Herod-muutiniġaat
6 Pilate-ŋum tusaakamiuŋ taamna apiqsruġniġaa, “Una aŋun Galilee-ġmiu

ŋuva?” 7 Iḷitchuġikamiuŋ Jesus-ŋum aggiqsilaaŋa nunamiñ aŋalataŋaniñ 
Herod-ŋum, tuyuġiniġaa Herod-mun tavraniitmiñiqsuamun Jerusalem-mi. 
8  Herod quviasupiaġataġniqsuq tautukamiuŋ Jesus, atakkii tusaaplugu suli 
qiñiġummiuqługu iŋiḷġatluk. Tautukkummiuġniqsuq Jesus savakpan quviq
naqtuanik. 9 Herod-ŋum apiqsruqtaaqsiñiġaa Jesus iñugiaktuanik apiqsruuti
nik, aglaan Jesus-ŋum kiuŋiññiġaa. 10 Qaukłiŋich agaayuliqsit suli aglaliqirit 
qapiŋaipsauraqhutiŋ pasiuġniġaat Jesus. 11 Herod-ŋum aŋuyyiuqtaiñḷu mitau
tiginiġaat Jesus suvasaġiŋitḷugu. Atipkaqługu atanġum atnuġaallautaŋanik 
utiqtinniġaat Pilate-mun. 12  Taavrumani uvlumi Herod-lu Pilate-lu iḷauraġiik
sinniqsuk sivuani uumigiikkaluaqtuak.

Jesus Tuquruksraġuġaat
13  Pilate-ŋum katipkaġniġai qaukłiŋich agaayuliqsitlu sivulliuqtit iñuiḷḷu, 

14 suli nipliutiplugich tamatkua, “Tikiutigiksi una aŋun uvaŋnun nipliqhusi 

sivulliullautaŋiññipḷugich iñuich. Isivġiuġaluaqługu sivuqqapsitñi paqitlai
tchiga savamaqłuutiqaġlugu pasiuġutipsitñik. 15 Unniiñ Herod-tuuq paqitchi
ŋitchuq agvisiksramik, atakkii utiqtitqiŋñiġaa uvaptiknun. Una aŋun piitchuq 
sumik tuqurrutauyumiñaqtuamik ilaanun. 16  Taatnaġluŋa ipiġaqtuqtitqaaġ
lugu aullaqtitkisigiga.” 17 [Pilate patchisaiqsitchisuuruq atautchimik isiqtamik 
niġiqpagvikaam uvluani]. 18  Iñugaaġruich niplianiqsut, “Tuqqutchiuŋ taamna 
iñuk aasiiñ t igutaaqtauŋaiqsillugu Barabbas!” 19 (Barabbas isiqtauniqsuq 
atakkii iḷaupluni tamatkunani aġayakhutiŋ nunaaqqimi tuqqutchiruaniḷu). 
20 Pilate-ŋum Jesus patchisaiġukkaluaġaa. Taatnamik uqaġvigitqikkaluaġai 
iñugaaġruich. 21 Aglaan iġialaniqsut nipitusipḷutiŋ, “Kikiaktuutisiuŋ! Kikiak
tuutili sanniġutamun!” 22  Pilate-ŋum piŋatchiqłụgu nipliġñiqsuq, “Sumik 
savamaqłuuti qaqpa? Paqitchiŋitchuŋa sumik tuqurrutauyumiñaqtuamik 
ilaanun. Ipiġaqtuqtillugu patchisaiġisigiga.” 23  Aglaan iġialapsauraġniqsut 
kikiaqtuutiraksraupiaġnipḷugu sanniġutamun. Kiisaimmalu iġialałiġmikti
gun akimavut.

24 Uvvaasiiñ Pilate-ŋum atanniġñiġaa Jesus kipiqniuġutaatitun. 25  Pilate-
ŋum pituiġñiġaa Barabbas pisukkaŋat, taamna isiqtauruaq atakkii iḷaupluni 
tamatkunani aġayakhutiŋ iñuaqtuani, aasiiñ qaitḷugu Jesus iliŋitñun pisu
łhatitun.

Jesus Kikiaktuutigaat Sanniġutamun
26  Aŋuyyiuqtit sivulliġñiġaat Jesus. Pisullaġmiŋ paaqsiñiqsut iñuŋmik 

Cyrene-naġmiumik atiqaqtuamik Simon aitmuktuamik nautchiiviŋmiñ. Tamat
kua nunuriñiġaat akiyaġiaquplugu sanniġutamik aquagun Jesus-ŋum. 27 Iñu
giallapiaqtuat iñuich maliŋniġaat. Akunġatni itmiñiqsut aġnat qairuat uiġua
laplutiŋ. 28  Jesus-ŋum kiŋiaqami nipliutiniġai, “Aġnaaŋisii Jerusalem-ŋum! 
Qirratiginasitŋa aglaan qirratigisitchi ilipsitñun qitunġapsitñunlu. 29 Atakkii 
uvlut qallirut iñuich nipliġisiłḥat, ‘Quvianamiurut taapkua aġnat qitunġai
tchuat siŋaiyautlaitchuatlu miluktitchisimaitchuatlu.’ 30 Taivrumani uvlumi

iñuich nipliġisirut iġġiñun, ‘Katagitchi uvaptiknun!’
suli qimiġaanun, ‘Iriqtigut.’�  Hosea 10:8

31 Atakkii taatnatun irrutikpatruŋ patchisaitchuaq pakmapak, qanutun irrut
riñiaqmivat iñuŋnik taimanigu?”

32  Malġuk atlak iññuk, iluqatik savamaqłuksimaruak, tuqqutauruksraup
miñiqsuk piqataulugik Jesus-mi. 33  Aŋuyyiuqtit tikiññiqsut atiqaqtuamun 
“Saunġa niaqum.” Tavrani kikiaktuutiniġaat Jesus suli taapkuak savamaq
łuksimaruak piqasiqłụgu, iḷaqataa taliqpian tuŋaanun suli iḷaqataa saumian 
tuŋaanun. 34 Jesus nipliġñiqsuq, “Aapaaŋ, natqigutikkich tamatkua iñuich! 
Nalugaat sumik savaaqaqtilaaqtiŋ.” Avguġniġaich atnuġaaŋi nalautchaġauti
giplugich. 35 Iñuich qichaqtuat tautuktuaġniġaat. Jew-ŋuruat sivulliuqtiŋisa 
mitautiginiġaat, “Annautiraġigai atlat. Ki anniqsuġli iŋmiñik Christ-ŋuyumi, 
Anniqsuqti akiqsruutauruaq Agaayyutim piksraqtaaġikkaŋa!” 36 Aŋuyyiuqtit 
mitautigipmiñiġaat. Utlakługu aatchuġniġaat suŋaġnitchuamik misuqqumik 
37 nipliqhutiŋ, “Anniqsuġiñ ilipnik umialigikpatin Jew-ŋuruat!” 38  Niaquan 
qulaagun aglakługich uqałhich, “Taamnauvva umialgat Jew-ŋuruat.”

39  Iḷaqataan savamaqłuksimaruam niviŋaruam uqaġniqłuktaqmiñi
ġaa, “Christ-ŋuguvich anniqsuġiñ ilipnik uvaguglu!” 40  Aglaan iḷaqataan 

iñiqtiġniġaa nipliqhuni, “Taluġiŋitpiuŋ Agaayyun? Tuqqutaksraurutintuuq 
ilaatun. 41 Tuquniaqtuguk nalautlugu atakkii taatnaġnaqhunuk; aglaan 
taamna savaaqaŋitchuq pigiitchuamik.” 42  Aasiiñ nipliutiniġaa, “Jesus, itqaġi
llaŋniaŋŋa tikitchuvich aŋaayuqautipnun!” 43 Jesus-ŋum nipliutiniġaa, “Akiq
sruġikpiñ, marrumani uvlumi piqasiġisigikma utaqqiviŋmi.”

Jesus Tuquruq
44 Uvluq qitiqquqman siqiññaaġiŋaiġñiqsuq taaqsipḷuni nunapayaami piña

sunun iḷipman sassaq; 45 talukuyaaq [sapukutchiutauruaq] niviŋaruaq agaa
yyuvikpaŋmi siiksiġniqsuq tatpichakŋa takunuŋaaglaan. 46  Jesus nipaala
liġniqsuq, “Aapaaŋ! Argaknun iḷigiga irrusiġa!” Taatnaanikami tuquniqsuq. 
47 Rome-maġmiut qaukłiata aŋuyyiuqtit tautukługu tamanna atuumaruaq 
kamaksruġniġaa Agaayyun nipliqhuni, “Iḷumutun taamna aŋun nalaunŋa
ruq!” 48  Iñuich katiruat qiñiġiaqługu kikiaktuutriłịq tautukamitruŋ tamanna 
atuumaruaq, utiġniqsut kiŋuniġmiknun ipiqtutchallapiaqhutiŋ. 49 Iluqatiŋ 
tamatkua iḷisimaruat Jesus-mik iḷagiplugiḷḷu aġnat maliktuat Galilee-miñ 
qichaġniqsut taiñakŋatluk qiñiġiaqhutiŋ.

Jesus Iḷuviġñiġaat
50-51 Iñuqaqmiñiqsuq atiliŋmik Joseph-mik Arimathea-ġmiumik, nunaaq

qimiñ Judea-mi, nalaunŋaruaq qanutitaŋitchuaġlu iñuk, suli utaqqiñiqsuaq 
tikiłịqsraŋanik aŋaayuqautaan Agaayyutim. Iḷaugaluaqhuni uqaqsittaaqti
tchirini aŋiqatauŋiññiqsuq sivunniuqmata tuqqutchukługu Jesus. 52  Joseph-
ŋum utlautipluni Pilate-mun apiqsruutiginiġaa timaa Jesus-ŋum pisukługu. 
53  Tavrakŋa atqaqługu timaa Jesus-ŋum, nimiqsruġniġaa ukiłḥaaġiksaa
mik, iḷipḷuguasiiñ iḷuviḷiuqtamun uyaġaŋmi atunġaŋitchuamun. 54  Iluqani 
tamanna atuumaniqsuq minġuiqsiaġvium uvlua aullaġniiyasipman. 55 Aġnat 
maliktuat Jesus-mik Galilee-miñ maliŋniġaat Joseph tautukługuasiiñ qanuq 
Jesus-ŋum timaa iḷipmagu iḷuviġmun. 56  Utiqhutiŋ kiŋuniġmiknun itqanai
yaġniġaich tipraġiksautilgich uqsruġutiksrai timaan Jesus. Jew-ŋuruat min
ġuiqsiaġviatni minġuiqsiġniqsut kamagiplugu tillisaa Moses-ŋum.

Jesus Aŋipkakkauruq Tuqułiġmiñ

24 �1 Uvlaatchauraŋani sivullium uvlum akunniqsaami aġnat iḷuviġ
muŋniqsut saagaqhutiŋ tipraġiksautiliŋnik uqsruġutiksraiñik itqa

naiyaaġmiknik. 2  Paqinniġaat uyaġak aqsraqtiŋaniqsuaq paaŋaniñ iḷuvġum. 
3  Tavraasiiñ isiqamiŋ paqinġiññiġaat timaa atanġuruam Jesus. 4  Qanuq
sausiuqtitlugich tavrakŋatchiaq malġuk aŋutik qitñaġnaqtuanik atnuġaa
llak qichaġniqsuk saniġaatni. 5  Iqsitchakhutiŋ aġnat sikinniqsut nunamun. 
Aŋutik nipliutiniġaich, “Suvaata tautugiaqpisi iñuuruamik akunġatni tuqu
ŋaruat? 6  Uvaniinġitchuq atakkii iñugutqiksuq. Itqallaksiuŋ qanuq uqaqti
laaŋa ilipsitñun Galilee-miinŋaġmiñi, itna, 7 ‘Iġñiŋa Iñuum qaisauruksrau
ruq killuuruanun iñuŋnun kikiaktuutikkauluni, aasiiñ piñayuatigun uvlut 
aŋitqikkumapluni iñuułiġmun.’ ” 8  Aġnat itqaġniġaat uqaġikkaŋa. 9 Utiqhutiŋ 
iḷuviġmiñ uqautiniġaich qulit atausiq maliġuaqtit atlatlu iluqaitñik tamatku
niŋa. 10 Taapkua aġnat Mary Magdalene, Joanna-lu, Mary-lu aakaŋa James-
ŋum, suli atlat aġnat. Uqautiniġaich uqqiraqtit tamatkuniŋa atuumaruanik 

iḷuviġmi. 11 Aglaan maliġuaqtit isumaniqsut aġnat piiŋiḷiqinipḷugich. Taatna
mik ukpiġiŋiññiġaich. 12  Aglaan Peter makitiqhuni aqpaliqsruġniqsuq iḷuviġ
mun; auġrukami tautuŋniġaa nimġutaa ukiłḥaaġiksuaq kisian. Kiŋuniġmuk
huni quviġusuutiginiġai tamatkua atuummiruat.

Pisukkataaġniqsuk Emmaus-mun
13  Taavrumani uvlumi malġuk Jesus-ŋum maliġuaqtik nunaaqqiuramuŋ

niaġniqsuk atiliŋmun Emmaus-mik, uŋasiksilaaqaqtuaq tallimat malġuŋni 
mile-lanik Jerusalem-miñ. 14 Pisullaġmik uqaġniqsuk iluqaanik atuumarua
mik. 15 Uqqaaġiksitlugik Jesus pisuqasiġniġik; 16 tautukkaluaġniġaak aglaan 
iḷisaġiŋiññiġaak. 17 Jesus-ŋum nipliutiniġik, “Sumik uqaqpisik pisuktuałłap
tikni?”

Qichaqpaałłaŋniqsuk alianaqsipḷutik. 18  Iḷaqataan atilgum Cleopas-mik 
apiqsruġniġaa, “Kisivich naluvaluŋniqsutin Jerusalem-mi atuumapman 
tamanna ikpaksravak.” 19 Jesus-ŋum apiqsruġniġik, “Sunik?” Kiuniġaak, 
“Tamatkuniŋa atuumaruanik Jesus Nazareth-miumun. Taamna aŋun sivu
niksriqirauniqsuq saŋŋiqaqtuaq uqałiġmigun savaaġmigunlu sivuġaatni 
Agaayyutimlu iñuiḷḷu. 20 Qaukłiŋich agaayuliqsipta suli sivulliuqtipta sivun
niġñiġaat kikiaktuutitquplugulu tuqqutautquplugulu. 21 Niġiugaġigaluak
kaqput ilaaŋunipḷugu tasuqsairuksrauplugu Israel-aaġmiunik. Marrumani 
uvluni piŋayuġigaat atuumapmanaglaan. 22  Iḷapta aġnat tupakkaatigut pitḷuk
ługuunniiñ. Taapkua utlautiniqsut qauniuraami iḷuviġmun, 23  aglaan paqin
ġiññiġaat timaa. Utiqamiŋ nipliġñiqsut tautuŋnipḷutiŋ isaġullaŋnik uqautri
ruaŋnaŋnik Jesus iñuunipḷugu. 24  Iḷavut utlautiniqsut iḷuviġmun paqitlugu 
taatnatupiaq aġnat uqałhatitun, aglaan qiñiŋitmiñiġaat Jesus.” 25  Tavrali 
Jesus-ŋum nipliutiniġik, “Qanutun isumaiḷaaqtigivisik! Qanutun sukaisigi
visik ukpiqsriłịksrapsitñik supayaanik sivuniksriqirit uqautaitñik! 26  Uqaġ
niġugaut Christ, Anniqsuqti akiqsruutauruaq nagliksaaqtuksraunipḷugu 
tamatkuniŋa isiġaluaqani kamanautmiñun.” 27 Jesus-ŋum iḷitchuġipkaġniġik 
uqautigikkauruanik iŋmigun iluqaitñi Agaayyutim uqałhiñi, aullaġniipḷuni 
makpiġaaŋiñiñ Moses-ŋum suli aglaŋitñiñ iluqatiŋ sivuniksriqirit.

28  Qallikamiŋ nunaaqqiuramun igliġviŋmiknun, Jesus pisuktuiñaġniqsuq 
qaaŋiiñaġniaqtuatun. 29 Aglaan nutqaqtinniġaak nipliqhutik, “Ittuallagiñ uvap
tikni. Taaqsisiaqsigaatigut.” Malikługik nayuġniġik. 30 Jesus aquvinniqsuq niġi
qasiġukługik. Tigusikami qaqqumik quyaniġaa Agaayyun. Avguqługu qaqquq 
qaiññiġaa iliŋiknun. 31 Irratik aŋmaqmata iḷisaġiaqsiḷiġniġaak. Aglaan qiñiġ
naiqsiġniqsuq iliŋikniñ. 32  Uqaaqsiñiqsuk iŋmiknun, “Uunaaqsaaġaluaqpiñuk 
uummatiptikni uqaqatigipmatiguk tumitchaani suli kaŋiqsipkaqługu Agaa
yyutim uqałha uvaptiknun.” 33  Maksrikhutik utiqtiġniqsuk Jerusalem-mun. 
Paqinniġaik qulit atautchich maliġuaqtit katimaqatiqaqtuat atlanik. 34 Tamat
kua katimaruat niplianiqsut, “Atanġuruaq aŋitqiŋñiqsuq iḷumun! Sagviġñiqsuq 
Simon-mun.” 35 Malġuk utiqtiqtuak uqautiniġaich atuumaruamik tumitchaani 
suli qanuq iliŋiknik iḷisaqsriłịġmiknik Ataniġmik avguipman qaqqumik.

Jesus Sagviqsuq Maliġuaqtimiñun
36 Malġuk uqaqtitlugik taavrumiŋa, tavrakŋatchiaq ataniq Jesus qichaanik

tiġniqsuq akunġatni nipliutiplugich, “Tutqiutiqaġitchi!” 37 Tatamitchaŋniqsut 

atakkii tautukkasuŋniaqhutiŋ aliuqtumik. 38  Aglaan nipliutiniġai, “Suvaata 
tupaktiqpisi? Suvaata ukpiqsriŋitpisi? 39 Tautuksigich argatka isigatkalu. Uva
ŋaupiaqtuŋa. Aksigḷuŋa iḷitchuġiniaqtusi. Atakkii aliuqtuq timiqaŋitchuq 
sauniqanġitḷuniḷu uvaptun.” 40 Uqaqami taavrumiŋa qiñiqtitkai argaŋmiñik 
suli isigaŋmiñik. 41 Maliġuaqtit ukpiġilguiññiġaatsuli aglaan quviġusukhutiŋ 
quviasullapiaqhutiŋlu. Jesus-ŋum apiqsruġniġai, “Uvani niqiksraqaqpisi?” 
42  Aatchuġniġaat igaamik iqaluŋmik. 43  Tiguplugu niġiñiġaa sivuġaatni.

44  Tavra nipliutiniġai, “Tamatkua uqautigikkatka ilipsitñunimma nayuu
tiŋŋaġma ilipsitñi, suapayaaq atuumaniaġnipḷugu aglausimaruatun uvapkun 
maliġutaksraŋa Moses-ŋum suli aglaaŋitñi sivuniksriqirit suli Psalms-ni.” 
45  Tavra aŋmaġniġai isummatiŋich kaŋiqsitquplugich uqałhanik Agaayyu
tim. 46  Nipliutiniġai, “Taamna aglausimaruaq, Christ, Anniqsuqti akiqsruu
tauruaq, nagliksaaqtuksrauruq tuquluniḷu aŋitqiksuksraupluni tuquŋaruaniñ 
piñayuatigun uvlut, 47 suli atqagun tusaayugaaġiksuaq quliaqtuakkaugisiruq 
isummitqiłịkun suli natqiutikkaułikun killuqsautiniñ iñuŋnun nanipayaaq, 
aullaġniiḷugu Jerusalem-miñ. 48  Iḷisimaraugisirusi tamatkunuuna. 49 Tuyuġi
sigipsi Irrusiḷḷautamik Agaayyutim akiqsruutigikkaŋanik. Utaqqiruksraurusi 
nunaaqqimi saŋŋim pakmakŋa tikiññiałhanunaglaan ilipsitñun.”

Jesus Qiḷaŋmuutikkauruq
50 Jesus-ŋum annisiniġai nunaaqqimiñ Bethany-m tuŋaanun. Tavrani isak

ługich argaŋni piḷiutiksriññiġai maliġuaqtini. 51 Jesus agaayutillaisa aullau
tikkauniqsuq pakmuŋa. 52  Maliġuaqtit agaayyuviginiġaat utiqhutiŋaasiiñ 
Jerusalem-mun quviasullapiaġataqhutiŋ. 53  Ataramik agaayyuvikpaŋmiin
niqsut [nanġaqługu] quyaplugu Agaayyun. 

	 141� Luke 24



	 142�  

Uqałhum Timiniłha

1 �1 Aullaġniisaqqaaġatałiġmi ittuq Uqałiq, Uqałiq iqataupluni Agaayyutmi, 
suli Uqałiq Agaayyutaupluni. 2  Ilaa piqatauniqsuq Agaayyutmi aullaġnii

saqqaaġatałiġmi. 3 Taavrumuuna Uqałikun Agaayyutim iñiqtaġigai supayaat. 
Atausriuraqunniiñ iluqaaniñ iñiqtaġikkaŋaniñ iñiqtaunġitchuq ilaa piiḷḷugu. 
4 Uqałiq kaŋigigaa iñuułhum. Taavruma iñuułhum iñuich qaggutigai, kaŋiqsi
łịksraŋatnun Agaayyutmik. 5 Taamna qauma qaggutriruaq taaqtuamik, taaq
tuam qamilguitchaa.

6 Agaayyun kilgiruaksramik tuyuqaġniqsuq, iñuŋmik atiliŋmik John-mik, 
7 taivrumuuna qaumakun iñuŋnik uqautrityaqtitlugu. Aggiġñiqsuq iluqaisa 
kilgutmik tusraatquplugich ukpiqsritquplugiḷḷu. 8  John ilaa taivrumiŋaunġi
tchaluaqhuni, aggiġñiqsuq taivrumiŋa qaumamik uqautrityaqhuni.

9 Taimmataimña qauma iḷumun aggiłịġmiñi nunam iñuiñun kaŋiqsip
chaityaqtuaq iñupayaanik nunami. 10 Ilaa itman nunami, nuna iñiqtaupluni 
Ilaagun, naagasuli nunam iñuiñ iḷitchuġinġiññiġaat. 11 Ilaa iḷamiñun tikit
man, iḷaiñ akuqtunġitchaat. 12  Aglaan iḷaŋich ukpiqsripḷutiŋ akuqtuiruat 
ilaanik, ilaan qitunġaġiliutipkaġai Agaayyutmun. 13  Tamatkua aniñġitchut 
timim qitunġiułhagun naagaqaa iñuum pisułhagun, aglaan anitqiŋñiqsut tuv
raġlugu Agaayyutim pisułha.

14 Taamna taggisiqaqtuaq Uqałiġmik iñuguqhuni akunnaptikni iñuuniaq
tuq. Uvagut qiñiġikput kamanautaa inuqtuummataitchuaq iłuaqqutriłịkun 
suli iḷumutuułikun. Taamna kamanaun piḷiun Ilaan akuqtuaġigaa aapami
ñiñ Iġñituaŋułiġmigun. 15 John-ŋum taamna uqautiginiġaa. Itnautigiplugu, 
“Taamna uqautigikkaġa itnaqama, ‘Taimña aggiqsuaksraq aqupkun kama
natluktuq uvaŋniñ, takku anigaluaqnaŋa inŋaniksimaaqhuni.’ ” 16  Inuqtuu
srimaiłịġmiñiñ nagliktaġmigun Ilaan piḷiutiqaġaatigut; iluqata ikayuġaati
gut ikayutqigaaqhuta iłuaqqutmigun. 17 Agaayyutim qaitchaa maliġutaksraq 
uumuuna Moses-kun, aglaan iłuaqqun suli iḷumutuułiq Jesus Christ-kun 
aggiqsuk. 18  Kia-unniiñ Agaayyun qiñinġaqsimaitchaa, kisimi Atautchim, 
taavruma atriŋuruam Agaayyutmi suli Aapam saniġaaniittuam, iḷitchuġip
kautigigaa.

John Paptaaqtitchirim Nipliłḥa Christ-ŋunġiññipḷuni
19  Jew-ŋuruat Jerusalem-miñ tuyuqaġniqmata agaayuliqsinik Levi-

tkuayaaniglu apiqsruġiaqługu John kisuupmaŋaan, 20  itna kiggutik
sraisuŋaqani uqautiniġai nalupqinaiqłụgu, “Uvaŋa Christ-ŋunġitchuŋa; 

Anniqsuqtiksrautaunġitchuŋa.” 21 “Kisuuvitmi? Elijah-ŋuvich?” John-ŋum 
kiuniġai, “Taavrumiŋaunġitchuŋa.” “Naaga taimña Moses-ŋum uqautigik
kaŋa sivuniksriqirauvich?” John-ŋum piñiġai, “Taimñaunġitchuŋa.” 22  Nip
liutilgiññiġaat, “Uqautitigutmi kisuutilaaqnik. Uvagut kiggutiqaqtuksrauru
gut tuyuġiriptiknun. Qanuqsamma nipliutigivich ilipkun?” 23  John kiuniġai, 
“Uvaŋa taimñauruŋa uqaġimakkaŋa Isaiah-m sivuniksriqirim, itna,

Iñuk tuqłuqtuaq iñuiḷaamiñ,
Itqanaiyautisiuŋ apqutiksraŋa Atanġum,

nalġuġlugu tumiksraŋa.”�  Isaiah 40:3
24-25  Taapkua uqqiraqtit tuyuuruat Pharisee-ŋuruaniñ, John apiġilgiññi

ġaat, “Uvva, Christ-ŋunġiññiġuvich naagaqaa Elijah-ŋunġitchuvich, naagaqaa 
taimña sivuniksriqiraunġitchuvich, suvaata paptaaġivich?” 26 John kiuniġai, 
“Uvaŋa paptaaġutiqaqtuŋa imikun. Aglaan akunnapsitñi qichaqtuq iḷitchu
ġimaisaqsi. 27 Ilaa aqupkun sagviġisiruq. Uvaŋa siŋiiḷguyumiñaitchuŋaunniiñ 
aluġutiŋnik.” 28  Tamatkua atuummiñiqsut Bethany-mi Perea-mi Jordan taa
vanitchiaŋani John-ŋum paptaaqtitchiviani.

Agaayyutim Ipnaiyaaŋa
29 Uvlutqikman John-ŋum Jesus qiñiġniġaa utlautiruaq iŋmiñun, aasrii 

upyakługu, “Uvvauna Agaayyutim ipnaiyaaŋa piiġityaqtuaq nunam iñuiñ 
killuutaatnik! 30 Ilaa taimñauruq uqautigikkaġa itnautigiplugu, ‘Iñuk imma 
aggiġñiaqtuq akiaqtiksraġa. Kamanatluktuaq uvaŋniñ, takku ilaa anigaluaq
naŋa inŋaniksimaaqhuni.’ 31 Uvaŋa nalugaluaqługu kisuugisiłḥa, tikiuma
ruŋa paptaaġusriqłụŋa imiġmik iḷitchuġipkautigisrukługu Israel-aaġmiunun.” 
32  Uvva itnaiḷipḷugu John-ŋum iḷisimarriġaa, “Uvaŋa qiñiġiga Ipqitchuaq Irru
sriq atqaqtuaq pakmakŋa atriqaqhuni tiŋmiaġruuratun aasrii ilaaniitluni. 
33  Kaŋiqsianinġitchaluaġiga kisuutilaaŋa, aglaan Agaayyutim tuyuġirima 
imikun paptaaġityaqłuŋa, uqautigaaŋa itna, ‘Ilvich qiñiġisigiñ Ipqitchuaq 
Irrusriq atqaqpan aasrii inillaguni iñuŋmun, ilaa taimñaugisiruq paptaaġi
ruksraq Ipqitchuakun Irrutchikun.’ 34 Aasrii uvaŋa qiñianikkiga taamna atuu
maruaq aasrii uqautigitlaplugu Iġñiġiłhagun Agaayyutmun.”

Jesus-ŋum Sivulliich Maliġuaqtai
35 Uvlutqikman John taraniilgiññiqsuq malġuŋnik maliġuaqtiŋmiñik piqa

sriqhuni. 36 Qiñiqamiuŋ Jesus apqusraaqtuaq John-ŋum upyaŋniġaa, “Uvvauna 
Agaayyutim ipnaiyaaŋa.” 37 Taapkuak maliġuaqtik tusraaplugu taatnaqman, 
maliutiniġaak Jesus. 38 Jesus-ŋum kiŋiaqami, maliutiniqmakni qiñiqługik api
ġiniġik, “Sua pakikpitchu?” Taapkuak kiuniġaak, “Rabbi, nani tukkuqaqpich?” 
(Taamnaguuq Rabbi mumiutiqaqtuaq iḷisautrimik.) 39 Ilaan kiuniġik, “Uvuŋaġu
tik qiñiġiatku!” Taapkuak utlauti’amik qiñiġniġaak nani irviqaqtilaaŋa, aasrii 
uvlivigiplugu. Sisamanun tuqtuqtaq iḷiyuŋnaqsiruami sassaq unnuksraaqman. 
40 Taapkuak tusraaplutik John-ŋum uqautaanik maliutriruak Jesus-mik iḷaqataa 
atiqaġniqsuq Andrew-mik, Simon Peter-m aniqatigiplugu. 41 Andrew-m sivulliup
lugu paqilġaaġniġaa aniqatni Simon uqautiplugu, “Uvaguk paqitkikpuk Messiah” 
(mumiutiqaqtuaq Christ-mik naagaqaa Anniqsuqtimik), 42  aasrii Simon Jesus-
muutiplugu. Jesus-ŋum qiñiqługu nipliutiniġaa, “Ilvichuvva Simon, iġñiŋa John. 
Taiyuutinikkisirutin Cephas-mik” (mumiutiqaqtuamik Peter-mik Iyaġaŋmiglu).

	 143� John 1



Jesus Tuqłuiłḥa Philip-mik Suli Nathanael-mik
43  Uvlutqikman Jesus sivunniġñiqsuq Galilee-mugukhuni. Ilaan Philip 

paqitlugu nipliutiniġaa, “Maliġuaŋŋa!” 44 Philip-guuq Bethsaida-ġmiuŋuniq
suaqtuuq Andrew-mlu Peter-mlu irviakni. 45  Philip-ŋumli nalautlugu Nat
hanael, uqautiniġaa “Uvagut paqitkikput taimña Moses-ŋum uqautigimak
kaŋa maliġutaksrani suli sivuniksriqirit uqautigikkaŋat. Ilaa Jesus-ŋuniqsuq, 
Nazareth-miu, Joseph-ŋum iġñiŋa.” 46  Nathanael-ŋum piñiġaa, “Qanusriq 
nakuuruaq aggitḷava Nazareth-miñ?” Philip kiugaa, “Kiataamiḷi qiñiġiaqsa
ġuŋ!” 47 Jesus-ŋum qiñiqamiuŋ Nathanael utlautiruaq iŋmiñun nipliġñiqsuq, 
“Uvvauna Israel-aaġmiupiaġataq! Ilaani piitchuq pigiiḷaq.” 48  Nathanael-ŋum 
apiqsruġniġaa, “Qanuqługu iḷisimaviŋa?” Jesus-ŋum kiugaa, “Philip-mun 
tuqłuġaluaqtitnak qiñianiŋniġikpiñ ataŋiusrima’avich asrirriraġaqtuami 
napaaqtumi.” ⁠ 49 Nathanael-ŋum kiugaa, “Iḷisautrii! Ilvich Agaayyutim Iġñi
ġiniġaatin! Israel-aaġmiut umialiginiġaatin!” 50  Jesus-ŋum kiugaa, “Ilvich 
ukpiliqsiqpich qiñiġni’apkiñ sivuani ataani napaaqtum asrirriraġaqtuam? 
Qiñiġisirutin kamanatluktuanik taavrumakŋa.” 51 Jesus-ŋum nipliutipsaaġ
niġai, “Iḷumutuuruamik nipliutigipsi, Ilipsi qiñiġisigiksi qiḷak aŋmaqpan suli 
Agaayyutim israġulgi mayutmuktuat naagaqaa atqaqtuat Iñuum Iġñiŋanun.”

Jesus-ŋum Atlaŋŋuqtitchiłḥa Imiġmik Misruqqumun

2 �1 Uvluk piñayuakun katchuutniaqtuak inniqsuk Cana-mi nunaaq
qimi Galilee-mi ittuami. Jesus-ŋum aakaŋa itmiñiqsuq. 2  Suli Jesus-lu 

maliġuaqtiniḷu aiyugaaqtaupmiñiqsut katchuutniaqtuaŋnun. 3  Misruġuu
taat nuŋupman, Jesus-ŋum aakaŋan nipliutiniġaa, “Ukua misruġuutaiqsut.” 
4  Jesus-ŋum kiuniġaa, “Tiliuqtaksraġinġitchikma sutquluŋa. Piviksraġasuli 
tikiumaitchuq.” 5 Jesus-ŋum aakaŋan uqautiniġai savaktit, “Piyumigiksi qanu
payaaq tilikpasri.” 6 Taraniguuq itchaksrat qattaliat iyaġaich imiġnun inniq
sut, atausriq immaqtutilaaqallaapluni iñuiññaqtun naagaqaa iñuiññaq qulit 
gallon-tun, Jew-ŋuruat maliġutaksrirrusriaġikkaġmikkun iġġuutiksraqtuġvi
kaaŋich. 7 Jesus-ŋum uqautiniġai, “Immiqsigik qattat imiġmik.” Tarra immiġ
ñiġaich qaqłukpiuraqługich. ⁠ 8  Tarakŋaasrii Jesus-ŋum nipliutigai, “Tarakŋa 
qalusriḷusri, niġiqpaktuat aŋalataat payuksiuŋ!” Taapkua payuŋniġaat. 9 Aŋa
lataata niġiqpaktuat uukamiuŋ imiq misruġuġuqtitaq naluniġaa nakitñaqtau
tilaaŋa tamarruma misruqqum, aglaan taapkua savaktit qalusriruat imiġmik 
iḷisimaniġaat. Taavruma aŋalataata niġiqpaktuat tuqłuġniġaa uiksraun, 10 nip
liutiplugu, “Atlat autaaqtitchiraqtut misruġuġiŋñiksramik sivulliuplugu, aasrii 
aiyugaaktat imianikmata, akiitḷuŋniqsramik piqaqtitkaqsipḷugich. Aglaan 
ilvich itinniġiñ misruġuġiŋñiqsraq isruanunaglaan.” 11 Sivulliqpiaŋuplugu 
taamna quviqnaqtuaq savaaq Jesus-ŋum iñiqtaġiniġaa Cana-mi Galilee-miit
tuami. Ilaan kamanautni qiñiqtinniġaa. Aasrii maliġuaqtaiñ ukpiġiliutipsaag
niġaat. 12  Tamarruma aquagun Jesus aakaniḷu nukatchiaŋiḷu suli maliġuaqtiŋi 
Capernaum-muŋniqsut, taraniasriiñ itlutiŋ ikituurani uvluni.

Jesus-ŋum Suaqłuiyaiłḥa Agaayyuvikpauramik
13  Jew-ŋuruat niġiqpagvikaaŋat atilik Apqusaakkaułiġmik tikiyasriruq, 

aasriiñ Jesus Jerusalem-mun aullaġniqsuq. 14 Agaayyuvikpaŋmi pakinniġaa 

iñuich tunniuqqairuat aŋusalluŋnik ipnaiñiglu tiŋmiaġruuraniglu suli sim
miqsuqtit maniŋñik aquppiruat manniqiviŋmikni. 15  Aasriiñ akłunaamik, 
ipiġaqtuusriqhuni uumaruapayaat aninniġai Jew-ŋuruat agaayyuvikpaŋat
niñ, manniqiviŋich simmiqsuirit maniŋñik ulġutlugich, simmiqsuutiŋich 
siamitlugich. 16  Suli tilipḷugich tunisiullaqtuat tiŋmiaġruuranik itnaqhuni, 
“Tamatkua uvakŋa anitchigik! Aapaa tupqa tunisiuqqaiviguqnagu!” 17 Mali
ġuaqtaiñ itqaġniġaat uqałiq aglausimaruaq itna, “Agaayyuun! Siqñigillapia
łiġma tupiġikkapnik iluqnauqsimaaqtitkaaŋa.” 18  Jew-ŋuruat nipliutitqiŋñi
ġaat apiqsruutmik, “Sumik quviqnaqtuamik iñiqtaqaġutin qiñiqtinnayaqpiuŋ 
uvaptiknun nalaułhiñ taatnasriġaqavich?” 19 Jesus-ŋum kiugai, “Unauvva 
agaayyuvikpak piiyaġupsiuŋ, piñasruni uvluni nappatqikkisigiga.” 20  Jew-
ŋuruat apiqsruġniġaat, “Piñasruni uvluni nappatqikkisiviuŋ? Malġukipiaq 
itchaksrani ukiuni nappaġniakkauruq agaayyuvikpak una!” 21 Aglaan Jesus 
uqautigikkaŋa agaayyuvikpak atriŋuniqsuq ilaan timaanun. 22  Taamani tuqu
łiġmiñ aŋitqikman, maliġuaqtaiñ itqaġniġaat taatna uqałha, arguaqqutaitḷu
gich aglausimaruat uqałhich, suli Jesus uqautigikkaŋi.

Jesus Iḷisimagai Iluqaisa Iñuich
23  Jesus Jerusalem-mi ititlugu niġiqpagvikaami taggisiqaqtuami Apqu

sraaqt it aułiġmik iñugiaktuat ukpiġiniġaat qiñiqamisigik quviqnaqtuat 
savaaŋi. 24 Aglaan Jesus-ŋum iḷumutuuginġiññiġai, atakkii ilaan iñuich iḷi
simmaaġikłụgich. 25  Iñuktigun kaŋiqsipkaġniaġnaqhuni inġiññiqsuq, ilaan 
kaŋiqsimmaaġikłụgich iñuich isrummatiŋich.

Jesus-ŋum Iḷisautriłḥa Nicodemus-mik

3 �1 Uvvaasriiñ inniqsuq iñuk atiqaqtuaq Nicodemus-mik, Jew-ŋuruat sivu
lliuqtaiñ iḷaŋat, piqataupluni taapkunani Pharisee-ŋuruani. 2  Unnuat iḷa

ŋatni utlautiniqsuq Jesus-mun nipliqhuni, “Iḷisautrii! Iḷitchuġigikput ilvich 
iḷisautriksrauplutin tuyuułhiñ Agaayyutmiñ. Kia-unniiñ piyumiñaitchai 
quviqnaqtuat savaat kisianik Agaayyutim piqasriumalugu.” 3  Jesus-ŋum 
kiugaa, “Iḷumutuuruamik uqautigikpiñ, iñuum anitqiñġisuaġuni, Agaayyu
tim aŋaayuqautaa qiñitlasriyumiñaitchaa.” 4  Nicodemus-ŋum apiqsrulgiñ
ñiġaa, “Qanuġuni iñuguaniktuaq anitqikkisiva? Nalupqinaitchuq, aakami 
iḷuanun isitqiaqsiyumiñaitchuq, aniłłị tugliḷgitḷasriḷugu.” 5 Jesus-ŋum kiugaa, 
“Iḷumutuullapiaqtuamik nipliutigikpiñ, Iñuk anitqiñġisuaġuni imikun suli 
Ipqitchuakun Irrutchikun isitlasriyumiñaitchuq Agaayyutim aŋaayuqau
taanun. 6  Tamatkua aniruat iñuŋniñ iñugruiñaurut. Tamatkualiasrii kisiisa 
Ipqitchuam Irrutchim anitqiksitaŋi iñuugisirut Ipqitchuakun Irrutchikun. 
7 Quviġusruutiginagu nipliutiga, ‘Anitqiksuksraupiaqtusri’. 8  Anuġi igliġaqtuq 
napmupayaaġukami, ilipsiasriiñ tusraaplugu anuġim siiġruŋniŋa, aglaan iḷi
simatlaitchiksi nakiñ aggiłḥa unniiñ napmułha. Taatnatun kiñapayaaq ittuq 
animaaqtuaq Ipqitchuakun Irrutchikun.” 9 Nicodemus-ŋum apiqsruġniġaa, 
“Qanuġuni taatniitlagisiva?” 10 Jesus-ŋum kiugaa, “Ilvich iḷisautraugaluaq
hutin Israel-mi taamna naluniqpiuŋ? 11 Iḷumutuullapiaqtuamik nipliutigikpiñ, 
Uvagut uqaġaqtugut iḷisimakkaptiknik suli iḷisautriraqtugut qiñikkaptiknik. 
Aglaan nallipsi uqałiqput akuqtuġummataitchaa. 12  Ilipsi ukpiġinġitchipsitña 
uqautikapsi nunakŋaqtatigun; qanuġusri ukpiġitlasrigisivisitña uqautigupsi 

pakmakŋaqtatigun? 13 Kiñaunniiñ pakmuŋa mayuqsimaitchuq, aglaan Iñuum 
Iġñiŋa atqaqtuaq tatpakmakŋa. 14 Moses kivikmatun nimiġiaŋŋuaq nappaqu
tamun suviksraiḷaami, taatnatun Iñuum Iġñiŋa kiviktaksraugisiruq. 15 Kisu
payaaq ukpiqsripḷuni turviñiktuaq ilaanik isruitchuamik iñuugisiruq.

16  “Agaayyutim nunam iñui piqpagivagitḷugich, Iġñitualuni aatchuutigi
niġaa. Kisupayaaq ukpiqsriłịkun turviñiktuaq ilaanik tuquyumiñaitchuq, 
aglaan isruitchuamik iñuugisiruq. 17 Atakkii Agaayyutim Iġñiñi tuyuġinġi
tchaa atanniqsuqtautquplugu nunam iñuiñun aglaan anniqsuqtautquplugu 
iluqaitñun. 18  Kisupayaaq ukpiqsripḷuni tunŋaviñiktuaq Iġñiŋanik, atan
niusriaksraitchuq. Aglaan ukpiqsriñġitchuaq atanniqsimaaŋaniktuq, takku 
ukpiqsrił ịkun tunŋaviñiksimaitḷuni Agaayyutim Iġñituaġikkaŋanik. 19 Taat
naiḷipḷugu taamna atanniusriaksraq ittuq, qauma nunam iñuiñun tikitman. 
Aglaan iñuich piqpagitlukkaat taaqtuaq taavrumakŋa qaumamiñ, takku 
iliŋich irrusriñiksimaaqhutiŋ pigiitchuamik. 20 Kisupayaam irrusriñiksimaaq
tuam pigiitchuakun qauma uumigigaa, suli utlautisrutlaitchuq qaumamun, 
takku ilaan irrusriġiliutikkani pigiitchuaq sagviqunġitḷugu. 21 Aglaan kisupa
yaaq irrusriñikkami iḷumutuuruamik qaumamun utlautiraqtuq, taavrumuŋa 
qaumamun sagviumatquplugu irrusriġiliutikkani tupiksriłịkun Agaayyut
mik.”

John Paptaaqtitchiri Iḷisimaraułha Jesus-kun
22  Taavruma aquagun Jesus-lu maliġuaqtiniḷu aullaġniqsut nunaŋanun 

Judea-m. Tarani ittuallaŋniqsuq iliŋitñi suli paptaaġipluni. 23 John-tuuq pap
taaġiniqsuq Aenon-mi uŋasriñġitchuamiñ Salem-miñ, takku imġukkaqhuni 
tamanna. Iñuich utlaaġaqługu ilaan paptaaqtaġniġai. 24 John taamna isiqsi
maitchuqsuli isiqsiviŋmun.

25 John-ŋum maliġuaqtaiñ iḷaŋich uqaksraqtuaqsiñiqsut Jew-ŋuruatlu taav
rumuuna ipqiqsakkaułikun. 26  Aasriiñ John-mun utlautiplutiŋ uqautiplugu, 
“Iḷisautrii! Aŋun itqaġiviuŋ Jordan-ŋum igḷuani piqatigikkan, ilvich uqauti
gikkan? Ilaa paptaaġiaqsiruq, aasrii iñuum iluqani utlakkaa!”

27 John-ŋum kiuniġai, “Kiñaunniiñ sumik piqaġumiñaitchuq, Agaayyutmun 
qaitchiñġunnani. 28  Ilipsi iḷisimarigigipsi nipliqsimałłapkun ‘Uvaŋa Christ-
ŋunġitchuŋa, aglaan ilaan sivuani tuyuumaruŋa,’ itqanaiyautityaqtitlugu. 
29 Nukatpiaq katchuutniaqtuaq niviaqsiam uiksrautigigaa. Nukatpiam iḷau
raaŋa qichaqatauraqtuq naalaġnipḷugu, quviagiplugu tusraałha nukatpiam 
katchuutniaqtuam nipaa. Taatnatun quviasrułiġa naammatigiruq. 30  Ilaa 
piġuqtuksrauruq kamanaqsitḷuguni, uvaŋaasrii nuimaiġḷuŋa.

Ilaa Aggiqsuaq Qiḷaŋmiñ
31 “Ilaa aggiqsuaq pakmakŋa iluqaitñiñ kamanatluktuq. Nunakŋaqtaġli iñu

łhiñaupluni nunamiittuaŋuruq, nunakŋaqtanik nipiqaqhuni. Ilaa aggiqsuaq 
qiḷaŋmiñ kamanatluktuq iluqaitñiñ. 32  Aasrii uqautigigaa qiñikkani tusraak
kaniḷu, aglaan kisupayaat uqałha akuqtunġitchaat. 33  Kia akuqtuiruam uqa
łhanik nalupqiginġiġaa Agaayyutim iḷumutuułha. 34 Taavruma Agaayyutim 
tuyuġikkaŋan Agaayyutim uqałhi uqaġigai, takku Agaayyutim qaitchip
ḷugu inuŋaiqłụgu Ipqitchuamik Irrutchiġmiñik. 35  Aapam Iġñiñi piqpagip
lugu aasrii supayaat aatchuutigigai ilaanun. 36  Ilaa ukpiqsriruaq Iġñiġmik 

isruitchuamik iñuułiqaqtuq, aasrii tupiksriñġitchuaq Iġñiġmik iñuułiqaġu
miñaitchuq. Aglaan Agaayyutim qinnautaa nayuutigisiruq ilaani qaŋavak 
taimuŋa.”

Jesus-lu Aġnaġlu Samaria-ġmiu

4 �1 Pharisee-ŋuruat tusraaniqsut Jesus iñunnatluaqsiñipḷugu paptaaġitluk
huniḷu John-miñ 2  (Jesus ilaa paptaaġinġitchaluaqtitlugu, aglaan mali

ġuaqtai). 3  Jesus-ŋum tusraa’amiuŋ uqaġikkaŋat, Judea-miñ aullaġniqsuq 
Galilee-mun utiqhuni.

4  Utiłiġmiñi taavrumani Samaria-kuaqtuksrauniqsuq. 5  Tikiññiqsuq 
Samaria-m nunaaqqiŋanun atiqaqtuamun Sychar uŋasriñġiññiqsuamun 
nunaŋaniñ Jacob-ŋum qaisaŋaniñ iġñiġmiñun Joseph-mun. 6 Jacob-ŋum niv
viaŋa taraniinniqsuaq. Aasrii Jesus igluałiġmikniñ iñiqtuqhuni, nivviam sani
ġaanun aquvinniqsuq, uvluq qitiqquqman. 7 Samaria-ġmiu aġnaq aggiġñiq
suq imiqtaġiaqhuni. Aasrii Jesus-ŋum nipliutiniġaa, “Imiksriŋŋa!” 8  Immali 
maliġuaqtai nunaaqqimuŋniqsut niqiksramiknik tauqsiġiaqhutiŋ. 9 Aġnam 
Samaria-ġmium nipliutiniġaa, “Ilvich Jew-ŋurutin aasrii Samaria-ġmiuŋup
luŋa. Qanuqhutin iŋiqpiña imiġukhutin?” (Uvvatakku Jew-ŋuruat piqatiqat
laitchut Samaria-ġmiunik.) 10 Jesus-ŋum kiugaa, “Iḷisimagupku Agaayyutim 
aatchuutiksraŋa suli kisuułha iŋiqtigikkaqpich imiksritqupluni iŋiġayaġiñ, 
aasrii Ilaan qaitchiḷutin iñuunaqtuamik imiġmik.” 11 Aġnam nipliutigaa, 
“Ilvich qattaitmiutin, aasrii nivviaq itipmiuq. Nakiñmi imiq iñuunaqtuaq 
piñayaqpiuŋ? 12  Jacob-ŋum sivulliapta uumiŋa nivviamik piqaqtitaŋati
gut, qitunġaiñḷu suli pamiqsaaŋisa imiġvigimakkaŋatnik. Ilvich Jacob-miñ 
kamanatluktuaŋunasrugivich?” 13  Jesus-ŋum kiugaa, “Kiñapayaaq imiq
tuaq imiġmiñ uumakŋa imiġulitqikkisiruq. 14  Aglaan kiñapayaaq imiġmiñ 
aatchuutiksramniñ imiġumi imiġulitqiŋñianġitchuq, takku imiq aatchuu
tiksraġa itkisiruq ilaani suvliktuatun nivviatun imiġmik iñuunaqtuamik, 
piqaqtillugu ittuksramik isruiḷaamun iñuułiġmun.” 15  Aġnam nipliutigaa, 
“Taavrumiŋa imiġmik qaitchiŋŋa, imiġulitqiñġitchumuuŋali unniiñ uvuŋa 
imiqtatqiñġitchumuuŋa.” 16 Tarra Jesus-ŋum nipliutiniġaa, “Aullaġutin uqau
tityaġuŋ iḷaqatin pakma nayuqtigikkan, aasriiñ uvuŋatqigutik.” 17 Aġnam 
kiuniġaa, “Iḷaqataitchuŋa.” Jesus-ŋum kiugaa, “Ilvich nalauttutin nipliqavich 
iḷaqataiññipḷutin. 18  Ilvich iḷaqatniktuqsimaruami tallimani, aasrii nayuqti
gikkan pakma nalaullugu iḷaqatiginġitchiñ katchuusrimaitchiñ. Taatnaqavich 
nalauttutin.” 19 Aġnam nipliutigaa, “Taatnaiḷipḷugu iḷisimmatiqaġniqavich 
kaŋiqsigiga sivuniksriqiraułhiñ. 20  Samaria-ġmiut sivulliavut agaayumaa
ġuurut uumani iñġimi aasriiḷi ilipsi Jew-ŋuruani uqaġaqtusri iñuich agaayu
maaqtuksraunipḷugich Jerusalem-mi.” 21 Jesus-ŋum nipliutiniġaa “Aġnaaq, 
ukpiġiŋŋa, Piviksraq tikitkisiruq iñuich agaayyuvigitlaiġñiaqmatruŋ Aapa 
uumaniunniiñ iñġimi naagaunniiñ Jerusalem-mi. 22  Samaria-ġmiusri iḷi
simanġipiaġiksi kisumun agaayumaałiqsi; uvagut aglaan Jew-ŋuruani iḷi
simagikput kisumun agaayumaałiqput, takku iñuich anniqsuqtiksraŋat 
Jew-ŋuruaniñ kaŋiqaqtuq. 23  Aglaan piviksraq tikisaaqtuq, pakmaunniiñ 
tikiumaaniktuq, iḷumun putqataġviqaqtuat agaayumaaġviginiaqmatruŋ Aapa 
Ipqitchuakun Irrutchikunlu iḷumutuułikunlu. Takku Aapauruaq piqaġuk
tuq iñuich agaayumaaġviginiaqtuanik iŋmiñun taatnaiḷiḷugu. 24 Agaayyun 

Irrusriuruq. Tamatkua putqataġviqaqtuat ilaanik agaayumaaqtuksraupiaq
tut Ipqitchuakun Irrutchikunlu iḷumutuułikunlu.” 25  Aġnam nipliutiniġaa, 
“Uvaŋa kaŋiqsimagiga Messiah taiyuutilik Christ-mik aggiqsaġumaruaq. 
Ilaan aggiġumi uqautisraġumakkaŋatigut supayaamik.” 26 Jesus-ŋum nipliu
tigaa, “Uvaŋa uqaqatin Ilaaŋuruŋa.”

27 Taatnaanigmiuglu tarani Jesus-ŋum maliġuaqtai utiġniqsut. Atqunaq 
quviġutchaŋniqsut Jesus aġnamik uqaqatiqaġniqman. Aglaanguuq nalliata 
nipliutinġiññiġaa aġnaq, “Sumik pisukpich?” naagaqaa apiqsrunġiññiġaat 
Jesus, “Suvaata aġnamik uqaqatiqaqpich?” 28  Tarakŋa aġnam imiqtautni 
unitḷugu, nunaaqqimun utiġniqsuq, uqaaqsipḷuniasriiñ iñuŋnun, 29 “Mali
gluŋa qiñiġiaqsiuŋ iñuk uqautriga suraġałipayaamnik. Ilaa Christ-ŋunġitcha
luaqpa?” 30 Tamatkua uniññiġaat nunaaqqiq utlautiplutiŋ Jesus-mun.

31 Taatnałhatniguuq, maliġuaqtaiñ Jesus uqapsaaġniġaat, “Iḷisautrii, 
niġġiiñ!” 32  Ilaan kiuniġai, “Niqautiqaqtuŋa iḷisimanġisapsitñik.” 33 Taatnaq
man maliġuaqtai avatmun apiqsruqtautiaqsiñiqsut, “Iñuum una payunġitcha
luaġniqpauŋ niqiksramik?” 34 Jesus-ŋum nipliutiniġai, “Niqautiqaqtuŋa tupik
sriḷiġmik tuyuġirima pitqutaanik suli itqanaiłịksraŋanik savaam qaisaŋan 
iñiqtaġitquplugu.” 35 “Uqaġaqtusri, itnaiḷipḷugu nautchiiviksigun, ‘Sisamani 
tatqiñi ittaqtuq katitchiviksraq.’ Uvaŋali nipliutigipsi, qiñiqtuallautaqsigik 
nauruat pakma piŋŋuqtuat katitaułhiñaaġuqhutiŋ. 36  Iñuk kipripḷuni kati
tchiruaq akiññagaqtuq katitchiłịġmiñi nauruanik isruitchuamun iñuułiġmun, 
atunim aasrii nautchiiruaġlu kipriruaġlu quviasruqatigiikkisipḷutik. 37 Uqau
tauruaq iḷumutuuruq itna, ‘Iñuk nautchiiraqtuq atlam aasrii kipiplugu, katit
lugu mukkaaksraq.’ 38  Uvaŋa tuyuġipsi kipriḷusri katitchitquplusri nautchii
viŋmi savaaqaġvigimaisapsitñi atlat savaaŋatni aasrii piññagusri taipchua 
savaaŋatniñ.” ⁠

39 Samaria-ġmiut iñugiaktuat nunaaqqimikni ukpiqsriñiqsut Jesus-mik 
aġnam itnał ha gun, “Ilaan uqautigaaŋa supayaamik atuqsimakkamnik.” 
40 Taatnaqługu Samaria-ġmiut tikitñamitruŋ, ittuallaquaqsiñiġaat iŋmikni. 
Jesus-ŋumaasriiñ malġuŋni uvluŋni nayuġniġai. 41 Iñugiaksiḷaaġniqsut ukpiq
sriruat ilaan uqauttutaigun. 42  Aasrii aġnaq uqautiniġaat, “Ukpiqsriḷiqsugut 
ilvich nipiłhiñaġinġisapkun aglaan uvaptiknik tusraaplugu, iḷitchuġigikput 
iḷumutun anniqsuqtiksraułha nunam iñuiñik.”

Jesus Mamititchiñiqsuq Aŋalatchirim Iġñiŋanik
43 Kiñuagun malġuk uvluk Jesus aullaġniqsuq Galilee-mun. 44 Ilaan iḷisima

galuaqługu, “Sivuniksriqiri kamakkusriaqatlaitchuq iŋmi nunamiñi,” aullaġ
viginiġaa. 45 Galilee-mun tikitman iñuich paġlaniġaat, qiñianikługu supayaaq 
savaaġikkaŋa niġiqpagvikaami taggisiqaqtuami Apqusaakkaułiġmik, takku 
iliŋittuuq utlautiniqsut niġiqpagvikaamun Jerusalem-mi.

46  T aatnaqhuni Jesus utitqiŋñiqsuq Cana-mun Galilee-mi ittuamun, 
sivuani imiġmik misruġuġuqtitchiviŋmiñun. Aasrii Capernaum-mi inniq
suq aŋalatchiri iġñiqaġniqsuaq atniġñaqtuamik. 47 Tusraa’amiuŋ Jesus tikit
ḷugu Galilee-mun Judea-miñ, utlakługu apiqsruġniġaa Capernaum-muglugu 
iłuaqsipkaġayaitmaŋaan iġñi tuqułhiñaaġuqtuaq. 48  Jesus-ŋum nipliutiniġaa, 
“Nalliqsiunniiñ tarra ukpiqsriyumiñaipiaqtuq, qiñiġaluaqani kamanaqtua
niglu savaanik quviqnaqtuaniglu.” 49 Aŋalatchirim kiulgiññiġaa, “Maliŋŋa, 

qitunġauraġa tuqugaluaqtitnagu!” 50  Jesus nipliutigaa, “Aullaġiñ, iġñiġiñ 
iñuugisiruq!” Taavruma iñuum Jesus-ŋum nipliutaa ukpiġiplugu aullaġniq
suq. 51 Aŋiḷaatmuktitlugu savaktaiñ paaġniġaat tusraapkaġiaqługu “Iġñiġiñ 
iñuugaqsiruq.” 52  Apiqsruġniġai qaŋaaglaan iġñi iłuaqsitmuaqsipmaŋaan. 
Taapkua kiuniġaat, “Ikpaksraq uvluqpaguġniġmiñiñ atautchimun iḷiyuŋ
naqsipman uunaqłuutaiqsuq.” 53  Aapauruam iḷitchuġiniġaa atuummiłḥa 
taivrumani sassaġniġmi Jesus-ŋum nipliutikmani, “Iġñiġiñ iñuugisiruq,” 
Taatnaqhuni ukpiliġñiqsuq, suli iluqaġmiŋ tupiqatipayaaŋiḷu. 54 Taavruma 
tugliḷiġniġaa quviqnaqtuaq savaaŋa Jesus-ŋum Galilee-mukman Judea-miñ.

Jesus-ŋum Mamititchiłḥa Atniġñaqtuamik Narvauram Siñaani

5 �1 Aquagun tamarruma Jew-ŋuruat niġiqpagvikaaŋat ilgiññiqsuq. Aasrii 
Jesus-tuuq utlautipluni Jerusalem-mun. 2  Taamani Jerusalem-mi Ipnaich 

Paaŋatni narvauraqaġniqsuq tallimanik quliġutilik. Hebrew-tguuq uqaŋati
gun taiyuutiqaġniqsuq Bethzatha-mik. 3  Iñugiallapiaqhutiŋ iñuich atniġñaq
tuat nalaniqsut tamatkunani quliġutit atiŋitñi qiñitlaitchuat, pisrutlaitchuat, 
suli auliyatlaiḷat taqqipḷutiŋ imġum iḷiqsraqtiłiksraŋanik. 4 Uvvaguuqtakku 
qakugulitchiaqługu Agaayyutim israġulgan imiq iḷiqsraqtitaġniqmagu aasrii 
sivulliq atniġñaqtuaniñ kiñiḷġaaqtuaq aŋalataupkaqqaaqługu imiq mami
tauraġniqsuq qanusripayaamik atniġñautiqaġaluaŋŋaġmi. 5 Iñugguuq atniġ
ñaqtuaq iñuiññaq akimiaq piñasruni ukiuni tarani itmiñiqsuq. 6  Jesus-ŋum 
qiñiġniġaa nalaruaq suli kaŋiqsipḷugu ilaan atniġñałha takiruami, aasrii nip
liutiniġaa, “Iłuaqsisukkaluaqpich?” 7 Atniġñaqtuam kiuniġaa, “Uvaŋa kiñisai
tchaqtuŋa imiq iḷiqsraqtitaupman. Takanuŋaġniaqtitluŋa atlam sivulliugaġi
gaaŋa.” 8  Jesus-ŋum nipliutigaa, “Makillutin, ikivġatin tigulugich pisrugiñ.” 
9 Taimmaiñaq taamna mamitauniqsuq; ikivġani tiguplugich, pisruŋniqsuq.

Uvluq tamanna taavruma atuummivia Jew-ŋuruat minġuiqsiaġviginiġaat. 
10 Taatnaqługu Jew-ŋuruat nipliatiaqsiñiġaat iñuk iłuaqsikkauruaq, “Ugluvak 
minġuiqsiaġviuruq. Atuqtaksraptiknun akitñautiniqsutin ikivġapnik akiya
qavich.” 11 Ilaan kiuniġai, “Taivruma iłuaqsipkaqtima uqautigaaŋa, ‘Ikivġa
tin tigulugich pisrugiñ.’ ” 12  Taapkua apiqsruġniġaat, “Kia taatnaquvatin?” 
13 Aglaan taavruma iłuaqsikkauruam iḷitchuġinġiññiġaa kisuutilaaŋa, atakkii 
Jesus tamaakŋa piiġñiqsuq iñugiakpagitḷuni tamanna. 14 Aquagun taavruma 
Jesus-ŋum paqinniġaa Jew-ŋuruat agaayyuvikpaŋatni aasriiñ nipliutiplugu, 
“Ataŋii. Pakma iłuaqsirutin. Killuqsatqiŋñiaqnak. Takku killuqsaġuvich 
pigiitḷuktuaq tikitpiaqtuq ilipnun.” 15 Taavruma iñuum aullaqami Jew-ŋuruat 
uqautiaqsiñiġai Jesus-ŋunipḷugu iłuaqsipkaqtini. 16 Taavrumiŋa piqusriqhutiŋ 
Jew-ŋuruat piyuagaqsiñiġaat Jesus, ilaa iłuaqsiiñipḷugu minġuiqsiaġvium 
uvluani. 17 Jesus kiuniġai, “Aapaga savaktuq ataramik iñiqługu, suli uvaŋap
tuuq savaktuksraupmiuŋa.” 18  Taavruma nipliutim Jew-ŋuruat sivunniqsilla
piaġniġai tuqqutchukługu, taavrumuunałhiñaunġitchuaq minġuiqsiaġvium 
atuqtaqsraigun aglaan nipliłḥagunlu Agaayyutmik aapaqaġnipḷuni suli atri
ḷiutipluni iŋmiñik Agaayyutmun.

Iġñiġuruam Aŋalatchiłḥa
19 Jesus kiugai, “Uqautigipsi iḷumutuuruamik itna, Iġñiq iñiqtaqatlai

tchuq iŋmigułhiñaq. Ilaa savaaqaġaqtuq taavrumiŋa qiñikkaġmiñik Aapani 

savaaqaqman. Supayaamik Aapauruaq iñiqtaqaqman, Iġñiŋantuuq savaa
ġiraġigaa . 20  Aapam Iġñi urriqsuutiraġigaa iluqaanik savaaġitlakkaġmi
ñik, atakkii piqpagiplugu. Ilaan iḷisautigisipḷugu kamanatluktuanikunniiñ 
tamatkunakŋa iñiqtaġikkaŋiñiñ, ilipsi quviġusrullapiatlasriḷusri. 21 Atripḷugu 
Aapaa aŋipchairaġiłha tuquruanik iñugutqiłịġmun, taatnatullapiaq Iġñiŋa 
qaitchitḷaruq iñuułiġmik tamatkunuŋa pisukkaġmiñun. 22  Aapaŋa iŋmiñik 
atanniqsunġiqhuni, aglaan Iġñi qaitchianiŋniġaa atanniiłịġmik. 23  Taatnaq
huni iluqani kamakkun itkisiruq Iġñiŋanun atriḷugu iñuich kamaqsriłḥat 
Aapaŋanik. Kiñapayaaq kamakkutaitchumi Iġñiŋanun kamakkutaitmiuq 
Aapaŋanun tuyuġiraanun. 24 Iḷumutuullapiaqtuamik uqautigipsi, Kiñapayaaq 
tusraaruaq uqautimnik suli ukpiqsriruaq tuyuġirimnik piññaktaqtuq isrui
tchuamik iñuułiġmik. Taamna atanniqsiuyumiñaitchuq, aglaan pituġaanik
tuq tuquŋałiġmiñ iñuułiġmun.

25 “Uqautigipsi iḷumutuullapiaqtuamik, Piviksraq tikiññiaqtuq, ami tikiu
maaniktuq tuquŋaruat tusraałiksraŋat nipaanik Iġñiŋan Agaayyutim, aasrii 
tamatkua tusraaruat iñuuniaqtut. 26  Atripḷugu Aapauruaq Ilaa kaŋiuruaq 
iñuułiġmi, taatnatun Aapauruam inillakkaa Iġñiġikkani kaŋiutlasripḷugu 
iñuułiġmi. 27 Suli qaitchaa Iġñi nalaullugu aŋalatchiłịksramik atanniqsuiłịġ
mik, atakkii Ilaa Iñuum Iġñiġiplugu. 28  Taamna quviġusruutiginagu, pivik
sraq tikiññiaqtuq tuquruat iluqatiŋ iḷuviġni tusraagisiłḥat nipaanik. 29 Aasrii 
iliŋich aŋitqigḷutiŋ iḷuviġniñ, tamatkua savaaġiksuat aŋiḷutiŋ iñuułiġmun 
suli tamatkua savaaġiitchuat aŋiḷutiŋ sivuuġanaqtuamun atanniqsiuviksraġ
miknun.

Iḷisimarit Jesus-kun
30  “Sumik savaaqaġumiñaitchuŋa uvapkuiñaq. Uqausriusriaġa tuvraq

ługu Agaayyutmiñ atanniiraqtuŋa. Taatnaqhutiŋ atanniutitka nalaunŋarut, 
takku pisułłapkun itinġitḷugu, aglaan tuyuġirima pisułhagun. 31 Uvapkui
ñaq uqaqsaġniaġuma, iñuich ukpiġiyumiñaitchaat iḷumutuuniḷugu. 32  Aglaan 
ittuq uqautigiriga, uqaqtuaq iḷumutun uvapkun. 33 Ilipsi tuyuqaqapsi iñuŋnik 
kaŋiqsiuqtuksranik John-mun Paptaaqtitchirimun, ilaan uqautigaasri taavru
muuna iḷumutuuruamik. 34 Iñuŋmik iḷisimariqaġnanġitchaluaqłuŋa, aglaan 
taamna nipliutigigiga ilipsi anniqsuquplusri. 35  John atriqaqtuaq nannimik 
ikimaruamik qaummaġiksipḷugu, ilipsipsuuq sivikitchuami taimani quviagi
giksi qaumagikkaŋa. 36 Aglaansuli uvapkun piqaqtuŋa iḷisimarimik kamanat
luktuamik John-ŋum iḷisimaraułhaniñunniiñ, makua savaat iñiqtaġikkaġma, 
Aapaa qaisaŋiñ savaaġitquplugich itqanaiġḷugich tamatkua nalupqinaiqsru
ġaat Aapamun tuyuġiłiġa. 37 Aapauruaqtuuq tuyuqaqtuaq uvaŋnik uqaqtuq 
tamarrumuuna, ilipsi tusraanġaqsimaitchaluaġiksi nipaa unniiñ kigiñaŋa 
qiñiġlugu. 38  Ilipsi uqauttutai piginġitḷugich unniiñ ukpiġinġitḷugu taamna 
tuyuġikkaŋa. 39 Iḷisaaġigisi uqałhich aglausimaruat iñuułiġmik isruitchuamik 
paqitchiñasugiplusri. Tamarra tamatkua uqautiqaqtuat uvapkun, 40  aglaan 
piyummataitchusri uvaŋnun utlautisrugusri aasrii piññagusri iñuułiġmik 
uvapkun.

41 “Nanġaqsiułiksraq iñuŋniñ qiñiġniaġaginġitchiga. 42  Aglaan iḷisimagiksi, 
suutnaġinġitchiksi piqpaksriłịq suvaluk Agaayyutim piqpaktaŋa. 43  Aggiq
suŋa Aapaa aŋalatchisaagun aasii akuqtunġitchipsitña. Naagasuli iñuk kiña 

aggiqpan iŋmi saŋŋimigun, ilipsi akuqtuġniaġiksi. 44 Ilipsi nanġautisruuruani 
avatmun aasriiñ suliqutiginġitchiksi nanġausriaksraqsi Agaayyutmiñ kisianiñ. 
Qanuġusrimi ukpiqsriñiaqpisi? 45 Isrummatiginagu uvaŋnun patchisiqutigi
siñiḷusri Aapaanun. Moses-ŋum patchitri sagviummigaa, taimñaami Moses 
ilipsi tunŋavigikkaqsi. 46 Iḷumun ukpiġiniġupsiuŋ Moses, tunŋaviginayaqmi
gipsitña ukpiġiluŋa takku ilaan aglaktigun uqautigigaaŋa. 47 Aglaan aglaaġik
kaŋi ukpiġinġitñapsigik, qanuġusri ukpiqsrigisivisi uvaŋa uqałimnik?”

Jesus-ŋum Niġipchaiłḥa 5,000 Aŋutinik

6 �1  Taavruma aquagun Jesus ikaaŋaruq taagatchiaŋanun narvaŋan 
Galilee-m. Taamna narvaq taggisiqaqmiuq Tiberias-mik. 2  Iñugiallapiaq

tuat malilgiññiġaat, atakkii iliŋisa qiñiqługich quviqnaqtuat savaaŋi iłuaq
siraġaiłịkun atniġñaqtuanik. 3 Jesus qimiġaamun mayuqhuni, aquvinniqsuq 
maliġuaqtiniḷu. 4 Jew-ŋuruat niġiqpagvikaaŋat taggisiqaqtuaq Apqusraaqti
taułiġmik tarani qalliñiqsuq.

5 Jesus qiñiqługich iñugiallapiaqtuat iñuich utlautiruat iŋmiñun nipliutiniġaa 
Philip, “Nakiñ tauqsiġayaqpisa niġisuiġutiksraŋatnik ukua iñuich?” 6 Taavru
miŋaguuq nipliutiniġaa Philip uuktuaqługu, Jesus-ŋum iḷisimaanikkaluaqługu 
sułiksrani. 7 Philip-ŋum kiuniġaa, “Malġuk kavluutik akiaknik naamayumiñai
tchut qaqqiaqsisigisaġuptigik iñullaa mikiruuramikunniiñ niġiyumiñaqsiḷugu.” 
8 Maliġuaqtit iḷaŋata, Andrew, Simon Peter-m aniqataa, nipliqsuq, 9 “Uvvauvani 
nukatpiaġruk piqaġniqsuq tallimanik qaqquuranik barley-nik suli qaluuraaŋnik. 
Aglaan suugisivat taapkua itna iñugiaktigiruami iñuŋmi?” 10 Jesus nipliutigai, 
“Iñuich aquvititchigik.” Ivigaaŋupluniguuq tamanna. Iñuk iluqani aquvinniq
suq. Aŋutiłhiñat 5,000-siyuŋnaq. 11 Jesus-ŋum qaqqiaq tigu’amiuŋ, Agaayyun 
quyaniġaa agaayupluni, autaaġutaupluniasrii iñuŋnun aquppiruanun. Taat
natunsuli iñiqtaqaġniqsuq qalukkun. Aasrii iluqatiŋ niġiñiqsut pisuiġataqhu
tiŋ. 12  Niġisuiḷḷakmata, Jesus nipliutigai maliġuaqtini, “Iḷakupayaat katitchigik 
aasrii iksisruŋaqasri.” 13 Katitchi’amiŋ, immiġñiġaich qulit malġuŋnik aguup
maich iḷakuatnik tallimaniñ barley-niñ qaqquuraniñ iñuich niġġivigikkaŋatñiñ. 
14 Iñuich qiñiqamitruŋ quviqnaqtuaq savaaq Jesus-ŋum iñiqtaŋa nipliġñiqsut, 
“Iḷumutun una ilaaŋuniqsuq. Tarra sivuniksriqirauniqsuq aggiqsuksrautauruaq 
nunam iñuiñun.” 15 Jesus-ŋum kaŋiqsiñiġaa iñuŋnun umialiguqtinniałiksrani 
nunuriḷuni. Taatnaqhuni unitḷugich aullaumiugallaŋniqsuq qimiġaanun kisimi.

Jesus-ŋum Pisrułha Imġum Qaaŋagun
16 Unnuksraaqman maliġuaqtai narvamun utlautiniqsut. 17 Umiamun iki’amiŋ 

utiaqsiñiqsut Capernaum-mun ikaaqługu narvaq. Unnuaġuqman Jesus-ŋum 
utlanġiññiġaisuli. 18 Anuġiġuutiqpauraġniġai qaiḷġuutipḷugich. 19 Maliġuaqtit iput
lutiŋ piñasrunik naagaqaa sisamanik mile-lanik iglianigmiullu, qiñiaqsiñiġaat 
Jesus pisruktuaq imiġmi qalliruaq umiamun. Aasrii iliŋich iqsitchallapiaġniqsut. 
20 Jesus-ŋum nipliutiniġai, “Iqsiñasri! Uvaŋauruŋa.” 21 Taapkua ikiyumaliqsipiaġ
niġaat, aasrii ikipman taimmaiñaq umiam tikiñŋaniktiġniġaa sivuniġikkani.

Jesus-ŋum Qaqqiaŋułha Iñuułiġmi
22  Uvlutqikman iñuich iñugiaktuat aullanġitchuat tamaaniaŋaniñ narvam, 

iḷitchuġiniġaat atausrisualuk umiaq taraniitilaaŋanik. Jesus aullaqataunġiłḥa 

maliġuaqtimigun suli itqaġiniġaat kisimiŋ maliġuaqtaiñ aullałhat. 23  Atlat 
umiat Tiberias-miñ tulaagaqsiñiqsut qaniŋanun niġiqpagviata Atanġuruaq 
agaayutrianikman. 24  Iñugiaktuat kaŋiqsima’amitruŋ Jesus taraniinġiłḥa 
unniiñ maliġuaqtai, umianun ikiplutiŋ Capernaum-mun aullaġniqsut pakak
ługu. 25 Narvam igḷuani iñuich Jesus paqitnamitruŋ, nipliutiniġaat, “Iḷisaut
rii! Qaŋaaglaan mauŋaqpich?” 26 Jesus-ŋum kiugai, “Iḷumutuullapiaqtuamik 
nipliutigipsi, paqitkipsitña takku niġiłłạpsigun qaqqiamik pisuiġataqhusri 
piqutigit lu sruŋaqnagich qiñikkasri quviqnaqtuat savaatka saŋŋigikkap
kun. 27 Sakuugutiqaqasri niqimik piunġiqsaqtuamik aglaan sakuugutiqaġi
tchi niqimun ittuaksramun isruitchuamun iñuułiġmun. Taamna niqi Iñuum 
Iġñiŋan qaitkisigaa ilipsitñun, takku Agaayyutim Aapam nalunaiqsaġigaa 
iłuaġikkaułhagun Ilaa.” 28  Tamatkua apiqsruġaat, “Suruksrauvisa savaaqaġ
niaġupta Agaayyutim savaaŋiñik?” 29 Jesus kiugai, “Uvva savaaq savaaġit
qukkaŋa Agaayyutim ilipsitñun, ukpiqsritqugaasri ilaanik tuyuġikkaġmiñik.” 
30 Tamatkua kiugaat, “Sumik qiñikkiġayaqpisigut quviqnaqtuamik saŋŋip
kun, uvagut qiñiġlugu ukpiqsritḷasriḷuta ilipnik. Sumik iñiqtaqaġayaqpich? 
31 Sivulliavut niġimarut taiyuutiliŋmik Manna-mik qaqqumik pakmakŋaqta
mik suviksraiḷaami atripḷugu uqautigimaruaq iŋiḷġaan uqałiġmi, itna, ‘Ilaan 
qaitchigai qaqqumik niqiksraŋatnik pakmakŋa.’ ” 32  Jesus nipliqsuq, “Iḷumun 
nipliutigipsi, taimña Moses niqiqaqtitchiruq ilipsitñik pakmakŋa timiłhiña
mun ittuamik, taiyuutiliŋmik Manna-mik. Uvvaaglaan Aapaa qaitchigaasri 
iñuunaqtuamik iḷumutuuruamik niqiksramik pakmakŋa qiḷaŋmiñ. 33  Uvva
takku niqiksraq Agaayyutim qaisaŋa ilaaŋuruq atqaqtuaq pakmakŋa iñuu
łiġmik qaitchipḷuni nunam iñuiñun.” 34 Tamatkua nipliutiniġaat, “Ataramik 
qaitchisigut taavrumiŋa niqiksramik.”

35  Jesu s-ŋum nipliutigai, “Uvaŋa atrigigaaŋa qaqqiam niqiksrauruam 
timikun, uvaŋa kaŋigigaaŋa iñuutlasriłịksram iñuutchikun. Iñuk utlautiruaq 
uvaŋnun niġisulitqikkumiñaitchuq, suli ukpiqsriruaq uvapkun imiġulitqik
kumiñaitchuq. 36  Aglaan uvaŋa uqautianikkipsi arguaqtułłapsigun, takku 
ilipsi qiñiġaluaqłuŋa savaaġikkapkun ukpiqsrisunġitchusri. 37 Kiñapayaaq 
Aapaa qaisaŋa uvaŋnun utlautigisiruq. Aasrii kiñapayaaq uvaŋnun utlau
tiruaq saqitchumiñaitchiga. 38  Takku atqaqtuŋa pakmakŋa tuyuġirima pit
qutigikkaŋa iñiqtaġityaqługu, pisułłapkuunġitchuaq. 39 Uvvauna pisułiġigaa 
tuyuġirim uvamnik tammaitqunġiłịksraġa nalliatnikunniiñ qaisaġianikkaŋi
ñiñ uvaŋnun aglaan iluqaisa aŋitqiksillugich iñuułiġmun uvlumi aqulliġmi. 
40 Uvvauna Aapaa pisułiġigaa iluqatiŋ qiñiqtuat iġñiġuruamik suli ukpiqsri
ruat ilaanik piqałiksraŋat isruitchuamik iñuułiġmik aasrii uvaŋa makititki
sipḷugich iñuułiġmun aqulliġmi uvlumi.”

41 Jew-ŋuruat uqapiḷuutigiaqsiñiġaat ilaan nipliłḥagun, itna, “Uvaŋa niqik
srauruŋa atqaqtuaq pakmakŋa.” 42  Iliŋich nipliġñiqsut, “Jesus-ŋunġitpauna, 
Joseph-ŋum iġñiŋa? Uvagut iḷisimagivut aapaŋalu aakaŋalu. Qanuqhunimi nip
liava atqaġnipḷuni pakmakŋa?” 43 Jesus kiugai, “Uqapiḷuguiqitchi! 44 Kiñaunniiñ 
uvaŋnun utlautilguitchuq kisianik Aapauruam tuyuġirima uvaŋnun utlautip
kaqmani. Aasrii uvaŋa aŋitqiksitkisigiga iñuułiġmun uvlumi aqulliġmi. 45 Sivu
niksriqirit aglausimaruat, ‘Agaayyutim iñupayaat iḷisautigisigai.’ Kisupayaaq 
naalaġniruaq Aapamik suli iḷitchiyumaruaq Ilaaniñ utlautiraqtuq uvaŋnun. 
46  K ia-unniiñ qiñiqsimaitchaa Aapa, aglaan kisimi Agaayyutmiqnisauruam 

qiñiqsimagaa Aapa. 47 Iḷumutuuruamik nipliutigipsi, kiñapayaaq ukpiqsriruaq 
isruitchuamik iñuułiqaqtuq. 48 Uvaŋa qaqqiaŋuruŋa iñuunaqtuaq. 49 Ilipsi sivu
lliasri niġimaŋŋaġmiŋ pakmakŋaktamik qaqqumik suviksraiḷaami tuqurut 
timimikkun. 50 Aglaan qaqqiaq atqaqtuaq pakmakŋa itniittuq, kiapayaaq niġik
pagu tuquyumiñaitchuq. 51 Uvaŋa iñuunaqtuaq qaqqiaq atqaqtuaq pakmakŋa. 
Kiñapayaaq iñuk niġigumi taavrumakŋa qaqqiamiñ iñuugisiruq taimuŋa, aasrii 
timiga qaqqiaŋuruq qaisaksraġikkaġa nunam iñui iñuutlasritquplugich.”

52 Taatnaqman Jew-ŋuruat uqaatchagutiniqsut iŋmiknun aasrii apiqsruqługu, 
“Qanuġuni uuma iñuum timimiñik niqiksriññiaqpatigut?” 53 Jesus-ŋum kiugai, 
“Iḷumutuuruamik nipliutigipsi, ilipsi niġiñġitchupsiuŋ timaa Iġñiŋan piqaġu
miñaitchusri iñuułiġmik ilipsitñi. 54 Kiñapayaaq niqiniktuaq timimnik suli imi
niktuaq augikkamnik isruitchuamik iñuułiññaktaqtuq, aasrii aŋitqiksitkisigiga 
iñuułiġmun aqulliġmi uvlumi. 55 Uvvatakku timiga iḷumun niqiksrauruq, suli 
auga iḷumun imiksrauruq. 56 Kisupayaaq niqiqaqtuaq timimnik suli imiqaqtuaq 
augikkamnik iñuuruq uvapkun suli iñuugisipḷuni piqasriutiluni uvaŋni. 57 Iñuu
ruam Aapam tuyuġipluŋa, suli uvaŋaptuuq iñuuruŋa ilaagun, taatnatuntuuq 
kiña niqiqaqtuaq uvamnik iñuugisipmiuq uvapkun. 58 Iñuum taamna qaqqiaq 
niqigigumiuŋ iñuugisiruq qaŋavak taimuŋa. Taamnauruŋa qaqqiaq atqaqtuaq 
pakmakŋa atriginġisaŋa qaqqiam sivulliapsi niġitchaŋat, naagaunniiñ tuqup
lutiŋ.” 59 Taatnaġniġai Jesus-ŋum iḷisautriñiġmiñi katraġviŋmi Capernaum-mi.

Uqałhich Isuitchuakun Iñułikun
60 Iñugiaktuat maliġuaqtaiñ tusraaplugu nipliġñiqsut, “Taamna iḷisauttun 

akuqtułiksraŋa sakiqnaqtuq. Kia naalaġnigisivauŋ?” 61 Uqautigaluaqtitnaniguuq, 
Jesus-ŋum kaŋiqsimapmitchaŋi maliġuaqtini uqapiḷuktuat tamarrumuuna uqa
ġikkaġmigun. Taatnaqługich nipliutiniġai, “Taavruma nipim piyummataiqsit
kaqsivasri? 62 Isrummatigisriuŋ qiñiłiksraŋa Iġñiŋan Iñuum utiaqsikpan sivuani 
irvigimakkaġmiñun. Taatnaaqsikpan nikaliġukkayaġniqpisi? 63 Ipqitchuaq Irru
sriq iñuułiqaqtitchiruaŋuruq. Timi iñuułiqaqtitchiñġitchuq. Uqałhich ilipsitñun 
uqautigianikkatka Irrusriurut, suli iñuupkaġisipiaġaasri. 64 Naagauvva iḷapsi 
ukpiġinġitchaich,” Jesus-ŋum taatnaġniġai. Iḷisimaplugu aullaġniisaġatałha
niñ kisuułhat ukpiqsriñġitchuaq suli kisuugisiłḥa tuniriksraġmi. 65 Aasrii nip
liġñiqsuq. “Taavrumiŋa piqusriqłụgu uqautigipsi, kia-unniiñ utlautiyumiñaiłḥa 
uvaŋnun kisianik Aapam utlautipkaqpani taatnatlasriḷugu.”

66 Taavruma aquagun iñugiaktuat maliġuaqtai kiñumuaktut malitqikkum
mataiqłụgu ilaa. 67 Taatnaqhuni Jesus nipliutiniġai qulit malġuk maliġuaqtini, 
“Ilipsipsuuq kiñumuakkumanġitchaluaqmivisi?” 68  Simon Peter-m kiuniġaa, 
“Ii, Ataniiq, kimunmi aullaġisivisa? Ilvich pigigitin uqałhich isruitchuamik 
iñuunaqtuat. 69 Pakma ukpiġigikput iḷitchuġiplugu ipqitchuaŋutilaan Agaa
yyutmiqnisauplutin.” 70 Jesus kiugai, “Ilipsi qulit malġuuplusri piksraqtaa
ġinġitpisimi? Aglaan iḷari Tuunġaqmiqnisauruq.” 71 Ilaanguuq uqautiginiġaa 
Judas, iġñiŋa Simon Iscariot-ŋum. Uvvatakku Judas qulit malġuuqatauga
luaqhuni, tunisiyumaniqsuq Jesus-mik.

Jesus-lu Aniqataiḷu

7 �1 Tamarruma kiñuagun Jesus igliġniqsuq Galilee-mi, igliġummatai
ḷaqhuni Judea-mi, atakkii Jew-ŋuruat tuqqutchukługu. 2  Jew-ŋuruat 

niġiqpagvikaaŋata Palapkaat tikiyasriruq. 3  Uvvaasriiñ Jesus-ŋum nuka
tchiaŋiñ aŋutit nipliutiniġaat, “Uniḷḷugu mannaaq, aullaġiñ Judea-mun, 
ilviḷḷi maliġuaqtivich taamani qiñiġumigaat savaaq iñiqtaġikkan. 4 Kiñaun
niiñ iriqsimatlaitchuq savaaġmigun iḷisimatqullapiaqami. Ilvich iñiqtaqaq
tuami tamatkuniŋa, iluqaitñun iñuŋnun iḷitchuġipkaġiñ.” 5  Taatnaġniġaat 
nukatchiaŋiunniiñ ukpiqsriñġitḷutiŋ Ilaanik. 6  Jesus nipliutigai, “Piviksraġa 
nalaullugu tik iumanġitchuqsuli. Ilipsi aullałhiñaaŋurusri sumipayaaq. 
7 Nunam iñuiñ uumigikkaġinġitchaasri uvaptun, atakkii uvaŋa uqausrimaplu
gich iñuuniałhat pigiiłḥagun. 8  Ilipsi niġiqpagvikaanukkitchi. Aullanġitchuŋa 
pakma atakkii aullaġviksraġa tikiumanġitchuqsuli.” 9 Taatna uqautilġaaqłu
gich Galilee-mi ittuallaŋniqsuqsuli.

Jesus Niġiqpagvikaaŋani Palapkaatit
10 Aquagun nukatchiani niġiqpagvikaanuanikmata, Jesus-tuuq aullaġniq

suq sagviaqtusruŋaqani iñuŋnun, aglaan nalunautchipḷuni. 11 Jew-ŋuruat 
qiñiġniaġaluaġniġaat niġiqpagvikaaŋani itnaqhutiŋ, “Naamiimma taimña?” 
12  Iñuich atqunaq uqaksraqtuniqsut Ilaagun, iḷaŋich uqaqhutiŋ iñullautau
nipḷugu aasriiḷu iḷaŋich uqaqhutiŋ pigiiññipḷugu kinnitñiŋnipḷugu iñuŋnik. 
13  Aglaan kia-unniiñ uqaksraqtutiginġiññiġaa sagviġḷugu, atakkii iqsipḷutiŋ 
Jew-ŋuruat sivulliuqtinik.

Jesus Iḷisautriłḥa Niġiqpagvikaaŋani
14  Niġiqpagvikaaŋata avvaŋa atuumaanikman, Jesus utlautiniqsuq Jew-

ŋuruat agaayyuvikpaŋatnun aasriiñ iḷisautriaqsipḷuni. 15 Jew-ŋuruat atqunaq 
quviġutchaŋniqsut nipliqhutiŋ, “Qanuqhuni una iñuk iḷisimaniqpa apai, iḷi
saqsimaitchaluaqhuni?” 16  Jesus kiugai, “Iḷisauttutiga uvamniqnisaunġitchuq 
aglaan Agaayyutmiñ tuyuġirimniñ. 17 Kisupayaam piyummatiqaġumi maligu
glugu Agaayyutim pisułha iḷisimatlagisigaa iḷisauttutma Agaayyutiqniqsauk
magaan naagaqaa uvamniqnisaukmagaan. 18  Iñuk nipiqaqtuaq iŋmigułhiñaq 
piññaŋniaġaqtuq kamagitchiułiksraġmiñik. Aglaan taamna kamanaqtitchi
ruaq tuyuġirimiñik iḷumutuuruq, ilaani piitchuq taŋiġiḷaaq. 19 Moses-ŋum
liumaa qaitchitchaŋasri maliġutaksranik? Aglaan nallipsiunniiñ maliġu
taksrapayaaq tupiginġitchaa. Suvaata tuqqutchumavisitña?” 20 Iñugiaktuat 
kiugaat, “Ilvich tuunġaqtaqaqtutin! Kia tuqqutchukpatin?” 21 Jesus kiugai, 
“Atautchimik quviqnaqtuamik savaaqaqama, iluqasri quviġusruutigigiksi. 
22  Moses-ŋum tiliñigaasri iġñaurasri nalunaitŋutchiquplugich. Nalunaitŋu
tchiqsauviksraŋat nukatpiaġruich uvluq nalaurrutipman minġuiqsiaġviŋmun 
nalunaitŋutchiqsuurusri minġuiqsiaġviŋmi. Uvvasuli, taamna tillisiñ aullaġ
niiñġitchaluaqmiuq Moses-miñ aglaan sivulliapsitñiñ ilaan sivuani. 23 Nukat
piaġruk nalunaitŋutchikkautlaniqpan Jew-ŋuruat minġuiqsiaġviatni, Moses-
ŋum maliġutaksraŋa navigunġiḷḷugu, suvaatami uumisuutivisitña iñuŋmik 
iłuaqsipkaiñipḷuŋa Jew-ŋuruat minġuiqsiaġviatni? 24 Atanniqsuiñasri sagvi
rautigułhiñaq qiññałhiñakun aglaan atanniqsuisitchi nalaunŋaruakun.”

Jesus Christ-ŋuva?
25  J erusalem-miut iḷaŋich nipliġñiqsut, “Imñaunġitchaluaqpa iñuk 

ipchua tuqqutchukkaŋat? 26  Aasrii maaniittuq! Ilaa uqautriruq sagviqhuni. 

Naagauvva nalliatunniiñ akitñanġitchaat. Ipchua sivulliuqtit kaŋiqsiñġitcha
luaqpatruŋ Christ-ŋuniḷugu? 27 Aglaan Christ aggiqpan, kia-unniiñ iḷisimayu
miñaitchaa nakitñaqtaułha. Naagauvva iḷisimagikput uuma iñuum kisuŋnik 
aŋayuqaaqałha.” 28  Jesus iḷisautriñiġmiñi Jew-ŋuruat agaayyuvikpaŋatni nip
liġñiqsuq nipitusripḷuni, “Ilipsi iḷitchiġipiaġaluaqpisitña? Kaŋiqsivisiuŋ nakit
ñaqtautilaaġa? Uvaŋa agginġitchuŋa uvapkuiñaq, aglaan tuyuġiriga iḷumutuu
ruq. Ilipsi nalugiksi. 29 Aglaan iḷisimagiga atakkii Ilaaniñ aggiqłụŋa, aasriiñ 
Ilaan tuyuġipluŋa.” 30 Tamatkuaguuq iñuich tiguyumagaluaġniġaat, aglaan 
kia-unniiñ tigunġiññiġaa takku Ilaan tigukkauviksraŋa tikitmanġitḷuni. 31 Iñu
giakpauraqtuat ukpiqsriñiqsut Ilaanik, aasrii nipliqhutiŋ, “Taimña Christ aggi
ġumi, quviqnatluktuanik savaanik iñiqtaqaġisiva uuma iñuum iñiqtaŋiñiñ?”

Tigurit Tiliraurut Tigutquplugu Jesus
32  Pharisee-ŋuruat tusraa’amisigik, iñugiaktuat isivruaġutiqaqtuat ilaanik, 

iliŋich piqasriqhutiŋ qaukłiŋich agaayuliqsinik tuyuqaġniqsut qaunaksri
nik tigutaaquplugu Jesus. 33  Jesus nipliġñiqsuq, “Uvaŋa nayuqtaullapsaaġa
luaġupsi aullaġisiruŋa Ilaanun tuyuġirimnun. 34 Ilipsi pakiaqsigisigipsitña, 
aglaan paqitchumiñaitchipsitña, aasriiñ irviksramnun tikitchumiñaitchusri.” 
35 Taatnaqman Jew-ŋuruat uqaaqsiḷgiññiqsut iŋmiknun, “Napmuŋniaqpa una 
iñuk uvaptiknun paqitchumiñaiññiva? Ilaa aullaġniaqpa Jew-ŋunġitchuat 
nunaaqqiatnun, Jew-ŋuruat iñuuniaġviatnun iḷisautityaġlugich Jew-ŋunġi
tchuat? 36  Uvvatakku nipliqsuq, ‘Ilipsi pakikkisigaluaġipsitña, aglaan paqi
tchumiñaitchipsitña.’ Nipliqsuqsuli, ‘Irviksramnun tikitchumiñaitchusri.’ 
Qanuqpami taatnaqami?”

Kuuŋi Iñuunaqtuam Imġum
37 Niġiqpagvikaam uvlua aqulliq nuimatluktauŋuniqsuq. Taavrumani 

uvlumi Jesus qichaqhuni nipliġñiqsuq nipitusripḷuni, “Kisupayaaq imiġuk
kumi utlautiluni uvaŋnun imiġli. 38  Atriḷugu aglausimaruat uqałhich, itna, 
‘Kiñapayaaq ukpiqsriqpan uvapkun imġa suvliktuaġuġniaqtuq siḷatmun uum
mataaniñ.’ ” 39 Taatnaiḷipḷugu Jesus-ŋum uqautiginiġaa Ipqitchuaq Irrusriq 
akuqtuġniakkaŋat ukpiqsriruat ilaanik. Tarani taatnałhani Ipqitchuaq Irrusriq 
aatchuutaumaitḷunisuli, takku Jesus utiqsimaitḷunisuli pakmuŋa qiḷaŋmun.

Atinġirrun Iñuŋni
40 Iñugiaktuam iñuum tusraa’amitruŋ Jesus-ŋum uqałhi nipliġñiqsut, “Una 

tarra iñuk iḷumun taimña sivuniksriqiraupiaqtuq!” 41 Iḷaŋiḷḷi niplianiqsut, 
“Christ-ŋuruq (itnautauruamik Anniqsuqtimik).” Aglaali atlat itnaġniqsut, 
“Christ aggiġumiñaitchuq Galilee-miñ. 42  Agaayyutim uqałhich aglausima
ruat itnaqtut Christ kiñuviaġigisiñipḷugu David-mun, suli anigisiñipḷugu 
Bethlehem-mi nunaaqqiani David-ŋum.” 43  Taatnaqhutiŋ igḷugiiksinniqsut 
iñugiaktuat piqusriqhutiŋ ilaanik. 44  Iḷaŋisa tiguyumagaluaġniġaat aglaan 
kia-unniiñ tigunġiññiġaa.

Ukpiqsriñġiłḥat Jew-ŋuruat Qaukłiich
45  Qaunaksrit utiġniqsut qaukłiŋich agaayuliqsinun suli Pharisee-ŋurua

nun. Taapkua apiqsruġniġaich, “Suvaata uvuŋautinġitpisiuŋ?” 46  Qaunaksrit 

kiuniġaich, “Uvagut tusraavaaluktugut iñuŋmik taatna uqalgutigiruamik.” 
47 Pharisee-ŋuruat nipliḷgiññiqsut, “Ilipsi kinnipchanġitchaluaqpisi? 48  Iḷi
tchuġimaitpisiuŋ nalliata sivulliuqtipsa suli Pharisee-ŋuruat ukpiqsriñġiłḥat 
Ilaanik? 49 Aglaan iñugaaġruich kisimiŋ ukpiġigaat. Tamatkua iñuich kaŋiq
simmataitchut maliġutaksranik Moses-kun. Taatnaqhutiŋ suksraunġiqsau
yumaaqtut.” 50  Nicodemus-guuq iḷauniqsuq taapkunani qaukłiġñi suli Pha
risee-ŋuruani. Taamna qiñiġiaqtuaq Jesus-mik sivuani, aasrii nipliġñiqsuq, 
51 “Maliġutaksraġikkaptigun atanniipkatlaitchaatigut iñuŋmik tusraagaluaq
nagu naagaqaa iḷitchuġigaluaqnagu sumik pisilaaŋa.” 52  Taapkua iḷaiñ kiuni
ġaat, “Uvva, Galilee-ġmiuŋupmivich? Iḷitchuġimaiññiqpiuŋ uqałhich aglausi
maruat? Iḷisaġlugich aasriiñ kaŋiqsigisigiñ sivuniksriqirit aggiñġaqsimaiłḥat 
Galilee-miñ.”

Aġnam Aŋukkaułha Sayuŋałikun
53  [Tarani iluqatiŋ aŋiḷaaġniqsut,

8 �1 aglaali Jesus utlautiniqsuq iñġiuramun atiliŋmun Olives-mik. 2  Uvlaa
kuagun uvlaatchaurami Jesus utlautilgiññiqsuq Jew-ŋuruat agaayyu

vikpaŋatnun. Iñuich iñugiakpauraqtuat kattivigilgiññiġaat. Aasrii aquvit
luni iḷisautiaqsiḷgiññiġai. 3  Aglaliqirit suli Pharisee-ŋuruat tikiutriñiqsut 
aġnamik aŋukkauruamik sayuŋałikun aasrii iluqaisa sivuġaatnun qichaq
titlugu. 4  Jesus-mun nipliġñiqsut, “Iḷisautrii! Una aġnaq aŋukkauruq sayu
ŋałikun. 5  Uvagut maliġutaksriusriaptikni Moses-ŋum tillisiqakkaŋatigut 
taatnasriq aġnaq iyaġaŋnik miḷuqtuġlugu tuqqutaksrauplugu. Qanuġli una 
aġnaq nipliutiginayaqpiuŋ?” 6 Taatnaġniġaat Jesus pitchaqługu iliŋich piqa
ġukkaluaqhutiŋ agvisiksramik. Aglaan Jesus sikitluni nunamun aglaŋniqsuq 
argaŋmiñik. 7 Taapkua apiqsruqtaqtuiñaaqsipmata, Jesus qichaqhuni nipliu
tiniġai, “Nallipsi killuqsaqsimaitchuam sivulliuluni iyaġaŋmik miḷuqsaqqaaġ
liuŋ.” 8  Taatnaqqaaqhuni sikitluni nunamun aglaaqsiḷgiññiqsuq. 9 Taamna 
tusraa’amitruŋ, taapkua iluqatiŋ aullaġniqsut atausriuttaaqhutiŋ aullaġniip
ḷutiŋ utuqqautluŋniġmikniñ, Jesus kisiŋŋuqługu aġnaġlu qichaqtuaq tarani. 
10 Qichatqikhuni nipliutiniġaa aġnaq, “Naamiimma taipchua? Nalliataunniiñ 
tuqqutaksraġuġnivatin?” 11 Aġnam kiuniġaa, “Ii, Aŋuun! Nalliatnik israaq
taitchuŋa.” Jesus nipliutigaa, “Uvaŋaptuuq tuqqutaksraġuġumiñaitchikpiñ. 
Aullałhiñaaġuqtutin aglaan killuqsatqisruŋaqnak!”]

Jesus Qaumman Nunam Iñuiñun
12  Jesus-ŋum iñuich nipliutitqiŋñiġai, “Qaumaksrauruŋa nunam iñuiñun. 

Kisupayaam malikkumiña, qaumamik iñuunaqtuamik piññakkisiruq. Taat
naġuni iñuuniatqikkumiñaitchuq taaqtuakun.” 13  Pharisee-ŋuruat kiuniġaat, 
“Ilvich iḷisimarriqsimarutin ilipniłhiñaq, taatnaqługu iḷumutuugilguitchik
put. Sumun atuġumiñaitchuq taamna.” 14  Jesus kiugai, “Taatniinġitchuq. 
Uqautigigaluaŋŋaġma uvamnik, nipliutipayaaġa iḷumutuuruq, takku iḷisi
magiga nakitñaqtautilaaġa suli napmun aullaġniaqtilaaġa. Ilipsi iḷisiman
ġitchiksi nakiñ aggiqsilaaġa unniiñ napmuŋniaqtilaaġa. 15 Ilipsi atanniqsui
raqtusri iñułhiñaułikun, atanniġviaġautaitchuŋa kimun-unniiñ. 16  Aglaan 
atanniiruksrauniġuma atanniutiksraġa iḷumutuuniaqtuq, takku tamarru
muuna kisima inġitchuŋa, aglaan Aapauruam tuyuġirima piqasriqsuġaaŋa. 

17 Aglausimaruq maliġutaksriusriapsitñi malġuulutik iḷisimarik atikpaknik 
uqautaak iḷumutuuginipḷugu. 18  Uvaŋa uvamnik iḷisimarriqsimaaqtuŋa suli 
Aapam tuyuġirima iḷisimarriqsimaaqmigaaŋa.” 19 Tamatkua apiqsruġniġaat, 
“Naami aapagikkan?” Jesus kiugai, “Nalugiptiguk Aapagalu. Iḷisimaniġup
sitña, Aapagaptuuq iḷisimanayaġiksi.” 20 Jesus-ŋum taatnaġniġai tarani Jew-
ŋuruat agaayyuvikpaŋatni iḷiraqaġvigiplugu pivigikkaŋatni. Aglaan nallia
taunniiñ tigunġiññiġaa, takku tuqqutauviksraŋa tikiumanġitḷuni.

Jesus-ŋum Iḷumutuuruaŋułha
21 Jesus nipliutitqiŋñiġai, “Uvaŋa aullaqsaġumaruŋa. Pakiaqsigisigalua

ġipsitña, aglaan tuqugisirusri killuuŋŋapsi natqiguttusriaqanġitchupsi. Atla
ŋunġiḷḷusri, aullalguyumiñaitchusri aullaġviginiakkamnun.” 22  Jew-ŋuruat 
nipliġñiqsut, “Qanuqpa una, naaga iŋmiñik tuqunniaqpa? Takku nipliqsuq, 
‘Aullaġumiñaitchusri aullaġviginiakkamnun.’ ” 23  Jesus kiugai, “Ilipsi maak
ŋaqtaurusri, aglaan pakmakŋaqtauruŋa. Ilipsi aggiqsauŋurusri marrumakŋa 
nunamiñ, aglaan nunamiqnisaunġitchuŋa. 24 Taatnaqhusri uqautigipsi killu
liqirauŋŋapsi tuqugisiñipḷusri. Tuqugisipiaqtusri killuliqirauŋŋapsi ukpiġin
ġisuaġupsiuŋ ilaaŋutilaaġa.” 25  Taapkua apiqsruġniġaat, “Kisuuvichuvva?” 
Jesus kiugai, “Aullaġniisaqqaapiałhaniñ uqautigaluaġipsi kisuutilaamnik. 
26  Iñugiaktuatigun nipliġḷuŋa isiḷġiġumiñaġaluaġipsi. Uvaŋa nipiqaqtuŋa 
nunam iñuiñun tusraakkałhiñamnik Ilaaniñ tuyuġirimniñ iḷumutuuruamiñ.” 
27 Tamatkua kaŋiqsiñġiññiġaat uqautrisilaaqtiŋ Agaayyutikun Aapauruakun. 
28  Taatnaqługich Jesus nipliutilgiññiġai, “Iñuum Iġñiŋa kivianikkupsiuŋ, iḷi
tchuġipmiḷugulu pigisigiksi ilaaŋutilaaġa, suli iñiqtaqaqtanġiłịġa uvapkuiñaq 
aglaan nipiqałiġa Aapam kisimi iḷisauttutaagun. 29 Aasrii tuyuġiriga uvamni 
piqatauruq, Ilaan kisivripchanġitchaaŋa, takku ataramik quyalimaaġiga.” 
30 Iñugiaktuat tusraaruat Jesus taatnaqman ukpiqsriñiqsut Ilaanik.

Qitunġai Abraham
31 Taatnaqługich Jesus nipliutiniġai Jew-ŋuruat ukpiqsriruat ilaanik, “Ilipsi 

iḷisauttutitka tupigituiñaġupsigik sivutmun, iḷumutun maliġuaqtiginiaġipsi. 
32  Iḷumutuuruaq iḷitchuġiniaġiksi, iḷumutuułhum patchisaisitkisigaasri.” 
33 Taapkua kiuniġaat, “Uvagut Abraham-ŋum kiñuviaġigaatigut. Kimununniiñ 
savaktaaġruumaitchugut. Uvvami qanuqpich nipliqavich ‘patchisaisitkisigaa
sri’ itna?” 34 Jesus nipliutiniġai, “Iḷumutuuruamik nipliutigipsi, kiñapayaaq 
killuqsaqtaqtuaq savaktaaġruliutraqtuq killuġmun. 35 Savaktaaġrugli nayuu
titlaitchuq aŋayuqaaġiiñi ataramik, aglaan iġñiġuruaq nayuutiraqtuq. 36 Ilipsi 
Agaayyutim Iġñiŋan patchisaisitpasri, tarra nalupqinaitchuanik patchisaitkisi
rusri. 37 Iḷisimagiga Abraham-mun kiñuviaġiłiqsi, naagasuli tuqurviksraqsiuġip
sitña, takku akuqtuumanġitḷugu iḷisauttutiga. 38 Uqautiqaqtuŋa Aapama qiñiq
titaŋanik uvamnun, aasriiḷi iñiqtaqaġaqtusri Aapapsitñiñ uqauttusriapsitñik.”

39 Tamatkua kiuniġaat, “Uvagut aapagigikput Abraham.” Jesus-ŋum kiuni
ġai, “Ilipsi iḷumun Abraham-ŋum qitunġaġikpasri, savaaqaġayaqtusri ilaatun. 
40 Naagauvva tuqurviksraqsiuġipsitña, uqautigaluaqtitlusri iḷumutuuruamik 
tusraakkamnik Agaayyutmiñ. Abraham taatnaqsimaitchuq. 41 Ilipsi savaaqaq
tusri Aapagikkapsi savaaŋiñik.” Tamatkua kiuniġaat, “Uvagut aapaiḷauŋunġi
tchugut. Aapa atausriq pigigikput, Agaayyun ilaa.”

Qitunġai Tuunġaum
42  Jesus kiugai, “Agaayyutmik iḷumun aapaqaġupsi piqpaginayaġipsitña, 

takku agg iqsauŋuruŋa Agaayyutmiñ, aasrii pakma uvaniitluŋa aggiñġi
tchuŋa uvapkuiñaq aglaan ilaan tuyuġipluŋa. 43  Suvaata kaŋiqsitḷaitpisiuŋ 
uqałiġa? Ilipsi naalaġniyummatiqanġitchiksi uqauttutiga. 44 Tuunġaum aapa
gikkapsi qitunġaġiplusri aasrii maliġutchiyumaruaŋuplusri aapagikkapsi 
kimmutaiñik. Aullaġniisaqqaapiałhaniñaglaan ilaa tuqqutchiruaruq. Ilaa 
tapiqsuusrimaitchuq tuŋaanun iḷumutuułhum ilaa piitḷuni iḷumutuuruamik 
iŋmiñi. Uqaqami saglumik iñiqtaqaġaqtuq takku sagluturuaŋupluni, sagluuq
tuałipayaam aapagiplugu. 45 Uvaŋa iḷumutuuruamik uqautigipsi, taatnaqhusri 
ukpiġinġitchipsitña. 46  Kiñaunniiñ nipliḷguitchuq uvapkun iḷumutuġuġlugu 
killuuruaŋuniḷuŋa? Uvvami uqauti’apsi iḷumutuuruamik, suvaata ukpiġi
srunġitpisitña? 47 Iñuum aggiqsuam Agaayyutmiñ naalaġnigai Agaayyutim 
uqautai. Ilipsi agaayutiqniqsaunġitḷusri naalaġniyummataitchusri.”

Jesus-lu Abraham-lu
48  Jew-ŋuruat kiuniġaat Jesus, “Uvagut nalauttugut nipliqapta ilvich 

Samaria-ġmiunipḷutin suli tuunġaqtaqaqhutin.” 49 Jesus kiuniġai, “Uvaŋa 
tuunġaqtaqanġitchuŋa. Aapaga kamagikkaġigiga aglaan kamakkutaitchip
sitña. 50  Pakkiaġinġitchiga kamagikkaułiksraq uvapkuiñaq, aglaan atlam 
pakkiaġigaa kamanaqtitaułiksraġa, aasrii ilaa atanġuruq. 51 Iḷumutuurua
mik nipliutigipsi, kisupayaam uqauttutitka tupigigumigich tuquyumiñaipiaq
tuq.” 52  Jew-ŋuruat kiuniġaat, “Pakma nalupqiginġiġikput tuunġaqtaqałhiñ. 
Abraham sivuniksriqirillu tuqumarut, naagasuli uqaqtutin, kisupayaam tupi
gikpagu uqauttutin tuquyumiñaipiaġnipḷugu. 53 Uvagut sivulliaqput Abraham 
tuquaniksimaaqtuaq sulipsuuq sivuniksriqiripayaatlu. Kamanatlukkumavich 
Abraham-miñ? Kisuunasrukniaqpiñmiuvva ilvich?” 54 Jesus kiugai, “Uvapkui
ñaq kamakkutiqaġniaġuma suutnauyumiñaitchuq. Aapamnik kamagiriqaq
tuŋa, taavrumiŋa ilipsi Agaayyutiginitchapsitñik. 55 Aasriisuli iḷitchuġianik
simaitchiksi, aglaan uvaŋa iḷisimagiga Agaayyun. Uqaġuma Ilaa naluniḷugu 
sagluturuaŋuniaqtuŋa ilipsisun. Aglaan iḷisimallapiaġiga aasriiñ uqałha tupi
giplugu. 56  Abraham-ŋum sivulliapsi ukpiqsriłịġmigun kaŋiqsipḷugu aggiġi
siłịġa nunamun quviatchautigikkaŋa suli qiñiġummiuqługu taimña uvluġa. 
Arguaqqutaiḷḷapiaqługu aggiġisiłịġa ilaa quviasruktuq.” 57 Jew-ŋuruat kiuni
ġaat, “Malġukipiaq qulinik ukiuniksimaitchutinsuli aasiiñ qiñiqsimaniviuŋ 
Abraham?” 58  Jesus kiugai, “Iḷumutuuruamik nipliutigipsi, Sivuaniunniiñ 
Abraham-ŋum aniłịksraŋan, inŋaniktuŋa.” 59 Tamatkua tigusriñiqsut iya
ġaŋnik miḷuqtuġukługu, aglaan Jesus iriġniqsuq aasriiñ anipḷuni Jew-ŋuruat 
agaayyuvikpaŋatniñ.

Jesus-ŋum Iłuaqsigaa Aŋun Ayauŋaruaq Aniłịġmiñiñaglaan

9 �1 Jesus pisruksaałiġmiñi qiñiġniqsuq aŋutmik ayauŋaniqsuamik aniḷ
ġatałiġmiñiñaglaan. 2  Maliġuaqtaiñ apiqsruġniġaat, “Iḷisautrii! Kia 

killuqsautaan aniłḥaniñ ayauŋapkaġniqpauŋ? Ilaan naagaqaa aŋayuqaakkiñ 
killuqsautaaknik?” 3 Jesus-ŋum kiugai, “Taavruma ayauŋałha kaŋiqanġitchuq 
ilaan killuqsałhanun unniiñ aŋayuqaakkiñ killuqsałhaknun. Ayauŋaruq 

Agaayyut im saŋŋia qiñiġnaqtitquplugu ilaagun. 4  Savaaġiraksraġigikput 
sivutmun piyumiñaġnaptikni. Unnuaq tikiññiaqtuq, kia-unniiñ savagvi
giyumiñaisaŋa. 5  Uvaŋa maani nunami innamni qaumaksrauruŋa nunam 
iñuiñun.” 6  Taatnaanikami Jesus-ŋum tivvuaqhuni nunamun akurrutiniġaa 
maġġamun, aasriiñ nanukługik maġġamik taavruma aŋutim irrak, 7 nipliutip
lugu, “Aullaġutin iġġuġiaġuŋ kigiñan narvauraŋanun Siloam.” (Taamnaguuq 
mumiutiqaqtuaq Tuyuułiġmik.) Taamna aŋun aullaqhuni, kigiññi iġġuġiaqa
miuŋ utiġniqsuq qiñitlasripḷuni. 8  Iñuuniaqataiñ suli tamatkua qiñiqtikaaŋiñ 
iŋiularaupman apiqsruqtautiaqsiñiqsut, “Unauvva taimñaunġitpa aŋun aqup
pipḷuni iŋiulayuk?” 9 Iḷaŋisa taivrumiŋaunigaat. Iḷaŋiḷḷi nipliġñiqsut, “Qaŋaa! 
Taivrumiŋaunġitchuq, taatnatun qiññaqaqsiñaqtuq.” Taamna aŋun iŋmiñik 
nipliġñiqsuq, “Taimñauruŋa.” 10 Tamatkua apiqsruġniġaat, “Qanuqhutinmi 
qiñitlasripkakkauvich?” 11 Ilaan kiugai, “Iñuum atiqaqtuam Jesus-mik irrakka 
maqatlamik nanuqqaaqługik aasriiñ tiligaaŋa Siloam-mun iġġuġiaquplugu 
kigiñaġa. Tarra aullaqtuŋa, aasriiñ iġġuqsaġluqqaaqtuŋa qiñitlasriruŋa.” 
12  Taapkua apiqsruġniġaat, “Naamiimmami ilaa?” Kiuniġai, “Naluruŋa.”

Pharisee-ŋuruat Apiqsruqtuġaa Iłuaqsikkauruaq
13  Tamatkua taamna aŋun qiñitlaisimaruaq aullautiniġaat Pharisee-ŋurua

nun. 14 Tamannaguuq uvluq Jesus-ŋum maqatlamik nanukługik aŋutim irrak 
piłḥa qiñitlasritquplugu Jew-ŋuruat minġuiqsiaġviginiġaat. 15 Tarra Pharisee-
ŋuruat apiqsrulgiññiġaat qanuqhuni qiñitlasripmaŋaan. Aasrii uqautiniġai, 
“Taivruma maqatlatiqługik irrakka, iġġuqapku kigiñaġa pakma qiñitlasri
ruŋa.” 16 Pharisee-ŋuruatguuq iḷaŋich nipliġñiqsut, “Taimña iñuk taatnaiḷip
ḷugu iñiqtaqaqtuaq Agaayyutmiqnisaunġiññiqsuq, takku atuqtaksraq min
ġuiqsiaġ vikun tupikkutaiñiġaa.” Atlatli nipliġñiqsut, “Qanuġunimi iñuk 
killuliqirauruaq iñiqtaqatlagisiva taatnatchiñik quviqnaqtuamik savaanik?” 
Taapkua igḷugiiksinniqsut taavrumuuna. 17 Pharisee-ŋuruat apiqsrutqiḷgiññi
ġaat taamna aŋun, “Qanuġli nipliutigitlanayaqpiuŋ ilaa qiñitlasripkaġnipḷu
tin?” Taavruma kiuniġai, “Sivuniksriqirauruq.”

18  Jew-ŋuruat ukpiqqutiqaġumanġiññiġaat qiñitlaiłịġmiñiñ qiñitlasriłḥa. 
Kiisaimma tuqłuqpaich taavruma aŋutim aŋayuqaak. 19 Iliŋisa apiqsruġni
ġaich, “Una iġñiġivitchu? Nipliutigitlavitchu animałha ayauŋapluni? Qanuq
hunimi qiñitlasriva pakma?” 20 Aŋayuqaakkiñ kiuniġaich, “Uvaguk iḷisima
gikpuk ilaa iġniġikkaqpuk suli iḷisimagikpuk aniłịġmiñiñaglaan ayauŋałha. 
21 Aglaan nalugikpuk qanuqhuni pakma qiñitlasriłḥa, naagaqaa nalugikpuk 
kimun qiñitlasripchałha. Ilaa iñuguaniksimaaqtuq suli kiggutitlasrimaaqtuq 
iŋmiñun. Apiqsruqtaqsiuŋ.” 22  Aŋayuqaaŋuruak taatna nipliġñiqsuk iqsikku
tiqaqhutik Jew-ŋuruanun, takku sivunnianiksimaaqtut kia iñuum nalupqi
naiġḷugu uqaġikpagu Jesus Christ-ŋuniḷugu anitkisipḷugu katraġviŋmikniñ. 
23  Taatnaqhutik taapkuak aŋayuqaaŋuruak nipliġñiqsuk, “Ilaa iñuguaniksi
maruq, apiqsruqtaqsiuŋ!”

24 Tugliḷiqłụgu tuqłulgiññiġaat iŋmiknun taimña aŋun animaruaq ayauŋap
luni aasriiñ nipliutiplugu, “Agaayyutim sivuġaani akiqsruġiñ iḷumutun uqa
ġisiłłạpkun. Uvagut iḷitchuġigikput taimña uisitin killuliqiraułha.” 25  Taav
ruma kiuniġai, “Ilaan qanusriułha nalugiga. Atausriq iḷisimagiga, uvaŋa 
ayauŋagaluaqtuami pakma qiñitlasriruŋa.” 26 Taapkua apiqsrutqiḷgiññiġaat, 

“Qanusriġaqhutin qiñitlasripkaqpatin?” 27 Kiuniġai, “Uqautianikkaluaġipsi 
aglaan naalaġnisunġitchusri. Suvaatami tusraatqiguaqsiḷgitpisiuŋ? Naaga 
maliġuaqsiutisrukpisi ilaanun?” 28  Tamatkua kiuniġaat uqaniġluutiplugu, 
“Ilvich taivruma maliġuaqtigiliutigaatin. Uvagut Moses-ŋum pigigaatigut. 
29 Iḷisimagikput Agaayyutmun uqautrułha taimña Moses, aglaan nalugikput 
tamanna iñuk nakiñ aggiqsilaaŋa.” 30 Taavruma aŋutim kiuniġai, “Atlayuaġ
narruqtugalukkut nalunikapsiuŋ nakitñaqtaułhagun, aglaan qiñitlasripka
ġaaŋa. 31  Iḷisimagikput, Agaayyutim naalaġnitḷaiłḥa killuuruanun, aglaan 
naalaġniraġigai kamagirini suli tupiksriruat pisułiġmiñik. 32  Nunam aullaġ
niisaġatałhaniñ tusraanġaqsimaitchut iñuŋmik qiñitlasripkakkauruamik 
ayauŋapluni animaruamik. 33  Kisianik taimña iñuk aggiqsuaŋuluni Agaa
yyutmiñ pigumi avataagun sumik iñiqtaqalguyumiñaitmiuq.” 34  Tamatkua 
kigguqłuŋniġaat, “Animagaluaqtutin killukun iñukkuksaaŋuplutinlu aglaan 
iḷisautniagaqsivisigut?” Taatnaqqaaqługu iliŋisa aninniġaat katraġviŋmiñ.

Irrutchikun Qiñitlaiḷaułiq
35 Jesus tusraaniġaa ilaa aninnipḷugu. Paqitnamiuŋ nipliutiniġaa, “Ukpiġi

viuŋ Iġñiŋa Iñuum?” 36 Taavruma Jesus kiuniġaa, “Uqautiŋŋa kisuutilaaŋanik. 
Uvaŋali ukpiġiyumigiga ilaa.” 37 Jesus nipliutigaa, “Ilvich qiñianiksimaaġiñ, suli 
ilaaŋuruq pakma uqaqatin.” 38 “Ataniiq! Uvaŋa ukpiġigikpiñ,” taamna nipliġ
ñiqsuq, aasrii sitquqhuni sivuġaanun Jesus-ŋum. 39 Jesus nipliġñiqsuq, “Aggiġ
ñiqsuŋa nunamun pisigiplugu atanniqsuiłịksraq, ayauŋaruat qiñitlasripkaġlu
gich, suli qiñitlanasrugiruat ayaupkaġiaqługich.” 40 Iḷaŋisaguuq Pharisee-ŋuruat 
tarani it tuat tusraa’amitruŋ taatna nipliqman apiqsruġniġaat, “Uvaguttuuq 
qiñitlaitchuaġivisigut?” 41 Jesus-ŋum kiugai, “Ilipsi qiñitlaitchupsi killuutaiñ
ñiaġaluaqtusri, aglaan qiñitlaruaġiplusri ilipsitñik killuutiqaġugaaqtusri.”

Atrikusraun Ipnaiqaġvikun

10 �1 Iḷumutuuruamik nipliutigipsi, “Iñuk isinġitchuaq ipnaiqaġvium 
taluagun, aglaan mayuaqtaqtuaq atlakun tigliŋniaqtauruq ivayaqtuq

taupluniḷu.⁠ 2  Aglaan isiġaqtuaq talukun ipnaich munaqsrigiraġigaat. 3  Taluli
qirim taluiġutiraġigaa. Ipnaich tusraaraġigaat nipaa tuqłuġaqmatiŋ atiġmik
tigun, aasrii ilaan annisiraġigai. 4 Annisianikamigich sivulliuġaġigai aasrii 
ipnaich malikługu nipaa iḷisimaplugu. 5 Tamatkua atlamik maliutritḷaitchut, 
aglaan qimagaġigaat nipaa iḷisimanġitḷugu.” 6 Jesus atrikusrautmik uqautip
matiŋ, iliŋisa kaŋiqsiñġiññiġaat sumik uqautitilaaqtiŋ.

Jesus Nakuuruaq Munaqsri
7 Jesus nipliutitqiŋñiġai, “Iḷumutuuruamik nipliutigipsi, Uvaŋa taluuruŋa 

ipnaiñi. 8  Atlakauplutiŋ sivumni tikiaruat iluqatiŋ tigliŋniaqtaurut ivayaqtuq
tauplutiŋḷu aglaan ipnaich naalaġnisaitchaich tamatkua. 9 Uvaŋa taluuruŋa. 
Kisupayaaq isiġumi uvapkun anniqsuġisiruq; ilaa isiqtuni naagaqaa aniruni 
paqittaġnaqtuq niqiksraq. 10 Tigliŋniaqti tikitchaqtuq kisianik tigligiaqhuni 
tuqqutchityaqhuni unniiñ piyaqquqtaityaqhuni. Uvaŋali aggiqsuŋa tamatkua 
iñuich iñuułiġmik piññaquplugich inuŋaiḷḷapiaġlugu.

11 “Uvaŋa munaqsriḷḷautaġigaatŋa ipnaich. Munaqsriq nakuuruaq tuquyum
matiqaqtuq ipnaiñik piqusriġuni. 12  Akiññaŋniaqtim munaqsriŋunġitchua 

ipnaich piginġitchai. Unitḷugich qimagaqtuq qiñiqami amaqqumik aggiaqsi
ruamik. Amaqqumaasrii kiŋmaqługich siamitkaqsipḷugich tamatkua ipnaich. 
13 Akiññaŋniaqti iñuk qimagaqtuq akiññaŋniaqtaułhiñałiġmigun. Suksraġin
ġitchai ipnaich.

14  “Uvaŋa ipnaich munaqsraat nakuuruaq. Iḷisimmaaġitka ipnaitka suli 
iliŋisa uvaŋa. 15  Taatnatun Aapam iḷisimałha uvamnik, uvaŋaptuuq Aapa 
iḷisimagiga. Uvaŋa piyummatiqaġiga tuqułiksraġa piqutigilugich. 16  Aasrii 
atlattuuq ipnaich pigigitka munaqsriviŋmi uvaniinġitchuat. Tikiutraksraġit
migitka, aasriiñ naalaġniñiaġaat nipiga. Tarra atautchiiñaġuġniaqtut ipnaich 
suli munaqsriri atautchiiñamik. 17 Aapam piqpagigaaŋa tuqqutriyumałłap
kun piqusriġḷuŋa iñuŋnik, aasriiñ tuqqutauŋanikkuma iñugutqikkiłḥitchuŋa. 
18  Kia-unniiñ tuqqutchumiñaitchaaŋa nunuriḷuŋa. Uvapkuiñaq qaisaġigiga 
pisułłapkun, qaiłḥiñaaġiplugu suli satułhiñaaġiplugu. Taamna tillisiaġikkaġa 
Aapaaniñ atuqugiga.”

19 Tarani Jew-ŋuruat atinġiḷgiññiqsut piqusriqhutiŋ tamatkuniŋa uqauttu
tinik. 20 Iñugiaktuat niplianiqsut, “Ilaa tuunġaġmik piqaġniqsuq, kinniqiruq. 
Suvaata naalakpisiuŋ?” 21 Atlatli niplianiqsut, “Iñuk tuunġaqtalik uqaġumi
ñaitchuq taatna. Qanuġuni tuunġaqtalik qiñitlasripkaigisiva ayauŋaruamik?”

Jew-ŋuruat Ayaiłḥat Jesus-mik
22  Ilgiññiqsuq niġiqpagvikaaq Jerusalem-mi. Itqauttutiginiġaa Jew-ŋuruat 

agaayyuvikpaŋat aŋmalgitqikman taimani qaayuġnaiŋanikmagich. ⁠ 23  Jesus 
pisruksaaġniqsuq Jew-ŋuruat agaayyuvikpaŋatni Solomon-ŋum Quliġutaa
nik taggisiliŋmi. 24 Aasriiñ Jew-ŋuruat avataanun kati’amiŋ nipliutiniġaat, 
“Qanutun taktigiruami naliġutitchaaqsivisigut? Iḷumutun uqauttutigut, Ilvich 
Christ-ŋuvich?” 25 Jesus kiugai, “Uqautianikkaluaġipsi, aglaan ukpiġinġitchip
sitña. Savaat iñiqtaġikkaġma Aapaa saŋŋiqutaagun uqautigigaatŋa. 26 Aglaan 
ukpiġinġitchipsitña atakkii ipnaiġinġitḷusri. 27 Uvaŋa ipnaima nipiga naalaga
ġigaat, uvaŋa iḷisimaplugich, iliŋisa malikłuŋa. 28  Iñuułiġmik isruitchuamik 
qaitchigitka, iliŋich tuquyumiñaiqłụgitunniiñ. Kia-unniiñ ivayaaġiyumiñai
tchai uvaŋniñ. 29 Sua Aapaa qaiñŋanikkaŋa uvaŋnun kamanatluktuq iluqaa
niñ. Kia-unniiñ ivayaaġiyumiñaitchaa Aapam qaunakkutaaniñ. 30 Aapagalu 
atausriuruguk.”

31 Jew-ŋuruat iyaġaŋnik tigusritqiḷgiññiqsut miḷḷuuġukługu. 32  Jesus nip
liutiniġai, “Sivuqqapsitñi uvaŋa savaaqaqtuami iñugiaktuanik savaallautanik 
Aapam uvaŋnun iñiqtaġitqukkaŋiñik, nalliatigun tamatkua miḷuqtuġukpi
sitña?”

33 Jew-ŋuruat kiuniġaat, “Savaallautatigun miḷuqtuġunġitchiptigiñ, aglaan 
sagluuqtuaġutiqałłapkun, takku iñułhiñaugaluaqhutin uqaqtutin ilipnik 
Agaayyutaunipḷutin.” 34 Jesus kiugai, “Maliġutaksraġikkapsitñi aglausima
ruq, ‘Agaayyun nipliġñiqsuq, Ilipsi agaayyutaurusri.’ 35 Kaŋiqsimagivut uqa
łhich aglausimaruat iḷumutuugisiłhat taimuŋa. Agaayyutim taiñiġai agaa
yyutinik taipchua iñuich akuqtuiruat uqałiġmiñik. 36 Uvaŋali tigusriaġipluŋa 
Aapam tuyuġikkaġigaaŋa nunam iñuiñun, qanuqhusrimi nipliavisi saglup
luŋa uqaġniġluutigiñipḷugu Agaayyun nipliqama iġñiġinipḷuŋa Agaayyut
mun. 37 Ukpiġinaŋa savaaqanġitchuma Aapaa savaaŋiñik, 38  aglaan savaaġini
ġupkich, ukpiġiñġitchaluaġupsitñaunniiñ, savaaġikkatka ukpiġiraksraġigisri. 

Taatnaġupsiuŋ kaŋiqsiñiaqtusri nalupqisrunġiġḷusri Aapam uvamniitilaaŋa
nik suli uvaŋa Aapamniitilaamnik.” 39 Taapkuaguuq tiguyumatqiaqsiḷgiññi
ġaat aglaan annalgiññiqsuq iliŋisa argaŋitñiñ.

40 Jesus utilgiññiqsuq Jordan kuuk ikaaqługu taivruma John paptaaġivia
nun, aasrii tarani itkaqsipḷuni. 41 Iñugiaktuat iñuich tikiagaqsiñiġaat avatmun 
itnaqhutiŋ, “John taimña iñiqtaqanġitchaluaqtuq quviqnaqtuanik aglaan 
uqauttutipayaaŋa uumuuna iñukun iḷumutuuruq.” 42  Taatnaqhutiŋ iñugiak
tuam iñuum ukpiġiniġaa Jesus.

Lazarus-ŋum Tuqułha

11 �1 Iñuk Bethany-mi iñuuniaqtuaq atiqaqtuaq Lazarus-mik atniġ
ñaliġñiqsuq. Taamna Bethany nunaaqqiuraq nukaġiik Mary-mlu 

Martha-mlu irviak. 2  Taamnaguuq Mary taimña kuviriruaq tipraġiksaumik 
Atanġum isigaiñun aasrii allaqługich nutchamiñik. Taavruma aŋutnunġa 
Lazarus atniġñaliġñiqsuq. 3  Nukaġiik aġnak tuyuqaġniqsuk Jesus-mun kil
gutmik itnaqługu, “Ataniiq, iḷauraannan piqpagikkan atniġñaliqsuq.” 4 Jesus 
tusraa’ami nipliqsuq, “Taamna atniġñaq isruqanġitchuq tuqułiġmun. Atuum
migisiruq kamagikkaułiksraŋanun Agaayyutim, aasriiñ Agaayyutim Iġñiŋa 
kamanaqsikkautquplugu taavrumuuna atniġñakun.” 5 Jesus-ŋum piqpagigai 
Martha-lu aniqataalu Mary Lazarus-lu. 6  Ilaan tusraa’amiuŋ Lazarus atniġ
ñaġnipḷugu, irviŋmiñi ittuallapsaaġniqsuq malġuŋni uvluŋni. 7 Tarakŋa mali
ġuaqtini nipliutiniġai, “Ki, utitqiḷḷakta Judea-mun!” 8  Maliġuaqtaiñ kiuniġaat, 
“Iḷisautrii! Uvvaquyuuraqnaami Jew-ŋuruat iyaġaŋnik miḷuqtuġniaġugaatin, 
utiġnialgitpiñmi taamuŋa?” 9 Jesus nipliqsuq, “Uvlum qaumaniŋa sassaqan
ġitpa qulit malġuŋnik? Iñuk uvlum qaumaniŋani igliġumi putukkitchumiñai
tchuq, atakkii qiñiqługu siqiñġum qaummataa marruma nunam. 10 Aglaan 
unnuam taaqtuami igliġumi, putukkitkisiruq piiḷḷuni qaumamik.” 11 Jesus 
taatnaqqaaqługich nipliġñiqsuq, “Iḷauraaqput Lazarus siñiksaqtuq, aglaan 
iqiiqsitchaqtuġniaġiga.” 12  Maliġuaqtaiñ kiuniġaat, “Ataniiq, siñikkumi iłuaq
siñiaqtuq.” 13  Aglaan Jesus piñiqsuaq Lazarus tuqunipḷugu. Taapkua isruma
niqsut uqaġasrukniaqługu siñiksapiaqtuamik. 14  Jesus nipliutiniġai nalup
qinaiqłụgu, “Lazarus tuquruq. 15  Aglaan piqutigiplusri, quyaruŋa taamani 
inġiłłạpkun, ukpiqsrisiñiquplusri pitḷuglugu. Utlaglakput!” 16 Thomas, taiyuu
tilik Malġimik, nipliġñiqsuq maliġuaqtauqatmiñun, “Ki! Iḷisautrii, piqasriġ
ḷakput! Uvagullu tuquqatigiyumigikput!”

Jesus Aŋitqigviuruq Suli Iñuułhupluni
17 Jesus tikitñami, iḷitchuġiniġaa Lazarus iḷuviqtauŋaniksimaplugu sisa

mani uvluni. 18  Bethany-guuq uŋasriguni inġiññiqsuq Jerusalem-miñ. Sivi
sutilaaqaġniqsuq malġuktun mile-laksrayuŋnatun. 19 Aasriiñ Jew-ŋuruat 
iñugiaktuat aggiġñiqsut, Martha-lu Mary-lu qiñiġiaqługik araaqtuġiaqługik 
aniŋauraŋaknik tuqułhagun. 20 Martha-m tusraa’amiuŋ Jesus aggiaqsipḷugu 
anipḷuni paaġniġaa. Aglaan Mary aimmiñiqsuq. 21 Martha-m Jesus nipliuti
gaa, “Ataniiq! Uvani itchuvich, aniŋauraġa tuqunayaitchuq. 22  Aglaan iḷisi
magiga, pakmaunniiñ Agaayyutim qaitchitḷagaatin, qanusripayaamik iŋi
ġuvich iŋmiñiñ.” 23  Jesus-ŋum nipliutigaa, “Aniŋauran aŋipchakkaugisiruq.” 
24 Martha-m nipliutigaa, “Kaŋiqsimagiga Ilaan aŋipchakkaugisiłḥa aqulliġmi 

uvlumi.” 25 Jesus-ŋum nipliutigaa, “Uvaŋa aŋitqigviuruŋa suli iñuułhupluŋa. 
Kisupayaaq tunŋapluni ukpiqsriruaq uvamnik iñuugisiruq tuquŋagaluaqtua
qunniiñ. 26  Suli kisupayaaq iñuuruaq ukpiqsripḷuni uvamnik tuquyumiñai
piaqtuq. Taamna ukpiġiviuŋ?” 27 Martha-m kiugaa, “Aa! Ataniiq! Ukpiġigiga 
Christ-ŋułhiñ, Agaayyutim Iġñiġiplutin, aggiqsuksrautauruaq nunamun.”

Jesus Qulviruq
28  Martha taatnaqqaaqhuni utiġniqsuq, aasrii Mary aniqatni tuqłuqługu 

nalunaitchipḷuni, “Iḷisautri aggiġñiqsuq, amma utlaqugaatin.” 29 Mary-m 
tusraa’amiuŋ iġñiqsruqhuni paaġiaġniġaa. 30 Jesus-suli tikiñŋaniksimaitḷuni 
nunaaqqimun aglaan itluni taivrumani Martha-m paaġiviani. 31 Jew-ŋuruat
guuq tarani Mary-m tupqani ittuat araaqtuġniaqługu qiñiqamitruŋ makitluni 
aniaqsiḷiqman, isrumaniqsut iḷuviġmun qiatyaaqsiñipḷugu aasrii aniqasriq
łụgu. 32  Mary-m tikitḷugu Jesus qiñiqamiuŋ isigaiñun punniqsuq nipliqhuni, 
“Ataniiq! Uvani itchuvich, aniŋauraġa tuqunayaitchuq.” 33  Jesus-guuq qiñi
qamiuŋ Mary kiñuvġuruaq qiapluni tamatkualu Jew-ŋuruat tuvaaqataiñ 
qiaqasriqłụgu, ilaaptuuq iłuiḷḷiullapiaġniqsuq Irrutchiġmiñi iḷunŋutchak
huni. 34  Apiqsruġniqsuq, “Napmunimma iḷuviqpisiuŋ?” Taapkua kiuniġaat, 
“Ataniiq! Maliguta qiñiġiaġuŋ!” 35 Jesus-tuuq qulviruq. 36 Jew-ŋuruat qiñiqa
mitruŋ nipliġñiqsut, “Qanutun atqunaq piqpagitigigaluaġniqpauŋ!” 37 Aglaali 
iḷaŋich nipliġñiqsut, “Uvva uuma qiñitlasripchaitḷaruam ayauŋaruam irrak
nik tuqqutchaiḷiyumiñaiññayaġniqpauŋ Lazarus, amaġaa?”

Jesus-ŋum Aŋipchaġaa Lazarus Tuquŋałhaniñ
38  Iłuiḷḷiullapiaqhuni Jesus utlautiniqsuq iḷuviġmun inillaksimaruamun 

sisitun ittuamun taluplugu iyaġakpaŋmik. 39 Jesus tiliñiġai, “Iyaġak piiq
siuŋ!” Martha nipliġñiqsuq tuquruam aġnaunġa, “Ataniiq! Tipliġuŋnaqsiruq. 
Sisamani uvluni iḷuviqtuaŋaniksimaruq.” 40 Jesus nipliutigaa, “Uqautianikku
gaakpiñ, ukpiqqutiqaġuvich qiñiġayaġniqsutin Agaayyutim kamanautaanik.” 
41 Tarakŋa tamatkua iñuich iyaġak piiqmatruŋ, Jesus aaġluqhuni nipliġñiq
suq, “Aapaaŋ! Quyagikpiñ tusraaraġi’apŋa. 42  Iḷisimaruŋa ataramik naalaġni
gikma. Taamna nipliutigigiga piqutigiplugich makua iñuich qichaqtuat uvani 
ukpiqsritquplugich tuyuqałłapkun uvamnik.” 43  Taatnaanikami nipitusrip
ḷuni tuqłuġniqsuq, “Lazarus, anniiñ!” 44 Tuquŋaruaq aniñiqsuq iḷuviqsisinik 
nimiqsruqtat argai isigaiḷḷu kigiñaŋalu. Jesus nipliutiniġai, “Qiḷġutaiġḷugu 
aullaqtitchiuŋ.”

Sivunniuġun Tuqutchukługu Jesus
45 Jew-ŋuruat iñugiaktuat Mary-muqattaaqsimaruat qiñiqługu Jesus iñiq

taŋa, turvigiplugu ukpiġiagutriñiqsut ilaanik. 46  Aglaan iḷaŋich Jew-ŋuruat 
Pharisee-ŋuruanun utiġniqsut, aasrii uqautiplugich Jesus iñiqtaŋanik. 47 Taat
naqhutiŋ Pharisee-ŋuruatlu qaukłiŋiḷḷu agaayuliqsit kattutriñiqsut uqaqsit
taaqtitchirinik uqaqatigiigukhutiŋ itnaqhutiŋ, “Qanuġisivisa quviqnaqsipḷugu 
savaaŋigun taivruma iñuum iñiqtaigun?” 48  “Ilaatuuqtitchuptigu taatna iñu
payaam ukpiġiagutigisigaa. Aasriiḷi Rome-maġmiut qaukłiŋich piyaqquġisi
gaat agaayyuvikpakput suli nunaaqqiqput.” 49 Taapkua iḷaŋarguuq atiqaqtuaq 
Caiaphas-mik, qaukłiupluni agaayuliqsi tamarrumani ukiumi, nipliġñiqsuq, 

“Kaŋiqsimaiḷġataqtusri! 50 Iḷisimanġitpisiuŋ iłuatlułha uvaptiknun atautchim 
iñuum tuqqutaułha piqusriġuni iñuŋnik uumakŋa iluqaġmi nunaaqqim piyaq
qukkaułhaniñ?” 51 Taatnaguuq nipliñġiññiqsuq iŋmiñiłhiñaq, aglaan qauk
łiupluni agaayuliqsaupluni tamarrumani ukiumi, ilaan sivuniksriqiginiġaa 
Jesus-ŋum tuqqutriłịksraŋa Jew-ŋuruanik, 52  taapkuniŋałhiñaunġitchuaq 
aglaan atausriġuqtitchitqiguni aŋayuqaaġiisun iluqaitñik siammayaaqsima
ruanik ukpiqsriruanik Agaayyutmun. 53 Taatnaqhutiŋ tamarrumakŋa uvlumi
ñaglaan Jew-ŋuruat qaukłiŋich sivunniuġniqsut, qanuġlugu tuqqutchukługu 
Jesus. 54 Taatnaqhuni Jesus igliġatqiñġiññiqsuq sagviḷuni Judea-mi. Aglaan 
aullaġniqsuq nunamun qanittuamun suviksraiḷaamun nunaaqqimun atiqaq
tuamun Ephraim-mik, aasrii tarani itkaqsipḷutiŋ maliġuaqtiniḷu.

55  Jew-ŋuruat niġiqpagvikaaŋat taggisiqaqtuaq Apqusraaqtitaułiġmik 
qalliñiqsuq, aasrii iñugiaktuat iñuich nunamiñ utlautipluni Jerusalem-mun 
niġiqpagvikaam sivuani itqanaiyaġiaqhutiŋ, qaayuġnaityaqhutiŋ iŋmiknik 
[maliglugu maliġutaksraq]. 56  Iñuich niġiuŋniqsut Jesus-mik, Jew-ŋuruat 
agaayyuvikpaŋatnun kati’amiŋ apiqsruqtautiplutiŋ, “Qanuġli isrumavich? 
Nalupqin aitchuq utlautigisuknaitchuq niġiqpagvikaamun taavrumani.” 
57 Qaukłiŋich agaayuliqsit Pharisee-ŋuruatlu tiliriñiqsuat kia iñuum iḷitchu
ġikpagu naniitilaaŋa Jesus kilgutigitquplugu iliŋisa tigusrukługu.

Jesus Tipraġiksakkauruq Bethany-mi

12 �1 Itchaksrat uvlut sivuatni niġiqpagvikaam taggisiqaqtuam Apqusraaq
titaułiġmik Jesus utlautiniqsuq Bethany-mun, Lazarus iñuuniaġvia

nun, taimña Jesus-ŋum aŋipchakkaŋa tuqułiġmiñ. 2  Nullautchiuġutiniġaat 
Jesus tarani. Martha-m savautigai Lazarus aquppiqataupkaqługu Jesus-mi 
niġġiviŋñi. 3 Aasriiñ Mary-m tigusripḷuni akisullapiaqtuamik tipraġiksautmik 
kuvviqiniġai Jesus-ŋum isigai, aasrii nutchamiñik allaqługich. Naimasruġnaq
tuam tipraġiksautim immiġñiġaa iluqaan tupiq. 4 Jesus maliġuaqtaiñ iḷaŋat, 
Judas Iscariot, taimña tunisirauksraq Jesus-mik, nipliġñiqsuq, 5 “Suvaata tip
raġiksaun tunikkaunġitpa piñasrunun kavluutinun maniŋñun, qaisaulunia
sriiñ inuqsraqtuanun?” 6 Taatnaġniqsuq pigaqatlułikuunġiḷaaq inuqsraqtuanik, 
aglaan ilaa tigliktuqtaupluni; maniqaġviat akiyaġikkani piksraqtuġvigiraqni
ġaa. 7 Jesus nipliqsuq, “Iḷaksianagu aġnaq! Ilaan pigiliuŋ iḷakuni taivrumuŋa 
uvluanun iḷuviqtuaviksraġma. 8  Ilipsi ataramik piqaġniaqtusri inuqsraqtuanik 
iñuŋnik, aglaan nayuutiyumiñaitchuŋa ataramik.”

Sivunniuġun Tuqutchukługu Lazarus
9 Iñugiaktuarguuq Jew-ŋuruat tusraaniġaat Jesus iłha Bethany-mi aasriiñ 

taamuŋaqhutiŋ, pisigisruŋaqnagu Jesus kisian aglaan Lazarus qiñiġiaġuk
ługu, Jesus-ŋum aŋipkakkaŋa tuqułiġmiñ. 10 Taatnaqługu qaukłiŋich agaa
yuliqsit sivunniuqmiñiqsut tuqqutchukługuptuuq Lazarus; 11 atakkii ilaa 
piqutigiplugu Jew-ŋuruat iñugiaktuat unitkaqsiñiġaich qaukłiisiŋ ukpiġia
gutripḷutiŋ Jesus-mik.

Jesus-ŋum Tikisaałha Jerusalem-mun Ataniqtun
12  Uvlutqikman, iñugiakpauraqtuat utlautiruat niġiqpagvikaamun tag

gisiqaqtuaq Apqusraaqtitaułiġmik tusraaniqsut Jesus Jerusalem-mun 

aggiaqsipḷugu. 13  Iliŋich Palm napaaqtuŋitñiñ akiġuksraqhutiŋ paagaqsiñi
ġaat nipliaplutiŋ,

“Hosanna. [Nanġaġlakput Agaayyun!]
Uvvatuq Agaayyutim piḷiutiqaġliuŋ tikitchuaq piqusriqhuni Ataniġmik,

�  Psalm 118:25, 26
Agaayyutim piḷiutiqaġliuŋ Israel-aaġmiut Umialgat!”

14 Jesus paqitluni natmaksiġviŋmik natmaksiaġniqsuq uqałhich aglausima
ruatun, itna,
	 15	“Israel iñugikkaŋasri, Iqsiñasri!

Umialigikkapsi aggiqigaasri,
natmaksiġvium nuġġaŋani usriaqsiaqhuni.”�  Zechariah 9:9

16  Tarani maliġuaqtaiñ kaŋiqsiñġiññiġaat taamna; aglaan Jesus aŋitqianik
man pakmuŋaanikhuni, iliŋisa itqaġniġaat aglausimaruam uqałhum taat
naqsimałha, suli itqaqmigaat iñuich immiutiłhat taivrumuŋa uqauttutmun. 
17 Iñugiaktuarguuq nayuutiruat Jesus-mi Lazarus-mik iḷuviġmiñ tuqułiġmiñ 
aŋitqiksitman, tusraayugaaqtirrutiginiġaat tamanna atuumaaniktuaq. 18  Taat
naqhutiŋ iñugiaktuat Jesus paaġniġaat, atakkii tusraaŋanikhutiŋ ilaa savak
tilaaŋanik taavrumiŋa quviqnaqtuamik. 19 Pharisee-ŋuruatguuq avatmun 
uqaaqsiñiqsut, “Uvagut piġunġiḷḷapiagaqsirugut! Takkua, iñupayaat iluqatiŋ 
maliutigaat!”

Jew-ŋunġitchuat Iḷaŋisa Uqaqatiqaġułhat Jesus-mik
20  Iḷaŋitguuq Jew-ŋunġitchuat akunġuruat tamatkunani Jerusalem-muk

tuani ka maksrityaqhutiŋ Agaayyutmik niġiqpagvikaami. 21 Tikiññiqsut 
Philip-mun Bethsaida-ġmiumun Galilee-mi, uqaqhutiŋ, “Aŋuun! Uqaqatigilla
gukkaluaġikput Jesus.” 22  Philip-ŋum uqautityaġniġaa Andrew, malġuupluti
kaasrii uqautityaġniġaak Jesus. 23 Jesus kiuniġik, “Tuqqutauviksraġa tikiuma
ruq, sivuniqaqtuaq Iñuum Iġñiŋan atqunaq kamagikkaułiksraŋanun. 24 Uvaŋa 
iḷumutuullapiaqtuamik uqautigipsi, mukkaaksram nautchiaksraŋa suunġi
tchuq kisianik kataktitau’ami nunamun tuqupluni. Taatnaiḷipḷugu tuquani
kami tikiutriraqtuq iñugiatluktuanik nautchiaksranik. 25 Kisupayaam iñuułłi 
piqpagigumiuŋ tammaigisigaa. Aglaan kisupayaam iñuułłi piqpaginġitchu
miuŋ nunami marrumani pigigisigaa isuitchuamun taimuŋa. 26 Kisupayaam 
savautisrukkumiña maliktaksraġigaaŋa, aasrii sumiitchuma tarani savaktiga 
inniaqmiuq. Kiapayaaq savautikpaŋa Aapam kamanaqtitkisigaa.

Jesus-ŋum Uqautiqałha Tuqqutaułiksraġmigun
27 “Pakma uummatiga iłuiḷḷiuġniqsuq. Qanuq nipliġisivik? Nipliġayaqpik 

itna, ‘Aapaaŋ! Tikiumapkaqnagu taamna nagliksaaqsiułiq uvaŋnun?’ Taat
naġnianġitchuŋa, takku taamna piqutigiplugu aggiqsauŋuruŋa apqusraaġiaq
ługu taamna nagliksaaqsiułiq. 28  Aapaaŋ! Kamanaqtirruŋ atqiñ!” Taatnaqman 
nipi nipliqsuq qiḷaŋmiñ, “Uvaŋa kamanaqtinŋanikkiga, suli kamanaqtitqik
kisipḷugu.” 29 Iñugiaktuam iñuum qichaqtuam tarani nipi tusraaniġaa aasrii 
nipliqhutiŋ, “Katlularuq!” Atlatliguuq nipliqsut, “Israġulgum uqaqatigigaa 
ilaa.” 30  Aglaan Jesus-ŋum nipliutiniġai, “Uvaŋa piqutigiluŋa taamna nipi 
tusaġnanġ itchuq, aglaan ilipsi. 31 Pakma tikiumaruq nunam iñuiñ atan
niusriaqałiksraŋat. Tuunġaq, nunam marruma aŋalataa akiiḷirauniaqtuq. 

32  Aasrii kivikkauguma marrumakŋa nunamiñ nuqitkisigitka iluqaisa iñuich 
uvaŋnun.” 33  Taatnaqamiguuq uqautiginiġaa qanuq tuqqutauluni nagliksaa
łiksrani. 34 Iñugiaktuat iñuich kiuniġaat, “Maliġutaksraġikkapta uqausrima
gaatigut, Christ iñuugisiñipḷugu taimuŋa. Qanuqhutinmi uqaqpich, Iñuum 
Iġñiŋa kivikkaugisiñipḷugu? Kisuuva una Iñuum Iġñiŋa?” 35  Jesus kiugai, 
“Qauma ittuatlullakkisiruq akunnapsitñi. Qauma pigiŋŋaan iñuuniaġitchi 
taaqsisikkaunġitchumuusriḷi. Uvvatakku iñuum taaqtuakun iñuuniaqami, iḷi
simatlaitchaa napmun sivuniqaqtilaani. 36 Qaummatiqaŋŋapsi ukpiksrisitchi 
qaumamik, aasriiḷi iñugiliutiyumagaasri qaumam.”

Ukpiqsriñġiłḥat Jew-ŋuruat

Jesus taatnaqqaaqhuni aullaġniqsuq tamatkunakŋa iriqhuni iliŋitñiñ. 
37 Jesus iñiqtaqaġaluaqtitlugu quviqnaqtuanik savaanik sivuġaatni ukpiġin
ġiññiġaat. 38  Taavrumuuna sivuniksriqirim Isaiah-m uqauttutaa taŋiqsitau
niqsuq itnaqsimałha,

“Ataniiq! Kisut ukpiqsrivat uqauttutigikkaptiknik?
Kisumun Atanġuruam saŋŋiñi urriqsuqpauŋ?”�  Isaiah 53:1

39 Taatnaqhutiŋ tamatkua ukpiqqutaiññiqsut, takku Isaiah-suli itnaqhuni,
	 40	“Agaayyutim ayaupkaġai, isrummatiŋich muliktuġai,

iḷitchuqsritḷaiqłụgich qiñikkamiknik suli isrummatiŋich 
kaŋiqsiyumiñaiqłụgich,
aasriiñ saatkumiñaiqłụgich uvamnun mamititqulutiŋ.”�  Isaiah 6:10

41 Isaiah-m taatna nipliutiginiġaa takku ilaan qiñiqługu Jesus-ŋum kamana
łha. 42  Iñugiaktuat Jew-ŋuruat sivulliuqtit ukpiqsrigaluaqmiñiqsut Jesus-mik, 
aglaan sivuuġagiplugich Pharisee-ŋuruat anitqunġitḷutiŋ Jew-ŋuruat katraġ
viatniñ. Taatnaqhutiŋ uqautiginġiññiġaat sagviġḷugu ukpiqsriłịqtiŋ Jesus-
mik. 43  Iliŋisa piqpagitlukługu iłuaġitchiułiq iñuŋniñ uumakŋa iłuaġitchiu
łiksraġmikniñ Agaayyutmiñ.

Atanniusriaqałiksrat Jesus-ŋum Uqałhagun
44  Jesus nipliutiniġai nipitusripḷuni, “Kisupayaaq uvamnik ukpiqsriyumi 

ukpiqsriłḥiñanġitchuq uvamnun, aglaan ukpiġigisipmigaa tuyuġiriga. 45 Kisu
payaam qiñiqsimaruam uvamnik qiñiqsimaaqmigaa ilaa tuyuġiriga. 46 Uvaŋa 
nunamun qaumatun iḷipḷuŋa aggiqsauŋuruŋa, kisupayaaq uvamnik ukpiq
srikpan, irviqaġumiñaiqłụgu taaqtuamik. 47 Kia ivruma tusraagaluaġlugich 
uqauttutitka tupiginġitpagich atanniġumiñaitchiga. Atakkii aggiñġitchuŋa 
atanniqsuityaġluŋa nunam iñuiñik aglaan anniqsuġiaqługich. 48  Kisupayaam 
ayagluŋa, uqauttutiga akuqtunġitchumiuŋ, atanniqsimaaqtiqaqtuq. Uqałhum 
uqautigianikkaġma atanniġisigaa aqulliġmi uvlumi. 49 Takku uqanġitchuŋa 
uvapkuiñaq, aglaan Aapam tuyuġirima tillisiqaġaaŋa sumik uqaġiraksram
nik. 50  Uvaŋa iḷisimagiga ilaan tillisigikkaŋa isruitchuamik iñuułhuruq. 
Tamanna uqauttutigikkaġa Aapam uqautigaaŋa uqaġitquplugu.”

Jesus-ŋum Iġġuiłḥa Maliġuaqtimi Isigaŋitñik

13 �1 Aasriiñ sivuuraŋani niġiqpagvikaam taggisiqaqtuam Apqusraaqti
taułiġmik, Jesus iḷisimaniqsuq aullaġviksrani tikisilaaŋanik nunamiñ 

marrumakŋa Aapamun. Ilaan pigikkani piqpagiraġiplugich marrumani 

nunami ittuat piqpaginiġai isruanunaglaan. 2  Jesus-lu maliġuaqtiniḷu nullau
tchiġñiqsut. Tuunġaum isrummianiŋniġaa Judas Iscariot, Simon iġñiġik
kaŋa, tunitquplugu Jesus. 3  Jesus-ŋum iḷisimaniġaa Aapam aatchuutigiti
laaŋa iluqaan saŋŋi iŋmiñun. Iḷisimapmigaa aggiqsilaani Agaayyutmiñ suli 
aullaġniaqtilaani Agaayyutmun. 4 Tarraasriiñ Jesus makinniqsuq niġġiviŋñiñ, 
aasriiñ qalliich atnuġaani piiqłụgich, ivgutmik tapsipḷuni. 5 Aasriiñ kuvirip
ḷuni imiġmik iġġuġviuramun, iġġuaqsipḷugich maliġuaqtigikkaġmi isigaŋich, 
aasriiñ allaqtiqługich ivgutmik tapsigikkaġmiñik. 6 Simon Peter-m tikitmani 
nipliutiniġaa Jesus, “Ataniiq! Ilvich iġġuġniaqpigich isigatka?” 7 Jesus-ŋum 
kiugaa, “Pakma nalugiñ savaaġikkaġa, aglaan aquvatigun iḷitchuġigisigiñ.” 
8  Peter-m nipliutilgiññiġaa, “Qakugununniiñ isigatka iġġuġumiñaipiaġitin.” 
Jesus-ŋum kiuniġaa, “Iġġunġitchupkich isigaktin piqatauyumiñaitchutin 
uvaŋni.” 9 Simon Peter-m kiulgiññiġaa, “Ataniiq! Isigałhiñaġinġisatka aglaan 
argatkalu niaquġalu.” 10  Jesus-ŋum kiuniġaa, “Kisupayaaq iġġuaniksima
ruaq salumallapiaqhuni iġġutqiksuksraunġitchuq avataagun isigaiñ. Iluqasri 
salummaqsimarusri aglaan taamna atausriq.” 11 Jesus iḷisimaniġaa kisumun 
tuniñiaqtilaani; taatnaqhuni nipliutiginiġaa, “Iluqasri salummaqsimarusri, 
aglaan atausriq.”

12  Ilaan isigaŋich iġġuanikamigich atitqianikługich atnuġaaniḷu utiġniqsuq 
inimiñun niġġiviŋñun. Aasriiñ apiqsruġniġai, “Kaŋiqsivisi sutilaamnik ilipsit
ñun? 13  Taiyuġipsitña Iḷisautrimik suli Ataniġmik, aasrii nalaunŋapluni taat
nałiqsi, atakkii taavrumiŋauruŋa. 14 Uvaŋaasrii, ilipsi Atannapsi suli Iḷisaut
ripsi, isigasri iġġuġitka. Ilipsipsuuq iġġuutiruksraurusri isigapsitñik avatmun. 
15 Qaitchigipsi urrautiksrapsitñik, ilipsipsuuq iñiqtaqaquplusri iñiqsiłłạptun 
ilipsitñun. 16 Iḷumutuullapiaqtuamik uqautigipsi, Savaktaaġruk kamanatluk
tuaŋunġitchuq ataniġmiñiñ, unniiñ uqqiraqti kamanatlunġitchuq taavru
makŋa tuyuġirimiñiñ. 17 Iḷisimagupsigik tamatkua qanutun quvianamiuniaq
tusri atuġupsigik. 18  Taamna nipliutiginġitchiga iluqapsigun. Iḷisimaniġitka 
taapkua piksraqtaaġikkatka, aglaantuuq uqałiq aglausimaruaq immiqsuk
srauruq itna, ‘Iñuk niġiqatiga niqimik akiḷḷiġuqtuq uvamni.’ 19 Kilikkipsi taav
rumiŋa pakma atuumałiksraŋan sivuani aasriiñ taamna qakugu atuummik
pan ukpiġitquplugu ilaaŋutilaamnik. 20 Iḷumutuullapiaqtuamik nipliutigipsi, 
iñupayaam akuqtuġumiuŋ kiñapayaaq tuyuġikkaġa akuqtuqmiraġigaaŋap
tuuq. Suli akuqtuipayaaqtuat uvamnik akuqtuqmiraġigaat tuyuġiriga.”

Jesus Sivuniksriqiruq Tunikkaułiksraġmiñik
21 Taatnaqqaaqługich Jesus iłuiḷḷiuliġñiqsuq irrutchiġmiñi aasrii nipliutip

lugich, “Iḷumutuullapiaqtuamik nipliutigipsi, iḷapsi tuniñiaġaaŋa.” 22  Mali
ġuaqtit qiñġutiaqsiñiqsut avatmun, kaŋiqsiñġiḷḷapiaqługu. 23  Maliġuaqtit 
iḷaŋat, taimña Jesus piqpagikkaŋa, aquppiñiqsuq tugliupluni Jesus-mun. 
24  Simon Peter-m urriqaniġaa itnaqhuni, “Apiqsruġuŋ kisumik uqautiqaq
tilaaŋa.” 25  Taamna maliġuaqti qalliḷaaqhuni Jesus-mun apiqsruġniqsuq, 
“Kisuuva, Ataniiq?” 26  Jesus kiugaa, “Ilaaŋuruq qaitchikkaġa uumiŋa qaq
qiaviñauramik misruqqaaġlugu imiqqamun.” Tarakŋa tigusripḷuni qaqqia
viñiġmik misruqqaaqługu qaiññiġaa Judas-mun, iġñiŋanun Simon Iscariot. 
27 Judas tiguluqqaaġaa qaqqiaq Tuunġaum isiġniġaa. Tarani Jesus-ŋum nip
liutigaa, “Savaaġisrukkan piuŋ qilamik!” 28  Nalliataunniiñ niġiñiaqatauruat 

kaŋiqsiñġiññiġaat qanuutautilaaŋanik Jesus-mun nipliutiłha. 29 Iḷaŋich mali
ġuaqtit isrumaniqsut, Judas aŋalatigipmagu maniqaġviŋat, Jesus-mun tauq
siġiaqunipḷugu inuġikkaġmiknik niġiqpagvikaami, unniiñ qaitchityaquplugu 
sumik inuqsraqtuanun. 30 Judas akuqtuanikamiuŋ qaqqiaviñauraq, tarvauvaa 
aniñiqsuq. Tarra unnuaŋuruq.

Nutauruaq Tilliñ
31 Judas anianikman Jesus nipliqsuq, “Pakma Iñuum Iġñiŋa kamanaqsip

kakkauruq. Suli Agaayyun kamanaqsipkakkauruq Ilaagun. 32  Aasrii Agaa
yyun kama naqsipkakkauniqpan Ilaagun, Agaayyutimtuuq iŋmiñik sag
viġisigaa kamanautaa Iġñiŋan Iñuum, Ilaan kamanausriġḷugu tarvauvaa. 
33  Iḷilgauramaaŋ! Uvaŋa nayuutiqpakkumiñaiqsuŋa. Pakaaqsigisigaluaġip
sitña, aglaan Jew-ŋuruat uqautipmatun nipliutigipsi pakma, ‘Aullalguitchusri 
aullaġviginiakkamnun.’ 34 Nutaamik tillitmik qaitchigipsi, Avatmun piqpak
kutiyumuusri! Atriḷugu piqpaksriłịġa ilipsitñik, taatnatuntuuq piqpagiik
kumuusri. 35  Avatmun piqpakkutigupsi, iñupayaat iḷitchuġigisigaat uvamni 
maliġuaqtaułiqsi.”

Jesus Sivuniksriqiruq Peter-m Piiḷaałiksraŋanik
36  Simon Peter-m apiqsruġniġaa, “Ataniiq! Napmuŋniaqpich?” Jesus-ŋum 

kiuniġaa , “Pakma malilguitchiñ aullaġviginiakkaġa, aglaan aquvatigun 
malikkis igikma.” 37 Peter-m apiġiniġaa, “Ataniiq! Suvaata malilguitpigiñ 
pakma? Uvaŋa tuqułhiñaaġuqtuŋa pisigilutin.” 38  Jesus-ŋum kiugaa, “Itqa
naipiaqpich tuqqutisukłuŋa? Iḷumutuuruamik nipliutigikpiñ, aqargiqpak qal
ġuŋaiñŋaan piiḷaaġutigigisigikma piñasruniaglaan.”

Jesus-ŋum Apqutaułha Aapamun

14 �1 Jesus-ŋum nipliutigai, “Iłuiḷḷiuqtitnagich uummatisri. Ukpiqsri
maaġitchi Agaayyutmun, uvamnun ukpiqsriḷusripsuuq! 2  Aapaa 

kiñunġani iniksrat iñugiaktuat ittut. Itqanaiyautityaġniaġipsi iniksrapsitñik. 
Taatna uqautinayaitchipsi, taatniinġitpan. 3  Aasrii aullaġuma itqanaiyaġiaġ
lugu iniksraqsi aggitqikkisiruŋa, aasrii uvaŋnun iŋmagusri nayuutitlasriḷusri 
nani itchuma. 4 Aasrii iḷitchuġianikkiksi qanuq tikiññiałiksraqsi taivrumuŋa 
aullaġniaġvigikkamnun.” 5  Thomas-ŋum nipliutigaa, “Ataniiq! Iḷisimanġi
tchikput napmuŋniaqtilaan. Qanuġlugu taivrumuŋaġniałhum apqutaa iḷisi
magisivisigu?” 6 Jesus-ŋum kiugaa, “Uvaŋa apqutauruŋa, iḷumutuupluŋa, suli 
iñuułhupluŋa. Kiñaunniiñ Aapaanukkumiñaitchuq kisianik uvapkun. 7 Pakma 
iḷitchuġi’apsitña iḷitchuġipmigiksipsuuq Aapaga. Aasriiñ uvakŋaniñaglaan 
iḷisimagiksi suli qiñiqsimaplugu.”

8  Philip-ŋum nipliutiniġaa, “Ataniiq! Aapamik urriqsuutitigut. Taamna 
inuġikkatuaġigikput.” 9 Jesus-ŋum kiugaa, “Takiruami nayuuti’ama ilipsitñi 
naagasuli iḷitchuġinġitpiña, Philip? Kisupayaam qiñiqsimaruam uvaŋnik 
qiñianiksimagaa Aapa. Suvaatami nipliqpich Aapamik urriqsuutitquplusri? 
10 Philip! Ukpiġinġitpiuŋ uvaŋa Aapami nayuutitilaaġa suli Aapa uvaŋni iti
laaŋa? Tamatkua uqałhich uqautigianikkatka ilipsitñun uvamniqnisaunġi
tchut. Aapauruam nayuutiruam uvaŋni iñiqtaġigai savaani. 11 Ukpiġisritña 
uqaqama Aapami itilaamnik suli Aapa uvaŋni itilaaŋanik! Naagaunniiñ 

ukpiġisritña savaapkun. 12  Iḷumutuuruamik nipliutigipsi, kisupayaaq ukpiq
sriruaq uvapkun savaŋniaqmiuq savaaġikkamnik, piñiaqtuqunniiñ kamanat
luktuanik savaanik tamatkunakŋa, atakkii aullaaqsiruŋa Aapaanun. 13 Aasrii 
iñiqsisigisigipsi qanusripayaamik iŋiġupsi attapkun piqutigilugu Aapauruam 
kamanaqtitaułiksraŋagun uvapkun Iġñiġuruakun. 14 Sukupayaaq iŋiġupsitña 
atiġikkapkun, iñiqtaġigisigiga.

Akiqsruun Ipqitchuam Irrutchim Qaisaułiksraŋanun
15 “Piqpagigupsitña tupigigisigisri tillisitka. 16  Aasrii iŋiġisigiga Aapa qai

tchitqulusri atlamik ikayuqtiksramik nayuqtiksrapsitñik qaŋavak taimuŋa. 
17 Taamna Irrusriġigaa iḷumutuułhum. Nunam iñuiñ akuqtulguitchaat qiñin
ġitḷugu unniiñ kaŋiqsimaitḷugu. Aglaan iḷisimagiksi, takku iñuuqatauruq 
piqatigiplusri suli ilipsitñiinniaqtuq.

18  “Unitchumiñaitchipsi kisiŋŋuġusri. Utiġiłhitchuŋa ilipsitñun. 19 Siviki
suurami nunam iñuiñ qiñitqikkumiñaiġisaatŋa aglaan ilipsi qiñiġisigipsitña, 
takku iñuułłapkun ilipsipsuuq iñuugisirusri. 20 Taimña uvluq tikitpan iḷitchu
ġigisigiksi Aapamni itilaaġa suli ilipsi uvamni, aasriipsuuq uvaŋa ilipsitñi. 
21 Kisupayaaq piqaqtuaq tillisimnik tupigiplugiḷḷu ilaaŋuruq piqpaksrirauruq 
uvamnik. Aapaa piqpagigisigaa piqpaksriruaq uvamnik. Uvaŋaptuuq piq
pagigisigiga iḷisimapkaġluŋa ilaanun.” 22  Judas-ŋum (Iscariot-ŋunġitchuam) 
nipliutiniġaa, “Ataniiq! Qanuġutin iḷisimapkaġisivich uvaptiknun iḷisimap
kasruŋaqnak nunam iñuiñun?” 23  Jesus-ŋum kiugaa, “Kisupayaam piqpak
sriruam uvamnik tupigigisigai uqałłatka. Aapaa piqpagigisigaa suli Aapa
galu tikitkisigikpuk iñuuniaqasriġḷugu. 24 Kisupayaam piqpaksriñġitchuam 
uvamnik tupigitlaitchai uqałłatka. Uqałhich tusraakkasri uqałiġinġitchitka, 
aglaan aggiaġaqtuq Aapamiñ tuyuġirimniñ.

25 “Tamatkuniŋa uqautigipsi nayuutiŋŋaġmasuli ilipsitñi. 26 Ikayuqtim Ipqi
tchuam Irrutchim Aapauruam tuyuġiraksraŋan attapkun iḷisautigisigaasri 
supayaamik itqaqtitaġlugiḷḷu iluqaisa uqauttutitka ilipsitñun. 27 Qiñuiññamik 
unirvigigipsi. Tutqiutimnik tutqiutiqaqqitchi. Nunam iñui qiñuiññaqaġumi
ñaitchut qiñuiññaqaqtirrutiptun. Iłuiḷḷiuqtitnagich uummatisri! Iqsisuŋaqasri! 
28  Tusraagipsitña nipliqama aullaġniaġnipḷuŋa, aglaan aggitqiŋñiaġnipḷuŋa 
ilipsitñun. Piqpagipiaġniġupsitña quviasrugayaġaluaqtusri aullaġniałłap
kun Aapamun, atakkii Ilaa kamanatluktuq uvamniñ. 29 Tamarrumiŋa pakma 
kilianikkipsi atuummigaluaqnagu ukpiqsritquplusri atuummiḷuni pikpan. 
30 Tarakŋaaglaan uqaaqtuqatigilguiġñiaġipsi, takku nunam marruma aŋala
taa, Tuunġaq, aggiaqsiruq. Ilaa piitchaluaqtuq saŋŋimik akiiḷiḷuŋa, 31 aglaan 
nunam iñuiñ iḷitchuġiraksraġigaat piqpaksriłịġa Aapamik. Taatnaqługu tupi
giraġigiga Aapam tillisipayaaŋa. Makillusri, uvakŋa aullakta!”

Jesus Napaaqtupiatun Ittuq

15 �1 “Uvaŋa atriqaqtuŋa napaaqtupiamik aasrii Aapaga nautchirri
qiraupluni. 2  Ilaan piiġaġigaa akiġupayaaq uvamniittuaq asrirri

raġanġitman, suli nagguksaqługu akiġupayaaq asrirriraġaktuaq asrirrip
saaquplugu. 3  Ilipsi salummakkauŋaniktusri uqałikun uqautigianikkapkun 
ilipsitñun. 4  Piqatautuiñaġitchi uvamni suli uvaŋaptuuq ilipsitñi. Uvamni 
nayuutinġiqsuaŋugupsi asrirriaqaġumiñaitchusri, atriḷugu akiġuq iŋmigun 

asrirritlaitchuaq kisianik napaaqtumi itnami. 5  Uvaŋa atriqaqtuŋa napaaq
tumik, ilipsiasriiñ akiqqutun. Kisupayaaq nayuutiruaq uvaŋni suli uvaŋa 
ilaani, atqunaq asrirriaqaġisiruq, takku sumik iñiqsiyumiñaipiaqtusri pii
ḷḷuŋa uvaŋa. 6 Kiñapayaaq nayuutinġitchuaq uvamni ittuq akiqqutun igitaup
luni tuqulliruatun. Taatnatchich akiqqut katitlugich ikniġmun igittaġigaich 
ikipkaġviksraŋatnun. 7 Ilipsi uvamni nayuutigupsi suli uqałiġikkatka ilipsitñi, 
aasriiḷi qanutchimik pigiyumakkapsitñik iŋiqsruġupsi qaisauniaqtuq ilipsit
ñun. 8  Aapaa kamanautaa qiñiġnaqtitaugisiruq tumigilugu atqunaq savaaq
qallautałiqsi . Taatnatun ukpiqnaqsigiksi maliġuaqtigitilaaqsi uvamnun. 
9 Piqpagikkaġigipsi atripḷugu Aapaa piqpaksriłḥa uvamnik. Nayuutititchi piq
pakkutimni. 10  Tillisitka tupigigupsigik piqpakkutimni itkisirusri, atriḷugup
tuuq uvaŋa Aapaa tillisaiñik tupiksripḷuŋa itmatun piqpakkutaani. 11 Tamat
kuniŋa uqautigipsi quvianaġikkaġa ilipsitñiitquplugu, suli quvianaqaquplusri 
naamaruamik.

12  “Unauvva tillisiga, piqpakkutiyumuusri avatmun atriḷugu piqpaksri
łịġa ilipsitñik. 13  Kiñaunniiñ kamanatluktuamik piqpakkutaitchuq uumakŋa 
iñuum qaitchiłḥaniñ iñuułiġmiñik piqutigiplugich iḷauraani. 14 Ilipsi uvaŋni 
iḷauraaŋurusri tillisitka atuġupsigik. 15  Savaktaaġrunik taiyutqikkumiñai
tchipsi, takku savaktaaġruum iḷisimatlaitchaa ataniġmi suraġałha. Aglaan 
iḷauraanik taiyuutiqaġisigipsi, takku supayaamik Aapamniñ tusraakkamnik 
iḷitchuġipkaġipsi. 16 Ilipsi piksraqtaaġinġitchipsitña, aglaan piksraqtaaġigipsi 
suli nalunaiġusri asrirriaqaquplusri iñugiaglugu suli asrirrituiñaġusri itqup
lusri. Aasrii Aapam qaitchigisigaasri qanusripayaamik iŋiġupsiuŋ attapkun. 
17 Taatnaqhusri taatnaiḷipḷugu tiligipsi piqpakkutitquplusri avatmun.

Nunam Iñuiñ Uumiksriłḥat Maliġuaqtinik
18  “ Nunam iñuiñ uumigikpasri itqaġiraksraġigiksi uumigikkaułiġap

tuuq sivupsitñi. 19 Ilipsi pigipkaġupsi nunam iñuiñun, piqpaginayaġaasri 
pimiktitun iḷiḷusri. Aglaan piksraqtaaġigipsi marrumakŋa nunakuałiġmiñ 
piginġiqsitlusri tamarrumuŋa; taatnaqhuni nunam iñuiñ uumigigaasri. 
20 Itqaġiyumagiksi uqałhich uqautigikkatka ilipsitñun, ‘Savaktaaġruk kama
natluktuaŋunġitchuq ataniġmiñiñ.’ Iliŋisa piyuakkaġigaatŋa, tarrali piyua
ġisigaasripsuuq. Tupigigaich uqauttutitka, tarrali tupigigisigaasripsuuq. 
21 Aglaan iliŋisa taatna irrutigisigaasri piqutigilugu pigipkałiqsi uvaŋnun, 
iḷisimanġitḷugu tuyuġiriga. 22  Aggiñġitchuma suli uqautinġitchupkich patchi
saikkaunayaqtut. Aglaan pakma pisanġitchuuġutiksraitchut killuqsaut
miktigun. 23  Kisupayaam uumigi’amiña Aapagaptuuq uumigipmiraġigaa. 
24 Savaaqaqsimaitchuma akunġatni iñuum iñiqtaġinġaqsimaisaŋanik patchi
saikkaunayaqtut, aglaan qiñianikkaluaqługu iñiqtaġa uumigituiñaġaatŋa 
suli Aapaga. 25 Taamna taatniittuksrauruq taŋiquplugu taimña uqautauruaq 
aglaksimakkaŋa maliġutaksriusraiŋitñi, ‘Uumigigaatŋa patchisaiḷaakun.’

26 “Aglaan ikayuqti aggiqpan, tuyuġiniakkaġma Aapamiñ, Irrusria iḷumu
tuułhum Aapamiqnisauruaq, ilaa uqautiniaqtuq uvapkun. 27 Uqaġigisigipsit
ñapsuuq takku iqataurusri uvamni aullaġniiłhaniñ.

16 �1 “Uqautigipsi tamatkuniŋa ukpiqqutaiqunġitḷusri. 2  Iñuich anitqa
taġisigaasriunniiñ iliŋisa katraġviŋmikniñ. Aa, piviksraq tikitchu

maaqtuq kia iñuum tuqqutchumisi savautriñasrukniaġisiruq Agaayyutmik. 

3  Taatnaiḷiḷugu irrutigisigaasri iḷitchuqsrimaiłịġmikkun Aapamik unniiñ 
uvaŋnik. 4 Aglaan uqautigipsi tamatkuniŋa itqaġitquplugich uqauttutitka ilip
sitñun taimanigu irrutiaqsikpasri taatnaiḷiḷugu. Uqautinġitchaluaġipsi tamat
kuniŋa maliġuaqsiutiqqaaqapsi takku nayuqtuiñaqhusri.

Ipqitchuam Irrutchim Savaaŋa
5 “Aglaan pakma utiġniaqama ilaanun tuyuġirimnun nallipsi apiqsruqtan

ġitmigaatŋa napmuaqsisilaapkun, ‘Napmuŋniaqpich?’ 6  Aasriiñ pakma kili
kapsi aliatchaktusri. 7 Aglaan iḷumutuuruamik nipliutigipsi, iłuatlukkisiruq 
aullałiksraġa. Uvvatakku aullanġitchuma ikayuqtiksrapsi utlaŋnianġitchaa
sri. Aglaan aullaġuma tuyuġigisigiga ilipsitñun. 8  Aasrii aggiġumi iḷitchuġip
kaaqsigisigai iñui nunam nalaunġitḷutiŋ killuqsautikun suli nalaunŋarua
łikunlu atanniiviksrakunlu. 9 Uqautigisigai nalaunġiññiḷutiŋ killuqsautikun 
takku ukpiqsriñġitḷutiŋ uvamnik, 10 suli nalaunŋaruałikun takku Aapamuŋ
niaqtuŋa aasrii qiñitqikkumiñaitchipsitña, 11 suli atanniivikun takku aŋala
tchiruaq marrumani nunami Tuunġaq atannikkauŋaniktuq.

12  “Uqaksraqaġaluaqtuŋa iñugiaktuanik ilipsitñun aglaan pakma kaŋiqsiyu
miñaitchusri. 13  Aglaan Ipqitchuaq Irrusriq iḷumutuułiġmik iḷitchuġipkairuk
sraq aggiġumi, ilaan kaŋiqsipchaaqsigisigaasri iluqaanik iḷumutuuruanik. 
Ilaa uqaġumiñaitchuq aŋalatchiłịqaqmatun iŋmigun aglaan uqautigisigaasri 
tusraakkaġmiñik, suli quliaqtuaġutiniaġaasri sunik tikitchuksranik. 14 Ilaan 
kamanaqtitkisigaaŋa, takku uqaksraġikkaġa quliaqtuaġiniaġaa ilipsitñun. 
15  Iluqaan Aapam pigikkaŋa pigipmigigaptuuq. Taatnaqługu nipliutigigiga 
Ipqitchuamun Irrutchimun quliaqtuaġiniaġnipḷugu ilipsitñun uqaksraġik
kaġa.

Alianaq suli Quvianaq
16 “Sivikisuurami qiñinġisaallakkisigipsitña, aasriiñ kiñuvaaŋagun qiñiaq

siḷgiḷḷuŋa.” 17 Iḷaŋitguuq maliġuaqtaiñ uqaaqsiñiqsut avatmun, “Sumik uqauti
vatigut itnaqami, ‘Akuniisruŋaqasri qiñinġiġisigipsitña aasriiñ taamuunavak 
qiñiaqsiḷgiḷḷuŋa,’ suli itnaqami, ‘Aullaġniaqtuŋa Aapamun’? 18  Qanuutauva 
‘sivikisuuraq’? Uvagut kaŋiqsitḷaitchikput sumik uqautiqałha.” 19 Jesus-ŋum 
kaŋiqsimaplugu apiqsruġułhat taavrumuuna nipliutiniġai, “Apiqsruqtuutivisi 
ilipsitñun sumik qanuutautiqaqtilaaŋanik uqaqama, ‘Akuniisruŋaqasri qiñin
ġiġisigipsitña aasriiñ taamuunavak qiñiaqsiḷgiḷḷuŋa.’ Taamna apiqsruutigisuk
ługu uqaksraqtutigivisiuŋ akunnapsitñi? 20 Uvaŋa nipliutigipsi iḷumutuurua
mik, qiapkaġusriḷu alianniuqtillusriḷu nunam iñui quviatchakkisirut, aglaan 
alianniułiqsi mumikkisiruq quviasrułiġmun. 21 Aġnaq qitunġiuqtuaq auliyau
tipmani nagliksaaġaqtuq tikiumałhagun atniġñam, aglaan annaaniktiqami 
puuyuġaġigaa nagliksaałłi auliyausrima’ami, quviatchagaqtuq iḷaalugruaq 
anipman nunamun. 22  Taatnatun alianniuġutiqaġaluaqtusri pakma aglaan 
qiñitqikkisiḷgitchipsi suli uummatisri quviatchakkisirut, aasrii kia-unniiñ 
iñuum ivayaaġiyumiñaitchaa quvianaq ilipsitñiñ. 23 Taivrumani uvlumi apiq
sruqtaaqsiyumiñaitchipsitña sutigun. Uqautigipsi iḷumutun, Aapam qaitchi
gisigaasri ilipsi iŋiġupsiuŋ qanusripayaamik attapkun. 24  Uvuŋanunaglaan 
iŋiqsruqtanġitchusri sumik attapkun. Iŋiqsruġitchi ilipsiḷi akuqtuiyumuusri 
suli quvianaksraqsi inuŋaitchumuuq.

Akiiḷitñiłḥa Jesus-ŋum Nunam Iñuiñik
25  “Uqautigipsi tamatkuniŋa atrikusrautitigun. Pivik tikitchaġumaruq 

uqaġuiġviksraġa ilipsitñun atrikusrautitigun aglaan uqautitlasrigisigipsi 
kaŋiqsiñaqsiḷugu Aapauruakun. 26 Taimña uvluq tikitpan, iŋiqsruqtaġisigiksi 
attapkun. Uvaŋaunniiñ iŋiqsruutinġitkipsi Aapamun. 27 Uvvatakku Aapam 
piqpagigaasri takku piqpaksripḷusri uvamnik suli ukpiqsripḷugu aggiqsi
małiġa Agaayyutmiñ. 28  Uvaŋa iḷumun aggiqsuami Aapamiñ marrumuŋa 
nunamun. Uvva pakma aullaaqsiḷgitchuŋa maakŋa nunamiŋ utiqsaqłuŋa 
Aapamun.”

29 Maliġuaqtaiñ nipliutiniġaat, “Uvvaliqaa uqałhiñ kaŋiqsiñaqtuq. Pakma 
uqanġitchutinunniiñ atritigun. 30  Uvagut kaŋiqsigikput pakma iḷisimałhiñ 
supayaamik. Inuqnanġitchuq kisumun apiqsruqtaqulutin. Taavrumuuna ukpi
ġigikput aggiqsuaŋułhiñ Agaayyutmiñ.” 31 Jesus kiugai, “Uvvapakma ukpiq
sriḷiqpaalukpisi? 32  Pivik tikiññiaqtuq, tikiumaaniktuqami, iluqasri siamma
yaaqtitaułiksraqsi, atausriukattaaġusri kiñunnapsitñun kisiŋŋuġluŋa. Aglaan 
kisimallapiaq inġitchuŋa, takku Aapaa nayuġaaŋa. 33  Tamarrumiŋa uqauti
gipsi qiñuiññaqaquplusri piqataułłapsigun uvamni. Nunam iñuiñ nagliksaaq
titkisigaasri, aglaan quviatchauġikkitchi. Uvaŋa akiiḷianiksimagiga nunam 
aŋalataa.

Jesus-ŋum Iŋiqsrułha Iŋmigun

17 �1 Jesus taatnaanikami, ilaa aaġluqhuni nipliġñiqsuq, “Aapaaŋ, pakma 
piviksraq tikiumaruq. Kamanaqsipkaġuŋ Iġñiġiñ, Iġñiqpiḷḷi kama

naqsiyumagaatin. 2  Uvvatakku ilvich aŋalatchitḷapkaġiñ iluqaitñik iñuŋnik 
suli qaitchitḷapluni isruitchuamik iñuułiġmik iluqaitñun qaisaġikkaqnun 
ilaanun. 3  Una isruitchuaq iñuułiq itnautauruq, iñuich iḷitchuqsriłịksraŋat 
ilipnik kisivich iḷumun Agaayyutautilaaqnik suli iḷitchuġilugu Jesus Christ 
ilvich tuyuġikkan. 4  Iḷitchuġipkautianikkiga kamanałhiñ nunam iñuiñun. 
Itqanaiŋanikkiga savaaksrirrutigikkan uvaŋnun. 5  Pakma, Aapaaŋ, kama
naqsipkaŋŋa sivuqqapni, kamanautim atriŋanik pigikkaġma itnama ilipni 
nuna iñiqtaugaluaqnaguunniiñ.”

Jesus Iŋiqsruutriłḥa Maliġuaqtimiñik
6  Uvaŋa iḷitchuġipkautigianikkikpiñ iñuŋnun ilvich qaisaqnun uvaŋnun 

marrumakŋa nunamiñ. Ilvich pigiliutigitin, aasriiñ qaitkitin uvaŋnun, aasriiñ 
tupigigaat uqałhiñ. 7 Pakma iḷitchuġigaat suapayaaq qaisan uvaŋnun aggiqsa
łha ilipniñ. 8  Qaitchigitka uqałiġmik qaisaqnik uvaŋnun. Iliŋisa akuqtuqługu, 
iḷitchuġigaat iḷumun aggiqsuaŋułiġa ilipniñ ukpiġiplugu ilipnun tuyuġiłiġa. 
9 Agaayyutigitka tamatkua. Pakma agaayyutinġitchitka nunam iñui, aglaan 
agaayyutigitka tamatkua qaisatin uvaŋnun, takku iliŋich pigigitin. 10 Iluqaan 
uvaŋa piga pigipmigiñ suli iluqaan ilvich piñ uvaŋaptuuq pigigiga, aasriiñ 
kamanałiġa qiñiġnaqtitauruq tamatkunuuna. 11 Pakma utlautiniaqtuŋa 
ilipnun nunami inġiġḷuŋa, aglaan tamatkua inniaqtut nunami. Ipqitchuaq 
Aapaaŋ! Qaunagiyummigitin annautruġlugich saŋŋigikkaŋagun atiġikkaq
pich qaisaġikkapkun uvaŋnun, iliŋiḷḷi atautchiiñauyumuut atriḷugu uvaguk 
atausriułiqpuk. 12  Uvaŋa nayuutinnamni nunami iliŋitñi qaunagigikkatka 

annautruqługich saŋŋiagun atiġikkaqpich, ilvich atchiutigikkapkun. Qauna
gigitka aasrii atausriqunniiñ tammanġitchuq, aglaan taimña iñuk tammaq
tuksrauruaq, Agaayyutim uqałha immiutaupluni. 13  Pakma utlautiyasriruŋa 
ilipnun. Taatnaiḷipḷugu uqaqtuŋa innamni nunami, iliŋich piqaquplugich 
quvianaġikkamnik inuŋaiġḷugu. 14  Qaitchiruŋa uqałiġnik iliŋitñun, aasrii 
nunam iñuiñ uumigigaich, takku piqatiginġiqłụgich nunam iñui atripḷugu 
uvaŋa piqataunġiłịġa nunam iñuiñun. 15  Uvaŋa iŋiqsrunġitchikpiñ piiqulu
gich marrumakŋa nunamiñ, aglaan iŋiġikpiñ qaunagitquplugich piŋiŋnaiġ
ḷugich tuunġaġmiñ. 16  Uvaŋa piqataunġitmatun nunam iñuiñun iliŋittuuq 
piqataunġitchut nunam iñuiñi. 17 Iḷumutuułłapkun ipqiqsimaakkich ilipnun. 
Uqałhiñ iḷumutuuruq. 18  Tuyuġigitka nunamun, ilvittuuq tuyuqaqmatun 
uvamnik nunamun. 19 Iliŋich piqutigiplugich ipqiqsimaaqtuŋa ilipnun, iliŋit
tuuq ipqiqsimaaquplugich ilipnun iḷumutuułikun.

Jesus Iŋiqsruutriłḥa Ukpiqtuaŋuruapayaanik
20  “Agaayyutinġitchitka kisiisa tamatkua, aglaantuuq taipchua ukpiqsri

ruaksrat uvamnik iliŋisa uqałhatigun. 21 Agaayyutigitka iluqaġmiŋ atau
tchisun itquplugich. Aapaaŋ! Atautchisuttuq illich uvaptikni, atriḷugu ilvich 
uvamniitmatun suli uvaŋa ilipni. Taatnatuq atausriuyumuut, taavrumuunali 
nunam iñuiñ ukpiġiagutiyumigaat ilvich tuyuqałhiñ uvaŋnik. 22  Uvaŋa qai
tchigitka atriŋanik kamanałiqpich qaisaqpich uvaŋnun, piqutigiplugu iliŋich 
atautchiiñaułiksraŋat atriḷugu uvaguk atausriułiqpuk. 23 Uvaŋa illuŋa iliŋitñi 
suli ilvich uvaŋni, taavrumuuna iliŋich atausriŋŋuġumuut. Nunamli iñuiñ 
kaŋiqsiyumigaat ilipnun tuyuġiłiġa suli ilvich piqpaksriłḥiñ iliŋitñik piqpak
sripmatun uvaŋnik. 24 Aapaaŋ, tamatkua qaisatin uvaŋnun iqatigisrukkitka 
sumiitchuma iliŋitñun qiñiqquplugu kamanaun pigipkakkan uvaŋnun takku 
ilvich piqpagipluŋa nuna iñiqtauŋaiñŋaan. 25 Nalaunŋaruaq Aapaaŋ! Nunam 
iñuiñ nalugaatin, aglaan uvaŋa iḷisimagikpiñ suli ukua maliġuaqtit iḷitchu
ġigaat tuyuġitilaaġa ilipnun. 26  Iḷitchuġipkaġikpiñ iliŋitñun, suli iḷitchuġip
kapsaaġniaġikpiñ. Tarrali piqpaksriłịq piqpakkutigikkan uvaŋnun uvaŋalu 
nayuutiyumuuq iliŋitñi.”

Jesus-ŋum Tiguraułha

18 �1 Jesus agaayuanikami taavrumani, aullaġniqsuq maliġuaqtiniḷu 
ikaaqługu kuuġuuraq taiñaqtuaq Kidron-mik. Taakmaniaŋani 

inniqsuq nautchiivik. Jesus maliġuaqtiniḷu isiġniqsut taavrumuŋa. ⁠ 2  Judas-
ŋumaasrii, aatchuutigitniktuam ilaanik, iḷisimaniġaa suniitilaaŋa. Uvvatakku 
Jesus-ŋum taruŋautisruuniġai akulaiqłụgu maliġuaqtini tarani. 3  Taatnaq
huni Judas utlautiniqsuq nautchiiviŋmun piqasriqhuni aŋuyyiuqtinik suli 
agaayyuvikpaum qaunaksraiñik, tuyuuplutiŋ qaukłiŋitñiñ agaayuliqsiniñ suli 
Pharisee-ŋuruaniñ, saagaqhutiŋ satkunik suli nanniñik. 4 Jesus-ŋum kaŋiq
simaplugu suapayaaq atuumaniaqtuaq iŋmiñun paaġniġai nipliutiplugich, 
“Kiña pakikpisiuŋ?” 5 Taapkua kiuniġaat, “Jesus Nazareth-miu.” Ilaan kiugai, 
“Uvaŋa taimñauruŋa.” Judas-ŋum, aatchuutigitniktuam ilaanik, qichaqasriq
simaniġai tamatkua pakaktuat. 6 Jesus-ŋum nipliutipmatiŋ, “Uvaŋa taimñau
ruŋa,” tamatkua kiñumuktuqhutiŋ ulġusraaġniqsut nunamun. 7 Jesus-ŋum 
apiqsrutqiŋñiġai, “Kiña pakikpisiuŋ?” Kiuniġaat, “Jesus Nazareth-miu.” 

8  “Uqautianikkipsi ilaaŋutilaamnik. Ilipsi pakakkupsitña, maliġuaqtitka 
aullaqtitchigik!” 9 Taatna nipliutiniġai Jesus-ŋum taŋiqsaqługu nipliutigi
maanikkani itnaiḷipḷugu, “Aapaaŋ, atausriqunniiñ tammanġitchuq qaisaqniñ 
uvaŋnun.” 10 Simon Peter-guuq savikpaqaqhuni, aasriiñ amuliqamiuŋ anaup
luni ilaan siutaiqsiġniġaa taliqpianik tamarrumiŋa qaukłiata agaayuliqsit 
savaktaa, atiqaqtuaq Malchus-mik. 11 Jesus-ŋum nipliutigaa Peter, “Tugvaġuŋ 
satkugikkan puuŋanun. Isrumavich akuqtuġnianġiññasrugalugu uvamnun 
nagliksaaġutiqpak Aapama sivunniaġikkaŋa uvamnun? Uvaŋa nagliksaaġ
luŋa tuquruksrauruŋa. Imiqtaksraġigiga taamna imaŋa qallutim Aapama 
qaisaŋa uvamnun?”

Annas-ŋum Apiqsruqtuiłḥa Jesus-mik
12  Aŋuyyiuqtit piqasriqhutiŋ qaukłiġmiknik suli Jew-ŋuruat qaunaksriŋisa 

tiguniġaat Jesus qiḷiqsruqługu, 13  aasrii sivulliuplugu Annas-muutiplugu ata
niġmun, taataruaŋanun Caiaphas-ŋum. Caiaphas-guuq qauqłiupluni agaa
yuliqsauniqsuaq tamarrumani ukiumi, niŋuagiplugu taavruma Annas-ŋum 
atanġum. 14 Taamna Caiaphas uqautriñiqsuaq qaukłiŋitñik Jew-ŋuruat iłuat
lukkisiñipḷugu atausriq iñuk tuqqutaukpan piqusriġuni iluqaitñik iñuŋnik.

Peter-m Piiḷaaqałha Jesus-mik
15  Simon Peter-m suli atlam maliġuaqtim kiñuagun maliŋniġaak Jesus. 

Taamna atla maliġuaqti, iḷisimaplugu qaukłiata agaayuliqsit, isiġniqsuq 
igluqpaŋanun qaukłiata agaayuliqsit piqatigiplugu Jesus. 16  Peter-li qichaġ
niqsuq tatkiani paami. Taamna atla maliġuaqti, iḷisimaplugu qaukłiata agaa
yuliqsit, aniñiqsuq kiñumun. Itqutiniġaa Peter tatqamuŋa uqatigianikamiuŋ 
niviaqsiaġruk taluliqiri. 17 Taavruma taluliqirim niviaqsiaġruum nipliutiniġaa 
Peter, “Uvva, iḷagivatin maliġuaqtaiñ tatqavruma iñuum?” Peter-m kiugaa, 
“Iḷaginġitchaatŋa.” 18  Alappaaŋupluniguuq savaktit suli qaunaksrit ikniqsuq
hutiŋ aumaniñ qichaġniqsut avataani auksiqhutiŋ iŋmiknik. Peter-m qicha
qasriqamigich, auksiaqsipmiñiqsuq iŋmiñik.

Qaukłiata Agaayuliqsit Apiqsruqtaiłḥa Jesus-mik
19 Qaukłiata agaayuliqsit apiqsruqtuġniġaa Jesus ilaan maliġuaqtaigun suli 

ilaan iḷisauttutaigun. 20 Jesus-ŋum kiugaa, “Uqaġaqtuŋa sagvipḷuŋa kisupa
yaamun. Iḷisautrisruuruŋa Jew-ŋuruat katraġviŋitñi suli agaayyuvikpaŋatni. 
Nipiqanġitchuŋa qanutchiñik iriġaqtuġluŋa. 21 Suvaatami apiqsruqtaqpisitña 
uvaŋa. Apiqsruqsigik tamatkua iñuich tusraaritka sumik uqautiłhat uvaŋnun. 
Iliŋisa iḷisimagaat qanuq uqałiġa.” 22  Taatnaqman Jesus iḷaŋataguuq qaunak
srit patiktiqługu nipliutigaa, “Qanuqhutin itnaiḷipḷugu kiuliqpiuŋ qaukłiat 
agaayuliqsit?” 23  Jesus-ŋum kiugaa, “Uvaŋa nipliġuma qanutchimik nalaun
ŋaiġḷugu uqaut igiuŋ iluqaitñun uvaniittuanun. Aglaan nalaunŋaruamik 
pakma nipliġñiġuma, suvaata patikpiña?” 24 Annas-ŋum tuyuġiniġaa Jesus 
qiḷiqsruutraq Caiaphas-mun qaukłiat agaayuliqsitnun.

Peter-m Piiḷaaqapsaałha Jesus-mik
25 Peter-guuq auksiġugaaġniqsuq ikniġmun aasriiñ iñuich apiqsruġniġaat, 

“Taavruma iñuum iḷaginġitpatin maliġuaqtaiñ?” Peter-m piiḷaaġutiniġai, 

“Iḷaginġitchaatŋa ilaan maliġuaqtaiñ.” 26 Iḷaŋataguuq qaukłium agaayuliqsim 
savaktaiñ, iḷaginikkaŋan taivruma siutaiqsikkaŋan Peter-m, nipliutiniġaa, 
“Qiñinġitpigiñ piqatauplutin ilaani nautchiiviŋmi?” 27 Peter piiḷaalgiññiqsuq, 
“Iḷaginġitchaatŋa.” Taatnaqmiuġlu taimña aqargiqpak qalġuqtaġniqsuq.

Pilate-ŋum Apiqsruqtaiłḥa Jesus-mik
28  Taapkua aullautiniġaat Jesus Caiaphas-ŋum tupqaniñ kavanam Pilate-

ŋum inaanun uvlaatchaurami. Aglaan Jew-ŋuruat isiqataunġiññiqsut tatqa
muŋa agliqsrałikun salumaiġumanġitḷutiŋ iŋmiknik. Piqutigiplugu niġiqatau
łiksraqtiŋ itquplugu niġiqpagvikaami taggisiqaqtuaq Apqusraaqtitaułiġmik. 
29 Taatnaqhuni Pilate anipḷuni uqaqatigityaqtuaġniġai nipliutiplugich, “Sumik 
agvisiqaqpisiuŋ qamna iñuk?” 30  Taapkua kiuniġaat, “Uvagut tikiutinayai
tchikput ilipnun ilaa savvaqłukkataġuni piñġitpan.” 31 Pilate-ŋum nipliutini
ġai, “Tigusriuŋ ilipsitñik atanniqsuġlugu tuvraġlugich maliġutaksrasri.” Jew-
ŋuruat kiuniġaat, “Rome-maġmiut tuqqutchipkaiyumiñaitchaatigut iñuŋmik 
maliġutaksrirrutiptigun.” 32  Taamnaguuq atuummiñiqsuq immiutaupluni 
Jesus uqautigimakkaŋanun qanuq iḷiḷugu tuqqutaułiksraġmigun.

33  Pilate isiġniqsuq kiñumun inimiñun aasrii tuqłuqługu Jesus-ŋum 
apiqsruġniġaa, “Uvva umialigivatin Jew-ŋuruat?” 34  Jesus-ŋum kiuniġaa, 
“Taamna apiqsruutigiviuŋ ilipniłḥiñaq naaga atlat uqautivatin uvapkun?” 
35 Pilate nipliqsuq, “Jew-ŋunasugiviña? Jew-ŋuqativich suli qaukłiŋisa agaa
yuliqsit qaisaġigaatin uvaŋnun. Suruami pivatin?” 36  Jesus-ŋum kiugaa, 
“Uvaŋa umialgunġitchuŋa marrumani nunami. Umialguguma atriḷugu 
umialik marrumani nunami, maliġuaqtitka aŋuyakkayaqtut tigutqunġiḷḷuŋa 
Jew-ŋuruanun. Aglaan aŋalatchiłịġa maakŋaqtaunġipiaqtuq.” 37 Pilate-ŋum 
apiqsrulgiññiġaa, “Ilviñmi umialguvich?” Jesus-ŋum kiugaa, “Tarra, nipliu
tigigiñ umialgunipḷuŋa. Uvaŋa aniruaŋuruŋa suli nunamuktuaŋuruŋa piqu
sriqłụŋa uqałiksrapkun iḷumutuuruamik. Kisupayaam iñuuruam iḷumutuu
łikun naalagaġigaaŋa.” 38  Pilate-ŋum apiqsruġaa, “Suami una iḷumutuułiq?”

Jesus Tuquruksraġuġaat

Pilate-ŋum kiñumun aniḷgitḷuni Jew-ŋuruanun nipliutiniġai, “Uvaŋa paqi
tchiḷguiññiqsuŋa sumik tuqurrutiksraŋanik. 39 Aglaan tuvraqługu atuumira
ġikkaqsi piłḥiñaaġuutigiga patchisaiġiłiksraġa isiqtamik ilipsitñun uumani 
niġiqpagvikaami taggisiqaqtuaq Apqusraaqtitaułiġmik. Ilipsi uvaŋnun 
patchisaiqsitquvisiuŋ umialgat Jew-ŋuruat ilipsitñun?” 40  Taapkua kiugaat 
nipitusriḷḷapiaqhutiŋ, “Taamnaunġitchuaq, pisutlukkikput Barabbas.” Taamna 
tigliŋniaqtauruq.

19 �1 Tarra Pilate-ŋum Jesus tigupkaqługu ipiġaqtuqsiupkaġniġaa. 2-3 Aŋu
yyiuqtit niaquusriġñiġaat kakitḷaġnanik suli atnuġaaqługu umialikta

mik ukiłḥaaġiksaamik aasrii nipliatiaqsipḷugu, “Iñuuqpakkumuutin umialgat 
Jew-ŋuruat.” Suli tikiññiġaat patiktiqataaqsipḷuguasrii. 4 Pilate-ŋum anitqik
huni nipliutiniġai iñuich, “Pakma ilaa annisigisigiga ilipsitñun, iḷitchuġitqu
lugu uvaŋa sumik paqitchiñġiłḥagun atanniusriaksraŋanik pigiiḷiḷugu.” 5 Jesus 
aniñiqsuq niaquutilik kakitḷaġnanik suli umialiktamik atnuġaalik. Pilate nip
liutiniġai iñuich, “Uvva, qiñiqsiuŋ iñuk!” 6 Qaukłiŋich agaayuliqsit suli qau
naksrit qiñiqamitruŋ iġiallaksaġniqsut, “Kikiaktuutisriuŋ sanniġutamun, 

kikiaktuutisriuŋ sanniġutamun!” Pilate-ŋum nipliutigai, “Ilipsi tigulugu kikiak
tuutisriuŋ sanniġutamun. Paqitchiñġitchuŋa agvisiksraŋanik atanniusriaqałik
sraŋan taatna.” 7 Jew-ŋuruat kiuniġaat, “Maliġutaksraqaqtugut uqałiqaqtuamik 
ilaa tuquruksrauplugu takku nipiqaqtuq iġñiġinipḷuni Agaayyutmun.” 8 Pilate-
ŋum tusraa’amigich taatna nipliaruat, ilaa naviasruliḷḷapiaqhuni itqutipkaġni
ġaa Jesus. 9 Aasrii ilaa isitqikhuni tatqamuŋa uqaqsittaaġviŋmun nipliutiniġaa 
Jesus, “Nakiñ aggiqsuami?” Aglaan Jesus kiunġiññiġaa. 10 Pilate-ŋum nipliutil
giññiġaa, “Ilvich uqautisrunġitpiña? Itqaġiuŋ uvaŋa aŋalatchirrutiqałiġa patchi
saiłḥiñauplutin suli kikiaktuutipkałhiñauplutin sanniġutamun.” 11 Jesus-ŋum 
kiugaa, “Pigigiñ aŋalatchiłịq uvapkun kisianik qaisaułhagun ilipnun Agaayyu
tikun. Taatnaqhuni taimña iñuk qaitchiruaq uvamnik ilipnun killuqsautiqaqtuq 
kamanatluktuamik ilipniñ.” 12  Pilate-ŋum tusraa’amiuŋ taamna ilaan annau
tisruliḷḷapiatlukkaluaġniġaa patchisaiġḷugu. Aglaan Jew-ŋuruat iġialaplutiŋ 
kiumaniġaat, “Annaktitchupku una iñuk, Caesar-m Rome-miittuam iḷauraa
ġiyumiñaitchaatin. Kiñapayaaq iŋmiñik ataniġuqtaqtuaq Caesar-m akiḷḷiġigaa 
umialguruam Rome-mi.” 13 Pilate tusraa’amigich tamatkua nipliatit, ilaan anni
siniġaa Jesus aasrii aquvitluni atanġum inaanun, taggisiliŋmun “Iyaġaŋmik 
Natilik,” aasrii Hebrew-tigun taiyuutiqaqhuni “Gabbatha.” 14 Uvluqpaguqtuami 
uvluani paqnałhum niġiqpagvikaamun taggisiqaqtuam Apqusraaqtitaułiġmik, 
Pilate nipliutiniġai Jew-ŋuruat, “Kiikaami, uvva umialiksi!” 15 Tamatkua iñuich 
iġialaplutiŋ kiuniġaat, “Tuqulli! Tuqulli! Kikiaktuutili sanniġutamun.” Pilate-
ŋum apiqsruġniġai, “Uvaŋnun kikiaktuutipkaqtitquvisiuŋ umialigikkaqsi san
niġutamun?” Qaukłiŋich agaayuliqsit kiuniġaat, “Uvagut qaukłiġmik umiali
qaqtugut Rome-mi. Avataagun atlamik umialiqanġitchugut.” 16 Tarra Pilate-ŋum 
qaiññiġaa Jesus iliŋitñun aŋuyyiuqtinun kikiaktuutitquplugu sanniġutamun.

Jesus Kikiaktuutigaat Sanniġutamun
17 Tamatkua iñuich aŋalatkaqsiñiġaat Jesus. Aniñiqsuq akiyaqhuni kikiak

tuutriviks raġmiñik, tikiutiplugu nunamun taiyuutiqaqtuamun “Niaqum 
Saunġanik,” Hebrew-tigunaasrii taiyuutiqaqhuni “Golgotha-mik.” 18  Taapkua 
aŋuyyiuqtit kikiaktuutiniġaat Jesus sanniġutamun, piqasriqłụgu malġuŋnik 
atlaŋnik iññuŋnik kikiaktuutiplugik sanniġutaŋnun avataanun, Jesus qitiq
łiḷiutiplugu. 19 Pilate-ŋum aglaŋniġaa iḷisimmatiksraq aglak aasrii taapkua 
aŋuyyiuqtit iḷipḷugu sanniġutam qulaanun, itna aglalik, “Jesus Nazareth-
miu, umialgat Jew-ŋuruat.” 20 Iñugiaktuat Jew-ŋuruat agliqiniġaat, taamna 
Jesus kikiaktuutikkauvia uŋasriñġitḷuni nunaaqqimiñ. Iḷisimmatiksraq aglak 
aglaksimapluni piñasruiŋutlugu uqautchisigun Hebrew-tigullu Latin-tigullu 
suli Greek-tigun. 21 Jew-ŋuplutiŋ qaukłiŋisa agaayuliqsit itnaġniġaat Pilate, 
“Aglaknagu ‘Umialgatnik Jew-ŋuruat,’ aglaan ‘Taamna iñuk uqaġniḷugu, 
uvaŋa umialigigaatŋa Jew-ŋuruat.’ ” 22  Pilate-ŋum kiuniġai, “Qanuq iḷipḷugu 
uvaŋa aglakkaġa taatna aglaksimagisiruq.”

23  Aŋuyyiuqtit kikiaktuutianikmatruŋ Jesus sanniġutamun, tiguniġaich 
atnuġaaŋi autaagaqsipḷugich sisamaiŋutlugich, atausriuttaaġutiŋ piqatla
sripḷutiŋ, aasriiñ atnuġaaŋa kiluiḷaaq ukiłḥaaq aulaiḷaq qaliġurriaŋumaniq
suq. 24 Aŋuyyiuqtit uqaaqsiñiqsut avatmun, “Aliktusruŋaqnagu una, nalau
tchaaġautigilakput iḷitchuġisaġlugu kimun piginiaqtilaaŋa.” Taatnaqamitruŋ 
immiġñiġaat uqałiq uqautigimaruaq itna,

“Iliŋisa autaaġaich atnuġaatka iŋmiknun,
suli nalautchaaġautigiplugu atnuġaaġa.”�  Psalm 22:18

Aŋuyyiuqtit piñiġaat taamna.
25  Taatnaqtitlugich qichaġniqsut killiŋani kikiaktuutrivium Jesus aaka

ŋalu, suli aakaŋan aniqataa, Mary-lu iḷaqataa Clopas, suli Mary Magdalene. 
26  Jesus-ŋum qiñiqamiuŋ aakani suli maliġuaqti piqpagikkani qichaqatau
ruak, nipliutiniġaa aakani, “Aakaaŋ, tarra iġñiġiñ!” 27 Suli nipliutiplugu 
taamna maliġuaqti, “Tarra ilvich aakan!” Tarakŋaniñaglaan taavruma mali
ġuaqtim iŋmaŋniġaa kiñuniġmiñun.

Jesus-ŋum Tuqułha
28  Jesus-ŋum iḷisimaniġaa, sum iluqani immikkaułha, suli agliqsimaruaq 

uqałiq immianiktitchaqługu nipliġñiqsuq, “Imiġuktuŋa.” 29  Piŋaluguuq 
tamaani inniqsuq imalik siiġñaġluktuamik misruqqumik. Tarra iḷiñiġaat 
misruktaqtaq misruqqumun, aasiiñ akiqqumik israuttusriqłụgu takpichuŋa 
israaġutiplugu qaqłuuknun. 30 Jesus akuqtuqamiuŋ misruġuq nipliġñiqsuq, 
“Tarra naattuq.” Aasriiñ sikitlugu niaquni aniġniŋiġñiqsuq.

Jesus Kapigaat Sanniġaagun
31 Tarra Jew-ŋuruat iŋiġniġaat Pilate, niugaaqtaġukługich tuqunaġiaqup

lugich taapkua aŋutit tuqqutauruat aasrii atqaqtillugich sanniġutaŋitñiñ. 
Taatnaġuŋniqsut takku tikiumapluni tallimmiułiq akunniqsaami iliŋisa nivi
ŋatqunġitlugich timit sanniġutaŋitñi minġuiqsiaġvium uvluani, takku tikiu
maniaqhuni nuimaniqsraq minġuiqsiałiq atlaniñ minġuiqsiałiġniñ. 32  Aŋu
yyiuqtit taruŋaqamiŋ niugaaqtaġniġaich taapkuak avataani Jesus-ŋum 
tuqqutauqatauruak Jesus-kun. 33  Aglaan tikitmatruŋ Jesus iḷitchuġiniġaat 
tuquaniksimałha. Taatnaqługu iliŋisa niugaaqtanġiññiġaat. 34 Aglaan iḷaŋata 
aŋuyyiuqtit kapiniġaa panamiñik Jesus-ŋum sanniġaagun aasrii tarvauvaa 
auglu imiġlu maqiplutik. 35 Iñuk taamna qiñiqtuaq taavrumiŋa iḷisimarriġñi
ġaa ilipsipsuuq ukpiqsritquplusri. Ilaan uqauttutaa iḷumutuuruq, suli iḷisima
gaa uqauttutmi iḷumutuułha. 36 Taatnaiḷipḷugu iñiqtauniqsuq aglausimaruaq 
uqałiġmi immiqłụgu, “Nalliatunniiñ sauniġikkaŋiñ piiyaqtakkauyumiñai
tchut.” 37 Suli atla uqałiq itnaqsimaruaq, “Iliŋisa sukuiġḷugu qiñiġisigaat ilaa 
kapukkaqtiŋ.”

Jesus-ŋum Iḷuvikkaułha
38  Taavruma aquagun Joseph-guuq Arimathea-ġmiu maliġuaqtaupmiñiqsuq 

Jesus-mi nalunautchipḷuni takku iqsimmaġmi Jew-ŋuruanik pipḷuni. Apiq
sruqman Pilate-ŋum pitquniġaa timi, Joseph-ŋumaasrii aullautiplugu. 39 Nico
demus, taimñaptuuq qiñiġiaqtuaq Jesus-mik unnuami, tuvaaqatauniqsuq 
Joseph-mi saagaqhuni tallimakipiatun uqumaisilaaliŋmik tipraġiksautinik 
atlagiiñik atiqaqtuanik myrrh-miglu aloe-miglu. 40 Taapkuak iññuk piñiġaak 
Jesus-ŋum timaa nimiqsruqługu ukiłḥaamik piunġiyaikkusriqsuqsimmaan, 
taatnatun Jew-ŋuruat timimik savaaqaġaġiłhat atripḷugu. 41 Taavrumaniguuq 
nautchiiviŋmi Jesus-ŋum tuqqutauviani inniqsuq nutaaq iḷuviksraq atuqsi
maiḷaaq. 42  Uvvaasriiñ pisigiplugu Jew-ŋuruat paqnaviat, suli taavruma iḷu
viksram qaniłhagun, inillaŋniġaat Jesus taruŋa.

Iḷuviq Iñuitchuaq

20 �1 Uvlaatchaurami aullaġniisautaani akunniqsaam tanuġagugaaq
titlugu, Mary Magdalene iḷuviġmuŋniqsuq aasrii qiñiqługu iyaġak. 

Piiqsimaniqsuq paaŋaniñ iḷuvġum. 2  Aqpaqsruqhuni utlautiniqsuq Simon 
Peter-mun suli atlamun maliġuaqtimun, Jesus-ŋum piqpagikkaŋanun, aasrii 
uqautiplugik, “Iñuich aullautiniġaat Ataniq iḷuviġmiñ. Iḷitchuġinġitchikput 
napmun inillaktilaaŋa.” 3 Peter-lu atlalu taamna maliġuaqti utlautiniqsuk iḷu
viġmun. 4 Iluqatik aqpaqsruqhutik, aglaan iḷaqataan maliġuaqtim uniññiġaa 
Peter tikiḷġaaqhuniasrii iḷuviġmun. 5 Auġrukami qiñiġniġaa ukiłḥaaġiksaaq 
nimiqsruutaa aglaan isinġiññiqsuq. 6 Kiñuagun tikitñami Simon Peter uiyui
ñaqhuni isiġniqsuq tatqamuŋa qiñiqługich aasriiñ ukiłḥaat nallaviani, 7 suli 
ukiłḥaaq nimġutauruaq Jesus niaquanun inillaksimanġiññiqsuq taapkunuŋa 
ukiłḥaanun aglaan imullaksimaniqsuq ilaagun. 8  Taimñali atla maliġuaqti 
tikiḷġaaġaluaqtuaq iḷuviġmun isiqmiñiqsuq, qiñiqługu aasrii ukpiqsripḷuni. 
9 Iliŋik kaŋiqsianilguiññiġaaksuli aglausimaruaq uqałiq itnaqsimaruaq ilaa 
aŋitqikkisiñipḷugu tuqułiġmiñ. 10 Tarakŋa taapkuak maliġuaqtik utiġniqsuk 
aŋiḷaaqhutik.

Jesus-ŋum Sagviłḥa Mary Magdalene-mun
11 Mary-li siḷataani itluni iḷuvġum qianiqsuq. Qiallaġmi auġruaġniqsuq 

qiñiġukhuni iḷuviġmun. 12  Aasrii qiñiqtuq malġuŋnik israġullaŋnik atnuġaa
llaŋnik qatiqtaanik aquppiruak Jesus-ŋum timaan irviani, iḷaqataa niaquan 
tuŋaani aasriiñ iḷaqataa isigaiñ tuŋaatni. 13  Taapkuak nipliutiniġaak, “Marii, 
suvaata qiavich?” Kiuniġik, “Iñuich aullautiniġaat Ataniġa, aasriiñ nalu
giga iliŋitñun napmun inillaktilaaŋa.” 14  Taatnaqqaaqhuni kiŋiaqhuniasrii 
qiñiġniġaa Jesus qichaqtuaqtuaq, aglaan iḷitchuġinġiññiġaa Jesus-ŋuti
laaŋa. 15 Jesus-ŋum apiqsruġniġaa Mary, “Suvaata qiavich? Kiña pakikpiuŋ?” 
Aġnam nautchialiqinasugiplugu nipliutiniġaa, “Iñuuk, aullautigupku uvakŋa, 
uqautillaŋŋa napmun inillaktilaaŋa; uvaŋali aiyumigiga.” 16 Tarra Jesus tuq
łuġaa atqanik, “Marii!” Aġnaq kiŋiaqhuni uqaġniqsuq ilaanun, “Rabboni!” 
(itnautauruaq Hebrew-t uqausriŋisigun, Iḷisautrii!) 17 Jesus-ŋum nipliutitqiŋ
ñiġaa, “Aksiŋñiaqnaŋa takku aullanġitchuŋasuli pakmuŋa Aapamun. Aglaan 
aullaġutin aniaqatiumnun kiligiakkich pakmuŋaġniaġniḷuŋa ilaanun Aapam
nun Aapagikkapsitñunlu, uvaŋa Agaayyutimnun suli ilipsi Agaayyutipsit
ñun.” 18  Mary Magdalene uqautityaġniġai maliġuaqtit qiñiġnipḷugu Ataniq 
suli tamatkuniŋa uqautinipḷuni.

Jesus-ŋum Sagviłḥa Maliġuaqtimiñun
19 Tamarrumani uvlumi unnukman aullaġniisautaani akunniqsaam, mali

ġuaqtit katimmiñiqsut atautchimi kiluusautipḷutiŋ nuyuaqhutiŋ Jew-ŋurua
niñ. Taimmaiñaq Jesus-ŋum tikitḷugich akunaŋiġñiġai nipliutiplugich, 
“Qiñuiññaq ilipsitñun!” 20 Taatnaqqaaqhuni qiñiqtinniġai ikiñiġmiñik argaŋ
miñi suli saniqqamiñi. Tarra maliġuaqtit quviatchaŋniqsut qiñiqamitruŋ 
Ataniq. 21 Jesus-ŋum nipliutitqiŋñiġai, “Qiñuiññaq illi ilipsitñun! Atripḷugu 
Aapam tuyuqałha uvamnik, taatnatuntuuq tuyuġigipsi.” 22  Taatnaqami
gich aniqsaaġviginiġai taapkua maliġuaqtini nipliutiplugich, “Akuqtuqsiuŋ 

Ipqitchuaq Irrusriq. 23  Ilipsi natqiusrimaaġupsigik iñuich killuqsautiŋich nat
qikkaurut, aglaan natqiusrimaanġitchupsigik killuqsautiŋich natqikkaunġi
tchut.”

Jesus Sagviłḥa Thomas-mun
24 Iḷaŋarguuq maliġuaqtit, Thomas-mik taiyuutilik Malġimik, tarani inġiñ

ñiqsuq Jesus tikitman. 25 Atlat maliġuaqtit uqautiniġaat, “Qiñiġikput Ataniq!” 
Thomas nipliutiniġai, “Qiñinġisuaġupkich ikiñiŋi kikiagich argaiñi suli iḷiḷu
gich argatka ikiñiŋanun saniġaani ukpiqsriyumiñaitchuŋa.”

26  Akunniqsaaŋanikhutiŋ kiñuvatigun maliġuaqtit katimalgiññiqsut, 
Thomas piqataupluni taavrumani. Talut umiktuutiqaġniqsut, aglaan Jesus 
akunaŋianilgiññiġai nipliqhuni, “Qiñuiññaq ilipsitñun!” 27 Ilaan nipliutini
ġaa Thomas, “Israutilugich argaktin uvuŋa, qiñikkich argatka, israaġutilu
gich argaktin saniqqamnun. Arguaqtunġiġutin ukpiqsriiñ!” 28  Thomas kiuni
ġaa, “Ilvich ataniġigikpiñ suli Agaayyutigigikpiñ!” 29 Jesus-ŋum nipliutigaa, 
“Ukpiliqpich qiñianikapŋa kisianik? Qanutun quvianaqtigivat tamatkua 
ukpiqsriruat qiñiġaluaqnaŋa.”

Qanuq Pitquriłḥat Ukua Makpiġaat
30 Jesus-guuq iñiqtaqaġniqsuq iñugiaktuanik atlanik quviqnaqtuanik savaa

nik maliġuaqtimi sivuġaatni, aglaksimalutiŋ inġitchuanik ukunani makpi
ġaani. 31 Aglaan tamatkua aglausimarut ukpiqsritquplusri Jesus Christ-ŋuti
laaŋanik Iġñiŋa Agaayyutim, suli iñuutlasritquplusri ukpiqsriłịpsigun ilaanik.

Jesus-ŋum Sagviłḥa Tallimat Malġuŋnun Maliġuaqtimiñun

21 �1 Kiñuagun tamarruma Jesus sagviaqtupsaaġniqsuq iŋmiñik mali
ġuaqtimiñun siñaani narvam taiyuutiqaqtuam Tiberias-mik, uvva 

itnaiḷipḷugu, 2  Simon Peter-lu, Thomas-lu taiyuutilik Malġimik, Nathanael-lu 
Cana-ġmiu Galilee-mi, iġñaglu Zebedee-m suli malġuk atlak maliġuaqtik, 
iluqatiŋ atautchimiinniqsut. 3  Simon Peter nipliġñiqsuq iḷamiñun “Qalliaġ
niaqtuŋa.” Taatnaqman taapkua atlat nipliutipmiñiġaat, “Malikkisigiptigiñ.” 
Iluqatiŋ ikiniqsut umiamun, aglaan unnuaqtutilaaŋani sumikunniiñ qalun
ġiññiqsut. 4  Siqiñġum mayuuraałhani Jesus qichaġniqsuq imġum siñaani 
aglaan maliġuaqtaiñ iḷitchuġinġiññiġaat Jesus-ŋutilaaŋa. 5 Ilaan nipliutiniġai, 
“Iḷiḷgaat, qaluutiqaqpisi?” Iliŋisa kiuniġaat, “Naami.” 6  Ilaan nipliutilgiññi
ġai, “Siŋitchiuŋ kuvraqsi taliqpian tuŋaaŋanun umiapsi, ilipsiḷi qalukkumuu
sri.” Maliġuaqtit siŋinniġaat kuvraqtiŋ aasriiñ payyaksaġniġaat nuqitcha
qamitruŋ umiam iḷuanun takku qaluuvagitḷuni. ⁠ 7 Maliġuaqtim Jesus-ŋum 
piqpagikkaŋan nipliutiniġaa Peter, “Piñña Ataniġiniġikput.” Simon Peter-m 
tusraa’amiuŋ takpiñña Atanġułha, ilaan atitqiksiqamiuŋ atnuġaani mat
taummitchani misiŋñiqsuq taġiumun. 8  Taapkua iḷai maliġuaqtit kilvaġniq
sut umiakun nuqirrutigalugu kuvraq imalik qaluŋnik iliŋich uŋasriuraqhutiŋ 
siñaaniñ, tallimakipiatun apluqpaktaaqhuni urraksrayuŋnaliktun. 9 Iliŋich 
tulakamiŋ, qiñiqtut iknipiamik qaluŋnik uutaliŋmik suli qiñiqhutiŋ qaq
qunik. 10 Jesus-ŋum nipliutiniġai, “Uvuŋautrisitchi iḷaŋitñik qaluich qaluk
tapsi akkuvak.” 11 Simon Peter-m ikitqikhuni umiamun kaliŋñiġaa kuvraq 
siñaanun imalik qalukpaŋnik, tallimakipiaq malġukipiaq qulit piñasrunik 

iñugiaktilaaliŋnik; naagatarra iñugiakkaluaqhutiŋ kuvraŋat alinġiññiqsuq. 
12  Jesus-ŋum nipliutigai, “Uvuŋaġusri niġisitchi.” Nalliataunniiñ maliġuaqtit 
apiqsruġumanġiññiġaa, “Kisuuvich?” Iliŋisa iḷitchuġiniġaat Atanġutilaaŋa
nik. 13  Jesus-ŋum qalliḷaaqhuni tigu’amiuŋ qaqqiaq autaaġniġaa iliŋitñun. 
Taatnatunsuli piñiġaa qaluk. 14 Taavrumani piñatchiġñiġai Jesus-ŋum qiñiq
titałłi iŋmiñik maliġuaqtinun aŋitqiqqaaqhuni tuqułiġmiñ.

Jesus-lu Peter-lu
15 Iliŋich niġianikmata Jesus-ŋum nipliutigaa Simon Peter, “Simon! Iġñiŋa 

John! Piqpagitlukpiña ukunakŋa?” Peter-m kiugaa, “Aa, Ataniiq! Iḷisimagiñ 
uvaŋnun piqpagiłhiñ.” Jesus-ŋum nipliutigaa, “Niġipkakkich ipnaiyaatka.” 
16  Tugliḷiqłụgu Jesus nipliutilgiññiġaa, “Simon! Iġñiŋa John! Piqpagiviña?” 
Peter-m kiugaa, “Aa, Ataniiq! Iḷisimagiñ uvaŋnun piqpagiłhiñ.” Jesus-ŋum 
nipliutilgitchaa, “Qaunagikkich ipnaitka.” 17 Piñatchiqłụgik Jesus-ŋum nip
liutilgitchaa “Simon, Iġñiŋa John, piqpagiviña?” Peter aliatchaŋniqsuq Jesus-
ŋum apiqsruqmani piñasruni atiruamik, “Piqpagiviña?” Aasrii Peter-m kiu
niġaa, “Ataniiq! Iḷisimagiñ suapayaaq. Iḷisimagiñ uvaŋnun piqpagiłhiñ.” 
Jesus-ŋum kiugaa, “Niġipkakkich ipnaitka. 18  Iḷumutuuruamik nipliutigikpiñ, 
nutau’avich tapsiaġiksipḷutin igliġaqtutin napmupayaaġukavich. Aglaan utuq
qaġuġuvich atlam iñuum qiḷiġniaġaatin israaqtillutin aullautilutin aullaġ
vigisrunġisaqnun.” 19 Taatnaqamiuŋ Jesus-ŋum uqautiginiġaa qanutchikun 
tuqułikun Peter-mun kamanaqtinniaqtilaaŋa Agaayyun. Taatnaqqaaqługu 
nipliutiniġaa, “Maliġuaŋŋa!”

Jesus-lu Atlalu Maliġuaqtilu
20  Pete r-m kiŋiaqhuni qiñiġniġaa maliġuaqti Jesus-ŋum piqpagikkaŋa 

maliktuaq. Taimñauniqsuq ikusiksimaaqtuaq qanitluni Jesus-mi nullautchi
qamiŋ suli apiqsruqtuaq, “Ataniiq, kia aatchuutigitniŋniaqpatin?” 21 Peter-m 
qiñiqamiuŋ taamna apiqsruġniġaa Jesus, “Ataniiq! Qanuġniaqpaliuna?” 
22  Jesus-ŋum kiugaa, “Uvaŋa iñuupkaġukkupku aggitqiŋñiałłamnunaglaan, 
suuva taamna ilipnun? Maliŋŋa!” 23  Taamna uqauttutaa siaminniqsuq akun
ġatnun aniqatigiiñun taamna maliġuaqti tuquyumiñaiññipḷugu. Jesus taat
nanġiññiqsuq tuquyumiñaiññiḷugu, aglaan itnałhiñaqhuni, “Iñuupkaġuk
kupku aggitqiŋñiałłamnunaglaan, suuva taamna ilipnun?”

24 Taamna maliġuaqti taamnauruq quliaqtuaqtuaq tamatkuniŋa, sulipsuuq 
aglaktuaq tamatkuniŋa, aasrii nalunġitchikput quliaqtuaġikkaŋan iḷumu
tuułha.

Uqaliqsaaġun
25 Iñugiakkaluaqtuq atla qanusriq Jesus iñiqtaġikkaŋa. Iluqatiŋ aglaksima

lutiŋ atausriukattaaġlugich pimakpata, iluqaniqanu nunam tigummianilgu
nayaitpalukkai aglaich aglakkaukpata. 

1 �1 Aglaktuŋa uumiŋa Theophilus-mun piqpagikkamnun. Sivulliġñi mak
piġaani aglaktuaŋaa suraġałipayaaŋiñik Jesus aullaġniiłḥaniñaglaan 

savaaqałiġmiñik 2  taivrumuŋaaglaan uvlumun Agaayyutim aullautipmani tat
pakmuŋa. Sivuani Jesus aullaġaluaqani ilaan Ipqitchuakun Irrusikun alġaq
sruġai piksraqtaaġikkani uqqiraqtauruksrauplugich. 3 Jesus tuqqutitqaaqhuni 
piqatigiraġigai uqqiraqtit sagviaqtuutigai arguaqtuġnaġumiñaiqłụgu aŋitqi
łḥa malġukipiat uvlut akunġatni, suli Jesus-ŋum uqautiplugich aŋaayuqau
taanik Agaayyutim.

Agaayyutim aullautigaa Jesus Qiḷaŋmun
4 Iḷaatniguuq Jesus-ŋum piqatigilgitñamigich tiliñiġai itna, “Uniññiaqnagu 

Jerusalem aglaan utaqqiyumigiksi aatchuutiksraŋa Aapaa akiqsruutigikkaŋa 
qaitkisiñipḷugu, uqautigikkaġa ilipsitñun. 5 Taimñaguuq John paptaaġutiqaq
tuaq iñuŋnun imiġmik aglaan aquatigun qapsich uvlut paptaakkaugisirusi 
Ipqitchuakun Irrutchikun.” 6 Taapkua uqqiraqtauruksrat katilgitñamiŋ piqa
tigiplugu Jesus apiqsruġniġaat, “Ataniiq! Uvva taavrumani nappatqiŋñiaq
piuŋ aŋaayuqaun Israel-aaġmiunun [umialiqaġumiñaġlugich taimanisun]?” 
7 Jesus-ŋum kiuniġai, “Aapaa kisimi sivunniġisigaa qakugun atuumałiksraŋa. 
Ilaan iḷisimapkaġumiñaitkaa tamanna ilipsitñun. 8  Akuqtuigisirusi saŋŋimik 
taimña Ipqitchuaq Irrusriq aggianikpan ilipsitñun, aasii iḷisimaraugaqsiḷusi 
uvapkun Jerusalem-mi iluqaaniḷu Judea-mi suli Samaria-mi unniiñ nunaaqqi
payaaŋiñi nunam.” 9 Taatnaanikamigich Agaayyutim nuqinniġaa tatpakmuŋa 
iliŋitñun qiñiqtitluni aasii iliŋisa qiñitlaiqsiġniġaat nuviyam puuqtiqmauŋ. 
10 Aullaqtiqman qiñiġugaaqtitlugich tatpakmuŋa, taimmaiñaq malġuk iññuk 
atnuġaallak qatiqtaanik qikaqasiitḷiġñiqsuk iliŋitñun, 11 nipliqhutik, “Galilee-
ġmiut, suvaata qikaqhusi qiñiqniaqpisi qiḷaŋmun? Tamanna Jesus aullaqtuaq 
ilipsitñiñ tatpakmuŋa aggitqikkiłḥitchuq taatnatun ilipsi qiñiqmatun aullaq
man tatpakmuŋa.”

Matthias-ŋum Inaŋiġaa Judas
12  Maliġuaqtit tavrakŋa utiġniqsut Jerusalem-mun iñġiuramiñ taiguutiqaq

tuamiñ Olives-mik uŋasikpaguni inġiññiqsuamiñ nunaaqqimiñ. 13  Tavruŋa 
tikitñamiŋ Jerusalem-mun, iliŋich mayuġniqsut inimun taivrumuŋa irvi
gikkaġmiknun, Peter, John, James, Andrew, Philip, Thomas, Bartholomew, 
Matthew, James iġñiġikkaŋa Alphaeus, Simon-lu Zealot-ŋuruaq, suli Judas 
iġñiġikkaŋa James-ŋum. 14  Iluqaġmiŋ katiniqsut akulaiqłụgu iŋiqsruġvik
sraġmiknun piqasiqhutiŋ aġnanik suli Mary-mik aakagikkaŋanik Jesus 

nukatchiaŋiñiglu. 15 Ikituurat uvlut aquatigun ukpiqtuat katimaniqsut, talli
makipiaq iñuiññamik iñugiaktigiyuŋnaqhutiŋ. Peter-m makitluni nipliu
tiniġai, 16  “Aniqatiumaaŋ, Ipqitchuam Irrusim uqaqtinniġaa David makpi
ġaaŋiñi Agaayyutim. Uqaġiniġaa Judas-kun sivuani atuumagaluaqtitnagu 
ilaan savaaqałiksraŋa, taamna Judas sivulliuruaq tiguriruksranik Jesus-mik. 
17 Judas iḷaugaluaqtuaq uvaptikni atakkii Jesus-ŋum piksraqtaaġikkaŋa sava
qatigitquplugu uvaptikni. 18  Judas-ŋum aatchuutigianikamiuŋ Jesus akiññak
taaqaġniqsuq maniŋñik. Taavrumiŋaasiiñ tauqsiġñiqsuq nunaviñiġmik ilaan 
iḷuviġikkaġmiñik. Tavrani katakami iluqani iḷua qaaġniqsuq. 19 Iluqaġmiŋ 
iñuich Jerusalem-mi ittuat tusaaniġaat, aasii iŋmiŋ uqaġmikkun taiguusiġ
niġaat Judas-ŋum tuqquvia Akeldama-mik (mumiutiqaqtuamik nuna augum 
maqqivia). 20 Agaayyutim makpiġaaŋani aglausimaruaq Psalms-ni itna,

‘Ilaan tupqa iñuiġumauq iññitqikkumiñaiġuni.’�  Psalm 69:25
Aglausimaruaqsuli,

‘Atlamik iñuŋmik inaŋiqsiqaġumauq savaaŋa.’�  Psalm 109:8
21-22  Taatnaqługu iñuk inaŋiutiruksrauruq Judas-ŋum savaaŋanun. Taamna 
iñuk ittuksrauruq aullaġniimaruaq uvaptikni aasiisuli iḷisimarautlasiruaq 
aŋitqiłḥagun Atannapta Jesus. Ilaa piqatigisimakkaqput John-ŋum quliaqtua
ġipmauŋ paptaaktitchiłłịsuli nayuqtigisimakkaqput uvlumunaglaan Agaayyu
tim aullautipmauŋ Jesus pakmuŋa qiḷaŋmun.” 23 Iliŋich nalunaiġiñiqsut mal
ġuŋnik iññuŋnik Joseph-miglu taiguutiliŋmik Barsabbas-mik atiqaqmiruaq 
Justus-mik suli Matthias-miglu. 24 Aasii agaayuniqsut itnaqhutiŋ, “Ataniiq! 
Ilvich iḷisimarauŋuruatin uummatiŋitñik iñupayaat, taatnaġlugu tikkuaġu
tillaŋniaqtigut nalliaknik piksraqtaaqaġuvich. 25  Taamna uqqiraqti inaŋiu
tiyumuuq Judas-mun atakkii unisaġigaatigut aullaqhuni piksraqtaaġmiñun.” 
26  Taatnaqqaaqhutiŋ tigusiñiqsut attak ilaqataaknik. Taatnaqmata Matthias 
piksraqtaaŋuniqsuq aasii iḷaliutikkaupluni qulit atautchinun uqqiraqtinun.

Ipqitchuaq Irrusiq Tikitchuq

2 �1 Uvluġġuuq taiguutilik Pentecost tikiumapman iluqatiŋ ukpiqsriruat 
katimalgiññiqsut. 2  Taimmaiñaq iliŋisa tusaagaqsiḷiġniġaat siiġruktuaq 

pakmakŋa liilaa anuqłiqpaktitmatun. Taamna siiġruktuaq tusaġnaqsiñiqsuq 
iluqaani inimi. 3  Iliŋich qiñiaqsiñiqsut ikniġmik liilaa qiññaliŋnik uqqatun 
siamitlutiŋ iñupayaanun. 4 Ipqitchuam Irrusim aŋalatkaqsiñiġai iluqnaaqłu
gich. Taapkua iñuich uqaaqsiñiqsut atlakaaġiiñik uqqiqhutiŋ, taatna kaŋiqsi
ñaqsipḷugich Ipqitchuam Irrusim uqaqupmatiŋ. 5 Tavraniguuq Jerusalem-mi 
Jew-ŋuruat iñuuniaqtut nunaaqqipayaaŋiñiñ nunam taluqsriruat Agaayyut
mik. 6 Tusaakamitruŋ siiġruktuaq iñugiaktuat iñuich katiniqsut taapkunuŋa. 
Iluqatiŋ qanuġviiġñiqsut tusaakamisigik taapkua uqaqtuat kaŋiqsiñaqsipḷutiŋ 
sumiugiisigun uqqatigun. 7 Quviġutchallapiaqhutiŋ uqaaqsiñiqsut, “Tamatkua 
uqaqtuat Galilee-ġmiuŋurut, amii? Qanuqhutiŋ ukua uqaqpat uqaptiknik? 
8  Naagaunniiñ kaŋiqsitḷanigivut uqaqmata uqausiḷḷaaptigun iñuguqniałłapti
gun. 9 Uvagut Parthia-ġmiut, Media-ġmiut, Elam-miut, Mesopotamia-ġmiut, 
Judea-ġmiut, Cappadocia-ġmiut, Pontus-miut, Asia-ġmiut, 10  Phrygia-
ġmiut, Pamphylia-ġmiut, Egypt-miut. Uvagut iñuich nunaaqqimiñ Cyrene-
miñ nunami Libya-mi, suli iglaat nunaaqqimiñ Rome-miñ, 11 suli Crete-
taġmiut Arabia-ġmiutlu. Aniŋaruaguut Jew-ŋupluta aasiiñ mumiksuaguut 

Jew-ġuqsimaaqhuta—iluqapta tusaagivut kaŋiqsipḷugiḷḷu tamatkua uqaqmata 
kamanaqtuatigun Agaayyutim iñiqtaigun.”⁠ 12  Quviġutchallapiaqamiŋ kaŋiq
sitḷaiqhutiŋlu apiqsruqtautiniqsut avatmun, “Qanuutauva una?” 13 Iñuiḷḷiasiiñ 
iḷaŋich mitautigiplugich ukpiqtuat uqaaqsiñiqsut, “Ukua imiliḷḷapiaqsimaplu
tiŋ piñiqsut.”

Peter-m Uqautriłḥa Iñuŋnik Tavrani
14 Taatnaaqsipmata Peter makittuq piqasiqhuni uqqiraqtiqatmiñik kiutyaq

ługich. Nipitusipḷuni nipliutiniġai, “Jew-ŋuqatiptaa suli iñuuniaqtuasii Jeru
salem-mi, naalaġniḷḷaksitŋa! Nalupqinaiġḷugu uqautiuraallaglapsi taavruma 
suutautilaaŋanik. 15 Ukua imiliqsauŋuŋitchut isumałłapsisun atakkii uvlaa
ŋusugaaqtuqsuli. 16  Taamna atuumaruaq Joel-ŋum sivuniksriqirim uqauti
gikkaŋa itna,
	 17	‘Agaayyun uqaqtuq, itnaiḷiḷugu itkisiruq aqulliġñi uvluni,

Uvaŋa siamitkisigiga Irrusiġikkaġa iluqaitñun iñuŋnun,
Iġñasi suli panigikkasi sivuniksriqiaqsigisirut,

nutaaġikkasi qiñiqquuraaliġutiŋ
suli utuqqanaasi siññaqtuqtaġutiŋ;

	 18	aa, kuvviqigisigitka savaktitka aŋutitlu aġnatlu Irrusiġikkamnik 
taipkunani uvluni
aasii sivuniksriqiaqsiḷutiŋ.

	 19	Qiñiqtitkisigitka quviqnaqtuat qiḷaŋmi
suli atlayuaġnaqtuat nunami,
auglu ikniġlu suli itchialaruaq,

	 20	siqiñiqunniiñ tanuġaaqsiḷugu unnuatun
unniiñ tatqiq kaviqsaaġuġlugu auktun
sivuani kamanallapiaqhuni uvluan Atanġuruam tikiumałiksraŋa.

	 21	Taipkunaniasii kisupayaaq tuqłuqpan Agaayyutmun
ilaan anniqsuġisigaa.’�  Joel 2:28‑31

22  “Israel-aaġmiut, naalaġnisitchi uqałłamnun! Jesus Nazareth-miñ aŋutau
ruq Agaayyutim tilikkaŋa. Agaayyutim savaaġipkaġaa saŋŋiqaqhutiŋ atla
yuaġnaqhutiŋlu qiñikkiqsuutinik. Qiñiġisi nalupqinaiqłụgu iḷisimaplugich 
tamanna atakkii atuummipḷuni maani akunnapsitñi. Taavrumuuna iḷisimap
migiksipsuuq Agaayyutmun tuyuġiłha. 23  Ilipsi aŋalataksrirrutigigiksi Jesus 
sumiuŋuruanun tuqqutitlugu kikiaktuutipkaqługu sanniġutamun. Aglaan 
Agaayyutim pisułiġmigunlu iḷisimałiġmigunlu sivunniuŋanikkaŋa taatna. 
24  Aglaan Agaayyutim makititnamiuŋ tuqułiġmiñ pituiqłụgu iñuułiġmun. 
Jesus tuqqutqikkumiñaitchuq atakkii ilaa nayuutiyumiñaitchuq iḷuviġmi 
tuquŋaruapayaatitun. 25 Taivruma David-ŋum uqautiginiġaa itna,

‘Uvaŋa qiñiġiga Atanġuruaq sivuqqamni ataramik.
Ilaa taliqpimniitluni
aasiiñ tunŋalguruŋa ilaani iłuiḷḷiuqama.

	 26	Taatnaqługu uummatiga quviasuktuq, suli nipiqaqtuŋa quviasułiġmik.
Tuqugisigaluaŋŋaġmaunniiñ niġiugaġigiga nalupqinaiqłụgu,

	 27	Agaayyuun, unitchumiñaitchiñ iñuusiġa iḷuviġmun,
naagaqaa timaa savaktivich piunġiġniaqulugu.

	 28	Urriqsuutriruasii uvamnun apqutmik iñuuniaġviksramnik,

aasii quviasukkisiruŋa atakkii nayuutipluŋa ilipni.’�  Psalm 16:8‑11
29 “Aniqatiut, uvaŋa uqautiraksraġigipsi nalupqinaiġḷugu sivulliaptigun 

David-kun. Ilaa tuqupman iḷuviġaat, aasiiñ iḷisimagaat iḷuvġa marrumuŋaa
glaan uvlumun. 30 Ilaa sivuniksriqirauruaq suli kaŋiqsimaplugu Agaayyutim 
akiqsruutigikkani iŋmiñun, Agaayyutim nalupqinaiqsruutinikkaŋa David-
ŋum kiŋuviaŋiñ iḷaŋat ataniġuqtitkisiñipḷugu iŋmisun. 31 David-ŋum qiñiq
quuraaġiniġaa qanuq Agaayyutim aŋipkatqiłịksraŋa anniqsuqti akiqsruuti
gikkaŋa taamna Christ uqautigiplugu itnaqhuni, ‘Agaayyutim uniŋitchaa ilaa 
iḷuviġmun suli timaa piunġiŋitchuq.’ 32  Taamna Jesus Agaayyutim aŋitqiksit
kaa iḷuviġmiñ, aasii uvagut iḷisimaraurugut taavrumuuna. 33 Agaayyutim ilaa 
taliqpiŋmiñuktitkaa kamanaqsipḷugu suli qaitchipḷugu Ipqitchuamik Irrusiġ
miñik Aapami akiqsruutigikkaŋatun aasiiñ Jesus-ŋum qaitchipḷugu uvaptik
nun. Tamanna akuqtuġikput pakma, taatnamik qiñiaqsigiksi tusaaplugulu 
savaaqsipman uvaptigun. 34 David iŋmi timituummaġmi pakmuŋaqsimaitka
luaqtuq, aglaan nipliġñiqsuq,

‘Agaayyutim nipliutiniġaa Ataniġa,
Aquvittin kamagiviksraułipnun,

	 35	aquppiłł̣ạpni uumiksritin aŋalataksrirrutigigisigitka ilipnun.’� Psalm 110:1
36  “Aasiiñ Israel-aaġmiupayaasii iḷitchuġiraksraġigiksi nalupqinaiġḷugu, 

taamna Jesus kikiaktuutikkaqsi Agaayyutim inillakkaa ataniġuqługu suli 
anniqsuutauplugulu.”

37 Taapkua iñuich tusaakamitruŋ Peter-m uqautigikkaŋa iłuiḷḷiuġniqsut. 
Apiqsruġniġaat Peter-lu atlatlu uqqiraqtit, “Aniqatiut, Qanuġisiñiqpisami?”

38  Peter-m uqapsaaġniġai, “Nunuuraliġusi mumigitchi killuqsautipsit
ñiñ. Suli atausriukattaaġusi paptaaqtittitchi ukpiqsririġuġusi atqagun Jesus 
Christ. Agaayyutimli natqiutiyumagaasi killuqsautipsitñiñ, aasiiñ ilaan 
aatchuġisigaasi Ipqitchuamik Irrusimik. 39 Taamna Agaayyutim akiqsruu
tigikkaŋa tuŋaaqaqtuq ilipsitñun qitunġapsitñunlu iluqaitñunlu ittuanun 
uŋasiksuami, iñuich iluqaisa Atanġuruam Agaayyutipta tuqłuġai iŋmiñun.” 
40  Peter uqaqtuq iñugiaktuanik atlanik uqałiġnik. Aasiiñ ilaa naatchiqami 
itnaqługich, “Annautillaksaġniaġitchi ilipsitñik anasiñŋuqsautmiñ tikiññiaq
tuamiñ pigiitchuanun iñuŋnun tuqqutchiruanun Jesus-mik.” 41 Iñugiaktuat 
ukpiqsriñiqsut uqałiġmik suli paptaaqtitlutiŋ, iñuk 3,000-yuŋnaq iḷaliutiniq
suq ukpiqsriruanun tamarrumani uvlumi. 42  Iliŋich iḷisaaqaaqsiñiqsut uqqi
raqtiniñ, aasii piqasiqsuutiniqsut niġiqatigiikhutiŋ suli iŋiqsruqatigiikhutiŋ.

Qanuq Ukpiqtuaŋuruat Piqatigiiłḥat
43  Uqqiraqtit iñiqtaqaġniqsut iñugiaktuanik quviqnaqtuanik savaanik, 

naagaunniiñ iñupayaat ikpigiagutiniġaat Agaayyutim savaaqałha uqqiraq
titigun. 44 Iluqaġmiŋ ukpiqtuat atautchimiiyusiñiqsut suli piqaqtirrutiplutiŋ 
suuraġmikkun avatmun. 45 Inuqsriuliqamiŋ tunisiñiqsut nunautmiknik suli 
suuramiknik, aasiiñ autaaqługich piññaktaatiŋ iluqaitñun inuqsriuqtuanun. 
46  Uvlutauġaġipman iliŋich katraġniqsut agaayyuvikpaŋmun. Niġiraġaġniq
sut atautchimi kiŋuniqmikni, aasiiñ niġikamiŋ quviasukhutiŋ pisuiḷḷapiaq
hutiŋlu. 47 Iliŋisa quyaraġigaat Agaayyun, aasiiñ atlat iñuich nakuaġigaich 
ukpiqsriruapayaat. Suli uvluġaġipman Atanġum iḷaniktuuqtinniġai iñuŋnik 
ukpiqtuaŋuruanun tamatkuniŋa anniqsukkaġmiñik.

Peter-m Iłuaqsipkaiłḥa Pisutlaiḷaamik

3 �1 Iḷaatniguuq Peter-lu John-lu utlautiniqsuk agaayyuvikpaŋmun, iñuich 
iŋiqsruġviat tikitmałhani. 2  Agaayyuvikpaŋmi paaqaġniqsuq taggisiliŋ

mik Piññaqnaqtuamik. Tavraniguuq aŋun una aquppiraqniqsuq pisunġaŋi
tchuaq aniñiġmiñaglaan. Uvluġaġipman iḷamiñun tavruŋautipkaġaġniqsuq 
taavrumuŋa paamun iŋiqsruġviksraġmiñun maniuranik iñuŋniñ isiqtuaniñ 
agaayyuvikpaŋmun. 3  Peter-mlu John-ŋumlu apqusaaqmakni isiaqsipḷutik 
agaayyuvikpaŋmun iŋiġniġik aatchullałiksraġmigun maniŋmik. 4 Taapkuak 
kiŋiaqamitku iriġruiñaaqługu Peter-m nipliutiniġaa, “Qiñiqtiguk!” 5  Taav
ruma iñuum qiñiaqsiñiġik niġiukhuni aatchuusiaksraġmiñik iliŋikñiñ. 
6  Peter-m nipliutiniġaa, “Maniitchuŋa suuramikunniiñ aglaan aatchuġnia
ġikpiñ pigikkamnik, atqagun Jesus Christ Nazareth-mium pisuqugikpiñ.” 
7 Peter-m tigukamiuŋ taliqpiagun makitquplugu, taimmaiñaq aŋutiqniam 
niuŋi sayaniktiġniqsuk. 8  Nutiŋniqsuq qikaqtiqhuniasiiñ pisuaqsipḷuni. Ilaan 
isiqatiginiġik Peter-lu John-lu agaayyuvikpaŋmun pisukhuni misigaqsim
maġmi quyyasimmaan Agaayyun. 9 Iñuich tavrani qiñiġniġaat pisukługu 
quyammaġmi Agaayyutmik. 10 Iñupayaat iḷisaġiniġaat iŋiularauplugu aquppi
suuruaq agaayyuvikpaum paaŋani taggisiliŋmi Piññaqnaqtuamik. Iluqaġmiŋ 
quviġutchallapiaġniqsut taavrumuuna atuumaruakun taavrumuŋa aŋutmun.

Peter-m Quliaqtuałha Agaayyuvikpaŋmi
11 Iñuitguuq qiñiqamitruŋ pisutlasipkakkauruam saqunaurapayaaŋak Peter-

mlu John-ŋumlu aupiłłạutiginiġaat, aasiiñ qiñiġiaqługich katimmaviŋmun 
taggisilikkun Solomon. 12  Peter-m qanuġviiqsuat qiñiqamigich nipliutini
ġai, “Israel-aaġmiut, qanuġmi taamna quviġutchautigivisiuŋ qiñiqpaaqsip
ḷutaasiiñ? Uvaguk pisutlasipkaŋitkikpuk manna aŋun saŋŋiptikkun naaga
qaa ukpiqsriłłạptikkun. 13  Aglaan Agaayyutaata sivulliapta Abraham-ŋumlu 
Isaac-ŋumlu Jacob-ŋumlu iłuaqsipkaġaa manna aŋun Jesus-kun, aasiiñ taav
rumuuna ilaan kamanaqtitkaa iġñiñi Jesus. Ilipsi qaitkiksi Jesus aŋalatinun 
pigiitchuanun suksraaqługu sivuġaani Pilate-ŋum sivunniutianikmauŋun
niiñ patchisaiġukługu. 14  Ilaa iluqnauqsimaruaq Agaayyutmun nalaunŋa
ruaġlu naagasuli ayakkiksi, iŋiqsruqługu Pilate pituiġitquplugu iñuaqtuqti
mik. 15  Taatnałłapsigun tuqqutkiksi taamna qaitchiruaq iñuułiġmik aglaan 
Agaayyutim aŋitqiksitaŋa tuquŋaruaniñ. Uvagut iḷisimarriqsimmaaġikput 
taamna. 16  Turviqaqhuni atqanik Jesus-ŋum manna pisutlaiḷaaq qiñikkaqsi 
iḷisimakkaqsiḷu mamititkauruq. Taamna aŋun ukpiqsriñiqsuq Jesus-ŋum 
atqanik, taatnaqługu iłuaqsikkauruq sivuqqapsitñi.

17 “Aniqatiumaaŋ, iḷisimagaluaġmigiga una, ilipsiḷu sivulliuqtituummap
siḷu qaitkiksi Jesus sumiuŋuruanun aglaan nalugiksi suvaata taatnatun 
irrutriłịqsi Jesus-mik. 18  Agaayyutim iŋiḷġaan uqaġikkaŋa iluqaisigun sivu
niksriqirimigun akiqsruutauruaq anniqsuqti nagliksaaqtuksraunipḷugu, 
aasiiñ ilaan taatnaqtitkaa. 19 Aasiiñ mumigitchi suli saallusi Agaayyutmun, 
ilaanli piiġumagai killuqsautigikkasi. 20  Taatnaġupsi Atanġum sayyaaġik
sipkaġisigaasi irrutchipsigun. Taivrumani ilaan tuyuġitlayumagaa Jesus 
annautriksraqtaġianikkani ilipsitñun. 21 Taamna Jesus qiḷaŋmi ittuksrau
ruq taivrumuŋa uvlumun supayaat nutaaġułiksraŋatnunaglaan, Agaayyutim 

ipqitchuat sivuniksriqiraiñ uqautigipmatun iŋiḷġaan. 22  Moses-ŋum nipliu
tiginiġaa, ‘Agaayyutim Atanipsi tuyuqaġisigaasi sivuniksriqirimik, atriḷugu 
tuyuqałłi uvamnik; taimña itkisiruq iñupsitñiñ. Ilipsi naalaġniraksraġigiksi 
supayaamik uqautikpasi. 23 Kiñapayaaq naalaġniŋitkumi sivuniksriqirim nip
liutigikkaŋanik iḷauyumiñaitchuq Agaayyutim iñuiñi suli piyaqqukkaugisip
ḷuni.’ 24 Iluqaġmiŋ atlat sivuniksriqirit Samuel-miñaglaan uqaqsritkaumaruat 
uqautigigaich makua nayukkavut uvlut. 25 Atuumaruaq uglupak atuumaruq 
pisigiplusi, ilipsi kiŋuviaġikkaŋasi Abraham-ŋum. Agaayyutim akiqsruġaa 
qitunġanik, suli sivuniksriqirit uqautigaatigut taavrumiŋa akiqsruutmik, itna, 
Uvaŋa piḷiutiqaġisigitka iluqaisa iñuich nunami kiŋuviaġikkaptigun. 26 Taat
naqługu Agaayyutim aŋitqiksitmauŋ savaktini Jesus tuyuġigaa ilipsitñun 
sivulliuplugu ikayuġukhusi mumigusiḷu pigiiḷiqiłiġikkapsitñiñ.”

Peter-mlu John-ŋumlu Apiqsruqtukkaułhak Uqaqsittaaġviŋmi

4 �1 Peter-lu John-lu uqautrisugaaqtitlugik iñuŋnik agaayuliqsit suli qau
naksria agaayyuvikpaum piqasiqhutiŋ Sadducee-ŋuruanik tikiññiqsut. 

2  Iliŋisa iłuagiŋiññiġaich uqqiraqtik iḷisautripmaknik Jesus aŋitqiŋñipḷugu 
tuquŋaruaniñ, taamnaasiiñ iḷitchuqqutaupluni tuquruat aŋitqikkisiłḥatnun. 
3 Tigupkaġniġaich isiqtaupkaqługik isiqsiviŋmi unnuapak unnuaġuqhunikii. 
4  Aglaan iñugiaktuat tusaaruat uqautaaknik ukpiqsriñiqsut, iñugiaktilaa
liyuŋnat 5,000-mik aŋutiłhiñat. 5  Uvlutqikman Jew-ŋuruat sivulliuqtiŋiḷḷu 
sivulliuqtiġruatlu aglaliqiritlu katiniqsut Jerusalem-mi. 6 Annas-tuuq qaukłiat 
agaayuliqsit itmiñiqsuq suli Caiaphas-lu John-lu Alexander-lu piqasiqhutiŋ 
atlanik ittuanik qaukłium agaayuliqsim iḷaiñiñ. 7 Taapkua Peter-lu John-lu 
itqutipkaqamisigik apiqsruqtaaqsiñiġaich, “Qanuqługu iłuaqsipkaqpitku 
taamna aŋun? Qanutchimik saŋŋiqaqpisik? Kia atqagun taamna pivitku?” 
8  Peter-m aŋalatiqaqhuni Ipqitchuamik Irrutchimik kiuniġai, “Sivulliuqtau
ruasii sivulliuqtiġruaŋuplusi, 9 Suvaatatai tamarrumani uvlumi uqaqsittaa
ġutikkauviñuk ikayuiłłạptigun taavrumiŋa pisutlaiḷaamik iłuaqsipkakkaptik
nik? 10 Iluqasi suli Israel-aaġmiupayaat iḷisimaraksraġigiksi una, Saŋŋiqaqtuq 
atiġikkaŋagun Jesus Christ Nazareth-mium kikiaktuutikkaqsi aasiiñ Agaa
yyutim aŋitqiksitlugu tuquŋaruaniñ. Taatnaqługu taamna aŋun qikaqtuq 
iłuaqsikkaupluni sivuqqapsitñi. 11 Taamna Jesus taimña Agaayyutim uqałhiñ 
uqautigikkaŋat itna,

‘Uyaġak tuppirit ayakkaŋat,
taamna uyaġak piitchuiḷḷapiaġaqtuq tuppirauni.’�  Psalm 118:22

12  Aasiiñ Agaayyun atchiiruq atautchiłḥiñamik iluqaani nunami taavru
muuna atikun anniqsuġumiñaqsipḷuta. Taamna anniqsuqti Jesus Christ 
kisimi ittuq.”

13  Tarra uqaqsittaaqtitchirit quviġutchaŋniqsut qiñiqamisigik Peter-mlu 
John-ŋumlu taluqsrautaisilaaŋakniglu iḷisaqsimaisilaaŋakniglu. Iḷisimagaich 
piqataułhak Jesus-mi. 14  Aasiiñ qiñiġniġaat aŋun iłuaqsikkauruaq qikaqa
taułha Peter-miḷu John-miḷu. Taatnaqhutiŋ nipliḷguiññiqsut akikŋaġlugik. 
15 Taatnaqqaaqhutiŋ aniḷḷaquniġaich uqaqsittaaġviŋmiñ, aasiiñ anipmaknik 
sivunniuqtaullakhutiŋ itna: 16  “Qanuġlugik atanniġisivisigik ukuak aŋutik? 
Jerusalem-miupayaat iḷitchuġianiŋniġaat atlayuaġnaqtuaq iłuaqsipkai
łịq atuumakkaŋa taapkuŋnuuna, aasiiñ naagaaġumiñaitkikput. 17 Aglaan 

siamitquŋitḷugu marrumani tusaayugaaq iñuŋnun, taatnaġuta aniqsraaqtuġ
lavut uqatqiquŋiḷḷugik kimununniiñ taavrumuuna Jesus-kun.” 18  Taatnaiḷip
ḷugu sivunnianikamiŋ iñiqtiġniġaich quliaqtuaquŋitḷugik Jesus-kun iñuŋnun 
sumiunniiñ naagaqaa itqautitqiquŋitḷugich taavruma atqanik. 19 Aglaan Peter-
mlu John-ŋumlu kiuniġaik, “Nalliqsi tupiginaġayaqpisigu? Ilipsi naagaqaa 
Agaayyun? Nalliak nakuaġitlukpauŋ ilaan? Sivunniqsiuŋ taamna! 20 Uqau
tigiŋaiġumiñaitkikpuk sua qiñikkaqpuk tusaakkaqpuglu.” 21 Aniqsraaqtut
qianikamisigik aasiiñ pilitlugik agvisiksraitḷutiŋ anasiñŋuqsalguiññiġaich. 
Iqsigipḷugittuuq iñuich atakkii iñupayaat kamaksriḷḷapiaqhutiŋ Agaayyut
mik tamarrumuuna atuumaaniktuakun pisutlaiḷaamun. 22  Taamnaguuq aŋun 
quviqnaqtuakun iłuaqsipkakkauruaq malġukipiaġuaniksimaruaq.

Ukpiqsriruat Iŋiqsruutriłḥat Taluqsrautaiłịġmik
23  Taapkuagguuq Peter-lu John-lu anipkapqauraqmatik utiġniqsuk ukpiq

tuaŋuruaqatiumiknun uqautiplugich qanuq qaukłiata agaayuliqsit suli sivu
lliuqtiġruat sivunniułhatnik. 24 Iliŋisa tusaakamitruŋ agaayuqatiqaġniqsut 
itnaqhutiŋ, “Kamanaqtuatiin atanġuruaq, iñiqsiruatiin iluqaanik qiḷaŋmiḷu 
nunamiḷu taġiumiḷu. 25  Aasiiñ ilvich uqaqtuatin Ipqitchuakun Irrutchikun 
sivulliaqput David savaktigikkan uqaqman itna,

‘Suvaata Jew-ŋuŋitchuat qinnakpat?
Suvaata iñuich sivunniuqpat imaiḷaanik?

	 26	Umialgi nunaaqqipayaani sivulliuqtillu paqnaniġaich aŋuyautnatiŋ 
akiḷḷiḷiġuqługu Agaayyutauruaq ilaan anniqsuqtiksriukkaŋalu.’
�  Psalm 2:1‑2

27 Iḷumun marrumani nunaaqqimi Herod-lu Pontius Pilate-lu piqasiqhutik 
Jew-ŋuŋitchuanik suli iñuiñik Israel katimaniqsut. Sivunniutiginiġaat akik
ŋaqługu Jesus savaktin ipqitchuaq anniqsuutiksriukkan. 28 Katinniqsut savaŋ
niaġukhutiŋ supayaanik sivunniutigikkan kamanaqtuakun isumałipkun iŋiḷ
ġaan atuumaruksrauruaq. 29 Aasiiñ pakma, Ataniiq, itqaġlugich Jew-ŋuruat 
qulliŋich qanuqhutiŋ aniqsraaqtuqmatigut. Savaktigikkaqpich, uqaqtitigut 
uqałiġnik taluqsrautaiġuta. 30  Ikayuqtigut iłuaqsitḷasiḷugich naŋittuat suli 
savaktitigut atlayuaġnaqtuaniglu quviqnaqtuaniglu atanniutaagun ipqitḷuni 
savaktigikkapkun Jesus.” 31 Agaayuanikmata taamna ini katimavigikkaŋat 
aulaniqsuq. Tavraami aŋalatiliqhutiŋ Ipqitchuamik Irrutchimik aullaqhutiŋ 
uqaaqsiñiqsut Agaayyutim uqałhiñik taluqsrautaiqhutiŋ.

Atunim Pigigaich
32  Uvvaguuq ukpiqsripayaaqtuat atausiŋŋuutripḷutiŋ atipiaġniqsut irrutchi

mikkun. Nalliatunniiñ iġḷiginġiqłụgu iŋmi suurani aglaan atunim atuġni
ġaat suuraġikkaqtiŋ. 33 Uqqiraqtit kamanaqtuakun saŋŋikun iḷisimarauniqsut 
aŋitqił ḥagun atanġuruam Jesus suli Agaayyutim ikayuqpaŋniġai iluqaisa. 
34 Taapkunani ukpiqsriruani piiññiqsuq inuqsraqtuamik. Sua inuqnaqsipman 
iḷaŋa tunisiraqtuq nunaviñiġmik naagaqaa tupiġmiñik, tunisianikamiasiiñ 
tavruŋautiraġniġaa akuqtuani tuniaġmiñiñ 35  aatchuutigiplugu uqqiraqti
nun. Taapkua-aasiiñ autaaġaġniġaat taamna manik inuqsriupayaaqtuanun. 
36  Ukpiqsriruamik iñuqaġniqsuq Joseph-mik, Levi-tkuayaaŋupluni iñuguq
tuaq Cy pru s-mi, taavrumiŋa uqqiraqtit taiguutiqakkaŋat Barnabas-mik 

(mumiutiqaqtuamik pitchuksaaqtimik). 37 Ilaaptuuq tuniripmiñiqsuq nunaut
miñik qaitḷuguasiiñ akuqtuani uqqiraqtinun.

Ananias-lu Sapphira-lu

5 �1 Tavraniguuq iñuqaġmiñiqsuq nuliaġiiŋñik atiqaqtuaŋnik Ananias-
miglu Sapphira-miglu. Taapkuak iññuk tuniriñiqsuk nunautmiknik ilu

qatik pigikkaġmiknik. 2  Akuqtuaġmik iḷaŋanik tugvaiñiqsuq aġnaataasiiñ 
iḷisimaplugu aŋiġaa. Aglaan sippaŋa qaitkaa uqqiraqtinun. 3  Peter-m nipliu
tiniġaa, “Suvaata tuunġaġmun aŋalatitpich? Suvaata sagluqsruutiviuŋ Ipqi
tchuaq Irrusriq iriqqakun tugvaqsipḷutin iḷaŋanik nunautvich akian? 4 Tuni
galuaqnagu nuna pigikkan aasiiñ kiŋuagun tuniłḥan akuqtuaġikkan pigigiñ. 
Sum taatna isummiqpatin? Sagluqsruutriŋitchutin iñuŋnik aglaan Agaayyut
mik.” 5 Ananias-ŋum tusaapqauraqamigich Peter-m uqaġikkaŋi puuktiġniq
suq tuqupluni. Tusaapayaaqtuat taavrumiŋa taluqsratchaŋniqsut. 6  Nukat
piat nimiqsruqtuallakamitruŋ timaa annisipḷugu iḷuviġiaġniġaat. 7 Uvvaasiiñ 
piŋasut sassaġniġich kiŋuatigun aġnaat aggiġñiqsuq sutilaaŋatnik nalupluni. 
8  Peter-m apiqsruġniġaa, “Uqautiŋŋa, iliptik tunivitku nunautrik taatnatu
naglaan?” Aġnam kiuniġaa, “Ii, tavra taatnatunaglaan ittuq.” 9 Peter-mli 
piñiġaa, “Suvaata uuktuaġniqpitku Agaayyutim Irrusia? Ataŋii, taapkua iḷu
viqsiruat iḷaqatipnik qakma aullautigisipmigaatin taatnatun.” 10  Tavrauvaa 
puuktiġniqsuq Peter-m sivuġaanun tuquliqhuni. Nukatpiat isiqamiŋ qiñiq
ługu tuquruaq aullautiniġaat iḷuviġiaqługu saniġaanun aŋutaata. 11 Tavra 
ukpiqtuaŋuruat suli iñupayaat tusaaruat taavrumiŋa taluqsratchaŋniqsut 
atqunaq.

Quviqnaqtuat Atlayuaġnaqtuatlu
12  Uqqiraqtit savaaqaġniqsut iñugiaktuanik atlayuaġnaqtuanik suli quviq

naqtuanik akunġatni iñuich. Iluqatiŋ ukpiqsriruat atausiŋŋuġniqsut katim
mavianun Solomon-ŋum. 13  Ukpiqtuaŋuŋitchuat iḷaliqsuaqsiniġaich talu
ġiplugich aglaan iliŋisa uqautigillautaġaluaqługich. 14  Aglaan iñugiaktuat 
aŋutitlu aġnatlu ukpiqsriḷiqsuat Ataniġmik Jesus-mik, taatnaqługu ukpiq
tuat iñugiaksitmullapiaġniqsut. 15 Iñuich iḷḷiuqaigaqsiñiqsut atniġñaqtuanik 
tumitchaanun siñigviŋnun naagaqaa ikivġanun niġiugiplugu qakugun Peter 
tamaunnaaqpan taġġaŋanun mamitinnasugalutiŋ. 16  Suli nunaaqqiñiñ ava
taaniñ Jerusalem iñugiaktuat iñuich tikiutriñiqsut atniġñaqtuanik suli iłui
ḷḷiuqtittaŋitñik irrusiqłụich. Taatnaiḷipḷugu iluqatiŋ iłuaqsikkauniqsut.

Uqqiraqtit Nagliksaaqsiułhat
17 Taamna atuumaanikman qaukłiat quliaqtuaqtit piqasiqhutiŋ maliġuaq

taiñik Sadducee-ŋuruanik qinnallapiaġniqsut uqqiraqtitigun. Sivunniuġniqsut 
qanuq aŋalałiksraŋatigun. 18  Iliŋisa tiguniġaich uqqiraqtit aasii inillaktitlu
gich isiqsiviŋmun. 19 Aglaan tamarrumani unnuami isaġulgan Agaayyutim 
aŋmaġniġai isiqsivium paaŋi aasii annisipḷugich, itnaqhuni, 20  “Agaayyu
vikpaŋmugusi uqaġiaġitchi iñuŋnun nutaakun iñuuniałikun tumigiplugu 
Jesus.” 21 Taamna tusaapqauraqamitruŋ agaayyuvikpaŋmukhutiŋ qauŋu
raaqman tavraniasiiñ iḷisautriaqsipḷutiŋ. Qaukłiat agaayuliqsit piqatiniḷu 
katinniġaich uqaqsittaaqtitchirit suli iluqaisa Jew-ŋuruat sivulliuqtiġruaŋich. 

Tuyuqaġniqsut isiqsiviŋmun uqqiraqtit tavruŋautitquplugich. 22  Uvvaasiiñ 
qaunaksrit tikitmata isiqsiviŋmun paqinġiññiġaich tavrani uqqiraqtit. Aasiiñ 
utiqhutiŋ taamuŋa katimaruanun uqautiniġaich, 23  “Isiqsiviŋmun tikitñapta 
kiluusaqaqhuni suli qaunaksrit paani qaunaksrigaluaġniqsut. Aglaan paat 
aŋmaqaptigik paqitchiŋitchugut iñuŋmik iḷuani.” 24 Agaayyuvikpaum qau
naksraŋata qaukłiata suli qaukłiŋisa agaayuliqsit tusaakamitruŋ taamna 
isumatuyaagaqsiñiqsut sutilaaksraŋagun. 25 Taatnaqtitlugich iñuk isiqhuni, 
“Ataŋii, isiqtasi amma agaayyuvikpaŋmi iḷisautrirut iñuŋnik” itnaqtiġniġai. 
26 Agaayyuvikpaum qaunaksrit piqasiqhuni qaukłiġmiknik taamuŋaġniqsuq 
tavruŋautityaqługich uqqiraqtit. Aglaan aŋallaġluutaiqhutiŋ nuyuaġiplugu 
iñuŋnun miḷuqtuaqsiłịksraqtiŋ uyaġaŋnik.

27 Iliŋisa uqqiraqtit tavruŋautikamisigik sivuġaatnun uqaqsittaaqtitchirit, 
qaukłiata agaayuliqsit apiqsruqtaaqsiñiġai, 28  “Qanusiġalgitpisi?” itnaqhuni, 
“Uvagut aniqsraaqtuutigigaluakkaqput iḷisautritquŋitḷusi taavrumuuna Jesus-
kun, aglaan pakma Jerusalem-miupayaat iḷisauttutri iḷisimagaat suli iliŋisa 
patchisiġuqhuta tuqułhanun Jesus-ŋum!” 29 Peter-m atlatlu uqqiraqtitlu kiuni
ġaich, “Tupiksriruni Agaayyutmik sivulliuruq tupiksriłịġmiñ iñuŋnik. 30 Ilipsi 
Jesus kikiaktuutikkaqsi sanniġutamun aglaan Agaayyutaata sivulliapta aŋit
qiksitaŋa tuquŋaruaniñ 31 kamanaġviksraŋanun ataniġuqługu anniqsuuti
ġuqługulu. Taavrumuuna Jesus-kun Israel-aaġmiut mumikkumiñaqsipḷugich 
natqigutikkauniqsut killuqsautmikniñ. 32  Uvagut iḷisimarriqsimmaaġikput 
piqasiqhuta Ipqitchuamik Irrutchimik Agaayyutim qaisaġikkaŋa tamatku
nuŋa tupiksriruanik ilaanik.”

33  Jew-ŋuruat uqaqsittaaqtitchirit tusaakamitruŋ taamna uumitchallapiaġ
niqsut, suli tuqqutchisuliġñiqsut uqqiraqtinik. 34 Uqaqsittaaqtitchirit iḷaŋata 
Pharisee-ŋuruaq makinniqsuq uqallagukhuni, atiqaqtuaq Gamaliel-mik suli 
kamagikkaupluni iḷisautrauruaq maliġutaksramiknik. Makitnami tiliñiġai 
uqqiraqtit aniḷḷaquplugich. 35 “Israel-aaġmiuŋuruasii!” itnaqtiġniqsuq ataniġ
nun, “Aniyagilugu qanuq aŋalatchiłłạksraqsi taapkuniŋa aŋutinik. 36 Aippaa
niguuq iñuqaġniqsuq atiliŋmik Theudas-mik kamanaġasugaluni iḷiruamik. 
Iñunnaŋniqsuq sisamanik kavluutinik iñugiaktigiruanik. Aglaan tuqqutaup
man iluqaġmiŋ maliġuaqtai siaminniqsut taatnaqługuasiiñ suuŋaiqhuni. 
37 Aquagunsuli Judas itmiñiqsuq Galilee-miñ tamarrumani kisitchikamiŋ iñu
payaanik nunami. Ilaaptuuq iñunnakhuni iñugiaktuanik iŋmiñun naagatarra 
tuqqutaupman iluqaġmiŋ maliġuaqtai siaminniqsut. 38  Pakmaasiiñ alġaqsru
llaglapsi itniiḷiḷugu, Aullaġlich ukua iñuich. Iḷaksianagich. Tamanna sivun
niuġutaatlu savaaŋatlu iñukmiqnisaukpan atlatitun piunġiġisiruq, 39 aglaan 
agaayyutmiqnisaukpan akiiḷiyumiñaipiaġisi. Inniaqtusi nuyuaġnami akiḷḷi
ḷiuġutisaġupsi Agaayyutmi.” Taatnaiḷipḷugu Gamaliel-ŋum alġaqsruġniġai. 
40 Atanġich akuqtuġniġaat alġaqsruutaa aulaiḷaŋuġutiŋ kamakkutiqaġukłu
gukii. Uqqiraqtit isiqtitqiŋñiġaich kiŋumun aasiiñ ipiġaqtuqtitlugich. Aniq
sraaqtuġniġaich uqatqiquŋitḷugich taavrumuuna Jesus-kun, aasiiñ anipkaq
ługich. 41 Uqqiraqtit aullaġniqsut uqaqsittaaqtitchiriniñ. Iliŋich quviasuktut 
atakkii Agaayyutmun piksraqtaaġiplutiŋ nagliksautigiłiksraŋagun Jesus. 
42  Uvluġaġipman agaayyuvikpaŋmi iñuich tupiŋitñiḷu iḷisauttutigituiñaġni
ġaat quliaqtuaġiplugu Jesus akiqsruutaupluni anniqsuqtauruaq, Jew-ŋuruat 
niġiugikkaŋat.

Tallimat Malġuk Ikayuqtiksraqtat

6 �1 Taipkunani uvluni ukpiqtuat iñugiaksipmata Greek-ŋuraaqtuat suli 
Hebrew-ŋuraaqtuat uqaallatiniqsut. Tamatkua Greek-ŋuraaqtuat nip

liġñiqsut uiḷgaġnaatiŋ miñitchuunipḷugich uvluġaġipman autaaqmata iñuu
niutiksranik. 2  Taatnaqhutiŋ qulit malġuuplutiŋ uqqiraqtit ukpiqtuapayaat 
katitquniġaich nipliqhutiŋ, “Nalaunŋaŋitchuq quliaqtuaŋaiġupta piqusiġuta 
aŋalatchiñiałikun autaałiksraŋanik. 3  Taatnaġusi, aniqatiut, piksraġitchi 
tallimat malġuŋnik aŋutinik akunnapsitñiñ, iñuŋnik aŋalatiqaqtuanik Ipqi
tchuamik Irrutchimik puqikhutiŋlu. Aŋalatchipkaġniaġivut autaałiksraŋa
nik. 4  Uvagut iŋiqsruqtuiñaġisirugut suli quliaqtuaqtuiñaġuta.” 5  Taapkua 
sivunniuġutaat quyaqnaġniqsuq iluqaitñi katiruani, aasiiñ nalunaiqsiñiqsut 
Stephen-mik ukpiqsriḷḷapiaqtuamik aŋalatiqaqhuni Ipqitchuamik Irrutchi
mik. Iḷaksraqługu Philip, Prochorus, Nicanor, Timon, Parmenas, suli Nico
laus-mik Antioch-miñ mumikhuni Jew-ġuqsimaruamik. 6 Taapkua katimaruat 
tikiutiniġaich piksraqtaatiŋ uqqiraqtinun aasii iliŋisa iŋiqsruutiplugich iḷip
ḷugiḷḷu argatiŋ iliŋitñun. 7 Tavra Agaayyutim uqałha siaminniqsuq. Ukpiqtuat 
Jerusalem-mi iñugiaksitmuktuġniqsut suli iñugiaktuat agaayuliqsit ukpiqsri
ḷiqmipḷutiŋ.

Stephen Tigukkaułha
8  Stephen, iłuaqqutaagun suli saŋŋiagun Agaayyutim, savatlasiñiqsuq 

quviqnaqtuanik suli atlayuaġnaqtuanik akunġatni iñuich. 9 Iñuqaġniqsuġ
ġuuq ittuanik Jew-ŋuruanik Cyrenia-miñ Alexandria-miñḷu sulipsuuq Cilicia-
miñ Asia-miñḷu. Tamatkua taggisiqaqhutiŋ Pituikkauruanik uqaallatiaqsiñi
ġaat Stephen. 10 Aglaan Ipqitchuam Irrutchim puqiutiqaqtinniġaa. Tavraasiiñ 
nipliqman qapiqtalguiññiġaat. 11 Taatnaqhutiŋ tamatkua piyuaqtit akiḷii
ñiqsut aŋutinik sagluuqtuaquplugich, “Tusaagikput uqaqman akikŋaqługu 
maliġutaksraq Moses aglagikkaŋa suli akikŋaqługu Agaayyun.” 12  Tamatkua 
taatnałiġmikkun aŋalanniġaich sivulliuqtiġruat suli aglaliqirit. Kiisaimma 
Stephen tiguniqpaat sivuġaŋiutipkaqługu Jew-ŋuruat uqaqsittaaqtitchiriŋit
ñun. 13  Aasii iḷaŋitñik aŋutinik itqutripḷutiŋ sagluuqtuaqtuksranik ilaagun. 
Taapkua nipliagaqsipḷutiŋ itna, “Una aŋun ataramik uqaqtuq akikŋaqługu 
uvagut ipqitchuaġikkaqput agaayyuvikpak suli akikŋaqługu maliġutaksraŋa 
Moses-ŋum. 14 Aasiisuli tusaagikput nipliapman Jesus-mun Nazareth-miumun 
siqumitqaaġlugu agaayyuvikpak simmiġisiñipḷugich atuqtaksrat tamatkua 
ivrumakŋa Moses-miñ tunŋavigikkavut.” 15 Iñupayaarguuq aquppiruat uqaq
sittaaġviŋmi qiñiqpaaqsiñiġaat iriġruiñaaqługu Stephen, tautukługuasiiñ 
kiiñaŋa iḷiruaq kiiñaŋatun isaġulgum.

Stephen Uqaaqtullałha

7 �1 Qaukłium agaayuliqsim apiqsruġniġaa Stephen, “Tamanna iḷumutuuva 
ukua nipliałhat?” 2  Stephen kiuniġaa, “Aniqatiut suli Aapaaŋuruasii, 

naalaġniḷḷaksiŋŋa! Agaayyun kamanaqtuaq sagviġñiqsuaq sivulliaptiknun 
Abraham-mun iñuuniaġugaaqtitlugu Mesopotamia-mi sivuani aullałiksraŋan 
Haran-mi itchaqtuqhuni. 3  Nipliutiplugich itna, ‘Unigḷugu nunan suli iḷatin 
aullaġiñ nunamun tikirvigitqukkamnun ilipnun.’ 4 Taatnaqhuni nunaŋatniñ 

Chaldea-ġmiut aullaġniqsuq Haran-mun iñuuniaġiaqhuni. Aasii kiŋuagun 
Abraham-ŋum aapaŋa tuquanikman tavrani Agaayyutim nuutinniġaa marru
muŋa nunamun nayukkaptiknun pakma. 5 Taatnaqtiłhani tamaani Agaayyu
tim qaitchiŋitkaluaġniġaa Abraham iŋmaktillugu ilaanun tamanna nuna. 
Aglaan akiqsruġniġaa qaitchigisiñipḷugu pigiliutilugulu ilaanun suli kiŋu
viaŋiñun, naagaunniiñ Abraham qitunġiuŋŋaan. 6  Agaayyutim nipliutiniġaa 
itna, ‘Kiŋuviaġikkatin iñuuniaġisirut iglaaŋulutiŋ atlami nunami. Sumiuŋu
ruat nunurilugich savaktitaulutiŋ suli sisamani kavluutini ukiuni iłuaqqu
titchiuŋiḷḷutiŋ. 7 Aglaan anasiñŋuqsaġisigitka taapkua savaktaaġruqaqtuat 
iñugikkamnik. Kiŋuagun tamarruma iliŋich utiġutiŋ taivrumakŋa agaayu
maaġvigiaqsiḷuŋa marrumani nunami.’ Taatna Agaayyutim uqautiniġaa. 
8  Agaayyutim akiqsruutikamiuŋ Abraham tiliñiġaa nalunaitŋutchiquplugich 
aŋutitiŋ. Taatnaqami qiñiqtitkaa tupiksrisukhuni Agaayyutim akiqsruutaiñik 
ilaanun. Tavra Isaac anipman Abraham-ŋum nalunaitŋutchiqmiñiġaa talli
mat piŋayuatigun uvlut. Isaac-ŋum nalunaitŋutchiqmiñiġaa Jacob, ilaanli 
piñiġai qulit malġuk sivulliavut.

9 “Aglaan taapkua sivulliaġuqtuat killuġiniġaat nukatchiaqtiŋ Joseph tunip
ḷuguasii savaktauviksraŋanun Egypt-mi. Aglaan Agaayyutim nayuġniġaa 
10  ikayuqługu iłuiḷḷiuġviŋmiunniiñ itman. Agaayyutim nakuaġiliutipkaġaa 
puqiisiqługulu. Taatnaqhuni Pharaoh-m umialgum Egypt-mi aŋalatiġuġni
ġaa Joseph iluqaanun Egypt-mun suli iŋmi tupiġmiñun. 11 Kiŋuagun niġi
suŋnaqsiñiqsuq Egypt-mi Canaan-miḷu, taatna sivulliavut niġisuksiuliqhu
tiŋ. 12  Aasiiñ Jacob tusaakami niqiksraqaqnipḷugu Egypt-mi ilaan sivulliavut 
tuyuġiqqaaġniġai tasamuŋa. 13  Iḷaŋatni tasamuŋalgitmata Joseph iḷitchuġip
kaġniqsuq iŋmiñik aniqatiumiñun, aasiiñ Pharaoh-m iḷitchuġiniġai Joseph-
ŋum iḷai. 14 Joseph-ŋum aapani Jacob aiyugaaġniġaa Egypt-muquplugu qitun
ġaqtuummaan. Taapkuaguuq iñugiaktiginiqsut piŋasukipiaq akimiamik. 
15  Tavra Jacob-ŋum qitunġani nuurrutiniġai Egypt-mun, tavraniasiiñ ilaalu 
sivulliavutlu tuquplutiŋ. 16 Iliŋisa timiŋich iḷuviġiaqtaġniġaich Shechem-mun 
taivrumuŋa Abraham-ŋum tauqsiaġimakkaŋanun iḷuviġviksrauplugu iŋmik
nun Hamor-m kiŋuviaŋiñiñ.

17 “Tamauna Agaayyutim akiqsruutaa Abraham-mun atuumaaqsipman, 
kiŋuviaŋi iñugikkapta tavrani Egypt-mi iñugiaksiḷḷapiaġniqsut. 18  Umiallit
qiŋñiqsut atlamik tavrani naluruamik Joseph-mik. 19 Taavruma umialgum 
kinniaqsiñiġai iñuvut suli nagliksaaqtitlugich sivulliavut, nunuripḷugitun
niiñ igitqataqtitlugich aniqqamiurat tuquviksraŋatnun. 20 Taatnałhatniguuq 
Moses aniñiqsuq qiñiyunaqhuni, aasiiñ aŋayuqaakkiñ qaunagiplugu piŋa
suni tatqiñi. 21 Iriqsimalguiqłụgu kiŋunġani anipkaġniġaat. Taatna Pharao-m 
panian tiguaqługu iġñiġmisun pamiqsaġniġaa. 22  Ilaa iḷisaaqaġniqsuq iluqaa
gun Egypt-miut isumatuutaatigun, kamanaqsipḷugu uqałiġmiñi savaamiñiḷu.

23  “Aasiiñ malġukipiamik ukiunikkami Moses sivunniġñiqsuq takuqattaa
ġukługich Israel-aaġmiuqatiuni. 24  Tikitqammiqhuniḷu Egypt-miu aŋallaġ
luipman iḷaŋatnik tamatkua taatnaqhuni ikayuġiaġniġaa payyaksaqtuaq. 
Ikayuisaġniaqhuni tuqunniġaa taamna Egypt-miu. 25 Isumapluni aniqatiumi
ñun kaŋiqsimanasukniaqługu Agaayyutmun atułiksrani annautriłịksraŋa
gun iñuŋmiñik. Aglaan taapkua kaŋiqsimaŋiññiġaat. 26 Uvlutqikman qiñilgiñ
ñiqsuq Israel-aaġmiuŋnik aŋuyaktauŋnik. Ilaan iłuaqsisipkaġniagaqsiñiġik 

itnaqługik, ‘Ukuqtiik, aniqatigiiksutik! Qanuqhusik iliptiknun piyuutivi
sik?’ 27 Aglaan iḷaqataaknik piyuutiruak piñuniġaa Moses itnaqługu, ‘Kisuu
nasugi vichuvva? Aŋalatchiñiaqpich atanniqsuiñiaqhutinlu uvaptiknik? 
28  Tuqutchuaqsiḷgitpiŋa taivrumatun Egypt-miutun tuqqutaptun ikpaksraq?’ 
29 Moses-ŋum tusaakamiuŋ taamna qimaŋniqsuq Egypt-miñ iñuuniagaqsipḷu
niasii Midia-ġmiut nunaŋatni. Taapkunani malġuŋnik iġñiqaġniqsuq.

30 “Malġukipiami ukiuŋanikman isaġulgum sagviutiniġaa Moses ikualarau
kun uqpikun iñuiḷaami qaniŋani iġġian Sinai-m. 31 Moses-ŋum qiñiqamiuŋ 
atlayuaġiplugu utlaŋniġaa taamna uqpik qiñimmaġiksaaġukługu. Tavraasiiñ 
tusaaniġaa Agaayyutim uqautigikkaŋa, 32  ‘Uvaŋa sivulliaqpich Abraham-ŋum 
Isaac-ŋumlu Jacob-ŋumlu Agaayyutaat.’ Moses tatavraullaŋniqsuq qiñiġnian
ġiqłụguunniiñ. 33 Agaayyutim nipliutiniġaa, ‘Aluġutikkiñ mattakkik, taamna 
qikaġviiñ Agaayyutim nunagigaa. 34 Iḷumun qiñiġniġiga pigiiḷipḷuni naglik
saaqtitaułhat iñuŋma Egypt-miittuat tusaaplugich minġuqtułhat, atqaqtuŋaa
siiñ ikayuġiaġlugich. Pakma mauŋaġiñ, tuyuġigisigikpiñ Egypt-mun.’

35  “Taamna taimña Moses Israel-aaġmiuqataiñ ayakkaŋat itnaqługu, ‘Kia 
uvaptiknun sivulliuqtiġuqpatin atanniqsuitquplutin uvaptiknik?’ taimñau
ruq Agaayyutim tuyuġikkaŋa iliŋitñun sivulliuqtaulugu anniqsuityaquplu
gulu, ikayuqługu isaġulikun qiñikkaŋa ikualaruami uqpiŋmi. 36  Moses-ŋum 
annisiniġai Egypt-miñ. Iñiqtaqaqniqsuq quviqnaqtuanik suli atlayuaġnaqtua
nik Egypt-miḷu, Kaviqsaami Taġiumiḷu suli iñuiḷaami malġukipiani ukiuni. 
37 Taamna Moses nipliqsimaruaq Israel-aaġmiunun, ‘Agaayyutim sivuniksriqi
rimik tuyuġisigaasi atriḷugu tuyuqałłi uvamnik; taimña itkisiruq iḷapsitñiñ.’ 
38  Israel-aaġmiut katimałhatni iñuiḷaami iġġiani Sinai-m isaġulgum uqaqati
qaġniqsuq Moses-mik, aquagunaasiiñ Moses-ŋum uqautiplugich sivulliavut 
uqałiġnik akuqtuaġikkaŋitñik Agaayyutmiñ. Taimakŋaaglaan iḷitchuġirugut 
qanuq iñuuniałiksraptiknik. 39 Sivulliapta tupigiyumaŋiññiġaat, aglaan suqu
tigiŋitkaat aŋalatiqaqhutiŋ kimmutmikkun utiġukhutiŋ Egypt-mun. 40 Taat
naqhutiŋ Aaron uqautiniġaat, ‘Kiikaa, aanġurrisigut sivulliqsiksraptiknik, 
atakkii imña Moses annitrivut Egypt-miñ naluplugu sutilaaŋa.’ 41 Iliŋich iñiq
siñiqsut aanġuamik nuġġaqtun aasiiñ tuniḷḷaqtuaqsipḷutiŋ aanġuaġmiknun, 
quviasuutigiplugu iñiqtaġikkaqtiŋ argaŋmiknik. 42  Taatnaqmata Agaayyutim 
suqutigiŋisaallaŋniġai agaayuyumiñaqsipḷugich uvluġianun qiḷaŋmi, aglausi
maruatun makpiġaaŋatni sivuniksriqirit itnaiḷipḷugu,

‘Israel-aaġmiuŋuruasii,
malġukipiami ukiumi iñuiḷaami tuniḷḷaqtuqtusi 

agaayuvigigaluaqnaŋa.
	 43	Igliġutiniġiksi panapkaaqtuummaan aanġuaq Moloch

suli atriŋa uvluġiaŋan aanġuaġikkapsi Raiphan.
Tamatkuak aanġurrigigaasi iñiqtaġikkasi putqataġvigisrukługich.

Taatnaġusi tuyuġigisigipsi uŋataanun Babylon.’�  Amos 5:25‑27
44 “Sivulliapta iñuiḷaami igliġutiniġaat panapkaaq. Taavrumuuna Agaayyun 

nayuutiruq akunġatni. Moses-ŋum iñiqtaġikkaŋa Agaayyutim pigisukkaŋa
tun, tuvraqługu iḷiktiġun iŋmi iḷisauttusiaŋatun. ⁠ 45  Kiŋuvatigun sivulliapta 
akuqtuqługu taamna panapkaaq sivulliamikniñ igliġutiniġaat akiqsruutau
ruamun nunamun. Joshua-mlu iliŋisalu tigusiaġisaaqsiñiġaat nuna taipku
nakŋa iñuŋniñ Agaayyutim uŋutaŋiñiñ, tavruŋaasii panapkaaq nappaqługu 

David-ŋum aŋalatiġułhanunaglaan. 46  Agaayyutim David nakuaġiginiġaa. 
Aasiiñ David-ŋum iŋiġniġaa Agaayyun nappaitḷasipḷuni tupiġmik ilaanun. 
47 Kiisaimmaguuq Solomon nappaiñiqpuq taavrumiŋa tupiġmik, agaayyuvik
paŋmik. 48 Aglaan Agaayyun qutchiŋñiqsraqtuaq irviqaŋitkaluaqtuq tupiġmik 
iñuich nappakkaŋatnik, nipliqmatun Isaiah-m sivuniksriqirim itnaiḷipḷugu,
	 49	‘Agaayyun nipliqsuq, Qiḷak atanġuvigigiga

aasii nuna tutmaġvigiplugu.
Qanutchimikmi tupiġmik nappaiñayaqpisi uvamnun?

Sumimi minġuiqsiaġviqaġisivik?
	 50	Iḷumun iñiqtaġimakkaġa supayaaq tamanna.’�  Isaiah 66:1‑2

51 “Taipkunatitun pitchiġiiḷaurusi tiggakhusiḷu. Tusaasuŋitmiusi Agaayyu
tim uqałhanik naagasuli ukpiksrisuŋitmipḷusiunniiñ. Sivulliapsitun ilipsip
suuq ataramik akiḷḷiḷiqsuirusi Ipqitchuamik Irrutchimik. 52  Sivuniksriqiripa
yaat sivulliapsi nagliksaaqtinniġaat, tuqqutlugich Agaayyutim uqqiraqtaiñik 
uqaqtuanik iŋiḷġaan aggiłịksraŋagun Agaayyutim nalaunŋaruaq savaktik
sraŋa. Pakma ilipsi aatchuutigigiksi tuqqutluguasii. 53  Ilipsi akuqtuigaluaq
husi maliġutaksraq tumigiplugu isaġuliŋñi Agaayyutim qaisaŋanik naagasuli 
tupigiŋitkiksi.”

Stephen Tuqqutaułha Miḷuqtuqługu
54 Iḷauruat uqaqsittaaqtitchirit naalaġniłịġmikni Stephen-mun qinnallapiaġ

niqsut. Qinnakpaitḷutiŋ iŋmiknununniiñ aŋalalguiḷiñiqsut. 55 Aglaan Stephen 
Ipqitchuam Irrutchim aŋalatlugu aaġluqhuni Agaayyutim qaumanġa qiñiġ
niġaa suli Jesus qikaqługu Agaayyutim taliqpiani. 56  Nipliġñiqsuq, “Ataŋii, 
qiñiġiga qiḷak aŋmaqługu suli Iġñiŋa Iñuum qikaqługu Agaayyutim taliq
piani.” 57 Tamatkua qulliŋich niprallaŋniqsut umikługich siuttatiŋ argaŋmik
nik. Iluqaġmiŋ pitchaqługich 58  aasiiñ nunaaqqimiñ anitnamitruŋ miḷuqtuġa
taġniġaat uyaġaŋnik. Iḷisimariksraqtaat mattaġniġaich quppiġaatiŋ iḷipḷugich 
nukatpiamun atiligaamun Saul-mik qaunagitquplugich. 59 Iliŋitñun miḷuqtuq
titluni Stephen agaayuniqsuq, “Ataniiq Jesus! Aniġniġa piuŋ!” 60 Sitquqami 
niplianiqsuq, “Ataniiq! Taavrumuuna killuqsałhatigun anasiñŋuqsaqnagich.” 
Taatnaanikami tuquniqsuq.

8 �1 Saul-ŋum iłuaginiġaa tamatkunuŋa tuqqutaułha.

Saul-ŋum Ukpiqtuaŋuruanik Nagliksaaqtiłha

Taivrumakŋa uvlumiñ ukpiqtuaŋuruat Jerusalem-mi nagliksaaqtitaugaq
siñiqsut atqunallapiaq. Tavrakŋa ukpiqtuat siamitkaqsiñiqsut nunaaqqiurai
ñun Judea-mlu Samaria-mlu, aglaan uqqiraqtit kisiŋŋuqługich Jerusalem-mi. 
2  Iḷaŋisa iñuich taluqsriruat Agaayyutmik iḷuviġniġaat Stephen aliasułikun 
kiŋuvġuplugu. 3  Taavrumali Saul-ŋum piyaqquaqsisiġniġai ukpiqtuaŋuruat. 
Siñiqsraqługich iliŋisa tupiŋich pakagiaqługich aŋutitlu aġnatlu isiqtautqup
lugich.

Tusaayugaallautam Quliaqtuaŋułha Samaria-mi
4  Qimaktuat nanipayaaq tusaayugaallautaq quliaqtuaġiniġaat. 5  Philip-li 

nunaaqqimukhuni Samaria-mun quliaqtuaqmiñiqsuq Christ-mik taavrumiŋa 
akiqsruutauruamik anniqsuutmik iñuŋnun tavrani. 6  Iñugiaktuat iñuich 

naalaġniḷ ḷapiaġniqsut Philip-ŋum uqaġikkaŋiñun. Atakkii qiñiġviginiġaat 
atlayuaġnaqtuanik ilaa. 7 Nipitusipḷutiŋ irrusiqłụich anitauniqsut iñugiaktua
niñ iñuŋniñ, suli iñugiaktuat sayairrutilgich aulatlaitchuatlu iłuaqsikkauplu
tiŋ. 8  Taatnaqhutiŋ Samaria-ġmiut quviatchallapiaġniqsut.

Simon Aŋatkuq
9 Taavrumaniguuq nunaaqqimi iñuqaġniqsuq atiliŋmik Simon-mik. Ilaa 

quviġutchaktitchiñiqsuq Samaria-ġmiunik aŋatkuułikun aasiiñ uqaviutigip
lugu kamanaġasukniaqhuni. 10 Iluqaġmiŋ nunaaqqimi kamanaiññiqsramiñḷu 
kamanaġniqsramiñḷu naalaġnitqiaġipiaġniġaat aasiiñ uqaqhutiŋ, “Taavru
mani iñuŋmi ittuq Agaayyutim saŋŋia iḷisimakkaqput Saŋŋiqpauraq.” 11 Sivi
suruamik ilaan quviġutchaktinnikkaŋi aŋatkuułikun, taatnaqhutiŋ naalaġnit
qiaġiŋñiġaat. 12  Aglaan Philip-ŋum quliaqtuaġiaqsipmauŋ tusaayugaallautaq 
Agaayyutim aŋaayuqautaagun suli Jesus-kun anniqsuqtauruakun tamatkua 
iñuich ukpiġiniġaat, aasiiñ paptaakkauplutiŋ aŋutitlu aġnatlu. 13  Simon-tuuq 
ukpiqsripḷuni aasii aquagun paptaaqtiłiġmi nayuutiaqsiñiqsuq Philip-mi. 
Quviġutchaŋmiñiqsuq qiñiqami Philip-ŋum iñiqtaġikkaŋigun quviqnaqtua
niglu atlayuaġnaqtuaniglu.

14 Aasiiñ uqqiraqtit Jerusalem-mi tusaakamisigik Samaria-ġmiunun Agaa
yyutim uqałhi akuqtuġnipḷugich tuyuqaġniqsut Peter-miglu John-miglu 
tavruŋa. 15-16  Ukpiqsriḷiqsuat paptaakkauplutiŋ Atanġum Jesus atqagun 
aglaan akuqtuisimaiññiqsutsuli Ipqitchuamik Irrutchimik. Taatnaqhutiŋ 
taapkuak tikitñamik iŋiqsruutiniġaich akuqtuitquplugich. 17 Peter-mlu John-
ŋumlu iḷḷiqiniġaich taapkua argaŋmiknik. Tarvauvaa Ipqitchuam Irrutchim 
aŋalatkaqsiñiġai. 18  Simon-ŋum qiñiġniġaa Ipqitchuam Irrutchim qaisau
raġałha tamatkunuŋa uqqiraqtik iḷḷiqipmatigik argaŋmiknik. Taatnaqhuni 
Simon-ŋum Peter-lu John-lu qaitchisuaqsiñiġik maniŋñik 19 itnaqhuni, “Tuni
sisitŋaptuuq taavrumiŋa saŋŋimik. Uvvatuq iḷḷiqigupku argamnik iñuk akuq
tuitḷayumauq Ipqitchuamik Irrutchimik.” 20 Tavra Peter-m kiuniġaa, “Piyaq
quġviŋmug iñ maniksuummaqpich! Uvvaa tauqsitḷanasugiviuŋ maniŋñik 
Agaayyutim aatchuutigikkaŋa? 21 Sivuġaani Agaayyutim nalautisimaitḷutin 
naagasuli tupigiŋitḷugu, taatnaqhutin iḷaliqsuutiviksraiññiqsutin uvaptikni 
suli Agaayyutim savaaŋani. 22  Mumigiñ taavrumakŋa nalaunŋaiłịqniñ! Iŋiq
sruġutin Agaayyutmun natqiutitqulutin kaviuġuksaałipnik! 23 Iḷitchuġigikpiñ 
immaukkaqsipḷutin killuqsriłịġmik suli killuġmun aŋalatitlutin.” 24  Simon-
ŋum itnaġniġik Peter-lu John-lu, “Iŋiqsruutillaŋniaqsitŋa Agaayyutmun 
anasiñŋuqsaquŋiḷḷuŋa.” 25  Taatna Peter-lu John-lu iñuuniaqtaullaŋniqsuk 
Samaria-mi quliaqtuaqhutik uqałhiñik atanġuruam aasiiñ utiqhutik Jerusa
lem-mun. Iglaułiġmikni tusaayugaallautaq quliaqtuaġiniġaak nunaaqqiuraiñi 
Samaria-m.

Philip-lu Ethiopia-ġmiulu Iḷirakuvik
26  Aasiiñ isaġulgan atanġuruam Philip uqautiniġaa, “Paqnalutin uŋallam 

tuŋaanugiñ tikirviksraqnunaglaan iñuitchuamun apqutmun Jerusalem-miñ 
Gaza-mun.” 27 Ilaa aullaqtiġniqsuq. Igliqtaullakhuni nalautchiñiqsuq Ethio
pia-ġmiumik. Taamnali iñuk iḷirakuviuraqniqsuq Ethiopia-ġmiut Kandaki-
ŋatni (Ethiopia-ġmiut taggisiqaġnikkaŋat ataniqtiŋ Kandaki-mik), aasiiñ 

ilaa Jerusalem-muŋniqsuaq agaayutyaqhuni Agaayyutmun. 28  Aitmułiġmiñi 
tuttuqpagaqtuaġmiñi agliqiniqsuq Isaiah-m sivuniksriqirim makpiġaaŋiñik. 
29 Ipqitchuam Irrutchim nipliutiniġaa Philip, “Utlaguŋ tamanna tuttuqpagaq
tuaq maliaqsiḷuguasiiñ.” 30 Tavra Philip malikkaa. Aasii tusaakamiuŋ taamna 
iḷirakuvik agliqipluni makpiġaaŋiñiñ sivuniksriqirim Isaiah-m apiqsruġniġaa, 
“Kaŋiqsiviuŋ agliqikkan?” 31 Taavruma kiuniġaa, “Kaŋiqsipkaġniaqtaunnaŋa 
qanuġluŋa kaŋiqsiñiaqpik?” 32  Taamna uqałiq agliqiaġikkaŋa itniinniqsuaq,

“Iñuk ipnaisun tasikuaqtauruatun tuqqutaksraqtimiñun,
ipnaiyaatun niplitḷaitchuatun salikkaukami
ilaa nipliġñaiyuġattuq.

	 33	Uqaqsittaałiġmiñi iñupayaam aŋallaqłuutiniġaa atchiksipkaqługuasiiñ.
Kia-unniiñ kaŋŋiulguvagich?
Ilaa kiŋuviaŋitchuq atakkii tuqqutlugu.”�  Isaiah 53:7‑8

34  Taavruma iḷirakuvium qanuġviiqhuni apiqsruġniġaa Philip, “Uqau
tiłhiñauviŋa kisumik sivuniksriqirim Isaiah-m uumani uqautiqaqtilaaŋa
nik? Iŋmiñik naaga atlamik uqautiqaqpa?” 35 Philip-ŋum iḷitchuġipkaqługu 
Isaiah-m uqałhaniñ sivulliuplugu uqautiniġaa tusaayugaallautamik Jesus-
kun. 36  Iglaułiġmikñi tikiññiqsuk imiġmun. Taavruma iḷirakuvium nipliuti
niġaa, “Uvva imiq! Sum piraiḷigisivaŋa paptaakkaułiksramniñ?” 37 [Philip-
ŋum piñiġaa, “Ukpiqsriguvich iluqaaniñ uummatipniñ paptaałhiñaurutin.” 
Ilaa nipliġñiqsuq, “Ukpiġillapiaġiga Jesus Christ Agaayyutmun iġñiġiłha.”] 
38  Taavruma iḷirakuvium tuttuqpagaqtuaq nutqaqtinniġaa aasii Philip-lu 
ilaalu atqaqhutik imiġmun. Philip-ŋum paptaaġniġaa. 39 Imiġmiñ qakikami
kaasiiñ Agaayyutim Irrusian nuktitiġniġaa Philip atlamun. Taavruma iḷira
kuvium qiñitqiŋitñamiuŋ igliqtuiñaġniqsuq quviatchallapiaqhuni. 40 Philip 
iḷitchuġiniqsuq Ashdod-mi itilaaġmiñik. Tavrakŋa tusaayugaallautamik 
quliaqtuaġniqsuq iluqaŋitñi nunaaqqiurani tikiḷġatałiġmiñunaglaan Caesa
rea-mun.

Saul-ŋum Mumiłḥa

9 �1 Saul-ŋumli sivutmuutiniġaa aniqsraaqtuiłłị tuqqutchisułikun tamat
kuniŋa Atanġum ukpiqtuaŋuruaŋiñik. Ilaa utlautiniqsuq qaukłiatnun 

agaayuliqsit 2  aglaqaġukhuni taluġnaqutiksraġmiñik Jew-ŋuplutiŋ katraġ
viŋitñi Damascus-mi. Aasiiñ iḷitchuqsrigumi ukpiqtuanik Ataniġmun Jesus 
taamani ilaan tigutlalugich aŋutitlu aġnatlu utqutiraksraulugich Jerusalem-
mun. 3  Tavra iglauniaqtitlugu qallipḷuni Damascus-mun, taimmaiñaq qau
manġum qiḷaŋmiñ qaggutiniġaa. 4  Katakami nunamun tusaaniqsuq tuqłu
ġaqtimiñik, “Saul! Ataŋii! Suvaata nagliksaaqtitpiŋa?” 5 Saul-ŋum kiuniġaa, 
“Ataniiq, kisuuvich?” Uqautraan nipliutiniġaa, “Uvaŋa Jesus ilvich naglik
saaqtitaġikkan. 6 Makillutin utlautiiñ nunaaqqimun. Taamani taamma uqau
tigisigaatin qanuq piłịksraqnik.” 7 Tavrani Saul-ŋum igliqatai taatnakkaułhani 
qikaġniqsut niplitḷaiqhutiŋ, tusaagaluaqługu nipi aglaan iñua qiñiŋitḷugu. 
8  Saul makitnami nunamiñ uiññami qiñitlaiġñiqsuq. Taapkua tasiuqługu 
Damascus-muutiniġaat. 9 Ilaa piŋasuni uvluni qiñitlaiññiqsuq, niġiŋitmiuq 
naagaunniiñ imiŋitmiuq.

10 Ukpiqsriruaqaqtuġġuuq Damascus-mi atiqaqtuaq Ananias-mik. Agaayyu
tim qiñiqquuraaqtitlugu tuqłuġniġaa, “Ananias!” Ilaan kiuniġaa tuqłuusiani, 

“Aa, Ataniiq! Uvaniittuŋa, naalakkikpiñ.” 11 Atanġum piñiġaa, “Makillu
tin aullaġiñ apqutmun atiqaqtuamun Nalġuqtuamik. Taamma Judas-ŋum 
tupqani apiqsruġumuutin Tarsus-miumik atiqaqtuamik Saul-mik. Taamna 
taamma agaayuruq. 12  Ilaan taamna qiñiqquuraakun qiñiġniġaa aŋun atilik 
Ananias-mik utlakługu iŋmiñun patikługu argaŋmiñik qiñitlasitqiksinni
ġaa.” 13 Ananias-ŋum kiuniġaa, “Ataniiq! Iñugiaktuat iñuich uqautigigaat taa
mamna aŋun Saul qanutun kapyapkaiñipḷugu Jerusalem-mi. 14 Pakmaimma 
tikiññiqsuq Damaskus-mun qaukłiat agaayuliqsitniñ taluġnaqusiqłụgu tigu
siłịksra ŋa gun kisupayaanik agaayumaaqtuanik ilipnun.” 15  Agaayyutim 
nipliutilgiññiġaa, “Ananias, Saul-mugiñ. Piksraqtaġigiga savautritquplugu 
uvamnik iḷitchuġipkautigiluŋa iñuŋnun Jew-ŋuŋitchuanunlu umialiŋitñunlu 
suli Israel-aaġmiunun. 16  Suli kaŋiqsipkaġisigiga qanutun nagliksaałiksraŋa 
piqutigipluŋa.” 17 Tavrakŋa Ananias aullaġniqsuq. Isiqamiasiiñ taamavru
muŋa tupiġmun patiŋniġaa Saul argaŋmiñik nipliqhuni, “Aniaqaan Saul! 
Atanġum Jesus tuyuġigaaŋa ilipnun taivruma qiñikkaqpich apqutmi utlau
tiniqñi mauŋa. Ilaan tuyuġigaaŋa qiñitlasitqiquplutin aasiiñ Ipqitchuamun 
Irrutchimun sivulliquplutinlu.” 18  Taimmaiñaq sutimña iqaluum kavisaiŋisun 
katagaalaaqsiñiqsut Saul-ŋum irrakniñ aasiiñ ilaa qiñitlasitqikhuni. Makit
nami paptaaqtinniqsuq. 19 Niġianikman sayaŋan uttaqiniġaa.

Saul-ŋum Quliaqtuałha Damascus-mi

Aasriiñ Saul nayuutiuraallaŋniqsuq ukpiqsriruani Damascus-mi. 20  Ilaa 
utlautiniqsuq Jew-ŋuruat katraġviŋitñun quliaqtuaġutiplugich Jesus-kun 
itnaiḷipḷugu, “Taamna Jesus Agaayyutim iġñiġiniġaa.” 21 Tamatkua iluqaġmiŋ 
tusaaruat taavrumiŋa quviġutchakhutiŋ itnaaqsiñiqsut, “Unuuna Saul taim
ñauŋitkaluaqpa Jerusalem-mi tuqqutchiraġaqtuaq ukpiqtuaŋuruanik? Suli 
mauŋa utlautipluni sivuniqaqhuni tigusiḷuni taatnatchiñik utqutrisukhuni 
qaukłiŋitñun agaayuliqsit?” 22  Aglaan Saul quliaqtuałiġmiñi kaŋiqsipkaiñiq
suq iñugiaktuanik iñuŋnik Jesus taamna Christ-ŋułhanik nalupqinaiqłụgu. 
Jew-ŋuruat iñuuniaqtuat Damascus-mi kiggutiksraiññiqsut. 23  Aquagun iñu
giaktuat uvlut Jew-ŋuruat katimaaqsiñiqsut sivunniuqhutiŋ tuqqutchukługu 
Saul. 24  Aglaan kiliŋniġaat taatna sivunniuġnipḷugich. Unnuaqtuummaan 
uvlumiḷu Jew-ŋuruat qaunaksruġniġaat nunaaqqim paaŋiñi tuqqutchumap
lugu. 25 Tamatkuali ukpiqsriruat unnuat iḷaŋatni ikiniġaat Saul aguupmaŋ
mun atqautipluguasiiñ siḷatmun aŋmanġagun katchiqpaum. ⁠

Saul Jerusalem-miiłha
26  Tavrakŋa Saul utiġniqsuq Jerusalem-mun. Tavraniasiiñ iḷaliutniagaq

sigaluaġniqsuq ukpiqtuanun. Tamatkua arguaġiplugu ukpiqtuaġułha iqsi
giaqsiñiġaat. 27 Aglaan Barnabas-ŋum ikayuġniġaa Saul taapkunuŋautiplugu 
uqqiraqti nun. Ilaan kaŋiqsipkautiginiġai Saul-ŋum qiñiłha Agaayyutmik 
apqutmiñi suli Agaayyutmun tuqłuġnipḷugu suli uqautipmipḷugich Saul-ŋum 
quliaqtuałhanik taluqqutaiqhuni Jesus-kun Damascus-mi. 28  Saul itkaqsi
ñiqsuq iluqaani Jerusalem-mi taluqqutaiqhuni quliaqtuaqaqhuni Jesus-mik. 
29 Uqaqatiqaqmiuq akiḷḷiḷiqługich Greek-ŋuraaqtuat aglaan iliŋitñun tuqqu
tchumagaluaqtitluni. 30 Ukpiqtuaqatiuŋiñ (iḷitchuġikamiŋ taavrumiŋa) samu
ŋautiniġaat Caesarea-mun Saul aullaqtitlugu Tarsus-mun.

Acts 9	 196�  



31 Tavrali ukpiqtuaŋuruapayaat Judea-mi, Galilee-miḷu suli Samaria-mi tut
qiksiñiqsut sayyikkauplutiŋ irrusiġmikkun. Ukpiqtuaŋuruat iñuuniqsut taluq
sripḷutiŋ Agaayyutmik, suli Ipqitchuam Irrutchim pitchuksaaġniġai aasiiñ 
iñugiaksisaiñaqhutiŋ.

Peter Lydda-mi Joppa-miḷu
32  Peter-li igliġniqsuq napmupayaaq. Igliłiġmiñi utlakmiñiġai Agaayyu

tim iñui Lydda-mi. 33  Taavrumani nalautchiñiqsuq aŋutmik atiqaqtuamik 
Aeneas-mik, taamna aulatlaiḷaq, makinġiññiqsuaq tallimat piŋasuni ukiuni 
siñigviŋmiñiñ. 34 Peter-m nipliutiniġaa Aeneas, “Jesus Christ-ŋum iłuaqsigaa
tin. Makittin, imulugich uqummatitin!” Taimmaiñaq taamna makinniqsuq. 
35 Iñupayaat Lydda-mi Saron-miḷu qiñiqamitruŋ taamna ukpiliġñiqsut Agaa
yyutmik.

36 Joppa-miḷi aġnaqaġniqsuq ukpiqtuaq atilik Tabitha-mik (Greek-tigun atqa 
taiñaġniqsuq Dorcas-mik mumiutiqaġniqsuaq tuttumik). Ataramik savaaqaġ
niqsuq nakuuruamik ikayuipḷuni inuqsraqtuanik. 37 Taamna aġnaq atniġñaliq
huni tuquniqsuq. Iġġuanikamitruŋ inillaŋniġaat qullianun tupqum. 38  Joppa 
taamna qaninniqsuq Lydda-miñ. Ukpiqtuat taamani tusaakamitruŋ Peter 
innipḷugu Lydda-mi, malġuŋnik iññuŋnik tuyuqaġniqsut ilaanun, itna uqak
sriuqługik, “Qilamiksruġutin utlautiiñ.” 39 Peter-m itqanaiyaqtiqami maliŋniġik 
taapkuak. Tikitmata taamuŋa mayuutiniġaat qulliġmun inimun. Uiḷgaġnaat 
puuġniġaat qiaplutiŋ qiñiqtitaqługu atnuġarriaŋiñik Dorcas-ŋum iñuuŋŋaġmi. 
40 Peter-m anipkaqługich iluqaisa taapkua tavrakŋa inimiñ. Sitquqhuni agaa
yuniqsuq aasii kiŋiaqługu taamna timi nipliutiniġaa, “Tabitha makittin!” 
Taavruma aġnam uitñami qiñiġniġaa Peter aquvitluniasii. 41 Peter-m isak
huni ikayuġniġaa makititlugu. Tavrakŋa ukpiqtuat uiḷgaġnaatlu isiqtitlugich 
qiñiqtinniġaa iliŋitñun iñuuplugu. 42  Iñugiaktuat iñuich Joppa-mi tusaaniqsut 
taavrumiŋa aasiiñ ukpiqsriḷiqhutiŋ Agaayyutmik. 43 Peter tuyuġmiaŋuniqsuq 
Joppa-mi iñugiaktuani uvluni, tukkuqaqhuni Simon-mik qitummairimik.

Peter suli Cornelius

10 �1 Tavra Caesarea-mi aŋutiqaġniqsuq atiliŋmik Cornelius-mik aŋa
latchipḷuni tallimakipianik aŋuyyiuqtinik. Taapkuali aŋuyyiuqtit 

aggiġñiqsuat Italy-miñ. 2  Taamna Cornelius agaayyutiqaġniqsuq tupiqati
tuummaġmi taluqsripḷutiŋ Agaayyutmik. Ikayuiñiqsuq Jew-ŋuruat nagliŋ
naqtuaŋitñik agaayumaaqtuaŋupluni. 3  Iḷaŋatni unnuksraat piŋasuġuġuŋ
naqsipman qiñiqquuraaġniqsuq nalupqinaiqłụgu qiñiġniġaa Agaayyutim 
isaġulga isiqhuni tuqłuqtini, “Cornelius!”

4 Cornelius-ŋum qiñiqpakługu isaġulik iqsiłịkun kiuniġaa, “Suva? Aŋuun! 
Qanuq-samna?” Isaġulgum itnaġniġaa, “Agaayyutim tusaagaa iŋiqsrułhiñ 
tautukługu ikayuiłḥiñ nagliŋnaqtuanik. Taatnaqhuni itqaġigaatin. 5 Pakma 
Joppa-mun tuyuqaġiñ iñuŋnik uvuŋautityaqtillugu Simon taggisiqaqtuaq 
Peter-mik. 6 Taamamna tukkumaruaq Simon-miptuuq qitummairimi taġium 
siñaani irviqaqtuami.” 7 Taatna uqautianikamiuŋ taamna isaġulik qiñiġnaiġ
ñiqsuq. Cornelius tuqłuiñiqsuq malġuŋnik savaktiŋmiñik suli atautchimik 
aŋuyyiuqtimik agaayyutiqaqhuni savautriruamik. 8  Ilaan uqautiqqaaqługich 
tamarrumiŋa atuumaruamik Joppa-munaasiiñ tuyuġiniġai.

Peter-m Qiñiqquuraałha
9 Uvlutqikman qallipmiullu Joppa-mun, Peter-li mayuġniqsuq tupqum qaa

ŋanun iŋiqsruġiaqhuni uvluqpaguqtuami. 10 Ilaa niġisuliḷḷapiaqmiuġlu. Niqik
sranik itqanaiyaqtitlugich Peter-li qiñiqquuraaġniqsuq tatpakmani. 11 Qiñiġni
ġaa qiḷak aŋmaqługu sumimña atqaqiaqsiñiġaa atriqaqtuam ukiłḥaaqpaktun 
niŋitauruatun nunamun sisamatigun iqirġuigun. 12  Taamna imaqaġniqsuq 
qanusipayaanik nunam niġrutaiñik paamġuqtuanik suli tiŋmiruanik.⁠ 13 Agaa
yyutim nipliutiniġaa, “Peter! Makillutin tuqqutchiḷutin niġġiiñ!” 14 Peter-m 
kiuniġaa, “Ataniiq! Taatnaġumiñaipiaqtuŋa! Niġiñġaqsimaitchuŋa qanutchi
mik agliġikkamnik unniiñ qaayuġikkaŋatnik.” 15 Peter-m tusaatqiḷgiññiġaa 
nipi, “Qanutchich Agaayyutim salummakkaŋi ilvich isummatigiyumiñai
tchitin qaayuġnaġlugich.” 16 Taatnaiḷiñiqsuq piŋasuniaglaan aasii taavruma 
aquagun ukiłḥaaq nuqitqiŋñiġaa tatpakmuŋa. 17 Peter isumaksraqtuaqsiñiq
suq qanuutautilaaŋanik qiñikkiutauruam iŋmiñun. Taatnaqtitlugu taipkuali 
Cornelius-ŋum tuyuġikkaŋi apiqsruqtaġniqsut nani Simon tupqa itmaŋaan, 
aasiiñ iḷitchuqsrianikamiŋ nutqaġniqsut talum sivuġaanun. 18  Apiqsruġniqsut, 
“Tukkumaruaqaqpa uvani atiliŋmik Simon Peter-mik?” 19 Peter-mli taamna 
kaŋiqsiñiaqtitlugu qiñiqquuraakkaġmi qanuutautilaaŋanik Ipqitchuam Irru
tchim nipliutiniġaa, “Qakma siḷatipni piŋasut iñuich pakakkaatin. 20 Paqna
lutin atqaġiñ. Piqasiġiakkich tuyuġikkaġigitkakii.” 21 Peter atqaqami nipliu
tipiaġai, “Uvaŋa pakiŋñiġipsitŋa. Suplusi aggiqpisi?” 22  Taapkua kiuniġaat, 
“Cornelius-ŋum aŋuyyiuqtit atanġata tuyuġigaatigut. Ilaa nakuuruaŋuniqsuq 
aŋun agaayusuuruaq Agaayyutmun suli iluqatiŋ Jew-ŋuruat kamagiplugu. 
Agaayyutim isaġulgan uqautiniġaa tupqanun aiyugaaquplutin tusaatquplugu 
uqauttutiksraqnik.” 23  Peter-m tukkiġñiġai taapkua unnuitquplugich tavrani.

Uvlaakuġuqman aullaqmata maliŋniġai. Iḷaŋisaptuuq ukpiqtuat tavrakŋa 
Joppa-miñ tuvaaqasiġñiġaat. 24  Uvlutqiḷgitman Caesarea-mun tikiññiqsut. 
Cornelius-ŋum niġiukhuni iḷani suli iḷauraani katinŋaniksimaniġai. 25 Aasiiñ 
Peter isiaqsipman Cornelius-ŋum purviginiġaa agaayuvigiplugu. 26  Aglaan 
Peter-m makitinniġaa nipliutiplugu, “Makittin! Uvaŋaptuuq iñułhiñauruŋa.” 
27 Peter-m uqaqatiginiġaa Cornelius itqutigalugu tupiġmun. Tavraniasiiñ 
iḷitchuġiniġai iñugiaktuat iñuich katianiŋniqsuat. 28  Tavraasiiñ nipliutini
ġai, “Ilipsipsuuq iḷisimallapiakkaqsi Jew-ŋuruat piqasiqsuutilguyumiñai
tchuat atuqtaksraŋisigun Jew-ŋuŋitchuat. Aglaan Agaayyutim iḷisautigaaŋa 
uvaŋnun kiñapayaaq iñuk qaayuġitquŋitḷugu. 29 Taatnaqłuŋa qanniġñiqapŋa 
utlautiruŋa pisaġumasuŋaqnaŋa. Apiqsrullaglakpiñ, suvaata qanniġñiq
piŋa?” 30  Cornelius-ŋum kiuniġaa, “Sisamat uvlut uŋataatni itnaiḷiyuŋnaq
siruami uvlumi kiñunnamni uvluqpaguqman agaayulgisitḷuŋa, taimmaiñaq 
aŋun atnuġaalik qaummaġiksuanik qikaaniktiġniqsuq sivuqqamnun. 31 Itna
ġaaŋa, ‘Cornelius! Iŋiqsruutigikkatin Agaayyutim tusaagai suli nagliksripḷu
tin savaatin itqaġigai. 32  Tuyuqaġiñ Joppa-mun aŋutinik uvuŋautityaqtillugu 
Simon taggisiqaqtuaq Peter-mik. Taamamna taamma tukkuummiruq Simon-
miptuuq qitummairimi taġium siñaani ittuami.’ 33 Taatnaqłuŋa uiguiñaqługu 
qanniġikpiñ, iłuaqqutiluġniġiptigut uvuŋałłapkun. Uvva iluqata katirugut 
Agaayyutim sivuġaanun tusaayumaplugu qanuq Agaayyutmun uqautiłiksrap
tigun ilipkun.”

Peter-m Uqautriłḥa
34 Peter aullaġniiñiqsuq itnaqhuni, “Pakma puttuqsrigiga iḷumutun Agaa

yyutim irrutriłḥa iñuŋnik atisipḷugich. 35  Nanipayaaq nunaaqqimi iñuk 
taluqsripman ilaanik nalaunŋarualiqipluni Agaayyutim akuqtuumaaġniġaa, 
taamna sumiuŋugisiŋŋaan. 36  Nalupqisuŋitchuŋa tusaatilaapsitñik tusaayu
gaallautakun Agaayyutim tuyuġikkaŋa Israel-aaġmiunun, itnaqhuni, Agaa
yyutim qiñuiġutripkaġaa iñuŋnik Jesus Christ-kun, taamna Jesus Atanġuruaq 
iñupayaani. 37 Tamanna tusaayugaallautaq aullaġniipḷuni Galilee-miñ kiŋua
gun John-ŋum Paptaaqtitchirim quliaqtuałhan siamittuq iluqaanun Judea-
mun. 38  Tusaakkaqsi Jesus Nazareth-miu Agaayyutmun sayyiqłụgu piqasiq
łụgu Ipqitchuamik Irrutchimik pikkaŋa. Taamna Jesus napmupayaaqami 
nakuurualiqiniqsuq suli iłuaqsiraġakkaŋi tamatkua tuunġaum aŋalataŋi, 
atakkii Agaayyutim piqasiqsuqługu. 39 Aasiiñ uvagulli qiñiqługu iluqaan iñiq
taġikkaŋa Jew-ŋuruat nunaŋatni suli Jerusalem-mi, uqautigilgugikput qanuq 
iḷipḷugu kikiaktuutiłha sanniġutamun suli iñuŋnun tuqqutaġiłha. 40 Taamna 
taatnakkaŋat Agaayyutim aŋitqiksitkaa tuqułiġmiñ piŋayuakni uvlut. Iḷaŋisa 
iñuich nalupqinaiqłụgu qiñiġaat. 41 Iluqallapiaġmiŋ iñuich qiñinġitchalua
ġaat, aglaan qiñiġikput Agaayyutim piksraqtaaġipluta quliaqtuaġitquplugu 
ilaagun. Uvagut niġiqatigigikput imiqatigiplugu Agaayyutim aŋitqiksinŋa
nikmagu tuqułiġmiñ. 42  Aasiiñ ilaan tiligaatigut tusaayugaallautaq uqauti
gitquplugu iñuŋnun, iḷisimarausimaaqupluta ilaa taivrumiŋaułłi Agaayyu
tim piksraqtaaŋa ataniġuqługu iñuuruani suli tuquŋaruani. 43  Taamna Jesus 
sivuniksriqiripayaat uqautigikkaŋat, itna, Kiñapayaaq ukpiqsrigumi ilaanik 
Jesus-ŋum natqigutigisigai killuqsautai atiġmigun.”

Jew-ŋuŋitchuat Akuqtuiłḥat Ipqitchuamik Irrutchimik
44 Tavrani Peter uqautrisugaaqtitlugu iluqaitñun naalaġniruanun uqauttu

taanik Ipqitchuam Irrutchim atqaqiniġai. 45 Tamatkua Jew-ŋuplutiŋ ukpiqsri
ruat taamakŋa Joppa-miñ maliktuat Peter-mik quviġusuŋniqsut Agaayyut
mun qaiłḥa Ipqitchuamik Irrutchimik tamatkunuŋaptuuq Jew-ŋuŋitchuanun. 
46  Sumiuliraaqhutiŋ uqqatigun tusaagaqsiñiġaich uqaqtuat Agaayyutmik 
quyaplutiŋ.

47 Tavraasiiñ Peter nipliġñiqsuq, “Uvaptiktituntuuq ukua Ipqitchuam Irru
tchim aŋalatkai. Kiami paptaaqsaiḷiraġniaqpagich imiġmik?” 48  Taatnaqłu
gich ilaan tiliñiġai paptaaqtitquplugich Jesus atqagun. Taapkua iŋiqsruġni
ġaat uvliuqtuallaquplugu piqatigilutiŋ.

Peter-m Tusaayugaaqtitchiłḥa Ukpiqtuanik Jerusalem-mi

11 �1 Uqqiraqtit suli ukpiqtuapayaat iluqaani Judea-mi tusaaniqsut qanuq 
Jew-ŋuŋitchuanik Agaayyutim uqałhanik akuqtuiruanik. 2  Aasiiñ 

Peter Jerusalem-mun utiqman iḷaŋich ukpiqsriruat Jew-ŋuplutiŋ isumaqaq
tuat Jew-ŋuŋitlutiŋ ukpiqsriruat nalunaitŋutchiquplugich nakuaġiŋiññiġaat 
Peter-m quliaqtuałha Jew-ŋuŋitchuanun. 3 Piñiġaat ilaa, “Uvva aiyugaaqtauplu
tin kiŋunġatnun nalunaitŋutchiŋaitchuat, niġiqatigikapkich killuqsaġniqsutin.”

4 Taatnaqługich Peter-m uqautiaqsiñiġai qanuq atuumałhagun aullaġniiḷ
ġatałhaniñaglaan. 5 Itnaġniqsuq, “Itluŋa nunaaqqiani Joppa-m iŋiqsrułłamni 

qiñiqquuraaqtuŋa. Qiñiġiga sua-imña atqaqtuaq qiññalik ukiłḥaaqpaktun. 
Niŋititauruq sisamatigun iqirġuigun tatpakmakŋa, nutqaqhuni saniqqamnun. 
6  Qiñiviksuqapku qiñiqtuŋa niġrutinik uumaruanik paamġutlaruaniglu suli 
tiŋmitḷaruanik, imaiñik taavruma. 7 Tavraasiiñ Agaayyutim nipliutigaaŋa, 
‘Peter! Makillutin tuqqutchiḷutin niġġiiñ!’ 8  Taamna kiugiga, ‘Taatnaġumiñai
piaqtuŋa, Ataniiq! Qanusiq agliġikkaġa qaayuġnaqtuaq uvaŋa uqummiqsimai
tchiga.’ 9 Agaayyutim tatpakmakŋa nipliutitqikkaaŋa, ‘Qanusiq Agaayyutim 
salummaanikkaŋa isummatigiyumiñaitchiñ qaayuġnaġlugu.’ 10 Taatnaiḷipḷugu 
atuummiruq piŋasuniaglaan, aasiiñ taamna qiñikkaġa nuqitaupluni kiŋumun 
tatpakmuŋa. 11  Taatnaqtitluŋa piŋasut iñuich tikiññiqsut taavrumuŋa tupiġ
mun nayukkamnun. Taapkua tuyuġirauniqsuat uvaŋnun Caesarea-miñ. 12  Ipqi
tchuaq Irrutchim uqautipmaŋa maliquplugich qanuġviitchuŋaqnaŋa. Ukua 
itchaksrat aniqatiut tuvaaqasiġaatŋa Caesarea-mun. Iluqata isiqtugut Corne
lius-ŋum tupqanun. 13  Aasii uqautipluta Cornelius-ŋumli qiñiqquuraakkaġ
miñik isaġuliŋmik tupiġmiñi aasiiñ nipliutiplugu, ‘Joppa-mun tuyuqaġutin 
uvuŋautityaqtirruŋ Simon Peter. 14 Taamavruma amma uqautiginiakkaŋan 
anniqsuġisigaatin kiŋuniqtuummaqpitḷu.’ 15 Aasiiñ tasamuŋitḷuta uqaaqsikama 
Ipqitchuam Irrutchim atqaqigai iliŋich atriḷḷapiaqługu piłł̣ị uvaptiknuntuuq 
taimani Pentecost-mi. 16 Itqaġitka Agaayyutim uqałhi itnaqsimaruat, ‘John-
ŋum imikun paptaaqtitchiłḥa aglaan ilipsi paptaakkaugisiłịqsi Ipqitchuakun 
Irrutchikun.’ 17 Taamna nalupqinaiḷḷapiaqtuq Agaayyutim qaitchiłḥaptuuq 
Ipqitchuamik Irrutchimik Jew-ŋuŋitchuanun atripḷugu qaisaġikkani uvaptik
nun ukpiqsriqapta Atanġuruakun Jesus Christ-kun. Qanuġlugu nutqaqtitki
sivigu Agaayyun savaaksraŋaniñ?” 18  Taatnaiḷipḷugu tusaakamitruŋ Peter-m 
tusaayugaaqtirrutaa iliŋisa nutqautiniġaat pisaaŋŋatriŋ. Iliŋich quyaaqsiñiq
sut Agaayyutmik itnaqhutiŋ, “Agaayyutimtuuq piviqaqtilluġniġai mumiłịksra
ŋatigun Jew-ŋuŋiḷaat piññaktaaqaquplugich isuitchuamik iñuułiġmik.”

Ukpiqtuat Antioch-mi
19 Tamaakŋa ukpiqtuat siaminniqsut atakkii piyuaqsiuplutiŋ aquagun 

Stephen tuqqutaupkaqqaaqługu. Iḷaŋich tikiumaniqsut Phoenicia-mun iḷaŋich 
Cyprus-mun suli Antioch-mun, tusaayugaallautamik uqautiqaqhutiŋ tuŋaa
qaqługu Jew-ŋuruanun kisiitñun. ⁠ 20  Aglaan iḷaŋiḷḷi ukpiqtuat Cyprus-miñ 
Cyrene-miñḷu utlautiruat Antioch-mun tamatkunuŋaptuuq Jew-ŋunġitchua
nun uqautigiluumaaġniġaat tusaayugaallautaq Atanġuruakun Jesus-kun. 
21 Agaayyutim sayyiqsimaniġai, aasiiñ iñugiaktuat tusaaruat mumiksitḷa
sipḷugich Ataniġmun ukpiqsriłịkun. 22  Ukpiqtuaŋuruat Jerusalem-mi tusaa
niqsut tamatkunuuna. Taatnaqhutiŋ tuyuqaġniqsut Barnabas-mik Antioch-
mun. 23  Barnabas tikitñami, ilaan iḷitchuġiniġaa Agaayyutim savaaġikkaŋa 
taamani, aasiiñ quyallapiaġniqsuq. Ilaan pitchuksaaġniġai iluqaisa tuniqsim
matritquplugich Agaayyutmi iluqnaaqsimaałikun. 24 Barnabas iñullautaup
luni ukpiqsriḷ ḷapiaqhuni Ipqitchuam Irrutchim aŋalataġiniġaa. Tavraasiiñ 
iñugiaktuat iñuich maliġuaqtiġuġniqsut Agaayyutmi. 25 Tavrakŋa Barnabas 
aullaġniqsuq Tarsus-mun pakkiaqługu Saul. 26 Aasiiñ paqitnamiuŋ Antioch-
muutiniġaa . Tavraniasiiñ atautchimi ukiumi iqatauplutik iñugiaktuanik 
ukpiqtuaŋuruanik iḷisautripḷutik. Taavrumani Antioch-mi ukpiqtuaŋuruat 
taiyuutiniŋniqsut sivulliuplugu “Christ-ŋum iñuiñik.”

27 Taatnałhatni tamaani iḷaŋiḷḷi sivuniksriqirit utlautiniqsuat Jerusalem-
miñ Antioch-mun. 28  Iḷaŋat atiqaġniqsuq Agabus-mik sivullikkaułiġmigun 
Ipqitchuakun Irrutchikun makitluni uqaġniqsuq niġisuŋnamun tikitkisiñip
ḷugu iluqaanun nunamun. Taamnaasiiñ niġisuŋnaq taavruma uqautigikkaŋa 
atuumaruq Claudius qaukłiupkaqługu Rome-mi. 29 Taatnaqhutiŋ ukpiqtuat 
sivunniġñiqsut aatchuutinik tuyuqaġukhutiŋ piyummiñaġniqtutilaaġmikni 
ukpiqtuaqatiumiknun Judea-mi. 30 Iliŋich tuyuġniqsut aatchuutinik Barna
bas-kunlu Saul-kunlu ukpiqtuaŋuruat qaukłiŋitñun.

Ukpiqsriruat Piyuaqsiupsaałhat

12 �1 Umialgumli Herod-ŋum aullaġniiñiġaa nagliksaaqtitchiłịq iḷaŋitñik 
ukpiqtuaŋuruat. 2  James, John-ŋum aniqataa, savikpaŋmik tuqqu

tinniġaa. 3  Aasiiñ Herod kaŋiqsikamiuŋ quyalitñiłłị Jew-ŋuruanik tiguniġaa 
Peter suli naŋititchiaqsiñiqsuq ukpiqtuanik. Taatna irrutriłḥa atuummiñiqsuq 
niġiłḥatni pupsaŋniġiḷaamik qaqqiamik. 4 Peter taamna tigukamitruŋ inillaŋ
niġaat isiqsiviŋmun, qaitḷugu sisamaiñun aŋuyyiuqtinun qaunagitquplugu. 
Herod-ŋum sivunniġaa Peter tikiutilugu iñuŋnun atanniqsitchukługu niġiq
pagvikaaq atilik Apqusaakkaułiġmik pitḷukpan. 5 Peter isiqtaułhani ukpiqtua
ŋuruatli iŋiqsruutiniġaat piḷiqillapiaqhutiŋ Agaayyutmun.

Peter-m Anipkałha Isiqsiviŋmiñ
6 Herod-ŋum tikiutisukkaa Peter iñuŋnun atanniġukługu sivuġaatni iñuich. 

Unnuaŋani anitchiłịksraŋan iñuŋnun Peter siñiŋniqsuq akunġatni malġuk 
munaqsrik, malġuiñik kalimñiġñik pituqaqhuni, suli isiqsivium paaŋi qau
naksriqaqhutiŋ munaqsriñik. 7 Taimmaiñaq atanġum isaġulga sagviġñiqsuq, 
isiqsivium iḷua qauplugu. Isaġulgum iqiiqsaġniġaa aksikłụgu Peter tuiqqaŋa
gun nipliutiplugu, “Qilamik makittin!” Tavrauvaa kalimñiġich kataŋniqsut 
tayaġnikniñ. 8  Isaġulgum qilamiksriġñiġaa, “Tapsiaġiksaaġutin, aluġutikkiñ 
atilugik.” Peter taatnatun piñiqsuq. Isaġulgum nipliutipsaaġniġaa, “Uligaaġu
tin maliŋŋa!” 9 Peter-m maliaqsiñiġaa isiqsiviŋmiñ kaŋiqsiḷḷapiaġaluaqnagu 
isaġuliŋmun taatna piłł̣ị. Ilaa siññaqtuġasukniaġniqsuq. 10  Apqusaaġutini
ġaa sivulliġñi qaunaksrini tugliŋitñi sulipsuuq, aqulliupluguasiiñ tikiññiqsuk 
savigruaġmun paamun anigisipḷutik nunaaqqimun. Taamna paa aŋmalgiñ
ñiqsuq iŋmigun, iliŋikaasiiñ anipḷutik. Iliŋik qilamiksruqhutik apqutikun, 
aasiiñ taimmaiñaq isaġulgum uniŋñiġaa Peter tamauŋa. 11 Tavrani Peter-m 
kaŋiqsivaaluaqsiñiġaa tamanna atuumaruaq. Uvva itnaġniqsuq, “Nalupqi
giŋaiġiga Agaayyutim tuyuqałha isaġuliŋmiñik annautisaqłuŋa Herod-ŋum 
aŋalatchiłḥaniñ. Ilaan anniqsuqmigaaŋa Herod-miñ suli Jew-ŋuruaniñ piyaq
quisuktuaniñ uvamnik.”

12  Taamna qauġriaqpalaktiqami utlautiniqsuq kiŋunġanun Mary-m, 
aakaŋan John Mark-ŋum. Tavraniḷi iñugiaktuat katimaniqsut iŋiqsruqhutiŋ. 
13 Taluata siḷataani Peter katchaqtuġniqsuq. Niviaqsiaq atiqaġniqsuaq Rhoda-
mik utlautiniqsuq paamun kisuupmagaan. 14  Peter-m nipaa iḷisaqłiġniġaa. 
Quviatchaqtiqpaitḷuni aŋmautigaluaqnaguunniiñ utiqtiġniqsuq kiñumun 
uqaġiaqhuni, “Peter qakma!” 15 Taapkua nipliutiniġaat, “Kinniqivaluktutin!” 
Aglaan taamna niviaqsiaġruk nalupqisuŋiññiqsuq. Aasiiñ kiulgiññiġaat, 
“Irrusia pivalukkiñ.” 16 Peter-m nutqautiŋiññiġaa katchaqtułłi. Kiisaimmatai 

	 201� Acts 11​, ​12



aŋmautiniqpaat. Iliŋisa qiñiqamitruŋ quviġutchaŋniqsut niġiunġiḷḷaqhutiŋ. 
17 Peter-m urriqaniġai nipaisaaquplugich aasiiñ uqautiaqsipḷugich qanuq 
Agaayyutmun annisisilaaġmiñik isiqsiviŋmiñ. Uqautipsaaġniġai, “Kilikku
magisi James-lu atlatlu ukpiqtuat.” Aasiiñ ilaa aullaġniqsuq atlamun inimun.

18  Uvlutqikman isiqsivium qaunaksrai aupiłłạŋniqsut. Kaŋiqsitḷaiġñiġaat 
qanuqtilaaŋa Peter-m. 19 Herod-aasiiñ tiliriñiqsuq iñuŋnun pakaquplugu Peter 
aglaan paqiŋiññiġaat. Herod-ŋum apiqsruqtuqqaaġniġai munaqsrit aasiiñ 
tilisigiplugich tuqqutquplugich. Tamanna atuumaanikman Herod Judea-miñ 
aullaġniqsuq ittuallagiaqhuni Caesarea-mi.

Herod-ŋum Tuqułha
20 Herod-ŋumguuq qinnausimallapiaġniġai iñuich iñuuniaqtuat Tyre-miḷu 

Sidon-miḷu. Taatnaqhutiŋ iliŋisa katiplutiŋ qiñiġiaġniġaat Herod. Taapkua 
utlautiruat sivulliuplugu iḷauraannaktaaġiniġaat umialgum tuglia, taamna 
atiqaqtuaq Blastus-mik. Aasiiñ taatnaqqaaqhutiŋ utlautiplutiŋ Herod-mun 
iŋiqsruġiaġniġaat qiñuiġusimaałiksraġmiktigun, atakkii taapkua Tyre-miut 
Sidon-miut niqiqaġviqaqtut umialgum nunagikkaŋaniñ. 21 Uvvaasiiñ nalu
naiqsami uvlumi Herod atnuġaaqtuqhuni umialgutnaġmiñik aquvinniqsuq 
atanġuviŋmiñun uqautriviksraġmiñun iñuŋnik. 22  Tyre-miut suli Sidon-miut 
naalaġniruat Herod-mik nipliagaqsiñiqsut itnaqhutiŋ, “Taamna Agaayyutim 
nipigigaa. Iñułhiñaq nipiqaŋitchuq taatnatchiñik.” 23  Taimmaiñaq Agaayyu
tim isaġulgan Herod atniġñatchiġñiġaa iŋalauŋiñi atakkii kamakkutaitḷuni 
Agaayyutmik. Qumaich niġiñiġaat aasiiñ tuquniqsuq. 24 Aglaan ukpiqtuar
guuq siamitchiñiqsut Agaayyutim uqałhanik aasiiñ iñugiallapiaqtuat akuq
tuġniġaat. 25 Suli Barnabas-lu Saul-lu naatchikamik savaaġmiknik utiġniqsuk 
Jerusalem-miñ Antioch-mun tuvaaqatigiplugu John Mark iŋmikkun.

Ipqitchuam Irrutchim Piksraqtaaqałha Barnabas-
mik suli Saul-mik Nutaamun Savaamun

13 �1 Ukpiqtuaŋuruat Antioch-mi iḷaqaġniqsut iñuŋnik sivuniksriqirini
glu iḷisautriñiglu itna, Barnabas-miglu, Simeon-miglu (taiyuutiliŋmik 

Taaqsipaŋmik), Lucius-miglu (Cyrene-miumik) Manaen-mik (iñuguqatiqaġ
niqsuaq Herod-mik kavanauruamik) suli Saul-mik. 2  Uisauraaġniqsut tama
rrumani uvlumi. Agaayupkaqtitlugich Ipqitchuam Irrutchim nipliutiniġai, 
“Barnabas-lu Saul-lu piksraqtaaġisigik uvaŋnun savaaksranun tuqłuummati
gikkamnun iliŋiknun.” 3 Tavra uisauraaqhutiŋ agaayuanikamiŋ argaŋmiknik 
patikługigḷu tuyuġiniġaich.

Uqqiraqtik Cyprus-mułhak
4 Ipqitchuam Irrutchim tuyuġiniġik Barnabas-lu Saul-lu. Igliqhutik Seleu

cia-mun aasii tavrakŋa tiksiġñiqsuk qikiqtamun taiyuutiliŋmun Cyprus-mik. 
5 Iliŋik tikitñamik Salamis-mun nunaaqqiuramun Cyprus-mi quliaqtuaġniq
suk Agaayyutim uqałhanik Jew-ŋuruat katraġviatni. John Mark-mik ikayuq
tiqaġniqsuk. 6 Tavrakŋa nunakuaqhutik taavrumuuna qikiqtakun tikiññiqsuq 
Paphos-mun. Taavrumani nalautchiñiqsuk aŋatkumik Jew-ŋuruamik atiqaq
tuamik Bar-Jesus-mik Hebrew-miutun [suli Elymas-mik Greek-miutun]. Ilaa 
nipiqaġniqsuq sivuniksriqiraunipḷuni. 7 Ilaan iḷannaġiniġaa kavanauruaq 

taavrumani qikiqtami, atiqaqtuaġġuuq Sergius Paulus-mik suli puqiksua
ŋupluni. Taavruma kavanauruamguuq aiyugaaqtullapiaġniġik Barnabas-lu 
Saul-lu tusaasukhuni Agaayyutim uqałhanik. 8  Aglaan taavruma aŋatkum 
Elymas-ŋum akiḷḷiḷiqsuġniġik taapkuak atakkii kavanauruaq ukpiqsritqu
ŋitḷugu Christ-mik. 9 Aasiiñ Ipqitchuam Irrutchim aŋalataġigaa Saul, taggi
siqaġmiruaqtuuq Paul-mik. Taavruma Paul-ŋum qiñiqamiuŋ naliŋiñaaqługu 
taamna aŋatkuq 10  nipliutiniġaa, “Ilvich tuunġaum atrigigaatin! Iluqaan 
nakuuruaq uumiginiġiñ ataramik kinnipḷugich iñuich pisaasułipkun. Uqauti
giŋaiġuŋ Agaayyutim iḷumutuułha sagluuqtuaŋuniḷugu. 11 Pakma Agaayyu
tim anasiñŋuqsaġniaġaatin. Qiñitlaisaallakkisirutin qaumamik.” Taatnaġlu
qaaqtuq Elymas-ŋum iḷitchuqłiġniġaa taaqtuamun matułhak irraŋmi. Ilaa 
saptaaqsiñiqsuq kisumun iñuŋmun tasiullaŋniaqupluni argaŋmigun. 12  Kava
nauruam qiñiqamiuŋ taamna atuummiruaq ukpiliġñiqsuq quviġutchakhuni 
iḷisauttutaanik Agaayyutikun.

Paul-lu Tuvaaqatiuniḷu Antioch-muŋniqsut Pisidia-mi
13 Paul-lu tuvaaqatiuniḷu Paphos-miñ tiksiġñiqsut Perga-mun Pamphylia-mi. 

John Mark-ŋum uniŋñiġik utiqhuni Jerusalem-mun. 14 Taapkuak Perga-miñ 
igliġniqsuk tikitḷutik Antioch-mun Pisidia-mi. Jew-ŋuruat minġuiqsiaġviata 
uvluani utlautiniqsuk katraġviatnun aquvitlutikaasiiñ. 15  Moses-ŋum mali
ġutaksraŋa suli sivuniksriqirit aglaaŋitñiñ agliqianikman katraġvium qauk
łiŋisa itnaġniġiŋik, “Aniaqatiuk, uqauttutiksraqaġuptik pitchuksaaġutmik 
iñuŋnun uqaqugiptigiñ iliŋitñun.”

16  Paul makitnami urriqaplugich uqautiaqsiñiġai, “Jew-ŋuqatiumaaŋ suli 
sumiuŋuruapayaasii taluqsriruasii Agaayyutmik! Naalaġniḷḷaksitŋa! 17 Agaa
yyutaata Israel-aaġmiut sivulliavut piksraqtaaġinikkaŋi. Ilaan kamanaqsip
kaqługich taimani iñuuniałhatni Egypt-mi. Suli Agaayyutim annisipḷugich 
Egypt-miñ saŋŋimigun kamanaqtuakun. 18  Suli malġukipiani ukiuni Agaa
yyutim igḷutuqługich Israel-aaġmiut iglaułhatni suviksraiḷaami munaġiplu
gich. 19 Tavra iñugaaġruich Canaan-mi piyaqquanikamigich iñuksraqtaġmiñun 
nunaksrirrutiginiġaa. 20 Suli aquagun tamatkua sisamat tallimakipiat malġu
kipiaq qulit ukiut ilaan qaitchiñiġai sivulliuqtiksraŋitñik iñuguġniałhanuna
glaan Samuel-ŋum taivruma sivuniksriqirim. 21 Aasiiñ taapkua Jew-ŋuruat 
umialiqaġuaqsipmata Agaayyutim qaitchiñiġai Saul-mik iġñiŋanik Kish-ŋum 
kiŋuviaŋiñiñ Benjamin-ŋum. Malġukipiani ukiuni atanniqsuqtigiluummaan 
umialiginiġaat. 22  Aglaan Agaayyutim Saul piiqłụgu inaŋiqsinniġaa David-
mun umialiguqługuasii taapkunuŋa. Taamna iñuk Agaayyutim itnautigima
nikkaŋa sivuani, ‘Taamna David iġñiŋa Jesse-m iñuk quviasuutigigiga atuigi
sipḷuni pisułiġikkamnik iluqaagun.’ 23 Taavrumakŋa David-ŋum kiŋuviaŋiñiñ 
Agaayyun t ikiutriruq Jesus-mik anniqsuqtiksramik Jew-ŋuruanun, taatna 
ilaan akiqsrułiġmisun. 24 Sivuani Jesus-ŋum aggiłḥan John-ŋumli quliaqtua
ġutiniġai iluqaisa Jew-ŋuruat mumiquplugich paptaaqtillugiḷḷu. 25 Aasiiñ John 
naatchiyasikami savaaġmiñik ilaan nipliutiniġai, ‘Kisuunasugivisitŋa? Uvaŋa 
taivrumiŋauŋitchuŋa niġiugikkaqsi. Ilaapiaq aggiġñiaqtuq kiŋupkun. Uvaŋa 
taivruma isigaiñi aluġutaiqsiksrauluŋaunniiñ nalliummatiŋitchuŋa.’

26  “Aniqatiumaaŋ, Abraham kiŋuviaġikkaŋasii suli iluqasi uvani taluqsri
ruasii Agaayyutmik, taamna tusaayugaallautaq anniqsuġiakun tuyuuruq 

uvaptiknun. 27 Jew-ŋuruat iñuuniaqtuat Jerusalem-mi suli sivulliuqtituum
maġmiŋ iḷitchuġiŋiññiġaat Jesus Anniqsuutaułha. Minġuiqsiaġvipayaami 
agliqiraġigaich uqauttutiŋich sivuniksriqirit katraġviŋmikni aglaan kaŋiqsi
saitḷugich. Patchisigikamitruŋ Jesus iliŋisa iḷumun atuumapkaġniġaich sivu
niksriqirit uqautigikkaŋich. 28  Sumikunniiñ patchisiksraitchaluaŋŋaġmiŋ 
agvisiksraitḷugu iŋiġniġaat Pilate tuqqutitquplugu. 29 Aasiiñ immianikmati
gik supayaat Agaayyutim uqauttutai maliġuaqtaiñ atqaġniġaat kikiaktuut
riviŋmiñ inillakługuasiiñ iḷuviġmun. 30 Aglaan Agaayyutim aŋitqiksinniġaa 
tuqułiġmiñ. 31 Iñugiaktuani uvluni Jesus sagviaqtuġniqsuq tamatkunuŋa igli
qatmiñun Jerusalem-mun Galilee-miñ. Pakma taapkua iḷisimaraurut ilaagun 
iñugikkaptiknun Jew-ŋuruanun. 32-33 Uvaguttuuq uqautigiptigiñ tusaayugaa
llautamik, itna, Agaayyutim akiqsruutigikkaŋa sivulliaptiknun pakma atuu
mapkaġniġaa uvaptiknun kiŋuviaŋuruanun aŋitqiksitnamiuŋ Jesus iñuułiġ
mun. Atakkii tugliani Psalm aglausimaruq itna,

‘Ilvich iġñiġigikpiñ,
ugluvak aapaġuqtuŋa ilipnun.’�  Psalm 2:7

34  Agaayyutim aŋipkaqamiuŋ Jesus tuqqutqikkumiñaiqłụgu akiqsrupsaaġ
niqsuq itna,

‘Aatchuqniaġipsi ipqitchuaniglu nalupqinaitchuaniglu 
akiqsruutigikkamnik David-mun.’�  Isaiah 55:3

35 Taatnaqhuni atlamisuli Psalm-mi David-li nipliġñiqsuq,
‘Savaktin ipqitchuaq aupkaġumiñaitkiñ.’�  Psalm 16:10

36  David-guuq savautrigaluaqmiruaq Agaayyutmik iñuułiġmiñi. Tuqupman 
iḷuviġniġaat piqasiutiplugu sivulliaŋiñun, timaa aasiiñ tavrani aupluni. 
37 Aglaan taimña Jesus Agaayyutim aŋipkakkaŋa tuqułiġmiñ auŋaitchuq. 
38  Iḷauramaaŋ, iluqasi kaŋiqsiruksraurusi iḷumutuułiġmik quliaqtuaġikkam
nik ilipsitñun, Taavrumuuna Jesus-kun Agaayyutim natqiłḥiñaugai killuqsau
tisi. Kiñaunniiñ tupiksriñiałiġmigun maliġutaksraiñik Moses-ŋum nalaun
ŋasipkakkauyumiñaitchuq Agaayyutmi. 39 Aglaan kisupayaaq ukpiqsriruaq 
ilaanik nalaunŋasipkakkauruq ilaani. 40 Taatnamik qaunagititchi. Atuummi
ŋitchumauq ilipsitñun taipkua sivuniksriqirit itnautaat,
	 41	‘Ataŋii, mitautiqaqtuasii Agaayyutmik!

Atlayuaġilugu piyaqquġniaqtusi.
Iñuupkaġlusi savaaqaġisiruŋa ukpiġiyumiñaisapsitñik

unniiñ iñuum uqautiniaġaluaqpasi.’ ”�  Habakkuk 1:5
42  Paul-lu Barnabas-lu aniaqsipmaknik katraġviatniñ iñuich aiyugaaq

tuaqsiñiġaich utitqiquplugik minġuiqsiaġvik tikitqikpan uqautipsaaġiaqup
lutiŋ tamarrumuuna. 43  Kiŋuagun katimałhum iñugiaktuat Jew-ŋuruat suli 
mumiksimaaqtuat Jew-ŋuruat ukpiġusiatnun maliaqsiñiġaich Paul-lu Bar
nabas-lu. Aasii iliŋik pitchuksaaġniġaich ataramik tunŋavigitquplugu Agaa
yyutim iłuaqqutrisaa.

44 Minġuiqsiaġvik tikitqiḷgitman iñuich iluqatiqayaq katiniqsut naalagiaq
hutiŋ Agaayyutim uqałhanik. 45  Tavrali Jew-ŋuruat qiñiqamisigiŋ iñugiak
pauraqtuat siqñaliḷḷapiaqhutiŋ akikŋaqługich Paul-ŋum uqautai uqaġniqłuu
tiaqsiñiġaat. 46 Aglaan Paul-lu Barnabas-lu uqaġniqsuk taluqsraŋiḷḷapiaqhutik 
itna, “Agaayyutim uqałha sivulliulugu uqautauruksrauruq ilipsitñun Jew-
ŋuruanun aglaan tusaasukkumiñaitkiksi. Taatnałipsigun ayakkiksi iñuułiq 

Agaayyutitŋaqtauruaq. Taatnamik uniŋñiaġipsi aullaġunuk tamatkunuŋa 
Jew-ŋuŋitchuanun. 47 Taatnakii Agaayyutim urriqsuġaatiguk itnaiḷipḷugu,

‘Nalunaiqsaġigikpiñ qaumaruatun itquplutin Jew-ŋuŋitchuanun
anniqsuquplugich iñuich suniaŋanipayaaq nunam.’ ”�  Isaiah 49:6

48  Tavra Jew-ŋuŋitchuat tusaakamitruŋ taamna quyaaqsiñiqsut Agaa
yyutim uqałhanik quviatchallapiaqhutiŋ. Aasiiñ taapkua piksraqtaaŋuruat 
iñuułiqaquplugich Agaayyutitŋaqtauruamik ukpiqsriḷiġñiqsut. 49 Uvvaguuq 
Agaayyutim uqałha siaminniqsuq napmupayaaq tamaani nunami. 50 Tavrali 
Jew-ŋuruat akatchiñiqsut aġnanik kamagikkauruanik taluqsriruanik Agaa
yyutmik suli qaukłiiñik taavrumani nunaaqqimi. Piyuaqtinniġaich Paul-lu 
Barnabas-lu anittitlugikaasiiñ nunamikniñ. 51 Uqqiraqtik ipsuŋniġaak qavia 
isigaŋmikniñ. Tavrakŋaasiiñ aullaġniqsuk Iconium-mun. 52  Aglaan ukpiqtuat 
unisauruat Antioch-mi quviasuŋniqsut Ipqitchuam Irrutchim aŋalatlugich.

Iconium-miiłhak

14 �1 Taapkuak Paul-lu Barnabas-lu tikitñamik Iconium-mun, sivuanisun 
utlautilgiññiqsuk Jew-ŋuruat katraġviatnun. Uqautriḷḷautapiaġataġ

niqsuk aasiitai iñugiaktuat Jew-ŋuruatlu Jew-ŋuŋitchuatlu ukpiqsriḷiqsitlu
gich. 2  Aglaan Jew-ŋuruat ukpiqsriyumiñaitchuat akatchiñiqsut Jew-ŋuŋi
tchuanik. Iliŋisaunniiñ akikŋaqtuliqsitkaich ukpiqsriruanik. 3  Uqqiraqtik 
nayuutiniqsuk tavrani akuni uqautripḷutik taluqsrautaiqhutik Agaayyutikun. 
Quliaqtuałhakni iłuaqqutriłịġmigun Agaayyutim savaktitlasipḷugik quviq
naqtuanik savaanik, taavrumuuna qiñiqtinniġaa uqauttutaak iḷumutuułha. 
4 Nunaaqqim iñui malġuiguġniqsut, iḷaŋich iñuich iḷaliutiplutiŋ Jew-ŋurua
nun atlatsuli tappiutiplutiŋ uqqiraqtiŋnun. 5 Kiisaimma Jew-ŋuŋitchuat suli 
Jew-ŋuruat sivulliuqtituummaġmiŋ sivunniġñiqput aŋallaqługukługik unniiñ 
miḷuqtuġlugik uyaġaŋnik. 6 Uqqiraqtik iḷitchuġikamitku taamna sivunniuġun 
qimaŋniqsuk Lystra-munlu Derbe-munlu, nunaaqqiŋñun Lycaonia-mi. 7 Lycao
nia-mi quliaqtuagaqsiḷgiññiqsuk tusaayugaallautamik.

Lystra-miiłhak
8  Tavraniguuq Lystra-mi qiñiġniqsuk iñuŋmik piḷguirrutiqaqtuamik isi

gaŋmigun aniḷġatałiġmiñiñaglaan. Pisunġaŋiññiqsuq aglaan aquppitḷapluni. 
9 Taamnaguuq naalaġniñiqsuq Paul-ŋum uqauttutaiñun. Aasiiñ iḷitchuġip
lugu taavruma ukpiqsrisilaaŋa iłuaqsikkaułiksraġmigun Paul-ŋum qiñiaqsi
ñiġaa nalaagun 10 nipliutiniġaa nipitusipḷuni, “Qikaġiñ.” Taamnaguuq aŋun 
maksriŋñiqsuq pisukkataaqsipḷuniasii. 11 Uvvaguuq iñugiaktuam Paul-ŋum 
savaaġikkaŋa qiñiqamiuŋ Lycaonia-ġmiuraaqhutiŋ niprallaŋniqsut itnaqhu
tiŋ, “Agaayyutivut iñuguġniqsut aasii atqaqhutiŋ uvaptiknun.” 12  Atchiġñi
ġaat Barnabas Zeus-mik Paul-aasiiñ Hermes-mik atakkii taamna Paul nipli
raqtaupman. 13  Tavraniguuq piqaġniqsuat agaayyuviŋmik aanġuaġmiknun 
Zeus-mun siḷataani nunaaqqim. Aasiiñ agaayuliqsi taamavrumuŋa Zeus-mun 
tikiutriñiqsuq uumaruanik aŋusalunik naurianiglu paamun. Tavrataamna 
iñuiḷḷu tavrani tuniḷḷaġuaqsiñiqsut kamaksrisukhutiŋ uqqiraqtiŋnik.

14  Uvvaasiiñ iḷitchuġiaqsikamitku taamna Barnabas-ŋumlu Paul-ŋumlu 
aliktuġniġaik atnuġaatik aasiiñ upaktuutiplutik itnaqhutik tamatku
nuŋa, 15  “Ukuqsii, suvaata itnasiġaqpisi? Iñułhiñauruguk ilipsisuntuuq. 

Aggiqsuaŋuruguk uqautityaqhusi tusaayugaallautamik mumiqugaluaqhusi 
matkunakŋa aga ayyutiŋŋuaniñ iñuuruamun Agaayyutmun, iñiqtaanun 
qiḷamlu nunamlu taġiumlu supayaamlu taapkunani ittuam. 16  Taavruma 
Agaayyutim qaaŋianiktuami iluqaisa iñuich iḷatchiġñiġai sivunnitḷasipḷu
gich iñuuniałhatigun. 17 Aglaan ataramik kaŋiqsimapkaġniġaa nakuuruaŋu
łłi savaallautaġmigun, sialuk tatpakmakŋa qaitḷugu suli niqiksrat nautchiat 
piviksraŋisigun qaisimaaġai, ilipsiḷiasiiñ quviasuktitlusi.” 18  Taatnaiḷipḷugu 
uqautiuraġniallaisa Barnabas-ŋumlu Paul-ŋumlu nutqaqtipqauraġniġaik tuni
ḷḷałiksraŋatniñ iŋmiknun.

19 Aasiiñ iḷaŋich Jew-ŋuruat Antioch-miñ Pisidia-miittuamiñ suli Iconium-
miñ tavruŋalgiññiqsut. Tavra piqatiksraġniaqtuqhutiŋ iñugiaktuanik iŋmik
nun uyaġaŋnik miḷuqtulgiññiġaat Paul. Kaliŋñiġaat anitlugu nunaaqqimiñ 
tuqunasukniaqługu. 20  Aglaan ukpiqtuaqatiuŋi katipmata avataanun Paul 
makitluni utiġniqsuq nunaaqqimun, uvlaakuqmanaasiiñ ilaalu Barnabas-lu 
aullalgitḷutik Derbe-mun.

Antioch-mun Syria-miittuamun Taapkuak Utiłhak
21 Paul-lu Barnabas-lu quliaqtuaqmaknik tusaayugaallautamik Derbe-mi 

iñugiaktuat ukpiqsriḷiġñiqsut. Tavraasiiñ utiġniqsuk Antioch-mun Pisidia-
miittuamun Lystra-kun Iconium-kunlu. 22  Pitchuksaaqługich tunŋaviqaqup
lugich Agaayyutmik, uqautiniġaich itna, “Uvagut igḷutuqtuksraurugut iñu
giaktuanik iłuiḷḷiuġutinik isitlasiñiapiaġuta aŋaayuqautaanun Agaayyutim.” 
23  Tikitchaġikamik ukpiqtuaŋuruanun nalunaiqsisiraqniġaich ukpiqtuaŋu
ruat qaukłiksraŋitñik, suli agaayuqqaaqhutiŋ uisauraaqhutiŋlu tamarrumani 
uvlumi iŋiqsruutiniġaich Agaayyutmun qaunagitquplugich tunŋavigikkaŋat
nun.

24 Taapkuak iglianikamik Pisidia-m nunaŋani Pamphylia-mun tikiññiqsuk. 
25  Tamatkunani Perga-miḷu tusaayugaallautaq uqautigiaqsiḷgiññiġaak, tav
rakŋaasiiñ Attalia-mukhutik. 26 Taavrumakŋa tiksiqhutik utiġniqsuk Antioch-
mun aullaqqaaġataġviŋmiknun. Tavrakŋa aullaqtuak ukpiqtuaŋuruat iŋiq
sruutianikamisigik Agaayyutmun qaunagitquplugik savautiłhakni iŋmiñun. 
Taavrumuŋa utiġniqsuk naatchikamik savaaġmiknik. 27 Tikitmaknik Antioch-
mun ukpiqtuaŋuruat katipmata taapkuak tusaayugaaqtinniġaich iluqaanik 
Agaayyutim savaaŋanik tumigiplugik suli Jew-ŋuŋitchuatunniiñ ukpiliqsit
lugich. 28  Tavraniasiiñ ukpiqtuaqatiumikni taapkuak nayuutiniqsuk akuni.

Katimałhat Jerusalem-mi

15 �1 Kiŋuagun iñuich iḷaŋich tikiññiqsut Antioch-mun. Iḷisautriaqsi
ñiqsut ukpiqtuanik itna, “Nalunaitŋutchiqsimaitchupsi timipsigun 

tuvraqługich Moses-ŋum tillisai anniqsukkauyumiñaitchusi.” 2  Paul-lu Bar
nabas-lu qapiqtaiḷiaqsiñiqsuk iliŋitñik taavrumuuna. Taatnaqhutiŋ sivun
niġñiqsut Paul-lu Barnabas-lu iḷalugik atlanik Antioch-miunik Jerusalem-
muquplugich. Taakmani uqaqatigiruksraġigaich uqqiraqtitlu ukpiqtuaŋuruat 
qaukłiŋitḷu tamatkunuuna Moses-ŋum tillisaigun. 3  Taatnaqhutiŋ ukpiqtua
ŋuruaqatiŋisa tuyuġiniġaich. Igliġniqsut Phoenicia-kunlu Samaria-kunlu 
uqautripḷutiŋ Jew-ŋuŋitchuatunniiñ mumiŋñipḷugich Agaayyutmun. Taat
natchim tusaayugaam iluqaisa aniaqatigiich quviatchaktinniġai. 4  Aasiiñ 

Jerusa lem-mun tikitmata ukpiqtuaŋuruat piqasiqhutiŋ uqqiraqtinik suli 
qaukłiġñik paġlaniġaich. Taapkunuŋa tusaayugaaqtirrutiginiġaat Agaayyu
tim iluqaan savaaġikkaŋa iŋmiktigun. 5 Aglaan iḷaŋich ukpiqsriruat Pharisee-
ŋusuuruat makinniqsut itnaqhutiŋ, “Jew-ŋuŋitchuat ukpiqsriruat nalunait
ŋutchiqsuksraupiaqtut uqautikkaulutiŋ tupigiraksraġiniḷugu maliġutaksraŋa 
Moses-ŋum.”

6  Taatnaqhutiŋ uqqiraqtitlu ukpiqtuaŋuruat qaukłiŋisalu katimaniqsut 
isummatigisukługu taamna. 7 Uqaksraqtugaluaqmata Peter makitluni nip
liġñiqsuq, “Aniqatiumaaŋ! Iḷisimarusi iŋiḷġaan akunnapsitñiñ Agaayyutim 
piksraqtaaġipmaŋa uqaġiaqupluŋa tusaayugaallautamik Jew-ŋuŋitchuanun 
ukpiqsritquplugich Jesus-mik. 8  Aasiiñ Agaayyutim iḷisimałiġmigun iñuich 
isumaŋitñik uqaġigaa akuqtuiłłị Jew-ŋuŋitchuanik qaitchipḷugich Ipqitchua
mik Irrutchimik, atripḷugu qaitchiłłị uvaptiknun. 9 Uvagullu iliŋiḷḷu atla
kaaġiiksinġitkaatigut. Killuqsautiŋitñik natqiutiniġai ukpiġiagutripmata. 
10 Uvvami suvaata naipitchukpisiuŋ Agaayyun suli Jew-ŋuŋitchuat tupiksrip
kaġniaġlugich tillisinik sivulliaptalu uvagullu tupigilguisaptiknik? 11 Uvagut 
ukpiġigikput Agaayyutmun anniqsułiqput iłuaqqutriłḥagun Atanikun Jesus 
Christ tamatkunatuntuuq.”

12  Katimaruarguuq iñuksruiqhutiŋ naalaġniñiqsut Barnabas-ŋumlu Paul-
ŋumlu tu saayugaaqtirrutaaknun atlayuaġnaqtuaniglu quviqnaqtuaniglu 
Agaayyutim iñiqtaġikkaŋagun iŋmikkun akunġatni Jew-ŋuŋitchuat. 13  Uqa
ġuiqmakni k James-ŋum uqautiaqsiñiġai, “Aniaqatiumaaŋ, naalaqsitŋa! 
14 Simon Peter-m uqautigaatigut qanuq Agaayyutmun aullaġniipḷuni ukpiq
titlugich iŋmiguaqtitchaqługu Jew-ŋuŋitchuaniñ iñuksraqtaaqaqtuq ukpiq
sriyumiñaqsipḷugich. 15 Suli sivuniksriqirit uqautaatnun immiutiłha itnauvva 
aglausimaruamun,
	 16	‘Aquagun Atanġuruaŋaa utiġisiruŋa.

Aasiiḷi ikayuitqikkisiruŋa David-ŋum kiŋuviaŋiñik tupaaġruktitun 
ittuanik.

Nappatqikkisigiga piyaqqukkauruaq.
	 17	Iluqaġmiŋ atlatlu iñuich pakaaqaġumuut Agaayyutmik,

iluqaġmiŋ Jew-ŋuŋitchuat piksraqtaaġikkatka uvaŋnun.
	 18	Taatna Atanġuruaq uqaqsimaruq,

iḷitchuġipkairuaq tamatkuniŋa iŋiḷġaan.’�  Amos 9:11, 12
19 “Aasiiñ uvaŋali sivunniutigiga uqumaiḷḷiuqtitpałłasuŋaqnagich piḷavut 

Jew-ŋuruat atuqtaksraŋisigun Jew-ŋuŋitchuat mumiksuat Agaayyutmun. 
20 Aglaan aglaglugich uqautilavut qanusiq niqi tuniḷḷautaumakpan aanġua
nun niġitquŋiḷḷugu, suli qaayuġnaqtuałiġmiñ atlatułikun piisimaaqulugich, 
suli augiqsimaiḷaanik niġrutituquŋiḷḷugich unniiñ auktuquŋiḷḷugich. 21 Tai
makŋaqaŋa Jew-ŋuruapayaat iḷisimagaat atuqtaksrat Moses-kun qaisauruat 
atakkii minġuiqsiaġvipayaami agliqiplugich iñuŋnun katraġviŋitñi. Tavra.”

Tuyuqałhat Ukpiqtuaŋuruanun Jew-ŋuŋitchuanun
22  Tusaakamisigiŋ uqqiraqtit suli qaukłiuruatlu iluqaġmiglu ukpiqtuaŋu

ruat sivunniġñiqsut aŋutinik piksraġukhutiŋ Antioch-muktuksranik Paul-
kunlu Barnabas-kunlu, aasii nalunaiqsipḷutiŋ Judas-mik taggisiqaqtuamik 
Barsabbas-mik suli Silas-mik. Taapkuak iññuk sivulliuqtillautauniqsuak 

ukpiqtuaqatiumikni. 23  Taapkuŋnuuna tuyuutiŋich tuyuuniqsut, “Aniaqa
tiusii, uvagut uqqiraqtauruaguutlu qaukłiuruaguutlu, tuyuqtugut nayaaŋ
ŋaġmik iluqaitñun Jew-ŋuŋitchuanun ukpiqtuanun Antioch-mi, Syria-miḷu 
suli Cilicia-mi. 24  Tusaaniġikput iḷaŋitñun iḷagikkaptiknun iłuiḷḷutaaġnip
ḷusi akatlusi uqałiġmikkun, taatna pitqulugich piŋitkaluaqtitlutiŋ uvaptik
nun. 25 Tavra-taatna katimapluta suli iluqata atisipḷuta, piksraqtaaqaqtugut 
uqaġiaqtauksranik aasii aullaqtillugich ilipsitñun. Taapkuak piqataugisiruk 
iḷauraan naptikni Barnabas-miḷu Paul-miḷu, 26  taapkuak iññuk suksraaġi
ruak iñuułiġmiknik savautriłịġmikni Atannaptiknik Jesus Christ. 27 Judas-lu 
Silas-lu tuyuġiniaġivut ilipsitñun. Uqautipsaaġisigaasi tamatkunuuna aglak
kaptigun. 28  Atakkii Ipqitchuaq Irrusiq piqatigiplugu sivunniqsugut qaitchisu
ŋitḷusi malilgunaitchuanik tuvraaksranik, aglaan taapkuniŋa atuumanapiaq
tuanik: 29 niqinik tuniḷḷautigimaruanik aanġuanun niġiñasi auktusuŋaqasiḷu 
unniiñ qimisimaruamik niġrutmik niġiñasi, suli piisimaaġusi qaayuġnaq
tuałiġmiñ atlatułikun. Taapkunakŋa qaunagigupsi piḷḷautaġniaqtusi. Tavra.”

30 Aullaqtitauruat tikitmata Antioch-mun katipkaġniġaich iluqaisa ukpiq
tuat aasiiñ qaitchipḷugich taapkuniŋa aglaŋnik. 31 Iñuich agliqianikamisigik 
tuyuutiŋich quviatchaŋniqsut pitchuksaaġiłiġmikkun. 32  Judas-lu Silas-lu 
sivuniks riqiraułiġmikkun uqautriñiqsuk ukpiqtuanik pitchuksaaqługich 
ukpiqsri łịġmikkun sayyaksaqługiḷḷu. 33  Aasiiñ tavraniisugruanikmaknik 
ukpiqtuaqatiuŋitñik taikuuqhutiŋ aullaqtinniġaich kiŋumun tuyuġiriŋitñun. 
34 [Aglaan Silas sivunniġñiqsuq nayuutisukhuni.] 35 Taapkuagli Paul-lu Barna
bas-lu ittuiñaġniqsuk Antioch-mi. Piqasiqhutik atlanik iḷisautriñiqsuk Atan
ġuruam uqałhiñik quliaqtuaqhutik.

Paul-lu Barnabas-lu Aviłhak
36  Kiŋuvatigun Paul-ŋum nipliutiniġaa Barnabas, “Kiata, utiġvigilavuk 

nunaaqqiurapayaat Agaayyutim uqałhanik quliaqtuaġvigikkavuk tikitqat
taaġlugich aniaqatiut kaŋiqsityaġlugu qanuġli pisilaaŋat.” 37 Barnabas-ŋum 
tuvaaqatigisuŋniġaa John Mark aullaġumik. 38  Aglaali Paul-ŋum iłuaġiŋitkaa 
aullautiłha ikayuŋitḷugikkii quliaqtuaqmaknik, unitḷugikunniiñ Pamphylia-
qsiułhakni. 39 Taatnaqhutik qapiqtaiḷiḷḷapiaġniqsuk piqatigiiñġiqhutikunniiñ. 
Barnabas-li tuvaaqasiqhuni Mark-mik Cyprus-mun umiakun aullaġniqsuq. 
40 Taamnali Paul tuvaaqatiksraqhuni Silas-mik aullaġniqsuq. Ukpiqtuaqatiu
tik iŋiqsruutiniġaich Agaayyutmun qaunagitquplugik igliłhakni. 41 Igliġniq
suk Syria-kuaqhutik suli Cilicia-kun, aasiiñ Paul-ŋum sayyaksaqługich ukpiq
tuaŋuruat ukpiġutiŋich.

Timothy-m Piqasiutiłha Paul-mun suli Silas-mun

16 �1 Paul-kuk iglaugaluaqamik tikiḷġataġniqsuk Derbe-mun suli Lystra-
mun. Tavraniguuq ukpiqtuaqaqmiñiqsuq atiliŋmik Timothy-mik, 

aakaŋaptuuq ukpiqtuaŋupmiñiqsuaq Jew-ŋupluni aglaali aapaŋa Greek-
ŋupluni. 2  Iluqaġmiŋ ukpiqtuat Lystra-mi Iconium-miḷu uqautigillautaġniġaat 
taamna Timothy. 3  Paul-ŋum Timothy maliquniġaa iŋmigun. Taatnaqługu 
nalunaitŋutchiqsinniġaa piqutigiplugich Jew-ŋuruat iñuuniaqtuat tamaani 
naluŋitmatruŋ taamna Timothy aapaqałha Jew-ŋuŋitchuamik. 4  Apqusrau
tiłiġmikni nunaaqqiurani uqautiniġaich ukpiqtuaŋuruat tuvraqtaksranik, 

uqqiraqtit suli qaukłiich Jerusalem-mi sivunnikkaŋitñik iliŋitñun tupigitqup
lugich. 5 Taatnaqhutiŋ ukpiqtuaŋuruat sayyikkauniqsut ukpiqsriłịġmiktigun 
suli iḷaniktuuġniqsut ukpiqtuaġuqtuanik uvluġaġipman.

Paul-ŋum Qiñiqquuraałha Troas-mi
6  Taapkua igliġniqsut tumigiplugu Phrygia-miut Galatia-ġmiut nunaŋat. 

Ipqitchuam Irrutchim piyummataisitmatiŋ tusaayugaallautamik Asia-muut
riŋiññiqsut. Iliŋich taunuŋaŋiññiqsut. 7 Aasiiñ qallikamitruŋ Mysia-m killiŋa 
saqusukkaluaġniqsut Bithynia-m tuŋaanun, aglaan Jesus-ŋum Irrutchiġmi
gun taatnamuquŋiññiġai. 8  Taatnaqhutiŋ nalġuġniqsut Mysia-kun tasamuŋa 
Troas-mun. 9 Tamarrumani unnuami Paul qiñiqquuraaġniqsuq Macedonia-
ġmiumik qiññuaqtuqtuamik itnaqhuni, “Macedonia-mun ikaaġutin ikayu
ġiaqtigut!” 10 Paul qiñiqquuraaqtitqaaqługu itqanaiyaqtiqapta aullaqtiqtugut 
Macedonia-mun. Ikpigigikput tuqłułiqput tusaayugaallautamik quliaqtuaġia
qupluta iñuŋnun taakipkunuŋa.

Philippi-mi Lydia-m Ukpiqtuaġułha
11 Troas-miñ umiakun aullaqtugut nalġuqhuta qikiqtamun Samothrace-

mun, aasiiñ taavrumakŋa uvlutqikman Neapolis-mun tiksiqhuta. 12  Tavrakŋa 
tagraqtugut Philippi-mun, qaukłiġmun nunaaqqiatnun Macedonia-ġmiut, 
iñugiaktuanik Rome-maġmiunik iñuqaqtuamun. Taavrumani nunaaqqimi 
uvliuqtugut. 13 Minġuiqsiaġvium uvlua tikitman anipḷuta nunaaqqimiñ utlau
tirugut kuugum siñaanun iŋiqsruġiaġasugiplugich. Aquvitnapta uqaaqtuutri
rugut aġnanik tavruŋaptuuq katiruanik. 14 Iḷaŋat naalaqtikput atiqaġniqsuaq 
Lydia-mik. Taamna tunniuqqairuaŋuniqsuq suŋauraammaġiksuanik ukiłḥaa
nik, aggiqsuaŋumapluni nunaaqqianiñ Thyatira-m. Kamaksriruaŋuniqsuq 
Agaayyutmik. Aasriiñ Agaayyutim piyumiñaqsipkaġaa akuqtuiłịksraŋanun 
Paul-ŋum uqaġikkaŋiñik. 15  Taamna aġnaq paptaakkaukami piqasiqhuni 
tupiqatiuŋiñik ilaan aiyugaaqługich itnaqhuni, “Ukpiqtauŋunasugigupsitŋa 
utlauttuttitchi tuppamni itchaqtuaġusi.” Kayuŋaiġñiġai tukkiqłụgichaasiiñ.

Paul-lu Silas-lu Isiqtaułhak Philippi-mi
16 Uvlut iḷaŋatni iŋiqsruġviptiknun utlautiłłaptikni kipaluuniksuaq niviaq

siġaksraq nalautkikput. Ilaa tuunġaqtaqaġniksuaq taatnatchikun saŋŋiqałiġ
migun sivuniksriqipluni, aasiiñ atqunaq maniŋmik piññautinikkaŋa atanni. 
17 Taavruma Paul-lu uvagullu maliaqsigaatigut nipliapluni itna, “Ukua iñuich 
savaktai kamanaġniqsrauruam Agaayyutim.” 18  Iñugiaktuani uvluni taamna 
niviaqsiġaksraq taatnaġniqsuq. Uvvaasiiñ Paul-ŋum aġiuplugu kiŋiaqługu 
irrusiq itnaġniġaa, “Jesus Christ-ŋum atqagun tiligikpiñ anitquplutin taavru
makŋa.” Tavrauvaaguuq tuunġaqtaq aniñiqsuq niviaqsiġaksramiñ.

19 Tavra pigirai iḷitchuġikamiŋ maniññaŋniutriŋ piiqsiġniqman Paul-lu 
Silas-lu tiguniġaich. Kaliksraqługik katimmaviŋmuutiniġaich sivulliuqtiŋit
ñun. 20 Rome-maġmiunun atanniqsuqtinun tikiutiniġaich itnaqhutiŋ, “Ukua 
iñuich Jew-ŋuruat akatchirut iñuŋnik nunaaqqipsitñi. 21 Iḷisautripḷutiŋ atuq
taksrirrutit akikŋaqługich maliŋniakkavut. Rome-maġmiuŋurugut! Iliŋisa 
iḷisauttutiŋich akuqtuġumiñaitkivut unniiñ tupigiyumiñaitkivut.” 22  Iñu
gaaġruich tappiutiniqsut piyuaqniktuanun. Rome-maġmiut aŋalarrutilgich 

tilisiñiqsut aliktuiḷugik atnuġaaŋiknik Paul-ŋumlu Silas-ŋumlu aasii ipiġaq
tuquplugik. 23  Ipiġaqtuqqaaqługik isiqtaupkaġniġaich, tilipḷugu isiqsivium 
qaunaksraa qaunagillautaquplugik. 24 Taatna tilianikmatni qaunaksrim ini
llaŋniġik qamaniakłiġmun inimun, isigaŋiglu payaŋaiqsuusiqługik uqumai
ḷanik qiruŋnik.

25  Uvvaasiiñ unnuaqpaguġuŋnaqsipman Paul-lu Silas-lu agaayuniqsuk 
quyaplugulu Agaayyun atuqhutik. Atlat isiqtauqatiŋikñik naalaġniñiġaich. 
26  Taimmaiñaq nuna iḷiqsraaqsiñiqsuq. Isiqsivium tunŋavii auliyaŋniqsut, 
talupayaat aŋmaqługich suli kalimñiġich isiqtapayaaniñ katakhutiŋ. 27 Isiq
sivium qaunaksraa itiqtiqami iḷitchuġiplugu talut aŋmaniqmata isumaniq
suq isiqtapayaat aninipḷugich. Taatnaqhuni satkuni tiguplugu tuqqutchaġu
maaqsiḷiġniqsuq iŋmiñun. 28  Aglaan Paul-ŋum nipitusipḷuni nipliutiniġaa, 
“Aniyasaaqnak ilipnun! Iluqata ittugut!” 29 Isiqsiri qiññuaġniqsuq nannimik. 
Itchaġlukami tatkivuŋa punniqsuq uulillaġmi sivuġaaknun Paul-lu Silas-lu. 
30  Tavrakŋa annisikamigik atlamun apiqsruġniġik, “Aŋutiik! Qanuġluŋali 
anniqsuġayaqpik?” 31 Taapkuak nipliutiniġaak, “Atanġuruakun Jesus Christ-
kun ukpiqsriḷutin anniqsuġisirutin tupiqatituummaqpich.” 32  Agaayyutim 
uqałhiñik quliaqtuaġvigiaqsiñiġaak atlallu ittuat tupqani. 33  Unnuaqpaguq
man isiqsirim iġġuaqsiñiġik atniaġniŋik aasiiñ ilaa tupiqatituummaġmi pap
taaqtikkauniqsuq. 34 Taatnaanikami ilaan Paul-lu Silas-lu tupiġmiñuutiplugik 
niġipkaġniġik. Tupiqatigiich quviatchaŋniqsut ukpiġiagutripḷutiŋ Agaayyut
mik.

35  Uvlaaġutqikman Rome-maġmiut aŋalatiŋisa aikłịqsuqtitiŋ tiliñiġaich 
anipkaquplugik taapkuak aŋutik aullaqtillugiglu. 36 Taavruma isiqsirim Paul 
uqautiniġaa itna, “Qaukłiich anitqugaatik Silas-lu. Aullałhiñaaġuqtutik aniu
raġniaġitchik.” 37 Aglaan Paul-ŋum aikłịqsuqtit nipliutiniġai, “Pasiyumiñait
kaatiguk savvaġluutiqaqtilaaptiknik aglaan ipiġaqtuqhunuk iñuŋnun qiñiq
titlugu inillakmipḷunuk isiqsiviŋmun. Uvaguktuuq Rome-maġmiuŋuruguk. 
Uvvami pakma aullaqtitchuŋniqpatiguk iriqqakun? Taatniitchumiñaipiaq
tuq! Rome-maġmiut qaukłiich iŋmiknik uvuŋaġutiŋ anipkaġlisiguk!” 38  Aik
łịqsuqtit Rome-maġmiut aŋalatiŋitñun uqautiginiġaich Paul-ŋum uqautai. 
Tusaakamiŋ Paul-lu Silas-lu Rome-maġmiuŋułhakkuntuuq iqsitchaŋniqsut. 
39 Taatnaqhutiŋ uqapsaaġiaġniqsut iliŋikñun. Anipkaġniġaich isiqsiviŋmiñ 
aullaquplugik nunaaqqimiñ. 40 Paul-lu Silas-lu anikamik isiqsiviŋmiñ utlau
tiniqsuk Lydia-m kiŋunġanun. Tavrani ukpiqtuaqatiutik qiñilgiññiġaik suli 
pitchuksaaqługich aasiiñ unitḷugich.

Thessalonica-miiłha

17 �1 Amphipolis-kuaqhutik suli Apollonia-kun igliġniqsuk Thessalonica-
mun piqaġniqsuamun Jew-ŋuruat katraġviatnik. 2  Piraġiłiġmisun 

tavruŋalgiññiqsuq iñuŋni uqaqataupluniasiiñ. Piŋasuni minġuiqsiaġvium 
uvluani kaŋiqsipkautiginiġai Agaayyutim uqałhi, 3  suli nalupqinaiyaġuŋni
ġaa Anniqsuutim nagliksaaqhuni tuqqutauruksraułha suli aŋitqiksuksrau
łha tuqułiġmiñ. Paul-ŋum itnaġniġai, “Taamna Jesus uqaġikkaġa ilipsitñun 
Anniqsuutauruq.” 4  Iḷaŋich Jew-ŋuruat ukpiqsriḷiḷḷapiaqhutiŋ iḷaliutiniqsut 
Paul-mullu Silas-mullu. Taatnaqmiñiqsuttuuq iñugiaktuat Greek-ŋuruat agaa
yusriqisruuruat suli qulliuruat aġnat. 5  Aglaan Jew-ŋuruat siqñaliġñiqsut. 

Katitch iñ iqsut nalaunŋaniuraŋitchuanik iññukhutiŋ piqatiksraġmiknik. 
Iliŋisa nunaaqqim iñui akatkaqsiñiġaich. Isiġiaġniġaat Jason-ŋum tupqa 
pakakhutiŋ Paul-miglu Silas-miglu iñuŋnuutisukługik. 6  Aglaan paqiŋitña
misigik Jason-lu atlatlu ukpiqtuatlu kaliksraġniġaich nunaaqqim aŋalatai
ñun. Tavraniasiiñ Paul-lu Silas-lu pasipḷugik niplianiqsut itna, “Taapkuak 
iññuk akatchiñiqsuk iñuŋnik nanipayaaq. Pakmatuuq nunaaqqiptiknuŋniq
suk 7 aasiiñ Jason-ŋum tukkiqsimaplugik. Paaqłaŋniġaich tillisai umialgum 
Rome-mi, uqaqhutiŋ atlamik umialiqaġnipḷugu atiqaqtuamik Jesus-mik.” 
8  Taatnaqmata iñugiaktuat iñuich nunaaqqimlu aŋalatai akanniġaich uqaa
tchagutiłiġmun. 9 Taatnamik aŋalatit Jason-lu atlallu annitchiqsinniġaich 
maniŋñik aasiiñ aullaqtitlugich.

Berea-miiłhak
10 Unnupqauraqman ukpiqtuaqatiuŋiknik Paul-lu Silas-lu aullaqtinniġaich 

Berea-mun. Tavrani utlautilgiññiqsuk Jew-ŋuruat katraġviatnun sivuani
sun. 11 Iñuich Berea-mi uqautisuŋnatlukpayaaġniqsut apkunakŋa Thessalo
nica-ġmiuniñ. Tusaayumallapiaqhutiŋ uqałiq naalaqługu, suli uvluġaġipman 
Agaayyutim uqałhi iḷisaaġiniġaich iḷitchuġiniapiaqługu tamanna Paul-ŋum 
uqaġikkaŋa iḷumutuutilaaŋagun. 12  Iñugiaktuat tavrani ukpiqsriḷiġñiqsut, 
iñugiaktuat qulliuŋuplutiŋ Greek-ŋuruat aġnatlu aŋutitlu. 13  Aglaan Jew-
ŋuruat Thessalonica-mi tusaaniġaat Paul-ŋum Agaayyutim uqałhiñik quliaq
tuaqaġnipḷuguptuuq Berea-mi. Taatnamik tavruŋaqtiġniqsut akatchiaqsiḷ
gitḷutiŋ iñuŋnik isaałhiñaaġuqługich. 14  Ukpiqtuat qilamiksriġñiġaat Paul 
aullaquplugu taunuŋa taġium siñaanun, aglaan Silas-lu Timothy-lu tavra
niittuiñaġniqsuk Berea-mi. 15 Taapkua aullautriruat Paul-mik taunuŋautinni
ġaat Athen-mun. Taapkuali Berea-ġmiut utiġniqsut. Paul-ŋum uqautitquniġik 
Silas-lu Timothy-lu iŋmiñuquplugik piyumiñaqsipqauraqpaknik.

Athen-miiłha
16  Paul taqqiłịġmiñi Silas-miglu Timothy-miglu Athen-mi aliatchalla

piaġniqsuq qiñiqami iñugiaktuanik aanġuanik nunaaqqimi. 17 Paul uqaqa
tiqaġn iqsuq Jew-ŋuruaniglu katraġviatni suli Jew-ŋuŋitchuaniglu agaa
yyiaqtaqt uanik. Uvvasuli uvluġaġipman uqaqatiginiġai nalautnamigich 
atautchimugviatni. 18  Taatnaqami nalautchikami Epicurea-ŋuruaniglu Stoic-
ŋuruaniglu iḷisautriŋitñik qapiqsiġiutraqatiqaġniqsuq. Iḷaŋich uqaġniqsut, 
“Sumik una uqavaałłakti uqaksraqtuva?” Iḷaŋiḷḷiguuq niplianiqsut, “Atlanik 
agaayyutinik una uqaqaqpalliqsuq.” Taatnautiginiġaarguuq Paul quliaqtuaq
man Jesus-mik suli aŋitqiłịġmik. 19 Aasiiñ tikiutiniġaat Paul sivuġaatnun 
katimaruat Areopagus-mi itnaqługu, “Iḷisimasukkaluaqtugut tamarrumiŋa 
nutaamik iḷisauttutigikkapnik.⁠ 20 Iḷaŋa tusaakkapta atlayuaġigikput. Iḷitchu
ġisukkikput qanuutautilaaŋa tamarruma.” 21 Tamaanili iluqaġmiŋ Athen-
naġmiut suli avakŋaqtat tavrani naalaguuniqsut tamarrumuuna nutauplugu 
tusaakkaġmikkun unniiñ uqaksraqtuutigiplugich.

22  Tavrani Paul qikaġniqsuq sivuġaatnun taapkua katimaruat Areopagus-mi 
itnaqhuni, “Athen-naġmiut! Iḷitchuġigiga agaayyutinik ukpiqsriḷḷapiałiqsi. 
23  Pisuktaułłamni nunaaqqipsitñi qiñiġitka agaayumaniaġvigikkasi. Paqit
tuŋa aanġuaqtuġviŋmik aglaqaqtuamik, ‘Agaayyutmun nalukkaptiknun.’ 

Taavrumuuna agaayumaniaġvigikkapsitñun nalugaluaqługu uqautiniaġipsi. 
24  Agaayyun iñiqtaqaqtuq nunamik suli supayaanik imaġikkaŋiñik. Atan
ġuruaq qiḷaŋmiḷu nunamiḷu irviqaŋitchuq agaayyuvikpaŋni iñuich iñiqta
ŋitñi. 25  Unniiñ tunŋaŋitchuq iñuŋnun qaitchiłịksraŋatnun inuġikkaġmi
ñik atakkii iñupayaat qaitchigai iñuułiġmiglu aniġniġmiglu supayaaniglu. 
26 Iñuŋmiñ atautchimiñ iñiqtaġigaa iñupayaaq, taamna aggiġvigiplugu iñuu
niaqtuapayaat iluqaani nunami. Sivuani iñiqtaġigaluaqnagich sivunniqsima
gai qanutun suli nani iñuich iñuutilaaksraŋat. 27 Agaayyutim inillaŋniġaa 
taatnatun iñuich pakaaġikpatni paqitauyumiñaqsipḷuni atakkii Agaayyun 
qanitkaluaqtuq iluqaptikni. 28  Atakkii ilaagun kisian iñuuniaqhutalu aulaa
lukhutalu ittugut. Taatnaqhutiŋ aglaktipsi iḷaŋisa uqaġigaat itna, ‘Uvaguttuuq 
ilaan qitunġaġigaatigut.’ 29 Tavra qitunġaġiniqmatigut isumaruksrauŋitchugut 
Agaayyutim irrusia atriqaġasukniaġlugu aanġuanik maniŋñik kaviqsaanik 
naagaqaa qatiqtaanik unniiñ uyaġaŋnik piḷiukkanik savayułhatigun iñuich. 
30 Taipkunani ukiuni iñuich naluplutiŋ piłḥatni Agaayyutim tautuiñaġaa iłhat 
aglaan pakma tillisiqaġaa iñupayaaq mumiquplugu killukun iłhatniñ. 31 Ilaa 
nalunaiqsaqaqtuq uvlumik atanniigaqsigumi nunam iñuanik nalaunŋaruałi
kun tumigiplugu iñuk piksraqtaaġimakkani. Ilaan nalupqinaiyaġniġaa iñupa
yaanun aŋipkaqamiuŋ piksraqtaaġimakkani tuqqutaułhaniñ.”

32  Tusaakamitruŋ Paul-ŋum uqaaqtuutaa aŋitqiłịkun tuqqutaułiġmiñ 
iḷaŋisa tipsisautiginiġaat aglaan iḷaŋiḷḷi nipliġñiqsut, “Naalaqtaupsaaġukkip
tigiñ.” 33 Tavra Paul-ŋum uniññiġai katimaruat. 34 Iḷaŋisa iñuich piqasiġñiġaat 
ukpiliqhutiŋ. Piqasiqsai iḷaqaġniqsut Dionysius-mik, iḷaŋnatniglu Areopaa-
ŋuruat aġnamiglu atiliŋmik Damaris-mik suli atlanik.

Paul-ŋum Corinth-miiłha

18 �1 Taatnaanikami Paul aullaqhuni Athen-miñ Corinth-muŋniqsuq. 
2  Taamani nalautchiñiqsuq Jew-ŋuruamik atiqaqtuamik Aquila-mik 

animaruamik Pontus-mi suli aġnaatnik Priscilla-mik. Tavruŋaptuuq tikit
qammiġñiqsuk atakkii Rome-maġmiut atanġata Claudius-ŋum aqpigiplugich 
Jew-ŋuruapayaat Rome-miñ aullaquplugich. Tavra Paul-ŋum qiñiġiaġniġik. 
3 Piññaŋniutiqaġniqsuk iñuuniutigiplugu palapkarriruałiġmik atripḷugu Paul. 
Taatnaqhuni tukkuniqsuq taapkuŋnuŋa. 4  Aasii minġuiqsiġaġipmata Jew-
ŋuruat katraġviatni uqaqatiqaġaġniqsuq Jew-ŋuruaniglu Greek-niglu ukpi
liqsinniaqługich.

5  Silas-lu Timothy-lu Macedonia-miñ tikitmaknik Paul-ŋum aullaġniiŋa
niŋniġaa quliaqtuatlułłi tusaayugaallautamik Jew-ŋuruanun uqautigiplugu 
taimña Jesus Christ-ŋunipḷugu anniqsuqtaunipḷugulu. 6  Jew-ŋuruat igḷu
liqmatni uqaqhutiŋ pigiiḷipḷugu, Paul-ŋum ipsuŋniġaa qavia atnuġaamiñiñ 
aasiiñ ilaan kaŋiqsipkaqsaqługich qanuqhuni taatnałiġmiñik itnaqhuni, 
“Anniqsuqtitchumiñaitkupsi patchisigiruksraurusi ilipsitñun. Uvaŋa patchi
saiqsuŋa. Uvakŋaniñaglaan Jew-ŋuŋitchuanun quliaqtuaġisiruŋa.” Taatnaq
qaaqługich uniŋñiġai. 7 Paul nayuutiaqsiruq tupqani Jew-ŋuŋitchuam ati
qaqtuam Titius Justus agaayusuuruam Agaayyutmun. Tupqa siḷalliġiplugu 
Jew-ŋuruat katraġviata inniqsuaq. 8 Crispus, qaukłiq Jew-ŋuruat katraġviatni, 
ukpiġiagutiniġaa Agaayyun qitunġaqtuummaġmi. Suli iñugiaktuat Corinth-
aġmiut tusaakamiŋ uqałiġmik ukpiqsriḷiġmiñiqsut suli paptaaqtitlutiŋ. 

9 Unnuat iḷaŋatni Paul qiñiqquuraaġniqsuq. Agaayyutim uqautiniġaa itna, 
“Iqsisuŋaqnak! Sivutmun uqaġiñ! Qapiqtasuŋaqnak! 10 Piqasiumagikpiñ. Kia-
unniiñ iñuum aniyasaaġumiñaitkaatin atakkii uumani nunaaqqimi iñugik
katka iñugiaktut.” 11 Ukiuq avvaġmik iḷaqasiqłụgu Paul inniqsuq tavrani iḷi
sautripḷuni iñuŋnik Agaayyutim uqałhanik.

12  Gallio kavanauŋupkaqtitlugu Greece-mi Jew-ŋuruat katiplutiŋ tigguġ
lukługu Paul uqaqsittaaġviŋmuutiniġaat 13  itnaqhutiŋ, “Uuma iñuum ukpi
liqsinniaġai iñuich agaayutquplugich Agaayyutmun akikŋaqługu maliġutak
sraq.” 14  Paul-aasiiñ nipliłḥiñaaġuqtuġlu Gallio-m uqautiniġai Jew-ŋuruat, 
“Taamna iñuk iñiqtaqaqpan nalaunŋaitchuamik tuvraqtaksrallu tupigiŋiḷḷu
gich, nalaunŋanayaqtuq uvamni naalaġniłịksraġa anuqsrusiḷuŋa ilipsitñun. 
15 Aglaan pasikapsiuŋ uqałiqtigun iñuiḷḷu atiŋisigun ilipsiḷu maliġutaksrap
sigun, ilipsitñik iłuaqsaqtaksraġigiksi. Taatnatchisigun atanniqsuiyumiñai
tchuŋa.” 16  Taatnaanikami anipkaġniġai uqaqsittaaġviŋmiñ. 17 Jew-ŋuruat 
tigguġluŋniġaat Sosthenes, aŋalataa Jew-ŋuruat katraġviata, ipiġaqtuqługu 
sivuġaani uqaqsittaaġvium. Aglaan Gallio-m suqutigiŋiññiġai.

Paul-ŋum Utiłha Antioch-mun
18  Iñugiaktuani uvluni Paul itkaluaqami Corinth-mi ukpiqtuaqatmiñi uniñ

ñiġai piqasiqhuni Priscilla-miglu Aquila-miglu tiksiqhutiŋ Syria-mun. Sivuani 
ayałiksraġmi Cenchreae-miinŋaġmi niaqqi salipkaġniġaa piḷġusiatitun Jew-
ŋuruat pisigiplugu akiqsruutmigun Agaayyutmun. 19 Paul-kut tikiññiqsut 
Ephesus-mun. Utlautipluni Jew-ŋuruat katraġviatnun tavrani uqaqatiqaġ
niqsuq Jew-ŋuruanik. 20 Ittuatluuraallaqugaluaġniġaat iŋmikni aglaan Paul 
aŋiŋiññiqsuq. 21 Unitkaqsikamigich uqautiniġai, “Agaayyutim pitqutigikpagu 
utiġiłhitchuŋa ilipsitñun.” Aullalgiññiqsuq Ephesus-miñ umiakun aasii ilaan 
uniññiġik Priscilla-lu Aquila-lu tavruŋa. 22  Tikitñami Caesarea-mun utlau
tipluni Jerusalem-mun qiñiġiaqługich ukpiqtuaŋuruat tavrakŋaasiiñ aullaġ
niqsuq Antioch-mun. 23  Tavrani itkalualgitñami qanutuntai aullalgiññiqsuq 
Galatia-mun Phrygia-munlu pitchuksaaġiaqługich iluqaisa ukpiqtuat.

Apollos Quliaqtuałha Ephesus-mi
24  Jew-ŋuruatliguuq iḷaŋat atiqaqtuaq Apollos-mik animapluni Alexa

ndria-mi tikiññiqsuq Ephesus-mun. Taamnaguuq uqalgurauŋuniqsuaq kaŋiq
simmaaġiksauŋupluni Agaayyutim uqałhanik. 25 Iḷisausiaqaqhuni Agaayyu
tikun aasiiñ piyummatiqallapiaqługu iḷisauttutiginiġaa Jesus nalautlugu. 
Aglaan Apollos-ŋum iḷisimałhiñaġniġaa John Paptaaqtitchirim quliaqtua
ġiłhalu paptaaqtitchiłḥalu. 26  Uqautriaqsiñiqsuq taluqsrautaiqhuni Jew-
ŋuruat katraġviatni. Priscilla-mlu Aquila-mlu tusaakamitku aggisiñiġaak 
kiŋuniġmiknun aasii iḷisautipsaaqługu sukuitḷukługu Agaayyutim annaut
riḷḷatilaaŋanik iñuŋnik. 27 Apollos sivunniqman aullaġukhuni Greece-mun 
ukpiqtuaŋuruat Ephesus-mi ikayuġniġaat aglakhutiŋ ukpiqtuaqatiumik
nun Greece-mi pitchuksaaqługich paġlatquplugu taakmani. Apollos tikit
ñami ikayuutaullapiaġniqsuq ukpiliqsuanun Agaayyutim iłuaqqutriłḥagun. 
28  Kaŋiqsiñaqsipḷugu uqaaqtuutriłịġmigun akiiḷitḷaniġai Jew-ŋuruat aasiiñ 
uqaqatigiiłịġmikni Agaayyutim uqałhatniñ nalunaiġaqługu taamna Jesus 
Christ-ŋułha.

Paul-ŋum Ephesus-miiłha

19 �1 Apollos-li Corinth-miititlugu Paul-li kukiḷukhuni kivataagun tikiḷ
ġataġniqsuq Ephesus-mun. Tavraniguuq nalautchiñiqsuq iḷaŋitñik 

ukpiqtuat. 2  Apiqsruġniġai, “Akuqtuivisi Ipqitchuamik Irrutchimik ukpiliqap
siaglaan?” Taapkua kiuniġaat, “Tusaaŋiññiqsugutunniiñ Ipqitchuamik Irru
tchiqaqtilaaŋanik.” 3 Paul-ŋum apiqsruġniġai, “Qanuqhusimi paptaaqtitpisi?” 
Taapkua kiuniġaat, “John-ŋum paptaaqtitchisaagun.” 4 Paul-ŋum itnaġniġai, 
“John paptaaqtitchiruaq iñuŋnik mumiksuanik killuqsautmikniñ. Uqautiniġai 
Israel-aaġmiut ukpiqsriruksraułhat aggiqsuksrauruamik kiŋumigun, taavru
miŋa Jesus-mik.” 5 Tusaakamitruŋ paptaaqtitauniqsut atqagun Atanġuruam 
Jesus. 6  Aasiiñ Paul-ŋum aksikmagich argaŋmiñik Ipqitchuam Irrutchim 
ukpiqtuaŋuruat aŋalatkaqsiñiġai. Uqaaqsiñiqsut uqautchikun kaŋiqsiñatlai
tchuakun suli sivuniksriqipmiñiqsut. 7 Iñugiaktilaaqaġniqsut qulit malġui
yuŋnamik iñuŋnik.

8  Paul inniqsuq tavrani piŋasuni tatqiñi isaaġaqhuni Jew-ŋuruat katraġ
viatnun. Uqaqatauniqsuq taluqsrautaiqhuni iñuŋni Agaayyutim aŋaayuqau
taanik ukpiqsriḷiqsinniaqługich. 9 Aglaan iḷaŋich taapkua pitchiġiiḷauniqsut 
ukpiqsriŋitḷutiŋ. Uqautigiaqsiñiġaat akiḷḷiḷiqłụgu agaayyutikuaġiaq katima
qatiumiknun. Taatnaqhuni Paul-ŋum uniññiġai maliktitluni ukpiqsriruanun 
iŋmigun. Aasiiñ uvluġaġipman iḷisautriaqsiñiqsuq Tyrannus-ŋum iḷisautri
viani. 10 Taamna atuummiñiġaa malġuŋni ukiuŋni. Taatnamik iluqatiŋ iñuich 
Jew-ŋuruatlu Jew-ŋuŋitchuatlu iñuuniaqtuat Ephesus-ŋum avataani tusaani
ġaat Agaayyutim uqałha.

Atuumaruaq Iġñiġutaiñun Sceva-m
11 Agaayyun iñiqtaqaġniqsuq quviqnaqtuanik tumigiplugu Paul. 12  Iñuich 

iŋiqsruġniġaat Paul qaitquplugich nasaġaurat atuanikmagich. Iliŋisa tikiu
tiniġaich atniġñaqtuanun. Iḷikamisigik nasaġaurat atniġñaqtuanun iłuaq
sikkauniqsut suli irrusiqłụich unitḷugich. 13  Iḷaŋich Jew-ŋuruat iñuuniaġ
niqsutunniiñ irrusiqłụiyaipḷutiŋ iñuŋnik. Iliŋich igliġaġumaatchaŋniqsut 
nunaaqqipayaanun. Uuktuaġniġaat anitchiullałiksraqtiŋ irrusiqłụŋnik Jesus 
atqagun, nipliutruqługich itna, “Tiligipsi anitquplusi atqagun Jesus Paul-ŋum 
quliaqtuaġikkaŋagun.” 14 Sceva-m Jew-ŋuruat qaukłiat agaayuliqsiŋisa talli
mat malġuŋnik iġñiġutai uuktuaqpaalukmiñiqsuttuuq taatnatun. 15  Aglaan 
taapkua irrusiqłụich nipliutiniġai, “Jesus iḷisimagikput suli Paul iḷisimap
mipḷugu. Aglaan ilipsi—kisuuvisi?” 16 Taatnaguuq nipliutiqqaaqługich iñuum 
irrusiqłụlgum mitchiqiniġai piyukługich. Tatamnaqsiḷḷapiaqługu akiiḷiñiġai. 
Taapkuaguuq taatnasiġaġniaqtuat pikiaġniqsut tupiġmiñ atniaqtat suli atnu
ġaigutrat. 17 Iluqaġmiŋ Jew-ŋuruatlu Jew-ŋuŋitchuatlu Ephesus-mi tusaaka
mitruŋ tamanna atuumaruaq iqsitchaŋniqsut. Taluqsriḷiġñiqsut atanġuruam 
Jesus atqanik. 18  Iñugiaktuat ukpiqtuaġuqtuat uqaġiaqsiñiġaat sagviqłụgu 
iñuŋnun iñuuniaġaluałiqtiŋ aŋatkukun. 19 Suli iñugiaktuat iḷisaaqaqtuat aŋat
kuułiġnik katitlugich makpiġaat ikipkaġniġaich iluqaitñun qiñiġnaqsipḷugu. 
Kisiiqipmatigik makpiġaat akisutilaaŋat 50,000 taalaŋuniqsut. 20 Taatnaiḷip
ḷuni Agaayyutim uqałha siaminniqsuq suli iñugiaktuat iñuich iḷitchuqsripḷu
tiŋ saŋŋianik.

Akataułhat Ephesus-mi
21 Kiŋuagun Paul Ipqitchuam Irrutchim sivulliutaagun sivunniġñiqsuq 

Macedonia-kuaġukhuni Greece-kunlu utlautipluni Jerusalem-mun. “Taavru
muŋaqqaaġluŋa igliqtuksraugisiruŋa Rome-mun,” itnaġniqsuq. 22  Timothy-lu 
Erastus-lu ikayuqtiŋni tuyuġiniġik Macedonia-mun inŋaġmi Ephesus-mi uŋa
taaniḷu.

23  Taatnałhatni tamaani Ephesus-miut akatauniqsut tamarrumuuna agaa
yyutikuaġiakun. 24 Iñuk suliuqti atiqaġniqsuq Demetrius-mik. Agaayyuviŋ
ŋualiuġniqsuq aanġuanik atiqaqtuamik Artemis-mik maniŋmiñ qatiqtaa
miñ. Taatnaasii savaaŋata maniññaktitpagaġniġai savaktit. 25  Taatnaqhuni 
tuqłuġniġai iluqaisa savaktini piqasiquplugich atlanik piŋŋualiuqtinik aasii 
nipliutiplugich, “Aŋutiit, iḷisimarusi taavruma savaapta maniññaktillautaġa
ġigaatigut. 26  Ilipsi iḷitchuġigiksi qanuġli taimña Paul nipliġaġiłha aanġuat 
iñiqtauruat iñuktigun agaayyutauŋiññipḷugich. Uvani Ephesus-mi suli iluqaa
niyuŋnak Asia-mi iñugiaktuat iñuich maliġualiġaich iḷisauttutai. 27 Pakma iḷi
rugut navianaqtuamun savaaġikkapta piiłịksraŋanun. Taatnałhiñauŋitchuq. 
Atuumaniaqpaluktuq taamavruma agaayyuvikpaum aanġuaqpauraŋan 
Artemis suuyumiñaiłịksraŋa suli taavruma aanġuaqpauram piigukkaugisi
łịksraŋaptuuq, taavruma aanġuaqpauram putqataġvigikkaŋata iñupayaam 
Asia-mi unniiñ iluqaani nunam.”

28  Taapkuaguuq iñugiaktuat tusaakamitruŋ tamanna qinnaŋniqsut aasiiñ 
iġiallaksaqhutiŋ, “Kamanaqtuq Artemis Ephesus-mi!” 29 Akarrutauruaq sia
minniqsuq iluqaanun nunaaqqimun. Taapkua akiḷḷiuruat tiguplugik Gaius-lu 
Aristarchus-lu, malġuk Macedonia-ġmiuk Paul-ŋum igliqatik, aullautiniġaich 
katimmavikpauraġmiknun. 30 Paul-tuuġġuuq taamuŋaġukkaluaġniqsuq uqa
ġiaġuni katimaruanun aglaan ukpiqtuaqatiuŋiñ pitquŋiññiġaat. 31 Iḷaŋisali 
qaukłiich iḷannaaŋiñ qanniuġniġaat qiñiqtitquŋitḷugu katimaruanun. 32  Taa
mapkua katimaniqtutilaaġmikni uqaatchagusimaniqsut. Avvaġiiksinniqsut 
kaŋiqsimallapiasuŋaqnagu sumik kattutiqaqtilaaqtiŋ. 33  Jew-ŋuruat Alexan
der saqinniġaat sivuġaatnun katimaruat uqaġviŋmun nipliutiksraqaqhunikii. 
Urriqaplugich uqaqniuraġaluaġniqsuq iñuŋnun. 34 Iñuich iḷitchuġikamitruŋ 
Jew-ŋutilaaŋa iluqaġmiŋ iġialaniqsut malġuŋni sassaġniyuŋnaaŋni itna, 
“Kamanaqtuq Artemis Ephesus-mi!” 35 Kiisaimmatai nunaaqqim aŋalataata 
nipaiqsiḷġataqamigich iñugiakpauraqtuat nipliutiniġai, “Ephesus-miut! Iñu
payaam iḷisimagaa Ephesus-mi piqałha agaayyuvikpauraŋanik kamanaq
tuam aanġuam atriḷiaŋuruam atqaqtitlugu pakmakŋa qiḷaŋmiñ. 36 Tamanna 
kia-unniiñ piiḷaaġilguitkaa. Taatnaġusi nipaiqsuksraurusi, qanułłaktitchi
ñiaġuiqitchi. 37 Iññuk uvuŋautiniġisi ivayaqtuiŋitkaluaqtitlugik agaayyuvik
papsitñiñ unniiñ uqaqaŋitkaluaqtitlugik akikŋaġlugu aanġuaqpauraqput. 
38  Demetrius-ŋum suli savaktaiñ akikŋautiqaġumitruŋ nalliat iñuich, ittut 
piviksrat uqaqsittaałiġmun suli taatnatchimun nalunaiqsaqaqtugut ataniġ
nik. Taapkunuŋa iñuich tikiutitlagaich agvisitiŋ. 39 Aglaantuuq piqaġniġupsi 
qanutchimik pigisukkapsitñik inillałhiñaupmiuq nalaullugu katimałhatni 
nunaaqqim iñuiñ. 40 Nuyuaġnallapiaqtuami ittugut itnaiḷipḷugu akataułłapti
gun uglupak. Pisaŋitchuuġutiksraitḷugu iġialałiqput qaisaksraitchugut agvi
siksrallautamik.” 41 Taatnaqqaaqługich aġiupkaġniġaa katimałhat.

Macedonia-mun Greece-munlu

20 �1 Akataulġataanikmata iñuich Paul-ŋum katinniġai ukpiqtuat. Tavra 
pitchuksaaqqaaġlugich aullaġniqsuq Macedonia-mun. 2  Igliłiġmiñi 

tamatkunani nunaaqqiñi uqautriñiqsuq ukpiqtuanik pitchuksaaġillapiaqhuni 
sivutmuquplugich. Aasiiñ tikiḷgitḷuni Greece-mun, 3  aasiiñ nayuutiniqsuq 
tavrani piŋasuni tatqiñi. Kiŋuagun utiaqsiñiqsuq Syria-mun umiakun. Iḷi
tchuġiniġai Jew-ŋuruat sivunniułhat piyaqquġukługu. Taatnaqhuni igliġniq
suq Macedonia-kun. 4 Sopater Pyrrhus-ŋum iġñiŋa Berea-ġmiu, Aristarchus 
suli Secundus Thessalonica-ġmiu, Gaius Derbe-ġmiu, Timothy Lystra-ġmiu, 
Tychicus suli Trophimus nunaŋaniñ Asia-m tuvaaqatiginiġai. 5 Aullaġniqsut 
sivuptikni Troas-mun aasiiñ utaqqipḷuta tavrani. 6 Kiŋuagun niġiqpagvikaam 
puvlaŋniġiḷaanik qaqqianik atuumaanikman tiksiqsugut Philippi-miñ aasii 
tallimat uvlut kiŋuatigun Troas-mi iḷaliqługich taipkua sivuptikni aullaqtuat. 
Tavraniasiiñ nayuutipluta akunniqsaami.

Paul-ŋum Aqulliuplugu Troas-miiłha
7 Sivulliuplugu uvluani akunniqsaam katirugut atautchimun nullautchiġvi

ḷiqiniaqhuta. Atakkii aullaqhuni uvlutqikman Paul-ŋum quliaqtuaġviginiġai 
katimaruat unnuaqpaguġataqtitlugu. 8  Iñugiaktuanik naniqaqtut qulliġmi 
katimmaviptikni. 9 Nukatpiaġġuuq atilik Eutychus-mik aquppiñiqsuq igalġum 
siñaani Paul uqaqtitlugu. Taamna Eutychus siñiŋnialiḷḷapiaqhuni kiisaim
matai siñiksaġniqpuq. Taavrumakŋaasii qulliġiiñiñ piŋayuakniñ init kataŋ
niqsuq nunamun. Iḷaiñ tikitmatruŋ tuquaniŋniqsuq. 10 Paul-aasiiñ atqaqhuni 
qulaŋiqsiqamiuŋ iqittaaġniġaa nipliqhuni, “Isumatuyaaqasi! Iñuuruqsuli.” 
11 Utianikami tatpakmuŋa autaaġniqsuq qaqqiamik niġipḷutiŋaasiiñ. Aquagun 
Paul-ŋum uqautipsaaġniġai uvluġataqtitluguaglaan. Tavra aullaġniqsuq. 
12  Iñuich taimña nukatpiaq aggisiñiġaat iñuuplugu. Aasiiñ iñupayaat quvia
tchallapiaġniqsut.

Iglaułhat Troas-miñ Miletus-mun
13  Tavraasiiñ ayupluta umiaqpaŋmun tiksiqsugut Assos-mun. Taavrumani 

nunaaqqimi ikisaġumaplugu Paul sivuniqaqtuaq timautchukhuni. 14 Paul-ŋum 
iḷaliutikamisigut Assos-mi uvagut ikipkaġikput umiaqpaŋmun igliqtuiñaqhu
taasiiñ Mitylene-mun. 15 Taavrumakŋa tiksiḷgitchugut uvlaakuagun tikitḷugu 
Chios qikiqtaq. Uvlutqiḷgitman Samos-mun atlamun qikiqtamun tikitqaaq
huta, piŋayuatni uvlut kinilitchugut Miletus-mun. 16  Paul sivuniqaġniqsuq 
nutqaġuŋitḷuni Ephesus-mun akuniitchuŋitḷuni Asia-mi. Tikiḷuaġuliġniqsuq 
Jerusalem-mun, itchukhuni taamani piyumiñaqpan uvluani Pentecost-liqik
pata Jew-ŋuruat niġiqpagvikaaŋata.

Paul-ŋum Uqaġuiqsaałha Ephesus-miut Qaukłiŋitñun
17 Miletus-miñ Paul-ŋum qanniġñiġai ukpiqtuaŋuruat qaukłiŋich 

Ephesus-mi katimaqatigisukługich. 18  Taapkua tikitmata nipliutiniġai, “Iḷi
simagiksi iñuuniałiġa akunnapsitñi taivrumakŋa sivulliuplugu uvlumiñ 
tikitñama Asia-mun. 19 Atanġuruaq Jesus savautigiga iluqnauqłuŋa. Iḷaat
niḷu qulvisigun unniiñ sakiqniuġutitigun Jew-ŋuruat nagliksaaqtitkaatŋa. 

20 Iḷisimaplusi anniqqutitlaitkipsi supayaamik ikayuutauyumiñaqtaumik ilip
sitñun uqautriłłạmni iḷisautiplusi katimmaviŋñi suli kiŋunnapsitñi. 21 Jew-
ŋuruatlu Jew-ŋuŋitchuatlu atisipḷugich alġaqsruġitka killuqsautiŋitñiñ Agaa
yyutmun mumiquplugich suli Atannaptiknik Jesus-mik ukpiqsritquplugich. 
22  Pakma Ipqitchuam Irrutchim piyumapkaqłuŋa Jerusalem-mun aullaġniaq
tuŋa iḷisimaŋitkaluaqługu qanuq irrutikkaułiksraġa taamani. 23  Aglaan iḷi
simatuaġiga una, iluqaŋitñi nunaaqqiñi Ipqitchuam Irrutchim kiligaġigaaŋa 
isiqtaugisiñipḷuŋa nagliksaaqtitaugisiñipḷuŋalu. 24 Aglaan iñuułiġa pitḷuktua
ŋuŋitchuq uvamni. Naatchisuktuŋa savaamnik Atanġuruam Jesus qaisaŋanik 
uvamnun, Ilaan uqaqupmaŋa tusaayugaallautamik Agaayyutmun iłuaqqutigi
nipḷugich iñuich. 25 Akuni itkaluaqtuaŋaa ilipsitñi quliaqtuaġiplugu Agaayyu
tim uqałha ilipsitñun, aglaan pakma iḷisimagiga ilipsitñun qiñitqikkumiñai
łịġa. 26 Taatnaqługu kilikkipsi pakma, nalliqsi anniqsukkauyumiñaiññiqpan 
ukpiqsriłịkun patchisauyumiñaiqsuŋa, 27 atakkii anniqqutiŋitḷusi uqautikapsi 
iluqaan Agaayyutim sivunniutaanik. 28 Qaunagiyumuusi ilipsitñun suli ukpiq
sriruapayaanun Ipqitchuam Irrutchim qaunaksraqsrirrutigikkaŋi ilipsitñun. 
Munaqsriġuġusi Agaayyutim iñuiŋiñi pigiliutikkaŋiñun iġñiġmi tuqqutaułha
gun. 29 Naluŋitkiga aullaanikkuma iḷisautrit ittuat iqsiñaqtuatun amaqqutitun 
tikitkisiłḥat akunnapsitñun, aasii atniiḷutiŋ ukpiqtuanik. 30 Suli akunnapsit
ñiñ iñuich sagviġisirut sagluuqtuaqtit ukpiqtuanik maliksuaqtitchiñiaġutiŋ 
iŋmiknun. 31 Qaunakkiaġikkumuusi. Itqaġilugu uvaŋnun qulvisigun alġaqsru
łiqsi piŋasuni ukiuni uvluŋitñi unnuaqtuummaisa. Taatnamik munaġitqugipsi. 
32  Pakma agaayyutigipsi Agaayyutmun qaunagitquplusi suli maliktuatquplusi 
uqauttutaanik iḷisautigikkaġma ilipsitñun. Agaayyutim sayaksraqaġaasi suli 
qaitchiḷusi ikayuutmik pigikkaġmiñik iluqaitñun iñugikkaġmiñun. 33  Uvaŋa 
kaviuŋitchuŋa iñuum manianik naagaqaa atnuġaaŋiñik. 34 Iḷisimagiksi argam
nik savaaqałiġa piqaġniutigiplugich supayaamik tuvaaqatiumalu inuġikkap
tiknik. 35 Tamatkunuuna iḷisautianikkipsi sakuuguni iñuum ikayuiłịksraŋanik 
sayaitchuanik itqaġilugu Atanġuruam Jesus-ŋum uqauttutaa itna, ‘Quvianat
luktuq aatchuiruni aatchuusiaqałiġmiñ.’ ”

36 Paul-ŋum uqaaqtuutianikamigich sitquqatiginiġai iŋiqsrułiġmun. 37 Qia
niqsut iqitlugu Paul kunikłụgulu, 38  aasiiñ aliasruutigiplugu nipliłḥa qiñitqik
kumiñaiññipḷuni iliŋitñun. Tuvaaqatchiġñiġaat ikityaqman umiaqpaŋmun.

Paul-ŋum Iglaułha Jerusalem-mun

21 �1 Tavra avitnapta iliŋitñiñ tiksiqhuta nalġuqhuta ikaaqtugut qikiqta
mun Cos-mun. Uvlutqikmanaasiiñ tikitchugut qikiqtamun Rhodes-

mun tavrakŋaasiiñ tiksiḷgitḷuta Patara-mun. 2  Tavrani iḷitchuġigikput umiaq 
ikaaġniaġniqsuaq Phoenicia-mun. Taavrumuŋa ikipluta tiksiḷgitchugut. 
3  Qiñiqnaqsipman qikiqtaq Cyprus uŋalliñaaŋagun qikiqtam tiksiqsugut 
Syria-mun. Tyre-mun tulaktugut, taavrumaniasiiñ taamna umiaqpak niuri
ñiaqhuni usiamiñik. 4 Paqitlugich iḷaŋich ukpiqtuat nayuġivut akunniqsaami. 
Aŋalataagun Ipqitchuam Irrutchim iñiqtiġaluaġaat Paul Jerusalem-muqu
ŋitḷugu. 5 Aglaan tavrani irviksraqput nuŋitman aullalgitchugut. Iluqaġmiŋ 
ukpiqtuat iḷaqatituummaġmiŋ suli qitunġaqtuummaġmiŋ malikkaatigut 
siḷataanun Tyre-m. Tasamaniasiiñ taġium siñaani sitquqhuta iŋiqsruqtugut. 
6 Tavra ikikapta umiaqpaŋmun iliŋiḷḷi airut.

7 Tyre-miñ tikitchugut Ptolemais-mun. Taavrumani piqasiḷgitkivut ani
qatiut nayuqługich uvlumi. 8  Uvlutqikman pisuktuaqhuta tikitchugut Cae
sarea-mun. Taavrumani uqaqtim Philip-ŋum tupqanukapta nayuutirugut 
ilaani. Philip tallimat malġuġuutigikkaŋat ikayuqtiksraqtat Jerusalem-mi 
piksraqtaaŋuruat. 9 Taamna Philip paniqaġniqsuaq sisamanik niviaqsianik 
uiñiŋniġiḷaanik sivuniksriqirauplutiŋtuuq. 10 Inŋanikmiugullu qapsiñi uvluni 
sivuniksriqiri atilik Agabus-mik aggiġñiqsuq Judea-miñ. 11 Aasii utlakami
sigut Paul-ŋum tapsia tigukamiuŋ isigaŋni argaŋniḷu qiḷiġniġai nipliqhuni, 
“Taatna Ipqitchuaq Irrusiq nipliqsuq taatnatun, Jew-ŋuruat Jerusalem-mi 
qiḷiqsruġisiġaat marruma tapsim iñua aasii Jew-ŋuŋitchuanun qaisaġilugu.” 
12  Taamna tusaakaptigu uvagutlu atlatlu tavraniittuat uqapsaaġaluaġikput 
utlautitquŋitḷugu Jerusalem-mun. 13  Aglaan Paul-ŋum kiugaatigut, “Suvaata 
qiaplusi sayaiġniaqpisitŋa? Uvaŋa itqanaigutianiksimagiga qiḷiqsrukkaułik
sraq Jerusalem-mi unniiñ tuqqutaułiksraq piqusiġḷuŋa Ataniġmik Jesus-
mik.” 14  Nutqaqtilguitñaptigu nipliutiłhiñaġikput, “Agaayyutim pitqutaa 
iñiqtauyumuuq!”

15 Ipsaaġaluaqapta paġnapluta aullaqtugut Jerusalem-mun. 16 Iḷaŋisa ukpiq
tuat Caesarea-miñ tuvaaqatchiġaatigut Mnason-ŋum kiŋunġanun nullaŋavik
sraptiknun anaqami. Mnason-guuq Cyprus-miuŋuruaq ukpiqtuaġuniqsuaq 
sivulliqsigun sivuaniimma.

Paul-ŋum Tikiqattaałha James-mun
17 J erusalem-mun tikitñapta aniaqatiupta quyaplutiŋ paġlagaatigut. 

18  Uvlutqikmanaasiiñ Paul-ŋum piqasiġaatigut qiñiġiaqługu James, aasiiñ 
ukpiqtuaŋuruatlu qaukłiŋich nayuutiniqsut tavrani. 19 Paul-ŋum paġliiŋa
nikamigich tusaayugaaqtinniġai iluqaanik Agaayyutim iñiqtaŋanik tumi
giplugu savaaġikkani akunġatni Jew-ŋuŋitchuat. 20 Naalaqtauŋanikamitruŋ 
quyaniġaat Agaayyun nipliutiplugu Paul itna, “Aniqatmaaŋ, kaŋiqsiḷḷagiñ 
piqałha iñugiallapiaqtuanik Jew-ŋuruanik ukpiqsriruaniktuuq aglaan iliŋich 
piipkaitḷutiŋ Moses-ŋum maliġutaksraŋanik. 21 Iñuich uqautigigaich iḷisautri
ñipḷutin Jew-payaanik iñuuniaqtuanik atlat nunaaqqiŋitñi suksraaquplugich 
maliġutaksraq qaisauruaq Moses-kun, uqautinipḷugich nalunaitŋutchiqsuqu
ŋitḷugich qitunġauraġikkaŋich naagaunniiñ kamagitquŋitḷugich Jew-ŋuruat 
ilitqusiat. 22  Taipkua nalupqinaitchuamik tusaagisigaat aggiłḥiñ. Qanuġisi
ñiqpisami? 23  Atuiruksraurutin. Piqaqtuq-samma sisamanik aŋutinik uvani 
akiqsruqtuanik Agaayyutmun taaŋŋaġumiñaiłḥat salipkaġumiñaiłḥatlu nia
quŋich. 24 Taapkunuŋa aŋutinun iḷaliutilutin Jew-ŋuruat ilitqusiatigun salum
maqsaġutin suli akiḷiutilugich tuniḷḷautiksranik nuyaitḷasiḷugich. Taatnaġu
vich iluqaġmiŋ iḷitchuġinayaġaat taŋiġiłḥa qanutchim tusaakkaġmiŋ ilipkun, 
sulipsuuq tupiksriłḥiñ maliġutaksraŋanik Moses-ŋum. 25  Aglaan Jew-ŋuŋi
tchuat ukpiqtuaġuqtuat iḷitchuġipkaanikkivut sivunniutiptiknik itna, iliŋit
ñun niġitquŋitkivut niqiniglu tuniḷḷautauruamik aanġuanun aukmiglu unniiñ 
qimisanik suli piisimaaġlugich qaayuġnaqtuałiġmiñ atlatułikun.” 26  Aasiiñ 
Paul iḷaliutiniqsuq aŋutinun. Uvlutqikmanaasiiñ salummaqsaqatauniqsuq 
tuvraqługu Jew-ŋuruat ilitqusiatigun suli utlautipluni agaayyuvikpaŋmun 
uqautityaqługu agaayuliqsi qakuguaglaan salummaqsaqtiłiqtiŋ naanniaqti
laaŋanik. Akunniqsaaŋanikpan tuniḷḷaqsaġumaniqsut.

Paul-ŋum Tigukkaułha Agaayyuvikpaŋmi
27 Tallimat malġuk uvlut nuŋitchautaatni iḷaŋisa Jew-ŋuruat Asia-ġmiu

ŋuruat qiñiġniġaat Paul agaayyuvikpaum iḷuani. Akatiġniġaat iñugiaktuat 
iñuich, aasiiñ tigguġlukługu Paul. 28  Iġialaplutiŋ itna, “Israel-aaġmiut! Ikayu
ġitchi. Uuma iñuum iḷisautriruam iñuŋnik nanipayaaq akikŋaqługich Israel-
aaġmiut suli akikŋaqługu maliġutaksraq qaisauruaq Moses-kun unniiñ akik
ŋautipluni uumuuna agaayyuvikpaŋmun. Pakmaunniiñ itqutrimalgitchuq 
Jew-ŋuŋitchuanik uvuŋa qaayuġnaqsipkaqługu ipqitchuaq ini.” 29 (Taatna 
niplianiqsut atakkii sivuani qiñiqługu Paul nunaaqqimi piqatiqałha Jew-ŋuŋi
tchuamik Trophimus-mik Ephesus-miumik aasiiñ itqutinasugniaqługu agaa
yyuvikpaum iḷuanun. Taatnaqługu tigguġluŋniġaat.) 30 Taatnaqhutiŋ iluqatiŋ 
iñuich nunaaqqimi akatauniqsut. Iñuich atautchikun aqpaqsruqhutiŋ Paul 
tigguġluŋniġaat aasii kalikługu agaayyuvikpaŋmiñ. Tavrauvaa agaayyuvik
paum paaŋi umiŋniġaich. 31 Taapkua aupiłłạutriruat tuqułhiñaaġuqsaqmi
gaatlu Paul, imma kiliŋniġaat Rome-maġmiut aŋuyyiuqtiŋisa qaukłiat iñu
payaat Jerusalem-mi akataunipḷugich. 32  Taavruma qaukłium katitiqługich 
aŋalatit suli aŋuyyiuqtini upaktuġniġai iñugiakpauraqtuat iñuich. Qiñiqamit
ruŋ qaukłiq aŋuyyiuqtituummaan anauminġiġñiġaat Paul. 33 Taavruma qauk
łium tikitñamiuŋ Paul tiguniġaa aasii tillisigiplugu qiḷiqsruquplugu malġui
ñik kalimñiġñik. Tavraasiiñ apiqsruqtaaqsiñiġai itna, “Kiña una aŋun? Sumik 
savvaqłukpa?” 34  Tamatkua iñugiakpauraqtuat iġialaaqsiñiqsut atiŋitchua
mik nipimik. Qaukłium iḷitchuġilguiññiġaa sumik agvisiqhutiŋ itnasiġałhat. 
Taatnaqhuni tiliñiġai aŋuyyiuqtit Paul inaatnuutitquplugu. 35 Tikiutikamitruŋ 
tutipqiñun aŋuyyiuqtit akiyaġaat Paul atakkii iñuich qinnaktaliqpaitḷutiŋ. 
36 Iñuich malgutigaluaġniqsut iġialaplutiŋ, “Tuqqutchiuŋ!”

Paul Uqapsaaġutriruq Iŋmiñik
37 Aŋuyyiuqtit itqutiłhiñaaġuqmatni Paul inimiknun ilaan nipliutiniġaa 

qaukłiq, “Uqaqatigillakkumiñaqpigiñ?” Taavruma apiqsruġniġaa, “Uqatla
vich Greek-tun? 38  Ivrumiŋauŋitpich Egypt-miu qaŋaqammiuraq akatchipḷuni 
akiḷḷiḷiqsuutmik, sivulliqłụgich sisamanik kavluutiyuŋnanik satkuliŋnik iñui
ḷaamun?” 39 Paul-ŋum kiuniġaa, “Jew-ŋuruŋa animapluŋa Tarsus-mi Cilicia-
miittuami, iñugipluŋa taavrumani nunaaqqimi iñuich iḷisimallautakkaŋatni. 
Nipliqsillaŋniaŋŋa iñuŋnun!” 40 Tavra qaukłium uqaquniġaa. Paul-guuq tutip
qiñun qikaqhuni urriqaniġai iñuich. Nipaiqmata ilaan nipliutiniġai Hebrew-
tun itna,

22 �1 “Aniaqatiumaaŋ suli aapaŋuruasii, naalaġniḷḷaksiuŋ uqautiksraġa 
patchisaiłłạpkun sivuqqapsitñi!” 2  Taapkuaguuq tusaagaqsikamit

ruŋ uqaqługu Hebrew-tun iñuksruiġñiqsut. Paul-ŋum uqautipsaaġniġai 
itna, 3  “Uvaŋa Jew-ŋuruŋa. Tarsus-mi Cilicia-miittuami animagaluaqłuŋa, 
uvaniasiiñ Jerusalem-mi iñuguqtuŋa. Gamaliel-mik iḷisautriqaqtuŋa. Ilaan 
piḷḷautaqługu iḷisautigaaŋa sivulliapta maliġutaksraŋanik. Nalaunŋasuktua
ŋuruŋaptuuq Agaayyutikun iluqapsisun uvaniittuatun uvlupak. 4 Nagliksaaq
titkitka iñuich tuqunniaqługich ukpiqsripmata Christ-mik, aŋutiniglu aġna
niglu tigusiullakłuŋa inillaktaqługich isiqsiviŋmun. 5  Qaukłiat agaayuliqsit 
suli iluqaġmiŋ sivulliuqtiġruat Jerusalem-mi nalupqinaiyaġaat uqaqtilaaġa 

iḷumutun. Iliŋitñiñ aglaksraqłuŋa Jew-ŋuruat katraġviatnun Damascus-miit
tuanun, aullalgitchuŋa tigusityaqłuŋa ukpiqtuanik Jesus-mik Jerusalem-mun 
utqutrityaqłuŋa kalimñiġñik qiḷiġlugich anasiñŋuqsaġviksraŋatnun.

Paul-ŋum Uqałha Mumiłịġmigun
6  “Uvluqpaguqtuami igliłłamni qallipḷugu Damascus taimmaiñaq qau

manġum pakmakŋa qaggutigaaŋa. 7 Katakkama nunamun tusaagiga nipi 
uvaŋnun itnaqtuaq, ‘Saul, suvaata naŋititpiŋa?’ 8  Apiqsruġiga, ‘Ataniiq, kisuu
vich?’ Kiugaaŋa, ‘Uvaŋa Jesus-ŋuruŋa Nazareth-miu nagliksaaqtitaġikkan.’ 
9 Tuvaaqatiuma qaumaniq qiñiġaluaġaat aglaan nipaa uqautrima tusaaŋit
kaat. 10  Apiqsruġiga, ‘Ataniiq, sutquviŋa?’ Atanġum kiugaaŋa, ‘Makillutin 
Damascus-mugiñ. Taamma taamani uqautiniaġaatin iluqaanik Agaayyutim 
sivunniutaanik ilipnun atuquplugu.’ 11 Taavruma qaumaniqpauram qiñitlaiq
sitiġniqmaŋa tuvaaqatiuma tasiuqłuŋa Damascus-mun tikiutigaatŋa.

12  “Taavrumani aŋun inniqsuaq atilik Ananias-mik agaayyutiqaqhuni 
tupiksriruaq maliġutaksranik kamagikkaupluniḷu Jew-ŋuruanun Dama
scus-mi. 13  Taavruma utlaŋniġaaŋa. Qikaqami saniqqamnun nipliutigaaŋa, 
‘Aniaqaan Saul, qiñitlasitqigiñ!’ Taimmaiñaq qiñitlasitqiksuŋa. 14  Nipliuti
gaaŋa, ‘Sivulliapta Agaayyutaata piksraqtaaġigaatin iḷitchuġitquplugu pisułłi, 
qiñiquplugu Agaayyutim savaktini suli tusaatquplugu taavruma nipaa. 15 Iḷi
simaraugisirutin ilaagun uqautilugich iñupayaat qiñikkapnik suli tusaakkap
nik. 16 Pakma utaqqisuŋaqnak! Makillutin paptaaqtillutin, killuqsautitin piiq
sillugich agaayuiñ atqagun.’

Paul-ŋum Tuqłukkaułha Quliaqtuaquplugu Jew-ŋuŋitchuanun
17 “Jerusalem-mun utiqama agaayyuvikpaŋmi iŋiqsrułłamni qiñiqquuraaq

tuŋa, 18  Agaayyutmun uqautipkaqłuŋa itna, ‘Qilamiksruġutin Jerusalem-miñ 
aullaġiñ atakkii iñuich uvani akuqtuġumiñaitkaat iḷisimaraułhiñ uvapkun.’ 
19 K iugiga, ‘Ataniiq, iliŋisa iḷisimallapiaġaat katraġviŋñi isiqtaksraqtułiġa 
ukpiqsriruanik ilipnik ipiġaqtuqługich. 20 Suli Stephen iḷisimarigikkan tuq
qutaupman uvaŋaptuuq tavraniittuŋa iłuagiplugu tuqqutaułha unniiñ qau
naksipḷuŋa tuqqutchiruat atnuġaaŋitñik.’ 21 ‘Aullaġiñ tuyuġigisigikpiñ Jew-
ŋuŋitchuanun uŋasiksuanun,’ Atanġuruam nipliutigaaŋa.”

22  Iñuich naalaġniñiġaat Paul. Aglaan nipliutigikmagu taamna iġialaksaġ
niqsut nipitutilaaġmikni, “Igitchiuŋ, tuqqutchiuŋ! Ilaa iñuuruksrauŋitchuq!” 
23 Iliŋich iġiallaġmiŋ atnuġaamiknik isaaqtausiqhutiŋ qavia siḷamun tiŋipkaġ
niġaat. 24 Aasii Rome-maġmiut atanġata iñugikkani tiliñiġai Paul itqutitqup
lugu aŋuyyiuqtit inaatnun tillisigiplugu ipiġaqtuquplugu iḷitchuġiniaġlugu 
suvaata Jew-ŋuruat qinnallapiaqtilaaŋatnik. 25 Iliŋisa qiḷiqsruanikmatni ipi
ġaqtuġviksraġmiñun Paul-ŋum nipliutiniġaa aŋuyyiuqtit qaukłiat qikaqtuaq 
tavrani, “Ipiġaqtułhiñauvisiuŋ Rome-ŋum iñugikkaŋa apiqsruqtaġaluaqna
guunniiñ savvaġlukmaŋaan?” 26  Taavruma aŋuyyiuqtit aŋalataata tusaaka
miuŋ ilaan qulliqpiaq nipliutiniġaa, “Qanuq savaaqaqpich? Taamna aŋun 
Rome-ŋum iñuginiġaa.” 27 Taatnaqhuni aŋuyyiuqtit qulliqpiaŋata Paul utlak
ługu apiqsruġniġaa, “Uqautiŋŋa. Rome-ŋum iñugivatin?” Paul-ŋum aŋiġni
ġaa. 28  Qulliqpiam nipliutiniġaa, “Uvaŋali tauqsiaġikkaġa Rome-maġmiuġu
łiksraġa maniŋmik.” “Aglaan uvaŋa animaruŋa Rome-maġmium iñugipluŋa,” 

Paul-ŋum itnaġniġaali. 29 Taatnaqmarguuq tamatkua apiqsruqtaqtiksrautai 
Paul-ŋum piiqsaaġniqsut tavrauvaa. Taamnaunniiñ qulliqpiaq iqsitchaŋniq
suq kaŋiqsikamiuŋ Paul-ŋum Rome-maġmiuŋutilaaŋa suli ilaan qiḷiqsruqtin
niqamiuŋ kalimñiġñik.

Paul-ŋum Tikiutiqałha Uqaqsittaaqtitchirinun
30 Taavrumaguuq aŋuyyiuqtit qulliqpiaŋata kaŋiqsisuŋniġaa nalupqinait

ḷukługu sumik piqusiqłụgu Jew-ŋuruanun patchisiqutiłha Paul. Taatnaqhuni 
uvlutqikman ilaan kalimñiġich piiqsinniġai aasii qaukłiŋisa agaayuliqsit suli 
iluqaisa uqaqsittaaqtitchirit tiliñiġai katitquplugich. Tavrakŋa Paul tavruŋau
tiniġaa aasii qikaqtitlugu sivuġaatnun.

23 �1 Paul-ŋum qiñiqtuaġataġniġai iriġruiñaaqługich taapkua uqaq
sittaaqtitchirit aasii nipliqhuni, “Aniqatiumaaŋ! Uumuŋaaglaan 

uvlumun patchisaitchuakun qauġrimmaaġiutillautakun iñuuruaŋuruŋa sivu
ġaani Agaayyutim.” 2  Paul taatnaqman Ananias-ŋum, qaukłiat agaayuliqsit, 
tiliñiġai tamatkua qikaqtuat qaniŋani Paul-ŋum patiktiquplugu qanġagun. 
3  Paul-ŋum nipliutiniġaa, “Ilvich ukpiŋŋuaqtii! Agaayyutimtuuq nalupqi
naiġḷugu patikkisipmigaatin. Ilvich aquppiruatiin tavrani atanniqsaksraġip
luŋa tuvraqługu maliġutaksraq naagasuli ilvich naviksimaaġitin tilirikavich 
patiqupluŋa.” 4 Aŋutirguuq qanittuat Paul-mun nipliutiniġaat, “Agaayyutim 
qaukłiŋuruaq agaayuliqsaa uqamaqłuutigiñ.” 5 Paul-ŋum kiuniġai, “Aniqatiu
maaŋ! Uvaŋa iḷisimaŋiññiġiga sivulliuqtaupluni agaayuliqsautilaaŋa. Atakkii 
Agaayyutim makpiġaaŋiñi aglausimaruq itna, ‘Ilipsi uqamaqłuutiyumiñait
kisi iñugikkapsi aŋalatiŋich.’ ”

6  Paul-ŋum iḷitchuġikamigich iḷaŋich katimaruat Sadducee-ŋuruaŋułhat 
suli iḷaŋich Pharisee-ŋuplutiŋ ilaan nipliutiniġai taapkua uqaqsittaaqtitchi
rit, “Aniqatiumaaŋ, uvaŋa Pharisee-ŋuruŋa iġñiġipluŋa Pharisee-ŋuruam. 
Ittitauruŋa uqaqsittaaġviŋmi uvani piqutigiplugu niġiugaqałiġa tuquruat 
aŋitqiłịksraŋatigun iñuułiġmun.” 7 Taatnaguuq Paul nipliqman tavrauvaa 
Pharisee-ŋuruatlu Sadducee-ŋuruatlu uqaalatraaqsiñiqsut, aasiiñ katimaruat 
atiŋaiqhutiŋ. 8  Atakkii Sadducee-ŋuruatguuq uqaqhutiŋ tuquruat iñuutqik
kumiñaitḷugich suli piiññipḷugu irrutchiñiglu isaġuliŋniglu. Aglaali Phari
see-ŋuruat ukpiqsripḷutiŋ iluqaitñik taapkuniŋa. 9 Taatnaqhutiŋ katimaruat 
nipitusisaiñaġniqsut. Iḷaŋich aglaliqirit Pharisee-ŋuruaŋuplutiŋ qapiqtaiḷiḷḷa
piaġniqsut itnaqhutiŋ, “Paqitchiḷguitchugut savvaqłuutaanik uuma iñuum. 
Isaġulgum naagaqaa irrutchim iḷumun uqautivalukkaa.” 10 Taapkua uqavaa
łhat igḷutuyunaiqman taamna aŋuyyiuqtit qulliqpiaŋat isummiġñiqsuq iliŋit
ñun siquminnasugalugu Paul. Taatnaqhuni aŋuyyiuqtini tiliñiġai taapkunuŋa 
katimaruanun ivayaaġitquplugu Paul iliŋitñiñ aasii itqutilugu aŋuyyiuqtit 
inaatnun. 11 Tamarrumani unnuami Atanġuruam qikaqasiqługu Paul nipliu
tiniġaa, “Qapiqtaqnak! Iḷisimaraupmatun uvapkun uvani Jerusalem-mi taat
natuntuuq Rome-mi iḷisimaraugisirutin.”

Sivunniuġun Tuqutchukługu Paul
12  Uvlaaġutqikman Jew-ŋuruat katimakamiŋ sivunniuġniqsut. Nalupqi

naiqsruqhutiŋ akiqsruġniqsut, “Uvagut niġiyumiñaitchugut unniiñ imiġu
miñaitchugut sumik Paul tuqunŋanikkaluaqnagu.” 13  Sippaqaqługuguuq 

	 221� Acts 22​, ​23



malġukipiaq taapkua inniqsut sivunniuqtuat itna. 14 Aasii utlautiplutiŋ agaa
yuliqsit qaukłiŋitñun suli sivulliuqtiġruatnun itnaġniqsut, “Uvagut nalup
qinaiqłụgu ak iqsruqtugut qanutchimik niġiyumiñaitḷuta Paul tuqqutka
luaqnagu. 15  Taatnaġusi, ilipsi uqaqsittaaqtitchirituummapsi tuyuqaġitchi 
aŋuyyiuqtit qulliqpiaŋatnun Paul tavruŋautitqulugu liilaa apiqsruqtapsaaŋ
ŋuaġukługu. Uvagut tuqqutkisipmigikput sivuani tikiłịksraŋan uvuŋa.”

16 Aglaarguuq Paul-ŋum uyuġuan, aġnaunġan iġñiŋa, tusaaniġaa taamna 
sivunniukkaŋat. Taatnaqhuni aŋuyyiuqtit inaatnun isiqhuni utlaŋniġaa Paul 
uqautityaqługu taavrumiŋa. 17 Paul-ŋumaasii tuqłuqamiuŋ aŋuyyiuqtit aŋa
lataat nipliutiniġaa, “Aŋuyyiuqtit qulliqpiaŋatnun taamuŋautiuŋ una nukat
piaq, piqaġniqsuq uqauttutiksraġmiñik ilaanun.” 18  Taavruma aŋalatim taa
muŋautiniġaa qulliqpiaŋatnun aŋuyyiuqtit itnaqhuni, “Paul-ŋum isiqtauruam 
tuqłuqłuŋa iŋiġaaŋa ilipnuutitquplugu una nukatpiaq. Sammaguuq uuma 
uqauttutiksraqaġaatin.” 19 Taavruma aŋuyyiuqtit qulliqpiaŋata tasirriutip
luguguuq avuŋaqtaaġutiniġaa aasiiñ apiqsruqługu, “Sumik uqauttutiksra
qaqpiŋa?” 20  Taavruma nukatpiam nipliutiniġaa, “Jew-ŋuruat sivunniuqtut 
iŋiġukhutin uvlaakun tikiutitquplugu Paul uqaqsittaaġviŋitñun apiqsruq
tapsaaŋŋuaġukługu. 21 Aglaan aŋiqnagich atakkii malġukipiaq iñuich sippa
lik iriqsimaniaqtut utaqqiruat ilaanik apqutmi. Iliŋich akiqsruqtaanikhutiŋ 
niġitqikkumiñaitḷutiŋ unniiñ imitqikkumiñaitḷutiŋ tuqqutkaluaqnagu ilaa. 
Iliŋich-amma itqanaiqhutiŋ utaqqigaat ilvich aŋiłịksran.” 22  Taavruma qulliq
piam nipliutiniġaa taamna nukatpiaq, “Kisumununniiñ taamna iḷitchuġipkaġ
niaqnagu suli tamatkuniŋa uqaqtilaan uvamnun.” Taatnaqqaaqługu taamna 
nukatpiaq aullaqtinniġaa.

Paul-ŋum Tuyuułha Kavanauruamun Felix-mun
23  Taamna qulliqpiaq tuqłuiñiqsuq malġuŋnik aŋalatiŋitñik aŋuyyiuqtit 

uqautiniġik, “Itqanaiyaġitchik malġuk kavluutik aŋuyyiuqtinik suli piŋasu
kipiaq qulinik tuttuqpiraqtinik suli malġuk kavluutik panaliraqtinik Caesa
rea-muktuksranik. Itqanaiġumagitik anaqapak aullatlasiḷugich. 24 Suli itqa
naiyautilugu tuttuqpaŋnik Paul-ŋum usiaqsiġviksraŋiñik tikiutriksraŋiñik 
aniyaŋniusuŋaqani kavanauruamun Felix-mun.” 25  Aasii taamna qulliqpiaq 
aglaŋniqsuq taamuŋa itna, 26 “Claudius Lysias tuyuqtuq uumiŋa kavanaurua
mun kamanaqhuni Felix-mun, iłuaqqun! 27 Una aŋun Jew-ŋuruat tiguplugu 
tuqułhiñaaġuġnikkaŋat aasiiñ piqasiqłụŋa aŋuyyiuqtimnik annautikkaq
put, atakkii iḷitchuġigiga ilaa Rome-miñ kaŋiqałha. 28  Kaŋiqsipsaaġukługu 
sumik piłḥagun patchitchiqłụgu uqaqsittaaqtitchiriŋitñun utlautigiga. 29 Iḷi
tchuġiruŋa qanutchimik piŋaisilaaŋanik tuqurrutauyumiñaqtuamik unniiñ 
isiqtauluni. Aglaan iŋmiŋ maliġutaġmikkun patchisiqusimagaat. 30  Uvaŋa 
kilikkaukama Jew-ŋuruanun sivunniuġutinipḷugu tuqqutchukługu piñatchia
suŋaqnagu tuyuġigiga ilipnun, tamatkuaptuuq patchisiqutrai uqautigitka 
tikiutitquplugich agvisiŋich akikŋaqługu ilipnun.”

31 Aŋuyyiuqtit atuummiñiġaat tillisiusiaqtiŋ. Aullautiniġaat Paul tamarru
mani anaqami tikiutiplugu Antipatris-munaglaan. 32  Uvlutqikman tamatkua 
pisukhutiŋ aŋuyyiuqtit piruat utiġniqsut aglaan tuttuqpiraqtuat igliġutitui
ñaqługu Paul. 33 Tikiutikamitruŋ Caesarea-mun kavanauruamun qaiññiġaich 
aglaiḷḷu Paul-lu. 34 Taavruma kavanam agliqianikamigich apiqsruġniġaa Paul 

sumiuŋupmagaan. Iḷitchuġikamiuŋ taamakŋa Cilicia-ġmiuŋułha, 35 Felix-ŋum 
Paul uqautiniġaa, “Ilvich pasiritin tikitpata naalaġnigisiñiġikpiñ.” Aasii ilaan 
tillisiginiġaa Herod-ŋum atanġum inaani Paul qaunagitquplugu.

Jew-ŋuruat Paul-mik Pasitñiłḥat

24 �1 Kiŋuatigun tallimat uvlut Ananias, qaukłiat agaayuliqsit, piqasiq
huni iḷaŋitñik sivulliuqtiġruat suli maliġutaksraliqirimik atiliŋmik 

Tertullus-mik tikiññiqsut Caesarea-mun. Aasii uqaġigaat akikŋautriŋ Paul-
kun taavrumuŋa kavanauruamun. 2  Tavruŋautianikmatruŋ Paul, Tertullus 
uqaġniqsuq itna, “Kamanaqtuatiin Felix! Tumigiplugu aŋalatillautaułhiñ 
sivisuruamik aŋuyautairrutiqaqtitkiptigut suli isumatułipkun ikayuġitin 
iñuvut tumigiplugich iñugiaktuat iłuaqsruutit. 3  Quyyatigigikput sumiunniiñ 
nanipayaaq, aasii quyyatiqallapiaġiptigiñ. 4 Aglaan minġuqtillutin piyuma
galuaqnak iŋiġikpiñ naalallaquplugu naigḷiḷugu uqaġiraksraqput. 5 Una iñuk 
iḷitchuġikkaqput iñukłuqutauplugu, akunġatni Jew-ŋuruat iluqaani nunami 
aullaġniiraġaqtuaq akarrutinik suli ilaa qaukłiupluni Nazarene-ŋuruani. 
6 Agaayyuvikpaŋmik qaayuġnaqsiḷiuġniałha pisigiplugu uvagut tigukkaqput 
atanniġukługu tuvraġlugu maliġutaksraqput. 7 [Aglaan qaukłium aŋuyyiuqtit 
qulliqpiaŋata Lysias-ŋum upaktuqhuta uvaptikniñ ivayaaġigaa. 8  Aasii Lysias-
ŋum uqautigaatigut tikiutritquplugich patchisaatnik ilipnun.] Ilvich apiqsruq
taġupku iḷitchuġinayaqmigiñ ilaaniñ iluqaan akikŋautivut ilaagun.” 9 Tamat
kuaptuuq atlat Jew-ŋuruat tavrani tappiġñiġaat Tertullus-ŋum akikŋautaa 
Paul-kun itnaqhutiŋ, “Iluqani tamanna uqauttun iḷumutuuruq.”

Paul-ŋum Uqapsaaġutriłḥa Sivuġaani Felix
10 Taavruma kavanauruam urriqaniġaa Paul nipliquplugu. Paul nipliaqsi

ñiqsuq, “Iḷisimagiga iñugiaktuami ukiumi aŋalatchiłḥiñ uumiŋa nunaaqqi
mik. Quyagigiga patchisaiyałiksraġa sivuqqapni. 11 Iḷitchuġiraksraġigiñ qulit 
malġuk uvlut qaaŋianikkaluaqtitnagich utlautiłiġa Jerusalem-mun Agaa
yyutmik kamaksrityaqłuŋa. 12  Jew-ŋuruat iḷitchuġiŋitkaluaġaatŋa taamav
rumani agaayyuvikpaŋmi qapiqsiġiutraġluŋa iñuŋnik naagaunniiñ akatchi
ḷuŋa iñuŋnik katimmaviŋmikni tupiġni naagaqaa nanipayaaq nunaaqqiñi. 
13  Naagaunniiñ iliŋisa nalupqinaiyaġlugu piḷguitkaat akikŋautriŋ uvamnun. 
14 Aglaan nalupqinaiqłụgu uqautigikpiñ, maliktaullakkiga tamanna apqutaa 
nutaupluni ukpiġiraksram iliŋisa uqaġikkaŋata sagluuqtuaŋuplugu. Sivu
lliapta Agaayyutaat agaayumaaġvigigiga, ukpiġigitkaptuuq tuvraqługu 
maliġutaksraq qaisauruaq Moses-kun suli aglausimaruat makpiġaaŋitñi 
sivuniksriqirit. 15  Niġiugaqaqmiuŋaptuuq iliŋisitun, itna, Agaayyutim ilu
qaisa tuquruat iñuich aŋipkaġisipḷugich, nakuuruatlu pigiitchuatlu. 16  Taat
naqłuŋa ataramik qauġrimmaaġiutillautaqaġuktuŋa patchisaitḷuŋa sivu
ġaani Agaayyutim suli iñuich. 17 Iñugiaguraqtuani ukiuni piisaallaqqaaqłuŋa 
Jerusalem-miñ utiqtuŋa saagaqaqłuŋa maniŋmik aatchuutinik nunaaqqiġ
miuŋuqatimnun suli tuniḷḷaġiaqłuŋa. 18  Taamna savaaġipkaqtitlugu paqin
niġaatŋa agaayyuvikpaŋmi, naatchianikama iġġuutiksraqtuġvikaanik atuq
taksraŋisigun Jew-ŋuruat. Tavrani iñugiaktuat iñuich iqatauŋitchut uvamni 
unniiñ qanusiq akarrun inġitchuq. 19 Aglaan iḷaŋich Jew-ŋuruat Asia-ġmiu
ŋuplutiŋ ittuat. Taipkuaptuuq uvuŋa sivuġaŋiutiruksraugaluaqtut ilipnun 

iḷitchuġipkaġiaġlugu akikŋautriŋ piqaġumiŋ qanutchimik uvapkun. 20  Ki, 
ukua iñuich uvaniittuat uqaġilitruŋ paqitaġikkaqtiŋ nalaunġirrutiga sivu
ġaŋiusimmałłamni uqaqsittaaqtitchirinun. 21 Aglaan una atausiq nipliutigi
giga makitałłamni sivuġaatni, ‘Ilipsi atanniġñiaqpisitŋa ugluvak piqutigilugu 
ukpiqsriłịġa tuquruat aŋitqikkisiñipḷugich.’ ”

22  Felix-ŋum iḷitchuqsriruam agaayyutikuaġiamik katimałiq umikkaa itnaq
huni, “Aŋuyyiuqtit qulliqpiaŋat, Lysias, aggiqpan sivunniġisigiga taamna 
uqavaaġutiksi.” 23  Taatnaqman Felix-ŋum tillisiginiġaa aŋuyyiuqtit qaukłiat
nun Paul qaunagitquplugu aglaan tigutaaġisuŋaqnagu, aasiiñ tillisigiplugu 
iḷannaaŋiñun piqaqtiłhiñaaġuqługu inuġikkaŋigun.

Paul-ŋum Sivuġaŋiutipkałha Felix-mullu Drusilla-mullu
24 Qavsich uvlut qaaŋianikmiullu Felix Jew-ŋuruamik iḷaqatilik Drusilla-

mik tikiññiqsuk aasii uqaqatigisukługu Paul. Taatnakii Felix tusaapsaaġuk
tuq ukpiqsriłịkun Christ Jesus-mik. 25 Paul uqaġaluaqman nalaunŋaruałikun, 
iŋmun aŋalalgusiłịksrakun, suli atanniivium uvluagun tikitchuksrakun Felix 
isumallaagaqsiñiqsuq. Aasii nipliqhuni, “Aullałhiñaaġuqtutin pakma. Pivik
sranitqikkuma qanniġisigikpiñ.” 26 Suli ilaan niġiugaġigaluaġniġaa Paul qai
tchiñasugalugu maniŋmik. Taatnaqługu ilaan uqaqatigigaluaġniġaa akulaiq
łụgu. 27 Aglaan malġuk ukiuk atuumaanikmaknik Porcius Festus inaŋiġñiġaa 
Felix kavanaułhagun. Taatnaqhuni Felix-ŋum iłuaqnaġukhuni Jew-ŋuruanun 
isiqtaġituiñaġniġaa Paul.

Paul-ŋum Iŋiaqałha Umialiŋmun Rome-mi

25 �1 Tavra Festus taamna piŋasunik uvlianikami tavrani nunamiñi 
qaukłiġuqamiaglaan Caesarea-miñ Jerusalem-muŋniqsuq. 2  Tavrani 

Jew-ŋuruat qaukłiŋich agaayuliqsiŋisa suli sivulliuqtiġruaŋisa tikiutiniġaich 
iliŋisa akikŋautigikkatiŋ Paul-kun. 3 Taamna kavanauruaq Festus apiġiniġaat 
quyalitqulutiŋ Paul Jerusalem-muktitquplugu. Iliŋich sivunniuġaqaqhutiŋ 
tamaani apqutaani tuqqutchukługu. 4 Festus-ŋum kiuniġai, “Tasamani Cae
sarea-mi Paul isiqsimakkauruq. Uvaŋali sivuniqaqtuŋa utitqigukłuŋa. 5 Qauk
łiġikkasi Caesarea-muktiłhiñaugisi uvapkun akikŋaġiaġlugu tasamma iñuk 
savvaqłuksimakpan.”

6  Festus taamna itkaluaqami tallimat piŋasuniḷu naagaqaa qulini uvluni. 
Utiġniqsuq Caesarea-mun. Uvlutqikman atanġum aquppiviani aquppipḷuni 
tiliriñiqsuq Paul tavruŋautitquplugu. 7 Paul tikitman Jew-ŋuruat aggiqatau
ruat Jerusalem-miñ qikaqhutiŋ avataanun igḷulisullapiaġniġaat supayaatigun, 
iḷumutuutilaallapiaġlugich piḷguisaġmiktigun. 8  Aglaan Paul uqautiginiqsuq 
iŋmiñun itna, “Savvaġluutaitchuŋa akikŋaqługu Jew-ŋuruat maliġutak
sraŋa unniiñ agaayyuvikpak naagaqaa Rome-maġmiut umialgata tillisai.” 
9 Taatnaqman Festus-ŋum quyaliñiaqługich Jew-ŋuruat apiqsruġniġaa Paul 
itna, “Jerusalem-mukkumiñaqpich atannikkautyaġutin sivuqqamni taamani 
tamatkunuuna akikŋausiapkun?” 10 Paul-ŋum kiuniġaa, “Qikaġuktuŋa sivu
ġaani atanniivian Caesar-m, umialgum Rome-mi. Sivunniuġliŋŋa taakmani. 
Killuqsaġumiñaitkitka Jew-ŋuruat supayaakun, ilvittuuq taamna iḷisimap
migiñ. 11 Savvaġluktauŋuluŋa piguma uvaŋnun tuqurrutiksrauyumiñaq
tuamik iŋiqsruŋitchuŋa annagugluŋa anasiñŋuqsautmiñ. Aglaan tamatkua 

akikŋautaat akikŋaqtima taŋiġiḷaukpan, kia-unniiñ qaisaksraġiŋitkaaŋa ili
ŋitñun aŋalataksrauluŋa. Taatnaqługu Rome-maġmiut umialganun utlauti
łiksrapkun iŋiaqaqtuŋa.” 12  Tavra Festus-ŋum uqaqatigiqqaaqługich sivun
niuqtini kiuniġaa, “Rome-maġmiut umialgatnun iŋiaqaqtuatiin, taakmuŋa 
umialgamun aullaġisirutin.”

Paul Sivuġaŋiusimagaat Agrippa-munlu Bernice-munlu
13  Qavsich uvlut kiŋuatigun Umialik Agrippa suli Bernice tikiññiqsuk Cae

sarea-mun paġlatyaqługu Festus. 14 Iliŋik qapsiñik uvlianikmaknik tavrani 
Festus-ŋum uqautiniġaa umialik Agrippa Paul-ŋum pasikkusiaŋanik itna, 
“Aŋun-samma uvani ittuq Felix unisaŋa isiqsiviŋmun. 15  Uvaŋa utlauti
kama Jerusalem-mun Jew-ŋuruat qaukłiŋisa agaayuliqsit suli sivulliuqtiġ
ruaŋisa akikŋaqługu uvaŋnun tuqqutitqukkaŋat. 16  Aglaan kiugitka Rome-
maġmiut taatnalguiññipḷugich, uvagut uqaqsittaaqtitlaitkikput pasikkauruaq 
iñuk uqapsaaġaluaqtitnagu kigiñaaġlugich taipkua pasirai. 17 Taatnaqługu 
taipkua pasirai tikitmata uvuŋa piñatchiasuŋaqnagu uvlutqikman isivġiu
ġukługu ti lisiruŋa taamamna aŋun sivuġaŋiutitquplugu. 18  Taapkua igḷu
liqsuutiruat makitnamiŋ akikŋautiksraiññiġaat savvaġluutaanik niġiugik
kamnik. 19  Naagatai iliŋisa uqaksraqtuutigiłhiñaaqsigaat ukpiġusiġmikkun 
suli iñukun tuquruakun atiqaqtuakun Jesus-mik Paul-ŋum uqaġikkaŋagun 
iñuuplugu. 20 Uvaŋa nalupqisrukama qanuq iḷitchuġiniałiksraŋatnik tamat
kua, apiqsruġiga Paul ilaa piyummatiqaġayaqmagaan Jerusalem-mułiksraŋa
gun tamatkunuuna uqaqsittaaġiaġuni tasamani. 21 Aglaan Paul-ŋum iŋiaġik
kaŋa ataniġmuutitqupluni Caesar-mun umialiŋmun Rome-mi. Taatnaqłuŋa 
tiligiga qaunagitquplugu tuyuġiniałhanunaglaan taakmuŋa umialiŋnun.” 
22  Agrippa-m nipliutiniġaa Festus, “Taamamna aŋun tusaayummiuqmiñi
ġiga.” “Uvlaakuġuqpan tusaagisiñiġiñ,” Festus-ŋum kiuniġaa.

23  Uvlaakuagun Agrippa-lu Bernice-lu utlautiniqsuk atnuġaallauqhutik 
savaktituummaġmik. Isiqtut katimmaviŋmun piqasiqhutik qaukłiġñik aŋu
yyiuqtinik suli nunaaqqim sivulliuqtaiñik. Festus-ŋum tillisiginiġaa Paul 
tavruŋautitquplugu 24  nipliqhuni, “Ataniiq Agrippaa suli iluqasi uvaniiqa
tauruasii! Una aŋun ittuq iluqaġmiŋ Jew-ŋuruat uvani suli Jerusalem-mi 
pasikkaŋat uvaŋnun niplirautigiplugu iñuuruksraunġiġñipḷugu. 25  Aglaan 
paqitchiḷguitkiga qanutchimik tuqurrutiksraŋanik. Aasii ilaa Caesar-mun 
iŋiaqaqman sivunniutigiga tuyuġisukługu taakmuŋa. 26  Aglaan nalupqinai
tchuamik piitchuŋa agvisiksraŋanik Paul-ŋum umialimnun tuyuksramnik. 
Taatnaqługu sivuġaŋiutipkaġiga ilipsitñun, suvaluk sivuqqapnun, Umialiik 
Agrippaa, iḷitchuġiniurapsaaqqaaġlugu aglaaksranikkasugaluŋa qanutchimik. 
27 Uvamni nalaunŋaitḷuni tuyuqałiksraq isiqtamik Rome-mun nalupqinaiq
łụgu akikŋautiksraitḷuni ittuamik.”

Paul-ŋum Uqapsaaġutriłḥa Iŋmiñik Sivuġaani Agrippa

26 �1 Agrippa-m nipliutiniġaa Paul, “Ilvich uqautigiłhiñaaġuqtutin 
ilipkun.” Tavra Paul isakługich argaŋni aullaġniiñiġaa itna, 2  “Umia

liik Agrippaa! Uvaŋa quviasullapiaqtuŋa uvlupak sivuqqapni uqaġviqaqtitau
łłapkun tamarrumuuna iluqaġmiŋ Jew-ŋuruat akikŋautaatigun uvamnun. 
3  Ilvich suvaluk iḷisimmaaġiksutin iluqaitñik Jew-ŋuruat ilitqusiatnik suli 

uqaksraqtutigisuukkaŋitñik. Taatnaqługu iŋiġikpiñ naalaġnitqupluŋa qiñui
ġutin.

4  “Iluqaġmiŋ Jew-ŋuruat iḷisimagaat iluqaan iñuuniałiġa, atakkii nutau
łłamniñaglaan iñuuniaqtuŋa iñumni nunamni suli Jerusalem-miḷu. 5  Uqa
łhiñaaŋurut iḷisimakkaqtiŋ uqautigisugluŋa piyumiŋ. Iḷisimapmiut aullaġ
niiłḥaniñaglaan iḷagitilaamnik Pharisee-ŋuruanun tuvraiñiapiaġaqtuat 
maliġutaksranik pitḷuglugu atlaniñ. 6 Pakma qikaqtuŋa uvuŋa atanniqsaksra
ġukłuŋa piqutigiplugu niġiugaqałiġa Agaayyutmun immiumaniałhanik akiq
sruutmiñik sivulliaptiknun. 7 Iluqatiŋ qulit malġuich qitunġaġiich sivulliapta 
niġiugigaattuuq Agaayyutim akiqsruutaa agaayumaaġvigikkaqtiŋ uvluġa
ġipman. Umialiik, taavrumuuna niġiugaqaġnipḷuŋaptuuq patchisiqutigaatŋa 
Jew-ŋuruat. 8  Suvaata Jew-ŋuruasi ukpiġilguitpisiuŋ Agaayyutim aŋipkaitḷa
łha iñuŋnik tuquŋaruaniñ?

9 “Uvaŋaptuuq isumaqaġaluaqtuaŋaa piyumiñaġniqtutilaaptun akikŋaq
tuġukługich iñuich Jesus Nazareth-mium maliġuaqtai. 10  Taatnaiḷipḷugu 
savaaqaqłuŋa Jerusalem-mi. Qaukłiŋitñiñ agaayuliqsiniñ akuqtuiruŋa aŋa
latchirrutiksramnik Agaayyutim iñugiaktuat iñui isiqtaupkatlasipḷugich. Tuq
qutaksraġuqmatigik iḷaupmiraqtuŋa qaukłiġñi. 11 Iñugiaktuani anisiŋuqsaq
ługich Jew-ŋuruat katraġviŋitñi piiḷaaġipkaġniaqługu ukpiġikkaŋat. Uvaŋa 
qinnausimavaitḷugich aullaaġaqtuŋaunniiñ uŋasiksuamun nunaaqqiñun 
tamatkua naŋititchukługich.

Paul-ŋum Uqałha Mumiłịġmigun
12  “Taatnatchimik piqusiqłụŋa Damascus-mun aullalgitchuaŋaa aŋalatchi

saigun suli tillisaigun qaukłiŋisa agaayuliqsit. 13  Umialiik, igliłłamni uvluq
paguqtuami qauma siqiñiġmiñ qaumatluŋniqsuaq qiñiġiga. Puuqtiġaatigut 
taapkualu igliqatitka qaumanġum pakmakŋa. 14 Iluqata katakapta nunamun 
nipi tusaagiga Hebrew-liraaqhuni uqaqtuaq uvaŋnun, ‘Saul, suvaata naglik
saaqtitpiŋa? Ilipnun atniaqsiñaqtutin akiḷḷiḷiuqapŋa atripḷugu natmaksiġvik 
atniaqtitaqtuaq akiḷḷiḷiqsuikami iñumi anautaŋanun.’ 15 Apiqsruġiga, ‘Ataniiq, 
kisuuvich?’ Atanġum nipliutigaaŋa, ‘Jesus-ŋuruŋa nagliksaaqtitaġikkan. 
16 Makittin! Sagviutigikpiñ nalunaiġiaqługu savaktiksraqtaaŋułhiñ uvaŋnun. 
Uqautritqugikpiñ iñuŋnik iḷitchuġikkapnik uvapkun uglupak suli iḷitchuġip
kaġumaakkamnik ilipnun aquagun. 17 Uvaŋa annautigisigikpiñ Jew-ŋuruaniñ 
suli Jew-ŋuŋitchuaniñ tuyuġigupkiñ iliŋitñun. 18  Ilvich aŋmaqsruġisigitin iri
gikkaŋich mumiksillugich taaqtuamiñ qaumaruamun suli tuunġaum saŋ
ŋianiñ taavrumuŋa Agaayyutim saŋŋianun. Tunŋaviñigutiŋ uvamnik natqi
gutigisigitka killuqsautiŋich aasiisuli iḷaliutiniaġlutiŋ Agaayyutim iñuŋiñun 
piksraqtaaġikkaŋiñun.’

Paul-ŋum Quliaqtuałha Savaaġmigun
19 “Umialiik Agrippaa! Taatnaqłuŋa savaaqaqtuŋa tupigiplugu qiñiqti

rrusiaġa pakmakŋa. 20  Quliaqtuaqtuŋa sivulliuplugu Damascus-mi Jeru
salem-miḷu, kiŋuagunsuli iluqaani Judea-mi akunġatniḷu Jew-ŋuŋitchuat. 
Uqautigitka iñupayaat mumiquplugich killuqsautiŋitñiñ Agaayyutmun 
aasiiñ iñuuniagaqsitquplugich simmikkauŋaruatitun. 21 Taamna pisigip
lugu Jew-ŋuruat tigguġlukłuŋa agaayyuvikpaŋmi tuqunniuraġaatŋa. 

22  Uvlupaŋnunaglaan Agaayyutim ikayuqłuŋa qikaqtitkaaŋa uqatlasipḷuŋa 
iluqapsitñun kamanaġniaŋitchuanunlu kamanaqtuanunlu. Tamanna uqa
ġikkaġa atrigigaa uqautigikkaŋata sivuniksriqirit Moses-ŋumlu atuumagisi
ñipḷugu 23  taamna Christ-ŋuruaq nagliksaaqtuksraunipḷugu, suli sivulliuruk
sraupluni aŋitqiksuaniñ tuquŋaruapayaaniñ iḷitchuġipkaġlugulu anniqsuġiaq 
iluqaitñun Jew-ŋuruanunlu Jew-ŋuŋitchuanunlu.”

24  Taatnaiḷipḷugu Paul uqaqman Festus-ŋum nipitusipḷuni nipliutiniġaa, 
“Paul! Ilvich isumaiḷaġuqtutin. Iḷitpauraqsimałiqpich kinnaŋaaġuigaatin.” 
25 Paul-ŋum kiuniġaa, “Kamanaqtuatiin Festus! Uvaŋa isumaiḷaġuŋitchuŋa. 
Uqautiqaqtuŋa iḷumutuupluni ittuamik. 26  Uqautiłhiñaugiga umialiŋmun 
taluqsrautaiġḷuŋa atakkii iḷisimagaa Agaayyutim uqałhagun suli anniqsuqti
migun. Nalupqigiŋitchiga iḷitchuġiłha supayaamik Jesus-kun atakkii iluqani 
atuumaŋitchuq iriġaqtuġuni. 27 Umialiik Agrippaa! Ukpiġivigich sivuniksri
qirit uqautaat? Iḷisimagiga ukpiqsrisilaan tamatkuniŋa.” 28  Tavra Agrippa-m 
nipliutiniġaa Paul, “Ayyai, ukpiqtuaġuqtitqayauraġikma.” 29 Paul-ŋum kiu
niġaa, “Agaayyutmun iŋiqsruqtuŋa ilvich suli atlat naalaqtuat uvaŋnun 
uglupak maliġuaqsiutitquyumaplugich Christ-kun uvaptun, aglaan itna 
kalimñiqsuġayaitchut.”

30  Taatnaanikman Paul umialiglu kavanauraġlu Bernice-lu suli atlallu 
makinniqsut 31 aasii aniłḥiñaqhutiŋ uqaaqsiñiqsut avatmun, “Manna aŋun 
piŋitchuq sumik tuqurrutiksraġmiñik unniiñ isiqsiviŋmi irrutiksraġmiñik.” 
32  Tavra Agrippa-m nipliutiniġaa Festus, “Tamanna aŋun pituiġayaġniqsuaq 
iŋiaqaŋitpan Caesar-muguguni.”

Paul-ŋum Rome-muŋniałha

27 �1 Sivunniuġutauŋanikman tiŋiḷġaqsiġviksraqput Italy-mun qaiññi
ġaich Paul-lu atlat isiqtatlu Julius-mun aŋalataatnun aŋuyyiuqtit 

taggisiqaqtuat aŋuyyiuqtaiñik Augustus-ŋum. 2  Umiaqpaŋmun Adramyt
tium-mikŋaqtuamiñ ikirugut Asia-mun aullałhiñaaġuġniqsuamun. Aristar
chus Macedonia-ġmiu Thessalonica-miñ piqataupmiuq uvaptikni.

3  Uvlutqikman tikitchugut Sidon-mun. Julius-ŋum iłuaqqutiplugu Paul 
iḷannaaŋi tavrani qiñiġiaqtitkai qaitchitquplugulu inuġikkaŋiñik. 4 Tavrakŋa 
aullalgitñapta anuġim paġġaġuutigaatigut. Qikiqtam Cyprus qamanġagun 
tiŋilġaqsiaqsirugut. 5 Siñiqsraqtuallakługik Cilicia-lu Pamphylia-lu tikitchu
gut Myra-mun Lycia-miittuamun. 6  Tavrani Julius paqinniqsuq umiaqpaŋ
mik Alexandria-miñ igliġniaġniqsuamik Italy-mun. Ilaan ikipkalgitkaatigut 
taavrumuŋa. 7 Tiksiuraaqhuta iñugiaktuani uvluni atakkii anuqłiqpaitḷuni. 
Arguġianniuqhuta tikiḷġataqtugut akianun nunaaqqim Cnidus. Nigiqłuum 
igliqtitchumiñaiqmatigut nalġuġuta tiksiaqsirugut qamanġagun qikiqtam 
Crete naŋaqqaaqługu nuvuġaq Salmone-mi. 8  Piyaqniułikun siñiqsraqtuaq
ługu tikiḷġataġikput qamannillautaġvik qaniŋaniittuaq nunaaqqian Lasea-m.

9 Taavrumani nunaaqqimi uvliuqtugut iñugiaktuani. Nuyuaġnaqsisigaati
gut ikaaqsałiksraŋanun taġiuqpaum atakkii ukiaksraqhuni Jew-ŋuruat uvlua 
uisauraaġviat qaaŋianikman. Taatnaqhuni Paul-ŋum alġaqsruġniġai taapkua 
10 itnaqhuni, “Aŋutiit, iḷitchuġigiga aullalgitchupta uvakŋa iglaułiqput navia
naġisipḷugu. Usiavutlu umiaqpaglu unniiñ iḷaŋisa iñuich nuyuaġnaġisiruq 
piyaqqułiksraŋatigun.” 11 Aglaan Julius naalatluŋniqsuq uqaġikkaŋanun 

aquttaanunlu i ñuanunlu umiaqpaum nipliutaaniñ Paul-ŋum. 12  Taamna 
qamannirvik iłuaqnaŋiññiqman umiaqpaum ukiuvigilugu pikpagu iñugiat
luktuat ayakkumaniqsut tavrakŋa tikitchaġukługu Phoenix piyumiñaġumiŋ. 
Taamna qamannirvik Crete-mi sanmiruaq uŋallamullu nigiqpamullu, taa
mamna ukiuvigisukkaat.

Aŋniġuqpaurałiq Taġiumi
13 Tavrani uŋallaaġiksiḷġataġniqman taapkua isumaniqsut sivunniukkaqtiŋ 

atuumasukługu. Kisat nuqinniġaich aasiiñ tiksiaqsipḷutiŋ qikiqtam siñaagaut
laniqtutilaaġmiktigun. 14 Aglaan akuniisuŋaqani anuġiqłuk nigiqpaġniqsuq 
anuqqałłaqhuni qikiqtam tuŋaaniñ. 15 Anuġim akikŋaqmagu umiaqpak paal
guiġñiġaat anuġi sivuniġikkaġmiñun aasii nikaliqhuta tiktaurugut. 16 Apqu
sautilgitñapta mikiruurami qikiqtami Cauda-mik atiligaami qamanniłau
rallaktugut. Aasii sakuugutiqaqhuta ikiniaġikput umiayauraq. 17 Taamna 
umiayauraq ikianilġiñaqman taapkua iñuich akłunaanik nimiqsruaqsigaat 
umiaqpak. Nuyuaqhutiŋ ikkalġiłịksraġmiknun Syrtis-mi tiŋiḷġautaiġñiqsut 
tiktaułiġmikni. 18  Aŋniqpauraq qasullaŋitchuq. Uvlaakuġuqman umiaqpak 
usiiqsaaġaat. 19 Uvlut piŋayuatniasii umiaqpaum suqutnai igitkaqsigaich. 
20 Uvluni iñugiaktuani siqiñiq naagaqaa uvluġiat qiñiŋitchivut aasii aŋniq
pauraq qasullaŋitḷuni. Tavrakŋaasiiñ niġiugaġiŋaiġikput annałiksraqput.

21 Uvvaasiiñ akuni taapkua iñuich niġiŋitmata Paul-ŋum qikaqhuni aŋutit 
sivuġaatnun nipliutigai, “Aŋutiit, naalaġnigupsitŋa ayasuŋaqasi Crete-miñ 
tamanna atuumanayaitchuqsuli, usiavutunniiñ iginnayaitkivut. 22  Aglaan 
pakma iŋiġipsigiñ, qapiqasi! Nallipsiunniiñ tammaiyumiñaitkaa iñuułłi, 
umiaqpak kisimi piyaqquġisiruq. 23  Atakkii marrumani unnuami makitaniq
suq saniqqamni isaġulga Agaayyutim ukpiġikkaġma agaayumaaġvigisuuk
kaġmalu, 24  nipliutipluŋa, ‘Paul, iqsiñak! Tikitchuksraurutin Caesar-mun 
Rome-mi. Piqutigilutin Agaayyutim annautigisigai iñupayaat usiaqsiqsuat 
uumani umiaqpaŋmi.’ 25 Taatnaġusi aŋutiit, nikaliqasi! Ukpiġigiga Agaayyun 
taatnallapiaġisiłḥa uqaġikkaŋatun uvamnun. 26  Aglaan qikiqtat iḷaŋatnun 
tipiniaġaatigut.”

27 A ki miaġuutaiḷaġutaatigun unnuat tiŋitaułłaptikni anuġimiñ Medi
terranean t aġiuŋani, unnuaq qitiqquqman tiŋilġausiqirit iḷimatchaktut 
qalliaqsipḷuta nunamun. 28  Taatnaqhutiŋ kivitchiñiqsut ititilaaġutmik aasii 
iḷitchuġiniġaat imġum ikkagliłha iñuiññaqtun isaŋniqtun. Igliqtaaqtuallak
huta uuktualgitmatruŋ iḷitchuġiniġaat akimiaq isaŋniqtun ititilaanikhuni. 
29 I liŋich aniyatchaŋniqsut umiaqpak ikkalġiññasugalugu iyaġaŋnun. Taat
naqhutiŋ niŋitchiñiqsut sisamanik kitchanik umiaqpaum aquagun aasiiñ 
uvluqsiaqsipḷutiŋ. 30 Tiŋilġausiqirit qimakkumaatchaŋniqsut umiaqpaŋmiñ. 
Nipliŋŋuaqhutiŋ iłuaqsruityaqtuqhutiŋ kitchanik sivuani umiaqpaum aasiiñ 
niŋitchipḷutiŋ umiayauramik imiġmun. 31 Aglaan Paul-ŋum nipliutiniġai 
aŋuyyiuqtit aŋalataatlu itna, “Ukua tiŋilġausiqirit inġitpata ikimatuiñaġutiŋ 
umiaqpaŋmi ilipsi annakkumiñaitchusi.” 32  Taatnaqhutiŋ taapkua aŋuyyiuqtit 
kipputiniġaat umiayauraq aasii tiŋititlugu.

33  U vlu q qauŋuraagaqsipman Paul-ŋum niġitquaqsiñiġai, “Akimia
ġuutaiḷami uvl umi utaqqirusi anuġaiłịksraŋanik niġigaluaqasi sumik. 
34  U vlu pak niġiḷḷaqupiaġipsi. Niġiruksraurusi iñuusugusi pigupsi. Suli 

nalupqinaiqsruutigipsi annakkisiłịksrapsigun.” 35  Taatnaqqaaqługich Paul 
tigusipḷuni qaqqiamik sivulliuplugu iŋiqsruqhuni Agaayyutmun sivuġaatni 
taapkua avguqługu taamna qaqqiaq niġiaqsiñiqsuq. 36  Taapkua iluqaġmiŋ 
piyumatchakhutiŋ niġiaqsipmiñiqsut. 37 Iluqaġmiŋ iñugiaktilaaŋat tavrani 
umiam usiaŋi 276 inniqsut. 38  Iliŋich niġisuiġataanikamiŋ umiaqpak usiiq
saagaqsiñiġaat igitlugu mukkaaksraq taġiumun.

Umiaqpaiyałhat
39 Uvluq qaupman tiŋilġausiqirit iḷisaġitḷaiññiġaat nunam siñaa. Aglaan 

qamannirviksramik tautuŋniqsut. Iliŋich sivunniġñiqsut taiñuŋa siñiqłisi
tchaġukługu umiaqpak piyumiñaġumitruŋ ikkalġisillugu nunamun. 40 Taat
naqhutiŋ kitchat akłunaaŋich kipluġniġaich tasamuŋa unikługich kitchat 
taġiumun suli akłunaaŋik aquutmiŋ qiḷġutaiqłụgik. Kiŋuagun sivuġutriŋ 
tiŋilġautaq nuqitlugu anuġimun tiŋitquplugu umiaqpak sivukkiqsinniġaat 
nunamun. 41 Aglaan umiaqpak ikkalġiññiqsuq. Sivua aulayakkumiñaiqsipiaq
huni aasiiñ aqua piiyaqtaaqsiñiġaa qaim tutqataġvigiplugu. 42  Aŋuyyiuqtit 
tuqqutchuaqsiḷgiññiġaich isiqtapayaat nalliat-samna puuvraġuni nunamun 
aullaunasugalugich. 43 Aglaan Julius-ŋum anniġiplugu Paul taatnasiġaquŋiñ
ñiġai. Tiliłḥiñaġniġai iñuich puuvratlaruat misigaġlugich tulaktiqataquplu
gich nunamun. 44 Unniiñ puktaġusiqsuġlugich umiaqpaviñiġmik nunniaqup
lugich. Tavra iluqata annaktugut nunamun.

Malta-mi Qikiqtamiiłhat

28 �1 Annaanigataqapta iḷitchuġigikput taamna qikiqtaq atiqałha Malta-
mik. 2  Malta-ġmiut iłuaqqutiaqsigaatigut tukkuġiksitluta. Uvvaasiiñ 

sialuguqhuni alappaaġuqman taapkua ikniqsuutigaatigut quyalipḷuta. 3  Paul 
qirriqsuisaqmiuġlu ikniġmun. Nimiġiaq sagviġñiqsuq, uunaŋan ikniġum 
iqiiqsitlugu aasiiñ argaiñun nipitiqhuni. 4  Taapkua qikiqtam iñuiñ qiñiqa
mitruŋ nimiġiaq niviŋaruaq Paul-ŋum argaiñi uqaaqsiñiqsut avatmun itna, 
“Una aŋun iḷumun iñuaqtuqtauniqsuq. Annakkaluaqhuni taġiumiñ pakma
pak tuquruksrauniqsuq savvaqłuutmigun.” 5 Aglaan Paul-ŋum ipsuktiġniġaa 
taamna nimiġiaq ikniġmun piyaqqusiallasuŋaqani. 6  Taapkua qikiqtaġmiut 
niġiugiaqsiñiġaat puviłiksraŋa naagaqaa tavrauvaa tuquliłiksraŋa Paul-ŋum. 
Takiruami qiñiŋitñamiŋ sumik atlayuaġnaqtuamik Paul-mi isummiġitqiŋñiq
sut itnaqhutiŋ, “Ilaa agaayyutauvaluŋniqsuq.”

7 Qaniŋani tulagvipta qikiqtam qaukłiġikkaŋa atilik Publius-mik nunau
tiqaġniqsuq. Taavruma iñuum iłuaqqutipluta tukkuqaqtitkaatigut piŋasuni 
uvluni. 8  Publius-ŋum aapaŋa atniġñaqniqsuq uunaqłukhuni suli itiktaliqhuni 
auvyuliŋmik. Paul-ŋum utlaŋniġaa qiñiġiaqługu aasii agaayupluni patikługu 
argaŋmiñik mamititlugu. 9 Paul mamititchipman taavrumiŋa qikiqtam iñuiñ 
tavruŋautiaqsiñiġaich atniġñaqtuapayaaŋi aasiiñ Paul-ŋum iłuaqsipkaqługich 
iluqaitñik. 10 Iñugiaktuanik aatchuutinik qaitchigaatigut suli aullałhiñaaġu
qapta umiaqpak usiḷḷiġñiġaat inuġikkaptiknik iglaugupta.

Malta-miñ Rome-mułhat
11  Piŋasuni tatqiñi tavrani itqaaqhuta aullalgitchugut umiaqpa

kun atiqaġniqsuakun Malġiŋñik Agaayyutiŋŋuanik. Taamna umiaqpak 

	 229� Acts 27​, ​28



Alexandria-ġmiutaq ukiuniqsuaq taavrumani qikiqtami. 12  Aullaanikapta 
tikitchugut nunaaqqianun Syracuse-ŋum tavraniasiiñ nayuutipluta piŋasuni 
uvluni. 13  Aullalgitñapta tikitchugut nunaaqqianun Rhegium-ŋum. Uvlutqik
man uŋallamiñ anuqłiġuġniqsuq. Tikitkikput malġuŋni uvluni nunaaqqia 
Puteoli-m. 14  Taavrumani nunaaqqimi paqitchirugut iḷaŋitñik ukpiqtuanik 
aasii aiyugaaġaatigut nayuquplutiŋ akunniqsaami, aasiiñ tavrakŋa aullal
gitḷuta Rome-mun nunakun. 15  Taamapkua ukpiqtuat Rome-mi tusaaniqsut 
tikiññipḷuta. Aullaġniqsut paaġiaqhuta nunaaqqimun atiqaqtuamun Nullaġ
vianik Appius-ŋum aasii iḷaŋisasuli nunaaqqimun atiqaqtuamun Piŋasu
nik Tukkumaviŋñik. Paul-ŋum qiñiqamigich taapkua ukpiqtuat Agaayyun 
quyagaa qapiŋaipsaaqhuni.

Paul-ŋum Rome-miiłha
16 Tikitñapta Rome-mun iniqaqtitkaat iŋmigun aŋuyyiuqtimik munaqsriḷiq

ługu. 17 Aquagun piŋasut uvlut Paul-ŋum Jew-ŋuruat qaukłiŋisa tavrani aiyu
gaaġniġai katimaqatigisukługich. Iliŋich katianikmata nipliutiniġai, “Aniqa
tiumaaŋ, uvaŋa piŋitkaluaqtitluŋa qanutchimik akikŋaġlugich iñugikkavut 
naagaqaa maliġuaqtaksraŋat sivulliapta qaisauruaq uvaptiknun tigurauruŋa 
Jerusalem-mi Rome-ŋum kavanaŋanun qaisaupluŋa. 18  Rome-maġmiut kava
naŋata [Felix-ŋum] apiqsruqtaġaluaġaatŋa, anipkaġluŋa piḷitchukłuŋa iḷi
tchuġiŋitñamitruŋ sumik tuqurrutiksramnik. 19 Aglaan Jew-ŋuruat akiḷḷiḷiu
tipmata anipkaquŋitḷuŋa, nunuripḷuŋa naŋaġviiqama iŋiaġigiga Caesar-mun 
atanniqupluŋa, piitkaluaqłuŋa qanutchimik akikŋautiksramnik iḷagikkam
nun. 20 Taatnaqłuŋa iŋiaġigiga qiñiġukhusi uqaqatigisukhusi, atakkii ukpi
ġigiga niġiugaġikkaŋat taimña Israel-aaġmiut Christ tikiumaaniłha aasii 
taamna pisigiplugu pituutaqaqtuŋa.” 21 Taapkua Jew-ŋuruat kiuniġaat, “Akuq
tuiŋitchugutsuli aglaŋnik ilipkun Judea-miñ unniiñ aniqatiuvut tikiutriŋi
tchut tusaayugaaġiitchuanik ilipkun taamakŋa. 22  Aglaan isummatitin tusaa
yumagivut. Iḷisimagikput nanipayaaq iñuich akikŋautiqałhat tamatkuniŋa 
ukpiqsripḷutiŋ iliptun tikiumaaniłhanik Anniqsuqtim.”

23  Tavrani nalunaiqsiñiqsut kattutitqiłịksraŋanik Paul-ŋum, aasiiñ taimña 
uvluq tikiumapman iñugiaktuat utlautiniqsut Paul-ŋum inaanun. Uvlaaŋaniñ 
unnugataqtitlugu ilaan kaŋiqsipkaġniġai Agaayyutim aŋaayuqautaanik. Ilaan 
maliksuktinniaġniġai Jesus-mik itqaaqtuutiplugich iluqatik maliġutaksraŋa 
Moses-ŋum suli sivuniksriqirit aglaaŋitñik. 24  Taatnałhani iḷaŋich iñuich 
ukpiqsriḷiġñiqsut uqaġikkaŋigun, iḷaŋiḷḷi iñuich arguaqtuġniqsut. 25 Taapkua 
katimaruat qasuġniqsut atinġiqhutiŋ iŋmiknun Paul-ŋum uqaġianikmauŋ 
una, “Ipqitchuaq Irrusiq nalaunniqsuq uqaqami sivulliapsitñun sivuniksriqi
rikun Isaiah-kun itna,
	 26	‘Aullaġutin uqautityakkich taamapkua iñuich:

Tusaagaluaġupsi kaŋiqsiyumiñaitchusi
suli qiñiġumaaġaluaġupsi iḷitchuqsriyumiñaitchusi.

	 27	Atakkii makua iñuich uummatiŋich pitchiġiiḷiġñiqsut,
tusaasunġitḷutiŋ supayaamik iritiŋlu siquplugich.

Utitqiñġitchut Agaayyutmun mamitiłiksraġmiknun
atakkii qiñitlaitḷutiŋlu tusaatlaitŋutiŋlu kaŋiqsitḷaitḷutiŋlu,
Agaayyun uqaqtuq.’ ”�  Isaiah 6:9‑10

28  Suli Paul-ŋum uqapsaaġniġai, “Iḷitchuġiraksraġigiksi Agaayyutim tusaa
yugaallautaŋa tuyuułha Jew-ŋuŋitchuanun. Taipkuataimma tusaagisigaat.” 
29 [Paul taatnaqman Jew-ŋuruat aniñiqsut uqavaaqhutiŋ iŋmiknun atqunaq.]

30  Paul iñuuniaġniqsuq tavrani Rome-mi malġuŋni ukiuŋni, iniqaqhuni 
iŋmigun inilġusiqsuqługu, paġlaplugich iluqaisa qiñiġiaqtaqtini. 31 Quliaq
tuaġviginiġai Agaayyutim aŋaayuqautaagun suli Atanġuruakun Jesus-kun, 
iḷisautiplugich taluqsrautaiqhuni uqaqsaiḷiraqtaitḷuniḷu. 

1 �1 Paul-miñ savaktaaniñ Christ Jesus-ŋum. Agaayyutim piksraqtaaġi
gaaŋa quliaqtuaġitquplugu tusraayugaallautaq 2  akiqsruutigikkaŋa 

iŋiḷġaan sivuniksriqirimigun. Taamna akiqsruun aglausimaruq ipqitchuani 
makpiġaaŋani. 3  Tusraayugaallautaq uqaqtuq Agaayyutim iġñiŋagun, Jesus 
Christ-kun atannaptigun. Piqutigiplugu iñukmiqnisaułha aniruq kiñuviaġip
lugu David-ŋum, 4 aasiiñ piqutigiplugu agaayyutmiqnisaułhalu. Agaayyutim 
aŋipkaqmagu ilaan tuqułhaniñ uqautiniġai iñupayaat nalupqinaiłịkun Jesus 
Iġñiġiñipḷugu suli qaitchiñipḷugu saŋŋiñi ilaanun. 5  Uumuuna Christ-kun 
Agaayyutim iłuaqqutigaaŋa piksraqtaaġipluŋa uqqiraqtautqupluŋa sivulli
quplugich iñuich iluqaani nunami ukpiqsriłịksraŋatnun suli tupiksriłịksra
ŋatnun. Taamna savaaġigiga Christ-mun. 6 Ilipsi ittuani Rome-mi tuqłukkaup
miusri pigitquplusri Jesus Christ-mun. 7 Aglaktuŋa uumiŋa tuyuqsriugamik 
iluqapsitñun Rome-mi ittuanun. Agaayyutim piqpagiplusri tuqłukkaġigaasri 
ipqiḷḷusri iñugisrukhusri. Agaayyutimtuq Aapapta suli atannapta Jesus Christ 
qiñiqtillaŋniaġlisi iłuaqqutriłịġmiñik suli qaitchiḷusri qiñuiññamik.

Quyałiq
8  Sivulliuplugu quyyatigigiga Agaayyutiga Jesus Christ-kun pisigiplusri. 

Iñuich nanipayaaq nunami uqaġigaat kamanaqtuaq ukpiqsriłịqsi. Taatnaqługu 
quyagiga Agaayyun. 9 Agaayyun savautigiga iluqaaniñ uummatimniñ uqautigi
kapku tusraayugaallautaq iġñiŋagun. Agaayyun iḷisimaruq taiyułiġa ilipsitñik 
agaayupayaaqama. 10 Agaayuruŋa tikiḷḷaŋniaġukłuŋa ilipsitñun. Atuummigi
siruq Agaayyutim pitqukpaŋa. 11 Qiñiġullapiaġipsi qaitchisukhusri irrutchim 
aatchuutaanik saŋŋiksritquplusri. 12  Itnaami, ikayuutiruksraurugut avatmun 
ukpiqsriłịkun pigikkaptigun. Ukpiqsriłłạpsi ikayuġisigaaŋa suli ukpiqsriłịġma 
ikayuġisipmigaasri. 13  Aniqatiumaaŋ, iḷisimatqugipsi uumiŋa. Iñugiaktuami 
aggiġumagaluaġaqtuŋa ilipsitñun quliaqtuaġukłuŋa, qiñitlasiḷuŋa ukpiqsri
ruanik sayyiqsilaaqtuanik suli killiqirauruanik annautrauruanik atriḷugu sura
ġałiġa atlani nunani, aglaan piñġitchaqtuŋa. 14 Savautiraksraġigitka iluqaisa 
iñuich, iḷisimaruatlu naluruatlu, puqiksuatlu puqiitchuatlu. 15  Taatnaqłuŋa 
quliaqtuaġisrullapiaġiga tusraayugaallautaq ilipsitñun ittuanun Rome-mi.

Tusraayugaallautaq Saŋŋiqaqtuq
16  Nalupqisruutiginġiḷḷapiaġiga tusraayugaallautaq atakkii saŋŋigi

gaa Agaayyutim. Taavrumuuna saŋŋikun ilaan anniqsuġaa kisupayaaq 

ukpiqsriruaq [Christ-mik], sivulliuplugich Jew-ŋuruat sulipsuuq Jew-ŋunġi
tchuat. 17 Taavruma tusraayugaallautam sagviġñiġaa Agaayyutim nalaunŋa
sripchaiłḥa iñuŋnik iŋmiñi. Agaayyutim nalaunŋasripchaiłḥa iñuŋnik aullaġ
niiruq suli isrukłitchaaqhuni ukpiqsriłịkun, aglausimaruatun Agaayyutim 
makpiġaaŋiñi, “Iñuk nalaunŋasripkakkauruaq ukpiqsriłịġmigun iñuugisiruq.”

Iluqatiŋ Iñuich Killuliqiraurut
18  Agaayyutim sagviġñiġaa qiḷaŋmiñ qanuq ilaan anasriñŋuqsaiñiałha ilu

qaanik pigiitchuanik suli nalaunŋaitchuanik iñuich atukkaŋatnik. Iriġaat iḷu
mutuuruaq pigiiḷiqiłiġmiktigun. 19 Tamanna iḷisimanaqtuaq Agaayyutikun 
nalunaitkaluaqtuq iñuŋnun takku Agaayyutim iḷitchuġipkaġniġaa iliŋitñun. 
20 Taimakŋaqaŋa Agaayyutim iñiġaluaqtitnagich supayaat iñuich kaŋiqsiḷgugaat 
Agaayyutim agaayyutaułha suli qiñitlaplugu saŋŋiqaqtilaaŋa kamanaqtuamik 
isruiḷaamik. Taatnaqhutiŋ iñuich patchisiksraitchut. 21 Iḷisimagaluaqługu Agaa
yyun kamaginġitchaat unniiñ quyanġitchaat. Isrumałhat atuġumiñaiqsuq suli 
isrumaŋich kaŋiqsitḷaiqhutiŋ taaqsisiniġai. 22  Uqavigaaqhutiŋ isrumatunipḷutiŋ 
isrumatunġipiaqtut. 23 Suksraaġaat kamanałha Agaayyutim tuquyumiñaitchuam, 
aasriiñ simmiḷiutigaat taamna kamanałiq putqataqhutiŋ atriñun qiññaliŋnun 
tuquyumiñaqtuatun iñuktun tiŋmiuratunlu niġrutitunlu nimiġiatunlu.⁠ 24 Taamna 
pisigiplugu, Agaayyutim pilitkai iñuich killiqisułhatnun. Iliŋich killuqsaqtaurut 
malikługich pigiitchuat kipiġniuġutitiŋ aasriiñ atugaġiplugich timigikkatiŋ kan
ŋunaqtuakun avatmun. 25 Simmiḷiutigaat Agaayyutim iḷumutuułha sagluuqtua
mun suli putqataġvigiplugich savautiplugiḷḷu sut iñuich iñiqtaŋich. Aglaan putqa
taġviginġiġaat savautilugu Agaayyun iñiqsiruaq supayaanik, taamna Agaayyun 
quyagiraksraġaluaqtiŋ qaŋavak. Taatnatuq. 26 Taatnaqługich Agaayyutim iñuich 
pilitkai kanŋunaqtuakun kimmutaatnun. Aġnat simmiḷiutiplugu iḷaqatigiiłịq 
sayuŋałiġmun atugaġiplugich timitiŋ atlanun aġnanun. 27 Taatnatun aŋutit nut
qautiplugu iḷaqatiqałiq aġnamik aglaan piqaġuŋniqsut atlanik aŋutinik. Aŋutit 
kanŋunaqtuakun sayuŋaqatiniktut atlanik aŋutinik, aasriiñ timigikkaġmiktigun 
akuqtuipmiñiqsut nalaullugu anasriñŋuqsautmik tamarrumuuna nalaunŋaitchua
kun savaaġmiktigun. 28 Iñuich pigisrunġiqmatruŋ iḷumutun iḷitchuqsriłịksraq 
Agaayyutmik, Agaayyutim pilitkai qaayuġnaqtuamun isrummatmun. Taatnaq
hutiŋ pigiiḷiqisruktut atuqtaksraġinġisaġmiknik. 29 Imaukkaqsiñiqsut qanusripa
yaamik nalaunŋaitchuamik, pigiiḷiqiłiġmiglu, kaviuġutiłiġmiglu suli uumiksriłịġ
miglu, piqaġułiġmiglu, iñuaqtułiġmiglu, aŋuyałiġmiglu, sagluuqtuałiġmiglu, suli 
isrummatinikhutiŋ pigiitchuakun avatmun. 30 Saŋurrutiniqsut nipliaplutiŋ pigii
tchuanik atlatigun, uumigiliutiplugu Agaayyun, arguaŋaplutiŋ, kamanaġasrugip
lutiŋ suli uqavikhutiŋ iŋmiktigun, pakikhutiŋ savaaqałiksraġmiktigun pigiitchua
mik, tupiksriñġiqhutiŋ aŋayuqaamiknik, 31 kaŋiqsiḷguitḷutiŋ, tuniqsimatlaitḷutiŋ, 
iłuaqqutriñġiqhutiŋ unniiñ nagliksriñġiqhutiŋ atlanik iñuŋnik. 32  Agaayyutim 
nipliutiginiġaa taatnatchich iñuich tuquruksraunipḷugich. Iñuich taamna iḷisima
galuaġaat aglaan sivutmuutiniġaat pigiiḷiqiłiq, sulipsuuq aŋiġniqsut nalaunnipḷu
gich tamatkua pigiiḷiqiruat taatnatchisigun.

Agaayyutim Atanniqsuiłḥa

2 �1 Tavrali ilvich, kisuugaluaġuvich, patchisiksraitchutin, atanniqsuqtau
ruatiin. Taatnamik atanniqsuqapkich atlat iñuich tuqqutaksraġuqtutin 

ilipnik, takku killiqipmiutin taipkunatitun. 2  Agaayyutim atanniġñiaġai ilu
qaŋich killiqiruat, aasriiñ iḷisimagikput Agaayyutim atanniutaan nalaunŋa
łha. 3 Patchisigiraġigisri killuliqiruat savaaqaġaluaŋŋapsi nalaunŋaitchuamik. 
Isrumavisi annakkisiñipḷusri atanniutaaniñ Agaayyutim? 4 Agaayyutim iłuaq
qutikkaŋasri suli anuqsrutiplusri, ilaan taqqigaluaġaasri simmiquplugu iñuu
niałiqsi aglaan suksraġinġitchiksi uuktuġnaġumiñaitchuaq iłuaqqutriłḥa. 
Kaŋiqsiñġitpalukkiksi, Agaayyutim iłuaqqutigaasri simmiquplugich uumma
tigikkasri suli mumiquplusri iñuuniałłapsitniñ. 5 Aglaan uummatisi siqquqtut 
iyaġaqtun suli tiggaŋarusri mumigunġitḷusri. Taatnaqapsi anasriñŋuqsau
sriaksraqsi agliḷaaġiksi taivrumani uvlumi Agaayyutim sagviqpagu qinnautni 
suli atanniqsuġniaqpagich iñupayaat nalaunŋałiġmigun. 6  Agaayyutim aki
ḷiġisigaa iñupayaaq savaaŋigun iñuuniałhani. 7 Iḷaŋich iñuich savaaqaqtuat 
nakuuruanik anuqsrułikun piññaguktut kamanautaanik kamakkutmiglu suli 
tuquyumiñaiłịġmik. Agaayyutim qaitchigisigai isruitchuamik iñuułiġmik. 
8  Aglaan atlat iñuich iŋmiguaqtut ayakługu maliġutchiłịksraqtiŋ iḷumutuu
ruamik. Taatnaqamiŋ malikkaat nalaunŋaitchuaq, aasriiñ Agaayyutim ana
sriñŋuqsaġisigai qinnautmigun. 9 Ilaan sakiqniuqtitkisigai nagliksaaqtillugich 
pigiiḷiqiruat, Jew-ŋuŋŋaisa Jew-ŋunġiñŋaisalu. 10 Aglaan Agaayyutim qaitchi
gisigai kamanautmiglu, kamakkutmiglu suli qiñuiññamik tamatkua savaa
qaqtuat nakuuruamik, Jew-ŋuruanun sivulliulugu Jew-ŋunġitchuanunlu. 
11 Uvvatakku Agaayyutim atanniqsuġisigai iñuich atisriḷugich.

12  Iñuich maliġutaksraqaqtuat Agaayyutim qaisaŋanik Moses-mun suli 
iñuich taavrumiŋa maliġutaksraqanġitchuat iluqatiŋ atirut killuqsaqamiŋ. 
Tamatkua maliġutaksraqanġitchuat killiqirauplutiŋ piyaqquġniaqtut. Taatna
tuntuuq, tamatkua maliġutaksraqaqtuat killiqirauplutiŋ atanniqsuikkauniaq
tut taavrumuuna maliġutaksrakun. 13  Agaayyutim iñuich nalaunŋasripchan
ġanġitchai tusraakamitruŋ maliġutaksraq tupigigaluaġnagu. Agaayyutim 
nalaunŋasripchaġaġigai iŋmiñi kisianik tupiksripmata maliġutaksram nip
liutaanik. 14  Jew-ŋunġitchuat piqanġitchuat Agaayyutim maliġutaksraiñik 
tupigipmatruŋ tillisaa maliġutaksram nalupqinaiyaġaa maliġutaksraqałhat 
isrummatmikn i. Taamna iḷumutuuruq maliġutaksraqanġitchaluaqhutiŋ 
aglausimaruamik. 15 Qiñiqtitaġipmigaat kaŋiqsisilaaqtiŋ maliġutaksram tilli
saanik iḷitchuġipkairuamik qauġrimmaaġiutillautaġmikni nalaunŋaruamik 
nalaunŋaitchuamiglu. Iḷaatni isrummataata patchitchiġaġigaich suli iḷaatni 
iḷisimaraqtut patchisaunġiññipḷutiŋ. 16 Iluqatiŋ nalunaqtuaŋich iñuich sagvik
kauniaqtut taivrumani uvlumi Agaayyutim atanniqsuaqsikpagich iñupayaat 
Christ Jesus-kun. Taapkua iḷagigaich tusraayugallautam quliaqtuaġikkaġma.

Jew-ŋuruatlu Maliġutaksraġlu
17 Qanuġmi ilvich? Ilvich Jew-ŋuniraqtutin, tunŋaplutin maliġutaksramun 

Moses-ŋum aglagikkaŋa suli uqavikhutin qaninnipḷutin Agaayyutmi 18 suli iḷi
simanipḷugu Agaayyutim pisułha suli iḷitchuġinipḷugu nakuuniqsrauruaq takku 
iḷisaqsimaplutin maliġutaksramik. 19 Nalupqisunġipiaqtusri sivulliqsiksrau
nipḷusri qiñitlaitchuani suli qaumaksraunipḷusri tamatkunani ittuani taaġmi. 
20 Isrumaraqtutin alġaqsrułhiñauplugich kinnaŋaruat iñuich suli iḷisautilugich 
tamatkua naluruat. Taatnaqhusri, piqaqapsi maliġutaksramik, isrumaraq
tusri iḷisimanipḷugu supayaaq suli piqaġnipḷusri iluqaanik iḷumutuuruamik. 

21 Iḷisautriraqtusri atlanik iñuŋnik. Suvaatami iḷisautriñġitpisi ilipsitñik? Uqau
tiraġigisi atlat tigliktuqunġitḷugich. Suvaatami tigligaqpisi? 22 Nipliġaqtusri atlat 
sayuŋatqunġitḷugich, aglaan ilipsi atugaqpisi taatnatun? Ilipsi uumiksripḷusri 
aanġuanik, aglaan tigligaqpisi agaayyuviŋitñiñ? 23 Uqavikkaluaqtusri piqaġnip
ḷusri Agaayyutim maliġutaksraŋanik, aglaan kamagitlaitchiksi Agaayyun navi
kapsiuŋ maliġutaksraŋa. 24 Aglausimaruq Agaayyutim makpiġaaŋiñi itna, “Jew-
ŋunġitchuat uqamaqłuutigigaat Agaayyutim atqa pisigiplusri Jew-ŋuruasri.”

25 Jew-ŋuruani nalunaitmiutchiqsimałipsi ikayuutigigaasri tupigigupsiuŋ Agaa
yyutim maliġutaksraŋa. Aglaan tupiginġitchupsiuŋ Agaayyutim maliġutaksraŋa 
atriŋurusri Jew-ŋunġitchuatun, iñuktitun nalunaitmiutchiqsimaitchuatitun. 26 Jew-
ŋunġitchuat nalunaitmiutchiqsimaitchuat atuigumiŋ maliġutaksram atuqukka
ŋanik atriŋurut iñuktitun nalunaitmiutchiqsimaruatitun. 27 Taatnamik iñuich 
nalunaitmiutchiqsimaiḷaat timimiktigun aglaan tupiksriruat maliġutaksramik 
patchisiqutiniaġaasri killiqiraunipḷusri nalunaitmiutchiqsimaruani. Ilipsi Jew-
ŋuruani piqaġaluaqtusri aglausimaruamik maliġutaksramik aglaan navguġaġigaa
sri. 28 Iñuk Jew-ŋunġitchuq pisigiplugu nalunaitmiutaqałha timimigun. Iñuk ani
makami Jew-ŋupluni suli maliłhiñaqami Jew-ŋuruat piḷġusriŋitñik iḷagitlaitchaa 
Agaayyutim iñuksraqtaaġmiñun. 29 Aglaan iñuk Jew-ŋupiaqtuq kamaksritḷaturuaq 
Agaayyutmik ataramik. Jew-ŋupiaqtuaq iñuuruq nalaunŋaruakun sivuġaani Agaa
yyutim. Taatnasriq iñuk nalunaitmiutaqaġniqsuq uummatmiñi savaaġikkaŋagun 
Ipqitchuam Irrutchim. Aglausimaruaq maliġutaksraq savalguitchuq taatnatchimik. 
Taatnasriq iñuk quyyasriusriaqaġisiruq Agaayyutmiñ, iñunġiḷaaniñ.

3 �1 Jew-ŋuruatmi piqaġniqpat sumik atlat iñuich piginġisaŋatnik? Anniq
suġiaqaqpat nalunaitmiutchiłịġmiktigun? 2  Aa, Jew-ŋuruat atqunaq 

piqaqtut. Sivulliġmi, Agaayyutim qaitchiñiġai Jew-ŋuruat uqałiġmiñik 
Moses-kun. 3  Iḷumutuuruq iḷaŋich Jew-ŋuruat tuniqsimanġiłḥat Agaayyut
mun. Jew-ŋuruat tuniqsimaiłḥata nutqaqtitkisivauŋ Agaayyutim tuniqsima
łha? 4 Qaŋaa! Agaayyun sagluyumiñaitchuq iñupayaat ukpiqnanġitchaluaq
titlugich. Aglausimaruq Agaayyutim Makpiġaaŋani,

“Agaayyuun, nalaunŋasuurutinli uqałiġikkapkun.
Akimayumuutinli iñuichunniiñ uqaġaluaqmata 

nalaunŋaŋiññipḷutin.”�  Psalm 51:4
5  Iḷaŋich iñuich killukun uqaġuurut itna, Uvagut killuqsaġupta qiñiq

tinniaġivut iñuich Agaayyutim nalaunŋałhanik, uqaqhutiŋ killiqiruni 
nakuunipḷugu. Tarrasuli, uqaġiniaqpisiuŋ Agaayyun nalaunŋanġiññiḷugu 
anasriñŋuqsaqamisigut pisigilugich killuqsautisi? 6 Qaŋaa! Agaayyun nalaun
ŋanġiññiqpan, qanuqhuni atanniqsułhiñauvagich nunam iñui? 7 Killiqiłiġma 
sagviqpagu Agaayyutim nalaunŋałha suli nanġaqtillugu, suvaatami atan
nikkauniqpik liilaa uvaŋa killuliqiruaq? 8  Taamna iḷumutuuniqpan, Killuli
qita iñuŋnun nanġapsaaqulugu Agaayyun. Iḷisautrinġitchuŋa taatnatchiñik 
saglunik, aglaan iḷaŋisa iñuich pasiraġigaatigut iḷisautriñipḷuta taatnatchiñik. 
Agaayyutimli nalaunŋaruakun anasriñŋuqsaġniaġai tamatkua iñuich.

Iluqatiŋ Iñuich Nalaunŋaruaŋitchuaq
9 Taatnaqhuta uvagut iłuatlukpisa Jew-ŋunġitchuaniñ? Qaŋaa! Uqaanik

tugut iñupayaat Jew-ŋugaluaġumiŋ Jew-ŋunġitchaluaġumiŋ aŋalatiqałhat 
killuqsautmun. 10 Agaayyutim Makpiġaaŋani aglausimaruq,

“Iñuitchuq nalaunŋaruamik, atautchimikunniiñ nunam iñupayaaŋani.
	 11	Iñuitchuq atautchimikunniiñ kaŋiqsimaruamik.

Iñuitchuq pakkiaqaqtuamik Agaayyutmik.
	 12	Iluqatiŋ tunutkaat Agaayyun,

iluqatiŋ tammaqhutiŋ killuqsautmi.
Nalliat savaaqanġitchuq nakuuruamik,

atautchimikunniiñ.�  Psalm 14:1‑3; 53:1‑3; Ecclesiastes 7:20
	 13	Iggiaŋich atriqaqtut aŋmaruanik iḷuviġnik.

Atuġaat uqatiŋ uqaqhutiŋ sagluuqtuanik,�  Psalm 5:9
uqałhiŋich atriqaqhutiŋ nimiġiam tuqunaŋatun,�  Psalm 140:3

	 14	qaniŋich immaukkaqhutiŋ uqapiḷuutinik uqamaqłuutiniglu,
�  Psalm 10:7

	 15	ataramik tuqqutchiłḥiñaaŋuplutiŋ iñuŋnik,
	 16	napmun aullaqamiŋ piyaqquiñiaqhutiŋ iñuŋnik

suli sakiqniuqtitchipḷutiŋ.
	 17	Iḷitchuġinġitchaat qanuq iñuuniałiksraqtiŋ qiñuiññakun.�  Isaiah 59:7‑8
	 18	Piitchuq taluqsriłịġmik Agaayyutmik iluqaŋitñi.”�  Psalm 36:1

19 Pakmapak iḷisimagivut una, Agaayyutim maliġutaksraŋa qaisaŋa Moses-
mun aŋalatchiruq iñuŋnik aatchuusriaqaqtuanik taavrumiŋa maliġutaksra
mik. Tarra kiñapayaaq patchisiksraqaġumiñaitchuq tupiginġiłịġmigun mali
ġutaksramik, ilipsiunniiñ. Aa, Agaayyutim patchisiqutigisigaa iñupayaaq 
nunami atanniġḷugu. 20  Taatnamik kiñaunniiñ nalaunŋasriyumiñaitchuq 
Agaayyutmi maliġutchiłḥiñałiġmigun maliġutaksram atuqukkaŋanik, atakkii 
maliġutaksram qiñiqtiłhiñaġaġigaatigut qanutun killuqsaqtilaaptiknik.

Qanuq Agaayyutmun Iñuich Nalaunŋasripchałhat
21 Aglaan pakma Agaayyutim sagviġñiġaa qanuq iñuich nalaunŋasripkaq

tilaaŋa iŋmiñi, piqutigiŋaiġḷugu maliġutaksraq. Agaayyutim uqautigigaa 
iŋiḷġaanimma aglausimaruakun maliġutaksrakun suli sivuniksriqiritigun. 
22  Agaayyutim iñuich nalaunŋasripkaġniġai iŋmiñi ukpiqsriłḥatigun Jesus 
Christ-mik. Taamna iḷumutuuruq iluqaitñi tunŋaviqaqtuani Jesus Christ-mik 
kisianik. Iluqatiŋ iñuich atirut: 23  atakkii iñupayaat killuqsaġniqsut, aasriiñ 
ayuqługu Agaayyutim kamanautaa. 24 Aglaan Agaayyutim iñuich nalaunŋa
sripchaġaġigai iŋmiñi iłuaqqutriłịġmigun aatchuutauplugu. Nalaunŋasrip
chaġai Jesus Christ-kun tasuqamigich killuqsautmiñ. 25  Tarra Agaayyutim 
qaitchaa iġñiñi tuqqutquplugu aasriiñ maqipkaqługu auŋa akiḷiqsaqługich 
killuqsautipayaaŋich iluqaisa ukpiqsriruat. Taamna piñiġaa qiñiqtitchukługu 
nalaunŋaruałłi natqigutriłịġmigun killuqsautipayaanik, taputiplugich killuq
sautiŋitñik iñuich iñuuruat iŋiḷġaan Christ tuquŋaiñŋaan. Agaayyutim anuq
srupluni anasriñŋuqsanġitchai pisigiplugich killuqsautiŋich. 26 Taavrumuuna 
Agaayyutim sagviġñiġaa pakmapak nalaunŋatilaani suli nalaunŋasripchai
silaani iñupayaanik ukpiqsriruanik Jesus-mik.

27 Taatniinniqman, uqavigaaġutiksraipiaqtugut. Suvaata? Takku nalaun
ŋasriyumiñaitchugut Agaayyutmi tupigiguptigu maliġutaksraŋa, aglaan 
nalaunŋasriraqtugut ilaani ukpiġiguptigu Christ. Ukpiqsriłḥum nutqaqtitkaa 
iluqaan uqaviłịq. 28  Takku iḷisimarugut iñuk nalaunŋasripchakkautilaaŋanik 
Agaayyutmi ukpiqsriłịkun Jesus Christ-mun, maliġutchiłịqmiguunġitchuaq 

maliġutaksramik. 29 Uvva Agaayyun Jew-ŋuruat kisimiŋ Agaayyutigivatruŋ? 
Agaayyutiginġitmivatruŋ Jew-ŋunġitchuat? Iḷumun ilaa Agaayyutigipmigaat 
Jew-ŋunġitchuat. 30 Agaayyutiqałhiñaqtuq atautchimik. Agaayyutim iñupa
yaat nalaunŋasripkaġisigai ilaani pisigilugu ukpiqsriłḥat, Jew-ŋuruat nalu
naitmiutchipḷutiŋ suli Jew-ŋunġitchuat nalunaitmiutchiñġitḷutiŋ. 31 Uvvami 
suksraunġiġñiaqpisigu maliġutaksraŋa Agaayyutim malikkaptigu ukpiqsri
łịkuaġiaq? Qaŋaa! Ukpiqsriłḥum iḷumun atuumapkaqtaġaa maliġutaksram 
atuqukkaŋa.

Abraham-ŋum Atrikusrautaułha

4 �1 Abraham, sivulliuruaq Jew-ŋuruapayaanun, urrakusrautigilakput 
iñuŋmun ukpiqsriłịġmigun nalaunŋasripkakkauruamun Agaayyutmi. 

2  Nalaunŋasripkaġniġumi Agaayyutmi savaaġmigun tarra uqavigaaġutik
sraqaġayaqtuq, aglaan uqavitḷaitchuq sivuġaani Agaayyutim. 3  Agaayyutim 
makpiġaaŋiñi aglausimaruq, “Abraham ukpiqsriruq Agaayyutmik aasrii 
Agaayyutim akuqtuġaa piqutigiplugu ukpiqsriłḥa nalaunŋasripkakkaupluni.” 
4 Iñuk savakami akiḷiusiaqaġaqtuq. Akiḷiusiaŋa aatchuutaunġitchuq aglaan 
akiḷikkauraqtuq savaaġmigun. 5  Iñuk nalaunŋasritḷaitchuq Agaayyutmi 
savaallautaġmigun, aglaan iñuk ukpiqsrigumi Agaayyutmik nalaunŋasrip
kairuamik agaayyutaiḷaamik iŋmiñi. Agaayyutim akuqtuġaġigaa taavruma 
ukpiqsriłḥa aasrii nalaunŋasripkaqługu. 6 David-ŋum uqautigipmiñiġaa iñuk 
iḷumun quvianamiunipḷugu Agaayyutim nalaunŋasripkaqmagu savaallautaġ
miguunġitchuaq. Itnaġniqsuq,
	 7	“Quvianamiurut tamatkua

nalaunŋairrutiŋich Agaayyutim natqigutipmagich
suli killuqsautiŋich matupmagich.

	 8	Quvianamiuruq iñuk
atanġum isrummatiginġisaŋa killuutiqaġlugu.”�  Psalm 32:1‑2

9 Taamna quvianamiułiq itpa kisiitñun tamatkunuŋa nalunaitmiutchiq
simaruanun? Naagga! Itmiuq tamatkunuŋa nalunaitmiutchiqsimaiḷaanun. 
Uqautigianikkikput Abraham-mun ukpiqsriñipḷugu Agaayyutmik, aasriiñ 
piqutigiplugu ukpiqsriłḥa Agaayyutim akuqtuġnipḷugu nalaunŋasripkak
kaupluni. 10 Agaayyutim akuqtuġniqpauŋ Abraham sivuagun naaga aquagun 
nalunaitmiutchiłḥan? Agaayyutim akuqtuġniġaa Abraham sivuagun nalu
naitmiutchikkauŋaiñŋaan timimiñi. 11 Abraham nalunaitmiutchikkauniqsuq 
aquvatigun. Nalunaitmiutchiłḥa iḷitchuqqutauniqsuq Agaayyutmun nalaun
ŋasripkakkauŋaniktilaaŋa pisigiplugu ukpiqsriłḥa. Taatnaqługu Abraham 
aapagigaat iluqatiŋ iñuich ukpiqsriruat nalunaitmiutaiñŋaġmiŋ suli akuqtuk
kauruat nalaunŋasripkakkauplutiŋ Agaayyutmi. 12  Abraham aapagipmigaat 
tamatkua nalunaitmiutchiqsimaruat. Iluqaġmiŋ nalunaitmiutchiqsimaruat 
timiłhiñamiktigun kiŋuviaġinġitchai Abraham-ŋum, aglaan kisiisa tamatkua 
ilaan kiŋuviaġigai tunŋaruat Agaayyutmik atripḷugu aapagikkavut Abraham 
nalunaitmiutchiġaluaqani.

Agaayyutim Akiqsruutaa Akuqtukkauruq Ukpiqsriłịkun
13 Abraham kiñuviaġikkaniḷu akuqtuirut akiqsruutmik paitchaktaaqtilaak

sraŋanik nunamik. Aglaan akuqtunġitchaa taamna akiqsruun pisigiplugu 

	 237� Romans 3​, ​4



tupiksriłł ị maliġutaksraŋanik Moses-ŋum aglaaġikkaŋanik, aglaan akuqtu
ġaa akiqsruun Agaayyutim nalaunŋasripchaqmagu pisigiplugu ukpiqsriłłị. 
14 Uvvaami iñuich akuqtuitḷaniqpata Agaayyutim akiqsruutaanik maliġua
łiġmiktigun atuqukkaŋat maliġutaksram, tarra ukpiqsriłịq suutnaunayaiñ
ñiqsuq aasriiñ Agaayyutim akiqsruutaa suutnaunġiḷḷuni. 15 Maliġutaksram 
itqaqtitkaa Agaayyutim anasriñŋuqsaġuutilaaŋa iñuŋnik tupiksritḷaitchuanik 
maliġutaksrapayaamik. Takku iñuich maliġutaksraitñamiŋ tupiksriñġirrutik
sramik piitchut.

16 Taatnaqhutiŋ iñuich akuqtuġaġigaat Agaayyutim akiqsruutaa ukpiġuti
qaqamiŋ, aasriiñ taamna akiqsruun ilaan aatchuutigigaa akiiḷḷuni iłuaqqut
riłịġmigun. Agaayyutim akiqsruutaa akiitñami, iluqaġmiŋ qitunġaġikkaŋat 
Abraham-ŋum akuqtułhiñaugaat. Akiqsruun taamna inġiññiqsuq kisiitñun 
Jew-ŋuruanun maligaqtuat maliġutaksramik. Itmiuq atlapayaanun ukpiġu
tiqaqtuanun Abraham-tun. Ilaa aapagigikput. 17 Aglaksimałhatun Agaayyu
tim Makpiġaaŋani, “Aapaġuqtitkikpiñ iñugiaktuanun iñuŋnun.” Abraham 
ukpiġigaa Agaayyun iñuupchaitḷaruaq tuquŋaruanik suli taiyuiruaq sunik 
inġitchuanik iḷipkaqługich. 18  Abraham ukpiqsriruq niġiugaqaqhuni niġiuna
ġumiñaitchaluaŋŋaan aapagiliutinayaġniḷugu iñugiaktuanun iñuŋnun, takku 
nipliusriaqaqhuni, “Kiñuviatin iñugiaksigisirut.” 19 Abraham-ŋum ukpiqsri
łḥa Agaayyutmik sayaiqsinġiññiqsuq isrumagaluaŋŋaġmi timini tuqunip
ḷugu, takku tallimakipiaġuyasripḷuni aasriisuli aġnaat Sarah qitunġitlaitḷuni. 
20  Ukpiqsriłḥan uniñġiññiġaa. Ilaan arguaqtunġiññiġaa Agaayyutim akiq
sruutaa. Ukpiqsriłḥa sayaktusriḷaaġniqsuq, aasriiñ nanġaqługu Agaayyun. 
21 Nalupqiginġiḷḷapiaġniġaa Agaayyutmun atuumapkaġniaqtilaaŋa akiqsruu
sriaġikkani. 22  Taatnaqhuni Agaayyutim akuqtuġniġaa Abraham nalaunŋa
sripkakkauplugu iŋmiñi pisigiplugu ukpiqsriłḥa. 23 Aglaan tamatkua uqałhich 
Agaayyutim Makpiġaaŋani Abraham nalaunŋasripkakkaunipḷugu ukpiqsri
łḥagun aglakkaunġiññiqsut kisianik piqutigiplugu Abraham. 24  Tamatkua 
uqałhich aglakkaupmiñiqsut uvaptiknun. Agaayyutim akuqtuqmigaatigut 
nalaunŋasripkakkaupluta ukpiqsriłịptigun. Ukpiġigikput Agaayyun aŋipkai
ruaq Jesus-mik Atannaptiknik tuqułiġmiñiñ. 25 Jesus tuqukami akiḷiġñiġai 
navguiłịqput aasriiñ aŋipkakkaukami tuqułiġmiñ nalaunŋasripkaġniġaatigut 
Agaayyutmi.

Qiñuiġutikkaułiq Agaayyutmi

5 �1 Taatnamik nalaunŋasripkakkaupluta Agaayyutmi ukpiqsriłịptigun 
qiñuiġutikkaurugut Agaayyutmun atannaptigun Jesus Christ. 2  Ilaan 

aŋmaġniġaa utlautiłiksraqput Agaayyutmun aasriiñ pakma iḷitchuqsri
ḷuta iłuaqqutaanik. Quviasrukhuta quyagikput Agaayyun iḷaliutiłiksraqput 
kamanautaani iḷaatnigun. 3  Uvvasuliuna, quviasruutigipmigikput sakiqniu
łiptigun, iḷisimaplugu sakiqniuġutit anuqsrusripkaqhuta. 4 Anuqsrułiq tikiut
riruq Agaayyutim iłuaksriłḥanik, aasriiñ ilaan iłuagigumisigut niġiugaqaq
tugut. 5 Aasriiñ niġiukkam qapiqtaqtinnianġitchaatigut, takku Agaayyutim 
aatchuġaatigut Ipqitchuaq Irrutchimik, aasriiñ taavrumuuna qiñiqtitkaatigut 
qanutun piqpagillapiaqtilaaptiknik.

6 Uvaptiknik ikayuġumiñaipiaqtitluta piviksraq nalautitman Christ tuqquti
gai agaayyutaiḷaani. 7 Nallipsaunniiñ tuqqutisuŋnianġitchaa anniqsuqsaġlugu 

atla iñuk. Iḷaatnisamma iñuum tuqqutinayaġaluaqpalukkaa nakuuruaq iñuk, 
8  aglaan Christ tuqqutigaatigut killuliqiraupkaqhuta. Taavrumuuna Agaa
yyutim qiñiqtitkaa piqpaksriḷḷapiałłi uvaptiknik. 9 Nalaunŋasripkakkau
rugut Agaayyutmi augikkaŋagun Christ-ŋum tuqqutaupman. Taatnaqhuta 
nalupqisunġipiaqtugut Christ-mun annautiniaqtilaaptiknik Agaayyutim qin
nautaaniñ uvlumi atanniġviŋmi. 10  Uumigiraupkaqhuta Agaayyutmi ilaan 
qiñuiġutigaatigut iŋmiñi tuqqutaułhagun iġñiġmi. Pakma Agaayyutim iḷau
raaġiliutipmatigut nalupqinaitchuamik annautigisigaatigut iġñiġmi iñuułha
gun. 11 Uvvasuliuna, pakma quviasruutigillapiaġikput Agaayyun atannapti
gun Jesus Christ qiñuiġutriruakun uvaptiknik Agaayyutmun.

Adam-lu Christ-lu
12  K illuqsaun tikiumaniqsuq iñupayaanun takku iñuqqaaq Adam killuq

saqtuq suli pisigiplugu killuqsautaa tuqułiq tikiumapmipḷuni iñupayaanun. 
Iluqati ŋ i ñuich tuquruksraġuġniqsut takku iluqani iñuk killuutiniktuq. 
13  Iñupayaat iñuuruat killuqsaġniqsut Moses-ŋum akuqtuŋaiñŋaanunniiñ 
maliġutaksramik Agaayyutmiñ. Aglaan Agaayyutim iñuich patchisauniñ
ġitchai killuqsautikun takku piqanġitḷutiŋsuli Agaayyutim maliġutaksraŋa
nik. 14 Adam tuquniqsuq tupiksriñġitḷuni Agaayyutim tillisaanik. Iñupayaaq 
Adam-miñaglaan Moses-mun tuquruksrauniqsuq. Aglaan tuquruksrauruttuuq 
killuqsanġitchaluaŋŋaġmiŋ taatnatun Adam tupiksriñġitmatun. Adam atri
qaġniqsuq Christ-mik aggiqsuksrauruamik sivuniksrami. [Aglaan Adam tuqu
łiġmik pipkaipman Christ iñuułiqaqtitchiruq.] 15  Aglaan Agaayyutim akii
ḷaaq aatchuutaa atriqanġitchuq Adam navguiłḥatun. Iluqatiŋ iñuich tuqurut 
pisigiplugu atautchim iñuum navguiłḥagun. Aglaan Agaayyutim akiiḷaaq 
aatchuutaa iłuaqqutaagun atautchim iñuum Jesus Christ-ŋum kamanatluk
tuaŋuruq [navguiłḥaniñ iñuum Adam]. 16  Agaayyutim akiiḷaaq aatchuu
taa atlauruq atautchim iñuum killuqsautaaniñ. Takku aquagun atautchim 
killuqsautaan tikiumaruq atanniqsuiłịq iluqaitñun tuqqutaksraġuġnipḷugich. 
Aglaan aquatigun kisiññaitchuat killuqsautit tikiumaruq Agaayyutim akii
ḷaaq aatchuutaa iluqaitñun nalaunŋasipkaġnipḷugich. 17 Atausriq iñuk killuq
saġniqsuq aasriiñ piqutigiplugu ilaan navguiłḥa tuqułiq umialiktun aŋala
tchiaqsiruq iluqaitñik iñuŋnik. Aglaan qanutun kamanatluktigiva savaaqałha 
atautchim iñuum Jesus Christ! Iluqatiŋ iñuich Agaayyutim nalaunŋasripkak
kaŋi iŋmiñi kamanaqtuakun iłuaqqutriłịġmigun aŋalatchigisirut umialiktun 
iñuuniałiġmikni uumuuna Jesus Christ.

18  Tarraami, piqutigiplugu atautchim iñuum navguiłḥa Agaayyutim tuq
qutaksraġuġniġai iñupayaat. Taatnatuntuuq piqutigiplugu atautchim iñuum 
nalaunŋaruam savaaŋa Agaayyutim qaiññiġaik natqigutriłịġlu killuqsautinik 
iñuułiġlu iñupayaanun [ukpiqsriruanun]. 19 Atausriq iñuk tupiksriñġitḷuni 
Agaayyutmik, taatnaqhutiŋ iñupayaat killuliqiriġuqtut. Aglaan atautchim 
iñuum tupigiplugu Agaayyun, taatnaqhutiŋ iñupayaat nalaunŋasripkakkau
gisirut.

20  Agaayyutim qaitchiñiġaa maliġutaksraŋa Moses-kun. Taavrumuuna 
iñuich iḷitchuġiraġigaat qanutun killuqsautilaaqtiŋ navguiłịġmiktigun Agaa
yyutim maliġutaksraŋa. Aglaan killuqsaun iñugiaksitmukman Agaayyu
tim iłuaqqutaa iñugiaksitmutluktuq. 21 Tarrali killuqsaun aŋalatchipḷuni 

tuqułikun, aglaan Agaayyutim iłuaqqutaa aŋalatchiruq nalaunŋaruałikun 
tikiutiluta iñuułiġmun Jesus Christ-kun atannaptigun.

Tuquŋaruaq Killuqsautmun Aglaan Iñuupluni Christ-kun

6 �1 Taamna taatniitman, killuliqituiñaqtuksrauvisa qiñiqtitchaġlugu 
qanutun Agaayyun iłuaqqutriłịqaqtilaaŋa? 2  Qaŋaa! Ukpiqsrigupta 

Christ-mik tuquŋarugut killuġmun. Qanuġuta iñuuniaqtuiñaġisiñiqpisa killu
kun? 3  Puuyuġniqpisi, iluqapta paptaakkaukapta Christ Jesus-ŋum atqagun 
piqasriutirugut ilaan tuqułhanun. 4 Taatnaqhuta paptaakkaukapta iḷuviqatau
rugut Christ-mi aasrii piqasriutipluta tuqułhanun. Aasriiñ Christ-tun aŋipkak
kauruatun tuquŋaruaniñ kamanautiqaqhuni saŋŋiagun Aapauruam, uvagut
tuuq akuqtuirugut nutauruamik iñuułiġmik iñuuruksraupluta taavrumuuna.

5 Takku piqasriutipluta Christ-ŋum tuqułhanun paptaakkaukapta, taatna
tun piqasriutigisipmiugut aŋipkakkaułhani iñuuniaġuta. 6 Iḷisimagikput una, 
Christ kikiaktuutrikkaupman iñuułiġruaqput kikiaktuutrauqataurut ilaani, 
saŋŋia killuqsautim piyaqququplugu, savaktaaġruutqunġiġuta killuġmun. 
7 Kiñapayaaq tuquruaq aŋalatinġiġuuruq killuqsautmun.

8  Ukpiġigikput tuquqataukapta Christ-mi iñuuqataugisiñipḷuta ilaani. 9 Iḷi
simagikput Christ aŋipkakkauruaq tuquŋaruaniñ tuqqutqikkumiñaipiałha. 
Tuqułhum aŋalatlaiġñiġaa. 10 Christ tuqukami tuquniqsuq atausriġmiaqhuni 
akiiḷisukługu saŋŋia killuqsautim. Pakma iñuuruq, iñuutuiñaqhuni Agaa
yyutmun. 11 Ilipsiḷiasriiñ isrummatigiruksraurusri ilipsitñik tuquŋaruatun iḷi
ḷusri saŋŋianun killuqsautim aasriiñ iñuulusri Agaayyutmun uumuuna Christ 
Jesus-kun.

12  Taatnaġusri killuqsautmun aŋalatitnagich timigikkasi maani nunami. 
Aŋalatitnagu pisugruałipsitñun. 13  Atusruŋaqnagich sulliñġi timigikkapsi 
savaktillugich nalaunŋaitchuamik. Aglaan qaitchisitchi ilipsitñik Agaayyut
mun iñuktitun aŋipkakkauruatun tuquŋaruaniñ suli pakma iñuuruatun 
Christ-mi. Aŋalatitchigiŋ sulliñġi timipsi Agaayyutmun, aasriiñ atuġumausri 
nalaunŋaruamik. 14  Killuqsautim aŋalatlaiġñiaġaasri takku iñuunġitchusri 
tupiksriłịpsigun maliġutaksramik aglaan iñuurusri Agaayyutim iłuaqqutaa
gun.

Savaktaaġruułha Nalaunŋaruałiġmun
15  Qanuġisiñiqpisa? Pakma iñuunġiqsugut tupiksriłịptigun maliġutaksra

nik Moses-ŋum qaisaŋanik aglaan iñuurugut iłuaqqutaagun Agaayyutim. 
Taamna pisigiplugu killuqsauraaqtuksrauvisa? Qaŋaa! Killuqsaqtuksrauyu
miñaitchugut. 16 Iḷumun iḷisimagiksi una, qaitñapsi ilipsitñik kisumun savak
taaġruguqtusri taavrumuŋa. Tupigiraksraġaġigiksi taamna iñuk suli atani
ġigiksi. Tupiksriłịpsi killuqsautmik tuqupkaġisigaasri. Aglaan tupigikapsiuŋ 
Agaayyun ilaan nalaunŋasripchaġaġigaasri iŋmiñi. 17 Qaaŋiqsuami savak
taaġrugikkaŋasri killuqsautim, killuġmik aŋalatiqaqhusri. Aglaan quyanaq
tuq Agaayyun, piḷḷapiaqhusri tupigigisri iḷisauttutauruat ilipsitñun. 18  Aasriiñ 
annaktitauŋanikhusri killuqsautmiñ savaktaaġruguqtusri pakma nalaunŋa
ruałiġmun. 19 Uqautigigiga savaktaaġruułiq uqałiġnik kaŋiqsiñaqtuanik takku 
kaŋiqsimmaġiksitquplusri. Qaaŋiqsuami qaisimapmatun ilipsitñik savak
taaġrugipkaqhusri killuqsautmun suli killuliqiłiġmun, taatnatuntuuq pakma 

qaitchuksraurusri ilipsitñik savaktaaġrugipkaġusri iñuuniałiġmun nalaun
ŋaruałikun iluqnauqhusri Agaayyutmun. 20  Qaaŋiqsuami savaktaaġruuŋ
ŋapsi killuqsautmun iñuuniatlaitchusri nalaunŋaruałikun. 21 Savaaqaqtusri 
pigiitchuanik aasriiñ taatnatchim iñuutchim pakma kanŋugilikkapsi anniq
sunġitchaasri aglaan tikiutriraqtuq tuqułiġmik. 22  Aglaan pakma annakti
tauŋaniktusri killuqsautmiñ savaktaaġruliutiplusri Agaayyutmun. Iluqnauq
husri ilaanun savaaqatlasrirusri akuqtuiyunaqtuamik Agaayyutmun aasriiḷi 
Agaayyutim akiḷiññiaġaasri isruitchuamik iñuułiġmik. 23 Kiña killuqsaqtuaq 
akuqtuiruq killuqsautim akiḷiutaanik—tuqułiġmik. Aglaan Agaayyutim akii
ḷaaq aatchuutigigaa isruitchuaq iñuułiq tamatkunuŋa atausriŋŋuqatauruanun 
Christ Jesus-mun atannaptiknun.

Atrikusraun Iḷaqatniłikun

7 �1 Aniqatiut, iluqasri kaŋiqsimagiksi maliġutaksraq Moses-ŋum aglaa
ġikkaŋa. Iḷisimapmigiksi maliġutaksramun aŋalałha iñuk iñuusru

gaaŋŋaġmi. 2  Uvvaami taamna urriqsruutaupmiuq, aġnaq nayuutigisiruq 
maliġutaksrakun aŋutmikni iñuuniqtutilaaŋani. Aglaan aŋutriŋ tuqukpan 
iḷaqatnitqiłḥiñauruq tuvraqługu maliġutaksraq. 3  Aglaan iḷaqatnikkumi 
atlamik aŋutmik uiñi iñuuŋŋaan, maliġutaksram nipliutigigaa sayuŋaruaŋu
nipḷugu. Aglaan aŋutriŋ tuqukpan aġnaq iḷaqatnitqiłḥiñauruq. Taatnaqhuni 
iḷaqatnikkumi atlamik aŋutmik uiñi tuquanikpan patchisaitchuq maliġutak
sramiñ.

4  Aniqatiumaaŋ, taatnatun itmiuq ilipsitñun. Christ tuqupman, tuquqa
tigiruatun pigiksi, aasriiñ aglausimaruat maliġutaksrat aŋalanġiġaasri. 
Pakma pigiliutipkaqtusri atlamun. Pigiliutigaasri aŋitqiksitauruam tuqułiġ
miñ. Tarraasriiñ iñuuruksraurusri Agaayyutmun savautilugu. 5 Qaaŋiqsuami 
iñuusrugaaŋŋapta kaŋiġruaqtakun pisuġruałipta aŋalataġigaa timigikkaq
put pisigiplugu maliġutaksraq. Tarra savaaqaqtugut savaktaksraġinġisaptik
nik maliglugu maliġutaksraŋa Agaayyutim. Suraġałipayaapta tikiutigaatigut 
tuqułiġmun. 6  Pakma patchisaikkaurugut maliġutaksramiñ, aasriiñ tuqu
ŋaruatun iḷiḷuta maliġutaksramun isiqtaġipluta qaaŋiqsuami. Taatnaqhuta 
pakma savautinġitchikput Agaayyun utuqqakun aglausimaruakun maliġu
taksrakun, aglaan pakma savautiaqsigikput Ipqitchuakun Irrutchikun iñuuŋ
ŋapta nutauruamik iñuułiġmik.

Maliġutaksraġlu Killuqsaunlu
7 Isrumavaluktusri nipliġñipḷuŋa killuqsaunlu maliġutaksraġlu atinipḷugik 

taapkuak. Taatniinġitchuq. Aglaan maliġutaksrakun kaŋiqsigiga killuqsautim 
qanuutautilaaŋa. Nalunayaġiga kaviuġutiłiq maliġutaksram nipliutiginġit
pagu nalaunŋaiññipḷugu itnautauruaq, “Kaviuqnak.” 8  Aasrii killuqsautim 
pisaasruqsipḷuni atuqtitkaqsipḷuŋa taavrumiŋa tillitmik suli qanusripayaa
mik nalaunŋaitchuamik. Aglaan maliġutaksraitman killuqsaun saŋŋiksrai
tchuq. 9 Iñuuniaġuugaluaqtuami maliġutaksraiḷaakun iḷitchuġigaluaqnagu 
maliġutaksraq. Aglaan maliġutaksram iḷitchuġipkaqmagu tilliñ tarakŋaa
glaan killuqsaun uummatqiaqsiruq. Taatnaqłuŋa iñuutchikun tuquruŋa. 
10 Tilliñ tikiutriruksraqtuaq iñuułiġmik uvaŋnun tikiutripiaqtuq tuqułiġmik. 
11 Killuqsautim kinnipḷuŋa tillisikun tuqupkaġaaŋa iñuutchikun. 12  Tarra 

aglausimaruaq maliġutaksraq ipqitchuq. Taatnatuntuuq tilliñ ipqitchuq 
nalaunŋapluni nakuupluniḷu.

13  Itnautauniqpami? Qanusrim nakuuruam tikiutiniqpaŋa tuqułiġmun? 
Qaŋaa! Killuqsautim atuqługu nakuuruaq [tilliñ] tuqupkaġaaŋa. Taamna 
atummiruq uvaŋnun qiñiqqupluŋa qanusriutilaaŋanik killuqsautim. Tilliñ 
qiñiqtitaġigaa killuum pigiiḷḷapiaqtilaaŋa.

Aŋuyaktuiñałiq Killuqsautmik
14 Iḷisimagikput maliġutaksram agaayyutmiqnisaułha, aglaan uvaŋa ani

maruŋa kaŋiġ ruaqtaqaqłuŋa. Killuum aŋalataġigaaŋa tigutaaŋupmatun. 
15  Kaŋiqsitḷaitchiga suraġałiġa. Piñġitchitka nakuuruat pisukkatka, aasriiñ 
suraġaqłuŋa pigiitchuanik uumigikkamnik. 16  Aasrii atuġupkich atuġunġi
satka uumigiplugich, aŋiġiga maliġutaksram nakuutilaaŋa. 17 Nutauruam 
iñuutchima pipkanġitchai tamatkua uumigikkatka. Aglaan ilitqusriġruaġma 
iḷumni pipkaġaġigai. 18  Ii, iḷisimagiga ilitqusriġruaq iḷumni nakuunġisilaaŋa, 
atakkii kaŋiġruaqtaqaqłuŋa uvamni. Suraġaġukkaluaġiga nakuuruaq aglaan 
suraġalguitchiga. 19 Atunġitchaġigiga nakuuruaq atuġukkaġa aasriiñ atuq
ługu pigiitchuaq atuġunġisaġa. 20 Taatnaqługu atuġuuniġupkich atuġunġi
satka, nutauruam iñuutchima atuqtinġitchai tamatkua, aglaan ilitqusriġruam 
iḷumni atuqtitaġigaaŋa tamatkuniŋa pigiitchuanik.

21 Taatnaqługu iḷitchuġigiga taamna iḷumutuułiq, suraġaqsaqama nakuu
ruamik pigiitchuam nayuġaġigaaŋa. 22  Uvva uummatimni quviasruutigiga
luaġiga Agaayyutim maliġutaksraŋa, 23  aglaan qiñiġiga atla maliġutaksraq 
aŋalatchiruaq timimnik. Timima maliġutaksraŋan aŋuyakkaa akiḷḷiḷiqłụgu 
maliġutaksraq isrummatimni. Taamna atla maliġutaksraq aŋalatchiruaq 
timimnik killuum maliġutaksraġigaa, taavrumaasrii aŋalatchiruam tigutaa
ġiliutipluŋa. 24  Iłuiḷḷiuġnaġniaqpat! Iñukniaq uvaŋni! Kia annautigisivaŋa 
taavrumakŋa timimiñ tikiutriruamiñ tuqułiġmun? 25  Agaayyutim annauti
gisigaaŋa. Quyagiga ilaa anniqsuġluqmaŋa uumuuna Jesus Christ atannap
tigun! Tarraasriiñ isrumamni kamagisukkiga Agaayyutim maliġutaksraŋa, 
aglaan ilitqusriġruaġma tigutaaġipkaġaaŋa maliġutaksraŋanun killuum.

Aŋalatillutin Irrutchikun

8 �1 Tarraami pakma, Agaayyutim tuqqutaksraġutqikkumiñaitchai tamat
kua atausriŋŋuqatauruat Christ Jesus-mun. 2  Takku maliġutaksraŋan 

Irrutchim tikiutriruam iñuułiġmik Christ Jesus-kun patchisaiġaaŋa maliġu
taksramiñ tikiutriruamiñ killuġmik suli tuqułiġmik. 3  Agaayyun savaktuq 
maliġutaksram savaaġilguisaŋanik. Maliġutaksraq iñuk nalaunŋasripchatlai
tchaa Agaayyutmi sukununniiñ, takku killiqiugaqtuaŋupluni kamagitlaitchaa 
maliġutaksraq. Agaayyutim tuyuġigaa iġñiġikkani nunamun timiqaġlugu 
iñuutquplugu uvaptiktun suli akiḷḷiḷiutigitquplugu killuqsautmun. Taavru
muunaasriiñ Agaayyutim piyaqquqtaksraġuġniġaa killuqsaun aŋalatchiruaq 
killukun pisułiġruaptiknik. 4 Agaayyutim kamaksritḷasripkaġaatigut nalaun
ŋaplutiŋ atuqukkaŋatnik maliġutaksram. Pakma iñuuniaqtugut malinġiqłụgu 
kaŋiġruaqput aglaan malikługu Irrusriq. 5  Tamatkua aŋalatittuat irrusriġ
ruamun iñuusruurut quyaliñiaqługu irrusriġruaq. Aglaan tamatkua aŋala
tittuat Ipqitchuamun Irrutchimun iñuusruurut quyaliñiaqługu Ipqitchuaq 

Irrusriq. 6  Iñuum isrummataa aŋalatmagu irrusriġruaŋan ittaqtuq tuqułiq, 
aglaan isrummataa aŋalatmagu Ipqitchuam Irrutchim ittaqtuq iñuułiq suli 
qiñuiññaq. 7 Taamna iḷumutuuruq takku iñuum isrummataa aŋalatpagu 
ilitqusriġruaŋan akitñaqsimaaġaa Agaayyun. Taamna tupiksrisunġitchuq 
Agaayyutim maliġutaksraŋanik; takku tupiksriḷguitḷuni. 8  Tamatkua iñuich 
aŋalatittuat kaŋiġruaġmiknun quyaliḷguitchaat Agaayyun. 9 Aglaan ilipsi 
aŋalanġitchaasri kaŋiġruaqtapsi. Aŋalatkaasri Ipqitchuam Irrutchim, iḷumun 
taamna Irrusriaŋa Agaayyutim inniqpan ilipsitñi. Aglaan kiña iñuk piqan
ġitpan Irrusrianik Christ-ŋum piginġitchaa Christ-ŋum. 10 Killuqsautim timi
gikkasi tuquŋapkaġai, aglaan Christ itpan ilipsitñi Ipqitchuam Irrutchim qai
tchigaasri iñuułiġmik takku Christ-ŋum nalaunŋasripkaqhusri Agaayyutmi. 
11 Agaayyutim Ipqitchuaq Irrusria aŋitqiksitchiruaq Jesus-mik tuquŋaruaniñ 
iñuukpan ilipsitñi, taavruma Ipqitchuam Irrutchim iñuuruam ilipsitñi qaitki
sipmigaa iñuułiq timipsitñun tuqusraġumaruanun.

12  Taatnaqhuta aniqatiumaaŋ, aŋalatitnata kaŋiġruaqtamun. Iñuuniaqtuk
sraunġitchugut tumigitqukkaŋagun killuqsautim. 13 Iñuuniaġupsi kaŋiġruap
sigun tuquniaqtusri. Aglaan Ipqitchuam Irrutchim ikayuqtitchupsi nutqau
titlasriḷugu killiqiłiqsi tarra iñuuniaqtusri. 14 Iḷiḷgaaġillapiaġai Agaayyutim 
tamatkua sivulliuqtittuat Ipqitchuamun Irrutchimun. 15 Ipqitchuam Irrutchim 
akuqtukkaqput irrusriġinġitchaa tigutaaqsiułhum iqsiłḥumlu. Ipqitchuam 
Irrutchim pigikkapta iḷiḷgaaġiliutipchaġaatigut Agaayyutmun. Taavrumuuna 
Ipqitchuakun Irrutchikun niplitḷasrirugut, “Abba, Aapaaŋ.” 16 Taavruma Ipqi
tchuam Irrutchim iḷitchuġipkaġaatigut nalupqinaiqłụgu Agaayyutmun iḷiḷ
gaaġitilaaptiknik. 17 Agaayyutim iḷiḷgaaġiniqpatigut tarra akuqtuigisirugut 
ikayuusrianik piksrirrutaiñik uvaptiknun. Akuqtuigisirugut tamatkuniŋa 
Agaayyutmiñ piqatigilugu Christ. Aglaan nagliksaaqtuksraurugut atriḷugu 
Christ nagliksaałha. Taatnaqqaaġuta piññaktaaqaġisirugut kamanautmik 
atriḷugu Christ.

Sivunnaptikni Ittuaq Kamanaun
18  Uvva pakma nagliksaaqsiurugut. Aglaan nagliksaałiqput pakma atri

qaġumi ñaitchuq ilaan kamanautaanun sagviġñiakkaŋanun uvaptiknun. 
19 Iluqani Agaayyutim iñiqtaŋa utaqqitḷaiḷḷapiaġataqtuq Agaayyutim sagvii
łịksraŋanik kisut qitunġaġipiaqtilaaŋitñik. 20 Suapayaaq Agaayyutim iñiqtaŋa 
piunġiqsaġumaruq, pisułiġinġisaġmigun aglaan Agaayyutim sivunniutaa
gun. Aglaansuli niġiugaq ittuq: 21 Iluqani Agaayyutim iñiqtaŋa aŋalanġiġ
ñiaġaa piunġiqsitchiraġaqtuam, aglaan piqatauyumiñaqsiḷugu kamanaqtua
mun patchisaiłịġmun piqatigilugich Agaayyutim iḷiḷgaaŋi. 22  Iḷisimagikput 
iluqaisa qanusripayaat Agaayyutim iñiqtaŋiñ utaqqiłḥat uvuŋanunaglaan 
iłuiḷḷiuġaluaŋŋaġmiŋ, atripḷugu aġnaq aulliyautikmatun. 23  Kisimiłḥiñaunġi
tchuat tamatkua iñiqtat utaqqirut aglaan utaqqipmiuguttuuq iłuiḷḷiuġaluaŋ
ŋapta irrutchiptigun. Agaayyutim aatchuġaatigut Ipqitchuamik Irrutchimik 
nalupqinaiġutauplugu. Aasriiñ utaqqigikput Agaayyutmun qitunġaġiliuti
piaqtilaaksraqput. Utaqqigikput timigikkapta simmikkaułiksraŋa. 24 Taamna 
niġiugi sa ġikput anniqsukkau’apta. Qiñianiksimaniġuptigu taqqikkaqput 
taamna ni ġiugauyumiñaiññayaqtuq. Iñuich niġiutlaitchut qanutchimik 
pigiliutianikkaġmiknik. 25 Aglaan niġiugaqaqtugutsuli qanutchimiktaimma 

piññaktaaġianinġisaptiknik, utaqqigikput anuqsrusripḷuta aasriiñ kimmuti
gillapiaqługu.

26  Ipqitchuam Irrutchim ikayuqsimaaġaatigut piḷguirrutiptigun. Takku 
nalurugut qanuq agaayułiksraptiknik; aglaan Ipqitchuam Irrutchim iŋmiñik 
uqautigipluta Agaayyutmun qiniqqaluktualiġataqhuni uqautigilguisaptigun. 
27 Agaayyutim qiñiġaġigai iñuich uummatiŋich. Iḷisimagaa isrummataa Ipqi
tchuam Irrutchim, takku Ipqitchuaq Irrusriq uqapsaaġutripḷuni Agaayyut
mun piqutigiplugich iñugikkaŋi tuvraqługu pisułha. 28  Iḷisimagikput, supa
yaatigun Agaayyutim savaqatigiraġigai nakuułiksraŋatnun piqpaksriruat 
iŋmiñik, tamatkua ilaan tuqłukkani tuvraqługu sivunniutigikkani. 29 Agaa
yyutim iḷisimaniġai tamatkua tuqłukkani iñiqsigaluaqani nunamik. Piksraq
taaġiniġai atriqaquplugich iġñiġmisun. Taavrumuuna Jesus sivulliġuġniqsuq 
akunġatni iñugiaktuat aniqatigiich. 30 Taatnaqługich Agaayyutim piksraqtaa
ġikkani tuqłuġniġai, aasriiñ tamatkua tuqłukkani nalaunŋasripkaġai iŋmiñi. 
Tamatkua nalaunŋasripkakkani iŋmiñi piqatigigisigai kamanautmiñi.

Agaayyutim Piqpaksriłḥa Christ Jesus-kun
31 Tamatkua taatniinniqmata, sumik nipliġisitḷavisa taavrumuuna? Agaa

yyutim nayuqpatigut kia-unniiñ akiḷḷiḷiqsuġumiñaitchaatigut. 32  Agaayyu
tim qaitḷugu iġñi nagliksaaqtitkaa piqutigipluta. Taatnaqhuni Agaayyutim 
iḷumun qaitchigisigaatigut supayaamik akiiḷaaġlugu. 33  Kiami patchisigigi
sivagich iñui Agaayyutim piksraqtaaġikkaŋi? Agaayyutim kisimi nalaunŋa
sripkaqsimagai. 34 Kiña nipliġisiva Agaayyutim iñui tuqqutaksraġuġniḷugich? 
Kiñaunniiñ nipliġumiñaitchuq! Takku Christ Jesus tuqqutigai, aasriiñ aŋit
qiksuq tuqułiġmiñiñ. Pakma Agaayyutim taliqpian tuŋaaniñ uqapsaaġutigaa
tigut ilaanun. 35  Qanutchim piiqsitkisivatigut piqpaksriłḥaniñ Christ-ŋum? 
Sakiqnam naaga iłuiḷḷiułhum naagaqaa nagliksaałhum naaga kakkaaqsiu
łhum naaga atnuġaaŋiḷḷiułhum naaga navianniułhum naagaqaa tuqułhum? 
36 Aglausimaruq Agaayyutim makpiġaaŋiñi,

“Piqutigiplusri tuqqutaurugut ataramik.
Iñuich aŋallaqłukkaatigut ipnaisun tuqqutaksratun.”�  Psalm 44:22

37 Qaŋaa! Iluqaisigun tamatkunuuna sakiqniuġutiptigun Agaayyutim akimap
kaġaatigut piqpagirigikkapta. 38-39 Ii, nalupqiginġitchiga sumun piiqsitchumi
ñaisilaaqput piqpaktaŋaniñ Agaayyutim. Tuqułhum unniiñ iñuułhum unniiñ 
israġulgich unniiñ tuunġaich unniiñ sut pakma ittuat unniiñ tikisaksrat 
unniiñ saŋŋich unniiñ sut ittuat quliptikniḷu atiptikniḷu naagaqaa sumun
niiñ iluqaani nunami piiqsitchumiñaitchaatigut Agaayyutim piqpaksriłḥaniñ 
ittuamiñ Christ Jesus-mi atannaptikni.

Agaayyunlu Iñuksraqtaaŋiḷu

9 �1 Atausriŋŋuqataupluŋa Christ-mun suli aŋalatiqaqłuŋa Ipqitchuamun 
Irrutchimun nalupqiginġitchiga qauġrimmaaġiutillautamni uqałiġa 

iḷumutuuruamik. Saglunġitchuŋa itna uqaqama, 2  Iłuiḷḷiullapiaġaqtuŋa 
suli alianniullapiaqtaqłuŋa piqutigiplugich Jew-ŋuruat. 3  Uvvatuq ikayut
lalagich Jew-ŋuruat aniqatitka iñuqatitka. Uvvatuq anasriñŋuqsakkau
laŋa piiġḷuŋaunniiñ Christ-miñ ikayuġumiñaġupkich anniqsułiksraŋatnun. 
4 Israel-aaġmiut iñugigai Agaayyutim piksraqtaaġiplugich. Ilaan tiguaġiniġai 

piqatlasripḷugich kamanautmiñik. Ilaan qaiññiġaa iliŋitñun sivunniuġutni 
suli maliġutaksraŋa [Moses-kun] suli agaayumaaġvik suli akiqsruutniḷu. 
5 Qitunġaġigaich kamanaqtuat sivulliapta, aasriiñ iliŋitñiñ Christ animaruq 
Agaayyutaupluni. Quyanaqtuq qaŋavak! Taatnatuquvva.

6  Itnautiginġitchiga Agaayyutmun atunġiññiḷugich akiqsruutigikkaŋi ili
ŋitñun. Atakkii kiñuviaŋich Israel-ŋum iḷaŋich Israel-aaġmiupiaŋunġitchut. 
7 Suli iḷaŋiłḥiñaq Abraham-ŋum kiñuviaŋi iḷumun iḷiḷgaaġigai. Aglaan Agaa
yyun nipliqsuq Abraham-mun, “Kiñuviaksratin akiqsruutigikkatka itkisirut 
Isaac-miñ.” 8  Itna ittuq, iluqaisa Abraham-ŋum kiñuviaŋi Agaayyutim iḷumun 
iḷiḷgaaġinġitchai, aglaan kisiisa tamatkua iḷiḷgaaġiliutikkaŋi Agaayyutim ani
maruat akiqsruutaagun Abraham-mun. 9 Agaayyutim akiqsruġniġaa Abraham 
itna, “Nalaullugu piviksraq utiġisiruŋa aasrii Sarah iġñiqaġisiruq.”

10  Taamnałhiñaunġitchuq. Rebecca-m malġik iġñak aapaqaqtuk sivu
lliaptiknik Isaac-mik. 11-12  Aglaan malġuk iġñak anigaluaqnagik Agaayyu
tim uqautigaa Rebecca, “Aapiyaŋan savautigisigaa nukatchiani.” Agaayyun 
nipliġñiqsuq taavrumiŋa nukatpiaġruk savaaqaġaluaqnagik nakuuruamik 
unniiñ pigiitchuamiglu. Taavrumuuna iḷitchuġigikput, Agaayyutim piksraq
taaġiniġaa atausriq sivunniutigikkaġmigun pisułiġikkaġmigunlu. Piksraq
taaġiyumiñaitchaa iñuk savaaqałhagun. 13  Agaayyutim uqałha itniinniqsuq, 
“Piksraqtaaġigiga Jacob aglaan piksraqtaaġinġitḷugu Esau.”

14 Qanuġmi nipliġisivisa taavrumuuna? Agaayyun nalaunŋaitpa? Taatniin
ġitchuq! 15 Agaayyutim Moses nipliutigaa,

“Qiñiqtitkisigiga iłuaqqutriłịġa kisumun iłuaqqutisrukkamnun.
Qiñiqtitkisigiga iḷunŋuksriłịġa kisumun iḷunŋugisrukkamnun.”

�  Exodus 33:19
16  Taatnaġumi Agaayyun piksraqtaaqaġnianġitchuq iñuich pisułiġikkaŋati
gun unniiñ savautigisrukkaŋatigun. Aglaan piksraqtaaqaġisiruq iḷunŋuk
sriłịġmigun. 17 Agaayyutim Uqałhan nipliutiniġaa atanġa Egypt-ŋum, “Ata
niġuqtitkikpiñ qiñiqtitchukługu saŋŋigikkaġa ilipkun. Taavrumuuna atiġa 
uqautaugisiruq iluqaani nunami.” 18  Taatnaqhuni Agaayyutim qiñiqtittaġigaa 
iḷunŋuksriłłị kimupayaaq qiñiqtitchukamiuŋ. Suli pitchiġiiḷiqsitkai iñuich 
pitchiġiiḷiqsitchukkani.

Piksraqtaaġikkauruni Agaayyutim Iḷunŋuksriłḥagun
19 Uvva nallipsi apiqsruġisigaaŋa, “Agaayyutim aŋalatpatigut suvaatami 

killuutiqaġnivatigut? Kia akiḷḷiḷiqsuġisivauŋ pisułha?” 20 Apiqsruqnak taatna. 
Ilvich iñułhiñaurutin. Iñułhiñam apiqsruqtaksraġinġitchaa Agaayyun. Taat
natuntuuq iñuum iñiqtaŋan uqautitlaitchaa, “Suvaata piḷiuqpiña taatna?” 
21 Utkutchiri savaaqaqtuaq qikumik piḷiułhiñauruq qanutchipayaamik pisuk
kumi. Taavrumakŋa qikumiñ utkusriḷiułhiñauruq atautchimik piññaqqutigi
łhiñaġlugu aasriiñ iḷaqataa suaqłuqaġvigiplugu. ⁠ 22  Agaayyun nalaunŋaraq
tuq suraġapayaałiġmigun. Iḷaŋitñun iñuich ilaan qiñiqtitchukkaa qinnautni 
[killuqsautikun] suli saŋŋiñi. Qiniqqautnaqsigaluaqtitlugich piyaqquqtaksra
ġuqhutiŋ anuqsrutiniġai tamatkua iñuich. 23  Atlat iñuich iḷunŋugisrukkani 
ilaan anuqsrutiniġai iḷitchuġitquplugu uuktuġnaġumiñaitchuaq kamanautni. 
Tamatkua iñuich itqanaiyautiniġai piqaquplugich kamanautmiñik. 24 Aasriiñ 
iḷagigaatigut taapkua. Agaayyutim tuqłunġitchaatigut Jew-ŋuruaniñ aglaan 

piksraqtaaġigaatigut Jew-ŋunġitchuaniñ, 25  tuvraqługu nipliutaa Hosea-m 
itna,

“Nipliġisiruŋa, Iñugigipsi taapkunuŋa atchiqsimagaluakkaġmiñun 
Iñuginġitchipsi.
Aasriiñ qiñiqtitkisigiga piqpaktaġa tamatkunuŋa piqpaginġisamnun.”

�  Hosea 2:23
26 Hosea-msuli nipliutigigaa,

“Iñuginġitchipsi, aglaan kiñuvaatigun atchikkaugisirut itna,
Iḷiḷgaaŋi iñuuruam Agaayyutim.”�  Hosea 2:1 27 Suli Isaiah-m 

uqautiginiġai Israel-aaġmiut,
“Iñugiallapiaqtut iñugikkaŋi Israel-ŋum.

Atriqaqtut qaviaŋisun taġium siñaani.
Aglaan iñugiakitchuat anniqsukkaugisiñiqsut.�  Isaiah 10:22, 23

	 28	Atanġuruam qilamik anasriñŋuqsaġisigai iñui nunam.”�  Isaiah 28:22
29 Tuvraqługu Isaiah-m nipliutaa,

“Atanġum Saŋŋipayaaqaqtuam iñugiakitchuat sivulliavut 
iñuupkanġitpagich
iluqapta piyaqqukkaunayaqtugut Sodom-tun suli Gomorrah-tun.”

�  Isaiah 1:9

Israel-aaġmiutlu Tusraayugaallautaġlu
30 Qanuġmi nipliġisiñiqpisa? Itniinniqsuq, Jew-ŋunġitchuat nalaunŋasri

ñiuranġiññitchuat Agaayyutmi, nalaunŋasripkaġniqsut ukpiqsriłḥiñaqamiŋ. 
31 Israel-aaġmiut maliġutlugich maliġutaksraq Moses-ŋum aglakkaŋa nalaun
ŋasriñiaġniqsuq Agaayyutmi taavrumuuna, aglaan nalaunŋasriñġiññiqsuq. 
32  Suvaatatai? Tunŋanġitḷutiŋ Agaayyutmun ukpiqsriłịġmiktigun, aglaan 
nalaunŋasriñiaġniqsut tamatkunuuna savaaġikkaġmiktigun. Ukpiqsriñġitña
miŋ atriginiġaich iñuich putukkitqataqtuat putukkisautmun. 33  Agaayyutim 
Uqałha aglaksimałhatun,

“Iḷigisigiga Zion-mun iyaġak iñuich putukkisautiksraŋat.
Taamna iyaġak paallaktitchiñiaqtuq.
Kiña taimña tunŋaruaq Christ-mun, iyaġaktun ittuamun,
qapiqpaŋayumiñaitchuq.”�  Isaiah 8:14; 28:16

10 �1 Aniqatiumaaŋ, uummatimniñ kipiġniuġutigigiga iluqatiŋ Jew-
ŋuruat anniqsuquplugich. Taamna iŋiqsruutigigiga Agaayyutmun. 

2  Nipliutigigaluaġitka piḷiqillapiaqhutiŋ maliġuałhat Jew-ŋuruat Agaa
yyutmik, aglaan iḷisimanġitchaat nalaullugu tumiksraq. 3  Iḷisimanġitḷutiŋ 
Agaayyutmun iñuich nalaunŋasripchaġuutilaaŋatnik ukpiqsriłịġmiktigun, 
iŋmiknik nalaunŋasriñiallaŋniqsut pisułiġmiktigun, iliŋisa qaitchisunġitḷu
tiŋ iŋmiknik Agaayyutmun. [Taatnaqhutiŋ nalaunŋasritḷaiññiqsut.] 4 Christ 
kinilirvigigaa maliġutaksram, aasriiñ kiñapayaaq ukpiqsriruaq nalaunŋasrip
kakkauyumuuq Agaayyutmi.

5 Kisupayaaq nalaunŋasripkaġukkumi Agaayyutmi tupiksriłịġmigun Agaa
yyutim maliġutaksraŋanik, itqaġiliuŋ Moses-ŋum aglaaŋa, “Iñuk tupiksri
ruaq maliġutaksrapayaam tillisaiñik iñuugisiruq taapkunuuna.” 6  Aglaan 
uqałhum nipliutiginiġaa nalaunŋasripkakkaułiq ukpiqsriłịkun itnaiḷipḷugu. 
“Isrumaniaqnak, Kiña mayuġisiva qiḷaŋmun (ami atqautityaġlugu Christ)? 

7 Suli nipliġñiaqnak, Kiña atqaġisiva samuŋa natqitchuamun aŋmaġnimun 
(ami mayuutityaġlugu Christ tuquŋaruaniñ)? 8  Itnauvva nipliqsimaruq, Agaa
yyutim uqałhan qalligaatin, ittut qaniqni suli uummatipni.” Taamnatarra iḷi
sauttun quliaqtuaġikkaqput. 9 Ilvich qannapkun nalupqinaiġḷugu uqaġupku, 
“Jesus atanġuruq,” suli ukpiġigupku uummatipni Agaayyutmun aŋitqiksiłha 
Jesus tuqułhaniñ, ilvich annakkisirutin. 10  Ukpiqsrigupta uummatiptikniñ 
nalaunŋasripchaqtugut Agaayyutmi. Taatnaqhuta uqaqałłaptigun Jesus-mik 
ukpiġiplugu anniqsukkaurugut. 11 Agaayyutim uqałha itnaġniqsuq, “Kiña
payaaq ukpiqsriḷuni tunŋaruaq ilaanun qapiqpaŋayumiñaitchuq.” 12  Agaa
yyutim Uqałhan taputigaa “Kiñapayaaq,” takku atlakaaġiiñġiññiqsuk Jew-
ŋuruaġlu Jew-ŋunġitchuaġlu. Taamna ataniq ataniġigaat iluqatiŋ aasriiñ 
qaitchipḷuni iñugiaktuanik ikayuutinik iluqaitñun tunŋaruanun iŋmiñun. 
13  Agaayyutim uqałha itnaqhuni, “Atanġum anniqsuġisigaa kiñapayaaq tuq
łuqtuaq anniqsuqupluni.”

14 Qanuġutiŋ tuqłuġaġisivat ilaanun ukpiġinġisaġmiknun? Suli qanuġutiŋ 
ukpiqsrigisivat ilaanik tusraamaisaġmiknik? Suli qanuq tusraagisivat quliaq
tuaqtaitchumiŋ. 15 Qanuġutiŋ quliaqtuaġisivat tuyuġinġitpatiŋ? Aglausima
ruq itna, “Qanutun quvianaqtigiva quliaqtuaqtit aggiutripmata tusraayugaa
llautamik.” 16 Aglaan iluqaġmiŋ akuqtunġitchaat tusraayugaallautaq. Isaiah 
nipliqsimaniqsuq, “Ataniiq, kisut ukpiqsrivat uqauttutigikkaptiknik?” 17 Taat
namik iñuich ukpiqsriḷiqsut tusraa’amitruŋ tusraayugaallautaq. Suli iñuich 
tusraagaat kia quliaqtuaġipmagu uqałiq Christ-kun. 18  Aglaan apiqsruqtuŋa, 
tusraanġiññiqpat tusraayugaallautamik? Iḷumun iliŋisa tusraagaat. Agaayyu
tim uqałha itniittuq,

“Uqałiq siaminniqsuq iluqaanun nunamun.
Iñuich quliaqtuaġaqtut nanipayaaq.”�  Psalm 19:4

19 Apiqsrulgitchuŋa, Israel-aaġmiut kaŋiqsiñġiññiqpat? Ii, kaŋiqsirut. Sivu
lliupluni Moses uqaqtuq Agaayyun uqaġnipḷugu itna,

“Uvaŋa iñuksraqtaaġinġisapkun siqñaliqsitkisigipsi.
Uvaŋa kaŋiqsimaitchuatigun uumitchaktitkisigipsi.”

�  Deuteronomy 32:21
20 Tugliḷiqłụgu, Agaayyun nipliġñiqsuq Isaiah-kun taluqsrautaiqsitlugu,

“Paqitkaatŋa tamatkua apiqsruqtanġitchuat ikayuqulutiŋ.
Sagviqsuŋa tamatkunuŋa pakaaqanġitchuanun uvamnik.”� Isaiah 65:1

21 Aglaan Agaayyutim Israel-aaġmiut uqautiginiġai Isaiah-kun itnaqhuni,
“Uvlupayaaqman piłḥiñaaŋuruŋa akuqtuġuqługich tamatkua iñuich

tupiktaitḷutiŋ paaqsaaŋaruat uvamnik.”�  Isaiah 65:2

Agaayyutim Qiñiqtitkaa Iḷunŋuksriłł̣ị Iñuksraqtaaŋitñun

11 �1 Apiqsrulgitchuŋa. Agaayyutim ayaŋniqpagitmi iñugikkani? Qaŋaa! 
Uvaŋa Israel-aaġmiuŋuruŋa. Uvaŋa kiñuviaġigaaŋa Abraham-ŋum, 

iḷagigaatŋa sivulliaqaqtuat Benjamin-mik. 2  Agaayyutim ayaksimaitchai 
Israel-aaġmiut piksraqtaaġikkani iŋiḷġaan. Iḷisimagiksi uqałha Agaayyu
tim Elijah-kun, qanuq ilaan iŋiqsrułha Agaayyutmun akitñaqługich iñugik
kaŋi Israel. Elijah nipliqsuq, 3  “Iliŋisa tuqulġataġaich sivuniksriqiritin, suli 
siqumitlugich tuniḷḷaġviich. Uvaŋa kisima sivuniksriqiriniñ kisiŋŋuqtuŋa. 
Pakmaasriiñ tuqunniagaqsipmigaatŋa.” 4 Aglaan qanuq kiuniqpauŋ Elijah? 

	 247� Romans 10​, ​11



Agaayyutim nipl iutiniġaa, “Kisiŋŋunġitchutin. Piqaqtuŋa 7,000 iñuŋnik 
Israel-mi putqatanġitchuanik atriŋanun Baal-ŋum.” ⁠ 5  Pakma taatniitmiuq. 
Iñugiakkitchua nik Israel-aaġmiuqaqmiuq Agaayyutim piksraqtaaŋiñik 
iłuaqqutrił ịġ migun. 6  Tarraami, anniqsukkaupmata Agaayyutim iłuaqqu
taagun anniqsukkaunġitchut savaaqałiġmiktigun. Anniqsukkaułhiñauniq
pata savaaġmiktigun tarra anniqsuġiaq Agaayyutim iłuaqqutaagun iḷumun 
suunġiññayaqtuq. 7 Taamna taatna atuummiñiqsuq, Israel-aaġmiut piññak
taaġinġiññiġaat pakaaġikkaqtiŋ. Aglaan Agaayyutim piksraqtaaġikkaŋiñ 
piññaktaaġiniġaat [ilaan nalaunŋasripchaqamigich iŋmiñi]. Atlataasrii siq
quqsipkaġniġaich uummatitiŋ suli naalaġniñġiqhutiŋ Agaayyutmik. 8  Aglau
simaruq Agaayyutim uqałhani itna,

“Agaayyutim isrumalguiḷiqsinniġai aasrii kaŋiqsitḷaiqhutiŋ.
Taatnaqhutiŋ qiñitlaiġñiqsut irimiktigun
suli tusraatlaiqhutiŋ siutmiktigun.

Taamna atuummiñiqsuq uvluvaŋnunaglaan.”�
 Deuteronomy 29:4; Isaiah 29:10

9 David-tuuq nipliġñiqsuq,
“Niġiqpałiġmikni napitaulutiŋ naniqtillich.

Paasraaqtillutiŋ anasriñŋuqsakkaulich.
	 10	Irigikkaŋich taaqsiḷutiŋ qiñitlaiġḷich.

Tunugikkaŋich piḷguiḷiġlich sakuułiġmikniñ.”�  Psalm 69:22, 23
11 Apiqsrulgitchuŋa, Jew-ŋuruat ayakmatruŋ Christ, Agaayyutim taavru

muuna piyaqquqtinniqpagich? Qaŋaa! Aglaan navguiłḥata tikiutipkaġni
ġaa anniqsuġiaq Jew-ŋunġitchuanun. Taamna atuummiñiqsuq Jew-ŋuruat 
siqñaliquplugich. 12  Tarra Jew-ŋuruat navguiłḥata tikiutipkaġniġaa ikayuu
sriaksraq nunam iñuiñun suli Jew-ŋuruat ayaiłḥata Christ-mik tikiutiplugu 
anniqsuġiaq Jew-ŋunġitchuanun. Maatnatarra qanutun nakuutluktigigisiva 
ikayuusriaksraq taimanigun iluqaisa Jew-ŋuruat taputraukpata iliŋitñi Agaa
yyutim piksraqtaaġikkaŋiñi.

Agaayyutim Qiñiqtitkaa Iḷunŋuksriłł̣ị Jew-ŋunġitchuanun
13 Pakma uqaqtuŋa ilipsitñun Jew-ŋunġitchuanun. Uqqiraqtigigaaŋa Jesus-

ŋum Jew-ŋunġitchuanun, aasrii savautriłłamni savaktuŋa pisuqtilaaqłuŋa. 
14 Niġiugaqaqtuŋa iñugikkatka siqñaliquplugich. Taavrumuunaasriiñ ikayu
ġayaqpalukkitka anniqsułiksraŋatnun. 15 Jew-ŋuruat tunutmatruŋ Agaayyun, 
ilaa iḷauraaniktuq atlanik iñuŋnik. Aasriiñ sua itkisiva taimanigu Agaayyu
tim akuqtuqpagich Jew-ŋuruat? Taapkua iñugiliutitqikkisigai Agaayyutim, 
iñuktitun aŋitqikkauruatitun tuquŋaruaniñ. 16  Sivulliq qaqqiaksraq qaisau
niqpan Agaayyutmun, tarra iluqani qaqqiaq ipqikkauruq. Suli kaŋigikkaŋi 
napaaqtum ipqitpata, taatnatuntuuq akiġuġikkaŋi napaaqtum ipqitmiut. 
17 Iḷaŋich akiqqut napaaqtuġiksuamiñ piiyakkaurut aasrii akiġua atlakkam 
napaaqtum iḷipḷugu sivulliġmun napaaqtumun. Ilipsi Jew-ŋunġitchuani 
atlakkaqtatun akiqqutun ittusri. Pakmaasriiñ sayaqaaqsirusri iñuupmipḷu
sri sivulliġmiñ napaaqtumiñ atriqaqtuamiñ taapkunanitun Jew-ŋuruatitun. 
18  Taatnaqhusri uqaviksuksraunġitchusri tamatkunuuna akiqqutigun pii
yaqtautigun. Uqaviutiksraitchusri. Suvaata? Ilipsi iñuupkanġitchiksi kaŋia 
napaaqtum, aglaan kaŋian uumapkaġaasri. 19 Nipliłḥiñaunisuknaqtusri, 

“Akiqqut piiyakkaurut iḷaliutitlasripḷuta napaaqtuanun.” 20  Taamna iḷumu
tuuruq. Aglaan akiqqut piiyakkaurut Jew-ŋuruat ukpiqsriñġiłḥatigun. Taat
naqhusri iḷaliutirusri napaaqtumi takku ukpiqsripḷusri. Tarra kamasraaqasri 
aglaan taluqsrisitchi. 21 Agaayyutim napaaqtum akiqqui itinġiññiqpagich 
nagguviatni, ilaan kipiviaqmigaasri Jew-ŋunġitchuasrii. 22  Taatnaqhusri iḷi
tchuġigiksi Agaayyutim iłuaqqutriłḥalu taluqnałhalu. Agaayyutim anasriñ
ŋuqsaġaġigai tamatkua maliġutchiñġitchuat iŋmiñik. Aglaan iłuaqqutigaasri 
iñuuniaqtuiñaqapsi iłuaqqutaagun. Taatnanġisuaġupsi kipikkaugisipmiusri 
napaaqtumiñ. 23  Jew-ŋuruat ukpiqsritqiaqsikpata Agaayyutmik akuqtutqik
kisigai. Agaayyutim pitḷallapiaqhuni iḷiłḥiñaugai kiñumun inaatnun. 24 Ilipsi 
Jew-ŋunġitchuani atriqaqtusri akiqqumik kipikkauruamik atlakkamiñ 
napaaqtumiñ iḷaliutiplusriasrii napaaqtullautamun, uvva taamna akiġuun
ġitchaluaqtuaq napaaqtullautami. Jew-ŋuruat atriqaqtut akiqqumik nausuu
ruamik napaaqtullautami, aasriiñ Agaayyutim nalupqinaiġḷugu iḷitqikkisigai 
napaaqtuŋatnun.

Agaayyutim Qiñiqtitkaa Iḷunŋuksriłł̣ị Iluqaitñun Iñuŋnun
25  Aniqatiumaaŋ, kaŋiqsitqugipsi uumiŋa nalunaqhuni iḷumutuuruamik, 

kamasraaqunġitḷusri isrumatuniḷusri. Iḷumutuuruaq una: iḷałhiñaŋich Israel-
aaġmiut tikkaŋasrigaluaqtut. Aglaan taamna simmiġñiaqtuq iluqatiŋ pik
sraqtaaŋuruat Jew-ŋunġitchuat utlautikpata Agaayyutmun. 26  Taimanigun 
iluqatiŋ Israel-aaġmiut anniqsuġisirut. Aglausimaruq Agaayyutim uqałhani,

“Anniqsuqti aggiġisiruq Zion-miñ.
Piiġisigaa iluqaan agaayyutaiłịq kiñuviaŋiñiñ Jacob-ŋum.

	 27	Tarra piiġupkich killuqsautiŋich
taŋiġñiaġiga sivunniuġutiga taipkunuŋa iñuŋnun.”

�  Isaiah 59:20, 21; 27:9; Jeremiah 31:33, 34
28 Jew-ŋuruat ayaŋniġaat akuqtunġitḷugu tusraayugaallautaq. Taatnaqhutiŋ 

akitñaqtuliġñiġaat Agaayyun piqutigiplusri. Aglaan Jew-ŋuruat Agaayyutim 
iñugigai piksraqtaaġiplugich. Piqpagigai piqutigiplugu akiqsruutni sivullia
ŋitñun [Abraham-munlu, Isaac-munlu, suli Jacob-mun]. 29 Agaayyutim isrum
mitqitḷaitchuq iñuktigun tuqłukkaġmigun suli aatchuutigun qaisaġmigun 
iliŋitñun. 30  Iḷaatniimma ilipsi Jew-ŋunġitchuani ayakkaqsi tupigisrunġit
ḷugu Agaayyun, aglaan pakma akuqtuirusri iḷunŋuksriłịġmik taapkua iñuich 
tupiksriñġiłḥatigun. 31 Taatnatuntuuq pakma Jew-ŋuruat tupiksriñġitchut 
Agaayyutmik. Atripḷugu Agaayyutim nagliksriłḥa ilipsitñik, iliŋitñik nagli
gigisipmigai. 32  Takku Agaayyutim iḷisimagai iluqaisa iñuich tupiksrisunġi
silaaŋatlu pitchiġiiłḥatlu. Piqutigiplugich ilaan qiñiqtitchukkaa iḷunŋuksriłłị 
iluqaitñun.

Quyyan illi Agaayyutmun

	 33	Ii, Agaayyutim umialgutai uuktuġnaġumiñaitchut.
Puqiutaalu kaŋiqsimałhalu isruitchuq.

Kia-unniiñ iñuum kaŋiqsipchaġumiñaitchai Agaayyutim sivunniutai.
Unniiñ kaŋiqsiyumiñaitchaa tumaa.

	 34	“Kia iḷisimavauŋ isrummataa Atanġum?
Kia qaitchiłḥiñauvauŋ alġaqsruutmik?”�  Isaiah 40:13

	 35	“Kia-unniiñ qaitchimaitchaa Agaayyun qanutchimik utiqtitaksraŋanik 
Agaayyutmun.”�  Job 41:11

	 36	Ii, Agaayyutim iñiqtaġigaa suapayaaq.
Suli suapayaaq ittuiñaġaqtuq, ilaagun suli ilaanun.

Kamanaun illi Agaayyutmun qaŋavak taimuŋa. Taatnatuq.

Qaiḷḷusri Agaayyutmun

12 �1 Taatnaqhusri, aniqatiumaaŋ, Agaayyutim qiñiqtinŋanikmatigut 
iḷunŋuksriłịġmiñik iŋiqsruaġipsi timigikkasri iñuuruaŋulugich tuni

ḷḷautigitquplugich ilaanun, ipqiḷḷuni suli quyaqnaġuni ilaani. Taamnatarra 
savautriłịksraqsi ittuq Agaayyutikuaġiakun. 2  Atriŋusruŋaqasri iñuiñun 
marruma nunam, aglaan simmiqsillusri nutaqtillusri isrummatigikkasri. 
Taatnaġupsi kaŋiqsitḷasriñiaġiksi Agaayyutim pisułha ilipsigun. Suli iḷisi
matlasriñiaġiksi nakuuruaq, quyaqnaqtuaq Agaayyutmi suli nalaunŋaruaq.

3  Agaayyutim iłuaqqutaagun nipliutiksraqaqtuŋa kisupayaamun akun
napsitñi. Isrumaniaqnak nakuuvagiḷḷutin ilipni. Qiñiqtuksraurutin ilipnun 
qanuq itilaapiaqnik. Isrummatigiuŋ qanutun ukpiqsriłịqaqtilaan aatchuu
sriaġikkan Agaayyutmiñ. 4 Atausriukattaaqhuta timiqaqtugut aasriiñ taamna 
timi iñugiaktuamik sulliñiqaqhuni. Tamatkua timim sulliñġi atlakaaġiisigun 
atuġaqtut. 5  Taatnatuntuuq uvagut iñugiaktugut. Aglaan Christ-mi uvagut 
iluqata atausriġuqhuta timaurugut, aasriiñ sulliñiġuqhuta timimi. 6  Iluqata 
atlakaaġiiñik aatchuusriaqaqtugut. Agaayyutim uvaptiknun qaitchai iłuaq
qutriłịġmigun. Kiña aatchuusriaqaġumi sivuniksriqiłiġmik, atuġliuŋ taamna 
ukpiqsriłịġmigun pigikkaġmigun. 7 Kiña aatchuusriaqaġumi savautriłịġmik, 
savagli. Kiña aatchuusriaqaġniġumi iḷisautriłịġmik, tarra iḷisautriḷi. 8  Kiña 
aatchuusriaqaġniġumi pitchuksaaġiłiġmik, pitchuksaaġili. Kiña aatchuusria
qaġniġumi aatchuiłịġmik atlanun, aatchuġli naliiḷaaġlugu. Kiña aatchuusria
qaġniġumi sivulliuqtiksrauluni, sakuugli sivulliuqtaułiġmiñi. Kiña aatchuu
sriaqaġniġumi nagliksriłịġmik, taavruma atuġliuŋ quviatchauġiguni.

9 Piqpaksriłịqsi iḷumutuuruksrauruq. Uumigisiuŋ tamanna pigiitchuaq, 
piqpagiluguasriiñ nakuuruaq. 10  Piqpakkutilusri avatmun aniqatigiisun, 
kamanatluktillugich aniqatigikkatin ilipsitñiñ. 11 Iqiasrusruŋaqasri aglaan 
sakuukkitchi, suli piḷiqillapiaġusri irrutchipsigun savautilugu Atanġuruaq. 
12  Quviasrugusri takku piqaqtusri niġiukkamik. Anuqsrulusri iłuiḷḷiułiq tikit
pan. Agaayulusri ataramik. 13  Ikayuġlugich Agaayyutim iñui inuqsraqtuat. 
Tukkiqsuġlugich iglaat kiñunnapsitñi.

14 Apiqsruqsiuŋ Agaayyun nagligitqulugich tamatkua nagliksaaqtitchiruat ilip
sitñik, iŋiqsruutilugich aasriiñ apiqsruutisruŋaqnagich Agaayyutmun anasriñŋuq
saqulugich. 15 Quviasruqatigilugich tamatkua quviasruktuat. Alianniuqatigilugich 
tamatkua alianniuqtuat. 16 Iñuuniaqatigiiyusriḷusri. Kamanaġnaisruŋaqasri ilipsit
ñik, aasrii iḷauraaġilugich tamatkua suunġiññasrugiruat. Iḷisimatluŋniasruŋaqasri 
supayauranik. 17 Kia iñuum pimaqłukpasri akisaġniasruŋaqasri killukun. Iñuunia
ġitchi iñuŋni iłuaġnaqtuakun. 18 Piyumiñaġniqtutilaapsitñi iñuuniaġitchi qiñui
rrutillugich kisupayaat. 19 Iḷauramaaŋ, akisaqtuġniasruŋaqasri atlanik nalaun
ġitpasri, aglaan Agaayyutim akisaġligich. Aglausimaruq, “Uvaŋa akisaġisiruŋa. 
Uvaŋauruŋa anasriñŋuqsairaġaqtuaq [nalaunŋaitchuktuanik], nipliqsuq Ataniq.” 
20 Aglaan, Agaayyutim uqałha itnatun,

“Pimaqłuktigikkan niġisukpan niġipchaġlugu,
imiġukpan imiqtillugu.

Taatnaġuvich kanŋutchakniaġiñ katitchipmatun ikualaruanik aumanik 
taavruma niaquanun.”�  Proverbs 25:21, 22

21 Ki, pigiitchuamun akiiḷipkaqtaqnak, aglaan akiiḷiuŋ pigiitchuaq nakuurua
kun.

Tupigiraksrat Kavamam Maliġutaksraŋi

13 �1 Iluqasri tupigiraksraġigisi kavamam aŋalatai. Kiñaunniiñ aŋala
tchitḷaitchuq Agaayyutim qaitchiñġisuaqmani saŋŋimik aŋalatchiłịk

sraŋanun, suli kiñaunniiñ aŋalatchitḷaitchuq marrumani nunami saŋŋiqan
ġisuaġuni Agaayyutmiñ. 2  Taamna pisigiplugu kia iñuum akiḷḷiḷiuqniktuam 
kavamamik akiḷḷiḷiqsimagaa Agaayyutim inillakkaŋa. Taatnaqami tikiutri
raqtuq anasriñŋuqsautmik iŋmiñun. 3  Tamatkua iñuuruat nalaunŋaruakun 
sivuuġayumiñaitchut sivulliuqtinik, aglaan kisimiŋ tamatkua iñuumaq
łuktuat. Sivuuġagisrunġitchupku aŋalatchisiqaqtuaq savaaġiuŋ nalaunŋa
ruaq aasriiḷi aŋalatim quyagiyumagaatin. 4 Taamna Agaayyutim savaktigi
gaa ikayuquplutin. Aglaan atuġuvich nalaunŋaitchuamik iqsiviksran tarra. 
Aŋalati saŋŋiqaqtuq anasriñŋuqsaitḷasripḷugu. Taamna Agaayyutim savak
tigigaa anasriñŋuqsaitḷasripḷugu pisigiplugu Agaayyun tamatkuniŋa atuq
tuanik nalaunŋaitchuamik. 5  Taatnaġusri tupigiraksraġigisri kavamat pisi
giplugik taapkuak: anasriñŋuqsakkauyumiñaitchumuusri, suli iḷisimalusri 
qauġrimmaaġiutillautapsitñi tupiksriruni nalaunŋatilaaŋanik. 6  Tarra aki
ḷiiruksraupiaqmiusri tax-sinik, takku tax-siliqirit savaktigigai Agaayyutim 
savaaġipmatruŋ savaaqtiŋ. 7 Akiḷiisitchi iluqaitñun aŋalatirrutiqaqtuanun 
niġġiuqsruutipayaapnik, akiḷiġḷugich iluqaisa tax-sinik akiḷiġñaqtuat, taluġi
lugich taluġiraksrauruat suli kamagilugich kamagiraksrauruat.

Piqpakkutiłiq Atlanik
8  Akiqsruumisruŋaqnagich iñuich qanutchiñik. Aglaan ataramik piqpa

giraksraġigitin atlat. Iñuk piqpaksriruaq atlamik tupiksriñiqsuq iluqaanik 
maliġutaksramik. 9 Maliġutaksrami aglausimaruq, “Killuqsaġumiñaitchutin 
sayuŋałikun. Iñuaġumiñaitchutin kisumik. Tiglikkumiñaitchutin. Kaviuq
tuksraunġitchutin iñuuniaqatvich suuraiñiñ.” Iluqatiŋ taapkua tillisaurut suli 
iluqatiŋ atlatlu katisrimarut atautchisun uumani: “Piqpagiyumagiñ iñuunia
qatin iliptun iḷiḷugu.” 10 Piqpaktam atniatlaitchaa iñuuniaqan. Taatnamik piq
paksriłịq atriqaqtuq tupiksripmatun iluqaanik maliġutaksramik.

11 Taatnatun iñuuruksraurusri nalaunŋaruakun makunani uvluni. Atakkii 
annautrauliġviksraqput, Christ-mun qiḷaŋmuutikpatigut, qallitḷuktuq pakma 
ukpiqsriqqaałłaptikniñ. Taamna ittuq itiġviksrakun iñiqtuatun siñigniġmiñ. 
12  Unnuaq nuŋuyasriruq. Uvluq tikiyasriruq. Taatnamik nutqautiraksraġigikput 
killiqiłiqput pigikkaŋa taaqtuam suli tigulugich satkui qaumam savaaqatla
sriḷuta nakuuruamik. 13 Ki, iñuuniaqta nalaullugu atriḷugich iñuich pigikkaŋi 
uvlum. Uvagut piruksraunġitchugut naġġunaqtuakun niġiłịkun suli taaŋŋałi
kun. Ittuksraunġitchuq sayuŋałiq suvałułiġlu, naaga aŋuyałiq siqñatuałiġlu. 
14 Aglaan iñuk atipmatun satqagutmik taatnatuntuuq satqagutiqaġitchi atanġu
ruamik Jesus Christ-mik, aŋalatisruŋaqasri kaviuġutaiñun kaŋiġruapsi.

Upyaktuiñak Atlanik Iñuŋnik

14 �1 Akuqtuġumagiksi sayaiḷḷuqtuaq ukpiqsriłịġmigun uqavaaqatigisru
ŋaqnagu ukpiġikkaŋanik. 2  Iḷaŋich iñuich ukpiqsrirut niġiłḥiñaunip

ḷutiŋ qanusripayaamik niqimik. Aglaan atlat iñuich ukpiqsriłḥat sayaitmata 
iliŋich ukpiqsrirut niġiłḥiñaunipḷutiŋ nauriałhiñanik. 3  Taamna niġiłḥiñau
niruaq qanusripayaamik niqimik isrumaruksraunġitchuq nakuutluŋniḷuni 
nauriaqtuqtuamiñ. Taamnali nauriaqtuqtuaq taatna isrumaruksraunġitmiuq 
niqituqtuaq nalaunġiññiḷugu, takku Agaayyutim akuqtuġniġaa. 4  Atanniġ
ñiaqtaksraġinġitchiñ atlam savaktaa. Qaukłian sivunniġisigaa nalautmagaan 
naagaqaa nalaunġitmagaan. Ilaa nalaunŋaruamik savaaqatlagisiruq takku 
Agaayyutim nalaunŋaruamik savaaqatlapkaġisigaa.

5  Iñuk isrumaruq atausriq uvluq nakuutluŋnipḷugu atlaniñ uvlumiñ. 
Atlamli isrummatigigai uvlupayaat atiplugich. Iñullaak isrummatmiktigun 
nalupqisrunġiġḷik nalaunŋaruamik savaaqaqtilaaġmiknik. 6 Iñuk isrumaruaq 
atausriq uvluq pitḷuktuaŋuplugu atlaniñ uvluniñ kamakkutigigaa pisigiplugu 
Agaayyun. Taatnatuntuuq niġiruam qanusripayaamik niqinik kamagigaa 
Agaayyun, takku qaitchipḷuni quyyatmik Agaayyutmun, aasriipsuuq niġi
ruam naurianik kisiitñik kamagipmigaa Agaayyun quyyavigiplugu. 7 Nalliq
putunniiñ iñuutlaitchuq iŋmiñun unniiñ tuqqutlaitchuq iŋmiñun. 8  Uvagut 
iñuuŋŋapta iñuurugut quyalisukługu Ataniq, suli tuqugupta tuquniaqmiu
gut Atanikun. Iñuu’apta suli tuqu’apta pigigaatigut Atanġum. 9 Taatnaqhuni 
Christ tuquruq aasrii aŋipkakkaupluni tuqułiġmiñ. Iñuutqiksuq ataniġitqup
luni iluqaitñun tuquruanun iñuuruanunlu. 10 Suvaatami atanniqsuiñiaġaqpich 
aniqatipnik nakuutluŋnipḷutin ilaaniñ? Uvagut qichaqsaġumarugut sivuġaani 
Agaayyutim, aasrii ilaan atanniġuta iluqata. 11 Aglausimaruq Agaayyutim 
uqałhani,

“Nalupqinaisilaaŋatun iñuutilaaġma, nipliqsuq Ataniq,
kiñapayaat putkisirut sivuqqamnun,

aasriiñ iñupayaat kamagisigaatŋa.”�  Isaiah 45:23
12  Atausriukattaaġuta kiggutiksraqaqtuksraugisigikput Agaayyun [savaaġik
kaptigun].

Atlat Killuqsaqtitnagich
13  Taatnamik nutqautiraksraġigikput atanniqsuutiłiqput avatmun. Aglaan 

isrummatigiraksraġigikput putukkirviuruksraunġiłịqput suli aniqatiptik
nik killuqsaqtitchiraġinġiłịksraqputlu. 14 Itluŋa atannamni Jesus-mi iḷisima
giga niqipayaam nakuułha. Aglaan iñuum nalaunŋaigigumiuŋ taamna tarra 
ilaani nalaunŋaitchuq. 15 Atniġñiġupku aniqatin niġikkapkun tuvranġiññiġiñ 
tumaa piqpaktam. Piyaqquqtaqnagu ukpiqsriłḥa niġikkapkun nalaunŋagin
ġitpagu. Itqaġilugu una, Christ-ŋum tuqqutipmigaa aniqatin. 16 Uqautigipkaq
nagu atlanun pigiiññiḷugu nakuuruaq ilipni. 17 Aŋaayuqautaani Agaayyutim 
niqilu imiġlu suksraunġitchuk, aglaan nalaunŋasripkakkaułikun Agaayyutmi 
qiñuiññaqaqtugut quvianaqaqhutalu Ipqitchuakun Irrutchikun. 18  Kiñapayaaq 
savautriruaq Christ-mik taatna quyaqnaqtuq Agaayyutmi, suli iłuagigisigaat 
atlat iñuich. 19 Ki, pisuqtilaaptikni iñuuniaqta qiñuiññakun suli sayyiḷḷaa
ġutiluta avatmun ukpiqsriłịkun. 20  Niġiłịpkun niqimik suksraunġiqsitnagu 

savaaŋa Agaayyutim. Niġiruni iluqaitñik niqinik nakuuruq, aglaan nalaun
ŋaitchuq kiña iñuk killuqsaqtitnapku. 21 Nalaunŋaruq niqitunġitchuni taaŋ
ŋanġitchuniḷu suli piñġitchuni qanutchipayaamik killuqsautigiyumiñakka
ŋanik aniqatvich. 22  Ukpiqsriłḥiñ qanupayaaq inniqpan, nalupqinaisirruŋ 
akuqtuyunałha Agaayyutmi. Iñugguuq quvianamiuruq patchisiginġitchuaq 
iŋmiñik iłuagikkaġmigun. 23 Aglaan iñuk nalupqisruktuaq patchisauruq niġi
gumi, takku ukpiqsriłịkuanġitchuq. Supayaaq ukpiqsriłịkuunġitchuaq, tarra 
killuqsautauruq.

Maliglugu Jesus Christ-ŋum Urrakusrautaa

15 �1 Uvagut sayakturuani ukpiqsriłłạptigun ikayuġniaqtaksraġigivut 
tamatkua sayaitchuat piḷguirrutiŋisigun, quyaliñiasruŋaqata uvap

tiknik. 2  Atausriukattaaġuta quyaliñiaġlavut iñuuniaqativut nakuułiksraŋat
nun, sayyiḷḷaaġniaġlugich ukpiqsriłḥat. 3  Taatnatuntuuq Christ iñuuniaqami 
quyaliñianġiññiqsuq iŋmiñun. Itna Agaayyutim uqałhum nipliutiginiġaa, 
“Iñuich pisaaŋapmatin, Agaayyuun, atniaġaġigaatŋa.” 4  Qanusripayaaq 
aglausimaruaq qaaŋiqsuami aglausimaruq iḷisautisrukhuta niġiugaqupluta 
anuqsrułikunlu pitchuksaaġutigunlu aggiġaqtuaq uqałhaniñ Agaayyutim. 
5 Anuqsrułiġlu pitchuksaaġunlu aggiġaqtuk Agaayyutmiñ. Agaayuruŋa Agaa
yyutmun iñuuniaqatigitquplusri qiñuiññakun maliłłapsitñi Christ Jesus-mik. 
6 Taatnaġupsi iluqasri piqatigiiksitkisirusri, aasriiñ atautchisun kamaksruġi
sigiksi Agaayyun aapagikkaŋa atannapta Jesus Christ.

Iluqaġmiŋ Iñuich Quyyagisigaat Agaayyun
7 Christ akuqtuġaasri. Taatnatuntuuq akuqtuutiruksraurusri. Taavrumuuna 

qiñiqtitkisigiksi kamanautaa Agaayyutim. 8  Uqautigipsi, Christ savaktigiliu
tigaat Jew-ŋuruat qiñiqtitchaqługich iḷumutuułhat Agaayyutim akiqsruutaiñ 
Jew-ŋuruat sivulliaŋitñun 9 suli Jew-ŋunġitchuat qaitchitquplugich nanġaut
mik Agaayyutmun iḷunŋuksriłḥagun. Aglausimaruq Agaayyutim uqałhani,

“Quyagisigikpiñ akunġatni Jew-ŋunġitchuat.
Atuġisiruŋa quyyatinik atiġikkaqnun.”�  2 Samuel 22:50; Psalm 18:49

10 Uqałiq nipliġñiqsuqsuli,
“Ilipsi Jew-ŋunġitchuani,

quviasruqatiqaġitchi Agaayyutim iñuiñik.”�  Deuteronomy 32:43
11 Uqałiq niplitqiŋñiqsuq,

“Iluqasri Jew-ŋunġitchuani quyyasriuŋ ataniq.
Iluqasri iñuŋni atuġitchi quyyatinik ilaanun.”�  Psalm 117:1

12  Isaiah nipliqmiñiqsuq,
“Kiñuviaŋa Jesse-m aggiġisiruq aŋalatchityaġuni Jew-ŋunġitchuanik.

Ilaa pisigilugu Jew-ŋunġitchuat piqaġisirut niġiukkamik.”� Isaiah 11:10
13 Iŋiqsruqtuŋa Agaayyutmun qaitchiraqtuamun niġiukkamik immiquplusri 

quvianapayaamik suli qiñuiññamik tunŋałłapsigun ilaani, aasriiñ saŋŋiagun 
Ipqitchuam Irrutchim niġiugaqsi ulipkaulagisiruq.

Paul Uqaqtuq Sivunniutmigun
14 Aniqatiumaaŋ, nalupqiginġitchiga imaqałiqsi nakuuruamik. Iḷisimagiga 

piqałiqsi kaŋiqsimmatipayaamik aasrii iḷisautritḷasripḷusri avatmun. 15 Aglaan 

aglaaġigitka iḷisauttutigikkatka ilipsitñun itqaġitquplugich. Aglaktuŋa taluq
srautaiqłụŋa Agaayyutim iłuaqqutaagun qaisaŋagun uvamnun. 16  Christ 
Jesus-ŋum savaktigitqugaaŋa Jew-ŋunġitchuanun. Ilaan iḷisautritqugaaŋa 
tusraayugaallautaq tamatkunuŋa tuniḷḷautigitquplugich akuqtuyunaġlugich 
Agaayyutmun, ipqiqsillugich Ipqitchuam Irrutchim. 17 Taatnaqługu savaqa
tauniqama Christ-mun uqaviutigitlagiga savautriłịġa pisigiplugu Agaayyun. 
18  Uqautigigisigiga kisian Christ iñiqsiruaq uvapkun sivulliutlasripḷuŋa Jew-
ŋunġitchuanik tupiksritḷasripḷugich Agaayyutmik, ami nipliutigikkapkun suli 
iḷitchuqqutitigun 19 suli quviqnaqtuatigun suli saŋŋiagun Ipqitchuam Irru
tchim. Quliaqtuaġigiga iluqaallapiaq tusraayugaallautaq Christ-kun nunapa
yaami Jerusalem-miñ Illyricum-munaglaan. 20 Ataramik quliaqtuaġisrukkiga 
tusraayugaallautaq nunami iñuŋnun tusraanġitchuanun Christ-mik. Uvva
takku nappaiñiaġunġitchuŋa savaamik atlam iñuum aullaġniiŋanikkaŋanik. 
21 Aglaan aglausimaruatun Agaayyutim uqałhani,

“Tamatkua sivuani uqautraunġitchuat ilaanik qiñiġisirut.
Suli tamatkua sivuani tusraanġitchuat ilaanik kaŋiqsigisirut.”

�  Isaiah 52:15

Paul Sivunniqsuq Rome-mugukhuni
22  Taamna pisigiplugu iñugiaktuami uvuŋanunaglaan nutqaqtitakkauruŋa 

tikiññiałłamni ilipsitñun. 23 Aglaan pakma quliaqtuaġviksraiguti’ama maku
nani nunaaqqiñi suli iñugiaktuani ukiuni tikitchukkaluaqapsi. 24 Utlakkisigipsi 
Spain-muksaġuma. Nayuqtuallagukkipsi aasriiñ aquagun ikayułhiñaugip
sitŋa iglauniaġuma. 25  Pakma aullaġniaqtuŋa Jerusalem-mun ikayuġiaġlu
gich Agaayyutim iñui taamani. 26 Ukpiqsriruat Agaayyutmik Macedonia-miḷu 
Greece-miḷu quviasruŋniqsut qaitchipḷutiŋ maniŋñik ikayuqsaqługich inuq
sraqtuat Agaayyutim iñui Jerusalem-mi. 27 Taapkua piyumaaġniqsut takku 
akiqsruummipḷugich Jew-ŋuruat. Jew-ŋunġitchuat akuqtuiñiqsut irrutchikun 
ikayuusriaŋatnik Jew-ŋuruat. Taatnaqhutiŋ ikayutaksraġigaich Jew-ŋuruat 
suuraġmiktigun. 28  Qaisaksraġigitka inuqsraqtuanun Jerusalem-mi maniich 
aatchuutigikkaŋich iliŋitñun. Taatnaqqaaġluŋa aullaġisiruŋa Spain-mun, aasrii 
igliłłamni apqusraallakkisigipsi nayuqtuallagiaġusri. 29 Iḷisimagiga tikitchuma 
ilipsitñun tikiutrigisiłịġa Christ-ŋum kamanaqtuamik ikayuutaamik.

30  Aniqatiumaaŋ, pisigilugu ataniq Jesus Christ suli Ipqitchuaq Irrusriq 
piqpakkutipkakkaŋasri avatmun, iŋiġipsi ikayuqupluŋa savaamni itqaġiluŋa 
agaayułłapsitñi Agaayyutmun. 31 Agaayuyumausri annaumaaquluŋa ukpiq
sriñġitchuani Judea-mi. Agaayuyumausripsuuq taamna ikayuun tikiutiniak
kaġa Jerusalem-mun quyaqnaqulugu Agaayyutim iñuiñi taamani. 32  Tarra 
utlakkisigipsi quviasrugluŋa ikayuusriaqaġiaġluŋa nutaqtirrutmik ilipsitñiñ, 
Agaayyutim pitqukpaŋa. 33  Agaayyutimtuq qaitchiraġaqtuam qiñuiññamik 
nayuġumalisi iluqasri. Taatnatuq.

Paul Tuyuqtuq Nayaaŋŋanik Ukpiqsriruanun

16 �1 Uvvauna uqautigigiga ilipsitñun iłuagiplugu aniqatvut Phoebe. 
Ikayuqtigigaa agaayyuvium Cenchreae-mi. 2  Akuqtuġumagiksi Agaa

yyutim iñuiñ akuqtuiruksraułhatitun kisunik Phoebe-m. Ikayuqsimagaaŋa 
suli iñugiaktuat iñuich.

Romans 15​, ​16	 254�  



3 Tuyuqtuŋa nayaaŋŋanik Priscilla-mun suli Aquila-mun savaqatigikkakka 
Christ Jesus-kun. 4 Suginġiqłụgu iñuułiqtik annautimagaatŋa. Taatnaqługik 
quyallapia ġikka, suli iluqatiŋ ukpiqsriruat agaayyuviŋñi Jew-ŋunġitchuat 
quyagillapiaġaittuuq. 5 Tuyuqtuŋa nayaaŋŋanik ukpiqtuaŋuruanun katiraġaq
tuanun tupqakni. Tuyuqtuŋa nayaaŋŋanik iḷannamnun Epaenetus-mun sivu
lliuruamun nunaŋani Asia-m maliġuaqługu Christ. 6 Tuyuqtuŋa nayaaŋŋanik 
Mary-mun sakuuktuamun akunipsitñi. 7 Tuyuqtuŋa nayaaŋŋanik Andronicus-
mun Junias-munlu, iḷakka isiqtaupmiruak isiqtau’amaptuuq. Uqqiraqtit kama
naqtuaġigaik ukpiqsriruaŋŋuqqaaqtuak sivumni. 8  Tuyuqtuŋa nayaaŋŋanik 
Ampliatus-mun iḷannamnun Agaayyutikun. 9 Tuyuqtuŋa nayaaŋŋanik Urbanus-
mun savaqat igikkamnun Christ-kun, suli piqpagikkamnun Stachys-mun. 
10 Tuyuqtuŋa nayaaŋŋanik Apelles-mun; uuktuakkau’ami [ukpiqsriłịġmiñi] 
qiñiqtitkaa iḷumutun piqpaksriłłị Christ-mik. Tuyuqtuŋa nayaaŋŋanik iluqait
ñun qitunġaiñun Aristobolus-ŋum. 11 Tuyuqtuŋa nayaaŋŋanik Herodion-mun 
iḷamnun, suli iluqaitñun qitunġaiñun Narcissus-ŋum pigikkaŋanun Atanġum. 
12  Tuyuqtuŋa nayaaŋŋanik Tryphaena-mun suli Tryphosa-mun, taapkuak 
aġnak savaktauruak Ataniġmun. Tuyuqtuŋa nayaaŋŋanik Persis-mun iḷannam
nun sakuullapiaqtuamun Ataniġmun. 13 Tuyuqtuŋa nayaaŋŋanik Rufus-mun 
ukpiqsriruaŋullautaqtuamun atanikun, suli aakaŋanun; taamna aakaupmiuq 
uvaŋnun. 14 Tuyuqtuŋa nayaaŋŋanik Asyncritus-mun Phlegon-munlu Hermes-
munlu Patrobas-munlu Hermas-munlu suli iluqaitñun aniqatiunun iliŋitñiittua
nun. 15 Tuyuqtuŋa nayaaŋŋanik Philologus-munlu Julia-munlu, Nereus-munlu 
aniqataanunlu, Olympas-munlu, suli iluqaitñun Agaayyutim iñuiñun taraniit
tuanun. 16 Paġlatisritchi avatmun kunigutmik ipqitchuakun piqpakkutiłikun. 
Iluqaġmiŋ ukpiqtuaŋuruaŋi Christ-ŋum tuyuġaasri nayaaŋŋanik.

Iḷammiuġutit
17 Aniqatiut, qaunagipiaqugipsi iñuŋnik akiḷḷiġiiksitchiraġaqtuanik suli iłui

ḷḷiuqtitchiruanik atlanik ukpiqsriłḥatigun. Akiḷḷiḷiqsimagaat iḷumutun iḷisauttun 
iḷisauttusriaqsi. Piisimaaġitchi iliŋitñiñ. 18 Taatnatchich iñuich savautriñġitchut 
atannaptiknik Christ-mik, aglaan savautriłḥiñaqtut iŋmiknik pisułiġmiktigun. 
Uqallautaġutitigun uqayusraaġutitigunlu kinnitchiñiaġaich iñuich naluruat iḷu
mutuuruamik. 19 Iluqaġmiŋ ukpiqsriruat tusraagaasri tupiksriñipḷusri. Taatnaq
łuŋa quviasrullapiaqtuŋa ilipsigun. Iḷisimallautaqugipsi nakuuruaq suli piisi
maaqugipsi pigiitchuamiñ. 20 Taatnaġupsi Agaayyutim tikiutriruam qiñuiññamik 
qilamik akiiḷiḷḷapiaġisigaa tuunġaq. Iłuaqqutaan atannapta Jesus-ŋum nayuġlisi.

21 Timothy savaqatiga tuyuqtuq nayaaŋŋanik, ukuaptuuq iḷatka Lucius, 
Jason, suli Sosipater. 22  Uvaŋa Tertius, aglaktuŋa uumiŋa tuyuutaanik Paul-
ŋum. Tuyuqtuŋa nayaaŋŋanik ilipsitñun Christ-kun atanikun. 23 Gaius-ŋumlu 
tukkuġikkaġma iluqaġmiŋlu ukpiqtuaŋuruat tuyuġaasri nayaaŋŋanik. Taat
natuntuuq Erastus suli aniqatvut Quartus tuyuqmiuk nayaaŋŋanik. Erastus 
iḷiraku viuruq uvani nunaaqqimi. 24  [Iłuaqqutaa atannapta Jesus Christ 
nayuġlisi iluqasri. Taatnatuq.]

Agaayułiġlu Nanġaunlu Agaayyutmun
25  Quyyan Agaayyutmun! Agaayyutim kisimi makittaaġiksitlagaa

sri ukpiq sriłịpsitñi tusraayugaallautakun quliaqtuaġikkapkun. Taamna 

tusraayugaallautaq Christ-kun kaŋiqsiñaitchuaq taimani, 26  aglaan pakma 
iḷitchuqnaqsiruq suli nalunaiqłụgu iḷitchuġipkakkauruq iluqaitñun iñuŋnun 
ukpiliquplugich aglaaŋisigun sivuniksriqirit tuvraqługu tillisaagun isrui
tchuam Agaayyutim. 27 Kisianun isrumaturuamun Agaayyutmun illi kama
naun qaŋavak taimuŋa Jesus Christ-kun. Taatnatuq. 

1 �1 Uvaŋa Paul, aglaqatiqaqtuŋa Sosthenes-mik aniqatiptiknik. Agaayyu
tim piksraqtaaġigaaŋa uqqiraqtaupluŋa pigiplugu Christ Jesus. 2  Tuyuq

tuŋa ukuniŋa tuyuutinik ilipsitñun Corinth-miittuanun, ukpiqtuaŋuruanun 
Agaayyutmun. Iñugiliutigaasri Agaayyutim ipqiqsipkaqhusri Christ Jesus-
kun, iḷagiplugich iñupayaat nanipayaaq agaayusuuruat atannaptiknun Jesus 
Christ-mun iḷaisaptuuq Ataniġikkaŋatnun. 3  Uvvatuq Agaayyutim aapagik
kapta suli Jesus Christ Atannapta iłuaqqutillaŋniaġlisi suli tutqiksiḷusri.

Ikayuusriasi Ukpiliqapsi Christ-mun
4 Ataramik quyasuugiga Agaayyun pisigiplusi, atakkii iłuaqqutigaasi Christ 

Jesus-kun. 5 Piqataułłaptikni Christ-mi ikayuusiaqaqtusri atqunallapiaq supa
yaakun, uqautriłịpayaapsigun suli iḷitchuġiłłapsigun. 6  Uqałiq Christ-kun 
nalupqinaiqsuq ilipsitñi, atakkii iñuutchisi atlaŋŋuqhutiŋ, 7 piqaqhusri qanu
sripayaamik aatchuutaanik Ipqitchuam Irrutchim, utaqqiłịpsitñi sagviłịksra
ŋanik atanipta Jesus Christ-ŋum. 8  Ilaan qaunaginiaġaasri ukpiqsriłłạpsigun 
isruanunaglaan, patchisaiḷḷusriasriiñ aggiqpan ataniqput Jesus Christ atan
niityaġuni iñupayaanik. 9 Agaayyun tuniqsimaruq tuqłuqtigikkaqsi piqataut
quplusi iġñiġmiñun Jesus Christ-mun atannaptiknun.

Atiŋirrutiŋich Ukpiqsriruat
10 Aniqatiumaaŋ, iŋiġipsi saŋŋiqałhagun atanipta Jesus Christ aŋiġusrimaa

quplusri avgummataiġusriḷu suli atausiŋŋuqatigiiquplusri isrummatipsitñi sura
ġałłapsitñiḷu. 11 Aniqatiumaaŋ, iḷaŋisa iñuich Chloe-ŋum iḷaiñ nalupqinaiqłụgu 
uqautigaatŋa qapiqsiġiutraġnipḷusi [tillisaipsigun uvamniñ]. 12 Nipliutigikkaŋat 
uvamnun itnauvva, iḷasi uqaqtut “Paul-kuaqtuŋa,” atlat “Apollos-kuaqtuŋa” naa
gaqaa “Cephas-kuaqtuŋa” naagaqaa “Christ-kuaqtuŋa.” 13 Qanuq pivisi? Christ 
avgumayumiñaitchuq! Uvaŋa Paul, aasriiñ kikiaktuutrauyumiñaitchuŋa pisigilu
sri. Uvvasuli, paptaakkaunġitchusri maliġuaqsiutisukhusri uvamnun! 14 Paptaa
ġikka Crispus-lu Gaius-lu, aasriiñ quyagiga Agaayyun paptaaġinġiłịġa atlamik 
nallipsitñik. 15 Kiñauniiñaasii nipliġumiñaitchuq paptaakkauniḷuni attapkun 
maliġuaqsiutisuguni uvamnun. 16 Aa, paptaaġigaluaqmiuŋa tupiqatiŋiñik Step
hanas-ŋum, aglaan atlakun naluruŋa kimik paptaaġitniłịmnik. 17 Atakkii Christ 
tiliñġitchaaŋa paptaaqsityaquluŋa aglaan quliaqtuaġitquplugu tusraayugaaġik
suaq. Quliaqtuaġigupku tusraayugaaġiksuaq puqiutaagun iñuum, ilipsi aglakma
tun, tarra Christ-ŋum tuqułha sanniġutami iḷumun saŋŋiqaġumiñaitchuq.

Paul-ŋum Sivulliich Tuyuutai 
Corinth-aġmiunun

 



Agaayyutim Qiñiġnaqtitkaa Saŋŋiñi Puqiutniḷu Christ-kun
18  Quliaqtuaqałiq tuqułhagun Christ-ŋum pisigiplugich iñuich killuqsau

tiŋich suutnaunġitchuq tamatkunuŋa tammaummiruanun, aglaan taamna 
quliaqtuaqałiq saŋŋigigaa Agaayyutim uvaptiknun anniqsuumaaqtuanun. 
19 Atakkii aglausimaruq Agaayyutim makpiġaaŋiñi itna,

“Puqiutaat isrumaturuat piyaqquġisigiga,
suli piiqsillugich kaŋiqsimałhat iḷisimaniraaġuuruat.”�  Isaiah 29:14

20 Taamna taatniinniqpan suniaġniqpat isrumaturuat iñuich? Suniaġniqpat 
puqiksaat iḷisautrit? Suniaġniqpat tamatkua qapiqsaiḷiralguruat? Agaayyu
tim nalupqinaiġuugaa puqiutaat nunam iñuiñ puqiiḷḷapiałhat. 21 Agaayyun 
iḷumun isrumaturuaq iḷisimaniqsuq nunam iñuiñun iḷitchuġiyumiñaisilaaġ
miñik iŋmiŋ puqiutmiktigun. Taatnamik Agaayyutim sivunniġñiġaa anniq
suġiaqługich iñuich ukpiġikpatruŋ tusraayugaaġiksuaq. Taamna tusraa
yugaaġiksuaq suuknaunġitchuq iñuŋiñun nunam. 22  Jew-ŋuruat iŋiġuurut 
nalupqinaiġutitquplutiŋ quviqnaqtuanik, Jew-ŋuŋitchuatli kiggutiqatlasruk
hutiŋ puqiutmiktigun. 23 Aglaan uvagut, quliaqtuaġigikput Christ kikiaktuut
rauplugu. Taatnasriq quliaqtuaqałiq Jew-ŋuruanun piñaiḷutaġiniġaat aglaali 
Jew-ŋunġitchuanun kinnauniġautauniqsuq. 24  Aglaan Christ-kun Agaayyu
tim qiñiqtitkaa saŋŋiñi puqiutniḷu tamatkunuŋa Agaayyutim tuqłukkaŋi
ñun, Jew-ŋugaluaŋŋaġmiŋ suli Jew-ŋunġitchaluaŋŋaġmiŋ, 25  atakkii kin
nauniġutaa Agaayyutim isrumatutluktuq iñuŋniñ, suli sayaiłḥa Agaayyutim 
saŋŋiqatluktuq iñuŋniñ. 26  Aniqatiumaaŋ, isrummatigisiuŋ qanusriutilaaqsi 
tuqłukkaukapsi ukpiqsriruatquplusri, iñugiaktuat akunnapsitñi isrumatu
ruaŋunġitchut aŋalatchisiqanġitḷutiŋlu umialguruaŋunġitḷutiŋlu. 27 Agaa
yyutim piksraqtaaġiniġai puqiitchuaŋi nunam qanuġviiquplugich isrumatu
niraaqtuat. Taatnatun Agaayyun piksraqtaaqaqtuq sayaitchuaŋiñik nunam 
kanŋutchaktitchaqługich sayakturuat. 28  Aasriisuli piksraqtaaġiniġai iñuich 
kamananġitchuat marrumani nunami naġġuġikkauruatlu suunġiḷḷaġuq
titchaqługich kamanaġniraaġuuruat iñuich. 29 Taatnamik kiñaunniiñ iñuk 
uqavigaaġumiñaiññiqsuq Agaayyutim sivuġaani. 30 Agaayyutim atausriŋŋu
qasiutipkaġaasri Christ Jesus-mun, puqiutiġuqtuaq uvaptiknun Agaayyutmiñ. 
Agaayyutim qiñiqtitkaa puqiutni Christ tuqupman piqutigipluta anniqsuġiaq
huta. Tumigiplugu taamna Christ Agaayyutim nalaunŋasripkaġaatigut suli 
iñugiliutipkaġaatigut Agaayyutim ipqiqhuta suli tasuġaatigut killuqsautaiq
huta. 31 Taatnali aglausimaruatun Agaayyutim makpiġaaŋani, itna, “Iñuum 
uqavigaaġukkumi kamaksruġliuŋ atanġum iñiqtaŋa.”

Tusraayugaaġiksuaq Christ-kun Sanniġutami

2 �1 Aniqatiumaaŋ, uvaŋa tikitqaaqama ilipsitñun quliaqtuaġigiga Agaa
yyutim tusraayugaaġiksuaŋa nalupqinaiqłụgu atusuŋaqnaŋa uqałiġnik 

kaŋiqsitḷaisapsitñik. 2  Sivunniqsuŋa nayuutiłłamni ilipsitñi quliaqtuaqaġuk
łuŋa Jesus Christ-łhiñamik tuqqutaułhaniglu sanniġutami. 3  Ilipsitñi itnama 
sayaitchuŋa, iqsipḷuŋalu suli uuliksipḷuŋa. 4 Quliaqtuaqama maliksuaqusaan
ġitchipsi iñuich puqiutaatigun, aglaan uvapkuaqługu Ipqitchuam Irrutchim 
uqautigaasri nalupqinaiqłụgu saŋŋiñi. 5 Quliaqtuaqtuŋa taatna ukpiqsritqup
lusri Agaayyutim saŋŋiagun puqiutiginġisaŋatigun iñuich.

Agaayyutim Puqiutaa
6  Iḷisautr isuugaluaġmiugut isrumattutmik Agaayyutmiñ qatqitchuanun 

ukpiqsriłịġmikni. Aglaan tamanna isrumattun inġitchuq ukpiŋaitchuaniñ 
naagaqaa sivulliuqtaiñiñ nunam suksraunġiġñiaqtuaniñ. 7 Aglaan isrummat
tun uqautigik kaqput Agaayyutim nalunaqtuaq isrummattutigigaa iñuich 
nunam kaŋiqsitḷaisaŋat. Agaayyutim sivunniutigigaa, sivuaniimma nunamik 
iñiqsigaluaqani, piqatautlasriñiaġnipḷuta ilaan kamanautmiñi. 8  Nalliataun
niiñ marruma nunam aŋalataisa kaŋiqsimanġitchaat, takku kaŋiqsimani
ġumitruŋ kikiaktuutinayaitchaat ataniq Jesus Christ kamanautiqaqtuaq 
atripḷugu Agaayyun piqaqmatun. 9 Aglausimaruq Agaayyutim Makpiġaaŋani 
taapkunuuna kaŋiqsitḷaitchuatigun, itna,

“Sut iñuum tautuksimaisaŋi
unniiñ tusraamaisaŋiḷu
unniiñ isrummatigitlaisaŋiḷu,

taapkua Agaayyutim itqanaiyaġai tamatkunuŋa piqpagirimiñun.”
�  Isaiah 64:4

10 Aglaan Agaayyutim satqummiġñiġai uvaptiknun Ipqitchuakun Irrutchiġ
migun. Ipqitchuam Irrutchim iḷisimagai supayaat, suvaluk nalunapiaġataq
tuat Agaayyutim pigikkaŋi. 11 Atakkii kia-unniiñ iḷisimanġitchaa isrummataa 
atlam iñuum. Kisimi iñuum irrusrian iḷisimagaa isrummatni. Taatnatun kia-
unniiñ iḷisimanġitchaa pigikkaŋi Agaayyutim kisimi Irrusrian Agaayyutim. 
12  Ukpiqsriruaġuqapta akuqtuiñġitchugut irrusrianik nunam iñuiñ, aglaan 
Agaayyutim Irrusria aggiġñiqsuq uvaptiknun iḷitchuġitqupluta iluqaitñik 
Agaayyutim akiiḷaanik aatchuutaiñik uvaptiknun. 13  Uqaqapta Agaayyutim 
nalunaqtuaŋanik uqanġitchugut iñuich puqiutaatigun aglaan iḷisausriapti
gun Irrutchimiñ, aasriiñ Ipqitchuam Irrutchim satqummiġñiġai iḷumutuuruat 
nalupqinaiqłụgich iñuŋnun piqaqtuanun Ipqitchuamik Irrutchimik. 14 Iñuum 
piqanġitchuam Ipqitchuamik Irrutchimik tunŋaviqaqtuamlu isrummattut
miñun kaŋiqsitḷaitchai sut Agaayyutim Irrusrian satqummikkaŋi. Tamatkua 
isrumatuitchuaŋurut ilaani, atakkii kisimi Ipqitchuam Irrutchim puttuqsrip
kaġniġai. 15 Iñuum puttuqsripkairiqaqtuam Ipqitchuamik Irrutchimik kaŋiq
sitḷasriraġigai supayaat, aglaan atlat iñuich atanniiyumiñaitchut ilaanik 
atakkii kaŋiqsitḷaitchaich sut ilaatun. 16 Atakkii Isaiah-unniiñ sivuniksriqiri 
apiqsruaniktuq, itna,

“Kiami iḷisimavauŋ isrummataa Agaayyutim,
suli kia iḷisautitlavauŋ?”�  Isaiah 40:13

Aglaan Ipqitchuamik Irrusriqaqtugut iḷisimapluta isrummataanik Christ-ŋum.

Agaayyutim Savaktaaġrui

3 �1 Aniqatiumaaŋ, uqautriḷguitchuŋa ilipsitñun uqautripmatun iñuŋmun 
irrutchikuaġiaqtuamun. Uqaqatigiqqaaqapsi iñuuniaġaqtusri puqiu

tipsigun iñuktun kaŋiġruaqaqtuatun suli aniqammiuratun ukpiqsriłịġmiñi. 
2  Iḷisauttutiga milułhiñatun ittuq niqipiatun inġitḷuni takku isiḷġaġuqsimait
ḷusrisuli kaŋiqsitḷaitḷusriḷu. Pakmaunniiñ piyumiñairgaqtusri, 3  takku ukpiq
sriruaŋugaluaŋŋapsi kaŋiġruaqtaqaqtusrisuli iñuuniaqhusriḷu iñuktun iḷi
simanġitchuatun Christ-mik. Killuqsrisiqaġupsi avatmun uqavaaġutilusriḷu 

kaŋiġruaqtaqaqtusri suli aullasriqaqtusri iñugruiñatun. 4  Tarra iḷari nip
liqsuq, “Paul-kuaqtuŋa,” suli iḷaŋatsuli “Apollos-kuaqtuŋali.” Taatnaġupsi 
kaŋiġruaqtaqaġniqsusisuli. 5 Uvva kisuuniqpa Apollos naagaqaa kisuuniqpa 
Paul? Apollos uvaŋalu savaktaułhiñaqtuguk aasrii tumigiplunuk ukpiqsriaq
sipḷusri. Agaayyun qaitchiraqtuq uvaptiknun savaaksraptiknik iñullaaŋup
luta. 6 Quliaqtuaqama iñuktun nautchirriiruatun ittuŋa, Apollos-suli iñuktun 
imaqtiġiruatun it tuq . Aglaan Agaayyutim naupkaġaġigaa ukpiqsriłịqsi. 
7 Iñuk nautchirriiruaq iñuglu imaqtiġiruaq qulliunġitchuk. Kisimi Agaayyun 
qulliuruq atakkii naupkairaqtuq. 8  Uvva iñuk nautchirriiruaq suli iñuk imaq
tiġiruaq atiruk savautriłḥakni, aasriiñ iŋmikkullaa akuqtuigisiruk akiññak
taaksraġmiknik savaallaamiktigun. 9 Agaayyutim piqatigiiksitluta savak
tigigaatigut. Ilipsiḷi Agaayyutim nautchiivigigaasri. Uvvasuli Agaayyutim 
tupiġipmigaasri. 10 Isrumaturuatun tuppiuqtitun, malikługu iłuaqqutaa Agaa
yyutim uvamnun, inillakkiga nappaivik ukpiqsriłịpsitñun. Atlat nappairut 
qaaŋanun taavruma nappaiviliutauruam, aglaan iñullaa qaunagiruksrauruq 
qanuq nappaisilaaġmiñik. 11 Taamna nappaiviliutauruaq ilipsitñi Jesus Christ-
ŋuruq-tarra. Kiñaunniiñ iñuk iḷirinianġitchuq atlamik naagaqaa pitḷuktuamik 
nappaiviŋmik taavrumakŋa nappaiviliutauruamiñ. 12  Kiña iñuk nappaitḷaruq 
taavrumuŋa nappaiviŋmun atuġlugich akisuruat sut maqutlaitchuat naaga
qaa atuġlugich akiisuurat sut maquyaruat. 13  Iñupayaam savaaŋa satqum
miġñiaqtuq nalupqinaiġḷugu uvluani atanniiviksram. Taavrumani uvlumi 
iñullaam savaaŋa uuktuakkaugisiruq iknikun iḷitchuġipkaġlugu qanutchiu
tilaaŋa. 14 Tarra ikniġum ikinġitpagu iñuum nappakkaŋa nappaiviliutaurua
mun akuqtuigisiruq akiḷiusiaksraġmiñik. 15 Ikniġum ikiniaqpagu iñuum nap
pakkaŋa nappaiviliutauruamun taavruma savaaŋa suksraunġiġisiruq, aglaan 
anniqsukkaugisiruq tigulikkaupmatun ikualaruamiñ ikniġmiñ. 16  Nalupqi
naitchuamik puttuqsrimarusri Agaayyutim iñuutilaaŋanik ilipsitñi. Ittusri 
ilaan agaayyuvikpaŋatun tupqatunlu, suli Agaayyutim Irrusria nayuutipluni 
ilipsitñi. 17 Kia iñuum piyaqquġumiuŋ taamna Agaayyutim agaayyuvikpaŋa, 
Agaayyutim suksraunġiġñiaġmigaa taamna iñuk. Atakkii Agaayyutim agaa
yyuvikpaŋa ipqitchuaŋuruq. Ilipsiasriiñ Agaayyutim agaayyuvikpagigaasri.

18  Kiñaunniiñ sagluqinani iŋmiñik. Kiñapayaaq akunnapsitñi isrumatu
niraaġuuyumi marrumani nunami iḷitchuġiqqaaġliuŋ naluluqtilaani puqiu
tinikkumauqli isrumattutaanik Agaayyutim. 19 Atakkii puqiutaat ukpiŋai
tchuat suuŋiḷḷaurut Agaayyutmi. Agaayyutim Makpiġaaŋani aglausimaruq, 
“Aŋuraġigai isrumatuniraaqtuat iñuich pitqiksuġautaatigun.” 20 Aasrii aglak
simapmiuq, “Agaayyutim iḷisimagai isrumatuniraaġuuruat isrummatiŋich 
suksraunġisilaaŋat.” 21 Taatnamik uqaviutiqaqasri iñuktigun, atakkii iluqaisa 
pigigisi— 22  Paul-lu, Apollos-lu, Cephas-lu, mannalu suli nuna, iñuułiġlu suli 
tuqułiq, pakmalu ittuat suli tikitchumaaqtuat aquagun—iluqaisa pigigisi. 
23  Aglaan ilipsi Christ-ŋum pigigaasri, Christ-aasriiñ Agaayyutim pigigaa.

Christ-ŋum Uqqiraqtai

4 �1 Taatnamik iñuich isrummatigiraksraġigaatigut savaktauniḷuta Christ-
mun suli Agaayyutmun quliaqtuaquniḷuta nalunaqhutiŋ iḷumutuurua

ŋiñik. 2  Aasriiñ niġiuginaqtuq iñuum savaktauruam tuniqsimaruksrautilaaŋa 
savaamiñi. 3 Qanutchiupluŋa savaktauvik? Suginġipiaġiga sivunniġaġupsitŋa 

unniiñ atlat iñuich pikpatŋa. Sivunniġanġitchuŋaunniiñ uvamnik. 4 Iḷisima
giga killuliqinġiłịġa, aglaan taamna nalupqinaiġutaunġitchuq patchisaiḷaa
ŋuniḷuŋa. Taamna atanniqsuiñiaqtuq uvamnik, ilaa Atanġuruaq Agaayyun. 
5 Taatnamik uqaqasri iñuk patchisauniḷugu sivuani atanġum aggiġviksraŋan. 
Sagviġisigai iluqaisa iriqsimaruaŋi taaqtuam suli salapqiġḷugich iñuich nalu
naqtuakun sivunniuġutiŋich. Taraniasriiñ Agaayyutim iñullaa nanġaġisigaa.

6  Aniqatiumaaŋ, pisigiplusri uvamniglu Apollos-miglu atrikusautiqaq
tuŋa. Iḷitchitqugipsi uvaptikniñ kamasraaqniktuksraunġiññipḷusri iñuŋmik 
nakuqsitḷuglugu atlamiñ iñuŋmiñ akunnapsitñi, tuvraġlugich iḷisauttuti
gikkaŋa aglausimaruaq Agaayyutim makpiġaaŋiñi. 7 Naaga nakuutlukka
sugivich atlaniñ? Supayaaq pigikkan aatchuusriaġigiñ Agaayyutmiñ. Aasrii 
akuqtuaġiniġ upku suvaata uqavigaaqpich piññaktaaġipmatun iḷipḷugu? 
8  Isrummatiqaġniqsusri piqaaniŋnipḷusri supayaamik. Aatai, umialgunivisi! 
Isrummatiqaġniqsusri aŋalatitun iḷipḷusri kamanatluŋnipḷusri uvaptikniñ iḷi
sautriłịptikniñḷu. Ki aŋalatchisitchi. Taatnaaniŋniġupsi uvaguttuuq aŋala
tchiqatautlasriłḥiñaupmiugut ilipsitñi. 9 Iḷaatni isumaraqtuŋa Agaayyutmun 
inillaŋnipḷuta uqqiraqtauruaguut nikanaqtuatun iḷipḷuta. Irrutikkaurugut sav
vaqłuktitun tuqqutauyasriruatun iñupayaat takkuatni, qiñiqsittaaliutipluta 
israġuliŋnun iñuŋnunlu atunim. 10  Kinnaurugut Christ pisigiplugu, aglaan 
ilipsi apai qanutun iḷisimmatiqaġniaqpat Christ-kun! Uvagut sayaitchugut, 
aglaan ilipsi apai sayaktuniaqpat! Nanġaġniapayukmiraġigaasri, aglaan 
uvagut naġġuġikkaurugut. 11 Pakmanunaglaan niġisuksiurugut imiġuksiup
lutalu, atnuġaaluktuqmiugut, aŋallaqłuktakkaupmiugut, aimmiuraaġviitmiu
gut, 12  iñuuniuraġniaqmiugut sakuukhuta argaptiknik. Uqamaqłuutraukapta 
piḷiusriaqaquraġigivut; nagliksaaqtitaukapta igḷutuġaġigivut; 13  saŋutmati
gut iłuaqqutiraġigivut. Pakmanunaglaan iñuich iḷigaatigut suaqłuqaġviatun 
nunam, suli iñupayaam igitchivigiraġigaatigut puyaaġrupayaamik liilaa.

14 Kanŋusraaqsanġitchipsi aglakama tamatkuniŋa, aglaan isiḷġiqsuġukkipsi 
piqpaksripmaptun qitunġamnik. 15 Iḷisautriqaġniġupsiunniiñ Christ-kun kisiḷ
gunaitchuanik piqałhiñaqtusri atautchimik iñuŋmik ittuamik aapaupmatun 
ilipsitñun. Christ Jesus-kun aapagiliutigipsitŋa ukpiqsriaqsikapsi quliaqtuaq
qaaqama tusraayugaaġiksuamik Christ Jesus-mik ilipsitñun. 16  Taatnamik 
pitchuksaaġipsi tuvraqupluŋa. 17 Ikayuġukhusri Timothy tuyuġigiga ilipsit
ñun, iġñiġipmatun piqpagikkaġa suli tuniqsimaruaq Agaayyutikun. Itqaq
tinniaġaasri qanuq iñuuniałłamnik Christ Jesus-kun suli iḷisautigikkamnik 
ukpiqtuaŋuruanun agaayyuviŋñi naniliqaa. 18  Iḷasri arguaŋauraaqtut tikiñ
ñianġiññasrugipluŋa ilipsitñun. 19 Aglaan akuniisruŋaqnaŋa tikiññiaġipsi, 
Agaayyutim pisułiġikpagu. Iḷitchuġiniaġitka arguaŋaruat iñuich qanuq uqa
ġuutilaaŋatnik saŋŋiqaqmagaaŋatniglu Agaayyutmiñ. 20  Agaayyutim iñuk 
aŋalatnamiuŋ uqautchiłḥiñakuunġitchuq aglaan ilaan saŋŋiagun. 21 Susuk
pisimi? Utlautitquvisikŋa tatapsaġiaġusri, naagaqaa piqpaksriłịkun piisaan
ġiłịkunlu?

Atlatułhat Ukpiqsriruat

5 �1 Uqautigipmigaat sayuŋałiq akunnapsitñi iñuk atugaqaqsimanipḷugu 
aapami nuliaŋanik. Jew-ŋunġitchuatunniiñ ilitqusriġiginġitchaat taat

nasriq atlatułiq. 2  Suvaata arguaŋavisi? Aliasruutiqaqtuksraugaluaqtusri 

ilipsitñik. Anitchiuŋ taamna iñuk atlatuqtuaq akunnapsitñiñ. 3 Uvaŋa nayuu
tinġitchaluaŋŋaġma ilipsitñi timipkun, nayuutiruŋa irrutchipkun. Atannia
nikkiga taamna iñuk killiqiri. Atanniġiga nayuutipiaqmatun iḷipḷuŋa ilip
sitñi. 4  Kati gup si atqagun atannapta Jesus Christ-ŋum nayuutiniaqtuŋa 
ilipsitñi irrutchipkun. 5 Saŋŋiagun atannapta Jesus Christ-ŋum qaisaksraġi
giksi taamna aŋun tuunġaġmun piyaqquiñiaqtuamun taavruma timaanik. 
Aasriiḷi killiqirim irrusria anniqsuġisiruq uvlumi ataniqput atanniiñiaqpan 
iñupayaanik. 6  Uqavigaałiqsi nakuunġitchuq. Iḷitchuġisruknaġiksi mikiruu
ram puvlaksautim puvlaktitchitḷałha iluqaan qaqqiaksraq. Taatnatuntuuq 
killuqsautit akunnapsitñi iñugiaksitmuguurut. 7 Piiqsitchiuŋ utuqqaq puvlak
sautipayaaq, iḷiḷusri nutaatun akutqammiaq puvlaksautaiḷaatun. Iḷumunaa
sriiñ nutaaŋuaniktusri killuqsautaiqhusri, atakkii Christ-ŋum—ipnaiyaatun 
tuniḷḷaqtukkauruatun—tuqqutigaatigut piiqsaqługich killuqsautivut. 8  Iñuu
łiptikni nutaami niġiŋaiġḷakput liilaa qaqqiaq utuqqauruamik puvlaksau
tilik. Taamna utuqqaq puvlaksaun atriqaqtuq pigiiłịġmik pigiiḷiqiłiġmiglu. 
Aglaan niġiḷḷakput qaqqiaq puvlaksautaitchuaq. Taatnasriq qaqqiaq atriqaq
tuq nakuułiġmik iḷumutuułiġmiglu. 9 Aglausimaruŋa tuyuutimni ilipsitñun 
piqasriqsuutitqunġitḷusri atlatuqtini iñuŋni. 10 Avuusrunġiññiġupsi atlatuq
tini marrumani nunami naaga siqñaturauni naaga tigligaġuurauni naagalu 
putqataqtauni agaayyutiŋŋuanun, tarra aullaqtuksrauniaqtusri marrumakŋa 
nunamiñ. 11 Aglaan uqaqtuŋa iñuŋnik akunnapsitñi uqautriruanik aniqatau
nipḷutiŋ ukpiqsri łịkun. Piqasriqsuutiyumiñaitchusri taatnatchimi iñuŋmi 
killuliqikpan sayuŋałikun naagaqaa siqñaturaukpan naagaqaa putqataqpan 
agaayyutaunġitchuanun naagaqaa uqamaqłuutrisuukpan naagaqaa taaŋŋaq
taukpan naagaqaa tigliktuqtaukpan. Sumiunniiñ niġiqatigiraksraġinġitchiksi 
taatnasriq iñuk. 12-13 Suniaġlugich atanniqsuġniaqpik tamatkua ukpiqtuaŋun
ġitchuat? Agaayyutim kisimi atanniġisigai. Aglaan ilipsi atanniqsuqtaksraġi
gisi tamatkua ukpiqsriruaġuqtuat. Agaayyutim Makpiġaaŋani aglaksimapma
tun, “Anitchiuŋ killuliqiri iñuk akunnapsitñiñ.”

Uqaqsittaaġviŋmuutinagich Ukpiqtuaqatisri

6 �1 Nalliqsi-samma akitñaummatiqaġniġumi ukpiqtuaqatmiñik, atanniq
suqtinuktuksraunġitchuq iñuŋnun ukpiqtuaŋunġitchuanun. Aglaan sivu

lliuqtinuktuksrauruq akunġatni ukpiqtuaŋuruat ikayuqtitquluni. 2  Iḷitchuġi
raksraġigiksi Agaayyutim iñuiñun atanniiñiaqtilaaŋich nunam iñui. Aasriiñ 
atanniiñiaġniġupsi iñuŋnik marrumani nunami, iłuaqsruiḷguruksraurusri 
atinġirrutipsitñik akunnapsitñi pakmani. 3 Naluniqpisisuli atanniqsuiñiaqti
laaptiknik israġuliŋnik taimanigu? Nalupqinaitchuamik iłuaqsruitḷanasugi
gipsi uqavaaġutipsitñik iñuuniałipsitñi. 4 Taatnamik, uqavaaġutiqaġniġupsi 
iłuaqsrugaksranik atanniqsuqtiksraqtuksraunġitchusri iñuŋmik piqatiqan
ġitchuamik ukpiqtuaŋuruamik. 5  Kanŋusraaġniaqsaġaluaġipsi. Usriuvva 
iñuqaqtuq akunnapsitñi isrumaturuamik iłuaqsruitḷapluni uqavaaġutaitñik 
ukpiqsriruat. 6 Aglaan ukpiqtuaŋuruat uqaqsittaaġviŋmuutriraqtut aniqatiu
miknik uqavaaġutmiktigun aasriiñ iłuaqsruqtinniaġaġigaat atanniqsuqtimun 
ukpiqtuaŋunġitchuat sivuġaatni.

7 Uqaqsittaaqapsi akitñaummatipsigun qiñiqtittaqtusri akiiḷipkaanikhusri 
pigiitchuamun. Igḷutuqsiuŋ iñuich irrutikpasri killukun sagluqsruutigilusri. 

8  Aglaan ilipsi killukuaqtaqmiusri saglutaġaqługich atlat, suvaluk aniqatiusri 
ukpiqsriłịkun. 9 Nalupqinaitchuamik iḷisimagisi iñuich nalaunŋasiñġitchuat 
sivuġaani Agaayyutim aŋaayuqautaanukkumiñaisilaaŋat. Ukpiqsaqasri, 
iñuich sayuŋaruat naaga putqataqtuat agaayyutiŋŋuanun naaga atlatuqtau
ruat naaga killuliqiruat atugaġiplugich iyaalugruich aŋutitlu timiqaqtuat 
iŋmiktitun, 10  naaga tigligaqtaut naaga siqñaturuat naaga taaŋŋaqtit naaga 
uqamaqłuutrisuuruat naaga ivayaqtuirit—taatnatchich iñuich qiḷaŋmukku
miñaitchut Agaayyutim aŋaayuqautaanun. 11 Qaaŋiqsuami iḷasri taatnasriu
galuaqmiruat, aglaan pakma salummakkaurusri killuqsautipsitñiñ ipqiqsit
lusriḷu Agaayyutmun. Agaayyutim akuqtuġaasri nalaunŋasripkakkauplusri 
sivuġaani, atakkii Jesus tuquŋaruq pisigiplugich killuqsautisri aasriiñ Irru
srian Agaayyutipta ukpiliqsitkaasri.

Atuqsigik Timisri Agaayyun Nanġausriaqaġumiñaqsiḷugu
12  Iñuich itnaġaqtut, “Suraġaġnaqtuq qanupayaaq suraġaġuktuni.” [Taamna 

iḷumutuugaluaqpaluktuq,] aglaan suapayaaq nakuuruaŋunġitchuq uvamni. 
Uvvasuli supayaamun aŋalatitkumiñaitmiuŋa. 13  Itnaġaqmiut, “Niqiksraq 
ittuq pisigiplugu aqiaġuq, aasriiñ aqiaġuq pisigiplugu niqi itluni.” Naagauvva 
Agaayyutim suksraunġiqsinniaġik iluqaaknik. Timivut iñiqtaunġitchut pisi
giplugu atlatułiq. Aglaan timiqaqtugut savaktiksrauplugich Ataniġmun, 
aasriiñ ilaa ataniġigaa timipta. 14  Agaayyutim aŋipkaġniġaa ataniq Jesus 
tuqułiġmiñ, taatnatuntuuq aŋipkaġniaqmigaatigut saŋŋimigun. 15  Nalupqi
naitchuamik iḷitchuqsrisuknaqtusri timigikkasri Christ-mun pigitilaaŋitñik; 
timisri iḷagipmatun itkai. Tiguniaqpigu iḷaŋa Christ-ŋum aasriiñ iḷaliutip
kaġlugu akiisumun? Aŋŋaupiaġataq! 16 Iḷisimasruknaġiksi aŋun iḷaliutiruaq 
iŋmiñik akiisumun atausriŋŋuqasriutitilaaŋa timikun, atakkii Agaayyutim 
Makpiġaaŋani aglausimaruq, itna, “Malġuuruak atausriŋŋuqasiutiniaqtuk 
timikun.” 17 Aglaali iñuk iḷaliutiruaq ataniġmun atausiŋŋuqasiutiniaqtuq 
ilaani irrutchikun. 18  Supayaamiunniiñ killuqsaqnasri atlatułikun! Aŋun 
atniiyumiñaitchuq timimiñik killiqikami atlapayaatigun killuqsautitigun, 
aglaan iñuk atlaliqikami killuqsaġaqtuq akitñaqługu timini. 19 Puuyusruŋa
qasri timigikkasi agaayyuvikpagitilaaŋitñik Agaayyutim Irrusrianun akuq
tuaġikkaqsi Agaayyutmiñ. Ilipsitñik pigiñġitchusri. [Taatnaqługu piłḥiñaun
ġitchiksi supayaaq.] 20 Agaayyutim akiḷiġñiġaa iñuułiġmiñik tasuqamisigut. 
Taatnamik atuġlugu timigikkaqsi savautisriuŋ Agaayyun. Iñuiḷḷi marrumani 
nunami nanġaġumagaat.

Iḷaqatniłikun

7 �1 Pakma isrummatigilavut apiqsruutigikkasi tuyuutipsitñi uvaŋnun, itna, 
nakuuruq aŋun nulianġitchumi. 2  Aglaan iñuk ikłịtchakpaluktuq atlatu

łiġmun. Taatnaqhuni aŋutillaa piqaqtuksrauruq iŋmi nuliaġmiñik, suli aġnallaa 
iŋmi uimiñik. 3 Aŋutim quyalimaagaksraġigaa nuliani. Taatnatuntuuq aġnam 
irrutiraksraġigaa uiñi. 4 Nuliaŋuruam piginiraksraġinġitchaa timini; uiŋantuuq 
pigipmigaa. Taatnatuntuuq uiŋuruam piginiyumiñaitchaa timini, aglaan nulia
ŋan pigipmigaa. 5 Pisunġirrutinatik avatmun aglaan sivunniullagutik piviqaqti
tchaġlugu agaayumaałiksrapsitñun. Agaayułhum aquagun pisukkutilgitchumau
tik, tuunġaumkii ikłịgutchaksaġniaġaatik pisigilugu aŋalalguiłịqtik iliptiknik. 

6 Taamna tillisiginġitchiga. Tarra, iñuk tuvaaqatinigukpan piłḥiñauruq. 7 Uvvatuq 
iñupayaaq illi tuvaaqataiḷḷuni uvaktun. Aglaan iñullaa aatchuusriaqaqtuq Agaa
yyutmiñ, iḷaŋich tuvaaqatinikkumiñaqhutiŋ, atlatsuli tuvaaqataiḷḷutiŋ.

8 Taatnamik uqautigitka iḷaqataitchuat suli uiḷgaġnaat, nakuutluktuq iḷaŋich 
tuvaaqataisaaġum iŋ uvaptun. 9 Aglaan aŋalalguitchumiŋ iŋmiknik iḷaqat
niktuksraurut. Atakkii iłuatluktuq tuvaaqatniktuni nagriaġipkałiġmiñ timim 
pisugruaŋaniñ. 10 Tuvaaqatigiiñun tillisiqaqtuŋa ataniġmiñ (taamna tilliñ inġi
tchuq uvaŋniñ), itna, nuliaŋuruaq avitchumiñaitchuq uimiñiñ. 11 Aglaan avin
niġumi, tuvaaqataiḷaaġli naagaqaa iḷammiutqiġḷi uimiñun. Taatnatuntuuq uiŋu
ruam avitaksraġinġitchaa nuliani. 12 Uvaŋali atlanun uqallaksaaqsiruŋa, aasriiñ 
ataniġmitŋaqtaunġitchuq, ukpiqsriruapayaam nuliaqaġniġumi ukpiqtuaŋunġi
tchuamik avitaksraġinġitchaa aġnaqtiŋ, iñuuniaqatigiyummiuġlugu piñiqpani. 
13 Taatnatuntuuq, aġnam uiqaġumi ukpiqtuaŋunġitchuamik avitaksraġinġitchaa 
uiñi, iñuuniaqatigiyummiuġlugu piñiqpani. 14 Ukpiqsriñġitchuaq aŋun akuqtuġ
naqtittaqtuq Agaayyutmun tumigiplugu aġnaqtiŋ, sulipsuuq ukpiqsriñġitchuaq 
aġnaq akuqtuġnaqtittaqtuq Agaayyutmun tumigiplugu aŋutriŋ. Tamatkua taat
niinġitpata iḷiḷgaasri innayaqtut iḷiḷgaaŋisitun ukpiqsriñġitchuat, aglaan pakma 
iḷiḷgaasri akuqtuġnaqtittaqtut Agaayyutmun tumigiplugu ukpiqsriruaq aakariŋ 
naaga aapariŋ. 15 Aglaan ukpiqsriñġitchuaq tuvaaqatauruaq avitchuaqsikpan, 
taatna piḷi. Taatna pianikpan, ukpiqsriruaq aŋun naaga aġnaq pituummiñġi
tchuq tuvaaqatmiñun. Tuvaaqatigiik avitkumik tutqiutiqaġlik atakkii Agaayyu
tim iñuuniaqugaatigut qiñuiññakun. 16 Nuliaŋuruatiin, qanuq iḷisimanayaqpiuŋ 
uiñ ukpiqsriruaŋŋuġniaqmaŋaan tumigilutin? Naagaqaa, uiŋuruatiin, qanuq 
iḷisimanayaqpiuŋ anniqsuitḷapmaŋaaqpich nuliapnik?

Iñuuniaġitchi Tuvraġlugu Agaayyutim Sivunniutaa
17 Aglaan iñullaa iñuuruksrauruq tuvraġlugu Agaayyutim sivunniutaa ilaanun. 

Taatnamik illi qanutchipayaami inniġumi ukpiqsriruaġuqami. Taamna pitqu
rrutauruaq inillakkiga iluqaitñun ukpiqtuaŋuruanun nanipayaaq. 18 Uvva iñuk 
nalunaitŋutchiqsimagumi tuvraqługu Jew-ŋupluni atuiraġiłhatigun, tuniqsimali 
Agaayyutmun nalunaitŋutchiŋŋaġmi. Uvvaasiiñ iñuk nalunaitŋutaitkumi ukpiq
sriaqsikami Christ-mik, nalunaitŋutchiqsinnianġiḷḷi. 19 Nalunaitŋutaliglu nalu
naitŋutaiḷaaġlu suliqutaunġitchuk Agaayyutmi. Suliqutautluktuq kamaksriruni 
Agaayyutim tillisaiñik. 20 Iñupayaaq ittuksrauruq qanutchipayaami inniġumi 
Agaayyutim tuqłuqmani. 21 Ukpiqtuaġuġuvich savaktaaġruułiqni suliqutiginagu 
savaktaaġruułhiñ. Aglaan piviqaġniġuvich savaktaaġruunġiġutin, ki pituiġiñ. 
22  Christ-ŋum Atanġuruam killuqsautaiġñiġaa iñupayaaq ukpiqsriruaġuqman, 
savaktaaġruuruaq naaga savaktaaġruunġitchuaq atunim. Taatnatun iñupayaaq 
savaktaaġrugiliutigaa Christ-ŋum ukpiqsriruaġuqman, atakkii Christ-ŋum savak
taaġruuruaq savaktaaġruunġitchuaġlu tasuġniġik. 23 Christ-ŋum tauqsiġñiġaa
sri akiḷiutiplusri tuqukami pisigiplusri. Tarraasriiñ ilaa kamagiraksraġigiksi; 
iñuŋnun savaktaaġruuliutiraġaqnasri. 24 Aniqatiumaaŋ, iñupayaaq illi qanusri
payaami inniġumi ukpiqsriruaġuqami. Taatna savautiliuŋ Agaayyun.

Iḷaqatniksimaitchuatigun suli Uiḷgaġnaatigun
25 Pakma, tillisaitchuŋa pigiplugich tamatkua iḷaqatniksimaitchuat, aglaan 

qaisaqaġitka isrummatiksraŋatnik. Ukpiġiraksrauruŋa atakkii atanġum 

qaisaqaġaaŋa iḷunŋuktamik. 26 Pisigiplugu sakiqniułiqput isrumaruŋa nalaun
ŋanasrugalugu iñuk iñuukpan taatna iłiġmisun. 27 Iḷaqatiqaġuvich avinniaq
saanak. Tuvaaqataitchuvich tuvaaqataisaaġiñ. 28  Aglaan tuvaaqatinikkuvich 
killuqsanġitchutin, suli iñuk iḷaqatniksimaitchuaq iḷaqatnikkumi killuqsan
ġitchuq. Aglaan tamatkua iḷaqatiqaqtuat isrumaaluutiqaġniaqtut uumani 
iñuuniałiġmi, aasrii taavrumakŋa isrumaaluutiksramiñ piisitchukkipsi. 
29 Aniqatiumaaŋ, una itnauttutigigiga. Pivigikkaqput savautriłłạptiknun Ata
niġmik sivikipiaqtuq. Uvakŋaniñaglaan taatnaqługu tamatkua iḷaqatiqaqtuat 
savautilitruŋ Ataniq tuvaaqataitchuatun iḷiḷutiŋ, 30 tamatkualu qulviuqtuat 
qulviunġitchuatun iḷiḷutiŋ, tamatkualu iglaqtuat quviasrunġitchuatun iḷiḷu
tiŋ, tamatkualu tauqsiqsuqtuat sunik piginġitchuatun iḷiḷugich, 31 tamatkualu 
piqaqtuat sunik nunami piqanġitchuatun iḷiḷutiŋ. Takku manna nuna suu
raqtuummaġmi piiġisiruq. 32  Isrumaaluutiqaqunġitchipsi. Tuvaaqataitchuaq 
aŋun isrumałhiñaġuuruq qanuġlugu savautriłịksraġmiñik Atanġuruamik, 
ataramik quyalisukługu. 33  Aglaali iḷaqatiqaqtuaq aŋun isrumaaluutiqaġuu
ruq suuraŋiñik nunam quyalisukługu nuliani. 34 Tarra quyalitñiktuksrauruq 
iluqaaknik nuliaġmiñik Atanġuruamiglu. Taatnatuntuuq tuvaaqataitchuaq 
aġnaq naaga niviaqsiaq isrumałhiñaġuuruq qanuġlugu savautriłịksraġmi
ñik Atanġuruamik iluqaanik timimiñik irrutchiġmiñiglu. Aglaali uiqaqtuaq 
aġnaq isrumaaluutiqaġuuruq suuraŋiñik nunam quyalisukługu uiñi. 35 Uqau
tigipsi tamatkuniŋa ikayuqsaqhusri. Atanniqsuġnianġitchiga iñuuniałiqsi. 
Iñuuniaqugipsi nalaunŋaruakun savautillautaġlugu Atanġuruaq pisuqtilaap
sisun aviktuumanġiġusri iluqnauqsimalusi Ataniġmun.

36  Aŋutim isrummatigisugnaġaġigaa killuliqinasugaluni iḷaqatniktaaġin
ġitñamiuŋ nuliaksrautni nutaułhani. Ikłịgituiñaġumiuŋ katchuutilik pisuk
kaġmisun. Iḷaqatigiiksiłịq killuqsautaunġitchuq. 37 Aglaan aŋutim sivun
niuġugnaġaġigaa isrummatmiñi iḷaqatniktuksraunġiłłị savautrisukhuni 
Agaayyutmik iluqnauġuni. Kimmutiqatlaiġñiġumi nuliaksrautmiñik iḷaqat
ninġitḷuni, taamna aŋun piḷḷautaqtuq. 38  Tarrataamna katchuutiruaq aġnak
srautmiñun nalauttuq, suli aŋun iḷaqatninġitchuaq piḷḷautatluktuq. 39 Nulia
ŋuruaq qiḷiqsimaruq uimiñun iñuuniqtutilaaŋani uimi. Uiŋuruaq tuqukpan 
nuliaŋuruaq iḷaqatnitqiłḥiñauruq kisupayaamik pigisukkaġmiñik, aglaan 
uiñitqiutiŋa ukpiqsriruaŋuruksrauruq. 40  Aglaali isrummatimni taamna 
aġnaq quviasruŋniatluktuq kisimġiuqtuaġumi. Uqautigisukkipsi taavrumiŋa 
atakkii piqaqmiuŋa Agaayyutim Irrusrianik.

Niqi Tuniḷḷautauruaq Aanġuanun

8 �1 Pakmaasriiñ aglaŋniaqtuŋa niqikun tuniḷḷautauruakun aanġuanun. 
Itnaġuurut, “Iḷisimarugut supayaamik.” Iñuk iḷisimanasrugiruaq supa

yaanik kamanaġułhiñaqtuq. Aglaan iñuum piqpaksriruam atlanik iñuŋnik 
sayyiḷḷaaġaġigai ukpiqsriłḥatigun. 2  Kiñapayaaq iḷisimanasrugigumi supa
yaanik iḷisimanġitchaasuli iḷisimaraksraġaluani. 3 Aglaan iñuk piqpaksriruaq 
Agaayyutmik Agaayyutim akuqtuġaa.

4  Uvvaasriiñ, nalaunŋava niġiñiaġupta niqimik tuniḷḷautauruamik aan
ġuanun? Iḷisimagikput aanġuam suunġipiałha, atakkii atautchiiñamik iḷu
mutuuruamik Agaayyutiqaqtuq. 5 Unniiñuvva itkaluaqpata agaayyutiŋŋua
nik qiḷaŋmi nunamiḷu—iḷumun iñugiallapiaqtut sut iñuich taiyukkaŋich 

“atanġuruat,” aasriiñ kamakkutiqaġaich— 6  aglaali iḷisimarugut atautchi
sualuŋmik Agaayyutmik, Aapauruamik, supayaanik iñiqtaġikkaŋatnik, suli 
ilaa pisiplugu iñuurugut. Iḷisimapmiugut atautchisualuŋmik Ataniġmik, Jesus 
Christ-mik; Agaayyutim iñiqsitqugaa supayauramik suli ilaagun iñuurugut.

7 Aglaali iḷaŋisa ukpiqtuaŋuruat kaŋiqsitḷaitchaat taamna. Iñuułiqtutilaa
miktitun isrumasuurut agaayyutiŋŋuat pipiaŋunasrugalugich. Uvvaasriiñ 
niġikamiŋ niqimik tuniḷḷautauruamik aanġuanun tutqiiññiagaqsiraqtut qauġ
rimmaaġiutillautaġmikni atakkii iḷisimagaat nalaunŋanġiññipḷugu niġiłik
sraqtiŋ taavrumiŋa niqimik. 8  Aglaan niġiłhum nakuqsiḷaaqtanġitchaatigut 
Agaayyutmi. Suutaunġitchuq niġigaluaġupta niqimik niġinġitchuptalu. 9 Pak
maasriiñ iḷisimagiksi niġitḷałiqsi qanusripayaamik niġisukkapsitñik, aglaan 
qaunatqiaġiksuksraurusri taatna pigupsi. Putukkisitchiviaqtusri ukpiqsri
ruaqatipsitñik sayaiḷḷuqtuanik ukpiqsriłịġmiktigun. 10 Atakkii sayaiḷḷuqtuam 
ukpiqtuaŋuruam qiñiqpatin niġiḷutin aanġuaqtuġvium agaayyuviani iḷisima
ruatin aanġuat pipiaŋunġisilaaŋatnik, niġiaqsiviaqmiuqtuuq tutqiisaaġaluaŋ
ŋaġmi qauġrimmaaġiutillautaġmiñi. 11 Tarra taamna sayaiḷḷuqtuaq aniqatin 
piyaqqukkaugisiruq killuliqiłiġmigun atakkii iḷisimaniavaałłakhutin. Aglaan 
Christ-ŋum tuqqutipmigaaptuuq taamna aniqatin. 12  Killuqsaġuvich taatna 
akitñaġlugich aniqatiutin, taamna sayaiḷḷuqtuaq ukpiqtuaŋuruaq, killuqsaq
miutin akitñaqługu Christ. Taatnaġuvich iḷitchuġiyumiñaitchut qauġrim
maaġiutillautaġmikni nalaunŋaruamik nalaunŋaitchuamiglu. 13  Taatnamik 
ukpiqtuaŋuruaqatiga isrumakpan killuqsaġniḷuni niġigumi niqimik tuniḷḷau
tauruamik aanġuanun, niġitqikkumiñaitchiga taamna niqi killuqsaqtitaġniq
pauŋ aniqatiga.

Uqqiraqtim Aŋalatchisaagun

9 �1 Suvaata iḷapsi uqautigivatruŋ uqqiraqtaupianġiññipḷuŋa Agaayyut
mun? Nalunaitchuamik ataniqsimaraitchuŋa iñuŋnun. Qiñiqsimagiga 

Ataniq Jesus Christ. Suli ukpiqsriruaŋŋuqtusri savautriłịpkun Ataniġmik. 
2  Atlat uqaġaluaŋŋaisa uqqiraqtaunġiññipḷuŋa Christ-mun, iḷisimallapiaġiksi 
piutilaaġa. Quliaqtuaġigiga tusraayugaallautaq ilipsitñun, taatnaqługu ukpi
ġigiksi Jesus. Taavruma nalupqinaiyaġaa uqqiraqtaułiġa Ataniġmun. 3  Taim
maasriiñ iñuich nalupqisruutigipmatŋa una kiggutiga: 4 niġiłḥiñaunġiññiqpik 
imiġluŋalu savautriłłạmni ilipsitñik? 5 Nalaunŋapmiuq uvaptiknun tuvaaqa
siqpatigut nuliaŋuruam iglaukapta taatnatun atlatun uqqiraqtaatun atanġum 
suli aniqatiŋisunlu Cephas-tunlu? 6  Naaga kisimñuk Barnabas-lu savaktuk
srauniqpiñuk iñuuniutiksraptiknik? 7 Savaktuksraunġitchuguk atlamik savaa
mik atakkii quliaqtuaġigikput tusraayugaallautaq nanipayaaq. Aŋuyyiuqti 
akiḷiiruksraunġitchuq aŋuyyiuqtaullaġmi. Iñuk nautchirriqsuaq asrirriviŋ
mun niġiugaqaqtuq niġigisipḷuni asriaŋiñik. Munaqsriptuuq niġiugaqaqtuq 
imiġisipḷuni miluatnik munaqsrami. 8  Taavrumiŋa iñuich niġiugaqaġuurut. 
Moses-ŋum maliġutaksraqtuuq uqaqmiuq taavrumiŋa, amaġaa? 9 Aglausima
ruq itna Moses-ŋum maliġutaksrami, “Sigguġutituġnianġitchiñ qanġa qimuk
tim tutmaqpauŋ mukkaaksraq.” Agaayyun nipliqami taatna isrumaaluutiqan
ġitchuq qimuktinik. 10 Agaayyutim iḷumutupiaq uqautigigaatigut. Aa, uqałiq 
aglaaŋuruq pisigipluta, itna, “Iñuk una nunniuqtuaq suli iñuk salummaqtuaq 
mukkaaksranik niġiugaqaqtuk piññałiksraġmiknik savaaġmikniñ.” 11 Uvagut 

nautchirriqiritun nautchiipmatun nautchiaksraŋiñik quliaqtuaqapta tusraa
yugaallautamik akunnapsitñun, isrumavisi iŋiqsruvaałłaŋnipḷuta iŋiqapsi 
ikayuqupluta iñuuniutiksraptiknik? 12  Atlat iñuich niġiugaqaġumiŋ iñuuniu
tiksraġmiknik ilipsitñiñ, nalaunŋatlukkayaġaluaqtuq niġiugaqaġupta iñuu
niutiksraptiknik ilipsitñiñ. Aglaan iŋiqsrutlaitchipsi ikayuqupluta. Igḷutuġivut 
iñugiaktuat sut, atakkii nutqaqtitchisunġitchugut iñuŋnik ukpiqsriłḥatniñ 
tusraayugaallautaŋanik Christ-ŋum. 13  Iḷisimagisi iñuich savaaqaqtuat Agaa
yyutim agaayyuvikpaŋani niqiksraġuurut agaayyuvikpaŋmiñ, suli savak
taut tuniḷḷaġviŋmi akuqtuisuurut niqiksraġmiknik iḷaŋanik tuniḷḷautauruam. 
14 Taatnatuntuuq Atanġuruam tillisiqaġai tamatkua quliaqtuaqaqtuat tusraa
yugaallautamik akuqtuitquplugich iñuuniutiksraŋatnik iñuŋniñ ukpiqsri
rriġuqtuaniñ. 15  Aglaan suginġitḷukkiga tuqugaluaġuma akuqtuigaluaqnaŋa 
sumik ilipsitñiñ. Uqaviutigigiga savautriłịġa Christ-mik akiññasruŋaqnaŋa. 
16 Quliaqtuaqaġaluaqłuŋaunniiñ tusraayugaallautamik uqaviugaalguitchuŋa 
uvapkun. Quliaqtuaġiłha tusraayugaallautam savaaġigiga. Atuqtaksraġipia
ġiga. Quliaqtuaqanġitchuma, nakłiuŋ uvaŋa. 17 Quliaqtuaqaġniġuma piksraq
taaġilugu, niġiuktuksrauruŋa akiññaktaaksramik. Aglaan piksraqtaaġinġi
tchiga savaaq uvamnik, aasriiñ savaaġiłhiñaġiga savaaq Agaayyutim qaisaŋa 
uvamnun savaquplugu. 18  Aasriiñ sua akiññaktaaġiniaqpigu? Uvvauna akiñ
ñaktaaksraġa, quliaqtuaġigupku tusraayugaaġiksuaq iñuich inuqnanġitchuq 
aatchułiksraŋat iñuuniutiksramnik. Niġiugitlagaluaġiga iñuich aatchułiksra
ŋat. Aglaan iŋiqsrunġitchuŋa sumik quliaqtuaqaqama tusraayugaallautamik.

19 Uvva ataniqsimaraitchaluaŋŋaġma iñuŋnun savaktaaġruupkaqtuŋa 
uvamnik iñupay aa nun iñugiaktuat ukpiqsriruaġuquplugich Christ-mik 
uvapkun. 20  Taimma uqautrikama Agaayyutim uqałhanik Jew-ŋuruanun 
ukpiqsritqugaluaġitka Christ-mik. Taatnamik iñuupmiuŋa Jew-ŋuruatun. 
Nayuutikama iñuŋni maliġutchiruani Jew-ŋuruat maliġutaksraŋanik (aŋa
latinġiġaluaqtuŋa Jew-ŋuruat maliġutaksraŋanun) iñuuniaqtuŋa iñuktun 
aŋalatittuatun maliġutaksramun ukpiqsritqugaluaqługich Christ-mik. 21 Taat
natuntuuq uqautrikama tusraayugaallautamik Christ-kun tamatkunuŋa Jew-
ŋunġitchuanun iñuuniaġaqtuŋa Jew-ŋunġitchuatun ukpiqsritqugaluaqługich 
Christ-mik. Maliġutaksram aŋalanġisaŋatun itpalukkaluaqłuŋa, iḷumutun 
maliġutchiḷḷapiaqtuŋa Agaayyutim maliġutaksraiñik, tupiksripḷuŋa Christ-
ŋum maliġutaksraŋanik. 22  Uqautrikama Agaayyutim uqałhanik ukpiqsri
ruanun sayaitchuanun ukpiqsriłịġmikni iñuupmiuŋa sayaitchuatun, iliŋich 
ukpiqsriruaġuquplugich. Qanupayaaq iñuk iñuuniaġusriqaqman ilaatun iñuu
niaġaqtuŋa qanusripayaakun iḷaŋich ukpiqsriruaġuquplugich. 23  Taatna ilu
qaanik pisuuruŋa pisigiplugu tusraayugaallautaq iḷaŋiutisukłuŋa piḷiutaanik 
Agaayyutim akiqsruutigikkaŋanik.

24  Iḷis imarusri aqpaliutraqtuani iñugiaktuat aqpaqsruqtit aullaġaqtut, 
aglaan atausriq akiññaguuruq. Iñuuniałipsitñi Christ-mun pisuġnisilaaġitchi 
akiññatlasri ḷusri aqpaqsruqtitun. 25  Iluqatiŋ anaktaqtit qaunagillautaqtut 
timimiknik iḷisaqhutiŋlu atqunaq akiññaktaaqaġukhutiŋ niaquutmik piun
ġiqsaqtuamik. Taatnatunli ukpiqsriruagut iñuuniallautaqtuksraurugut Christ-
mun atakkii niaquutinnaktaaksraqput piunġiġumiñaitchuq. 26  Tarra, ittuŋa 
aqpaqsruqtitun akimasaqhuni aqpaqsruqatmiñiñ, naagaqaa qakiqtautraqti
tun akimasaqhuni qakiqtautraqatmiñiñ. 27 Anaktaqtim aŋalattaġigaa timini, 

aglaan piñġiqsitauviaqtuq aqpaliutramun iḷisatlaitchumi. Taatnatuntuuq aŋa
lalgusriñiaqtuŋa uvamnik, atakkii piñġiqsitauviaqtuŋa savautriłịmniñ Christ-
mik quliaqtuanġitchumali atlanun iñuŋnun.

Kilgutauruaq Akitñaqługu Aanġuaqtułiq

10 �1 Aniqatiumaaŋ! Itqaksritqugipsi atuumaruanik sivulliaptiknun 
maliktuanun Moses-mik. Iglaullaġmiŋ nuviyam qulaŋiutiniġai suli 

iluqatiŋ ikaaġniġaat taġiuq. 2  Nuviyam qulaŋiutipmatiŋ suli ikaaqamitruŋ 
taġiuq iluqaġmiŋ paptaakkaupmatun liilaa piut maliġuaqtaułiksraġmiknun 
Moses-mik. 3 Aasriisuli iluqaġmiŋ niqiqaġniqsut pamarrutiŋiñik Agaayyutim 
quviqnaqtuakun. 4 Iluqaġmiŋsuli imiġniqsut imiġmik Agaayyutim pamarru
taanik quviqnaqtuakun uyaġaŋmiñ. Taamna uyaġak nayuutiniqsuq iliŋitñi 
nanipayaaq itmata, aasriiñ taamna uyaġauruaq Christ-ŋuruq. 5  Aglaansuli 
iñugiaktuat Agaayyun quyaliñġitchaat. Taatnaqługuasriiñ suksraunġiġñiġai 
suviksraiḷaami. 6 Tarra, tamatkua atuumaruat taimani atriksraurut uvaptik
nun. Kilikkaatigut pisugruaqunġitḷuta pigiitchuanun sivulliapta piḷġusiatitun. 
7 Unniiñ aanġuaqtuqtaunasri taipchua iḷaŋisitun, atakkii aglausimaruq Agaa
yyutim makpiġaaŋiñi, “Iñuich aquvittut niġiqpagviksramun, aasriiñ makit
namiŋ aġġiaqsiraqtut.” 8  Sulipsuuq atlatuqtautqunġitchaatigut taipchua iḷa
ŋisitun, 23,000 tuqupmatun uvlumi atautchimi killuqsautmiktigun. 9 Unniiñ 
uuktuaqtaksraġinġitchikput Atanġuruaq, iḷaŋich taipchua taatnaqmatun 
tuqqutauruat tuqunaliŋnun nimiġianun kigipchaqtitlugich. 10 Unniiñ uqapi
ḷuktuksraunġitchugut sutigun Agaayyutim aatchuutaigun iḷaŋich taipchua 
uqapiḷukmatun. Taatnaqhutiŋ israġulgum piyaqquirim tuqqutkai. 11 Tarra 
iluqatiŋ tamatkua atuumarut iliŋitñun, uvaptiknun atrikusrautigitquplugich, 
suli aglausimarut alġaqsruutiksrauplutiŋ uvagut killuqsaqtitqunġitḷuta, iñuu
ruagut aqulliqsaaġataqtuami uvluni. 12  Uvvaasriiñ kiñapayaaq isrumaniġumi 
makitaniḷuni payaŋaiḷḷuni, qaunatqiaġiḷḷapiaġli puukałiksraġmiñiñ, atakkii 
aŋiqusraaqsiuviaqmiuq nutqaqtitauluni tupiksriłịġmiñiñ Agaayyutmik [atri
ḷugich taipchua iñuich iŋiḷġaan]. 13  Qanupayaaq aŋiqusraaqsiuniġuvich, 
taatnatchikuntuuq iluqatiŋ iñuich aŋiqusraaqsiupmiut. Aglaan Agaayyutim 
tuniqsimaruam aŋiqusraaqsiupkaġumiñaitchaatin qaaŋiġḷugu akiyalguisan. 
Qakugupayaaq ukpiqsriłḥiñ uuktuakkaukpan Agaayyutim annagviqaqtinnia
ġaatin akimayumiñaqsiḷutin.

Niġiqpagviat Aanġuatigun naagaqaa Atanġum Nullautchiġvia
14 Taatnamik, piqpagiplusri iḷauraamaaŋ, piisimaaġitchi aanġuaqtułiġmiñ. 

15  Kaŋiqsiḷgurusri uqautigikkamnik. Isivġiuqsiuŋ ilipsitñik uqautigikkaġa 
iḷumutuupmagaan. 16  Isrummatigilugu Atanġum nullautchiġvia, imipayaa
qapta qallutmiñ quyyatigikkaptigun quyaqatigigikput Agaayyun Christ-
ŋum auŋanik maqipkakkaŋanik sanniġutami uvaptiknun. Suli avguqaptigu 
qaqqiaq niġipḷugu qiñiqtitkikput iḷaliqsruutiłiqput iñuŋni Christ tuqqutikka
ŋiñi. 17 Tarra niġikapta atautchimiñ qaqqiamiñ, uvagut atausriŋŋuqtitaurugut 
atautchisun timitun iñugiakkaluaqhuta. 18  Isrummatigilugich Israel-aaġmiut 
piḷġusiŋat, tamatkua niġisuuruat niġrutinik tuniḷḷautauruanik tuniḷḷaġviŋmi, 
tamatkua piqatigiiksut Agaayyutmun atakkii niġigaat tuniḷḷaun atautchi
kun. 19 Qanuutauva taamna? Iḷisautisukkipsi tamatkua aanġuat suli niqit 

tuniḷḷautauruat aanġuanun suunġitchut. 20 Una uqautigigiga, Jew-ŋunġitchuat 
tuniḷḷaqtuġuurut niqinik tuunġaiyaanun, Agaayyutmun qaitchiñġitchut. Piqa
tautqunġitchipsi tuunġaiyaani. 21 Imiġumiñaitchusri qallutaaniñ atanġum 
imillapsi qallutaatniñ tuunġaiyaat. Niġiyumiñaitmiusri atanġum niġġivianiñ 
niġiḷḷapsi niġġiviatniñ tuunġaiyaat. 22  Saŋiatchaktittaġigikput ataniq taatna
qapta taapkuŋniŋa. Saŋitḷuktauŋunasrugivisa ilaaniñ?

Kamaksriłịq Agaayyutmik Suraġałipayaakun
23  Iḷasri- samma uqaqtut, “Suraġaġnaqtuq qanupayaaq suraġaġuktuni.” 

Aagaluaq, aglaan iḷaŋich nakuunġitchut uvaptikni maliġukkuptigu Agaa
yyun. Iḷumutuuruq suraġałhiñaułiqput supayaamik, aglaan iḷaŋich sayyiḷḷaa
ġutaunġitchut atlanun ukpiqsriruanun. 24 Kiña ukpiqsriruaq iŋmiguaqsaqani, 
aglaan ikayuutiniaġli atlanik iñuŋnik. 25 Niġġisiuŋ niqipiapayaaq tunirauruaq 
tunniuqqaiviŋmi, apiqsruqtautigisuŋaqnagu nakiñ niqi aggiqmagaan naa
gaqaa isrumaaluutigisisuŋaqnagu qauġrimmaaġiutillautapsitñi nalaunŋap
magaan niġiłịqsi. 26  [Apiqsruqtuutigiyumiñaitchiksi] atakkii aglausimaruq 
Agaayyutim makpiġaaŋani, “Nuna Atanġum pigigaa suli suapayaaq nuna
miittuaq.” 27 Kia ukpiqtuaŋunġitchuam aiyugaaqpasri niġġityaqulusri tupiġ
miñun niġġisiuŋ manirikpan qanusripayaamik, apiqsruqtautigisuŋaqnagu 
nakiñ niqi aggiqmagaan naagaqaa isrumaaluutigisisuŋaqnagu qauġrimmaa
ġiutillautapsitñi nalaunŋapmagaan niġiłịqsi. 28  Aglaan iñuum uqautikpasri 
taamna niqi tuniḷḷautigimaniḷugu aanġuamun, niġiñiaqnagu niqi pisigilugu 
taamna iñuk kiliktigikkan. Ami isrumaviaqtuq qauġrimmaaġiutillautaġmiñi 
niġiłịksraŋa taavruma niqim nalaunŋaiññiḷugu, 29 ilipnun nalaunŋanasrugi
galuaqtitlugu. Tarra suvaata niġiłḥiñaułiġa qanusripayaamik aŋalanniaqpauŋ 
atlam iñuum nalupqisruutmigun? 30 Quyaanikkiga Agaayyun piqutigiplugu 
nikiksraġa. Taatnamik kia uqautinaŋa killuqsaġniḷuŋa niġigupku taamna 
niqi. 31 I tnatun ittuq, niġiguvich imiġuviḷḷu naagaqaa suraġapayaaġupsi 
kamakkutiqaqsiuŋ Agaayyun supayaatigun. 32  Tarra, sakiqniuġutigipkaq
nagu kia iñuum tupiksriłịksraŋanun Agaayyutmik, Jew-ŋugaluaqpata Jew-
ŋunġitchaluaqpata naagaunniiñ ukpiqtuaŋuruaŋugaluaqpata Agaayyutmun. 
33  Taatnatuntuuq suraġapayaaqama quyaliñiuraġitka iñupayaat supayaakun. 
Uvapkuanġiqsuŋa anniqsuġugluŋa uvamnik kisima, aglaan ikayuġniaqtuŋa 
iñuŋnik iñugiaktuanik anniqsuqugaluaqługich.

11 �1 Uvvaasriiñ, iñuuniaġitchi uvaptun tuvraiñiaqmatun Christ-mik.

Aġnat Matuqaqtaksraġigaich Niaqutiŋ Agaayułiġmikni
2  Aniqatiumaaŋ, nanġaġipsi itqaumakapsitŋa qanuq iñuuniaqtilaapkun 

Christ-mun supayaatigun, tupigiplugich iḷisauttutit qaisatka ilipsitñun. 
3  Aglaan kaŋiqsitqugipsi Christ qaukłiġigaa aŋutipayaam. Taatnatuntuuq 
aġnam qaukłiġigaa uigikkani, itna Agaayyun qaukłiupmatun Christ-mun. 
4  Aŋun agaayupman naagaqaa sivuniksriqipman matuplugu niaquni qiñiq
tinġitchaa Christ qaukłiġitilaaŋanik iŋmiñun. 5  Suli aġnaq agaayupman 
naagaqaa sivuniksriqipman matuiḷaaġlugu niaquni qiñiqtinġitḷugu uiñi 
qaukłiġitilaaŋanik iŋmiñun kanŋusraaġaa. Taatnaqami ittuq akiisutun 
nuyaiqsitun. 6  Taatnaqłuŋa uqaqtuŋa: nuliaŋuruam matusrunġitchumiuŋ 
niaquni nuyaiqsaksraġigaa. Aglaan kanŋunaqpan nuliaŋuruam saliyumigich 

nutchani matuqaġliuŋ niaquni. 7 Aŋutim maturaksraġiñġitchaa niaquni, 
atakkii Agaayyutim iñiqtaġigaa atriŋutquplugu iŋmiñun aasriiñ sagviqup
lugu kamanautni. Aglaan nuliaŋuruam qiñiqtitkaa kamanautaa uimi qauk
łiupkaqamiuŋ. 8  Aŋunliasrii iñiqtaunġitchuq aġnamiñ, aglaan aġnaq iñiqtau
ruq aŋutmiñ. 9 Suli Agaayyun iñiqsiñġitchuq aŋutmik piqutigiplugu aġnaq, 
aglaan Agaayyun iñiqsi ruq aġnamik piqutigiplugu aŋun. 10  Taatnaqhuni 
aġnam maturaksraġigaa niaquni agaayukami qiñiqtityaġlugu kamaksriłłị 
aŋutmiñik. Aġnaq taatnaqtuksrauruq pisigilugich israġulgich. 11 Aġnaġlu 
aŋunlu ikayuqtigiiksuksrauniqsuk avatmun, Agaayyun tillisiqaqmatun iliŋik
nun. 12  Aa, sivulliq aġnaq iñiqtauruq aŋutmiñ, aasriiñ aŋutipayaaq taimak
ŋaaglaan anipmiraqtuq aġnamiñ. Aglaan itqaumasiuŋ Agaayyutim iñiqtaqa
łha iñupayaanik supayaaniglu. 13  Nalaunŋatilaaqsiuŋ ilipsitñik. Nalaunŋava 
aġnaq agaayugumi Agaayyutmun matuiḷaaġlugu niaquni? 14 Iḷisimarusri iñu
payaaq isrumapmiuq aŋutim nuyaqtusriruam kanŋunaqtilaaŋanik. 15 Aglaan 
aġnam nuyaqtułłi piññaqnautigigaa. Aġnam nuyaŋi qaisaurut ilaanun matuk
srauplutiŋ. 16  Kiñapayaaq uqavaaġumakpan taavrumuuna, iḷisimaliuŋ una: 
uvagut piksraitchugut atlamik piḷġusrimik, aasriiñ iluqatiŋ ukpiqtuaŋuruat 
nanipayaaq pipmigaat taatnatun.

Atanġum Nullautchiġvia
17 Uvvasuli,  katiraġikapsi agaayyuvigisrukługu ikayuuttutitlaitchusri 

aglaan atniaġutiraqtusri avatmun. Pitqusiġiitḷusri, taatnaqłuŋa nanġanġi
tchipsi. 18  S ivulliuplugu, tusraaruŋa agaayyiaqapsi avgummatiqaġaqtu
sriguuq, aasrii taamna ukpiġitlagiga. 19 Avgummatiqaqapsi akunnapsitñi 
nalunaiqsittaġigaa nallipsi iḷumun ukpiqtuaŋuruatilaaŋa. 20  Katiraġikapsi 
atautchimun Atanġum nullautchiġvianik niġinġitchusri. 21 Uqaqtuŋa taavru
miŋa atakkii iñullaa niġiruq iŋmi niqautmiñik utaqqisuŋaqani atlanik. Iḷasri 
aŋiḷaaqhutiŋ niġisuŋŋaġmiŋ suli atlat imiŋasriraqtut. 22  Suvisi! Kiñuniqanġit
pisi niġġiviksrapsitñik imiġviksrapsitñiglu? Nakuunġitchuq suuŋiḷḷaqanġiłịqsi 
ukpiqtuaŋuruanik tutqiisaaqługiḷḷu tamatkua suiḷḷiuqtuat? Qanuq uqaġniaq
pik ilipsitñun? Quyaginiaqpigu taamna? Naagga, quyaginianġitchipsi.

23-24 Uumiŋa Atanġuruam iḷisautigaaŋa uqaġikkamnik ilipsitñun. Tamarru
mani unnuami Ataniqput Jesus tuniraugisipman, tigugaa qaqqiaq. Quyya
tigiqqaaqługu Agaayyutmun avguġaa nipliqhuni, “Una qaqqiaq timigigiga 
siquptauruaq ilipsitñun. Niġiraġigupsiuŋ una qaqqiaq itqakkutigiyumagiksi 
tuqułiġa piqutigip lusri.” 25  Taatnatunsuli nullautchianikamiŋ tiguniġaa 
qallun nipliqhuni, “Una qallutim imaŋa augigiga. Auga maqitauniaqpan ilip
sitñun taimma nutaaq sivunniuġun aullaġniiñiaqtuq. Imiġaġigupsi uumakŋa 
qallutmiñ itqakkutigiyumagiksi tuqułiġa piqutigiplusri.” 26 Tarra niġiraġigup
siuŋ taamna qaqqiaq suli imiġlugu qallutmiñ taavrumuuna quliaqtuaġiksi 
tusraayugaaġiksuaq Atanġum tuqułhagun aggitqiŋñiałhanunaglaan.⁠

27 Taatnamik, kisupayaaq niġiruaq qaqqiaŋanik imiqtuaġlu qallutaaniñ 
Atanġum kamakkutiqasruŋaqnagu atriqaqtuq iñuktitun taimani suksraqan
ġitchuanik Ataniġmik. 28  Uvva itqaġisruŋniqpisiuŋ Atanġum tuqułha taatna? 
Ki, iñullaa isivġiuġl i iŋmiñik niġigaluaqnagu qaqqiaq imiqsigaluaqaniḷu 
qallutmiñ. 29 Uvva iñuksamna niġivaluktuq imiqpalukhuniḷu iḷitchuġigaluaq
nagu Atanġum tuqułha uvaptiknun. Agaayyutim atanniġisigaa taatnasriq 

iñuk. 30 Taatnaqhutiŋ iñugiaktuat akunnapsitñi sayaiqsut atniġñaliqhutiŋlu, 
suli iḷaŋich tuquanikhutiŋ. 31 Aglaan isivġiuqqaaġupta uvaptiknik tarra Agaa
yyutim anasriñŋuqsaġumiñaitchaatigut taatnatun. 32  Atanġum atannisuqma
tigut alġaqsruġaġigaatigut qanuq iñuuniaqtilaaksraptiknik anasriñŋuqsaqun
ġitḷuta piqatigilugich nunam iñuŋi.

33  Taatnaġusri, aniqatiumaaŋ, katiniġupsi niġiqatautyaġusri Atanġum 
nullautchiġvianun utaqqisilaayumausi. 34  Kisupayaaq niġisuŋniġumi niġi
ruksrauqqaaqtuq kiñuniġmiñi, Agaayyutimli anasriñŋuqsautaitchumagaasri. 
Isiḷġiqsuġisigipsi atlanik utlakkupsi.

Ipqitchuam Irrutchim Aatchuutai

12 �1 Aniqatiumaaŋ! Pakma kaŋiqsipkautiginiaġiga qanuq Ipqitchuam 
Irrutchim savaaŋa iñuich iñuuniałhatni. Kaŋiqsitqugipsi taamna 

nalupqinaiġḷugu. 2  Iḷisimagiksi qanuq iñuuniaqtilaaqsi Jew-ŋunġiñŋapsi. 
Killukuaġutipkakkaurusri putqataġvigitquplugich uqatlaiḷaat aanġuat. 3 Taat
naqłuŋa kaŋiqsitqugipsi una, kiñaunniiñ iñuk aŋalatiqaqtuaq Irrusrianun 
Agaayyutim uqallakkumiñaitchuq itna, “Jesus suksraunġiqsuali.” Taatna
tuntuuq kiñaunniiñ nipliġumiñaitmiuq, “Jesus Atanġuruq,” aglaan Irrusrian 
Agaayyutim taatnaqukpani kisian.

4 Uvvaasriiñ, iñuich atlakaaġiiñik aatchuusriaqaqtut aglaan atiruam Irru
tchim qaisaġigai iluqaitñik. 5  Iñuich savautrirut atlakaaġiisigun, aglaan 
Ataniq atiruq iluqaitñun. 6  Iñuich aatchuusriaqaqtut atlakaaġiiñik savaut
riłịġmiktigun, aglaan atiruam Agaayyutim iñuich savatlapkaġai iluqaitñik 
savaanik aatchuusriaġikkaġmiktigun. 7 Ipqitchuam Irrutchim iñuk savatlap
kaqmauŋ qanusripayaamik, ilaan ukpiqsriruapayaat ikayuusriaqaqtittaġi
gai taavrumakŋa. 8  Ipqitchuam Irrutchim uqatlapkaġaa iñuk isrumatułikun, 
aasrii atiruam Irrutchim atla iñuk uqatlapkaqługu kaŋiqsimałikun, 9 atlasuli 
ukpiqsrisiqatlapkaqługu, atlasuli mamititchitḷapkaqługu iñuŋnik. 10 Atiruam 
Irrutchim atla iñuk savatlapkaġaa quviqnaqtuanik, atlasuli sivuniksriqi
rautlapkaqługu Agaayyutmun, atlasuli puttuqsrisiqatlapkaqługu nalliakun 
nakuuruakunlu pigiitchuakunlu ilitqutchikun, atlasuli uqatlapkaqługu atla
kaaġiiñik uqautchiñik nalunaqtuanik, atlasuli uuyuuqtautlapkaqługu nalu
naqtuanik uqautchiñik. 11 Aglaan tamatkua iluqaisa savaaġigai atautchiu
suam Irrutchim, autaaqługich iñupayaamun qanuq pitqukamigich.

Atausriq Timi, Iñugiaktuat Sulliñiġich
12  Iñuum timaa iñugiaktuanik israġutaqaqtuq, naagasuli atausriuruq timi. 

Taatnatuntuuq ittugut atautchisun timitun iñugiallapiaġaluaŋŋapta atla
kaaġiikhutalu, atakkii iluqata atausriŋŋuqataurugut Christ-mi. 13  Iḷavut 
Jew-ŋurut suli atlat Jew-ŋunġitḷutiŋ. Iḷavut savaktaaġruurut suli atlat 
savaktaaġruunġitḷutiŋ. Paptaaqtitnapta Ipqitchuam Irrutchim iluqata atau
sriŋŋuqtittaġigaatigut timimun, ami timaanun Christ-ŋum. Aasriiñ ilaan 
aatchuġaatigut atausriullaapluta atiruamik Ipqitchuamik Irrutchimik.

14  Atakkii iñuum timaa atautchiłḥiñamik israġutaqanġitchuq, aglaan 
iñugiaktut sulliñġi. 15  Iñuum isigaŋa uqaqpiaqtuq itna, “Uvaŋa argaunġit
ḷuŋa, tarra timim sulliñiġinġitchaaŋa.” Taatnatchim nipliḷḷautim iḷagipka
ŋaiġumiñaitchaa timimi. 16  Suli iñuum siutaa nipliqpiaqtuq itna, “Uvaŋa 

iraunġitḷuŋa, tarra sul liñiġinġitchaaŋa timim.” Taatnatchim nipliḷḷautim 
iḷagipkaŋaiġumiñaitchaa timimi. 17 Timi iluqani iraukpan, iñuk tusraatlayu
miñaitchuq. Aasriiñ timi iluqani siutaukpan, iñuk naisitlayumiñaitchuq. 
18  Aasriiñ Agaayyutim inillakkai timim sulliñġi iniksraŋitñun, iŋmi quya
gikkaġmigun. 19 Timi atautchimik israġutałhiñaukpan, timiqaġayaipiaqtuq, 
amaġaa? 20 Uvva iñugiaktuamik israġutaqaqtut timimi, aglaan atautchimik 
timiqaqtuq. 21 Uvva iñuum iraa nipliġumiñaitchuq argaŋmiñun itna, “Sumun 
atuġumiñaitchikpiñ.” Sulipsuuq iñuum niaqua nipliġumiñaitchuq isigaŋmi
ñun, “Inuġinġitchikpiñ.” 22  Aglaan, taapkua iḷaŋi timim qiññaqaqtuat sayai
ḷḷuqhutiŋ inuqnapiaqtut. 23  Suli tamatkua timim sulliñiŋi isrummatigikavut 
qiññaġiksuaŋunġitḷugich qaunatqiaġitḷuaqsiraġigivut, suli iḷaviñġich atlat 
qiñigaksraġinġisaŋich maturaġigivut. 24 Qiññaġiksuat iḷaviñġi timipta qau
nagiraksraunġitchut taatnatun. Iḷumun, Agaayyutim atlakaaġiich israġutapa
yaaŋi timim iñiqtaġigai, uvaptiknun qaunatqiaġitquplugich qiññaġiksuaŋun
ġitchuat. 25 Taatna Agaayyutim iñiqtaġigai timivut atinġirrutiqaqunġitḷugich 
akunġatni israġutauruat aglaan ikayuutitquplugich avatmun. 26 Atausriq iḷau
ruaq timimi iłuanġitpan, iluqatiŋ iḷauruat nagliksaaqataurut. Taatnatun atau
sriq iḷauruaq kamagikkaupman, iluqatiŋ quviatchagaqtut.

27 Iluqasri timigigaasi Christ-ŋum, aasriiñ iñullaaŋuplusri sulliñiġigaasri 
taavruma timim. 28  Akunġatniñ ukpiqtuaŋuruaniñ Agaayyun piksraqtaaqaq
tuq atlakaaġiiñik savaktiksranik, sivulliq uqqiraqtinik Agaayyutmun, tuglia 
sivuniksriqirinik Agaayyutmun, piñayuat iḷisautriksranik, aquatigunaasrii 
taapkua savaaqatlaruanik quviqnaqtuanik, tamatkuniŋalu mamititchitḷa
ruanik atlanik, ikayuiruksraniglu atlanik, sivulliuqtautlaruaniglu atlanik, 
uqatlaruaniglu uqautchisigun nalunaqtuanik. 29 Iluqaġmiŋ uqqiraqtaunġi
tchut Agaayyutmun unniiñ sivuniksriqiraunġitchut unniiñ iḷisautraunġitchut 
unniiñ savaktaunġitchut quviqnaqtuanik. 30  Iluqaġmiŋ mamititchiraunġi
tchut atniġñaqtuanik unniiñ uqatlaitchut atlakaaġiiñik uqautchiñik unniiñ 
uuyuuqtautlaitchut nalunaqtuanik uqautchiñik. 31 Tarraasriiñ kipiġniupiaġi
tchi nakuutluktuanik aatchuusriaqaġugusri.

Piqpakkutiłiq Pakma iḷisautiniaġipsi 
nakuutluktuamik iñuuniałiksrapsitñik.

13 �1 Uqatlaniġuma atlakaaġiisitun iñuktitun unniiñ israġuliktitun, 
aglaan piqpaksritḷaiññiġuma iñuŋnik, uqałiġa atriqaqtuq qukiġ

ñaqsipḷugu aviḷuqtaqtuatun. 2  Uqatlaniġuma saŋŋiqaqłuŋa sivuniksriqiritun 
unniiñ kaŋiqsitḷalugiḷḷu iluqaisa nalunaqtuat unniiñ iḷisimatlaluŋa supayaa
nik, suli ukpiqqutiqaġniġuma nuktatlalugich iñġich, aglaan piqpaksritḷaiñ
ñiġuma iñuŋnik, sumun atuġumiñaipiaqtuŋa. 3  Aatchuutiginiġupkich supa
yaurat pigikkatka iñuŋnun inuqsraqtuanun unniiñ aatchuutigilugu timiga 
ikipkaaksraulugu, aglaan piqpaksritḷaiññiġuma iñuŋnik akiḷiusriaksrai
tchuŋa.

4  Piqpaksriruaq iñuk anuqsrutriruq, iłuaqqutriruq, tuŋiliñġunġitchuq, 
uqavigaaġanġitchuq, 5 suli arguaŋanġitchuq unniiñ aŋallaqłuitḷaitchuq. Piq
paksriruaq iñuk iŋmiguutlaitchuq, uumitchayaitchuq, itqaksritḷaitchuq akit
ñaqtuqtimiñik nalaunŋaitchuakun. 6  Piqpaksriruaq iñuk quviasrutlaitchuq 
iñuich killuliqipmata, aglaan quviasruguuruq iñuich nalaunŋarualiqipmata. 

7 Piqpaksriruaq iñuk manimmiḷguruq, aasriiñ ukpiqsriraqtuq suli niġiugaqtuq 
suli igḷutuiḷguruq.

8  Iḷaatnigu iñuich sivuniksriqitlaiġisirut suli uqatlaiġisirut uqautchiñik 
nalunaqtuanik suli kaŋiqsimmataat isukłitkisiruq, aglaan piqpaksriłịq isruk
łitchumiñaitchuq. 9 Iḷisimałiqputlu sivuniksriqiłiqputlu naamanġitchuk. Taat
namik isukłitkisiruk. 10 Iḷisimałiq naamasimaruakpan, aatchuusriat piiġisirut. 
11 Uvvaami iḷiḷgaaŋukama uqaġaqtuŋa isrummatiqaqłuŋa suli sivunniu
ġuupluŋalu iḷiḷgaatun. Iñuguqama iñuunianġiqsuŋa iḷiḷgaam iñuuniałhatun. 
12  Pakma qiñitlaitchugut nalupqinaiġḷugu tautukmatun salumaitchuatun taġ
ġaqtuutmun, aglaan taivrumani qiñiġisirugut nalupqinaiḷḷapiaġlugu. Pakma 
iḷitchuġigiga iḷaviñaurałhiñaq, aglaan taimanigu iḷisimmaġiksipiaġisigiga 
Agaayyun, atriḷugu Agaayyun iḷisimallapiaqmatun uvaŋnik. 13  Tarra, supa
yaat naamasriłḥatnunaglaan iñuich ukpiqsrimaniaqtutsuli niġiugaqaġutiŋ
suli piqpaksriḷutiŋsuli, aglaan taapkunakŋa piñasruniñ kamanaġniqsrauruq 
piqpaksriłịqput atlanik.

Iḷisauttutipsaat Ipqitchuam Irrutchim Aatchuutiŋigun

14 �1 Taatnamik pisuqtilaaġvigisiuŋ piqpaksriłịqsi atlanik iñuŋnik. Uvva
suli kimmutiqallapiaġitchi Ipqitchuam Irrutchim aatchuutaiñik, 

suvaluk uqaqtautlasriłịptiknik Agaayyutmun. 2  Iñuk uqaġumi uqautchikun 
nalunaqtuakun uqałhiñaqtuq Agaayyutmun. Iñuich kaŋiqsiyumiñaitchut 
uqaġikkaŋanik, atakkii Ipqitchuam Irrutchim uqaqtittaġigaa nalunaqtuanik 
sunik. 3  Aglaali iñuk uqaqtauruaq Agaayyutmun kaŋiqsiñaqtuakun uqau
tchikun sayyiḷḷaaġiruq iñuich ukpiġutiŋiñik pitchuksaaqługiḷḷu arakługiḷḷu. 
4  Iñuk uqaqtuaq uqautchikun nalunaqtuakun ikayuġaqtuq iŋmiñułhiñaq, 
aglaali iñuk uqaqtauruaq Agaayyutmun kaŋiqsiñaqtuakun uqałikun sayyi
ḷḷaaġai ukpiqtuaŋuruat ukpiġutiŋitñi. 5 Uqatlatqunayaġaluaġipsi uqautchikun 
nalunaqtuakun, aglaan kimmutigitlukkiga uqaqtautquplusri Agaayyutmun. 
Iñuk uqaqtauruaq Agaayyutmun kamanatluktuq taavrumakŋa uqaqtuamiñ 
uqautchikun nalunaqtuakun, iñuŋmik mumiutriqanġisuaqpan. Iñuqaqpan 
taatnatchimik sayyiḷḷaatlagisigai ukpiqtuaŋuruat ukpiġutaat.

6  Aniqatiut, uqautisukkipsi qanuq Agaayyutim sagviaqtukkaŋanik 
uvamnun suli qanuq iḷitchuġipkautaanik uvamnun, suli uqautisukkipsi 
Agaayyutim iḷumutuułhanik iḷisautilusiḷu. Uqaaqsiñiġuma nalunaqtuakun 
uqautchikun, qanuq ikayuutaunayaqpik? Uqaqtuksrauruŋa kaŋiqsiñaqsi
ḷugu. 7 Uvva atrikusraun. Iñuich atuqtuuraqmata supluaqtuġnaqtuanik unniiñ 
nuqaqtiliŋnik atuqtuurayuiḷḷaġmiŋ nalausruŋaqnagu, iñuich naalaġniruat 
iḷisaġiyumiñaitchaat iġñaŋa atuutim. ⁠ 8  Sulipsuuq aŋuyaktuani, qalġuqtaun 
nalupqinaqtuamik nipliqman aŋuyyiuqtit tupisralatlaitchut aŋuyaksałiġmun. 
9 Taatnatuntuuq, uqaġupsi nalunaqtuakun uqautchikun, qanuġutiŋ iñuich 
iḷisimaniaqpatruŋ sumik uqaqtilaaqsi? Siḷałhiñamun uqaqmatun piñiaqtu
sri. 10 Nalupqinaitchuq iñugiaktuat atlakaaġiich uqautchich nunamiitilaaŋat, 
aasriiñ iluqatiŋ kaŋiqsiñaqtut. 11 Aglaan kaŋiqsitḷaitchupku iñuum uqausria 
avakŋaqtauniaqtuŋa taavrumuŋa uqaqtuamun, suli ilaa uvamnun. 12  Taat
natuntuuq kimmutiqaqapsi piḷiqiplusri Ipqitchuam Irrutchim aatchuutaiñik, 
kimmutiqaġitchi nakuutluktuanik aatchuusrianik. Taavrumuuna ukpiqtuaŋu
ruat sayyiḷḷaakkaurut ukpiġutmikni.

13  Taamna pisigiplugu iñuk uqaġuuruaq nalunaqtuaġmigun uqautchikun 
agaayuruksrauruq uuyuutlasruglugu uqaġikkani. 14  Atakkii agaayuguma 
nalunaqtuakun uqautchikun, irrusriġikkaġa agaayuruq, aglaan kaŋiqsiñġi
tchiga qanuq uqaqtilaaġa. 15 Uvvaasriiñ qanuġniaġniqpik? Agaayuniaqtuŋa 
uqautchikun nalunaqtuakun irrutchipkun, suli agaayuniaqmiuŋa kaŋiqsiñaq
tuakun uqautchikun isrumapkun. Atuġniaqtuŋa uqautchikun nalunaqtuakun 
irrutchipkun, suli atuġniaġmiuŋa kaŋiqsiñaqtuakun uqautchikun isrumap
kun. 16  Quyaguvich Agaayyutmun nalunaqtuakun uqautchikun, tamatkua 
iḷisaqsimaitchuat Amen-naġumiñaitkaat quyyatigikkaqsi, atakkii nalurut 
sumik uqaqtilaapsitñik. 17 Ilipsi quyyavigillautaġuknaġaluaġiksi Agaayyun, 
aglaan atlat ikayuusriaqaġnianġitchut. 18  Quyagiga Agaayyutiga uqatlakama 
uqautchikun nalunaqtuakun pitḷukługu iluqasri uqatlałiqsi. 19 Aglaan ukpiq
tuaŋuruani iqataukama uqaġummatiqatluktuŋa tallimałhiñanik uqałiġnik 
kaŋiqsiñaqtuanik, iḷisauttutiqaġukłuŋa atlanun, uqaaqsiłiġmiñ 10,000-niñ 
uqałiġniñ nalunaqtuakun uqautchikun.

20  Aniqatiuma aŋ, isrummatiqaqasri iḷiḷgaatun Ipqitchuam Irrutchim 
aatchuutaigun, aglaan ilitqusriqaġitchi aniqammiuratun pigiiḷiqitlaitchuatun; 
isrummatipsitñi ititchi iñuguaniksimaruatitun. 21 Agaayyutim Makpiġaaŋani 
Ataniq itnaġniqsuq,

“Tuyuġigisigaluaġitka avakŋaqtuat iñumnun uqautriñiaqtuat 
nalunaqtuatigun uqausriġmiktigun ukunuŋa iñuŋnun,
aglaansuli iñugikkaġma naalaġniyumiñaitchaatŋa.”�  Isaiah 28:11, 12

22  Taatnamik nalunaqtuat uqautchich quviqnaqtuaŋurut ukpiqsriruaŋunġi
tchuanun aglaali sivuniksriqun kaŋiqsiñaqtuakun uqautchikun ikayuiruq 
ukpiqsriruaŋuruanik. 23  Uvvaasriiñ iḷisaqsimaitchuat unniiñ ukpiqtuaŋu
ruaŋunġitchuat isiqpata agaayyuviŋmun iluqapsi uqautriŋŋapsi nalunaq
tuakun uqautchikun, nipliqpiaqtut isumaiḷaunipḷusri, amaġaa? 24  Aglaan 
iluqasri uqaġupsi Agaayyutmun kaŋiqsiñaqtuakun uqautchikun aasiiñ iñuk 
ukpiqsriruaŋunġitchuaq naagaqaa iḷisaqsimaitchuaq isiġuni iḷitchuġiniaġaa 
killiqirautilaani, suli atanniqsukkauniaqtuq tusraakkaġmigun. 25 Taavruma 
iñuum nalunaqtuat isrummatiŋi satqummiġñiaqtut. Pulluni agaayyuviginia
ġaa Agaayyun, aasrii uqausiġilugu Agaayyun iḷumun akunnapsitñi inniḷugu.

Atisriłịq Agaayyuviŋmi
26 Aniqatiumaaŋ, qanuq uqaġisivisa? Katiraġikapsi atautchimun, iñuk atuu

tiqatlaluni, atlasuli iḷisautritḷaluni, atlasuli quliaqtuatlaluni Agaayyutim 
sagvikkaŋiñik iŋmiñun, atlasuli uqatlaluni nalunaqtuanik uqautchiñik, atla 
uuyuuqtigilugu taavrumiŋa uqautauruamik, aglaan iluqatiŋ tamatkua atuu
malich sayyiḷḷaaġutiksraulutiŋ ukpiqtuaŋuruanun. 27 Iluqasri uqaġniaġupsi 
nalunaqtuakun uqautchikun, malġukunniiñ piñasrut uqaġlich, aasriiñ atau
sriullaalutiŋ, atausriqsuli uuyuuqtigilugu. 28  Aglaan uuyuuqtiksraitpan, kiña 
iñuk uqaġuuruaq nalunaqtuakun uqautchikun tauksruisaaġli agaayyiaqapsi 
uqałhiñaġluni isrumamiñi iŋmiñun Agaayyutmunlu. 29 Malġuk naagaqaa 
piñasrut sivuniksriqirit uqaġlich, aasrii atlat isivġiuqtaulutiŋ sumik uqaqtilaa
ŋatnik. 30 Aasriiñ Agaayyun sagviutrikpan iḷumutuuruamik iñuŋmun aqup
piruamun tamaani agaayyuviŋmi, sivulliq uqaqqaaqtuaq qasruġli. 31 Atakkii 
iluqasri uqautaułhiñaurusri Agaayyutmun atausriullaalusri iḷitchitqulugich 

avatmiñ pitchuksaaġiqulugiḷḷu avatmun. 32  Iñuk uqaksriusriaqaqtuaq Agaa
yyutmiñ aŋalataġitlaruq iŋmiñik irrutchiġmigun [aasriiñ utaqqiugatlaplugu 
uqaksrani]. 33  Agaayyutim atuumapkatlaitchaa aupiłłạłiq katimałipsitñi 
atakkii nanipayaaq Agaayyun itman qiñuiññaqaqtuq atiugautmiglu.

Tamatkunatun ukpiqtuaŋuruatun atlani inipayaani piḷġusiatitun taatna
tuntuuq piruksraupmiusi. 34 Aġnasri nipaisaaqtuksraupmiut katimałipsitñi. 
Atakkii uqaquraunġitchut suli qaukłiuyummataitchuksraurut. Taatnatun 
aglausimaruq Agaayyutim maliġutaksraŋani. 35  Iḷisimasrukkumiŋ sumik
samna, apiqsruġlisigiŋ uitiŋ kiñuniġmikni. Atakkii kanŋunaqtuq aġnam 
uqałiksraŋa katimaraġikapsi agaayyuviŋmi. 36  Suva? Agaayyutim uqałha 
aullaġniiñġiññiqsuq ilipsitñiñ naagaqaa ilipsitñułhiñaq tikiumanġiññiqsuq! 
37 Kiñapayaaq iñuk isrummatigigumi iŋmiñun sivuniksriqirauniḷuni naaga
qaa aatchuusriaqaġniḷuni Ipqitchuamiñ Irrutchimiñ, tarra kaŋiqsimaraksra
ġigai tamatkua aglaatka ilipsitñun Agaayyutmun tillisiginiḷugich. 38  Tarra 
suliqutiginasiuŋ taatnasriq iñuk suksraqanġitchuaq aglagikkamnik. 39 Taatna
mik, aniqatiumaaŋ, piḷiqiqutigillapiaqsiuŋ uqaqtausrułiq Agaayyutmun, suli 
nutqaqtitnagich uqaqtuat nalunaqtuakun uqautchikun. 40  Aglaan supayaat 
pisigik nalauttillugich suli iłuatmun aŋalataaġlugich.

Aŋipkakkaułha Christ-ŋum

15 �1 Aniqatiumaaŋ, itqaumatqugiga ilipsitñun quliaqtuałiġa tusraayugaa
ġiksuaq ilipsitñun. Taimñauruq tusraayugaaġiksuaq taimani akuqtua

ġikkaqsi suli tuniqsimavigikkaqsi pakma. 2  Anniqsukkauniaqtusri ukpiġitui
ñaġupsiuŋ taamna tusraayugaaġiksuaq quliaqtuaġikkaġa ilipsitñun. Aglaan 
ukpiġinġitchupsiuŋ ukpiqsriłịqsi suunġitchuq. 3  Taatnamik iḷisautianikkipsi 
iḷisautigikkaŋanik Atanġum uvamnun; kaŋiqsiraksraġigisi taapkua qulliuruat 
iḷisauttutit, Christ-ŋum tuqułha pisigiplugich killuutivut maliġutlugu aglau
simaruaq Agaayyutim Makpiġaaŋani. 4 Suli iḷisautianikkipsi Christ-ŋum iḷu
vikkaułhanik aasriiñ aŋipkakkaułhanik piñayuatni uvlut, maliġutlugu aglau
simaruaq Agaayyutim makpiġaaŋiñi. 5 Aŋitqiqqaaqhuni Christ tautuktittuq 
iŋmiñik Peter-mun, sulipsuuq qulit malġuŋnun maliġuaqtinun. 6  Aquagun 
taavruma sagviġñiqsuq iñugiatlukhutiŋ 500-miñ aniqatigiiñun katimapkaq
ługich, iñugiaŋniqsraŋich iñuuplutiŋsuli iḷaŋich tuquaniksimagaluaqhutiŋ. 
7 Tugliġiplugu sagviqsuq James-mun, aasriisuli iluqaŋitñun uqqiraqtauŋurua
nun. 8  Aquagun taavruma sagviqmiuqtuuq uvamnun, kia-unniiñ niġiuginġi
tchaluakkaŋa Ataniġmun uqqiraqtaugisiñiḷuŋa. 9 Taatnaqłuŋa kamanaiññiq
srauruŋa uqqiraqtipayaaniñ. Nalliummatinġitchuŋaunniiñ tairaksrauluŋa 
uqqiraqtimik, atakkii nagliksaaqtitchimapluŋa iñuŋnik ukpiqtuaŋuruanik 
Agaayyutmun. 10  Aglaan Agaayyutim piqpagivagitḷuŋa simmiġñiġaa iñuu
łiġa iłuaqqutritmigun. Ilaan iłuaqqutriḷḷapiałha piiŋiḷaunġitchuq uvamnun. 
Sakuutluktuŋa iluqaŋitñiñ aglaan uvapkuiñaq piñġitchuŋa atakkii Agaayyun 
savaktuq uvapkun iłuaqqutriłịġmigun. 11 Uvvaasriiñ uvaŋalu naagaqaa atlat 
uqqiraqtitlu quliaqtuaġigikput taamna tusraayugaaġiksuaq ukpiġikkaqsi.

Aŋipkakkaułhat Tuquŋaruat
12  Quliaqtuaġuurugut Agaayyutmun aŋipkaġnipḷugu Christ tuquŋaruaniñ. 

Suvaatami iḷasri uqaġuuvat tamatkua tuquaniktuat aŋipkaġumiñaiññipḷugich 

tuqułiġmikniñ? 13  Aŋipkaġnianġiññiqpata tuquaniktuat, tarra iḷumutuunġit
miñiqsuq Christ-ŋum aŋipkakkausrimałha. 14 Aasriiñ Christ aŋipkakkausri
maiññiqpan, quliaqtuałiqput atuġumiñaitchuq sumun, naagaqaa ukpiqqu
tisri taŋiġiḷḷutiŋ. 15 Aa, iñuich iḷitchuġinigaatigut uqaġnipḷuta taŋiġiḷaamik, 
atakkii uqaġigikput Agaayyutmun aŋipkapiaġnipḷugu Christ tuqułiġmiñiñ, 
aglaan tamanna iḷumutuunayaitchuq tuquŋaruat aŋipkakkauyumiñaitpata. 
16  Tuquŋaruat aŋipkaġnianġiññiqpata, tarra Christ aŋipkakkaumaitmiñiq
suq. 17 Christ aŋipkakkaunġiññiqpan, ukpiqsriłịqsi Christ-mik taŋiġiññiqsuq 
aasriiñ suksraunġiqsauyumaaqtusrisuli pisigilugich killuutisri. 18  Suli Christ 
aŋipkakkaunġiññiqpan tamatkua tuquaniktuat ukpiqsriruaŋuplutiŋ Christ-
mik suksraunġiqsuttuuq. 19 Ukpiqsriñiġupta Christ-mik anniqsuqsimaaqpati
gut pakmapałhiñaq iñuułłaptikni nagliŋnaġniqsraqtugut iluqaŋitñiñ atlaniñ 
iñuŋniñ.

20 Aglaan pakma Christ aŋipkakkaupiaqtuq tuqułiġmiñ. Ilaa aŋipkakkauq
qaaġniqsuq, taatnaqhuta iḷisimarugut Agaayyun aŋipkaiñiaġniḷugu tuqu
ŋaruapayaanik ukpiqsriruanik Christ-mik. 21 Iñuk iluqani tuqusraġumaruq 
atautchim iñuum savaaġikkaŋagun. Taatnatuntuuq iñuk tuquŋaruaq iñuut
lasriñiaqtuq piqutigilugu atlam iñuum savaaġikkaŋa. 22  Atakkii Adam-kun 
iluqatiŋ tuquruksraurut, taatnatun iluqatiŋ Christ-kun iñugutqikkisirut. 
23  Aglaan iñupayauraq aŋipkakkaugisiruq nalaunŋaruakun piviksrallaami
gun, Christ sivulliupluni aŋipkakkauruq, tarrali aggitqikpan tamatkua Christ-
ŋum pigikkani iñugutqiksitkisigai. 24 Taavruma aquagun isrukłitchaaq tikit
pan, Christ-ŋum qaiññiaġaa aŋaayuqautini Agaayyutmun Aapauruamun 
akiiḷianikkumigich iluqaisa aŋalatchisiqaqtuat suli iluqaisa saŋŋiqutiqaqtua
payaat saŋŋiqaqtuatlu. 25 Christ atanġuruksrauruq uvluanunaglaan Agaayyun 
akimmatrianikpan iluqaŋitñiñ Christ-ŋum uumiksriraiñiñ. 26  Tuqułiq akii
ḷikkauniaqtuq aqulliuluni uumiksri. 27 “Agaayyutim Christ aŋalatchipkaġaa 
supayaanik.” Itnaġniqsuq Agaayyutim Makpiġaaŋani. Taatnaqami Agaayyun 
iḷagautinġitchuq iŋmiñik, aglaan iḷigai supayaat ataanun Christ. 28  Agaayyu
tim taatnaanikkumiuŋ, ilaaptuuq iġñiŋa Agaayyutim ataniqsimapkaġniaq
miuq Agaayyutmun inillairuamun supayauramik ataanun Christ. Taimanigu 
Agaayyun kamanaġniqsrauniaqtuq supayauramiñ.

29 Suniaqpat tamatkua paptaakkauruat pisigiplugich tuquŋaruat? Tuquŋa
ruat aŋipkakkauyumiñaipiaqpata, suvaata iñuich paptaaqtinniaqpat pisigip
lugich tuquŋaruat? 30 Iḷumun aŋipkaġniałiq piitpan suvaatami anayanniuqpik 
ataramik quliaqtuaġikapku tusraayugaaġiksuaq? 31 Aniqatiut! Kigiññiġvi
giraġigiga tuqqun uvluġaġipman. Tusraayugaaġiksuakun ukpiqsriruaġuġ
niqsusri, suli taatnaqłuŋa quviasuutigigipsi Christ Jesus-kun atannaptigun. 
32  Ephesus-mi aŋuyakkaluaġupkich iñuich atriqaqtuat liilaa iqsiñaqtuatun 
niġrutitun, sumik piññakkumiñaitpik taatnałłapkun? Tuquŋaruat aŋipkaġ
nianġitpata, tarra

“Niġisa imiqtuaġutalu,
atakkii uvlaakun tuquniaqmiugut.”�  Isaiah 22:13

33  Kinnipkaqasri iñuŋnun uqaqaqtuanun uumiŋa aŋipkakkaułikun. “Piqasiq
suutigupsi pigiitchuanik piqatnaanik taatnaiḷigisirusri iliŋisitun.” 34 Isrum
mitqiŋñaqsigaasri killuliqitqiñġiġusri. Iḷasri nalurutsuli Agaayyutmik. 
Taamna uqaġigiga kanŋutchaqugaluaqhusri.

Qanuq Aŋipkaġniaqpisa?
35 Iñuk apiqsruqpiaqmiuq, “Qanuġutiŋ tuquŋaruat aŋipkaġniaqpat? Qanu

tchimik timiqaġniaqpat aggiġumiŋ?” 36  Isrummatuiñiaqpat ilipni! Nautchi
rriikavich nautchiaksranik nunamun nautlaitchut nauriaġuġlutiŋ tuquqqaaġa
luaqatiŋ nunami. 37 Aasrii nautchiaksraq nautchirriutikkan qiññaqanġitchuq 
nauriatun nauniaqtuatun nautchiaksramiñ. Nautchirriirutin mukkaaksra
ġuġumaaqtuamik naagaqaa nauruksrauruamik. 38  Aglaan Agaayyutim nau
tchiaksraq nauriaġuqtitchuugaa itqukkani, suli nautchiaksrallaa naurisuuruq 
qanutchiułiġmisun. 39 Taatnatuntuuq, iluqatiŋ uumaruapayaat atlakaaġiiñik 
timiqaqtut, iñuich atautchiiñamik timiqaqtut, niġrutitsuli atlakaaġiiñik timi
qaqmiut, qaluitsuli atlakaurut, tiŋmiatsuli atlakaupmiut. 40 Sulipsuuq qiḷaŋ
miittuat atlakaanik timiqaqmiut nunamiittuaniñ. Piññaqnautaat qiḷaŋmiit
tuat atlauruq piññaqnautaatniñ nunamiittuat. 41 Siqiñġum qaumanġa atlauruq 
qaumanġaniñ tatqim, suli uvluġiat atlakaaġiimik qaumaniqaqtut qivliquu
lakamiŋ qiḷaŋmi. Uvluġiallaa atlakaaġiimik qaumaniqaqtuq atlamiñ uvlu
ġianiñ. 42  Taatnatun itkisipmiuq aŋipkakkaukpata tuquŋaruat. Timigikkavut 
pakmapak ittut nautchiaksratun nautchirriutauruatun nunamun. Tuqusruurut 
iḷuvikkauplutiŋ. Aglaan aŋipkakkauniaġupta tuqułiġmiñ timiqaġniaqtugut 
tuquyumiñaitchuanik. 43 Iñuum timaa iḷuvikkaukami piññaqnaitchuq saŋŋiit
ḷuni. Aglaan Agaayyutim aŋipkaġniaġumiuŋ piññaqnaġniaqtuq saŋŋiqaġuni. 
44 Pakma timivut nunakŋaqtaurut, aglaan aŋipkaġupta timivut qiḷakŋaqtau
niaqtut. Timiqaqapta tuqusruuruamik uvani nunami, iḷisimarugut timiqaġisi
ñipḷuta tuquyumiñaitchuamik qiḷaŋmi Agaayyutmi. 45 Aglausimaruq Agaayyu
tim Makpiġaaŋani itna, “Iñuqqaaq Adam iñuusriġuġniqsuq,” aglaan aqulliq 
Adam irrusriġuġniqsuq qaitchiruaq iñuułiġmik. 46 Irrutchim timaa sivulliun
ġitchuq. Nunakŋaqtam timaa sivulliuruq, aasriiḷi aquagun irrutchim timaa. 
47 Iñuqqaaq nunakŋaqtauruq iñiqtauruaq maġġaŋaniñ nunam, tugliaaasriiñ 
iñuk qiḷakŋaqtaupluni. 48  Iñupayaaŋi nunam ittut iñuqqaatun iñiqtauruatun 
maġġamiñ. Iñupayaaq pigikkaŋa Agaayyutim ittuq taavrumatun qiḷakŋaq
tauruatun. 49 Pakma atriqaqtugut iñuktun nunakŋaqtauruatun. Taimanigu 
atriḷiutiniaqtugut iñuktun qiḷakŋaqtauruatun. 50 Aniqatiumaaŋ! Taamnauruq 
uqautigikkaġa, iñuum nunami timiqaqtuam uiviñiqaqhuni auqaqhuniḷu piñ
ñaktaaġiyumiñaitchaa aŋaayuqautaa Agaayyutim. Taatnatuntuuq timi tuqu
suuruaq auraġaqhuni itchumiñaitchuq piunġiġanġitchuami auraġatlaiḷḷuni.

51 Naalaġniḷḷagitchi, uqautigipsi nalunaqtuamik itna—iluqata tuqunianġi
tchugut, aglaan iluqata simmikkauniaqtugut. 52  Simmikkauniaqtugut akku
vaurapiaq, sukatluglugu siqunġipaksaġniŋaniñ irim, aqulliġmi qalġuqtaq
pan. Qalġuqtaun nipliqsaġluqqaaqtuq iluqatiŋ tuquŋaruat aŋipkaġniaqtut 
tuqqutqikkumiñaiġutiŋ, aasriiñ iluqata iñuusrugaaqtuagut aatchuusriaqaġ
niaqmiugut nutaamik timimik. ⁠ 53  Iñupayaam timaa simmiqsitaksraġigaa 
atakkii nunakŋaqtauruaq timi tuqusruuruq auraġaqhuni, aglaan taimanigu 
nutauruaq timikput tuquyumiñaitchuq auraġatlaitḷuni. Una atriqaqtuq iñuk 
mattaqmatun utuqqaġuqtuanik atnuġaanik suli atiaqsipmatun nutaanik. 
54  Aasriiñ timi auraġaġuuruaq simmausiqpan auraġatlaiḷaamik timimik 
suli timi tuqusruuruaq simmausiġluni tuqqutlaiḷaamik, tarani taŋiġñiaqtuq 
aglausimaruaq Agaayyutim Makpiġaaŋani, itna,

“Tuqułiq akiiḷiraullapiaqtuq.�  Isaiah 25:8
	 55	Aatai tuqułiiq, tarakŋaaglaan tuqupkaġumiñaiġitin iñuich.

Aatai tuqułiiq, tarakŋaaglaan atniaġumiñaiġitin iñuich.”� Hosea 13:14
56 Tuqułhum atniatlagaatigut killuqsaqapta, suli killuqsaun saŋŋiqutiqaqtuq 

maliġutaksratigun aŋalatiqaqhuni. 57 Aglaan quyanaqtuq Agaayyun! Atakkii 
akimapkaġaatigut atannaptigun Jesus Christ-kun. 58  Taatnamik, piqpagiplusri 
aniqatiumaaŋ, payaŋaiġitchi ukpiqsriłịpsitñi, tuniqsimatitchi suli savautri
ḷusri Ataniġmik ataramik pisuqtilaapsigun, atakkii iḷisimagiksi savautriłịqsi 
Ataniġmik inġiłḥa suiḷaamun.

Iḷiraksraq Ukpiqsriruanun

16 �1 Pakma aglaŋniaqtuŋa iḷiraksrakun iñuiñun Agaayyutim Jeru
salem-mi. Uqautigitka ukpiqtuaŋuruat atlakaaġiiñi nunaaqqiñi 

Galatia-mi qanuqhutiŋ iḷiraqsiułhat maniŋñik, aasriiñ pitqugipsi taatnatu
piaq: 2  Minġuiqsiaġvipayaani atausriullaalusri tugvaitqugipsi iḷaviñġanik 
manium akiññaktaaġikkapsi aggiġñiałłamnunaglaan; tutquqtuiḷaayumausri 
qanutun pitḷakkapsisun. Taatnaġupsi iḷiraksraq inuqnaqsiñġitchumauq aggi
ġuma. 3  Aasriiñ aggiġuma tuyuġiniaġitka aatchuutisri piqasiġḷugich tuyuu
tinik ukpiqtuaŋuruanun Jerusalem-mi iñuktigun nalupqinaiġikkapsigun. 
4 Nakuuluni itkaqsikpan aullałiksraġaptuuq, iliŋisa maliłhiñaupmigaatŋa.

Paul-ŋum Sivunniuġutai
5 Utlaŋniaġipsi Macedonia-kuaqqaaġluŋa; atakkii apqusraaġniaġiga Mace

donia. 6 Nayuqtaullakpiaġipsi naagaqaa ukiiḷuŋa ilipsitñi, aasriiñ aullaġnial
gitchuma aatchułhiñaugipsitŋa inuġikkamnik iglaułiksramni napmupayaaq. 
7 Tautugumanġitchipsi akkuvaurałhiñaq apqusraałhiñaġusri, aglaan nayuq
tuatluuraallagukkaluaġipsi, Atanġum pitqukpaŋa. 8  Aglaan Ephesus-miin
niaqtuŋa Pentecost-liqiniałhatnunaglaan, 9 atakkii kamanaqtuam savaaqaġ
viksrallautam aŋmautigaaŋa, naagasuli iñugiaktut akiḷḷiḷiqsuqtitka.

10  Timothy aggiġñiqpan, qaunagiyumagiksi tutqiksaułiksraŋagun ilipsit
ñiittuallałhani, atakkii savautriruq Ataniġmik, uvaptuntuuq. 11 Nallipsiunniiñ 
naġġuginġiḷḷiuŋ. Aullaqsaqpan ilipsitñiñ ikayuġumagiksi iglaułhani quvia
suguni, ilaali utiġasrauġumuuq uvaŋnun. Niġiugigiga tikiłịksraŋa piqatiqaġ
lugu aniqatiunik. 12  Uvvasuli aniqatiptigun Apollos-kun: suamasripḷugu kii
kaaqsrupiaġaluaġniġiga utlaquplusri piqasriġḷugu atlanik aniqatiunik, aglaan 
piyummatiginġitchaa aullałiksrani pakma. Utlaŋniaġaasri piviksranikkumi.

Uqautipsaaġutit
13 Qaunagititchi pigiitchuamiñ, makittaaġigusri ukpiqsriłịpsitñi, qapiŋaiḷḷusri 

supayaani. Saŋŋisitchi tuniqsimalusri Ataniġmun. 14 Supayaaq savaaġilugu piqu
tigilugu piqpaksriłịqsi. 15 Aniqatiumaaŋ, iḷisimasruknaġisi tupiqatiŋi Stephanas-
ŋum. Iliŋich ukpiqsriqqaaqtuaŋurut nunami taggisiliŋmi Achaia-mik, aasrii iluq
nauqsimapiaġataqhutiŋ ikayuiłịġmiknun ukpiqsriruanik atlanik. 16 Pitchuksaaġipsi 
tupigitquplugich iñuich taatniittuat suli kisupayaaq ikayuqtauruaq ukpiqsrirua
nun. 17 Quviasruutigigitka aggiłḥat Stephanas-ŋum Fortunatus-ŋumlu Achaicus-
ŋumlu, atakkii iliŋisa ikayuġaatŋa uvaniinġitñapsi. 18 Nutaqtiqługu irrusriġa iliŋisa 
quviatchaktitkaatŋa ilipsisuntuuq. Isrummatigillautaqsigik iñuich taatniittuat.

19 Ukpiqtuaŋuruat iñuuniaqtuat Asia-mi tuyuġaasri nayaaŋŋanik. Aquila-
mlu Priscilla-mlu piqatigiplugich ukpiqtuat katimaruat tupiġmikni paġliuġaa
sripsuuq atanikun. 20 Iluqatiŋ aniqatigiich tuyuġaasri nayaaŋŋanik. Paġlati
sritchi avatmun kunigutmik ipqitchuakun piqpakkutiłikun.

21 Paġlatit Paul-miñ. Uvaŋa aglallakkitka ukua argamnik. 22  Kiñaliqaa piq
paksriñġitchuaq atanġuruamik, Atanġum atanniġisigaa aggitqikkumi. Aa, 
Aggiġiñ, Ataniiq. 23  Uvvatuq iłuaqutrisaan Atanġuruam Jesus-ŋum nayuġ
lisi. 24  Uqautisukkipsi piqpaksrisilaamnik iluqapsitñik Christ Jesus-kun. 
Taatnatuq. 

1 �1 Uvaŋa Paul, aasriiñ uqqiraqtigigaaŋa Jesus Christ-ŋum pisułhagun 
Agaayyutim. Aglaktuŋa ilipsitñun ukpiqtuaŋuruanun Corinth-mi suli 

ukpiqtuaŋuruapayaanun iñuuniaqtuanun nunaŋani Achaia-m. Uvvaasriiñ 
Timothy aniqatvut uvamniittuq. 2  Uvvatuq Agaayyutim Aapagikkapta suli 
Jesus Christ Atannapta iłuaqqutisrimaallaŋniaġlisi suli tutqiksillusri.

Paul-ŋum Quyagaa Agaayyun
3  Quyanaqtuq Agaayyun Aapagikkaŋa atannapta Jesus Christ-ŋum. Ilaa 

aapauruq iḷunŋuksriruaq uvaptiknik suli Agaayyutaupluni araaqtuiłḥiñaa
ŋuruaq uvaptiknik. 4  Araaqtuqtigigikput iluqaitñi iłuiḷḷiuġutigikkaptikni, 
uvagutsuli araaqtuiyumiñaqsipḷuta tamatkuniŋa iłuiḷḷiuġutiqaqtuanik taav
rumiŋa araaqtuutmik akuqtuaġikkaptiknik Agaayyutmiñ. 5  Iḷumun naglik
saallapiaqtugut savautri’apta Christ-mik. Taatnatuntuuq arauttutiqaqtugut 
atqunapiaq Christ-kun. 6  Iłuiḷḷiuġaluaŋŋapta tusraayugaaġiksuaq pisigip
lugu, Agaayyutim araksimaaġaasri uvaptigun annautisukhusri killiqiłipsit
ñiñ. Arakkau’apta arautiqaġniaqmiusripsuuq akuqtuġupsiuŋ anuqsrułikun 
atunim iłuiḷḷiuġutiłiq uvagut igḷutukkaptiknik. 7 Niġiugaġikkaqput ilipsigun 
payaŋaitchuq. Iḷisimagikput nagliksaaġniġupsi uvaptiktun Agaayyutim araut
tutiqaqtinniaġaasri uvaptiktun.

8  Aniqatiumaaŋ, nalutqunġitchiptigiñ iłuiḷḷiuqtitaułłaptigun nunaŋani 
Asia-m. Iłuiḷḷiuqtitauvagitḷuta qaaŋiqłụgu igḷutuiłịksraqput nalupqigiliutip
luguunniiñ iñuutilaaksraqput. 9 Iḷitchuġigaluaġikput tikiummiñasugalugu 
tuqquviksraqput, aglaan taamna atuumaruq tunŋatqunġitḷuta uvaptiknun 
aglaan Agaayyutmun aŋipkaitḷaruamun tuquŋaruanik. 10  Tuquruksraġuġa
luaqapta ilaan annautimagaatigut, aasriiñ annautriñiapiaqtuq uvaptiknik; aa, 
nalupqisruutiginġitchikput ilaanun annautisrimaałiksraqput. 11 Ilipsi ikayuq
tuksraurusri iŋiqsruutiluta. Tarrali iñugiaktuat iñuich quyyatiksraqaġisirut 
Agaayyutim aatchuutaagun qaisauruakun uvaptiknun kiuplugich iŋiqsrułhat 
iñugiaktuat iñuich.

Paul-ŋum Simmiġñiġaa Sivunniuġutini
12  Quviasruutigigikput una suli qauġrimmaaġiutillautapta uqautigaatigut 

uuma iḷumutuutilaaŋanik, savaaġigivut nanipayaaq suli pakma ilipsitñi ipqi
łịkun suli iḷumutuułikun Agaayyutmiqnisauruakun. Tunŋanġitchugut puqiu
taatnun iñuich aglaan tunŋarugut Agaayyutim iłuaqqutripḷuni ikayuutaanun. 

Paul-ŋum Tugliat Tuyuutaiñ 
Corinth-aġmiunun

 



13  Tarra tuyuutivut agliqiaġikkasri kaŋiqsiñaitchuaŋunġitchut; kinnisunġi
tchipsigiñ uqaġikkaptigun. Niġiugaġigiga kaŋiqsitḷasriłịksraqsi iḷaatnigun, 
14 takku kaŋiqsitḷasriłạuraġaluaqmigiksi-samma pakma. Iḷaatnimi nanġauti
qatlaniaġiptigut suli nanġaġisipmigiptigiñ uvluani Atannapta Jesus.

15  Nalupqisruutiqanġitchuŋa taavrumiŋa. Taatnamik tikiqattaaqqaaġuk
kipsi, piqaquplusri ikayuusriamik tapillugik quviasruutmiglu. 16  Tikiqattaa
ġukkipsi apqusraaġuma sivutmunlu nunaŋanun Macedonia-m utitmunlu 
nunaŋaniñ Macedonia-m, ilipsitñun itqanaiyautitqupluŋa iglaułiksramnun 
Judea-mun. 17 Taatna piyumakama, isrummitqigaqtauŋuniqpik? Isrumava
luktusriunniiñ sivunniġaġasrugaluŋa iñuŋisun nunam, aŋŋaqqaaġluŋa tarani 
suli naagaaqtuaqsiḷuŋa.

18  Agaayyun tuniqsimaruq uqaġikkaġmigun. Taatnatuntuuq uqautivut 
ilipsitñun nalupqinaitchaqtut. Agaayyutim iḷisimagai isrummitqitḷaisi
laaqputlu uqautigikkavutlu. 19 Atakkii Silas-lu Timothy-lu uvaŋalu quliaq
tuaġutigigikput Iġñiŋa Agaayyutim, Jesus Christ, ilipsitñun. Ilaa inġitchut 
iñuktun piñġiġaqtuatun aŋiqqaaqhuni, aglaan ilaan pisuugaa uqautigikkani 
savaaniaġnipḷugu. Agaayyutim aŋiġutimagaatigut pisigiplugu Christ-ŋum 
savaaŋa uvaptiknun. 20  Iluqaitñikkii akiqsruutai Agaayyutim atuumapkaġ
niġai Christ-kun. Taatnaqhuta nipliutigisruugikput Amen sumipayaaq iñuum 
kamaksruqmauŋ Agaayyutim savaaġikkaŋa Christ-kun. 21 Agaayyutim nappa
qutaupkaġigaatigut ilipsiḷu Christ-kun, suli uqsruqtiqhuta savaktautqupluta, 
22  nalunaitŋutaliqhuta pigiliutipiaqhuta iŋmiñun aasriiñ iḷipḷugu Irrutchiñi 
uummatiptiknun nalupqisruutiginġiqłụgu ilaanun pigitilaaptiknik.

23  Aggiġukkaluaŋŋaġmaunniiñ Corinth-mun aggiñġitchuŋa. Agaayyun iḷi
simaruq iḷumutuułhanik uqaġikkaġma ilipsitñun. Utinġitchuŋa Corinth-mun 
atniummatiqaqunġitḷusri. 24 Atanniqsunġitchipsigiñ ukpiqsriłịpsigun, aglaan 
savaqatigisrukkipsi quviasruutiqaquplusri, atakkii iḷisimarugut nalupqisruu
tiqanġisilaapsitñik ukpiqsriłłạpsigun.

2 �1 Sivunniqsuŋa utlatqigunġitḷusri aliatchaktitchaktuaġusri. 2  Aliatchak
tisrimaniġupsi kia quviasraaġniaqpaŋa avataagun ilipsi isrumatuyaak

titapsi. 3  Aglaktuŋa pisigiplugu taamna, utlakkupsi aliatchaktitqunġitḷuŋa 
ilipsitñun quviasraaqtiksramnun. Nalupqisruutiginġitchiga quviasruutipkun 
quviatchaktinniaqtilaaqsi. 4 Aglakama ilipsitñun iłuiḷḷiullapiaġataqtuŋa isru
matuyaakłuŋa uummatimni qiaŋŋaġma. Aliatchaqunġitchipsi aglaan iḷisi
matqugipsi atqunapiaq piqpaksriłịġa ilipsitñik.

Natqigutriłịq Killiqirimun
5 Aglaan nallipsi iłuiḷḷiuqtitchiruam isrumaaluktinġitchaaŋa, aglaan isru

maaluktitkaasri. Iłuiḷḷiuqtitchummataitchipsi itnaqama. 6 Taamna iñuk tatap
sausriaqaaniktuq. Apaiŋuruq aŋiġutipḷusri taamna inillakapsiuŋ. 7 Pakma 
natqigutiraksraġigiksi araaqtuġlugu taamna iñuk. Taatnaġupsiuŋ annauti
niaġiksi piḷguiḷḷiullapiałiġmiñiñ aasriiñ qapinġitchumuuġli. 8  Taatnaqłuŋa 
iŋiġipsi tuniqsimasriḷaaquplugu piqpaksriłịqsi ilaanik. 9 Taavrumuuna aglak
tuŋa ilipsitñun, atakkii uuktuaġukhusri iḷitchuġisrukłuŋa tupiksrisuupma
gaapsi supayaakun. 10  Natqigutrigupsi taavrumiŋa iñuŋmik, natqigutipmi
gigaptuuq. Aasriiñ qanutchikun natqigutriruksrauniġuma ilaanun, pakma 
natqigutigiga pisigiplusri sivuġaani Christ-ŋum. 11 Natqigutiguptigu taamna 

iñuk tuunġaq akimanianġitchuq sukununniiñ uvaptikniñ. Takku nalunġitmi
givut ilaan qanuq suraġautai.

Paul Tutqiksiñġitchuq Troas-mi
12  Tikitñama Troas-mun quliaqtuaġityaqługu tusraayugaaġiksuaq Christ-

kun, Atanġum piviksr iññiġaaŋa quliaqtuaqupluŋa. 13  Aglaan tutqiksiñġi
tchuŋa irrutchipkun, atakkii paqinġitḷugu aniqatiga Titus tarani, tarraasrii 
aullatqikłuŋa tarakŋa Macedonia-mun.

Christ Akimmatauruq
14 Aglaan quyyan illi Agaayyutmun ataramik akimmatriruamun uvaptik

nik Christ-kun. Siamitkaatigut tipraġiksautun napmunliqaa quliaqtuaqupluta 
tusraayugaallautamik. 15 Atakkii ittugut Agaayyutmun tipraġiksuatun Christ-
kun akunġatni tamatkua anniqsuumaaqtuat suli tammaummiruat. 16 Tamat
kunuŋa tammaummiruanun tipiqaqtugut tuqułiġmik, aglaan tamatkunuŋa 
anniqsuumaaqtuanun tipiqaqtugut iñuułiġmik. Kiñaasriiñ nalliummativa 
taavrumuŋa savaamun? 17 Kisimiŋ tamatkua uvaptiktun ittut quliaqtuaqtuat 
piŋŋuaġutaitchuakun iḷumutuuruamik Christ-kun sivuġaani Agaayyutim. 
Uvagut inġitchugut iñugiaktuatitun quliaqtuaqtuatitun Agaayyutim uqałha
nik piññaŋniutiginiałhiñaġlugu.

Savaktai Nutaam Sivunniuġutim

3 �1 Uqaviksaaqsiḷgitpisa? Naagaqaa inuqsraqpisa atlatitun iñuktitun 
tuyuutinik akuqtuyunaqsiḷuta ilipsitñun naaga ilipsitñiñ? 2  Ilipsi tuyuu

taurusri aglausimaruatun uummatiptiknun iñupayaanun iḷitchuġitquplugu 
agliqitquplugulu. 3  Aasrii atlaŋŋuqtauruatigun iñuutchipsigun iḷisimanaqtit
kiksi tuyuutaułiqsi Christ-miñ aglaaġikkaqput. Taapkua tuyuutit aglaaŋunġi
tchut aglautmik aglaan Irrusriagun iñuuruam Agaayyutim, aglaaŋunġitḷuni 
aglagviksramun piḷiamun uyaġaŋmiñ aglaan uummatipsitñun.

4 Nalupqisruutiginġiḷḷapiaġivut tamatkua tumigiplugu Christ sivuġaani Agaa
yyutim. 5 Itnautiginġitchikput savatlaniḷugu tamanna savaaq uvaptiknik, aglaan 
piqaqtirrutaagun Agaayyutim. 6 Ilaan piqaqtitkaatigut savautritqupluta nutaakun 
sivunniutmigun. Taamna nutauruaq sivunniuġun inġitchuq utuqqauruatun sivun
niuġutitun aglausimaruatun uyaġaŋmun suli tuqupkairaqtuatun kisupayaanik 
tupiksriñġitchuanik. Agaayyutim nutauruaq sivunniuġutaa qaitchiraqtuq iñuu
łiġmik Ipqitchuakun Irrutchikun. 7-8 Utuqqauruaq maliġutaksraq titiqtuqsima
ruq aglaatigun uyaġaŋmun, aasrii Agaayyutim qaumanġa sagviqsuq qaitñamiuŋ 
Moses-mun. Kigiñaŋa Moses-ŋum qaummaġikpagitḷuni Israel-aaġmiut qiñilgui
tchaat, aglaan taamna qaumaniq aquvatigun piiqsuq. Maliġutaksraq tuqupkai
suuruaq qaummaġiḷḷapiaqman qanutunkiaq qaummaġitḷukkisiva maatna savaut
riłịq Ipqitchuakun Irrutchikun? 9 Uvvaasiiñ utuqqaqtaq sivunniuġun tikiutriruaq 
tuqqutaksraġuqqutmik iñuŋnun kamanautiqaġniqpan, qanutunkiaq kamanauti
qatlukkisiva nutaaq sivunniuġun tikiutriruaq nalaunŋasripkaiłịġmik iñuŋnun? 
10 Aasriisuli nutauruaq sivunniuġun kamanatlullapiaqtuq utuqqauruamiñ sivun
niuġutmiñ. Taatnamik utuqqauruaq sivunniuġun kamanautiqanġiġñiqsuq. 
11 Taimña utuqqauruaq sivunniuġun tikitchaluaqtuaq qaumaniqpaurakun piiqsuq, 
aglaan nutauruaq sivunniuġun itchaġataqtuaq kamanautiqatlullapiaqtuq.

12  Taatnamik pigikaptigu taatnasriq niġiugaq iqsisaiḷḷapiaqtugut quliaqtua
łiksraptigun. 13  Moses-tun inġitchugut. Taalutchiġñiġaa kigiñani uqautri’ami 
Israel-aaġmiunun takku tautuqunġitḷugu qaumanġum piiġñiałhanunaglaan. 
14 Aglaan kaŋiqsitḷaisimarut isrummatmiktigun siqquqsipkaqługich. Uvluvaŋ
nunaglaan iriŋich taalutaqaqtutsuli agliqipmata makpiġaaŋiñiñ utuqqaich 
sivunniuġutauruat, takku kisimi Christ-ŋum taalutaq piitḷagaa. 15 Uvluvaŋ
nunaglaan agliqipmata maliġutaksramik Moses-ŋum aglaaŋanik isrumaŋich 
taalutaqaqtutsuli. 16  Aglaan iñuk mumikami Ataniġmun kaŋiqsisuuruq taa
lutaiqsitmatun. 17 Taimña Atanġuruaq pakma Irrusriuruq, aasrii naniitman 
taamma Irrusriaŋa Atanġum ittuq patchisairvik. 18  Tarraasrii uvagut taalu
taiqsittuani qiñiġikput kamanautaa Atanġum. Atlaŋŋuġuqsaiñaqtugut iḷitḷa
sripḷuta ilaatun, suli Atanġum Irrusrian iḷisaiñaqtitkaatigut ilaatun akiłụktit
lasripḷugu kamanautaa Atanġum.

Akisuruat Suurat Utkusriḷiani Qikumiñ

4 �1 Agaayyutim qaitchigaatigut savautriłịġmik quliaqtuaqupluta naglik
kutaagun. Taatnamik nikatchaktanġitchugut. 2  Tununŋanikkivut iriraq

tuutitlu kanŋunaqtuatlu. Pisaasruġmigautaitchugut. Aŋalanġitchikput uqałha 
Agaayyutim kinnitñiŋniaġutigilugu. Taatna pitḷaitchugut. Iḷisauttutigigikput 
iḷumutuuruaq kaŋiqsiñaqsipḷugu, sivuġaani Agaayyutim pipmatun. Isrum
matmikni iḷisimagaat iḷumutuutilaaqput. 3 Tusraayugaaġiksuaq uqaġikkaqput 
iriqsimakpan, iriqsimałhiñaqtuq tamatkunuŋa tammaummiruanun. 4 Tuun
ġaum aŋalatchiruam marrumiŋa nunamik qiñitlaiqsitkai ukpiqsriñġitchuat 
kaŋiqsipkatḷaiqłụgiḷḷu tusraayugaaġiksuamik, aasriiñ ayaupkaqtitauruatun 
ittut. Ilaan tautuquŋitkai kamanautaanik Christ-ŋum atrigikkaŋa Agaayyu
tim. 5  Quliaqtuaġitlaitchikput uvaptiknik, aglaan quliaqtuaġigikput Jesus 
Christ Atanġunipḷugu, aasrii savaktigigiptigut Jesus pisigiplugu. 6 Agaayyun 
nipliqsimaruq, “Qauma qauli taaqtuamiñ.” Aasrii qaggutigai uummativut 
qaitchikamisigut qaumamik iḷitchuġitqupluta kamanautaanik Agaayyutim 
qiñiqapta kigiñaŋanik Christ-ŋum.

7 Aglaan Agaayyun qaitchiruq tusraayugaallautamik Christ-kun uvaptik
nun iñułhiñauruanun, atripḷugu iñuich tuvvaqsiraqtut akisuruanik suuranik 
iḷulilianun qikumiñ. Iñupayaaq qiñiqtaksraġigaa taamna kamanaqtuaq saŋŋi 
uvaptikniittuaq agaayyutmiqnisautilaaŋanik, uvaptikniñ pisuŋaqani. ⁠ 8  Iłui
ḷḷiuqtitaugaluaġupta qanusripayaakun akiiḷipkaqtatlaitchugut, qanuġviiqsi
taugaluaġupta nikaliġatlaitchugut, 9 nagliksaaqtitaugaluaġupta Agaayyutim 
suksraatlaitchaatigut; atniaqsiugaluaġupta tuqqutaunġitchugut. 10 Ataramik 
anayanniuqtuaġaluaqtugut iñuich tuqqutchukmatigut Jesus-tun aasrii tau
tuŋnaqsitquplugu iñuułha Jesus-ŋum timiptigun. 11 Iñuuniałłaptikni ata
ramik anayanniuqtuaqhuta tuqqutaułiġmun pisigiplugu Jesus, taututlat
quplugu inuuruaŋułha Jesus-ŋum uumuuna tuquraġaqtuakun timiptigun. 
12  Anayanniuqtuaqtugut tuqułiġmiñ pisigiplugu quliaqtuałiqput piqaquplusri 
isruitchuamik iñuułiġmik. 13 Aglausimaruaq Agaayyutim uqałhani, “Uqaġaq
tugut takku ukpiqsriḷḷapiaqhuta.” Taavrumuuna irrusriagun ukpiqsriłḥum 
uqaġaqtuguttuuq ukpiqsripḷuta. 14  Iḷitchuġiplugu Agaayyun aŋipkairuaq 
Ataniġmik Jesus-mik, ilaan aŋipkaġisipmigaatiguttuuq Jesus-tun, aggiuti
luta piqatigilusri sivuġaanun Agaayyutim. 15  Iluqaan tamanna igḷutukkaġa 

ikayuutigigisigiksi. Iñugiaksiḷaaqhutiŋ iñuich tusraarut iłuaqqutaagun Agaa
yyutim aasriiḷi iñugiaktuat iñuich quyagillapiaġniaġaat piqutigiplugu kama
nautaa Agaayyutim.

Iñuuniałiq Ukpiqsriłịkun
16  Nalupqiginġitḷugu tamanna nikaliġanġitchugut. Timivut piunġitmuk

kaluaqtuq irrutchiqput nutaqtikkauruq uvluġaġipman. 17 Tamatkua iłuiḷḷiu
ġutivut pakma sivikisuurami iłhiñaqtut. Itqanaiyaġaatigut akuqtuquplugich 
Agaayyutim kamanaġniqsrat isuksraitḷutiŋ quvianaŋi nakuutlullapiaqtuat 
iłuiḷḷiuġutiptikniñ. 18  Qiñiqtuiñanġitchivut sut qiñitlakkavut aglaan sut qiñit
laisavut; atakkii sut qiñiġnaqtuat piiġñiaqtut, aasrii qiñiġnaitchuat taimuŋa 
inniaqtut.

5 �1 Iḷisimagikput palapkaaqput irvigikkaqput marrumani nunami piun
ġiqpan, taamnaami timikput, kiñuniksraqaġniaqtugut Agaayyutmi, 

iñiqtaunġitchuamik argaŋmik, isuksraitchuamik qiḷaŋmi. 2  Pakma imŋiq
tauliġuurugut, inuġrugiplugu timinitqiguta pakmakŋaqtauruamik atriḷugu 
atnuġaatchiaqmatun. 3  Atnuġaakkaugisirugut timimik nutaamik atnuġai
ḷaaġumiñaiġuta. 4 Iñuuŋŋapta uumani palapkaaġmi iñułhiñaupluta, imŋiq
tauliġuurugut uqumaiḷḷiuġutiqaqhuta. Tuquyummataitkaluaqhuta aglaan 
itchumiiqsugut nutaami timimi pakmakŋaqtauruamiñ. Atuummikpan 
tuquyumiñaqtuaq timi simmiġisiruq tuquyumiñaitchuamik iñuułiġmik. 
5 Agaayyutim itqanaiyaġaatigut taivrumuŋa. Ilaan nalupqinaiŋanikkaa uvap
tiknun taatniinniałha aatchuqamisigut Irrutchiġmiñik. 6  Taatnamik qapiŋ
ŋataitchuurugut. Iḷisimagikput iñuuniałłaptikni uumani timimi piisaallałiq
put Ataniġmiñ. 7 Atakkii iñuuniaqtugut ukpiqsriłịkun qiñinġitchaluaŋŋapta 
ilaanik. 8  Qapiŋŋataitchugut, aglaan piitchumallapiaqtugut timigikkaptikñiñ 
aasrii aŋiḷaaqsimaqatigisruliqłụgu Ataniq. 9 Taatnaqhuta sivunniutigigikput 
quyalisukługu, iñuugaluaġupta maani timiptikni naagaqaa taiñani piiġa
luaġupta timimiñ. 10  Iluqata sivuġaŋiutiruksraurugut aquppiutaqpaŋanun 
Christ-ŋum atanġuruam. Atausriuttaaġutiŋ iñuich akuqtuigisirut nakuurua
mik naagaqaa pigiitchuamik maliġullugu savaaġikkaqtiŋ iñuuŋŋaġmiŋ timi
gikkaġmiktigun nunami.

Savautriraut Iḷauraaġiliutigipkakkaułikun
11 Uvva iḷitchuġimagikput tatamnaqtilaaŋa Atanġum. Taatnaqhuta pitchuk

saaġivut iñuich akuqtuitquplugich iḷumutuuruamik. Agaayyutim iḷisimagaa 
qanusriutilaapiaqput. Taatnatuntuuq niġiugaġigiga iḷitchuqsrianiłiqsi taavru
miŋa qauġrimmaaġiutillautapsigun. 12  Piñianġitchugut akuqtuyunaqsitqiguk
huta ilipsitñun. Aglaan kiggutiksraqaqugipsi tamatkunuŋa kamagitqusraa
łhiñaqtuanun qiñiġnaqtuakun, suksraqanġitchuanun uummatmiutaġmiknik. 
13  Uqautigikpatigut qauġrimmaaġiiññiḷuta piqutigigaa Agaayyutim, aglaan 
qauġrimmaaġiŋñiġupta piqutigiłhiñaġipsi. 14 Piqpaksriłḥan Christ-ŋum aŋa
latkaatigut, atakkii iḷisimagikput nalupqinaiqłụgu atausriq tuquruaq piquti
giplugich iluqaisa iñuich. Taatnamik iluqatiŋ tuqupmiraqtut. 15 Ilaa tuquruq 
pisigiplugich iñupayaurat, aasriiñ tamatkua iñuuruat iŋmiktigułhiñaq iñuut
qunġiqłụgich aglaan ilaanun tuqqutriruamun iñupayaanik aasrii aŋipkak
kaupluni tuqułiġmiñ.

16  Tarra uvakŋaniñaglaan isrummatiqanġiqsugut iñuŋmik ilaan qaałhi
ñaŋagun nunam iñuisun. Qaaŋiqsuami isrummatigigaluaqmisaqput Christ 
iñułhiñaunipḷugu, aglaan pakma isrummatiginġiġikput taatna. 17 Taatnamik 
kiñapayaaq pigiliutipkaqtuaq Christ-mun nutaaġuġaqtuq. Iłiġruaŋi piiqsut. 
Iñuunialiqsuq nutaakun. 18  Iluqatiŋ tamatkua aggiqsut Agaayyutmiñ. Agaa
yyutim iḷauraaliutipkaġaatigut iŋmiñun Jesus Christ-kun, aasriiñ aatchuq
huta savaamik quliaqtuaġitquplugu ilaan iḷauraaliutipkaġisiñipḷugich iñuich 
iŋmiñun. 19 Uvvaami itnautigigiga, Agaayyutim iḷauraaliutipkaġai nunam 
iñui iŋmiñun Christ-kun, patchisiqutinġiqłụgich navguutiŋisigun. Aasriiñ 
quliaqtuaġitqugaatigut iñuich qiñuiññaksriññipḷugich Christ-kun. 20  Taat
naqhuta uqqiraqtaurugut pisigiplugu Christ. Agaayyutim atuġaatigut uqau
titqulusri. Iŋiġipiaġipsi pisigiplugu Christ, itnaqhuni, “Iḷauraaliutitqigitchi 
Agaayyutmun.” 21 Agaayyutim Christ killuutaiḷaapiaq irrutiginiġaa killuqsaq
tautun pisigipluta. Taamna nalaunŋasripkakkaurugut Agaayyutmi.

6 �1 Uvagut savaqatigiiłłạptikni Agaayyutmi iŋiġipsi akuqtuqunġitlugu 
Agaayyutim iłuaqqutaa suuŋiḷḷaġuġlugu. 2  Atakkii ilaa nipliqsuq aglau

simaruami uqałiġmi,
“Piviksraq nalautitman tusraagipsi.

Anniqsuġviksraq tikitman ikayuġipsi.”�  Isaiah 49:8
Uvva pakma Agaayyutim akuqtuiviksram uvaptiknik nalautittuq. Uvlua 
anniqsuġviksram pakma tikitchuq. 3 Kisumununniiñ iñuŋmun patchisiqutit
qunġitchugut killukuaġnipḷuta savaaqałiptikni. Taatnamik inillaiñġitchugut 
putukkisautiksraŋanik iñuum apqutiksraŋani. 4  Aglaan suraġałipayaapti
gun qiñiqtittugut savaktaupluta Agaayyutmun igḷutuiłịkunlu, iłuiḷḷiuġuti
kunlu, akiyalgunaitchuatigunlu, sakiqnaqtuatigunlu, 5  ipiġaqtuqsiułikunlu, 
isiqtaułikunlu, aŋalaġluksiułikunlu, sakuułikunlu, siñiguiqsaunġiłịkunlu, 
niġisuŋnakunlu. 6  Qiñiqtitkikput ipqiłịkunlu, iḷisimałikunlu Agaayyutmik, 
anuqsrułikunlu, iłuaqqutriłịkunlu, Ipqitchuakun Irrutchikunlu, iḷumutun 
piqpaksriłịkunlu, 7 uqaqałikunlu iḷumutuuruamik, suli saŋŋiagun Agaayyu
tim. Aŋuyautiqaqtuŋa tugluaġiplugulu nalaunŋaruałikun. 8  Qiñiqtitkikput 
kamagikkaułikunlu, kanŋutchaktitaułikunlu, uqaġitchiułikunlu pigiitchua
kun nakuuruakunlu. Saglutuniġakkaupluta uqaġaluaŋŋapta iḷumutuurua
mik, 9 nalunaqtuatun iḷipḷuta iḷisimanaġaluaŋŋapta, tuquaqsiruatun iḷipḷuta 
iñuusrugaaġaluaŋŋapta, anasriñŋuqsaqsiugaluaŋŋapta tuqqutaunġitchugut, 
10 isrumaaluktitaugaluaŋŋapta quviasrugaqtugut, inuqsralliuqtuatun iḷipḷuta 
umialiguqtitchigaluaŋŋapta iñugiaktuanik, suiḷḷiuqtuatun iḷipḷuta piqaġa
luaŋŋapta supayaamik.

11 Aatai iḷauraamaaŋ Corinth-mi, nunummisinġitchipsi uqautriłịksraptik
nik ilipsitñun. Uummativut aŋmaġivut ilipsitñun. 12  Piqpaksriłịqput ilipsitñik 
inuqtuummanġitchuq. Aglaan piqpaksriłịsi uvaptiknik inuqtuummasriruq. 
13 Aglaan pakma aŋmaqsigik uummatisri uvaptiknun. Uqautigipsi uvaŋa iḷiḷ
gaaġiruatun iḷipḷusri.

Agaayyuvikpaŋa Iñuuruam Agaayyutim
14 Piqasriqsuutinasri ukpiqsriñġitchuatigun takku nalaunŋaruałiġlu killi

qiłiġlu piqatigiiḷguitchuk. Qaumaruaqtuuq piqatiqalguitmiuq taaqtua
mik. 15  Qanuġutik atausriŋŋuġumiñaqpak Christ-lu Belial-lu (itnautauruaq 

tuunġamik)? Qanuġutik ukpiqsriruaq piqasriqsuutiyumiñaqpa ukpiqsriñġi
tchuakun? 16  Agaayyutim agaayyuvikpaŋa piqasriutiyumiñaitchuq aanġua
ŋitñik. Agaayyuvikpagigaatigutkii iñuuruam Agaayyutim, ilaan nipliłḥatun,

“Irviginiaġitka iliŋich iñuuniaqatigilugiḷḷu.
Agaayyutiginiaġaatŋa, suli iliŋich iñuginiaġitka.

	 17	Taamna pisigilugu, piiġitchi akunġatniñ,
avittitchi iliŋitñiñ, nipliqsuq Ataniq.

Iḷaksiatinasri qaayuġnaqtuaniñ.
Taatnaġupsi akuqtuġisigipsi.�  Isaiah 52:11; Ezekiel 20:34, 41

	 18	Aapagigisigipsitŋa aasriiñ iġñiġigisigipsi panigilusriḷu,
nipliqsuq Ataniq Saŋŋipayaaqaqtuaq.”�  2 Samuel 7:14

7 �1 Piqpagikkamaaŋ, piqaġniqapta tamatkuniŋa akiqsruutauruanik ipqiq
saqta uvaptiknik qaayuġnaqtuapayaamiñ timiptigun irrutchiptigunlu. 

Quyaliḷakput Agaayyun supayaakun atakkii taluġigikput.

Paul Quviasruktuq
2  Aŋmautitigut uummatipsigun. Atnianġitchivut iñuich. Killukuaqtitchiñġi

tchugut iñuŋnik. Ivayaqtuiñġitmiugut kisumikunniiñ iñuŋmik. 3 Uqautiginġi
tchiga taamna patchisigisugusri. Takku uvvaqammiq uqautimagipsi piqpagi
nipḷusri uummatiptikniñ. Piqatigiiksuguk iñuułłaptikni unniiñ tuqułłaptikni. 
4 Nalupqisruutiginġipiaġipsi. Pikkutigipiaġipsi. Arautiqallapiaqtuŋa. Iluqaa
gun iłuiḷḷiuġutiptigun quviasrullapiaqtuŋa.

5  Tikiñŋanikaptaunniiñ Macedonia-mun iñiqtuiqsiñġitchugut. Iłuiḷḷiuq
titaurugut qanusripayaakun—nagliksaaqtitluta ukpiqsriñġitchuanun iqsip
kaqhutalu qamuuna. 6  Aglaan Agaayyutim arakłiġuuruam tamatkuniŋa 
nikatchaktitauruanik tutqiksipkaġaatigut Titus aggiqman. 7 Arakkaurugut 
aggiłḥagun suli arausriaqałhagun ilipsitñiñ. Ilaan uqautigaatigut kimmuti
qałłapsigun tautugukłuŋa, aliasruutiqałłapsigunlu suli piyummatiqałłapsi
gun uvamnik. Taatnaqłuŋa quviasrutluktuŋa pakma sivuaniġniñ. 8  Aglak
tigun tuyuutipkun isrumaalutchaktitkaluaġniqapsi, nunuurautiginġitchiga. 
Saiñġisuutiliġaluaġiga tuyuutma iłuiḷḷiuqtitauraallaŋniqmasri. 9 Tarraasrii 
quviasruutiginġitchaluaġiga alianniułipsigun, aglaan quviasruktuŋa isru
maalułłapsi simmiġñiqmasri. Alianniułipsi pisułiġniġaa Agaayyutim ilip
sitñun. Uvagut atnianġitchipsi sukununniiñ. 10 Alianniuqtuni Agaayyutikun 
isrummitqiksitchiraqtuq iñuum anniqsułiksraŋanun. Taamna nunuurautai
tchuq. Aglaan alianaŋa nunam tikiutriraqtuq tuqułiġmik. 11 Alianniuqtusri 
nalautlugu alianniuġutigitqukkaŋa Agaayyutim. Taavruma piḷiqipkaġaġi
gaasri nalupqiginġiqsitlugu killukuanġisilaaqsi, uumigiliqsitlugu killuq, iqsi
gipkaqługu, inuġrugiliutipkaqługu ikayuutiłiksraġa, isrummiqsitlusriunniiñ 
anasriñŋuqsatlasripḷugu taamna killuliqiruaq. Qanusripayaakun tautuktit
kiksi patchisaunġiłịqsi tamatkunuuna savaapsigun. 12  Tarraasriiñ tuyuqtuŋa 
aglaamnik pisigisruŋaqnagu taamna iñuk killukuaqtuaq naagaunniiñ iñuk 
atniummiruaq, aglaan sivuġaani Agaayyutim iḷitchuqnaqugiga qanutun piq
paksriqałiqsi uvaptiknik. 13  Taatnaqhuta taavrumuuna arakkiptigut. Aasriiñ 
kisian arausriaqput, aglaanlu quviatchallapiaqtugut Titus quviasruŋniq
man, atakkii irrutchiġmigun nutaqtikkaupluni iluqapsitniñ. 14 Takku nanġa
ġipsi supayaatigun ilaanun, aasriiñ qapiŋapkanġitchipsitŋa. Uqautigikkavut 

supayaat ilipsitñun iḷumutuurut, aasriiñ taatnatun nanġautigikkavut ilipsigun 
Titus-mun iḷumutuuruttuuq. 15 Aasrii ilaan piqpagiliutillapiapsaaġaasri itqa
qamiuŋ tupiksriyummatiqałiqsi, suli paġla’apsiuŋ kamaksriłịkunlu taluqsri
łịkunlu. 16 Quviasruutigillapiaġiga nalupqisruutaiqama ilipsigun supayaakun.

Ukpiqtuaŋuruat Aatchuiłḥat

8 �1 Uvvaasriiñ aniqatiut, iḷitchuqsritqugipsi iłuaqqutrisaanik Agaayyutim 
qaisaŋanik ukpiqtuaŋuruanun Macedonia-mi. 2  Iłuiḷḷiuqpauraġaluaŋ

ŋaġmiŋ inuqsriullapiaġaluaqhutiŋlu quviatchauġillapiaqtut, taatnaqhutiŋaa
siiñ tigummataipiaġniqsut suuramiknik. 3  Piyumiñaqtutilaaġmikni aatchu
ġuurut, sipitluguunniiñ uqautigaluaqtitnatiŋ. Uqaġiyumiñaġiga taamna. 
4  Uqapsaaqtuiñaġaatigut ikayuutitlasrisrukhutiŋ savaakun Agaayyutim 
iñuiñi. 5 Aatchuutiqaqtut niġiuġinġisaptigun, sivulliuplugu qaitḷutiŋ iŋmiknik 
Agaayyutmun uvaptiknunlu Agaayyutim pisułhagun. 6  Uvvaasriiñ tiliuġik
put Titus aullaġniiŋaniksimapmauŋ naatchaqtuaquplugu taamna savaallau
taq akunnapsitñi. 7 Aasriiñ piḷḷautaġniqapsi supayaakun—ukpiqsriłịkunlu, 
uqautriłłạpsigunlu, iḷisimałikunlu, piyummatiqałikunlu, piqpaksriłłạpsigunlu 
uvaptiknik—taatnamik tigummataitqugipsi aatchuiłịkun. 8  Tiliuqłiñġitchuŋa 
aatchuqulusri. Uuktuaġukkiga piqpaksriłịqsi iḷumutuupiaqmaŋaan aatchu
ġummatiqałipsigun, 9 takku iḷitchuġigiksi iłuaqqutrisaa Atannapta Jesus 
Christ-ŋum. Sumik ayuqsranġitchaluaqhuni, piqutigiplusri unitchai umial
gutini ikayuġiaqhusri inuqsriułhagun. 10 Uvva uqautigisrukkiga aatchuiłịp
sigun. Nakuutlukkayaqtuq ilipsitñi naatchupsiuŋ aullaġniikkaqsi ukiutqik, 
takku sivulliuplusri aatchuiłịkunlu piyummatiqałikunlu. 11 Kiikaa, naatchiuŋ 
naanniałhanunaglaan aullaġniikkaqsi uqiutqik piyummatiqaqapsi, aatchuġu
sri pisuqtilaapsitñi pigikkapsitñiñ. 12  Aatchuġupsi piyummatipsigun taamna 
aatchuun akuqtuyunaqtuq Agaayyutmi. Agaayyutim aatchuitqugaasri pigik
kapsitñiñ, aasriiñ piginġisapsitñiñ. 13  Nunurisunġitchipsi aatchuiłịġmun 
qaġavriuraaqtillugich atlat aatchuiłịkun. 14 Pakma sippakuuqtuaqtusri. Taat
namik ikayuiyumiñaqtusri inuqsraqtuanik. Aquvatigunli sippakuuqtuali
ġumiŋ ikayuġisigaasripsuuq inuqsraliġupsi. Iñupayaaġli piqaġumuuq inu
ġikkaġmiñik. 15  Aglausimaruatun uqałiġni itna, “Iñuk katitchivaałłaktuaq 
sippakuutlaitchuq, aasriiñ iñuk katitchivaałłanġitchuaq inuqsraqanġitchuq.”

Titus Piqatiŋiḷu
16  Quyagigiga Agaayyun qaitchiruaq Titus-mun piyummatmik piyumma

tigikkaptun ilipsitñun. 17 Iḷumutun Titus-ŋum akuqtuġaa pitchuksaaġutvut. 
Utlagupiaġataġaasri. Sivunniqsuq taavrumiŋa iŋmiñik. 18 Tuyuqaqmiugut ani
qatmik piqasriqłụgu nanġautiqaqtuamik iluqaitñi ukpiqtuaŋuruani quliaqtua
łhagun tusraayugaaġiksuamik. 19 Aasriisuli, ukpiqtuaŋuruat piksraqtaaġini
ġaat iglauqatigitqupluta ilaanun tikiutiguptigiŋ taapkua aatchuutit maniich. 
Savaaqałłaptigun taavrumuuna kamasruġikput Atanġuruaq Agaayyun 
aasriiñ iḷisimanaqsipḷugu ikayuiyumałiqput. 20 Qaunatqiaġiguktugut kisumu
nunniiñ iñuŋmun pasritqunġitḷuta aŋalałłaptigun taapkuniŋa mikturuanik 
aatchuutinik. 21 Piyummatiqaqtugut nalaunŋaruakun, kisian Atanġuruam 
qiñiłhani inġitchuaq aglaantuuq qiñiłhatni iñuich. 22  Piqasriqhutik taapkuak 
iññuk tuyuqaqmiuguttuuq aniqatiptiknik. Uuktuaġaluaqaptigu akulaiqłụgu 

	 287� 2 Corinthians 7​, ​8



iḷitchuġigikput ukpiġnaqtuaŋutilaaŋa. Pakma piyummatinipsaaqtuq ukpiġi
liutipiaqhusri. 23 Nallipsi apiqsruutigikpauŋ Titus, piqatigigiga savaqatigiplugu 
ikayuiłłạptikni ilipsitñik. Nallipsipsuuq apiqsruutigikpagik atlak aniqatiuvuk, 
uqqiraqtigigaik ukpiqtuaŋuruat, aasriiñ kamasruġaak kamanautaa Christ-
ŋum. 24 Taatnamik qiñiqtitchumagiksi ukpiqtuaŋuruapayaanun piqpaksripia
łiqsi uqqiraqtinik suli nalaunŋałha nanġaqapsi taapkunuŋa.

Iḷirat Ukpiqtuaqatinun

9 �1 Iḷitchuġigiga aglaktuksraunġisilaaġa uumuuna aatchuutitigun pisigi
lugich Agaayyutim iñui. 2  Atakkii iḷisimagiga ikayuiyumałiqsi. Uqauti

gillautaqsimagipsi ukpiqtuaŋuruanun Macedonia-mi ilipsi ukpiqtuaŋuruasii 
Achaia-mi itqaniaġniḷusri aatchuutilaapsigun uqiutqik. Piyumalaałipsigun 
iñugiaktuat aŋalataurut aatchuisukhutiŋ. 3 Aasriiñ aullaqtitkitka aniqatiuvut. 
Itqanaitqugipsi aatchuiłịksrapsigun. Uqautigillautaġipsi itqanaitkisiñipḷusri. 
Aasriiñ taamna piiḷaaŋutqunġitchiga. 4 Aasriiñ Macedonia-ġmiut aggiqpata 
maligluŋa iḷitchuġigumitruŋ itqanaiñġisilaaqsi, kanŋutchakpiaqtugut, ilip
sipsuuq, nalupqinaiqsruutigilaanikmipkaqhusriḷu uqaġillautaqhusriḷu. 5 Tarra 
isrummiqsuŋa aniqatiuvut pitchuksaaġukługich tikitquplusri sivuani aggiłịk
srapta. Iliŋisa itqanaiyaġisigaat akiqsruutigikkaqsi, suli aatchuġummatiqaqu
gipsi nunurausruŋaqasri.

6  Itqaġlugu una, iñuk nautchirriiruaq iñugiapianġitchuanik nautchiaksra
nik katitchiñiaqtuq iñugiapianġitchuanik, aasriipsuuq iñuk nautchirriiruaq 
iñugiaktuanik katitchiñiaqtuq iñugiallapiaqtuanik. 7 Iñullaa aatchuġli sivun
niutaagun isrummatmi, tigummatigalugu pisuŋaqani suli nunurikkausruŋa
qani. Agaayyutim piqpagigaa iñuk aatchuġuuruaq quviasrukhuni. 8  Aasriiñ 
Agaayyutim aatchuġumiñaġaasri sipillugu inuġikkaqsi, ataramik sippa
kuuqtualiġusri. Aasriiñ aatchuutiksraqatlasrigisirusri savaallautapayaanun. 
9 Aglausimaruatun Agaayyutim uqałhani,

“Nunniuqti siamitmatun, iñuk aatchuiñiqsuq suuraġmiñik siqñataitḷuni 
inuqsraqtuanun.
Taapkua itqaġigisigaat ilaan iłuaqqutaa taimuŋa.”�  Psalm 112:9

10  Agaayyun aatchuġuuruq nautchiaksranik nautchirriiruamun qaqqiami
glu niqiksranik. Taatnatun ilaan iñugiaksiñiaġai suurat pigikkasri aasriiḷi 
aatchuutitlasriyumagiksi atlanun inuqsraqtuanun. 11 Inuqsranġiġñiaqtusri 
supayaakun tigummataiłịpsigun. Tarra savaaptigun iñuich quyyatiqaġnia
ġaat Agaayyun. 12  Savaapsi ikayuġaluaġniġai inuqsriuġluqtuat Agaayyutim 
iñuŋi, aglaan taavrumuunaptuuq iñugiaktuat quyyatiqallapiaġniaġaat Agaa
yyun. 13  Savaapsigun nalupqinaiġñiaġiksi ukpiqsriłịqsi Christ-kun, aasriiḷi 
iñuich ikayuusriaqaqtuat nanġaġisigaat Agaayyun tupiksriłłạpsigun tusraa
yugaaġiksuamik suli tigummataiłłạpsigun iliŋitñun suli iluqaŋitñun atlanun 
iñuŋnun. 14 Aasriiñ iŋiqsruutiniaġaasri piqatigisrukhusri pisigiplugu kama
naqtuaq iłuaqqutaa Agaayyutim qaisaŋa ilipsitñun. 15 Quyyan illi Agaayyut
mun uqautigilgunaitchuatigun aatchuutaigun.

Paul Patchisaiññiruq Savautriłịġmiñi

10 �1 Uvaŋa Paul. Iŋiġipsi Christ-ŋum aggaŋaiłịġmigun piisaanġiłịġ
migunlu. Taluqsraliġuunigipsitŋa piqatau’ama ilipsitñi, aglaan 

piqataunġitñama ilipsitñi taluqsraiññipḷuŋa tuyuqtuutipkun. 2  Nunuriyu
miñaitchipsitŋa taluqsraitquluŋa nayuutiguma ilipsitñi. Sivunniqsuŋa aki
ḷḷiḷiqsuġukługich tamatkua uqaqtuat iñuuniusriqaġnipḷuta nunam iñuisun. 
3  Iñuun iaġaluaŋŋapta timigikkaptigun aŋuyanġitchugut nunam iñuisun. 
4 Aŋuyautivut aŋuyautiginġitchai nunam iñuiñ, aglaan atuġikput Agaayyu
tim saŋŋiqpauraŋa akiiḷiplugich iluqaisa tamatkua akiḷḷiḷiqsuutiruat [tusraa
yugaaġiksuamun]. 5  Piyaqquqtaġivut uqavaaġutipayaat niaquqtusriłḥatlu 
iñuich takku taatnatchich iñuich sappugutaurut atlanun iḷitchuġiłiksraŋatniñ 
Agaayyutmik. Isrummitqiksitkivut iñuich Agaayyutikun tupiksritḷasripḷugich 
Christ-mik. 6  Anasriñŋuqsaiłḥiñaaġuqtugut tupiksruutaitchuanik, iḷitchuq
sripqauraġupta tupiksriyumałipsitñik ilipsitñik.

7 Qiñiłhiñaqtusri sunik qaałhiñakun. Kiñapayaaq ukpiqsriñiġumi piginiḷuni 
Christ-ŋum isrummatigitqigḷiuŋ. Piginigumi Christ-mun taatnatuntuuq pigip
migaatigut Christ-ŋum. 8  Uqavigaaġutigillakkaluaġupkuunniiñ saŋŋiqutiqałiq 
Agaayyutim qaisaŋa uvaptiknun kanŋusruutigiyumiñaitchiga. Ilaan uvaptik
nun ikayuqugaasri makitatlasritquplusri Christ-kun. Taavruma saŋŋiqutiqa
łhum piyaqquqtaqtitchumiñaitchaasri. 9 Iqsisaaġunġitchipsi tuyuqtuutipkun. 
10 Iḷaŋich iñuich uqaġniqsut, “Tuyuutmiñi uqalguruatun ittuq, aglaan nayuu
tikami irrusriqaġuuniqsuq sayaitchuatun, uqautriłḥasuli suiḷatun itluni.” 
11 Taatnatchich iñuich isrummatigilitruŋ una, aglaan savaaġisruugivut uqau
tigikkavutlu aglakkavutlu inŋapta naagaqaa piiñŋapta. 12  Iḷaliqsuutiyuman
ġitchugut tamat kunuŋa iñuŋnun unniiñ atriḷiummatiluta uqaġuuruanun 
nakuuniraaqhutiŋ. Uuktuutiqałhiñaqtut iŋmiknun naipiqtuutiplutiŋlu. Kaŋiq
sisaiłịqtiŋ qiñiqtitkaat uuktuutigiaqsi’amiŋ avatmun naipiqtuutiaqsi’amiŋlu. 
13 Uqavigaałłagunġitchugut uvaptigun aglaan uqaviutigiłhiñaugikput savaak
sriusriaqput Agaayyutmiñ; taavrumuuna ukpiqsritḷasrirusri savaaptigun. 
14 Qaaŋiałautranġitchugut uqaqapta iḷaginipḷusri savaaptikni. Takku tikiutiq
qaaġikput tusraayugaaġiksuaq Christ-kun ilipsitñun. 15  Uqaviutiginġitchik
put atlat iñuich savaaŋat. Aglaan niġiugaġigikput una, ukpiqsriłịqsi saŋŋi
sikpan siamitlasrigisigikput tusraayugaaġiksuaq avanitchiapsitñun ittuanun. 
16  Quliaqtuaqatlasrirugut tusraayugaaġiksuamik nunaaqqiñi atlani. Uqavi
gaaġutigisrunġitchikput savaaġianikkaŋat atlat iñuich nautchiiviŋmikni. 
17 Iñuk uqavigaaġniaġumi, uqavigaaġutiqaġli Agaayyutmik kisianik. 18  Agaa
yyutim akuqtuumatlaitchaa iñuk uqavigaaqtuaq iŋmiñik nakuuniraaqhuni 
aglaan ilaan akuqtuġisigaa iñuk nakuugikkani.

Paul-lu Uqqiraqtiŋŋuaqtuallu

11 �1  Uvvatuq Agaayyutikun anuqsrutiuraallaksitŋa kinnaŋaaqtua
tun itkaluaġniġuma. Anuqsrutillaŋniapiaqsitŋa! 2  Takku siqña

gipiaġipsi Agaayyun siqñaqsripmatun ilipsitñik. Atriqaqtusri ipqitchua
tun iḷaqatnikkumaaqtuatun qaiññiakkaptun atautchimun iḷaqatiksramun, 
taamna Christ-ŋuruq. 3  Nuyuaqqutigipsi isrummatisi qaayuġnaqsiviaqtut 
suli killukuaġutipkakkauviaqtusri iḷumutuuruamiñ piqpaksriłịġmiñ Christ-
mun, atripḷugu nimiġiaq kinnitñiktuaq Eve-mik pisaasruġmigautmigun. 
4 Uvvaami iñuk aggiġuni quliaqtuagaqsikpan atlamik Jesus-mik quliaqtua
ġinġisaptiknik, naagaunniiñ akuqtuigupsi atlamik Irrutchimik tusraayugaa
ġiksuamiglu akuqtuaġianikkapsitñiñ, pitchiġiaġisiruatun irrusriqaqtusri. 

5 Kiñulliqpiaŋunġiñasrugiruŋa tamatkunakŋa qaukłiunasrugiplutiŋ uqqiraq
tauruaniñ. 6  Iḷisaqsimaruatun uqaqtaulguitchaluaġuma, iḷisimaruŋa sumik 
uqaqtilaamnik. Qiñiqtitkikput taamna nalupqinaiqłụgu ilipsitñun supayaa
kun. 7 Killuqsautauniqpa uvaŋnun atmuktiqama kivigukhusri quliaqtuaġni
raġaluŋa tusraayugaaġiksuaŋanik Agaayyutim akiiḷaaqłuŋa? 8  Ivayaqtuiruŋa 
atlaniñ ukpiqtuaŋuruaniñ akuqtui’ama ikayuutaatnik savautriłịksraptiknun 
ilipsitñik. 9 Nayuutiłłamni ilipsitñi, inuqsriuliqama iłuiḷḷiuqtitchiñġitchuŋa 
kisumikunniiñ. Aniqatiut aggiqamiŋ Macedonia-miñ qaitchaat inuġikka
payaaġa. Supayaakun akiyausrunġitchuŋa ilipsitñun. Qaunatqiaġikkisigiga 
taamna. 10 Christ uqaġuupmatun iḷumutupiaq taatnatuntuuq uqaġipmigiga 
iḷumutuuruaq. Kia-unniiñ iñuum nunaŋani Achaia-m nutqaqtitchumiñaitchaa 
uqavigaaġutiqałiġa quliaqtuaqama akiiḷaaġluŋa. 11 Suvaata quliaqtuaqpik 
akiiḷaaqłuŋa? Piqpaginġiññivisi? Agaayyun iḷisimaruq piqpagillapiaqtilaap
sitñik.

12  Savaaġikkaġa savaaġituiñaġisigiga, [amiami quliaqtuaqtuiñaġluŋa akii
ḷaaġluŋa]. Taavrumuuna nutqaqtitchukkitka tamatkua uqavigaaqtuat savaa
qaġnipḷutiŋ Agaayyutim savaaŋanik, tuvrapiaqługu uvagut suraġałiqput. 
13  Taatnatchich iñuich taŋiġiḷaakun uqqiraqtaurut. Kinnitñiŋniałikun savaa
qaqtut, qiññaġmikkun atlaŋŋuġuurut iḷipḷutiŋ uqqiraqtaisun Christ-ŋum. 
14  Taatnaluasru! Uvvatakku tuunġaq iŋmiñik qiññaniktaġuupmiuq israġul
gatun qaumam. 15  Taatnamik quviġusruutiksraunġitchuq tuunġaum savak
tai qiññaniktaqpata nalaunŋaruałhum savaktaisun. Isruksrautaat taimanigu 
nalliusriaqaġisiruq maliġullugu savaaŋat.

Paul-ŋum Nagliksaaġutaa Uqqiraqtaupluni
16  Uqautitqigḷapsi, isrummatiginasritŋa kinnaŋaaqtuatun inniḷuŋa. Kin

naŋaaġnigaluaġupsitŋa akuqtuqsitŋa taatna, uqavigaaqtuallakkumuuŋali 
mikiruuramikunniiñ. 17 Uqautigikkaġa tamanna pitqutiginġitchaluaġaa 
Atanġum Agaayyutim. Uqavigaaqama kinnaŋaaqtuatun ittuŋa. 18  Qiñiq
ługich iñugiaktuat uqavigaaġutiqaġuułhat nunakŋaqtanik sunik, uvaŋap
tuuq uqavigumiñaqmiuŋa. 19 Takku anuqsrutiraġigisri quviagipluguunniiñ 
kinnaŋaaqtuat, ilipsitñik isrumatunivagiḷḷapiaqhusri. 20  Iḷatchiġuupmiu
sri iñuum savaktaaġrugipmasri, aqsaktuaqmasriḷu kinnipḷusri, nunurira
ġaqmasriḷu savautitqupluni, kamanaġniraaqman, suksraunġiqmasriunniiñ 
patiktuqmatun kigiñapsigun. 21 Isrumasrugnaqtusriḷu sayaitchuaŋunipḷuta 
suli taatnatun aŋalatchiñġiññipḷuta. Kanŋunaġniaqpisa! Kiñapayaaq taluq
sraitḷuni uqavigaatlapman, taatnatuntuuq piyumiñaqmiuŋa—uqaġuraaqtu
ŋasuli kinnaŋaaqtuatun. 22  Iliŋich Hebrew-ŋuniqpat? Uvaŋaptuuq. Iliŋich 
Israel-aaġmiuŋuniqpat? Uvaŋaptuuq. Kiŋuviaġiniqpagich Abraham-ŋum? 
Uvaŋaptuuq. 23  Iliŋich savaktigivagich Christ-ŋum? Uvaŋaptuuq, aglaan 
savaktillautautluktuŋa iliŋitñiñ—uqaġugaaqtuŋasuli kinnaŋaaqtuatun. 
Savaaqatlukmiuŋa sakuullapiaqłuŋa, isiqtakatautlukmiuŋa, ipiġaqtuqsiup
miuŋa atqunaq, tuqqutitqayaqtaqłuŋa iñugiaktuami. 24  Tallimaniaglaan 
ipiġaqtuqsiuruŋa Jew-ŋuruaniñ, malġukipiani ipiġaqsaġniġni inullakługu 
atautchimik. 25  Piñasruniaglaan anaumiksiuruŋa anautanik, atautchimi 
miḷuqtukkaupluŋa uyaġaŋnik, piñasruniaglaan umiaqpaiyaqtautipluŋa, 
unnuaġlu uvluġlu naaplugik tiktaupluŋa taġiumi, 26 akulaiqłụgu iglaułłamni 

2 Corinthians 11	 290�  



navianaqtuakuaqłuŋa uliqpaŋniñ tigliŋniaqtiniñḷu, navianaqtuakuaqłuŋa 
Jew-ŋuqatimñiñ Jew-ŋunġitchuaniñḷu, navianaqtuakuaqłuŋa nunaaqqiñi 
suviksraiḷaamiḷu taġiumiḷu, navianaqtuakuaqłuŋa tamatkunakŋa taŋiġiḷaa
kun aniqatauruaniñ, 27 minġuqtaaġuġataqłuŋa sakiqnaġlu igḷutuqługu, aku
laiqłụgu siñiktuanġiqłụŋa, niġisuksiupluŋa imiġuksiupluŋalu, iñugiaktuami 
niqiksraiḷḷiuqłuŋa, atnuġaiḷḷiuqłuŋa itriġruami. 28  Avataatigun tamatkua sut 
kigiññiġvigiraġigiga uvluġaġipman isrumaaluutiqałiġa ukpiqtuaŋuruanun. 
29 Nalliqsi sayaitman ukpiqsriłịġmigun, uvaŋaptuuq ikpigipmiraġigiga sayai
ḷḷiułha. Nalliqsi killuqsaqtitaupman qiniqautisruugitka taatnaqtitchiruat. 
30 Uqavigaaqtuksrauguma, uqavigaaġutiqaġniaqtuŋa tamatkuniŋa qiñiqtita
ŋiñik sayairrutma. 31 Agaayyun Aapagikkaŋa Atannapta Jesus Christ-ŋum, 
iñuich kamaksruqtaksraġikkaŋat qaŋavak taimuŋa, iḷisimaruq sagluuq
tuanġisilaamnik. 32  Damascus-miitnama, kavanaŋata umialgum atiqaqtuam 
Aretas-mik qaunaksriḷiqsuġaa nunaaqqia Damascus-ŋum tigurautqupluŋa. 
33  Aglaan ikipluŋa aguupmaŋmun atqaqtitkaatŋa igalikun katchimi aasriiñ 
annaktitluŋa ilaaniñ.

Paul-ŋum Qiñiqquuraaŋi suli Agaayyutim Sagviqsitaŋi

12 �1 Uqavigaaqtuapsaallaktuksrauruŋa sunnautiginġitchaluaŋŋaan. 
Aglaan uqautiginiaġitka qiñiqquuraat sut Atanġuruam sagviqsi

taŋi. 2  Iḷisimagiga aŋun ittuaq Christ-kun. Akimiaġuutaiḷat ukiut pianikmata 
mayuutrauruq piñayuatnun qiḷaich. (Timituummaan naagaqaa timaiḷaaq
huni nalugiga, aglaan Agaayyun iḷisimaruq.) 3  Suli iḷisimagiga taamna aŋun 
mayuutrautilaaŋanik inaatnun ayuruat. (Timituummaan naagaqaa timaiḷaaq
huni nalugiga, aglaan Agaayyun iḷisimaruq.) 4 Aasriiñ taamna aŋun aullau
tikkaukami pakmuŋa, tusraaruq sunik uqaġilgunaitchuanik uqautchimigun, 
suli iñuum uqautigiraksraġinġisaŋiñik atlanun. 5  Uqavigaaġutigiyumiñaġa
luaġiga pisigilugu taamna iñuk, aglaan uqavigaaġumiñaitchuŋa uvapkun, 
kisianik sayairrutipkun. 6  Aasriiñ uqavigaatlagaluaqłuŋa, kinnaqtuatun 
itchunġitḷuŋa, uqaġniaqtuŋa iḷumun ittuamik. Pakmaaglaan uqanġiqsuŋa 
taatna. Ilipsitñun isrumagitluqunġitchiga avataagun qiñikkaqsi naagaqaa 
tusraakkaqsi uvamniñ. 7 Suli atchiksuaqupluŋa tamatkunuuna quviqnaqtua
tigun sagviqsautigun uvaŋnun, kakitḷaġnaq qaisauruq timimnun. Taamna 
kakitḷaġnaq uqqiraqtigigaa tuunġaum. Ilaan naŋniġaaŋa kamasraaqunġitḷuŋa 
uvamnik. 8  Piñasruniaglaan ikayuqtisriuġaluaqtuŋa Agaayyutmun, taamna 
piḷguirrutiga piiquplugu uvaŋniñ. 9 Uqautiłhiñaġaaŋa, “Iłuaqqutriłịġa naa
maruq ilipnun, takku saŋŋiga naamasrisuuruq sayaiḷḷiuqavich.” Taatnamik 
quyagiliutipsaaġiga piḷguirrutiga, Christ-ŋumli saŋŋia itchumuuq uvaŋni. 
10 Taatnaqłuŋa Christ piqutigiplugu quviasruguuruŋa sayaiḷḷiułiġmi, pisaayu
gautaułiġmiḷu, sakiqniułiġmiḷu, nagliqsaaqtitaułiġmiḷu, iłuiḷḷiuqtitaułiġmiḷu, 
takku sayaiḷḷiuliqama sayakturuŋa.

Paul-ŋum Isrumaaluutigigai Ukpiqtuaŋuruat Corinth-mi
11 Uqaqtuŋa kinnaqtun uqautikapsi tamatkuniŋa, aglaan ilipsi uqaqusraaq

łuŋa taatnatun. Ilipsi uqaġiraksraġaluapsitŋa nakuuruakun. Atakkii kiñulliq
piaŋuluŋa inġitmiuŋa tamatkunakŋa uqqiraqtillautaunġitchapsitñiñ, suunġi
tchaluaŋŋaġma. 12  Iḷitchuqqutai uqqiraqtipiaqtuam savaaŋurut akunnapsitñi 

anuqsrułikun, iḷitchuqqutitigunlu quviqnaqtuatigunlu suli saŋŋipḷuni savaa
tigun. 13  Qanuqhusri piviaġinġiññivisi atlatun ukpiqtuaŋuruatun naŋitaqan
ġitñama ilipsitñik iñuuniutiksrapkun? Natqigusrimaallaŋniaqsitŋa killukua
ġasrugigupsitŋa.

14  Piñayuatni tikitqattaałhiñaaġuqtuŋa ilipsitñun. Akiyauyumiñaitchuŋa 
ilipsitñi, takku pakaaqanġitchuŋa sunik pigikkapsitñik aglaan ilipsi, taatna
tun iḷiḷgaat sunnaŋniutriruksraunġitchut aŋayuqaamiknik, aglaan aŋayuqaat 
piraksraġigaich iḷiḷgaatiŋ. 15 Quyyatigipiaġiga ikayuutiłiġa supayaakun qai
simaaqłuŋalu ilipsitñun. Uvvami piqpagiliutillapiaġniġupsi taatnatun, piq
pagiraksraġigipsitŋaptuuq. 16 Iḷisimagaluaqhusri, natmaunġitchuŋa ilipsitñi, 
aglaan iḷasri uqaqtut iḷiñipḷuŋa pisaasruqtuatun manniuġitñiŋniaġnipḷuŋa 
ilipsitñiñ kinnisipkun. 17 Ivayaqtuġniqpisi nalliatigun iñuktigun tuyuġira
ġakkapkun ilipsitñun? 18  Pitchuksaaġiga Titus utlaquplusri, suli piqasriqłụgu 
aniqatmik iḷisimakkapsitñik. Titus-ŋum ivayaqtunġitchaasri, takku isrumma
tiqaqtuguk iñuunniusriqaqhunuk atiruamik. 19 Tuyuutipta isrumapkaġukna
ġaasriḷu kiuniaġnipḷugich akitñautiŋich iḷisautriŋŋuat. Uqaqtugut sivuġaani 
Agaayyutim takku savautigikput Christ. Piqpagikkamaaŋ, iluqaagun savaa
ġikkaptigun makitammaaġiksitqugikput ukpiqsriłịqsi. 20 Anayasruutigigiga 
utlakkupsi iñuuniałiqanġiññasrugilusri alġaqsruutigikkapkun suli itmiḷuŋa 
niġiuginġisapsigun. Anayasruktuŋa uqavaaġasrugalusri, siqñakkutiqaġasru
galusri, qiniġusri, iġḷiktulusri, pigiitchuakun uqautikkutilusri, saŋurrutilusri, 
qutchigiłikun niaquqtusriḷusri, atausriummataiġusriḷu. 21 Anayasruktuŋasuli 
utlatqikkupsi, Agaayyutimnun atchiksiḷḷapiaqtiłiksraġa sivuqqapsitñi, takku 
qirratiginiaġitka iñugiaktuat killuqsaaniktuat sivuani isrummitqiŋñiura
sruŋaqatiŋ uvuŋanunaglaan qaayuġnaqtuamiñ, sayuŋałiġmiñḷu, suli timim 
pisuŋnautaaniñ maliŋŋuġutiplutiŋ.

Aqulliich Kiliktuutit Iḷammiuġutitlu

13 �1 Uvva piñatchiġitka utlautiłiġma ilipsitñun. Itqaġilugu, “Kiñaun
niiñ iñuk pasikkutiqaqpan iñuŋmun iḷisimariqaqtuksrauruq mal

ġuŋnik naaga piñasrunik nalupqisrunġitchuanik iḷumutuułhagun patchi
sim.” 2  Kilianikkipsi nayuutikama tugliani, aasriiñ kiligukkipsi aglaktigun 
nayuutinġiłłạmni. Uqautianiksima’apsi taimmani uqautigitqiŋñiaġiga ilu
qaŋitñun killuliqiruanun sivuani: utlautitqikkuma qaġanayaaġutiyumiñai
tchut. 3  Nalupqinaiġukkiksi Christ-ŋum uqaġuułha uvapkun. Nalupqinai
ġumiñaġiksi umuuna, Christ-ŋum siḷġiqsuqmasri sayaitchuaŋunġitchuq, 
aglaan saŋŋiqapiaqtuq ilipsitñi. 4 Kikiaktuutraukami sayaitkaluaqtuq, aglaan 
iñuutqiksitkaa Agaayyutim saŋŋimigun. Taatnatuntuuq sayaitchaluaqtugut 
ilaatun, aglaan iḷitchuġipkaġipsi iñuuniaqtilaaptiknik Agaayyutim saŋŋia
gun Christ-tun. 5 Qanuqitilaaqitchi uuktuġusri ilipsitñik iñuugaluaqmaŋaapsi 
ukpiqsriłịkun. Iḷisimanġitpisiuŋ Jesus Christ itilaaŋa ilipsitñi? Qiñiġnaqtin
niaġiksi agaayyutikuaġupsi—ukpiŋŋuanġisuaġupsi. 6  Aglaan uvvatuq iḷi
tchuġisriuŋ agaayyutikuaqtilaaqput. 7 Agaayyutigipsi savaaqaqunġitḷusri 
pigiitchuamik. Qiñitlutqunġitchikput nalaunŋaniḷuta. Aglaan savaaġiraksra
ġigiksi nalaunŋaruaq, inuqtuutigaluaqmatun iḷirugutunniiñ. 8  Takku akiḷḷi
ḷiqsunġitchikput iḷumutuuruaq aglaan savałhiñaqtugut pisigiplugu iḷumu
tuuruaq. 9 Quviasrugaqtugut sayaitñapta aasriiñ saŋŋisi’apsi. Iŋiqsruutigipsi 

nalaunŋasripkatqiłịksraqsigun agaayyutikuałipsigun. 10 Taatnaqłuŋa aglak
kitka tamatkua nayuutinġitñama ilipsitñi. Utlautianikkuma suammatisrun
ġitḷusri atuqapku saŋŋiqutiqałiq Agaayyutim qaisaŋa uvaŋnun. Taavrumuuna 
saŋŋiqutiqałikun makitatqugipsi, piyaqquqtaġunġitchipsi taavrumuuna.

11 Aniqatiumaaŋ, aqulliuplugu, uvvatuq Agaayyutim maliġuaġlisi. Iłuaq
sruġlugich piqutisri kamagilugiḷḷu pitchuksaaġutitka, aŋiġutilusri avatmun 
qiñuiññaqautilusriḷu, Agaayyutimli piqpaksriruam uvaptiknik qiñuiññaqaqti
tchiruamlu nayuġumagaasri. 12  Paġlatisritchi avatmun kunigutmik ipqitchua
kun piqpakkutiłikun. 13  Agaayyutim iñupayaaŋiñ nayaaŋŋanik tuyuġaasri. 
14 Uvvatuq iłuaqutrisaan Atanġuruam Jesus Christ-ŋum, suli piqpaksriłḥan 
Agaayyutim, suli piqataułhan Ipqitchuam Irrutchim nayuġlisi. 

1 �1 Uvaŋa Paul. Uqqiraqtauŋunġitchuŋa iñuich pisułhatigun. Aglaan 
Agaayyutim Aapauruam aŋipkakkaŋan Jesus Christ tuquŋaruaniñ pik

sraqtaaġigaaŋa tuyuġipluŋa uqqiraqtautqupluŋa. 2  Aglaktuŋa taavrumiŋa 
tuyuutmik ukpiqtuaŋuruapayaanun Galatia-mi. Ukpiqtuaŋuruat aniqatit 
uvani tuyuqmiut nayaaŋŋanik. 3  Uvvatuq Agaayyutim Aapagikkapta suli 
Jesus Christ atannapta iłuaqqutillaŋniaġlisi suli tutqiksillusi. 4 Jesus qaitchuq 
iŋmiñik piqutigiplugich killuqsautivut annautisukhuta marrumakŋa pigii
tchuamiñ iñuuniałiptikniñ maliġutlugu pisułha Agaayyutim Aapagikkapta. 
5 Taatnamik Agaayyun kamagilakput taimuŋa. Amen.

Tusraayugaaġiksuaq Atautchiiñauruq
6  Uvaŋa kaŋiqsiñiaġukkiga una, Suvaatatai ayaktiġniqpisiuŋ Jesus akuq

tuiŋanikapsi sivuani anniqsuqtiksrauplugu. Iłuaqqutriłịġmigun tuqłuġaasi 
piqatautquplusri ilaani Christ-kun, aglaan naalaġnirusi atlamun tusaayugaa
ġiksuamun. 7 Uvva, atlamik tusaayugaaġiksuamik piitchuq! Aglaan iḷaŋisa 
iñuich alapititkaasi atlaŋŋuqtaġniaqługu tusaayugaaġiksuaq Christ-kun. 
8  Quliaqtuaġutigipsi tusaayugaaġiksuamik nalaunŋaruakun. Aglaan iḷaŋisa 
iñuich uqautigaasi atlaŋŋuqługu. Uvagut naagaqaa isaġulgum qiḷaŋmiñ 
uqaġiguptigu atlaŋŋuġlugu nalaunŋanġitchuq. Agaayyutim piyaqquġligich 
quliaqtuaqaqtuat atlaŋŋuqługu. 9 Uqautigitqiŋñiaġiga uqautigikkaġa sivuani, 
Quliaqtuaqałiqput tusraayugaaġiksuamik nalaunŋaruakun akuqtukkaqsi, 
aglaan atlat iñuich quliaqtuaġigaat atlaŋŋuqługu. Agaayyutim suksraunġiq
sinniaġai taatnatchich iñuich qaŋapak taimuŋa. 10 Quliaqtuaġikapku tusraa
yugaaġiksuaq quliaqtuatlaitchuŋa quyalisułhiñaġlugich iñuich. Savaktauruŋa 
Christ-mi. Taatnaqługuasiiñ pisuqtilaaptun quyalisułhiñaġiga Agaayyun. 
Uvaŋa quyalitñiŋnianġitchuŋa iñuŋnik.

Qanuqhuni Paul-ŋum Uqqiraqtiġuqtilaaŋa
11 Aniqatiumaaŋ, iḷitchuġitqugipsi uumiŋa, tusaayugaaġiksuaq quliaq

tuaġikkaġa iñuŋniñ inġitchuq. 12  Atakkii akuqtunġitchiga iñuŋniñ, naa
gaqaa kia-unniiñ iḷisautinġitkaaŋa, aglaan akuqtuġiga tusaayugaaġik
suaq Jesus Christ-ŋum sagviutipmaŋa. 13  Tusaagiksi qanusiutilaaġa iñuk 
iñuuŋŋaġma Jew-ŋuruat ilitqusiatigun. Pisuqtilaaptun nagliksaaqtitatka 
ukpiqtuaŋuruat Agaayyutmun suli piyaqquġniaqługich iḷunŋuktaitḷuŋa. 
14 Kamaksritḷukłuŋa Jew-ŋuruat ilitqusiatnik iñugiaktuaniñ iñuuqatiumniñ, 

piyummatigillapiaqługu ilitqusiat sivulliapta. 15 Agaayyutim iłuaqqutriłịġmi
gun piksraqtaaġigaaŋa savautitqupluni anigaluaqtitnaŋa. 16 Nakuunasugigaa 
sagviiłịksrani iġñiġmiñik uvamnun quliaqtuaġitquplugu tusaayugaaġiksuaq 
Jesus-mik Jew-ŋuŋitchuanun. Taatnaqłuŋa ikayuqtisiuŋitchuŋa iñuŋniñ. 
17 Jerusalem-muŋitchuŋa taapkunuŋa uqqiraqtauŋaniktuanun sivumni aglaan 
qilamiksrullapiaqłuŋa Arabia-muktuŋa. Kiŋuagunaasii utilgitchuŋa Dama
scus-mun.

18 Jerusalem-muktuŋa piŋasut ukiut aquatigun qiñiġiaqługu Peter nayuutip
luŋaasiiñ ilaani akimiani uvluni. 19 Qiñiŋitkitka atlat uqqiraqtit kisian James, 
nukatchiaġikkaŋa Atanġuruam. 20 Aglaatka sagluuqtuaŋuŋitchut. Sivuġaani 
Agaayyutim uqaqtuŋa iḷumutuuruamik. 21 Kiŋuagun Syria-muktuŋa Cilicia-
munlu. 22  Ukpiqtuaŋuruat Judea-mi iḷisimaŋitkaatŋa kigiñapkun. 23  Iliŋisa 
tusaałhiñaġaatŋa itna, “Taamna iñuk nagliksaaqtitigikkaqput sivuani piyaq
quġniaqługulu ukpiqqutvut aglaan pakma quliaqtuaġiliutiniġaa ukpiqqun 
iŋmiñik.” 24 Aasiiñ iliŋisa nanġaġaat Agaayyun piqutigipluŋa.

Paul-ŋum Akuqtukkaułha Atlanun Uqqiraqtinun

2 �1 Aquatigun akimaiġuutaiḷat ukiut Jerusalem-mun utilgitchuŋa piqasiq
łụŋa Barnabas-mik, suli aullautripḷuŋa Titus-mik. 2  Aullaqtuŋa Agaa

yyutim aullatqiqupmaŋa. Sivulliuqtauruat ukpiqtuaŋuruani suksraaġitñit
qunġitkitka quliaqtuaġianikkamnik suli quliaqtuaġiniakkamnik. Taatnamik 
iḷitchuġipkaġitka tusaayugaaġiksuamik quliaqtuaġikkamnik katimmatillak
matŋa. 3  Kia-unniiñ nunuriñiaŋitkaa tuvaaqatiga Titus nalunaitŋutchiqu
lugu Jew-ŋuŋitkaluaqtitlugu. 4 Iḷaŋisa ukpiqsriŋŋuaqtit Titus taatnaquniġaat. 
Iḷaliutiniqsut nalunautchipḷutiŋ naipiqtuġniałhiñaqhuta. Iḷitchuġisukkaat 
patchisaiłịqput Jesus Christ-kun Jew-ŋuruat maliġutaksraŋitñiñ. Aasriiñ 
savaktaaġrugiliutitqiqugaatigut Moses-ŋum maliġutaksraiñun. 5  Taatna
qugaluaqtitluta maliŋŋuġutinġitchugut takku iñuuniaquplusi maliġullugu 
iḷumutun tusaayugaaġiksuaq. 6  Tamatkua kamagikkauplutiŋ sivulliuqtau
ruat iḷaraġaiŋitchut sumik quliaqtuaġikkamnun. Taamna nipliuttutigigiga 
atakkii uvamnun taapkua sivulliuqtauruat itmiut atlatun iñuktitun. Sivu
ġaani Agaayyutim kiñaunniiñ nakuutluŋitchuq atlaniñ iñuŋniñ. 7 Aglaali 
iḷitchuġigaat Agaayyutmun uvaŋalu Peter-lu quliaqtuaqułiqpuk tusaayu
gaaġiksuamik, uvaŋa Jew-ŋuŋitchuanun aasiiḷi Peter Jew-ŋuruanun. 8  Agaa
yyutim Peter uqqiraqtiġuqtitkaa Jew-ŋuruanun, suli uqqiraqtiġuqtitluŋa 
Jew-ŋuŋitchuanun. 9 James-lu Peter-lu suli John, kamagikkauplutiŋ sivulliuq
tauruat, iḷitchuġigaat Agaayyutim qaitchiłḥa uvamnun uumiŋa savaaqałiġ
mik. Akuqtuqhunuk iḷaligaatiguk uvaŋalu Barnabas-lu. Tarra aŋiġutirugut 
quliaqtuatlasipḷunuk tusaayugaaġiksuamik Jew-ŋuŋitchuanun aasiiḷi iliŋich 
Jew-ŋuruanun. 10 Iŋiłhiñaġniqsut itqaġitquplugich inuqsraqhutiŋ ukpiqsriruat 
Jerusalem-mi, taatna taamna piyummatigisuugaluakkaġa atuumatquplugu.

Paul-ŋum Natqiksruġaa Peter Antioch-mi
11 Aquagun Peter Antioch-mukman akiḷḷiḷiġiga iñugiaktuat ukpiqsriruat 

takkuatni atakkii killukuaġniqsuq. 12  Itnauvva Peter killukuaqtuq. Peter 
Antioch-mun aggianikman niġiqatausuugaluaġniqsuaq ukpiqsriruaŋup
lutiŋ Jew-ŋuŋitchuani. Aglaan iḷaŋich James-kuayaat tikitmata Peter-m 

iqsigiliutiniġa i iñuich isumaqaqtuat iñuŋnun nalunaitmiutchiġuqługich. 
Taatnamik Peter piiġñiqsuq iŋmiñik Jew-ŋuŋitchuaniñ niġiqatigiŋaiqłụgiḷḷu. 
13  Atlat Jew-ŋuplutiŋ ukpiqsriruat iḷaliutiniqsut Peter-mun niġiqatauŋaiqhu
tiŋ Jew-ŋuŋitchuani taimmaasriiñ ukpiŋŋuaqtiġuqhutiŋ. Unniiñ Barnabas 
maliŋŋuġutipmiñiqsuq Peter-mun. 14  Iḷitchuġikapku iñuuniaŋiłḥat tuvraġ
lugu iḷumutuuruaŋa tusaayugaaġiksuam uqautigiga Peter sivuġaatni iluqa
ŋisa, “Jew-ŋugaluaqtutin aglaan iñuuniaqtutin Jew-ŋuŋitchuatun. Suvaatami 
nunurivigich Jew-ŋuŋitchuat maliġutchitquplugich Jew-ŋuruat atuiłḥatnik?”

Jew-ŋuruatlu Jew-ŋunġitchuatlu Anniqsuqtaurut Ukpiqsriłịkun
15 Iḷumutuullapiaqtuq Jew-ŋupluta animałiqput, makunatituuŋiḷaaq Jew-

ŋuŋitchuatun killuqsaqtitun. 16 Agaayyutim nalaunŋasripkaġumiñaitkaatigut 
iŋmiñi tupiksriłḥiñaġupta maliġutaksramik, aglaan nalaunŋasripkaġniaġaa
tigut ukpiqsrigupta Jesus Christ-mik kisianik. Taamna nalupqinaigigikput. 
Taatnaqhuta ukpiġigikputtuuq Jesus Christ, aasiiñ ukpiqsriłḥiñaġupta Jesus 
Christ-mik Agaayyutim nalaunŋasripkaġniaġaatigut. Agaayyutim nalaunŋa
sripkaġumiñaitkaa kiñapayaaq nalaunŋasuktuaq Agaayyutmi tupiksriłḥiña
łhagun maliġutaksramik. 17 Isummatigilakput una, tunŋavigiguptigu Christ 
ilaanun nalaunŋasripkaquluta sivuġaani Agaayyutim, iḷitchuġiraupmiugut 
killuqsaqtaunipḷuta atripḷugich iluqaisa Jew-ŋuŋitchuat. Taamna qiñiqtitpa 
Christ-tuuq killuqsaqtaunipḷugu? Naagapiaġataq, taamna iḷumutuuŋitchuq. 
18  Aglaan una iḷumutuuruq, uqautigiqqaaqapku maliġutaksraq iłuaŋiññip
ḷugu aasiiñ aquagun uqautigitqilgitḷugu nakuunipḷugu, taatnaqama navgui
riġuqtuŋa. 19 Atakkii maliġutaksrakun tuquŋaruŋa maliġutaksramun. Pakma 
iñuutlasiruŋa Agaayyutim iñuutqutaagun. Christ-mi kikiaktuutiqatauruatun 
piuŋa. 20 Taatnamik uvaŋaunġiqsuq iñuuruaq, aglaan pakma Christ iñuuruq 
uvamni. Iñuułłamni timipkun iñuullapiaqtuŋa ukpiqsriłłạpkun Iġñiŋanik 
Agaayyutim. Piqpagigaaŋa suli qaitchipḷuni iñuułiġmiñik piqutigipluŋa. 
21 Ayaŋitkiga Agaayyutim iłuaqqutriłḥa. Iñuk nalaunŋasritḷasiñiqpan Agaa
yyutmi tupiksriłḥiñałiġmigun maliġutaksranik, Christ-ŋum tuqułha inuq
nanġitchuq.

Maliġutaksrat naagaqaa Ukpiqsriłịq

3 �1 Galatia-ġmiusii, kinnauruasii! Kia aŋatkuaqpasri? Quliaqtuaġutigipsi 
nalupqinaiḷḷapiaqługu tuqułhagun Jesus Christ-ŋum sanniġutami. 2  Iḷi

tchuġisruktuŋa uumiŋa ilipsitñiñ, akuqtuqpisiuŋ Ipqitchuaq Irrusriq tupik
sriłịpsigun maliġutaksramik? Naagga! Tusraagiksi tusraayugaaġiksuaq ukpi
ġiplugulu, taatnaqhusi akuqtuġiksi Ipqitchuaq Irrusriq. 3  Aullaġniiqqaaqługu 
Agaayyutikuałiqsi Ipqitchuakun Irrutchikun, suvaata sivutmugukpisi pakma 
saŋŋipsigun? Taamna kinniqutaullapiaqtuq! 4 Nagliksaaġutiqaqtusri pisigip
lugu tusraayugaaġiksuaq. Suiḷaamun itpat? Ukpiqsriłịqsi atuġumiñaitpa? 
Taatniitlaitchuq! 5  Agaayyun qaitchiva ilipsitñun Ipqitchuamik Irrutchi
mik tupiksrikapsi maliġutaksratigun? Naagga! Agaayyutim qaitchigaasri 
Ipqitchuamik Irrutchimik savakhuni quviqnaqtuanik akunnapsitñi atakkii 
tusraakapsi tusraayugaaġiksuamik ukpiqsrirusri.

6  Abraham-tuuq ukpiqsriñiqsuq Agaayyutmik. Taatnaqługu Agaayyu
tim akuqtuġniġaa nalaunŋaruaġiplugu. 7 Taavrumuuna iḷitchuġitlagiksi 

Galatians 2​, ​3	 296�  



aullaġvipiaqaqtilaaŋat Abraham-mik—iñuich ukpiqsriruat Agaayyutmik tun
ŋavigiplugulu. Tamatkua aullaġvigigaat Abraham. 8  Agaayyutim sivuniksri
qutiginiġaa aglausimaruat uqałhatigun nalaunŋasripkaġniaġnipḷugich iñuich 
ukpiqsrił ḥatigun. Taatnaqługu Agaayyutim quliaqtuaġutiniġaa Abraham 
tusraayugaallautamik iŋiḷġaan, itnaqhuni, “Iñupayaaq nanipayaaq ikayuu
sriaqaġisiruq ilipkun.” 9 Abraham ukpiqsriñiqsuq taavrumiŋa. Taatnaqhu
niasii ikayuusriaqaqtuq. Taatnatuntuuq tamatkua ukpiqsriruat Abraham-tun 
ikayuusriaqaġisirut piqataulutiŋ ilaani.

10  Aglaan iluqatiŋ iñuich niġiugaqaqtuat nalaunŋaruaŋusrukhutiŋ sivu
ġaani Agaay yu tim tupiksriłḥiñałiġmiktigun maliġutaksramik nuyuaġ
naqtuami piyaqquġviŋmi ittut. Aglausimaruq Agaayyutim uqałhiñi itna, 
“Kiñapayaaq atuiñġitchuaq supayaamik aglausimaruanik makpiġaaŋiñi 
maliġutaksram piyaqqukkaugisiruq piqutigiplugu tupiksriñġiłłị.” 11 Taamna 
nalupqinaitchuq kiñaunniiñ iñuk nalaunŋasripkaġumiñaitchuq sivuġaani 
Agaayyutim tupiksriḷunipsuuq maliġutaksramik, takku uqautikkaurugut 
Agaayyutim uqałhiñi, itna, “Iñuk nalaunŋaruaq sivuġaani Agaayyutim iñuu
gisiruq ukpiqsriłịkun.” 12  Aglaan iñuk tupiksriruaq maliġutaksramik [Moses-
ŋum qaisaŋamik] tunŋaviqanġitchuq ukpiqqutmik. Takku aglausimaruq 
Agaayyutim uqałhani itna, “Iñuk tupiksriruaq maliġutaksram iŋiqsruaġi
payaakkaŋanik iñuugisiruq.” 13  Tupigiyumiñaitkaptigu maliġutaksrapayaaq 
Agaayyutim patchisigigaatigut tuqqutqupluta, aglaan Christ-ŋum tasuġaa
tigut Agaayyutim atanniiłḥaniñ inaŋiutiłiġmigun uvaptiknun. Aglausima
ruq Agaayyutim uqałhiñi itna, “Iñuk naktitauruaq napaaqtumun taamna 
taiyuaniqłuutitchiuruq.” ⁠ 14  Taatnaqługu Jesus Christ-kun taamna ikayuu
sriaq tikiumaniqsuq Jew-ŋuŋitchuapayaanun Agaayyutim akiqsruutigikkaŋa 
Abraham-mun. Iñupayaaq tunŋaviqałhiñaqtuaq Christ-mik akuqtuigisiruq 
Ipqitchuamik Irrutchimik Agaayyutim akiqsruutigikkaŋanik.

Maliġutaksratlu Akiqsruutaalu Agaayyutim
15  Aniqatiumaaŋ, uvva urrakusraun iñuŋmikŋaqtaq, iññuk akiqsruutip

maknik aglaut iplutik suli nalupqinaiyausriqłụgu avatmun, nalliaknikun
niiñ suksraaġumiñaitchaa taamna inillaksimaaniktuaq sivunniuġun naaga
qaa atlaŋŋuġumiñaitḷugu. 16  Agaayyun akiqsruutiqaġniqsuq Abraham-mun 
kiŋuviaŋiñunlu. Agaayyun nipliñġitchuq itna, “Kiŋuvianun” iñugiaktuanun, 
aglaan nipliqsuq, “Kiŋuviapnun” atausriuruamun. Taamna atausriq Christ 
ittuq. 17 Una itnautigikkaġa, Agaayyutim maliġutaksraŋa qaisauruq 430 
ukiut pianikmata nalupqinaiŋaniqqaaqtitlugu akiqsruutaa Abraham-mun. 
Agaayyutim sivunniuġutaa Abraham-mun nalupqinaiyausiqqaaqtitlugu suk
sraakkauyumiñaitchuq, atriḷugu iñuum aŋiġutaa nalupqinaiyaqsimaruaq suk
sraakkauyumiñaitmatun. 18  Uvva Agaayyutim aatchuġniaqpatigut akiqsruu
tigikkaŋanik tupiksriłḥiñaġupta maliġutaksramik? Qaŋaa, taatniinġitchuq! 
Agaayyutim aatchuutiginiġaa ikayuusriaq Abraham-mun inillaksimaanik
tuakun akiqsruutmigun.

19 Supayaaq tunŋaviqaqpan ukpiqsriłịġmun, suvaata maliġutaksraqaqpisa? 
Maliġutaksraq iḷḷatauniqsuq aquagun tikkuaġutitquplugich iñuich navgui
saatnik maliġutaksramik. Maliġutaksraŋa Moses-ŋum iñuich maliġutaksra
ġigaat aggiġñiałhanunaglaan kiŋuviaŋuruam akiqsruutauruam. Israġulgich 

qaiññiġaat maliġutaksraq akunniġutauruamun, aasriiḷi tikiutiniġaa iñuŋnun. 
20 Aglaan akunniġutauruaq inuqnanġitchuq atausriłhiñaq iñuk itman. Aasriiñ 
Agaayyun atausriuruq taamna.

Suvaata Maliġutaksraqaqpa?
21 Uvvaasriiñ maliġutaksraq akitñaummatiniqpa akiqsruutaiñun Agaa

yyutim? Taatniinġipiaqtuq! Tarra maliġutaksram qaitchitḷaniqpagich iñuich 
iñuułiġmik, iḷumun nalaunŋatlanayaqtugut Agaayyutim sivuġaani mali
ġutchiłłạptigun taavrumiŋa maliġutaksramik. 22  Aglaan taatniinġitchuq. 
Agaayyutim uqałhan uqautiniġaa iñupayaaq tigutaaŋunipḷugu killuqsautmi. 
Agaayyun aatchuġuŋniqsuq akiqsruutigikkaġmiñik iñuŋnun piqutigiplugich 
ukpiqsriłḥatigun Jesus Christ-mik. Aatchuutigisuŋniġaa tamatkunuŋa tunŋa
viqaqtuanun ilaanułhiñaq.

23  Taamna ukpiqqun tikitchaluaqnagu tigutaaġiniġaatigut maliġutaksram. 
Patchisaiqsimaitchugut ukpiqqutim tikiññiałhanunaglaan. 24 Maliġutaksram 
ataniġiniġaatigut aggiġñiałhanunaglaan Christ-ŋum. Tarra Christ aggiqman 
tunŋavigiaqsigikput Christ anniqsuqupluta killuqsautiptikniñ. Taatnaqługu 
Agaayyutim akuqtuġaatigut nalaunŋasripḷuta ukpiqsriłłạptigun Christ-mik. 
25 Aasriiñ pakmapak ukpiġumiñaqsikapta Christ-mik ataniqaŋaiqsugut mali
ġutaksramik. 26  Taatnamik iġñiġiliutigaasri Agaayyutim tunŋavigikapsiuŋ 
Christ Jesus ukpiqsriłịpsigun. 27 Iluqasri paptaakkaukapsi atausriŋŋuqatau
rusri Christ-mi, atiplusri Christ-mik liilaa. 28  Atlagiiŋaiqsut Jew-ŋuruatlu 
Greek-ŋuruatlu, savaktaaġruiḷḷu patchisaitchuatlu, aŋutitlu aġnatlu. Iluqasri 
atausriŋŋuqataurusri Christ Jesus-mi. 29 Taatnamik, piginiqpasri Christ-ŋum 
Abraham-ŋum kiŋuviaġipmigaasri, sulipsuuq piññaktaaġiniaqmigiksi Agaa
yyutim akiqsruutigikkaŋa.

4 �1 Iḷallaglagu uumiŋa itna, iġñiq paitchaktaaksrautilik iḷiḷgaaŋuŋŋaġmiñi 
atlakaunġitchuq savaktaaġruŋmiñ, iñuqaġaluaŋŋaisa suurat iŋmiñun. 

2  Iḷiḷgaaŋuŋŋaġmiñi qaunaksriqaqtuq aŋalatiqaqhuniḷu tikiññiałhanuna
glaan piviksram aapaŋan inillakkaŋa. 3  Taatnatuntuuq uvagut. Iḷiḷgaaŋuŋ
ŋapta siḷam aŋalarrutaisa aŋalatmigaatigut piġuġaluaqata. 4  Aglaan pivik 
inillaksimaruaq tikitman, Agaayyutim tuyuġigaa iġñiġikkani. Christ anima
ruq aġnakun maliġutaksrakuaquplugu. 5 Agaayyutim tuyuġigaa tasuġukłu
gich aŋalatittuat maliġutaksramun, atakkii Agaayyutim iġñiġitqugaatigut 
ilaanun. 6 Iḷumun Agaayyutim iġñiġigaasri. Taatnaqługu Agaayyutim tuyu
ġiniġaa Irrusria Iġñiġmi uummatiptiknun, taamnaasriiñ tuqłuqhuni, “Abba, 
Aapaaŋ.” 7 Taatnaqhutin Agaayyutim pisułhagun savaktaaġruunġiqsutin, 
aglaan Agaayyutim iġñiġigaatin, aasiiñ iġñiġiniqpatin tarra paitchaktaak
srautiliġuġniqsutin.

Paul-ŋum Isrumaaluutiginiġai Galatia-ġmiut
8  Iŋiḷġaan iḷitchuqsrigaluaqasri Agaayyutmik savaktaaġruurusri tamat

kunuŋa ilitqusriñun agaayyutaunġitchuanun. 9 Aglaan iḷitchuġigiksi Agaa
yyun—naagauvva iḷumun Agaayyutim iḷisimagaasri—suvaatami utiġukpisi 
sayaitḷutiŋ atuġumiñaitḷutiŋlu aŋalarrutaiñun siḷam? Savaktaaġruutqigukpisi 
tamatkunuŋa tigutaaŋulusri? 10 Qaunaksruġisi uvlut, tatqich, ukiutlu sura
ġaġviich! 11 Naviasruutigipsi savałhiñaġasrugaluŋa piiḷaamun.

12  Aniqatiumaaŋ, iŋiqsruġipsi uvaptun ilitquplusri, [amiami niġiugaqaqasri 
anniqsuġiaksrapsitñik tupiksriłịpsigun maliġutaksramik,] atakkii iḷiŋaruŋa 
ilipsisun, [amiami tiliñġitchipsi maliġutchiquplusri Jew-ŋuruat maliġutak
sraŋitñik]. Inŋaġma ilipsitñi pimaqłuktanġitchipsitŋa. Suvaatami pimaqłuk
taġukpisitŋa pakma? 13  Itqaġinġitpisiuŋami atniġñałiġa piḷguirrutiqaqłuŋa 
quliaqtuaqama tusraayugaaġiksuamik ilipsitñun sivulliġmi? 14 Atniġñautiga 
itkaluaŋŋaan uuktuaġutauruatun ilipsitñun iñugluaġinġitchipsitŋa naġġu
ginġitḷuŋalu, aglaan akuqtuġipsitña israġulgatun Agaayyutim, naagaunniiñ 
Christ Jesus-tun. 15  Taimani qanutun quviasuktigivisi! Piyumiñaġniġupsi 
iraiġayaqtusri aasriiñ iriliutilugik uvaŋnun. Itqallagaġigiga. Suvaata isrum
matigivisitŋa atlaŋŋuqługu pakma? 16  Pakma uumiksririġuġniqpik ilipsit
ñun uqautikapsi iḷumutuuruamik? 17 Tamatkua atlat iñuich maliġuaqtigiliu
tisukkaasri, aglaan taamna nakuunġitchuq. Tamatkua akiḷḷiḷiqsuqugaasri 
uvamnik maliquplutiŋ iliŋich kisimiŋ. 18  Nakuugaluaqtuq isrummatigillau
taġaitñi aglaan kisian ikayuutaukpan. Taamna nakuuruq ataramik, nayuu
tiłłamniłḥiñaunġiḷḷaaq ilipsitñi. 19 Iḷiḷgaaŋuruasrii! Isrumaaluutigillapiaġipsi 
iġñisuktuatun naŋirrutiqaqmatun. Kipiqniuqtuŋa iḷumun Christ-ŋum Irrusria 
naamasitquplugu ilipsitñi. 20 Uvvatuq nayuutilaŋa ilipsitñi pakma atlaŋŋuġ
lugulu uqausriġa ilipsitñun. Qanuqsausiupiallaktuŋa ikayuutauniksrapkun 
ilipsitñun.

Atrikusaun Hagar-kunlu Sarah-kunlu
21 Iḷasri aŋalatitqiguktut maliġutaksramun. Uqautisritŋa, tusraatlaitpisiuŋ 

sumik Agaayyutim uqaqtilaaŋa maliġutaksram makpiġaaŋani? 22  Aglau
simaruq Abraham malġuŋnik iġñiqaġnipḷugu, iḷaqataa savaktaaġrukun 
aġnakun aasrii iḷaqataa patchisaitchuakun aġnakun. 23  Iġñiŋa savaktaaġru
kun aġnakun aniruq iñuich piqusriatigun. Aglaan iġñiŋa patchisaitchuakun 
aġnakun aniruq Agaayyutim akiqsruutaagun. 24 Taapkuŋniŋa atrikusautiqaq
tuŋa. Tarra taapkuak aġnak ittuk malġuktun sivunniuġutauruaktun. Atau
sriq sivunniuġutauruaq maliġutaksrauruq Agaayyutim qaisaŋa iġġiġmiñ ati
liŋmiñ Sinai-mik. Iñuich iñuuruat taavrumuuna sivunniuġutauruakun ittut 
savaktaaġruatitun. Aasriiñ aġnaq atilik Hagar-mik taamna sivunniuġutau
ruatun ittuq. 25  Taamna Hagar ittuq iġġisun Sinai-tun Arabia-mi ittuatun. 
Hagar atriqaqmiuq marrumiŋa nunaaqqimik Jerusalem-mik. Taavrumatun 
iñuich savaktaaġruurut atakkii aŋalatitlutiŋ maliġutaksramun. 26 Igḷua sivun
niuġutauruaq patchisaiḷaałhuruq Agaayyutim qaisaŋa Christ-kun. Aasriiñ 
aġnaq atilik Sarah-mik taamna sivunniuġutauruatun ittuq. Taamna Sarah 
atriqaqmiuq Jerusalem-mik qiḷaŋmiittuamik aakaupluni iluqaptikni. Taavru
muuna iñuich patchisaitchut atakkii aŋalatitlutiŋ Christ-mun. 27 Takku aglau
simaruq Agaayyutim uqałhani:

“Quviasrugiñ aġnaaq qitunġitlaitchuatin!
Atuġiñ quvianakun nipitusiḷutin,
iġñisuktuam atniġñaŋanik igḷutunġitchuatin!

Atakkii aġnaq suksraakkauruaq qitunġaqatluŋniaqtuq
taavrumakŋa iḷaqatiqaqtuamiñ.”�  Isaiah 54:1

28  Aniqatiumaaŋ, pakma aŋalatiŋaiqsusri maliġutaksramun. Iḷiḷgaaġiliu
tigaasri Agaayyutim Isaac-tuntuuq piqutigiplugu Agaayyutim akiqsruutaa. 

29 Aglaan iŋiḷġaan iġñiq aniruaq pisułhatigun iñuich piyuaqłiġñiqsuq iġñiġ
mik aniruamik Agaayyutim Irrutchiġmigunlu pisułhagunlu. Pakmanuna
glaan taatnatunsuli ittuq. 30 Sumik Agaayyutim uqałha uqaqaqpa? “Aullaq
tirruŋ savaktaaġruk aġnaq iġñiŋalu, takku savaktaaġruum aġnam iġñiŋa 
paitchaktaaqatauruksraunġitchuq iġñiŋani patchisaitchuam aġnam.” 31 Taat
naqhuta, aniqatiumaaŋ, iḷiḷgaaġinġitchaatigut savaktaaġruum aġnam, aglaan 
pigigaatigut patchisaitchuam aġnam.

5 �1 Christ-ŋum patchisaikkaġigaatigut. Taatnaġusri makitavigisriuŋ paya
ŋaiġusri iñuk patchisaiqsimaruatun, savaktaaġrugiliutitqiŋñiaqasri 

maliġutaksramun!

Iñuuniaġitchi Atanġiqsimaruatun
2  Naalaġnisitchi! Uvaŋa Paul iḷitchuġitqugipsi uumiŋa: nalunaitŋutchiq

sitkupsi Jew-ŋuruatun nalaunŋapkaġniaġasugalusri sivuġaani Agaayyutim, 
Christ-mun anniqsuqtinġiññiqsusri. 3  Kilitqiḷgitchiga kisupayaaq iñuk nalu
naitŋutchiqsittuaq: Taamna iñuk tupiksriruksrauruq iluqaitñik maliġutak
sranik. 4 Nalaunŋasipkaqtausukkupsi Agaayyutim sivuġaani tupiksriłịpsigun 
maliġutaksramik, tammaigiksi Christ anniqsuutri suli piiŋanikhusri iłuaqqu
taaniñ Agaayyutim. 5 Aglaan uvagut, niġiugaġigikput Agaayyutmun nalaun
ŋasripkaġisiłịqput iŋmiñi ukpiqsriłịptigun. Taamna utaqqigikput ikayuu
taagun Ipqitchuam Irrutchim uvaptikni ittuakun. 6  Tunŋavigikaptigu Jesus 
Christ kisian iñuum nalunaitmiutaqałhalu naagaqaa nalunaitmiutaiłḥalu suu
taunġitchuq, aglaan ukpiqsriłịq savaaqaqtuaq piqpaksriłịkun.

7 Piḷḷautaġaluaqtusri tupiksripḷusri iḷumutuuruamik. Kia nutqaqtitpasri 
agaayyutikuaġiałipsitñi? 8  Aglaan nalupqinaitchuq Agaayyutim tuqłuqti
gikkapsi nutqaqtinġitkaasri. 9 Qaunatqiaġigḷugu iḷisauttun naalaġnikkaqsi, 
takku itnaqsimaruq “Mikiruuram puvlaksautim puvlagataqtittaġigaa iluqaan 
qaqqiaksraq.” 10 Nalupqisuutiginġitchiga Atanikun isrummatiqaġniaqtilaaqsi 
uvaptun isrummatiqapmatun. Agaayyutim anasiñŋuqsaġniaġaa iñuk avat
vaqtitchiruaq ilipsitñik, kisuugisikpan. 11 Aniqatiumaaŋ! Suvaata Jew-ŋuruat 
piyuaġugaaqpatŋa? Quliaqtuaġinġiġiga iñuum nalunaitŋutchiruksraułha. 
Taamna iḷumun inniqpan iłuiḷḷiuġutiqaġayaitchuŋa iñuŋnik quliaqtuaqama 
Christ-ŋum tuqułhanik sanniġutami. 12  Uvvatuq tamatkua akatchiruat ilip
sitñik igruiġlich iŋmiknik.

13  Aniqatiumaaŋ, Agaayyutim patchisaiġaasri. Taatnamik killuliqitqiŋ
ñiaqasri kaŋiġruaqtapsigun, aglaan piqpakkutiłikun savautilusri avatmun. 
14  Tarra kamagigiksi iluqaan Agaayyutim maliġutaksraŋa iñuukapsi 
uumuuna, “Piqpagiyumagiñ iñuuniaqatin iliptun iḷiḷugu.” 15 Aglaan atniaġu
tigupsi pisaaŋŋatiaqsiḷusriḷu avatmun, qaunatqiaġigitchi! Piyaqquqtautiniaq
tusri avatmun taatna pigupsi.

Savaaŋa Ipqitchuam Irrutchim Naagaqaa Savaaŋa Kaŋiġruaqtam
16 Uumiŋa uqautigipsi, Ipqitchuamun Irrutchimun aŋalatitchiuŋ iñuułiqsi. 

Taatnaġupsi maliŋŋuġutiyumiñaitchusri kipiġniuġutaiñun kaŋiġruaqtam. 
17 Takku kaŋiġruaqtam kipiqniuġutai akitñaummatirut kipiqniuġutaiñun 
Ipqitchuam Irrutchim, suli kipiqniuġutai Ipqitchuam Irrutchim akitñaum
matirut kipiqniuġutaiñun kaŋiġruaqtam. Taapkuak igḷuliuġutiruk avatmun. 

Taatnamik patchisaiñġitchusri pitḷaiḷḷugich sut pisukkaluakkasri. 18  Aglaan 
Ipqitchuamun Irrutchimun aŋalatitnapsi, aŋalatiqanġiqsusri maliġutaksra
mik. 19 Kaŋiġruaqtam maliŋŋutraqtitkaatigut sayuŋałiġmun iḷaqatiqaġa
luaġumi, at latułiġmun iḷaqataitkaluaġumiḷu, qaayuġnałiġmunlu, aŋalal
guiłịġmunlu uvaptiknik, 20 putqatałiġmunlu aanġuanun, aŋatkuułiġmunlu, 
uumikkutiłiġmunlu, sanmisiłịġmunlu, siqñatuałiġmunlu, qatmiksaałiġmunlu, 
uqavaaġuułiġmunlu, avgumałiġmunlu, iŋmikuaġutmunlu, 21 piŋatułiġmunlu, 
iñuaqtułiġmunlu, imiliġuułiġmunlu, pivaałłautigiplugu quviasruŋniałiġ
munlu suli atlanik taatnatun ittuanun. Uqautianikkaluaqmigigipsi sivuani, 
aasriiñ kili kk ipsi pakma, itna, tamatkua taatna piruat itkumiñaitchut 
Agaayyutim aŋaayuqautaani. 22  Aglaali Ipqitchuam Irrutchim piqpaksrip
kaġaatigut quviatchauġiłiġmiglu, tutqiutmiglu, manimmiḷgutmiglu, iłuaq
qutriłịġmiglu, nakuułiġmiglu, tuniqsimmatriłịġmiglu, 23  piisaanġiłịġmiglu 
suli aŋalataalgułiġmik iŋmun. Iñuk iñuuruaq tamatkunuuna taluqsraġumi
ñaitchuq maliġutaksramik. 24 Aasrii tamatkua Christ-mun pigiliutipkaqtuat 
kikiaktuutiniġaat kaŋiġruaqtaq pisugruaġutituummaan kipiqniuġutituum
maanlu. 25 Iñuuniaġvigiguptigu Ipqitchuaq Irrusriq, ki aŋalatitta Ipqitchua
mun Irrutchimun. 26  Kamanaġniḷuta isrumaruksraunġitchugut uvaptiknun, 
qinnaguksaaġutinġiġuta avatmun siqñakkutinġiġutalu.

Ikayuutititchi Avatmun

6 �1 Aniqatiumaaŋ! Iḷaksi aŋuraukpan killukuałikun ilipsi aŋalatittuani 
Ipqitchuamun Irrutchimun utiqtitaksraġigiksi taamna iñuk piisaanġi

łịkun. Aglaan qaunagilusri ilipsitñun, atakkii aŋiqusraaqtitpiaqmiusri. 2  Ika
yuutititchi avatmun sakiqniułiġmun iḷigupsi, akiyautilusri avatmun uqumai
ḷḷiuġutipsigun. Taatnaġupsi tupigillapiaġniaġiksi maliġutaksraq Christ-ŋum 
qaisaŋa. 3  Kiñapayaaq iñuk isrumagumi nakuutluŋniḷuni atlaniñ, suunġiñ
ŋaġmi, kinniḷḷapiaqtuq iŋmiñun. 4 Iñullaa naipiqtuġli iŋmiñun Agaayyutim 
sivuġaani suraġałłi nakuupmagaan. Suraġałłi nakuuniqpan isrumakkuti
gillautaġniaqtuq iŋmiñik. Kamasraaġumiñaitchuġaasriiñ nakuutluŋniḷuni 
atlaniñ. 5 Atakkii iñullaa isivġikkauniaqtuq iñuuniałiġmigun.

6 Iñuk iḷisautikkauruaq Agaayyutim uqałhiñik qaitchiruksraupmiuq iḷisaut
riruamun suuraġmiñiñ. 7 Ukpiqsaqasri, kia-unniiñ Agaayyun mitautigiyumi
ñaitchaa, atakkii iñuk akuqtuiñiaqtuq taatnatun aatchuiłịġmisun, atriḷugu 
nunaliqiri katitchiñiaqtuaq qanutchiñik nautchiikkaġmiñik. 8  Taatnamik 
iñuk tunŋaviqaġumi iŋmiñun akuqtuiñiaqtuq piyaqqułiġmik isruitchuamik, 
aglaan iñuk aŋalatiqaġumi Ipqitchuamun Irrutchimun akuqtuiñiaqtuq iñuu
łiġmik isruitchuamik. 9 Aasrii minġuutaiḷḷakput nakuurualiqiłiq, takku qapi
ŋaitchupta Agaayyutim akiḷiiviksraŋani akuqtuiñiaqtugut. 10 Taatnaqhuta, 
piviksraqaqtilaaptiktun ikayuġlavut iñupayaat, suvaluk tamatkua ukpiqsri
qatauruat.

Aqulliich Kiliktuutitlu Paġlatitlu
11  Takkua, aglaich aglaatka aŋipiaqtut. Taatnaġlugu iḷitchuġitlasri

gisi uvamnun aglaaġitilaaŋitñik. 12  Iñugiaktuat Jew-ŋuplutiŋ ukpiqsri
ruat isrumatqugaasri nalaunŋaniḷutiŋ tupigikamitruŋ maliġutaksraq. 
Aglaan nuyuaġniqsut piyuaqsiuniaġasrugalutiŋ malikkumiŋ Christ-mik 

kikiaktuutikkauruamik. Taatnaqhutiŋ nunurigaasri nalunaitŋutchiquplu
sri. 13  Nalunaitŋutchiqurriruat malinġitmigaat maliġutaksraq. Naagauvva 
kimmutigigaat nalunaitŋutchiłịksraqsi kamasraaġutigiłhiñaġukługu nalu
naitŋutaŋa timipsi. 14 Aglaan uqavigaaġutiqaqtuŋa kisianik sanniġutaagun 
Atannapta Jesus Chr ist-ŋum. Christ-ŋum tuqułhagun kikiaktuutriviŋmi 
kaŋiġruaqtaq tuquŋaruq uvamni, suli pakma kaŋiġruaqtam aŋalatlaiqłụŋa. 
15  Tunŋavigikaptigu Christ Jesus kisian iñuum nalunaitmiutaqałhalu naa
gaqaa nalunaitmiutaiłḥalu suutaunġitchuq, aglaan iñuum anniqsuqsimałha 
nutaamun iñuułiġmun Christ-kun. 16  Iluqaġmiŋ aŋalatauruat taavrumuuna 
nutaakun Agaayyutim piksraqtaaġigai tamatkua iñuich, Israel-aaġmiupia
ġuqługich. Tamatkua Agaayyutim qiñuiññaŋalu iḷunŋuktaŋalu pigigaat.

17 Uvakŋaniñaglaan kia-unniiñ iñuum pimaqłuutitqiñġiḷḷiŋa, takku qilġut 
timimni qiñiqtitkaat savaktaaġruupluŋa Ataniġmun Jesus-mun.

18  Aniqatiumaaŋ, iłuaqqutrisaan Atannapta Jesus Christ-ŋum nayuġuma
gaasri. Taatnatuq. 

1 �1 Uvaŋa Paul, uqqiraqtigigaaŋa Jesus Christ-ŋum pisułhagun Agaayyu
tim. Tuyuġigitka ukua tuyuutit iñuiñun Agaayyutim Ephesus-mi tuniq

simaruanun Christ Jesus-kun. 2  Uvvatuq Agaayyutim Aapagikkapta suli Jesus 
Christ Atannapta iłuaqqutillaŋniaġlisi suli tutqiksillusi.

Quviasaaġusiat Christ-miñ
3 Quyalakput Agaayyun Aapaŋa Atannapta Jesus Christ-ŋum, qaitchirigik

kaqput Christ-kun iluqaitñik ikayuutinik pakmakŋaqtauruanik. 4 Agaayyutim 
piksraqtaaġigaatigut Christ-kun sivuani imma iñiqsigaluaqani nunamik. Piq
paksriłịġmigun piksraqtaaġigaatigut ipqitqupluta patchisaiḷḷutalu sivuġaġmiñi. 
5 Agaayyutim sivunniutimagaa tiguaġukhuta iŋmiñun tumigilugu Jesus Christ, 
sivunniutimaplugu pisułiġmigun. 6 Nanġaġlakput Agaayyun atakkii iłuaqqut
riñiqsuq uvaptiknik piqpagipluta Iġñiġmigun piqpagikkaġmigun. 7 Christ-ŋum 
tasuġniġaatigut Agaayyutmun maqipkaqamiuŋ auni tuqqutipluta, suli Agaayyu
tim natqigutigaatigut killuqsautiptiknik uuktuġnaġumiñaitchuakun iłuaqqutri
łịġmigun. 8 Taatnaqami atqunallapiaq iłuaqqutriñiqsuq uvaptiknik. 9 Agaayyutim 
isrumatupiaġataqtuam suli kaŋiqsimaplugich supayaat sagviġaa nalunaqtuaq 
sivunniuġutigikkani uvaptiknun. Ilaan sivunniuġutigikkaŋa sivuani, Christ-
ŋum taŋiġaa pakmapak. 10 Agaayyutim sivunniutimagaa, piviksraq nalautitpan, 
iñiqtapayaat qiḷaŋmiḷu nunamiḷu atautchimuquplugich Christ-mi Atanġuruami 
supayaami. 11 Christ-kun piksraqtaaŋurugut paitchaktuksraupluta akiqsruuti
gikkaŋanik. Atakkii Agaayyun savaaqaġaqtuq supayaamik maliġutlugu sivun
niutigikkaġmigun. 12  Sivulliġigaatigut iñuich niġiugaqaqtuat Christ-mik. Pik
sraqtaaŋurugut nanġaitqupluta Agaayyutim kamanałhanik iñuuniałłaptigun. 
13 Ilipsipsuuq taatnatun piruksraurusri, atakkii tusraagiksi iḷumutuuruaq tusraa
yugaaġiksuaq anniqsuġiapsigun. Ukpiġianikapsiuŋ uqałiq Christ-kun Agaayyutim 
nalupqinaiġaa Ipqitchuakun Irrusriagun akiqsruutigikkaġmigun iñugiliutitilaaqsi, 
iñuktun nalunaitchiqmatun suuraġmiñik iḷisimanaqsipkaqługich pigitilaaŋitñik. 
14 Taamna Irrusiġiksuaq nalupqinaiġutauruq Agaayyutmun qaitchigisilaaŋanik 
akiqsruutigikkaġmiñik uvaptiknun suli piqaġniaqtilaaptiknik taimanigu supa
yaanik akiqsruutigikkaŋiñik. Taatnaġuta nanġaġlakput kamanaqtuaq Agaayyun.

Paul-ŋum Agaayułha
15  Tusraagiga ukpiqsriłịqsi Atanġuruamik Jesus-mik piqpaksriłịqsiḷu ilu

qaitñik iñuiñik Agaayyutim. 16 Taatnaqłuŋa nutqautinġitchiga quyyatiqałiġa 

ilipsitñik, itqaġiplusri ataramik agaayukama. 17 Iŋiqsruqtuŋa Agaayyutaa
nun Atannapta Jesus Christ-ŋum, kamanaqtuamun Aapamun. Uvvatuq ilaan 
isrumattuqtillisi iḷisimatlasriḷugu suli kaŋiqsitḷasriḷugu pisułha. 18  Iŋiqsruq
miuŋa ilaanun aŋmaquplugich isummatisri qiñiquplugu qaumanġa, suli 
kaŋiqsipkaquplusri niġiukkamik ilaan qaisaŋanik uvaptiknun tuqłuutmigun 
suli iḷitchuġipkaquplusri inuŋaiłḥanik kamanautim Agaayyutim iñuiñ pai
tchaktaaġikkaŋatnik. 19 Iŋiqsruqmiuŋa Agaayyutmun iḷitchuġipkaquplusri 
uuktuġnaġumiñaitchuamik saŋŋianik ikayuqupluta ukpiqsriruaŋuruagut. 
20  Taavrumuuna kamanallapiaqtuakun saŋŋiagun Agaayyutim aŋipkaġ
niġaa Christ tuqułiġmiñ, aquvititluguasriiñ ilaan taliqpiŋmiñun qiḷaŋmi. 
21 Agaayyutim Christ inillakkaa qaukłiuplugu taapkunuŋa aŋalatchisiqa
payaaqtuanun saŋŋiqaqtuanunlu suli atanipayaanunlu. Kiñaunniiñ saŋŋi
qatlukkumiñaitchuq Christ-miñ marrumani nunami naagaqaa taivrumani 
tikitchuksrami. 22  Agaayyutim Christ aŋalatchipkaġaa supayaaniglu iñupa
yaaniglu nanipayaaq. Suli Agaayyutim Christ qaukłiġuqtitkaa ukpiqtuaŋu
ruapayaanun, niaquq aŋalatchikmatun timimik. 23  Takku ukpiqsriruapayaat 
Christ-ŋum timigigai. Tamatkua naamapkaġaat Christ-ŋum timaa atakkii 
Christ-ŋum naamapkaġai supayaat nanipayaaq.

Tuqułiġmiñ Iñuułiġmun

2 �1 Iluqasri tuquŋaruatun iñuktun itkaluaqtusri atakkii tupiksritḷaitḷusri 
Agaayyutmik killuqsaqhusriḷu. Taatnamik Agaayyutim iñuutqiksitkaa

sri ilaan Irrutchikun imma. 2  Taimani ilipsi tupiksrigaluaqtuani pigiitchua
mik aŋalatchirrutimik siḷami, malikługu iñuuniaġusria nunam. Taatnasriq 
irrusriq pakma savaktuqsuli tamatkunani iñuŋni tupiksriñġitchuani Agaa
yyutmik. 3 Taatnatun iluqata iñuuniaġaluaqtuani kimmutiġruaŋagun timipta, 
quyalipḷugich pisukkaŋi timiptalu isrumaptalu. Atlatitun iñuktitun tupik
sriñġitchuat Agaayyutmik uvagut piyaqquġniaġaluaqtuani qinnautaagun 
Agaayyutim. 4 Aglaan Agaayyutim iḷunŋuktaŋa kamanaqtuq suli piqpagilla
piaġniġaatigut. 5 Tuquŋagaluaqtitluta killuġmi iñuutqiksitkaatigut piqataup
luta Christ-mi. Iłuaqqutaagun anniqsukkaurusri. 6  Aŋitqiksitkaatigut tuqu
ŋaruaniñ piqataupluta Christ-mi suli aquppiqatautlasripḷuta irviani Christ 
Jesus-ŋum qiḷaŋmi. 7 Taivrumani tikitchuksrami Agaayyutim qiñiqtitchukkaa 
uuktuġnaġumiñaitchuaq iłuaqqutriłłị uvaptiknun aasriiñ iḷisimanaqsisuk
kaa qanutun piqpaksriḷḷapiaqtilaani uvaptiknik Jesus Christ-kun. 8  Iłuaq
qutaagun anniqsukkaurusri tumigiplugu ukpiqsriłịq. Anniqsutlaitchusri 
ilipsitñik. Aatchuusriaġigiksi Agaayyutmiñ. 9 Kiñaunniiñ annautriłḥiñauni
ġumi iŋmiñik savaallautaqałiġmigun taamna iñuk uqavigaaġutiqaġayaqtuq. 
Aglaan annautraunġitchusri savaallautaqałłapsigun. 10 Agaayyutim nutaaġuq
titkaatigut Christ Jesus-kun nakuurualiqitqupluta. Agaayyutim sivunniġñiġaa 
iŋiḷġaanimma iñuuruksraupluta taatna.

Atausriŋŋuqatigiiłịq Christ-mi
11 Itqaġisiuŋ iŋiḷġaan aniłịqsi Jew-ŋunġitḷusri. Jew-ŋuruat nalunaitmiu

tchiġñiqsuat timimiknik qaałhiñakun taiyuutiqaġniqsut ilipsitñik nalunait
miutaiḷaanik. 12  Itqaumalugu taimani atausiŋŋuqatigiŋaitkiksi Christ. Avak
ŋaqtaurusri nunaqataunġitḷusri Israel-aaġmiunun, piqatautlasrimaiñŋapsi 

Agaayyutim sivunniuġutigikkaŋanik iñuŋmiñun suli iñuuniaŋŋapsi niġiu
gaitḷusri suli naluplugu Agaayyun nunami. 13 Aa, iḷaatni uŋasrikkaluaqtuasii. 
Aglaan pakma Christ Jesus-kun qallipkakkaurusri Agaayyutmun, tumigip
lugu Christ-ŋum auŋa maqipkakkauruaq tuqqutipmatigut. 14 Pakma iluqata 
qiñuiññaqaqtugut Christ-kun. Jew-ŋuruatlu Jew-ŋunġitchuatlu atinġitmata 
uumikkutiplutiŋ Christ-ŋum atausriŋŋutlasipkaġai, siqumitkaa avgutauruam 
katchiŋa tuqukami sanniġutami. 15 Suutaunġiqsitkaa Jew-ŋuruat maliġutak
sraŋa tillisituummaan. Atausriŋŋuqtitkik Jew-ŋuruaq Jew-ŋunġitchuaġlu 
malġuugaluałhakniñ. Taavrumuuna qiñuiññaqatlasripkairuq. 16  Tuqułiġmi
gun sanniġutami Christ-ŋum uumikkutigiiłḥak tuqqutkaa iḷauraaġiiksitlugik 
iluqaaknik Agaayyutmun. 17 Christ aggiqsuq quliaqtuaġiaqhuni qiñuiññamik 
ilipsitñun Jew-ŋunġitchuanun uŋasrikkaluaqtuanun Jew-ŋuruanunlu qanit
tuanun Agaayyutmi. 18  Tarra tumigiplugu Christ iluqamnuk tikitḷasrigikpuk 
Aapauruaq atautchikun Ipqitchuakun Irrutchikun. 19 Taatnaqhusri avakŋaq
taunġiqsusri iglaaŋuplusriḷu, aglaan nunaqatigiliutigaasri Agaayyutim iñuiñi 
suli Agaayyutim tupiqatigiliutigaasri. 20 Nappakkaurusri liilaa turviŋatnun 
uqqiraqtit sivuniksriqiritlu. Jesus Christ piitchuiḷḷapiaġaqtuq uyaġaġigaa 
taavruma turvim. 21 Taavrumuuna makitatauruakun iluqani tupiq ipiqqiq
sauruq payaŋaitḷuni, aasriiñ agaayyuvikpaguqsaiñaqtuq iñiqtaupluni piquti
giplugu Atanġuruaq. 22  Ilaagun iḷḷataupmiusri tuppiamun Agaayyutim irvi
gikkaŋanun ilaan Ipqitchuakun Irrusriagun.

Paul-ŋum Savautigai Jew-ŋunġitchuat

3 �1 Uvaŋa, Paul, tigutaaŋuruŋa pisigiplugu Christ Jesus, quliaqtuaqtu
ŋakii tusraayugaaġiksuamik Christ-kun ilipsitñun Jew-ŋunġitchua

nun. 2  Tusraaŋaniguknaġiksi Agaayyutmun tilisitilaaġa quliaqtuaqupluŋa 
ilipsitñun Jew-ŋunġitchuanun Agaayyutim iłuaqqutrisaanik. 3  Aglallak
simagaluaqtuŋa sivuani Jew-ŋunġitchuasi iñugiliutiłłapsitñik Agaayyut
mun Christ-kun. Agaayyutim sagviġñiġaa taamna nalunaqtuaq uvamnun. 
4  Aasrii agliqigupsigiŋ aglaatka puttuqsriñiaġiksi qanutun kaŋiqsisiqaqti
laaġa nalunaqtuanik Christ-kun. 5  Taimakŋaqaŋa kiñuviaġiich sivuptikni 
iḷisimanġitchut taavrumiŋa nalunaqtuamik sivunniuġutmik, pakmaasriiñ 
Agaayyutim sagviġaa ipqitchuanun uqqiraqtaiñun sivuniksriqirauŋiñunlu 
Ipqitchuakun Irrusriagun. 6  Uvvaasriiñ nalunaqtuaq una, Jew-ŋunġitchuat
tuuq akuqtuitḷasripḷugich paitchaktaaksrautmik Agaayyutim akiqsruutigik
kaŋanik iñuŋmiñun, piqatchiutitlasripḷugich timaanun Christ-ŋum, piqataut
lasripḷugiḷḷu akiqsruutaani Christ Jesus-ŋum. Jew-ŋunġitchuat pigiliutigaat 
iluqaan tamanna ukpiġiliutikamitruŋ tusraayugaaġiksuaq Christ-kun ittuaq. 
7 Agaayyutim savaktiksraqtaaġigaaŋa uqautritqupluŋa marrumiŋa tusaa
yugaallautamik iłuaqqutikamiña uvamnun annautipluŋa saŋŋimigun. 
8  Kamanaiññiqsrauruŋa iluqaitñiñ iñuiñiñ Agaayyutim. Aglaansuli qaitkaa 
iłuaqqutriłłị uvamnun quliaqtuaġitquplugich inuŋaipiaqhutiŋ ikayuusriak
srirrutai Christ-ŋum Jew-ŋunġitchuanun, 9 suli iñupayaat kaŋiqsitquplugich 
nalunaqtuanik sivunniuġutmiñik. Agaayyutim iñiqsiruam supayaanik Christ 
Jesus-kun iriqsimaaġniġaa sivunniuġutni aullaġniiḷġatałhaniñaglaan nunam 
uvuŋanunaglaan. 10 Pakma tumigiplugich ukpiqtuaŋuruat Agaayyutim sag
viġukkaa sivunniuġutni tamatkunuŋa aŋalatchisiqaqtuanun saŋŋiqaqhutiŋlu 

qiḷaŋmiittuanun. Taavrumuuna kaŋiqsiñiaġaat isrumatułha Agaayyutim 
atlaupluni iñugiaktuatigun. 11 Taimakŋaqaŋa Agaayyutim sivunniutigini
ġaa sivunniuġutni atuumapkaġniaġnipḷugu Christ Jesus-kun Atannaptigun. 
12  Pisigiplugu ukpiqsriłịqput ilaanik utlautitlarugut Agaayyutmun nalupqi
sruutaiḷḷuta taluqsrautaiġḷutalu. 13  Nagliksaaqtuŋa pisigiplugu quliaqtuałiġa 
tusaayugaaġiksuamik ilipsitñun. Taatnaqłuŋa iŋiġipsi qapiqtaqunġitlusri. 
Nagliksaaġutriłịġa ilipsitñik ikayuutigigisigiksi.

Piqpaksriłḥa Christ-ŋum
14  Tamanna p isigiplugu sitquqłuŋa agaayuraqtuŋa Aapaŋanun [Atan

napta Jesus Christ-ŋum], 15  Aapauruamun ukpiqsriruapayaanik, qiḷaŋmiit
pata naaga nunamiitpata. 16 Agaayuraqtuŋa Agaayyutmun inuŋaiḷḷapiaqhuni 
kamanautiqaqtua mun sayyiquplusri irrutchipsitñi ilaan Irrutchiġmigun. 
17 Agaayuraqmiuŋa Christ nayuutitquplugu uummatipsitñi ukpiqsriłịkun, suli 
iluqasri iñuuł isri kaŋiñiquplugich payaŋaiġḷugich piqpaksriłḥani. 18  Agaa
yuraqtuŋa taat natun kaŋiqsitḷasritquplusri ukpiqsriruapayaatlu qanutun 
iraqtutilaaŋanik, taktilaaŋaniglu, ititilaaŋaniglu, qutchiksilaaŋaniglu piq
paksriłḥan Chr ist-ŋum. 19 Agaayuraqtuŋa iḷitchuġitlasritquplusri qanuq 
urrautaitḷuni piqpaksriłḥanik Christ-ŋum. Taamna piqpaksriłịq kamanaq
paitḷuni iḷitchuġimmaaġiksiyumiñaitkikput iluqaan. Iluqaġmi iluqnaułhan 
Agaayyutim immiumaaġniaġaa iñuułiqsi inuqsraŋaiġḷugu.

20 Agaayyun inuŋaiḷḷapiaqhuni saŋŋiqaqtuq, aasriiñ ilaan savaaqałha ata
ramik qaaŋiummat iruq qanusripayaanun apiqsruutigitlakkaptiknun naa
gaunniiñ isrummatigitlakkaptiknun. Taatnaqhuni savaaqatlaruq supayaanik 
uvaptikni urrautaitḷuni saŋŋimigun. 21 Ukpiqtuaŋuruapayaat nanġaġlitruŋ 
Agaayyun Christ Jesus-kun qaŋapak taimuŋa. Taatnatuq.

Atausiułiq Christ-kun Atautchisun Timitun

4 �1 Isiqsiviŋmiittuŋa atakkii pigipluŋa Atanġuruam. Agaayyutim tuqłu
ġaasri. Taatnamik pitchuksaaġipsi iñuutquplusri maliġullugu Agaa

yyutim iñuutqurrutaanun ilipsitñun, 2  atchigusri ataramik piisaanġiḷḷusriḷu, 
manimmisiḷusri avatmun suli akuqtuutilusri piqpakkutigiiłịkun. 3  Pisuqti
laapsiktun atausriŋŋuumaaġitchi Ipqitchuakun Irrutchikun ilaanunkii atau
sriŋŋuqtittusri qiñuiññakun. 4  Agaayyutim tuqłuġaatigut piqatigiiqupluta 
ukpiqsriruani, taatnamik timaurugut atautchimik Christ-kun. Pakma atausriq 
Irrusriq nayuutiruq uvaptikni, iluqata niġiuganikhuta atautchiiñamik, 5 ata
niqaqtugut atautchimik, ukpiqsriłịqaqtugut atautchimik, paptaaqsiłịqaqtugut 
atautchimik, 6 Agaayyutiqaqtugut atautchimik Aapauruamik iñupayaamun, 
qaukłiġikkaŋat supayaat suli savaktuaq supayaakun suli iñuuruaq supayaani. 
7 Atausriullaapluta aatchuusriaqaqtugut aatchuutinik maliġutlugu iłuaqqutri
saa Christ-ŋum. 8  Taatnaqługu Agaayyutim nipliutigigaa uqałiġmiñi,

“Mayuġniqsuq pakmuŋa
aullatripḷuni tigutaaġikkaŋiñik uumiksrim,
suli qaitchiruq aatchuutinik iñuŋnun.”�  Psalm 68:18

9 Nipliqami “Mayuġniqsuq,” taamna qanuutauniqpa? Taamna itnautauruq 
uvva, mayuqsaŋaiñŋaġmi atqaqqaaqtuq atchiŋñiqsrapiaġataŋanun nunam. 
10  Taamna tarra atqaqtuaq atausiiñauruq mayuqtuaq qutchiŋñiqsramun 

qiḷaŋmun qaaŋiqłụgich, pakmaasiiñ Christ nayuutitlasripḷuni nanipayaaq. 
11 Christ taamna “qaitchiruq aatchuutinik iñuŋnun,” iḷaŋich uqqiraqtiksraup
lugich, iḷaŋich sivuniksriqiriksrauplugich, iḷaŋich quliaqtuaqtiksrauplugich, 
iḷaŋich agaayuliqsiksrauplugich iḷisautriksrauplugiḷḷu. 12  Christ qaitchiruq 
aatchuutinik itqanaiyaġiaqługich Agaayyutim iñuiñ savaaksraŋat ikayui
łịkun, makitammaaġiłịksraŋatnun ukpiqsriruat timigikkaŋa Christ-ŋum, 
13  a tausriŋŋuumaaġviksraptiknunaglaan ukpiqsriłịkun suli iḷisimapiaġa
taġviksrapti knunaglaan Iġñiŋanik Agaayyutim suli iluqnauġviksraptik
nunaglaan iñuguġuta Christ-ŋum iluqnaułhanun. 14  Tarra inŋaiġñiaqtugut 
iḷiḷgauratun maliksuaġuuruatun. Umiatun tiŋitauruatun qanutnamunliqaa 
anuqłikun, taatnatun aŋalatinġiġñiaqtugut killukun iḷisauttutiŋitñun kin
nitñiŋniaqtit iñuich. Pisaasrułiġmiktigun killukuaqtitchiñiaqtut ukpiqsri
ruanik iñugunġitchuaniksuli Christ-ŋum iluqnaułhanun. 15 Aglaan ataramik 
iḷisautriyumarugut iḷumutuuruamik avatmun. Aasriiñ piqpakkutigiigupta 
avatmun qiñiqtitlugu suraġałłaptigun, iḷisaiñaġisirugut Christ-tun ittuatun 
qaukłiġikkaŋatitun ukpiqsriruat. 16  Iluqaan timi aŋalatiqaqtuq niaqumun, 
taatnatuntuuq ukpiqsriruapayaat aŋalatiqaqtut Christ-mun qaukłiuruamun. 
Timi tigummisiqaqtuq napyaatigun, iliŋisallaa savaaqaqhutiŋ naupkaġiaġ
lugu timi. Taatnatuntuuq ikayuutiruksraupmiugut avatmun iḷisaiñaġuguta 
Christ-tun piqpakkutiłikun avatmun.

Iñuuniaqurrutaa Christ-ŋum
17 Taatnamik Atanġuruam uqautritqugaaŋa qapiŋaiqłụŋa tarakŋaniñaglaan 

iñuuniusriqaqunġitḷusri Jew-ŋunġitchuatitun. Isrummatiŋich suuyumiñai
tchut. 18  Isrumaŋich taaqsipḷutiŋ aasriiñ kaŋiqsiḷguitchut. Nalupiallaktut 
uqayunaitḷutiŋlu. Taatnaqhutiŋ iḷaliutiyumiñaitchut iñuułiġmun Agaayyu
tim qaisaŋanun. 19 Suginġiqłụgu qanuq iñuuniałiqtiŋ qaisaġiplutiŋ iŋmiknik 
pisugruaġutaanun timim savaaġiplugu qaayuġnaqtuapayaaq urrautaiḷaakun.

20 Aglaan ilipsi, iḷiñġitchiksi Christ taatna. 21 Iḷumutun tusraagiksi kaŋiqsip
ḷugu qanuq Christ-mun iñuuniaqutilaaqsi. 22  Iḷitkiksi iñuuniaqtuiñaġumiñai
łịqsi sivuanisun. Taatnamik piiqsaksraġigiksi iñuuniałiġruaq piunġiqsitchi
ruaq kinnitñikhuni pisugruaġutaagun timim. 23 Iḷitkiksi nutaaġuqtuksraułiqsi 
isrummatipsitñi Agaayyutim Irrusriagun, 24  suli atitqułiqsi nutauruamik 
iñuŋmik atipmatun atnuġaamik. Agaayyun iñiqsiruq taavrumiŋa iñuŋmik 
ittuamik iŋmisun iḷumutun nalaunŋaruałikunlu ipqiłịkunlu.

25  Taatnaqługu sagluqsruŋaiġumuusi. Iḷumutuuruami uqaqtuksraurusi 
avatmun, tak ku ukpiqsriruaŋupluta atausriurugut timaani Christ-ŋum. 
26  Qinnaŋniġupsi killuqsautiginiaqasiuŋ. Siqiñiq nipipkaġniaqnagu qinnak
simaŋŋaqpich. 27 Tuunġaġmun akiiḷipkaġniaqasri. 28  Iñuk tigligaqtuaq tigli
ganġiġḷi, aglaan sakkaġli atuġlugich argaŋni sagluqisruŋaqani, aatchuutik
sranikkumuuq inuqsriuqtuanun. 29 Uqautigiyumiñaitchiksi atniummatiksraq 
aglaan uqautigilugu ikayuutiksraq sivutmuutiksrauluni. Tamatkuali tusraa
ruat uqautipsitñik ikayuusriaqaġumuut. 30 Aliatchaktitaġniaqasiuŋ Irrusria 
Agaayyutim. Taavruma Ipqitchuam Irrutchim nalunaitmiutchiġaasri Agaa
yyutmun, tasuiñiaqtuam ilipsitñik taivrumani uvlumi. 31 Uumisugruaġutiqa
qasi suli qinnaktaqasi uumitchaktaġusi. Nipaalasruŋaqasi uqamaqłuutisuŋa
qasiḷu, suli qanusripayaamik pigiitchualiqisuŋaqasi. 32  Aglaan iłuaqqutilusri 

piqpakkutilusiḷu avatmun. Natqigutilusri avatmun, taatnatun Agaayyutim 
natqigutipmigaasri Christ-kun.

Iñuuniaġitchi Qaumami

5 �1 Taatnamik tuvraqsiuŋ Agaayyutim suraġałha takku piqpagiplusri iḷiḷ
gaaġigaasri. 2  Piqpakkutiqaġitchi atlanun iñuŋnun maliġuaġlugu Christ-

ŋum tuvraaksriutaa. Piqpagipluta qaiññiqsuq iŋmiñik Agaayyutmun tuqup
luni killuqsautaiġukhuta. Taatna pikami quyaliñiġaa Agaayyun taipkunatun 
ikipkaipḷutiŋ tuniḷḷaqtuqtuatun.

3  Agaayyutim iñugipmasri atlaliqiruksraunġitchusri qaayuġnaqtualiqilu
sriḷu. Kaviuqtuksraunġitchusri. Nalliatunniiñ nalaunŋanġitchuq ipqiqsitlutiŋ 
iñugiliutipkaqtuani Agaayyutmun. 4 Uqautiqaqtuksraunġitchusri kanŋunaq
tuanik suunġiḷaaniglu asriłịqutiniglu. Tamatkua nalaunŋanġitchut ilipsitñi. 
Aglaan quyaraksraġigiksi Agaayyun. 5  Nalupqiginġiqsiuŋ una, Kiñaliqaa 
sayuŋaqaqtuaq iniqaġumiñaitchuq aŋaayuqautaakni Christ-ŋum Agaayyu
timlu naagaqaa iñuk qaayuġnaqtualiqiruaq naagaunniiñ kaviuqtauruaq. 
(Iñuk kaviuqtauruaq iḷumutun agaayyutiŋŋualiqirauruq.)

6  Kisumununniiñ iñuŋmun kinnipkaqasri imaiḷaakun uqautiŋiñik, atakkii 
pisigilugich tamatkua Agaayyutim qinnautaa tikitkisiruq iñuŋnun tupiksriñ
ġitchuanun ilaanik. 7 Taatnamik piqasriqsuutinasri iliŋitñi. 8  Iḷaatniimma 
ilipsipsuuq taaqtuamiitkaluaqmiruani, aglaan pakma qaumaġuqtusri Atan
ġuruakun. Taatnamik qaumautuiñaġumausi iñuuniałipsitñi. 9 Pisigiplugu 
qauma Agaayyutmiñ iñuuniałipsitñi nakuurualiqirusri nalaunŋarualiqiplu
sriḷu iḷumutuurualiqiplusriḷu. 10 Iḷitchuġituiñaqsiuŋ akuqtuyunaqtuaq Atan
ġuruamun. 11 Piqasriqsuutinasri iñuŋnun pigiitchualiqiruanun taaqtuami, 
aglaan satqummiqsigik tamatkua qaumamun. 12  Takku kanŋunaqtuq uqau
tigisraqtuniunniiñ iñuich nalunautchipḷutiŋ pigiitchualiqutiŋitñik. 13  Aglaan 
qaumam satqummiqamigich iñuich pigiitchualiqutiŋich tarra qiñiġnaġaqtut. 
Tarra qanusripayaaq qiñiġnaqtuaq qaumamiittuq. 14 Taatnaqługu nipliġñiq
suq, itna,

“Siñiŋniaqpat! Itiġnaqsigaatin.
Makittin akunġatniñ tuquŋaruaniñ.

Christ-ŋumli qaggutiyumagaatin.”
15 Qaunatqiaġiḷḷapiaġlugu qanuq iñuuniaqtilaaqsi, inġiġusri iñuktun isru

matuitchuatun aglaan iñuktun isrumaturuatun iḷiḷusri. 16 Savaaqallautaqaġ
niaġusri piviqaŋŋapsi, atakkii iñuurugut uvluġiitchuani ugluvak. 17 Taatna
mik inġiġitchi iñuktun isrumatuitchuatun aglaan kaŋiqsimmaaġiksiḷugu 
pisułha Atanġuruam. 18  Imiliqasri taaŋŋaġmik atakkii qiłḥuġniaġaasri, 
aglaan aŋalatittitchi Ipqitchuamun Irrutchimun [atakkii kamaksripkaġnia
ġaasri Agaayyutmik]. 19 Uqaġusri avatmun quyyatinik atuutiniglu Iḷitqusri
ġiksuam aatchuutaiñik, atuġusri iġñallautamik uummatipsitñiñ Ataniġmun. 
20 Ataramik quyyatigilugich supayaat Agaayyutmun Aapauruamun atqagun 
Atannapta Jesus Christ-ŋum.

Tuvaaqatigiich
21 Kamakkutilusri avatmun pigilugu taluqsriłịqsi Christ-mik. 22  Nuliaŋu

ruasii, kamagisigik uisi kamaksripmatuntuuq Atanġuruamik. 23  Uiŋuruaq 

qaukłiġigaa nuliam, taatnatuntuuq Christ qaukłiġigaa ukpiqtuaŋuruat. 
Ukpiqtuaŋuruat timigikkaŋi Christ-ŋum, aasriiñ iliŋich anniqsuutiqaqtut 
ilaaniñ. 24 Atriḷugu ukpiqtuaŋuruat kamaksripmatun Christ-mik taatnatun
tuuq nuliaŋuruat kamaksriḷich uimiknik sułipayaaġmikni.

25-26 Uiŋuruasrii, piqpaksrisitchi nuliapsitñik, Christ-tuntuuq piqpaksrirua
tun ukpiqtuaŋuruanik tuqqutrikami iliŋitñik ipqiqsityaġukługich Agaayyut
mun uqałhigun, suli salummaqamiqich iġġuutiksraqtuġrikaagun imiġmik. 
27 Christ-ŋum iŋmiñuktitchukkai ukpiqtuaŋuruat kamanaqsiḷugich piññaq
naqsiḷugiḷḷu, taqsraqtaiḷḷugich imułuŋnauraiḷḷugiḷḷu suli salummaġlugiḷḷu 
qanusripayaamiñ pigiiḷisauruamiñ. Ukpiqsriruat ipqitchuksraurut patchisai
ḷḷutiŋ. 28  Uiŋuruat piqpagiraksraġigaich nuliatiŋ timimiktun iḷiḷugich. Takku 
aŋun piqpaksriruaq nuliaġmiñik piqpaksriruq iŋmiñik. 29 Piitchuq aŋutmik 
uumiksriruamik timimiñik. Aglaan niġipchaġaġigaa qaunagiplugulu, taat
natuntuuq Christ-ŋum qaunagipmigai ukpiqtuaŋuruat. 30  Takku uvagullaa 
iḷaviñiġigaatigut ilaan timaan. 31 Agaayyutim makpiġaaŋani aglausimaruq, 
itna, “Taamna pisigilugu, aŋutim unitkisigaa aapaniḷu aakaniḷu piqasiuti
luni nuliaġmiñun, tarra iluqatikaasrii atautchisun timinigutik.” 32  Taamna 
uqałha Agaayyutim sagviġñiġaa kamanaqhuni nalunaqtuaŋuruaq, aglaan 
kaŋiqsigiga taavruma uqałhum uqaġitilaaŋa Christ-mik ukpiqtuaŋuruaniglu. 
33  Aglaan uqaġipmigaasri, aŋutillaam piqpagiraksraġigaa nuliani piqpagip
matun iŋmiñik, suli nuliaŋuruam kamagilugu uiñi.

Iyaalugruiḷḷu Aŋayuqaallu

6 �1 Iḷiḷgaaŋuruasii, tupigisigik aŋayuqaasi Atanikun. Taamna nalaunŋa
ruq. 2  “Kamagilugik aapanlu aakanlu”—taamna sivulliupluni tillisauruq 

akiqsruutilik, itna— 3 “Piḷḷautaun itchumuuq ilipnun suli utuqqaliḷġataġutin 
iñuuyumuutin nunami.”�  Exodus 20:12
4 Aapauruasii, uumisuktualiqsitnagich qitunġasi, aglaan iñukkuksaqsigiŋ nat
qiksruutilugich suli isiḷġiqsuġlugich Agaayyutikun.

Savaktauruatlu Savaktiqaqtuatlu
5 Savaktauruasii, tupiktausritchi tamatkunuŋa qaukłiġikkapsitñun nunami 

taluqsriłịkun kamaksriłịkunlu, savautillautapiaġlugich qanutitaŋaiḷḷusri 
savautriyumalaaqmatun Christ-mik. 6  Savautriḷḷautaġusi ataramik, aasriiñ 
quyalitñiŋniaqasri qaukłipsi takkuatniłḥiñaq, aglaan savaktiŋisun Christ-
ŋum savaaqaġitchi pisułhanik Agaayyutim piyumalaaġlusri. 7 Tarraasriiñ 
savagitchi savaaqsi quviagilugu, savautripmatun Ataniġmun, iñuŋnik savaut
riñġitmatun. 8  Iḷisimatqugipsi kisupayaam akiḷiusriaqaġniałhanik atisriḷugu 
Ataniġmiñ savaallautaġmigun, savaktaaġruugaluaŋŋaġmi unniiñ qaukłiuga
luaŋŋaġmi. 9 Qaukłiuruasii, taatnatuntuuq irrutisigiŋ savaktisri atisiḷugich. 
Aniqsraaqtusruŋaqnagich, iḷisimalugu Ataniqałiqsiptuuq qiḷaŋmi akiḷiqsui
ñiaqtuaq atunim.

Aŋuyautnaŋa Agaayyutim
10  Aqulliqsaami, sayaqaġitchi ukpiqsriłịpsigun Agaayyutmik suli tun

ŋasrimałipsigun saŋŋianun. 11  Atilugu iluqaan aŋuyautnaŋa Agaa
yyutim, makitalguyumuusriḷi qayuktitaġlugich pisaasruġmigautai 

tuunġaum. ⁠ 12  Aŋuyanġitchivut iñuich timiqaqtuat, aglaan aŋuyaktugut aki
ḷḷiḷiqłụgich saŋŋiiñiglu pigiiḷiqiłhum atanġuruatlu pigiitchuat aŋalatchi
ruat iñuŋnik marrumani nunami, suli akiḷḷiḷiqłụgich irrusriqłụiḷḷu siḷami. 
13 Tarraasriiñ atuqsiuŋ aŋuyautnaq Agaayyutim qaisimaakkaŋa. Pigiitchuam 
uvlua tikitpan makitalguyumuusiḷi sayaktulusri. Aasriiñ aŋuyaguiġupsi 
makitasrugaaġ is irusri. 14  Makitatitchi itqanaiyaġusri. Tapsiuraaġiksiḷusi 
iḷumutuuruamik, satqagutilusriḷu nalaunŋaruałiġmik. 15 Kamiktummaaġik
suatun iḷiḷusri quliaqtuaġilugu tusraayugaallautaŋa qiñuiññaqautriłḥum. 
16  Ataramik atuqsiuŋ samġuaŋa ukpiqsriłḥum qamititchitḷaruaq ikualarua
nik qaġruiñik pigiitchuam. 17 Atilugu nasrautaa anniqsuġiam, suli tigulugu 
Agaayyutim uqałha aatchuutaa Irrutchim, atriqaqtuaq savikpaktun aŋuyałip
sitñi. 18  Iluqaisa tamatkua atilugich iŋiqsrułipayaapsitñi ikayuutaagun Ipqi
tchuam Irrutchim. Qaunagituiñaġusri qapiqtasuŋaqasri iŋiqsruutriłịpsigun 
ukpiqsriruanik nanipayaaq. 19 Uvvasuli agaayutiluŋa Agaayyutmun aatchu
quluŋa uqaksramnik quliaqtuaquluŋalu kaŋiqsiñaqtillugu nalunaqtuaŋanik 
tusraayugaaġiksuam taluqsrautaiḷaakun. 20  Uqqiraqtigigaaŋa Agaayyutim 
isiqtauŋŋaġmaunniiñ. Agaayutitchi quliaqtuaquluŋa tusraayugaaġiksuamik 
taluqsrautaiḷaakun uqałiksraptun.

Paġlasuiqsaaġutit
21 Aglaan iḷisimatqupmigipsi qanuġitilaamnik. Tychicus-ŋum piqpagikkaq

put aniqatvut tuniqsimapluni savautriruaq Ataniġmun uqautiniaġaasri supa
yaanik uvapkun. 22  Pisigiplugu taamna tuyuġigiga ilipsitñun iḷisimatquplusri 
qanuġitilaaptiknik, suli ilaanun pitchuksaaquplusri.

23 Agaayyutimtuq Aapauruam suli Atanġuruam Jesus Christ qiñuiññaqaq
tillisi piqpakkutiqaqtillusriḷu avatmun ukpiqsriłịkun. 24 Uvvatuq Agaayyutim 
iłuaqqutrisaa illi iluqaŋitñun piqpaksriruanun Atannaptiknik Jesus Christ-
mik tuniqsimaruanunlu isruanunaglaan. Taatnatuq. 

1 �1 Uvaŋa Paul aglaqatiqaqtuŋa Timothy-mik, uvagukaasiiñ savautripḷu
nuk Christ Jesus-mik. Tuyuqtuŋa uumiŋa iluqaitñun ukpiqsriruanun 

Jesus Christ-mik Philippi-miittuanun, taputiplugich qaukłiġruat ikayuqtitlu 
taamani. 2  Uvvatuq Agaayyutim Aapagikkapta suli Jesus Christ savautikkam
nuk iłuaqqutillaŋniaġlisi suli tutqiksillusi.

Paul-ŋum Agaayyutigai Agliqiruksrat Tuyuutmiñik
3  Iŋiqsruutipayaaqapsi Agaayyutiga quyaraġigiga 4-5 akuqtuiłịqsi tusaayu

gaamik savaaqaqtitlugu ilipsitñi suli ilipsigun tusaaqqaaġatałłapsitñiñaglaan. 
Taatnaqłuŋa quviasullapiaqtuŋa iŋiqsruutrikama ilipsitñik. 6  Nalupqigiŋi
ḷḷapiaġiga una, Agaayyutim aullaġniikkani ilipsitñi naatkisigaa aggiłịksra
ŋanunaglaan Jesus Christ. 7 Piqpagillapiaġipsi. Nalaunŋaruamik quviasuu
tiqaġumiñaqtuŋa nalupqigiŋitḷusiḷu, atakkii ikayuġipsitŋa isiqtaułłamniḷu 
uqapsaaġutriłłamniḷu uqaqsittaaġviŋmi tusaayugaaġiksuam iḷumutuurua
ŋułhanik. Piqutigiplugu ikayuutiłiqsi uvamnik akuqtuqasiutirusi Agaayyu
tim piḷiutaanik. 8  Agaayyutim iḷisimagaa qanutun kimmutiqallapiałiġa ilip
sitñik, iḷumun piqpagigipsi Jesus Christ piqpaksripmatun ilipsitñik. 9-10 Uvva 
iŋiqsruutigipsi piqpaksritmuquplusi kaŋiqsiaġisaiññaquplugu Agaayyun. 
Piksraqtaaqaġumuusri nakuuniqsrauruamik. Taatna pigupsi ipqiññiaqtusi 
patchisaiḷḷusiḷu Jesus Christ aggiqpan. 11 Uvvasuliuna pitḷaniaġiksi iḷumu
tuullapiaqhuni nakuuruaq savaaksraq, Jesus Christ kisimi pitḷapkakkaŋa, 
iñuichaasiiñ kamaksruaqsiḷugu suli nanġaaqsiḷugu Agaayyun.

Iñuułiq Christ-ŋuruq
12  Aniqatiumaaŋ, iḷisimatqugipsi uumiŋa, atuumaruat uvamnun isiqtauŋ

ŋaġma siamittitkaat tusaayugaaġiksuaq. 13  Iluqatiŋ aŋuyyiuqtai Caesar-m 
atlatlu iñuich maaniittuat iḷisimagaat isiqsiviŋmiiłiġa Christ-mik savaut
riłłạpkun. 14  Aasiisuli isiqsiviŋmiiłiġma iñugiatluktuat aniqatiutka tuniq
simalipsaaqtitkai Ataniġmun. Taatnaqhutiŋ taluqsraitmuksaiñaqtut uqaġi
łiksraŋagun Agaayyutim iqsiñġiḷḷapiaqhutiŋlu. 15 Aatai, iḷisimagitka iḷaŋisa 
quliaqtuaqałhat Christ-mik atakkii killuġigaatŋa suli uqaalaplutiŋlu. Aglaan 
atlat quliaqtuaġigaat Christ iłuatlułiksraŋatnun iñuich. 16  Taapkuali quliaq
tuaġigaat Christ piqpagipluŋa, atakkii iḷisimagaat Atanġuruamun tuqłuk
kaułiġa uqaġitquplugu tusaayugaallautaq. 17 Atlatli iñuich siqñakutiqaq
tut, atakkii quliaqtuaġikamitruŋ Christ ipqiñġitchut aglaan killuġipluŋa 

isumaplutiŋ iłuiḷḷiuqtitchukłuŋa isiqtaułłamni. 18  Suŋitchuq. Ipqitkisiŋŋaan 
naagaqaa siqñakutaugisiŋŋaan taatnaunniiñ quliaqtuaġigaat Christ. Taamna 
kamanallapiaqtuq. Quviatchallapiaġaaŋa taavruma. 19 Aa, quyatuiñaġisiruŋa. 
Iḷisimagiga iŋiqsruutriłłạpsigun uvamnik suli Irrusrian Jesus Christ-ŋum ika
yuutaagun isiqsiviŋmiñ anitqiłịksraġa. 20 Niġiugaqallapiaqłuŋa suraġałipa
yaapkun qapiqpaŋapkaġumiñaitchiga Christ, pitḷukługu uqaqsittaaġviksraġa 
tikitpan. Sumipayaaq, suvaluk pakma, uqaġuktuŋa Christ-kun taluqsrautaiġ
ḷuŋa suli kamaksruqugiga iñuŋnun Christ uvapkun, iñuutuiñaġuma naagaqaa 
tuqugisiñiġuma. 21 Atakkii, iñuuguma Christ-ŋuruq, aasiiñ tuquguma quvia
tchakkisiruŋa. 22  Iñuuniaqtuiñaġuma savautipsaatlukkisigiga Christ. Aglaan 
nalugiga nalliaknik piksraqtaaqałiksraġa. 23  Qanuġviiqsuŋa, Unitchukka
luaġiga manna nuna piqatauluŋaasiiñ Christ-mi, taamnaasriiñ nakuaġitluk
kayaġaluaġiga. 24 Aglaan iḷitchuġigiga ilipsitñun inuġitilaaġasuli. 25 Nalupqi
giŋitḷugu iḷisimagiga iñuuniapsaaġuraallałiksraġa iluqapsitñi, taatnaqłuŋa 
ikayutlasigipsi ukpiqsriłịqsi nakuqsitluuraquplugu quviasuutigitluaqsipmi
ḷugu. 26  Atakkii iñuutluuraġuma suli utiġvigitqiḷgiññiġupsi nanġautiksraqa
ġiksi Christ Jesus suli quyyatigilugu.

27 Supayaaq atuumaniaqtuqunniiñ, uvluġaġikpan iñuuniaġumausi kama
giyumiñaqsiḷugu tusaayugaallautam Christ-kun pitqutaa. Utlakkumi
ñaġniġupsi naagaqaa uŋasikkisiñiġuma tusaayumagiga atipiaġataqhusri 
iñuutilaapsitñik atausriq sivuniġiplugu una. Tusaayumapmigiga qanutun 
sakuuktilaaqsi piqutigilugu ukpiqsriłịq kaŋiqaqtuaq tusaayugaaġiksuami. 
28  Tusaasukkigaptuuq uumiksripsitñun iqsipkaŋiłịqsi. Taavrumuuna iḷitchu
ġigisigaat akiitkaqsiłịqtiŋ aglaan ilipsi annaumałiqsi. Agaayyutim ititkisi
gaa taamna. 29 Agaayyutim iłuaqqutigaasi ukpiqsritḷasipḷusi Christ-mik suli 
nagliksaatlasipḷusi piqutigiplugu. 30  Iluqata aŋuyaqatigiiksisimarugut. Iḷi
simagiksi taamna, atakkii qiñiġiksi qanuq nagliksaałiġa qaaŋiqsuami suli 
tusaaplugu nagliksaałiġasuli pakmapakunniiñ.

Christ Atchiksipkakkauruq suli Kamanaqsipkakkauruq

2 �1 Uvvaasiiñ akuqtuirusi uqałhiñik sayyiqsigikkaŋitñik ukpiqsriłịpsi naa
gaqaa uqałhiñik araaqtuqtigikkaŋitñik ilipsitñik. Aasiiñ nakuuruq iḷisi

maruni Ipqitchuamun Irrutchimun atausriŋŋułłaptiknik suli piqpaksritḷasi
łłaptiknik iłuaqqutritḷasiłłaptikniglu avatmun. 2  Iḷumun, quviatchaktitkaaŋa 
atausriŋŋułłapsi. Isummatiqaġupsi atautchimik suli piqpakkutigupsi avatmun 
kinilitkisirusi atautchimun. 3  Uqaviutiqasuŋaqasi ilipsitñik suli inillaktasu
ŋaqasi kamanaqsitḷugusi atlaniñ, aglaan isummatigilugich atlat kamanat
luglugich ilipsitñiñ. 4  Ilipsitñułhiñaq piññaktaaqaġniasuŋaqasi aglaantuuq 
atlanun.

5 Isumalusi Christ Jesus isumapmatun.
	 6	Jesus Agaayyutauruq.

Aglaan kimmutiqaŋitchuq atriŋuniaġuni Agaayyutmi.
	 7	Naagaunniiñ qutchigvigigaluakkani suksraallakkaa suunġiḷḷapiaqhuni 

iŋmiñun.
Ilaa aniruq nunamun atriqaqhuni iñuŋmik.

	 8	Atchiksitḷullapiaqhuni iŋmiñun iñupayaaniñ aŋiġniġaaunniiñ tuqułiq—
tavrakii tuquruq atriliutipluni savvaqłuktitun sanniġutami!

	 9	Taavrumuunnaqługu Agaayyutim kamanaqsipkaġaa
aasiiñ aatchuqługu atiġmik kamanatluktuamik atipayaaniñ.

	 10	Iluqatiŋ Agaayyutim iñiqtaŋiñ kamaksruġniaġaat Jesus
itkisiŋŋaġmiŋ qiḷaŋmi nunamiḷu suli tuqusimagaluaŋŋaġmiŋ.

	 11	Iluqatiŋsuli quliaġiniaġaat Jesus Christ kisimi atanġuniḷugu.
Taatnaqpatruŋ Agaayyun Aapauruaq nanġaqtauniaqtuq.

Ukpiqsriruat Ittut Qaumatun Nunam Iñuiñun
12  Iḷauramaaŋ, tupigisuuluġniġipsitŋa sivuani piqataukama. Pakmaasiiñ 

uŋasikkaluaŋŋaġma ilipsitñiñ tupigitqiḷḷaŋniaqsitŋa. Uvluġaġikpan sakuuk
tuiñaġusi taluqsriłịkun sivuuqatiqaġusi iñuusitchi annautrauruat iñuutqusia
ŋatitun anniqsułiksrapsitñunaglaan, 13  atakkii Agaayyun sayyiqsuqtigigiksi 
piyummasiqhusi suli savakkumasiqhusiḷu quyalikkaułiksraġmiñun. 14 Sura
ġałipayaapsigun uqapiḷusuŋaqasi naagaqaa qapiqtaiḷisuŋaqasi. 15-16  Ilipsiḷi 
patchisaitchumuusi Agaayyutim qitunġaġiliutikkaŋasi, iñuuniaqhusi akun
ġatni qaayuġniqiruatlu killuliqiruatlu ittuami taaqtuatun. Uvluġirraaġikma
tun qiḷaŋmi iñuuniaġumuusi akunġatni iñuich quliaqtuaġutilugich iliŋich 
Agaayyutim uqałhiñik iñuupkaitḷaruanik. Taatnaġupsi quyagisiruŋa piquti
gilusi Christ aggiqpan, iḷisimagiga sakuułiġma imaiḷaaġuni inġiłḥa. 17 Aglaan, 
tuqqutaugisigaluaŋŋaġmaunniiñ quyałhiñauruŋa. Uvvasuli quviasuqatigi
gipsi iluqasi aatchuutigikkapsigun uvamnun ukpiqsriłịkun, atakkii aatchu
qapsitŋa inuġikkamnik taatnatun savautriḷḷapiaqtusi Agaayyutmik. 18  Taat
naġlugu ilipsipsuuq quyayumuusi quviasuqatigiluŋalu.

Timothy-lu Epaphroditus-lu
19 Atanġuruakun tuyuġiyumaaqsigiga qilamipayaaq Timothy ilipsitñun. 

Aasiiñ utiġumiñaġniqpan quviatchaktinniaġaaŋa uqautiaqsikpaŋa qanuq 
iñuuniałłapsitñik Agaayyutikun. 20 Atakkii piitchuŋa atriŋanik ilaan qaunak
kiaġiksiksrapsitñik. 21 Iluqatiŋ atlat isumaaluutigigaat sułiksraqtiŋ, iliŋich 
suqutiksriŋit miut tusaayugaallautamik Christ-kun. 22  Aglaan Timothy iḷi
tchuġianiksimagiksi tunŋavigiplugu ilaa, atakkii ilaan iluqnauġvigiplugu 
quliaqtuaqałłi tusaayugaaġiksuamik atripḷugu iġñiq ikayuiruaq aapamiñik. 
23  Taatnamik tuyuġiłhiñaaġuġiga qilamillapiaq iḷitchuġianikkuma qanuq 
uqaqsittaał łam ni inillakpatŋa. 24  Aglaan tunŋavigillapiaġiga Agaayyun 
uvamnik qilamipayaaq tikiłḥiñaaġułiksraġa Philippi-mun.

25 Utiqtitaksraġigiga Epaphroditus tuyuġigaluakkaqsi ikayuqupluŋa inuq
sriułłamni. Ilaalu uvaŋalu aniqatigiiksillapiaqtuguk savaqatigiikhunuk aki
ḷḷiḷiqsuqługich uumiksririt Agaayyutmik. 26  Aipkatqiaqsiiga aisuliqmipman 
ilipsitñun suli iłuiḷḷiuġutigiplugu tusaałiqsi atniġñaġnipḷugu. 27 Atniġñalla
piaqmipḷuniḷu tuquqayallapiaqhuni. Aglaan Agaayyutim nagligiplugu sayyit
qikkaa, ilaa nagliksripmatun uvamnik. Taatnaqługu tuquniġumi iḷanayaġaa 
alianniułiġa pakma. 28  Taatnamik qilamipayaaq ilaa aipkaġukkaluaġiga. Utit
qikpan ilipsitñun ilaan quviatchaktinnayaġaasi aasiiñ iłuiḷḷiłịġa uqigḷipsaa
ġayalgitchuq. 29 Taatnaġlugu paġlayumagiksi quviasuutigillapiaġlugu Agaa
yyutikun. Kamakkutiqaġlugich iñuich ilaatun ittuat, 30 atakkii suginġiqłụgu 
iñuułłi savakhuni uvamnun tuquqqayaqhuniunniiñ. Savautigaasi ikayuqłuŋa 
ilipsi piyumiñaisapsitñik.

Iḷumun Nalaunŋaruałiq

3 �1 Aqulliulugu, iḷauramaaŋ, uqautigisukkaġa una: Quviasuutigisiuŋ Atan
ġuruaq Agaayyun. Alġaqsruutinŋuliġumiñaitchipsi tamatkuniŋa tuyuu

timnik ilipsitñun sivuani, atakkii tusaatqiḷgitchupsiuŋ annaumapkaġaasi. 
Itnauvva: 2  qaunakkiaġigitchi tamatkunakŋa iñuŋniñ pigiitchuaniñ siqup
siłḥiñaqtuaniñ timimik qipmisun iḷipḷugich. Iliŋich iḷisautriraqtut nalunait
ŋutaqaqtuksraunipḷusi timipsitñi qitunġaġiliutipkaġukkupsi Agaayyutmun. 
3  Aglaan uvagut iḷumun qitunġaġillapiaġaatigut Agaayyutim pisigisruŋaq
nagu timivut nalunaitŋutchiġñiḷugich. Agaayyuvigigikput Agaayyun ilaan 
irrusianik ikayuqtiliqhuta suli nanġaġikput Christ Jesus iñuugutiqaqtitchi
ruaq nutaamik. Ukpiqsriyumiñaitchugut qaałhiñakun annautiniaġniḷuta. 
4  Aglaan uqaviutigikpatruŋ anniqsułiqtiŋ tupiksriḷutiŋ qaałhiñakun tavra 
uqaviutigitlukkayaġiga, itna, 5  nalunaitŋutchikkauruŋa tuvraqługich Jew-
ŋuruat atuiraġiłhat tallimat piŋasut uvlut atuumaanikmata. Israel-aaŋulla
piaqtuŋa aniłịpkun, iñuguqataupluŋa Benjamin-naġmiuni, auga avuiḷaaq 
Hebrew-piaġataq. Tupiksriruŋa tillisipayaaŋitñik Jew-ŋuruat maliġutaksra
ŋata Pharisee-ŋupluŋa. 6  Piyummatiqaqpaitḷuŋa iłuiḷḷiuqtitchiruŋaunniiñ 
ukpiqtuaŋuruanik. Iñuk nalaunŋaruałhiñaupman tupigilugich maliġutaksrat 
kia-unniiñ patchisigiyumiñaitkaa. 7 Suraġałipayaatka kamanallapiaġaluaq
tuatunniiñ uvamni sivuani—pakmapak ayaliġitka atakkii anniqsułiksramnun 
tunŋavigisukkiga Christ kisian. 8-9 Iḷumun ayaktuiñaliġitka. Supayaat tamat
kua saplułhiñaġaatŋa iḷitchuġiłiksraŋaniñ Christ Jesus-ŋum. Pakma iḷitchuġi
sullapiaġiga ilaa Ataniġiliutiłiksraŋagun. Suapayaaqsuli isummatigiliutigiga 
sumun atuġumiñaitḷugu pakmaaglaan inuġitlukkiga piqałiksraġa Christ-mik 
piqasiutiluŋa ilaani. Tavrakŋaaglaan isumatigiŋaiqsuŋa uvamnik nalaunŋa
siyumiñaġluŋa sivuġaani Agaayyutim tupigiuraałhiñaġlugu maliġutaksraŋa, 
aglaan tunŋavigiliutigiga Christ kisian anniqsuqtiksraġa. 10 Pakma iḷitchuġi
sukkiga Christ suli saŋŋia aŋipkairuaq ilaanik tuqułiġmiñ, suli nagliksaaqti
tauluŋa ilaatun, tuquyumaluŋa ilaatun. 11 Nalupqigiŋitchiga iñuułiġa Christ-
kun aŋitqikkisipḷuŋa tuqułiġmiñ.

Aqpaqsrułiq Akimasaqtuni
12  Uqautigiyumiñaitchiga atriḷiutianiŋniḷuŋa Christ-mi naagaqaa ataramik 

iñuutlasiḷuŋa Christ-tupiaġataq. Aglaan sakuuktuŋasuli Christ-tun iḷisaiña
ġukłuŋa iñuuniaġumiñaqsipḷuŋalu ilaatun. 13  Iḷauramaaŋ, iḷisimaruŋa taat
naiḷiŋisilaamniksuli. Atausiq pisullapiaġiga, piiguġukługu itchuułiġa aglaan 
iḷisukłuŋa Christ qanuq itqukpaŋa. 14  Christ-ŋum iḷitchuġipkaġaaŋa qanuq 
piqasiutiłiksrapkun iŋmigun. Atripḷugu aqpaqsruqtuaq sakuullapiaqhuni piñ
ñaktaaksraġmiñun uvaŋaptuuq sakuullapiaqmiuŋa iḷisukłuŋa ilaatun. Agaa
yyutim iŋmiñik tuqłuġaaŋa taatna iñuuniaqupluŋa. 15 Iluqata nauŋaniksima
ruaguut ukpiqsriłịptigun piqasiutipluta Christ-mi taatnaptuuq isummatiqaqta 
atautchimik Christ-kun. Aglaantuuq atlakun isummatiqaġupsi Agaayyutim 
kaŋiqsipkaġisigaasi taavrumiŋa. 16 Pakma una inuqnaqtuq. Sivutmuktuiñaqta 
piqatigilugu Christ aullaġvigianikkaptigun.

17 Iḷauramaaŋ, iñuuniaġitchi iñuuniałłaptun iḷisaaqaġusi tamatku
nakŋa maliġutchiruaniñ iñuuniałłamnik. 18  Atakkii piqaqtuq atlanik 

maliġutchisuŋitchuanik Christ-mik—uqautigianikkamnik ilipsitñun aasiiñ 
alianniuqtitluŋa isummatigiaqsikapkich—akiḷḷiḷiqsuiruat Christ-ŋum tuqu
łhanik. Piqasiutiniuraqmiñatiŋlu ilaanun. 19 Timitiŋ aanġuaġiliutiplugich 
agaayyutitun. Kamagiliutiplugichunniiñ savaatiŋ kanŋugiraksraġaluatiŋ, 
aasiiñ aqulliqsaaŋatni uvlut piqatauyumiñaitchut Agaayyutmi atakkii isum
matigiłhiñaqługu iñuuniałiqtiŋ maani nunami. 20 Aglaan iluqaptiknun atlau
llapiaqtuq. Isummatigiraġigikput Agaayyun nayuqtigiplugu, niġiugaqaqhuta 
anniqsuutrimik kisianiñ ilaaniñ, aasiiñ taamna anniqsuutri ittuq ataniq Jesus 
Christ. 21 Ilaan simmiġisigai sayaitchuatlu tuquraġaqtuatlu timivut atriḷiutilu
gich iŋmi kamanaqtuamun tuquyumiñaitchuamun timimiñun. Taatnaġumi
ñallapiaqmipḷuniḷu atakkii aŋalatchipḷuni supayaanik tavra piuq.

4 �1 Iḷauramaaŋ nakuaġillapiaġipsi suli inuġiplugu piqataułiksraġa ilip
sitñi. Quviatchaktitkipsitŋa suli piqpagnapiaqtusi uvamnun. Taatnaq

husi napammaaġigitchi Atanikun itqaġilugu qanutun uvamnun piqpagiłiqsi.

Alġaqsruutit
2  Uqautisukkikka aġnak atiqaqtuak Evodia-mik suli Syntyche-mik: Nutaami 

iñuułiġmi Christ-kun qanaaġumiñaitḷutik suli iḷannaġiiksitqikhutik. 3 Iḷanna
maaŋ tuniqsimaplutin, iŋiqmigikpiñ ikayuquplugik taapkuak aġnak savaa
qaqtuak sakuukhutik siamitchiñiaqhutik tusaayugaaġiksuamik piqatigipluŋa 
sulipsuuq Clement-lu savaqatitkalu; Agaayyutim itqaġigai iluqaisa atqich 
aglausimaruat makpiġaaŋiñun iñuułhum.

4 Nipliutigianiksimakkaġa sivuani nipliutigitqiḷgitchiga, itna, Quviasuutigisiuŋ 
ataramik iñuulułiqsi Christ-mi. 5 Ki, iñuich iḷitchuġilitruŋ Christ ilipsitñi iłuaqqut
riłłạpsigun iluqaitñun iñuŋnun iŋmiguaŋiłłạpsigunlu. Ataniq Agaayyun qanittuq 
ilipsitñi. 6 Taatnaġusi isumaaluutiqaġumiñaitchusi sumik, aglaan iŋiqsruutigiłhi
ñaqsiuŋ. Uvva, iŋiqsrułłapsitñi uqautilugu Agaayyun inuġikkapsitñik suli quya
lugu ataramik kiggusiaqaqapsi. 7 Agaayyutim tutqiksitkisigai isummatisi atakkii 
taamna qiñuiññaq kamanatluktuaŋuruq kaŋiqsiłịġmiñ. Agaayyutim uummatisi 
qiñuisaaqtitkisigai isumatuiñaqtillusi Christ-mik tunŋagupsi ilaani supayaakun.

8  Aqulliuplugu, isummatigigupsiuŋ iḷumutuuruaq kamanaqtuaġlu nalaun
ŋaruaġlu ipqitchuaġlu iłuaqnaqtuaġlu, suli isummatigigupsigich nakuuruat 
atlani, suli itqaġilugu quyasuglugu Agaayyun nanġaġlugulu, tavra tutqik
kisirusi Agaayyutmi. 9 Uvamniñ iḷisaaqaqtusi Christ-mik akuqtuaġiplugu 
ilaa iñuułipsitñun, tusaaplugu suli qiñiqługu qanuq tunŋałiġa Atanġuruami 
supayaatigun. Iḷisimagupsiuŋ ilaa minġuiqsiaġvigilugulu uvaptun, Agaayyun 
qiñuiqsitchiruaq uvaptiknik nayuutigisiruq ilipsitñi.

Quyyatit Aatchuutitigun
10 Quviasullapiaqtuŋa ikayutqikapsitŋa ikayuqqaaqłuŋa sivuani. Taatnaq

ługu nanġaġukkiga Ataniq. Iḷumun ikayuanikkaluaġipsitŋa aasiiñ iḷitchuġi
giga piviqanġiłịqsi ikayuiłịksrapsitñik uvamnik taimakŋaaglaan. 11 Uqauti
giŋitkiga taamna pisigilugu inuqsriułiġa. Iḷitchuŋa pisuiqsimaatlasripḷuŋa 
piqaġisiŋŋaġma aŋiruamik naagaqaa mikiruamik. 12  Iḷisimagiga iñuuniałiq 
inuqsriuqłuŋa naagaqaa susuksiiŋitḷuŋa. Iḷitchuġipmigiga iñuuniałiq ukpiq
sriłịkun susuksiiŋitkuma naagaqaa niġisukkuma. 13 Iñuuniałhiñauruŋa supa
yaakun ikayuqsiġḷuŋa Christ-mik saŋŋisipkairuamik ukpiqsriłịmnik.

14  Naagasuli iłuaqqutigipsitŋa ikayuqłuŋa iłuiḷḷiułłamni. 15  Iḷauramaaŋ 
Philippi-mi, iḷisimallapiaġiksi quliaqtuałiġa tusaayugaallautamik Macedo
nia-mi tavrakŋaasiiñ aullautiplugu atlanun nunaaqqiñun. Taavapkunani 
uvluni kisipsi ukpiqtuaŋuruasi qaitchirusi maniŋñik uvamnun. Quyyatigi
giga taamna. 16  Thessalonica-miitnama tuyuqtusi inuġikkamnik akulaiq
łụgu. 17 Uvvaasiiñ niġiunġiḷḷapiaqtuŋa atlanik aatchuusiaksramnik ilipsitñiñ. 
Aglaan niġiugigiga Agaayyutmun piḷiusiaqałiksrapsitñik iłuaqqutriłłạpsigun 
uvamnik. 18  Iḷ isimatquplusi akuqtuġitka tuyuutipayaasi Epaphroditus-kun. 
Inuqsranġiḷḷapiaqtuŋa sumik. Aatchuutigikkasi uvamnun iḷumun aatchuuti
gigisi Agaayyutmun. Agaayyutim quyaginiaġaa taamna. 19 Aasiiñ Agaayyuti
gikkaġma qaitchigisigaasi iñugiaksiḷḷapiaġlugu supayaamik inuġikkapsitñik 
Jesus Christ-kun. 20 Agaayyutvut Aapauruaq kamagikkauli taimuŋaaglaan. 
Taatnatuq.

Paġlasuiqsaaġutit
21 Nayaaŋŋaġitkaguuq iluqaisa ukpiqsriruat iñuuqatauruat Christ-mi, taat

natuntuuq ukpiqtuat nayuqtima tuyuġaasi nayaaŋŋamik. 22  Iluqatiŋ ukpiq
sriruat tuyuqmigaasi nayaaŋŋamik pitḷukhutiŋ tamatkua Caesar-m savaktai 
ittuat.

23 Jesus Christ-ŋum iłuaqqutaa nayuutiyumauq iluqapsitñi. 

1 �1 Uvaŋa Paul. Uqqiraqtigigaaŋa Jesus Christ-ŋum pisułhagun Agaayyutim. 
Aglaqatiqaqtuŋa aniqatiptiknik Timothy-mik. 2  Tuyuġigikpuk una tuyuun 

Agaayyutim iñuŋiñun Colossae-miittuanun tuniqsimaruanun aniqatiunun Christ-
kun. Uvvatuq Agaayyutim Aapagikkapta iłuaqqutillaŋniaġlisi suli tutqiksillusi.

Quyyatit Agaayułiġmi
3  Quyagikpuk Agaayyun aapagikkaŋa atannapta Jesus Christ-ŋum agaa

yyutitapayaaqapsi, 4  takku ukpiqsrirusri Christ Jesus-mik suli piqpak
sripḷusriḷu iluqaitñik ukpiqsriruanik. Taamna tusraagikpuk ilipsigun suli 
taatnaqhunuk quyagikpuk Agaayyun. 5  Piqpaksriñiqsusri ukpiqsriruanik 
piqutigiplugu niġiugaq pigikkaqsi, taamna tuvvaumaruaq qiḷaŋmi. Taamna 
niġiugaq pigiliutiqqaaġiksi tusraakapsiuŋ iḷumutuuruaq tusraayugaallautaq. 
6  Tusraayugaallautaq quliaqtuaġikkauruq ilipsitñun iñuŋnunlu nanipayaaq. 
Aglaan tusraaqqaaqapsiuŋ tusraayugaallautaq simmiaqsiñiġaa iñuuniałhat 
iñuich suli iñuuniałiqsipsuuq, aasriiñ iḷitchuġigiksi iłuaqqutriłḥa Agaayyutim 
kaŋiqsipḷugu iḷumutun. 7 Tusraagiksi tusraayugaallautaq tumigiplugu Epa
phras. Aniqatigigikpuk Christ-kun piqpagikkaqpuk, atakkii tuniqsimaruaq 
savaqatigigikpuk Christ-kun. 8  Epaphras-ŋum uqautigaatiguk Ipqitchuamun 
Irrutchimun piqpaksripkaġnipḷusri atlanik iñuŋnik.

9 Taatnamik taimakŋa uvlumiñ tusraalġatałłaptikniñaglaan taavrumiŋa agaa
yyutituiñaġipsigiñ. Iŋiqsruutigiptigiñ Agaayyutmun kaŋiqsipkallapiaquplusri 
Agaayyutim pisułhanik, suli isrumatusipkaquplusri kaŋiqsipkaquplusriḷu ilitqu
sriġiksuaġmigun, 10 suli agaayyutiplusri agaayyutikuałiqsi Agaayyutmi quyaqna
quplugulu, ataramik savaallautaqaquplusri suli iḷitchuġisaiñaquplugu Agaayyun, 
11 suli agaayyutigiplugu Agaayyutmun sayaksritquplusri kamanaqtuakun saŋŋia
gun, igḷututlaquplugu sakiqnapayaaq anuqsrułikun quviasuutikunlu, 12 suli agaa
yyutiplusri quyyatiqaquplusri ataramik Agaayyutmun atakkii piqasiutipkaqtusri 
atlanun ukpiqsriruanun iñuuruanun Agaayyutmi, iñuupmatun qaumami. 13 Agaa
yyutim annautiniġaatigut saŋŋianiñ taaqtuam, aasrii tikiutipluta aŋaayuqautaa
nun piqpagiraġmi iġñiġmi. 14 Taavruma Iġñiŋan Agaayyutim satuġniġaatigut 
Agaayyutmun natqigutitquplugich itqaumayumiñaiġḷugich killuqsautipayaavut.

Christ Kamanaġniqsrauruq
15 Christ atrigigaa qiñiġnaitchuam Agaayyutim inŋaniktuam supayaaq iñiq

taugaluaqtitnagu. 16  Christ atrigigaa Agaayyutim atakkii ilaagun supayaat 

iñiqtaurut qiḷaŋmiittuat suli nunami, supayaat qiñiġnaqtuat qiñiġnaitchuatlu 
suli aŋalatit saŋŋiqaqhutiŋ marrumani nunami siḷamiḷu. Agaayyutim iñiġniġai 
supayaurat ilaagun supayaanun kamanaksruquplugu ilaa. 17 Christ inŋaniktuq 
sivuani iñiqtaupayaaqtuam. Suapayaaq itchugaaqtuq Christ-kun. 18 Christ nia
quġigaa timim; taamna timi ukpiqtuaŋuruapayaaŋuruq. Christ-ŋum iñuułiqaq
titkai ukpiqtuaŋuruat aŋipkaqqaaqsimapluni tuquŋaruaniñ iñuupluni taimuŋa. 
Taatnaqhuni Christ pitñiqsrauruq supayaani. 19 Agaayyun sivunniġñiqsuq iluq
nauġuni iñuusukhuni ataramik iġñiġmiñi. 20 Agaayyutim iḷauraaġiiksitqugai 
iŋmiñun kisupayaat nunami siḷamiittuallu Christ-kun piiqtuakun Agaayyutim 
qinnautaanik maqipkaqamiuŋ auni tuqupluni sanniġutami.

21 Ilipsi, itkaluaqtuani uŋasriktusri Agaayyutmiñ iñuuniaqhusri killuqsau
tipsitñi, uumigiplugu Agaayyun. 22  Aglaan pakma Christ-ŋum iḷauraaġiiksin
niġaasri Agaayyutmun tuqułiġmigun sanniġutami, aasriiñ tikiutriruq ilip
sitñik Agaayyutim sivuġaanun killuqsautaiqhusri pasiñaġumiñaiqhusriḷu. 
23 Tikiññiaqtusri taimuŋa ukpiqsrituiñaġupsi payaŋaiġusri nuktinnaġumiñai
ġusri suli tigummitqiaġikkupsiuŋ niġiugikkaqsi tusraakapsiuŋaglaan tusraa
yugaaġiksuaq. Taamna tusraayugaaġiksuaq quliaqtuaŋuraqtuq iñupayaanun 
nanipayaaq. Aasiiñ uvaŋa Paul uqqiraqtigigaaŋa uuma tusraayugaaġiksuam.

Paul Savautriruq Ukpiqsriruanik
24 Quviasuktuŋa igḷutuqapku sakiqnaq pisigiplusri. Nagliksaaqtitaukama timip

kun Christ nagliksaaqmatun piuŋa. Taatnamik quviasuktuŋa naarrusiqapkich 
Christ-ŋum nagliksaaġniŋi pisigiplugich ukpiqsriqiruaŋuruat, tamatkua timigik
kaŋi. 25 Aullaġniikamaaglaan savautriłịġmik Agaayyutim uqqiraqtautqugaaŋa 
ukpiqsriruapayaanun. Taatnamik tiligaaŋa quliaqtuaġutitquplusri tusraayugaa
ġiksuapayaamik. 26 Taamna tusraayugaaġiksuaq nalunaqtuaŋuruq Agaayyutim 
iriqsimakkaŋa imakŋaqaŋa iŋiḷġaasaaq. Aglaan pakma sagviġñiġaa ukpiqsrirua
nun. 27 Agaayyutim iḷitchuġitqugai qanutun kamanaqtigiplutiŋ nalunaqtuat iñu
payaanun, taputiplugich Jew-ŋunġitchuat. Unauvva nalunaqtuaq—Christ iñuuruq 
ilipsitñi Jew-ŋunġitchuani, aasiiñ niġiuganiktitlusri iñuułiksrapsitñik Agaayyutim 
kamanautaani. 28 Taamna Christ quliaqtuaġigikput iñupayaanun, alġaqsruqługu 
suli iḷisautiplugu kisupayaaq iḷisimatilaaptiktun. Iñupayaaq ukpiqsriruaġuqu
gikput Christ-kun iḷiḷuni iñuguqtuatun. 29 Tarra taamna sakuugutigigiga pisuqti
laamni, saŋŋiqaqłuŋa Christ-ŋum sayyiutaanik savaktuamik uvamni.

2 �1 Iḷisimatqugipsikii qanutupiaq sakuuktilaamnik ilipsitñun tamatkunu
ŋalu Laodicea-miittuanun suli iluqaŋitñun qiñiqsimaitchuanun uvamnik. 

2  Agaayyutimtuq pitchuksaallaŋniaġligich piqatigiiłḥatigun piqpakkutiłikun, 
suli nalupqigiŋaiġḷugu kaŋiqsiḷḷautaqtilligich nalunaqtuaŋanik Agaayyutim. 
Unauvva nalunaqtuaq Christ-ŋuruq. 3 Christ-ŋum kisimi kaŋiqsimapkaġai iñuich 
Agaayyutmik, iluqaanik iḷisimaraksraŋatnik Agaayyutikun. 4 Uqautigipsi taav
rumiŋa, kiñaunniiñ kinnipkaġniaqani uqallautaqtuanun uqautilusri saglunik. 
5 Uŋasrikkaluaŋŋaġma ilipsitñiñ piqatauruŋa irrutchipkun. Iḷisimagiga atausiŋ
ŋułiqsi suli ukpiqsriłịqsi payaŋaiqhusri Christ-mik. Taatnamik quviasruktuŋa.

Iñuullapiaġatałiq Christ-mi
6-7 Ukpiqsriaqsirusri Christ Jesus-mik ataniġmik, ki iñuuniaġitchi tunŋa

viqałhiñaġlugu ilaa, kaŋiñigusri Christ-mi nappaġusriḷu ukpiqsriłłạpsigun, 

ukpiqsriłịqsi saŋŋisisaiñaġlugu iḷisauttusriusriapsigun ulipkaulalusriḷu quya
łiġmik. 8  Qaunagititchi, kimun-unniiñ alapisaaqtinnasri iḷisauttutitigun suli 
imaiḷaatigun iñipchaqtitauruatigun. Taatnatchich iñuich iḷisauttutiŋich iñuk
nitŋaqtaurut suli ittut aŋalarrutaiñiñ siḷam, unniisuli iḷisauttutiŋich Christ-
mitŋaqtaunġitchut. 9 Uvvatakku iluqaġmi Agaayyun iñuuruq inuqsraŋaiqhuni 
Christ-mi, amiami ilaan timaani. 10 Uvvasuli atausriŋŋuqatigikapsiuŋ Christ 
ilipsipsuuq piqaqmiusri iñuułiġmik Agaayyutitŋaqtauruamik ilipsitñi. Christ 
kamanaġniqsraupluni atanġuruq aŋalatipayaaniñ suli saŋŋiñiñ. 11 Aasriisuli 
atausriŋŋuqataukapsi Christ-mun, nalunaitŋutchiqsaurusri liilaa. Nalunaitŋu
tchiqsaunġitchusri timipsitñi maliġutlugu Jew-ŋuruat piłhusikaaŋat aglaan nalu
naitŋutchiqsaurusri uummatipsitñi. Christ-ŋum nutaqtitkaasri piiqłụgu kaŋiġ
ruaqtaqsi ilipsitñiñ. 12 Paptaakkaukapsi kaŋiġruaqtaqsi iḷuviqatauruq Christ-mi, 
aasriiñ saŋŋian Agaayyutim aŋipkaġaasri nutaamun iñuułiġmun takku tunŋap
lusri saŋŋiruamun Agaayyutmun aŋitqiktitchiruamun Christ-mik iñuułiġmun. 
13 Ilipsi tuquŋagaluaqtuani killuqsautipsigun iñuuniaqhusri timim kimmutaagun, 
aglaan pakma Agaayyutim aatchuqhusri nutaamik iñuułiġmik piqatautlasrigaa
sri Christ-mi. Suli natqigutigaasri iluqaitñik killuqsautipsitñik. 14 Suliasriiñ piiġaa 
aglausimaruaq akikŋaqtauruaq uvaptiknun. Aglausimaruam uqautigigaa mali
ġutchiñġiłịqput Agaayyutim iñuuniaqurrutaiñik, akikŋautiġuqługu uvaptiknun. 
Agaayyutim tiguniġaa taamna aglausimaruaq aasriiñ kikiaktuutiplugu liilaa 
sanniġutami. Taavrumuuna piiġai killuqsautivut. 15 Aasriisuli Christ tuqukami 
akimaniqsuq iluqaitñiñ aŋalatipayaaniñ nanipayaaq suli saŋŋiiñiñ siḷam. Christ-
ŋum qiñiqtinniġaa kisupayaamun saŋŋiqatluktilaani iliŋitñiñ.

16 Aŋŋua kisumununniiñ atanniqsinniaqasri niġikkapsigun naagaqaa imik
kapsigun unniiñ niġiqpagvikaapsigun naagaqaa niġiqpagvikaatigun tatqi
ḷitqikman naagaqaa minġuiqsiaġviksigun. 17 Taatnatchich iñuuniaqurrutit 
Christ-ŋum taġġaġigai. Tikkuaġutaułhiñaġniqsut Christ-mun ilaan aggiġñia
łhanunaglaan. 18  Uqautipkaġniaqasri killuqsaġniḷusri. Taatnatchich iñuich 
atchiksuatun i ḷipḷutiŋ putlatuniqsut israġuliŋnun ataramik uqaġiplugich 
qiñiqquuraakkatiŋ. Qutchigillapiaqtut iŋmiknik atakkii iñuknitŋaqtaupluni 
isrummataat. 19 Taatnatchich iñuich inŋaiqsuaŋurut Christ-mi. Christ niaquu
ruq liilaa ukpiqsriruat timigigai. Iluqaġmiŋ ataruat niaqumun napyaatigun 
nukiktigunlu aglisuurut atautchikun, Agaayyutim aglipkaqługich.

Tuqułiġlu Iñuułiġlu Piqatigiplugu Christ
20  Ch ris t tuqupman tuquqataurusri Christ-mi. Taatnamik aŋalatiŋaiq

suksraurusri tamatkunuŋa aŋalarrutaiñun saŋŋiiñunlu siḷam. Suvaatami 
tupigivisigi k iñuuniaqurrutit, itnaqsimaruat, 21 “Niġiñiaqnagu taamna, 
uuktuaġniaqnagu, aktuġniaqnagu.” 22  Iluqatiŋ tamatkua iñuuniaqurrutit 
atuġumiñaitchut, atakkii iñuich piḷiaġigaich. Tamatkua iñuuniaqurrutit tun
ŋaviqałhiñaġniqsut iñuich tillisiŋitñun iḷisauttutiŋitñunlu. 23  Itkaluaqhutiŋ 
nalaunŋaruatun iñuich putqataqtitlaplugich suli ilitqusiqaqhutiŋ atchiksua
tun suli anasiñŋuqsaqtitlugich timiŋich pigiplugich killuqsautiŋich, aglaan 
tamatkua iñuuniaqurrutit sumun atuġumiñaitchut. Tupiksriłḥatigun tamat
kua iñuuniaqurrutit iñuum piiġumiñaitchaa pigiitchuaq kimmutaa timim.

3 �1 Aŋitqiqataurusri Christ-mi. Taamna taatniitpan ilipsitñi, kipiġniu
ġutigituiñaqsigik pakmaniittuat, Christ-ŋum irviani, aquvititaupluni 

taliqpiani Agaay yutim. 2  Isrummatigituiñaġlugu iñuułiqsi Agaayyutmi. 
Isrummatigisuŋatnagich nunam pigikkaŋi. 3 Ilipsi tuquruatun iñuktun ittuani 
atuiñġiqsusri atuġuugaluakkapsitñik. Pakma nutaamik iñuułiqaqtusri piqati
giplugu Christ iriqsimaruaq Agaayyutmi. 4 Christ iñuułiġikkaqput qiñiqnaq
sikpan ilipsipsuuq qiñiqnaqsiqatiginiaġiksi, piqataulusri ilaan kamanautaani.

Utuqqauruaq Iñuułiq Nutauruaġlu
5 Taatnamik tuqqutchigik iluqaisa kaŋiġruaqnitŋaqtauruat ilipsitñi. Isrum

matigisitchi ilipsitñik tuquruatun kimmutaiġḷugu qanusripayaaq sayuŋałiq, 
qanusripayaaq qaayuġnaqtuaq, kimmutiġniqłụk, suli kaviuġutiłiq. Amiami, 
iñuk kaviuqtauruaq atlat sulliñauraŋitñik aanġuaqtuqtauruq. 6  Tamatku
nuuna Agaayyutim qinnautigai iñuich tupiksriñġitmata ilaanik. 7 Sivuaniqaŋa 
killiqisruugaluaqmiruasri taatnatun iñuuniaqapsi killuġmi. 8  Pakmapak piiq
sigik iluqaisa tamatkua, qinnaun, qiniġun, kipinŋuqsriłịq, uqaġniqłuutriłịq, 
qaayuġnaqtuanik uqaqałiq, 9 suli sagluqqutinġiġusri avatmun. Atakkii aŋala
taġinġiġaasri iñuuniałiġruapsi savaaqtuummaġmi, mattaqmatun atnuġaaġ
ruaq. 10 Pakma iñuuniałiqsi nutaaġuqtuq, atipmatun atnuġaatchiamik. Agaa
yyutmun nutaqtillusri iḷitqulusri ilaatun. Tarraasriiñ iḷitchuġipsaaġniaqtusri 
Agaayyutmik iñiqsirigikkapsitñik. 11 Iñuich nutaaġuqamiŋ Christ-kun Jew-
ŋunġitchuatlu Jew-ŋuruatlu, nalunaitŋutchiqsittuatlu timimikni nalunaitŋu
tchiñġitchuatlu, sumikŋaqtuatlu satkuliqiruatlu Scythians-tun, savaktaaġ
ruuruatlu savaktaaġruunġitchuatlu atlagiiñġiqsut. Christ qaukłiullapiaqtuq 
tamatkunakŋa iluqaitñiñ suli iñuupluni iluqaitñi iñugikkaġmiñi.

12  Agaayyutim piksraqtaaġigaasri piqpagiplusri. Taatnamik iñuk atipmatun 
atnuġaatchiamik ilipsi piqpakkutisitchi avatmun, iłuaqqutilusriḷu, atchigu
sriḷu, aggaŋaiḷḷusriḷu suli igḷutuutilusri. 13  Anuqsrutilusri avatmun suli natqi
gutisrimaaġusri nalliqsi uqaqtuyaaqpan akitñaġusri. Natqigutriḷusri atriḷugu 
Agaayyun natqigutripmatun ilipsitñik. 14 Una pitḷuktuaq iluqaitñiñ, piqpak
kutituiñaġitchi avatmun. Atakkii piqpaksriłḥum atausriŋŋuumapkallapia
ġai iñupayaat. 15  Ki qiñuiññaŋan Christ-ŋum aŋalataaġlisigik uummatisri 
isrummatisiḷu. Agaayyutim iluqasri atausriŋŋuqtitkaasri iñuuqatigiiquplu
sri qiñuiññaqaġusri avatmun. Aasiiñ ataramik quyyatiqaġitchi. 16  Ataramik 
isrummatigisigik iluqaisa Christ-ŋum iḷisauttutai suli ikayuutilusri avatmun 
kaŋiqsiłịksraŋatigun iḷisauttutit, pitchuksaaġutigilugu avatmun puqiłịkun, 
atuġusri psalms-nik atuutiniglu suli quyyatiqaġlusi Agaayyutmun piqutigi
lugu iłuaqqutaa. 17 Qanusripayaamik savakkupsi naaga uqaġupsi, atuuma
ruksrauruq atqagun atanġum Jesus-ŋum quyyavigilugu Agaayyun aapauruaq 
Christ-kun.

Iñuuniaqatigiiłịq Nutauruakun Iñuułikun
18  Aġnauruasii, kamagilugich uisi, atakkii taamna nalaunŋaruq Agaa

yyutmi. 19 Uiŋuruasii, piqpagilugich nuliasri aggaŋairrutilugich. 20 Iḷaalug
ruuruasii, tupigilugich aŋayuqaasri supayaatigun. Taamna quyaqnaqtuq 
Agaayyutmi. 21 Aapauruasii, uumitchaqusaasuŋaqnagich qitunġasri, atakkii 
qapiŋasiviaqtut kamaksrigaluałiġmikniñ ilipsitñik.

22  Savaktaaġruuruasii, tupigilugich qaukłisi supayaatigun. Quyalit
ñiŋniasruŋaqasri qaukłipsitñik takkuatniłḥiñaq, aglaan savautisigik 

qanutitanġiḷḷusri taluġilugu Agaayyun. 23  Savautrigupsi iñuŋnik savaa
ġiyumagiksi pisuqtilaapsitñi, atakkii savautriḷḷapiaqtusri Agaayyutmik 
savautri’apsi iñuŋnik. 24 Itqaġisiuŋ akiḷiusriaksraqsi Agaayyutmiñ akiqsruu
tigikkaŋa iñuŋmiñun. Qanusripayaakun savautillapiaġiksi Ataniq Christ ilaa
łhiñaq. 25 Aglaan kiña taimña nalaunŋaitchualiqiruaq akuqtuigisiruq anasriñ
ŋuqsautmik. Agaayyutim irrutigai atisripḷugich iñuich.

4 �1 Savaktiqaqtuasii, irrutisigik savaktisri nalaunŋaruamik atisiḷugich, 
aasiiñ itqaġilugu ataniqaqtilaaqsi qiḷaŋmi.

Alġaqsruutit
2  Iŋiqsruqtuiñaġitchi suli ataramik quyamaaġlugu Agaayyun. 3 Uvva, tigu

taaŋuruŋa piqutigiplugu quliaqtuaqałiġa tusraayugaaġiksuamik. Taatnamik 
itqaġiluta agaayugupsi Agaayyutmun aatchuquluta piviksramik quliaqtuaqa
łiksraptiknik tusraayugaallautamik Christ-ŋum nalunaqtuaŋagun. 4 Agaayuti
luŋa quliaqtuatlałiksrapkun tusaayugaaġiksuamik iñuŋnun kaŋiqsiñaqsiḷugu. 
Taamna piraksraġikkaġa. 5 Iñuuniaġusri puqiksaałikun akunġatni ukpiŋai
tchuat atullautaġlugu pivik pisuqtilaapsitñi. 6 Uqałiqsi ataramik quyaqnaqti
tchiuŋ iñupayaanun suli iḷisimayumausiḷi qanuq kiggutiqałiksrapsitñik kisu
payaamun nalaullugu.

Paġlasuiqsaaġutit
7 Tychicus piqpagiplugu aniqatigigiga Christ-kun tuniqsimaruaq uqqiraqti 

suli savaqatiga Agaayyutikun. Ilaan uqautigisigaasri iluqaitñik atuumaruanik 
uvamnun. 8  Taatnaqługu tuyuġigiga iḷisimatquplusri qanuq itilaaptiknik suli 
pitchuksaaquplusri. 9 Tuyuġipmigiga Onesimus tuniqsimaruaq piqpagiplugu 
aniqatvut Christ-kun. Ilaa iḷagigiksi. Uqautigisigaasri atuumapayaaqtuamik 
uvani.

10 Aristarchus-ŋum tigutaaŋuqatigikkaġma suli Mark-ŋum, uyuġuŋan Bar
nabas-ŋum, tuyuġaasri nayaaŋŋamik. Uqautianikkipsi qanuq piłịksraŋanik 
Mark-ŋum aggiqpan. Tutqiksitchumagiksi. 11 Joshua taiyuutiqaqtuaq Justus-
mik tuyuqmiuq nayaaŋŋamik. Taapkua piŋasut kisiitñik Jew-ŋuruat savaqa
tigigitka piqutigiplugu aŋaayuqautaa Agaayyutim. Iliŋisa ikayullapiaġaatŋa 
araaqtuqłuŋalu. 12  Epaphras-ŋum nunaqatipsi suli savaktaan Jesus Christ-
ŋum tuyuqmigaasri nayaaŋŋamik. Ilaan agaayyutigaasri Agaayyutmun 
ikayuquplusri saŋŋiḷusri suli nalaunŋalusri ukpiqsriłịpsigun. Agaayyutipmi
gaasri iḷisimatquplugu Agaayyutim pisuutaa supayaatigun. 13 Iḷisimapiaġiga 
qanutun iŋiqsruutriłḥa piqutigiplusri ukpiqsriruatlu iñuuruat nunaaqqiŋñi 
atiligaak Laodicea-mik Hierapolis-miglu. 14  Luke piqpagikkauruaq taakti 
Demas-lu tuyuqtuk nayaaŋŋamik.

15  Nayaaŋŋaaġukkitka ukpiqtuaŋuruapayaat nunaaqqiani Laodicea-ŋum 
suli aġnaq atilik Nympha-mik ukpiqtuaŋuruatlu katiraġaqtuat taavruma 
tupqani. 16  Agliqiaġianikkupsiuŋ una tuyuutiga ilipsitñun tuyuġiyumagiksi 
ukpiqtuaŋuruanun Laodicea-mi agliqitqulugu agaayyuviŋmikni. Aasiiḷi agli
qiyumagiksipsuuq tuyuun Laodicea-ġmiunun agaayyuvipsitñi. 17 Uqautiyuma
giksi Archippus, “Naallapiaġuŋ savaaq atanġum tillisigikkaŋa savaquplugu.”

18 Uvaŋa Paul argamnik aglakkiga nayaaŋŋaġa, “Puuyuġniaqnasriuŋ pituk
simałiġa isiqsiviŋmi.” Agaayyutimtuq iłuaqqutilisi. 

1 �1 Paul-miñ Silas-miñḷu suli Timothy-miñ ukpiqtuaŋuruanun ittuanun 
Thessalonica-mi pigipkakkaŋi Agaayyutim Aapauruam suli Atanġuruam 

Jesus Christ-ŋum. Uvvatuq iłuaqqutmik suli qiñuiññamik qaitchiḷisi.

Iñuuniałhatlu Ukpiġusriatlu
2  Agaayyun iluqapsigun quyyatigiraġigikput, ataramik agaayułłaptikni 

itqaġiplusri. 3  Agaayyutmun uqaqaqtitluta itqaġigikput, qanutun ukpiqsri
ḷḷapiałiqsi, piqpaksriḷḷapiałiqsi, niġiugaqallapiałiqsi Atannaptiknik Jesus 
Christ-mik. 4 Aniqatiumaaŋ! Agaayyutim piqpaksriłḥa ilipsitñik nalunġitchik
put iŋmiñun piksraqtaaġiplusri. 5  Uvvatakku tusraayugaallautaq ilipsitñun 
tikiuti’aptigu, nipiłhiñakuunġitchuaq aglaan saŋŋikunlu suli Ipqitchuakun 
Irrutchikun, iḷumutuułha nalupqiginġiqłụgu, taatna tikiutigikput. Iḷisima
giksi qanuq iñuuniałiqput iłuałiksrapsitñun ittuaq ilipsitñiitnapta. 6  Ilipsi 
uvaptiknun suli Ataniġmun tuvrauti’apsi, atqunaq nagliksautigigaluaŋŋaan, 
uqałiq quvianakun Ipqitchuamiñ Irrutchimiñ akuqtuġiksi, 7 itna ilipsi iluqait
ñun ukpiqtuanun Macedonia-mi suli Greece-mi atriraksraġuqhusri. ⁠ 8  Uvva
takku siaminniġiksi Atanġum uqałha iluqaitñun nunaŋiñun Macedonia-mlu 
Greece-ŋumlu, aasriiñ tusraayugaallautaq ukpiġutiqaġnipsigun Agaayyut
mun siamitmiuq napmupayaaq, uvaptiknununniiñ iḷaraksraiqłụgu. 9 Iñuich 
iluqaġmiŋ uqaġigaat qanuq ilipsitñun akuqtułiqput taamuŋa tikitñapta, suli 
qanuq mumiłịqsi aanġuaniñ Agaayyutmun, Agaayyun iñuuruaq iḷumunlu 
ittuaq savautisrukługu. 10 Uqaġipmigaat taqqisilaaqsi Iġñiġikkaŋanik Agaa
yyutim qiḷaŋmiñ, Jesus-mik, Ilaan aŋitqiksitaġikkaŋanik tuqułiġmiñ. Aasrii 
taavruma Jesus-ŋum annautigisigaatigut Agaayyutim qinnautaaniñ tiki
tchuksramiñ.

Paul-ŋum Savaaŋa Thessalonica-mi

2 �1 Aniqatiumaaŋ! Ilipsipsuuq iḷitchuġianikkaqsi tikiumałiqput ilipsitñun sui
ḷaakun inġiłḥa. 2 Iḷisimarusri qanutun nagliksaaŋaniktilaaptiknik suli kan

ŋunakun aŋalakkautilaaptiknik Philippi-mi. Naagauvva Agaayyutipta sayyiqsi
maaġaatigut quliaqtuaqupluta tusraayugaallautamik ilipsitñun igḷutułłaptikni 
atqunaq akiḷḷiḷiqsuutmik. 3 Uvvatakku ilipsitñik quliaqtuaqtitluta kinniqitqu
sraanġitchiptigiñ, unniiñ qaayuġnaqtuakun pitqusraanġitchiptigiñ, naagaqaa 
kisumik pisaasruġmigaġnianġitchugut. 4 Aglaan Agaayyutim pitqułhagun ata
ramik uqaqaqtugut, takku Ilaan piksraqtaaġigaatigut tusraayugaallautamik 

Paul-ŋum Sivulliich Tuyuutai 
Thessalonica-ġmiunun

 



quliaqtuaqupluta. Iñuŋnik quyalitñiŋniaġummataitchugut aglaan Agaayyutmik 
iñuuniałłapta naipiqtuqtaanik. 5 Tikiumanġiłịqput uqayusrałikun nalupqigin
ġitchiksi naagaqaa kaviułiq matummiñiaġlugu—Agaayyun iḷisimarigigikput. 
6-7 Ilipsitñiñ unniiñ atlaniñ quyagitchiuniałhiñanġitchugut. Nanġaquułhiñauga
luaqtugut ilipsitñun atakkii Christ-ŋum uqqiraqtigipluta, aglaan ilipsitñi ittugut 
aggaŋaiqhuta aakauruam qaunaksriłḥa qitunġamiñik atripḷugu. 8 Piqpagivagit
ḷusri Agaayyutim uqałhiñaġinġisaŋagun aglaan iñuułłaptigunlu piqasriqsułik
sraqsi itqanairrutigikput. Ilipsi uvaptikni piqpaknallapiaqhusri. 9 Aniqatiumaaŋ! 
Iḷumun itqaġigiksi qanuq savałiqput sakuukhuta! Unnuaqtuummaan savaktu
gut, ilipsitñi akiyauyumanġitḷuta Agaayyutim tusraayugaallautaŋa ilipsitñun 
uqauti’aptigu. 10 Iḷisimarusri, Agaayyutim iḷisimapmiuq, irrutchiqput ilipsitñik 
ukpiqtuaŋuruanik ipqisilaaŋa nalaunŋapluniḷu patchisaitḷuniḷu. 11 Iḷisimagiksi 
pitchuksaaġiłiqput ilipsitñik atripḷugu aapa nakuuruaq qitunġamiñik pitchuksaa
ġipmatun. 12 Pitchuksaaġipsi arakhusri itqugaluaqhusri iñuuniałiġitqukkaŋagun 
Agaayyutim tuqłuumaripsi aŋaayuqautmiñi suli kamanautmiñi piqatautqupluta.

13  Agaayyutim uqałha tikiuti’aptigu, tusraa’apsiuŋ, akuqtuġiksi iñuŋmiñ 
pipmatuunġitchuaq aglaan Agaayyutmiñ uqałiġiplugu, taatniillapiaqmipḷu
niḷu. Uvvatakku akunnapsitñi ukpiqsriruani Agaayyun savaaqaqtuq. Taat
naqługu uvaguttuuq ataramik Agaayyun quyagikput. 14 Aniqatiumaaŋ! Agaa
yyutim ukpiqtuaŋuruaŋisun Judea-mi iliŋisitun pigiliutipkaqtuatun Christ 
Jesus-mun taatnatuntuuq savauttusriaqaqtusri. Ilipsipsuuq taatnatun piyuaq
siułiġmik nunaqatipsitñiñ igḷutuqtusri Jew-ŋuruaniñ tasrapkua igḷutuipma
tun, 15 tuqqutchiruaniñ Ataniġmik Jesus-mik suli sivuniksriqirinik, tasrapkua 
uvaŋalu iḷakkalu piyuaqmigaatigut. Qanutun Agaayyutmi quyaqnaisigivat! 
Iñuŋni uumiksriŋuplutiŋ! 16  Uqautriłịksraptikniñunniiñ Jew-ŋunġitchuanun 
anniqsułiksraŋatnik nutqaqtinniaġaluaġaatigut. Taatnatchich killuġmik ata
ramik iñiqtaqaqtut Agaayyutim qinnautaanun tikiññiałiġmiknunaglaan.

Paul-ŋum Tikitqikkummiułha Iliŋitñun
17 Aniqatiumaaŋ! Uvagut piisaallałłaptikni ilipsitñiñ sivikisuurami, 

qanutun piitchivisi qiñitqikkumagaluaqhusri. Isrumaptigun nayuġaluaġipsi. 
18  Ilipsitñun utitqigukkaluaqhuta, uvaŋa Paul utitqiŋñiallakkaluaqtuŋa. 
Aglaan Tuunġaum piraiḷigaatigut. 19 Aglaan ilipsi kisipsi niġiugaqaġvigigipsi, 
quvianaġiplusri, suli akimałikun uqautigitlaplusri Atannapta Jesus-ŋum sivu
ġaani aggiqpan. 20 Iḷumutun kamanautigigipsi quvianaġiplusri.

3 �1 Aasriiñ igḷutulguiqaptigu, ittuallałiksraptigun Athen-mi sivunniqsu
gut 2  tuyuġiłhani Timothy aniqatvut savaqatigikkaqput Agaayyutikun 

quliaqtuaqałiġmi tusraayugaallautamik Christ-kun. Tuyuġigikput sayyiqup
lusri suli ukpiqsriłịqsi ikayuquplugu, 3 nalliqsiunniiñ utiqunġitḷugu makuniŋa 
piyuaqsiułiġnik piqusriġuni. Taatnatchich piyuaqqutit Agaayyutim pisułiġi
gai uvaptiknun. Taatna iḷitchuġianikkiksi. 4  Uvvatakku innaptikni ilipsitñi 
sivuani uqautigipsi taatna piyuaqsiugisiñipḷuta, aasriiñ kaŋiqsianiłłapsisun 
tamarra taatnatchich atuummirut. 5  Igḷutuutilguiqama ukpiqsriłịqsi kaŋiq
sisukługu, taatnaqługu Timothy tuyuġigiga. Piŋiksraqtuŋa Tuunġaġmun 
killuqsaqtinniaġasugalusri, iluqaniasrii savaaqput suiḷaamun innasugalugu.

6  Pakma Timothy ilipsitñiñ uvaptiknun utiqman, tusraayugaaġiksaa
nik ukpiqsriłłạpsigun suli piqpakkutipsigun tikiutripḷuni, uqautigaatigut 

ataramik uvaptiknik itqaqsriñipḷusripsuuq suli atqunaq qiñiġuŋnipḷuta uva
guttuuq ilipsitñik qiñiġukmatun. 7 Aniqatiumaaŋ! Taatnaqhuta iluqaani iłui
ḷḷiułłaptikni suli nagliksaaqsiułłaptikni ilipsigun piyummasriḷaakkaurugut. 
Ilipsi ukpiqsriłłạpsi sayyiḷḷaaġaatigut. 8  Pakma iñuugisipiaqtugut iḷitchu
ġianikapta makitatilaapsitñiksuli payaŋaiġusri iñuuniałłapsitñi Agaayyuti
kun. 9 Quyyatinik Agaayyutmun ilipsigun qaitchiłḥiñaaġuqtugut, quyalugu 
quvianaġipkakkaŋagun sivuqqamiñi ilipsi pigiplusri. 10 Unnuaqtuummaan 
iŋiqsrullapiaġikput qiñitqigukhusri aasriiñ inuqnaqtuanik ukpiqsriłłạpsitñi 
qaitchipsaaġusri.

11 Uvvatuq Agaayyutipta Aapauruam iŋmiñik suli Atannapta Jesus-ŋum 
tikisilisigut ilipsitñun. 12  Uvvatuq Atanġum Jesus-ŋum piqpakkutri avatmun 
suli iñuŋnun iluqaitñun naupkallaŋniaġumigaa, piqpaksriłịqput ilipsitñik 
atriḷugu. 13  Taatnaġupsi sayyiġisigaasri, Aapauruam Agaayyutipta sivuġaani 
patchisaiġusri suli ipqiḷḷusri qakugu Atanniġikkaqput Jesus aggiqpan piqa
sriġuni iñuŋnik pigikkaġmiñik.

Iñuuniałiq Quyaqnaqtuaq Agaayyutmi

4 �1 Aniqatiumaaŋ! Uvvasuli uvaptikniñ iḷiñŋanikkaqsi qanuq iñuunia
łiksraqsi Agaayyutmi quyaqnaġlugu, iḷumun iñuuniałiġianikkapsisun. 

Pakma Atanġuruam Jesus-ŋum atqagun iŋiġipsi uqapsaaqhusri atuitqup
lusri pitḷuglugu. 2  Uvvatakku iḷisimagisri iḷisauttutigianikkavut ilipsitñun 
Atanġuruam Jesus-ŋum aŋalatchiłḥagun. 3  Taamna Agaayyutim ilipsitñun 
pitqutigigaa, ipqiḷḷusri piisimaaġusri sayuŋałiġmiñ. 4  Atausriukattaaġusri 
aŋutit iḷitchuġiraksraġigiksi qanuq iḷaqatiksrałiksraqsi ipqiłịkun nalaullugu, 
5 itna killukun kimiksriłịkuunġitchuaq piruatitun Agaayyutmik naluplutiŋ. 
6 Tarra kia-unniiñ killukuanġiḷḷiuŋ aasiiñ saglutaġlugu aniqatni atlatuaġilugu 
nuliaŋa. Taatnatchikun sivuani uqautianikapsi alġaqsrullapiaqhusri, Ataniġ
mun anasriñŋuqsautiqaġisiñipḷugich tamatkua taatnaiḷipḷugu nalaunġitchuat. 
7 Agaayyutim tuqłunġitchaatigut iñuuniaqupluta qaayuġnaqtuakun aglaan 
ipqiłịkun. 8  Taatnaġuni kia tamatkua iḷisauttutit ayaummiyumigich iñuŋnik 
ayaksimanġitchuq aglaan Agaayyutmik, qaitchirigikkapsitñik Ipqitchuamik 
Irrutchimik.

9 Taamna aglanġitchumaunniiñ nakuuruq piqpaksriłłạpsigun ukpiqtua
qatiupsitñik. Uvvatakku ilipsi Agaayyutmiñ iḷisauttusriaqaaniksimaplusri, 
qanuq piqpakkutiłiksrapsigun avatmun. 10  Suli taatnaiḷipḷugu aniqatiupa
yaapsitñun iluqaani Macedonia-mi irrusriġianikługu. Aniqatiumaaŋ, taat
naqługu iŋiġipsi atuitquplusri pitḷuglugu. 11 Sivunniutilugu iñuuniałiksraqsi 
iñuksruiġusri, iñuich atlat iḷaksianġiġḷugich suli iñuuniutiksraqsi piññaktaa
ġiniaġlugu, maliglugu uqautianiłiqput ilipsitñun. 12  Taatnaġupsi iłuaġitchiu
łiq tamatkunakŋa ukpiqsriñġitchuaniñ piññaktaaġigisigiksi, suli kisumun 
inuġikkapsigun tunŋaaqsiyumiñaitchusri.

Atanġum Aggiłịksraŋa
13 Aniqatiumaaŋ, pakma iḷisimatqugipsi iḷumutuułiġmik ukpiqsriruatigun 

tuquruatigun alianniugaqsisruŋaqasri tamatkunatitun niġiugaitchuatitun 
iñuułiġmik isruitchuamik. 14  Ukpiġigikput Jesus tuqulġaaqhuni aŋitqiłḥa. 
Taatnatuntuuq, ukpiġigikput Agaayyutmun aggiutipkaġisiłḥat Jesus-mun 

tamatkua tuquruat Ilaanik ukpiqsripḷutiŋ. 15 Tamarrumiŋa Atanġum iḷisaut
tutaanik uqautigipsi, uvagut iñuuruani taivrumani uvlumi Atanġum aggi
łḥani tamatkua tuquaniktuat sivulikkumiñaitchivut. 16  Nipituruaq tilliñ 
itkisiruq, suli qaukłiat israġulgich nipliqpan suli Agaayyutim qalġuqtautaa 
nipliqpan Ataniq iŋmiñik pakmakŋa qiḷaŋmiñ atqaġisiruq. Taipchua tuqu
ruat Christ-mik ukpiqsripḷutiŋ iñuułiġmun aŋiqqaaġisirut. 17 Tarakŋa uvagu
lli iñuuruani taivrumani tatpauŋautrauniaqtugut piqatigilugich nuviyanun 
paaġlugu Ataniq siḷami, aasriiñ Ataniġmi ataramik iqataugaqsiḷuta. 18  Taat
naġusri avatmun tamatkunuuna uqałiqtigun arautisitchi.

Itqanaiġitchi Atanġum Aggiłịksraŋanun

5 �1 Aniqatiumaaŋ! Atuummiruksrat aglałiksraŋat ilipsitñun inuqnanġi
tchuq. 2  Uvvatakku ilipsi kaŋiqsimmaġiksianikkiksi Atanġum uvlua 

aggiqsuksraq niġiunġisillusri atriḷugu tigliŋniaqti unnuami. 3  “Suapayaaq 
nuyuaġnaiqsuq.” Taatna iñuich nipinikpata, taimmaiñaq piyaqqułhum tikit
kisigai annakkumiñaiġḷugich, itna liilaa auliyautikkaŋatun aġnaq iġñiłịksra
ŋanun. 4 Aniqatiumaaŋ! Aglaan taamna nalunġiġiksi, suli Atanġum uvluan 
niġiunġiḷḷaġumiñaiġaasri tigliŋniaqti atriḷugu. 5  Iluqasri iñuŋni qaumami 
iñuuniaqtusri, savaasri sagvipḷutiŋ. Uvagut taaġmi iñuunianġitchugut iri
ġaqtułikun. 6  Taatnaġuta atlatitun siñiktuanġiqsa, iqiiġuta qauġrimaaġiksa. 
7 Takku unnuami iñuich siñigaqtut, unniiñ unnuamik imiliġviqaqtut. 8  Aglaan 
uvagut uvlumik irviqaqtuani qauġrimaaġiruksraurugut. Satqagutiruksrauru
gut ukpiqsriłịġmik suli piqpaksriłịġmik suli nasrautiluta niġiugaqałiksramik 
anniqsułiksraptiknik. 9 Agaayyutim tigusriaġinġitchaatigut qinnautni igḷu
tuqulugu aglaan anniqsuġiaq piññaktaaġitquplugu uumuuna Atannaptigun 
Jesus Christ-kun, 10 tuquruakun piqutigipluta, iŋmiñi iñuuniaqatigisrukhuta 
qakugu aggiqpan, iñuugaluaŋŋapta naagaqaa tuqugaluaŋŋapta. 11 Taatna
ġusri araaqtuutititchi avatmun sayyiḷḷaaġutilusri tuniqsimatlasriḷusri taatna 
pakma pisuupmatun.

Aqulliich Iḷisauttutit suli Iḷammiuġutit
12  Aniqatiumaaŋ, iŋiġipsi kamagitquplugich tamatkua savaaqaqtuat akun

napsitñi, tamatkua Atanġum tigusriaġikkaŋi sivulliuqtautquplugiḷḷu alġaq
sruitquplugiḷḷu. 13  Kamagiuraaġlugich tamatkua savaaġikkaŋat piqpaksri
łḥatlu piqutigilugu. Akunnapsitñi qiñuiġusrimaaġusri. 14  Aniqatiumaaŋ, 
iqiasruuruat alġaqsruqsigik, qapiŋasriruat pitchuksaaġlugich, sayaitchuat 
ikayuġlugich, iluqaisa anuqsrutilugich, 15 kaŋiqsimalugu akisaqtunġiłịksraqsi 
pigiitchuamun pigiiḷiḷugu, aglaan ataramik savaaqałiksraqsi nakuuruamik 
avatmun suli iñupayaamun. 16 Ataramik quviatchauġigusri, 17 iñiġlugu agaa
yulusri, 18  qanusripayaami irviqaŋŋapsi quyalusri. Taatnatun Agaayyutim 
pitqugaasri iñuuniałłapsitñi Christ Jesus-kun. 19 Nutqaqtinniasruŋaqnagu 
Ipqitchuam Irrutchim savaaġikkaŋa, qamitchiñiaqmatun ikniġmik. 20 Sivu
niksriqirit uqałhich ayaumasruŋaqnagich. 21 Sua iluqaan naipillugu, qanusriq 
nakuuruaq akuqtuaġilugu piññaktaġilugulu, 22  qanusripayaamiñ pigiitchua
miñ piisimaaġusri.

23  Agaayyutimtuq qiñuiññamik qaitchirigikkapta ipqiqsaġumigaa
sri iŋmiñun iluqnaġusri, suli qaunagiyummigaasri irrutchisiḷu iñuusrisiḷu 

timisiḷu patchisaiḷḷug ich Atannapta Jesus Christ-ŋum aggiłịksraŋanun. 
24 Taatna Ilaan tuqłuqtigikkapsi iñiqtaġitlagaa, takku tuniqsimaruq.

25 Aniqatiumaaŋ! Iŋiksruutiyumigiptigut. 26 Paġlalugich aniqatiut iluqaisa 
kunigutmik ipqitchuakun piqpakkutiłikun. 27 Tillisigillapiaġiga Atanġuruam 
aŋalatchisaagun taapkua tuyuutit agliqiłiksraŋat aniqatiunun iluqaitñun. 
28  Atannapta Jesus Christ-ŋum iłuaqqutrisaan nayuġumigaasri. 

1 �1 Paul-miñ Silas-miñḷu suli Timothy-miñ ukpiqtuaŋuruanun ittuanun 
Thessalonica-mi pigikkaŋi Agaayyutim Aapauruam suli Atanġuruam 

Jesus Christ-ŋum. 2  Uvvatuq Agaayyutim Aapauruam suli Atanġuruam Jesus 
Christ qaitchiḷisi iłuaqqutmik suli qiñuiññamik.

Atanniiviksraq Christ Aggiqpan
3 Aniqatiumaaŋ! Agaayyun ataramik ilipsigun quyaraksraġigikput. Nalaun

ŋaruq uvaptikni taatnaġupta, takku ukpiqsriłịqsi atqunaq nautmuktuq, suli 
piqpakkutiłiqsi aglitmuktuq avatmun atausriukattaaqhusri. 4  Taatnaqhuta 
Agaayyutim ukpiqtuaŋuruaŋiñun uqautigigipsi nanġaqhusri qanuq sivut
muutiplugu igḷutuiłịqsi suli ukpiqsriłịqsi tumigigaluaŋŋaan piyuaqsiułiq suli 
nagliksaaqtitaułiq apqusraakkaqsi. 5  Iluqatiŋ tamatkua nalupqinaiyaġaat 
Agaayyutim sivunniutaa piqatautlasripḷusri aŋaayuqautaani nagliksaaqsiuga
luaŋŋapsi. 6 Uvvatakku Agaayyun atanniiḷuni nalaunŋaruakun, ilaan naglik
saaqtitkisiyai tamatkua nagliksaaqtitigikkasri. 7 Ilipsi nagliksaaqtuani ilaan 
pitḷuutigisigaasri taputiluta qakugu Ataniq Jesus sagviqpan qiḷaŋmiñ israġu
liŋmiñik kamanaqtuamiñik piqasriġuni iknikun. 8  Tamatkua naluruat Agaa
yyutmik suli tupiksriñġitchuat tusaayugaallautamik Jesus-mik Atannaptik
nik ikniġmik anasriñŋuqsaġisigai. 9 Tamatkua piyaqquġviŋmun isruiḷaamun 
anasriñŋuqsakkaugisirut, Atanġum sivuġaaniñ suli saŋŋianiñ kamanaqtua
miñ piiġḷugich, 10 qakugu taivrumani uvlumi aggiqpan, kamagikkaułiksraq 
iñupayaamiñiñ unniiñ kamagikkaullapiałiksraq ukpiqsriruapayaaniñ akuq
tuġiaġlugu. Ilipsipsuuq ukpiqsriłłạpsigun uqaġikkaptiknik akunġugisiru
sri. 11 Taatnaqhuta iŋiqsruutiraġigipsi Agaayyutmun akuqtuyunaqsitquplu
sri iñuuniaġvigitqukkaŋagun. Uvvatuq Ilaan saŋŋimigun kimmutri iluqaan 
iłuałiksramun pisuiqsimaatlasriḷiuŋ, savaaqsi ukpiksriłłạpsigun taŋiġḷugu. 
12  Taatnałłapsigun Jesus-ŋum Atannapta atiġikkaŋa ilipsitñiñ kamagikkau
gisiruq suli ilipsi ilaaniñ Agaayyutipta suli Atanġum Jesus Christ-ŋum iłuaq
qutrisaagun.

Iñuk Pigiiḷaq

2 �1 Aniqatiumaaŋ! Piqutigiplugu Atannapta Jesus Christ-ŋum aggiłịksraŋa 
suli uvagut katitaułiksraqput ilaanun iŋiġipsi, 2  isrummatri qanuġvii

ġaqtitqunġitḷugu qaġanaġlugu unniiñ akatautqunġitḷusri Atanġum uvlua 
tikiumaaniŋniḷugu. Taamna uqautauvaluktuaq sivuniksriqirit iḷaŋatigun 

unniiñ kia quliaqtuaġivalukkaŋa unniiñ iñuich uqaġivaluŋniġaatigut taav
rumiŋa tuyuutiptikni aglaŋnipḷuta.

3  Tamarrumuuna kimun-unniiñ iñuŋmun kinnipkaġumiñaitchusri, takku 
taimña uvluq tikitchumiñaitchuq kisianik Agaayyutim igḷuliuġviksrautaa 
aqulliq atuumagaluaqnagu suli Iñuk Pigiiḷaq sivuniqaqtuaq tammaġviŋmun 
sagviġaluaqnagu. 4 Taavruma Iñuum supayaaq iñuich agaayyutiqaġniałhat 
suli isrummatipayaaŋat agaayyutikuaġiakun igḷuliġisiyaa. Iŋmiñik inillakki
siruq iluqaanun qulliġuġuni unniiñ Agaayyutim agaayyuvikpaŋanun isiġuni 
suli aquvilluni agaayyutauniḷuni. 5 Itqaġinġitpisiuŋ tamarrumiŋa iluqaanik 
uqautianiłiqsi ilipsitñi nayuuti’ama? 6  Aglaan taamna pakma piraiḷiriqaq
tuq iḷisimaanikkaqsi. Piviksraq nalaullugu taimña Iñuk Pigiiḷaq sagviġisi
ruq. 7 Pigiirrun quviqnaqsipḷugu aullaġniiŋaniktuq, aglaan atuummiruaksraq 
atuummiyumiñaitchuq kisianik tamarruma tigummisaa piiġaluaqtitnagu. 
8 Tarakŋa Iñuk Pigiiḷaq sagviġisiruq, aasrii Atanġum Jesus-ŋum qaniġmi aniġ
niŋanik tuqqutkisigaa piyaqquġlugu sagviłịġmigun kamanaqsiḷugu aggiġumi. 
9 Iñuk Pigiiḷaq tikitkisiruq saŋŋiḷik Tuunġaġmiñ qanusripayaanik quviqnaqtua
nik iñiqtaqaġuni, taŋiġiḷaanik qiñiqtitchiḷuni kamagiraksraŋitñiglu. 10 Taav
ruma qanusripayaamik pigiiḷamik kinnigisigai. Iliŋich akuqtuiñġiłịġmiktigun 
suli piqpaksriñġiłiġmiktigun iḷumutuuruamik anniqsułiksraġmiknun piyaqqu
ġisirut. 11 Taatnaġlugich Agaayyutim saŋŋisiḷugu killukuałiksraŋat iḷipkaġisi
gaa, taŋiġiḷaamik ukpiqsritḷasriḷugich. 12  Taatnaġutiŋ ukpiqsriñġitchuapayaat 
iḷumutuułiġmik quvianaqaġniaqtuat killukun piyaqquġisirut.

Piksraqtaaŋurusri Anniqsułiksramun
13  Aniqatiumaaŋ! Atanġum piqpagikkaŋasri, uvagut Agaayyun ataramik 

quyagiraksraġigikput piqutigilusri. Uvvatakku Agaayyutim piksraqtaaġiq
qaaġaasri anniqsułiksramun Ipqitchuam Irrutchim saŋŋiagun suli ukpiq
sriłłạpsigun iḷumutuułiġmik Agaayyutmun iñugitquplusri. 14  Taavrumuŋa 
piksraqtaaġigaasri tusraayugaallautaq tumigiplugu uqautigikkaqput ilipsit
ñun. Atannapta Jesus Christ-ŋum quvianaŋani piksraqsi piññaktaġitquplugu, 
Agaayyutim tuqłuġaasri. 15 Aniqatiumaaŋ! Taatnaġusri makitaaġitchi paya
ŋaiġusri, suli tamatkunuŋa iḷumutuuruanun iḷisauttutigikkaptiknun ilipsit
ñun iluqaakkun uqałłaptigunlu suli aglaptigun tunŋalusri. 16 Uvva Atannapta 
Jesus Christ-ŋum iŋmiñik suli Agaayyutim Aapapta piqpagipluta suli iłuaq
qutriłịġmigun isruiḷaamik araaqtuutmik suli niġiugallautamik qaitchigaati
gut. 17 Ilaantuq aragligich uummatisri saŋŋisiḷusri atuiłịksrapsigun nipiqałik
srapsigunlu iluqaanik nakuuruamik.

Iŋiqsruutiyumiiptigut

3 �1 Aniqatiumaaŋ! Suliuvva iŋiqsruutiyumiiptigut Atanġum uqałha uvap
tigun sivutmun igliłiksraŋagun sukasriḷuni kamagikkauluni ilipsitñi 

pipmatun. 2  Suli Agaayyutmun iŋiqsruutiyumiiptigut annausimatquluta 
iñuŋniñ pigiitchuapayaaniñ. Uvvatakku iñuich iḷaŋich tusraayugaallautaq 
ukpiġinġitchaat. 3 Aglaan Atanġuruaq tuniqsimaruq. Ilaan saŋŋipkaġisigaasri 
pigiitchuamiñ annausrimalusri. 4  Atanġum nalupqisrunġisitkaatigut ilipsi
gun atuigisiłịpsitñik sivutmun uqaġikkaptiknik ilipsitñun. 5 Atanġuruamtuq 
Agaayyun piqpagipkallaŋniaġliuŋ suli Christ-ŋum anuqsrutiqaqtillaŋniaġlisi.

2 Thessalonians 2​, ​3	 328�  



Savaktuksraupiaqtugut
6 Aniqatiumaaŋ! Atannapta Jesus Christ-ŋum atqagun tiligipsi, piisimaaġu

muusri aniqatiupayaaniñ iñuuniaqtuaniñ iqiasruułikun maliġutchiñġitchua
niñḷu iḷisauttutinik qaisaptiknik. 7 Ilipsi atuiruksraułiqsi uvaptiktitun nalup
qiginġitchiksi. Ilipsitñi nayuuti’apta iqiasruktaunġitchugut. 8  Nalaiḷaamik 
akuqtuiriłhiñaunġitchugut, aglaan savaktugut unnuaqtuummaan sakuukhuta 
akiyausrunġił ịkun kimununniiñ sakuugutiqaqhuta. 9 Iŋiłhiñaugaluaqhuta 
iñuuniutiksraptiknik iŋinġitchugut, takku taavrumuuna ilipsitñi atriŋuyum
miuqhuta. 10 Tamanna uqautigikkaqput ilipsitñi innaptikni, kiñapayaaq sava
gutlaitpan niġiruksraunġitchuq. 11 Taatna tusraarugut iñuŋnik iqiasruuruanik 
akunnapsitñi iḷaqaġnipḷusri suniurasruŋaqatiŋ aglaan iñuich atlat sułhatnun 
iḷḷagautniaqhutiŋ. 12  Atannapta Jesus Christ-ŋum atqagun taatnatchich iñuich 
tiligivut suli alġaqsruġivut iñuuniurallautaquplugich, nalaullugu iñuuniutik
sraġniaquplugich. 13 Aniqatiumaaŋ, aglaan ilipsi savaallautaq iñiqtuutraqtak
sraġinġitchiksi.

14 Taamani maliġutchisunġitchuamik uqautiptiknik ukunani aglaŋni, nalu
naisitchumigiksi taamna iñuk piqaqpan. Piqatigisruŋaqnagu, ilaali kanŋusru
liġumuuq. 15 Uumigiritun irrutisruŋaqnagu, aglaan aniqatitun alġaqsruġlugu.

Uqautipsaaġutit
16 Uvvatuq Atanġum kaŋiuruam qiñuiññaŋa ataramik sukupayaaq qaitchi

ḷisi qiñuiññamik. Atanġumtuq iluqasri nayuġlisi. 17 Uvaŋa Paul aglakkitka 
nayaaŋŋat uvamnik. Tarra taatna iḷitchuqqutaat uvaŋa tuyuutipayaaġma, 
taatniittuq aglausiġa. 18  Uvvatuq Atannapta Jesus Christ-ŋum iłuaqqutrisaan 
iluqasri itqatigilisi. 

1 �1 Uvaŋa Paul Timothy-mun aglaktuŋa. Christ Jesus-ŋum piksraqtaaġi
gaaŋa uqqiraqtautqupluŋa. Taamna Agaayyutim Anniqsuqtipta tillisigi

gaa suli Christ Jesus-ŋum niġiugaġikkapta. 2  Timothii! Ukpiqsriłịkun iḷumun 
iġñiġigikpiñ. Uvvatuq Agaayyutim Aapauruam suli Christ Jesus-ŋum Atan
napta qaitchiḷisi iłuaqqutmik, iḷunŋusriłịġmik suli qiñuiññamik.

Alġaqsruutai Akitñaqługich Taŋiġiḷaakun Iḷisauttutit
3 Uvaŋa Ephesus-mi itqugikpiñ ilvich uqautipmatun apqusraałłamni Mace

donia-mun. Iñuich iḷaŋich taamani uqałiġnik taŋiġitchuanik iḷisautrirut, 
aasriiñ iñiqtiġlugich nutqaqtitaksraġigitin. 4 Uqautilugich suqutiginġitqulu
gich unipchaalianiglu kaŋŋiułiġmikniglu takisipiaġataqługich takku taatna
tchich uqaatchagusrimałiġmun irrutauŋiñaqtut, pitḷaitchut sayyiḷḷaaġutaulu
tiŋ ukpiqqutmun. 5 Taavruma tillisim iñuŋnik piqpaksriyumapkaġayaġaatin, 
takku ipqitḷutin iḷisimaplugu qauġrimmaaġiutillautapni nalaunŋaruaġlu 
nalaunŋaitchuaġlu suli piqaqhutin ukpiqsriłịġmik iḷumutuuruamik. 6 Iñuich 
iḷaŋich ulapnaaraqtut Agaayyutim tumigitqukkaŋaniñ taŋiġiḷaanun uqavaa
ġutinun. 7 Iliŋich Agaayyutim pitqutaigun iḷisautrauyummiuġaluaqtut, aglaan 
uqałłatiŋ iŋmiŋ kaŋiqsitḷaitchaat tamarrumuuna uqaġikkaġmikkun nalupqi
srunġiḷḷapiaqhutiŋ.

8 Agaayyutim maliġutaksraŋa nakuułha iḷisimagikput, kia-unniiñ atuqpagich 
Agaayyutim sivunniutaatun. 9 Itqaġipmiḷḷaan iḷumun maliġutaksrat iñiqtauruaq 
iñuŋnun nakuuruanun inġitchuq, aglaan navguirinun suli tupiguutaitchuanun, 
agaayyutaitchuanun suli killiqirinun, tamatkunuŋa ukpinġitchuanun unniiñ 
agaayyiaqtaitchuanun, iñuŋnun tuqqutchiullaktuanun aapamiknik unniiñ 
aakamiknik naagaqaa iñuaqtuqtinun, 10 tamatkunuŋa atlatuqtuanun, killuli
qiruanun atugaġiplugich iyaalugruich aŋutitlu timiqaqtuat iŋmiktigun, tiglik
tuqtinun iñuŋnik, tamatkunuŋa saglutiruanun unniiñ iḷisimaruaraġaqtuanun 
taŋiġiḷaakun naagaqaa iḷisauttutinun iḷumutuuruanun qanusripayaanik akit
ñaummatiruanik. Taatnatchiñun maliġutaksraq iñiqtauruq. 11 Taatnasriq iḷisaut
tun Agaayyutim uqałhiñi paqitauruq, uvaŋnun qaisaupluni tusraayugaallautaq 
Agaayyutmiñ kamanaqtuamiñ quvianaqtuamiñ uqautigiraksraupluni.

Quyyatit Agaayyutim Iḷunŋuktaŋagun
12  Christ Jesus Ataniqput quyagiga savaapkun sayyiqsigikkaġa. Ilaa 

quyagiga piksraqtaaġipmaŋa tuniqsimanipḷuŋa aasrii savaktigiliutipluŋa. 

13  Qaaŋiqsuami uvaŋnun uqautigigaluaqtitluni pigiiḷipḷugu suli piyuaqługu 
unniiñ piñġiqłụgu, Agaayyutim nagliginiġaaŋa takku ukpiqsriñġiłịkun taat
naqama sutilaamnik nalupluŋa. 14  Taatnaqhuni Atannapta iłuaqqutiluġni
ġaaŋa atqunaq ukpiqsritḷasripḷuŋa suli piqpaksritḷasripḷuŋa Christ Jesus-kun. 
15  Uvvauna nipliun iḷumutuuruaq akuqtuyunaqtuq ukpiġnaqhuni, Taamna 
Christ Jesus nunamun aggiqsuq killiqirinik anniqsuityaqhuni, taputipluŋa 
tamatkunakŋa pigiitḷuktuami. 16 Aglaan Agaayyutim nagliginiġaaŋa, pitḷuŋ
niqsraugaluaqtitluŋa killiqiriniñ, uumiŋa piqusriqłụgu qiñiqtitchitqupluŋa 
Christ Jesus-ŋum anuqsrułhanik. Iḷitchuqqutauyumiñaqtuŋa anuqsrułhanun 
iluqaitñun ukpiliġumaaqtuanun Ilaanun aasriiñ iñuutlasriḷutiŋ isruitchua
mun. 17 Taavrumuŋa Umialiŋmun isruiḷaamun, piunġiġanġitchuamun suli 
qiñiġnaitchaluaqtuamun, Agaayyutmun kisianun—Ilaanun piipkaun suli 
kamanaun illi taimuŋa isruiḷaamun. Amen.

18  Timothii Iġñiiŋ! Tillisigikpiñ tunŋasimatquplutin savautriłịpni Agaa
yyutmik. Taamna tillisriaġa Agaayyutim uqałiġigaa ilipkun. Tamatkua sivu
niksriqutit sayyiḷḷaaġutiyumigitin aŋuyałiqni pigiitchuamik. 19 Ukpiqsriłḥiñ 
pigituiñaġlugu suli qauġrimmaaġiutillautaqaġutin. Iñuich iḷaŋich ayaŋniġaat 
qauġrimmaaġiutillautaq aasriiñ ukpiqsriłịqtiŋ piyaqquqługu. 20 Tamatkunani 
Hymenaeus-lu Alexander-lu akunnirautiruk, Tuunġaum saŋŋianun pilitakka, 
iliŋik iḷisaaqaquplugik nutqautriłịksraŋaknun uqamaqłuutriqałiġmiknik.

Ukpiqtuat Agaayumaaġvigiłiksraŋat

2 �1 Sivulliuplugu agaayyutiqaġniałłapsitñi apiqsruutitqugipsi iŋiqsruuti
lugich suli quyyatigilugich Agaayyutmun iñupayaat 2  suli umialgiḷḷu 

suli atlat aŋalatchiruapayaat, iñuuniałiqaġumuugutli sułłuutaiḷaakun qiñui
rrutrimaałikunlu suli agaayyutiqammaaġiłịkunlu iłuatun iñuuniałikunlu. 
3  Taamna nakuuruq suli quvianaqtuq Agaayyutmi Anniqsuutiptikni, 4 anniq
suquriruami iñuŋnik iluqaitñik suli iḷitchuqsritquruami iḷumutuułiġmik. 
5  Uvvatakku atautchimik Agaayyutiqaqtuq suli atautchimik akunniġutau
ruamik Agaayyunlu iñuiḷḷu akunġatni, taamna iñuk Christ Jesus-ŋuruq, 6 qai
tchuaq iŋmiñik iñupayaat satuqsaqługich. Taamna iḷitchuqqutauruq Agaa
yyutim iñuich iluqaisa anniqsuquplugich. Taamna atuumaruq Agaayyutim 
piviksrirrutaagun. 7 Taatnaqługu uvaŋa tuyuuruŋa Agaayyutmik naluruanun 
uqaqtiġuqłuŋa suli iḷisautriġuqłuŋa, ukpiqsriłḥum suli iḷumutuułhum uqaut
tutaa uqaġitquplugu. Sagluuqtaunġitchuŋa, iḷumutuuruamik uqaqtuŋa.

8  Aŋutit nanipayaaq iŋiqsrutlaqugitka, aŋutit iluqnauqsimaaqtuat Agaa
yyutmun iŋiqsrułikun pullutiŋ, patchisaiḷaakun uumisuutaiḷakunlu uqa
vaaġutaiḷaakunlu. 9 Aġnat itqugitka atnuġaaŋisigun iruqnaiḷḷugich suli 
isrumaugalgulugich, atnuġaaqtutlalugich iłuaqnaġlugu, niaqumik piññaqnaq
saŋiñałiq pigitlusruŋaqnagu unniiñ maniŋñiñ sulianik suli atnuġaanik akisu
ruanik, 10 aglaan aġnat agaayyutiqammaaġiksuat savaallautaqaġlich. 11 Aġnat 
iñuksruisaałikun atchiksualgułikunlu iḷisaqtuksraurut. 12  Uvaŋa aġnat iḷi
sautritqunġitchitka unniiñ aŋutit qarġullugich aglaan iñuksruisaaqtuksrau
rut. 13  Takku Adam Eve-miñ iñiqtaulġaaqsimaruq. 14  Adam kinnikkaunġi
tchuq, aglaan aġnaq kinnikkaupluni Agaayyutim tillisaanik tupiksriñġitḷuni. 
15 Aglaan aġnaq ukpiqsriłịġmik piqpaktamiglu suli ipqiłịġmik piaqtauyułikun 
piqaġumi qitunġiułiġmigun anniqsuġisiruq.

Qaukłiułiksraq Ukpiqtuaŋuruani

3 �1 Uvvauna nipliun iḷumutuuruaq, Iñuk sivulliuqtaułiġmik agaayyu
viŋmi piqaġukkumi, savaallautaq kimigigaa. 2  Qaukłiq agaayyuviŋmi 

ittuksrauruq patchisaiḷḷuni, atautchimik iḷaqatiqaġuni, qauġrimmaaġiguni, 
iŋmiñun aŋalalguluni, iruqnaiḷḷuni, tukkuġiŋñaġuni, suli iḷisautriłḥiñaa
ŋuluni. 3  Taamna imiqtuqtauyumiñaitchuq unniiñ piaqłuktaiḷḷuni, aglaan 
aggaŋaiḷḷuni suli qiñuiḷḷuni, maniŋmik piqaġugruasruŋaqani, 4 ilaan kiñunni 
iłuatun aŋalalgulugu suli qitunġamiñun kamaksriłịkun tupigipkaġuni. 
5 Uvvatakku aŋutim qitunġani aŋalalguitchumigich, qanuġuni ukpiqtuaŋu
ruanik agaayyuviŋmi aŋalatchiḷgugisiva? 6 Taatnasriq Agaayyutmun mumik
paaluktauŋuyumiñaitchuq. Kamagiliutiluni piyaqqukkauviaqtuq Tuunġaq 
pipmatun. 7 Taamna iñuuniaqtuksrauruq ukpiqsriruaŋunġitchuanun kama
giuraatlasriḷuni. Taatniinġisuaġumi kanŋusaaġutauniaqtuq ukpiqtuaŋurua
nun aasiiñ Tuunġaġmun pisaġipkaġuni.

Ikayuqtaułiksraq Ukpiqtuaŋuruani
8  Ikayuqtittuuq agaayyuviŋmi iñuuniusriġiksuksraurut, iḷumutuulutiŋ, 

imiqtuqtausruŋaqatiŋ, naagaqaa killukun piqaġugruaġutaiḷḷutiŋ. 9 Iliŋich ata
ramik ukpiqsriruksraurut arguaqtuutaiġutiŋ qauġrimmaaġiutillautaġmikni 
iḷisauttutinik iluqaitñik Agaayyutim iñuiñ ukpiġikkaŋitñik. 10 Tamatkua nai
pilġaaqtaksraurut, aasrii uuktuaġun pitḷuksimaaġniqpatruŋ, tarrali ikayu
łhiñaurut. 11 Iḷaqatiuŋittuuq iñuuniusriġiksuksraupmiut uqaksraqsiuqtau
sruŋaqatiŋ. Ittuksraurut qauġrimmaaġigutiŋ supayaakun qanutitaŋaiḷḷutiŋ. 
12  Ikayuqtit agaayyuviŋmi atautchiłḥiñamik iḷaqatiqaqtuksraurut, qitunġa
miñik kiñuniġmiñik iłuatun aŋalatchitḷarauŋuluni. 13 Tamatkua savaaqallau
taqtuat ikayuqtauplutiŋ iŋmiknun kamagikkaułiksramik piññaktaaqaġaqtut, 
uqaqałiksramik taluqsrautaiqhuni ukpiqsriłịkun Christ Jesus-kun pigikkap
tigun piqatigiiksitluta.

Kamanaqtuaq Kaŋiqsiḷgunaitchuaq
14 Aglałłamni ukuniŋa tuyuutinik utlautiyummiiqsuŋa qiñiġiaġutin akunii

sruŋaqnagu. 15 Aglaan pigallanġiññiġuma ukua aglaich iḷisimapkaġisigaatin 
qanuq iñuusriusriqaqtuksrautilaaptiknik Agaayyutim tupiqatiŋiñi, ukpiq
tuaŋuruaġikkaŋiñi iñuuruam Agaayyutim, aasriiñ tamatkua ilaan ayagigai 
tunŋavigiplugich iḷumutuułhum. 16  Kia-unniiñ ukpiġusripta nalunaqtuaŋa 
kamanaqtuaq arguaġiyumiñaitchaa suli piiḷaaġiyumiñaitchaa,

Agaayyun sagviqsuaq timinikhuni,
Agaayyutim Irrusian nalaunŋasripkaqługu,

israġulgich qiñiġaġiplugu,
quliaqtuaġiplugu nunaaqqipayaani,

iñuich nunami ukpiġiplugu,
suli qiḷaŋmun mayuutikkaupluni.

Iḷisautrit Taŋiġiḷaakun

4 �1 Ipqitchuaq Irrusriq uqaqtuq nalupqinaiqłụgu iñuich iḷaŋich ukpiġutaiġ
ñiaġnipḷugich kiñuvaatigun, tupiksriḷiġutiŋ irrutchiñik sagluuqtuanik 

suli maliġuaġlutiŋ tuunġaich iḷisauttutiŋitñik. 2  Taatnatchich iḷisauttutit 
uqaġiraġigaich iñuich kinnitñiŋniaqtuat sagluuqtuaqhutiŋ, tammaipḷugu 
kaŋiqsitḷałiqtiŋ nalaunŋaruamiglu nalaunŋaitchuamiglu qauġrimmaaġiuti
llautaġmikni. 3 Taatnatchich iñuich iḷisautriraqtut iḷaqatniłiq suli niġiłịq niqit 
iḷaŋitñik naġġunaqługu. Aglaan Agaayyutim niqiksrat iñiqtaġigai niqiksraup
lugich iŋiqsrułhum quyaksriłịkun aquagun tamatkunuŋa ukpiqsriruanun 
suli iḷitchuġiruanun iḷumutuułiġmik. 4 Suapayaaq Agaayyutim iñiqtaġimak
kaŋa nakuuruaŋuruq. Naġġugiraksramik piitchuq, aglaan iluqani quyałhum 
iŋiqsruutaagun iñuŋnun akuqtuumaaqtaksrauruq. 5 Uvvatakku Agaayyutim 
uqałhan suli agaayułhum akuqtuyunaqsipkaġaġigai.

Christ Jesus-ŋum Savaktillautaŋa
6  Tamat kuniŋa ukpiqtuaqatiutin iḷisauttutiqaġupkich, Christ Jesus-mi 

savaktillautaugisirutin, sayyiqsimaałiqni ilipnik irrutchipkun ukpiqsriłḥum 
uqauttutaiñiñ suli iḷisauttutmiñ iḷumutun ilvich maliġuakkaqniñ. 7 Aglaan 
tamatkunakŋa uqaaqtuaniñ agaayyiaqtaiḷaakun piisimaaġumuutin, inġi
tchuaniñ uqautiknaġutiŋ. Ilipnun ayuqqiqsałiq agaayyutiqammaaġiłịkun 
iñuułiġmi irvigilugu. 8 Pisuqsałiq timipkun piññautaugaluaqmiraqtuq, aglaan 
agaayyutiqammaaġiłịq piññautauruq supayaakun, takku iñuułiġmik akiq
sruutmik piqaqtuq pakma suli sivuniġmi. 9 Taamna nipliun iḷumutuuruaq 
akuqtuqtaksraq suli ukpiġiraksraq iluqnaġlugu. 10 Taatnaqhuta sakkiqirugut 
sakuukhuta, takku niġiugaqput inillaktisrimaaqługu Agaayyutmun iñuurua
mun iñuich iluqatiŋ Anniqsuqtiksraŋatnun, pitḷuglugich tamatkua ukpiqsri
ruat.

11 Tamatkuniŋa tiliḷugich iḷisautiyumigitin. 12  Kimununniiñ piiŋiḷaġipkasru
ŋaqnak nutauniḷutintuuq, aglaan ukpiqtuani nipipkun iñuuniałłapkun piq
paktapkun ukpiqsriłłạpkun suli ipqiłłạpkun atriñiaqtaksraġuġutin. 13  Aggił
łạmnunaglaan piviqaqtillugu agliqqutriłịq, quliaqtuałiq suli iḷisautriłịq 
iñuŋnik Agaayyutim uqałhaniñ piyummatiqaġlugu. 14 Suqutiginġisruŋaqnagu 
Agaayyutim aatchuutaa ilipnun qaisauruaq sivuniksriqiruakun qaukłiŋich 
ukpiqtuaŋuruat patikmatigik argaktiŋ ilipnun. 15 Tamatkua atuyusraġlugich, 
tamatkunuuna sakuugutin, aasriiḷi iñuich iluqaġmiŋ qiñiġumagaat naułhiñ. 
16 Ilipnun suli iḷisauttutipnun munaqqutiqaġutin, tamatkua sivutmun atuġlu
gich, taatnaġuvich anniqsuġisirutin suli tamatkua tusraaritin.

Niġiugaqaġviułhat Ukpiqtuat

5 �1 Aŋutmik utuqqauruamik nipliatrisruŋaqnak, aglaan uqapsaaġumma
tiqaġlugu ilaa aapaptun iḷiḷugu. Aŋutit nutauruat aniqatiuptun irrutilu

gich, 2  aġnat utuqqauruat aakaptun suli aġnat nutauruat aġnauniuptun ipqi
tchuałikun.

3  Ikayuiyumałhiñ kamaksriłịkun uiḷgaġnaanik iḷaiḷaanik urriqsuġlugu. 
4 Aglaan uiḷgaġnaaq qitunġaqaqpan unniiñ tutitchiaqaqpan, tamatkua agaa
yyutikuałhum atuqtaksraŋiñi aŋayuqaamiktigun sivulliulugu iḷisaksraġigaat. 
Taatnałiġmiktigun aŋayuqaatiŋ suli taataatiŋ utiqtitchivigigisigaich, taatnii
łiq Agaayyutmi quyanaqtuq. 5 Aġnaq qaunaksriksraipiaqtuaq uiḷgaġnaapia
ŋuruaq Agaayyutmun tunŋapluni agaayuraqtuq iŋiqsruqhuni ikayuġnałiġmi
gun unnuaqtuummaan. 6 Aglaan uiḷgaġnaaŋugaluaqhuni qaiñŋaruaq iŋmiñik 

killukun quvianamun, iñuuŋuraġniallaġmi tuqumaaŋaniktuq. 7 Taatna tiliyu
migitin, iñuumli taavrumuuna upyaktunġitchumigai. 8  Aglaan kisum iñuum 
iḷani qaunakkutaitchumigich, suvaluk iḷani iŋmi kiñuniġmiñi, taavruma 
ukpiqsriłịq ayyaumigaa ukpiqsriñġitchuamiñ pigiiḷitḷukhuni.

9 Uiḷgaġnaaq iḷaliutiniaqnagu atiqaġviatnun ikayuġnaqtuat kisianik piña
srukipiaq ukiuq qaaŋiġñiqpagu, suli taamna atautchiłḥiñami iḷaqatnik
simaruksrauruq, 10  uqautigitchiiḷḷautałiġmik savaallautatigun piqaġuni, 
qitunġamiñik iłuatun iñuguktitchianiksimaaġuni, iglaanik kiñuniġmiñun 
tukkiqsuimaluni, Agaayyutim iñuiñ isigaŋitñik iġġuimaluni, iłuiḷḷiuqtuanik 
ikayuimaluni, suli savaallautaqaqsimaluni. 11 Aglaan uiḷgaġnaat nutautluk
tuat ikayuqtaksranun iḷaginiaqnagich, takku iliŋisa kimmutaata iḷaqatnitqi
gułikun Christ-miñ tunutitkisiyai, 12  taavrumuuna navguiłịġmiktigun akiq
sruutiqqaaġmiknik Ilaanun patchisiñigutiŋ. 13 Tamatkuasuli suuviġiiġałiġmik 
siñiqsrałikun tupiġni iḷitchigisirut naagasuli iḷitchiłḥat uqaksraqsiułiġmik 
suli qaunaginġirrutiqałhat atlamik pigiitḷuktuq sunik uqaksraġinġisaġmiknik 
uqautiqaqhutiŋ. 14 Taatnaqługu uiḷgaġnaat nutautluktuat iḷaqatnitqiqugitka 
qitunġiuġlugich kiñuniġmiknik qaunaksraganiglugich. Taatnaġumiŋ piviisin
nayaġaich uumiksrivut uqautiqałiksraŋatniñ uvaptigun pigiiḷiḷugu. 15 Uvva
takku uiḷgaġnaat iḷaŋich sannitmuaniktut malikługu Tuunġaq. 16 Aglaan kiña 
aġnaq ukpiqtuaŋuruaq kiñuniġmiñi uiḷgaġnaaqaġniġumi qaunagiraksraġi
gaa, taamnaasrii ukpiqtuaŋuruanun natmausruŋaqani, aasriiñ ukpiqtuaŋu
ruat uiḷgaġnaanik iḷaitchuanik qaunaksritḷalutiŋ.

17 Qaukłiich aŋalatchiruat ukpiqtuaŋuruanik isrummatigiraksraurut akiḷiu
sriaqaqtuksraupiaġlugich malġuġuġlugu, suvaluk tamatkua quliaqtuaqtuat suli 
iḷisautriruat sakuukhutiŋ. 18  Uvvatakku Agaayyutim uqałhi uqaqtut, “Savak
tuam aŋŋutim qanġa q iḷiqsruġumiñaitchiksi savaŋŋaan.” Taatnatuntuuq, 
“Savaktim akiksrani piraksraġipmigaa.”⁠ 19 Agvisiksraqsiuġutinun naalaġnisru
ŋaqnak qaukłiuruaq akitñaġlugu kisianik iḷisimaritigun malġukkun naagaqaa 
piñasrutigun tikiutraukpan. 20 Tamatkua killuqsaqtaqtuat iñiqtiġutiqaġumigitin 
takkuatni iñuich iluqaġmiŋ, tamatkuali atlat taluqsriḷiġumuut killiqiłiksraġmik
kun. 21 Sivuġaani Agaayyutim suli Christ Jesus-ŋum suli israġulgich piksraq
taaġikkaŋi uvaŋa tiligikpiñ tupigitquplugich tamatkua iḷisauttutit. Isivġiłịġmik 
suli iłuaksriñġił ịġmik kisumun sułipayaaqni qiñiqtitchisuŋaqnak. 22  Kisumik 
Atanġuruam savaaŋanun qilamiksrułikun patiglugu argapnik inillairaġasruŋaq
nak, unniiñ killuqsautiŋitñun piqasriqsuutisruŋaqnak, ipqiłịksran qaunagilugu.

23  Tarakŋaaglaan imiłhiñamik imiqasruŋaqnak aglaan iḷuvich ikayułiksra
ŋanun misruġuqtullaalutin atniġñaqtuiñaġuułłapkun. 24 Iñuich iḷaŋisa killuq
sautiŋich sagvirut aasriiñ iḷisimanaqhutiŋ atannikkaugaluaqnatiŋ. Aglaan 
atlat killuqsautiŋich aquagun sagviġisirut. 25 Taatnatuntuuq savaallautat sag
virut suli inġitchaluaŋŋaġmiŋ sagviḷutiŋ iriqsimaanikkumiñaitchut.

6 �1 Kisupayaat tigutaaŋuplutiŋ savaktauruat isrummatigiraksraġigaich 
savagvisiŋ piġuġlugich taluqqutiqallapiaġlugich, kisumli iñuum Agaa

yyutim atqa suli uvagut iḷisauttutvut uqautiginġitchumigaa pigiiḷiḷugu. 
2  Tamatkua savaktit savautriqaqtuat ukpiqtuanik naġġuuqtaksraġinġitchaich, 
takku iliŋisa aniqatigigaich. Taatnasruŋaqatiŋ savautraksraġigaich iłuatlu
glugu sakuugutiŋ, takku piññaktuat savaaŋatniñ ukpiqtuaġigaich piqpagip
lugich. Uqautigilugich iḷisauttutigillapiaġumigitin tamatkua.

Taŋiġitchuat Iḷisauttutit suli Iḷumutuuruat Umialgutit
3 Kiña iñuk iḷisauttinik atlakkamik iḷisauttutiqaġniqpan, Atannapta Jesus 

Christ-ŋum uqautaiñik iḷumun suli ukpiġvipsa iḷisauttutaiñik agaayyuti
qammaaġił ịkun maliġurrutinġitpan, 4 taatnasriq kamagiliutiraqtuq iŋmiñik 
sumik iḷisimanġitmiuq. Taamna ikayuutaunġitchuamik qapiqsiġiiłịkun suli 
uqavaaġumałikun taiyuutitigun kimmutinikhuni. Taatnasriq siqñakutrałiġ
mik, avgumałiġmik, atniiyumałiġmik suli iḷimasrułiġmik killukun tikiut
riraqtuq. 5  Ataramik qapiqsiġiutraġummatinikhutiŋ iñuŋni isrummatiŋich 
savallautanġiqsuani iḷumutuułiġmik piqanġiqhutiŋ, iliŋisa isrummatigiliu
tiplugu agaayyutiqammaaġiłịq piññallaksautauplugu.

6  Iḷumun agaayyutiqammaaġiłhum iñuk piññaktillapiaġaġigaa apaigigu
migich pigikkani. 7 Sumik nunamun tikiutrimavisa? Tikiutraitchugut. Sumik 
nunamiñ aullautrigisivisa? Aullautriyumiñaitchugut. 8  Taatnaġlugu atnu
ġaaqauraqsi ñaġupta suli niqiqaqsiñaġupta, apaigiraksraġigivut. 9 Aglaan 
tamatkua umialgusrisuktuat aŋiqusraaqtittaqtut aasrii pisaġipkaqhutiŋ nani
ġiaŋiñun. Napitittaqtut iñugiaktuanun kinniqqutinun suli atniutauruanun 
kimmutinun tikiutrisuuruanun iñuŋnik suksraunġiġviŋmun. 10  Uvvatakku 
kimmutiqałiq maniŋmik pigiitchuat qanutchipayaurat kaŋigigai. Iḷaŋich piqa
ġugrualiqamiŋ tamarrumiŋa ulapnaaraqtut ukpiqsriłịġmiñ aasriiñ iŋmiknun 
isrumaaqpautiksriuqhutiŋ.

Iḷisauttutit Timothy-mun
11 Aglaan ilvich Agaayyutim iñugigaatin. Taatnatchiñiñ iluqaitñiñ piisimaa

ġiñ. Nalaunŋaruałiq, agaayyutiqammaaġiłị, ukpiqsriłịq, piqpaksriłịq, anuqsru
łiq suli aggaŋaiłịq, taapkua sakuugutigilugich. 12  Pisuqtilaaqni ukpiqsriłịkun 
piqqautraġiñ, aasiiḷi iñuułiġmik isruitchuamik piññaktaaqaġutin. Uvvatakku 
taavrumuŋa iñuułiġmun Agaayyutim tuqłuġaatin uqauti’apkich nalupqinaiq
hutin iñuich ukpiqsriḷḷapiaqtilaapnik. 13 Agaayyun iñuułiġmik iluqaitñun qai
tchiruq. Suli Christ Jesus-ŋum Agaayyun Pontius Pilate-mun uqautigillautaġaa. 
Iliŋik uvaŋni iḷisimarauruk, taatnaqhutin tiligikpiñ, 14 taivrumuŋaaglaan Jesus 
Christ-mun Atannapta sagviġviksraŋan uvluanun tilliñ tupigilugu, ipqisillugu 
suli patchisaisillugu. 15 Ilaan sagviłḥa tikiutikkaugisiruq, Agaayyutim piviksriu
taagun nalaullugu Aŋalatim, kisimi umialgich Umialgat suli atanġich Atanġat 
kamanaqhuni. 16 Ilaa kisimi tuquyumiñaitchuaq, Ilaa qaumami iñułhiñam tiki
tchumiñaisaŋani iñuuruaq, iñuum qiñinġaqsimaitchaa, iñułhiñauluni qiñiġna
ġumiñaitḷuni. Agaayyutmun kamanaun suli saŋŋi isruitchuaq illi. Taatnatuq.

17 Alġaqsruġumiutin tamatkua umialguruat suuratigun mattumani iñuu
łiġmi kamanaġniaqunġiḷḷugich, taatnatchiñun suuranun piunġiḷḷaaruanun 
tunŋatqunġiḷḷugich, aglaan Agaayyutmun iłuaqqutriłịġmigun qaitchirigik
kaptiknun supayaamik quviagiraksraptiknik. 18  Tillisiqaġlugich nakuurua
mik savaaqaqulugich, savaallautanik umialgutiqaqulugich, iłuaqqutriłịkun 
atlat piqasriqsułiksraŋat itqanairrutilugu. 19 Taatnaġumiŋ suuraksraġmik
nik iŋmiknun tugvaigisirut, tunŋaviksramiknik piiġumiñaitchuamik, aasrii 
iliŋich piññaktaaqatlalutiŋ iñuułiġmik iḷumutuuruamik.

20 Timothii! Tamanna ilipnun qaunaksraqsrirrutauruaq qaunagillautaġu
migiñ. Piisimaaġutin uqaqałiġmiñ agaayyiaqtaiḷaakun suli uqaksraqtułiġmiñ 

isiḷġaiłịkun. Iñuich iḷaŋisa uqaqaqtuat taatna isrummatigiraqtut iŋmiknun 
isrumaturuaŋuplutiŋ, aglaan taatniinġitchut. 21 Iñuich iḷaŋisa isrumattun piñ
ñaktaaġinigaluaqługu, aglaan taatnałiġmiktigun ukpiqsriłịq tammairaġigaat. 
Agaayyutimtuq iłuaqqutriłḥan iluqasri nayuutilisi. 

1 �1 Uvaŋa Paul. Uqqiraqtigigaaŋa Christ Jesus-ŋum Agaayyutim pisułha
gun. Tilirauruŋa quliaqtuaġitquplugu akiqsruutauruaq iñuułikun pigia

gutikkaptigun piqasriutiłłaptigun Christ Jesus-mi. 2  Aglaktuŋa Timothy-mun, 
piqpagiplugu iġñiġipmatun itamnun: Agaayyutimtuq Aapauruam suli Christ 
Jesus Atannapta iłuaqqutilisiñ iḷunŋugilutin suli qiñuirrusrimaaġutin.

Quyyatit suli Pitchuksaaġutit
3  Uvaŋa quyagiga Agaayyun savautraġikkaġa qauġrimmaaġiutillautakun, 

sivulliatkaptuuq pipmatun. Quyaraġigiga itqaġiplutin ataramik iŋiqsrułłamni 
unnuaqtuummaan. 4 Itqaġiplugich qulvisin, qiñiġummiullapiaġikpiñ atqunaq, 
uvaŋaptuuq imaqałiksramnun quvianamik. 5 Itqaġigiga iḷumutuuruaq ukpiq
srisigikkan Agaayyutikun, ukpiqsrisigikkaŋa aanaruaqpich Lois-ŋum suli 
aakavich Eunice-ŋum. Arguaġinġitchiga taatnaptuuq ukpiqsrisiqałhiñ. 6 Taat
naqługu itqaaqtuutigikpiñ makititquplugu Agaayyutim aatchuutaa ilipnun 
iḷḷiqiłłapkun argamnik. 7 Uvvatakku Ipqitchuam Irrutchim Agaayyutim qai
saŋan uvaptiknun iqsisaiġaatigut, aglaan saŋŋiksritchaatigut piqpakkutmiglu 
suli iŋmun aŋalalgułiġmik.

8  Taatnaġutin kanŋuginagu iḷisimaraułhiñ Atannaptigun, unniiñ kanŋu
ginaŋa uvaŋa Ilaan isiqtaŋa, aglaan nagliksaałhiñaaŋulutin piqutigilugu 
tusraayugaallautaq Agaayyutim sayaqaqtitchiłḥagun ilipnik.⁠ 9 Ilaan anniqsu
ġaatigut suli tuqłuġaatigut iŋmiñun iñugisrukhuta, pisigisruŋaqnagu savaa
vut, aglaan pisigiplugu Ilaan sivunniutini suli iłuaqqutni. Sivuaniimma iłuaq
qutianiŋniġaatigut Christ Jesus-kun, 10  aglaan pakma iḷitchuġipkaġaatigut 
taavrumiŋa iłuaqqutmik tumigiplugu sagviłḥa Anniqsuqtipta Christ Jesus. 
Uvva takku Christ isrupkaġaa saŋŋia tuqułhum. Tamarrumuuna tusraayu
gaallautakun Ilaan sagviġaa iñuułiġlu tuquyumiñaiłịġlu. 11 Agaayyutim nalu
naikkaġigaaŋa uqautigitquplugu tusraayugaallautaq, uqqiraqtauluŋa suli iḷi
sautrauluŋa. 12  Taatnaqługu tamanna piqutigiplugu uvaŋa nagliksautiqaqtuŋa 
tamatkuniŋa. Aglaan kanŋuginġitchiga, nalunġitḷugu kisumun tunŋałiġa, 
suli uvaŋa nalupqiginġitchiga Ilaan qaunaksriłịksraŋa savaamnik taivrumu
ŋaaglaan uvluanun atanniivium. 13 Ukpiqqutaiġñiaqnagich iḷumutuuruat uqa
łhich iḷisauttutitka ilipnun atriraksriuqługich, payaŋaiġvigilugu ukpiqsriłịq 
suli piqpaktaq pigiagutikkaqput piqasriuti’apta Christ Jesus-mun. 14 Qauna
gilugich nakuuruat iḷisauttutit qaunaksraqsrirrutauruat ilipnun saŋŋigikka
ŋagun Ipqitchuam Irrutchim iñuuruam uvaptikni.

Paul-ŋum Tugliat 
Tuyuutaiñ Timothy-mun

 



15  Iḷisimagiñ, iluqatiŋ piqatipta Asia-miittuat malinġiġaatŋa unniiñ uni
tchaatŋa, taapkuaksuli Phygelus-ŋumlu suli Hermogenes-ŋum. 16  Uvvatuq 
Agaayyutim iłuaqqutigumigai tupiqatai Onesiphorus-ŋum, takku ikayuġaġi
gaaŋa iñugiaktuami. Ilaan kanŋugisruŋaqnagu iłiġa isiqsiviŋmi. 17 Rome-mun 
tikipqauraqami pakkiutiniġaaŋa paqilġatałłamnunaglaan. 18  Agaayyutimtuq 
nagligillaŋniaġliuŋ taivrumani uvluani atanniivium. Ilipsi iḷisimallapiaġiksi 
atqunaq ilaanun savautiłiġa Ephesus-mi.

Christ Jesus-ŋum Aŋuyaktillautaŋa

2 �1 Ilvich, iġñiiŋ, saŋŋivigigumagiñ iłuaqqutaa Christ Jesus-ŋum. 2  Uqa
łhich tusraakkatin uvaŋniñ uqautigi’apkich sivuġaatni iñugiaktuat iḷi

simarit qaaŋiqsitchumigitin iñuŋnun iḷisautritḷaruanun atlaniktuuq. 3  Igḷu
tuġlugu nagliksaałhiñaaŋułiksran qanutitaŋaitchuatun aŋuyaktaatun Christ 
Jesus-ŋum. 4  Aŋuyakti aŋuyaktaułiġmiñi iḷḷakkattaaġusrimmataitchuq 
iñuuniałiġruaġmiñun, aglaan ilaan quyaliyummatiqaġaġigaa qaukłiġikkani 
tiliuqtigiplugu. 5 Suli aqpaliutraqti aqpaliutrałiġmiñi akimalguitchuq kisianik 
tupiksriḷuni maliġutaksranik. 6  Suli nautchiiri sakuuktuaq piññaqqaaqtuk
srauraqtuq nauruaniñ katitchiłịġmi. 7 Tamatkua uqautitka isrummatigikkich, 
takku Atanġuruam ikayuġisigaatin kaŋiqsiłịksraŋatigun supayaat.

8  Itqaġiuŋ Jesus Christ aŋipchakkauruaq tuqułiġmiñ, kaŋŋiġviqaqtuaq 
David-mik, quliaqtuaġikkaptun tusraayugaallautamik. 9 Uvvatakku uqaqa
łłapkun tusraayugallautamik nagliksaaqtitauruŋa suli pituqakkauruŋa liilaa 
savvaqłukkataqti. Aglaan Agaayyutim uqałha piñaiḷutaitchuq. 10  Taatnaq
łuŋa igḷutuġiga suapayaaq Agaayyutim piksraqtaaŋi piqutigiplugich, iliŋit
tuuq anniqsukkautquplugich Christ Jesus-kun iñuutquplugiḷḷu isruitchuami 
kamanautaani. 11 Uvvauna iḷumutuuruaq nipliun,

Uvagut tuquqataugupta Ilaagun
iñuutqikkisipmiugut Ilaagun.

	 12	Uvagut igḷutuisuiñaġupta
aŋalatchiqataugisipmiugut Ilaagun.

Uvagut Ilaa piiḷaaġiguptigu,
Ilaantuuq piiḷaaġigisipmigaatigut.

	 13	Tuniqsimmatriñġitchugutunniiñ
Ilaa tuniqsimmatriraqtuq,
takku piiḷaaġiyumiñaitchuq iŋmiñik.

Savakti Iłuagikkauruaq
14  Itqaaqtuutigumigitin iñuktin tamarrumuuna, suli iḷumutuuruamik 

alġaqsrullapiaġlugich Agaayyutim sivuġaani aŋuyautiqaqunġiḷḷugich nip
liutitigun. Taatnasriq ikayuutaunġitchuq iñuŋnun tusraaruanun, aglaan 
ukpiqqutaiġutauraqtuq. 15  Pisuqtilaaqni piññaktaġiniaġlugu iłuagikkaułiq 
Agaayyutim qiññaŋani atriḷugu savakti kanŋusruutaitchuaq savaaġmigun, 
nalautlugu iḷisautriruaq uqałhanik Agaayyutim iḷumutuułhan. 16 Uqaqatigina
gich agaayyiaqtaiḷaat iñuich kinnauruat uqaqamiŋ. Taatnasriq uŋurrutauruq 
ayuuqtaałiksraŋatnun iñuich Agaayyutmiñ. 17 Taatnatchich iḷisauttutaat atri
qaqtuq kiḷḷiġruamik nuŋuuqtuaqługu uviñġa timim cancer-tun. Malġuk taat
natchik iḷisautrik Hymenaeus-lu Philetus-lu. 18  Taapkuak ukpiqsrisaiqhutik, 

ukpiqqutaiqsitchiruk iḷaŋitñik ukpiqtuat nipiqałiġmikkun aŋitqiłịksraqput 
atuumaaniŋnipḷugu. 19 Aglaan tunŋaviksriugaŋa Agaayyutim iḷumutuuruaq 
atlaŋŋuqtanġitchuq. Taatnaqhuni aglaksimaaqtuq, itna, “Atanġuruam iḷisi
magai tamatkua Ilaan pigikkani,” suli itna, “Kisupayaaq nipiqaġumi Atan
ġuruamun piginiḷuni killuliqisruiqsuksrauruq.” 20 Tupiq aŋiruaq piqaġaqtuq 
puggutanik utkusriŋñik atlakaaġiiñik. Iḷaŋich piḷiaŋuraqtut maniŋmiñ qatiq
taamiñ naagaqaa kaviqsaamiñ, atlat suli qiruŋmiñḷu qikumiñḷu. Akisuruat 
utkusiich puggatallu atuqługich tuyuġmiaqaqamiŋ kisianik aasriiñ akiiñ
ñiqsrat ataramik atuqługich iḷaŋich suaqłuqaġvigiplugich. 21 Taatnatuntuuq 
kiñapayaaq iñuk salummaqtitchumi iluqaaniñ killuġmiñ atukkaugisiruq 
kamaginaqtuamun, takku ipqiqsitaugisiruq aasriiñ qaukłian atutlalugu, itqa
naiġusrimaaġlugu atułiksrani savaallautapayaamun.

22  Nutaułhum kimmutai qimaummiugaqtaksraġigitin, aglaan piññaktaa
ġiniaġlugu nalaunŋaruałiq, ukpiqsriłịq, piqpaktaq suli qiñuiññaq, tapiġu
ġutin tamatkunuŋa iḷumun tuqłuġaqtuanun Agaayyutmun ikayuquplutiŋ. 
23  Aglaan uqaksraqtutiqasruŋaqasri kinnaqtun nalukkapsigun. Iḷisimagiñ 
taatnatchim isruqaġaġiłha uqaallatrałiġmik. 24 Agaayyutim savaktaa uqaa
laruksraunġitchuq. Ilaa iłuaqqutriruksrauruq iluqaitñik, nakuuluni suli 
anuqsruluni iḷisautriŋuluni, 25  aggaŋaiḷḷuni nalġuqsruiyumi igḷugirimiñik. 
Itpiaqtuq Agaayyutim mumigviqaqtitchiłịksraŋanun iḷitchuqsriḷutiŋ iḷumu
tuuruamik. 26 Aasrii qauġrimmatinitqiŋniaqsut kaŋiqsiaqatqiłịkun, annagutiŋ 
nigatchiaŋaniñ Tuunġaum, tigugaluakkani tupigitqupluni.

Uvlut Aqulliich

3 �1 Aglaan kaŋiqsisriuŋ una. Aqulliġñi uvluni sakiqnaġutit iḷiñiaqtut. 
2  Iñuich iḷitḷukkisirut iŋmiknułhiñaq, pisugruaġutinigutiŋ, uqaviḷiġutiŋ, 

arguaŋasriḷutiŋ, uqaġniġḷuliġutiŋ, tupiktaiġutiŋ aŋayuqaamiknik, quyyatai
ġutiŋ, ukpiqsrisaiġutiŋ, 3  iłuaqqutrisaiġutiŋ, iḷunŋukkutaiġutiŋ, saglutusriḷu
tiŋ, tatamnaqsiḷutiŋ, suli iqsiñaqsiḷutiŋ, iliŋisa nakuuruaq uumigiliutilugu, 
4 iliŋich ataaguutitauġuġutiŋ, isrumamikni sivutmuusruusriḷutiŋ, suunasru
giliutillapiaġutiŋ, quviasruŋniallitlugutiŋ agaayyutiqałiksramikniñ, 5 ukpiġu
sriq qiñiġnautigiłhiñaġnialiġḷugu, aglaan ayaksimapmiḷḷaan iḷumutuuruaq. 
Taatnatchiñiñ iñuŋniñ piisimaaġumuutin. 6 Taatnatchich iḷaŋich siñiqsrałiġ
miktigun payariraqtut piyaruanik aġnanik pigiiḷiḷḷapiaqtuanik suli igliġutik
kauliqsuanik qanusripayaatigun kimmutitigun. 7 Taatnatchich aġnat iḷiññiu
raġniallaġmiŋ ataramik iḷitchuqsrianitlaiqsuat iḷumutuułiġmik. 8  Taipchuak 
Jannes-lu Jambres-lu akiḷḷiḷiutipmatun Moses-mun, taatnatuntuuq taipchua 
iñuich akiḷḷiupmiut iḷumutuuruamun, isrummatiŋich pigiiḷipḷutiŋ, ukpiq
sriŋŋualiqhutiŋ Agaayyutikun. 9 Aglaan taatnatchich ayuuġumiñaitchut, 
takku kisupayaam kaŋiqsimaiłḥat qiñiġisigaat, ipchuŋnaktuntuuq Jannes-lu 
Jambres-lu pipmatun.

Iḷisauttutit Aqulliich
10 Aglaan ilvich maliġuakkaġigiñ iḷisauttutiga, qanusriułiġa, suli piyum

matiga iñuułiġmi. Tuvraġniakkaġigiñ ukpiqsriłịġa, anuqsrułiġa, piqpaktaġa, 
suli igḷutuiłịġa, 11 piyuaqsiułiġa, suli nagliksaaqsiułiġa ukpiqsriłłạpkun. Iḷi
simaanikkiñ iluqaan atuummiruaq uvaŋnun Antioch-mi, Iconium-miḷu, suli 

Lystra-mi, tatamnaqsipḷugu nagliksaaqsiułiq igḷutukkaġa. Aglaan tamatku
nakŋa iluqaitñiñ Atanġuruam annautikkaġigaaŋa. 12  Iñuich agaayyutikua
ġuktuapayaat Christ Jesus-mi piqataulutiŋ piyuaqsiugisirut. 13  Tamatkuali 
killukuaqtuat piŋŋuaqtit pigiiḷitmugutiŋ kinnitñiłikun atlanik, suli kinniḷutiŋ 
iŋmiknun. 14 Aglaan ilvich iḷisauttusriaġianikkan iḷumutuuruaq payaŋaiġḷugu 
sivutmuutigumigiñ. Iḷisimagiñ kisuniñ iḷisauttusriaġiłhagun, 15  suli iḷisaut
tusriaġimałhatigun iḷaalugruułiqniñaglaan Agaayyutim uqałhi. Tamatkua 
kaŋiqsipchałhiñaugaatin anniqsuqtiłiġmun ukpiqsriłịkun Christ Jesus-kun. 
16  Uvvatakku uqałipayaaq Agaayyutim Makpiġaaŋani ittuq ilaan aniġniliu
taagun, suli anniqsuutauruq iḷisautriruni, iñiqtiġiruni, nalġuqsruiruni, suli 
alġaqsruiruni nalaunŋaruałiksramun, 17 iñugli agaayyutikuaqtuaq naamasrip
ḷugu paqnamallautlasripḷugu qanusripayaamun savaallautamun.

4 �1 Tiligikpiñ sivuġaani Agaayyutim suli Christ Jesus-ŋum Atanniiruksrau
ruam iñupayaanik iñukuuruanik unniiñ tuquŋaruanik, suli piqutigip

lugu aggitqiłịksraŋalu aŋaayuqautaalu: 2  tiliḷḷapiaġikpiñ quliaqtuaġitquplugu 
tusraayugaallautaq, uqaġiniapiaġlugu piviksraŋagun naagaqaa piviksraitma
tun inŋaan, iḷitchuġipkaġniutigilugu, alġaqsruutigilugu, pitchuksaaġutigi
lugu, suli anuqsrułipayaakun iḷisauttutigilugu. 3  Uvvatakku piviksraq tikiu
magisiruq iñuich naalaġnisunġiłịksraŋat iḷumutuuruamun iḷisauttutmun, 
igliġutluliġutiŋ iŋmiŋ pisułiġmikkun, katitchiñialiġutiŋ iḷisautriksraġmiknik 
tusraasrukkałhiñaġmiktigun. 4 Iliŋich naalaġnitḷukkummataiġutiŋ Agaayyu
tim iḷumutuułhanun, aglaan naalagulitḷuglugich utuqqaqtat unipchaaliat. 
5  Ilviḷḷiasriiñ qauġrimmaaġiksuksraurutin qanusripayaami irviqaŋŋaqpich, 
igḷutuġlugu nagliksaaqsiułiq, quliaqtuaġilugu tusraayugaallautaq, suli taŋiġ
ḷugu savaaksrapayaaŋa savaktaan Agaayyutim.

6 Uvaŋaliuvva tikiummigiga tuqqutaułiksraġa Agaayyutmik piqusriġḷuŋa. 
Aullałiksraġa marrumakŋa iñuułiġmiñ tikiummiruq. 7 Atripḷugu aqpaliut
raqti nuŋitchiruaq, uvaŋaptuuq iñuułłamni ukpiqsriłịq Agaayyutikun pigi
tuiñaġiga. 8  Pakma akiññaktaksraġma niaquġutiksraŋan nalaunŋaruałhum 
taqqigaaŋa, Agaayyutim nalaunŋaruam Atanġum qaisaŋa uvaŋnun taivru
mani uvlumi, uvaŋnułhiñaunġitchuaq aglaan iluqaitñun aggitqiłịksraŋanik 
inuġruuqtuanun.

Uqauttutai Timothy-mun
9 Uggisigilugu utlakkumigikma. 10  Uvvatakku Demas-ŋum marrumiŋa 

nunamik kimmutiqatluliqhuni unitchaaŋa. Thessalonica-mun aullaqtuq, Cre
scens-li Galatia-mun, Titus-aasrii Dalmatia-mun. 11 Kisimi Luke-ŋum nayu
ġaaŋa. Tuvaaqatigiyumigiñ Mark ikayuqtiksraġa savaakun. 12  Tychicus-li 
tuyuġigiga Ephesus-mun. 13  Qakugu aggiaqsiyuvich saagaġumigiñ quppi
ġaaġa unisaġa Troas-mi Carpus-mun, makpiġaatlu suvaluk qisiŋñiñ piḷiu
gat aglaktuġvitka. ⁠ 14 Alexander-m savviuqtim atqunaq navianniuqtitkaaŋa. 
Atanġum utiqtitchivigigisigaa atniutaigun. 15 Ilvittuuq qaunakkutiqaġumuu
tin ilaagun, takku iłuaksriñġiḷḷapiałikun akiḷḷiḷiqsuġai uqauttutivut. 16 Sivu
ġaŋiutiqqaałłamni Rome-ŋum aŋalataiñun tapqitchuŋa, iluqatiŋ unitchaatŋa. 
Agaayyutimtuq akitñautaiḷḷaŋniaġligich taipchua. 17 Aglaan Atanġum nayuq
łuŋa sayyiqsuġaaŋa uqautigianitlasripḷugu inuŋaiġḷugu iluqatiŋ Jew-ŋunġi
tchuat tusraaraksraŋat. Uvaŋa annautikkauruŋa tuqqutauviksraġaluamniñ. 

18  Suli Atanġuruam annautiniaġaaŋa iluqaaniñ pigiitchuamiñ, annautiluŋa 
pakmaniittuamun aŋaayuqautmiñun. Nanġaun illi ilaanun qaŋavak isruiḷaa
mun. Amen!

Aqulliich Iḷammiuġutit
19 Tuyuqtuŋa iłuaqqutmik Prisca-mun suli Aquila-mun, suli tupiqataiñun 

Onesiphorus-ŋum. 20  Erastus Corinth-mi ittuiñaqtuq, suli unitchiga Trop
himus Miletus-mun atniġñaliqman. 21 Aggiḷuaġniuraġumuutin ukiuġraguq
titnagu. Eubulus-ŋum Pudens-lu Linus-lu suli Claudia-m nayaaŋŋaġaatin, 
atlallu aniqatiut.

22  Atanġuruamtuq piqasriqsuġlisin irrutchipkun. Agaayyutimtuq iłuaqqu
tilisi. 

1 �1 Tuyuutit ukua aggiqsut Paul-miñ savaktaaniñ Agaayyutim, uqqiraq
tigiplugu Jesus Christ-ŋum. Agaayyutim piksraqtaaġigaaŋa ikayuqup

lugich ilaan iñuksraqtaaŋi ukpiliquplugich suli iḷisauttutiqaġlugich iḷumu
tuunġagun ukpiġusripta, 2  tunŋaviqaqtuakun niġiugaqałikun isruitchuamik 
iñuułiġmik. Agaayyutim saglutlaitchuam akiqsruġniġaatigut taavrumiŋa 
iñuułiġmik sivuani aullaġniiłḥan piviksrauruam. 3  Aasrii nalaullapiaqługu 
piviksraq sagviġaa taamna tusraayugaaġiksuaġmigun. Taatnaqtuksraġuqłuŋa 
savaaksritchaaŋa, uvaŋaasrii uqaġiplugu tillisaagun Agaayyutim Anniqsuq
tipta. 4 Titus, aglaktuŋa ilipnun iġñaurapiamnun ukpiqsriłịkun piqatigikkam
nun. Agaayyutimtuq Aapauruam suli Christ Jesus Anniqsuqtipta iłuaqquti
kun qiñuiññiqsimaaġumigaatin.

Titus-ŋum Savaaŋa Crete-mi
5 Uvaŋa unitchikpiñ Crete-mun iłuaqsruquplugich sut iłuaqsrugaksrauruat 

taamani, suli nalunaiqsitquplutin ukpiqtuaŋuruat qaukłiksraŋitñik nunaaq
qipayaani. Tillisitka itqaġilugich, 6  qaukłiksraqtaaŋuruaq patchisaitchuk
srauruq, aŋun atautchimik iḷaqatiqaġuni, suli qitunġai ukpiqsriŋulutiŋ uqau
tausruŋaqatiŋ pitchiġiiḷḷugich tupiktaiłịkun. 7 Uqaqtiksraqtaaq Agaayyutim 
savaaŋanik aŋalatchiruksrauplugu patchisaitchuksrauruq, pisułiġmigausru
ŋaqani, uumitchaktanġiġuni unniiñ imiliġaqtausruŋaqani, qinnaktasruŋa
qani unniiñ killukun piqaġugruasuŋaqani. 8 Ilaa tukkuġiŋñaqsuksrauruq, piq
paksriŋuluni nakuuruamik, iŋmiñun aŋalalguluni, nalaunŋaluni, ipqiḷḷuni, 
suli alġaqsruutmik tuvrairuaŋuluni. 9 Uqaqtiksraqtaam payaŋairvigiraksra
ġigaa uqauttutini ukpiġiraksrauruaq suli iviqtisrimaaqtuaq iḷisauttutmun. 
Taatna ilitqusriqaġumi ilaa pitchuksaaġilgugisiruq atlanik iḷumutuuruakun 
iḷisauttutikun, suli qiñiqtilgugisiyaa taŋiġiḷiqqutaat akiḷḷiiruat uqałiġmun.

10  Uvvatakku iñugiaktut tupiguutaitchuat iñuich kinnitñikhutiŋ atlanik 
nipiqałiġmikkun kinniqiłikun, suvaluk taapkua iḷisautriruat iñuk nalunait
ŋutchiqsuksrauplugu annautrauniaqpan. 11 Iḷisauttutaat nutqaqtitaksraġipia
ġiñ, takku iliŋisa akasrimagaich aŋayuqaaġiich iḷisautriłịġmikkun iḷisaut
tutiginġiḷaaksraġmiknik killukun piqaġugruaqhutiŋ. 12  Crete-taġmiut iḷaŋat 
sivuniksriqiraat nipliġñiqsuq, Crete-taġmiurguuq ataramik sagluturuaŋunip
ḷugich, niġrugaaqłuktun innipḷugich, suli iqiasruuplutiŋ niġitḷaturauŋuplu
gich. 13 Aasrii taamna nipliun iḷumutuupluni. Taatnaġlugich iłuałiksraŋatnun 
ilvich iñiqtiġumigitin ipiksiḷugu, iliŋiḷḷi sayakturuamik ukpiġusriñikku
muut, 14 itlunġiġutiŋ Jew-ŋuruat unipchaaliaŋitñunlu iḷisauttutaatnunlu suli 
iñuich tillisaatnun, ayyairuat iḷumutuułiġmik. 15 Supayaaq ipqitchuq iñuŋni 

ipqitchumaruani, aglaan ipqitchuaŋitchuq tamatkunani qaayuġnaqtuani suli 
ukpiqsriñġitchuani, takku iliŋisa isrummatiŋich suli qauġrimmaaġiutillauta
ŋich qaayuġnaqsianiksimaplutiŋ. 16 Iliŋich iḷitchuqsrimanigaluaqhutiŋ Agaa
yyutmik, aglaan iñuuniałhata piiḷaaġigaa, iliŋich uumiktanikhutiŋ, tupik
taiqhutiŋ, iñiqtaqaġumiñaiqhutiŋ nakuuruamik.

Nalaunŋaruat Iḷisauttutit

2 �1 Aglaan ilvich iḷisauttutigiraksraġigiñ iḷisauttutiksraq iḷumutuurauti
gun uqałiqtigun. 2  Uqautilugich utuqqanaaġuqtuat aŋutit qauġrimmaa

ġiqulugich, isrumaugalgulutiŋ, iliŋitñik aŋalalgusritqulugich. Iḷumutuġu
ġutiŋ ukpiqsriłịġmikkun, piqpaktaġmikkun, suli igḷutuiḷgusriłịġmiktigun. 
3  Taatnatuntuuq uqautilugich utuqqanaaġuqtuat aġnat ukpiqtuam irrusria
nik piqaqulugich, sagluturuaŋutqunġiḷḷugich, naagaqaa tigutarriutitqunġi
ḷḷugich taaŋŋaġmun, iḷisautritqulugich nakuuruakun, 4  atriraksrallautaġu
ġutiŋ nutautluktuanun aġnanun piqpaksriłịksraŋatigun iḷaqatiumiknik suli 
qitunġaġmiknik, 5 iŋmiknun aŋalalgusriḷutiŋ ipqiłịkun suli iḷaqatausruqsiḷu
tiŋ kiñuniġmi, tupiqsritḷasriḷutiŋ aŋutiumiknik. Agaayyutimli uqałha iñuich 
suuŋiḷḷaġinġitchumigaat. 6  Taatnatuntuuq pitchuksaaġlugich nukatpiat aŋa
lallautałiksraŋatnun iŋmiknik. 7 Ilviḷḷu supayaatigun atriraksrallautaġuġutin 
savaallautakun. Iḷumutuġullapiaġutin suli piyummatiqaġutin iḷisautriłịqni. 
8  Uqautriḷutin naġġuksruġnaġumiñaitchuakun, akiḷḷiḷiqsuqtitin kanŋusrut
lasriḷugich, pigiitchuakun nipiksraiḷḷutiŋ uvaptigun. 9 Uqautilugich savak
taaġruich tupiksritqulugich aŋaayuqaġmiknik suli quyaliḷugich sukupayaaq. 
Iliŋich kiumakłiqsuksraunġitchut 10 unniiñ tigliktuġvigiraksraġinġitchaich. 
Aglaan ataramik urriqsuqtaksraġigaat nakuułiqtiŋ suli qanutitaŋaiłịqtiŋ 
kamagikkaułiksraŋanun iḷisauttutim Agaayyutikun Anniqsuqtiptigun sura
ġałipayaaġmikni.

11 Uvvatakku Agaayyutim iłuaqqutaa iḷisimanaqsiruq iñupayaat anniqsu
łiksraŋatnun. 12  Taavrumuuna iłuaqqutmigun Agaayyutim iḷisautigaatigut 
agaayyutaiḷaakuaqunġitḷuta suli nunakuałhum kimmutaaguaqunġitḷuta, 
iñuutqupluta uvaptiknik aŋalalgusriḷuta, nalaunŋaluta, agaayyutiqaġuta 
pakma uumani nunami, 13  taqqiłłạptikni quvianaqtuamun uvluanun niġiu
gaġikkapta, kamanautaa kamanaqtuam Agaayyutipta Anniqsuqtipta Jesus 
Christ-ŋum sagviqpan. 14 Ilaa qaitchuaq iŋmiñik piqutigipluta, annautisraq
huta pigiitchuapayaamiñ suli pigiagutitqupluta iŋmiñułhiñaq, ipqiġuta, 
piyummatiniguta nakuuruakun. 15  Tamatkua iḷisauttutigiyumigitin, atuġ
lugich aŋalatchiñiqni, pitchuksaaġiłiqni suli alġaqsrułhatni tusraarivich. 
Nalliatnun-unniiñ piiŋiḷḷaġipkasruŋaqnak.

Ukpiqtuam Agaayyutikuaġiałiksraŋa

3 �1 Itqaaqtuutilugich iñugikkatin maliġutchiłịksraŋatigun aŋalatinik 
suli qaukłiġñik, tupiksriłịkun iliŋitñik, itqanairrutitqulugu savaa

llautapayaaq. 2  Uqautilugich pigiiḷakun uqautiksritqunġiḷḷugich, aglaan 
qiñuiyusrimaaġlugich, iḷauraaqnaġlugich, suli ataramik aggaŋairrutriłị
kun irrutriqulugich iñupayaanik. 3  Uvvaptuuqtakku qaaŋikkaptikni kinni
qipluta, tupiktaitḷuta, nalaunŋaisimarugut, savaksiqsimaplugu kimiksriłịq 
quvianaġikkaŋigun killuum qanusripayaatigun, iñuuniaqhuta uumiktakun 

suli siqñaktakun uumikkutipluta avatmun. 4 Aglaan Agaayyutim Anniqsuq
tipta aggiqami piqpaksriłịġmigun suli iłuaqqutriłịġmigun anniqsuġaatigut. 
5  Uvagut savaaqallautałłaptiguunġitchuaq aglaan ilaan nagliksriłịġmigun 
anitqiksit kaatigut salummakkaukapta imiġmik aasriiñ Ipqitchuakun Irru
tchikun qaitchipḷuta nutaamik iñuułiġmik. 6  Uvvatakku Agaayyutim aglip
ḷugu qaitchigaatigut Ipqitchuamik Irrutchimik, uumuuna Jesus Christ-kun 
Anniqsuqtiptigun, 7 taavrumuuna iłuaqqutaagun uvagut nalaunŋasripkaqhuta 
Agaayyutmi, suli piññaktaaġilugu isruitchuaq iñuułiq niġiugaġikkakput.

8  Tarra taamna iḷumutuuruaq nipliun. Uvaŋa ataramik uqaqugikpiñ tama
rrumuuna nalupqisruutaiġutin, iñuiḷḷi ukpiqsriruat Agaayyutmik ataramik 
kipiġiyumuut piviqaqtiłiksraŋagun savaallautam. Taatnatchich savaallautat 
nalaunŋarut suli ikayuutiksraurut iñuŋni. 9 Aglaan piisimaaġvigilugu isiḷġai
łịkun uqaksraqtułiq, immakŋaqtatigun atiqtigun kaŋŋiułiq, aivvatrałiq, suli 
akimaniutrałiġmiñ maliġuksratigun qaisauruatigun Moses-kun. Tamatkua 
ikayuutaunġitchut unniiñ pitḷuktuaŋunġitchut. 10 Malġuġuġluguunniiñ alġaq
sruutiqaġumigiñ iñuk akatchiruaq avgumałiġmik iḷamiñi, suqutigitqisruŋaq
nagu maliŋŋuġutillanġitpan. 11 Uvvatakku iḷisimagiñ taatnasriq iñuk iłuaq
sruutaunġitchuq suli killuqsautaiñ kaŋiqsimapkaġaġigaat nalaunġiłḥagun.

Iḷisauttutit Aqulliich
12  Qakugu tuyuġiyupku Artemas naagaqaa Tychicus ilipnun, utlallaksa

piaġumigikma Nikopolis-mun, takku sivuniqaqtuŋa ukiisukłuŋa tarani. 
13  Ikayuġniallapiaġumiikkiñ Zenas, maliġutaksraliqirilu suli Apollos aullaġ
niałhakni iglaułiksraġmiknun, suli supayaamik inuŋaiyallapiaġlugik. 14 Iḷi
sautilugich iñugikkavut piviqaqtitchiłịksraŋatigun savaallautamik, aasiiñ 
piqaqtitchiḷutiŋ atlat inuġikkaŋitñik iqaisruktuasruŋaqatiŋ.

15 Iluqaġmiŋ piqasriqsuqtima nayaaŋŋaġaatin. Nayaaŋŋaqmigivut ukpiq
tuaqatiuvut. Agaayyutim iłuaqqutaan iluqasri nayuġumigaasri. 

1 Uvaŋa Paul tigutaaŋuruaŋa piqutigiplugu Jesus Christ, aasriiñ Timothy 
aniqatigikkaqput uvamniittuqtuuq. Aglaktuŋa uumiŋa tuyuutmik Philemon-
mun piqpagikkamnun savaqatigikkamnun, 2  suli Apphia-munlu piqpagikkap
tiknun Archippus-munlu aŋuyyiuqtauqatiptiknun, ukpiqtuaŋuruanunlu kati
sruuruanun tupipnun. 3 Uvvatuq Agaayyutim Aapagikkapta Atanġuruamlu 
Jesus Christ-ŋum iłuaqqutiqpaglisi tutqiutiqaqtillusiḷu.

Philemon-ŋum Piqpaksriłḥalu Ukpiqsriłḥalu
4 Quyagiga Agaayyutiga itqaġiplutin iŋiqsruqama, 5 tusraapluŋa piqpaksri

silaapnik iluqaitñik Agaayyutim iñuiñik suli ukpiqsrisilaapnik Ataniġikkap
tiknik Jesus. 6 Piqatigiiłịqput ilipsitñi ukpiqsriruaŋuruani piġuqtuksrauruq 
iḷitchuġitlasriḷusri ikayuutipayaanik pigikkapsitñik Christ Jesus-mi. 7 Aniqat
maaŋ, quviatchaigikma arautiqaqłuŋalu piqpakkutiłłapku, atakkii iḷisima
giga quviatchaiłḥiñ iluqaitñik Agaayyutim iñuiñik.

Paul-ŋum Iŋiqsruutigaa Onesimus
8  Taatnamik iŋiġvigillagukkikpiñ sumik piraksrapnik tiliłḥiñaugaluaqhu

tin, aniqatigiplutin Christ-mi. 9 Uvvasuli Christ-ŋum piqpaksriłḥagun tilisun
ġitchikpiñ, aglaan uvaŋa aŋayuqaaqtuami, isiqtaupluŋa pisigiplugu Jesus 
Christ iŋiġvigisrukkikpiñ. 10 Tarra iŋiqsruġikpiñ pigiplugu Onesimus iġñiġi
liutikkaġa ukpiqsriḷiqman Christ-mik qiḷiqsimałłamni pituutani. 11 Taimma 
qaaglaanimña ikayuutaunġitchaluaqtuq ilipnun. Aglaan pakma ikayuqtiġuq
tuq ilipnunlu uvaŋnunlu. 12  Utiġmun tuyuġisraaqsigiga. Akuqtullaŋniaġu
magiñ irrusriñigutilugu uvamnik liilaa pipmatun. 13 Nayuqtigisrukkaluaġiga 
uvaŋni illugu. Savautinayaġaaŋa iniksraġaluapni qiḷiqsimałłamni piqutigip
lugu tusraayugaaġiksuaq. 14 Aglaan suyumiñaipiaqtuŋa apiqsrullakkaluaq
nak. Nakuurualiqiiñ piyummatigillapiaġlugu nunuripkasruŋaqnak uvaŋnun.

15 Taatnaqhuni aullaummiuraallaguknaġniqsuq ilipniñ, ilipnun utitlasrip
ḷuni iñiġlugu. 16 Uvakŋaniñaglaan savaktaaġruułhiñaunġiqsuq ilipnun aglaan 
nakuqsitḷuktuq savaktaaġruŋmiñ. Onesimus ukpiqsriaqsikami Christ-mik piq
paknaqsiruq aniqatigiliutipluni uvaŋnun aglaan pitḷukługuunniiñ ilipnun, 
takku Agaayyutim pigiliutipmigaa iliptuntuuq. 17 Isrummatigigupŋa piqatnaa
ġipiaġluŋa, paġlayumagiñ utiqpan uvaktun iḷiḷugu. 18 Suli qitkutiksriñiqpan 
suurapnik taimani qimakami suli niġġiuqsrumaqaqpatin akiiḷḷiutiyumagiñ 
uvamnun. 19 Uvva aglaktuŋa argamnik itna, Uvaŋa Paul akiḷiġñiapiaġikpiñ. 

Itqaaqtuutinġitchikpiñ qanutun niġġiuqsruutiqaqtilaaqnik uvamnun. 20 Ani
qatmaaŋ, quyalisallaŋniaŋŋa pisigilugu Ataniq, quviatchaksaġluŋa aniqati
gipluŋa Atanġuruakun.

21 Aglaktuŋa uumiŋa ilipnun nalupqigiñġitḷugu tupiksrisuułhiñ iḷisimaga
luaŋŋaan savaaqatḷuŋniałhiñ iŋiqsruaġikkamniñ. 22  Aasriipsuuq niġiugaqaq
tuŋa qiñitlasiḷgiłịmnik ilipsitñik iŋiqsrułłapsigun. Taatnaqhutin itqanaiyaġu
muutin iniksramnik.

Iḷammiuġutit
23  Epaphras-ŋum tigutaaŋuqatigikkaġma pisigiplugu Christ Jesus tuyu

ġaatin nayaaŋŋaġmiñik. 24 Mark-ŋumlu, Aristarchus-ŋumlu, Demas-ŋumlu, 
Luke-ŋumlu savaqatiuma tuyuqmigaatin nayaaŋŋanik. 25 Uvvatuq iłuaqqut
risaan Atannapta Jesus Christ-ŋum irvigiliuŋ irrusriqsi. 

Agaayyutim Uqałha Uqaqtigiplugu Iġñiñi

1 �1 Iŋiḷġaanimma Agaayyun uqaqtuq sivulliaptiknun sivuniksriqiritigun 
akulaiqłụgu atlakaaġiikłụgich. 2  Aglaanpakma makunani aqulliġñi 

uvluni Agaayyutim uqautigaatigut Iġñiġmigun, nalunaiqsaġmigun paitchak
taaquplugu supayaanik, aasriiñ ilaagun iñiġnikkani nuna. 3  Agaayyutim 
kamanautaa qiñiġnaitchuq. Aglaanpakma kamanaun qausaiñaqtuq Iġñiġu
ruakun Agaayyutillapiatun itluni. Iġñiġuruam tigummiugaġaa supayaaq uqa
łiġmigun saŋŋiqaqtuatigun. Piiŋanikamigich iñuich killuqsautaat, aquvinniq
suq taliqpianun kamanaġniqsram pakmani.

Iġñiq Kamanatluktuq Isaġuliŋmiñ
4  Taatnaqhuni kamanatluksipḷuni israġuliŋniñ Agaayyutim atchiġñiġaa 

kamanatluktuamik atiġmik iliŋisa atiŋitñiñ. 5 Atakkii Agaayyutim nalliatun
niiñ israġulgich nipliutisrimaitchaa, itna,

“Ilvich Iġñiġigikpiñ.
Uvlupak nalupqinaiġikpiñ iġñiġiplutin takkuatni iñupayaat.”

�  Psalm 2:7
Naagasuli itnaqsimaitchuq israġuliŋmun,

“Aapaugisiruŋa ilaanun aasrii uvaŋa Iġñiġilugu.”
�  2 Samuel 7:14; 1 Chronicles 17:13

6  Aasriipsuuq, tuyuġiyasripmagu Iġñiġuruaq aŋalatiqatini iñuŋnun marru
mani nunami nipliġñiqsuq, itna,

“Iluqatiŋ Agaayyutim israġulgiñ purvigilitruŋ.”�  Deuteronomy 32:43
7 Suli uqautigigai israġulgich, itna,

“Israġulgich anuġiġuqtinniġai,
savaktiniasriiñ ikualaruaġuqtitlugich.”�  Psalm 104:4

8  Aglaan Iġñiġuruamun uqaqtuq,
“Agaayyuun, aŋalatchiraugisirutin taimuŋa.

Aŋalatkisigiñ aŋaayuqautiiñ nalaunŋałikun.
	 9	Quviagigiñ nalaunŋaruałiq aasrii uumigiplugu nalaunŋaitchuałiq.

Taatnaqhuni Atanġum, Agaayyutvich, piksraqtaaġigaatin 
qaitchipḷutin pitḷuktuamik kamakkutmiglu quvianamiglu 
tamatkunakŋapayaaq piqatipniñ.”�  Psalm 45:6‑7

10 Itnasuli uqaqtuq ilaagun,
“Ataniiq, aullaġniisaqqaaġatałiġmi iñiġiñ nunalu qiḷaglu argapnik.

	 11	Tamatkua piunġiġñiaqtut, aglaan ilvich itchaġataqtutin.

Iluqatiŋ tamatkua utuqqaġuġniaqtut
aasriiñ atnuġaaluktun suunġiġutiŋ.

	 12	Uligaatun imuniaġitin
aasrii simmiġutiŋ atnuġaaluktun.

Aglaan ilvich atlaŋŋuġumiñaitchutin
suli ukiutin isrukłitchumiñaitchut.”�  Psalm 102:25‑27

13  Aasrii nalliatnun israġulgich uqautriḷḷaksimaitchuq itna,
“Aquvittin taliqpiŋma tuŋaani aŋalatchiqasiutilutinaasrii uvamnik

akiiḷiḷḷapiaġniałhatnunaglaan iluqaitñik uumigirivich.”�  Psalm 110:1
14  Israġulgich savaktaułhiñaqtut irrusriuplutiŋ. Tiliraurut ikayuquplugich 
tamatkua annautrauniaqtuanik.

Kamanaqtuaq Anniqsuġiaq

2 �1 Qiñiġikput Iġñiġuruam kamanatlułha israġuliŋniñ. Taatnaġuta piḷi
qipiaqtuksraurugut qaunatqiaġigḷugich tusraakkavut. Tupigiguptigik 

tamatkua taggivaktaġumiñaitchugut iḷumutuuruamiñ. 2  Uqałipayaaq isra
ġulgich uqautigikkaŋat payaŋaitchuaŋuruq. Aasriiñ kiñapayaaq navgui
ruaq maliġutaksramik tupiksriñġitḷuniḷu nalliusriaqaġisiruq anasriñŋuq
sautmik. 3  Taatniitpan qanuġuta annaŋniaqpisa anasiñŋuqsaġviksraptikniñ 
suksraġinġitchuptigu anniqsuġiaq? Atanġum Jesus uqautigiqqaaġaa taamna 
anniqsuġiaq. Aasriiñ tamatkua tusraaqqaaqtuat uqałiġmik qaaŋiqsitkaat 
nalupqinaiqłụgu uvaptiknun iḷumutuunipḷugu. 4  Agaayyutimtuuq iḷisimap
kaġniġai atlakaaġiisigun quviqnaqhutiŋ savaatigun, suli Ipqitchuam Irru
tchim aatchuutaigun pisułiġmigun.

Sivulliuqtaat Anniqsukkauruat
5 Aasriiñ Agaayyutim piksraqtaaġiñġitchai israġulgich aŋalatiksraulugich 

nunami tikitchaġumaruami. Taamna uqautigigikput. 6  Aglaan Agaayyutim 
uqałhani aglausimaruq, itna,

“Agaayyuun, suvaata isrummatigitlaniqpiuŋ iñułhiñaq?
Naagaunniiñ suvaata qaunagitlaniqpiuŋ iñuum iġñiŋa?

	 7	Sivikitchuami kamanaitḷuktitauraallakkaluaqługu israġuliŋniñ,
niaquusriġñiġiñ kamanautmik kamakkutmiglu,

	 8	suli inillakkiñ aŋalataġitlasripḷugu supayaaq.”�  Psalm 8:4‑6
Taamna uqałiq uqautigigaluaqtitlugu Agaayyutmun inillaŋnipḷugu iñuk aŋa
latchirauplugu supayaamik, pakma qiñinġitchikputsuli iñuum aŋalatchit
ḷapiaqtilaaŋa supayaamik. 9 Aglaali qiñiġikput Jesus “sivikitchuami kama
naitḷullakługu israġuliŋniñ.” Agaayyutim iłuaqqutmigun tuqupkaġniġaa 
pisigiplugich iñupayaat nanipayaaq. Taatnaqługu niaquusriġñiġaa kamanaut
mik kamakkutmiglu.

10 Agaayyutim aŋalanniġai supayaat, suli supayaat sagviġñiġaat kamanau
taa. Aasriiñ nalauttuq Agaayyutmun naamasipkaqamiuŋ iġñi nagliksaałikun 
tikiutitquplugich iñugiaktuat iġñiġich qiḷaŋmun. Taamna iġñiq aullaġniiri
ġuġniġaa anniqsuġiaŋatnun. 11 Taamna ipqiqsitchiruaq iñuŋnik Agaayyut
mun suli tamatkua ipqiqsitauruat iluqatiŋ aapaqaġniqsut atautchiiñamik. 
Taamna pisigiplugu Jesus-ŋum kanŋuginġitchaa taiyułiksraŋat ukpiqsriruat 
aniqatiumiñik. 12  Nipliqhuni Agaayyutmun, itna,

“Iḷitchuġipkautigigisigikpiñ aniqatiumnun;
nanġaġisigikpiñ akunġatni ukpiqtuaŋuruat.”�  Psalm 22:22

13  Itnaqhunisuli,
“Tunŋavigigisigiga Ataniq.”�  Isaiah 8:17

Sulipsuuq,
“Uvaniittuŋa iḷiḷgaani Agaayyutim qaisaŋiñi uvamnun.”�  Isaiah 8:18

14 Taapkua iḷiḷgaat timiqaqtut auqaqhutiŋlu. Taatnatun ilaa iñuguqtuq timi
qaqhuni i liŋisitun. Tuqukami sanniġutami timimigun piyaqqutlasriñiġaa 
tuqupkaitḷaruaq iñuŋnik, taamna tuunġaq. 15  Jesus-ŋum annautisraġniġai 
tamatkua iñuich tigutaaŋuruat iñuuniqtutilaaġmikni iqsiłḥatigun tuqułiġ
mik. 16 Atakkii Jesus-ŋum isrumaaluutiginġitchai israġulgich, aglaan ikayu
ġugai iñuich kiñuviaġikkaŋi Abraham-ŋum. 17 Taatnamik Jesus iḷiruksrauruq 
aniqatiuŋisun supayaakun. Taamna pisigiplugu iḷunŋuksripḷuni tuniqsima
ruaŋupluniḷu agaayuliqsiqpaguqtuq iliŋitñun. Jesus-ŋum tuqułiġmigun 
piiġñiġai iñuich killuqsautiŋich qiñuiqsitlugu Agaayyun. 18  Jesus ilaaptuuq 
nagliksaaqtuq uuktuaqsiukami. Taatnamik ikayulguniġai tamatkua ukpiq
sriruat uuktuaqsiupmata ilaatun.

Jesus Kamanatluktuq Moses-miñ

3 �1 Aniqatiumaaŋ, pigigaasri Agaayyutim. Qiḷaŋmuqugaasri. Taatnamik 
isrummatigiraksraġigiksi Jesus tilirauruaq Agaayyutmiñ, ilaaptuuq 

agaayuliqsiqpauruq ukpiġikkaqput payaŋaitḷugu. 2  Jesus tuniqsimmatriruq 
Agaayyutmun piksraqtaaġirimiñun atripḷugu Moses-tuuq tuniqsimmatriruaq 
Agaayyutim iluqaani tupqani savautrikami Agaayyutim iñuiñik. 3  Taamna 
iñuk nappairuaq tupiġmik kamakkusriaqatluktuq tupiġmiñ. Taatnatuntuuq 
Jesus kamakkusriaqatluktuq Moses-miñ. Moses savautriḷḷautaġaluaqtuq 
Agaayyutim iñuiñik Jesus savautriḷḷautatluktuq. 4 Tupipayaaq nappairiqaq
tuq, aglaali Agaayyutim sua iluqaan nappakkaġigaa. 5  Moses-guuq tuniq
simaruq iluqaani tupqani Agaayyutim, aglaan savaktaułhiñaqhuni. Moses 
nipliqsimaruq sunik uqautauniaqtuanik sivuniksrami, [amiami Christ-mik]. 
6  Aglaan Christ tuniqsimaruq iġñiġupluni aŋalatchiruaq iluqaanik tupiġ
mik. Iluqata ukpiqsriruani Agaayyutmik, uvagut tupiġigaatigut Agaayyutim 
ukpiqsrisiqaġupta niġiugaqaġuptalu isruanunaglaan.

Minġuiqsiaġviqaqtut Agaayyutim Iñui
7 Tarraasriiñ Ipqitchuaq Irrusriq uqaqtuq,

“Uvluvak tusraayupsiuŋ Agaayyutim nipaa,
	 8	siqquqsiḷaaġniaqasigik isrummatigikkasri,

taipchunatitun akiḷḷiḷiqsuiruatun Agaayyutmik
uvlumi taivrumani suviksraiḷaami.

	 9	Aapaapsi uuktuapiaġataġaatŋa arguaġipluŋa qiñiġaluaqługich 
savaatka.

	 10	Taatnaqłuŋa malġukipiani ukiuni uumitchautriruŋa taipchuniŋa 
iñuqatigiiñik,
aasriiñ uqaqłuŋa, ‘Pigisupayaakkaŋat killuuruq.
Kaŋiqsimaitchaat ilitqusriġa.’

	 11	Tarra akiqsruqtuŋa uvaŋnun uumitchałłamni, itna,

‘Isiqtitchumiñaitchitka nunamun akiqsruutigikkamnun iliŋitñun 
minġuiqsiaġvigitqukkamnun.’ ”�  Psalm 95:7‑11

12  Taamna Ipqitchuam Irrutchim uqaġikkaŋa. Taatnamik qaunatqiaġiuti
sitchi avatmun. Avallanġitchumuusriḷi iñuuruamiñ Agaayyutmiñ pisigilugu 
killuqsaun ukpiqqutaiłịġlu uummatipsitñi. 13  Aglaan pitchuksaaġutisritchi 
avatmun taiyuġnaŋŋaansuli “Uvluvaŋmik” suli tusraatlaŋŋapsi Agaayyu
tim nipaanik tupiksritḷaŋŋapsiḷu. Tupiksriñġitchupsi nalliqsi siqquqsiviaqtuq 
iḷaatni killuqsautmun sagluqipkaġuni. 14 Takku iluqata pigigaatigut Christ-
ŋum ukpiqsimauraġniaġupta ukpiqsriłłạptiktun aullaġniiłḥaniñaglaan tuniq
simalutalu payaŋaiġuta isruanunaglaan. 15 Itnaqsimaruq,

“Uvluvak tusraayupsiuŋ Agaayyutim nipaa
siqquqsiḷaaġniaqasigik isrummatigikkasi
taipchunatitun akiḷḷiḷiqsuiruatun uvlumi taivrumani suviksraiḷaami.”

�  Psalm 95:7‑8
16 Kisut tusraaniqpatruŋ Agaayyutim nipaa akiḷḷiḷiqsuipmata ilaanik? Aa, 

iluqatiŋ taipchuaŋurut iñuich Moses-ŋum annisikkaŋi Egypt-miñ. 17 Kisutmi 
Agaayyutim uumitchautiniqpagich malġukipiani ukiuni? Aa, iluqatiŋ taip
chuaŋuniqsut killuqsaqtaqtuat tuquplutiŋaasriiñ suviksraiḷaami. 18  Agaayyun 
akiqsruġniqsuq iŋmiñun, “Isiqtitchumiñaitchitka nunamun akiqsruutigik
kamnun iliŋitñun minġuiqsiaġvigitqukkamnun.” Kisut Agaayyutim uqauti
givagich taatna? Aa, iluqatiŋ taipchuaŋurut tupiksriñġitchuat Agaayyutmik. 
19 Tarra iḷitchuġigikput ukpiqsriñġisilaaŋat, taatnaqhutiŋaasriiñ tikitchumi
ñaiññiqsut kinilirviksraġmiknun, taavrumuŋa nunamun Agaayyutim akiq
sruutigikkaŋanun iliŋitñun.

4 �1 Taatnamik Agaayyutim akiqsruutaa minġuiqsiaġviksrakun itchugaaq
tuq. Anayasuktuaqta nalliqsi tikiñġitpiaqtuq taavrumuŋa minġuiq

siaġviŋmun. 2  Takku iñuktitun suviksraiḷaami iŋiḷġaallapiaq uvaguttuuq 
tusraapmigikput ilaan nipaa tusraayugaaġiksuakun. Aglaan tusraakkaŋata 
anniqsunġiññiġai, takku Agaayyun ukpiġinġitḷugu. 3  Uvagut ukpiqsriruani 
minġuiqsiaqataurugut Agaayyutmi nipliutaatun,

“Akiqsruqtuŋa uvamnun uumitchałłamni,
‘Isiqtitchumiñaitchitka nunamun akiqsruutigikkamnun iliŋitñun 

minġuiqsiaġvigitqukkamnun.’ ”�  Psalm 95:11
Itnaġniqsuq taamna savaani naasrimagaluaqtitlugich iñiġatałhaniñaglaan 
nunam. 4  Aglausimaruq samma taavrumuuna tallimat malġuġuutaatigun 
uvlut itna, “Agaayyun minġuiqsiaqtuq savaaġmiñiñ tallimat malġuġuu
taatni uvlut.” 5 Tusraakkaptitun sivuani itnalgitchuq, “Isiqtitchumiñaitchitka 
nunamun akiqsruutigikkamnun iliŋitñun minġuiqsiaġvigitqukkamnun.” 
6  Tarraasriiñ taipchua tusraaqqaaqtuat tusraayugaaġiksuamik isinġitchut 
Agaayyutim minġuiqsiaġvianun ukpiqsriñġiłịġmiktigun. Taatnamik isitlasru
gaaqtugut minġuiqsiaqataułiksraptiknun Agaayyutmi. 7 Agaayyun inillaitqik
suq atlamik uvlumik taipḷugu “Uvluvaŋmik.” Iñugiaktuat ukiut pianikmata 
uqautigitqikkaa tumigiplugu David, uqałiqtigun tusraakkaptigun itna,

“Uvluvak tusraagupsiuŋ Agaayyutim nipaa
siqquqsiḷaaġniaqasigik isrummatigikkasi.”�  Psalm 95:7‑8

8  Tarra Joshua-mtuuq iñui Agaayyutim minġuiqsiaqtinniqpagich, Agaayyu
tim uqaġitqikkayaitchaa atla uvluq David-kun. 9 Taatnamik iñui Agaayyutim 

isitlasrugaaqtut akiqsruutauruamun minġuiqsiaġviŋmun. 10  Atakkii kiña
payaaq isiqtuaq Agaayyutim minġuiqsiaġvianun, nutqaqmiuq savaaġmiñiñ 
Agaayyun nutqaqmatun savaaġmiñiñtuuq. 11 Ki, sakuukta isiġuguta minġuiq
siaġvianun Agaayyutim. Tupiksriñġitchuksraunġitchugut atriḷugich sivullia
vut suviksraiḷaami isinġitchuat taavrumuŋa minġuiqsiaġviŋmun ukpiqqutai
łịġmiktigun. 12  Uvvatakku uqałha Agaayyutim uumaruq saŋŋiḷḷapiaqhuni. 
Qamuŋaaġat laruq iñuum iñuusrianunlu irrusrianunlu suli isivġiuqługu 
isrummataalu kimmutaalu, atripḷugu ipillapiaqtuaq avatmulik avguiraqtuq 
saunġiñik sagviqłụgu patqa. 13 Suli Agaayyutim sivuġaani qanusripayauraq 
uumaruaq iriqsimanġitchuq, aglaan supayaaq sagviruq qiñiqnaqhuni irrak
nun ilaan isivġiuġiyumaaqtuam uvaptiknik savaaptikniglu.

Jesus Kamanaqtuaq Agaayuliqsiqpak
14  Taatnamik, ki ukpiġilakput payaŋaiġuta Jesus, Agaayyutim Iġñiŋa, 

kamanaqtuaq agaayuliqsiqpagikkaqput. Ilaa apqusaaŋaniŋniqsuq qiḷaktigun 
sivuġaanun Agaayyutim. 15 Takku agaayuliqsiqpakput isumaaluqatautlaruq 
iḷisimapluni qanutun sayaisilaaptiknik. Ilaa aŋiqusaaqsiupmiuq uvaptiktitun 
supayaatigun, aglaan killuqsanġitḷuni. 16 Taatnamik sivuġaŋiutisa iłuaqqutri
qaqtuamun Agaayyutmun nalupqisrunġiġuta, iḷisimalugu Agaayyun iḷunŋuk
taqaqtuaq iłuaqqutriginiakkaqput ikayuġnaqsiraġigupta.

5 �1 Iḷisimałłapsisun Agaayyutim aglausimaruamiñ uqałhaniñ, qaukłipa
yaaŋat agaayuliqsit piksraqtaaŋuraġniqsuq akunġatniñ iñuich savautit

quplugu Agaayyun pisigiplugich iñuich. Ilaa qaitchiruksrauruq aatchuutinik 
tuniḷḷautiniglu killuqsautiŋitñun Israel-aaġmiut.⁠ 2  Ilaa iñułhiñaupluni iŋmiñik 
iḷisimaruq sayaisilaaġmiñik. Taatnaqhuni aggaŋairrutitlagai tamatkua killuq
saqtuat pisaġaluaqatiŋ. 3  Iḷumun aatchuqtuksraupmiraqtuq tuniḷḷautinik 
killuqsautmiñun pitrigaluallaġmi killuqsautiŋitñun Israel-aaġmiuŋuqatmi. 
4 Agaayuliqsiqpaułiq kamakkutiqaqtuq. Aasriiñ kiñaunniiñ iñuk agaayuliq
siqpautlaitchuq iŋmigun; piksraqtaaŋuruksrauruq Agaayyutmiñ Aaron pik
sraqtaaŋupmatun.

5 Taatnatuntuuq Christ kamanaġniaqsanġitmiuq iŋmiñik agaayuliqsiqpaŋ
nun qaukłiġuqsaġuni. Aglaan Agaayyutim piksraqtaaġigaa nipliutiplugu,

“Ilvich Iġñiġigikpiñ.
Uvluvak nalupqinaiġikpiñ iġñiġiplutin takkuatni iñupayaat.”� Psalm 2:7

6 Uqaġipmigaaptuuq atlamiimma,
“Ilvich agaayuliqsigigikpiñ Melchizedek-tun iḷipḷugu,

aasriiñ agaayuliqsaugisirutin isruitchuamun.”�  Psalm 110:4
7 Jesus nunamiitnami agaayuniqsuq nipitusripḷuni qulvisigun Agaayyutmun 

annautitqupluni tuqułiġmiñ. Kiggusriaqaġniqsuq taluqsripḷunikii Agaayyutmik. 
8 Iġñiġugaluaŋŋaġmi nagliksaaqtuq atripḷugich iñuich nagliksaaqmatun. Taatna 
nagliksaaqami iḷiññiqsuq tupiksriłịġmik. 9 Pakma tuquanikami Jesus naama
siruq, aasriiñ anniqsuitḷasiruq iñuŋnik taimuŋa tupiksriruapayaanik ilaanik. 
10 Agaayyutim taiyuutchiqłụgu agaayuliqsiqpaŋmik Melchizedek-tun iḷipḷugu.

Kiliktuutit Qapiqunġiḷḷuta
11  Uqaut iksraukkaġaluaqtugut taavrumuuna Melchizedek-kun. 

Aglaan sakiqnaqtuq kaŋiqsipkautigiłiksraŋa taamna ilipsitñun, takku 

tusraasrunġitchusri alapisaaqpaitḷusri. 12  Pakma iḷisautriġuġumiñaqsiga
luaqtusri aglaan iḷisautriqaqtuksraurusrisuli iḷisautripsaaqtuksrauruamik 
ilipsitñik sivulliqsigun iḷisauttutauruatigun Agaayyutim uqałhiñi. Aniqam
miuratun miluktuqtuksrausrugaaġniqsusri niqipiatutlaitḷusri. 13  Kisupayaaq 
miluktuqtuaq aniqammiuratun ittuq. Taatnatun iñuk ukpiqsriaqsikami Jesus-
mik iḷitchuġinġitchaasuli atlakaaġiiksilaaŋak nalaunŋaruamlu killuuruamlu. 
14 Aglaan niqipiaq pigigaat iñuguaniksimaruat. Taatnatun iñuum iḷisaġuulla
piaqtuam uqałhanik Agaayyutim kaŋiqsitḷasisaiñaġaġigai sakiqnaqtuat suli 
puttuqsritḷasriraġigaa sum nalaunŋatilaaŋa killuqsautautilaaŋalu.

6 �1 Taatnaġuta uqautiginġiġḷavut sivulliich qaġanaqtuat iḷisauttutauruat 
Christ-kun. Iñuguġnaqsigaatigut. Iḷisautriñġiqsa sivulliuplutiŋ iḷisaut

tutauruanik, itnautauruat mumiguni savaaŋiñiñ tuqułhum suli mumiguni 
Agaayyutmun ukpiqsriłịkun, 2  suli iḷisautriḷuni paptaaġiłiqtigun suli inillai
ḷuni argaŋnik iñuŋnun, suli iḷisautriḷuni aŋitqiłḥatigun tuquŋaruanik atan
niiłịkunlu isuitchuakun. Taapkua iḷisauttutigigai aniqammiurat. 3  Aasriiñ 
qulvaqtaaqta iḷisauttutinun iñuguaniktuanun iñuŋnun, ami Agaayyutim 
pisułiġikpauŋ.

4 Iñuk ukpiqsriruaġuaniktuaq kaŋiqsipkakkauŋanikami Agaayyutim qau
maŋagun, uuktuaŋanikamiḷu aatchuutauruamik qiḷaŋmiñ, piqasriutiani
kamiḷu Ipqitchuami Irrutchimi, 5  uuktuaŋanikamiuŋlu nakuułha uqałhan 
Agaayyutim suli saŋŋiqałha Agaayyutim aŋalatchisaan, 6  tarra—taatnasiq 
ukpiqsriruaġuaniktuaq taggivaġumi maliġuaġaluałiġmiñiñ Agaayyutmik 
mumitqikkumiñaitchuq. Atakkii taatnatchim iñuum kikiaktuutitqiḷgitmatun 
pigaa Iġñiŋa Agaayyutim, suli mitautigiplugu ilaan tuqułha. 7 Iñuk ukpiq
srimaaqtuaq Christ-mik ikayuusiaqaqtuq nunatun qaunakkusiaqaqtuatun 
siḷalukman, aasriiñ nauriraqtuq niqiksranik tamatkunuŋa nunaliqiraunun. 
8  Aglaali iñuk tunutchiruaq Christ-mik suksraunġiqsitauruq nunatun nauri
raġaqtuatun kakitḷaġnaqtuanik ikikkaugisiruanik isruani. Taatnasriq iñuk 
anniqsunġitchuq.⁠

9 Piqpagikkamaaŋ, uqaqapta taatna nalupqisunġitchugut itilaapsitñik 
nunagiksuatun aasriiñ annautrauniaqtusri. 10 Agaayyun nalaunŋaruqtakku. 
Puuyuġumiñaitchaa qanuq ikayuiḷḷapiałiqsi Agaayyutim iñuiñik piqutigip
lugu piqpaksriłịqsi ilaanik. 11 Suli kaviuġigikput atausriullaalusri ikayuiñia
piaquplusri isruanunaglaan sivuanisun. Taatnaġupsi iñuuniqtutilaapsitñi 
nalupqinaiñiaġiksi niġiugaqałiqsi. 12  Savautrituiñaqugipsigiñ Agaayyutmik. 
Piyummatigilugu maliġuutisritchi atlanun ukpiqsriruanun akuqtuiruanun 
ukpiqsriłịkun anuqsrułikunlu Agaayyutim akiqsruutigikkaŋanik.

Agaayyutim Nalupqinaitchuaq Akiqsruutaa
13  Itnaami, Agaayyutim akiqsruqamiuŋ Abraham atuġniġaa atini takku 

atqitchuq kamanatluktuamik ilaan atqaniñ. 14 Itnaġniqsuq,
“Nalupqinaitchuamik quviasaapiaġniaġikpiñ aatchuġutin 

iñugiallapiaqtuanik kiñuviaksrapnik.”
15 Aasriiñ utaqqiḷġataqami anuqsrułikun akuqtuiruq Agaayyutim akiqsruu
tigikkaŋanik. 16  Iñuittuuq akiqsruġuupmiut atuqługu iñuum atqa kamanat
luktuaq iŋmikniñ. Aŋiġutauruam nalupqinaiġaġigaa nalupqinaiyautikun 
aasrii uqavaaġutiksraq piiqłụgu. 17 Uvvali Agaayyutim nalupqinaiġukkaa 

tamatkunuŋa akiqsrukkaġmiñun atlaŋŋuġumiñaisilaaŋa sivunniutini aasriiñ 
nalupqinaiqłụgu atuqługu atchi. 18  Agaayyun saglutlaitchuq. Taatnamik tun
ŋavigigikput Agaayyun atuqamiuŋ akiqsruutini nalupqinaiyautiniḷu, atakkii 
uqałha atlaŋŋutlaitḷuni. Ilaan akiqsruutaanlu nalupqinaiyautaanlu pitchuk
saallapiaġaatigut tigummitqiaġiquplugu niġiugaq qaisauruaq uvaptiknun 
qamannirviuplugu. 19-20  Niġiugaġikkaqput kitchatun iñuutchipsitñun ittuq 
aullatlaitḷuniḷu saŋŋipḷuniḷu. Taamna niġiugaq kisaqsimaruq qiḷaŋmi sivu
ġaaniḷḷapiaq Agaayyutim liilaa talukuyaam tunuani inim ipqiññiqsrauruam 
iḷuani. Kisaliqiri isiqtuq taruŋa piqutigipluta. Taamna kisaliqiri ittuq Jesus 
agaayuliqsiqpaguqtuaq atripḷugu taimña Melchizedek.

Agaayuliqsi Melchizedek

7 �1 Tarra taavruma Melchizedek-ŋum, umialgum Salem-mi agaayuliqsaup
luniḷu kamanaġniqsrauruamun Agaayyutmun, nalaunniġaa Abraham 

utiqtuaq akiiḷiqqaaqługich umialgich. Agaayyutiniġaa ikayuusriaqaquplugu. 
2  Aasrii Abraham-ŋum Melchizedek aatchuġniġaa quliŋŋuġutaanik utquti
payaakkaġmi. Taamna atiq Melchizedek sivulliuplugu itnautauruq Umialga 
Nalaunŋaruałhum, aasriisuli umialgupmiuq Salem-mi itnautauruami 
Umialga Qiñuiññam. 3  Iñuich naluniġaich aŋayuqaak sivulliaŋiḷḷu unniiñ 
sumi annisilaaŋa tuqqutilaaŋalu. Atriginiġaa Iġñiŋa Agaayyutim agaayuliq
siusugaaqhuni qaŋapak taimuŋa.

4  Isrummatigisriuŋ qanutun kamanaqtilaaŋa taavruma aŋutim, unniikii 
Abraham-ŋum sivulliaġikkapta kamanautiqaqtuam aatchuġniġaa quliŋ
ŋuġutaatnik utqutikkaġmi. 5  Aasriiḷi Abraham kiŋuviaqaġniqsuq Levi-mik 
aquagunaasriiñ Moses-mik. Tuvraqługu maliġutaksraq Moses-ŋum aglaaŋa 
Israel-aaġmiupayaat quliŋŋuġutikuruksrauniqsut taapkunuŋa Levi-tkuayaa
nun agaayuliqsiġuqtuanun. Taatnaqtuksrauniqsut iluqatiŋ Israel-aaġmiupa
yaat qitunġaġigaluaqtitlutiŋ Abraham-mun. 6  Aglaali taamna iñuk Melchize
dek Levi-tkuayaaŋunġiñŋaġmi akuqtuiñiqsuq quliŋŋuġutmik Abraham-miñ. 
Iŋiqsruqtuq Agaayyutmun ikayuquplugu Abraham akiqsruusriaqaqtuaq. 
7 Iñuk qaitchiruaq ikayuusriaksramik kamanatluktuq iñuŋmiñ akuqtuiruamiñ 
ikayuusriamik. Taamna iḷumutuuruq. 8  Aasriiḷi Levi-tkuayaat akuqtuiraqtut 
quliŋŋuġutinik aasriiñ iḷisimarugut tuqqutilaaŋatnik, aglaali Melchizedek 
akuqtuiruq quliŋŋuġutinik, aasriiñ uqaġimaitchuq tuquniḷugu. 9 Uqautigilla
glagu taatnatun, Levi kiŋuviaqtuummaġmi kiñuagun akuqtuisuugaluaqhuni 
quliŋŋuġutinik, ilaan quliŋŋuġutikuniġaa Melchizedek-mun atakkii sivullia
ŋan Abraham-ŋum taimmani taputiplugu. 10  Takku Levi anigaluaqtitnagu 
inniqsuq liilaa timaani sivulliaġmi Abraham-ŋum Melchizedek-ŋum paaq
mauŋ.

11 Taatnamik Levi-tkuayaat akuqtuiñiqsut maliġutaksramik Moses-kun 
atuqtaksraqtuummaitñik aŋalatchiłḥatigun agaayuliqsit savautriłḥatnik 
Agaayyutmik. Uvva savaaŋat tamatkua agaayuliqsit anniqsuiłḥiñaullapiaġ
niqpan naamasiḷugu, suvaata inuqsraġniqpa atlakauruamik agaayuliqsimik 
aggiqsuksramik atriḷugu Melchizedek kiŋuviaġinġisaŋa Aaron-ŋum? 12  Tarra 
Aaron-ŋum kiŋuviaŋi agaayuliqsauruksraunġiqsut, atakkii nutaaq agaa
yuliqsi aggiqsuq, Melchizedek-tun ittuaq. Taatnamik maliġutaksraq aŋala
tchiruaq savautriłḥanik nutaam agaayuliqsiqpaum simmiqsuksrauniqsuq. 

13  Christ taamnatarra nutaaq agaayuliqsiqpauruq uqautigikkaqput. Christ-
tuuq Levi-tkuayaaŋunġitchuq, nalliatunniiñ sivulliaqatai savautrimaitchut 
agaayuliqsauplutiŋ tuniḷḷaqtuġviŋmi. 14 Atakkii nalupqinaitchuq Ataniqput 
kaŋiqałha Judah-miñ. Moses-ŋum uqautigimaitchai taapkua Judah-tkuayaat 
savautritquplugich agaayuliqsauplugich.

Atla Agaayuliqsi Melchizedek-tun Ittuaq
15  Uvvasuli nalupqinaipsaaġniqsuq atla agaayuliqsi atripḷugu Melchize

dek sagviqman. 16  Christ agaayuliqsiġunġitchuq maliġutaksram tillisaitigun 
Moses-ŋum aglakkaŋatigun Levi-tkuayaaŋuruksrauluni, aglaan Christ agaa
yuliqsiġuqtuq saŋŋiagun iñuułhum simmiġumiñaitchuam. 17 Agaayyutim 
uqałhan nipliutiginiġaa Christ-kun,

“Agaayuliqsaurutin qaŋapak taimuŋa
atripḷugu Melchizedek.”�  Psalm 110:4

18  Aasiiḷi sivulliq tilliñ atuġumiñaiqsuq takku sayaitḷuniḷu sumun ikayuutau
yumiñaitḷuniḷu. 19 Maliġutaksram nalaunŋasripkaġumiñaitkai iñuich Agaa
yyutmi. Aglaali  nakuutluktuamik niġiuganiktugut nalaunŋasripkaqhuta 
Agaayyutmi. Tamanna pisigiplugu qalliḷaaġniaqtugut Agaayyutmun.

20-21 Agaayyutim nalupqinaiġñiġaa taamna nalupqinaiyautmigun. Aglaali 
Levi-tkuayaat agaayuliqsiġuqtut nalupqinaiyautaiḷaakun. Aasriiḷi Jesus agaa
yuliqsiġuqtuq Agaayyutim nalupqinaiyautaagun ilaanun, itnaqhuni,

“Atanġuruam akiqsruutigigaa
isrummitqikkumiñaitḷuni, itna,
Agaayuliqsaurutin taimuŋa.”�  Psalm 110:4

22  Taapkunuuna uqałiqtigun Jesus nalupqinaiġutigigaa nakuutluktuam sivun
niuġutim. 23  Sulipsuuq, iluqatiŋ sivulliich agaayuliqsit nayuutituiñatlaiññiq
sut savaaġmikni atakkii tuqułhum piiqsittaġiġai. 24  Aglaan Jesus agaayu
liqsauruq nayuutituiñaqtuaq taimuŋa. 25  Taatnaqhuni annautitlapiaġaġigai 
qanumipayaaq tamatkua iñuich utlautiruat Agaayyutmun iŋmigun, ataramik 
iñuuruq iŋiqsruutripḷuni iliŋitñik.

26  Tarra taatnasriq agaayuliqsiqpak inuġigikput ipqitchuaq taqsraqtai
tchuaġlu pigiirrutaitchuaġlu piisimaaqtuaġlu killuliqiriniñ, aasriiñ kamanaq
sipkakkaupluni qiḷaŋmi. 27 Inuġinġitchaa tuniḷḷaqtułiksrani uvluġaġipman 
taipkunatitun qaukłiŋisitun agaayuliqsit qaitchisuuruatitun tuniḷḷaqtuutmik, 
sivulliuplugu iŋmiŋ killuqsautmiknun suliasriiñ Israel-aaqatmiŋ killuqsauti
ŋitñun. Aglaan Jesus tuqukami sanniġutami tuniḷḷautigiruq iŋmiñik atausriġ
miaqługu.⁠ 28  Moses-ŋum maliġutaksraŋagun sayaitchuat iñuich agaayuliqsit 
qaukłiġuġuurut. Aglaan taamna maliġutaksraq inuqnaiqsuq Agaayyutim iġñi 
agaayuliqsiqpaguqtitmauŋ nalupqinaiyautmigun. Aasiiñ agaayuliqsiqpaugi
siruq taimuŋa naamapluni supayaakun.

Agaayuliqsiqpaŋa Sivunniuġutim Nutauruamlu Nakuutluktuamlu

8 �1 Tarra una uqautigikkaqput, naalaġniḷḷaksiuŋ, piqaqtugut taatnatchi
mik agaayuliqsiqpaŋmik aquvittuamik taliqpianun aquppiutaqpaŋan 

kamanaqtuam Agaayyutim qiḷaŋmi. 2  Savautriruq agaayuliqsiqpaupluni 
inimi ipqiññiqsrauruami agaayyuvipiamiittuami [qiḷaŋmi], iñuum nap
panġisaŋani aglaan Atanġum iŋmiñik nappakkaŋani. 3  Qaukłipayaaŋat 

agaayuliqsit qaitchisuuruksraurut aatchuutinik tuniḷḷautiniglu Agaayyutmun. 
Taatnaqhuni agaayuliqsiqpakputtuuq aatchuutiqaqtuksrauruq Agaayyutmun. 
4  Uvvaami Jesus nunami itchugaaġumisuli agaayuliqsaunayaitchuq, takku 
atlanik agaayuliqsiqaqtuq qaitchisuuruanik aatchuutinik tuniḷḷautiniglu tuv
raġlugu maliġutaksraq. 5 Agaayuliqsipayaat savaaqaġaqtut agaayyuvikpaŋmi 
nunami atriŋułhiñaqtuami taġġałhiñauruamiḷu tuvraqługu agaayyuvikpa
piaq qiḷaŋmiittuami. Moses nappaqsaaqsiḷġataqmauŋ tupiq agaayyuvikpak
sramun Agaayyutim uqautiniġaa, “Qaunatqiaġigutin nappaġumagiñ tupiq 
tuvraġlugu iliktiġutaa iḷisauttusriaġikkan iñġimi.” 6  Aglaan pakma Christ-
ŋum akuqtuġaa kamanatluktuaq savautriłịq atlaniñ agaayuliqsiniñ savaut
riruaniñ nunami. Taatnamik Jesus-ŋum akunniġutauruam atausiŋŋuqtitkai 
Agaayyunlu iñuiḷḷu nakuutluktuakun sivunniuġutikun. Taamna nakuutluk
tuaq sivunniuġun tunŋavigigaa Agaayyutim tuniqsimałhanun, tupiksriłḥa
nuuŋiḷaaq iñuich. 7 Uvvaami sivulliq sivunniuġun patchisaiññiqpan, atlamik 
inuqnaġayaitchuq. 8  Agaayyutim quyaginġiññiġai iñugikkani aasriiñ itnaq
huni,

“Taimanigu sivunniuġutiqaġisiruŋa nutaamik
iñuiñun Israel-ŋum Judah-mlu.

	 9	Itchumiñaitchuq atriŋatun sivunniuġutim
qaisaptun aapaaŋitñun uvlumi taivrumani
tasrirriutikapkich aullautityaqługich Egypt-miñ.

Tupiginġitmatruŋ sivunniuġutiga taatnaqługich suksraaġitka,
nipliqsuq Ataniq.

	 10	Una sivunniuġun inillaŋniaġiga Israel-aaġmiupayaanun
taivrumani uvlumi, nipliqsuq Ataniq,

Iḷigisigiga maliġutaksraġa iñuŋma isrummatiŋitñun aglaglugulu 
uummatiŋitñun,
atriḷugu iñuk aglakmatun kaliikkamun.

Iliŋisa kamagigisigaatŋa kisima agaayyutauluŋa
aasriiñ iliŋich iñuginiaġitka.

	 11	Taivrumanigu kiñaunniiñ iḷisautriyumiñaipiaqtuq
nunaqatmiñik aniqatmiñiglu itnaġuni, ‘Iḷitchuġiuŋ Atanġuruaq.’

Atakkii kisupayaam iḷisimapiaġisigaaŋa
kamanaiññiqsramiñaglaan kamanaġniqsramun.

	 12	Takku iḷunŋugigisigitka tupiginġitchaluaqtitluŋa.
Suli itqaġitqikkumiñaiġitka killuqsautiŋich.”�  Jeremiah 31:31‑34

13  Agaayyutim uqautigikamiuŋ nutaaq sivunniuġun tarra uqautiginiġaa 
sivunniuġutiġruaq utuqqaliruaŋuplugu. Supayaaq atuġnaġumiñaiqman utuq
qalipḷuni piiġaqtuq.

Nunamitŋaqtauruaġlu Qiḷaŋmitŋaqtauruaġlu Agaayumaaġvik

9 �1 Aasriiḷi sivulliq sivunniuġun atuqtaksraqaqtuq agaayuliqsitlu iñuiḷḷu 
savautriłịksraŋatigun Agaayyutmik suli Agaayyutim irviagun nunamiit

tuakun. 2  Taamna Agaayyutim irvia malġuŋnik iniqaqtuq. Sivulliġmi inimi 
kialuuraqaġviqaqhuni niġġiviqaqhuniḷu ipqitchuanik qaqqialigaanik, taiyuu
tiqaqhuniasrii ipqitchuamik inimik. ⁠ 3-4 Tuglian talukuyaam tunuani inauraq 
taiyuutiqaġniqsuq inimik ipqiññiqsrauruamik piqaqtuaq ikipkaiviḷiamik 

tipraġiksauti nun piḷiaq kaviqsaamik maniŋmik suli ipqitchuamik suluut
mik iluqani qaaligaaq kaviqsaamik maniŋmik. Iḷuani ipqitchuam suluutim 
iḷulik piḷiaq kaviqsaamik maniŋmik imalik Manna-mik suli ayauppiaŋanik 
Aaron-ŋum akutuqpalitḷaruamik suli uyaqqak aglaqaqtuak maliġutaksra
mik. 5 Qaaŋani suluutim matuan israġullak tuglauqsimauraaġniġaak Agaa
yyutim kamanautaa, ini Agaayyutim natqigutrisimaaġvia killuqsautinik. 
Aglaan tamatkua sut uqautigitlaitchivut pakma. 6  Uqautitqigḷagu, Agaa
yyutim irvia malġuŋnik iniqaqtuq. Uvluġaġipman agaayuliqsit isiġaġniq
sut siḷalliġmun inimun savautityaqługu Agaayyun atuumaraġałhatigun. 
7 Aglaan kisimi qaukłiat agaayuliqsit isiłhiñauraqniqsuq iḷulliġmun inimun 
aasriiñ atausriġmiaqługu ukiuġaġipman saagaqhuni auŋmik qaisaksraġmiñik 
killuqsautmiñun suli killuqsautaatnun Israel-aaqatmi killuqsaqtuat nalułiġ
miktigun. 8  Taavrumuuna Ipqitchuam Irrutchim kaŋiqsipkaġaatigut apqun 
inimun ipqiññiqsrauruamun aŋmanġisilaaŋanik uvaptiknun napaniqtutilaa
ŋani siḷallium inim. 9 Taamna siḷalliq ini atrikusrautauruq iñuuvigikkaptikni 
pakma. Aatchuutit ikipkaqługich tuniḷḷautit nalaunŋasripkatlaitchaat iñuk 
Agaayyutmi; iñuum aatchuutaiñ patchisaiḷaaqtitkumiñaitchaat qauġrimmaa
ġiutillautaŋani. 10 Tamatkua atuqtaksrat aŋalatchiłḥiñaqtut niqiniglu imimi
glu suli iġġuutiksraqtuġvikaanik. Iñuich tupiksriruksrauniqsut tamatkuniŋa 
qaałhiñakun atuqtaksranik inillaŋniałhanunaglaan nutaaŋuruam nakuutluk
tuam sivunniuġutim.

11 Aglaali Christ aggianiktuq. Ilaan agaayuliqsiqpagigaa sivunniuġutim 
nutaaŋuruam nakuutluktuam. Christ savautriraqtuq kamanatluktuamiḷu 
nakuutluktuamiḷu agaayyuvikpaŋmi nunakŋaqtaunġitchuami suli nappan
ġisaŋatni iñuich. 12  Christ isiqtuq ipqiññiqsrauruamun inimun saagasuŋaqani 
auŋatnik niġrutit, aglaan isiqami tuniḷḷaqtuutiginiġaa auni piqutigipluta atau
sriġmiaqługu. Taatnaqami anniqsuutigaatigut taimuŋa. 13  Atakkii taimani 
iñuk qaayuġnaqsiruaq killuliqiłiġmigun. Ilaa ipqiqsitqigaqtuq agaayuliqsim 
siqiḷḷautipmagu atuqługu auŋat niġrutit suli kulavauram ikipkaqtam aġraŋa. 
14 Tarra, nalupqinaitḷullapiaqtuq auŋanun Christ-ŋum salummaqtilaaŋa qauġ
rimmaaġiutillautaptiknik savaaŋiñiñ kaŋiġruaqtam, atakkii tuniḷḷautigiruq 
iŋmiñik killuutaitḷuni Agaayyutmun isruitchuakun Irrutchikun. Taatnaqhuta 
savautriłḥiñaaġuqtugut Agaayyutmik iñuuruamik.

15  Tuqukami Christ akunniġutiġuġniqsuq Agaayyutmiḷu iñuŋmiḷu suli 
saŋŋiqaqtitlugu nutaaq sivunniuġun. Taavrumuuna Christ-ŋum tasutlasigai 
iñuich tuquruksrauruat piqutigiplugu tupiksriñġiłḥat maliġutaksramik sivu
lliġmi sivunniuġutiġruami. Tasuġniġai iñuich Agaayyutim piksraqtaaġikkani 
akuqtuitquplugich isuitchuamik paitchaktaaksrautmik, amiami iñuułiġmik 
isruitchuamik Agaayyutmi. 16 Sivunniuġun Agaayyutim inillakkaŋa atriqaq
tuq sivunniuġutmik iñuum aglagikkaŋanik iñuuŋŋaġmi. Tuquanikpan iñuich 
iḷisimarautlaruksraurut tuqułhanik taavruma iñuum aglaktuam sivunniuġut
mik. 17 Takku iñuum sivunniuġutaani saŋŋiqutaitchuq iñuuŋŋaan taavrumiŋa 
aglaktuaq. Aglaan aglaktuam tuqułhan aquagun sivunniuġutaa saŋŋinigaq
tuqtarra. 18  Taatnatuntuuq sivulliq sivunniuġun saŋŋiqaqmiuq tuqułhatigu
łhiñaq niġrutit auŋatigunlu. 19 Moses-ŋum uqautiqqaaqamigich iñuich tilli
sipayaat maliġutaksram tiguniġai auŋat nuġġaich iḷaplugu imiġmik suli 
kaviqsaaq ipnaim mitqualu hyssop-ŋum akiġuaniglu, aasrii siqiḷḷakługich 

makpiġaat iluqaisalu iñuich,⁠ 20 nipliqhuni iliŋitñun, “Taavruma augum nalup
qinaiġaa sivunniuġun Agaayyutim tillisigikkaŋa ilipsitñun.” 21 Taatnatunsuli 
Moses-ŋum siqiḷḷaŋniġaa auk ipqitchuamun inimun taputiplugich sut atuġuu
ruat savautriłịġmi Agaayyutmik. 22  Tarra, Agaayyutim maliġutaksraŋaguaq
huni supayaaqayaq salummakkausruuruq aukun. Agaayyun natqigutriyumi
ñaitchuq killuutinik auk maqipkaġaluaqnagu.

Christ-ŋum Tuniḷḷaqtułhan Piiġai Killuqsautit
23  Taatnaqhuni Moses-ŋum ipqiqsaksraġiraġniġaa siqiḷḷautiqałhagun 

auŋmik ipqitchuamun inimun tuvrautauruamun qiḷaŋmiittuamun. Aglaan 
nakuutlukhuni tuniḷḷaun inuqnaqtuq inimun ipqitchuamun qiḷaŋmiittuamun. 
24 Atakkii Christ isinġitchuq ipqitchuamun inimun savaaġikkaŋatnun iñuich, 
tuvrautaułhiñaqtuamun iḷumutuuruamun ipqitchuamun inimun. Aglaan 
Christ isianiktuq qiḷaŋmun sivuġaallapiaŋanun Agaayyutim akunniġutchiu
taupluni pisigipluta. 25  Qaukłiata agaayuliqsit Israel-aaġmiuŋuruat isiġuu
ruq ipqiññiqsramun inimun ukiutauġaġipman saagaaqhuni auŋanik niġru
tim. Aglaan Christ aatchuutigilġataqtuksraunġitchuq iŋmiñik akulaiqłụgu. 
26  Taatna Christ aatchuutigitqigaqtuksraugumi nagliksaatqigaaqtuksrau
nayaqtuq iñiqtaułhaniñaglaan nunam. Aglaan pakma Christ sagviġñiqsuq 
atausriġmiaqługu piiġiaqługu killuqsaun tuniḷḷautigipluni iŋmiñik. 27 Iñupa
yaaq tuquruksrauruq atautchimi, aasriiñ aquagun taavruma atannikkauluni. 
28  Taatnatuntuuq Christ tuquruq atausriġmiaqługu piiġiaqługich killuutiŋich 
iñupayaat. Sagvitqikkisiruq tugliani, piiġiasruŋaqnagu killuqsaun aglaan 
annautityaġlugich utaqqiruat ilaanik

10 �1 Maliġutaksraŋa sivunniuġutiġruam tikkuałhiñaġniqsuq naama
siruamun tuniḷḷautaanun Christ-ŋum, taġġaġiłhiñaqługich iḷu

mutuuruam. Ukiuġaġipman piqutigiplugich iñuich agaayuliqsit aatchu
ġuurut tuniḷḷautinik. Aglaan tamatkua tuniḷḷautit killuutaiqsitḷaiññiqsut 
iñuŋnik tuniḷḷaqtuqtuanik. 2  Tuniḷḷautit killuutaiġitlakpata iñuich nutqau
tianikkayaġaat tuniḷḷaqtułiq iŋiḷġaanimma. Atakkii iñuich ukpiqtuaŋuruat 
salummaqtinniqpata atausriġmiaqługu itqaġitqikkayaitkaich killuutitiŋ 
qauġrimmaaġiutillautaġmikni. 3  Aglaan tamatkua tuniḷḷautauruat itqaqti
rrutauraqtut killuutiŋitñun ukiuġaġipman. 4 Takku auŋat niġrutit piiġiyumi
ñaitchuq killuutmik. 5 Taatnaqhuni Christ uqaqtuq nunamuyasrikami, itna,

“[Agaayyutmaaŋ,] Piqaġukkumiñaitchutin tuniḷḷautinik aatchuutiniglu
aglaan timiqaqtillugu uvamnik tuniḷḷautigitqulugu.

	 6	Ikipkaqługich aatchuutit tuniḷḷautitlu killuutaiġutiksrat
quyalisaunġitchut ilipni.

	 7	Aasriiñ nipliqsuŋa, ‘Agaayyutmaaŋ,
aggiqsuŋa savaaġityaqługu pisułhiñ,
aglaksimałhatun makpiġaani uvapkun.’ ”�  Psalm 40:6‑8

8  Sivulliani itnaġniqsuq, “Piqaġukkumiñaitchutin tuniḷḷautinik aatchuuti
niglu, ikipkaqługich aatchuutit tuniḷḷautitlu killuutaiġutiksrat quyalisaun
ġitchut ilipni,” iŋiaŋugaluaŋŋaisa maliġutaksrakun. 9 Tugliani nipliqsuq, 
“Agaayyutmaaŋ, aggiqsuŋa savaaġityaqługu pisułhiñ.” Taatnaqami Christ-
ŋum suksraaġniġaa sivulliq sivunniuġun tuniḷḷautituummaisa aasrii inillak
ługu nutaaq sivunniuġun. 10 Tarraasriiñ Christ-ŋum tupiginiġaa Agaayyutim 

pisułha. Tuniḷ ḷautigikamiuŋ timini pisigiplugich killuutit ipqiqsaġaatigut 
nalaunŋapkaqhuta Agaayyutmi atausriġmiaqługu.

11 Aasriiḷi agaayuliqsipayaaq savautriraqtuq uvluġaġipman qaitchipḷuni 
atlaŋŋutlaiḷaanik tuniḷḷautinik killuutaiġiyumiñaitchuanik. 12  Aglaali Christ 
qaitchianikami atautchimik tuniḷḷautmik killuutinun, aquvittuq taliqpia
nun Agaayyutim minġuiqsiaġiaqhuni savaaġmiñiñ taimuŋa, 13  taimakŋa
niñaglaan utaqqipḷuni tarani uumigirini akiiḷiłịksraŋatnunaglaan. 14 Takku 
atautchikun tuniḷḷautikun killuutaiġñiġai taimuŋa tamatkua ipqiqsitauruat. 
15 Taavruma Ipqitchuam Irrutchim nalupqinaiġñiġaa uvaptiknun, itnaqhuni,
	 16	“Una sivunniuġun inillaŋniaġiga Israel-aaġmiupayaanun

taimani uvlumi, nipliqsuq Ataniq.
Iḷigisigiga maliġutaksraġa iñuŋma isrummatiŋitñun

aglaglugulu uummatiŋitñun.”�  Jeremiah 31:33
17 Nipliqsuqsuli, itna,

“Killuqsautiŋich nalaunŋairrutiŋiḷḷu
itqaġitqikkumiñaitmigitka.”�  Jeremiah 31:34

18  Taatnamik killuutit natqigutikkaukpata, ikipkaqługich tuniḷḷautiksrat pisi
gilugich killuutit inuqnaġumiñaiqsut.

Qalliḷaaqta Agaayyutmun
19 Aniqatiumaaŋ! Pakma taluqsrautairrutiqaqtugut isiłiksraptiknun Agaa

yyutim sivuġaanun, atakkii Jesus-ŋum tuniḷḷautiginiġaa auni. 20 Christ-ŋum 
aŋmautiniġaatigut nutauruamik apqutmik sivuġaanun Agaayyutim. Agaayu
liqsiqpaktun qalliḷaaqtuatun Agaayyutmun amuŋatchiaŋanun talukuyaam, 
uvaguttuuq qalliḷaatlasipmigikput Agaayyun timaagun Jesus-ŋum aatchuuti
gikkaŋagun tuqupluni. 21 Suli kamanaqtuamik agaayuliqsiqaqtugut Jesus-mik 
atanġuruamik Agaayyutim tupqani, amiami ukpiqsriruanun. 22  Taatnaġuta 
qalliḷaaqta Agaayyutmun iḷumutuġuġlugu uumman nalupqisruutaiḷḷapiaġ
lugu ukpiqsriłịqput, atakkii Christ-ŋum siqiḷḷaqamisigut auŋmiñik salum
maġai qauġrimmaaġiutillautavut killuqsautiptikniñ suli iġġuqhuta imiġmik 
ipqitchuamik. 23  Tigummitqiaġigḷakput niġiugaq uqautigikkaqput qanuġli
qaanġiġuta takku Agaayyun akiqsruiruaq tuniqsimaruq. 24 Qaunakkutiluta 
avatmun pitchuksaaġutilutalu piqpakkutiłiksraptiknun savaallautaqałiksrap
tiknunlu. 25 Katiraġaqta atautchimun qapiqtanġiġuta, atrisuŋaqnagich iḷaŋich 
iñuich katiraġaŋaiqsuat. Iḷitchuġigiksi Atanġum aggitqiŋñiałha. Taatnaqługu 
pitchuksaaġutiyumaugut avatmun qapiqtanġiġuta ukpiqsriłịptikni.

26 Uvvaami kaŋiqsiqqaaġupta iḷumutuułiġmik aasriiñ killuqsaqtuiñaġupta 
ukpiqsriñġiġuta Christ-mik, piitchuq niġiugamik uvaptiknun. Atakkii atlamik 
tuniḷḷautmik qaisaksramik killuutiptiknun piiññiaqtuq. 27 Aglaan taatnatun 
iñuuniaġupta niġ iugiraksraġigikput iqsiñaqtuaq atanniiviksraq, ittuatun 
ikualaruatun piyaqquiñiaqtuatun uumiksriruanik Agaayyutmik. 28  Iñuk suk
sraqanġitchumi Moses-ŋum maliġutaksraŋanik, taamna iñuk tuquruksrau
ruq iḷunŋuktaiḷaakun iḷisimariqałhiñaqpan malġuŋnik unniiñ piñasrunik. 
29 Aglaan iñuk suksraqanġitchumi Iġñiŋanik Agaayyutim suksraqanġitḷuniḷu 
auŋanik Christ-ŋum ipqiqsitigikkaġmiñik, Agaayyutim taamna iñuk ana
sriñŋuqsatlukkisigaa. Taavruma pisaaŋŋatigaa Ipqitchuaq Irrusriq iłuaq
qutriruaq ilaanik. 30 Iḷisimagikput kisuutilaaŋa nipliqsuam itna ipqitchuani 

makpiġaani, “Akisaun pigigiga. Pigiitchuapayaaq akisaġisigiga.” Uqaqmiñiq
suq itna, “Atanġuruam atanniġisigai iñugikkani.” 31 Iqsiñallapiaġataqtuq ana
sriñŋuqsakkauruni Agaayyutmiñ iñuuruamiñ.

32  Itqallaksigik taipchua uvlut kaŋiqsiqqaaqapsi iḷumutuuruamik ukpiq
sriruaŋŋuqhusri. Igḷutuġniġiksi sakiqniułiq atqunallapiaq. 33  Iḷaatni pisaaŋ
ŋatigikkaurusri atniaqsiuplusriḷu iñuich takkuatni, iḷaatnisuli piqatau
łhiñaaġuqhusriunniiñ tamatkunani taatna aŋalatauruanun. 34  Uvvasuli 
nagliksaaqatiqaġuurusri isiqtauruanik ikayuqługich suli quviatchauġikhu
sri ivayaqtukkaugaluaqapsi suurapsitñik, iḷitchuġiplugu ilipsi suuraqałik
sraqsi nakuutluktuanik nuŋuyumiñaitchuanik qiḷaŋmi. 35 Taamna pisigilugu 
taluqsrairrutiqaġitchi Ataniġmun. Kamanaqtuamik akiḷiusriaqaġniaqtusri 
nikaitkupsi. 36  Aglaan anuqsrutiqaqtuksraurusri tupiksriḷaaġusri pisułhanik 
Agaayyutim. Atakkii akuqtuaġiniaġiksi ilaan akiqsruutigikkaŋa. 37 Agaayyun 
nipliqsuq ipqitchuami makpiġaani,

“Pivikisuurami aggiqsaġumaruaq aggiġisiruq.
Piñatchiaġumiñaitchuq.

	 38	Nalaunŋasripkakkaġa iñuugisiruq ukpiqsriłḥagun.
Aglaan quyagiyumiñaitchiga iñuk
tunuttuaq uvamniñ ukpiqsriŋaiqhuni.”�  Deuteronomy 32:35

39 Uvagut, iḷaliqsuutinġitchugut tamatkunani tunutlutiŋ piyaqqukkauniaq
tuani, aglaan iḷaurugut tamatkunani ukpiqsrimaaqtuani annautikkauplutiŋ.

Urrakusrautai Ukpiqsriłḥum

11 �1 Iñuum ukpiqsrikami nalupqisruutiginġiġaġigaa niġiugaġikkani. 
Nalupqiginġiġaġigaa atuumaruksraq qiñiġnaqsigaluaqnagu. 2  Sivu

lliavut taimani iñuuniagaġniqsut taavrumuuna ukpiqsriłịkun. Taatnaqługich 
uqaġillautakkaurut. 3  Ukpiqsriłịkun kaŋiqsigikput Agaayyutim iñiqsitilaaŋa 
nunamik siqiñiġmiglu uvluġianiglu uqałiġmigun. Taavrumuuna kaŋiqsigik
puttuuq iñiqsitilaaŋa sunik qiñiġnaqtuanik saŋŋiagun iñuich iḷitchuġinġisa
ŋatnik isrummatigikkaġmikkun. 4 Ukpiqsriłịkun Abel aatchuutiqaqtuq Agaa
yyutmun nakuutluktuamik tuniḷḷautmik Cain-miñ. Agaayyutim akuqtuġniġaa 
Abel-ŋum tuniḷḷautaa uqaġiplugu nalaunŋatilaaŋa. Abel tuqugaluaqtitlugu 
iḷitchitḷarugutsuli ukpiqsriłḥaniñ. 5 Ukpiqsriłịkun Enoch aullautikkauniqsuq 
marrumakŋa iñuuniałiġmiñ tuquruksraunġitḷuni. Taatnaqługu iñuich paqin
ġiññiġaat Agaayyutim aullautipmagu. Aullautikkaugaluaqtitnagu uqałhum 
uqautigigaa iḷumutun quyalitñiktauŋunipḷugu Agaayyutmik. 6  Aglaan iñuk 
ukpiqsriñġitchumi quyalitñikkumiñaitchuq Agaayyutmik. Atakkii kisupa
yaaq piqatiqaġuktuaq Agaayyutmik ukpiqsriruksrauruq itilaaŋanik suli aki
ḷiutiqaqtilaaŋanik tamatkunuŋa piḷiqillapiaqhutiŋ pakaaqaqtuanun iŋmiñik. 
7 Ukpiqsriłịkun Noah-m kiliktuusriaġigaa Agaayyutmiñ atuumaruksraq qiñiġ
naqsigaluaqnagu. Tupigiplugu Agaayyutim tillisaa umiaqpaliruq annautiksra
ŋatnik qitunġami. Umiaqpiłịġmigun sagviqsinniġaa ukpiqsriñġiłḥat nunam 
iñui, aasriiñ taavrumuuna patchisiqutiniġai. Pisigiplugu Noah-m ukpiqsriłḥa 
Agaayyutim akuqtuġniġaa nalaunŋasripkakkauplugu.

8  Ukpiqsriłịkun Abraham tupiksriñiqsuq Agaayyutim tuqłuqmani. Aullaġ
niqsuq atlamun nunamun akuqtuiviksraġmiñun paitchaktaaksrautmik, 
nalugaluaŋŋaan napmun aullaqtilaani. 9 Ukpiqsriłịkun iglaaŋuruq nunami 

akiqsruutigikkaŋani Agaayyutim, irviqaqhuni palapkaaqpaŋni piqatigiplu
gik Isaac-lu Jacob-lu akuqtuiruak atunim akiqsruutauruamik Agaayyutmiñ. 
10  Takku Abraham niġiugaqaġniqsuq nunaaqqiqpaŋmik payaŋaitchuanik 
nappaviḷiŋmik, Agaayyutim iŋmiñik nappakkaŋanik maliġutlugu sivunniu
ġutni. 11 Ukpiqsriłịkun Sarah akuqtuiruq sayaksramik siŋaiyaułiksraġmiñun 
kiñuviaksramik. Iġñiruq aaquaġaluaŋŋaġmi, takku ukpiġiniġaa Agaayyun 
pitḷaruaŋuplugu akiqsruqtuaq. 12  Tarraasriiñ atausriq aŋun Abraham tuqu
ŋaruatun iŋmiñi iḷigaluaqtuaq kiñuvianiŋniqsuq iñugiakhutiŋ uvluġiaŋisun 
qiḷaum suli qaviaŋatun taġium siñaan kisitchuġnaitchuatun.

13  Tamatk ua iñuich iluqaġmiŋ ukpiġigaat Agaayyun, aasriiñ tuqurut 
akuqtuigaluaqatiŋ akiqsruutauruamik. Aglaan qiñiqługich immasraaġruk 
sivuniġmi quviatchaktitaurut. Piiḷaaġinġitchaat avakŋaqtautilaaqtiŋ iglaa
ŋutilaaqtiŋlu marrumani nunami. 14 Iñupayaat uqaqamiŋ iglaaŋutilaaġmik
nik marrumani nunami nalupqinaiġaat pakaaqałiqtiŋ kiñuniksrautmiknik. 
15 Iñuich taipkua isrumagisruuniġumitruŋ taimña nuna unisaqtiŋ utiłhiñau
galuaġniqsut pisukkumiŋ. 16 Aglaan iliŋich kimmutiqaqtut nakuutluktuamik 
kiñuniksramik qiḷaŋmi. Agaayyutim itqanaiyautigaa nunaaqqiq iliŋitñun, 
atakkii kanŋug inġitchaa Agaayyutiginiḷuni Abraham-mun, Isaac-munlu, 
Jacob-munlu.

17 Ukpiqsriłịkun Abraham tuniḷḷautiqałhiñaaġuġniqsuq Isaac-mik Agaayyu
tim uuktuaqmani aatchuutigigisipmaŋaan iġñitualuni, taamna akuqtuaġik
kaŋa Agaayyutim akiqsruutaagun. 18 Piłḥiñaġniqsuq ukpiġiplugu Agaayyutim 
akiqsruutaa iġñiġmigun itnaqhuni, “Isaac-kun kiñuviaqaġniaqtutin.” 19 Ukpi
ġiniġaa Agaayyutmun aŋipkaġniałiksraŋa Isaac tuquŋaruaniñ. Abraham-
ŋum akuqtuaġitqikkaa Isaac iḷigaluaqtuaq tuquŋaruatun liilaa. 20 Ukpiqsri
łịkun Isaac-ŋum piḷiusriaqaqtitmigik Jacob-lu Esau-lu, isrummatigiplugu 
Agaayyutmun atuumapkaġisiłḥa akiqsruutigikkani sivuniksrami. 21 Ukpiq
sriłịkun Jacob tuquaqsikami piḷiusriaqaqtitmigik atausriullaaplugik iġñak 
Joseph-ŋum. Aasriiñ putluni agaayumaaġvigigaa Agaayyun turvigiplugu 
nuvua ayauppiaġmi. 22  Ukpiqsriłịkun Joseph-ŋum uqautiginiġaa aullałiksra
ŋat Israel-aaġmiut Egypt-miñ. Tuquyasrikami urriqsuutigai qanuq savaaġi
łiksraŋatigun sauniġmi.

23  Ukpiqsriłịkun Moses-ŋum aŋayuqaakkiñ iriqsimaniġaak piñasruni 
tatqiñi aniqqaaqman. Qiñiqamitku piññaqnałha iyaalugruam iqsiñġitchuk 
umialgum tillisaiñik tuqqutquplugich aŋugaurat aniqammiurat. 24 Ukpiqsri
łịkun Moses iñuguanikami taiguquŋaiġñiqsuq iñuŋnun iġñiŋanik Pharaoh-m 
panian. 25 Piksraqtaaġigaa aŋallaqłuqataułiksrani iñuiñi Agaayyutim, atakkii 
quviaginġiġñiġaa iñuuniałiq qaġanaqtuaq akisuruaqtuummaan Pharaoh-m 
tupqani. 26  Isrummatiginiġaa nagliksaałiksraŋa Christ-ŋum kamanatluk
ługu piqałhaniñ akisuruapayaaŋiñiñ Egypt-ŋum, takku ukpipiaġniqsuq 
Agaayyutmun akiḷiġñiaġnipḷuni sivuniksrami. 27 Ukpiqsriłịkun Moses-ŋum 
aullaġviginiġaa Egypt iqsiginġitḷugu Pharaoh-m qinnautaa. Aullaqtuq iḷip
ḷuni qiñiqtuatun Agaayyutmik qiñiġnaitchuamik. Taamna qiñiqquuraaq sii
masraaġutiginiġaa. 28  Ukpiqsriłịkun Moses-ŋum inillaŋniġaa niġiqpagvikaaq 
taiyuutiqaqtuaq Apqusraaqtitaułiġmik. Ukpiġigaa Agaayyun uqaqman iñuich 
tigusritquplugich ipnaiyaat auŋatnik siqiḷḷautiksraŋitñik tupqisa taluŋitñun. 
Agaayyutim iḷaksiatqunġitchai piyaqquiraumun Israel-aaġmiut aŋayukłiich. 

29 Ukpiqsriłịkun Israel-aaġmiut ikaaġniġaat taġiuq atiqaqtuaq Red Sea-mik 
paliumaruakun nunakuaqmatun. Egypt-miut taatnatun ikaaqsaġaluaġniqsut, 
aglaan iluqatiŋ ipiniqsut imikun.

30 Ukpiqsriłịkun Israel-aaġmiut kaivraaġniġaich katchiŋi Jericho-m talli
mat malġuŋni uvluni. Taatnaqhutiŋ katchich katagaalaniqsut. 31 Ukpiqsriłị
kun Rahab akiisuk tukkuġiniġaat nalunaqtuakun takkuuqtit. Taatnaqhuni 
piyaqqunġitchuq piqatigilugich Jericho-ġmiut ukpiqsriñġitchuat Agaayyut
mik.

32  Sumiksulitai uqapsaaġisivik? Pivikitchuq uqautigisaġupkich Gideon, 
Barak-lu, Samson-lu, Jephthah-lu, David-lu, Samuel-lu, sivuniksriqiraiḷu 
Agaayyutim. 33  Ukpiqsriłịkun taipkua akimaraqtut umialiŋniñ, nalaunŋa
rualiqiplutiŋ, akuqtuipḷutiŋ akiqsruutigikkaŋanik Agaayyutim, umitlaplu
gich qaniŋich lion-nat, 34  qamitlaplugu ikualapiaqtuaq ikniq, annakhutiŋ 
savikpakun tuqqutaułiġmiñ, sayaitchuat sayaktusripḷugich, sapiġñaqsipḷu
gich aŋuyałiġmi akiiḷitḷasipḷugich aŋuyaktiŋich atlat nunat, 35 unniiñ aġnat 
akuqtuipḷutiŋ tuquŋaruamiknik aŋitqiksitaupmata. Atlat iñuich naŋititau
niqsut tuqułhiñaaġuqhutiŋ ayakługu annagviksraqtiŋ, niġiugaqaqhutiŋ aŋit
qiłịksraġmiknik nakuutluktuamun iñuułiġmun tuquanikkumiŋ. 36 Atlattuuq 
nagliksaaqmiñiqsut mitautigitchiuplutiŋ ipiġaqtuqsiuplutiŋlu qiḷiqługiḷḷu isiq
taupkaqługich, 37 uyaġaŋniglu miḷuqtuqsiuplutiŋ, uluaqtuqługich avikługi
ḷḷu, uuktuaqsiuplutiŋ, tuqqutauplutiŋ savikpakun, qipiplutiŋ atnuġaaqhutiŋ 
ipnaich amiŋitñik tuttułuuraisalu, piiḷḷiuqhutiŋ, iłuiḷḷiuqtitauplutiŋ, atniaq
siuplutiŋ, 38  qipiplutiŋ suviksraiḷaami iñġiñi, iñuuniaqhutiŋ sisini nunamiḷu 
uyaġałuŋmiḷu. Iñuiñ nunam naliginġitchaich tamatkua!

39 Iluqatiŋ tamatkua iḷisimariqaqtut nalupqinaiġutriruat ukpiqsriłịġmiknik 
uqaġillautaqługich. Aglaan nalliat akuqtuiñġitchuq iñuuŋŋaġmiŋ Agaayyu
tim akiqsruutigikkaŋanik. 40 Agaayyun sivunniutiqaqtuq nakuutluktuamik 
uvaptiknun, itna, taipchua naamasripkakkauruksraupmiut piqatigiluta tikiñ
ñiaqaptigut aŋaayuqautaanun Agaayyutim.

Agaayyun Aapakput

12 �1 Taipkunatitun ukpiqsriruatitun iḷisimariqaqtuguttuuq avataŋiut
riruanik uvaptiknik nuviyatun, aasriiḷi tamatkua uqaġiłhiñaugaat 

ukpiqsriłịqput. Aqpaliutraqtitun piiqłụgu unaviqutaġikkaŋani, ki, piiġaġlavut 
qilamipiaq killupayaat unaviqutaġikkavut maliguta Ataniġmik. Aqpaliutraqta 
igḷutuiłịkun tikiññiałhanunaglaan kinilirviksrapta. 2  Ataramik qiñiqsimalak
put Jesus aullaġniiraalu naamasriraalu ukpiqsriłłạpta, [atakkii tunŋavigigaa 
Agaayyun iluqnauqhuni]. Pisigiplugu quvianaqtuaq akiḷiusriaksrani suksra
ġinġitkaa kanŋunaqtuaq tuqułiq sanniġutami. Aasriiñ aquvittuq Agaayyutim 
taliqpian tuŋaanun aŋalatchiqataupluni. 3  Jesus igḷutuipmiñiqsuq qanusripa
yaanik akiḷḷiḷiuġutiŋitñik killuliqirit. Isrummatigiraksraġigiksi Jesus piyuaq
siugupsi taatnatun, minġuġanġitchumuusriḷi qapiŋasriraġanġiġusri maliġua
łłapsitñi Christ-mik.

4  Killuqsaun ayyauqtuġaluaġiksi, aglaan ayyauqtunġitchiksi pigiitchuaq 
tuqułłapsitñunaglaan. 5 Puuyuġuknaġiksi Agaayyutim pitchuksaaġiłha ilip
sitñun itna liilaa uqaġipmatun qitunġamun,

“Iġñiiŋ, suksraġiñġiġñiaqnagu nalġuqsruutaa Atanġum

unniiñ qapiŋasiñak iñiqtiqpatin.
	 6	Takku Atanġum nalġuqsruġaġigai tamatkua piqpagikkani,

suli annauksraqługich iñupayaat iġñiġiliutikkani.”�  Proverbs 3:11, 12
7 Igḷutuqtaksraġigiksi nalġuqsruutaa Agaayyutim. Aŋalattaġigaasri iġñi

ġikkaġmisun. Qanusriuva una iġñiġuruaq aapauruam anasriñŋuqsatlaisaŋa? 
8  Agaayyutim iġñipayaaq ataramik iñukkuksaġniġaa taatnatun. Ilipsi nal
ġuqsruqsimaitchupsi aapaiḷapsisun iḷumutun iġñiġiliutipkaqsimaiññiqsusri 
ilaanun. 9 Uvvasuliuna, aapapta nunami nalġuqsruġaatigut aasriisuli uvagut 
kamagisuuplugich. Kamaksriruksrauruguttuuq Aapaŋatnik irrutchipsa pitḷu
glugu aapaptikniñ nunami, atakkii iñukkuksairuq uvaptiknik isruitchuamun 
iñuułiġmun. 10  Sivikisuurami aapapta nalġuqsruġaġigaatigut nalaunŋana
srugikamitruŋ. Aglaali Agaayyutim nalġuqsruġaġigaatigut piññagviksrap
tiknun ipqiqatigisrukhuta iŋmisun. 11 Iluqani nalġuqsruun quvianaitchuuruq 
atniġñaqmiuq. Aglaan aquvatigun nalunaiġuuruq qanuq nalġuqsruun nakuu
tilaaŋa Agaayyutim qitunġaġikkaŋiñun, tupiksriłịġmiktigun iñuguqtut atuit
ḷasiruat nalaunŋaruamik suli iñuuniaqtuat qiñuiññakun.

12  Taamna pigilugu sayyiqsigiŋ niviŋasriruat argasri suli sayaitchuat niusri; 
qapiŋasiñasri.⁠ 13 Qaiqsisigiŋ apqutiksraŋat isigapsi. Aasriiḷi sayaitḷutiŋ ukpiq
sriruat pisrulguitchuatun puukaġumiñaitchut atniġutiŋ, aglaan mamititaulu
tiŋ saŋŋisitqiŋñiaqtut.

Iḷisauttutit suli Kiliktuutit
14  Qiñuiññaqautrisitchi iñupayaanun, iluqnauqsimalusri Agaayyutmun. 

Iñuum iñuunianġitchuam taatnatun qiñitlasriyumiñaitchaa Ataniq. 15 Qau
natqiaġigitchi kiñaunniiñ iñuk suliqutiksrinġiġñiaqani iłuaqqutaanik Agaa
yyutim. Qaunaginġitchupsi iñuich tikitpiaqtut akunnapsitñun miqutchi
suuruat isrumagiiḷiqsitlusri, atripḷugu kaŋiġruaq maqupkairuaq nauriamik. 
16  Naagaunniiñ iñuk atlatuqtauviaqtuq agaayyiaqtaitḷuni Esau-tun iŋiḷġaa
nimma. Esau tuniriruq paitchaktaaksrautigaluaġmiñik aŋayukłiułiġmigun 
atautchimun niġiñiġmun. 17 Iḷisimakkapsisun, aquvatigun Esau-ŋum piłḥiñaa
ġuqamiuŋ piññaktaaksrautni itigautiruq. Satuqsaġaluaġaa qulvimigun aglaan 
Isaac isrummitqikkumiñaiñŋaniŋniqsuq.

18  Ilipsiasriiñ, tikisimaitchusri iñġimun aksiŋñaitchuamun atripḷugu iñġiq 
atilik Sinai-mik. Israel-aaġmiut imani qiñiġniġaat iñġiq ikualaruaq ikniġmik. 
Kiñuagun taaqsiñiqsuq anuqłiġullapiaqhuni. 19 Taipkua iñuich tusraaniqsut 
qatraŋanik qalġuqtautim suli nipitullapiaqtuanik nipinik katluktun. Tusraa
ruat iqsitchakpagitḷutiŋ uqapsaaqtut nipimun uqautitqiqunġitḷutiŋ. 20 Agaa
yyutim tiliñi ġai , “Niġrutimunniiñ aksikpagu iñġiq miḷuqtukkauniaqtuq 
uyaġaŋnik.” Aglaan iñuich tatamiłallaktut. 21 Iñġim qiñiqsałha tatamnalla
piaġataqtuq. Moses-unniiñ uqaġniqsuq, “Atqunallapiaq iqsitchakłuŋa uulik
siruŋa.” 22  Aglaan tikiñŋaniktusri Agaayyutim nayuutiłhanun tikitmatun 
iñġimun atiliŋmun Zion-mik, suli nunaaqqiqpaŋanun iñuuruam Agaayyutim 
Jerusalem-mun pakmani ittuamun, suli israġuliŋnun kisiññaġumiñaitchua
nun. 23  Tikitchusri katiqpagviatnun aŋayukłiuplutiŋ iġñiŋiñ Agaayyutim 
atiŋich aglausimaruat pakmani. Utlautirusri Agaayyutmun atanġatnunlu iñu
payaat irrusriŋitñunlu nalaunŋaruat iñuich tuquruat naamasripkakkauplutiŋ 
pakmani. 24 Utlautipmiusri Jesus-mun akunniġutauruamun aatchuqtuamun 

nutauruamik sivunniuġutmik iñuŋnun. Christ-ŋum killuqsautaiquplugich 
iñuich maqipkaġniġaa auni sanniġutami. Auŋa Abel-ŋum tuqqutauruaq uqau
tiqałhiñaqtuq akisautmik, aglaan auŋa Christ-ŋum uqautiqaqtuq natqigutri
łịġmik.

25 Naalaġnisritchi Agaayyutmun uqaqtuamun ilipsitñun pakma. Ayaiñasri 
ilaanik taipkunatitun Israel-aaġmiutitun. Annagviksraiññiqsut anasriñŋuq
saqsiułiġmiñ ayaummitñikamiŋ kiliktuqtauruamik iliŋitñik maani nunami. 
Agaayyutim anasriñŋutlułallakkisigaatigut tunutkuptigu ilaa kilgityaqti
gikkaqput qiḷaŋmiñ pakma. 26 Iŋiḷġaan Agaayyutim iḷiqsraqtiłhiñaġaa nuna 
uqaqami iñġimi atiliŋmi Sinai-mik, pakmaaglaan ilaa akiqsruqtuq nipliqhuni, 
“Atausripsaami iḷiqsraqtinniaġiga nunałhiñaunġitchuaq aglaan taputiniaq
migigaptuuq qiḷak.” 27 Taavruma uqałhum “atausripsaami” nalupqinaiḷḷapia
ġaa Agaayyutmun supayaaq iñiqtaġikkani atlaŋŋuqtitkisiñipḷugu. Aasriiñ 
kisimi iḷiqsraqtitanġitchuaq itchumaaġisipiaqtuq. 28  Taatnaġuta akuqtuiñiaq
tugut isruitchuamik kiñuniġmik iḷiqsraqtitanġitchuamik Agaayyutim aŋaa
yuqautaani. Aasriiñ quyyatigilakput Agaayyun savautilugu akuqtuyunaġuta 
kamaksriłịkun taluqsriłịkunlu, 29 atakkii Agaayyutigikkaqput suunġiiraġaq
tuatun ikniqtun ittuq.

Aqulliich Alġaqsruutit

13 �1 Piqpakkutititchi ataramik aniqatigiiłłạpsigun Christ-kun. 2  Suksra
ġinġitchuksraurusi tukkuġiŋñałiġmik takku iḷaŋich iñuich tuyuġ

miaqaġniqsut israġuliŋnik naluŋŋaisa israġulgutilaaŋitñik. 3  Itqaumasrigik 
tamatkua isiqsiviŋmiittuat isiqsiviŋmiitqatigipmatun iḷiḷugich, tamatkualu 
aŋallaqłuksiuruat nagliksaaqatigipmatun timipni iḷiḷugich. 4 Katchuusrimałiq 
kamakkutiqaqtuksrauruq akunġapsitñi. Iḷaqatigiiksuak katchuusrimałiqtik 
ipqisittaksraġigaak tuniqsimmatilutik avatmun. Agaayyutim atanniġisigai 
atunim iñuich sayuŋaruatlu atlatuqtuatlu. 5 Kimmutiqatlusruŋaqasri maniŋ
mik, apaigilugu pigikkaqsi. Agaayyun nipliqsimaruq,

“Unitchumiñaitchikpiñ
unniiñ suksraaġumiñaitchikpiñ.”�  Deuteronomy 31:6

6 Taatnamik nalupqisrunġitḷuta nipliłḥiñaurugut,
“Atanġuruaq ikayuqtigigiga.

Iqsiyumiñaitchuŋa iñuum qanuġaaŋaunniiñ.”�  Psalm 118:6‑7
7 Itqaumasigik aŋalatigikkasri uqautriruat ilipsitñun uqałhanik Agaayyu

tim. Ukpiġutiqaġitchi taipchunatitun iñuuniałiġmikni suli isrummatigilugu 
qanuq tuqułhat. 8  Jesus Christ atlaŋŋutlaitchuq ikpaksraġlu, uvlupaglu, tai
muŋalu. 9 Iñuŋmun avallaktitnasri atlakaaġiisigun atlanaqtuaŋuplutiŋ iḷisaut
tutiŋisigun malinġiquplusri Agaayyutim iḷumutuułhanik. Nakuuruq sayyik
kaugupsi ukpiqsriłịpsitñi Agaayyutim iłuaqqutaagun; sayyiġumiñaitchusri 
ukpiqsriłịpsitñi maliktuiñaġupsigik iñuuniaqutit tuniḷḷautitigun niqinik. 
Tamatkua iñuuniaqutit tuniḷḷautitigun anniqsuutiginianġitchaich iñuich 
iñuuniaqtuat tamatkunuuna. 10 Uvaguttuuq tuniḷḷautiqaqtugut. Taamna Jesus 
tuquruaq sanniġutami. Tuqułhagun Jesus-ŋum piḷiusriaqaqtugut. Aglaan 
agaayuliqsit savautrisugaaqtuat ipqitchuami inimi maani nunami niġġivi
gitlaitchaat tuniḷḷautigikkaqput. [Taamna itnautauruaq, tamatkua anniqsuk
kauniruat tupiksriłịġmiktigun iñuuniaqutinik piqataulguitchut uvaptikni.] 

11 Ukiuġaġipman qaukłiata agaayuliqsit qamuŋautiraġigaa auŋat niġrutit 
ipqiññiqsramun inimun tuniḷḷautigisaqługich iñuich killuqsautaiquplugich, 
aasriiñ tuquŋaruat niġrutit timiŋich ikipkaqtitlugich siḷataani nullaaqtuġ
vium. 12  Taatnatun Jesus-tuuq tuqupmiuq sanniġutami siḷataani nunaaqqim, 
tuniḷḷautigisaqamiuŋ auni iñuich killuqsautaiquplugich. 13  Taatnaġutaasriiñ 
ilaanukta siḷataaniittuamun nunaaqqim, igḷutuutiqaġuta iñuich naġġuqsruq
patigut pisigilugu ilaa. 14  Piitchugut kiñunipiamik maani nunami, aglaan 
niġiuktugut kiñu niksramik isruitchuamik qiḷaŋmi, aasriiñ utaqqigikput 
ukpiqsriłịkun. 15 Pisigilugu Jesus-ŋum savaaġikkaŋa uvaptiknun, nanġaqsi
maaġlakput Agaayyun quyalugu atarallapiamik. Quyyativut asriaġiksaati
tun ittut aatchuutigikkavut Agaayyutmun tuniḷḷaqtuutigiplugich. 16  Nakuu
rualiqisimaaġitchi ikayuutilusri tamatkunuŋa inuqsraqtuanun. Taatnatchich 
qaisauruat Agaayyutim quyagillapiaġai. 17 Tupigisigik iñuich aŋalatigikkasri 
aŋalatillusri iliŋitñun, atakkii kiggutiqaqtaksraġigaat Agaayyun pisigilusri. 
Taatnaqhutiŋ qaunaksrirut iñuuniałłapsitñik. Tupigigupsigiŋ savaaqtiŋ quvia
tchauġiutiginiaġaat, aglaan sakiqniuqtitkupsigiŋ piññautigiyumiñaitchiksi. 
18  Qauġrimmaaġiutillautaqaqtugut patchisaitchuamik iñuuniallautaġukhuta 
supayaakun. Taat namik agaayutillaŋniaqtigut. 19 Suvaluk agaayutqugipsi 
utiqtitaułiksramnun ilipsitñun qilamipayaaq.

Agaayułiq
20  Agaayuruŋa Agaayyutmun aatchuiruamun qiñuiññamik. Jesus tuqu

kami sanniġutami kamanaqsipḷuni munaqsriġuqtuq uvaptiknun, ipnaisun 
ittuaguut, suli maqipkaqamiuŋ auni nalupqinaiġñiġaa nutaaq isuksraitchuaq 
sivunniuġutauruaq. Piqutigiplugu taamna Agaayyun aŋitqiksitchiruq atan
naptiknik Jesus-mik tuquŋaruaniñ. 21 Aasriiñ pakma Agaayyutim ikayuġ
lisituq pitḷasiḷusri pisułiġikkaŋanik supayaakun. Savaglisuq ilipsitñi akuq
tuyunaqtuamik iŋmiñun Jesus Christ-kun. Kamakkutiqaġisigikput pakma 
qaŋapaglu. Amen.

Aqulliich Iḷammiuġutit
22  Aniqatiumaaŋ, iŋiqsruaġipsi naalaġnitquplugich uqałitka pitchuksaaġu

tauplugich ilipsitñun tuyuutigikkatka ukunani naitchuani tuyuutini. 23  Iḷisi
matqugipsi aniqatigikkaqput Timothy patchisaiqsitaułhanik isiqtauviŋmiñ. 
Aggipqauraqpan iluqanuk qiñiġiaġisigipsi.

24  Tuyuġivut nayaaŋŋaġmik iluqaisa aŋalatigikkasri ukpiqtuaŋuruapa
yaatlu. Taapkua Italy-miñ piruat tuyuqmigaasri iḷammiuġutillautamik. 
25 Agaayyutimtuq tugluaġlisi iłuaqqutillautaġmigun. 

1 �1 Uvaŋa James, savaktaa Agaayyutimlu Jesus Christ Atanġuruamlu. 
Tuyuqtuŋa nayaaŋŋaġmik iluqaitñun siaminŋaruanun ukpiqtuanun 

nanipayaaq.

Ukpiġunlu Puqiunlu
2  Aniqatiumaaŋ, atlakaaġiich uuktuaġutit tikitpasi quviatchauġillapiaġi

tchi. 3  Iḷisimagiksi ukpiqsriłịqsi uuktuakkaupman sivutmuulgusriḷaaġaġigaa. 
4 Sivutmuulgułhum savaani pianikpagu ilipsi piġuqniaqtusri naamapmiḷusiḷu, 
susruksiunġiġusriḷu. 5  Nalliqsi kaŋiqsimaitkumi suvaata uuktuaqsiutilaaġ
miñik, ki, iŋiġliuŋ Agaayyun isumattutmik qaitchiyumaruaq iñupayaanun 
iġḷikkuttutaitḷuni suli suakatautaitḷuniḷu. 6-7 Taamna iñuk iŋiqsruġli arguaq
qutaiġḷugu. Ilaa iŋiqsruġumi aasiiñ ukpiqsriŋitchumi Agaayyutmik akuq
tuiyumiñaitchuq isumatułiġmik ataniġmiñ. Iñuk nalupqisuktuaq atriqaqtuq 
aŋalatchiqsuatun taġiumi—qunmukpuuq atmukpuuq. 8  Taamna iñuk sivun
niḷguitchuaq tuniqsimaruaŋuŋitchuq suraġałipayaaġmiñi.

Inuqsriuqtuatlu Inuqsriuŋitchuatlu
9 Iḷaippauraq mattumani nunami quviasuktuksrauruq Agaayyutim kama

naqsipkaqmani, 10 suli inuqsriuŋitchuaq quviasullapiaġli Agaayyutim atchik
sipkaqmani. Inuqsriuŋitchuaq tunŋaviqaqtuaq umialgutmiñun nauriatun 
ittuq: 11 Upinġaami uunaqtaqman siqiñġum pannaqłukkai ivgich. Nauriat 
katakhutiŋ, qiñiyunaġaluaqtuat piunġiġaqtut. Taitñatun umialik tuqulliñiaq
tuq iñuuŋuraġniallaġmi.

Uuktuaqsiułiġlu Aŋiqusaaqsiułiġlu
12  Quvianamiuruq iñuk maliŋŋuġutraŋitchuaq uuktuaqsiukami atakkii 

payaŋaittuiñaġumi akuqtuigisiruq akiññaktaksraġmiñik iñuułiġmik Agaa
yyutim akiqsruuttutaanik piqpagirimiñun. 13  Kisupayaaq aŋiqusaaqsiukami 
taavrumuuna uuktuaqsiułikun patchisigiraksraġiŋitchaa Agaayyun itnaġuni, 
“Uvaŋa aŋiqusaaqsiuruŋa Agaayyutmiñ.” Agaayyutim killukuaqtaŋitchuam 
aŋiqusaatlaitchaatigut killuqsaquluta. Agaayyun-unniiñ aŋiqusaaqsiukami 
maliŋŋuġutratlaitchuq. 14 Aglaan kisupayaaq aŋiqusaaqsiuraqtuq kaviuġuk
saaqtaukami napitaukamiḷu kimmutmiñun. 15 Tarra, iñuum kimmutmi pigii
tchuam killuliqisuupkaġaa, aasiiñ ilaan killuqsautaan tikiutiplugu tuqułiġ
mun. Taatnałhaiñaq ittuq.

16  Kimun killukuaġutipkaqasi, aniqatiumaaŋ piqpagikkamaaŋ! Agaa
yyun patchisiginasiuŋ aŋiqusaaqsiugupsi. 17 Iluqani nakuuruapayaaq 

pakmakŋaqtauruq Agaayyutmiñ. Ilaa simmiqsaġumiñaitchuq taġġatun 
siqiñiq nipipman. Agaayyun aŋiqusaaqsiutlaitchuq uvaptiktun, aglaan iñuich 
simmiġaqtut payaŋakhutiŋ. 18  Pisułiġmigun Agaayyutim nutaaġuqtitkaati
gut uqałikun iḷumutuuruakun sivulliutqupluta akunġatni iñiqtaġikkaŋi, iluq
nauqhuta qaisimaruaguut Agaayyutmun.

Naalaġniruatlu Tupiksriruatlu
19 Isummatigilugu una, piqpagiplusi aniqatiumaaŋ, kisupayaaq ataramik 

itqanaiḷḷi naalaġniłịksraġmiñun uqaqpaŋiłịksraġmiñunlu qinnaktaŋiłịksraġ
miñunlu. 20  Atakkii iñuk qinnaktaqami savakkumiñaitchuq nalaunŋarua
mik pisułhani Agaayyutim. 21 Taatnamik piiqsillapiaġlugu iluqaan nalaun
ŋaitchuaq. Aglaan atchiłịkun uqałha Agaayyutim akuqtuġlugu inillakkaŋa 
uummatipsitñun. Ilaan uqałhan anniqsutlagaatin.

22  Tusaałhiñaqasi Agaayyutim uqałhiñik aglaan tupigilugich. Ukpiqsa
qasi ilipsitñik naalaġniłḥiñałikun. 23  Atakkii kisupayaaq naalaġniłḥiñaqtuaq 
Agaayyutim uqałhiñik aasiiñ tupiksriŋitḷuni iñuktun taġġaqtuuraaqtuatun 
ittuq qiñiqtuaqhuni iŋmiñun. 24 Qiñiqtuaqqaaqhuni iŋmiñun aullaqamiasiiñ 
piiguġaġigaa qanuq qiññaqaqtilaani. 25  Agaayyutim uqałha nalaunŋaruaq 
maliġutaksrauruq. Tupiksriruni taavrumiŋa maliġutaksramik patchisaiġu
tauruq. Iñuum pakkiaġituiñaqamiuŋ—piiguqtasuŋaqnagu tusaakkani aglaan 
atuqługu—taamna iñuk quviasukkisiruq suraġałipayaaġmiñi.

26 Kisupayaaq ukpiqtuaŋunasugigumi aŋalalguitñamiuŋ uqani ilaa sagluq
sruutiruq iŋmiñik, ukpiqtuaŋŋuaŋuruq. 27 Agaayyutim Aapauruam uqauti
gaatigut qanuq ukpiqsriruam iñuuniałiksraŋa ittuksrautilaaŋanik, ikayuġ
lugich ikayuqnaqtuat iḷaippauraqtuummaisa uiḷgaġnaaqtuummaisalu, suli 
qaunagiluni iŋmiñik ilitqusiqałiksraġmiñiñ ukpiqsriŋiłịkun.

Irrutriñasi Iñuŋnik Atlakaaġiigḷugich

2 �1 Aniqatiumaaŋ, ukpiqsrikapsi Jesus Christ-mik kamanaqtuamik irrutri
ñasi iñuŋnik atlakaaġiigḷugich qiññałhiñaŋatigun. 2  Uvvaasiiñ una atri

kusaun, Ukuagguuq iññuk, iḷaqataa inuqsriuŋiññiqsuq iḷaqataasrii inuqsriuq
huni. Taamnaguuq inuqsriuŋitchuaq atnuġaallauqaqhuni qitiqłiġutiqaqmiuq 
kaviqsaamik, taamnaliasiiñ inuqsriuqtuaq atnuġaaġiitḷuni. Taamna atnuġaa
llaulik isiġniqpan katimapkaġusi, 3 ilipsiasiiñ irrutillauġuglugu itnaġayaġiksi, 
“Aquppiutallauġuvva aquvirviksran.” Aasiiñ inuqsriuqtuaq isiqniqpan, ilipsi 
nipliutilugu, “Qikaġiñ tavrani, naagaqaa talum saniġaani ayapiġviuŋuraġiñ.” 
4  Taatnaġupsi tavra atlakaaġiiksitaġisi iñuich isummatipsitñi naliaqługich 
iñuich iŋmiguuġutiqaqhusikii. 5 Naalaġnisitchi, aniqatiumaaŋ piqpaknaqtua
sii! Agaayyun piksraqtaaqaqtuq iḷaippauranik mattumani nunami ukpiqsri
ḷḷapiaquplugich iḷitchuġipkaitquplugich agaayyutitŋaqtauruamik iñuułiġmik, 
amii? Ilaan akiqsruutiginiġaa tamatkunuŋa piqpagirimiñun, amii? 6  Inuq
sriuŋitchuat ataramik suksraġiŋitkaat inuqsriuqtuaq. Taatniittusi. Inuqsriu
ŋitchuat iłuiḷḷiuqtitkaasi, amii? Tamatkua tikiutipkaqtaġaasi uqaqsittaaġviŋ
mun, amii? 7 Ilipsi pigigaasi Christ, aglaan inuqsriuŋitchuat Christ-ŋum atqa 
uqautigiraġigaat pigiiḷipḷugu, amii?

8  Atuġniġupkich Agaayyutim uqałhiñi aglausimaruat itna: “Piqpagilugu 
iñuuniaqatin iḷiḷugu iliptun.” Taatnaġupsi piḷḷautaġisirusi. 9 Ilipsi irrutrigupsi 

iñuŋnik atlakaaġiiksillugich qiññałhiñaŋatigun killuqsaqtusitavra, taavru
muuna patchisiñiktusi maliġutaksraq navikapsiuŋ. 10 Kisupayaaq navgigumi 
atautchimik tillitmik taamna patchisauruq navgipmatun iluqaanik maliġu
taksramik. 11 Agaayyun nipliqsuq, “Sayuŋayumiñaitchutin” nipliqhunisuli, 
“Iñuaġumiñaitchutin.” Taatnamik sayuŋaŋitkaluaġuvich aglaan iñuaġuvich 
navguiriġuqmiutin. 12  Taatnamik iñuuniaġitchi tuvraġlugu maliġutaksraq 
patchisaiġutiksrauruaq ilipsitñik, iḷisimalugu Agaayyutmun atanniqsuqti
laaptiknik taavrumuuna tillisikun. 13  Agaayyun atanniqsuigaqsigumi iñu
payaanik ilaan anasriŋŋuqsaġisigai nagliktaiġuni nagliktaitchuat atlanik, 
aglaan nagligigisigai nagliktaqaqtuat. Agaayyutim nagliktaŋa nakuutlukki
siruq ataniiłịksraŋaniñ.

Ukpiġunlu Savaatlu
14 Aniqatiumaaŋ, iñuk nipliġumi ukpiqsrisiqaġniḷuni qiñiqtitmiñagulu ika

yuiłịksraġmigun atlanik, ukpiqsriłḥa suuyumiñaitchuq, amii? Taatnatchim 
ukpiqsriłḥum anniqsuġumiñaitchaa. 15 Uvvauna atrikusaun aniqatigiisigun 
atnuġaaksraiḷḷiuqtuanik niqiksraiḷḷiuqtuaniglu, 16 iḷapsiḷiasiiñ uqautillautaġ
niqpagich itna, “Iñuuniurallautaġitchi, qiqisiasuŋaqasi, niġiḷḷautaġmiḷusi,” 
aatchuuraqmiñagiḷḷu inuġikkaŋitñik—taatnasiq ukpiqsrisaupiaqpa? Tavra 
sumun itpa? 17 Ukpiqsrisiqałhiñaqtuni savaaqaqmiñaniḷu taamna ukpiqsri
sauŋiḷḷapiaqtuq. Taatnasriq ukpiqsriłịq suksraitchuq, iñuktun tuquŋaruatun 
ittuq.

18  Uvvasuli atla iñuk nipliġaqtuq akikŋaqtuipḷuni, “Aa, ilvich ukpiqsri
siqaqtutin aglaali uvaŋa savaaqaqtuŋa.” Kiikaa, iḷitchuġipkaŋŋa ukpiqsri
sipnik savaaqatlaitchuanik aglaan urriqsutlasigikpiñ ukpiqsrisimnik savaa
qaqtitamnik. 19  Ilvich ukpiġiviuŋ Agaayyutim atausiutilaaŋa? Aarigaa, 
nakuullapiaqtuq! Uvva tuunġaich ukpiġipmigaat taamna—iqsiḷiqpaitḷutiŋ 
uulillagaluaqtut, aglaan anniqsuŋitmiut. 20 Iḷitchuġiraksraġigiñ kaŋiqsimai
tchuatiin, ukpiqsriłịq savaaqaŋitkumi suuyumiñaitchuq. 21 Kiata, isumma
tigillaksaġlakput sivulliaġikkaqput Abraham: Agaayyutim nalaunŋasipkak
kaŋa savaaqałhagun. Abraham-li qiñiqtitkaa ukpiqsriłłị inillakamiuŋ iġñiñi 
Isaac tuniḷḷaġviŋmun tuqqutlasipḷugu. 22  Tavra iḷitchiġigiñ una: ukpiqsriłịġlu 
savaaqałiġlu tugliḷiutiruk. Abraham-ŋum tupigipmagu Agaayyun nalupqi
naiġñiġaa ukpiqsriłịqapiaqtilaaŋa. 23  Pakma iḷitchuġigikput uqałhan Agaa
yyutim iḷumutuułha nipliuttutaupman, “Abraham ukpiġiplugu Agaayyun 
aasiiḷi tupiksripman Agaayyutim nalaunŋasipkaġaa.” Taatnaqhuni taiyuu
tiqaqtuq Iḷauraaŋanik Agaayyutim. 24 Kaŋiqsigikput una, iñuk nalaunŋasip
kakkautilaaŋa Agaayyutmi ukpiqsriłłị qiñiqtitnamiuŋ suraġałipayaaġmigun, 
ukpiġutiqałhiñakuuŋitchuaq. 25 Aasiisuli, Rahab-ŋum akiisuuruam takkuuqtit 
tukkuqaqtitnamigich atlakun tumikun annaktitkai. Taatnaanikman nalaun
ŋasipkakkauruq Agaayyutmi quyalitñikhuni Agaayyutmik. 26  Tarra iḷitchu
ġigikput una, Iñuum ukpiqsriłḥa suuyumiñaitchuq savaaqaqtiŋisuaġumiuŋ; 
ittuq tuquŋaruatun irrusriq piiŋanikman timimiñ.

Uqam Irrusia

3 �1 Iḷauraamaaŋ, iñugiaktuasii iḷisautrauniasuŋaqasi piviksraqaġalua
ġupsi. Atakkii Agaayyutim uvagut iḷisautrauruani atanniġisigaatigut 

pitḷuglugu atlaniñ. 2  Iluqata kinniqiraqtugut atlakaaġiikun. Iñuk kinniqiraġa
ŋitñami suraġałipayaaġmigun taamna quyalitñiktuq Agaayyutmik. Taavruma 
iñuum aŋalatlagaa timini iluqaan. 3  Uvvaukua atrikusautit, Iñuum aŋalarru
tchiġumiuŋ qunŋich qaniŋisigun taavruma aŋalatlagaa iluqaan.⁠ 4 Umiaqpait
suli aŋalatchiġaqtut mikiruuramiñ aquutmiñ igliġvigisukkaŋagun aquttim. 
5  Taatnatuntuuq uqaq, mikigaluaqhuni timimi aglaan uqavigaaqpauraġaq
tuq. Uvvasuliuna, Ikniŋuluuram iknaktittaġigaa nuna napaaqtuqtuummaan. 
6  Uqaqput taavrumatun ikniqtun ittuq. Uqaq mikigaluaqhuni saqviutriruq 
isummatipayaanik pigiitchuanik iñuum pigikkaŋiñik uummatmiñi. Uqałipa
yaapta pigiitchuat qiłḥuqtaġaġigaa piqatigiiłịq akunġatni iñuich, tuunġaum
kii taatnaqtitluta. 7 Iñuich taimakŋaaglaan nuyuiqsairaqtut atlakaaġiiñik 
niġrutinik: aŋŋutiniglu tiŋmianiglu paamġuqtuaniglu taġium aŋŋutaiñiglu. 
8  Aglaan iñupayaam aŋalalguitkaa uqani. Uqaq aŋalatchuġnaitchuq. Iñupa
yaam isummataa immaukkaqtuq iñugiaktuanik pigiitchuanik isummatinik, 
iḷuliktun immaukkaqtuq tuqunamik. 9 Uqaptiknik quyaraġigikput Ataniq
put Aapagikkaqput sulipsuuq uqaptiknik uqamaqłuutigivut iñuuniaqatiuvut 
iñiqtaŋaruat Agaayyutim atriŋatun. 10 Taavrumakŋa atautchimiñ qaniġmiñ 
quyałiq naagaqaa uqapiḷułiq aniraqtuq. Iḷauraamaaŋ, kisimi quyałiq anira
ġaqtuksrauruq. 11 Uvvasuli atrikusautik ukuak, imillautaġlu imiġiiḷaġlu atau
tchimiñ suvlikkumiñaitchuk. 12  Taatnatuntuuq nunaŋiagich nauriyumiñai
tchut paunġanik, naagaunniiñ uqpiich nauriyumiñaitchut aqpiŋñik. Tarakŋa 
iḷitchuġigikput una, kisimi quyałiq aniraġaqtuksrauruq qaniġmiñ.

Puqiun Pakmakŋaqtauruaq
13  Akunnapsitñi-samma piqaqpakiaq kaŋiqsimaaġikkasugiruamik? Taat

natchimik iñuŋmik piqaqpan, kiikaa urriqsuutigiliuŋ kaŋiqsisiqaqtilaani 
suraġałipayaaġmigun iñuuniallautałiġmigunlu. 14 Aglaan piqaqtusi uumiksri
łịġmik ilipsitñi killuqsriłịġmiglu kamanaġniałiġmiglu. Piqaġupsi taatnatchi
ñik kamasaaġutiginagu kaŋiqsimałiqsi atakkii taatnaġupsi akikŋaqtuġiksi 
iḷumutuupluni ittuaq. 15 Taatnasiq isumatułiq pakmakŋaqtauŋitchuq aglaan 
iñukmitŋaqtauruq, agaayyutitŋaqtauŋitchuq, tuunġaqŋaqtauruq. 16 Ukpiqsri
ruat killuqqutipmata avatmun kamasaaġutigiplugulu isumatułiqtiŋ, sanmisi
łịq atlakaaġiisigun ittaqtuq. 17 Aglaan iñuk isumatułiġmik pakmakŋaqtamik 
piqaqtuaq ipqitchuq, qiñuisaaġuŋnaqmipḷuniḷu, aggaŋaitmipḷuniḷu, uqau
tisuġnaqmiuq; iḷunŋuktaupmipḷuni, aasiiñ iñuich ikayuusiaqaġvigiplugu; 
tunŋaviupluni ukpiŋŋuaqtauŋuŋitmiuq. 18  Kiisaimmalu qiñuisitchiñiaqtuat 
ukpiqsriruanik quviagigisivaat iñuułiq taatnasiq quyalisauruaq Agaayyut
mun, atriḷugich nautchiirit quviasuutiqaqtuat katittaġmiknik.

Iḷannaqałiq Nunam Iñuiñik

4 �1 Suvaatakiaq qiniġaġivisi uqaalaplusiḷu avatmun? Atakkii ataramik piñ
ñaŋniaqhusi sunik pigiyumiñaisapsitñik. Taatnaġupsi pisuiqsimayumi

ñaitchusi, aasiiñ sanmisiłịq itchaġataġisiruq. 2  Kimmutiqaqhusi pisuiqsimaŋit
ñapsi iñuaqtuġuktitkaasi. Killuqsripḷusi sutigun aglaan piññaktaaqaŋiłłạpsi 
uqaalapkaġaasi qiniqtitlusiḷu. Naagauvva suqaŋitchusi atakkii iŋiqsruŋitḷusi 
Agaayyutmiñ. 3  Iŋiqsruuraġniallapsi sumik akuqtuiḷḷaitmiusi killukun isu
matiqaqhusikii. Suli akuqtuġumakkaqsi iŋiqsrułikun atuġniałhiñaqługu 

iŋmiguuġniałipsitñun. 4 Ukpiqsririit! Sayuŋaruaqtitun, ilipsi iñuuniaŋitchusi 
tuvraġlugu iñuuniaqurrutaa Agaayyutim! Naagauvva kimigiplugu iñuich ilit
qusiġiiłḥat taavrumuuna Agaayyun uumigigiksi. Kaŋiqsimaaqpisiuŋ taamna? 
Kisupayaaq taatnamik kimmutiqaqami ilitqusiġiiłịġmik Agaayyutmun aki
ḷḷiḷiuti raqtuq. 5  Isumavisi taŋiġiḷḷugich aglausimaruat iŋiḷġaanimma itna, 
“Ipqitchuaq Irrusriq Agaayyutim iḷiñiġaa uvaptiknun, taavruma siqñagip
luta pigitqupluta Agaayyutmun kisianun”? 6 Aglaan Agaayyutim iłuaqqutaa 
kamanatluktuaq taavrumakŋa siqñaktamiñ sayyiiraqtuq uvaptiknik akimma
taupluni kamagiagutiłiġmiñ. Taatnamik Agaayyutim uqaġikkaŋani aglausi
maruq,

“Agaayyutim akiḷḷiḷiqsimagai tamatkua kamagiagutiruat iŋmiknik,
aglaan qaitchiraqtuq iłuaqqutmik tamatkuniŋa atchiksuanik 

sivuġaġmiñi.”�  Proverbs 3:34
7 Taatnamik iluqnauġusi qaiḷḷusi Agaayyutmun. Ayyauġlugu tuunġaq aŋiqu
saaqsiułipsitñi qimakkumauġli ilipsitñiñ. 8  Qalliḷaaġusi Agaayyutmun ilaap
tuuq ilipsitñun qalliḷaaġisipmiuq. Ukpiqsriruasii, Agaayyutim killuqsautisi 
piiqpagich tavra ipqiġai isummatisi salummaqmipḷugu iñuuniałiqsi. Agaa
yyun taatnaqpan ilipsi savautitlasitqikkiksi iluqnaullapiaġusi. Ukpiŋŋuaqtua
ŋuŋaiġitchi. 9 Iłuiḷḷiuġutigilugich iñuuniałiġikkasi, nunuuraġilugich qulviḷu
siunniiñ. Quvianniułiqsi simmiqsillugu alianamun. 10 Itqaġilugu, Agaayyutim 
nayuutiłha nanipayaaq ittuaq. Agaayyutimli kamanaqsipkaġumagaasi atchik
kupsi.

Kiliktuun Qanuqinniraġaqtitchiłịkun Aniqatmik
11 Iḷauraamaaŋ, saŋurrutiŋaiġitchi avatmun. Atakkii kiñaliqaa uqautiksri

kami akikŋaqługu aniqatni naipiqtuipḷuniḷu ilaanik, taamna iḷumun uqau
tiksriraqtuq akikŋaqługu Agaayyutim maliġutaksraŋa. Taatnasiq iñuk tupik
sritḷaitchuq Agaayyutim maliġutaksraŋanik atakkii iḷisimatlukkasuŋniaqtuq 
Agaayyutmiñ taatnaqami. Taimmaasiiñ ilipsi, naġġuksriłłạpsigun maliġu
taksramik atuiraunġiqsaqhusi taavrumiŋa aglaan ataniġuqtaqtusi. 12  Aglaan 
iñuich tupiksriruksraurut Agaayyutmik. Ilaa kisimi maliġutaksramik iñiqsi
ruq, suli ilaa kisimi atanġuruq saŋŋiqaqhuni anniqsuitḷapluni naagaqaa piyaq
quitḷapluni. Kisuunasugivichmi ataniġuqtaqavich ilipnik iñuuniaqatiupnun?

Kiliktuun Uqavigaaġnikun
13  Ataŋii nipliqsuasii, “Uvlupak naagaqaa uvlaakun nunaaqqimukkisiru

gut. Tavrani ittuallakkisirugut ukiumi tauqsiġñiaġuta maniññaŋniagaqsiḷu
taasiiñ.” 14 Iḷisimaŋitkaluaġiksiunniiñ uvlaakuksraq! Iñuułiqsi suuva? Ittuq 
puyułhiñatun. Sagviḷḷakkaluaqami mikiruurami apyuiḷḷagaqtuq. 15  Aglaan 
itnaqtuksraġaluaqtuasii, “Pisułiġikpauŋ Atanġum iñuugisirugut aasiiñ 
savaaqsiḷuta sunik.” 16 Aglaan uqaviutiqaqtusi ilipsitñik nalupqisuŋitpaitḷusi
kii. Tamanna uqaviutipayaaq pigiitchuq. 17 Iñuum iḷisimagaluaġlugu atugak
srani nakuuruaq aasiiñ atuŋitñamiuŋ killuqsaqtapiaqtuq.

Kiliktuun Umialiŋmun

5 �1 Ataŋii, inuqsriuŋitchuasii! Alianniuġitchi immakii iłuiḷḷiuġutiksrat 
tikitchaġumarut ilipsitñun. 2  Umialgutisi suksraunġiqhutiŋ piunġiqsut, 

qupilġut niġigaich atnuġaallausi. 3  Maniutisi kaviqsaat qatiqtaatlu qałiqtut. 
Taavruma qałhum iḷitchuġipkaġaa atuiñġiłịqsi umialgutipsitñik ikayuutigi
ŋitḷugich inuqsralliuqtuanun. Siqñatuałipsi suunġiqsinniaqmigaasi atripḷugu 
ikniq. Atakkii tutquqsituiñaqtusi umialgutinik isuanunaglaan iñuuniałipsi. 
4 Akiḷiqsuuraŋitmigisi savaktisi. Akiññaktaaksraŋich niġiugikkaŋich iliŋitñun 
qaitḷaitmigisi. Tusaasigik uqaallatiŋich akikŋaqhusi! Savaktisi kappiaŋap
mata Atanġuruamun Saŋŋipayaaqaqtuamun tusaaraġigai aasiiñ ikayuqłu
gich. 5 Inuqsriuŋitchuasii, nunami quviasuutigiłhiñaġisi umialgutisi, aliasu
ŋisaaġusi inuqsriusuŋaqasi. Iñuuniałipsitñi iġḷiktuarusi quyalipḷugu kisian 
kimmutigikkaqsi. Taatnałipsigun iḷapsaaġaġigisi akikŋautiksrat ilipsitñun 
uvluani atanniuviksram, atripḷugich qunŋich uqsraqsaqmata tuqqutchiłịk
sram uvluanun. 6 Suksraunġiqsusri iñuaqtuqmiusi nalaunŋaruamik iñuŋmik, 
aasiiñ ilaan akitñaqtuŋitmigaasi.

Anuqsrułiġlu Agaayułiġlu
7 Iḷauraamaaŋ, taatnamik anuqsrusiḷusi Agaayyutim Atanġuruam aggiłịk

sraŋanunaglaan. Atrikusautim uuma kaŋiqsipkaġisigaasi: Kiñaliqaa asiaġ
niaġukami utaqqiraġigaa upinġaallapiaq. Taimmaasiiñ siqiñġum siḷamlu 
naupkaqmagich asiaġniagaqsiraqtuq. Taatna iñuk asirriruksramun utaqqi
raqtuq nikasuŋaiqhuni. 8  Taatnatuntuuq ilipsi anuqsrusiḷusi. Nikatchautinagu 
niġiugaqsi, Atanġuruam aggiłịksraŋa qalliuraaqmipkaqługu. 9 Iḷauraamaaŋ! 
Uqapiḷuutina si avatmun, Agaayyutimli atanniqsuŋitchumagaasi. Ataŋii, 
Agaayyun atanniqsuqti tikiyasiuraqtuq. 10 Iḷauraamaaŋ, iḷisaġitchi sivunik
sriqiriniñ qanuq igḷutuiłḥatnik sakiqnamik igḷutuitḷasiḷusi anuqsrusiḷusiḷu. 
Iliŋittuuq tiliraurut uqaqtiksrauplutiŋ Agaayyutmun. 11 Uqautigiraġigivut 
iñuich quvianaqługich igḷutuiruat anuqsrusipḷutiŋ. Itqaġilugu Job, iñuunia
qami tuniqsimaruaq Agaayyutmun anuqsrusipḷuni. Taatnatuntuuq sivulliapta 
qiñiqnaqtitkaat uvaptiknun iñuuniałhatigun tuqułhatigunlu Agaayyutim 
iḷunŋuktaqaqtilaaŋa nagliksrisilaaŋalu iliŋitñun. Taamna iḷisimagikput.

12  Uvvasuliuna iḷauramaaŋ, akiqsruġupsi sumik kiikaa uqaġikkapsiksun 
atuqsiuŋ. Ataramik uqaġusi iḷumutuuruamik. Supayaamik uqaġupsi saglusu
ŋaqasi. Taatnaŋitkupsi Agaayyutim atanniġisipiaġaasi.

13  Kisupayaaq akunnapsitñi iłuiḷḷiuġumi ki agaayuli. Kisupayaaq quvia
sukkumi atuġli quyyatinik. 14  Kisupayaaq akunnapsitñi atniġñaġumi tuq
łuiḷi qaukłiŋitñik ukpiqtuaŋuruat. Iliŋisaasiiñ iŋiqsruutilitruŋ uqsruġlugulu 
atqagun Atanġuruam. 15 Atniġñaqtuaq una iłuaqsikkaugisiruq iŋiqsruqpata 
ukpiqsriłịkun. Atanġum iłuaqsipkaġisigaa. Aasiisuli taamna atniġñaqtuaq 
killuqsaġniqpan Agaayyutim natqigutigisipmigaa. 16 Taatnamik, quliaġisigik 
killuqsautisi iŋiqsruutilusiḷu avatmun; taavruma mamititkisigaasi. Iñuk atui
ruaq quyalisauruamik Agaayyutmun iŋiqsruqami iŋiqsrułha savaaqatlapiaq
tuq. 17 Itqaġilugu Elijah! Ilaaptuuq iñugaluaq uvaptiktun aasiiñ inuqsraqami 
iŋiqsruqtuksrauruqtuuq kisupayaatun. Iŋiqsruqman Agaayyutmun sialuqu
ŋitḷugu, sialuŋitchuq nunami ukiuni piŋasuni avvaġmik iḷaplugich. 18  Aasiiñ 
aquagun iŋiqsruqman Agaayyutmun sialuquplugu sialulgitchuq, nuna naurit
qiaqsiḷgitchuq. Taatnatuntuuq Agaayyutim ikayuġukkaatigut.

19 Iḷ au raamaaŋ, iḷari tupiksriŋaiqpan iḷumutuułiġmik aasiiñ ukpiqsri
ruam ikayuqpauŋ tupiksritqitḷasipkaġlugu Agaayyutmik, 20 iḷitchuġiyumausi 

uumuuna, taavruma ukpiqsriruam ikayuġumiuŋ piqatauŋaiqsuaq Agaa
yyutmi utiqtitkisigaa tupiksriŋaiġaluałhaniñ Agaayyutmik. Taatnatun ikayu
ġaa iñuuyumalitqiksitlugu iñuułiġmik agaayyutitŋaqtauruamik. Aasiiñ Agaa
yyun natqigutrigisiruq iñugiallapiaqtuanik killuqsautinik. 

1 �1 Uvaŋa Peter. Uqqiraqtigigaaŋa Jesus Christ-ŋum. Aglaktuŋa ukuniŋa 
tuyuutinik piksraqtaaŋiñun Agaayyutim uŋutauplutiŋ siamittuanun ilu

qaani Pontus-mi, Galatia-miḷu, Cappadocia-miḷu, Asia-miḷu, Bithynia-miḷu, 
2  piksraqtaaŋiñun maliġutlugu sivunniutni iḷisimaplugich Agaayyutim Aapau
ruam, ipqiqsakkaŋiñun Ipqitchuam Irrutchim tupiksritquplugich Jesus Christ-
mik siqiḷḷaqtitquplugiḷḷu auŋagun. Iłuaqqutaa qiñuiññaŋalu nausaiñaġlik ilip
sitñi.

Iñuuruaq Niġiugaq
3  Quyyan illi Agaayyutmun Aapaŋanun Atannapta Jesus Christ. Iḷunŋuk

taqpałiġmigun anitqiksitkaatigut iñuuruamun niġiugamun aŋitqiłḥagun 
Jesus Christ tuqułiġmiñ 4 suli paitchaktaaksrautmun piunġiqsanġitchuamun 
pigiirrutaitchuamunlu unniiñ piuġanġitchuamun. Ilaan qaunagigaa piksraqsi 
qiḷaŋmi. 5 Ilipsi qaunagikkaurusri saŋŋiagun Agaayyutim pisigiplugu ukpiq
sriłịqsi anniqsuġiamun sagviġñiaqtuamun aqulliġmi piviŋmi. 6 Taamna pisigi
lugu quviasrugitchi, pakma sivikitchuami nagliksaaqtaullakkaluaqtusri atla
kaaġiisigun uuktuaġutitigun. 7 Tamatkunuuna uuktuaġutitigun ukpiqsriłịqsi 
uuktuakkauruq igḷutuitḷapmaŋaan. Manik kaviqsaaq piunġiġaqtuaq uuktua
ġuugaat iknikun, taatnatuntuuq ukpiqsriłịqsi akisuruaŋutluktuaq kaviqsaamiñ 
maniŋmiñuuktuakkauruksrauruq. Ukpiqsriłịqsi iḷumutuukpan akuqtuigisirusri 
nanġautmik kamanautmik kamagikkaułiġmiglu sagviġataqpan Jesus Christ. 
8  Qiñiqsimaitchaluaŋŋaan piqpagigiksi. Pakmaunniiñ qiñinġitchaluaqługu 
ukpiġigiksi quviasrullapiaqhusri quvianaqpauramik uqaġilgunaitchuamik. 
9 Takku iḷisimarusri aatchuusriaġiniaqtilaaŋapsitñik annautiksraŋanik iñuu
tchipsi, taŋiutauluni ukpiġikkapsitñun. 10 Sivuniksriqirit uqaqtuat Agaayyutim 
iłuaqqutrisaanik aatchuusriaġikkapsitñik pakaaqallapiaqmiut iḷitchuġiniaq
ługu. 11 Tarra Irrusrian Christ-ŋum taimani uqaqtitmatiŋ nagliksaałiksraŋa
nik Christ-ŋum suli kamanautmik tikitchuksramik aquagun nagliksaałhan, 
iliŋich iḷitchuġisullapiaqtut qakugun naagaqaa qanuq atuumaniaqtilaaŋanik. 
12  Agaayyutim iḷitchuġipkaġniġai savautriñġisilaaŋat iŋmiknik aglaan ilipsit
ñik. Tamanna tusraayugaaġiksuaq pakma uqautauruq ilipsitñun taipchunuuna 
quliaqtuaġikkaŋatigun tumigiplugu Ipqitchuaq Irrusriq tuyuuruaq qiḷaŋmiñ; 
israġulgitunniiñ inuġrugipmigaat kaŋiqsisukługu tamanna.

Iñuuniałiksraq Ipqiḷḷuni
13  Taatnamik paqnammaaġiksilugich isrummatisri, qauġrimmaaġikkitchi 

niġiugusri iłuaqqutrisaanik qaisaugisiruamik ilipsitñun sagviġataqpan Jesus 

Christ. 14 Atriḷugu tupiktauruaq iḷiḷgaaq, atriŋuniasruŋaqasri pigiitchuanun 
kimmutiqaġuułłapsitñun iñuuniaqapsi naluŋŋapsi tusraayugaaġiksuamik. 
15 Aglaan iñuuniaġitchi ipqiḷḷusri iñuuniałłapsitñi atriḷugu ilaa tuqłuqtigik
kaqsi ipqitchuaq killuqsautaitḷuniḷu. 16  Atakkii Agaayyutim uqałhani aglau
simaruq itna, “Ipqitchuksraurusri, takku uvaŋa ipqitchuaŋuruŋa.” 17 Aasrii 
agaayukapsi Agaayyutmun taisuugiksi Aapamik atanniisuuruamik iñuŋnik 
atlakaaġiiksitasuŋaqnagich savaaŋisigun. Iñuuniaġitchi taluqsriłịkun ilaanik 
irvigiuraallałhani marruma nunam. 18  Iḷisimagiksi tasukkaułiqsi taŋiġi
ḷaaniñ iñuuniałhatñiñ sivulliapsi. Tasukkaunġitchusri piunġiġaqtuatigun 
sutigun, ami manikun qatiqtaakun unniiñ kaviqsaakun, 19 aglaan akisurua
kun auŋagun Christ-ŋum [tuniḷḷaqtauruam] ipnaiyaatun patchisaitchuatun 
taqsraqtaitchuatunlu. 20 Ilaa piksraqtaaŋuruaq iñiġaluaqnagu nuna, aglaan 
sagvikkauruq makunani aqulliġñi piviŋñi pisigiplusri. 21 Christ-kun ukpiġi
giksi Agaayyun aŋipkairuaq ilaanik tuqułiġmiñ qaitchipḷugu kamanautmik, 
ukpiqsritquplusri niġiugaqaquplusriḷu Agaayyutmik.

22  Pakmaasriiñ ipqiqsitnapsiuŋ iñuusriqsi tupiksriłịkun iḷumutuuruamik 
tumigiplugu Ipqitchuaq Irrusriq piqpaksritḷasrirusri aniqatiupsitñik. Taatna
mik piqpakkutisritchi piḷiqillapiaġusri [ipqitchuamiñ] uummatmiñ. 23 Qitun
ġaġiliutigaasri Agaayyutim tuqqutlaitchuam anitqiksimakapsi nautchiaksra
kuunġitchuaq piunġiġaqtuakun aglaan piunġiġanġitchuakun, ami uqałhagun 
Agaayyutim iñuuruakunlu isukłitḷaitchuakunlu. 24 Takku Agaayyutim uqałha 
aglausimaruq, itna,

“Iñupayaaq atriqaqtuq ivigauramik,
suli iluqani kamanautaa iñuum atriqaqtuq nauriaŋatun ivgum.

Ivik pannaqługaqtuq, aasrii nauriaq katakhuni piiġaqtuq.
	 25	Aglaan uqałha Atanġuruam itkisiruq qaŋavak taimuŋa.”� Isaiah 40:6‑8
Taamna uqałiq tusraayugaaġiksuaq quliaqtuaġikkauruq ilipsitñun.

2 �1 Taatnaqługu piiqsitaksraġigiksi iluqaan pigiiłịq, kinnitñiłiġlu, ukpiŋ
ŋuaqtauŋułiġlu, siqñałiġlu, pigiitchuakun uqautiksrisuułiġlu. 2  Atriḷugu 

aniqammiuraq miluguktuatun kimmutiqaġitchi Agaayyutim ipqitḷuni uqa
łhanik, ilipsiḷi taavrumuuna nauyumuusri. 3  Takku uuktuaġiksi Atanġuruam 
nakuułha.

Iñuuruaq Uyaġak Piksraqtaaŋuruatlu
4  Utlautisitchi ilaanun, iñuuruamun uyaġaŋmun ayakkaŋatnun iñuich, 

aglaan piksraqtaaġikkaŋanun Agaayyutim akisuruaġiplugu. 5 Suli atriŋuru
sri iñuuruatun uyaġaktitun. Atanġum atuġumagaasri nappaġumiuŋ qiñiġnai
tchuaq irrutchikun agaayyuvikpaŋni. Aasrii Agaayyutim ipqitchuatun agaa
yuliqsaisun tuniḷḷaqtutlaniaqtusri tuniḷḷautinik irrutchikun. Taapkualiasrii 
akuqtuyunaqsiuyumuut Agaayyutmi tumigilugu Jesus Christ. 6  Taatnatun 
aglausimaruq Agaayyutim uqałhani, itnaqhuni,

“Piksraqtaaqaqtuŋa akisuruamik uyaġaŋmik
qaukłiutquplugu tunŋavik Zion-mi,

aasrii iñuum tunŋavigiyumiuŋ ilaa
qapiqpaŋayumiñaitchuq.”�  Isaiah 28:16

7 Ilipsitñunaasrii ukpiqsriruanun ilaa akisuruaŋuruq, aglaan tamatkunuŋa 
ukpiqsriñġitchuanun

“Taamna uyaġak tuppirit ayakkaŋat,
taamna uyaġak piitchuiḷḷapiaġaqtuq tuppirauni.”�  Psalm 118:22

8  Suli
“Taavruma uyaġaum putukkisinniaġai iñuich.

Taamna uyaġak paallaktitchiraġaqtuq iliŋitñik.”�  Isaiah 8:14
Takku iŋmiknik putukkisaqtut tupiksriñġitḷutiŋ uqałiġmik. Taatnatun Agaa
yyutim sivunniuġutigigai. 9 Aglaan ilipsi iñuksraqtaaŋurusri, agaayuliqsi
giplusri umialgum, suli ipqitchuaŋuplusri takku Agaayyutim iñugiplusri. 
Piksraqtaaŋurusri quliaqtuaġitquplugich quviqnaqtuat savaaŋi Agaayyutim 
tuqłuqtigikkapsi taaqtuamiñ quviqnaqtuamun qaumamiñun. 10 Iḷaatniimma 
qaaŋiqsuami iñuginġipiaġaluakkaŋasri, aglaan pakma iñugiliutigaasri Agaa
yyutim, suli akuqtuimaitḷusriunniiñ nagliktuutaanik, pakmaaglaan akuqtu
ġiksi nagliktaŋa.

Agaayyutim Savaktai
11 Piqpagiplusri iḷauraamaaŋ, avakŋaqtaułhiñaqtusri iglaaŋuplusriḷu mat

tumani nunami. Taatnamik siimasaaġipsi piisimaaquplusri timim pisugrua
ġutaaniñ aŋuyaktuamiñ akiḷḷiḷiqsuqługich iñuutchisi. 12  Nalaunŋaruakun 
iñuuniaġitchi akunġatni ukpiqsriñġitchuat. Iḷaatni uqamaqłuutigigumisi 
pigiitchuakun savaktiġuġniḷusri, qiñiġumagaich nakuuruat savaasi aasriiñ 
kamaksruġlugu Agaayyun uvlumi ilaan tikiumakpatigut.

13  Pisigilugu Ataniq kamakkutiqaġusri iñupayaanik saŋŋiqutiqaqtuanik, 
Rome-maġmiut umialigigaluaqpatruŋ 14 naagalu kavanaugaluaqpata tillisia
qaqtuat ilaaniñ anasriñŋuqsaquplugich savaaqaqtuat pigiitchuakun suli nan
ġaquplugich tamatkua savaaqaqtuat nalaunŋaruakun. 15 Atakkii pisułiġigaa 
Agaayyutim savaallautapsigun nutqautitquplugu piiŋiḷiqiłhat naluruat iñuich. 
16 Iñuuniaġitchi patchisaitchuatitun iñuktitun, aglaan atuqnagu patchisaiłịqsi 
mattutiginiaġlugu pigiitchuamun, aglaan iñuuniaġitchi savaktiŋisun Agaa
yyutim. 17 Kamagilugich iñupayaat, piqpagilugich ukpiqtuaŋuruaqatisri, talu
ġilugu Agaayyun, kamakkutiqaġlugu umialik.

Urrakutaułha Christ-ŋum Nagliksaałhan
18  Savaktauruasrii, tupiksrisitchi atannapsitñik taluġipiaġlugich, kisiitñun 

tamatkunuŋa iłuatmun aŋalatipsitñun pisuŋaqasri, aglaantuuq tamatku
nuŋa atanġuturuanun. 19 Iñuk akuqtuyunaqtuq Agaayyutmi qauġrimmaa
ġiutillautaġmigun igḷutuigumi naŋinnamik nalaunŋaitchualiqinġitchaluaq
huniunniiñ. 20  Pisigilugu savaaġiirrutin ipiġaqtuqsiuguvich kamakkutmik 
piksraitchutin Agaayyutmiñ igḷutuġaluaġupkuunniiñ naŋinnaq. Aglaan 
igḷutuġupku naŋinnaq anuqsrułikun nalaunŋarualiqiŋŋaqpich, taamna 
akuqtuyunaqtuq Agaayyutmi. 21 Taavrumuŋa ilipsi tuqłukkaurusri. Christ-
tuuq nagliksaaqtuq piqutigiplusri. Unitchiruq tuvraaksrapsitñik maliglugich 
tuvliġaġniŋi.
	 22	“Ilaa killuqsatlaitchuq.

Kinnitñiŋniutmik uqatlaitchuq.”�  Isaiah 53:9
	 23	Uqamaqłuutikkaukami uqamaqłuutmik kiumakłiñġitchuq. 

Nagliksaaqami aniqsraaqtuiñġitchuq. Aglaan tunŋaviqaqtuq ilaanik 
atanniisuuruamik nalaunŋaruakun.

	 24	Ilaan akiyaġigai killuutivut timimigun tuqupluni sanniġutami 
tuqqutqupluta saŋŋianun killuqsautim aasrii iñuutqupluta 
nalaunŋaruałikun. Ilaan ipiġaqtuġniŋigun mamititaurusri.⁠

	 25	Ilipsi atriqaqtusri ipnaisun killukuaġuktuatun, aglaan pakma 
utiqsimarusri munaqsrimun suli qaunaksraanun iñuutchipsi.

Iḷaqatigiich

3 �1 Taatnatullapiaq nuliaŋuruasrii kamaksrisitchi uipsitñik. Iḷaŋichaasiiñ 
ukpiqsriñġitpata uqałiġmik mumiksitauviaqtut nuliamiŋ iñuuniallauta

łhatigun 2  iliŋisa qiñiġumitruŋ ipqiññiałiqsi taluqsriłịqsiḷu iñuuniałłapsitñi. 
3  Qiñiyunaqusriqsuqasri qaałhiñakun, nutchiqiłłapsigun naagaqaa kaviq
saanik maniŋñik uyamitqualiqsułikun suli atnuġaaġiksuanik atukkapsigun. 
4 Aglaan piññaqnałiqsi ititchiuŋ iriqsimaaqtuakun qamuuna uummatipsigun, 
piunġiġanġitchuakun piññaqnaqutaanik irrutchim piisaanġitchuaŋupluni 
qiñuiññaqaqhuniḷu. Taamna kamanallapiaqhuni akisuruq qiñiłhani Agaa
yyutim. 5  Taatnatuntuuq taipchua ipqitchuat aġnat ukpiqsriruat Agaayyut
mik iñuuniusriqaqtut piññaqnaqutiqaqhutiŋ qamuuna kamigiplugich uisiŋ, 
6  Sarah-tun tupiksriruatun Abraham-mik taipḷugu aŋaayuqaġmiñik. Ilipsi 
ilaan panigigaasri nakuuruanik savaaqaġupsi iqsitchanġitchupsiḷu tupaŋa
naqtuatigun.

7 Taatnatuntuuq uiŋuruasii iñuuniaqatigisigiŋ nuliasri kaŋiqsimaugaġlusri 
aġnat sayaktuitḷuktuaŋutilaaŋatnik aŋutiniñ suli paitchaktaaqatigiplugich 
iłuaqqutaanik iñuułhum. Taatnaġupsi piñaiḷutaitkisiruq iŋiqsrułiqsi.

Nagliksaałiq Piqutigiplugu Nalaunŋaruałiq
8  Pakmapak uqallautilapsi uumiŋa, iluqasri atunim isrumaqaġitchi, kaŋiq

siqutiniuraġusri avatmun, piqpakkutilusri aniqatigiisun, iḷunŋukkutilusri, 
iłuaqqutilusriḷu atchiłịkun. 9 Akisaqtuqnagich pigiitchuakun atniiyummat
miglu naagaqaa uqamaqłuutmiglu uqamaqłuutrigikkasri, aglaali iŋiġusri 
tamatkua ikayuusriaqaqulugich iḷisimalugu tuqłukkaułiqsi iŋiqsruutraksra
ġiplugich, aasriiñ taatnaġupsi ikayuusriaqaġisipmiusri, 10 aglausimaruatun 
Agaayyutim makpiġaaŋiñi,

“Iñuk piqpaksriruaq iñuułiġmik
suli uvliḷḷautaġuktuaq quviasrukhuni
qaunagiliuŋ qaniġikkani uqałiksraŋaniñ pigiitchuamik
suli qaqłuuŋni uqałiksraŋakniñ sagluuqtuanik.

	 11	Savanġiġḷi pigiitchuanik aglaan savagli nakuuruanik.
Pakaaġiliuŋ qiñuiññaq pigiliutiniapiaġlugu.

	 12	Atakkii irrak Atanġuruam qaunaksriruk iñuŋnik nalaunŋaruanik,
suli siuttak naalaġniruk iŋiqsrułhatnun,
aglaan kigiñaŋan Atanġuruam akiḷḷiḷiqsimagai tamatkua
savaaqaqtuat pigiitchuamik.”�  Psalm 34:12‑16

13  Aasriiñ kia atniaġisiñiqpasri nakuuruanik savaaqaġupsi. 14  Aglaan 
nagliksaaġupsi pisigilugu nalaunŋaruaq quvianamiugisirusri. Iqsiginagu 
iñuich tatamnaqsiraġałhat, unniiñ iłuiḷḷiuġutiginagich tamatkua. 15  Kama
gisriuŋ Atanġuruaq Christ uummatipsitñi, Ataniġikkaqsi. Itqanairrutilugu 
ataramik kiggutiqałiksraqsi iñuum apiqsruqpasri niġiugakun pigikkapsigun. 

16  Aglaan kiuyumagiksi piisaanġiłịkun taluqsriłịkunlu, ataramik patchisai
sillugich qauġr immaaġiutillautasri. Taimmali kisut uqamaqłuutigikpasri 
savaaqaġniḷusri pigiitchuamik, iliŋich kanŋutchałhiñaġumuut iḷitchuġilutiŋ 
iñuuniallautał ipsitñik Christ-kun. 17 Tarra iłuatluktuq, Agaayyutim pisułi
ġikpauŋ, nagliksaaġutigigupsiuŋ savaaqallautałiqsi uumakŋa savaaqałiġmiñ 
pigiitchuamik. 18  Christ-tuuq nagliksaaqmiuq. Ilaa tuquŋaruq pisigiplugich 
killuqsautit atausriġmiaqługu, nalaunŋaruaq iñuk pisigiplugich nalaunŋai
tchuat tikiutisrukhuta Agaayyutmun. Timaa ilaan tuqqutaugaluaqtuq aglaan 
irrusia iñuuruqsuli. 19 Aasriiñ irrusriupluni ilaan utlaŋniġaa irrutchich tigu
taaqsiuviŋmiit tuat quliaqtuaġiaqhuni tusraayugaaġiksuamik. 20  Taipchua 
irrusrich tupiksriñġitchut Agaayyutmik iŋiḷġaanimma uvluŋiñi Noah-m, 
Agaayyutim anuqsrutikkaġmigun utaqqikamigich isrummitqiquplugich Noah 
umiaqpalipkaqługu. Ikituurat iñuich, tallimat piñasruuplutiŋ, annautikkau
rut umiaqpaŋmi uliqpakman. 21 Taamna atriŋuruq paptaaġutmun pakma 
anniqsuutigikkapsitñun. Paptaaġutigun iñuk salummakkaunġitchuq puyaŋa
nik timim, aglaan iñuk iŋiqsruqtuq Agaayyutmun salummaquplugu qauġrim
maaġiutillautani killuqsautipayaaniñ, pisigiplugu aŋitqiłḥa Jesus Christ-ŋum, 
22  qiḷaŋmuktuaq aquppipḷuni taliqpian tuŋaani Agaayyutim. Israġulgiḷḷu saŋ
ŋiqutiqaqtuatlu saŋŋiqaqtuatlu ataniġigaat ilaa.

Atlaŋŋuqtuaq Iñuuniałiq

4 �1 Tarra Christ nagliksaaqtuksraupman timimigun pisigiplugu nalaun
ŋaruaq, isrumaqaqtuksraupmiusri Christ isrumapmatun itqanaiḷḷusri 

nagliksaaġutigiraksraukpan nalaunŋaruaq. Atakkii kiñapayaaq nagliksaa
ġumi timimigun nutqautipmigaa killuliqiłiq. 2  Taamna iñuk iñuunianġiq
suq pisuliġruakun tuquniałiġmiñunaglaan, aglaan pisułhagun Agaayyutim. 
3  Taimma qaaŋianiktuami iñuuniaqpaaniktusri pisuułhatitun ukpiqsriñġi
tchuat iñuuniaqapsi suvaałłałikun, pisugruaġutiłikun, imilivaałłałikun, alia
srunġiñiałikun, piqłụktałikun taaŋŋaqhuni, qaayuġnaqtuakunlu aanġuaq
tułikun. 4 Pakma ukpiqsriñġitchuat atlagigaasri iḷaliqsuutinġiqapsi iliŋitñun 
qiłḥuqtaiłḥatni, aasriiñ uqamaqłuutigiaqsipḷusri. 5 Aglaan iliŋich kiggutiksra
qaqtuksraugisirut savaaġmiktigun ilaanun atanniiłḥiñaaġuqtuamun iñuurua
niglu tuquŋaruaniglu. 6 Tarra taamna piqutigiplugu Christ quliaqtuaġniqsuq 
tusraayugaallautamik taipchunuŋa tuquaniktuanun taimani iliŋiḷḷi annaut
rautquplugittuuq. Atannikkauyumiñaqsipḷugich iñupayaatuntuuq nunami, 
aglaan Agaayyutim iñuuyumiñaquniġai irrutchiġmiktigun Agaayyutitun 
iñuuruatun.

Aŋalatchiḷḷautaqtuat Agaayyutim Aatchuutaiñik
7 Aglaan supayaurat isruksraŋat qalliurallapiaqtuq. Taatnaġusri qauġrim

maaġigitchi qaunatqiaġigusriḷu aasriiñ iŋiqsrutlasriḷusri. 8  Pitḷuktaksraq 
una supayaamiñ, piḷiqillapiaġusri piqpakkutisritchi avatmun, atakkii piq
paksriłḥum maturaġigai iñugiallapiaqtuat killuqsautit. 9 Tukkiqsuutisritchi 
avatmun uqapiḷuutaiḷaakun. 10 Iñullaaŋuplusri akuqtuaqaqtusri aatchuutmik 
Agaayyutmiñ. Taatnaġusri savautisritchi avatmun savaktillautaulusri atullau
taġlugich atlakaaġiich aatchuutai Agaayyutim, itna, 11 kiñapayaaq uqaqpan, 
Agaayyun uqaġli taavruma uqaġikkaŋagun, suli kiñapayaaq savautrigumi, 

ki savagli sayaksrirrutaagun Agaayyutim, Agaayyunli kamagikkauyumuuq 
supayaurakun tumigilugu Jesus Christ, pigikkaŋa kamanaun aŋalatchisiḷu 
taimuŋa isruitchuamun. Taatnatuq.

Nagliksaałiq Ukpiqtuaŋupluni
12  Piqpagikkamaaŋ, tupaŋanasri ukpiqsriłịqsi uuktuaqsiukpan sakiqnaq

tuatigun ikniqtun ittuatigun; atlayuaġinagu niġiunaiḷaakun taamna atuu
makpan ilipsitñun. 13 Aglaan quviatchauġigitchi piqasiutiniḷusri Christ-mun 
nagliksaałhagun quviatchallapiaġumuusri quyalusri kamanautaa sagviqpan. 
14 Pisaaŋŋatchiugupsi pisigilugu atqa Christ-ŋum quvianamiurusri, atakkii 
Agaayyut im Irrusrian, Irrusria kamanautaan, nayuġaatin. 15  Sumiunniiñ 
nalliqsi nagliksaaqani iñuaqtuqtauluni, unniiñ tigliŋniaqtauluni, unniiñ sav
vaġluktauluni, unniiñ naipiqtuqtauluni iñuich sutilaaŋatnik. 16 Aglaan kisu
payaaq nagliksaaqtikkaugumi pisigilugu ukpiqsriłḥa Christ-mik kanŋusruu
tiginġiḷḷiuŋ, aglaan kamaksruġliuŋ Agaayyun iḷisimanałiġmigun Christ-mun 
iñugitilaaġmiñik. 17 Pakma atanniiłḥum aullaġniiviksraŋa tikitchuq, aasrii 
Agaayyutim iñuŋi atanniqsukkauqqaaqtuksraurut. Tarra atanniqsuqqaaġniq
patigut, qanutchimik isruksraqaġisivat tamatkua tupiksriñġitchuat tusraayu
gaallautamik Agaayyutikun?
	 18	“Nalaunŋaruat iñuich annałiksraŋat qaġananġiññiqpan,

sugisiñiqpatmi iñuich agaayyutaitchuatlu killuliqiritlu?”
�  Proverbs 11:31

19 Tarraasrii tamatkua nagliksaaqtikkauruat pisułhagun Agaayyutim nakuu
rualiqilich. Qaisimaapiaqtaksraġigaich iñuutchisiŋ iñiqsirimiknun ilaanun 
tuniqsimaruamun ataramik.

Munaqsraŋi Agaayyutim

5 �1 Pakma siḷġiqsuġniaġitka qaukłiuruat akunnapsitñi, uvaŋaptuuq qauk
łiupluŋa. Qiñiqsimagiga nagliksaaqman Christ aasrii quliaqtuaġiplugu, 

piqatauyumaaqłuŋaptuuq kamanautaanun sagviqsaġumaruamun. 2  Qau
nagilugich iñugikkaŋi Agaayyutim, munaqsraġikkasri akunnapsitñiittuat, 
[Agaayyutim atuqukkaŋa ilipsitñun]. Nunurausruŋaqasri aglaan piyumma
tigipiaġlugu, piññaŋniasruŋaqasri aglaan savautiyumaapiaġlugu. 3  Atanġu
niaġvigisruŋaqnagich Agaayyutim iñugikkaŋi qaunagiraksriusiasri, aglaan 
tuvraaksrallautausitchi munaqsranun. 4 Aasrii qaukłiat munaqsrit sagviqpan, 
akuqtuigisirusri niaquġutaanik kamanautim akiññaktaatun piunġiġaġumi
ñaitchuamik. 5 Taatnatuntuuq, nukatpiaŋuruasrii kamakkutiugaġitchi qauk
łiuruanik. Iluqasri kamanaġasrugisruŋaqasri savauttutilusri atchiksuałikun, 
atakkii

“Agaayyutim ayaksimaaġai kamanaġasrugiruat
aglaan ikayuqsimaaġai atchiksuaqtuat.”�  Proverbs 3:34

6  Taatnamik atchiksimaaġitchi ilipsitñi ataatni sayakturuat argaiñ Agaa
yyutim, ilaanli kamanaqsipkaġumagaasri piviksraq nalautitpan. 7 Igillugu 
iluqaan isrumaaluutigikkaqsi ilaanun aasrii tutqiksiḷusri, takku ilaan qauna
gigisigaasri. 8  Qauġrimmaaġigitchi qaunatqiaġigusri. Uumiksriksi Tuunġaq 
ataramik ukpiġutaiqsitchiñiaqtuq ilipsitñik, qaliŋuularuatun lion-tun kuki
ḷuktuatun sumunliqaa niqiksraqsiuqhuni. ⁠ 9  Taatnamik akiḷḷiḷiqsuqsiuŋ 

payaŋaiġvigilugu ukpiqsriłịqsi, iḷisimalugu aniqatiusri nanipayaaq naglik
saałhattuuq ilipsisun. 10  Aasriiñ nagliksaaqtuallaanikkupsi sivikitchuami, 
Agaayyutim iłuaqqutipayaaqaqtuam tuqłuqtigikkapsi Christ Jesus-kun isrui
tchuamun kamanautigikkaġmiñun, naamasripkaġniaġaasri, nalupqinaiġusri 
ukpiqsriłịpsitñi, sayaktusriḷusri suli payaŋaiġusri. 11 Ilaanun illi kamanaun 
saŋŋiḷu qaŋavak taimuŋa. Taatna.

Iḷammiuġutit
12  Aglaktuŋa naigḷipḷugu Silvanus-kun isrummatigikkapkun tuniqsimap

luni aniqataułha. Pitchuksaaġukkipsi aglagikkapkun uqautilusri Agaayyu
tim iłuaqqutigillapiałhamik. Iḷisimalugu taamna iłuaqqun tuniqsimavigisiuŋ. 
13  Ukpiqtuaŋuruattuuq Babylon-mi ittuat piksraqtaaŋuruat ilipsisun, tuyuq
migaasri nayaaŋŋamik, suli Mark-ŋum iġñiġipmatun itaġma. 14 Paġlatisritchi 
avatmun kunigutmik ipqitchuakun piqpakkutiłikun. Qiñuiññaq illi iluqap
sitñi ittuani Christ Jesus-mi. [Taatnatuq.] 

1 �1 Uvaŋa Simon Peter. Savaktigigaaŋa uqqiraqtigipluŋalu Jesus Christ-
ŋum. Tuyuqtuŋa ukuniŋa iñuŋnun akuqtuiruanun akisuruamik ukpiq

sriłịġmik uvaptiktun nalaunŋaruałhagun Agaayyutipta suli anniqsuqtipta 
Jesus Christ-ŋum. 2  Iḷitchuġisaiñaqsiuŋtuq Agaayyun suli Jesus Ataniqput. 
Uvvatuq iłuaqqutiqaġitchi atqunaq qiñuiññamiglu.

Agaayyutim Tuqłuutaalu Piksraqtaaŋalu
3 Agaayyutim pakmakŋaqtauruakun saŋŋiagun qaitchiñiġaatigut supayaanik 

iñuutlasripḷuta agaayyutiqammaaġiłịkun tumigiplugu iḷitchuqsriłịptigun ilaanik 
tuqłuqtigikkaptiknik iḷaŋiutitqupluta kamanautmiñun nakuuniqsraułiġmiñunlu. 
4 Tumigiplugik tamatkuak qaitchigaatigut kamanallapiaqtuanik akisuruanik 
akiqsruutinik. Ukpiġigupsigik akiqsruutit annatlasrigisirusri qaayuġnaqtuamiñ 
ittuamiñ nunami iñuich kaŋiġruaqtaŋisigun, aasrii piqatautlasriḷusri Agaayyu
tim irrusriani ilaatun iḷiḷusri. 5 Tamanna pisigilugu pisuqtilaapsitñi iḷḷatigisriuŋ 
ukpiqsriłłạpsitñun nakuułiq, suli nakuułiq tapiġlugu iḷitchuġimmaaġiłịġmik, 
6 suli iḷitchuġimmaaġiłịq tapiġlugu iŋmun aŋalalgułiġmik, iŋmun aŋalalgułiq 
tapiġlugu anuqsrułiġmik, anuqsrułiq tapiġlugu agaayyutiqammaaġiłịġmik, 7 suli 
agaayyutiqammaaġiłịq tapiġlugu piqpaksriłịġmik aniqatinik, suli piqpaksriłịq 
aniqatinik tapiġlugu piqpaktamik iñupayaanun. 8  Tamarra taatnatchich irru
sriksrat pigiraksrasi. Pigigupsigiŋ nausaiñaqtusri taapkunuuna, imaiḷaatun inġi
tchusri asrirrinġitchuatunlu, aasriiñ iḷitchuqsrisaiñaġniaqtusri Atannaptiknik 
Jesus Christ-mik. 9 Aglaan kiñapayaaq iñuk piqanġiññiġumi tamatkuniŋa irru
sriksranik irigiitchuq qiñitlaitḷuni. Puuyuqmigaa salummakkautilaani killuq
sautiġruaġmiñiñ. 10 Taatniitman, aniqatiumaaŋ, sakuugitchi pisuqtilaaġusri 
tuqłukkaułiqsi piksraqtaaŋułiqsiḷu nalupqinaiqsillugu, atakkii taatna piyupsi 
paasraaġaġumiñaitchusri. 11 Suli akuqtuigisirusri kamanaqtuamik paġlatmik isi
ġupsi isruitchuamun aŋaayuqautaanun atannapta anniqsuqtiptalu Jesus Christ.

12  Taatnaqłuŋa itqautisraġataġipsi tamatkuniŋa, iḷisimagaluaġisiunniiñ 
payaŋaiġvigiplugulu Agaayyutim iḷumutuuruaŋa pakma pigikkaqsi. 13 Nalaun
ŋaruaġigiga iñuuniqtutilaamni maani nunami itqaqtitaġukhusri sunik tamat
kuniŋa. 14 Iḷisimagiga timikułiksraġma tikitchaqtuurałha. Taatna atannapta 
Jesus Christ-ŋum nalupqinaiqłụgu uqautigaaŋa. 15 Aglaan sakuugutiginiaġitka 
ilipsitñun itqaġitquplugich tamatkua ataramik tuquanikkaluaġuma.

Christ-ŋum Kamanautaa suli Sivuniksriqutauruaq
16  Quliaqtuaġutinġitchipsi unipchaaliaŋisigun iñuich iḷitchuġipkaisaqapta 

aggiġñiałhanik Atannapta Jesus Christ kamanaqtuakun saŋŋiqpauraġmigun. 

Peter-m Tugliat Tuyuutaiñ
 



Uvagut qiñillapiaqsimagikput kamanaqtuaq qaummaġiŋñiŋa. 17 Nayuutiru
gut akuqtuipman Agaayyutmiñ Aapauruamiñ kamakkutmik kamanautmi
glu, taavruma nipim nipliutipmagu kamanaġniqsrauruam supayaaniñ nip
liqhuni, “Tarrataamna piqpagikkaġa Iġñiġa quyalimaaqtigillapiakkaġa.” 
18  Aasrii taimani tusraagikput taamna nipi nipliqsuaq qiḷaŋmiñ piqatigiplugu 
Jesus iñġimi taivrumani Agaayyutim sagviqmagu kamanautni. 19 Uvaguttuuq 
nalupqisruutiginġipsaaġikput uqautigikkaŋat Agaayyutim sivuniksriqiriŋisa 
iŋiḷġaanimma. Piḷḷautaqtusri naalaġnitqiaġikkupsigiŋ uqałhich, takku uqałi
ŋich kaŋiqsipkaġaasri aggitqiŋñiaqtilaaŋanik Jesus-ŋum atripḷugu nanġum 
qaumapkaiłḥa taaqtuaq ini qausraġataġniŋanunaglaan uvlum suli nuiḷġataġ
niŋanunaglaan uvluġiaŋan uvlaam. 20 Sivulliulugu iḷitchuġiraksraqsi uvva, 
sivuniksriqirim iŋmiktuiñaq kaŋiqsipkaġumiñaitchaa sivuniksriqutauruaq 
Agaayyutim uqałhaniñ. 21 Atakkii iñuich sivuniksriqinġitchut sumiunniiñ 
pisułiġmiktigun, aglaan Agaayyun uqaġniqsut iñuŋmigun aŋalatkaqsipma
tiŋ Ipqitchuam Irrutchim.

Iḷisautrit Taŋiġiḷaakun

2 �1 Iŋiḷġaanimma taŋiġiḷaakun sivuniksriqirit iñukpalliġñiqsut akunġatni 
iñuich [Israel-mi]; taatnatun taŋiġiḷaakun iḷisautrit iñukpalliġñiaqmiut 

akunnapsitñi. Tikiutriñiaqtut nalunautchiḷutiŋ taŋiġiḷaanik iḷisauttutitinik 
suksraunġiutauyumiñaqtuanik, piiḷaaġiluguunniiñ Atanġuruaq tuquruaq 
annautisukługich. Aasrii pisigiplugu piiḷaaqałhat Ataniġmik taimmaiñaq 
piyaqqukkauniaqtut. 2  Suli iñugiallapiaqtuat piqasriqsuutigisirut pigiiḷḷa
piaqtuatigun kanŋunaqhutiŋ iñuuniałhatigun, aasrii iñuŋnun uqamaqłuu
tigipkaaqsiḷugu iḷumutuuruaq pisigiplugich iliŋich. 3  Pitḷatułiġmiktigun 
maniññaŋniaġvigigisigaasri, iḷisautilusri uqautilusriḷu iḷumutuunġitchuanik. 
Agaayyutim atanniqsuiriŋata pasriñiġai taimakŋaaglaan, aasriiñ siñiktuan
ġitchuq piyaqqułhiñaaġuqługich iliŋich.

4 Takku israġulgich killuqsaqmata Agaayyutim anasriñŋuqsaqmigai igitlu
gich nagliksaaġviŋmun qiḷiqsruipḷugiḷḷu taaġniqsrami tikiññiałhanunaglaan 
uvluan atanniuviksram. 5  Suli Agaayyutim piyaqquqmigai iñuich iñuuruat 
taimani uvluŋiñi Noah-m, ipipkaqługich agaayyutaitchuat nunami uliqpaŋ
mun kamanaqtuamun. Noah quliaqtuaġaqtuq iñuŋnun nalaunŋasriruksrau
nipḷugich sivuġaani Agaayyutim, aasriiḷi Agaayyutim annautigai Noah-lu 
tallimat malġuk iñuiḷḷu. 6 Suli Agaayyutim patchisiqutiniġai iluqaisa iñuich 
iñuuruat nunaaqqiqpaaŋni Sodom-miḷu Gomorrah-miḷu, aasriiñ aġralipka
ġataqługik iknikun. Taavrumuuna Agaayyun urriqsuutiqaġniqsuq qanuq 
suksraunġiġñiaqtilaaŋatnik iluqaitñik agaayyutaiḷaanik. 7 Suli Agaayyutim 
annautipmigaa nalaunŋaruaq Lot, qiñupkakkauruaq atqunaq qaayuġnaq
tuakun iñuuniałhatigun killuliqirit iñuich. 8  Atakkii taamna nalaunŋaruaq 
iñuk iñuuniaqami akunġatni tamatkua killiqiruat iñuich uvluġaġipman, 
iłuiḷḷiuqtitauruq qiñiqługiḷḷu tusraaplugiḷḷu pigiitchuat savaaŋich. 9 Taat
naqhuni Atanġum iḷisimagaa qanuq annautriłịksrani agaayyutiqaqtuanik 
uuktuaġusriaŋitñiñ suli qanuq tigummiłịksraŋat nalaunŋaitchuat iñuich 
uvluanunaglaan atanniuviksram anasriñŋuqsaġviksraŋatnun. 10 Agaayyutim 
anasriñŋuqsaġisiñiġai suvaluk tamatkua iñuich aŋalataġipkaqtuat timim 
kimmutiġruaŋiñun qaayuġnaqtuanunlu, suli suksraqanġitchuat Agaayyutim 

aŋalatchisaanik. Tamatkua iḷisautrit taŋiġiḷaakun aaŋarut arguaŋaplutiŋ. 
Sivuuġaginġitchaat uqamaqłuutiqałiksraqtiŋ qiñiġnaitchuanik saŋŋiqaqtua
nik qiḷaŋmi. 11 Israġulgitunniiñ kamanatluktuat saŋŋikun sayaktułikunlu 
tamatkunakŋa uqamaqłuutigitlaitchaich taapkua nayuqtigikkaŋi Atanġu
ruam. 12  Aglaali tamatkua iḷisautrit atriqaqtut isrumatlaiḷaatun niġrutitun, 
aŋalatitautun aullasiġmiknun, aniruatun aŋuniagaksrauplutiŋ tuqqutak
srauplutiŋlu. Uqaġuurut pigiiḷipḷugich sunik kaŋiqsimanġisaġmiknik. Aasrii 
piyaqquġisirut isrumatlaiḷaatun niġrutitun. 13  Taamna akiḷiusriaġigisigaat 
nagliksaaqsiupkaiłịġmiktigun atlanik iñuŋnik. Iliŋisa kimmutigiraġigaat 
pisułiġruaqtiŋ uvluġaluamiunniiñ. Kanŋusraaġutaułhiñaqtut ilipsitñun niġi
qataukamiŋ ilipsitñi, taqsraqtatun suli qilġuliktun akunnapsitñi, quviasruuti
giplugu ukpiqsaiłịqtiŋ. 14 Qiñiqamitruŋ aġnaq ikłịtchakhutiŋ sayuŋayumarut 
nutqaummisiḷguitḷugu taatnasriq killuqsaun. Ikłịsaaġniġaich pitchiġiaqtuat 
iñuich killuliqiłiksraŋatnun. Iliŋisa uummatiŋich aŋalatiqaġniqsut kaviuqtau
łiġmun. Iliŋich taiyuaniqłuutikkaurut, suksraunġiqsaġumaaqtut. 15 Suksraaġ
niġaat nalaunŋaruakuaġiaq aasriiñ ulapnaaplutiŋ. Iñuuniagaqsirut iñuktun 
atiliktun Balaam iġñiŋa Bosor-m, piqpaksriruaq akiḷiutaanik killuliqiłhum. 
16 Aglaan suakatakkauruq killuliqiłiġmigun. Uqatlaiḷaam natmaksiġvian nip
liutiplugu iñuum nipaatun nutqaqtinniġaa sivuniksriqiri kinniqisaġaluaqtuaq. 
17 Tamatkua iḷisautrit atriqaqtut nivviatun imġiḷaamik suli taktugayauratun 
aŋalataŋatun anuġiqłuum. Tamatkua iñuich Agaayyutim itqanaiyautiniġai 
iniksraŋatnik taaqtuam taaġniqsraŋani isruksraitchuami. 18  Iliŋich uqaqa
miŋ nipitusripḷutiŋ uqaġaqtut sumun atuġumiñaiḷaatigun. Ikłịsaaġuugaich 
pisugruaġutaagun timim pivaałłałikunlu tamatkua salummaqtitlutiŋ annaq
qammiqsuat tamatkunakŋa killukun iñuuniaqtuaniñ. 19 Iliŋisa akiqsruqtu
ġuugaich iñuich atanniqsuqtiksraiñipḷugich iliŋich savaktaaġruuŋŋaġmiŋ 
qaayuġnaqtuamun, atakkii iñuk aŋalatittaqtuq qanusripayaamun akiiḷiraġaq
timiñun. 20 Iñuich annaaniŋniqsut qaayuġnautaitñiñ nunam iñuiñ iḷitchuqsri
łịġmiktigun atannaptiknik Anniqsuqtiptikniglu Jesus Christ-mik. Uvvaami 
iliŋich iḷḷakkataaġutitqikkumiŋ tamatkunuŋa akiiḷipkaġutiŋlu, isruksraŋat 
pigiitḷukkisiruq aullaġniiqqaałiġmikniñ. 21 Iḷitchuġigaluaqqaaqługu iñuunia
łiq nalaunŋaruałikun, iłuatlukkayaġniqsuq iliŋitñi naluugaġumitruŋ taamna 
iñuuniałiq uumakŋa tunutchiłịġmikniñ ipqitchuamik tillitmik qaisauruamik 
iliŋitñun. 22  Uvva atuumapkaġaat taimña nipliutaumaruaq, “Qipmim uttaqi
raġigaa iŋmi miġiakkani,” suli “Kuniaq iġġuanikkaŋat utiġaqtuq maġġaġmun 
maġġiḷuktaġiaqhuni.”

Akiqsruutaa Atanġum Aggiġñiałhan

3 �1 Piqpagikkamaaŋ, ukua tuyuutit tugliġigaich tuyuutma ilipsitñun. 
Taapkuŋnuuna tuyuutipkun itiqsaġukkipsi itqaqtillugich tamatkua 

uqautigikkatka iñuuniaquplusri ipqitchuakun. 2  Ilipsitñun itqaġitqugitka sivu
niksriqutauruat ipqitchuatigun sivuniksriqiritigun suli tillisauruat uvaptik
nun atannaptikniñḷu anniqsuqtiptikniñḷu uqqiraqtitigun. 3  Kaŋiqsiraksraġi
giksi una sivulliulugu, mitautiksriruat tikitkisirut ilipsitñun aqulliġñi uvluni 
aŋalatittuat pisułiġruaġmiknun. Mitautiginiaġaasri 4 uqaqhutiŋ, “Jesus-ŋum 
akiqsruutigigaa aggitqiŋñiałłi. Naamimi imma? Taimakŋaqaŋa aapaavut 
[Christ-kun] tuqugaluaqtut, aglaan sua iluqani tamarra atlaŋŋunġitchuq 

aullaġniiḷġatałhaniñaglaan nunam iñiqtaułhan.” 5  Aglaan itqaġiyummatai
ḷḷapiaġaat una, Iŋiḷġaan Agaayyutim iñiġaa uqałhagun qiḷak suli nuna, aasrii 
nuna nunaġuqługu imiġmiñ suli imikun, 6 suli tamarrumuuna imikun nunaq
qaaq piyaqquqługu uliqpaktitlugu. 7 Taatnatuntuuq qiḷaiḷḷu nunalu pakma 
ittuat qaunaksriqaqtut Agaayyutim uqałhagun piyaqquġniałhanunaglaan 
ikniġmun. Taimanigun uvluni Agaayyutim atanniqsuġisigai iñuich agaayyu
taitchuat aasriiñ piyaqquġlugich.

8  Aglaan piqpagikkamaaŋ, puuyuumanagu una, isrumaraqtugut atausriq 
uvluq pivikisilaaŋanik suli 1,000 ukiut pivikpauraqaqtilaaŋanik, aglaan Ata
niġmi atiruk. 9  Atanġum sukaisaaġutiginġitchaa immiumasraqamiuŋ akiq
sruutigikkani, iñuich iḷaŋich sukaiññiġiaġaluaġaqtut. Aglaan anuqsrutigaa
sri, atakkii piyummatiginġitchaa kiñaunniiñ piyaqququlugu, aglaan iluqaisa 
mumiqugaluaġai killuqsautmikniñ Agaayyutmun. 10 Aglaan uvlua Atanġu
ruam tikitkisiruq niġiiḷautiluni aggiłḥatun tigliŋniaqtim. Taivrumani qiḷaich 
piiġisirut qukiġñaqtuamik tusraġnaqhutiŋ suli qaummatit qiḷaŋmiittuat siqu
mitkisirut iknikun suli nuna ikiniaqtuq supayaatlu nunamiittuat. 11 Iluqaġmiŋ 
tamatkua sut piyaqquġumaaqmata taatnatun, qanutchimigli iñuuniałiqaq
tuksrauniqpisi? Iñuuniaqtuksraurusri ipqiḷḷapiaġusri suli agaayyutikuaġusri 
supayaakun, 12  utaqqiḷugu Agaayyutim uvlua tikitchumaaqtuaq suli pisuq
tilaapsitñi t ikiumapkaġnaġiaġniaġlugu taimña uvluq. Taivrumani uvlumi 
ikniġum uunallapiaqtuam qiḷaich piyaqquġisigai suli qaummatit aukkisigai. 
13  Aglaan utaqqigivut Agaayyutim akiqsruutigikkaŋi, itnaami, niġiugaqaqtu
gut nutaanik qiḷaŋnik suli nutaamik nunamik iñuuviksraŋatnik nalaunŋasrip
kakkauplutiŋ iñuich tupiksriruat Agaayyutmik.

14 Taatnamik piqpagikkamaaŋ, utaqqisiuŋ taamna uvluq. Pisuqtilaapsitñi 
iñuuniaġitchi taqsraqtaiḷaakun puyyiḷuktautaiḷaakun sivuġaani Agaayyutim 
suli qiñuiññakun. 15  Isrummatigisiuŋ anuqsrullapiałha atannapta kaŋiqsi
malugu anniqsuquriłḥa uvaptiknik. Taatnatuntuuq piqpagiplugu aniqatiupta 
Paul-ŋum aglakmigaasri puqiutikun Agaayyutim qaisaŋagun. 16  Iluqaŋitñi 
tuyuqtuutmiñi uqautigipmigai tamatkua sut. Uqaŋiñ iḷaŋich kaŋiqsiḷgunai
tchaluaqtut. Aasriiñ iñuich naluruat payaŋaiqsimaitchuatlu qipititchiñiqsut 
Paul-ŋum tuyuqtuutaiñik suliunniiñ atlanik uqałhiñik Agaayyutim. Taamna 
pisigiplugu Agaayyutim piyaqquġniaġai.

17 Ilipsiasriiñ piqpagikkamaaŋ, tamatkua sut iḷitchuġikkasri sivuani qau
natqiaġiksigik. Taatnanġitchupsi sivullikkauviaqmiusri killukuaġutiŋisigun 
maliġutchiñġitchuat. Aasriiḷi qaunagiyumagiksi paallanġiłịksraqsi payaŋaiq
simmavigikkapsitñiñ. 18  Aglaan nausraiñaġitchi iłuaqqutrisaagun ilitchuġim
maaġiksisaiñaġlugu Ataniqput anniqsuqtigikkaqputlu Jesus Christ. Ilaanun 
illi kamanaun pakma suli qaŋavak taimuŋa. Taatnatuq. 

Uqałiq Iñuunaqtuaq

1 �1 Aglaktuŋa ilipsitñun Jesus-mik taiyuutiliŋmik uqałiġmik. Taamna 
iñuk Jesus qaitchiraqtuq iñuułiġmik inniqsuamik aullaġniiłịġmiña

glaan. Taamna tusaagikput qiñiqługulu suli tautukługulu aksiapluguun
niiñ. 2  Taamna iñuk qaitchiruaq nutaamik iñuułiġmik tautuŋnaqsipman 
qiñiġuraaqsiñiaġikput. Sagviqqaaqman iŋmiñik uvaptiknun uqautiaqsigipsi 
Agaayyutitŋaqtauruakun iñuułikun inniqsuakun aapami aullaġniiłịġmiñ. 
3  Tamanna qiñikkaqput suli tusaaplugu uqaġipmigikput ilipsitñun, iḷaliutit
qugaluaqhusi piqatigilugik Aapauruaġlu suli Iġñiŋalu Jesus Christ taatnatun
tuuq uvagut piqatiqaqmatun iliŋiknik. 4 Taatnaqhuta aglaaqsirugut ilipsitñun 
iñuułiġmik iḷitchuġitquplugu Jesus. Taatnaġuta quviatchallapiaġisirugut.

Agaayyun Qaummatauruq
5  Uvvauna uqałiq uvagut tusaaŋanikkaqput Agaayyutim Iġñiŋaniñ 

aasiiñ quliaqtuaġigikput ilipsitñun, itnaiḷipḷugu, Agaayyun qaumaupluni 
suli ilaani taaqtuaŋitchuq suuramikunniiñ. 6  Iñuk uqaqami piqataunipḷuni 
Agaayyutmi killuqsaqtautigalugu, taatnasiq iñuk sagluqsruġaqtuq piqa
tauŋitḷuni Agaayyutmi killuliqituiñaqhunikii. Taatnaiḷipḷugu atriŋurugut 
iñuktitun taaqtuami pisuktuatitun. 7 Iñuuniaġupta piqatauluta Agaayyutmi 
piqatigiiksilluta avatmun, taatnaiḷipḷugu atriŋurugut iñuktitun qaumami 
pisuktuatun. Uvvaasiiñ salummaġaatigut killuqsapayaaniñ, atakkii Agaa
yyutim Iġñiŋa Jesus tuqqutaupluni maqipkaqługu augikkani uvaptiknun. 
8  Nipliakapta uvagut killuqsaġumiñaitḷuta ukpiqsaġaqtugut uvaptiknik. 
Taatnaqapta iḷisimaŋitchugut Agaayyutim iḷumutuułhanik. 9 Quliaġikaptigu 
Agaayyutmun killuqsaġniḷuta ilaan natqigutiniaġaatigut nalaunŋaiłịpayaap
tiknik, atakkii ilaa tuniqsimaruq nalaunŋaruaŋupluni suraġałipayaaġmiñi. 
10  Agaayyun nipliqsuq killuqsaġnipḷuta aglaan nipliakapta killuqsatlaitḷuta 
uqaġigikput Agaayyun saglutunipḷugu, tavraasiiñ Agaayyutim uqałhagun 
iñuuniaŋitḷuta.

Christ Uqapsaaġutrikput

2 �1 Iḷauraamaaŋ, aglaaqsiruŋa ilipsitñun killuqsaquŋitkaluaqhusi. Aglaan 
kiñapayaaq killuqsaqnikpan piqaqtugut uqapsaaġutriksraptiknik 

Aapamun. Taamna Jesus Christ killuqsaqsimaitchuaq. 2  Taamna tuqukami 
sanniġutami aatchuutigiruq iŋmiñik piqutigipluta, taavrumuunnaqługu 
piiġai killuutivut suli killuqsautiŋich iluqatiŋ iñuich nanipayaaq.

3  Taatnaqhuta tupigiguptigik Agaayyutim tillisai, nalupqisukkumiñaitchu
gut iḷisimatilaaptiknik ilaanik. 4  Iñuk nipliqman iḷisimanipḷugu Agaayyun 
aglaan tupigiŋitḷugu ilaan tillisaa sagluqsruġaqtuq. Taatnasiq iñuk iḷisimaŋi
tchuq iḷumutuuruamik. 5 Kisupayaaq tupiksripman Agaayyutim nipliutaanik 
ilaan piqpagiraġigaa Agaayyun atakkii iḷitchuqsruiruq Agaayyutitŋaqtau
ruamik piqpaksriłịġmik. Tupiksriguptaasiiñ Agaayyutmik nalupqinaiġikput 
atausiŋŋuqtilaaqput ilaani. 6  Kisupayaaq nipliqami iñuuniaġniḷuni atausiŋ
ŋuqatigimaaqługu Agaayyun iñuuniaqtuksrauruq ataramik Jesus Christ-ŋum 
iñuuniałhatun.

Nutauruaq Iñuuniaqurrun
7 Iḷauraamaaŋ, tuyuqaŋitchuŋa ilipsitñun nutaamik tillitmik aglaan utuq

qaġmik inŋaniktuamik taimakŋaaglaan. Taamna tilliñ iḷisimakkaqsi tusaa
łłapsitñiñaglaan. 8  Uvva taamna tilliñ tuyuutigikkaġa ilipsitñun nutaaŋup
miuq. Iñuich iḷitchuġigaat taatnasiq piqpaksriłịq Christ-ŋum iñuuniałhagun 
ilipsiḷuami iñuuniałłapsigun, atakkii taaqtuaq qaaŋiqsaiñaqtuq aasiiñ iḷumun 
qauma qaummaġiksiruq. 9 Iñuk nipliakami qaumamiinnipḷuni uumiksriuraa
ġutigalugu ukpiqtauqatiumiñik tavra kaŋiġruaqtaŋa simmiŋitchuq—taaqtua
miittuq sivuanisun. Iñuuniagaqsiḷgitchaqtuq killuliqipluni. 10 Aglaan iñuum 
nakuaġikamigich ukpiqtuaqatiuni qaumamiittaqtuq, iñuuniałhani sumunniiñ 
paasaaqtittaġumiñaitchaa. 11 Aglaan iñuk uumiksrikami ukpiqtuaqatiumiñik 
ilaa taaqtuami ittuq, pisukhuni taaġmi. Kiisaimma-tai qanutnamuqausiksrai
ġaġivuq atakkii taaqtuam qiñiḷguiḷipḷugu.
	 12	Qitunġamaaŋ, taatnaqłuŋa aglaktuŋa iluqapsitñun,

atakkii Agaayyutim natqigutigai
pigiiḷiqutisi Jesus Christ savaaqałhagun.

	 13	Aglaktuŋa ilipsitñun utuqqanaanun
atakkii iḷisimaanikługu Agaayyun
taimña inŋaniktuaq aullaġniiłḥaniñaglaan.

Aglaktuŋa ilipsitñun nukatpianun
atakkii akiiḷigiksi Tuunġaq pigiitchuapayaam aullaġniiraa.

	 14	Aglaktuŋa ilipsitñun, iḷiḷgaanun,
atakkii iḷisimaanikługu Aapauruaq.

Aglaktuŋa ilipsitñun utuqqanaanun iḷisimaaniktuanun
taivrumiŋa inŋaniktuamik aullaġniiłḥaniñaglaan.

Aglaktuŋa ilipsitñun nukatpianun saŋŋiruanun
tuniqsimaruanun Agaayyutim uqałhanun ittuanun ilipsitñi.

Taavrumuuna akiiḷigiksi pigiitchuapayaaq,
Tuunġauruq taamna.

15 Kaviuġinagich suuramik unniiñ ilitqusiat nunam iñuŋisa. Atakkii iñuum 
kaviuġikpagu taamna ilitqusiq piqpagiyumiñaitkaa Agaayyun. 16  Suami 
taavruma ilitqutchim iḷagivauŋ? Kaŋiġruaqtam kaviuġikkaŋa, sut iñuich 
qiñikkaŋisa piññaktaaġisukługu, suli supayaat mattumani nunami iñuich 
kamasaaġutigikkaŋich—taatnasiq iłuaqnaŋitkaluaqtuq Agaayyutim irru
siani. 17 Taamna ilitqusiat iñuŋisa nunam suli kaviuġikkaŋiḷḷu piiġumaaq
tut. Aglaan iñuk tupiksriruaq Agaayyutim pisułhanik iñuutuiñaqtuq Agaa
yyutmi.

Akiḷḷiḷiqsuqti Christ-mun
18  Iḷauraamaaŋ, piviksram isua tikitchumaaqtuq. Tusaamagiksi akiḷḷiḷiqsuq

taa Christ aggiqsaġumanipḷugu. Aasiiñ iḷitchuġigikput iñugiaktuat akiḷḷiḷiq
suqtai Christ aggianiksimanipḷugich. Taatnamik iḷisimarugut piviksram isua 
qallisilaaŋanik. 19 Tamatkua akiḷḷiḷiqsuqtai Christ unniiñ piqataugaluaqtuat 
uvaptikni iḷaliutillapiaŋitkaluaŋŋaġmiŋ, taatnaqhutiŋ aullaġniqsut uvap
tikniñ. Tuniqsimagaluaġumiŋ Agaayyutmun akiḷḷiḷiqsuiñayaitchut Christ-
mik, aasiiñ nayuġayaġaatigut. Unitñamisigut nalupqinaisitkaat sumiunniiñ 
piqatauŋiłịqtiŋ uvaptikni. 20 Aglaan iluqasi, iḷumutuułiq iḷisimagiksi, atakki 
Christ-ŋum qaitchiñiġaasi ilitqusiġmiñik. 21 Aglaktuŋa ilipsitñun nalurua
ġilusi iḷumutuuruałiġmik aglaan iḷisimagiga iḷitchuġianikkaluałiqsi taavru
miŋa aasiiñ iḷisimapmigiksi sagluturuaq iḷagiŋitkaa iḷumutuuruam. 22  Kiñali 
sagluturuaŋuniqpa? Kisupayaaq piiḷaaqaqtuaq Jesus-mik Christ-ŋunipḷugu 
(“Christ” itnautauruq, Agaayyutim tuyuġikkaŋa anniqsuutiksrauplugu uvap
tiknun). Taatnaqtuaq taamna akiḷḷiḷiqsuqtauruq Christ-mik, aasiiñ ayyak
ługik Aapauruaġlu Iġñiŋalu. 23  Kiñapayaaq piiḷaaqaqtuaq Iġñiġuruamik 
piqatauyumiñaitchuq taavruma Aapaŋani; kisupayaaqaasiiñ uqaqtuaq ukpi
ġiniḷugu Iġñiġuruaq taamna piqataullapiaqtuq taavruma Aapaŋani. 24 Aglaan 
ilipsi, ukpiqsrituiñaġitchi tupiksriḷusriḷu tusaakkapsitñik aullaġniiłḥaniñ 
ukpiqsriqqaałłapsi. Taatnaġupsi atausiŋŋuumaniaqtusi Iġñiġmiḷu Aapau
ruamiḷu. 25  Itqaġlugu Christ nipliutigikkaŋa uvaptiknun, “Piqataułłapsigun 
Aapami qaitchigisigipsi iñuułiġmik Agaayyutitŋaqtauruamik.”

26  Piruksraukama aglaktuŋa ilipsitñun tamatkunuuna uqaqtuanik iḷisaut
raunipḷutiŋ. Iḷumun akiḷḷiḷiqsuqtaurut Christ-mik qanuġviiqsitchiñiaqhutiŋ 
ilipsitñik. 27 Aglaan ilipsitñun Christ qaitchiñiqsuq Irrusiġmiñik nayuutirua
mik ilipsitñi. Taatnamik ilipsi inuqsraŋitchusi atlamik iḷisautrimik, atakkii 
Christ-ŋum Irrusian iḷisautigaasi supayaanik, aasiiñ iḷitchuġipkautaa iḷumu
tuuruq. Iñuuniaqatigiigitchi Christ-mi.

28  Ki, qitunġamaaŋ, iñuuniaqatigiigitchi ilaani. Taatnaġupta tatavruala
nayaitchugut tikitpan suli kanŋusukkayaitchugut sivuġaani aggiqpan. 29 Iḷi
simaplugu Christ-ŋum killuqsaqsimaiḷaaŋułha nalupqigiŋitchiksi taamna 
nalaunŋarualiqiruaq Agaayyutmun qitunġaġitilaaŋa.

Agaayyutim Qitunġai

3 �1 Uvvaami, qanutunaglaan Aapam piqpagivaitḷuta! Piqpaksriłḥa uvap
tiknun kamanaqpaitḷuni taiyuutiqaġaatigut qitunġaġmiñik, iḷumun 

ilaan qitunġaġillapiaġaatigut. Aglaan iñuich akitñaqtuiruat Agaayyutmik 
kaŋiqsiŋitkaatigut atakkii Aapauruaq iḷitchuġimaitḷugu. 2  Iḷauraamaaŋ, 
Agaayyutim qitunġaġiliutianikkaatigut. Iḷisimaŋitkikputsuli qanutchiuluta 
iḷiłịksraqput, aglaan sagviqpan ilaatun iḷigisirugut, atakkii ilaa qiñiġisigikput 
kaŋiqsiḷugulu irrusipiaŋa. 3  Taatnamik, kisupayaaq niġiugaqaqtuaq Christ-
ŋum sagviłịksraŋanik ipqiññiuraġaqtuq atakkii iḷisimaplugu Christ-ŋum ipqi
silaaŋa.

4 Iñupayaaq killuqsaqtuaq atuiruq atiruamik tupiksritḷaitchuam atuġaġik
kaŋiñik. Iñuk killuqsaqami ayairaqtuq Agaayyutmik navgipḷuni iñuunia
qurrutaanik. 5  Uvvasuliuna iḷisimagiksi Christ-ŋum iñugułha piiġityaqhuni 

killuqsautipayaanik. Killuqsaġumiñaitchuq atakkii killuutaitḷuni. 6  Taat
namik, kisupayaaq atausiŋŋuqatausimaruaq Christ-mi killuqsaqtaŋitchuq. 
Aglaan killuqsaqtuam kaŋiqsimaitchaa iḷitchuġisimaitḷugu Christ qaŋaun
niiñ. 7 Iḷauraamaaŋ, iñuŋmun ukpiqsaqtitnasi. Iñuk atuiruaq nalaunŋaruamik 
nalaunŋaruaŋuruq Christ-tun killuqsaqsimaiḷaaŋuruatun. 8  Iñuk killuqsaq
taqtuaq tuunġaqŋaqtauruq atakkii Tuunġaq killuliqiniqsuq aullaġniiłḥani
ñaglaan. Pakma Iġñiŋa Agaayyutim aggiġñiqsuq piyaqquġiaqługu iluqaan 
Tuunġaum savaaġ ikkaŋa. 9 Kisupayaaq Agaayyutim qitunġaġiliutikkaŋa 
killuqsaqta ŋitchuq atakkii Agaayyutim qaitchisimaaqługu iñuułiġmiñik. 
Iñuk taamna killuqsaqtaġumiñaitchuq atakkii Agaayyutitŋaqtauruq. 10 Tav
rakii iḷisimagiksi atlakaaġiiksilaaŋak qitunġaiñ Agaayyutim suli qitunġaiñ 
Tuunġaum taavrumuuna, iñupayaaq killuqsaqtaqtuaq suli piqpaksriŋitchuaq 
ukpiqtuaqatiumiñik Agaayyutitŋaqtauŋitchuq.

Piqpakkutititchi Avatmun
11 Uqałhi Agaayyutim inniqsuat aullaġniiłḥaniñaglaan tusaamakkapsiḷu 

uqautigaatigut piqpakkutitqupluta avatmun. 12  Iḷisimagikput Cain piqpak
sriŋitḷuni Abel -mik nukatchiaġmiñik, taatnaqługu iñuaqtaġigaa atakkii 
tuunġaqŋaqtaupluni ilaa. Suvaata tuqqutpauŋ? Ilaan savaaġikkaŋi pigiitḷu
tiŋ. Aglaan Abel nalaunŋaniqsuq taatnamik ilaan savaaġikkaŋi nakuuplu
tiŋ. Ittuksrauyumiñaitchugut Cain-tun. 13  Ukpiqtuaqatmaaŋ, quviġusukkasi 
iñuich akitñaqtuiruat Agaayyutmik uumigikpasi. 14 Piqpagikaptigik ukpiq
tuaqatiuvut iḷisimagikput annautrautilaaqput. Akiḷḷiḷiqsuikapta Agaayyut
mik atriqaqtugut tuquŋaruatun aglaan annautraupluta pakma iñuutlasirugut 
Agaayyutikun. Iñupayaaq piqpaksriŋitchuaq ukpiqtuaqatiumiñik tuquŋaruq
suli piqatauŋitḷuni Agaayyutmi. 15 Kisupayaaq uumiksriruaq ukpiqtuaqatiu
miñik tuunġaqŋaqtauruq, ilaa iñuaqtuqtaupluni uummatmiñi. Iḷisimapmi
giksi iñuaqtuqti piqaġumiñaiññipḷugu iñuułiġmik Agaayyutitŋaqtauruamik. 
16 Christ tuqqutikamisigut taavrumuunnaqługu kaŋiqsipkaġaatigut piqpaksri
łḥum suutilaaŋanik. Taatnaqhuta tuqqutisugaaqtaksraġipmigivut ukpiqtuaqa
tiuvut. 17 Uvvaasiiñ iñuk umialgutiqaġumi inuqsriuŋitḷuni suni aasrii iḷitchu
ġiplugu aniqatiuni inuqsriuqtuaq suli ikayuŋitkumiuŋ inuqsriuqtuaq, iḷumun 
piqpaksriŋitchuq Agaayyun piqpaksripmatun. 18  Iḷauraamaaŋ, piqpaksriñata 
uqałhiñakun aglaan piqpaksrisa savaaġikkaptigunlu iḷumutuuruakunlu.

Taluqsrautairrun Sivuġaani Agaayyutim
19 Piqpaksrigupta taatna iḷisimagisigikput pigitilaaqput iḷumun Agaayyut

mun. Taatnaqhuta tutqiksut uummativut Agaayyutmi iqsisaiḷaakun. 20 Qaku
gupayaaq uummatipta iłuiḷḷiuqtitkaqsikpatigut tunŋaruksraurugut Agaa
yyutmun atakkii Agaayyun kamanatluktuq uummatiptikniñ, aasiiñ ilaan 
iḷisimagaa supayaaq. 21 Iḷauraamaaŋ, pasikkutmik piitkupta uummatiptikni 
tavra taluqsrautairrutiqaqtugut sivuġaani Agaayyutim, 22  aasiiñ qanumipa
yaaq iŋiqsruġupta supayaanik akuqtuigisirugut ilaaniñ apiqsruaġikkaptik
nik atakkii tupigiplugich tillisai suli atuqługu quyagikkaŋa. 23 Aasiiñ taamna 
Agaayyutim tillisigigaa, tunŋaluta Iġñiġmiñun Jesus Christ-mun suli piqpak
kutiluta avatmun, kamagilugu Christ-ŋum tillisaa uvaptiknun. 24 Iluqaġmiŋ 
tupiksriruat Agaayyutim tillisaiñik atausiŋŋuqatigimaaġaat Agaayyun, aasiiñ 

Agaayyun piqataupluni iliŋitñi. Nalupqigiŋitchikput Agaayyutim nayuutiłha 
uvaptikni atakkii qaitḷugu irrusiñi uvaptiknun.

Irrusia Agaayyutim suli Taŋiġiḷaaq Irrusiq

4 �1 Iḷauraamaaŋ, iñugiaktuat taŋiġiḷiqiruat iḷisautrit siamittut napmupa
yaaq. Taatnamik tunŋaviginagu iñupayaaq uqaqtuaq Agaayyutim irru

siagun nipliġñipḷuni, aglaan uuktuaġlugu Agaayyutitŋaqtaugaluaqmagaan. 
2  Uumuuna nalupqigiŋitchiksi Agaayyutim irrusia, Iñupayaaq nalupqinaiq
huni uqaqaqtuaq Jesus Christ timiqaqtilaaŋanik piqaqtuq Agaayyutitŋaqtau
ruamik irrutchimik. 3  Kisupayaaq uqaqanġitchuaq nalupqinaiqhuni Christ-
mik taatna piqanġitchuq Agaayyutitŋaqtauruamik irrutchimik. Taamna 
irrusiġigaa akiḷḷiḷiqsuqtauruam Christ-mun. Tusaaniġiksi taavruma aggiqsa
ġumałha naagaunniiñ ilaa imma nayuutianiktuq iñuŋni nanipayaaq.

4 Iḷauraamaaŋ, pigigaasi Agaayyutim aasiiñ akiiḷianikkisi tamatkua taŋi
ġiḷiqirit, atakkii Agaayyun ittuaq ilipsitñi kamanatluktuaŋuruq taŋiġiḷiqiri
niñ. 5 Taŋiġiḷiqirit tuunġaqŋaqtaurut. Taatnakii uqaġigaat sutigun akitñaqtui
ruat Agaayyutmik. Iñuittuuq tuunġaqŋaqtaupmiruat naalaġnipmiraġigaich. 
6 Aglaan uvagut Agaayyutim pigigaatigut. Tamatkua piqatauruat Agaayyutmi 
naalaġnigaatigut. Uqautigikkaqput suuŋiḷḷapiaġaluaqtuq iñuŋni qitunġaġiŋi
saŋiñi Agaayyutim. Taavrumuuna iḷitchuġiniaġivut iñuich malikpatruŋ iḷu
mutuułiq naagaqaa malikpatruŋ killiqiłiq.

Agaayyun Piqpaksriłḥuruq
7 Iḷauraamaaŋ, piqpakkutisa avatmun atakkii Agaayyutim iḷisautipluta piq

paksriłịġmik aasiiñ kisupayaaq taatnatun piqpakkutiqaqtuaq qitunġaġigaa 
Agaayyutim iḷisimaanikhuniḷu ilaanik. 8  Iñuk piqpaksriŋitchuaq iḷitchuqsri
simaitchuq Agaayyutmik atakkii Agaayyun piqpaksriłḥuruq. 9 Agaayyutim 
urriqsuġniġaa qanutunaglaan piqpaksrisilaani uvaptiknik tuyuġikamiuŋ 
nunamun Iġñitualuni atriŋiḷaaq iñuutqupluta ilaagun. 10  Qanuutaupiaqti
laaŋa piqpaksriłḥum uvva, taimani uvagut piqpagiŋitkaluaġikput Agaayyun, 
aglaan Ilaan urriqsuġniġaa piqpaksriłłị uvaptiknik tuyuġikamiuŋ Iġñitualuni 
piiquplugich killuqsautivut tuqułiġmigun qiñuiqsitlugu Agaayyun. 11 Iḷau
raamaaŋ, Agaayyutim piqpagivaitḷuta, uvaguttuuq piqpakkutiruksrauniqsu
gut avatmun taatniiḷiḷugu. 12  Iñuum sumiunniiñ Agaayyun qiñinġaŋitchaa. 
Piqpakkutigupta avatmun Agaayyun iñuuruq uvaptikni aasiiñ iḷisautipluta 
piqpaksritqupluta atlanik ilaa piqpaksripmatun iñuŋnik.

13 Nalupqigiŋitchikput atausiŋŋuqatigitilaaŋa Agaayyun suli ilaa iñuutilaa
ŋanik uvaptikni, atakkii ilaan irrusiñi inillakługu uvaptiknun. 14 Uvvasuliuna 
Aapauruaq tuyuqaġniqsuq Iġñituamiñik anniqsuqtiksrauplugu iñupayaanun, 
aasiiñ qiñiġikput iḷisimarauplutalu.

15 Kisupayaaq uqautigumiuŋ nalupqinaiġḷugu Jesus Iġñiġiñiḷugu Agaayyut
mun, tavra Agaayyun iñuuruq ilaani aasiiñ ilaa atausiŋŋuumapluni Agaa
yyutmi. 16  Uvagut iḷitchuġigikput ukpiġiplugulu piqpaktaŋa Agaayyutim 
uvaptiknun.

Agaayyun piqpaktauruq. Taamna piqpaksriruaq atausiŋŋuqsimaruq Agaa
yyutmi suli Agaayyun ilaani. 17 Taatnatun iñuuniaqapta piqpaksrirugut 
Agaayyun piqpaksripmatun, aasiiñ attaqsrautiqaġumiñaitchugut uvluani 

atanniiłḥum, atakkii iñuułiqput atrigigaa iñuuniałhan Christ-ŋum mattu
mani nunami. 18  Iñuk piqpaksriruaq attaqsraġumiñaitchuq. Piqpaksrigupta 
Agaayyun piqpaksripmatun ilaa taluġiyumiñaitchikput. Iñuk iqsiruaq ilaanik 
piqpaksriñġitchuqsuli Agaayyun piqpaksripmatun, atakkii iqsisiqaqtuqsuli 
Agaayyutmun anasiñŋuqsaġisiñipḷuni.

19 Piqpagigikput, atakkii Agaayyutim piqpagiqqaaġaatigut. 20  Iñuk nipli
ġumi piqpaksriñiḷuni Agaayyutmik aasiiñ uumiksriḷuni ukpiqtuaqatmiñik 
ilaa sagluruq. Itniittuq: iñuk piqpaksriŋitñami ukpiqtuaqatiumiñik qiñitlak
kaġmiñik piqpaksritḷasiyumiñaitchuq Agaayyutmik qiñitlaisaġmiñik. 21 Tilli
siusiaqput Christ-miñ [aasiiñ taatnatun ilaan iñuuniaqugaatigut], iñuk piq
paksrikami Agaayyutmik piqpaksriruksraupmiuqtuuq ukpiqtuaqatiumiñik.

Akimaruaŋurut

5 �1 Iñupayaaq ukpiqsriruaq Jesus Christ-ŋutilaaŋanik Agaayyutim qitun
ġaġigaa. Taatnaqhuta piqpaksrigupta Aapaptiknik piqpaksriruguttuuq 

ukpiqtuaqatiuptiknik. 2  Piqpaksrikapta Agaayyutmik tupiksrikaptalu tilli
saiñik iḷisimanaqtuq piqpaksriłịqput Agaayyutim qitunġaiñik. 3  Piqpaksri
kapta Agaayyutmik uvagut tupiksrirugut tillisaiñik, aasiiñ tupiksriłịqput 
tillisaiñik sakiqnaŋitchuq, 4 atakkii qitunġapayaaŋa Agaayyutim akimatlasi
ruq nunam iñuŋisa ilitqusianiñ. Aasiiñ akimatlasirugut ukpiqsrituiñałiptigun 
[Jesus-mik]. 5 Kiñaasiiñ akimatlasiva tuunġaqŋaqtauruaniñ suli pigiitchuam 
kaviuġikkapayaaŋaniñ? Iñuk taamna kisimi ukpiqsriruaq aŋutim Jesus-ŋum 
Iġñiġutilaaŋanik Agaayyutmun.

Iḷisimarauruat Jesus Christ-kun
6-8  Aasiiñ nalupqigiŋitchikput ilaa Agaayyutmun Iġñiġitilaaŋa atakkii 

piqaqtut piŋasunik iḷisimarauruanik. Jesus paptaakkaupman imiġmik suli 
maqipkaġaluaqtitnagu augikkani tuqukami, Agaayyun nipliġñiqsuq qiḷaŋmiñ 
Jesus Iġñiġinipḷugu. Taatnatun Agaayyutim irrusiaptuuq iḷumutuuruaq iḷisi
maraupmiuq taavruma iḷumun Iġñiġitilaaŋanik. Ilaa iḷisimarauruq imikunlu 
aukunlu suli Agaayyutim irrusiagun, aasiiñ taapkua piŋasut atirut iḷisima
raułiġmikni. 9 Iñuich iḷisimaraupmata akuqtuġaġigivut, naagaqaa Agaayyu
tim iḷisimarauŋułha ukpiqnatluktuq atakkii piŋasuurautigun nipliqsuq iḷu
mutuuplugu Jesus Iġñiġitilaaŋanik. 10 Kisupayaaq ukpiqsriruaq Agaayyutim 
uqałhanik Iġñiġmigun iḷisimagaa uummatmiñi taavruma iḷumutuutilaaŋa. 
Kisupayaam ukpiqsriŋitchuam taavrumiŋa iḷumutuułiġmik uqaġipiaġaa 
Agaayyun saglutunipḷugu, atakkii tunŋaŋitḷuni Agaayyutim iḷisimaraułha
nun Iġñiġmigun. 11 Agaayyutim iḷisimapkaġaatigut taavrumiŋa itnaqhuni: 
Agaayyutim qaisaŋa uvaptiknun iñuułiq Agaayyutitŋaqtauruq, aasiiñ taatna
siq iñuułiq Iġñiŋaniittuq. 12  Kisupayaaq iñuuqatiqaqtuaq Iġñiŋanik Agaayyu
tim iñuułiqaqtuq ilaani Agaayyutitŋaqtauruamik. Kisupayaaq iñuuqatiqaŋi
tchuaq Iġñiġuruamik iñuuyumiñaitchuġġuuq.

Iñuułiq Isuitchuaq
13  Tuyuqtuŋa taapkuniŋa ilipsitñun ukpiqtuanun Iġñiŋagun Agaayyutim 

nalupqinaitquplusi piqaaniktilaapsitñik iñuułiġmik Agaayyutitŋaqtauruamik. 
14  Una pisigiplugu ukpiġillapiaġikput Agaayyun iŋiqsruqapta supayaamik 

pisułhagun tusaaraġiłha uvaptiknik. 15 Iḷitchuġipluguasiiñ tusaaraġiłha iŋiq
srupayaaqapta tavra iḷisimapiaġikput qaisaqaaniłha uvaptiknun iŋiqsruaġik
kaptiknik ilaaniñ. 16  Kisupayaam qiñiġumiuŋ ukpiqtuaqatni killuqsaġlugu 
taamna tuqułiġmuuŋitkaluaŋŋaan, ki iŋiqsruutiliuŋ Agaayyutmun. Taat
naġuni ukpiqtuaqataa iñuugisiruq, atakkii killuqsautai tuqułiġmuuŋitḷutiŋ. 
Aglaan killuqsałiq itmiuqtuuq tuqułiġmun ittuaq, aasiiñ uqautigipsi iŋiqsruu
tigitquŋitḷugu taamna Agaayyutmun. 17 Iluqani killuliqiłiq killuqsautauruq, 
aglaan killuqsautipayaat tuqułiġmun inġitmiut.

18  Iḷisimagikput kiñapayaaq qitunġaġiliutikkaŋa Agaayyutim killuqsaaqsit
ḷaisilaaŋa atakkii Iġñiŋan Agaayyutim tugluaqsimaraġigaa, aasiiñ Tuunġaum 
atniġumiñaitchaa kinniyumiñaitḷugulu. 19 Iḷisimagikput qitunġaġitilaaqput 
Agaayyutmun, aasiiñ iḷisimagikputtuuq atlat iñuich mattumani nunami 
pigitilaaŋat Tuunġaġmun suli ilaan kinnipḷugich iliŋich. 20  Iḷisimagikput
tuuq Iġñiġikkaŋan Agaayyutim aggianiłha, aasiiñ ilaan kaŋiqsipkaġaatigut 
ilaanik iḷumutuuruamik. Atausiŋŋuqsimarugut ilaanun iḷumutuuruamun, 
Iġñiŋanunlu Jesus Christ-mun. Ilaa Agaayyutaullapiaqtuq suli iñuułhuruq 
isuitchuaq. 21 Iḷauraamaaŋ, agaayyutiqaqasi agaayyutiŋŋuanik. 

1 Uvaŋa John ukpiqtuaŋuruat qaukłiŋich, tuyuqtuŋa aġnamun Agaayyutim 
piksraqtaaġikkaŋanun suli qitunġaŋiñun piqpagikkamnun iḷumun. Uvaŋa
łhiñauŋitchuŋa piqpaksriruaŋaa, aglaantuuq iluqatiŋ tamatkua iḷisimaruat 
iḷumutuuruamik piqpagipmigaasi. 2  Piqutigiplugu iḷumutuuruaq uvaptikni 
ittuaq suli itkisipḷuni qaŋapak taimuŋa. 3 Uvvatuq Agaayyutim Aapauruam 
suli Jesus Christ Aapam Iġñiŋan iłuaqqutillaŋniaġiḷisik suli iḷunŋugilusik 
tutqiksiḷutiglu iḷumutuuruakun suli piqpaksriłịkun.

Iḷumutuułiġlu Piqpakkunlu
4  Uvaŋa quviatchallapiaqtuŋa atakkii iḷitchuġigiga iḷaŋich qitunġavich 

iñuuniałhat iḷumutuuruakun, maliġutlugu Agaayyutim Aaparuam tilli
saa uvaptiknun. 5 Aasiiñ, aġnaaq, aglaŋitchuŋa nutaamik tillitmik ilipnun 
aglaan taavrumiŋa pigikkaptiknik aullaġniiłḥaniñaglaan. Iŋiġikpiñ uumiŋa, 
uvagut piqpakkutiruksraurugut avatmun. 6 Taamna piqpaksriłịq uqautigik
kaġa itnautauruq: Iñuuniaqtuksraurusi tupiksriłịkun Agaayyutim tillisaiñik 
tusaakkapsitñik aullaġniiłḥaniñaglaan. Atakkii ilaan tiligaatigut iñuuniaqup
luta piqpaktakun.

7 Iñugiaktuat kinnirit tikitchut iñupayaanun uqaqaqtuat nalupqinaiqhutiŋ 
Jesus Christ-mik timiqaŋiññipḷugu. Taatnatchich iñuich kinniraurut suli aki
ḷḷiḷiqsuqtaurut Christ-mi. 8 Qaunagisitchi iliŋitñiñ. Tavra tammaiŋitchumaiksi 
savaaġikkaqsi aasiiñ Agaayyutim akiḷiġisigaasi inuŋaiġḷugu. 9 Kisupayaaq 
simmiiruaq iḷisauttutaiñik Christ-ŋum piqatauŋitchuq Agaayyutmi. Taam
naasiiñ tupiksriruaq iḷisauttutaiñik Christ-ŋum piqatauruq Aapauruamiḷu suli 
Iġñiġuruami. 10 Kiñaliqaa utlautikpan ilipsitñun quliaqtuaqaŋiḷḷuni Christ-
ŋum iḷisauttutaiñik tukkuliqñagu tupiqnun naagaqaa iḷaliñagu. 11 Atakkii 
kisupayaam paġlagumiuŋ kinniri piqasiqñiaġaa pigiitchuakun savaaŋagun.

Aqulliich Iḷammiuġutit
12  Uqaksraukkaġaluaqtuŋa aglaan uqautigisuŋitkitka ukunuuna tuyuutiti

gun, aglaan taamuŋaġuktuŋa ilipnun uqaqatigilutinaasii. Quviasuutigillapia
ġayaġikpuk. 13 Qitunġaŋisa aġnam aniqatvich Agaayyutim piksraqtaaġikka
ŋiñ tuyuġaatin nayaaŋŋaġmik. 

1 Uvaŋa John ukpiqtuaŋuruat qaukłiŋich, tuyuqtuŋa uumuŋa Gaius-mun 
piqpagipiakkamnun. 2  Iḷauraamaaŋ, agaayyutigikpiñ supayaaq iłuaquplugu 
ilipni atniġñaquŋitḷutinlu. Iḷisimagiga iłuaqtilaan irrutchipkun. 3 Quviasuq
pauraqtuŋa iḷaŋich aniaqatiut tikitchuat uqautipmatŋa ilipnik iluqnaulla
piaġnipḷutin Agaayyutmun suli iñuuniaġnipḷutin iḷumutuuruakun. 4 Quvia
tchaktillapiaġaatŋa sumipayaaq tusaakapkich qitunġatka iñuuniaġnipḷugich 
iḷumutuuruakun.

Gaius Nanġausiaqaqtuq
5  Iḷannamaaŋ, tuniqsimmatrirutin savautrikavich aniqatiunik, suvaluk 

iglauruanik. 6  Uqautigillautaġaat ukpiqtuaŋuruat iłuaqqutriłḥiñ. Piḷḷautaġ
niaqtutin qaisaksraqaġuvich inuġikkaŋatnik iglauniŋatni. Quyaliñiaġiksi 
Agaayyun taatnaġupsi. 7 Atakkii piqutigiplugu Christ aullaqtut akuqtuisuŋa
qatiŋ ikayuutmik Jew-ŋuŋitchuaniñ. 8 Uvagut ukpiqtuaguut ikayuqtaksraġi
givut taapkua iglauplutiŋ agaayuliqsit, savaqatauyumaugutli siamitchiłḥatni 
Agaayyutim iḷumutuuruanik uqałhiñik.

Diotrephes-lu Demetrius-lu
9 Aglakkaluaqtuŋa ukpiqtuaŋuruapayaanun, aglaan Diotrephes qaukłiut

laturuam suliqutigiŋitkaaŋa. 10 Taatnamik aggiġuma sagviġñiaġitka savaaŋi 
uqaqhuni sagluqsruutigipluta. Taruŋa nutqallaŋitmiuq. Paġlayumiñaitmigai 
aniaqatiut suli pitchaiḷiraqługitunniiñ tukkiisuktuat iliŋitñik anitqataqługiḷḷu 
akunġatniñ ukpiqtuaŋuruat.

11 Iḷannamaaŋ, tuvraqnagu pigiitchuaq aglaan nakuuruaq. Kisupayaaq atui
ruaq nakuuruamik agaayyutitŋaqtauruq naagasuli taamna atuiruaq pigii
tchuamik iḷitchuqsriñġaŋitchuq Agaayyutmik. 12  Aglaali Demetrius iñupayaat 
uqautigillautaġaat suli iñuuniałhan iḷitchuġipkaġaatigut iḷisimatilaaŋanik 
iḷumutuuruamik. Uvaguttuuq uqautigillautaġikput ilaa. Iḷisimagiñ uqaġik
kapta iḷumutuutilaaŋanik.

Aqulliich Iḷammiuġutit
13 Uqaksraukkaġaluaqtuŋa aglaan uqautigisuŋitkitka ukunuuna tuyuutiti

gun. 14 Tautukkasuaġukkikpiñ aasiiñ uqaġunuk atautchimi kiiñaġruiñaaġuti
lunuk. 15 Tutqiutiqaġiñ. Iḷauraat tuyuqtut nayaaŋŋaġmik. Nayaaŋŋaġuugivut 
iḷauraavut iluqaisa. 

1 Uvaŋa Jude, savaktaa Jesus Christ-ŋum suli aniqatigiplugu James-ŋum. 
Tuyuġigitka ukua iñuŋnun tuqłukkaŋiñun piqpagikkaŋiñun Agaayyutim 
Aapauruam, qaunagikkaŋiñunlu Jesus Christ-ŋum. 2  Uvvatuq Agaayyutim 
iḷunŋuktaqaqtillisi qiñuiññaqaqtillusriḷu suli piqpakkutiqaqtillusri ataramik.

Atanniqsuiłịksraq Iḷisautriŋŋuatigun
3  Piqpagikkamaaŋ, pisuqtilaaptun aglaguktuŋa ilipsitñun uqautigisuk

kaluaqługu anniqsuġiaq iluqata pigikkaqput, aglaan piyumaatchaktuŋa 
pitchuksaaġukhusri itna, aŋuyautisiuŋ ukpiqsriłịq ipqisimaaqulugu Agaa
yyutim qaisaŋa atausriaqługu iñuŋmiñun. 4 Atakkii iḷaŋich agaayyutaitchuat 
iñuich nalunautchipḷutiŋ iḷḷatiniqsut uvaptiknun. Atuġaġaat killukun iłuaq
qutrisaa Agaayyutipta qaayuġnaqtuanun pisugruaġutaitñun timimiŋ suli 
iliŋisa ayaktuaqmipḷugulu Jesus Christ Ataniqput Aŋaayuqaqputlu. Agaa
yyutim taatnatchich iñuich atanniqsuġniġai patchisaunipḷugich iŋiḷġaan.

5 Itqaqtitchukkipsi sunik iḷisimaanikkaluakkapsitñik. Itqaqsiuŋ una, Atan
ġuruam annautigaluaqługich Israel-aaġmiut Egypt-miñ, aglaan aquagun 
piyaqquġniġai tamatkua ukpiqqutaitchuat. 6 Suli israġulgich saŋŋiqaġaluaq
hutiŋ savaaqaġaluaqhutiŋlu qiḷaŋmi uniññiġaat irvigigaluakkaqtiŋ. Agaayyu
tim tigutaaġniġai taaqtuallapiaqtuami pitukługich isruitchuanik kalimñiġñik 
taivrumuŋaaglaan kamanaqtuamun uvlumun ilaan atanniqsuiviksrautmiñun. 
7 Sulipsuuq Sodom-lu Gomorrah-lu nunaaqqiḷḷu avataatniittuat: Iñugikkaŋich 
aatchuutigirut iŋmiknik sayuŋałiġmun, aŋutigaluatunniiñ aŋutinun. Savaa
ŋich kilgutaurut tuvraqunġitḷugich, aasriiñ nagliksaaġisirut tatapsausriaġ
miknik isruksraitchuami ikniġmi.

8 Taatnatullapiaq tamatkua siññaktuuraaqtit qaayuġnaqsigaat timiriŋ pigii
tchuakun, suksraġinġiqłụgu Agaayyutim aŋalatchisaa, uqamaqłuutigiplugi
ḷḷu tamatkua kamanaqtuat pakmani. 9 Qaukłiatunniiñ israġulgich Michael 
taatna uqanġitchuq. Qanaaqatigikamiuŋ tuunġaq uqavaaġutigiplugu nalliġ
miknun timaa Moses-ŋum piginiaqtilaaŋa, akitñaqtunġiññiġaa uqamaqłuu
tilugu aglaan uqautiłhiñaġaa, “Atanġumtuq iñiqtiġiḷisin.” 10 Aglaali tamatkua 
iñuich uqamaqłuutiqaġuurut supayaanik kaŋiqsimmaaġiñġisaġmiknik. Niġ
rutitun aullasriqałhiñaqhutiŋ iliŋich kaŋiqsiłḥiñaġaat malikługulu pisugrua
ġutriŋ, aasriiñ taatnaqamiŋ piyaqqukkauniaqtut. 11 Iqsiñamiurut tamatkua! 
Iñuuniusriqaqtut Cain-tun, akiññaŋniałhiñaqhutiŋ killuliqiłhiñaaġuqhutiŋ 
pisigiplugu manik Balaam-tun, aasrii Korah-tun piyaqquġniaqtut pisigip
lugu uqavaaġutriłịqtiŋ. 12  Taatnatchich iñuich puyyiḷuktaqtitun ittut niġi
qatigiikapsi, aasrii niġiqataukamiŋ ilipsitñi qaunagiraqtut iŋmiknułhiñaq 

taluqsrisaiḷaakun. Taapkua atrigigaich nuviyat imġiḷaat aŋalataŋi anuġim. 
Ittut napaaqtutitun asrirritlaiqsuatitun, amusrimaplutiŋ kaŋituummaġmiŋ 
tuqullupiaqhutiŋ. 13  Qaiqpaisun taġium itmiut aŋniqłụkman, aasrii kanŋu
naqtuat savaaŋich itlutiŋ qapukłuatun qaim. Uvluġiatun pamiuliktun ittut 
[taimmausruuruatun]. Taatnatchich iñuich iniksraqaġniaqtut taaġniqsrapia
ŋani taaqtuam qaŋavak taimuŋa.

14 Enoch-ŋumtuuq, tallimat malġuata kiñuviaŋiñ Adam-ŋum, sivuniksri
qutigipmigai tamatkua iñuich, uqaqhuni, “Ataŋii. Ataniq aggiġñiaqtuq piqa
tigilugich kisitchuġnaitḷutiŋ ipqitchuat israġuligikkani. 15 Atanniqsuġniaġai 
iñupayaurat. Anasriñŋuqsaġniaġai killuliqiraupayaat agaayyutaiḷaqhutiŋ 
savaapayaaŋisigun, suli agaayyutaiḷaqhutiŋ iñuuniałhatigun, suli uqamaq
łuutipayaatigun uqaġikkaŋisigun akitñaqługu Agaayyun.” 16 Tamatkua iñuich 
uqapiḷuutriraqtut uqaqtuyaaqhutiŋ, iñuuniaqhutiŋ iŋmiŋ pisułiġruaġmikti
gun, uqavikhutiŋ suli nanġaqługich atlat iñuich piññaŋniaġiaqhutiŋ pisuk
kaġmiknik.

Kilgutit Alġaqsruutitlu
17 Aglaan ilipsi piqpagikkamaaŋ, itqaġiraksraġigisi sivuniksriqutigikka

ŋich uqqiraqtiŋiñ Atannapta Jesus Christ-ŋum. 18  Iliŋisa uqautigaasri aqu
lliġñi uvluni iñuqaġisiñipḷugu mitautiksriruanik iñuuniaġutiŋ iŋmiŋ pisu
łiġruaġmiktigun pigiitchuakun. 19 Tamarra tamatkua iñuich agvisauruat 
atinġirrutinun, aŋalatitlutiŋ nunakŋaqtam pisułiġruaŋiñun, suli piqanġitḷu
tiŋ Ipqitchuamik Irrutchimik. 20 Aglaan ilipsi piqpagikkamaaŋ, nappaisitchi 
ilipsitñik tunŋavigilugu ipqiññiqsrauruaq ukpiġun, agaayulusri Ipqitchuakun 
Irrutchikun. 21 Irviqaqtuiñaġusri piqpaktaani Agaayyutim, niġiugituiñaġ
lugu Atannaptiknun Jesus Christ-mun tikiutitqulusri iḷunŋuktaŋagun isrui
tchuamun iñuułiġmun. 22  Iḷunŋuksrisitchi tamatkuniŋa nalupqisruktuanik 
ukpiqsriłịġmiktigun. 23  Annautrisitchi iḷaŋitñik nuqitchipmatun ikniġmiñ. 
Iḷunŋuksrisitchi atlanik anayasruutigilugu, uumigilugich atnuġaaŋich puyyi
ḷuktakkaŋi killuqsautim.

Agaayułiq
24 Uvva, nanġaġlakput ilaa qaunaksritḷaruaq ilipsitñik paasraałiksrapsitñiñ 

ukpiqsriłịpsitñi suli tikiutitlaplusri patchisaunġiġusri quvianakun sivuġaa
nun kamanautaan. 25  Kisimi Agaayyutauruq, aasiiñ ilaan anniqsuġaatigut 
Jesus Christ-kun Atannaptigun. Kamanautipayaaq, kamanaġniqsraq saŋŋi 
suli aŋalatchisipayaaq pigigai taimakŋaqaŋa pakmanunaglaan suli qaŋavak 
taimuŋa. Amen. 

1 �1 Ukunani makpiġaani aglausimarut sut Jesus Christ sagvikkaŋi. Agaa
yyutim qaiññiġai ilaanun qiñiqtitquplugich savaktimiñun sut akunii

sruŋaqatiŋ atuumasraġumaruat. Christ-ŋum iḷitchuġipkaġai savaktimiñun 
John-mun tuyuġiplugu israġuligikkani ilaanun. 2  John-ŋum nalupqinaiq
łụgu quliaqtuaġiniġaa Agaayyutim uqałhalu Jesus Christ-ŋum sagvikka
ŋalu. Uqautiginiġai sut iluqaisa qiñikkani. 3  Quvianamiuruq iñuk agliqiruaq 
ukuniŋa sivuniksriqutmik suli quyanaqniaqpat taapkua tusraaruat uqałiġ
nik ukuniŋa suli tupigiplugiḷḷu sut aglausimaruat taapkunani makpiġaani, 
atakkii tamatkua atuumaviksraŋat qalliḷḷapiaġataqtuq.

Paġlatit Tallimat Malġuŋnun Agaayyuviŋñun
4 Uvaŋa John aglaŋniaqtuŋa ukpiqtuaŋuruanun ittuanun tallimat malġuŋni 

agaayyuviŋñi nunami Asia-mi. Iłuaqqutriłịqaġitchisuq qiñuiññamiglu Agaa
yyutmiñ, pakma ittuamiñ, taimakŋaqaŋa ittuamiñ suli aggiqsaġumaruamiñ, 
taapkunakŋalu tallimat malġuŋniñ irrusrianiñ sivuġaaniittuaniñ aquppiutaq
paŋan Agaayyutim, 5 suli Jesus Christ-miñ tuniqsimapluni iḷisimarauruamiñ, 
aŋiruamiñ tuquŋaruaniñ sivulliqpiaŋupluni suli sivulliuqtiŋitñiñ umialgu
ruat nunami. Jesus Christ-ŋum piqpagigaatigut patchisaiqsitluta killuutip
tikniñ ilaan auŋmigun. 6 Ilaan umialiguqtitkaatigut agaayuliqsiġuqtitlugiḷḷu 
savautitquplugu Agaayyutini aapagikkaniḷu. Kamanaun aŋalatchisiḷu pigigaa 
Jesus Christ-ŋum taimuŋa isruitchuamun. Amen.
	 7	Uvva, aggiġñiaqtuq nuviyatigun.

Iriqaqtuapayaam qiñiġisigaa,
iliŋisalu kapiriruat ilaanik.

Iluqatiŋlu atlakaaġiich iñuich nunami uiġualalutiŋ qiagisirut ilaa 
pisigilugu.

Aa, taatna itkisipiaqtuq.
8  “Uvaŋa Alpha-ŋuruŋa suli Omega-ŋupluŋalu, aullaġniisaaq suli isruk

łitchaaq.” Taatna nipliqsuq Atanġuruaq, pakma ittuaq suli taimakŋaqaŋa 
ittuaq aggiqsaġumaruaġlu, Saŋŋipayaaqaqtuaq Agaayyun.

John-ŋum Qiñiqquuraałha Christ-mik
9 Uvaŋa John-ŋuruŋa aniqatigikkaqsi atausriŋŋuqataupluŋa piqatigigipsi 

nagliksaaġutinik pisigiplugu Christ, piqatigipkaqtuaq ilipsitñun aŋaayuqaut
miñi suli piqatigipkaqhuni ilipsitñun igḷutuiłịġmi. Qikiqtamun atiqaqtuamun 
Patmos-mik iḷikkauruŋa quliaqtuaqałipkun uqałhaniglu Agaayyutim iḷumu
tuułhaniglu Jesus Christ-ŋum. 10  Iłłamni Irrutchimi uvluani Atanġuruam 

tusraaruŋa nipimik nipituruamik tunumniñ, itna liilaa qalġuqtautiqpaktun, 
11 nipliqhuni, “Aglakkumagitin tautukkatin makpiġaanun aasrii tuyuġilu
gich ukpiqtuaŋuruanun ittuanun tallimat malġuŋni agaayyuviŋñi Asia-mi: 
Ephesus-mun, Smyrna-munlu, Pergamos-munlu, Thyatira-munlu, Sardis-
munlu, Philadelphia-munlu, Laodicea-munlu.”

12  Tarani qiviaqtuŋa qiñiġukługu uqaqtuaq uvamnun. Qiviaqama qiñiġitka 
tallimat malġuk kaviqsaat maniich kialuuraqaġviich. 13  Aasrii qitqatni talli
mat malġuk kialuuraqaġviich qiñiġiga atausriq atriḷik iñuktun, atnuġaaqaq
huni akuqturuamik isigaŋmiñunaglaan, suli tapsiqaqhuni kaviqsaaq maniŋ
miñ satqamigun. 14  Ilaan niaqua nuyaŋiḷu qatiġniqsut ipnaim mitquatun 
qatiqhutiŋlu aputitun. Irraksuli inniqsuk ikualaruatun ikniqtun. 15 Isigaŋik
suli qivliqtaġniqsuk patukpatun ipqiqsaqtatun uunaksautiqpakun. Nipaasuli 
tusraġnaġniqsuq quġluqtaqpatun. 16 Ilaan taliqpiŋmiñi tigummiñiqsuq talli
mat malġuŋnik uvluġianik. Savikpaksuli ipiktuaq avatmulik anniuġaaqtuq 
qanġaniñ. Suli ilaan kiiñaŋa qaummaġiŋñiqsuq siqiññaaġikmatun.

17 Tarra qiñiqapku ulġuniqsuŋa isigaiñun tuquŋaruatun iḷipḷuŋa, aasriiñ 
iḷigai taliqpiich argani uvaŋnun nipliutipluŋa, “Iqsiñak. Sivulliuruŋa aqu
lliupluŋalu. 18  Uvaŋa iñuuruaŋuruŋa. Tuqugaluaqłuŋa iñuusraġataqtuŋa 
taimuŋa isruitchuamun. Iñuktun aŋmautiqaqtuatun aŋalatchiłịqaqtuŋa 
tuqułiġmik suli tuquŋaruaqaġviŋmik. 19 Pakma aglakkich sut qiñikkatin suli 
pakma ittuat suli itchaġumaruat aquagun taavruma. 20  Taapkua kaŋiqsiḷ
gunaitchuat qiñikkatin—tallimat malġuk uvluġiat taliqpiani argaŋma suli 
tallimat malġuk kaviqsaat maniich kialuuraqaġviich—qanuutautilaaŋatuvva, 
tallimat malġuk uvluġiat israġuligigaich tallimat malġuk agaayyuviich, suli 
tallimat malġuk kialuuraqaġviich tallimat malġuk agaayyuvigipmigaich.⁠

Agaayyutim Uqautai Ephesus-miunun

2 �1 “Israġulganun agaayyuvium Ephesus-mi aglagiñ itna: Tamatkua uqałi
ġigai tigummiruam tallimat malġuŋnik uvluġianik taliqpiŋmiñi, pisruk

tuam akunġatni tallimat malġuk kaviqsaat maniich kialuuraqaġviich.
2  “Iḷisimagitka savaasri, sakuugutisriḷu igḷutukkasriḷu anuqsrułikun. Iḷisi

magigaptuuq iḷatchitḷaisilaaqsi killuliqiruanik iñuŋnik suli isivġiuqtilaaqsi 
tamatkuniŋa uqaqtuanik uqqiraqtaunipḷutiŋ piunġitchaluaŋŋaġmiŋ suli ilipsi 
iḷitchuġiplugu saglututilaaŋat. 3 Iḷisimagiga anuqsrutilaaqsi nagliksaaqtilaaq
siḷu pisigipluŋa suli ilipsi nikaliŋitchusrisuli. 4 Aglaan uumiŋa akitñaumma
tiqaġipsi, piqpaginġiġipsitŋa iŋiḷġaanisun. 5 Itqaqsaqsiuŋ piqpaksriłịqqaaqsi 
uvamnik ukpiqsriruaġuqapsi. Isrummitqigitchi aasriiñ savautitqigḷuŋa sivua
nisun. Isrummitqiñġisuaġupsi aggiqiniaġipsi piiġḷuguasrii kialuuraqaġviksi 
inaaniñ. 6 Aglaan nakuuruaqaġaluaqtusri uumiŋa, uumiksrirusri savaaŋitñik 
pigiitchuanik Nicolait-aaġruat uvaptuntuuq. 7 Iñuk siutiqaqtuaq tusraggatik
sraŋnik naalaġniḷi Irrutchim uqautigikkaŋanik ukpiqtuaŋuruanun. Iñuich 
akimaruat niġipkaġniaġitka napaaqtuaniñ iñuunaqtuam nauruamiñ nau
tchiaqaġviani Agaayyutim.

Agaayyutim Uqautai Smyrna-ġmiunun
8  “Israġulganunli agaayyuvium Smyrna-mi aglagiñ itna: Taapkua uqałiġigai 

sivulliuruam aqulliuruamlu, tuqugaluaqtuamlu aŋitqiksuamlu.

9 “Iḷisimagitka iłuiḷḷiuġutisri iḷaippaułiqsiḷu (aglaan umialgurusri). Iḷisima
gitka saŋutchisiŋich tamatkua Jew-ŋuniruat iñuginġitchaluaqtitlutiŋ Agaa
yyutmun, aglaan iḷumun savautriruaŋurut tuunġaġmik. 10  Sivuuġaginagu 
nagliksaaġutigiyasrikkaqsi. Uvva, tuunġaum isiqtaupkaġumaagaqsigai iḷasri 
isivġiukkauviksraŋitñun, aasrii iłuiḷḷiuġisirusri qulini uvluni. Tuniqsimatitchi 
tuqułipsitñunaglaan, aasriiḷi akiḷiññiaġipsi iñuułiġmik isruitchuamik niaqu
ġusriqmatun. 11  Iñuk siutiqaqtuaq tusraggatiksraŋnik naalaġniḷi Irrutchim 
uqautigikkaŋanik ukpiqtuaŋuruanun. Iñuich akimaruat atnikkauyumiñai
tchut tugliani tuqułhum.

Agaayyutim Uqautai Pergamos-miunun
12  “Israġulganunli agaayyuvium Pergamos-mi aglagiñ itna: Taapkua uqałi

ġigai piqaqtuam ipiktuamik avatmuliŋmik savikpaŋmik.
13  “Iḷisimagiga iñuuniaqtilaaqsi tuunġaum aŋalatchiviani. Aglaan tuniq

simarusri uvamnun ukpiqqutiqaqtuiñaqhusri, uvluiñiunniiñ tuqqutaup
man tuniqsimapluni iḷisimariga Antipas akunnapsitñi tuunġaum iñuuviani. 
14  Aglaan ikituuranik akitñaummatiqaġipsi: ilipsi iḷaqaqtusri tuvrairuanik 
iḷisauttutiŋigun Balaam iḷisautriruam Balak-mik killuqsaqtitquplugich Israel-
aaġmiut. Killuqsaqtut niġikamiŋ niqinik tuniḷḷautauruanik aanġuanun suli 
sayuŋakamiŋ. 15 Sulipsuuq ilipsi iḷaqaqmiusri tuvrairuanik pigiitchuakun iḷi
sauttutiŋisigun Nicolait-aaġruat. 16 Isrummitqigitchiasriiñ. Taatnanġisuaġupsi 
aggiqiniaġipsi aŋuyyiaġlugich taapkua iñuich savikpaŋmik anniuġaaqtua
mik qanimniñ. 17 Iñuk siutiqaqtuaq tusraggatiksraŋnik naalaġniḷi Irrutchim 
uqautigikkaŋanik ukpiqtuaŋuruanun. Iñuk akimaruaq niqiksriññiaġiga iriq
simaaqtuamik Manna-mik suli qaitchiḷugu qatiqtaamik uyaġaŋmik. Aasrii 
uyaġaŋmi nutaaq atiq aglaqaġisiruq, kia-unniiñ iñuum iḷisimanġisaŋanik 
kisimiaglaan taavruma iñuum akuqtuiruam.

Agaayyutim Uqautai Thyatira-ġmiunun
18  “Israġulganunli agaayyuvium Thyatira-mi aglagiñ itna: Taapkua uqałiġi

gai Iġñiŋan Agaayyutim, iriqaqtuam atripḷugu ikualaruaq ikniq, suli isigaŋi 
atriqaqhutiŋ qivliqsaqtuatun patukpatun.

19 “Iḷisimagitka savaasri, piqpaksriłịqsiḷu, ukpiqqutriḷu, savautriłịqsiḷu, 
suli anuqsrułiqsi. Iḷisimagigaptuuq una, savaaġikkapsi pakma qaaŋiumma
tipiaġaich savaaġikkasri ukpiqsriruaġuqqaaqapsi. 20  Aglaan uumiŋa akit
ñaummatiqaġips i, ilipsi iḷatchiqłụgu aġnaq Jezebel taiyuqtuaq iŋmiñik 
sivuniksriqirimik. Iḷisautigai kinnipḷugich savaktitka sayuŋatquplugich suli 
niġitquplugich niqinik tuniḷḷautauruanik aanġuanun. 21 Piviqaqtitkaluaġiga 
isrummitqiłịk sraŋanun sayuŋałhaniñ, aglaan isrummitqigunġiññiqsuq. 
22  Uvva, inillaktinniaġitka ilaalu tamatkualu sayuŋaqatigikkaŋi nagliksaa
ġutiqpauraġviksraŋatnun inillakmatun siñigviŋiñun naŋirrutim. Taamna 
piñiaġiga isrummitqiñġisuaqpata killuliqiłiġmikniñ. 23  Suli tuqunniaġitka 
iḷiḷgaaŋi. Tarra ukpiqtuaŋuruapayaat iḷitchuġiniaġaat uvaŋautilaaġa iḷisima
ruaq iñuich ikpikkutaatnik isrummatiŋitñiglu. Suli akiḷiġisigipsi atausriu
llaalusri maliġullapiaġlugu savaaqsi. 24 Aglaan iḷasri Thyatira-miittuat qap
siugaluaŋŋaisa malinġitchuat taavruma pigiitchuamik iḷisauttutaanik suli 
iḷisaaġiñġitḷugich kalipsiksuat nalunaqtuaŋi tuunġaum, ilipsi uqautigipsi, 

Uqumaiḷḷiuġutigitqikkumiñaitchipsi, 25  aglaan tigummitqiaġiktaksraġiksi 
pigianikkaqsi aggiġñiałłamnunaglaan. 26  Iñuk akimaruaq savaaqaqtuiñaq
tuaġlu pisułiġikkamnik isruanunaglaan, saŋŋiqutiksriññiaġiga aŋalatchitḷa
silugu nunaaqqiqpaŋnik. 27 Uuma aŋalataagaqsiñiaġai saŋŋiqpapiamik saaga
qaqtuatun ayaupiamik saviłḥamik,

aŋalataaġlugich iñuum siquvraġipmatun qiku iḷulik.�  Psalm 2:9
Taatnatun akuqtuaqaqtuŋa saŋŋiqutiqałimnik Aapamniñ. 28  Suli aatchuġisi
giga uvlaam uvluġiaŋanik. 29 Iñuk siutiqaqtuaq tusraggatiksraŋnik naalaġniḷi 
Irrutchim uqautigikkaŋanik ukpiqtuaŋuruanun.”

Agaayyutim Uqautai Sardis-miunun

3 �1 “Israġulganunli agaayyuvium Sardis-mi aglagiñ itna: Tamatkua uqałi
ġigai piqaqtuam tallimat malġuŋnik Irrusriŋiñik Agaayyutim, suli talli

mat malġuŋnik uvluġianik.
“Iḷisimagitka savaasri. Ilipsi taiyuutiqaġaluaqtusri iñuuruaŋunipḷusri, 

aglaan tuquŋarusri. 2  Qiptaitqigitchi. Sayyiqsimaaqsigiŋ tamatkua iñuułiqaq
tuatsuli tuqugaluaqnagich, atakkii isivġiuġniġitka savaasri nalaunŋaitḷugich 
sivuġaani Agaayyutim. 3  Taatnamik itqaġilugu qanuq akuqtuiłịqsi tusraayu
gaaġiksuamik tusraakkapsitñik. Tupigisiuŋ taamna isrummitqigusri. Qiptaiñ
ġitchupsi aggiqigisigipsi atriḷugu tigliŋniaqti. Iḷisimayumiñaitchiksi kisumi 
sassaġniġmi aggiġñiałiksraġa ilipsitñun. 4 Aglaan piqaġaluaqtusrisuli ikituu
ranik iñuŋnik Sardis-mi atnuġaaġmiknik puyyaktairaġanġitchuanik. Iliŋisa 
iñuuniaqatiginiaġaatŋa qatiqtaanik atnuġaaqaġutiŋ atakkii iliŋich nallium
matirut. 5 Iñuk akimaruaq atnuġaaġisiruq qatiqtaanik atnuġaanik, suli piiġu
miñaitchiga atiġikkaŋa makpigaaniñ iñuułhum. Uqautiginiaġiga sivuġaani 
Aapama israġuligikkaŋisalu piginiḷugu. 6 Iñuk siutiqaqtuaq tusraggatiksraŋ
nik naalaġniḷi Irrutchim uqautigikkaŋanik ukpiqtuaŋuruanun.

Agaayyutim Uqautai Philadelphia-ġmiunun
7 “Israġulganunli agaayyuvium Philadelphia-mi aglagiñ itna: Tamatkua 

uqałiġigai ipqitchuaŋuruam, iḷumutuuruamlu, piqaqtuamlu saŋŋiqutiqałha
nik David-ŋum saagaqaqtuatun aŋmautinik. Aŋmaqpauŋ kia-unniiñ iñuum 
umikkumiñaitchaa, suli umikpauŋ kia-unniiñ iñuum aŋmaġumiñaitḷugu.

8  “Iḷisimagitka savaasri. Uvva, aŋmaġniaġiga talu ilipsitñun kia-unniiñ 
iñuum umikkumiñaisaŋa. Iḷisimaruŋa mikiruamik saŋŋiqałipsitñik. Naaga
suli tupiksrirusri uqaġikkamnik suli tuniqsimaaqtusri uvamnun piiḷaaġiñ
ġitḷugu atiġikkaġa. 9 Naalaġnisitchi, taapkua iñuich pigikkaŋi tuunġaum, 
nipliaruat Jew-ŋunipḷutiŋ Jew-ŋunġiñŋaġmiŋ sagluplutiŋ—uvva, utlautip
kaġisigitka ilipsitñun aasrii purvigipkaġlugich sivuġapsitñun suli iḷitchuġip
kaġlugich uvamnun piqpagitilaapsitñik. 10  Ilipsi, tupiksrirusri uqautikapsi 
igḷutuitquplusri. Taatnamik qaunaginiaġipsi iłuiḷḷiuġviŋmi tikiññiaqtuami 
iluqaanun nunamun uuktuakkauviksraŋatnun iñupayaurat nunamiittuat. 
11 Aggiġisiruŋa qilamipiaq. Tigummitqiaġiksiuŋ payaŋaiġḷugu pigikkaqsi, 
kisumununniiñ aatitchumiñaitḷusri akiññaktaapsitñik akimagupsi. 12  Iñuk 
akimaruaq ayaguqtinniaġiga agaayyuvikpaŋani Agaayyutma, aasrii ilaa 
anitqikkumiñaiqsuq. Aglakkisigiga ilaanun atiġikkaŋa Agaayyutma atiġik
kaŋalu nunaaqqiŋan Agaayyutma, taamna nutaaq Jerusalem atqaġniaqtuaq 

qiḷaŋmiñ Agaayyutimniñ. Suli aglakkisipmigiga ilaanun nutauruaq atiġa. 
13  Iñuk siutiqaqtuaq tusraggatiksraŋnik naalaġniḷi Irrutchim uqautigikkaŋa
nik ukpiqtuaŋuruanun.

Agaayyutim Uqautai Laodicea-ġmiunun
14 “Israġulganunli agaayyuvium Laodicea-mi aglagiñ itna: Tamatkua uqałi

ġigai Amen-ŋuruam, tuniqsimaruam iḷumutuupluni iḷisimarauruam, aullaġ
niirauruam iñiqtapayaaŋanik Agaayyutim.

15  “Iḷisimagitka savaasri, nigliñallapianġisilaaqsi unniiñ uunallapianġisi
laaqsi. Uvvatuq nalliakni ititchi nigliñallapiaqtuamlu uunallapiaqtuamlu. 
16 Uvvaasriiñ pisigiplugu uunaavyułiqsi, nigliñapianġiññiqapsi uunallapian
ġitḷusriḷu, tiv vuaqsałhiñaaġuġipsi qanimniñ. 17 Uqaġaqtusri itna, ‘Uvaŋa 
umialguruŋa. Iñugiaksisaiñaqtut suurat. Inuqsraŋaiqsuŋa.’ Taatna uqaqapsi 
nalurusri qanutun iłuiḷḷiuqtilaapsitñik nagliŋnaqtilaapsitñiglu. Inuqsraqtu
sri qiñitlaitḷusriḷu atnuġaitḷusriḷu. 18  Alġaqsruġipsi tauqsiquplusri uvaŋniñ 
maniŋñik kaviqsaamik ipqiqsakkauruamik iknikun umialgutquplusri, suli 
tauqsiquplusri qatiqtaanik atnuġaanik qaliġuaġlugu kanŋunaqtuaq atnu
ġaiłịqsi suli uqsruġutiksramik mamirrutiksraŋatnik irigikkapsi qiñitlasriḷ
gitchumuusriḷi. 19  Tamatkua piqpagikkatka suagaġigitka nalġuqsruqługiḷḷu. 
Taatnamik piḷiqipiaġitchi isrummitqigusriḷu. 20  Uvva, qichaqtuŋa talumi 
katchaktuqłuŋa. Kisupayaam tusraayumiuŋ nipiga aŋmautiluŋalu talumik, 
isiġisiruŋa ilaanun niġiqatigiaqsiḷuguasrii suli ilaan niġiqatigiluŋa. 21 Iñuk 
akimaruaq aquppiqatigipkaġniaġiga aquppiutaqpamni, uvaptuntuuq akimap
luŋa aquppiqataupmatun Aapaa ilaan aquppiutaqpaŋani. 22  Iñuk siutiqaqtuaq 
tusraggatiksraŋnik naalaġniḷi Irrutchim uqautigikkaŋanik ukpiqtuaŋurua
nun.”

Nanġairuat Qiḷaŋmi

4 �1 Taapkua aquatigun qiñiqtuŋa talumik aŋmaruamik qiḷaŋmi. Aasrii 
sivulliq nipi tusraakkaġa uqaqman uvamnun qalġuqtautiqpaktun itna

ġaaŋa, “Mayuġiñ uvuŋa. Qiñiqtinniaġikpiñ sunik atuumaniaqtuanik uuma 
aquagun.” 2  Taimmaiñaq Ipqitchuam Irrutchim aŋalatkaqsigaaŋa. Qiñiqtuŋa 
aquppiutaqpaŋmik inillaksimaruamik qiḷaŋmi, aasriiñ taavrumiŋa aquppi
ruamik aquppiutaqpaŋmi. 3 Aasrii taamna aquppiruaq tarani qiññaqaġniqsuq 
akisuruatitun uyaġaktitun kavviaġiksaatunlu, suli aquppiutaqpak kaivraġu
tiqaġniqsuq niggamik qiññaqaqtuamik akisuruatun uyaġaktun suŋauraaq
taatun. 4 Avataani aquppiutaqpaum iñuiññaq sisamat aquppiutaqpaqaqmiut. 
Qiñiqtuŋa iñuiññaq sisamanik umialiŋnanik aquppiruanik aquppiutaqpaŋni, 
atnuġaaligaat qatiqtaanik. Niaquġutiqaġniqsut kaviqsaamik maniŋmik nia
qumikni. 5 Aquppiutaqpaŋmiñ anniuġaaġniqsut ikniqpalaich katlulatlu suli 
niprualaruatlu. Sivuġaani aquppiutaqpaum naniuraqaqmiñiqsut tallimat 
malġuŋnik ikummatiliŋnik ikniġmik. Taapkua tallimat malġuk nanipiat 
Irrusriġiniġai Agaayyutim. 6  Aasrii sivuġaani aquppiutaqpaum taġiuqpau
raqaġniqsuq tapinniḷuktuatun. Sisamat uumaruat iriłhaiñalgich saamikti
gun tunumiktigunlu inniqsut avataani aquppiutaqpaum. 7 Sivulliq uumaruaq 
atriqaġniqsuq lion-tun, aasriiñ tuglia uumaruam paŋniqtun, piñayuatsuli 
uumaruat kigiñaqaġniqsuq iñuum kigiñaŋatun, aasrii sisamaŋat uumaruat 

atriqaġniqsuq tiŋmiaqpaktun. 8  Aasriiñ taapkua sisamauruat uumaruat, 
iŋmikkullaa itchaksrallaanik israġuqaġniqsut iriłhaiñauplutiŋlu ataaniḷu siḷa
taaniḷu israġuŋisa. Aasrii nipliatuiñaġniqsut uvluvakpauraq unnuaqtuum
maan,

“Ipqitchuaq! Ipqitchuaq!
Ataniq Saŋŋipayaaqaqtuaq

Agaayyun killuqsautaiññiqsuq ipqitchuaŋupluni,
ilaa inniqsuaq taimakŋa, ittuaġlu pakma, suli aggiqsaġumaruaġlu.”

9 Qakugupayaaq taapkua uumaruat qaitchipmata nanġautmik kamakkutmi
glu quyyatmiglu taavrumuŋa aquppiruamun aquppiutaqpaŋmi iñuuruamun 
taimuŋa isruitchuamun, 10 iñuiññaq sisamat umialiŋnat sitqummiraġniqsut 
sivuġaanun aquppiruamun aquppiutaqpaŋmi purvigiplugu iñuuruaq taimuŋa 
isruitchuamun, mattaqługich niaquġutitiŋ aasrii iḷipḷugich sivuġaanun aqup
piutaqpaum, nipliqhutiŋ,
	 11	“Ataniqpuut Agaayyutikputlu, ilvich nalliummatiruaŋurutin

akuqtuiłịksrapnun nanġautmik kamakkutmiglu saŋŋimiglu,
atakkii iñiqtaġigitin supayaurat,

suli pisułłapkun iñiqtaurut iñuułiqaqhutiŋlu.”

Imurat Makpiġaat Ipnaiyaaġlu

5 �1 Aasriiñ qiñiqtuŋa taliqpiŋmi argaŋani taavruma aquppiruam aquppiu
taqpaŋmi imuranik makpiġaanik aglaqaqtuanik iḷuatniḷu siḷataatniḷu 

suli umiktuqsimaruanik tallimat malġuŋnik nalunaitmiutanik. 2  Qiñiqmiuŋa 
saŋŋiqaqtuamik israġuliŋmik nipliraqtuamik nipituruamik nipimik, “Kiña 
nalliummativa qauqtiġukługich nalunaitmiutat aŋmaġlugiḷḷu imurat makpi
ġaat?” 3  Aglaan kiapayaaq qiḷaŋmi naagaqaa nunami naagaqaa ataaniunniiñ 
nunam aŋmatlaiññiġaich imurat makpiġaat naagaunniiñ qiñiġlugich imaŋat. 
4 Tarra qiaruŋa atqunapiaq iñuiññiqman nalliummatiruamik aŋmatlalugich 
makpiġaat agliqiruksramik unniiñ qiñiqtuksramik imaġikkaŋatnik. 5 Tarani 
iḷaŋata umialiŋnat nipliutigaaŋa, “Qianak. Lion-ŋat kiñuviaŋiñ Judah-m, 
maŋŋuat David-ŋum, akimaruq aŋmatlasripḷugich imurat makpiġaat suli 
tallimat malġuk nalunaitmiutat.”

6 Aasrii aquppiutaqpaum akunġatni sisamat uumaruatlu akunġatniḷu umia
liŋnat qiñiqtuŋa ipnaiyaamik qichaqtuamik qiññaqaqhuni tuqqutauruatun. 
Taamna nagruqaġniqsuq tallimat malġuŋnik. Iriqaqmiuqtuuq tallimat mal
ġuŋnik, aasriiñ taapkua tallimat malġuk Irrusriġigaich Agaayyutim tuyu
gikkauruat iluqaanun nunamun. 7 Ipnaiyaam aggiqhuni tigugai makpiġaat 
taliqpiŋan argaŋiñiñ taavrumakŋa aquppiruamiñ aquppiutaqpaŋmi. 8  Tigup
magich makpiġaat sisamat uumaruat iñuiññaq sisamatlu umialiŋnat sit
quġniqsut sivuġaanun ipnaiyaam, atuqtuuraqallaaplutiŋ nuqaqtiliŋnik suli 
piŋaluuraqallaaplutiŋ piḷiuqtamik kaviqsaamik maniŋmik immaukkaqhu
tiŋ tipraġiksautinik. Taapkua iŋiqsrułiġigaich Agaayyutim ipqiqsitaŋisa. 
9 Taapkua atuqtut nutaamik atuutmik itna,

“Ilviłḥiñaq tigutlagitin imurat makpiġaat
suli qauqtitlalugich taapkua nalunaitmiutat.

Nalliummatirutin atakkii tuqqutaurutin
suli augikkapkun tasuipḷutin iñuŋnik Agaayyutmun

qanusripayaaniñ iñuŋniñ atlakaaġiiñik uqautchiḷiŋniñ, iñuŋitñik 
nakitñapayaaniñ.

	 10	Ilvich umialiguqtitkai agaayuliqsiġuqtitlugiḷḷu
savautitquplugulu Agaayyutikput,
suli atanġuniaqtut nunami.”

11 Aasrii qivialgitchuŋa tusraapluŋa iñugiallapiaqtuanik israġuliŋnik kia 
iñuum kisitḷaisaŋitñik. Avataani inniqsut aquppiutaqpaum uumaruat umia
liŋnatlu, 12  nipliqsuat nipitusripḷutiŋ,

“Ipnaiyaaq tuqqutauruaq nalliummatiruq
akuqtuitḷapluni saŋŋimik,
umialgutmiglu isrumatułiġmiglu, sapiġñautmiglu, kamakkutmiglu, 

kamanautmiglu suli nanġautmik.”
13 Aasriiñ tusraagitka uumaruapayaurat qiḷaŋmi, siḷamiḷu, nunamiḷu, ataaniḷu 
nunam, taġiumiḷu—uumaruapayaat nanipayaaq—uqautiqaqtuat itna:

“Nanġaun kamakkunlu, iluqaan kamanaunlu aŋalatchiłịġlu
pigigaa aquppiruam aquppiutaqpaŋmi
suli ipnaiyaam taimuŋa isruitchuamun.”

14  Sisamat uumaruat nipliġvigigaat, itna, “Amen.” Suli iñuiññaq sisamat 
umialiŋnat purvigigaat [sivuġaanun iñuuruamun taimuŋa isruitchuamun].

Nalunaitmiutat

6 �1 Qiñiqtuaġiga ipnaiyaaq aŋmaipman sivulliatnik nalunaitmiutat talli
mat malġuuruat, aasrii tusraagiga iḷaŋat sisamat uumaruat nipliqsuaq 

nipitusripḷuni liilaa katlularuatun itnaqhuni, “Qaġġaiñ.” 2  Aasrii qiviaqama 
qiñiqtuŋa qatiqtaamik tuttuqpaŋmik, suli natmaksiqsuaq tuttuqpaŋmi qiluiñ
ñaqaġniqsuq, suli qaitchikkaupluni niaquutmik. Ilaa aullaġniqsuq akima
raupluni akimatyatqikhuni.

3 Ilaan aŋmaqmauŋ tuglia nalunaitmiutam, tusraagiga tuglia uumaruam nip
liqsuaq, “Qaġġaiñ.” 4 Tarra atla tuttuqpak kaviqsaaŋuniqsuaq aniḷgitchuq aasrii 
natmaksiqsuaq saŋŋimik qaitchikkauniqsuq piiġitquplugu qiñuiññamik nunamiñ, 
iñuich tuqqutautitquplugich avatmun. Tarra qaitchikkauniqsuq savikpauramik.

5 Ilaan aŋmalgitmauŋ piñayuat nalunaitmiutat, tusraagiga piñayuat uuma
ruat uqallaktuaq, “Qaġġaiñ.” Qiviaqama qiñiqtuŋa taaqtaamik tuttuqpaŋmik, 
aasriiñ natmaksiqsuaq taavrumani saagaqaġniqsuaq uqumaisilaaġutiŋnik 
argaŋmiñi. 6  Suli tusraalgitchiga nipi akunġatniñ taapkua sisamat uuma
ruat uqallaktuaq, “Sisamat qallutit imaŋat mukkaaq akiqaġniaqtuq savak
tuam akiññaktaaksraŋanik uvlumi, suli qulit malġuk qallutit imaŋat barley 
mukkaaq akiqaġniaqtuq savaktuam akiññaktaaksraŋanik uvlumi, aglaan 
minillugik uqsruġlu misruġuġlu.”

7 Aasrii aŋmalgitmauŋ sisamaŋat nalunaitmiutat, tusraagiga nipi sisama
ŋatniñ uumaruat uqallaktuaq, “Qaġġaiñ.” 8  Qiviaqama qiñiqtuŋa qatiaġiyak
taamik tuttuqpaŋmik. Natmaksiqsuaq taavrumani atiqaġniqsuq tuqqutmik 
suli tuquaniktuat malikługu. Qaitchikkauniqsut saŋŋimik tuqqutchitḷaplugu 
sisamaŋat iñupayaat nunami savikpakun, kakkaaġnakunlu, tuqunakunlu, 
iqsiñaqtuatigunlu niġrutiŋigun nunam.

9  Suli ilaan aŋmaqmagu tallimaŋat nalunaitmiutat, qiñiġitka ataani 
tuniḷḷaġvium iñuusriŋich tamatkua tuqqutauruat piqutigiplugu uqałha 

Agaayyutim suli pisigiplugu iḷisimaraułiqtiŋ tuniqsimałikun. 10 Iliŋich niplia
niqsut nipitusriḷḷapiaqhutiŋ, “Aatai, Ataniiq ipqitchuami suli iḷumutuuruami, 
qakugun atanniġñiaqpigich tuqqutigikkavut iñuuruat nunami aasrii akisau
tiluta?” 11 Iluqaġmiŋ qaitchikkauniqsut qatiqtaanik akuqturuanik atnuġaanik 
aasrii uqautiplugich utaqqiuraallaktuksraunipḷugitsuli naatchianiłhatnuna
glaan iñugiaktilaaksrautaat savaqatiŋisa aniqatiuŋiḷḷu ukpiqsriłịkun tuqqu
tausaġumapmiruat iliŋisituntuuq. 12  Aŋmaqmagu itchaksraŋat nalunaitmiu
tat nuna iliqsraqpauraġniqsuq siqiñiq taaqsipmipḷuni taaqtaatun ukiłḥaatun 
suli tatqiq kaviqsipḷuni auktun. 13  Suli uvluġiat katagaalaplutiŋ nunamun, 
katagaalapmatun asriaġikkani fig-ŋum napaaqtuaniñ piñaqsigaluaqnagich, 
ipsullakkaŋa liilaa anuġiqpaum. 14 Qiḷaglu piiġñiqsuq imupmatun kaliikkaq
tun. Iġġipayauratlu qikiqtatlu nuuttut inimikniñ. 15 Aasrii umialiŋi nunam, 
qutchiksaatlu aŋalatit iñuich qaukłiuruatlu aŋuyaktini umialguruatlu sapiġ
ñaqtaatlu iñuich, iluqatiŋ savaktaaġruitḷu savaktaaġruunġitchuatlu, iriqtut 
iŋmiknik qaiġusruŋnun akunġatnunlu uyaġaŋisa iġġich, 16  kappiaŋaplutiŋ 
iġġiñun uyaġaŋnunlu, “Kattaqisigut aasrii iriġuta kiiñaŋaniñ taavruma aqup
piruam aquppiutaqpaŋmi suli qinnautaaniñ ipnaiyaam. 17 Atakkii kamanaq
tuaq uvlua qinnautaaknik tikitchuq. Kiñami igḷutuutigisiñiqpa taavrumani?”

144,000 Israel-aaġmiut

7 �1 Tamatkua aquatigun qiñiqtuŋa sisamanik israġuliŋnik makitarua
nik sisamani iqirġuŋiñi nunam. Tigummiugaġniġaich sisamat anuġiŋi 

nunam, anuqłiqunġitḷugu sumiunniiñ nunamun naagaunniiñ taġiumun 
naagaunniiñ napaaqtunun. 2  Qiñiqtuŋa atlamik israġuliŋmik qunmuk
huni nuiraġaġvianiñ siqiñġum, saagaqhuni taluġniqusriqsaŋanik iñuuruam 
Agaayyutim. Ilaa tuqłuġaqtuq nipitusripḷugu sisamanun israġuliŋnun saŋ
ŋiksriñŋaniksimaruanun piyaqqułuktatlasipḷugu nuna taġiuġlu. 3 Nipliqhuni, 
“Piyaqqułuktaqnagu nuna, taġiuġlu, napaaqtutlu uvagut nalunaitmiutchiiga
luaqata qauŋisigun savaktiŋiñik Agaayyutipta.” 4 Tarra tusraagiga kisirrutaat 
tamatkua nalunaitmiutchikkauruat. Iñugiaktilaaqaġniqsut 144,000-tun kiñu
viapayaaŋitñiñ Israel-aaġmiut.
	 5	12,000 kiñuviaŋi Judah-m nalunaitmiutchikkaurut,

kiñuviaŋisuli Reuben-ŋum 12,000,
kiñuviaŋisuli Gad-ŋum 12,000,

	 6	kiñuviaŋisuli Asher-ŋum 12,000,
kiñuviaŋisuli Naphtali-m 12,000,
kiñuviaŋisuli Manasseh-ŋum 12,000,

	 7	kiñuviaŋisuli Simeon-ŋum 12,000,
kiñuviaŋisuli Levi-ŋum 12,000,
kiñuviaŋisuli Issachar-ŋum 12,000,

	 8	kiñuviaŋisuli Zebulun-ŋum 12,000,
kiñuviaŋisuli Joseph-ŋum 12,000,
kiñuviaŋisuli Benjamin-ŋum 12,000.

Iñugaaġruich Nunaaqqipayaaniñ
9 Taavruma aquagun qiñiqtuŋa iñugiallapiaġataqtuanik iñuŋnik kia-unniiñ 

iñuum kisitchumiñaisaŋiñik nunaaqqipayauraniñ atlakaaġiiñiñḷu iñuŋniñ 

suli uqausripayaaniñ. Qichaġniqsut sivuġaanun aquppiutaqpaum suli sivu
ġaanun ipnaiyaam, atnuġaaqaqhutiŋ qatiqtaanik akuqturuanik qisiqsiutiniglu 
tigummiugaqhutiŋ, 10 nipliraqhutiŋ nipitusripḷugu itna,

“Agaayyutipta aquppiruam aquppiutaqpaŋmi
suli ipnaiyaam annautigaatigut.”

11 Iluqatiŋ israġulgich qichaġniqsut avataani aquppiutaqpaum suli umialiŋ
nat sisamatlu uumaruat, sitquqhutiŋ sivuġaanun aquppiutaqpaum nanġaġaat 
Agaayyun. 12  Niplianiqsut,

“Amen,
nanġaun, kamanaunlu,
isrumatułiġlu, quyyanlu, kamakkunlu,
saŋŋiḷu, sapiġñaunlu
illi Agaayyutiptiknun taimuŋa isruitchuamun.
Amen.”

13  Aasrii iḷaŋata umialiŋnat apiqsruġaaŋa, “Kisut makua iñuich atnuġaa
qaqtuat qatiqtaanik akuqturuanik? Nakikŋalu aggiqsuaŋuvat?” 14  Nipliuti
giga, “Aŋuun, iḷisimaruaŋurutin.” Aasriiñ ilaan uqallautigaaŋa,

“Tamatkua iłuiḷḷiułiqpauraq apqusraaġniġaat. Iġġuġniġaich 
atnuġaatiŋ akuqturuat, aasrii qatiqsipkaqługich auŋanun 
Ipnaiyaam.

	 15	Taatnaqhutiŋ ittut sivuġaani aquppiutaqpaŋan Agaayyutim
savautiplugu uvlumi unnuamiḷu agaayyuvikpaŋani,

aasrii taavruma aquppiruam aquppiutaqpaŋmi
tugluaqsimaaġisigai nayuutiłiġmigun.

	 16	Iliŋich niġisuksiutqikkumiñaitchut
naaga imiġuksiutqikkumiñaitchut.

Siqiñġumlu atlamlu uunaum uunniuqtitqikkumiñaitchai.
	 17	Atakkii ipnaiyaam qichaqtuam sivuġaani aquppiutaqpaŋmi 

niġipkaġisigai munaqsritun
sivulliġḷugiḷḷu iñuunaqtuanun suvliktuaġuraaqtuanun,

suli Agaayyutim allaqtiġisigai qulvipayaat iriŋitñiñ.”

Tallimat Malġuiŋat Nalunaitmiutat

8 �1  Uvva ipnaiyaam aŋmaqmauŋ tallimat malġuiŋat nalunaitmiutat 
nipruisaaġataqtut qiḷaŋmi sivisutilaaliŋmi sassaġniġum avvaŋani. 

2  Aasriiñ qiñiġitka tallimat malġuk israġulgich makitaruat sivuġaani 
Agaayyutim. Aatchukkauniqsut tallimat malġuŋnik qalġuqtautinik. 
3  Tarra atlaptuuq israġulik aggiġñiqsuq. Sivuġaġmuktuq tuniḷḷaġviŋ
mun, saagaqhuni ikipkaiviḷiamik tipraġiksautmik piḷiuqtamik maniŋmiñ 
kaviqsaamiñ. Aatchukkauniqsuq atqunaq tipraġiksautmik avvutigitqup
lugu iŋiqsrułhatnun ipqiqsitaupayaat maniŋmi kaviqsaami tuniḷḷaġviŋmi 
sivuġaaniittuami aquppiutaqpaum. ⁠ 4  Aasriiñ isiŋa tipraġiksautim piqati
giplugich iŋiqsrułhat ipqiqsittuat mayuqtuq israġulgum argaŋiñiñ sivu
ġaanun Agaayyutim. 5  Suli israġulgum tiguplugu ikipkaiviḷiaq tipraġik
sautmik immiġñiġaa ikniŋaniñ tuniḷḷaġvium, igitluguasriiñ nunamun. 
Taimma tusraġnaqtut nipit katlulatlu, suli ikniqpalagaqhuni nuna iḷiq
sraqhuniḷu.

Qalġuqtautit
6 Tarani tallimat malġuk israġulgich piqaqtuat tallimat malġuŋnik qalġuq

tautinik itqanaiyaqtut nipliqsitchisukhutiŋ. 7 Sivulliq israġulik nipliqsitchip
man, natatquġnat ikniġlu avulik auŋmik kataŋniqsut nunamun. Tarraasriiñ 
piñayuagun nunam napaaqtui suŋaaqtuatlu ivgich ikirut tamatkiqhutiŋ. 
8  Aasriiñ tugliat israġulgich nipliqsitchipman liilaa imña iñġiqpauraq iknakti
taq igitauniqsuq taġiumun. Tarra piñayua taġium auguqtuq. 9 Suli piñayuatni 
taġiumi uumaruat tuquniqsut. Suli piñayuiŋich umiaqpaich tamatkiġñiqsut. 
10 Piñayuat israġulgich nipliqsitchiḷgitman uvluġiaqpauraq ikualaruaq liilaa 
auktuuġun kataktuq qiḷaŋmiñ, katakhuni piñayuiŋitñun kurgiḷḷu suvliktua
ġuraaqtuatlu. 11 Atqa taavruma uvluġiam taiyuutiqaġniqsuq “Suŋaġniłịq.” 
Piñayuiŋich imġich tuqunaġuġniqsut aasrii iñugiaktuat iñuich tuqurut imiġii
ḷamiñ suŋaġnitchuamiñ. 12  Sisamaŋat israġulgich nipliqsitchiḷgitman, taim
maiñaq piñayuiŋich siqiñġum tatqimlu uvluġiatlu taaqsiḷiġniqsut. Tarraasrii 
uvlum qaummataan piñayua qaumanġiġñiqsuq, suli unnuam qaummataan 
piñayua qaumanġiġñiqsuq.

13 Qiñiqtitluŋa tusraagiga tiŋmiaqpak tiŋmiruaq qutchikhuni qiḷaŋmi uqaq
huni nipitusripḷugu, “Nakłiuŋ! Aa, nakłiuŋ iñupayaanun iñuuruanun nunami, 
atakkii atlat piñasrut israġulgich nipliqsinniaqpatigik qalġuqtautiqpat tatam
naġisiruq.”

9 �1 Tarra tallimaŋat israġulgich nipliqsitchipman qalġuqtautiqpaŋmik 
qiñiqtuŋa uvluġiamik kataktuamik qiḷaŋmiñ nunamun, aasrii qaisau

niqsuq aŋmaun natiqsiñaitchuamun aŋmaniġmun. 2  Aŋmaqmauŋ natiqsiñai
tchuaq aŋmaniq isiq mayuqtuq tarakŋa, itchialaŋatun uunaksautiqpaum, 
siqiñiġlu siḷalu taaqsiruk isiagun aŋmaniġmiñ. 3  Itchialamiñ mitiglagaqtuat 
anirut qaaŋanun nunam. Qaisauruq saŋŋi atripḷugich putyuutilgich nunami 
saŋŋiqaqhutiŋ kapuutilgich tuqunaliŋnik. 4  Iliŋich tillisiaqaqtut piyaqqu
łuktaitqunġitḷugich ivgiŋiñik nunam naaga qanusripayaanik suŋaaqtua
nik naurianik napaaqtuniglu, aglaan kisiisa tamatkua iñuich piqanġitchuat 
taluġniqusriqsaŋanik Agaayyutim qauŋisigun. 5 Suli tillisiaqaqtut tuqqutchit
qunġitḷugich iñuŋnik, aglaan atniġñapiaġataqtuakun nagliksaaqtitquplugich 
tallimani tatqiñi, atniġñaŋatun putyuutilgum kapitnikmatun iñuŋnik. 6 Aasrii 
taipchunani uvluni iñuich pakakkisigaat tuqułiq aglaan paqitchumiñaitchaat. 
Tuqusruliḷḷapiaġisigaluaqtut aglaan tuqułiq qimakkisiruq iliŋitñiñ.

7 Tarra qiññaŋich mitiglagaqtuat atriqaġniqsut tuttuqpaktun itqanaiyaatun 
aŋuyałiġmun; niaquŋitñi inniqsuq niaquġun liilaa kaviqsaaq manik, suli kigi
ñaŋich kigiñaŋisitun iñuich. 8  Suli iliŋich nuyaqaġniqsut nuyaŋisitun aġnat, 
kigutiqaqhutiŋ suli kigutiŋisitun lion-nat. 9 Satqagutiqaġniqsut satqagutiti
tun saviłḥatun, aasrii siaksruŋniŋat israġuŋisa inniqsuq siaksruŋniŋatitun 
aksraligaŋisa tuttuqpagautit iñugiakhutiŋ sukasripḷutiŋ aŋuyałiġmun. 10 Suli 
pamiuqaġniqsut kapuutiqaqhutiŋ atripḷugich putyuutilgich. Iliŋich atniaġuti
qaqtut pamiumiktigun, aasrii atniaġiruksrauplutiŋ iñuŋnik tallimani tatqiñi.⁠ 
11 Ataniqaġniqsut israġulganik natiqsiñaitchuam aŋmanġum. Jew-ŋuruat ati
qaġniġaat Abaddon-mik, aasriiḷi Greek-ŋich taggisiqaqługu Apollyon-mik, 
itnautiqaqtuaq Piyaqquqtimik. 12  Sivulliq nagliksaaġun qaaŋiqsuq. Uvva 
malġuk nagliksaaġutik tikiññiaqtuk aquagun taavruma.

13  Tarani itchaksraŋat israġulgich nipliqsitchipman qalġuqtautiqpaŋmi
ñik, tusraaniqsuŋa nipinik sisamaniñ iqirġuŋiñiñ tuniḷḷaġviŋmiñ piḷiuqta
miñ maniŋmik kaviqsaamik ittuamiñ sivuġaani Agaayyutim. 14 Uqautiniġaa 
itchaksraŋat israġulgich piqaqtuaq qalġuqtautiqpaŋmik, “Pituikkich sisamat 
israġulgich pituksimaruat kamanaqtuami kuuŋmi Euphrates-mi.” 15  Tarra 
pituiġaich sisamat israġulgich itqanaiqsimmatriruat taavrumuŋa sassaġniġ
mun, uvlumunlu, tatqimunlu, ukiumunlu, tuqqutchiruksrauruanik piñayui
ŋitñik iñupayaat. 16 Aasrii tusraagiga kisirrutaat aŋuyaktit suli tuttuqpiraq
tuat. Iñugiaktilaaqaġniqsut 200,000,000-mik. 17 Suli qiñiġitka tuttuqpaich 
qiñiqquuraamni itna, tamatkua aquppiruat iliŋitñi satqagutiqaġniqsut kaviq
saatun ikniqtun suli uquaqtaatun sapphire-tun suli suŋaqpaluktun sulfur-tun. 
Aasrii tuttuqpaich niaquŋich qiññaqaġniqsut niaquŋisitun lion-nat, suli qani
ŋitñiñ anniuġaaġniqsuq ikniq, itchiġlu, suli sulfur. 18  Taapkunuuna piñasruti
gun nagliksaaġutitigun piñayuiŋich iñuich tuqqutauniqsut iknikunlu, itchi
kunlu, suli sulfur-kun anniuġaaqtuakun qaniŋitñiñ tuttuqpaich. 19 Tamatkua 
saŋŋiqaġniqsut qaniġmikkun pamiumikkunlu. Pamiuqaġniqsut nimiġiatun 
ittuanik niaquligaanik, aasrii atniaġutiginiġaich iñuŋnun.

20 Suli kisiŋŋuqtat iñuich tuqqutaunġitchuat tamatkunuuna nagliksaaġuti
tigun isrummitqigunġitchut savaaŋatniñ argagikkaġmiŋ. Nutqautinġitchaat 
putqatałiqtiŋ tuunġanun, aanġuanunlu piḷiuqtanun kaviqsaanik qatiqtaaniglu 
maniŋñun, patukpaŋniglu uyaġaŋniglu qiruŋniglu, qiñitlaitchuanik tusraat
laitchuanikunniiñ pisrutlaitchuaniglu. 21 Naagaunniiñ isrummitqigunġitchut 
iñuaqtuqtaułiġmikniñ aŋatkuułiġmikniñḷu, sayuŋałiġmikniñḷu, tigliktuqtau
łiġmikniñḷu.

Israġulik suli Imurat Makpiġaurat

10 �1 Suli qiñiqtuŋa atlamik sapiġñaqtuamik israġuliŋmik atqaqtuamik 
qiḷaŋmiñ, atnuġaaqaqhuni nuviyamik, niaquġutiqaqhuni niggamik, 

kigiñaŋa qaumapluni siqiñiqtun, niuk iḷipḷutik ayaŋaktitun ikniġum. 2  Ilaa 
tigummiaqaġniqsuq makpiġauranik aŋmaruanik argaŋiñi, aasriiñ inillakkaa 
taliqpiich isigaŋni taġiumun, suli saumiich isigaŋni nunamun. 3  Nipruaġniq
suq nipitusriḷḷapiaqhuni, atripḷugu lion-ŋum ugiaġuulanġa. Tarraasrii nip
ruaqman, tallimat malġuk katlulat nipliqsut. 4  Tarraasrii tallimat katlulat 
nipliqmata aglaksaġataqmiuŋalu. Tusraagiga nipi qiḷaŋmiñ uqautriga, “Agla
sruŋaqnagich uqaġikkaŋich tamatkua tallimat malġuk katlulat, uqautigina
gitunniiñ.”

5 Tarra israġulgum qiñikkaġma qichaqtuam taġiumiḷu nunamiḷu, israutigai 
argaŋni qiḷaum tuŋaanun. 6  Akiqsruutigiruq ilaagun iñuuruakun taimuŋa 
isruitchuamun iñiqsiruakun qiḷaŋmik, nunamiglu, taġiumiglu, suli uuma
ruapayaanik taapkunani itna, “Tarani Agaayyutim atuumapkayasrigai sivun
niutigikkani. 7 Aglaan tarani uvluni tallimat malġuata israġulgich nipliqsi
tchisaġataqpan qalġuqtautmik Agaayyutim naanniaġai kaŋiqsiḷgunaitchuat 
sivunniutini, uqautigikkani savaktimiñun sivuniksriqirinun.” 8  Aasriiñ nipim 
tusraakkaġma qiḷaŋmiñ uqautilgitchaaŋa, “Utlautilutin tiggutyakkich mak
piġaurat aŋmaqsimaruat argaŋiñi israġulgum qichaqtuam taġiumiḷu nuna
miḷu.” 9 Utlakapku israġulik nipliutigiga, “Qaiḷḷakkich makpiġaurat uvaŋnun.” 
Aasrii nipliutigaaŋa, “Tigulugich niġikkich. Siiġḷanŋuliġisigaluaqtutin 

aqiaġupni, aglaan siiġñaaġniaqtuq honey-tun qanipni.” 10  Aasrii tigukap
kich makpiġaurat israġulgum argaŋiñiñ niġigitka. Tarra qanimni siiġñaaq
tut honey-tun aglaan tarra iirgauraanikapkich aqiaġuġa siiġḷanŋuliqsuq. 
11 Aasriiñ uqautigaaŋa, “Sivuniksriqiruksraulgitchutin iñugiaktuatigun iñuk
tigun, nunaaqqisigun, uqautchisigun, umialiktigunlu.”

Malġuk iḷisimarik

11 �1 Tarani aatchuusriaqaqtuŋa uuktuutmik ayaupiatun ittuamik, aasrii 
israġulgum uqautigaaŋa, “Makillutin, uuktuġuŋ agaayyuvikpaŋa 

Agaayyutim tuniḷḷaġvialu, suli kisillugich iñugiaktilaaŋat taapkua agaayu
ruat tarani. 2  Aglaan uuktuġnagu siḷalliq katimmavik ittuaq siḷataani agaa
yyuvikpaum. Taamna iḷaginagu atakkii aatchuutauruq Jew-ŋunġitchuanun. 
Iliŋisa tutmaluginiaġaat ipqitchuaq nunaaqqiq malġukipiaq malġuŋni tatqiñi. 
3  Suli tuyuġigisigikka malġuk iḷisimarikka, atnuġaaqaġutik miissuŋnik uki
łḥaanik. Aatchuġisigikka saŋŋimik 1,260 uvluni sivuniksriqirautqulugik.”

4  Taapkuak malġuk olive napaaqtuk suli malġuk kialuuraqaġviiktarra 
naparuak sivuġaani Agaayyutaan nunam. 5 Aasriiñ kia iñuum atniaġniaġumi
gik taapkuak, ikniq anniuġaaġniaqtuq qanġakniñ, suli suksraunġiġaġniaġaik 
uumigiritik. Kisupayaam atniaġniaġumigik taatnatchikun tuqqutauraġaġi
siruq. 6  Taapkuak saŋŋiqaqtuk umiksitḷalutik qiḷaŋmik sialukkumiñaiġḷugu 
uvluŋitñi sivuniksriqiłiġmiŋ, saŋŋiqaqmiḷutik imġich auguqtitlalugich suli 
nuna qanusripayaamik iłuiḷḷiuġutiqaqtitlaplugu, qanutupayaaq akulaisigi
lugu pisukkumik. 7 Tarraasrii taapkuak naatpakku uqaqtaułiqtik, iqsiñaqtuam 
niġrugaaqłuum mayuqtuam natiqsiñaitchuamiñ aŋmaniġmiñ aŋuyyiutigi
sigik aasrii akiiḷiḷugik suli tuqullugik. 8  Aasrii tuquŋaruak timiŋik nalagi
siruk apqutaani nunaaqqim, atannapsi kikiaktuutikkauviani. Ilitqusiagun 
taamna nunaaqqiq atrigigaa Sodom-ŋum Egypt-ŋum. 9 Tarani iñuich nunapa
yauramiñ nakitñapayaaq qiñiġisigaich tuquŋaruak timiŋik piñasruni uvluni 
uvlumlu avvaŋani. Tuvvaqtitchumiñaitchaichunniiñ tuquŋaruak timiŋik 
iḷuviġmun. 10  Iluqatiŋ iñuich nayuutiruat nunami quviasruutigigaich tuqu
łhakkun, aasriiñ tuyuqtuutipmipḷutiŋ aatchuutinik avatmun. Quviasrulla
piaġniqsut atakkii taapkuak sivuniksriqirik iłuiḷḷiuqtitchiñiqsuk tamatkuniŋa 
iñuuruanik nunami. 11 Tarra uvlut piñasrut avvaġmik iḷaqaqtuat pianikmata 
Agaayyutim aniġniŋan iñuułhan isiġniġik taapkuak, aasriiñ makitiqtuk. 
Iqsitchallapiaġniqsut tamatkua tautuktuat taapkuŋniŋa. 12  Aasrii tusraagaat 
nipituruaq nipi qiḷaŋmiñ uqaqtuaq iliŋiknun, “Qaġġisitchik,” aasrii iliŋik 
mayuqtuk qiḷaŋmun nuviyakun, uumiksrimiknun qiñiqtuaqtitlutik. 13  Taav
rumani sassaġniġmi nuna aulaqpauraqtuq, aasrii quliŋŋuġutaa nunaaqqim 
ulġuruq, suli nunam aularuam iñuich tuqqutkai iñugiaktutilaalgich 7,000-
tun. Aasriiñ kisiŋŋuqtuat tatamillapiaqhutiŋ nanġaiñiqsut kamanautaanik 
Agaayyutim qiḷaŋmiittuam. 14 Tarra tuglia nagliksaaġutim pianiktuq. Uvva 
piñayuat nagliksaaġutit aggiyasriuraqtuq.

Tallimat Malġuiŋat Qalġuqtaun
15 Tarani tallimat malġuiŋat israġulgich qalġuqtautiqpaŋmiñik nipliqsitchi

ñiqsuq. Aasriiñ sapiġñaqtuat nipit qiḷaŋmiñ itnaqtut,
“Uvakŋaniñaglaan aŋaayuqautaa nunam

aŋaayuqautigiliutigaa Agaayyutipta suli Christ-ŋan,
aasrii ilaa aŋalatchigisiruq taimuŋa isruitchuamun.”

16  Suli iñuiññaq sisamat umialiŋnat aquppiruat aquppiutaqpaŋmikñi sivu
ġaani Agaayyutim, sitquqhutiŋ nanġaġaat Agaayyun, 17 uqaqhutiŋ,

“Ataniiq Agaayyuun Saŋŋipayaaqaqtuaq, ittuami ataramik pakmalu,
qaitchigiptigiñ quyyatmik,

atakkii urriqsuġiñ kamanallapiaqtuaq saŋŋiñ
suli aŋalatkaqsigitin iñupayaat.

	 18	Iñuŋi nunam qinnallapiaqtut,
aglaan qinnautaiñ tikitchuq atanniqsuiviksraġlu tuquŋaruapayaanik.

Pakma akiḷiigaqsirutin savaktigikkapnik sivuniksriqirinik 
ipqiqsittuaniglu,
suli taluqsriruanik atiġikkapnik kamanaiñŋaanlu kamanaŋŋaanlu.

Suli piyaqquġniaġitin tamatkua piyaqquqtairaut nunamik.”
19 Tarani agaayyuvikpaŋa Agaayyutim aŋmaqtuq qiḷaŋmi, aasrii suluun 

imalik sivunniuġutaanik qiñiġnaqsiruq iḷuani agaayyuvikpaŋan. Tarani 
ikniqpalagaqtuq katlulauraqhuniḷu, suli nuna aulapluni, atqunallapiaq natat
quġnaqhuniḷu.

Aġnaġlu Tiritchiaqługlu

12 �1 Tarra atlayuaġnaqpauraqtuaq sagviġñiqsuq qiḷaŋmi, sua-una aġnaq 
atnuġaalik siqiñiġmik, aasrii tatqiq ataaniitluni isigaŋiñ, suli niaquġ

miñi niaquġutiqaqhuni qulit malġuŋnik uvluġianik. 2  Iġñiyasriñiqsuq. Iġia
laugaqtuq atniġñaliutiplugu iġñisuum. 3  Aasriisuli sagviqsuq atla atlayuaġ
naqpaktuaq qiḷaŋmi. Tarrali, kamanaqtuaq kaviqsaaq tiritchiaqłuk tallimat 
malġuŋnik niaqulik aasrii qulinik nagrulik suli tallimat malġuiñik niaquġuti
lik niaquġmiñi. 4 Ilaan pamiuŋan salikuġniġai piñayuiŋich uvluġiaŋiñ qiḷaum 
aasriiñ iksautigiplugich nunamun. Tarra tiritchiaqłuk makittuq sivuġaanun 
aġnam iġñiyasriruam niġisukługu iḷiḷgaaŋa anirgauraqpan. 5 Aġnaq iġñiruq 
aŋugauramik aŋalatchiruksramik saviłḥamik ayaupiamik, aglaan aġnam 
iḷiḷgaaŋa nuqitauruq Agaayyutmun aquppiutaqpaŋanunlu. 6  Tarakŋa aġnaq 
aullauruq suviksraiḷaamun, iniksriukkaŋanun Agaayyutim ilaanun. Tarani 
munaġigisiñiġaat 1,260 uvluni.

7 Tarra aŋuyyiġñiqsut qiḷaŋmi. Michael-lu israġuliŋiḷu akiḷḷiḷiutiniqsut tiri
tchiaqłuŋmun. Tiritchiaqłuk aŋuyakmiuq israġuliktuummaġmi. 8  Aglaan 
tamatkua akiiḷikkaurut iniksraqatqikkumiñaiqhutiŋ qiḷaŋmi. 9 Tiritchiaq
łukpauraq igitauruq atmun, taamna taimakŋaqtaq nimiġiaq, atiqaqtuaq 
tuunġaġmik Satan-miglu, kinnitñiktuaq iñupayaanik nanipayaaq. Igitauruq 
nunamun israġuliktuummaġmi. 10  Aasrii tusraaruŋa nipitullapiaqtuamik 
nipimik uqaqtuamik qiḷaŋmi,

“Pakma tikitchuq anniqsuġiaŋa, saŋŋialu, aŋaayuqautaalu 
Agaayyutipta suli aŋalatchisaa Christ-ŋan,
atakkii taamna patchisiqutri aniqatiuptiknik
sivuġaani Agaayyutipta uvlumiḷu unnuamiḷu igitauruq atmun.

	 11	Iliŋisa akiiḷigaat auŋagun ipnaiyaam
suli iḷisimaraułiġmiktigun Agaayyutim uqałhanik,
atakkii suginġitkaat tuqqutauniksraqtiŋ.

	 12	Taatnamik quviasrugitchi, qiḷaak
suli iluqasri iñuuruani qiḷaŋmi.

Nakłiuŋ! Nagliksaaġun itkisiruq iñuŋnun nunami taġiumiḷu ittuanun,
atakkii tuunġaum tikitkaasri qinnautiqpaŋmigun
iḷisimaplugu sivikitchuami piviqałłi.”

13  Uv vaasriiñ tiritchiaqłuum iḷitchuġikami siŋitautilaaġmiñik nunamun, 
maliqsruaqsiñiġaa aġnaq iġñiruaq aŋugauramik. 14 Aasrii aġnaq qaitchikkauniq
suq israqquknik tiŋmiaqpaum tiŋitquplugu nimiġiamiñ suviksraiḷaamun, pama
tchiġviksraŋanun piñasruni ukiuni avvaġmik iḷaplugich. 15 Uvvaasriiñ qaniġmi
gun nimiġiaqłuk anitchiñiqsuq imiġmik kuuktun ulirrutisrukkaluaqługu aġnaq, 
aullautitqugaluaqługu ulittuamun. 16 Aglaan nunam ikayuġaa aġnaq aŋmaqługu 
qaniġikkani. Iigaa kuuk tiritchiaqłuum anitaŋa qaniġmigun. 17 Tarani tiritchiaq
łuum qinnautillapiaġaa aġnaq, aasrii aullaqhuni aŋuyyiaġai kisiŋŋuqtauruat 
aġnam kiñuviaŋi, tamatkua tupiksriruat tillisaiñik Agaayyutim suli uqautiqaq
tuat Jesus Christ-mik. 18 Aasrii tiritchiaqłuk qichaġniqsuq siñaani taġium.

Malġuk Niġrugaaqłuuk

13 �1 Aasrii qiñiqtuŋa niġrugaaqłuŋmik mayuqtuamik taġiumiñ tallimat 
malġuŋnik niaqulik qulinik nagruliglu. Niaquġutiqaqmiuq qulini 

nagruŋmiñi, suli niaquġmiñi atiqaqhuni pisaaŋŋatauruanik. 2  Aasriisuli niġ
rugaaqłuk qiñikkaġa atriqaqtuq leopard-mik, isigaqaqhuniasrii akłam isiga
ŋisun, aasrii qanġa lion-ŋum qanġatun itluni. Tarra tiritchiaqłuum aatchuġ
niġaa niġrugaaqłuk saŋŋimiñik, aquppiutaġmiñiglu, kamanaqtuamiglu 
aŋalatchiłịġmiñik. 3  Qiñiġiga iḷaŋat niaquŋiñ niġrugaaqłuum ikiḷiqsimaruaq 
liilaa tuqusrimaplugu, aglaan ikiŋa mamisrimaniqsuq. Iñupayaam nanipa
yaaq quviġusruutiginiġaa malikługulu. 4  Iñuich purviginiġaat tiritchiaq
łuk aatchuqtuaq aŋalatchiłịġmiñik niġrugaaqłuŋmun suli purvigipmigaat 
niġrugaaqłuk uqaqhutiŋ, “Kamanaġniaqpat taamna niġrugaaqłuk! Suli kia 
aŋuyakkumiñaqpauŋ akiḷḷiḷiġḷugu?”

5 Suli niġrugaaqłuk uqaqtitauniqsuq pigiiḷḷapiaqtuanik pisaaŋŋatinik aŋa
latchitquplugu malġukipiaq malġuŋni tatqiñi. 6 Taavruma aŋmaqługu qanni 
uqamaqłuutiniġaa pisaaŋŋatinik akitñaqtuqługu Agaayyun ilaan atqalu iñuu
niaġvialu taputiplugich iñupayaat nayuutiruat qiḷaŋmi. 7 Ilaa aŋuyaktitauniq
suq ipqiqsitaŋiñik Agaayyutim akiiḷḷiḷugich. Suli qaitchikkauruq saŋŋimik 
aŋalatchiłịġmik qanusripayaanun iñuŋnun atlakaaġiiñik uqautchiḷiŋñunlu, 
iñuŋitñun nunaaqqipayaat. 8  Aasrii iluqaġmiŋ iñuich nunami purvigigisigaat 
niġrugaaqłuŋmun, iñuich atiŋich aglaksimaitchuanun Ipnaiyaam Tuqqutau
ruam makpiġaaŋitñi iñuuruatigun sivuani nuna iñiqtauŋaiñŋaan. 9 Kiñapa
yaaq siutiqaqtuaq ki tusraali.
	 10	Kiñapayaaq sivullikkaugumi tigutaaŋułiġmun

tigutaaŋuviŋmuŋniaqtuq.
Kiñapayaaq tuqqutauruksraugumi savikpakun

savikpakun tuqqutaugisiruq.
Tarra taatniitpan Agaayyutim iñuŋi igḷutuutiruksraurut ukpiqsriłịqaqtuiña
ġutiŋ.

11 Tarrasuli qiñilgitchuŋa atlamik niġrugaaqłuŋmik sagviqsuamik nunamiñ. 
Malġuŋnik nagruqaġniqsuq ipnaiyaatun aasrii iqsiñaqtuanik nipiqaqhuni 

tiritchiaqłuktun. 12  Aŋalatchiruq sivullium aŋalatchiłḥagun niġrugaaqłuum 
takkuani. Purvigipkaġniġai iñupayaat nunami sivulliġmun niġrugaaqłuŋ
mun, ikiḷiqsimakkauruamun aasriiñ mamititaupluni. 13  Ilaa savaaqaġniqsuq 
kamanaqtuanik quviqnaqtuanik, ikniqunniiñ kataktitlugu qiḷaŋmiñ nunamun 
takkuatni iñuich. 14  Aasriiñ kinnitñiŋniqsuq iluqaitñik iñuŋnik iñuuruanik 
nunami tamatkunuuna quviqnaqtuatigun savaaġikkaġmigun takkuani sivu
llium niġrugaaqłuum. Uqautiniġai tamatkua iñuich nunami iñiqsitquplugich 
atriŋanik taavruma niġrugaaqłuum ikiḷiqsimaruam savikpakun iñuupluni
suli. 15 Ilaan iñuułiksritkaa atriŋanun niġrugaaqłuum suli atriŋa niġrugaaq
łuum uqatlapkaqługu. Tamatkua putchunġitchuat kamaksrisunġitchuatlu 
atriŋanun niġrugaaqłuum tuqqutaupkaġniġai. 16 Suli taavruma nalunaitmiu
tchiqsinniaġai qauŋisigun iluqaisa iñuich kamanaitchuat kamanaqtuatlu, 
umialguruatlu iḷaippauruatlu, savaktaaġruunġitchuatlu savaktaaġruuruatlu, 
talliqpiagun argaŋisa naagaqaa. 17 Aasrii kiñaliqaa tauqsiġumiñaitchuq naaga 
tunniuqqaiyumiñaitchuq, kisimiŋaglaan tamatkua piqaqtuat nalunaitmiuta
mik atiġikkaŋanik niġrugaaqłuum naaga kisirrutaanik atqan. 18  Uvva taamna 
kalipsiksuq suli iñupayaaq kaŋiqsisiqaqtuksrauruq. Iñuum kaŋiqsitḷaruam 
kisilliuŋ kisirrutaa niġrugaaqłuum. Taamna kisirrutigigaa iñuum, aasrii kisi
rrutiqaqtuq 666-mik.

Atuutaat 144,000 Annautikkauruat

14 �1 Tarani qiviaqama qiñiġiga ipnaiyaaq makitaruaq qimiġaaŋani 
Zion-ŋum. Piqatiqaġniqsuq 144,000 iñuŋnik piqaqtuanik atiġmiñik 

Aapamiḷu atqanik aglausimaruanik qauġmikni. 2  Aasrii tusraaruŋa nipinik 
qiḷaŋmiñ nipaatun quġluqtaqpaum katlulaqpauraqtuamlu aasriisuli nipaatun 
atuqtuuraqtuat nuqaqtiliŋnik atuqtuuramiknik. 3  Iliŋich atuqtut nutaurua
mik atuutmik sivuġaani aquppiutaqpaum suli sivuġaatni sisamat uumaruatlu 
umialiŋnatlu. Aasrii kia-unniiñ iñuum iḷitchumiñaiññiġaa taamna atuutaat 
aglaan kisimiŋ taapkua 144,000 iñuich tasukkauruat nunamiñ. 4  Taapkua 
iñuich qaunagirut iŋmiknik atlatułiġmiñ, atakkii tuvaaqataitchut. Iliŋisa 
maliŋniġaat ipnaiyaaq napmupayaaq aullaqman. Taapkua tasuqsimakkau
rut akunġatniñ iñuich auŋagun ipnaiyaam. Suli taapkua sivulliurut qaisak
srauplugich Agaayyutmun ipnaiyaamunlu. 5 Uqaqamiŋ sagluuqtuatlaitchut. 
Patchisiqutinaġumiñaitchut sivuġaani Agaayyutim, atripḷugich iñuktitun 
taqsraqtaiḷaatun.

Piñasrut Israġulgich
6 Tarani qiñiqtuŋa atlamik israġuliŋmik tiŋmiruamik qutchikhuni qiḷaŋmi 

isruitchuamik tusraayugaaġiksuaqaġniqsuaq uqautiksraġmiñik tamatku
nuŋa nayuutiruanun nunami, qanusripayaanun iñuŋnun atlakaaġiiñik uqau
tchiḷiŋñun, iñuŋitñun nunaaqqiqpapayaat. 7 Uqaqtuq nipitusriḷḷapiaqhuni, 
“Taluqsrisitchi Agaayyutmik kamaksruġlugu, atakkii tikitchuq sassaġnik 
atanniiviksraŋa. Purvigisriuŋ ilaa iñiqsiruaq qiḷaŋmik nunamiglu taġiumiglu 
suvliktuaġuraaqtuaniglu.” 8  Atlam israġulgum maliŋniġaa uqaqhuni, “Suk
sraunġikkauruq, kamanaqtuaq nunaaqqiq taggisiqaqtuaq Babylon-mik suk
sraunġikkauruq, atakkii kinnipḷugich iñupayaat nunami killuqsaqtinniġai 
iŋmiñun, imiliqtitlugich iñupayaat sayuŋałhan saŋŋiruamik wine-naŋanik.” 

9 Atlasuli piñayuak israġulik maliġuutipmiuq taapkuŋnuuna uqaqhuni nipi
tusripḷuni, “Uvva, kisupayaam iñuum purvigigumiuŋ niġrugaaqłuk atriŋalu 
akuqtuqługulu nalunaitmiutaŋa uuma qaumigun naagaqaa argaŋmigun, 
10 taavruma iñuum imiġisipmigaa wine-naŋa qinnautaan Agaayyutim, kuvik
kauruaq avuiḷaaq qallutaanun ilaan qinnautiqpaŋan. Taamna iñuk naglik
saaqtitaugisiruq iknikun sulfur-kunlu sivuġaatni ipqitchuat israġulgich suli 
sivuġaani ipnaiyaam. 11 Aasrii itchiulanġa ikniġum nagliksaaqtitauruatigun 
mayuqtuaġisiruq taimuŋa isruitchuamun. Iliŋich iñiqtuiqsiaġviitchut uvlumi 
unnuamiḷu, tamatkua putqataqtuat niġrugaaqłuŋmun atriŋanunlu, suli kisu
payaaq akuqtuiruaq nalunaitmiutaŋanik atqaniglu.” 12  Uvvaasriiñ ipqiqsittuat 
igḷutuutiqaqtuksraurut, tamatkua tupiksriruat tillisaiñik Agaayyutim suli 
ukpiqsriruat Jesus-mik. 13  Aasriiñ tusraaruŋa nipimik qiḷaŋmiñ uqaqtuamik, 
“Aglagiñ. Quvianamiurut tuquniaqtuat uvakŋaniñaglaan tuniqsimałiġmikti
gun Ataniġmun.” “Tarrallapiaq! Iliŋich minġuiqsiaġisirut savaaġmikniñ suli 
akuqtuġisigaich akiññaktaatiŋ savaaġmiktigun.” Taamna irrusriq uqautigik
kaŋa.

Kiprivik Katitchiviglu Nunami
14  Tarani qiñiqtuaqtitluŋa qiñiqtuŋa qatiqtaamik nuviyamik, aasriiñ una 

aquppiugaqtuaq qaaŋani nuviyam inniqsuq iġñiŋatun iñuum. Niaquġmiñi 
maniŋmik kaviqsaamik niaquġutiqaġniqsuq, suli argaŋmiñi saagaġniqsuq 
ipiktuamik kipritmik. 15  Suli atla israġulik aniruq agaayyuvikpaŋmiñ, tuq
łuqhuni taavrumuŋa aquppiruamun nuviyami, “Tigulugu kiprisin kipriiñ, 
atakkii katitchiviksraq tikitchuq. Piŋŋuqtuat asriat katinnaqsirut nunami.” 
16 Tarra taavruma aquppiruam nuviyami atuqsaġaa kiprisini nunami, aasrii 
nunami piŋŋuqtuat asriat katitlugich.

17 Tarani atla israġulik aniḷgitchuq agaayyuvikpaŋmiñ ittuamiñ qiḷaŋmi, 
ilaaptuuq kiprisiqaġmiñiqsuq ipiktuamik. 18  Aasriiñ atla israġulik amakŋaq
tuq tuniḷḷaġviŋmiñ saŋŋiqaqtuaq aŋalatlaplugu ikniq. Nipruaqtuq nipitusrip
ḷuni taavrumuŋa tigummiruamun ipiktuamik kipritmik uqaqhuni, “Atuġuŋ 
ipiktuaq kipriñ, aasrii katillugich asriat siiġñaqtuat nunamiñ, takku asriat 
piŋŋullapiaqtut.” 19 Tarra israġulgum kiprisautigigaa kiprisini nunamun. 
Katitkai asriat nunamiñ igitlugich misriqqivikpauraŋanun qinnautaan Agaa
yyutim. 20 Misriqqivium imaŋa tutmiqataġigaat siḷataani nunaaqqim, aasriiñ 
auk maqiruq misriqqiviŋmiñ uŋasriksilaaŋa 200 mile-latun aasriiñ ititilaa
liqhuni tuttuqpaum qaqłuġutiknunaglaan.

Israġulgich Aŋalatchiruat Iłuiḷḷiuġutiqpauranik

15 �1 Qiñiqtuŋa atlamik atlayuaġnaqtuamik qiḷaŋmi kamanaqhuni quviq
naqtuamik. Tallimat malġuk israġulgich piqaġniqsut tallimat mal

ġuŋnik iłuiḷḷiuġutiqpauraksranik. Aqulliqsaaŋurut atakkii qinnautaa Agaa
yyutim nuŋitchaaġutiqaqtuq taapkuniŋa.

2  Tarani qiñiqtuŋa taġiumik taġġaqtuutitun liilaa iḷaratun ikniġmik suli 
taapkuniŋa akimaruanik niġrugaaqłuŋmiñ suli atriŋaniñ kisirrutaaniñḷu 
atqan. Qichaġniqsut siñaani taġium ittuam taġġaqtuutitun, tigummipḷugich 
nuqaqtilgich atuqtuurat Agaayyutim aatchuutai. 3  Iliŋisa atuġaġaat atuutaa 
Moses-ŋum savaktaan Agaayyutim suli atuutaa ipnaiyaam uqaqhutiŋ,

“Kamanaqtut quviqnaqhutiŋlu savaatin,
Ataniiq Agaayyuun Saŋŋipayaaqaqtuatiin.

Nalaunŋaruaŋurut suli iḷumutuurut piḷġusritin,
Umialigiplutin iñuich nunaaqqiqpaŋni.

	 4	Ataniiq, kia taluġinġitkisivatin
kamakkutiqaġlugulu atiġikkan,
atakkii kisivich ipqitchuaŋurutin.

Iñuich nunaaqqipayaaniñ aggiġisirut purvigilutin,
atakkii qiñiġniġaich iluqaġmiŋ suraġautitin nalaunŋaruat.”

5  Taavruma aquagun qiñiġniġiga ipqiññiqsrauruaq ini agaayyuvikpaŋmi 
qiḷaŋmiittuami aŋmaġataqtuaq. 6  Aasrii tallimat malġuk israġulgich anirut 
agaayyuvikpaŋmiñ, piqaqhutiŋ tallimat malġuŋnik iłuiḷḷiuġutiqpauraksra
nik, atnuġaaqaqhutiŋ salumaruanik qaummaġiksaanik ukiłḥaaġiksaanik, suli 
tapsiqaqhutiŋ maniŋmik kaviqsaamik satqaŋmiktigun. 7 Tarra iḷaŋata sisamat 
uumaruat aatchuġai tallimat malġuk israġulgich tallimat malġuŋnik piŋalu
nik kaviqsaamiñ maniŋmiñ piḷianik immaukkaqtuanik qinnautaanik Agaa
yyutim iñuuruam taimuŋa isruitchuamun. 8  Aasrii agaayyuvikpak immauk
kaqtuq itchimik kamanautaaniñ saŋŋianiñḷu Agaayyutim. Kiñaunniiñ iñuk 
isitlayumiñaitchuq agaayyuvikpaŋmun naatchigaluaqnagich tallimat malġuk 
israġulgich taapkuniŋa tallimat malġuŋnik iłuiḷḷiuġutiqpauranik.

Iḷuligaurat Imalgich Qinnautaanik Agaayyutim

16 �1 Tarani tusraaruŋa nipituruamik nipimik taavrumakŋa agaayyu
vikpaŋmiñ uqaqhuni taapkunuŋa tallimat malġuŋnun israġuliŋ

nun, “Kuvvityaqsigiŋ nunamun imaŋich iḷuligaurat qinnautaa Agaayyutim.” 
2  Tarra sivulliq israġulik aullaqtuq kuvipḷugu iḷuligaurani nunamun. Tarraa
srii tatamnaqtuat atniġñapiaġataqtuatlu kiḷḷiġruat iḷirut iñuŋnun piqaqtua
nun nalunaitmiutaŋanik niġrugaaqłuum purvigiplugulu atriŋa. ⁠ 3  Tuglian 
israġulgum kuviñiġaa iḷuligaurani taġiumun. Tarra iḷiruq liilaa auŋa tuquŋa
ruam iñuum, aasrii uumaruapayaat taġiumi tuquplutiŋ. 4 Piñayuaknik israġu
llak kuviñiġaa iḷuligaurani kuuŋnun suvliktuaġuraaqtuanunlu. Suli tamatkua 
imġat auguqtuq. 5 Tarra tusraagiga israġulik aŋalatlaruaq imiġmik uqaqtuaq,

“Nalaunŋapiaqtutin atanniikavich taatna,
ilvich ittuami ataramik pakmalu ipqitchuamiḷu.

	 6	Atakkii iñuich maqipkaiñiqsut auŋatnik ipqiqsittuatlu 
sivuniksriqirautlu,
aasriiḷi aatchuġitin auŋmik imigaksraŋatnik. Taatnagaksrauruttakku.”

7 Suli tusraaruŋa nipimik tuniḷḷaġviŋmiñ uqaqtuamik,
“Aa, Ataniiq Agaayyuun Saŋŋipayaaqaqtuatiin,

atanniqsuutitin iḷumutuurut nalaunŋapiaqhutiŋ.”
8  Sisamaŋata israġulgich kuviñiġaa iḷuligaurani siqiñiġmun. Tarakŋaaglaan 

siqiñġum uunaŋan iñuich uunniqipkaġniġai atniḷuutiqaqługich. 9 Suamaruam 
uunaum iñuich ikigai. Aasriisuli taimaqłuutiniġaat atqa Agaayyutim iłuiḷḷiu
ġutiqpauraqtitchiruam, suli isrummitqiñġitchut kamakkutiqaġuglugu kama
nautaa.

10  Tallimaŋat israġulgich kuvisiruq iḷuligauraġmiñik aquppiutaŋanun 
niġrugaaqłuum, aasrii aŋaayuqautaa taaqsiḷḷapiaqtuq. Iñuich kiŋmaġaich 

uqqatiŋ atniġñaqpagitḷutiŋ 11 taimaqłuutiplugu Agaayyun qiḷaŋmiittuaq pisi
giplugu atniġñatiŋ kiḷḷiġruatiŋlu. Naagasuli mumiguliñġitmiut pigiitchuaniñ 
savaaġmikniñ.

12  Itchaksraŋat israġulgich kuvisiruq iḷuligauraġmiñik kuukpauraŋanun 
Euphrates-ŋum, aasrii taamna kuuk paliġñiġaa itqanaiqsaqługu apqutik
sraŋat umialiŋich kivaknam tuŋaaniñ. 13  Tarraasrii qiñiqtuŋa piñasrunik 
salumaitchuanik irrutchiñik liilaa naaġaayinik anniuġaqtuanik qanġaniñ 
tiritchiaqłuum suli qanġaniñ niġrugaaqłuum suli qanġaniñ taŋiġiḷaaqtuam 
sivuniksriqirim. 14  Taapkua irrusriqłụŋich tuunġaum savaaqaqtut quviq
naqtuanik. Taapkua piñasrut irrusriqłụich aullaġaqtut umialipayauraŋi
ñun nunam nanipayaaq, atautchimuktitchaqługich aŋuyaquplugich kama
naqtuami uvluani Agaayyutim Saŋŋipayaaqaqtuam. 15  (“Naalaġnisitchi! 
Aggiġñiaqtuŋa atriḷugu tigliŋniaqti. Quviasruktuq iñuk itqummaaġiksuaq 
qaunagiplugich atnuġaani. Tarrakii aullaġumiñaitchuq atnuġaiḷaaġuni suli 
kanŋugilugu atnuġaisilaani.”) 16 Taapkua irrusriqłụich katinniġaich atautchi
mun inimun taiyuutiqaqtuamun Armageddon uqautchisun Hebrew-t.

17 Ta llimat malġuata israġulgich kuviñiqsuq iḷuligauraġmiñik siḷamun. 
Tarraasrii kamanallapiaġataqtuaq nipi nipliqsuq aquppiutaqpaŋmiñ agaa
yyuvikpaŋmi uqaqhuni, “Naatchirut.” 18  Tarani tusraġnaqtuq katlulat, ikniq
palagaqhuni suli nuna iḷiqsraqpauraqhuni. Qaŋaunniiñ taatnatun nuna iḷiq
sranġanġitchuq. Taamna nunam iḷiqsraqpaurałha suaŋaniqsrauruq nunam 
aullaġniivianiñaglaan. 19 Kamanaqtuaq nunaaqqiq avguġniqsuq piñasruut
luni, suli nunaaqqich nunami piyaqqukkaurut. Agaayyutim itqaġigaa kama
naqtuaq Babylon qaitchukługu qallugauraq immaukkaqtuaq wine-naŋanik, 
tarra ilaan tatamnaqtuaq qinnautaa. 20  Suli qikiqtapayaurat piiqsut iñġi
payauratlu paqinnatqikkumiñaiqhutiŋ. 21 Suli natatquġnaqpaurat kataktut 
iñuŋnun qiḷaŋmiñ uqumaisilaaqaqtuat 100-pound-tunlaa. Aasrii iñuich tai
maqłuutigaat Agaayyun piqutigiplugu iłuiḷḷiuġutiqpauraq natatquġnatigun, 
taamna iłuiḷḷiuġutiqpauraq tatamnaqpagitḷuni.

Akiisuqpaglu Niġrugaaqługlu

17 �1 Tarani iḷaŋat tallimat malġuk israġulgich piqaqtuat tallimat mal
ġuŋnik iḷuligauranik uvamnukhuni uqautigaaŋa, “Ki. Qiñiqtitkisi

gikpiñ tatapsausriaksraŋanik akiisuqpaum aquppiruam iñugiaktuani imiġni. 
2  Umialiŋi nunam sayuŋaqatiqaġniqsut taavrumiŋa akiisumik, suli iluqa
tiŋ iñui nunam imiliġñiqsut imiqhutiŋ wine-mik sayuŋałhanik akiisum.” 
3  Uvvaasriiñ Ipqitchuamun Irrutchimun aŋalatitluŋa israġulgum aullauti
gaaŋa suviksraiḷaamun. Aasriiñ qiñiqtuŋa aġnamik aquppiruamik qaaŋani 
kavviġiksaam niġrugaaqłuum aglaqaqtuam pigiitchuamik pisaaŋŋatinik ilu
qaani qaamiñi. Taamna niġrugaaqłuk tallimat malġuŋnik niaquqaqtuq suli 
qulinik nagruqaqhuni. 4  Aġnaq atnuġaaqaġniqsuq qiññaġiksuanik tuŋuaq
taanik kavviġiksaaniglu, suli qiñiyunaqusriqsuqhuni maniŋmik kaviqsaamik 
suli akisuruanik uyaġauraanik suli qatiqtaanik suŋauraqpaŋnik. Argaŋmiñi 
tigummiñiqsuq qallutmik piḷiuqtamik maniŋmiñ kaviqsaamiñ immaukkaq
tuamik naġġunallapiaġataqtuanik atuummiruanik sayuŋałiġmigun. 5 Aġnam 
qauŋani aglaqaġniqsuq atiġmik kaŋiqsiḷgunaitchuamik,

“Babylon, kamanaqtuaq,

Aakaŋat Akiisut
naġġunallapiaġataqtuapayaatlu nunamiittuami.”

6 Tarra qiñiġiga aġnaq imiliqsuaq auŋatnik ipqiqsittuat suli auŋatnik tuqqu
tauruat pisigiplugu ukpiqsriłịqtiŋ Jesus-mik.

Qiñiqapku aġnaq atqunaq quviġusruktuŋa 7 Aasrii israġulgum uqautigaaŋa, 
“Suvaata quviġusrukpich? Uqautigisigikpiñ kaŋiqsiḷgunaitchuaŋanik aġnam 
suli taavruma niġrugaaqłuum usriaqsiġvian, niaquqaqtuam tallimat malġuŋ
nik nagruqaqhuniḷu qulinik. 8  Niġrugaaqłuk qiñikkan itkaluaqtuaq inġiqsuq 
pakma, suli mayuġumaaqsiruq natiqsiñaitchuamiñ aŋmaġnimiñ aasriiñ 
piyaqquġviŋmuktuksrauluni. Iñuich iñuuruat nunami tamatkua atiŋich 
aglaksimaitchuat makpiġaaŋani iñuułhum iñiqtaulġatałhaniñaglaan nunam 
quviġusrukkisirut qiñiġumitruŋ niġrugaaqłuk itkaluaqtuaq suli inġiqhuni 
pakma suli sagvitqikkisipḷuni iḷaatnigu. 9 Iñuk kaŋiqsisuktuaq taavrumiŋa 
isrumatułiqaqtuksrauruq Agaayyutmiñ. Tallimat malġuk niaqut tallimat 
malġuk qimiġaaŋurut taavruma aġnam aquppivigikkaŋi. Tallimat malġuk 
umialgupmiuttuuq. 10 Tallimat umialgich umialguŋaiġñiqsut, atausriq umial
gusugaaqhunisuli, suli atla aggiqsaġumapluni. Taimma aggiġumi umialguu
rallakkisigaluaqtuq sivikitchuami piviŋmi. 11 Aasriiḷi niġrugaaqłuk itka
luaqtuaq inġiqhuni pakma, taamna tallimat piñayuġigaat atanġich aglaan 
iḷagigaat tallimat malġuk atanġich. Suli piyaqquġviŋmukkisiruq. 12  Aasriiñ 
qulit nagruich qiñikkatin qulit umialgurut akuqtuimaitchuatsuli aŋalatchi
łịksramik umialiktitun, aglaan saŋŋiqaġumaaqtut umialiktitun sivikitchuami 
piviŋmi piqatigilugu niġrugaaqłuk. 13 Taapkua atautchiiñamik sivunniutiqaq
tut, suli qaitkisigaat saŋŋigikkaqtiŋ aŋalatchiłịksraqtiŋlu niġrugaaqłuŋmun. 
14 Iliŋich aŋuyyiaġisirut ipnaiyaamun aglaan ipnaiyaam akiiḷigisigai, atakkii 
Ataniġigaat atanġich suli umialigigaat umialgich, suli tamatkua piqatauruat 
ilaani tuqłuutiqaqtut piksraqtaaŋuplutiŋ suli tuniqsimaplutiŋ.”

15  Aasriiñ israġulgum uqautigaaŋa, “Imġich qiñikkatin akiisum aquppi
vigikkaŋi, tamarra iñuich iñugiallapiaqhutiŋ nunaaqqipayauraniñ uqausri
qaqtuat atlakaaġiiñik. 16  Suli qulit nagruich qiñikkatin suli niġrugaaqłuum 
uumigiagutigisigaat akiisuq. Iliŋisa aatkisigaat suurapayaaŋiñik uniḷḷugu 
atnugaiḷaaq aasriiñ niġipmiḷugu timaa ikipkaqmiḷugu ikniġmik. 17 Atakkii 
Agaayyutim kipiġniuġutiqaqtinniġai taŋiġukługich ilaan sivunniutini atau
sriŋŋuqulugiḷḷu qaitchitqulugiḷḷu iliŋich aŋalatchiłịksraŋatnik umialiktitun 
niġrugaaqłuŋmun, Agaayyutim uqałhi immiumaniałhatnunaglaan. 18  Aġnaq 
qiñikkan nunaaqqiġigaa kamanaqtuaq atanniqsimatniktuaq umialiŋitñik 
nunam.”

Babylon Suksraunġikkauruq

18 �1 Tamatkua aquatigun qiñiqtuŋa atlamik israġuliŋmik atqaqtuamik 
qiḷaŋmiñ aŋalatchiłịqpauraqaqhuni, aasriiñ iluqaan nuna qaumma

ġiksipkaġaa qaumaniġmiñik. 2  Tarra nipruaġniqsuq itna,
“Babylon kamanaqtuaq suksraunġikkauruq, tarra iḷumutuuruq!

Inigiliutigaat tuunġaiḷḷu qanusripayaatlu irrusriqłụich
sulipsuuq qaayuġnaqtuapayaatlu

uumiñaqtuatlu tiŋmiaġruich.
	 3	Babylon qaitchigai wine-mik iñuŋich nunaaqqipayaat imiliqtitlugich

sayuŋałhan saŋŋiruamik wine-naŋanik.
Umialiŋi nunam sayuŋaqatiginiġaat ilaa,

suli tauqsiġñiaqtiŋiñ nunam umialguġvigiplugu
umialgutitigun akuqtukkaŋich ilaan atugaułhagun.”

4 Tarra tusraapmiuŋa atlamik nipimik qiḷaŋmiñ uqaqtuamik,
“Iñuŋmaaŋ, annisitchi taavrumakŋa nunaaqqimiñ.

Ilipsi iḷauruksraunġitchusri killuqsautaiñi,
piqataunġitchumausriḷi iłuiḷḷiuġutiksrautaiñi.

	 5	Killuqsautai iñugiaktut qutchiksipḷutiŋ qiḷaktun,
suli Agaayyutim itqaġigai savamaqłuutai.

	 6	Utiqtitchivigisriuŋ Babylon qaisaŋatun ilipsitñun,
akiḷiġḷugu malġuktun ilaan savaaŋigun,
immiġḷugu qallugauraŋa malġuktun ilaa imiksriuqmatun ilipsitñun.

	 7	Atqunallapiaqługu iŋmiñik kamagiruaq iñuuniugaqmiuq 
susrunġisaallapiaqhuni.
Pakma aatchuqsiuŋ nagliksaaġutiksramik alianallapiaqtuamiglu.

Atakkii uqaqtuq iŋmiñun,
‘Uvaŋa aquppiuraaġisiruŋa ataniqtun. Uiḷgaanġitmiuŋa.
Iḷitchuqsriyumiñaitchuŋa alianamik.’

	 8	Taatnaqługu iłuiḷḷiuġutiqpauraksraŋiñ tikitkisigaat atautchimi uvlumi,
tuqułhum, alianamlu, kakkaaġnamlu.

Suli ikigisiruq ikniġmik,
atakkii Atanġuruaq Agaayyun sapiġñaqtuq atanniiruaq ilaanik.”

9 Tarraasriiñ umialiŋisa nunam sayuŋaqatiqaqtuat akiisumik pisuŋnautai
gun qiagisigaat alianniuġutigilugu taamna aġnaq qiñiġumitruŋ isia ikuala
niŋan. 10 Qichaġisirut uŋasriksiḷutiŋ sivuuġagilugu ilaan nagliksaaqtitaułha 
uqaġutiŋ,

“Nakłiuŋ, nakłiuŋ, ilvich Babylon, kamanaqtuaq nunaaqqiq,
saŋŋiqaġaluaqtuaq nunaaqqiq.

Atautchimi sassaġniġmi anasriñŋuqsakkauŋaniktutin.”
11 Uvvaasriiñ tauqsiġñiutilgich nunapayaami qiarut kiñuvġuplugu ilaa, 

atakkii tarakŋaaglaan kimikunniiñ tauqsiqsiksraiġñiqsuq suuraŋitñik. 12  Suu
raqpaurat kaviqsaatlu qatiqtaatlu maniich, akisuruatlu uyaġauraat, qatiq
taatlu suŋauraqpaich, ukiłḥaaġiksaatlu suli ukiłḥaat tuŋuaqtaatlu, siluiḷḷu 
kavviġiksaatlu, qanusriḷimaatlu ayuġnaqtuat qiruich, qanusriḷimaat suurat 
tuugaaniñ, akisuruatlu qiruich, patukpaiḷḷu, saviłḥatlu, uyaġaiḷḷu siqquq
tatun, 13  sinimatlu, avuuġutit, tipraġiksautit ikipkaqługich, myrrh-lu, fran
kincense-lu, wine-nat, uqsrut, mukkaaġiksaat, mukkaaksratlu, niġrutitlu, 
ipnaich, tuttuqpaich, tuttuqpagautitlu, suliunniiñ iñuuruat iñuich. 14 “Asriat
luunniiñ kipiġniuġutigikkatin piiqsut ilipniñ, suli suurapayaatin akisuruat 
qiñiyunaqtuatlu taimmaurut ilipniñ, aasrii sumiunniiñ paqitchumiñaiġi
tin.” 15 Tauqsiġñiutilgich tamatkuniŋa suuranik umialguqtuat taavrumakŋa 
aġnamiñ qichaġisirut uŋasriksuami, sivuuġagilugu nagliksaaqtitaułha alia
napiaqtuamik qialutiŋ, 16 uqaġutiŋ,

“Nakłiuŋ, nakłiuŋ. Kamanaqtuaq nunaaqqiq
atnuġaaqaġuuruq ukiłḥaaġiksaanik tuŋuaqtaaniglu kavviġiksaaniglu,
qiñiyunaqusriqsuqhuni maniŋmik kaviqsaamik,

akisuruaniglu uyaġauraanik, qatiqtaatlu suŋauraqpaŋnik.
	 17	Atautchimi sassaġniġmi tammaigai iluqaisa umialgutini.”

Suli iluqaġmiŋ umiaqpaich umialiŋich taġiuqsiuqtillu suli iluqaġmiŋlu 
akiññaŋniaqtaut taġiumi qichaġniqsut uŋasriksuami, 18  suli nipaalarut qiñi
qamitruŋ isia ikualaniŋan uqaqhutiŋ, “Piitchuq atlamik nunaaqqimik taav
rumatun kamanaqtuatun nunaaqqisun.” 19 Iliŋisa nalluqsruġniġaat nunam 
apyua niaqumiknun, qiallaġmiŋ kiŋuvġullaġmiŋlu nipaalaplutiŋ,

“Nakłiuŋ, nakłiuŋ. Taamna kamanaqtuaq nunaaqqiq!
Iluqaġmiŋ umiaqpaqaqtuat taġiumi umialguġniqsut
suuraŋigun akisuruatigun!

Atautchimi sassaġniġmi suksraunġiqsauruq.”
	 20	“Qiḷaak, quviasrukpautigiuŋ suksraunġiqsaułha.

Quviasrukpagitchi Agaayyutim iñuiḷḷu uqqiraqtauruasiiḷu 
sivuniksriqirauruasiiḷu,

atakkii Agaayyutim akiisuq anasriñŋuqsaġutigigaa
pisigiplugu savaaŋagun ilipsitñun.”

21 Tarani sapiġñaqtuaq israġulik tigusriruq uyaġagruamik aŋiruatun muk
kaaksriuġutitun aasrii miḷuqsautiplugu taġiumun, itnaqhuni,

“Taatnatun kamanaqtuamik nunaaqqiq Babylon iksautikkaugisiruq,
aasriiñ qiñiġnatqikkumiñaiġisiruq sumiunniiñ.

	 22	Suli nipiŋich nuqaqtiligaqtit atuqtuuralgich
suli supluaqtuġnaqtuatlu qalġuqtautitlu tusraġnatqikkumiñaitchut 

ilipni uvakŋaniñaglaan.
Suliuqtit qanusripayaanik paqinnatqikkumiñaitchut ilipni,

suli qatraġniŋa mukkaaksriuġutim tusraġnatqikkumiñaitchuq ilipni.
	 23	Suli qaumanġa kialuuram

qaummaġitqikkumiñaitchuq ilipni uvakŋaniñaglaan.
Nipaat uiksrautimlu nuliaksrautimlu

tusraġnatqikkumiñaitchuq uvakŋaniñaglaan ilipni.
Ilvich tauqsiġñiaqtitin kamanaġniqsrauniqsut nunami.

Suli aŋatkuułipkun iluqaisa nunam iñui kinnigitin.
	 24	Suli Babylon anasriñŋukkauruq

atakkii auŋat sivuniksriqirit ipqitchuatlu iñuich
suli iluqaġmiŋ tuqqutauruat nunami qiñiġnaqtut nunaaqqimi.”

Qatchallautiqałiq Qiḷaŋmi

19 �1 Taavruma aquagun tusraaruŋa nipiqpauraŋanik iñugaaġrukpaum 
qiḷaŋmi, uqaqhutiŋ,

“Quyanaqniaqpat!
Anniqsuġiaġlu kamanaunlu [kamakkunlu] saŋŋiḷu

pigigaa Atanġuruam Agaayyutipta.
	 2	Atanniqsuutai iḷumutuurut nalaunŋaplutiŋ.

Atakkii akiisuqpaum asiŋŋuġaa iñupayaaq nunami sayuŋałiġmigun.
Taatnaqługu Agaayyutim atanniġaa anasriñŋuqsaqługu

piqutigiplugich tuqqutauruat ilaan savaktaiñ.”
3  Iḷaqatchiqłụgu niplitqiksut.

“Quyanaqniaqpat!

Isiq ikualaruamiñ nunaaqqimiñ qunmuktuq taimuŋa isruitchuamun.”
4 Suli iñuiññaq sisamatlu umialiŋnat sisamatlu uumaruat putiqtut nanġaq

ługu Agaayyun aquppiruaq aquppiutaqpaŋmiñi, uqaqhutiŋ,
“Amen! Quyanaqniaqpat!”

Ipnaiyaam Katchuutiviksrautaa
5 Suli nipi nipliqsuq aquppiutaqpaŋmiñ,

“Nanġaqsiuŋ agaayyutigikkaqput,
iluqapsi savaktauruasrii

taluqsriruasriiḷu ilaanik,
kamanaiñŋaġmiŋ, kamanaŋŋaġmiŋ.”

6 Aasrii tusraagiga nipiqpauraq itna liilaa nipaatitun iñugiallapiaġataqhutiŋ 
iñuich, nipaatitunlu iñugiaktuat imġich, nipaatunlu suaŋaruam katlulam, 
uqaqhutiŋ,

“Quyanaqniaqpat!
Atanġuruaq Agaayyutigikkaqput Saŋŋipayaaqaqtuaq aŋalatchiruq.

	 7	Quviatchakta quviasrullapiaġutalu.
Nanġaġlakput kamanautaa;

atakkii katchuutiviksrautaa ipnaiyaam tikitchuq,
suli ilaan nuliaksrautaa iŋmiñik itqanaiŋaniktuq.

	 8	Nuliaksrautaa atnuġaaksrisauruq
qatiqtaamik ukiłḥaaġiksaamik qaummaġiksuamiglu 

salumaruamiglu.”
Atakkii ukiłḥaaġiksaaq nalaunŋaruat savaaġigaat ipqiqsitaŋiñ Agaayyutim.

9 Aasriiñ israġulgum uqautigaaŋa, “Aglaguŋ una, quvianamiurut tamatkua 
aiyugaaqtauruat katchuutiruakun nullautchiqpagviksraŋanun ipnaiyaam.” 
Uqautitqikkaaŋa, “Taapkua ittut iḷumutullapiaq Agaayyutim uqałhi.” 10 Tara
nitarra puttuŋa israġulgum isigaiñun purvigisrukługu, aglaan uqautigaaŋa, 
“Taatnaqnak, uvaŋaptuuq savaktiłhiñaġigaaŋa Agaayyutim iliptun aniqatiup
titunlu tupiksriruat Jesus-ŋum sagvikkaŋanik. Purvigilugu nanġaġuŋ Agaa
yyun. Atakkii taapkua uqaksrisimaruat pisigiplugu Agaayyun sivullikkaurut 
irrutchikun sivuniksriqirititun sivuani.”

Usriaqsiqsuaq Qatiqtaami Tuttuqpaŋmi
11 Suli qiñiġiga qiḷak aŋmaqtuaq, ataŋii qatiqtaaq tuttuqpak! Taamnaasrii 

aquppiruaq taavrumani atiqaġniqsuq Tuniqsimaruamik suli Iḷumutuurua
mik, aasrii atanniqsuiruq aŋuyakhuniḷu nalaunŋaruałikun. 12  Ilaan irrak 
inniqsuk ikualaruatun ikniqtun. Niaquani iñugiaktut niaquġutit. Atqa aglau
simaniqsuq ilaani, kia-unniiñ iñuum iḷisimanġisaŋa aglaan kisimi. 13  Atnu
ġaaqaġniqsuq akuqturuamik misruktaqsimaruamik auŋmun, suli taiyuġaat 
uumiŋa atiġmik “Uqałha Agaayyutim.” 14 Suli aŋuyaktaiñ qiḷaum maliŋniġaat 
usriaqsiqhutiŋ qatiqtaani tuttuqpaŋni, atnuġaaqaqhutiŋ ukiłḥaaġiksaanik 
qatiqtaanik salumaruanik. 15 Ilaan qanġaniñ anniuġaġniqsuq ipiktuaq savik
pak. Taavrumiŋa ipiġaqtuġisiñiġai nunaaqqiqpaich iñuŋich, suli aŋalatkisigai 
saviłḥamik ayaupiamik. Tutmaġisigaa misriqqivia tatamnaqsiḷuni qinnautaa 
Saŋŋipayaaqaqtuam Agaayyutim. 16 Suli akuqturuamiñi mumiġmiñiḷu atiqaġ
niqsuq aglausimaruamik itna,

“Umialgat umialgich,
suli Atanġat Atanġich.”

17 Qiñilgitchuŋa israġuliŋmik qichaqtuamik siqiñiġmi nipitusriḷḷapiaq
huni uqautiplugich iluqaisa tiŋmiat tiŋmiruat siḷami, “Qaġġisitchi. Katitti
tchi niġityaġusri nullautchiqpagviani Agaayyutim. 18  Niġiyumagisri timi
ŋich umialgich, timiŋich aŋuyaktit qaukłiŋisa, suli timiŋich kamanaqtuat 
aŋutit, tuttuqpaŋisalu timiŋich tamatkualu tuttuqpagaqtit. Niġiyumagisri 
timiŋich iluqaisa iñupayaurat, savaktaaġruunġiñŋaanlu savaktaaġruuŋ
ŋaanlu, suli kamanaiñŋaanlu kamanaŋŋaanlu.” 19 Suli qiñiġiga niġrugaaq
łuk suli umialiŋi nunam aŋuyaktituummaisa katiruat aŋuyaksaġumaaqługu 
taamna aquppiruaq tuttuqpaŋmi aŋuyaktiŋiḷu. 20 Aglaan niġrugaaqłuk tigu
rauruq taputiplugu sivuniksriqiŋŋuaqti savaaqaqtuaq quviqnaqtuanik ilaan 
takkuani. Kinnitñiŋniqsuq tamatkuniŋa akuqtuiruanik nalunaitmiutaŋanik 
niġrugaaqłuum suli putqataqtuanik ilaan atriŋanun. Iluqatik taapkuak siŋi
tauruk iñuuŋŋaaknik narvaŋanun ikniġum ikualaruamun sulfur-mik. 21 Suli 
kisiŋŋuqtat tuqqutaurut savikpaŋagun taavruma aquppiruam tuttuqpaŋmi, 
anniuġaqtuakun qanġaniñ; aasrii iluqaġmiŋ tiŋmiat niġisuiġataġvigigaich 
timiŋich.

1,000 Ukiut

20 �1 Tarra qiñiqtuŋa israġuliŋmik atqaqtuamik qiḷaŋmiñ, saagaqhuni 
argaŋmiñi aŋmautaanik natiqsiñaitchuam aŋmanġum kalimñaqpaŋ

niglu. 2-3  Ilaan tigugaa tiritchiaqłuk, taamna taimakŋaqtaq nimiġiaq, tuun
ġauruaq Satan-ŋupluniḷu, qiḷiqsruqługu sivunniqłụgu 1,000 ukiunik. Aasriiñ 
siŋinniġaa natiqsiñaitchuamun aŋmaniġmun umikługu umŋutmik piiḷḷakku
miñaitchuamik, Satan-mun sagluqiyumiñaiġḷugich iñuich tarakŋaniñaglaan 
1,000 ukiut naanniałhatnunaglaan. Aglaan taapkua aquatigun pituisaallak
tuksraupmiuq sivikisuurami.

4 Qiñiqmiuŋa aquppiutaqpaŋnik, suli iñuich aquppiruat tamatkunani saŋ
ŋiqutiniŋñiqsut atanniqsuitquplugich. Aasriiñ qiñiġitka iñuusriŋich tamat
kua niaquikkauruat tuniqsimakamiŋ Jesus-mun uqałhanunlu Agaayyutim 
suli payaŋaitñamiŋ ukpiqsriłịġmikni. Tamatkua putqatanġitchut niġrugaaq
łuŋmun atriŋanunlu unniiñ akuqtunġitḷugu nalunaitmiutaŋa qaumiktigun 
naaga argaŋmiktigun. Iliŋich iñuutqiŋñiqsut atanġuqatauplutiŋ Christ-mi 
1,000-ni ukiuni. 5 Taamna tarra sivulliq aŋitqigviksraq. Kisiŋŋuqtaŋich tuqu
ŋaruat aŋitqiñġitchut 1,000 ukiut naanŋaiñŋaisa. 6 Quvianamiurut ipqitḷutiŋ 
taapkua piqatauruat sivulliġmi aŋitqiłịġmi. Tuglian tuqułhum saŋŋiksraipia
ġai, aglaan agaayuliqsigigisigai Agaayyutim suli Christ-ŋum, suli atanġuqa
tigigisigaat 1,000-ni ukiuni.

Satan Akiiḷirauruq
7 Tarraasriiñ 1,000-gich ukiut naatpata, Satan pituikkaugisiruq isiqtau

viŋmiñiñ. 8  Aasrii anigisiruq kinnitñigiaġuni iñuŋiñik nunam nanipayaaq 
iḷagilugik Gog-lu Magog-lu. Katinniaġai iluqaisa aŋuyyiaqulugich. Iñugiak
tutilaaqaqtut qaviaŋatun taġium siñaan. 9 Aasriiñ iliŋich siaminniqsut ilu
qaanun nunamun aasrii iḷuplugu iñuiñ Agaayyutim nunaaqqiġlu piqpagi
llapiakkaŋa. Tarraasriiñ ikniq atqaqtuq qiḷaŋmiñ aasrii suksraunġiqłụgich. 

10 Aasriiñ tuunġaq kinnitñiktuaq iliŋitñik siŋitauruq narvaŋanun ikniġum 
sulfur-ŋumlu, siŋitauviaknun sivuani niġrugaaqłuum sivuniksriqiŋŋuaqtimlu. 
Aasrii iliŋich nagliksaaġisirut uvlumiḷu unnuamiḷu taimuŋa isruitchuamun.

Aqulliq Atanniivik
11 Su li qiñiqtuŋa aŋiruamik qatiqtaamik aquppiutaqpaŋmik taavrumi

ŋalu aquppiruamik taavrumani. Ilaan sivuġaaniñ nunalu qiḷaglu aullauruk, 
sumiunniiñ paqinnaġumiñaiqhutik. 12  Suli qiñiġitka tuquŋaruat, kamanaiñ
ŋaanlu kamanaŋŋaanlu, qichaqtuat sivuġaani aquppiutaqpaum. Tarra mak
piġaat aŋmakkaurut, sulipsuuq makpiġaaŋich iñuułhum. Taapkua tuquŋaruat 
atannikkaurut savaaŋisigun aglaksimakkaŋisitun makpiġaani. 13 Taġium suli 
tuqułhum aŋalatchivianlu utiqtitkai tuquŋaruapayaat. Iliŋich atannikkaurut 
atausriuttaaqługich maliġutlugu savaaŋat. 14 Aasriiñ tuqułiġlu ilaan aŋala
tchivialu siŋitauruk narvaŋanun ikniġum. Tarra taamna tugliġigaa tuqu
łhum. 15  Tarraasriiñ kisupayaaq, atiġikkaŋa aglaksimaitman makpiġaaŋiñi 
iñuułhum, siŋitaupmiuq narvaŋanun ikniġum.

Nutaaq Qiḷak Nutaaġlu Nuna

21 �1 Tarani uvaŋa John qiñiqtuŋa nutaamik qiḷaŋmik nutaamiglu 
nunamik. Sivulliq qiḷak sivulliġḷu nuna piiqsuk, taġiuq piiqmiuqtuuq. 

2  Suli qiñiġiga ipqitchuaq nunaaqqiq, nutaaq Jerusalem, atqaqtuaq Agaayyut
miñ qiḷaŋmiñ, itqanaiyaqsimapluni suli qiñiyunaqusriqsukkaupluni nuliak
srautitun uiksrautmiñun. 3  Aasrii tusraaruŋa nipiqpaŋmik aquppiutaqpaŋ
miñ uqaqtuamik, “Uvva, ipqitchuaq inaa Agaayyutim piqasriutiruq iñuŋnun. 
Agaayyutim nayuqatiginiaġai, aasrii iliŋich iñuginiaġai. Agaayyun iŋmiñik 
itqatauniaqtuq iliŋitñi. 4  Agaayyutim allaqtiġisigai qulvipayaat iriŋitñiñ. 
Iliŋich tuqqutqikkumiñaiqsut. Alianniutqikkumiñaiqsut kiŋuvġulutiŋ atniġ
ñautiqaġutiŋlu tarakŋaniñaglaan, atakkii sut sivuani itchuuruat piiġñiqsut.”

5  Suli taamna aquppiruaq aquppiutaqpaŋmi uqaqtuq, “Ataŋii, pakmapak 
savakkitka supayaat nutaaġuqługich.” Aasriiñ uqautipsaaġaaŋa, “Aglakkich 
ukua, atakkii uqałhich uqautigikkatka ukpiġnaqtut iḷumutuuplutiŋlu.” 6 Sulip
suuq uqautigaaŋa, “Naanŋaniktuq. Uvaŋa Alpha-ŋuruŋa suli Omega-ŋuplu
ŋalu, aullaġniisaaq suli isrukłitchaaq. Kimunliqaa imiġuliqsuamun aatchuu
tiginiaġiga imiq akiiḷaaġlugu suvliktuaġuraaqtuaŋaniñ imġum iñuunaqtuam. 
7 Kiñapayaaq akimaruaq paitchaktaaqaġisiruq taapkuniŋa. Suli ilaan Agaa
yyutigigisigaaŋa suli ilaa iġñiġigisigiga. 8  Aglaali iqsisuruatlu, ukpiqsrisai
tchuatlu, naġġunaqtuanik savaaqaqtuatlu, iñuaqtuqtitlu, sayuŋaruatlu, aŋat
kuuruatlu, aanġuaqtuqtautlu, iluqatiŋlu sagluturuat, iniqaġniaqtut narvami 
ikualaruami ikniġmik sulfur-miglu. Taamna tugliġigaa tuqułhum.”

Nutaaq Jerusalem
9 Tarani iḷaŋata tallimat malġuk israġulgich tikitchaaŋa piqaqtuaq tallimat 

malġuŋnik iḷuligauranik immaukkaqtuanik tallimat malġuŋnik aqulliġñik 
iłuiḷḷiuġutiqpauranik. Uqautigaaŋa, “Qaġġaiñ, qiñiqtinniaġikpiñ katchuu
tityaqtuamik, nuliaksrautaanik ipnaiyaam.” 10 Ilaan akiyaġaaŋa Ipqitchua
kun Irrutchikun iñġiqpauramun qutchiksuamun, aasriiñ qiñiqtitkaaŋa ipqi
tchuamik nunaaqqimik Jerusalem-mik atqaqtuamik qiḷaŋmiñ Agaayyutmiñ. 

	 417� Revelation 20​, ​21



11 Taamna nunaaqqiq qaumaqaġniqsuq kamanautaanik Agaayyutim qaum
maġiŋñiqaqtuamik akisuruatun uyaġaktun taiyuutiqaqtuatun jasper-mik 
tapinniḷuktun igaliqtun. 12  Suli katchikpaqaqtuq qutchiḷḷapiaqtuanik qulit 
malġuŋnik paaqaqhuni, suli qulit malġuk israġulgich qaunaksrirut paanik. 
Paani aglaqaġniqsut atiŋich qulit malġuk sivulliaŋi Israel-ŋum. 13  Piñasrut 
paaqpaqaġniqsut avatillaaŋani, kivaknam tuŋaani piñasrut paaqpaich, nigiq
paum tuŋaani piñasrut paaqpaich, uŋallam tuŋaani piñasrut paaqpaich, suli 
kanaknam tuŋaani piñasrut paaqpaich. 14 Suli katchiŋi nunaaqqim turviqaġ
niqsut qulit malġuŋnik uyaġaŋnik aglaqaqtuanik qulit malġuŋnik atiŋitñik 
uqqiraqtiŋiñik ipnaiyaam.

15  Taamna israġulik uqaqtuaq uvaŋnun piqaġniqsuq uuktuutmik piḷia
mik maniŋmiñ kaviqsa amiñ uuktuġukługu nunaaqqim paaŋiḷu katchi
ŋiḷu. ⁠ 16  Nunaaqqiq sisamanik iqirġuqaġniqsuq suli taktilaaŋalu iraqtutilaa
ŋalu atiplutik. Israġulgum uuktuġaa nunaaqqiq uuktuutmiñik, taktilaaŋalu 
iraqtutilaaŋalu kiŋiktilaaŋalu inniqsut 1,500 mile-latun atunim. 17 Suli uuk
tuġai katchiŋi nunaaqqim. Qutchiksilaaqaġniqsut 216 isigaŋniqtun iñuum 
uuktuġuułhatun, uuktuun israġulgum atukkaŋatuntuuq. 18  Suli katchit piḷia
ŋuniqsut qivliqtaaniñ uyaġaŋniñ taiyuutiqaqtuaniñ jasper-mik. Nunaaqqiġli 
piḷiaŋuniqsuq maniŋmiñ kaviqsaamiñ, tapinniḷukługu igaliqtun. 19 Suli turvii 
katchiŋiñ nunaaqqim qiñiyunaqusriqsuqsimarut qanusripayaanik akisulla
piaqtuaniglu qivliqtaaniglu uyaġaŋnik taiyuutiqaqtuanik jasper-miglu, sap
phire-miglu, agate-miglu, emerald-miglu, 20  onyx-miglu, carnelian-miglu, 
chrysolite-miglu, beryl-miglu, topaz-miglu, chrysoprase-miglu, jacinth-miglu, 
suli amethyst-mik. 21  Aasriiñ qulit malġuk paaŋi qulit malġuuniqsut qatiq
taat suŋauraqpaich akisuruat. Paallaa piḷiaŋuniqsuq atautchimiñ qatiqtaamiñ 
suŋauraqpaŋmiñ akisuruamiñ, suli apqutaa nunaaqqim inniqsuq salumarua
miñ maniŋmiñ kaviqsaamiñ, tapinniḷukhuni igaliqtun.

22  Uvaŋa John qiñinġitchuŋa agaayyuvikpaŋmik nunaaqqimi, atakkii 
Ataniq Agaayyun Sa ŋŋ ipayaaqaqtuaq ipnaiyaaġlu agaayyuvikpaginiġik 
taavruma. 23  Suli nunaaqqiq inuqsranġiññiqsuq siqiñiġmik naaga tatqimik 
qaummatiksraġmiñik, atakkii kamanautaan Agaayyutim qaumagigaa suli 
ipnaiyaaq naniġiplugu taavruma. 24 Iñui nunapayaat pisruktauġisirut nunaaq
qim qaumaŋani, suli umialgi nunam tikiutrigisipmiut suurapayaaġmiknik 
taruŋa. 25  Suli paaŋi taavruma umiksimayumiñaitchut uvluqtutilaaŋatun. 
Itqaġisiuŋ, unnuatlaiññiaqtuq tarani. 26  Tikiutigisigaich taruŋa umialgutai 
suuraŋiḷu nunam nunaaqqipayaaŋata. 27 Aglaan kiñapayaaq salumaitchuaq 
naaga savaaqaqtuaq naġġunallapiaqtuamik naaga sagluturuaq isiġumiñai
tchuq taruŋa, aglaan kisimiŋ tamatkua iñuich atiŋich aglaqaqtuat Ipnaiyaam 
makpiġaaŋiñi iñuuruatigun.

22 �1 Tarra israġulgum qiñiqtitkaaŋa kuuŋanik imġan iñuunaqtuam, 
tapinniḷukługu igaliqtun, suvliguraaqtuamik aquppiutaqpaŋaniñ 

Agaayyutim suli ipnaiyaam, 2  saġvaqhuni qitqagun apqutaan nunaaqqim. 
Suli avatikni kuugum inniqsut napaaqtut iñuunaqtuat asrirriugaqtuat qulit 
malġuiñik tatqiġaġipman ukiumi. Akutuqpaliŋich napaaqtut mamirrutigini
ġaich nunam iñuŋisa. 3  Suapayaaq Agaayyutim naġġugikkaŋa piqutigiplugu 
killuqsaun paqitqikkumiñaitchuq nunaaqqimi. Aquppiutaqpaŋa Agaayyutim 
ipnaiyaamlu tarani itkisiruq, suli ilaan savaktiŋiñ purvigigisigaat. 4 Iliŋisa 

qiñiġisigaat kiiñaŋa [kaŋiqsiḷugu irrusripiaŋa]. Suli ilaan atqa aglaqaġniaq
tuq qauŋitñi. 5  Taavrumani unnuaqatqikkumiñaitchuq; iñuich inuqsratqik
kumiñaitchut qaumaŋaknik nanġumlu siqiñġumlu, atakkii Ataniq Agaayyun 
qaumagigisigaat. Suli iñuich aŋalatchiqataugisirut taimuŋa isruitchuamun.

Jesus Christ-ŋum Aggiłḥa
6 Suli israġulgum uqautigaaŋa, “Tamatkua uqautauruat ukpiġnapiaqtut suli 

iḷumutuuplutiŋ. Suli Atanġuruam, Agaayyutaata irrusriŋich sivuniksriqirit, 
tiliñiġaa israġuligikkani iḷitchuġipkaquplugich savaktigikkani sunik atuu
mayasriuraqtuanik. 7 Naalaġnisitchi, uvaŋa aggiḷuaġisiruŋa. Quvianamiuruq 
iñuk kamaksriruaq uqałiŋitñik sivuniksriqutiŋisa ukua makpiġaat.”

8  Uvva John-ŋuruŋa tusraaruaq qiñiqługu tamatkuniŋa sunik. Tarraasriiñ 
tusraakapkich qiñiqługiḷḷu sitquqtuŋa purvigisrukługu sivuġaatnun isigaŋiñ 
israġulgum qiñiqtitchirima tamatkuniŋa sunik. 9 Aglaan ilaan uqautigaaŋa, 
“Taatnaqnak, uvaŋa savaktauqatauruŋa ilipni aniqatiupniḷu sivuniksriqiri
niḷu, suli piqatigiplugich tamatkua kamaksriruat uqautiŋitñik ukua makpi
ġaat. Purvigilugu nanġaġuŋ Agaayyun.”

10  Tarra ilaan uqautigaaŋa, “Iriqsimaniaqnagich uqałiŋich sivuniksriqu
tiŋisa ukua makpiġaat, takku piviksraq qalliruq. 11 Iñuk pigiitchualiqiruaq 
pigiitchualiqituiñaġli. Suli iñuk salumaitchuaq salumaittuiñaġli. Suli iñuk 
nalaunŋaruaq nalaunŋatuiñaġli. Suli iñuk ipqitchuaq ipqiqsautuiñaġli. 12  Naa
laġnisitchi, aggiḷuaġisiruŋa. Saagaġniaġiga akiḷiutiksraġa qaisaksraġa iñupa
yauramun maliġullugu qanutchimik savaaqaqpan. 13  Uvaŋa Alpha-ŋuruŋa 
suli Omega-ŋupluŋalu, sivulliq suli aqulliq, aullaġniisaaq suli isrukłitchaaq.”

14  Quvianamiurut [tamatkua kamaksriruat uuma tillisianik, suli] tamat
kua iġġuqtuat atnuġaatiŋ salummaqługich. Iliŋich isitlasriñiaqtut paatigun 
nunaaqqimun sul i niġitḷasripḷutiŋ asrianik napaaqtuaniñ iñuunaqtuam. 
15 Nunaaqqim siḷataani ittut qipmich, aŋatkutlu, atlatuqtitlu, iñuaqtuqtitlu, 
aanġuanun putqataqtitlu, kisupayaaġlu piqpaksriruaġlu piḷiqiruaġlu saglutu
łiġmik. 16  “Uvva Jesus-ŋuruŋa, tuyuġigiga israġuliga uqautitquplusri ukpiq
tuaŋuruasri  agaayyuviŋñi tamatkuniŋa sunik. Uvaŋa kaŋigigaaŋa kiñu
viaġipluŋalu David-ŋum. Qaummaġiksuaq uvlaam uvluġiaġigaaŋa.” 17 Suli 
Ipqitchuaq Irrusriq nuliaksraunlu uqaqtuk, “Qaġġisitchi.” Suli kiñapayaaq 
tusraaruaq taavrumiŋa uqaqtuksraupmiuq, itna, “Qaġġisitchi.” Suli kiñapa
yaaq imiġuliqsuaq utlautili. Kiñapayaaq imiġuktuaq akuqtuiḷi imiġmik iñuu
naqtuamik aatchuusriaġilugu.

Uqaliqsaaġun
18 Uvaŋa John, kilillapiaġiga iñupayaaq tusraaruaq uqałiŋitñik sivuniksriqu

tiŋisa ukua makpiġaat. Kiapayaaq iḷakpagich tamatkua, Agaayyutimtuuq iḷḷa
tiqaġisipmigaa iłuiḷḷiuġutiqpauranik aglausimaruanik ukunani makpiġaani. 
19 Suli kiñapayaaq piiqsikpan uqautiŋitniñ makpiġaaŋat tamatkua sivuniksri
qutit, Agaayyutimtuuq piiġñiaqmigaa iḷaŋiutiłiksraŋa asriaŋiñiñ napaaqtuan 
iñuunaqtuam suli ipqitchuamiñ nunaaqqimiñ, aglausimaruaniñ ukunani mak
piġaani. 20 Taamna nipliġñiqsuaq iluqaitñik tamatkuniŋa uqaqtuq, “Nalupqi
naitchuamik aggiḷuaġisiruŋa.” Amen. Aggiġiñ Ataniiq Jesus. 21 Iłuaqqutrisaa 
Atannapta Jesus Christ-ŋum nayuutili iluqapsitñi. Amen. Taatnapiaq. 

